
      Гэм нүгэл дэлхийд орж ирэхээс өмнө Адам, Бүтээгчтэйгээ дотно харилцаатай байв. Гэвч хүн гэм нүгэл үйлдэн Бурханаас хөндийрснөөсөө болж, Бурхантай харилцах агуу боломжоо алджээ. Гэвч Авралын төлөвлөгөөний ачаар дэлхийн оршин суугчид Бурхантай холбоотой байх боломжтой болсон юм. Бурхан Сүнсээр дамжуулан хүмүүстэй холбоо тогтоож, Өөрийн сонгосон хүмүүстээ үнэнийг илчлэн харуулснаар Бурханы үнэний гэрэл дэлхийг гэрэлтүүлсээр байна.«Ариун Сүнсээр хөдөлгөгдсөн хүмүүс Бурханаас айлджээ.» 2 Петр 1:21. 
    

    
      
    

    
      Бурханы илчлэлтийг хүн төрөлхтний түүхийн эхний хоёр мянга таван зуун жилийн туршид бичиж тэмдэглэж байсангүй. Бурханы сургаалыг сонсож мэдсэн хүмүүс амнаас ам дамжуулан, мэдсэнээ бусдад хуваалцаж, эцгүүд хойч үе болох үр хүүхдүүддээ өвлүүлэн дамжуулдаг байжээ. Бурханы үг Бичээс болох бэлтгэл Мосегийн цаг үед эхэлсэн юм. Бурханы илчлэлтүүдийг Бурханы Ариун ном хэмээн тооцох болов. Ариун номыг бүтээх ажил буюу дэлхийн бүтээл ба Бурхан хуулиа өгсөн түүхийг тэмдэглэн үлдээсэн Мосегээс эхлээд сайн мэдээний хамгийн агуу үнэнийг бичиж тэмдэглэсэн Иохан хүртэл мянга зургаан зуун жилийн хугацаа өнгөрсөн байна. 
    

    
      
    

    
      Библи Бурханыг зохиолчоо хэмээн тодорхойлдог ч Библийн үгсийг хүний гараар бичиж үлдээсэн юм. Ном бүр тус тусдаа өөр өөр бичээчийн янз бүрийн хэв маягаар бичигдэн онцлог шинж чанарыг агуулсан байна. Бурханы илчлэн харуулсан үнэн бүхэлдээ «Бурханы амьсгалаар» бичигдсэн (2 Тимот 3:16) бөгөөд Бурхан үнэнээ хүний үгсээр дамжуулан илэрхийлсэн юм. Хязгааргүй мэргэн ухааны ундарга болох Нэгэн Ариун Сүнсээрээ зарц нарынхаа бодол санаа, зүрх сэтгэлд үнэний гэрлээ цацруулсан юм. Бурхан зүүд, үзэгдэл, шинж тэмдэг, дүрслэлүүдээр үгээ илчилжээ. Ийнхүү үнэний илчлэлтийг хүлээн авсан хүмүүс Бурханы харуулсан үзэл бодлыг хүний хэлээр хөрвүүлж, буулгасан юм. 
    

    
      
    

    
      Харин Бурхан Арван Хуулиа амаараа хэлж, мутраараа бичиж үлдээжээ. Арван Хууль бол цэвэр Бурханаас ирсэн үгс бөгөөд аль ч хэсэг нь хүний үзэл санаа, өгүүлэмж биш юм. Гэвч Библи дээрх Бурханы өгсөн үнэнийг хүний хэлээр илэрхийлснээр Бурхан хүний авралын төлөө хүнтэй хамтран ажилласан болохыг харуулдаг юм. Ийм хамтын үйлчлэл, эв нэгдлийн жишээг бид Бурханы Хүү ба Хүний Хүү болох Христээс харж болно. Тиймээс Библи Христтэй адил, «Үг нь махан бие болж бидний дунд оршсон» билээ. Иохан 1:14. 
    

    
      
    

    
      Янз бүрийн цаг үед, төрөл бүрийн албан тушаал, ажил мэргэжилтэй, оюун санаа болон сүнслэг ивээлээр ивээгдсэн, нэг нэгнээсээ ялгаатай хүмүүс Библийг янз бүрийн арга хэлбэрээр, олон төрлийн сэдвийн дагуу бичиж үлдээсэн билээ. Төрөл бүрийн хүмүүс янз бүрийн хэлбэр загвараар үнэнийг илэрхийлсэн боловч нэг л ижил үнэнийг бие биенээсээ эрс ялгаатайгаар танилцуулжээ. Олон хүн харилцан адилгүй сэдвүүдээр үнэнийг танилцуулахад Библийг өнгөц, анхааралгүй эсвэл эсэргүүцэхээр уншиж байгаа хүнд алдаа, зөрчилдөөнтэй мэт санагдаж болох юм. Гэвч сайтар тунгааж, Бичээст хүндэтгэлтэй хандаж, нээлттэй бодол санаагаар уншвал Библийн үнэн хоорондоо нийцэлтэй, нарийн холбоотой болохыг мэдэх болно. 
    

    
      
    

    
      Библийн үнэнийг төрөл бүрийн хүмүүс бичиж үлдээсэн учир олон өнцгөөс харуулсан байна. Жишээ нь нэг бичээч ямар нэгэн сэдвийн нэг өнцгийг илүү үзэж, хүчтэй сэтгэгдэлтэй хандсан бол, тэрээр өөрийн амьдралын туршлага эсвэл ухаарал дээр үндэслэн үнэнийг ухаж ойлгох болно. Гэвч өөр нэг хүн тухайн үнэнийг өөр өнцгөөс нь харж болно. Ийнхүү ялгаатай ойлголт, өөр үзэлтэй хүмүүс Ариун Сүнсний удирдлага дор оюун ухаанд нь хамгийн ихээр нөлөөлсөн зүйлсийг бичиж тэмдэглэсэн болно. Тэд нэг ижил үнэнийг өөр өөр талаас нь танилцуулах боловч эдгээр нь бүрэн утгаараа үнэнтэй төгс зохицсон байна. Ийнхүү өөр өөр аргаар илчлэгдсэн үнэн хүний амьдралын бүхий л нөхцөл байдал, аж амьдралд нийцэхүйц хэрэгцээг хангаж, төгс үнэнийг бүрэлдүүлэн бий болгодог ажээ. 
    

    
      
    

    
      Бурхан хүмүүсийг ашиглан үнэнийг танилцуулах хүсэлтэй байсан бөгөөд Ариун Сүнсээрээ дамжуулан хүмүүсийг энэхүү чухал ажилд мэргэшүүлж, үүргээ амжилттай гүйцэтгэх боломж, ивээлүүдээр хангажээ. Бурхан хүмүүсийнхээ оюун ухааныг удирдан юуг өгүүлэх, юуг бичихийг удирдан чиглүүлжээ. Ийнхүү үнэт эрдэнэсийг шавраар хийсэн вааранд хадгалсантай адил Тэнгэрийн үнэнийг мөхөс хүнд дамжуулуулахаар даалган өгсөн юм. Бурханы гэрчлэлийг хүний төгс бус, мөхөс хэл яриагаар дамжуулсан ч Бичээс бол Бурханы гэрчлэл юм. Дуулгавартай, итгэлтэй Бурханы хүүхдүүд Библиэс Бурханы хүч, өршөөл нигүүлсэл, үнэнийг олж харах болно. 
    

    
      
    

    
      Бурхан үгээрээ дамжуулан аврагдахад шаардлагатай бүх мэдлэгийг хүмүүст өгчээ. Ариун Бичээс Бурханы хүслийн алдаа мадаггүй, эрх мэдэлтэй илчлэлт юм. Бичээс зан чанарын жишиг, үнэн сургаал, зөвт амьдралын шалгуур юм. «Судар бүр Бурханы амьсгалснаар байгаа бөгөөд заахад, зэмлэхэд, залруулахад, зөвт байдал дотор чиглүүлэхэд тустай. Энэ нь Бурханы хүн аливаа сайн үйлд бүрэн бэлтгэгдсэн байхын тулд юм.” 2 Тимот 3:16,17. 
    

    
      
    

    
      Бурхан Үгээрээ дамжуулан хүслээ илчилснээр Ариун Сүнсний оршихуй, чиглүүлэн удирдах хэрэгцээг байхгүй болгосон юм биш. Эсрэгээрээ, Аврагч Сүнсээ илгээнэ гэж амлан, зарц нартаа Үгээ өгч, сургаалаа ойлгуулж, амьдралд хэрхэн хэрэгжүүлэхийг зааж өгөхөө амласан билээ. Бурханы Сүнс Библийг бичүүлсэн тул Бурханы Сүнсний сургаал Бичээстэй ямар ч нөхцөлд харшлах ёсгүй. 
    

    
      
    

    
      Ариун Сүнсийг Библийг орлуулахын тулд өгөөгүй бөгөөд өгөх ч боломжгүй. Учир нь Бичээст Бурханы үг бүх сургаал, хэрэгжүүлэлтийг шалгах хэм хэмжээ болох ёстой гэж бичжээ. Элч Иохан, «Сүнс болгонд бүү итгэ, харин тэднийг Бурханаас ирсэн эсэхийг мэдэхийн тулд сүнснүүдийг шалга. Учир нь олон хуурамч эш үзүүлэгчид дэлхийд гарсан байна” 1 Иохан 4:1, гэсэн бол Исаиа, «Хууль хийгээд гэрчлэлд анхаарагтун. Хэрэв тэд энэ үгийн дагуу ярьдаггүй бол тэдэнд гэгээ байхгүй болжээ» хэмээжээ. Исаиа 8:20. 
    

    
      
    

    
      Өөрсдийгөө Бурханаас гэрэл хүлээн авсан учир цаашид Бурханы үгээр удирдуулах шаардлагагүй болсон гэж хэлж буй хүмүүс Ариун Сүнсний ажлыг буруугаар ойлгоход нөлөөлсөөр иржээ. Тэд зүрх сэтгэлдээ хөтлүүлсэн Бурханы дуу хоолой гэж үзэж буй сэтгэгдлүүдээрээ удирдуулдаг ба тэднийг удирдаж буй сүнс бол Бурханы Сүнс биш юм. Бичээсийг үл тоомсорлож буй хүмүүс зөвхөн төөрөлдөж, хууртагдаж, сүйрэх болно. Тэд зөвхөн бузар нэгний ажлыг дэмжиж, хөгжүүлэхээр үйлчлэх болно. Христийн сүмд Ариун Сүнсний үйлчлэл маш чухал ач холбогдолтой тул Сатан туйлшрагч, хэт нэг талыг баригчдын алдаатай үзлээр дамжуулан Ариун Сүнсний үүргийг үл тоомсорлохыг өдөөх болно. Ингэснээр Бурханы хүмүүс Эзэн Бурханы өгсөн хүч чадлын эх үүсвэрийг үл тоомсорлох юм. 
    

    
      
    

    
      Бурханы үгэнд Түүний Сүнс сайн мэдээг тунхаглах бүх цаг үед ажлаа үргэлжлүүлнэ гэжээ. Хуучин ба Шинэ Гэрээг бичиж байх үед Ариун Сүнс Ариун Бичээсийг нэгдмэл нэг ном болох хүртэл хувь хүмүүсийн оюун ухаанд гэрэл гэгээгээ хуваалцахаа зогсоосонгүй. Библид хүмүүс Ариун Сүнсээр дамжуулан Бичээс болгон үлдээх зорилгогүйгээр анхааруулга, зэмлэл, зөвлөгөө, заавар болгон хүлээн авч байсан тухай танилцуулдаг. Мөн хэлсэн үгс нь тэмдэглэгдэж үлдээгүй эш үзүүлэгчид бүх цаг үед байсан гэдгийг ч Библи дурдсан байна. Үүнтэй адил Бичээс бүрдэж дууссаны дараа Ариун Сүнс Бурханы хүүхдүүдийг гэгээрүүлж, сэрэмжлүүлж, тайвшруулах ажлаа үргэлжлүүлэн хийсээр байна. 
    

    
      
    

    
      Есүс дагалдагчдадаа, «Харин Туслагч буюу Миний нэрээр Эцэгийн минь илгээх Ариун Сүнс та нарт бүх зүйлийг заах бөгөөд Миний та нарт хэлсэн бүгдийг сануулах болно.» «Харин үнэний Сүнс болох Тэр ирэхдээ та нарыг бүх үнэн рүү удирдана ... ирэх зүйлийг Тэр та нарт мэдүүлнэ» гэжээ. Иохан 14:26; 16:13. Бичээст эдгээр амлалтууд нь зөвхөн элч нарын өдрүүдээр хязгаарлагдах бус харин Христийн бүх цаг үеийн сүмүүдэд хамаарах болно гэдгийг заажээ. Аврагч дагалдагчдадаа хандан, «Харагтун, үеийн төгсгөл хүртэл Би та нартай үргэлж хамт байх болно” гэж амласан юм. Матай 28:20. Элч Паул «Сүнсний бэлгүүд, илчлэлтүүд сүмд өгөгдөх бөгөөд, эдгээр нь ариун хүмүүсийг үйлчлэлийн ажилд бэлтгэж, Христийн биеийг байгуулахын тулд юм. Бид бүгд итгэл хийгээд Бурханы Хүүг мэдэх мэдлэгийн нэгдэл хүртэл, төлөвшсөн хүн болтол, Христийн дүүрэн байдлын чанарын хэмжээнд хүртэл ингэх ажээ» хэмээн тунхаглажээ. Ефес 4:12,13. 
    

    
      
    

    
      Элч Ефест байгаа итгэгчдийнхээ төлөө залбирахдаа, «Бидний Эзэн Есүс Христийн Бурхан болох алдрын Эцэг нь та нарт мэргэн үхаанхийгээд илчлэлтийн сүнсийг өгч, Түүнийг дүүрнээр мэдүүлж, Та нарын зүрхний мэлмийг гийгүүлэх болтутай! Ийнхүү та нар дуудлагын найдварыг... мөн итгэдэг бидэнд хандсан Түүний хүч чадлын хэмжээлшгүй сүр жавхланг мэдэх болтугай!” Ефес 1:17-19. Паул бурханлаг Сүнсний үйлчлэл Ефесийн сүмийн гишүүдийн оюун ухаан, ойлголтод Бурханы ариун үгийн гүн гүнзгий зүйлсийг ухааруулж өгөөсэй хэмээн залбирчээ. 
    

    
      
    

    
      Пентекостын өдөр Ариун Сүнс гайхамшигтайгаар буун ирсний дараагаар Петр хүмүүст гэм нүглээсээ салахын тулд гэмшиж, баптисм хүртэхийг уриалсан байна. Тэр, «Та нар Ариун Сүнсний бэлгийг авах болно. Учир нь уг амлалт нь та нар болон та нарын хүүхдүүдийнх төдийгүй бас алсад суугч бүрийнх бөгөөд манай Бурхан Эзэнээр дуудагдсан болгоных билээ.» Үйлс 2:38, 39. 
    

    
      
    

    
      Эш үзүүлэгч Иоел Бурханы агуу өдрийн үзэгдлүүдийн талаар зөгнөж, Ариун Сүнс онцгой байдлаар буун ирнэ хэмээжээ. Иоел 2:28. Энэ зөгнөл Пентекостын өдөр Ариун Сүнсний буун ирэх үед бүрэн бус биелсэн ба сайн мэдээний ажил дуусгавар болох үед Бурханы нигүүлсэл өгөгдөхөд бүрэн биеллээ олох болно. 
    

    
      
    

    
      Сайн ба муугийн агуу тэмцэл дэлхийн цаг хугацааны төгсөлд улам нэмэгдэх болно. Сатаны уур хилэн бүх цаг хугацаанд Христийн сүмийн эсрэг байсаар ирсэн бөгөөд Бурхан хүмүүсээ хүчирхэгжүүлж, бузар нэгнийг эсэргүүцэх хүч чадалтай байлгахын тулд Өөрийн нигүүлсэл ба Сүнсээ өгчээ. Христийн дагалдагчид Түүний сайн мэдээг дэлхий дахинд тунхаглаж, бүх цаг үеийн хүмүүст сайн мэдээг бичиж үлдээхдээ Сүнсний онгод тусламжийг хүртсэн юм. Бурханы сүм авралд ойртох эцсийн цаг үед Сатан илүү их хүчээр ажлаа хийх болно. Тэрээр «... богинохон хугацаа байгааг мэдэж байгаа тул үлэмж их уур хилэнтэйгээр» бууж ирнэ. Илчлэлт 12:12. Сатан өөрийн «... бүх хүч ба тэмдгүүд, худал хуурмаг гайхамшгуудаа” ашиглах болно. 2 Тесалоник 2:9. Бурханы тэнгэр элчүүдийн дунд хамгийн өндөр байр суурь эзэлж байсан тэрээр зургаан мянган жилийн туршид хууран мэхлэх, сүйрүүлэх ажилд өөрийгөө бүрэн зориулсан юм. Дэлхийн сүүлчийн цаг үед Сатан Бурханы ард түмнийг эцсийн удаа эсэргүүцэн тэмцэхийн тулд хамгийн харгис хэрцгий, хамгийн гүн гүнзгий чадвар, хууран мэхлэлтээ ашиглах болно. Энэхүү аймшигтай аюул заналхийллээр дүүрэн цаг үед Христийн дагалдагчид Их Эзэний хоёр дахь ирэлтийн тухай сэрэмжлүүлгийг дэлхий дахинд түгээж, хүмүүс Бурханы өмнө «Толбогүй, гэм зэмгүй» зогсоход бэлэн болгогдсон байх ёстой. 2 Петр 3:14. Энэ үед бурханлаг нигүүлсэл ба хүч нь элч нарын өдрүүдэд өгөгдсөнөөс дутахгүйгээр хэрэгцээтэй байх болно. 
    

    
      
    

    
      Сайн ба муугийн удаан үргэлжилж буй зөрчилдөөн Ариун Сүнсний тусламжтайгаар эдгээр хуудсуудыг бичиж буй бичээчид үзэгдсэн юм. Зарим үед би Амийн Хан хүү, авралыг соёрхогч Христ болон бузар муугийн хан хүү, Бурханы Ариун Хуулийг анхлан зөрчигч Сатаны агуу тэмцэл янз бүрийн цаг үед өрнөж буйг харах боломжоор хангагдсан юм. Сатаны Христийг эсэргүүцэж буй дайсагнал нь Түүний дагалдагчдын эсрэг илрэн харагдсаар байна. Худал хуурмагийг үнэн мэт харагдуулах, Бурханы хуулийг хүний хуулиудаар орлуулах, хүмүүст Бүтээгчийг биш харин бүтээлүүдэд мөргөхийг заахад ашигласан Бурханы хуулийн зарчмуудыг үзэн ядах, хууран мэхлэх мөнөөх л бодлогуудыг өнгөрсөн түүхийн туршид харсаар байв. Бурханы зан чанарыг буруугаар танилцуулах, хүмүүст Бүтээгчийн талаар хуурамч ойлголт өгөх, улмаар Түүнд хайраар биш харин айдас, үзэн ядалтаар хандах, Бурханы хуулийг үл тоох, хүмүүст Бурханы хуулийн шаардлагыг биелүүлэх шаардлагагүй гэж ойлгуулах, хууран мэхлэлтийг нь эсэргүүцэж зүрхэлсэн хүмүүсийг хавчин гадуурхах үйл ажиллагаа бүх зууны турш тууштай явагдсаар иржээ. Эдгээрийг бид эцэг өвгөд, эш үзүүлэгчид, элч нар, амиа зориулагсад, Өөрчлөгч Шинэчлэгчдийн түүхээс харж болно. 
    

    
      
    

    
      Эцсийн тэмцлийн цаг үед Сатан урьд өмнө баримталж байсан бодлого, ижил итгэл үнэмшил, ижил зорилгоо ашиглах болно. Урьд өмнө явагдаж байсан хавчлага явагдсаар байх болно. Харин ирээдүйд болох тэмцэл нь дэлхий дахин урьд өмнө хэзээ ч харж байгаагүйгээр, аймшигтай эрчимтэй явагдах болно. Сатаны хууран мэхлэлт маш нарийн аргаар явагдаж, түүний довтолгоо тодорхой харагдаж эхэлнэ. Хэрэв боломжтой бол тэрээр аврагдахаар сонгогдсон хүмүүсийг хүртэл төөрөлдүүлнэ. Марк 13:22. 
    

    
      
    

    
      Бурханы Сүнс оюун ухаанд маань Үгийнхээ агуу үнэнийг нээн өгч, өнгөрсөн ба ирээдүйн үйл явдлуудыг харуулахад би илчлэгдсэн зүйлсийг бусдад мэдүүлэх хүсэлтийг хүлээн авсан юм. Би өнгөрсөн түүхийн цаг үед болж байсан тэмцлүүдийг ирээдүйд маш хурдан болох тэмцэлтэй холбон танилцуулах үүрэгтэй болсон. Би энэ зорилгыг биелүүлэхийн тулд өөр өөр цаг үед дэлхий дахинд өгөгдсөн, Сатаны уур бухимдлыг өдөөж байсан, дэлхийг хайрлаж буй сүмийн дайсагнал, «Өөрсдийгөө үхлээс харамлаагүй” хүмүүсийн гэрчлэлийг, дэлхий дахинд өгөгдсөн шалгарсан үнэнийг танилцуулж, дэлгэрүүлэн сүмийн түүхийн үйл явдлуудыг нэгтгэж, багцлахыг хичээлээ. 
    

    
      
    

    
      Энэ номоос бид ирээдүйд болох тэмцлийг харж болно. Эдгээр үгсийг Бурханы Үгээс цацрах гэрэл, Бурханы Сүнсний тусламжтайгаар судалснаар бид хорон муу нэгний арга залийг мэдэж, Их Эзэнийг морилон ирэхэд «Гэм буруугүй» хүмүүсийн зайлсхийх ёстой аюулыг ялган таних болно. 
    

    
      
    

    
      Өнгөрсөн цаг үед Өөрчлөлт Шинэчлэлтийг авчирсан томоохон үйл явдлууд нь түүх болон үлджээ. Энэ үйл явдал Протестант ертөнцөд бүгд хүлээн зөвшөөрөгддөг бөгөөд хэн ч эдгээр баримтуудыг үгүйсгэж чадахгүй. Энэхүү номондоо товч танилцуулсан Өөрчлөлт Шинэчлэлтийн түүхийн цар хүрээг онцгойлон анхааралтай ажиглах хэрэгтэй. Түүхэн баримтуудыг ирээдүйд хэрэгцээтэй байлгаж, зөв ойлголт өгөхийн тулд бага зайд багтааж, товчлон бичлээ. Түүхч сэдвийг товч байдлаар, нарийвчлан харах боломжтой болгож, эсвэл нарийвчилсан мэдээлэл өгөхийн тулд тодорхой түүхийн үйл явдлуудыг нэгтгэсэн зарим тохиолдлуудад би түүхчийн үгийг эш татлаа. Гэвч зарим тохиолдолд зарим түүхчдийн хэлсэн үгсийг би нэр цохож эш татаагүй. Учир нь би эшлэл татсан зохиолчийг үнэнийг бодитойгоор, эрх мэдэлтэйгээр хүүрнэсэн гэж үзээгүйтэй холбоотой юм. Түүхчийн хэлсэн үгс тухайн сэдвийг тодорхой, ойлгомжтой танилцуулах боломжийг олгосон учраас ашигласан болно. Миний амьдарч байгаа цаг үеийн Өөрчлөлт Шинэчлэлтийг хийж байгаа хүмүүсийн туршлага, үзэл бодлыг ашиглахдаа би дээрхтэй адил зарчмаар тэдний хэвлэмэл бүтээлүүдийг ашигласан билээ. 
    

    
      
    

    
      Ном маань ирээдүйн үйл явдалтай холбоотой баримт, зарчмуудыг гаргаж ирэх зориулалттай байсан болохоос өнгөрсөн үеийн үнэний төлөөх тэмцлийн талаар шинэ үзэл санааг танилцуулах зорилгыг агуулаагүй. Өнгөрсөн үйл явдлууд гэрэл болон харанхуйн хүчний зөрчилдөөний нэг хэсэг бөгөөд тэдгээр үйл явдлууд ирээдүйн талаар ойлголт өгч, өнгөрсөн үеийн Өөрчлөгч Шинэчлэгчид шиг, «Бурханы Үг болон Есүсийн гэрчлэлийг» дэлхий дахинд тунхаглаж, дэлхийн бүх зүйлсээ орхих дуудлагыг олон хүн хүлээн авах учраас өнгөрсөн үйл явдлуудад анхаарал хандуулсан болно. 
    

    
      
    

    
      Энэ ном үнэн ба худал хуурмагийн хоорондох агуу тэмцлийг танилцуулж, Сатаны заль мэхийг илчилж, түүнийг амжилттай эсэргүүцэх арга хэрэгслийг харуулж, бузар муугийн асуудлыг зөвөөр шийдвэрлэж, гэм нүглийн үүсэл, эцсийн үр дүнг ойлгуулж, Бурханы бүтээлүүдтэйгээ хэрхэн харилцаж, хэрхэн тусламжаа үзүүлдгийг зөвөөр мэдүүлэн, Бурханы хууль өөрчлөгдөшгүй, ариун болохыг ухааруулах зорилготой юм. Энэхүү номын нөлөөгөөр хүмүүс харанхуйн хүчнээс чөлөөлөгдөж, биднийг хайрлаж, Өөрийгөө бидний төлөө зориулсан Нэгэнийг магтан алдаршуулж, «Гэрлээр дамжуулан авралыг өвлөгчид» болоосой хэмээн бичээч миний бие чин сэтгэлээсээ залбирч байна. 
    

    
      
    

    
      Элен Уайт
      

    

    
      1—Иерусалимын Сүйрэл
    

    
      
    

    
      «Xэрэв чи энэ өдөр амар тайванд юу хүргэхийг мэдсэнсэн бол! Xарин эдүгээ энэ нь нүднээс чинь далдлагдав. Дайснууд чинь чиний эсрэг бэхлэлт босгон чамайг бүсэлж, тал талаас чинь бүчих өдрүүд ирэх үед чамайг болон чиний дотор хүүхдүүдийг чинь газартай тэгшлэх болно. Тэд чиний дотор чулууг чулуун дээр нь орхихгүй. Учир нь чам дээр Бурханы ирсэн цагийг чи мэдээгүй юм.” Лук 19:42-44. {АМ 17.1} 
    

    
      
    

    
      Есүс Чидун уулын энгэрээс Иерусалимыг харав. Түүний өмнө тогтуун, амар амгалан дүр зураг үзэгдэнэ. Дээгүүр Өнгөрөх баяраар бүхий л газраас Иаковын үрс үндэсний их баяр ёслолоо тэмдэглэхээр хуран цугларчээ. Цэцэрлэг болон усан үзмийн талбайн голд аянчдын асруудаар чимэглэгдсэн ногоон дэнж, сарнайн дэвсэгт толгод, дээдсийн орд харшууд болон Израилийн нийслэл Иерусалимын сүрлэг хана хэрэм харагдана. Сионы охин бардамнан, би хатан суусан бөгөөд уй гашуу үзэхгүй хэмээн хэлж буй мэт харагдана. Тэрээр хэдэн зууны өмнө энэ тухай хааны найрал дуучид «Бүх дэлхийн баяр хөөр болох, хойд хязгаарт буй Сион уул буюу Их Хааны хот өргөгдөхдөө үзэсгэлэнтэй юм» (Дуулал 48:2) хэмээн магтан дуулсан тул хайр булаам, тэнгэрийн таалалд нийцсэн, айх аюулгүй төсөөллийг төрүүлнэ. Сүмийн гайхамшигт барилга сүрлэг харагдана. Жаргах нарны шаргал туяанд гантиган чулуун хана нь цас мэт цайж, алтан хаалга ганжир дээврүүд нь гялалзан харагдах аж. Үзэсгэлэн төгөлдөр сүм Еврей үндэстний бахархал ажээ. Ийм дүр зургийг хараад баясал бахдалд автахгүй өнгөрөх Израиль хүн гэж байхгүй дээ? Гэвч үүнээс өөр алс холын зөн Есүсийн толгойд эргэлдэнэ. «Тэгээд Есүс ойртон ирж, хотыг хараад уйлав” Лук 19:41. Түүний сүр жавхлантайгаар хотод орж ирэхийг үзээд даян дэлхий догдолж, дал модны мөчир найгаж, магтаалын дуу уул толгодыг сэрээж байхад, дэлхийн Аврагч гэнэтийн бөгөөд нууцлаг уй гашууд автлаа. Хүч чадлаараа үхлийг ялж, үхлийн эрхшээлд байгчдыг булшнаас дуудан гаргасан Бурханы Хүү, Израилийн Амлагдсан Нэгэн ер бусын гуниг зовлонд дарагдав.{AM 17.2} 
    

    
      
    

    
      Тэрээр хаашаа зүглэж буйгаа сайн мэдэж байсан хэдий ч унагаж буй нулимс нь Өөрийн төлөө байсангүй. Түүний өмнө Гетсеманы цэцэрлэг буюу удахгүй эдлэх зовлонгийнх нь дүр зураг үзэгдэнэ. Олон зууны туршид өргөлийн золиос бологчдын туугдан орж байсан Хохины хаалга Түүнийг «Нядлагдахаар хөтлөгдөх Хурга шиг” ирэхэд өмнө нь нээлттэй байна. Исаиа 53:7. Цовдлох газар буюу Калвар холгүйхэн байлаа. Гэвч энэ аймшигт үйл явдал Түүнийг баяр ёслолын цаг мөчид гашуудуулсан юм биш. Дааж давшгүй зовлон эдлэх гэж байгаа нь Түүний өөрийгөө умартах сэтгэлийг бөхөөгөөгүй. Харин Авралдаа багтаан ивээлээ үзүүлэхээр зорин ирсэн хүмүүсийн хатуу зүрх, харалган сэтгэлээс болж Тэрээр Иерусалимын золгүй олон мянган ардын төлөө гашуудан уйлжээ.{АМ 18.1} 
    

    
      
    

    
      Сонгосон хүмүүстээ үзүүлсэн Бурханы онцгой хайр, халамжуудаар дүүрзи мянга гаруй жилийн түүх Есүсийн өмнө харагдана. Хүлцэнгүйгээр тахил болохоор Абрахамын өмнө тахилын ширээн дээр хүлээтэй хэвтэж байсан газар буюу Бурханы Хүү тахилын бэлгэ тэмдэг болсон Мориа уул сүндэрлэн харагдаж байв. Тэр газар Аврагч алдраа дуурсган ирж, авралын гэрээгээ байгуулна гэсэн амлалт Абрахамд өгөгдсөн юм. Эхлэл 22:9,16-18. Тэнд тахилын гал Орнаны үтрэмээс тэнгэр өөд бадамлан, сүйрлийн тэнгэр элчээс аврагдан хэлтрүүлэгдсэн (Шастирын дээд 21) энэ бүх үйл явдал гэм нүгэлт хүний төлөөх Аврагчийн зуучлал, золиослолын бэлгэдэл болсон юм. Бурхан Иерусалимыг дэлхийн бүх газруудаас өндөрт өргөмжилсөн юм. Эзэн «Сионыг сонгож ... түүнийг Өөрийн орших газар болгохыг хүссэн юм» Дуулал 132:13. Тэнд ариун эш үзүүлэгчид үеийн үед сэрэмжлүүлгийн үгсээ айлдаж, тахилчид утлагын бойпороо даллахад, утаа нь мөргөлчдийн залбирлыг тээн Бурханы оршихуйд очдог байв. Тэнд өдөр бүр тахил болон нядлагдсан хурганы цус Бурханы Хургыг төлөөлж байлаа. Тэнд Ехува өршөөл нигүүлслийн хаан суудлын дээрээс үүлсээр дамжуулан оршихуйгаа илчилж, тэнгэр газрыг холбож, (Эхлэл 28:12; Иохан 1:51) дэлхийг хамгийн ариун газарт очих замыг нээн өгчээ. Бурханы тэнгэр элч нар өгсөж, урууддаг нууцлаг шат оршиж байлаа. Хэрэв Израиль үндэстэн Бурханд үнэнч байсан бол Иерусалим үүрд Бурханы сонгосон хот байх байв. Иеремиа 17:21-25. Харамсалтай нь Бурханы сонгосон хүмүүсийн түүх итгэлээсээ няцаж, эсэргүүцсэн түүхээр дүүрэн байлаа. Тэд Бурханы нигүүлсэл уучлалыг голж, эрх ямбаа хэтрүүлж, боломж завшаанаа үл тоосон аж.{АМ 18 2} 
    

    
      
    

    
      Израиль «Бурханы элч нарыг элэглэн доромжилж, Түүний үгийг жигшин, Түүний эш үзүүлэгчдийг тохуурхсан» (Шастирын дэд 36:16) боловч Бурхан Өөрийгөө «Өрөвч, нигүүлсэнгүй, уурлахдаа удаан, энэрэл хайр үнэнээр бялхам» (Египетээс гарсан нь 34:6) Эзэн Бурхан болохоо харуулжээ. Тэрээр байнгын эсэргүүцлийг нь үл харгалзан, үлэмж нигүүлслээрээ уриалан дуудсаар байв. Хүүгээ өрөвдөн хайрлах эцгийн энэрэл хайраас илүү сэтгэлээр Бурхан «Элч нараараа дамжуулан тэдэнд дахин дахин үгээ илгээж байв. Учир нь Тэрээр Өөрийн ард түмэн болох Өөрийн орших газрыг энэрсэн билээ.» Шастирын дэд 36:15. Бурхан зэмлэж, буруутгаж, гуйж царайчлаад нэмэргүй болох үед диваажингийн хамгийн эрхэм нандин Бэлгийг илгээсэн. Бурхан тэр нэгэн Бэлэгт бүх диваажинг багтаан өглөө.{АМ 19.1} 
    

    
      
    

    
      Гэмших сэтгэлгүй хотыг Бурханы Хүү биеэрээ уриалан дуудахаар илгээгджээ. Израилийг Өөрийн усан үзмийн мод болгохоор Христ Египетийн боолчлолоос чөлөөлсөн юм. Дуулал 80:8. Замд нь хөндөлссөн харь үндэстнүүдийг Тэрээр сөнөөжээ. Христ ард түмнээ «Үржил шимтэй даваан дээр» суулгаж, хамгаалалт, халамжаараа нөмрөн авсан билээ. Зарц нар нь Израилийг босгон байгуулахаар илгээгджээ. Тэрээр «Усан үзмийн талбайдаа Миний хийгээгүй өөр юуг Би хийх ёстой байсан юм бэ?” (Исаиа 5:1-4) хэмээн дуу алдав. Христ сонгож авсан модноосоо усан үзэм ургана хэмээн хүлээсэн боловч мод зэрлэг жимс ургуулжээ. Гэвч Тэрээр сүйрлээс аврагдаж юуны магад, үр жимс ургуулж магадгүй гэж бодон Өөрийн биеэр хүрэлцэн ирсэн юм. Тэрээр модны хөрсийг сийрүүлж, тайрч, тордож эхэллээ. Христ тарьж ургуулсан модоо аврахаар эцэж, цуцалгүйгээр зүтгэсэн юм.(АМ 19.2) 
    

    
      
    

    
      Гурван жилийн туршид алдар болон гэрлийн Эзэн ард түмнийхээ дунд үйлчилсээр иржээ. «Тэрээр диаволд дарлагдсан бүгдийг эдгээж, сайныг үйлдэж», гашуудагчдыг тайвшруулж, олзлогчдыг чөлөөлж, сохруудад хараа оруулж, үхэгсдийг амилуулж, ядууст сайн мэдээг дэлгэрүүлжээ. Үйлс 10:38; Лук 4:18; Матай 11:5. Тэрээр нийгмийн бүх давхаргын хүмүүст хандан «Эцэж туйлдан, хүнд дарамт үүрсэн хүмүүсээ, бүгд Над руу ир. Би та нарт амралтыг өгье» Матай 11:28, гэсэн уриалгаа өгсөн юм. {AM 20.1} 
    

    
      
    

    
      Сайны хариуд мууг, хайрын хариуд үзэн ядалтыг авсан боловч (Дуулал 109:5) Христ уучлал өршөөлөө тууштайгаар үзүүлсээр байв. Нигүүлслийг хүсэн ирсэн хэнийг ч Тэр цааш түлхээгүй. Орон гэргүй өдөр бүр үзэн ядагдан буруушаагдсан Тэрээр хүмүүсийн зовлонг нимгэлэн, хэрэгцээг нь хангаж, хүмүүсээс мөнх амийг бэлэг болгон авахыг гуйж байв. Чулуу шиг хатуу зүрх сэтгэлтэй хүмүүс Түүний нигүүлслийг цааш түлхэж байсан ч Түүний энэрэл хайр зүйрлэшгүй ихээр далайн хүчтэй түрлэг болон ирсээр байв. Гэвч Израиль хамгийн эрхэм Анд, цорын ганц Туслагчаасаа татгалзав. Тэд хайраар удирдуулан хэлсэн үгийг нь үзэн ядаж, зөвлөгөөг нь үл тоомсорлож, сануулга сэрэмжлүүлгийг нь тохуурхан хүлээн авчээ.{АМ 20.2} 
    

    
      
    

    
      Өршөөл уучлалын цаг өнгөрөн одсоор байв. Бурханы удаан тэвчсэн уур хилэн нь савнаасаа хальжээ. Урвалт шарвалт тэрслэлийн хар үүл олон зууны туршид хуримтлагдаж нүгэлт хүмүүс дээр үер болон буухад, Израиль дээр буун ирж буй сүйрлээс аврах цорын ганц Нэгэнийг ард түмэн доромжлон гутааж, зүхэж, үл тоож удахгүй загалмайд цовдлоход бэлэн болжээ. Есүс Калварын загалмайд хадагдах тэр үед Израиль Бурханы тусгай уучлал, өршөөл, нигүүлслийг авсан үндэстэн байхаа болих байв. Цорын ганц хүн ч авралаа алдах нь дэлхийн хэмжээлшгүй их баялаг, олз ашгаас илүү хохирол гэж тооцогдоно. Есүс Иерусалимыг тольдон харахад Бурханаар сонгогдож, Түүний үнэт эрдэнэ болсон үндэстэн, мөн хот нь бүхэлдээ сүйрэхэд бэлэн болжээ. (AM 20.3) 
    

    
      
    

    
      Эш үзүүлэгчид Израилийг Бурханаас урваж гэм нүглийнхээ аймшигтай шийтгэлийг үүрэх талаар гашуудан байж зөгнөсөн юм. Иеремиа Эзэний ард түмэн харь үндэстэнд олзлогдоход, олзлогдсон хүмүүсийн төлөө өдөр шөнөгүй уйлан хайлах усан нүдийг хайрлаач хэмээн гансарч байлаа. Иеремиа 9:1,13:17. Тэгвэл жилүүдийг биш зуунуудын тэртээхийг тольдогч Христийн уй гашуу хэр их байсан гэж бодно! Тэрээр урт хугацааны туршид Ехувагийн оршин байсан хотыг сүйрүүлэхээр илдээ өргөсөн сүйрлийн тэнгэр элчүүдийг харж байв. Хожим Тит болон түүний цэргүүдийн хотыг ажиглан зогсох Чидун уулын энгэрээс Христ харийн үндэстэнд бүслэгдсэн хотын хана, ариун дуган, хааны өргөө элэг эмтрэм байдлаар сүйрэхийг нулимс дуслуулан харж байв. Бүслэгдсэн хот дотор талх нэхэн орилох эх хүүхдийн дууг сонсож байлаа. Тэрээр хотын ариун, үзэсгэлэнт төгөлдөр байшин барилга, орд харшууд дүрэлзэн шатахыг, суурин дээр нь зөвхөн үнс нурам үлдэхийг урьдчилан харсан юм.{АМ 21.1} 
    

    
      
    

    
      Христ алс ирээдүйд Бурханы гэрээ байгуулсан ард түмэн нь элсэн «Эрэг дээр сүйрсэн усан онгоцны сэг шиг” газар сайгүй бутарсан байхыг харав. Хот дээр буух цаг зуурын шийтгэлээс Христ эцсийн шүүлтийн үед дэлхий дээр буун ирэх ёстой уур хилэнгийн багахан хэсгийг харж байлаа. Түүний хэлсэн үгэнд тэнгэрлэг харуусал, хайр энэрэл шингэсэн байв. «Иеру салимаа, Иеру салимаа чи эш үзүүлэгчдийг алж, чам уруу илгээгдсэн хүмүүс уруу чи чулуу нүүлгэдэг. Тахиа дэгдээхийнүүдээ далавчин дороо бөөгнүүлдэг шиг Би чиний хүүхдүүдийг цуглуулахыг хичнээн ч удаан хүслээ дээ. Харин та нар хүсээгүй.” Бусдаас илүү хайрлагдсан үндэстэн ямар шийтгэл эдлэх гэж байгаагаа болон хэрхэн амар амгалан оршиж байснаа ухаардаг ч болоосой. Би ёсыг тогтоохоор шударга тэнгэр элчээ илгээж хүмүүсийг гэмшилд дуудсан боловч гэмшсэнгүй. Хотынхон зөвхөн Бурханы зарц, төлөөлөгч, эш үзүүлэгчдийг үл тоож, доромжилсон юм биш, тэд Аврагч, Израилийн ариун Нэгэнд тийн хандсан юм. Чиний сүйрэл бол чиний л үүрэх хариуцлага. «Та нар амьтай болохын тулд Над уруу ирэхийг хүсэхгүй.” Матай 23:37; Иохан 5:40.{AM 21.2} 
    

    
      
    

    
      Христ Иерусалим хотоос итгэлгүй байдал, эсэргүүцлээсээ болж зүрх нь хатуу болсон дэлхий удахгүй Бурханы шүүлтэнд орохыг олж харжээ. Гэм нүгэлт хүн төрөлхтний эмгэнэл Христийн зүрхийг гашуудуулсан тул Тэрээр зүйрлэшгүй гашуун нулимс унаган, дуу алдав. Хүн төрөлхтний зовлон шаналал, нулимс, цусаар дүүрсэн түүх Түүнд үзэгдэж байлаа. Түүний зүрх дэлхийн зовж шаналж буй хүн бүрийн төлөө санаа зовж, нигүүлсэлд автаж, тэднийг чөлөөлөхийг хүсэж байв. Гэвч Бүтээгч хүртэл хүн төрөлхтний дээр буух зовлон зүдгүүрийг хаацайлж хүчирхээргүй болжээ. Учир нь авралын цорын ганц Эх Ундаргыг цөөхөн хүн л эрж хайж байгаа билээ. Хүнд аврал өгөхийн тулд Христ өөрийгөө үхэлд тушаахад бэлэн байсан, харамсалтай нь цөөхөн хүн амиа аврахаар Түүнд хандахаар байв.{АМ22.1} 
    

    
      
    

    
      Тэнгэрийн эрхэм дээд Нэгэн нулимс дуслуулан байлаа. Агуу Бурханы Хүү сэтгэл зүрхээрээ шаналж, уй гашуудаа автан тэргүүнээ гудайлгасан билээ. Энэхүү дүр зураг Диваажинг бүхэлд нь гайхалд автуулав. Энэ үйл явдал нь нүгэл гэгч ямар аймшигтай болохыг илчилж байв. Мөн Хязгааргүй Хүчит Бурханы хувьд нүгэлтнийг Бурханы хуулийн шийтгэлээс аврах нь ямар хэцүү болохыг харуулж байв. Есүс эцсийн үеийнхэн Иерусалимынхан хэрхэн хууртагдсан шиг хууртагдахыг зөгнөн харж байлаа. Еврейчүүд Христийг үгүйсгэсэн аймшигтай нүгэл үйлдсэн бол, Христэд Итгэгчид Диваажин болон дэлхий дээрх Бурханы засаглалын үндэс болох Бурханы хуулийг үгүйсгэх нүглийг үйлдэх болно. Нүглийн боолчлолд орж Сатаны зарц болж, хоёр дахь үхлээр үхэх тавилантай болсон сая сая хүн эцсээ хүртэл үнэний үгсийг сонсохоос татгалзах болно. Ямар аймшигтайгаар сохорч, ямар аймшигтайгаар хууртагдана вэ!{АМ 22.2} 
    

    
      
    

    
      Есүс Дээгүүр Өнгөрөх баяр болохоос хоёр хоногийн өмнө, Еврейн удирдагчдын хуурамч байдлыг буруушаан сүмээс эцсийн удаа гарч, дагалдагчдын хамт Чидун ууланд очиж, ногоон зүлгэн дээр сууцгаан хотыг ширтэн харж байв. Есүс хотын цамхаг, хана хэрэм, орд харшуудыг ажиглан харж байлаа. Тэрээр ариун уулан дээр залрах үзэсгэлэнгийн титэм хийгээд нүд гялбам сүр жавхлант сүмийг лавшруулан ажиглажээ. {AM 23.1} 
    

    
      
    

    
      Мянган жилийн тэртээд дуулаач Бурхан Израилийг таалалдаа багтаан ариун сүмд орших болсныг магтан дуулж байсан юм. Түүний асар Салемд бий. Түүний орших газар ч бас Сионд бий», «Иуда овгийг, өөрийн хайрласан Сион уулыг сонгосон. Тэр Өөрийн ариун газрыг өндөрлөг газрууд шиг, Мөнхөд бий болгосон газар шигээ барьж босгосон» Дуулал 76:2; 78:68,69. Израилийн түүхийн амжилтаар хамгийн дүүрэн үед Иерусалимын анхны сүм баригджээ. Энэ зорилгын төлөө Давид хаан том, том агуулахууддаа эрдэнэс цуглуулан дүүргэж, Бурханы туслалцаатайгаар зураг төслийг нь гаргасан байна. Шастирын дээд 28:12,19. Израилийн хамгийн мэргэн хаан Соломон сүмийг барьж босгосон. Энэ сүм дэлхийд урьд өмнө баригдаж байгаагүй гайхамшигт бүтээл болжээ. Гэвч эш үзүүлэгч Хаггайгаар дамжуулан Иерусалимын хоёр дахь сүмийн талаар зөгнөн, «Энэ өргөөний хожмын сүр жавхлан нь урьдынхаасаа илүү агуу байх болно.» «Би бүх үндэстнийг сэгсэрнэ. Тэд бүх үндэстний эд баялагтай хамт ирнэ. Би энэ өргөөг цог жавхлангаар дүүргэх болно” Хаггай 2:9,7 хэмээсэн байна.(АМ 23.2) 
    

    
      
    

    
      Небухаднезар хаан сүмийг нураасны дараа Христийг мэндлэхээс таван зууны тэртээд удаан хугацааны цөллөгөөс болж цөлмөгдөж, үл тоогдсон нутагтаа буцаж ирсэн ард түмэн сүмээ сэргээн босгожээ. Тэгэхэд тэдний дунд Соломоны барьсан сүмийн сүр жавхланг харж байсан хүмүүс удаах нь урьдынхаасаа энгийн, дорд болохыг хараад гашуудан уйлж байв. Хүмүүст төрж байсан сэтгэгдлийг эш үзүүлэгч хурцаар дүрслэн «Энэ сүмийг урьдын сүр жавхлантай байдлаар нь үзсэн хүн та нарын дунд үлдэв үү? Одоо энэ сүм чамд ямар харагдана вэ? Энэ нь та нарт юу ч үгүйтэй адил харагдахгүй байна гэж үү» Хаггай 2:3; Езра 3:12 хэмээн өгүүлжээ. Гэвч энэ үед Бурхан хожмын үед баригдах сүм урьдынхаасаа илүү агуу болно гэж амласан юм.{AM 23.3} 
    

    
      
    

    
      Хожим баригдсан сүм сүр жавхлангаараа урьдынх шигээ байж чадаагүй. Анхны сүмд Бурханы оршихуй үзэгдэж байсан шиг хожмын сүмд Бурханы тэмдгүүд харагдаагүй. Сүм Бурханд зориулагдсаныг гэрчлэх ямар ч ер бусын хүч илэрсэнгүй. Шинээр сэргээн босгосон сүмийг Бурханы алдрын үүлс ч бүрхээгүй. Сүмийн тахилын ширээн дээрх тахилыг шатаах ямар ч гал тэнгэрээс буугаагүй. Бурханы оршихуйн гэрэл сүмийн хамгийн ариун газар дахь хамгаалагч херуб тэнгэр элчүүдийн дунд оршсонгүй. Гэрээний авдар, өршөөлийн суудал, гэрчлэлийн хавтангууд байсангүй. Бурханы хүслийг асуух тахилчид Эзэн хүслээ мэдүүлэхээр тэнгэрээс үгээ хэлсэнгүй. (AM 24.1) 
    

    
      
    

    
      Зуун зууны туршид Еврейчүүд Хаггай эш үзүүлэгчийн дамжуулсан Бурханы амлалт биелэхийг дэмий хүсэн хүлээсээр байлаа. Тэдний бардамнал, итгэлгүй байдал оюун ухааныг нь харанхуйлж, эш үзүүлэгчдийн үгсийг ойлгож ухаарах боломжгүй болгожээ. Дахин сэргээсэн сүм Ехува Бурханы алдраар гэрэлтүүлэгдээгүй боловч махан биеэрээ ирсэн Бурханы Хүү буюу Бурханы гурвалын Нэг Өөрийн биеэр айлчлан ирсэн сүм байсан юм. Назар хүн болох Есүс ариун сүмийн хашаанд номлож, хүмүүсийг эдгээсэн нь үнэндээ «Үе Үеийн Хүсэл” болох Бурхан сүмдээ залран ирэх амлалтын биелэл байв. Сэргээгдсэн сүмд Христ бодитойгоор ирснээр ариун сүм өмнөхөөсөө илүү Бурханы алдраар гэрэлтсэн юм. Гэвч Израиль, тэнгэрийн санаачлагаар ирсэн бэлгийг хүлээн зөвшөөрөөгүй. Тэнгэрээс ирсэн даруу төлөв Багш сүмийн алтан хаалгаар гарч явахад Бурханы алдар нь сүмээс үүрд холдон явсан юм. Ийнхүү Аврагчийн «Харагтун, гэр чинь та нарт хоосон үлдэж байна” Матай 23:38 хэмээн хэлсэн үгс биеллээ олов.{АМ 24.2} 
    

    
      
    

    
      Дагалдагчид сүм сүйрэх талаар Христийн хэлсэн зөгнөлийг сонсоод айх гайхах нь зэрэгцэж, Түүний хэлсэн үгсийн утгыг ухаж мэдэхийг хүсчээ. Сүмийг сүр жавхлантай болгохын тулд дөчин жил ихээхэн хүч хөдөлмөр, ур чадвар, эд баялгийг харамгүй зарцуулсан байв. Агуу Херод хаан сүмийн барилгад Еврей үнэт эдлэл, Ромын эд хөрөнгийг хайр найргүй зарж, дэлхийг эзэрхийлж байсан хаан хүртэл элдэв бэлэг сэлтээ нэмэрлэж байв. Сүмийг сэргээн босгохын тулд асар том гантиг чулууг Ромоос авчирч сүмийн их биеийг барьсан байлаа. Дагалдагчид эдгээр нүсэр чулуунуудад Багшийнхаа анхаарлыг хандуулаад «Хараач, ямар сүрлэг том чулуунууд вэ? Ямар сүрлэг барилга вэ!” (Марк 13:1) гэцгээв. {AM 24.3} 
    

    
      
    

    
      Есүс дагалдагчдынхаа асуултанд маш ноцтойгоор «Үнэнээр Би та нарт хэлье. Энд нэг ч чулуу нөгөө чулуун дээрээ үлдэхгүй бүгд нурах болно” Матай 24:2 хэмээн хариулжээ. {АМ25.1} 
    

    
      
    

    
      Дагалдагчид Иерусалим сүйрэх зөгнөлийг Христ дэлхийд бодитоор ирж, дэлхийг захирч гэмшээгүй Еврейчүүдийг цээрлүүлж, сонгогдсон үндэстнээ Ромын дарлалаас чөлөөлж түр зуурын алдраа дуусгана хэмээн буруу ойлгож байв. Гэвч Эзэн тэдэнд хоёр дахь удаагаа ирэх тухай хэлсэн юм. Есүс Иерусалим дээр шийтгэл буух талаар хэлэхэд дагалдагчид ийм үйл явдал Христийн хоёр дахь ирэлт байх болов уу гэж бодож эхэлжээ. Ийнхүү дагалдагчид Чидун уулан дээр Аврагчийн дэргэд цуглараад, «Эдгээр зүйл чинь хэзээ болох юм бэ? Таны залран ирэх хийгээд үеийн төгсгөлд ямар тэмдэг байх вэ?” 3-р эшлэл, гэж асуув. {АМ25.2} 
    

    
      
    

    
      Ирээдүйн аймшигтай үйл явдал Бурханы нигүүлслээр дагалдагчдаас нууцлагдсан байв. Хэрэв дагалдагчид зовжшаналан амиаалдаж, Иерусалим болон сүм сүйрэх талаарх хоёр аймшигтай үйл явдлыг ойлгосон бол айдас хүйдэст нэрвэгдэж хэцүүдэх байв. Тиймээс Христ дэлхийн төгсгөлийн өмнө тохиолдох чухал үйл явдлуудыг тоймлон танилцуулжээ. Тухайн үед дагалдагчид Түүний үгсийг бүрэн ойлгоогүй билээ. Хожим нь хүмүүст Христийн заавар, зөвлөмжүүд хэрэг болох үед утга нь бүрэн тайлагдах байлаа. Есүсийн зөгнөл нь хоёр салаа утга агуулсан байв. Христийн зөгнөл Иерусалимын сүйрлийг зөгнөж байсан ч эцсийн агуу өдрийн аймшигт үйл явдлуудыг давхар танилцуулж байсан билээ.{АМ 25.3} 
    

    
      
    

    
      Есүс үгийг нь чих тавин сонсох дагалдагчдадаа үнэнээс урвасан Израиль дээр буух шүүлт болон Мессиаг хүлээн авахаас татгалзаж, Түүнийг цовдолсны хариуд ямар шийтгэл оноохыг зарлан тунхаглажээ. Аймшигтай сүйрлийн өмнө баттай шинж тэмдгүүд үзэгдэх бөгөөд энэ үйл явдал гэнэт, маш хурдан биелэгдэх болно. Тиймээс Аврагч дагалдагчдадаа «Иймд эш үзүүлэгч Даниелын хэлсэн хоосролын бузар юм ариун газар байхыг та нар харвал (уншигч нь ойлгог) Иудейд байгчид нь уул уруу зугтааг” Матай 24:16,15; Лук 21:20,21 хэмээн зөвлөсөн юм. Хотын хананаас гадагш үргэлжлэх ариун газарт Ромын хуурамч шүтлэг газар авах үед Христийн дагалдагчид аюулгүй газар луу зугтах хэрэгтэй байлаа. Анхааруулга биеллээ олж буйг харсан хүмүүс алгуурлан, саатахгүйгээр зугтах ёстой байв. Иудейн болон Иерусалимд байгаа бүх хүмүүс зугтах дохиог авангуутаа цаг алдалгүй дутаах ёстой. Дээвэр дээр байгаа хүн үнэтэй эрдэнэсээ авах гэж гэртээ оролгүй, талбайд болон усан үзмийн цэцэрлэгт ажиллаж байгаа хүн өдрийн халуунд тайлж тавьсан дээлээ авах гэж цаг алдах ёсгүй байв. Тэд нэг хором ч сааталгүй явах ёстой, эс бөгөөс сүйрэлд өртөх юм.(АМ 25.4} 
    

    
      
    

    
      Херодын хаанчлалын үед Иерусалим үзэсгэлэн төгөлдөр байгаад зогсохгүй газар зүйн ашигтай байрлал, өндөр цамхаг, хана хэрэм, хамгаалалтын ачаар харийн эзлэн түрэмгийлэлд дийлдэхээргүй хот байв. Тиймээс хотын сүйрлийг олон нийтэд зөгнөсөн Есүсийг Ноатай адил галзуу солиотой хэмээн үл тоосон билээ. Гэвч Христ «Тэнгэр газар үгүй боловч, Миний үгс огтхон ч үгүй болохгүй» (Матай 24:35) хэмээв. Иерусалим гэм нүглээсээ болж Бурханы хилэнг хүртэж үл итгэх байдалдаа зөрүүдэлсэн учир сүйрэх тавилантай болсон билээ.{АМ 26.1} 
    

    
      
    

    
      Эзэн эш үзүүлэгч Микагаар «Иаковын гэрийн тэргүүлэгчид болон Израилийн гэрийн захирагчид аа, одоо үүнийг сонсцгоо. Та нар цус урсгаж Сионыг, шударга бус хүчирхийллээр Иерусалимыг босгодог. Түүний удирдагчид хахууль аван шүүж, тахилч нар нь үнэ хөлсөөр зааварчлан, эш үзүүлэгчид нь мөнгөний төлөө мэргэлдэг. Гэсэн ч тэд Эзэнд түшиглэн, «Эзэн бидний дунд байхгүй гэж үү? Бидэн дээр гай гамшиг буухгүй” Мика 3:9-11 гэж дамжуулсан билээ.(АМ 26.2) 
    

    
      
    

    
      Эдгээр үгс Иерусалимын бузар, өөрсдийгөө зөвтгөгч оршин суугчдыг дүрсэлсэн байв. Тэд Бурханы хуулийг чандлан сахихыг шаарддаг атлаа хуулийн бүх зарчмуудыг зөрчиж байлаа. Христ ариун байдлаараа гэмт амьдралыг илчлэхэд тэд Түүнийг үзэн яддаг байв. Хүмүүс өөрсдийн гэм нүглийн үр дагаврыг Христээс болсон хэмээн гүтгэв. Тэд Түүнийг гэмгүй гэдгийг мэдэж байсан ч үндэсний аюулгүй байдлын төлөө Христийг ухуулах ёстой хэмээн үзэж байлаа. Еврейн удирдагчид «Хэрэв бид Түүнийг ингээд орхивол, бүх хүмүүс Түүнд итгэнэ. Тэгвэл Ромчууд ирж, манай орныг болон үндэстнийг маань устгана даа” гэцгээв. (Иохан 11:48). Хэрэв Христийг золиословол тэд дахин хүчирхэгжиж, эв нэгдэлтэй ард түмэн болно гэж үзэв. Тиймээс ард түмэн тэргүүн тахилчийн шийдвэрийг дэмжиж бүх үндэстнээрээ мөхсөнөөс нэг хүн мөхсөн нь дээр хэмээн учирлаж байлаа.{АМ 27.1} 
    

    
      
    

    
      Ийнхүү Еврей удирдагчид «Цус урсгаж Сионыг, шударга бус хүчирхийллээр Иерусалимыг” (Мика 3:10) босгон байгуулсан билээ. Израильчууд гэм нүглийг нь илчилсэн Аврагчаа хөнөөгөөд өөрсдийгөө Бурханы таалалд нийцэж дайснуудаасаа хамгаалагдахуйц зөв шударга хэмээн бодож байлаа. Гэвч «Тийм учраас та нараас болж Сион нь талбай мэт хагалагдаж, Иерусалим нь сүйрлийн овоо болж, сүмийн уул нь ой модот өндөрлөг газрууд болно” (12-р эшлэл) хэмээн эш үзүүлэгч зөгнөсөн билээ. {АМ 27.2} 
    

    
      
    

    
      Христ Иерусалимын сүйрлийг зарласнаас хойш Бурхан хот болон Израиль дээр буух шийтгэлийг дөчин жилийн турш хойшлуулсан юм. Хүүтийнх нь аминд хүрч, сайн мэдээг нь үл тоосон хүмүүст Бурхан ер бусын тэвчээрээ үзүүлжээ. Үр жимсгүй модны тухай сургаалт үлгэрт Бурханы Еврей үндэстэнд хэрхэн хандаж байсныг дүрслэн харуулжээ. «Бурхан үр жимсгүй модыг огтолж хая. Энэ мод юунд газрыг дэмий эзлэх ёстой вэ?” (Лук 13:7) хэмээсэн ч тэнгэрлэг нигүүлслээрээ модыг устгалгүй хэсэг хугацаанд хүлээжээ. Еврейчүүдийн дунд Христийн зан чанар, ажил үйлсийг олон хүн таньж мэдэхгүй байсаар байлаа. Эцэг эхчүүдийнхээ үл тоомсорлосон гэрлийг үр хүүхдүүд нь хүлээн авах сонголт, боломжуудаар хангагдаж чадахгүй байв. Бурхан элч нар болон тэдний хамтрагчдаар дамжуулан хүмүүс дээр гэрлээ тусган, үнэнээ тунхаглуулсаар байлаа. Хүмүүс Христийн мэндэлсэн, хэрхэн амьдарч, нас барж, дахин амилснаас зөгнөл хэрхэн биелэгдсэнийг харах боломжтой байв. Үр хүүхдүүд нь эцэг эхчүүдийнхээ гэм нүглээр буруутгагдаагүй боловч эцэг эхчүүдэд нь өгсөн гэрлийг авахаас татгалзсанаар, эцэг эхчүүдтэйгээ адил гэм нүгэл үйлдэж, гэм нүгэл нь хирээс хэтэрчээ. {АМ 27.3} 
    

    
      
    

    
      Бурханы Иерусалимд үзүүлсэн нигүүлсэл Еврейчүүдийн гэмшдэггүй, гөжүүд занг улам өдөөсөн хэрэг болов. Еврейчүүд Есүсийн дагалдагчдыг үзэн ядаж, хавчин гадуурхсанаар өршөөгдөх эцсийн боломжоосоо татгалзсан юм. Тиймээс Бурхан цаашид хамгаалахаа байж, Сатан болон түүний элч нарыг хориглохоо больж, үндэстэн сонгосон удирдагчийнхаа мэдэлд бүрэн орсон юм. Израилийн ард түмэн муу нөлөөг ялан дийлэх хүч чадлыг өгөх Христийн нигүүлслээс татгалзаж, бузар мууд ялагджээ. Сатан зүрх сэтгэлийг эзэмдэж болох хамгийн харгис, бузар муу хүсэл тачаалыг бадрааж байв. Хүмүүс ухамсраа алдаж, сэтгэл хөдлөл, сохор уур хилэндээ толгойгоо мэдүүлэх болов. Тэд харгис зангаараа чөтгөртэй адил болжээ. Гэр бүл болон үндэстэн дотор, дээд болон дорд ангийн дунд хардалт сэрдэлт, хууран мэхлэлт, үзэн ядалт, зөрчилдөөн, тэрсэлдээн, аллага газар авч байлаа. Аюулгүй байх ямар ч боломжгүй болов. Анд нөхөд, амраг садан бие биенээсээ урваж, эцэг эхчүүд үр хүүхдээ, хүүхдүүд эцэг эхээ хөнөөж байл аа. У д ирдагчид өөрсдийгөө ч удирдан жо л оо д ох хүч чадалгүй болжээ. Хүсэл тачаалаа захирах чадалгүй тэд дарангуйлагчид болон хувирлаа. Еврейчүүд Бурханы гэм буруугүй Хүүг буруутгасан хуурамч гэрчлэлийг хүлээн зөвшөөрч байв. Худал хуурмаг гүтгэлэг өөрсдийнх нь амьдралд аюул учруулж эхэллээ. Тэд ажил үйлсээрээ «Израилийн Ариун Нэгэний тухай цаашид бидэнд бүү сонсго» (Исаиа 30:11) хэмээн удаан хугацаанд хэлж ярьж байв. Тэдний хүсэл биелж, Бурханаас үл эмээх болов. Сатан үндэстнийг удирдаж иргэний болон шашны хамгийн том эрх мэдэлтнүүд түүгээр удирдуулж байв.(АМ 28.1) 
    

    
      
    

    
      Бузар хүчинд удирдуулсан удирдагчид золгүй хохирогчдоо олзолж тарчлаан зовоохын тулд эвлэлдэн нэгдэж, бие биенээ отож, өршөөл энэрэлгүй хөнөөж эхлэв. Сүмийн ариун дагшин газарт хүртэл аймшигт харгислалыг таслан зогсоох боломжгүй болжээ. Мөргөлчдийг тахилын ширээний өмнө цохин алж, үхэгсдийн цогцос ариун сүмд хөглөрдөг болов. Энэхүү тамын ажлыг үйлдэгчид харалган, тэрслүү таамаглалдаа хөтлөгдөн олон нийтэд Иерусалим сөнөнө гэж айсны хэрэггүй, учир нь Иерусалим бол Бурханы хот хэмээн зарлан тунхаглаж байлаа. Бүр Ромын цэргүүд сүмийг бүсэлчихсэн байхад хүртэл удирдагчид эрх мэдлээ алдахгүйн тулд хуурамч эш үзүүлэгчдийг хөлслөн, ард түмэнд Бурханы авралд найдацгаа хэмээн тунхаглуулж байв. Ард түмэн Хамгийн Дээд Нэгэн дайснуудыг нь эцсийн мөчид ялан дийлнэ хэмээн итгэж найдсаар байв. Гэвч тэнгэрлэг хамгаалалтаасаа татгалзсан Иерусалимд ямар ч найдвар үлдээгүй юм. Дотоод хямралд идэгдсэн золгүй Иерусалим, харийн цэргүүдээр хана хэрмээ нураалгаж, цэрэг дайчдаа хядуулж байхдаа хүртэл үр хүүхдээ егүүтгэж, цусаар нь гудамжнуудаа будсан байлаа.{АМ 29.1} 
    

    
      
    

    
      Иерусалимын сүйрлийн талаарх Христийн зөгнөл үг бүрчлэн биелэгдсэн юм. Түүний сэрэмжлүүлэг бодитой байсныг Еврейчүүд биеэрээ мэдэрчээ. «Та нар яаж шүүнэ, түүнчлэн шүүгдэнэ. Та нарын хэмжүүрийн жишиг өөрсдийг чинь хэмжинэ” Матай 7:2 гэдгийг харав. {AM 29.2} 
    

    
      
    

    
      Гамшиг сүйрлийн өмнөхөн хачирхалтай шинж тэмдэг гайхамшгууд үзэгдэв. Шөнө дундад ер бусын гэрэл сүм болон тахилын ширээг гийгүүлж байв. Жаргах нарны туяанд улайсан харагдах үүлэн дээр сүйх тэрэгнүүд болоод дайчдын тулалдаанд бэлдэж байгаа дүр зураг үзэгджээ. Шөнө ариун сүмд үйлчилж байсан тахилчид хачирхалтай дуу чимээ сонсоод айж, тэвдэж эхлэв. Газар чичирч, үй олон хүн «Эндээс зугтацгаая» хэмээн хашгирах дуу сонсогдож байв. Хатуу чулуун сууринд суулгаж, том төмөр багананд бэхлэгдсэн, хорин эр арай гэж хаадаг хотын зүүн талын нүсэр хаалгыг шөнө үл үзэгдэх хүчээр онгойлгосон байв.»— Milman, The History of the Jews, book 13.{AM 29.3} 
    

    
      
    

    
      Нэгэн хүн долоон жилийн туршид Иерусалимын гудамжаар нааш цааш явж, хотод гай гамшиг нүүрлээд байгааг зарлан тунхаглаж байлаа. Тэрээр өдөр шөнөгүй «Дорнын чимээ, Өрнийн чимээ, Дөрвөн салхины чимээ. Иерусалим болон Сүмийн эсрэг чимээ гарч байна. Хүргэд болоод бэрүүдийн эсрэг чимээ гарч байна. Бүх ард түмний эсрэг чимээ гарч байна” гэсэн сэтгэл жихүүцмээр үгсийг чанга хашгирсаар байлаа. —Ibid. Энэ гаж этгээдийг шоронд хорьж, залхаан цээрлүүсэн боловч тэрээр огт гомдоллолоогүй. Тэрээр доромжлол гутамшиг амсах бүртээ зөвхөн «Золгүй, золгүй Иерусалим” гэж хариулж байлаа. Энэ хүн зөгнөл биеллээ олж, хот эзлэгдэх үед амиа алдан дуугүй болсон юм.(АМ 30.1} 
    

    
      
    

    
      Гэсэн ч Иерусалимыг сүйрэхэд нэг ч Христэд итгэгч амиа алдаагүй. Христ дагалдагчдадаа анхааруулга өгөхөд бүгд Түүний үгсэд итгэж бүгд сүйрлийн шинж тэмдгийг анхааралтай хүлээж байлаа. Есүс, «Иерусалим дайчдад бүслэгдэхийг та нар харахдаа, энэ хотын эзгүйрэх нь ойрхон буйг мэдэх болно. Тэгэхэд Иудейд байгаа хүмүүс уулс уруу зугтаг, хотод байгаа хүмүүс тэндээс гараг” (Лук 21:20,21) гэж урьдчилан хэлсэн юм. Цестусаар толгойлуулсан Ромчууд хотыг бүсэлж байгаад гэнэт хачирхалтайгаар бүслэлтээ зогсоон ухарсан билээ. Ромын жанжин цэргүүдээ тодорхой шалтгаангүйгээр ухраахад бүслэлтэнд байгчид эсэргүүцэл үзүүлэх чадалтай болов. Энэ нь Бурхан өршөөл, нигүүлслээрээ үйл явдлыг ард түмнийхээ тусын тулд удирдсан явдал байв. Сонор сэрэмжтэй байсан Христэд итгэгчид амласан шинж тэмдгүүдийг харлаа. Аврагчийн анхааруулгыг дагасан хүн бүрт амь аврагдах боломж гарлаа. Еврейчүүд болон Ромчууд Христэд итгэгчдийг зугтахад нь саад болох боломжгүй нөхцөл байдал үүсчээ. Цестус гэнэт дутаахад Еврейчүүд Иерусалимаас гарч араас нь нэхэж эхлэв. Ийнхүү Еврей, Ром цэргүүд тулалдаж эхлэхэд Христэд итгэгчдэд хотыг орхин гарах боломж гарчээ. Христэд итгэгчдэд саад болох дайснууд үлдээгүй байлаа. Бүслэлт болох үед Еврейчүүд Майхан баяраа тэмдэглэхээр Иерусалимд олноороо цугларсан учир Христэд итгэгчдэд саад болох хүмүүс Израилийн газар нутагт байгаагүй. Ингээд Христэд итгэгчид цаг алдалгүй даруй аюулгүй газар луу, Иорданы хязгаар Переагийн нутагт орших Пелла хот уруу зугтаасан ажээ.{АМ 30.2} 
    

    
      
    

    
      Цестусын цэргийг мөшгөхөөр одсон Еврей цэргүүд тэднийг хүйс тэмтрэхээр хамаг хүчээ дайчлан довтолжээ. Ромчууд арайхийн ар талаа хамгаалж байв. Еврейчүүд маш бага хохирол амсан, их олз омогтойгоор Иерусалим хотдоо ялалт байгуулан ирэв. Гэвч энэхүү зуурдын амжилт тэдэнд ил үү их гай зов лонг авчирчээ. Израильчууд Ромчуудыг эсэргүүцэн, тэрслэх сэтгэлдээ илүү гүн автагдаж, золгүй хот үгээр хэлэхийн аргагүй гай зовлонд үтэр түргэн автагдах нөхцөлийг бүрэлдүүлсэн байна.(AM 31.1) 
    

    
      
    

    
      Тит Иерусалимыг дахин бүслэх үед, Иерусалим аймшигтай зовлон гамшигт автав. Дээгүүр Өнгөрөх баяр болж байсан тул сая сая Еврейчүүд хотод цугласан байлаа. Хотод цугласан хоол хүнсийг ухаалгаар ашиглаж байсан бол хотын хүн ам хэдэн жил хоол хүнстэй байх боломжтой байв. Гэвч нөөцийн агуулах дотоодынхоо сөрөг хүчнүүдийн атаархал, өш хонзонгоос болж цөлмөгдсөн байв. Тиймээс аймшигтай өлсгөлөн хотыг бүрхлээ. Нэг хэмжүүр улаан буудай нэг талант үнэ хүрэв. Өлсгөлөн дааж давамгүй болсон тул эрчүүд бүс, гутал, бамбайны арьсан эдлэлүүдээ идэж эхлэв. Олон хүн шөнө хотын хэрмийн гадаа ургах зэрлэг өвс түүхээр хулгайгаар гарч, ихэнх нь баригдаж, тамлуулан алуулж байлаа. Эсэн мэнд эргэж ирэгчид амиараа дэнчин тавьж олж ирснээ булаалгаж байв. Эрх мэдэлтнүүд үгээгүй хүмүүсийн нөөцөлсөн эцсийн жаахан хүнсийг дээрэмдэхийн тулд хамгийн хүнлэг бус яргаллуудыг үйлдэж байв. Энэхүү хэрцгий үйлдлийг гэдэс нь цатгалан хүмүүс ирээдүйн хоол хүнсээ нөөцлөхийн тулд байсхийгээд үйлдэж байв.(АМ 31.2} 
    

    
      
    

    
      Өлсгөлөн, тахлаар мянга мянган хүн амиа алдав. Хүний хайр энэрэл бүрмөсөн устаж алга болжээ. Нөхрүүд эхнэрүүдээ, эхнэрүүд нөхрүүдээ дээрэмдэж, үр хүүхдүүд өтөлсөн эцэг эхийнхээ амнаас хоолыг нь булааж байлаа. Эш үзүүлэгчийн «Эх хүн хөхүүл хүүхдээ мартаж чадах уу?” гэж асуусан асуулт золгүй хот дотор хариултаа авч байв. «Өрөвдөлт эмэгтэйчүүд гараараа хүүхдүүдээ чанасан юм. Миний ард түмний охид сүйрэхдээ хүүхдүүдээрээ хоол хийсэн юм» Исаиа 49:15; Гашуудал 4:10. Арван дөрвөн зууны өмнөх өөр нэгэн зөгнөл мөн энэ үед биелжээ. «Та нарын дунд газар шороон дээр хөлөө тавьж ч зүрхлэхгүй тийм эмзэг, туяхан бүсгүй байлаа ч тэрээр хайртай нөхөр, хүү охин уруугаа, төрүүлэх алаг үр лүүгээ нүгэлт нүдээр харна. Учир нь бүслэлт, хорион дотор дайснууд чинь чамайг хаалган дээр чинь тарчлаах үед тэрээр идэх хүслээ хангахын тулд тэднийг идэх болно.» Дэд Хууль 28:56,57.{АМ 32.1} 
    

    
      
    

    
      Ромын удирдагчид Еврейчүүдийг буулгаж авахын тулд айдас хүйдэст автуулахыг хичээж байлаа. Тэд эсэргүүцэл үзүүлэн олзлогдсон хоригдлуудыг хотын хэрмийн хажууд ташуурдаж, тамлаж, загалмайд өлгөж байв. Хүмүүс энэ маягаар өдөр бүр зуу зуугаараа амиа алдаж, Калварын толгой болон Иехошафатын бэл хүртэл загалмай хүн явах зайгүй болтлоо өргөгдсөн байлаа. Пилатын шүүхийн өмнө Еврейчүүдийн «Есүсийн цүс бидний болон бидний үр хүүхдүүдийн дээр байг» Матай 27:25 гэж амласан үгс ийнхүү аймшигтайгаар биеллээ олов.(АМ 32.2) 
    

    
      
    

    
      Тит энэ аймшигт үйл явдлыг эцэслэж Иерусалимыг бүрмөсөн сүйрэхээс хамгаалах хүсэлтэй байлаа. Хөндий талаар үхэгсдийн цогцос овоолоостой байхыг харсан Тит эвгүйцэж байв. Чидун уулын энгэрээс сүр жавхлант сүмийн барилгыг харсан тэрээр сүмийн ганц ч чулууг хөндөж болохгүй гэж тушаасан билээ. Хотын бэхлэлт уруу дайрахаасаа өмнө тэрээр Еврей удирдагчдаас ариун сүмийг цусаар бузарлахад турхирахгүй байхыг чин сэтгэлээсээ гуйж байв. Хэрэв тэд хотоос гарч өөр газар тулалдсан бол ямар ч Ром цэрэг сүмийн ариун дагшин байдлыг бусниулахгүй байх байлаа. Иосеф Израильчуудаас амь, мөргөл үйлддэг сүмээ аврахын тулд бууж өгөхийг хичээнгүйлэн уран үгээр ятгаж гуйв. Гэвч түүний гуйлтанд хүмүүс бузар хараалын үгсээр хариу барьжээ. Хүмүүсийг царайчлан гуйж байсан эцсийн зууч руугаа хүмүүс үзүүртэй зүйлс шидэж байв. Бурханы Хүүгийн анхааруулга, сэрэмжлүүлгийг үл тоосон Еврейчүүд ятгалга, гуйлга сонсонгуутаа эцсээ хүртэл эсэргүүцэх шийдвэрт хүрсэн билээ. Тит дэмий л сүмийг аврах гэж хичээж байв. Гэвч түүнээс агуу Нэгэн сүмийн нэг ч чулуу нөгөө дээрээ тогтож үлдэхгүйг зөгнөсөн билээ.{АМ 32.3} 
    

    
      
    

    
      Еврей удирдагчдын зөрүүдлэл, бүслэгдсэн хот доторх жигшүүрт хэргүүд Ромчуудын зэвүүцэл, эгдүүцлийг төрүүлсэн тул Тит сүмийг хүчээр эзлэн авахаар шийдэв. Гэвч тэрээр болж өгвөл сүмийг сүйтгэхгүй байхыг хичээж, цэргүүддээ анхааруулсан байв. Гэвч хэн ч түүний тушаалыг анхаарч үзээгүй юм. Тит шөнө майхандаа амарч байтал Еврейчүүд сүмээс гарч гэнэт довтолжээ. Тэмцэл дунд нэгэн цэргийн сүмийн халхавчаар шидсэн галт бамбар хуш модоор доторлосон өргөөнд дүрэлзэн аслаа. Тит жанжин зуутын дарга нараа дагуулан яаравчлан хүрч ирээд цэргүүддээ галыг дариу унтраахыг тушаав. Гэсэн ч хэн ч түүний тушаалыг сонсоогүй юм. Цэргүүд уур хилэнгээ барьж ядан, сүмийн залгаа өргөөнүүд рүү галт бамбарууд шидэж, тэнд нуугдаж байсан олон хүнийг илдээр хөнөөжээ. Цус сүмийн шатаар ус мэт урсаж байлаа. Мянга мянган Еврей амиа алдав. Дайн тулааны чимээн дундаас олон хүний «Икабод” буюу «Алдар холдон одлоо” гэсэн үг сонсогдож байлаа.{АМ 33.1} 
    

    
      
    

    
      «Цэргүүдийнхээ уур хилэнг хорьж дийлэхгүйгээ мэдсэн Тит цэргийн удирдагчдаа дагуулан сүмд орж, ариун дуганы дотор тал ямар болсныг шалгав. Энэ үед Ариун ордон галд хараахан автаагүй байсан бөгөөд үнэхээр гайхан биширмээр харагдаж байлаа. Тит сүмийг хамгаалахаар сүүлчийн хүчээ дайчлан, цэргүүддээ улангасан асч буй галыг унтраах тушаал өглөө. Зуутын дарга Либералис цэргүүдээ зохион байгуулж, эмх цэгцтэй байдлыг тогтоох гэж хичээж байлаа. Гэвч Еврейчүүдийн эсрэг бадарсан уур хилэн, дайнд хөөрсөн зүрх сэтгэл, дайсны олзонд шунасан сувдаг сэтгэлийн өмнө хааны нэр хүнд хүртэл хүчин мөхөстсөн билээ. Цэргүүд дүрэлзэж буй түймрийн гал дунд нүд сохлом гялалзах алтан эдлэлүүд эргэн тойронд нь гялалзахыг хараад сүмд тоолж баршгүй эрдэнэс агуулагдаж байна гэж таамагласан ажээ. Нэгэн цэрэг мэдэлгүйгээр хаалганы нугасны завсраар асаалттай бамбар шургуултал барилга агшин зуур бүхэлдээ галд автав. Хар утаа, дүрэлзэх галнаас болж цэргийн дарга нар ухарч гарахаас өөр замгүй болсноор сүр жавхлант сүмийн барилгын цогцолборын хувь тавилан тодорхой болов.{АМ 33.2} 
    

    
      
    

    
      «Энэ бүх үйл явдал Ромчуудын хувьд аймшигт зүйл байсан бол Еврейчүүдийн хувьд ямар байсныг төсөөлөхөд бэрх. Уулан дээр орших хотын оройг чимж байсан сүм галт уул адил дүрэлзэн асаж байлаа. Барилга хэсэг хэсгээрээ аймшигтайгаар нурж, галт нууранд залгиулж байгаа мэт харагдана. Хуш модон дээвэр галд автсан даавуу шиг хумиралдаж, алтадсан шовх оройнууд нь улайссан хадаас мэт болж, үүдний цамхгууд галт утаан багана мэт харагдана. Үлэмж их галаас болж зэргэлдээ уулс гэрэлтэж, хүмүүсийн хар сүүдэр сүйрлийг сэтгэл шимшрэн үзэж байгаа нь харагдана. Хотоос зайдуу өндөрлөг дээрх цайз, хана хэрмэн болон бусад газруудад байрлаж буй хүмүүсийн найдлага бүрэн тасарч, хариугаа авч чадахгүйдээ хорсон, царай нь зэвхийрчээ. Нааш цааш гүйлдэх Ром цэргүүдийн хашгираан, улалзсан галд тарчлах хүн амьтны чарлаан нь түймрийн хүрхрэх их чимээ болон барилгуудын нурах их дуу чимээтэй холилдох аж. Уулсын цуурай өндөрлөг газрууд дээр байгаа хүмүүсийн чихэнд хүрч, хотын хэрмийн дагуу уйлаан, чарлаан сонсогдож, өлсгөлөнд нэрвэгдсэн хүмүүс хоосрол, зовлон шаналлаа эцсийн хамаг хүчээрээ шавхан илэрхийлэн хашхиралдаж байлаа.{АМ 34.1} 
    

    
      
    

    
      «Хотын дотор явагдаж буй аллага хотын гаднах аллагаас илүү аймшигтай байв. Эрчүүд, эмэгтэйчүүд, хөгшин залуу, босогчид, тахилчид, эсэргүүцэл үзүүлэгчид, амь хэлтрүүлэхийг гуйж буй бүх хүнийг ялгалгүй хүйс тэмтэрч байлаа. Алагдсан хүмүүсийн тоо алуурчдын тооноос хавьгүй илүү болжээ. Зуутын дарга нар аллагаа үргэлжлүүлэхийн тулд үхэгсдийн цогцос дээгүүр гишгэчиж байв.»—Milman, The History of the Jews, book 16. {АМ 35.1} 
    

    
      
    

    
      Сүмийн сүйрлээс хойш хот бүхэлдээ Ромчуудын гарт оров. Еврей удирдагчид бат бөх цайз хэрмээсээ дайжиж, Тит тэднийг нэг нэгээр нь олзлон авч, хаан тэднийг итгэж ядсан харцаар хараад, Бурхан тэднийг түүний гарт тушаалаа хэмээн тунхаглав. Учир нь ямар ч хүчирхэг цэргийн хүч тэдний нүсэр цайз хэрмийг эзлэн авах боломжгүй байсан юм. Хот болон сүм газартай тэгшлэгдэж, ариун ордон оршиж байсан газар «Хагалсан талбай мэт харагдаж байв.” Иеремиа 26:18. Ийнхүү сая гаруй хүн бүслэлт болон тулалдаанд амь үрэгдэж, амьд үлдэгчид нь олзлогдож, боол болон худалдагдаж, булаан эзлэгчдийн ялалтын үзүүлэн болж Ром уруу туугдаж, Амфитеатруудад зэрлэг араатны идэш болж, дэлхий даяар гэр оронгүй тэнүүчлэн явах болов.(АМ 35.2) 
    

    
      
    

    
      Еврейчүүд өөрсдийгөө дөнгөлж, өөрсдийн эсрэг өс хонзон өдөөсөн юм. Үндэстэн бүрмөсөн сүйрч, тарж бутарсан үндэстний бүх зовлон шаналал нь өөрсдийн тарьсан үйлдлийн үр дагавар байв. Эш үзүүлэгч энэ талаар «Өө Израиль, чи өөрийгөө хөнөөжээ.” «Учир нь чи өөрийн хууль бус явдлаас болж бүдэрсэн билээ.» Хосеа 13:9, 14:1. Еврейчүүдэд тохиолдсон зовлонг хүмүүс Бурханы оноосон шийтгэл мэтээр тайлбарласаар иржээ. Агуу мэхлэгч ийм аргаар өөрийн бузар муу нөлөөгөө нуун далдлах гэж оролддог юм. Еврейчүүд Бурханы хайр хийгээд нигүүлслийг удаан хугацаагаар эсэргүүцсэнээрээ Бурханы хамгаалалтаас хөндийрсөн бөгөөд, ийнхүү Сатан тэднийг хүслээрээ удирдах боломжтой болсон юм. Иерусалимын сүйрэлтэй холбоотой аймшигт харгислал нь Сатан эрхэндээ орсон хүмүүсээр өс хонзонгоо хэрхэн авдаг болохыг харуулсан жишээ байв.{АМ35.3} 
    

    
      
    

    
      Христээс ямар их амар амгалан, аюулгүй байдлыг авдаг болохоо хүн бүрэн ойлгож чаддаггүй. Бурхан хүн төрөлхтнийг Сатаны эрхшээлд орохоос сэргийлэн хамгаалсаар байдаг. Зөрүүд, үл талархагч хүмүүс хүртэл муу нэгний хэрцгий, хөнөөлт хүчийг тогтоон барьж байдаг Бурханы өршөөл, тэвчээрт талархах учиртай. Бурханы нигүүлслийн тэнгэрлэг тэвчээрийг барах үедээ хамгаалалтаас нь холдон хөндийрдөг. Бурхан гэм нүгэлтэнд ноогдох шийтгэлийг гүйцэтгэгч биш. Бурхан нигүүлсэл өршөөлөөс нь татгалзагчдыг юу тарьснаа хураан авахыг нь зөвшөөрч зөнд нь орхидог юм. Эсэргүүцсэн үнэний гэрэл бүхэн, үл хайхарсан сэрэмжлүүлэг бүхэн, үл тэвчсэн шунал тачаал бүхэн, Бурханы хуулийг зөрчсөн гэм нүгэл бүхэн гарцаагүй аймшигт үр жимсийг ургуулна. Бурханы Сүнсийг удаан эсэргүүцсэнээр эцэстээ нүгэлтэн Ариун Сүнсийг хүлээн авах боломжгүй болж гэмт хүний зүрх сэтгэл бузар хүсэл тачаалаа барих ямар ч чадваргүй нэгэн болно. Иерусалимын сүйрэл Бурханы нигүүлсэл Түүний хайр ивээлүүдийг үл хайхардаг бүх хүмүүст маш чухал анхааруулга байх болно. Бурхан нүглийг ямар их жигшдэг болон гэмт хүн дээр ямар шийтгэл буух талаар урьд өмнө нь ийм тодорхой гэрчлэл өгөгдөж байгаагүй билээ.(АМ Зб.1) 
    

    
      
    

    
      Иерусалим дээр буун ирэх шүүлтийн тухай Аврагчийн зөгнөл дахин биелэх бөгөөд Иерусалимын аймшигт сүйрэл тэрхүү сүүлчийн үеийн шийтгэлийн зөвхөн сүүдэр төдий байх болно. Бурханаар сонгогдсон хотын эмгэнэлт хувь тавилангаас бид Бурханы өршөөл нигүүлслээс татгалзаж, хуулиудыг нь уландаа гишгэсэн дэлхийн сүйрлийг харж болно. Гэм нүглээр дүүрэн олон зууны туршид үйлдсэн гэм нүгэл, хүн төрөлхтний зовлон шаналлын түүх үнэхээр хар бараан ажээ. Энэ талаар бодож тунгаах бүрт зүрх өвдөж, оюун бодол чилнэ. Бурханы эрх мэдлийг эсэргүүцэхийн үр уршиг юутай аймшигтай вэ? Харамсалтай нь ирээдүй үүнээс ч бараан, үүнээс ч аймшигтай байх болно. Өнгөрсөн үеийн түүх, байнгын үймээн самуун тэмцэл, хувьсгал болон «Толгой эргэм дайн тулаан, цусанд нэвчсэн хувцаснуудаар” (Исаиа 9:5) дүүрэн байсан боловч энэ бүхэн Бурханы Сүнс бүрэн холдож, хүний шунал тачаал болон чөтгөрийн уур хилэнг цаашид тогтоон барьж хориглохоо болих тэр өдрийн аймшигт үйл явдалтай харьцуулахад юу ч биш санагдаж болно. Тэр үед дэлхий Сатанд удирдуулсныхаа уршгийг урьд хэзээ ч үзэж байгаагүйгээрээ үзэх болно.{АМ 36.2} 
    

    
      
    

    
      Харин тэр өдөр, Иерусалимын сүйрэлтэй адил Бурханы хүмүүс хамгаалагдаж тэдний нэрс амьдрагчдын жагсаалтанд багтах болно. Исаиа 4:3. Итгэлтэй хүмүүсээ цуглуулахаар Христ дахин ирнэ хэмээжээ. «Тэгээд Хүний Хүүгийн тэмдэг тэнгэрт илэрхийлэгдэхэд газрын бүх овог гашуудан уйлж, Хүний Хүүг тэнгэрийн үүлэн дээр сүр хүч болоод агуу цог жавхлантайгаар ирэхийг харна. Тэр тэнгэр элч нараа их бүрээн дуугаар илгээхэд тэд сонгогдогчдыг нь тэнгэрийн нэг хязгаараас нөгөө хязгаар хүртэл дөрвөн салхинаас цуглуулах болно” Матай 24:30,31. Тэгэхэд авралын сайн мэдээг үл хайхрагчид Түүний амнаас гарах сүнс, Бурханы агуу гэрэлд устах болно. 2 Тесалоник 2:8. Бузар муу хүмүүс эртний Израильчуудтай адил өөрсдийгөө хөнөөж, ёс бус явдлуудаараа өөрсдийгөө устгана. Тэд нүтэлт амьдралаараа Бурхантай нийцэхээ больж, мөс чанар нь бузар муугаар бохирдсон байна. Тэдний хувьд Бурханы алдрын гэрэл үхлийн гал байх болно.{АМ 37.1} 
    

    
      
    

    
      Хүмүүс ээ! Христийн үгээр дамжин ирдэг сургамжуудыг үл тоомсорлохоос сэрэмжлэн, анхааралтай байгтун. Есүс дагалдагчдаа Иерусалимын сүйрлээс сэрэмжлүүлж, гамшиг ойртсоныг таньж мэдэх шинж тэмдгүүдийг таниулж, тэднийг зугтахыг уриалсан. Үүний адил Есүс дэлхийд эцсийн сүйрлийн өдрийн талаар сэрэмжлүүлсэн бөгөөд төгсгөл ойртсоныг илэрхийлэх шинж тэмдгүүдийг таниулсан билээ. Ингэснээр аврагдах хүсэлтэй хүмүүс зугтаах боломжтой болох юм. Энэ тухай Есүс «Нар cap одод дээр тэмдэг бий болж, ... газар дээрх үндэстнүүдийн дунд айдас төрнө” Лук 21:25; Матай 24:29; Марк 13:24-26; Илчлэлт 6:12-17 хэмээв. Есүс ирж байгааг илэрхийлэх шинж тэмдгүүдийг мэдэрсэн хүмүүс «Түүний ойрхон байгааг, үүдэн дээр байгааг ... мэдэх болно” Матай 24:33. «Тиймээс сонор сэрэмжтэй байгтун” (Марк 13:35) хэмээн Есүс зөвлөж байна. Анхаарал сэрэмжтэй байгаа хүмүүс тэр өдөр харанхуйд хаягдахгүй. Тэднийг санаандгүй байхад нь гамшиг буухгүй. Харин сэрэмжгүй хүмүүсийн хувьд «Эзэний өдөр нь шөнөөр ирэх хулгайч мэт ирэх болно” 1 Тесалоник 5:2-5.(АМ 37.2) 
    

    
      
    

    
      Харамсалтай нь өнөөгийн хүмүүс Иерусалимын талаар сэрэмжлүүлсэн Аврагчийн анхааруулгыг хүлээн авахдаа Еврейчүүдээс илүү хойрго хандах болно. Бурхан товлосон өдөр, товлосон цагтаа ирэх бөгөөд бурханлаг бус хүмүүсийг мэдээгүй байхад нь ирэх болно. Амьдрал урьдын адил өрнөж, хүмүүс ажил төрөл, арилжаа наймаа, мөнгө хүүлэх болон зугаа цэнгэлдээ умбаж, шашны удирдагчид дэлхийн хөгжил дэвшлийг сайшааж, хүн ард хуурамч хамгаалалтандаа найдаж, тайван унтаж байхад нь харуулгүй газар шөнө хулгайч орж ирэхийн адилаар гэнэтийн сүйрэл тоомжиргүй, бурханлаг бус хүмүүс дээр буух бөгөөд «Тэд огт зугтааж чадахгүй» ажээ. 3-р эшлэл.{AM 38.1}
      

    

    
      2—Нэгдүгээр Зууны Үеийн Хавчлага
    

    
      
    

    
      Есүс дагалдагчдадаа Иерусалимын эмгэнэлт хувь тавилан болон дахин ирэлтийн үйл явдлыг танилцуулахдаа дагалдагчдаа орхин явах цагаас эхлэн, Түүний хүмүүсээ аврахаар алдар, сүр хүчээ бадруулсаар ирэх хүртэл ард түмэнд нь юу тохиолдохыг зөгнөсөн юм. Чидун уулан дээр байхдаа Аврагч анхны сүм дээр буух хавчлагын салхи шуурга болон ирээдүйн харанхуйн үе, үзэн ядалтын эрин үеүдэд дагалдагчдыг нь түйвээх аймшигт хар шуурга болохыг тольдон харжээ. Есүс ирээдүйн чухал үйл явдлыг цөөн хэдэн үгээр дүрслэхдээ дэлхийн удирдагчид Бурханы сүмд хатуу хандахыг зөгнөсөн байна. Матай 24:9,21,22. Христийн дагалдагчид Эзэнийхээ үүрсэн доромжлол, буруутгал, зовлон шаналлаар дүүрзи замаар замнах ёстой байв. Аврагчийг эсэргүүцсэн дэлхийн уур хилэн Түүний нэрэнд итгэсэн бүх хүн дээр буун ирэх байлаа.{АМ 39.1} 
    

    
      
    

    
      Анхны сүмийн түүх Аврагчийн үгс биелсэн болохыг гэрчилж байна. Дэлхий болон тамын хүчнүүд Христийн эсрэг өс хонзонгоо Түүний дагалдагчдаас авахаар хүчээ нэгтгэжээ. Хуурамч шүтээн шүтэгчид хэрэв сайн мэдээ ялалт байгуулбал сүм дуган, тахилын ширээнүүд нь устаж алга болохыг сайн мэдэж байв. Тиймээс Христийн шашныг сөнөөхийн тулд хамаг хүчээ дайчилжээ. Хавчлага түймэр мэт газар авав. Христэд итгэгчид эд хогшлоо хураалгаж, гэр орноосоо хөөгдөж байлаа. Тэд «Зовлонгийн үлэмж зөрчлийг тэвчсэн юм» Еврей 10:32. Тэд «Доромжлогдон ташуурдуулж, гинжлэгдэн хоригдож байлаа» Еврей 11:36. Олон хүн гэрчлэлээ цусаараа баталгаажуулсан юм. Сурвалжит боол, баян ядуу, боловсролтой, боловсролгүй гэж ялгалгүй бүгдэд өршөөл үзүүлэхгүй амийг нь егүүтгэж байлаа.{АМ 39.2} 
    

    
      
    

    
      Элч Паулыг цаазлуулсан үеэс Неро хааны эхлүүлсэн хавчлага хэдэн зууны туршид их багахэмжээгээр үргэлжилсээр байв. Христэд итгэгчдэд өлсгөлөн, тахал, газар хөдлөлт гэх мэт бүхий л жигшүүрт хэргүүдийг тохож, гай гамшгийн шалтгаан болсон хэмээн гүтгэж эхэлсэн юм. Тэд олон нийтийн хардалт болох үед гэмгүй хүнийг гүтгэн ашиг хонжоо олдог хүмүүсийг боломж хэмээн үзэж эхлэв. Тэд Эзэнт гүрний эсрэг тэрсэлж зүрхэлсэн, шашны дайсан, нийгмийн хог шаар хэмээн буруутгагдав. Тэднийг олноор нь амфитеатруудад зэрлэг араатны өгөөш болгож, амьдаар нь галдан шатааж байв. Зарим нь цовдлогдож, бусад нь зэрлэг амьтны арьс нөмөрч өлсгөлөн нохдод тасчуулахаар олны өмнө гардаг байв. Христэд итгэгчдийг шийтгэх үйл явдал олон нийтийг цэнгүүлэх үзүүлбэр болж байлаа. Үзүүлбэрийг үзэж, цэнгэхээр цугласан олон хүн итгэгчдийн үхлийг харан инээлдэж, алга ташин баярлан цэнгэдэг байв. {AM40.1} 
    

    
      
    

    
      Христийн дагалдагчдын хоргодсон газар бүрт тэднийг зэрлэг араатан адил агнаж байв. Тэд ийнхүү эзгүй, зэлүүд газруудад нуугдахаас өөр аргагүй болсон юм. Тэд «Хоосон тарчиг байн, зовж, ад үзэгджээ. Тэд цөл, уул, агуй болоод газрын нүх сүвээр тэнүүчлэн байлаа» 37, 38-р эшлэл. Тэд газар доорх цогцос тавьдаг газруудад мянга мянгаараа толгой хоргодож байв. Ром хоттой ойр уул толгод дор хад чулууг нүхлэн гаргасан урт оршуулгын газар бий. Эдгээр харанхуй олон салаа сүлжигдсэн нүх, хотын хана хэрмээс эхлэн олон бээр үргэлжилдэг байжээ. Газар доорх ийм нуувчуудад Христэд итгэгчид амь алдагсдаа булшилж, мөрдөгдөн мөшгигдөх үедээ толгой хорогддог байв. Амьдрал Бэлэглэгч ирж сайн тэмцлээр тэмцэгчдийг сэрээхэд Христийн төлөө амиа зориулсан хүмүүс эдгээр харанхуйд амилуулагдах болно.{АМ40.2} 
    

    
      
    

    
      Гэсэн ч хамгийн хэрцгий хавчлагын дор эдгээр Есүсийг гэрчлэгчид итгэлээ алдаагүй юм. Бүх тав тухаа алдаж, нарны гэрлээс холдож, харанхуй газрын хөрсөн дор аюул багатай бүгж байхдаа тэд гомдоллоогүй билээ. Ганцаардал, сэтгэлийн дарамтыг туулахын тулд тэд бие биенээ итгэл найдвар болон тэвчээрийн үгсээр зоригжуулж байв. Дэлхий дээр бүх ивээлээ алдсан ч гэсэн тэд Христэд итгэх итгэлээсээ эргэж буцаагүй. Харин ч бэрхшээл хавчлага тэднийг амар тайван, тэнгэрийн шагнал руу нь ойртуулах алхам болж байлаа. {АМ41.1} 
    

    
      
    

    
      Тэд эрт цагийн Бурханы зарц нар адил «Илүү дээр амилалтад хүрэхийн тулд золилтыг хүлээж авалгүй тамлагдсан юм» 36-р эшлэл. Тэд Христийн төлөө хавчигдан зовж байхдаа Эзэнийхээ «Баяр хөөртэй байцгаа, учир нь тэнгэр дэх шагнал агуу бөгөөд урьдын эш үзүүлэгчид хүртэл хавчигдаж байсан» гэсэн үгийг санаж байв. Тэд үнэний төлөө зовлон эдэлж байгаадаа баярлаж, шажигнан асах түүдэг галын дэргэдээс Бурханд хандан баярын дуугаа дуулж байлаа. Тэд итгэлээрээ дээш тэнгэр лүү харахдаа Христ болон тэнгэр элчүүд тэднийг тууштай итгэлийг нь бахдан сайшааж, анхааран ашиглаж буйг нь мэдэрч байлаа. Бурханы хаан суудлаас «Үхэл хүртэл итгэмжтэй бай. Тэгээд Би чамд амийн титмийг өгье» Илчлэлт 2:10 гэсэн үгс тэдэнд сонсогдсон билээ.(AM 41.2) 
    

    
      
    

    
      Христийн сүмийг харгис аргаар устгахыг оролдсон Сатаны оролдлого үр дүнд хүрсэнгүй. Есүсийн дагалдагчдын амиа зориулсан агуу тэмцэл итгэлээ бат сахигчдыг үхүүлснээр төгсөөгүй билээ. Ялагдал тэдний ялалт болж байв. Бурханы хүмүүс алагдсан ч Бурханы үйл хэрэг тууштай урагшилсаар байв. Сайн мэдээ түгэн тарсаар, сайн мэдээг хүлээж авч буй хүмүүс олширсоор байлаа. Сайн мэдээ нь Ромын бүргэдийн хүрч чадахгүй газар нутгуудад хүртэл хүрч байв. Хавчлагыг эрчимтэйгээр ериүүлж байсан хуурамч шүтээн шүтэгч удирдагчдад эгдүүцсэн Христэд итгэгч «Та нар биднийг алж талж, тамлан зовоож, буруушааж болно ... Та нарын энэ шударга бус үйлдэл бидний гэмгүйг нотолж байна. ... Та нарын харгислал ... та нарт тус болохгүй» гэж хэлсэн байдаг. Хавчлага бусдад итгэл бишрэлээ түгээх, бусдыг эгнээндээ нэгдүүлэх хүчтэй нөлөө болж байв. «Та нар биднийг устгах тусам улам олширсоор байх болно. Христэд итгэгчийн цус бол итгэлийг үрслүүлэгч үр болж байна.»— Tertullian, Apology, paragraph 50. (АМ 41.3) 
    

    
      
    

    
      Итгэгчид мянга мянгаараа баривчлагдан хоригдож, амиа алд аж байсан ч, тэдний оронд олон хүн нэмж ирсээр байлаа. Итгэл бишрэлийнхээ төлөө амиа зориулагчдыг Христ хүлээн авч, ялалт байгуулагчид хэмээн тооцжээ. Тэд сайн тэмцлээр тэмцсэн тул Христийг ирэхэд алдрын титмийг хүлээн авах болно. Тэдний үүрсэн бүх зовлон бэрхшээл тэднийг өөр хоорондоо болон Аврагчтай улам ойртоход тус болсон юм. Тэдний амьдралын үлгэр жишээ, амь насаараа хийж буй гэрчлэл үнэний байнгын баталгаа болж байв. Энэ бүхэн Сатаны гар хөл бологчдыг хүртэл Сатанаас хөндийрч Христийн туган дор нэгдэхэд нөлөөлсөн юм. (АМ 41.1) 
    

    
      
    

    
      Сатан Бурханы засаглалыг эсэргүүцэхийн тулд Христийн сүм дотор өөрийн хүмүүсийг шургуулах аргыг хэрэглэхээр болов. Хэрэв Христийн дагалдагчид Бурханы хүслийг үл тоомсорлохоор мэхлэгдвэл тэдний хүч чадал, тууштай итгэл доройтож, Сатаны урхинд маш амархан орохоор байв. (АМ 42.2) 
    

    
      
    

    
      Тиймээ аймшигт дайсан хүчээр авч чадаагүй эрх мэдлээ башир аргаар авахыг хичээх болов. Хавчлага мөрдлөг зогссон боловч оронд нь дэлхийн эд хөрөнгө, алдар нэр хүнд хэмээх аюултай уруу татлага бий болов. Хуурамч шүтлэгтнүүд Христийн сургаалын зарим хэсгийг хүлээн зөвшөөрсөн боловч, бусад чухал сургаалуудыг хүлээн авахаас татгалзаж эхлэв. Тэд Есүсийг Бурханы Хүү хэмээн хүлээн зөвшөөрч, Түүний үхэл болон дахин амилалтанд итгэсэн гэх боловч гэм нүглийн талаар ямар ч ойлголтгүйн дээр гэмшиж, зүрх сэтгэлээ өөрчлөхийг огт хүсээгүй. Тэд Христийн сургаалыг бага сагаар хүлээн авсан ч Христэд итгэгчдийг хУУРамч шүтлэгт буулт хийхийг шаардаж эхэлжээ. Тэд ийм байдлаар Христэд итгэх итгэгчид гэсэн нэр дор нэгдэхийг хичээж байв. (АМ 42.3) 
    

    
      
    

    
      Сүм ийнхүү аймшигтай нөхцөл байдалд оров. Шорон гяндан, харгислал, яргалал, гал болон илдээр амиа алдах нь энэ бүгдийн хажууд ивээл байсан билээ. Христэд итгэгчдийн зарим нь бат зогсож, буулт хийхгүй гэдгээ тунхаглалаа. Зарим итгэгчид итгэл бишрэлээ тодорхой хэмжээнд өөрчилж, Христийн зарим сургаалыг хүлээн авсан хүмүүстэй нэгдэж, ингэх нь үл итгэгчдэд Христэд бүрэн итгэх боломж өгч болох юм гэж ятгаж эхлэв. Ийм үзэл Христэд үнэнчээр итгэдэг дагалдагчдад маш их зовлон боллоо. Сатан Христэд итгэдэг мэт хуурамч дүрээр халхавчлан итгэл бишрэлийг завхруулж, оюун санааг нь үнэний үгнээс холдуулахын тулд сүмд шургалан орж ирлээ.(АМ 42.4) 
    

    
      
    

    
      Харамсалтай нь Христэд итгэгчдийн ихэнх нь үнэний хэмжүүрээ бууруулж, Христэд итгэх итгэл болон хуурамч шүтлэг хоёрыг хольж эхлэв. Хуурамч шүтлэгтнүүд өөрчлөгдөж, сүмтэй нэгдсэн гэх боловч хуурамч шүтлэгээсээ зуурч хуурамч шүтээнүүдээ Есүс болон Түүний эх Мариа болон гэгээнтнүүдийн хөргөөр орлуулжээ. Ийнхүү сүмд орж ирсэн хуурамч шүтлэгийн бузар нөлөө сүмийг доройтуулсаар байв. Эрүүл бус сургаал, мухар сүсэг, шүтээн шүтэх зан заншлууд сүмийн ёслол заншилд шингэж эхэллээ. Христийн дагалдагчид хуурамч шүтлэгтнүүдтэй нэгдэх тусмаа Христэд итгэх итгэлийг, сүм ариун дагшин, нөлөөтэй байдлаа алдаж эхлэв. Гэвч худал хуурмагт удирдуулаагүй хүмүүс сүмд байлаа. Тэд үнэнийг Зохиогчид итгэж найдаж, зөвхөн Бурханд итгэж мөргөсөн юм. (АМ 43.1) 
    

    
      
    

    
      Христийн дагалдагчдын дотор ямагт хоёр анги байсаар иржээ. Нэг хэсэг нь Аврагчийн амьдралаас судалж, Түүнтэй нийцэж, алдаа зөрчлөө арилгах гэж чин сэтгэлээсээ хичээж байхад, өөр нэг хэсэг нь алдаа дутагдлыг нь илчлэн харуулж буй жинхэнэ, бодит үнэнийг эсэргүүцэж байв. Сүм хамгийн амжилттай байх үедээ хүртэл чин үнэнч, цэвэр ариун, үнэн сэтгэлтэй хүмүүсээс бүрдэж байсангүй. Аврагч гэм нүглийг мэдсээр байж үйлддэг хүмүүсийг сүмдээ хүлээн авч болохгүй гэж сургасан билээ. Гэсэн хэдий ч Есүс гэмт зан чанартай хүмүүстэй холбогдож, алдаа зөрчлүүдээ ойлгож, амьдралаа засаж шинэчлэх боломж олгохын тулд тэдэнд сургаалыг нь сонсож, үлгэр дуурайлыг нь харах боломж өгч байв. Арван хоёр элчийнх нь дотор урвагч байсан. Есүс Иудасыг зан чанарын доголдлоос нь бус харин алдааг нь үл харгалзан хүлээн авсан юм. Иудас дагалдагчидтай холбоотой байж, Христийн сургаал болон үлгэр дуурайл, Христэд итгэгчийн зан чанараас суралцаж, өөрийн алдаа ду тагдл аа ухаарч, Бурханы ивээлээр зүрх сэтгэлээ цэвэршүүлж «Үнэнд дуулгавартай байх» боломжоор хангагдах ёстой байв. Гэвч Иудас өөрийг нь гийгүүлж байсан гэрэл дотор алхаагүй. Тэрээр гэм нүгэлд дурласнаараа Сатанд уруу татагджээ. Түүнийг нүгэлт зан чанар нь эзэмдэж байв. Тэрээр харанхуйн хүчнүүдэд оюун ухаанаа удирдуулж, алдаа дутагдлыг нь сануулахад уурлаж, хилэгнэж эцэст нь Эзэнээсээ урван тэрслэх аймшигт гэмт хэрэг үйлдсэн юм. Ийнхүү бурханлаг дүртэй боловч бузар мууг хайрлагчид гэм нүглийг буруутгаж тав тухыг нь алдагдуулсан хүмүүсийг үзэн яддаг юм. Ийм хүмүүс боломж гарвал Иудас шиг сайн санаж, алдаа зөрчлийг нь засахыг оролдож буй хүмүүсээс урвах болно.(АМ 43.2} 
    

    
      
    

    
      Элч нар сүмдээ бурханл аг дүртэй атлаа бу зар муугхайрл аж, хамгаалдаг хүмүүстэй тулгарч байв. Ананиа, Сапфир хоёр шунахай сэдлээр эд хөрөнгөө авч үлдсэн мөртлөө Бурханд бүхнээ өргөсөн хэмээн дүр эсгэж, хуураи мэхэлжээ. Үнэний Сүнс элч нарт дүр исгэгчдийн жинхэнэ зан чанарыг таниулж, Бурхан сүмийн ариун байдлыг алдагдуулсан тэднийг устгасан билээ. Энэ үйл явдал Христийн бүхнийг мэдэгч Сүнс сүм доторх бузар үйлстнүүд, хоёр нүүртнүүдэд айдас төрүүлсэн юм. Ийм хүмүүс зан чанар, үйлдлээрээ Христийг дуурайж буй хүмүүстэй холбоотой байх боломжгүй гэдгээ мэдэрч эхэлжээ. Тиймээс бэрхшээл зовлон, хавчлага нөмрөх үед зөвхөн үнэний төлөө бүхнээ зориулсан хүмүүс л Христийг дагахыг хүсч байв. Хавчлага байгаа цагт сүм харьцангүй цэвэр ариун байлаа. Гэвч хавчлага зогсоход үнэн, итгэлтэй бус хүмүүс сүмд орж Сатанд удирдуулах боломжуудыг нээн өгчээ.{АМ44.1} 
    

    
      
    

    
      Гэсэн ч Гэрлийн Хан Хүү харанхуйн хан хүү хоёр болон тэдний дагалдагчдын дунд нөхөрлөх, хамтрах ямар ч боломж байхгүй. Христэд итгэгчид хагас өөрчлөгдсөн хуурамч шүтлэгтнүүдтэй нэгдвэл тэд үнэнээс улам холдох болно. Сатан Христийн дагалдагчдыг мэхэлсэндээ баярлан хөөрдөг юм. Сатан өөрийн хүчээ ашиглан, уруу татсан хүмүүсээ эрхшээлдээ оруулан, Бурханд үнэнч хүмүүсийг хавчин гадуурхах зэвсэг болгон ашиглаж байв. Жинхэнэ Христэд итгэх итгэл бишрэлийг хэрхэн эсэргүүцэхийг нэгэн цагт Христийг дэмжиж байсан хүмүүсээс илүү хэн мэдэх билээ.{АМ45.1} 
    

    
      
    

    
      Эдгээр итгэлээсээ урвасан итгэгчид хагас хуурамч шүтлэгтэй нөхөдтэйгөө хамтран Христийн сургаалын хамгийн чухал үнэнийг эсэргүүцэж байв. Ариун нандин мэт дээлээр халхавчлан сүмд шургалан орж ирсэн хууран мэхлэлтүүд, гутамшигт ёс заншлуудын эсрэг шийдвэртэй зогсогч хүмүүс хатуу ширүүн тулаан хийх шаардлагатай болов. Библи итгэл бишрэлийн жишиг зарчмыг тогтоогч хэмээн тооцогдохоо больжээ. Шашин шүтэх эрх чөлөөтэй холбоотой сургаалуудыг буруу үзэл хэмээн тооцож, үнэний талд зогсогчдыг үзэн ядаж, зүхэж байлаа. (АМ45.2) 
    

    
      
    

    
      Урт удаан, ширүүн тэмцлийн эцэст итгэлдээ үнэнч цөөн хүн, хуурамч сургаалыг заадаг сүм нь худал хуурмаг үзэл, хуурамч шүтээнүүдээсээ салахаас татгалзвал тэднээс бүх холбоогоо таслахаар шийджээ. Тэд Бурханыг дуулгавартайгаар дагахын тулд салж хөндийрөх нь зайлшгүй гэдгийг ухаарчээ. Тэд мөнх аминд нь халтай, үр хүүхэд, ач гуч нарынх нь итгэлд аюул учруулах бурууг үл тоож, тэвчиж чадаагүй. Тэд эв нэгдэл, амар тайвныг тогтоох гэж оролдвол Бурханд үнэнч байх шийдвэрийг гаргуулах хэрэгтэй гэж үзэж байв. Гэвч тэд үнэний үндсэн зарчмуудаа золиослон амар тайвныг тогтоох гэж оролдох нь хэт үнэтэй буулт байна гэдгийг ойлгож байв. Хэрэв зөвхөн үнэн ба зөвт байдлыг үгүйсгэж байж эв нэгдэлд хүрвэл хагарал, дайн дэгдэхээс эмээх шаардлагагүй гэж үзжээ. {АМ 45.3} 
    

    
      
    

    
      Хэрэв тууштай итгэгчдийн зүрх сэтгэлийг удирдаж байсан зарчмууд Бурханд итгэж буй хүмүүсийн зүрх сэтгэлийг удирдвал сүм болон дэлхийд сайн нөлөө бий болох болно. Өнөө үед Христэд итгэгчдийн итгэлийн тулгуур үзэл баримтлалуудыг үл тоох байдал газар авч байна. Хүмүүс тэдгээрийг чухал биш гэж бодоцгоож байна. Энэ бүх доройтол нь Сатанд үйлчилдэг хүмүүсийг хүчирхэгжүүлж, өнгөрсөн цаг хугацаанд итгэлтэй дагалдагчдын амиа золин байж эсэргүүцэж, анхааруулж байсан худал сургаалууд, аймшигтай төөрөгдлүүдийг олон мянган Христийг дагагчид дэмжиж, хүлээн зөвшөөрөхөд нөлөөлж байна.(АМ 46.1) 
    

    
      
    

    
      Эртний Христэд итгэгчид бусдаас онцгой ялгарсан хүмүүс байжээ. Тэдний гэм буруугүй амьдрал, гуйвшгүй итгэл нь гэмтнүүдийн амар тайвныг сэвтээж, байнга буруутгалыг мэдрүүлсээр иржээ. Хэдийгээр тэд цөөхүүлээ, хөрөнгө чинээгүй, албан тушаал, алдар нэргүй байсан ч зан чанар, үзэл сургаал нь бузар муу хүмүүст айдсыг төрүүлдэг байв. Тийм учраас гэмгүй Абел бузар муу Кайнд үзэн ядагдсаны адил зөвт хүмүүс бузар хүмүүст үзэн ядагдах болно. Кайны Абелийг хөнөөсөн шиг Ариун Сүнсний зөвлөгөөг эсэргүүцэгчид Бурханы хүмүүсийн аминд хүрсэн юм. Яг үүнтэй адил өөрсдийнх нь хувиа хичээсэн, бузар муу зан чанарыг Өөрийн ариун, зөв шударга байдлаараа илчилж, буруутгасан Аврагчийг Еврейчүүд эсэргүүцэн загалмайд цовдолсон билээ. Христийн өдрүүдээс өнөөг хүртэл Түүний итгэлтэй дагалдагчид гэм нүглийг хайрлагчдын үзэн ядалт, эсэргүүцлийг тэсвэрлэсээр ирсэн юм.(АМ 46.2) 
    

    
      
    

    
      Тэгвэл сайн мэдээг хэрхэн амар тайвны мэдээ гэж нэрлэх билээ? Эш үзүүлэгч Исаиа Мессиа төрөх талаар зөгнөхдөө Түүнийг «Энхийн Жонон” хэмээжээ. Христийн мэндэлсэн тухай мэдээг хоньчдод тунхагласан Тэнгэр элчүүд Бетлехемийн уулан дээр «Дээр өндөрт алдар нь Бурханд байх болтугай, доор газарт амар тайван нь Түүний тааллыг олсон хүмүүст байх болтугай» Лук 2:14 хэмээн дуулсан байдаг. Гэтэл дээрх эш үзүүлэгчийн үгс Христийн «Намайг газар дээр энх тайвныг авчрахаар ирсэн гэж бүү бод. Би энх тайвныг бус харин илд авчрахаар ирсэн юм» Матай 10:34 гэсэн үгстэй зөрчилдөж байгаа мэт санагдаж болох юм. Хэрэв зөв ойлговол дээрх хоёр үгс хоорондоо төгс нийцэлтэй юм. Сайн мэдээ бол энх тайвны мэдээ. Христэд итгэх итгэл бол хүлээн зөвшөөрч, итгэж дагавал дэлхий даяар энх тайван, нийцэл, аз жаргалыг бэлэглэх юм. Христийн шашин үзэл сургаалуудыг нь хүлээн авсан хүн бүрийг ойр дотно ахан дүүс болгон холбодог юм. Христ хүмүүсийг Бурхантай төдийгүй бие биентэй нь эвлэрүүлэхээр ирсэн. Харамсалтай нь дэлхий гол төлөв Христийн заналт дайсан болох Сатаны эрхшээлд орсон юм. Сайн мэдээ тэдний дур хүсэл, зуршлуудаас нь ялгаатай амьдралын зарчмыг танилцуулсан тул тэд сайн мэдээг эсэргүүцдэг ажээ. Тэд гэм нүглүүдийг нь илчилж, буруутгаж буй цэвэр ариун байдлыг үзэн ядаж, сайн мэдээний шударга ариун зааврыг танилцуулж буй хүмүүсийг хавчин гадуурхаж хөнөөхийг хүсдэг юм. Сайн мэдээ үнэнийг тунхаглаж, үзэн ядалт, тэмцлийг үүсгэдэг учир илд хэмээн нэрлэгджээ.{АМ 46.3} 
    

    
      
    

    
      Зөвт шударга хүмүүс бузар муу хүмүүсийн гарт хавчигдан зовж шаналахыг зөвшөөрч байгаа нууцыг итгэл бишрэл султай хүмүүс хараад гайхан, төөрөлддөг юм. Бузар муу этгээдүүд хангалуун амьдарч, зөв шударга цэвэр ариун хүмүүсийг тэдний харгислал дор зовж шаналахыг зөвшөөрч буй Бурханы талаар зарим нь бодож тунгаагаад итгэлээ орхиход хүрдэг билээ. Шударга, нигүүлсэнгүй, хязгааргүй хүчтэй Бурхан шударга бус явдал, хавчлагыг яагаад зөвшөөрдөг юм бэ? хэмээн олон хүн асууж байна. Бид энэ асуултыг бүрэн ухаж ойлгож чадахгүй. Бурхан бидэнд хайраа хангалттайгаар батлан харуулсан тул бид Түүний хэрхэн ажиллаж байгааг бүрэн ойлгохгүй ч Түүний сайн сайхан төлөвлөгөөнд эргэлзэх хэрэггүй. Зовлон шаналал, хавчлага тохиолдоход дагалдагчид нь эргэлзэж, гайхахыг мэдэж байсан Аврагч «Боол эзнээсээ илүү агуу биш гэж Би та нарт хэлснийг санагтун. Хэрэв тэд Намайг хавчсан бол, та нарыг ч бас хавчих болно” Иохан 15:20 гэж айлдаж байлаа. Есүс бидний бузар муу хүмүүсийн гарт зовж шаналахаас хавьгүй илүү ихээр зовж шаналсан юм. Тамлуулж, амиа алдах дуудлага авсан хүн бүр Бурханы хайрт Хүүгийн замаар замнаж байна гэсэн үг.{АМ 47.1} 
    

    
      
    

    
      «Эзэн Өөрийнхөө амлалтанд хойрго биш” 2 Петр 3:9. Бурхан үр хүүхдүүдээ мартдаггүй, умартдаггүй, Бурхан бузар хүмүүсийг илрүүлэх боломжийг олгодог ба Түүний хүслийг биелүүлэхийг хүсэж байгаа хэн ч болов мэхлэгдэхгүй. Зөв шударга хүмүүс зовлонгоор улам цэвэршүүлэгдэж, бусдад итгэл бишрэл бурханлаг байдлынхаа жишээг харуулж, мөн мятаршгүй итгэл зүтгэлээрээ итгэлгүй, бурханлаг бус хүмүүст бурууг ойлгуулж ухааруулах болно.[АМ48.1) 
    

    
      
    

    
      Бурхан бузар хүмүүсийг элбэг дэлбэг болж, Түүний эсрэг дайсагналаа ил харуулахыг зөвшөөрдөг юм. Ийнхүү тэдний гэм нүгэл бүгдэд ил болоход бүгд тэднийг бүрэн сөнөөгч Бурхан зөв шударга хийгээд нигүүлсэнгүй гэдгийг харах болно. Бурханы уур хилэнгийн өдөр ирэхэд Түүний хуулийг зөрчиж, Түүний хүмүүсийг хавчин гадуурхсан хүмүүс үйлсийнхээ тохирох шанг хүртэж, Түүнд итгэдэг хүмүүст үзүүлсэн харгислал, шударга бус үйлдлийг Христийг хавчин гадуурхаж, зовоож шаналгасан гэж тооцож шийтгэх болно.(АМ 48.2) 
    

    
      
    

    
      Өнөө үеийн сүмийн хүмүүс чухал нэгэн асуудалд анхаарал хандуулах хэрэгтэй байна. Элч Паул «Христ Есүс дотор бурханлаг амьдрахыг хүсэгч бүх хүмүүс хавчигдах болно” 2 Тимот 3:12 гэж тунхагласан юм. Тэгвэл хавчлага яагаад нам жим болж, бидний дунд байхгүй байна вэ? Сүм дэлхийн жишигтэй нийцэж, адилхан болсон учир ямар ч эсэргүүцэлтэй тулгарахгүй байна гэсэн ганц хариулт бидэнд байна. Өнөө цагийн шашин Христ болон Түүний элч нарын өдрүүдийнх шиг цэвэр, ариун байхаа больжээ. Гэм нүглийг хүлээн зөвшөөрснөөс үүдэж, Бурханы үгэнд орших агуу үнэнийг үл тоомсорлосноос болж, сүмд чухал шаардлагатай байгаа зөвт байдал алга болсон тул дэлхийтэй хэт их адилсаж, түгээмэл болсноос болж ийм байдалд хүрч байгаа билээ. Анхны сүмийн итгэл найдвар, хүч чадал сэргэх болтугай. Ийм нөхцөлд хавчлага ч гэсэн сэргэж, хавчлагын гал дахин бадран асах болно. (AM 48.3)
      

    

    
      3—Сүнслэг Харанхуйн Үе
    

    
      
    

    
      лч Паул Т есалоникхотынхон д бичсэн хоёр д ахь захид ал дааитгэгч дийн дунд итгэлээсээ урвах явдал бий болсон нь папын засаглалыг тогтооход нөлөөлнө хэмээн зөгнөсөн байдаг. Тэрээр «Эхлээд итгэлээс салах явдал гарч, сүйрлийн хөвгүүн болох ёс бусын хүн илчлэгдэхээс нааш тэр өдөр (Христийн өдөр) ирэхгүй. Тэр бол эсэргүүцэгч нэгэн бөгөөд өөрийгөө бурхан хэмээгдэгч бүрийн дээр эсвэл шүтдэг зүйл бүрийн дээр өргөмжлөн зална. Тэгээд өөрийгөө Бурхан болгон үзүүлж, Бурханы сүм дотор суудлаа эзэлнэ» хэмээжээ. Элч Паул үргэлжлүүлэн «Учир нь хууль бус байдлын нууц нь хэдийнээ ажиллаж байна” хэмээн итгэгч ахан дүүстээ анхааруулсан байна. 2 Тесалоник 2:3,4,7. Тэрээр эрт цагаас папын засаглал үүсэн бий болох нөхцөлийг бүрдүүлэхэд нөлөөлөх төөрөгдөл сүмд сэмхэн шургалж байсныг олж харсан байв. {АМ 49.1} 
    

    
      
    

    
      «Гэм нүглийн нууцлаг байдал» анхандаа чимээгүйхэн үл мэдэгдэм ахисаар, яваандаа хүчээ авч, хүмүүсийн оюун бодлыг эзэмдэн, хууран мэхэлж, Бурханыг эсэргүүцсэн зорилгоо биелүүлж эхлэв. Хуурамч шүтлэгтнүүдийн элдэв зан заншлууд анзаарагдамгүй байдлаар Христийн сүмд шургалан орох болов. Сүм хүчтэйгээр хавчигдаж байсан тэр үед буруутай зохицох, аялдан дагалдах байдлыг олж харах боломжгүй байв. Харин хавчлага зогсоход Христэд итгэх итгэлийг хаадын өргөө, орд харшид шүтэхийг хүлээн зөвшөөрснөөр сүмд шургалсан хуурамч шүтлэгтэй тахилчид удирдагчдын ивээлд орохын тулд Христ болон Түүний элч нарын даруу төлөв итгэл бишрэлээ орхиж, Бурханы хуулийг хүний онол, ёс заншлаар сольжээ. Дөрөвдүгээр зууны эхээр Константин хаан нэр төдий итгэгч болсноо зарлахад сүм үлэмж баяр хөөр болж, дэлхийн үзэл баримтлалыг сахигчид зөвт байдлын дүрд хувилан сүмтэй нэгдсэн байна. Үүний улмаас сүмд завхрал тун хурдацтай дэлгэрэх болов. Хуурамч шүтлэгтнүүд устсан мэт ялагчид болон хувирчээ. Сатаны сүнс сүмийг удирдаж эхэллээ. Түүний үзэл баримтлал, ёс заншил, мухар сүсэг Христэд итгэгчид гэж нэрлэгдэж буй хүмүүсийн итгэл бишрэл, мөргөлтэй холбогдсон ЮМ. {АМ49.2} 
    

    
      
    

    
      Хуурамч шүтлэг, Христийн сүм хоорондоо холилдсоноор «Гэм нүглийн хүн” буюу өөрийгөө Бурханаас дээгүүр өргөмжлөн, эсэргүүцэгч үүсэн бий болоход нөлөөлсөн юм. Хуурамч итгэл бишрэл дээр үндэслэсэн шашин болон нүсэр тогтолцоо бол Сатаны хамгийн агуу бүтээл бөгөөд дэлхийг дураараа удирдаж, өөрийгөө дэлхийн хаанаар өргөмжлөх гэсэн оролдлогыг бэлгэдсэн баталгаа байв.{АМ 50.1} 
    

    
      
    

    
      Сатан нэгэн цагт Христтэй тохиролцох гэж оролдож байсан билээ. Тэрээр Бурханы Хүүг цөлд соригдож байхад, Түүнд дэлхийн бүх хаанчлал, сүр жавхланг үзүүлж, хэрэв харанхуйн ханхүүгийн хэмжээлшгүй эрх мэдлийг хүлээн зөвшөөрвөл Түүний гарт дэлхийн бүх эд баялгийг өгье гэсэн саналыг тавьж байв. Христ бузар санаа бодолтой уруу татагчийг бурууттаж, буцаасан юм. Харин Сатан энэ аргаараа хүнийг уруу татан амжилт олжээ. Сүм дэлхийн эд баялаг, алдар, нэр хүндтэй болохын тулд дэлхийн ихэс дээдэст тал засаж, ивээлд нь багтахыг хичээх болов. Сүм ийнхүү Христийг эсэргүүцсэнээрээ Сатаны биет төлөөлөгч болох Ромын хамба ламд үнэнчээр хүчин зүтгэх уруу таталтанд бүрэн бууж өгсөн юм. {AM 50.2} 
    

    
      
    

    
      Ромын Католик сүм, Пап лам бол бүх дэлхий дээрх Христийн сүмийг толгойлогч бөгөөд даян дэлхийн бүх пасторууд болон санваартнуудыг захирах бүрэн эрхтэй гэж номлодог ба энэ нь тэдний чухал үзэл баримтлалуудын нэг юм. Үүгээр ч үл барам Пап ламд Бурхан хэмээх цолыг өгсөн байна. Үүнийг «Эзэн Бурхан Пап Ламтан» гэж нэрлэсээр ирсэн ба түүнийг алдаа дутагдалгүй гэж үзэх болов. Пап бүх хүнийг хүлцэнгүйгээр удирдуулахыг шаардаж байна. Есүсийг цөлд соригдоход Сатаны тавьсан болзлуудыг Ромын сүм дэлхий дахинд тулган шаардсаар байгаа бөгөөд өнөө үед үй олон хүн түүнд хүчин зүтгэхэд бэлэн болжээ. {АМ 50.3} 
    

    
      
    

    
      Гэвч Бурханаас эмээж, Түүнийг хүндэтгэдэг хүмүүс Бурханыг басамжилсан шаардлагын хариуд Христ дайсныхаа уруу татлагад «Чи өөрийн Бурхан Эзэндээ мөргөж, зөвхөн Түүнд үйлчил» Лук 4:8 гэж хариулсны адил хариултыг өгнө. Бурхан сургаалаа зааж, үлдээхдээ хэзээ ч хэн нэгэн хүнийг сүмийн тэргүүнээр өргөмжилсөн гэж хэлж байгаагүй юм. Пап ламыг хэмжээлшгүй эрх мэдэлтэй гэж номлож байгаа номлол бол Ариун Бичээсүүдийг эсэргүүцсэн хэрэг юм. Пап лам хүч хэрэглэхээс бусад арга замаар Христийн сүмийг хэзээ ч захирч чадахгүй.(АМ 51.1) 
    

    
      
    

    
      Ромын католикууд Протестантуудыг хуурамч үзлийг дэлгэрүүлж, үнэн сүмээс санаатай салан тусгаарласан хэмээн тууштай буруутгасаар байв. Ийнхүү тэд өөрсдийн буруу үйлдлийг бусдад нялзаан гүтгэсэн юм. Үнэндээ тэд өөрсдөө Христийн харьяаллаас татгалзаж, «Ариун хүмүүст нэгэнт бүрмөсөн тушаагдсан» (Иуда 3) итгэлээс холдон хөндийрсөн юм. {AM 51.2} 
    

    
      
    

    
      Харин Сатан Ариун Бичээсүүд хууран мэхлэлтүүдийг илчилж, хүч нөлөөг нь сөрөн зогсох боломжийг олгоно гэдгийг сайн мэдэж байлаа. Энэ үгээр дэлхийг Аврагч Сатаны дайралтуудыг эсэргүүцсэн билээ. Христ соригдох бүртээ Бичээст «Бичигдсэнээр” хэмээх мөнхийн үнэний бамбайг ашиглад аг байл аа. Заналт д айсан уруу татах бүртээ Бурханы үгэнд орших мэргэн ухаан, хүч чадлыг үгүйсгэдэг юм. Сатан хүн төрөлхтнийг эрхэндээ оруулж, Папын засаглалыг түрэмгий аргаар тогтоохын тулд, Бичээсүүдийг хүмүүсээс нууцлах ёстой байв. Библи Бурханыг өргөмжилж, мөхөс хүний жинхэнэ байр суурийг зааж өгдөг учраас, Сатан ариун үнэнийг нууцалж, дарагдуулах шаардлагатай болсон юм. Ромын Сүм ийм үзэл баримтлалаар ажиллаж байв. Зуун зууны туршид Библийг хүмүүсээс нууцалсан байлаа. Библийг энгийн хүмүүст уншуулах эсвэл гэртээ хадгалахыг хориглосон бөгөөд жудаггүй санваартнууд буруу сургаалаа батлахдаа Библийг ашиглаж байв. Ийнхүү пап ламтан дэлхий дээрх Бурханыг орлогч хэмээн хаа сайгүй өргөмжлөгдөж, шашин төрийг хослуулан захирах эрх мэдэлтэй болсон байна.{АМ 51.3} 
    

    
      
    

    
      Алдааг илчлэгч Бичээсийг зайлуулснаар Сатан дур зоргоороо авирлаж эхлэв. Эртний эш үзүүллэгт пап «Цаг үе болон хуульд өөрчлөлт оруулахыг оролдох болно” Даниел 7:25 гэж зөгнөсөн юм. Пап ч энэ зорилгоо цаг алдалгүй эхлүүлжээ. Хуурамч шүтлэгтнүүдийг эгнээндээ нэгтгэж, хуурамч шүтээнүүдийг нь орлуулж, Христийн шашинд нэгтгэн оруулахын тулд элдэв дүрс хөрөг, эртний шүтээнүүдийг аажим аажмаар Христийн мөргөлд нэвтрүүлэх болжээ. Сүмийн ерөнхий зөвлөл хуурамч шүтээн шүтэх тогтолцоог сүмд оруулж ирэхийг ийнхүү зөвшөөрсөн байна. Ром энэхүү гутамшигт үйлсээ гүйцэлдүүлэхийн тулд Бурханы хуулийн хуурамч шүтээн шүтэхийг цээрлэсэн хоёр дахь хуулийг хасаж, тоог нь хэвээр хадгалахын тулд арав дахь хуулийг хоёр хэсэг хуваасан юм.{АМ51.4} 
    

    
      
    

    
      Хуурамч шүтлэгийг сүмд оруулж ирсэн нь Бурханы эрх мэдлийг үл тоомсорлох үүд хаалгыг нээн өгчээ. Сүмийн сэтгэлгүй удирдагчдыг ашиглан, дөрөв дэх хуулийг уландаа гишгэж, Бурханы ерөөж, ариун болгосон эртний Шаббатыг зайлуулж, (Эхлэл 2:2,3) оронд нь хуурамч шүтээнүүдэд зориулагдсан «Нарыг шүтэх өдрийг» сахих болов. Энэ өөрчлөлт эхэндээ ил тодоор хийгдээгүй. Нэгдүгээр зуунд бүх Христэд итгэгчид жинхэнэ Шаббатыг сахиж байлаа. Тэд Бурханыг чин сэтгэлээсээ алдаршуулж, Түүний хуулиуд өөрчлөгдөшгүй хэмээн итгэж, хуулийг ариун нандин байлгахаар бүх хүч чадлаараа хамгаалж байв. Гэвч Сатан зорилгоо биелүүлэхийн тулд хүмүүсээ ашиглан, аажим аажмаар зорилгодоо хүрчээ. Тэрээр хүмүүсийн анхаарлыг Ням гараг руу чиглүүлэхийн тулд, Ням гаргийг Христийн дахин амилсныг тэмдэглэх баяр болгов. Шаббатыг сахидаг байх үед Сатан Ням гаргийг шашны зан үйл үйлддэг, нийтээрээ амарч, цэнгэдэг өдөр болгон тогтоосон ажээ.{АМ 52.1} 
    

    
      
    

    
      Сатан зорьсон хэргээ бүтээхийн тулд Христийг дэлхийд анх ирэхээс өмнө Еврейчүүдээр дамжуулан Шаббатыг хатуу чанд дүрэмтэй, хүнд дарамттай өдөр болгож хувиргажээ. Ийнхүү Сатан Шаббатын талаарх буруу үзлээ овжноор ашиглаж энэ өдрийг зөвхөн Еврейчүүдийн сахих ёстой хууль хэмээн гадуурхах нөхцөлийг бүрдүүлсэн юм. Христэд итгэгчид нийтээрээ Ням гаргийг баяр ёслол болгон тэмдэглэх үед Сатан Иудейчүүдийн үндсэрхэг үзлийг үзэн ядуулж, Шаббатыг мацаг барьдаг, уйтгар гунигийн өдөр хэмээн танилцуулж байв.,{АМ 52.21} 
    

    
      
    

    
      Дөрөвдүгээр зууны эхээр Константин хаан Ням гаргийг Ромын Эзэнт гүрэн даяар баяр ёслолын өдөр болгон зарлав. Хуурамч шүтлэгтнүүдийн сахидаг Нарны өдрийг хүмүүс олноороо дээдэлдэг байсан тул Христэд итгэгчид ч сахидаг болж, хааны хуурамч шүтээн шүтэгчид болон Христэд итгэгчдийн үл нийцэх үзэл арилж, нэгдэх бодлого хэрэгжив. Хэрвээ Христэд итгэгчид хуурамч шүтлэгтнүүдтэй адил өдрийг шүтвэл хуурамч шүтлэгтнүүд Христийн шашныг нэр төдий хүлээн зөвшөөрөх нь ихсэж сүм алдар, нэр хүнд, маш их хүч чадалтай болно гэдгийг сүмийн удирдагчид, хэргэм зэрэгтнүүд ойлгож, Константин хааныг шахалтанд оруулжээ. Хэдий тийм ч Бурханаас эмээгч олон Христэд итгэгч аажмаар Ням гаргийг ариун өдөр гэж үзэх болсон ч жинхэнэ Шаббатыг Эзэний ариун өдөр хэмээн үзэж, Бурханы дөрөвдүгээр хуулийг хүндэтгэн сахисаар байлаа.{AM 53.1} 
    

    
      
    

    
      Агуу мэхлэгчийн зорилго үүгээр дуусгавар болсонгүй. Тэрээр Христэд итгэгчдийг удирдаж Христийн биет төлөөлөгч гэгдэх бардам Папаар дамжуулан, эрх мэдлээ хэрэгжүүлэх санаатай байв. Тэрээр хагас дутуу итгэлтэй хуурамч шүтлэгтнүүд, эрх ашигт дурлагч санваартнууд, дэлхийг хайрлан шүтэгч сүмийн гишүүдээр дамжуулан зорилгоо биелүүлэхийг хичээж байв. Сүмийн зэрэг дэвтнүүд дэлхийн зүг бүрээс цуглаж том хэмжээний зөвлөгөөнийг байнга явуулж байлаа. Зөвлөгөөн бүр дээр Бурханы тогтоож өгсөн Шаббатын ёслолын нэр хүндийг унагаж, Ням гаргийг өргөмжилж байв. Ингэж хуурамч шүтлэгтнүүдийн баяр ёслол Бурханы баяр ёслол хэмээн тооцогдож, Библийн Шаббат үеэ өнгөрөөсөн Иудей ёслол хэмээн ад үзэгдэж, Шаббатыг сахигчид хараагдсан хэмээн гадуурхагдах болов.{АМ 53-2} 
    

    
      
    

    
      Агуу төөрөлдөлд автагч өөрийгөө «Бурхан хэмээгдэгч бүрийн дээр, мөн шүтдэг зүйл бүрийн дээр өргөмжилсөн” 2 Тесалоник 2:4 гэсэн зөгнөл биелэгдэж бүх хүн төрөлхтөнд жинхэнэ, амьд Бурханыг мэдүүлж өгдөг Бурханы хуулийн цорын ганц заалтыг өөрчилж дөнгөжээ. Дөрөв дэх хуульд Бурханыг тэнгэр газрыг Бүтээгч хэмээн танилцуулдаг бөгөөд Бурхан Бүтээгч гэдэг нь Түүнийг бусад хуурамч шүтээнүүд, бурхдаас ялгадаг билээ. Бурхан дэлхийг бүтээснээ дурсан, долоо дахь өдрийг хүнд зориулан ариусгасан билээ. Энэ өдөр Бурханыг амь амьдралын эх үүсвэр, магтаал хүндлэлийг авах зохистой Агуу Бурхан болохыг хүмүүсийн оюун ухаанд ямагт сануулах зорилготой байлаа. Сатан хүмүүсийг Бурханд үнэнч байж, Түүний хуулинд захирагдах хүсэл мөрөөдөлтэй байхаас нь хөндийрүүлэхийг хичээсээр байна. Чухам иймээс л Сатан Бурханы Бүтээгч гэдгийг нь харуулсан хуулийг бүх хүчээ дайчлан эсэргүүцсээр иржээ. (AM 53.3) 
    

    
      
    

    
      Өнөө үед ихэнх Протестантууд Христийн дахин амилсан Ням гараг бол Христэд итгэгчдийн хувьд Шаббат өдөр болсон гэж зүтгэж байна. Гэвч үүнийг батлах Библийн ямар ч баримт байхгүй. Христ болон Түүний элч нар Ням гаргийг эрхэмлэх талаар юу ч хэлж байгаагүй. Ням гаргийг Христэд итгэгчдийн эрхэмлэх өдөр болгох үйл явдал бол Паулын үед үүсэн бий болсон «Хууль бус байдлын нууцтай” (2 Тесалоник 2:7) холбоотой юм. Бурхан хэзээ, хаана папыг Өөрийн хүү болгон хүлээж авсан юм бэ? Бичээст тэмдэглэгдээгүй өөрчлөлтийг чухам ямар бодит үндэслэлээр зөвтгөж болох юм бэ? {АМ 54.1} 
    

    
      
    

    
      Гуравдугаар зуун гэхэд папын засаглал баттайгаар тогтсон байлаа. Түүний хүч хааны сэнтий эзэнт гүрний нийслэлд залагдаж, Ромын хамба лам бүх сүмүүдийн тэргүүнээр өргөмжлөгдөв. Хуурамч шүтлэгтнүүд папын засаглалд байр сууриа тавин өгчээ. Луу энэхүү араатанд «Өөрийн хүч ба сэнтий, агуу эрх мэдлийг” өгөв. Илчлэлт 13:2. Ийнхүү Даниел Илчлэлт дээрх зөгнөл болох мянга хоёр зуун жаран жилийн Папын дарангуйлал эхэлсэн юм. Даниел 7:25; Илчлэлт 13:5-7. Христэд итгэгчид нэг бол үнэн итгэлээсээ няцаж, папын ёс заншил, шүтлэгийг хүлээн авах, нэг бол үлдсэн амьдралаа гянданд сууж, тэлүүрт хадуулж, зууханд хаягдан, алуурчны сүхээр толгойгоо цавчуулах хувь тавиланг сонгох ёстой болов. Энэ бүхэн Есүсийн «Харин та нарыг эцэг эх, ах дүүс, садан төрөл, анд нөхөд чинь хүртэл бариулна. Тэд заримыг чинь ална. Миний нэрнээс болж бүгд та нарыг үзэн ядах болно” Лук 21:16,17 гэсэн үгсийн биелэл байв. Итгэлтэй хүмүүс урьд урьдынхаас илүү ширүүн хавчлагад өртөж, дэлхий бүхэлдээ асар том дайны талбар болон хувирчээ. Үүнээс болж Христийн сүм олон зууны туршид эзгүй, зэлүүд газар нуугдах болсон юм. Эш үзүүлэгч энэ талаар «Өнөөх эмэгтэй Бурханы бэлдсэн газар бүхий цөл уруу зугтав. Тэнд түүнийг мянга хоёр зуун жаран хоногийн турш тэжээх юм» Илчлэлт 12:6 хэмээн зөгнөсөн байна.{AM 54.2} 
    

    
      
    

    
      Ромын Сүмийн үүсэл Харанхуйн Цаг Үеийн эхлэлийг тавьжээ. Ромын сүмийн эрх мэдэл ихсэх тусам, байдал улам харанхуй болж байлаа. Хүмүүс жинхэнэ хадан суурь болох Христэд итгэхээсээ илүү папд итгэж найдах болов. Нүглийн уучлал, мөнхийн аврал Бурханы Хүүгээс ирнэ гэж итгэдэг байсан хүмүүс пап болон түүний эрх мэдлээ өгсөн гэх санваартнуудаас аврал хайх болов. Тэд пап бол дэлхийг Бурхантай зуучлах зууч бөгөөд түүний тусламжгүй хэн ч Бурханд ойртож чадахгүй ба пап Бурханыг орлож байгаа тул үгийг нь үг дуугүй дагах ёстой хэмээн зааж байв. Түүний тушаалыг өчүүхэн ч болов зөрчвөл тухайн хүн бие, сэтгэлийн хатуу шийтгэл хүртэх байв. Ийнхүү хүмүүс оюун ухаанаа удирдуулсан нэгэнд зүрх сэтгэлээ өгөх боломжгүй болжээ. Гэм нүгэл ариун мэт хувцсаар зүсээ хувиргасан байлаа. Бичээсүүдийг хориглож, хүн өөрийгөө өргөмжилснөөр зөвхөн худал, хуурмаг, ёс бус байдал л газар авч эхлэв. Хүний хууль, ёс заншлуудыг өргөмжилж, Бурханы хуулийг үл тоомсорлосноор завхрал, доройтлын үр дагаврууд үүсэн бий болж байв.{АМ 55.1} 
    

    
      
    

    
      Тухайн цаг үе Христийн сүмийн хувьд зовлон, бэрхшээлийн өдрүүд байлаа. Итгэлийн зарчмуудаа сахигчид тун цөөхөн байв. Үнэнийг гэрчлэх хүмүүс байсаар байсан ч худал сургаал болон мухар сүсэг бүрэн ялалт байгуулж, жинхэнэ итгэл бишрэл газрын хөрснөөс арчигдсан мэт байлаа. Сайн мэдээ тунхаглагдахаа больж шашны элдэв ёс дэг олширч, хүмүүс шашны ёсыг чандлан сахих хүнд дарамтанд оржээ.(АМ 55.2} 
    

    
      
    

    
      Тэд папыг гэмээ уучлуулах зууч гэж заалгахаас гадна, хүн өөрсдийн хүчээр гэмээ цайруулж болно хэмээн заалгаж байв. Тэд Бурханыг шалихгүй юманд уурлаж, бэлэг сэлт авч эсвэл биеэ зовоож байгаа үйлдлийг үзээд зангаа өөрчилдөг хүн шигээр төсөөлж, Түүний уур хилэнг намдааж, Түүний тааллыг олохын тулд урт удаан даян хийж, өөрсдийгөө тамлан зовоож, хөрөг дүрсэнд мөргөж, сүм дуган, мөргөлийн газар, тахилын ширээ барьж босгон, сүмд их хэмжээний мөнгө хандивладаг байв. {AM 55.3} 
    

    
      
    

    
      Ромын Сүмийн удирдагчид завхрал, доройтолд автагдсаар байсан ч сүмийн хүч нөлөө улам бүр газар авсаар байв. Наймдугаар зууны төгсгөлд папыг шүтэгчид, сүмийн эхэн үед Ромын хамба лам нар өнөө үеийнхэнтэй адил сүнслэг эрх мэдлийг эзэмшиж байсан хэмээн тунхаглаж эхлэв. Тэд энэхүү тунхаглалаа баталгаажуулж, эрх мэдлээ харуулахын тулд ямар нэгэн арга сэдэх хэрэгтэй болсон бөгөөд худал хуурмагийн эцэг аргыг нь түвэггүй заан өгчээ. Санваартнууд эртний бичээсүүдийг хуурамчаар үйлдэв. Урьд өмнө огт дуулдаж байгаагүй сүмийн зөвлөлүүдийн шийдвэрүүд гарч эхлэв. Тэдгээр шийдвэрүүдэд папыг эрт цагаас дэлхийг удирдах хамгийн дээд эрх мэдлийг олж авсан гэж бичсэн байв. Үнэнийг эсэргүүцсэн сүм эдгээр мэхлэлтүүдийг дуртайяа хүлээн зөвшөөрч байлаа.{АМ 5б.1} 
    

    
      
    

    
      Үнэний суурин дээр итгэл бишрэлээ босгож байсан цөөн хүн (1 Коринт 3:10,11) хуурамч үзэл сургаалаар ажил үйл нь саатахыг хараад гайхаж, урам зоригоо алдаж байлаа. Тэдний зарим нь Нехемиагийн үед Иерусалимын ханыг сэргээн босгож байсан барилгачид шиг «Ачаа үүрэгчийн хүч сульдаж байв. Гэсэн ч хог новш их байв. Бид өөрсдөө хэрмийг сэргээн барьж чадахгүй» (Нехемиа 4:10) хэмээн дуу алдахад хүрсэн байлаа. Сатаны саад бэрхшээл болгон өгч буй хавчлага, мэхлэлт, гэм нүгэл, бэрхшээл бүхэнтэй байнга тэмцэлдэн эцэж цуцаж буй зарим итгэмжит барилгачдын зориг мохож, эд баялаг хийгээд амь насаа хамгаалж, амар тайван байхын тулд үнэний бат сууриас урвасан билээ. Гэвч зарим нь заналт дайсныхаа дайралтаас сүрдэлгүй «Тэднээс бүү айцгаагтун. Аугаа, аймшигт Эзэнийг сана» (14-р эшлэл) хэмээн тунхаглаж, хүн бүр илдээ агсан ажил үйлчлэлээ үргэлжлүүлцгээв. Ефес {AM 56.2} 
    

    
      
    

    
      Үнэнийг үзэн ядаж, эсэргүүцдэг сүнс бүх цаг үед Бурханы дайснуудыг эзэмдэж байсан тул Бурханы зарц нар үнэнч хүмүүстэй адил соргог, үнэнд тууштай байх хэрэгтэй. Анхны дагалдагчдадаа Есүсийн хэлсэн «Би та нарт хэлж байгаагаа бүгдэд хэлж байна. ‘Сонор сэрэмжтэй байгтун’” Марк 13:37 гэсэн үгс сүүлчийн цаг үеийн дагалдагчдад хамааралтай билээ. {АМ 56.3} 
    

    
      
    

    
      Харанхуй улам түнэр харанхуй болж байлаа. Хөрөгт мөргөх байдал нийтлэг жишиг болж хувирав. Хөрөг дүрснүүдийн өмнө лаа асааж, хүмүүс тэдэнд хандан залбирч байв. Хамгийн гаж, мухар сүсэгтэй холбоотой ёс заншлууд газар авч байв. Эрүүл ухаан алга болж хүмүүсийн оюун ухаан мухар сүсэгт бүрэн эзэмдүүлж, удирдуулсан байв. Сүмийн санваартнууд болон хамба нар зугаа цэнгэл хөөж, тачаадаж, доройтоход тэдэнд удирдуулж буй хүмүүс мунхаглал, бузар муу байдалдаа живэх нь аргагүй байв.(АМ 57.1} 
    

    
      
    

    
      Арван нэгдүгээр зуунд IV пап Грегорий Ромын Сүм төгс болсон гэж зарлахдаа эрх мэдлээ дараагийн түвшинд хүргэжээ. Тэрээр Бичээсийн дагуу сүм хэзээ ч алдаа гаргаж байгаагүй, цаашид ч гаргахгүй гэж тунхагласан юм. Гэвч Бичээс дээрх үндэслэлүүд уг нотолгоотой нийцэхгүй байлаа. Сүмийн бардам тэргүүн мөн хаадыг суудлаас нь буулгах эрх мэдэлтэй бөгөөд, зарлигийг нь хэн ч өөрчлөх боломжгүй боловч бусдын зарлиг шийдвэрийг цуцлах гэж тунхагласан юм.{АМ 57.2} 
    

    
      
    

    
      Алдаа дутагдал гүй хэмээн өөрийгөө цолл огч энэхүү д арангу йл агчийн үнэн дүр төрх Германы IV эзэн хаан Генрид хэрхэн хандсан түүхээс тод харагдана. Пап эрх мэдлийг нь үл тоомсорлосон IV Генри эзэн хааныг сүмээс хөөж, хаан ширээнээс нь буулгах зарлиг гаргав. Папын зарлигийн дагуу өөрийнх нь эсрэг босох магадлалтай тайж нарынхаа урвалт, заналхийллээс айсан Генри Ромтой эвлэрэх зайлшгүй шаардлагатай гэж үзэж байв. Тэрээр папад даруу сэтгэлээр гэмшиж буйгаа илэрхийлэхийн тулд дүн өвлөөр Альпийн нурууг эхнэр болон итгэлт зарц нарынхаа хамт давжээ. Генри Грегорий папын заларч байсан цайз дээр ирээд хамгаалалтгүйгээр ордны хашаанд орж, паптай уулзах зөвшөөрөл авах хүртлээ өвлийн хүйтэнд малгайгүй, хөл нүцгэн, муу хувцастай хүлээн зогсжээ. Түүнийг гурван өдөр мацаг барьж, гэмшсэний дараа сүмийн удирдагч өршөөлөө үзүүлсэн байна. Гэхдээ эзэн хаан папыг зөвшөөрөл өгөхөөс нааш хаан ширээндээ заларч, эрх мэдлээ хэрэгжүүлэх ёсгүй гэсэн болзолтойгоор өршөөгдөв. Грегорий ялалт байгуулсандаа бардаж, өөрийгөө хаадын бардамналыг номхруулах үүрэгтэй гэж тунхаглах болов. (AM.57.3) 
    

    
      
    

    
      Ихэмсэг папын хэрээс хэтэрсэн ихэрхэг, бардам зан даруу төлөв, эелдэг зөөлөн Христийн зан чанараас ямар их ялгаатай байсан гэж бодно. Хүмүүсийн зүрх сэтгэлийн үүдийг тогшин, өршөөл уучлал, амар тайвныг бэлэглэхийг хүсдэг Есүс дагалдагчдадаа «Та нарын дунд хэн чинь тэргүүнд байхыг хүснэ, тэр нь та нарын боол болог” (Матай 20:27) хэмээн сургасан билээ.{АМ 58.1} 
    

    
      
    

    
      Эрин зуунууд өнгөрөх тусам Ромын үзэл сургаалууд улам илүү алдаатай болсоор байлаа. Папын засаглалыг үүсэн бий болохоос өмнө хуурамч шүтлэгтнүүдийн гүн ухаант сургаал сүмд нөлөөлж, олны анхаарлыг татах болов. Христэд итгэсэн гэх нэр зүүсэн олон хүн хуурамч шүтлэгийн гүн ухааны үзэл сурталуудтай зууралдаж, тэдгээрийг үргэлжлүүлэн судлаад зогсохгүй, харь үндэстнүүдэд нөлөөлөх зэвсэг болгон ашиглахыг ятгаж байлаа. Христийн итгэл бишрэлд ийнхүү ноцтой буруу үзэл баримтлал нэвтэрч байв. Эдгээр нь хүн үхэшгүй мөнх сүнстэй бөгөөд хүн үхсэн ч гэсэн оюун ухаан нь амьдарсаар байдаг гэсэн сургаал дээр үндэслэдэг юм. Энэ үзэл баримтлал Ромын ариун хүмүүсийн сүнсийг дуудах, Онгон Мариад хүндэтгэл үзүүлэх ёслолуудын үндэс болов. Мөн энэ үзлээс гэм нүгэлтэн шийтгэл хүлээхдээ мөнхөд тарчлан зовох болно хэмээх папын анхны хуурамч үзлүүдийн нэг урган гарч ирсэн юм.{АМ 58.2} 
    

    
      
    

    
      Мөн Ромын ариутгах газар гэж нэрлэсэн бодлогогүй, мухар сүсэгт нэрвэгдсэн хүмүүсийг айлган сүрдүүлэх өөр нэгэн хуурамч үзлийг нэвтрүүлэх зам тавигджээ. Энэ хуурамч үзэл нь мөнхийн шийтгэл аваагүй сүнснүүд диваажинд орох хүртлээ гэм нүглийнхээ төлөө шийтгүүлж, бузар муугаас цэвэршүүлэгдэх хүртлээ ариутгах газар байдаг гэж батлахыг оролдох болсон явдал юм. (АМ 58.3) 
    

    
      
    

    
      Ром итгэгчдийнхээ айдас, дорой хүсэл зорилгыг нь далимдуулан ашиг хонжоо олохын тулд өөр худал хуурмагийг сэдэн олжээ. Ромын сүм энэ санаагаа гэмээ хэлтрүүлэх тухай номлолоороо хэрэгжүүлж байна. Сүм папын газар нутаг эзэмших үйлсэд нэгдэж, заналт дайсныг устгах папын сүнслэг хүчийг эсэргүүцэгчдийг цээрлүүлэх дайн тулаанд нэгдсэн хүмүүст өнгөрсөн, одоо болон ирээдүйн бүх гэм нүглийг нь цагаатгаж, зовлон шаналал, шийтгэлүүдээс нь чөлөөлнө гэж амлажээ. Хүмүүс бас сүмд мөнгө төлж, гэм нүглээсээ чөлөөлөгдөж, нас барсан дотны хүмүүсээ тамын галаас аварч болно гэж заалгах болов. Ийм аргуудаар эд хөрөнгөө арвижуулж, сүнслэг, тансаг эрх ямбаа хэрэгжүүлж толгой хоргодох газаргүй байсан Есүсийн төлөөлөгч хэмээх хуурамч дүр төрхөө хадгалж байв.{АМ 59.1} 
    

    
      
    

    
      Эзэний Зоогийн тухай Библийн ёслол, хуурамч шүтлэгийн мөргөлтэй холбоотой ёслолоор орлуулагдав. Папын санваартнууд утгагүй хоосон үгс үглэснээрээ энгийн талх, дарсыг «Христийн жинхэнэ бие ба цусыг” бий болгодог хэмээн жүжиглэж байна.—Cardinal Wiseman, The Real Presence of the Body and Blood of Our Lord Jesus Christ in the Blessed Eucharist, Proved From Scripture, lecture 8, sec. 3, par. 26. Тэд бүхнийг Бүтээгч Бурханыг өөрсдийн хүчээр бүтээх чадалтай гэж үзэв. Христэд итгэгчдэд энэхүү аймшигт, Бурханд тэрсэлсэн хуурамч үзлээ хүлээн зөвшөөрөхийг цаазын ялаар сүрдүүлэн, тулгаж байв. Энэ бүхнийг хүлээн зөвшөөрөхөөс татгалзсан олон хүн амьдаараа шатаагдсан билээ.{АМ 59.2} 
    

    
      
    

    
      Арван гуравдугаар зуунд Папын засаглалын хамгийн харгис мөрдөн байцаалт, эрүүдэн Шүүх байгууллага байгуулагдсан юм. Харанхуйн хун тайж папын удирдагчдыг удирдаж байлаа. Сүмийн нууц зөвлөлүүд дээр Сатан болон түүний тэнгэр элчүүд бузар муу хүмүүсийн оюун ухааныг удирдаж байв. Харин Бурханы тэнгэр элчүүд хүмүүсийг эрүүдэж шүүх шийдвэрүүд болон нүд хальтрам харгис түүхийг үл үзэгдэм байдлаар тэмдэглэн авч байсан юм. «Агуу Вавилон” «Ариун хүмүүсийн цусанд согтсон” байлаа. Амиа алдсан сая сая ариун хүмүүсийн зэрэмдэг дүр төрх хуурамч үзлийг түгээгч хүчнээс өшөөг нь авч өгөхийг хүсэн Бурхан уруу хашгирч байв.{АМ 59.3} 
    

    
      
    

    
      Пап дэлхийн дарангуйлагч болон хувирчээ. Хаад ноёд Ромын удирдагчийн зарлигийн өмнө бөхийх болов. Хүмүүсийн зуурдын хийгээд үүрдийн хувь тавилан түүний эрхшээлд орсон мэт санагдаж байлаа. Дөрвөн зуун жилийн турш зөвхөн Ромын үзэл баримтлалыг өргөн хүрээнд хүлээн зөвшөөрч, Ромын ёс заншлыг ёсчлон мөрдөж, баяр ёслолыг нь нийтээрээ дагаж байв. Ромын сүмийн санваартнуудыг дээдлэн хүндэлж, өгөөмрөөр дэмжин тэтгэж байлаа. Ромын Сүм дахин хэзээ ч ийм их нэр хүнд, сүр жавхлан, хүч чадалтай байж чадаагүй.{АМ 60.1} 
    

    
      
    

    
      Гэвч «Папын засаглалын гэрэлт өдөр нь дэлхийн хувьд гүн харанхуй байлаа.»—J. A. Wylie, The History of Protestantism, b. 1, ch. 4. Ариун бичээсүүдийг ард иргэд битгий хэл санваартнууд ч хүртэл бараг мэддэггүй байлаа. Папын удирдагчид эртний фарисайчуудын адил гэм нүглүүдийг нь илчилсэн гэрлийг үзэн ядсан билээ. Зөвт шударгын хэмжүүр болох Бурханы хуулийг хүчингүй болгосноор тэд хэмжээлшгүй эрх дарх эдэлж, гэмт үйлдлүүдийг эрээ цээргүй үйлдэх болсон. Мэхлэлт, шунал, эх захгүй байдал газар авав. Хүмүүс эд баялаг болон эрх мэдэлтэй болохын тулд ямар ч гэм нүглийг үйлдэхээс татгалзахаа больсон байв. Пап болон хамба нарын орд харш хамгийн бузар завхайрлын үүр болжээ. Ромын сүмийн зарим удирдагчид харгис хэрцгийгээрээ алдаршиж, сүмээс хөөгдөж, шийтгүүлэхүйц, сэтгэл сэрдхийлгэм үйл явдалтай өнөөгийн дэлхийн удирдагч, гэмт хэргийн эзэд байсан юм. Европод олон зууны туршид боловсрол, урлаг соёл хийгээд соёл иргэншлийн хувьд ямар ч ахиц гарсангүй. Христийн шашинт улсууд ёс зүй болон оюун ухааны саажилтанд нэрвэгдэн зогсонги байдалд орсон юм.{АМ 60.2} 
    

    
      
    

    
      Ромын сүмийн дарангуйллын дор дэлхийн нөхцөл байдал эш үзүүлэгч Хосеагийн «Миний ард түмэн мэдлэг дутсанаас болж устгагдсан. Та нар мэдлэгээс татгалзсан учир Би ч бас та нараас... татгалзах болно. Та нар Бурханыхаа хуулийг мартсан болохоор Би ч бас та нарын хүүхдүүдийг мартах болно.» «Яагаад гэвэл энэ газарт итгэмжит байдал, энэрэл эсвэл Бурханыг мэдэх мэдлэг алга.” «Энд хараал, заль мэх, аллага, хулгай ба садар самуун байна. Тэд хүчирхийллийг хөлсөлж байна. Ингэснээр цус урсгалтыг дагалдах юм» гэсэн зөгнөлийн аймшигтай, цочирдом биелэл байв. Хосеа 4:6,1,2. Бурханы үгийг зайлуулсны уршиг ийм гашуун байсан ЮМ {AM 60.3} 
    

    
      
    

    

    
      
    

    
      4—Уолденсчууд
    

    
      
    

    
      Папын дарангуйллын урт он жилүүдийн туршид дэлхийг нөмөрсөн тавгүй байдлын дунд үнэний гэрэл бүрэн бөхөөгүй юм. Христийг Бурхан хүн хоёрыг эвлэрүүлэх цорын ганц зууч гэдэгт үеийн үед итгэж, Библийн сургаалыг амьдралынхаа цорын ганц мөрдлөг болгон, жинхэнэ Шаббатыг эрхэмлэн сахидаг Бурханы гэрчүүд байсаар байлаа. Дэлхий эдгээр хүмүүст ямар их өртэйг хойч үе хэзээ ч ухаарахгүй. Тэднийг тэрс үзэлтнүүд хэмээн гадуурхаж, үйлдэл бүрийг нь шүүмжилж, зан чанарыг нь хараар будаж, бүтээл туурвилуудыг нь хориглож, гүтгэн доромжилж, устгаж байв. Гэвч тэд үнэний төлөө бат зогсож, цаг үргэлж итгэлээ цэвэр ариунаар нь хадгалж, хойч үедээ нандигнан өвлүүлжээ.{АМ61.1} 
    

    
      
    

    
      Ромын ноёрхлын үеийн харанхуйн цаг үед Бурханы хүмүүсийн түүх, хүн төрөлхтний түүхэнд тун бага бичигдэж үлдсэн ч тэнгэрт бичигдэн мөнхөд үлдсэн билээ. Тэдний тухай хавчигдан гадуурхагдаж байсан гэхээс өөр түүх тун ховор бичигдэн үлджээ. Ромчууд үзэл баримтлал болон тушаалуудыг нь эсэргүүцсэн хүмүүсийн ул мөр бүрийг баллах бодлого баримталдаг байлаа. Сүмүүд тэрс үзэл санаатай хүмүүс болон бичээсийг устгахыг ямагт хичээдэг байв. Папын үзэл номлол, эрх мэдлийг эсэргүүцэх, өчүүхэн төдий эргэлзэх, асуулт асуух нь баян ядуу, их бага гэлтгүй амиа алдах шалтаг болдог байв. Ромчууд бас тэрс үзэлтнүүдэд ноогдуулсан харгис цээрлэлийнхээ ул мөрийг баллахыг ямагт оролддог байлаа. Папын зөвлөл дээрх баримт агуулсан ном, бичээс бүхнийг галдан шатаах зарлиг гаргаж байв. Хэвлэлийн төхөөрөмж санаачлахаас өмнө, ном зохиол цөөн, номууд хадгалалт даадаггүй байсан учир Ромчуудад бузар зорилгоо биелүүлэхэд саад болох зүйл байдаггүй байв.{AM 61.2} 
    

    
      
    

    
      Ромын эрхшээлд байгч ямар ч сүм чөлөөтэй бодож сэтгэх эрх чөлөөг эдлээгүй билээ. Пап эрх мэдэлтэй болсон даруйдаа өөрийг нь хүлээн зөвшөөрөхөөс татгалзсан бүхнийг няц цохихоор гараа далайж, сүмүүд нэг нэгээрээ түүний эрхшээлд орсоор бараг бүгд хүлээн зөвшөөрчээ.,{АМ б2.1} 
    

    
      
    

    
      Их Британид Христэд итгэх итгэл тун эрт дэлгэрсэн байв. Нэгдүгээр зуунд Британичуудын хүлээн авсан сайн мэдээ Ромын хуурамч сургаалын нөлөөнд өртөөгүй байлаа. Далайн чанадад хүрсэн хуурамч шүтлэгт эзэн хаадын хавчлага Британий эртний сүмүүдэд Ромоос барьсан цорын ганц бэлэг байлаа. Англид өрнөсөн хавчлагаас дүрвэсэн Христэд итгэгчдийн ихэнх нь Шотландад хоргодох газар олоод, үнэнийг Ирландад түгээж, сайн мэдээ тэр хавийн орнуудад баяртайгаар хүлээн зөвшөөрөгдсөн юм. {AM 62.2} 
    

    
      
    

    
      Саксончууд Британийг эзлэн авах үед мухар шүтлэг хүчээ авчээ. Түрэмгийлэгчид боолчилсон хүмүүсээс сургаал сонсох ёсгүй гэж үзсэн тул, Христэд итгэгчид уул толгод зэлүүд газар бараадахаас өөр аргагүй болжээ. Үнэний гэрэл хэсэг хугацаанд нуугдмал байдалтай байсан ч, бадамлан ассаар байв. Үнэн зуугаад жилийн дараа ч гэсэн Шотланд болон алс хязгаарт гэрлээ тусгасаар байлаа. Ирландаас итгэлт Колумба хамтран зүтгэгчидтэйгээ ирж хаа сайгүй тарсан итгэгчдийг Иона гэдэг алслагдсан арал дээр цуглуулан, сайн мэдээ түгээх төв байгуулжээ. Энэ сайн мэдээ дэлгэрүүлэгчдийн дунд нэгэн Библийн Шаббатыг сахидаг хүн байсан бөгөөд, тэрээр энэ чухал үнэнийг бусдад дэлгэрүүлсэн юм. Иона арал дээр Шотланд, Англид төдийгүй, Герман, Швецари болон Италид хүртэл хүрсэн сайн мэдээ түгээгчид илгээсэн сургууль байгуулагджээ.(АМ 62.3) 
    

    
      
    

    
      Харамсалтай нь Ромчууд Британийг анхааралдаа авч, эрхшээлдээ оруулахаар шийдсэн байна. Зургадугаар зуунд Ромын мэдээ дамжуулагчид хуурамч шүтлэгт Саксончуудыг эгнээндээ нэгтгэжээ. Бардам зантай зэрлэг омгууд мэдээ дамжуулагчдыг таатайгаар хүлээн авч, тэд өөр мянга мянган хүнийг Ромын итгэлд нэгдэхэд нөлөөлсөн юм. Ийнхүү тун удалгүй папын удирдлагууд болон тэдний дагалдагчид эртний Христэд итгэгчидтэй нүүр тулгарчээ. Тэд хоорондоо тун их ялгаатай байлаа. Христэд итгэгчид энгийн, даруу бөгөөд зан чанар, үзэл баримтлалаараа Библитэй нийцсэн бол шинэхэн итгэгчид мухар сүсэг, хийрхэл болон папын дээрэнгүй зан чанарыг өвлөн авсан байлаа. Ромын биет төлөөлөгч эдгээр Христийн сүмүүдээс папын бүх сүмүүдийг захирах бүрэн эрхийг хүлээн зөвшөөрөхийг шаардсан байна. Тэгэхэд Британичууд даруухнаар сүм нь бүх хүмүүсийг хайрлах ёстой болохоос бүх сүмийг захирах бүрэн эрх папад байхгүй. Бид та бүхэнд Христийн бусад шавь нартаа үзүүлдэг шиг хүндэтгэлийг үзүүлнэ гэсэн хариу өгчээ. Ромчууд тэднийг харьяалалдаа оруулах гэж удаа дараа оролдсон ч эдгээр даруухан Христэд итгэгчид хэдийгээр Ромын бие төлөөлөгчдийн бардам занд балмагдаж байсан ч Христээс өөр Эзэнд үйлчлэхгүй гэдгээ тууштай мэдэгджээ. Иймээс пап үнэн дүр төрхөө үзүүлж эхлэв. Ромын удирдагч, «Хэрэв та нар найр тавих ах дүүсээ хүлээж авахгүй бол дайн өдөөх дайсантай болох болно. Хэрэв та нар Саксончуудад амийн замыг таниулах үйлсэд бидэнтэй нэгдэхгүй юм бол та нар дээр үхлийн ялыг бүулгах болно” гэж хэлсэн байна.—J. Н. Merle D’Aubigne, History of the Reformation of the Sixteenth Century, b. 17, ch. 2. Түүний хэлсэн үг хоосон сүрдүүлзг биш байлаа. Британий сүмүүдийг устгаж, папын эрх мэдлийг хүчээр тулгах хүртэл энэхүү Библийн итгэлийг гэрчлэгчид дайн тулаан, заналхийлэл, хууран мэхлэлттэй удаа дараа нүүр тулсан юм.{АМ 62.4} 
    

    
      
    

    
      Гэсэн ч Ромын удирдлаган доорх нутаг дэвсгэрийн гадна папын завхарлаас бүрэн ангид Христэд итгэгчдийн бүлэглэлүүд олон зууны туршид оршсоор иржээ. Тэд хуурамч шүтлэгтнүүдийн дунд амьдарч, улирах цагийн аясад нөлөөнд уусаж байсан ч Библийг итгэлийн цорын ганц үндэс гэдэгт итгэж, Библийн олон үнэнийг дуулгавартайгаар дагаж байв. Эдгээр Христэд итгэгчид Бурханы хуулийн мөнхөд үйлчилнэ гэдэгт итгэн, дөрөв дэх хууль болох Шаббатыг сахидаг байв. Ийм итгэл, үнэмшилтэй сүмүүд Төв Африк болон Азийн Арменчуудын дунд оршиж байв. 
    

    
      
    

    
      Мөн Папын түрэмгийллийг эсэргүүцэгчдийн дотор Уолденсчууд тэргүүн эгнээнд жагсаж байлаа. Папын засаглал байр сууриа олсон газар бүрт түүний худал хуурмаг болон завхралыг тууштай эсэргүүцэж байсан юм. Олон зууны туршид Пиедмонтын сүмүүд бие даасан байдлаа хадгалж байсан бөгөөд Ромчууд тэднийг дагаар орохыг шаардаж эхэлсэн байна. Ромын дарангуйллыг эсэргүүцсэн тэдний тэмцэл үр дүнгүй болж сүмийн удирдагчид бүх дэлхийг эрх мэдэлдээ оруулж буй хүчийг аргагүйн эрхэнд дурамжханаар хүлээн зөвшөөрчээ. Гэвч пап болон түүний санваартнуудын эрх мэдлийг хүлээн зөвшөөрөхөөс татгалзах сүмүүд бас байсаар байв. Тэд Бурханд үнэнч байж, итгэл бишрэлээ энгийн даруу, цэвэр ариунаар хадгалахыг хүсэж байлаа. Үүнээс болж сүмд хагарал гарчээ. Эртний итгэлдээ үнэнч байх шийдвэр гаргасан хүмүүс дүрвэж, төрөлх Альпийн нуруугаа орхин харийн нутагт үнэнийг дэлгэрүүлж, бусад нь алслагдсан хөндий тал уул хаданд хоргодон Бурханд итгэж шүтэх эрх чөлөөгөө хадгалж байв.(АМ 64.1} 
    

    
      
    

    
      Уолденсийн Христэд итгэгчдийн баримталж, түгээн дэлгэрүүлж байсан итгэл нь Ромын зохиосон хуурамч номлолуудаас эрс ялгаатай байлаа. Тэдний итгэл бишрэл Бурханы Бичээс дээр үндэслэж, Христийн зааж өгсөн тогтолцоо байсан юм. Гэхдээ дэлхийн үйл хэргээс хол, алс бөглүү газар малын бэлчээр, тариан талбайд ихэнх цагаа өнгөрөөдөг хүмүүс өөрсдийн хүчээр хуурамч сүмийн итгэл бишрэл, эсэргүү үзэл санааг эсэргүүцсэн юм биш. Тэд энэ итгэл бишрэлийг цоо шинээр хүлээн авсан ч юм биш. Тэдний итгэл бишрэл өвөг дээдсээсээ уламжлагдан ирсэн байлаа. Тэд анхны элч нарын «Ариун хүмүүст нэгэнт бүрмөсөн тушаагдсан» (Иуда 3) итгэлийг хамгаалж байлаа. «Цөлд буй сүм” бол дэлхийн агуу нийслэлд хаан суудалд залсан бардам эрх мэдэл бус харин Христийн үнэн сүм буюу Бурханы дэлхий дахинд түгээхээр ард түмэндээ даалгасан үнэний үнэт эрдэнийг хамгаалагч сүм байв.{АМ 64.2} 
    

    
      
    

    
      Үнэн сүмийг Ромын сүмээс салгасан гол шалтгааны нэг нь Ромын сүм эртнээс уламжлан ирсэн Библийн Шаббатыг үзэн ядах явдал байв. Эш үзүүллэгт папын засаглал үнэнийг газарт хаяж, гишгилнэ гэж зөгнөсөн байдаг. Ромын сүм хүний зан заншил, ёс жаягийг өргөмжлөх атлаа, Бурханы хуулийг уландаа гишгэсэн юм. Папын удирдлаганд байсан сүмүүд эртнээс Ням гаргийг амралтын өдөр хэмээн сахих шахалтанд орсон байв. Алдаатай сургаал, мухар сүсэг газар авснаар олон хүн тэр дундаа Бурханы үнэнч хүмүүс хүртэл эргэлзэж эхэлсэн ба тэд эргэлзээнээс болж, Шаббатыг сахих мөртлөө Ням гарагт ажил хөдөлмөр хийхээс зайлсхийх болов. Гэвч энэ үйлдэл папын удирдлагуудын сэтгэлд хүрсэнгүй. Тэд зөвхөн Ням гаргийг дээдлэн сахихыг шаардаад зогсохгүй, Шаббат өдөр бузар үйл хийхийг шаардаж, Шаббатыг хүндэтгэж буй хүмүүсийг хатуу ширүүн үгээр зэмлэн буруушаажээ. Зөвхөн Ромын эрх мэдлээс зугтсанаар л Бурханы хуулийг амар тайван дагах боломжтой болсон байв. {АМб5.1} 
    

    
      
    

    
      Уолденсчууд Ариун Бичээсийг орчуулсан Европын хамгийн анхны ард түмэн байв. Өөрчлөн шинэчлэлтээс хэдэн зуун жилийн өмнө амьдарч байсан тэд өөрсдийн эх хэл дээрээ Библийг уншдаг байжээ. Тэд худал хуурмагт автагдаагүй учраас үзэн ядалт, хавчлагын бай болсон юм. Тэд Ромын Сүмийг Библийн зөгнөлийн дэлхийн төгсгөлийн үеийн садар Вавилон хэмээн зарлаж бузар муу нөлөөг нь эсэргүүцэхийн тулд амь насаараа дэнчин тавьж байлаа. Тэд урт хугацааны хавчлагаас болж зарим хүмүүсээ няцахыг харж онцгой зарчмуудаа аажмаар алдсан боловч үнэнийг чандлан сахисан хүмүүс байсаар байлаа. Харанхуй, завхралын үеийн турш Ромын эрх мэдлийг үгүйсгэж, хуурамч шүтээн шүтэхээс татгалзаж, жинхэнэ Шаббатыг сахидаг Уолденсчууд байсаар байв. Тэд заналт дайсны хамгийн харгис ширүүн дайралтанд өртөж байсан ч итгэлээ сахисаар байлаа. Савояардын жадаар сүлбүүлж, Ромын зууханд шатаж байсан ч тэд Бурханы үг болон Бурханы алдрын төлөө бат зогссон (AМ.65.2) 
    

    
      
    

    
      Дарлагдаж, хавчигдсан хүмүүсийн үеийн үед хоргодох газар болсоор ирсэн уулсын сүрлэг хаднуудад Уолденсчууд нуугдаж байлаа. Энд Дундад Зууны түнэр харанхуй нөмөрч байхад үнэний гал бадран ассаар байв. Энд мянган жилийн туршид үнэний гэрчүүд эртний итгэлээ сахисаар байсан ЮМ. {65.3} 
    

    
      
    

    
      Бурхан аминчлан даалгасан үнэнтэй дүйцэхүйц сүрлэг залбирлын өргөөг ард түмэндээ бэлдэн өгчээ. Итгэлээсээ болж цөлөгдсөн хүмүүсийн хувьд уулс нь Ехувагийн үл хөдлөх зөвт шударгын бэлгэдэл болж байв. Мөнх оршигч уулсын орой адил сүрлэг, хүчтэй, хувиршгүй, өөрчлөгдөшгүй Бурханы сүр жавхланг, Их Эзэнийг тэд үр хүүхдүүддээ ярьж өгдөг байв. Бурхан уулсыг байранд нь тавьж, хүч чадлаа шингээсэн бөгөөд Хязгааргүй Хүчит Түүнээс өөр хэн ч тэднийг байрнаас нь хөдөлгөж чадахгүй билээ. Бурхан тэнгэр, газрыг удирддаг хуулиа үүнтэй адил хөдөлшгүйгээр тогтоосон юм. Хүн бусад руу гараа далайж, амийг бүрэлгэж чадах боловч уулсыг үндсээр нь суга татаж, далайд хаяж, Бурханы ард түмэндээ өгсөн амлалтууд, хуулийн нэг ч болов заалтыг өөрчилж чадна гэж үү. Бурханы зарц нар Түүний хуулинд итгэж, итгэл бишрэлийн хувьд хөдөлшгүй уулс адил бат хандах ёстой.{АМ бб.1} 
    

    
      
    

    
      Хормой бэлээрээ холбогдсон сүрлэг уулс Бурханы бүтээх хүч чадлыг гэрчилж, Түүний халамж, хамгаалалтын хэзээ ч дуусдаггүйг батлан харуулдаг билээ. Холын замыг туулж буй Бурханы мөргөлчид Ехувагийн оршихуйг танилцуулах үггүй гэрчлэл болон бэлгэдлүүдэд татагдаж байлаа. Тэд зовлон зүдгүүрт автсандаа гомдоллож байгаагүй, тэд сүрлэг уулсын дунд байхдаа хэзээ ч ганцаардаж байгаагүй. Харин ч хүмүүсийн уур хилэн, харгислалаас хоргодох газар өгсөнд Бурханд талархаж байлаа. Тэд Бурханыг шүтэж, Түүнд мөргөх эрх чөлөөтэй байгаадаа баярлан талархаж байв. Тэд дайснууддаа мөшгүүлэх бүртээ уулсын нөмөрт найдвартай хоргоддог байлаа. Тэд сүрлэг хавцлын оройгоос олон удаа Бурханд магтаалыг өргөж байсан бөгөөд Ромын цэргүүд талархлын дууг тасалж чадаагүй юм. {AM 66.2} 
    

    
      
    

    
      Эдгээр Христийн дагалдагчдын итгэл бишрэл цэвэр ариун, энгийн даруу, гал цогтой байжээ. Тэд үнэний зарчмуудыг гэр орон, газар нутаг, анд нөхөд, амраг садан болон амь наснаасаа илүүд үздэг байв. Тэд Бурханы зарчмуудыг хүүхэд залуусынхаа сэтгэлд хоногшуулахыг чин сэтгэлээсээ хүсч байлаа. Хүүхдүүд бага балчраасаа Бичээсүүдээс суралцаж, Бурханы хуулийн заалтуудад хүндэтгэлтэй хандахыг заалгадаг байв. Библийн бичээсүүдийн олдоц ховор байсан тул, тэд Бичээсийн нандин үгсийг цээжилдэг байжээ. Тэдний дотор Хуучин, Шинэ Гэрээний ихэнх хэсгийг цээжээрээ хэлдэг хүн олон байдаг байв. Бурханы талаарх бодлууд байгалийн үзэсгэлэнт дүр зураг эгэл амьдралын ивээлүүдтэй тун сайхан зохицдог байжээ. Бяцхан хүүхдүүд хайр, ивээл, тав тухаар хангагч Бурханд талархалтайгаар амьдрахад суралцаж байлаа.{АМ б7.1} 
    

    
      
    

    
      Эелдэг зөөлөн, энхрий хайраар дүүрэн эцэг эх нь хүүхдүүдээ хувиа хичээдэггүй байхад сургаж, ухаалгаар хүмүүжүүлдэг байв. Учир нь тэд бэрхшээл зовлон төдийгүй итгэлийн төлөө амиа алдахад бэлэн байх ёстой. Тэд бага балчраасаа бэрхшээлийг туулж, дуулгавартай байдалд суралцан, бие даан сэтгэж, шийдвэр гаргахад суралцдаг байжээ. Тэд багаасаа хариуцлагатай байж, үг яриагаа хянаж, үгээ цэгнэх мэргэн ухаанд суралцжээ. Дайсан ганц бодлогогүй үг сонсох аваас тэдний зуу, зуун ахан дүүсийнх нь амь нас аюулд өртөх эрсдэлтэй байлаа. Учир нь үнэний дайснууд, эрх чөлөөтэйгөөр итгэж биширч буй хүмүүсийг идэш хайн тэнүүчлэх чоно адил мөшгөн хөөж байв.{АМ б7.2} 
    

    
      
    

    
      Уолденсчууд үнэний төлөө дэлхийн эд баялгийг золиосолж, хоолныхоо төлөө тууштай, тэвчээртэйгээр зүтгэж байв. Тэд уулсын дунд ашиглаж болох бүхий л газрыг хичээнгүйлэн арчилж, үржил шим муутай уулсын энгэр, толгодын хормойг тариан талбай болгов. Ажилсаг, хүслээ хазаарлах зан чанар нь тэдний эцэг эхээс өвлөн авсан цорын ганц хүмүүжил байлаа. Тэд Бурхан амьдралыг эмх цэгцтэйгээр бүтээсэн ба хэрэгцээгээ хичээнгүй хөдөлмөр, алсын хараа, анхаарал, найдвараар хангах ёстой хэмээн сургагджээ. Ийм хүмүүжил хичээл зүтгэл, анхаарал шаарддаг ба Бурхан гэм нүгэлтэй хүнийг сургаж, хөгжүүлэхийн тулд энэ чухал хүмүүжлийг тогтоож өгсөн юм. Тэд залууст хүнд хэцүү хөдөлмөрөөр хатуужих боломжийг олгохоос гадна оюуны хөгжилд нь мөн анхаарч байв. Аливаа авьяас билиг, ур чадвар бүхнийг Бурхан эзэмшдэг бөгөөд хүн тэдгээрийг Бурханы үйлчлэлд зориулан хөгжүүлж, нэмэгдүүлэх ёстой байв.(АМ 67.2} 
    

    
      
    

    
      Уолденсийн сүмүүд энгийн даруу, цэвэр ариун байдлаараа элч нарын сүмтэй адил байсан юм. Тэд Пап болон санваартнуудын эрх мэдлийг үгүйсгэж зөвхөн Библийг хамгийн дээд, алдаа дутагдалгүй эрх мэдэл хэмээн хүлээн зөвшөөрдөг байв. Тэдний пасторууд нь Ромын эзэрхэг санваартнуудтай адил байгаагүй бөгөөд «Үйлчлүүлэхийн тулд бус, харин үйлчлэхийн тулд дэлхийд ирсэн” Эзэнийхээ жишээг дагадаг байжээ. Тэд Бурханы хоньдыг Бурханы ариун Үгсийн ногоон бэлчээр болон амийн усны дэргэд бэлчээрлүүлдэг байлаа. Хүмүүс Христийн зарц нарын үгийг сонсохын тулд алдар нэр, сүр жавланг бахдан сайшаасан хөшөө дурсгалын дэргэд бус, тансаг сүм дуган, сүрлэг барилга дотор бус харин Альпийн уулсын бэлд, аюул тулгарсан цагт хадан цохионуудын нөмөрт сууцгаадаг байв. Пасторууд зөвхөн сайн мэдээ номлоод зогсохгүй, өвчтэйг эргэж, хүүхдүүдийг сургаж, алдсан нэгнийг засаж, хэрүүл маргааныг зохицуулж, эв найрамдал, ах дүүсийн хайрыг хөхүүлэн дэмждэг байлаа. Тэд энхийн цагт хүмүүсийн сайн дурын өргөлөөр амь зууж байсан ч майхан оёдог Паулын адил шаардлагатай үед амиа зогоох ур чадварт суралцаж, мэргэжил эзэмшсэн байлаа.,{АМ б8.1} 
    

    
      
    

    
      Хүүхэд, залуучууд пасторуудаар зааварлуулдаг байв. Тэд ерөнхий мэдлэг олж авахын зэрэгцээ Библийг хамгийн чухал хичээл болгон судалдаг байжээ. Тэд Матай, Иоханы Сайн Мэдээний Номуудыг болон Шинэ Гэрээний Захидлуудыг цээжилдэг байжээ. Тэд мөн Бичээсүүдийг олшруулах ажилд хүчин зүтгэдэг байв. Зарим гар бичмэлүүд Библийг бүхэлд нь багтаасан бол бусад нь зөвхөн товч хэсгүүдийг багтаасан байлаа. Зарим бичээсүүдэд энгийн утга санааг нэмэлтээр бичиж тэмдэглэсэн байв. Өөрсдийгөө Бурханаас дээгүүр тавьж байсан хүмүүсийн удаан хугацааны туршид нууцалж байсан үнэний нууцууд ийнхүү хүмүүсийн гар дээр тавигдсан юм. {АМ б8.2} 
    

    
      
    

    
      Ариун Бичээсүүдийг газрын харанхуй гүнд лааны гэрэлд, тэвчээртэй, шаргуу байдлаар эшлэл, бүлгээр нь нэгд нэгэнгүй бичиж олшруулдаг байв. Ийнхүү сайн мэдээ түгэн дэлгэрч, Бурханы илчлэгдсэн хүсэл шижир алт мэт гэрэлтэн гийгүүлж байлаа. Энэхүү ажилд зовлон бэрхшээл туулан гар бие оролцсон хүмүүс л зөвхөн Бурханы үг ямар хурц, ямар тод хүчтэй гэрэлтдэг болохыг ухаарч чадах байв. Тэнгэр элчүүд эдгээр итгэмжтэй ажилчидтай хамт байж, тэднийг хамгаалж байсан юм.{АМ 69.1} 
    

    
      
    

    
      Сатан үнэний үгийг алдаатай, хуурамч сургаал, мухар сүсгээр булах үүргийг папын тахилчид санваартнуудад өгсөн боловч Бурханы үнэн харанхуй үеийн туршид огтхон ч бузарталгүй, ариун нандин хэвээр хадгалагдан үлдсэн юм. Бичээс хүний гараар бус зөвхөн Бурханы хүчээр бичигдсэн нь тодорхой байв. Хүн Бичээсийн энгийн, тодорхой үгийг ойлгомжгүй болгож, Бурханы үгийг хооронд нь зөрчилддөг мэт болгохоор уйгагүй оролдсон ч Бурханы үг хүчтэй давлагааг ялан дийлж буй хөлөг онгоц адил сүйрлийг сөрөн гарч чадсан юм. Ариун Бичээс үнэт эрдэнэсийг хүсэгч хүн бүхэнд алт, мөнгөний арвин судал бүхий уурхай адил байх бөгөөд зөвхөн чин сэтгэлээсээ, даруу төлөв, залбирдаг хүнд нээгддэг үнэний үнэтэй эрдэнэс юм. Бурхан Библийг хүүхэд, залуус, ахмад болон аль ч насны хүмүүст үргэлж судалдаг сурах бичиг болгон өгчээ. Бурхан хүмүүст Өөрийгөө таниулж мэдүүлэхийн тулд үгээ өгсөн юм. Библийн олж илрүүлсэн шинэхэн үнэн бүхэн Библийг Зохиогчийн шинэ зан чанарыг илчлэн харуулдаг билээ. Бичээсийг судалснаар хүмүүс Бүтээгчтэй илүү дотно харилцаж, Түүний хүслийг илүү тодорхой мэдэх боломжтой болно. Бурхан ийм зорилгоор бичээсээ өгсөн юм. Бичээс бол Бурхан хүн хоёрын хоорондын харилцах хэрэгсэл юм. {AM 69.2} 
    

    
      
    

    
      Уолденсчууд Эзэнээс эмээх нь мэргэн ухааны эхлэл гэдгийг хүлээн зөвшөөрөхийн зэрэгцээ хүний мэдлэг болон идэвхтэй амьдрал нь дэлхийтэй холбоотой байж, оюун ухаан, ойлголтоо нэмэгдүүлэх ёстой гэдгийг ч хүлээн зөвшөөрч байжээ. Альпийн ууландаа байгуулсан еургуулъдаа олгох боломжгүй сургалт, үзэл бодол, танин мэдэхүйг олохын тулд зарим залуусыг Франц болон Италийн сургуульд илгээдэг байв. Ийнхүү илгээгдсэн залуус сорилтонд орж, бузар муу явдлыг нүдээрээ үзэж, хуурамч үзэл сургаалын аюултай төөрөгдлийг аажмаар тулгах Сатаны зальжин туслахуудтай нүүр тулдаг байлаа. Гэвч тэдний хүүхэд наснаасаа олж авсан хүмүүжил энэ бүхнийг даван туулахад тус болж байв. {АМ 69.3} 
    

    
      
    

    
      Т эд хаана ч сурч байсан нууцаа хэнд ч задл ах ёсгүй байлаа. Т эд хамгийн нандин эрдэнэ болох Бичээсийг сайтар нуун далдлахад зориулагдсан хувцас өмсдөг байв. Олон cap, жилийн хөдөлмөр болох Бичээсийн хуулбарыг биедээ нууж, тэд үнэнийг хүлээн авахуйц нээлттэй зүрх сэтгэлтэй хүмүүсийн явах замд бичээсүүдийг бусдад сэжиг авахуулалгүй тавьдаг байлаа. Уолденсийн хүүхэд, залуус эхийн өвөр дээр байхаас энэ зорилгын төлөө бэлтгэгддэг байсан тул үүргээ бүрэн ухамсарлаж, итгэмжтэй зүтгэдэг байв. Уолденсчуудын сурч байсан сургуулиудад олон хүн үнэн итгэл бишрэлийг олж, үнэний зарчмууд сургууль даяар нөлөөгөө түгээж байлаа. Папын удирдагчид яаж ч мөрдөж, мөшгөөд эсэргүү үзлийг түгээж буй гол эх үүсвэрийг илрүүлж чадахгүй байв. (АМ 70.1} 
    

    
      
    

    
      Христ сайн мэдээ түгээх хүсэл мөрөөдөлтэй байв. Мөн шинэчлэгдсэн зүрхтэй хүн бусдыг Аврагч дээр авчрах хүсэл тэмүүлэлтэй болдог юм. Уолденсийн итгэгчид ийм зүрх сэтгэлтэй хүмүүс байв. Тэд Бурхан үнэнийг, сүмийг цэвэр ариунаар хадгалахаас илүү, харанхуйд байгаа хүмүүст гэрлийг түгээх эрхэм үүргээ ухамсарлаж, Бурханы үгийн хүч чадлаар Ромын боолчлолоос гаргахыг хүсэж буйгаа ойлгож байлаа. Пасторын үйлчлэл хийх хүсэлтэй хүнээс эхлээд сайн мэдээ түгээх туршлага хуримтлуулахыг шаарддаг байсан тул Уолденсийн пасторууд анхнаасаа сайн мэдээ түгээхэд төлөвшсөн байдаг байв. Тэд нутагтаа сүм удирдахаас өмнө хаа нэг газар гурван жил сайн мэдээ дэлгэрүүлсэн байх ёстой. Пасторын чухал албанд томилогдож буй залуус дэлхийн эд баялаг, алдар нэрд бус харин хүнд амьдрал, аюул заналхийлэл болон итгэлийн төлөө амиа зориулж болохуйц хувь тавилан хүлээж байгааг мэддэг байв. Есүс дагалдагчдаа сайн мэдээ түгээлгэхээр илгээж байсны адил Уолденсчууд хоёр хоёроороо явдаг байлаа. Залуу хүн бүрийг аян замын туршид удирдан чиглүүлж, сургаж, зааварлах ахмад хүнтэй хамтрагч болгодог байлаа. Хамтран зүтгэж буй хүмүүс үргэлж хамтдаа явдаггүй ч тэд хамтран залбирч, зөвлөгөө авах хийгээд бие биенээ итгэл дотор хүчирхэгжүүлэхээр байнга уулзалддаг байв.{АМ 70.2} 
    

    
      
    

    
      Хэрэг зорилгоо бусдад мэдэгдэх нь эрсдэл дагуулж болзошгүй тул тэд зорилгоо болгоомжлон нуудаг байлаа. Пастор болгон давхар мэргэжил эзэмшсэн тул сайн мэдээ түгээхдээ жирийн ажилчны байдлаар үйл хэргээ явуулж байв. Тэд ихэвчлэн наймаачин, үүргийн худалдаачны ажил хийдэг байж. «Тэд торго, гоёл чимэглэл болон тухайн үедээ зах дээрээс худалдан авах боломжгүй ховор бараа зардаг байсан бөгөөд сайн мэдээ түгээгчийн хувьд эсэргүүцэлтэй тулгарах байсан газарт тэд худалдаачны дүрээр найрсгаар зочлуулдаг байжээ.»—Wylie, b. 1, ch. 7. Тэд Бурханд хандан алт, сувднаас илүү үнэтэй эрдэнэсийг бусдад хуваалцах мэргэн ухааныг гуйн залбирдаг байв. Тэд биедээ Библийн бичээсүүдийг бүхлээр нь эсвэл хэсэгчлэн авч, боломж гармагц үйлчлүүлэгчдийнхээ анхаарлыг гар бичмэлүүдэд хандуулдаг байжээ. Тэд ийм аргаар Бурханы үгийг унших хүнийг олж илрүүлэн, хэрэв хүсвэл бичээсийнхээ зарим хэсгийг үлдээдэг байв.{АМ 71.1} 
    

    
      
    

    
      Эдгээр сайн мэдээ түгээгчдийн үйл хэрэг өндөр уулсын бэлээс эхэлсэн боловч хүрээ нь хальж, илүү өргөн хүрээтэй болжээ. Тэд Эзэнтэй адил хөл нүцгэн, элэгдэж, гандсан хувцастайгаа том хотуудаар айлчилж, алс газруудад очиж байв. Тэд хаа сайгүй үнэний үнэтэй үрийг суулгаж байлаа. Тэдний явсан зам дагуу сүмүүд үүсч, олон хүн итгэлийнхээ төлөө амиа зориулж эхэлсэн билээ. Бурхан ирэх өдөр эдгээр итгэлтэй хүмүүсийн хөдөлмөр ямар арвин ургац бий болгосныг харуулах болно. Бурханы үг Христэд итгэгч улс орнуудад сэм нэвтэрч, айлууд хийгээд хүмүүсийн зүрхэнд баяр хөөрийг мэдрүүлсээр байв.{AM 71.2} 
    

    
      
    

    
      Уолденсчуудын хувьд Бичээс бол Бурханы өнгөрсөн цаг үед харилцаж байсныг гэрчлэх эсвэл өнөө цагийн үүрэг хариуцлагыг заасан заавар төдий зүйл биш харин ирээдүйн аюул болон Бурханы алдар хэрхэн илрэхийг илчлэх чухал зүйл байсан юм. Тэд дэлхийн төгсгөл удахгүй болно гэсэн итгэлтэй байсан тул нулимс дуслуулан залбирч, Библи судлахдаа үнэний үгсийг сэтгэлдээ хоногшуулж, авралын үгийг тунхаглах үүргээ улам ухамсарлан биелүүлдэг. Тэд Бичээсийн ариун хуудаснаас авралын төлөвлөгөөг олж хараад, Есүст итгэж итгэл найдвар хийгээд амар тайвныг мэдэрдэг байв. Үнэний гэрэл оюун ухаанд нь гийж, зүрх сэтгэл нь баяр хөөрөөр дүүрэхэд тэд папын харанхуйд нэрвэгдсэн хүмүүсийг гэгээрүүлэх хүсэл мөрөөдөлтэй болж байлаа.{AM 72.1} 
    

    
      
    

    
      Тэд Пап болон түүний санваартнуудын удирдлаган дор олон хүн гэм нүглийнхээ төлөө биеэ зовоож, шийтгэх байдлаар уучлалыг илэрхийлж буйг харжээ. Буян үйлдэж авралд хүрдэг гэж заалгасан хүмүүс ямагт өөрсдийгөө хянаж, нүгэлт амьдралаа бодож, Бурханы уур хилэнг үүрч байгаа гэж төсөөлөн, тайтгарлыг ололгүй дэмий бие сэтгэлээ зовоодог байв. Хөөрхий тэр хүмүүс Ромын хуурамч сургаалын золиос болсон юм. Мянга мянган хүн амраг садан, анд нөхдөө орхин, сүм хийд бараадсаар амьдралаа бардаг байв. Ойр ойрхон мацаг барьж, өөрийгөө харгислан занчиж, шөнөжин залбирч, олон цагаар хүйтэн чулуун шалан дээр нүцгэн хэвтэж, урт удаан хугацаанд даянчилж, өөрийгөө тамлаж, тарчлаан шийтгэх байдлаар олон мянган хүн амар тайвныг эрэн хайж байлаа. Гэм нүгэлтэй мэдрэмжиндээ дарамтлуулж, Бурханы уур хилэнгээс айж эмээсэн олон хүн тарчилж эцэстээ туйлдаа хүрч ямар ч гэрэл гэгээ, итгэл найдваргүйгээр булшиндаа ордог байжээ.{АМ 72.2} 
    

    
      
    

    
      У олд енсчууд өл бөрсөн зүрх сэтгэлтэй хүмүүст амийн талх хуваалцаж, Бурханы амар тайвны амлалтуудыг танилцуулж, Христ бол авралын цорын ганц найдвар гэдгийг ойлгуулахыг хүсэж байв. Бурханы хуулийг зөрчсөн гэм нүглээ буян үйлдэж наманчилж болно гэсэн үзэл бол худал хуурмаг дээр үндэслэсэн номлол юм. Хүн хичээл зүтгэлээрээ аврагдаж болно гэсэн үзэл Христийн хязгааргүй хайр энэрлийг олж харахад саад болно. Цөвтөж доройтсон хүн төрөлхтөн Бурханы өмнө зөвтгөгдөхийн тулд юу ч хийж чадахгүй учраас Есүс хүмүүсийн төлөөх золиос болохоор амиа өгсөн юм. Цовдлогдон нас барж, үхлээс дахин амилсан Аврагч бол Христэд итгэх итгэл бишрэлийн үндэс юм. Хүн зүрх сэтгэлээрээ Христэд итгэж найдан Түүнтэй холбогдоно гэдэг нь үе мөч бие махбодтой, модны мөчир модтойгоо холбогддог шиг бодитой жинхэнэ харилцаа юм. {AM 73.1} 
    

    
      
    

    
      Пап болон түүний санваартнууд Бурхан болон Христийн зан чанарыг ширүүн, бухимдангуй, хатуу хүйтэн мэтээр харуулдаг байв. Тэд Аврагчийг санваартан, гэгээнтнүүдийн зуучлалгүйгээр гэм нүгэлтэй хүнийг энэрэн хайрлах ямар ч зүрх сэтгэлгүй мэтээр танилцуулж байлаа. Гэвч Бурханы үгээр гэгээрсэн хүмүүс гэм нүгэлдээ дарамтлуулсан, зовж зүдэрч байгаа, Бурханыг эрж хайж байгаа бүх хүнийг Бурхан гараа дэлгэн хүлээн авах ба Тэрээр нигүүлслээр дүүрэн, энэрэнгүй гэдгийг мэдүүлэхийг хүсдэг юм. Хүмүүс Бурханы амлалтуудыг хараад Түүн дээр ирж, гэм нүгэлдээ гэмшин, уучлал өршөөл, амар тайвныг хүлээн авч, Сатаны бий болгосон саад бэрхшээлийг зайлуулахыг тэд хүсэж байлаа.{АМ 73.2} 
    

    
      
    

    
      Уолденсийн сайн мэдээ түгээгч үнэнийг мэдэхийг хүсэгч хүмүүст сайн мэдээний гайхамшигтай үнэнийг чин сэтгэлээсээ танилцуулдаг байжээ. Тэрээр Ариун Бичээсийн хуулбарыг хуваалцдаг байв. Тэд Бурханыг зөвхөн залхаан цээрлүүлэх хүсэлтэй, маш их уур хилэнтэй гэж төсөөлдөг гэм нүгэлд бүрэн автагдсан сэтгэлээрээ шаналан зовж байгаа хүмүүст итгэл найдвар өгөхдөө хамгаас их баяр хөөртэй байлаа. Тэд байнга өвдөг сөгдөн, нулимс унаган байж гэм нүгэлтэй хүнд цорын ганц итгэл найдварыг илчилж, ариун нандин амлалтуудыг уншиж өгдөг байв. Ийнхүү харанхуйд байсан олон хүний оюун ухаанд үнэний гэрэл нэвтэрч, дарамттай үүлсийг сарниулан, Зөв Шударгын Нар эдгэрлийн гэрлээ цацруулан мандтал зүрх сэтгэлийг нь гийгүүлдэг байв. Хүмүүс зөв ойлгосон эсэхээ мэдэхийг хүсэхэд тэд хүсэлтийг биелүүлэн, Бичээсийн зарим хэсгээс дахин давтан уншдаг байв. Сайн мэдээ түгээгчид «Түүний Хүү Есүсийн цус биднийг бүх нүглээс цэвэрлэдэг ажээ.” 1 Иохан 1:7. «Мосе цөлд тэр могойг өргөсөн шиг, Хүний Хүү ч бас өргөгдөх ёстой. Энэ нь Түүнд итгэгч хүн бүрийг мөнх амьтай байлгахын тулд билээ” Иохан 3:14,15 гэсэн эшлэлүүдийг давтан унших дуртай байв.(АМ 73.3) 
    

    
      
    

    
      Олон хүн Ромын хуурамч сургаалд хууртахаа больж байлаа. Тэд гэм нүгэлтэй хүний төлөө, хүн болон тэнгэр элчүүд зуучлах боломжгүй гэдгийг олж харлаа. Жинхэнэ гэрэл оюун санааг нь гийгүүлэхэд тэд баяртайгаар «Христ бол миний тахилч, Түүний цус бол миний өргөл, Түүний өмнө би нүгэлдээ гэмших болно” хэмээн дуу алдаж байлаа. Тэд «Итгэлгүйгээр Бурханд таалагдах боломжгүй” гэсэн үгсийг санан Есүсийн авралд өөрсдийгөө бүрэн даатгав. «Учир нь аврагдаж болох өөр нэр тэнгэрийн доор хүмүүст өгөгдсөнгүй” Үйлс 4:12. {АМ74.1} 
    

    
      
    

    
      Айдсын шуурганд нэрвэгдсэн хөөрхийлөлтэй хүмүүст Аврагчийн хайрыг хүртэнэ гэдэг байж болшгүй мэт санагдаж байлаа. Гэвч энэ үнэн тэдний зүрх сэтгэлд үлэмж тайтгарлыг мэдрүүлж, зүрх сэтгэлд нь гэрлээ хурцаар гэрэлтүүлсэн тул, тэд хэдийнэ тэнгэрийн оронд заларсан мэт сэтгэгдэлтэй болжээ. Тэд Христийн мутраас итгэл дүүрэн атгаж, Үе Үеийн туршид орших Хадан суурин дээр бат зогсов. Үхлийн айдас сарниж шинэхэн итгэгчид Аврагчдаа хүндэтгэл үзүүлэхийн тулд шорон гянданд хоригдож, галд шатахаас айгаагүй юм. (АМ 74.2) 
    

    
      
    

    
      Үнэний гэрлийг хүсэн мөрөөдсөн хүмүүс, ганц нэгээрээ, заримдаа хэсэг бүлгээрээ цугларч Бурханы үгийг нууцаар уншдаг болов. Тэд Бичээсийг уншин бүхэл шөнийг өнгөрүүлдэг байлаа. Бурханы үгийг сонссон хүмүүс үлэмжийн гайхамшигтай, ер бусын үнэнийг сонсоод алмайрдаг тул нигүүлслийн мэдээ түгээгчид авралын мэдээг бүрэн ойлгох хүртэл уншлагаа хойшлуулдаг байв. Хүмүүс «Бурхан миний өргөлийг хүлээж авах болов уу? Тэр намайг хараад инээмсэглэх болов уу? Тэр намайг өршөөх болов уу?” гэж асуудаг байлаа. Сайн мэдээ түгээгч хариуд нь «Эцэж туйлдсан хүнд дарамт үүрсэн хүмүүс ээ, бүгд Над уруу ир. Би та нарыг амраая» (Матай 11:28) гэж уншиж өгдөг байв. {АМ 74.3} 
    

    
      
    

    
      Ийнхүү хүмүүс итгэлээрээ Бурханы амлалтанд итгэж баяртайгаар «Бид Бурханд таалагдах гэж урт холын аялал хийж, ариун газарт очих гэж зовж шаналах хэрэггүй боллоо. Гэм нүгэлтэй, бузар муу хүн байгаагаараа Есүс дээр очиход Есүс гэмшлийн залбирлыг нь татгалзалгүй хүлээн авч ‘Нүгэл чинь уучлагдлаа’ гэж хэлэх болно. Миний бүх гэм нүгэл ийнхүү уучлагдах болно! гэж хэлэх боломж бидэнд бий боллоо» гэж дуу алдацгааж байлаа.{АМ 75.1} 
    

    
      
    

    
      Бурханы баяр баясгалан зүрх сэтгэлийг дүүргэхэд, магтаал талархалтайгаар Есүсийг өргөмжлөх болно. Аз жаргалтай болсон хүмүүс үнэний гэрлийг түгээхээр нутагтаа очоод өөрт тохиолдсон гайхалтай өөрчлөлтүүдээ хуваалцаж, жинхэнэ, амьд Замыг олсон гэдгээ бусдад чадах ядахаараа түгээдэг байв. Бичээс үнэнээр цангасан хүмүүсийн зүрхэнд шууд хүрэх ер бусын, гайхамшигтай хүч чадалтай байлаа. Энэ нь үнэнийг сонссон хүмүүст ухаарлыг хайрлагч Бурханы дуу хоолой байсан Юм. {AM.75.2} 
    

    
      
    

    
      Энэ бүхний дараа Үнэний элч цааш замдаа гардаг байв. Түүний даруу дүр төрх, үнэнч, тууштай, гал цогтой зан чанарыг хүмүүс байнга санан дурсана. Сайн мэдээ түгээгчийн мэдээг сонссон хүмүүс түүнийг хаанаас ирээд, хаашаа явж байгааг нь ч асууж амждаггүй байв. Сайн мэдээ сонссон хүмүүс эхэндээ ихэд гайхширч, анхандаа түр зуур балмагддаг боловч, удалгүй талархал, баяр хөөрт автагддаг байсан тул, сайн мэдээ түгээгчийн талаар асуух сөхөөгүй байлаа. Нутгийн хүмүүс түүнийг гэрт үлдэж зочлуулахыг хүсэхэд тэрээр Бурханы алдагдсан хоньдыг эрж хайх ёстой гэдгээ учирлан хэлж байв. Иймд хүмүүс Түүнийг тэнгэрээс илгээсэн тэнгэр элч байж болох юм гэж ярилцдаг байлаа. {АМ 75.3} 
    

    
      
    

    
      Үнэний мэдээ түгээгч ихэнхдээ дахин үзэгддэггүй байв. Тэрээр өөр газар нутгаар явж эсвэл гянданд хоригдож сүүлд үнэний гэрлийг гэрчилсэн газартаа ясаа тавьдаг байв. Г эвч сайн мэдээ түгээгчийн үлдээсэн үнэний үгсийг хэн ч устгаж чаддаггүй байв. Үнэний үг хүмүүсийн зүрхэнд нөлөөлсөөр байсан бөгөөд ямар үр дүнг бий болгосныг зөвхөн эцсийн шүүлтийн өдөр бүрэн мэдэх боломжтой болно. {AM 75.4} 
    

    
      
    

    
      Уолденсийн сайн мэдээ түгээгчид Сатаны хаанчлалыг нурааж байсан учраас харанхуйн хүчнүүдийн анхаарлыг үлэмж ихээр татаж эхлэв. Гэм нүглийн ханхүү үнэнийг дэлгэрүүлэх хичээл зүтгэл бүрт анхаарал хандуулж, элч нарт айдас хүйдсийг төрүүлж байлаа. Эдгээр даруу сайн мэдээ түгээгчдийн ажил бузар муу зорилгод нь аюул учруулж болзошгүйг папын удирдагчид мэдэж байв. Хэрэв тэд үнэний гэрлийг түгээх ажилд саад хийхгүй бол хүмүүсийг нөмөрсөн худал хуурмагийн өтгөн хар үүлийг сарниулах байв. Ийм тохиолдолд хүмүүсийн оюун ухаан зөвхөн Бурханд хандаж, Ромын хэмжээлшгүй эрх үүрд устах байв. {AM 76.1} 
    

    
      
    

    
      Эртний сүмийн итгэл найдварыг сахидаг хүмүүс Ромын сүмийн хуурамч сургаалыг илчилж байсан тул тэднийг хамгийн ихээр үзэн ядаж, хавчин мөрддөг байлаа. Тэд Бичээсүүдээ хураалгахаас татгалзсан нь Ромын хувьд тэвчишгүй гэмт хэрэг гэж тооцогдож байв. Ромын хүч тэднийг газрын хөрснөөс арчин хаяхаар шийджээ. Ийнхүү ууланд бүгсэн Бурханы хүмүүсийг устгах аймшигт аян дайн эхэлсэн юм. Ромын хүч сайн мэдээ түгээгчдийг мөрдөх хүмүүсийг томилж гэмгүй Абел гэм нүгэлт Каины гарт амь үрэгдсэнтэй адил түүх давтагдсан юм.,{АМ 76.2} 
    

    
      
    

    
      Уолденсчуудын тариан талбай олон удаа цөлмөгдөж, орон гэр, залбирлын өргөө нь нураагдан, үржил шимтэй тариан талбай, гэмгүй, хөдөлмөрч хүмүүсийн орон гэр болж байсан газар эзгүй зэлүүд тал болон хувирлаа. Цусны үнэрээр хомхой чоно улам догширдогтой адил папыг дэмжигчид хохирогчдын зовлон нэмэгдэх тусам улам догширч байв. Үнэн итгэлийг гэрчлэгчдийг уул талд устгаж, хөнөөж байсан тул тэд балар хөвч, хадан цохион дунд хоргодож нуугдахаас өөр аргагүйд хүрсэн байна.{АМ 76.3} 
    

    
      
    

    
      Эдгээр гадуурхагдсан хүмүүсийг ёс суртахууны хувьд буруутгах ямар ч шалтаг байхгүй байв. Заналт дайснууд хүртэл тэднийг аюулгүй, даруу төлөв, бурханлаг хүмүүс гэж дүгнэж байсан юм. Тэд Бурханд үнэнч байж папын хүсэлд нийцүүлээгүй тул гэм буруутайд тооцогджээ. Тэднийг Бурханд үнэнч байсных нь төлөө хүн болон чөтгөрийн сэдэж чадах бүх төрлийн доромжлол, хавчлага, зовлон бэрхшээл бууж ирсэн юм.(АМ 7б.4} 
    

    
      
    

    
      Ром энэхүү үзэн ядагдсан хүмүүсийг бүрмөсөн устгахаар сэтгэл шулуудаж, тэднийг тэрс үзэлтнүүд гэж цоллож, цаазлах ял оноох тушаалыг Пап гаргажээ. Тэднийг залхуу хойрго, худалч хулгайч, эмх журамгүй гэж буруутгаагүй ч «Үнэн сүмийн хоньдыг” уруу татсан бурханлаг, ариун дүртэй бузар муу хүмүүс хэмээн зарлан тунхаглав. Тиймээс пап «Хэрэв балмад этгээдүүд хорлонтой, бузар муу үйлдлээсээ татгалзахгүй бол тэднийг хорт могой адил няцлах болно гэжээ.»— Wylie, b. 16, ch. 1. Тэр үед дээрэнгүй дарангуйлагч хэлсэн үгсийнхээ төлөө хариуцлага хүлээнэ гэдгээ мэдэж байсан болов уу? Түүний үгс диваажингийн номуудад бичигдэж, Бурханы шүүхээр буруутгагдана гэдгийг мэдэж байсан болов уу? «Та нар эдгээр ах дүүсийн маань нэгэнд нь, тэр байтугай хамгийн дордод нь тийнхүү хандсан бол Надад хийсэн хэрэг” (Матай 25:40) хэмээн Есүс айлдсан юм.{АМ 77.1} 
    

    
      
    

    
      Пап тушаалдаа тэрс үзэлтнүүдтэй сүмийн бүх гишүүд ариун дайн хийхийгуриалан дууджээ. Ү нэнийг сахиххамгаалагчдыг хавчин гадуурхах үйлсэд оролцсон хүмүүсийг бүх төрлийн ял шийтгэл, татвараас чөлөөлж, ариун дайнд оролцсон бүх хүн биелүүлээгүй ам тангаргаас чөлөөлөгдөж, хууль бусаар олсон хөрөнгийг нь хууль ёсны болгож, тэрс үзэлтний аминд хүрсэн хүнийг бүх гэм нүглээс нь цэвэршүүлэх амлалт өгөв. Пап мөн Уолденсчуудын эрхийг хамгаалсан гэрээг цуцалж, орон нутгийн ард иргэдэд тэднийг үзэн ядаж, ямар нэгэн туслалцаа үзүүлэхийг хориглож, эд хөрөнгийг нь булаахыг санаархсан хүмүүст бүрэн эрх олгосон юм.»— Wylie, b. 16, ch. 1. Энэ нь Папын тушаал аймшигтай ямар далд санаа агуулж байсныг илчлэн харуулж байна. Папын тушаал Христийн дуу хоолой биш лууны дуу хоолой мэт сонсогдож байлаа.(АМ 77.2) 
    

    
      
    

    
      Папын удирдагчид Бурханы хуулийн жишигт зан чанараа нийцүүлэхийн оронд бузар муу, дорой буурай жишигт нийцүүлж, тэдний жишгийг дагахыг Ромын хүсэл хэмээн бүх хүмүүст тулган шаардаж байв. Энэ үед хамгийн аймшигтай үйлдлүүдийг үйлдсэн байдаг юм. Бузар муу, Бурханыг доромжилсон санваартнууд Сатаны ажлыг гүйцэлдүүлж байлаа. Тэдэнд өршөөл уучлал гэсэн ойлголт байдаггүй байлаа. Христийг цовдолж, элч нарын амийг хороож, цус урсгах дуртай Нерог удирдаж байсантай адил сүнс, Бурханд итгэгчдийг газар дэлхийгээс арчин зайлуулахаар санаархаж байв.[АМ 77.3] 
    

    
      
    

    
      Бурханаас эмээгч хүмүүс олон зууны туршид тэвчээртэйгээр хавчигдаж, Аврагчаа ямагт алдаршуулсаар ирсэн билээ. Тэд өөрсдийнх нь эсрэг өдөөсөн аян дайн, хүнлэг бус эрүү шүүлтийг үл харгалзан ариун үнэнийг түгээх сайн мэдээ түгээгчдийг үргэлжлүүлэн илгээсээр байжээ. Тэднийг алж хядаж байсан ч амь болон цусаараа тарьсан үр нь үр жимсээ гаргасаар иржээ. Лютерыг төрөхөөс өмнө Уолденсчууд Бурханыг олон зууны туршид гэрчилсээр ирсэн юм. Газар сайгүй тарсан Уолденсчууд Виклифийн үед эхэлж, Лютерын үед өргөжин тэлж, хүчээ авсан Өөрчлөн Шинэчлэлтийн үрийг тарьсан билээ. Тэдний үйл хэрэг «Бурханы үг болон Есүсийн гэрчлэлээс болж» (Илчлэлт 1:9) бүх төрлийн бэрхшээл зовлонг үүрэх хүмүүсийн тусламжтайгаар дэлхийн төгсгөл хүртэл үргэлжилсээр байх болно. {АМ78.1}
      

    

    
      5—Жонн Виклиф
    

    
      
    

    
      Өөрчлөлт Шинэчлэлтээс өмнө Библи тун цөөхөн хэвлэгдэж байсан ч Бурхан Өөрийн Үгээ устгахаас хамгаалсаар байжээ. Библийн үнэн мөнхөд нууцлагдах ёсгүй байв. Бурхан зарц нараа чөлөөлөхийн тулд шоронгийн төмөр хаалгуудыг онгойлгосон шигээ амийн үгсийн хүлээсийг тайлах чадалтай байв. Европын улс орнуудад Бурханы Сүнсээр хөтлөгдсөн хүмүүс үнэнийг нууцалсан эрдэнээ эрж хайж эхэлсэн юм. Ариун Бичээсээр дамжуулан, Бурханы хүслээр удирдуулсан хүмүүс Ариун Бичээсийг ихэд шимтэн судалж байлаа. Тэд үнэнийг ямар ч үнээр хамаагүй олж авах хүсэлтэй байв. Ингэхдээ бүх үнэнийг тодорхой мэдэж чадаагүй ч удаан хугацаанд мартагдсан хэд хэдэн үнэнийг нээж чадсан юм. Тэд тэнгэрээс ирсэн элчийн хувьд буруу сургаал, мухар сүсгийн гинжийг тастаж, удаан боолчлогдсон хүмүүст сэрж, эрх чөлөөтэй болохыг уриалж байлаа.{АМ 79.1} 
    

    
      
    

    
      Уолденсчуудыг эс тоочвол Бурханы үг олон зууны турш зөвхөн боловролтой хүмүүсийн мэддэг хэл дээр хадгалагдаж байсан бөгөөд хожим Бичээсийг орчуулснаар Библийг эх хэл дээрээ унших боломж бусад хүмүүст олджээ. Дэлхийн түнэр харанхуй байдал төгсгөл болов. Харанхуйн цаг үе улиран одож, үнэний гэрэл цацарч үүр цайх шинж тэмдэг илэрч байлаа.{АМ 79.2} 
    

    
      
    

    
      Арван дөрөвдүгээр зуунд Англид «Өөрчлөлт Шинэчлэлийн үүрийн цолмон» гийжээ. Жонн Виклиф зөвхөн Английн төдийгүй бүх Христэд итгэгч улс орнуудын өөрчлөлт шинэчлэлийн элч байв. Ромын эсрэг тэмцсэн түүний үгсийг хэн ч зогсоож чадсангүй. Түүний хэлсэн үгс хувь хүмүүс, сүм цуглаан, улс үндэстнүүдийг чөлөөлсөн агуу тэмцлийг эхлүүлсэн юм.{АМ 80.1} 
    

    
      
    

    
      Виклиф чөлөөт боловсрол эзэмшсэн ба Эзэнээс эмээх нь түүнд мэргэн ухааны эхлэл байлаа. Тэрээр дээд сургуульд суралцаж байхаасаа гүнзгий итгэл бишрэл, билиг авьяас, суралцах онцгой чадвараараа олны анхаарлыг татаж эхэлсэн юм. Виклиф мэдлэгээр ихэд цангаж байсан тул боловсролын бүх салбартай танилцахыг хичээж байлаа. Тэрээр гүн ухаан, сүмийн хууль тушаал, улс орныхоо иргэний хуулиудыг судалж байв. Хожмын амьдралд нь залуу насандаа эзэмшсэн боловсрол нь чухал нөлөө үзүүлжээ. Тэрээр гүн ухааны таамаглалуудыг судалж алдаа дутагдлуудыг олж харсан бөгөөд улс орныхоо иргэний болон шашны хуулийг судалснаараа нийгэм, шашны эрх чөлөөг хамгаалах агуу тэмцэл хийх бэлтгэлээ хангаж байв. Тэрээр Бурханы үгийг зэвсгээ болгохын сацуу, сургуулиудын судалгааны зарчмуудтай танилцаж, судлаачдын арга барилыг ойлгосон байв. Түүний гоц ухаан, өргөн цар хүрээтэй мэдлэг нь анд нөхөд болон дайснуудынх нь хүндэтгэлийг олсоор байв. Дэмжигчид нь түүнийг улсынхаа шилдэг судлаачдыг манлайлж байгаад бахархаж байхад, дайснууд нь ч түүнээс болж өөрчлөн шинэчлэлтийг дэмжигч хүмүүсийг мэдлэггүй, чадваргүй хэмээн шүүмжилж чаддаггүй байлаа. (АМ 80.2) 
    

    
      
    

    
      Виклиф коллежид байхаасаа Бичээсүүдийг судалж эхэлсэн ба ийнхүү ирээдүйн Өөрчлөн Шинэчлэгч болох бэлтгэлээ хангасан байна. Библи нь тухайн үед судлаачид л үнэнийг судалж болохоор зөвхөн эртний хэл дээр бичигдсэн байсан тул боловсролгүй хүмүүст хаалттай байжээ. Харин боловсролтой хүмүүс Бурханы үгийг судалж, Түүний үнэгүй нигүүлслийн тухай судрын агуу үнэнийг ойлгон ухаарчээ. Тэр энэхүү үнэний мэдлэгээ мэдрүүлж, бусдыг Бурханы амьд үг рүү хөтөлж эхлэв. {AM 80.3} 
    

    
      
    

    
      Виклиф сургуульд эзэмшсэн судалгааны аргаа ашиглан, Бичээсүүдэд нарийн судалгаа хийжээ. Тэрээр судалгааны явцдаа сүмийн сургаалаар дамжуулан, ойлгох боломжгүй олон зүйл байгааг олж харсан байна. Өмнө нь судалж ойлгоогүй зүйлсийг тэрээр Бурханы үгнээс ухааран ойлгожээ. Тэрээр авралын төлөвлөгөө болон Христ хүний төлөө томилогдсон цорын ганц зууч болохыг ойлгожээ. Иймээс Христийн үйлчлэлд өөрийгөө бүрэн зориулж, олж мэдсэн үнэнээ тунхаглах шийдвэр гаргасан юм.{АМ 81.1} 
    

    
      
    

    
      Виклиф агуу зүйлсээ эхлэх үедээ хожим гарч ирэх бусад Өөрчлөн Шинэчлэгчтэй адил ямар үр дүнд хүрэхээ мэдээгүй юм. Тэрээр шууд л Ромыг эсэргүүцээгүй байна. Гэхдээ үнэнийг хамгаалах хүсэл нь түүнийг худал хуурмагтай зөрчилдөхөд нөлөөлжээ. Виклиф папын алдаа дутагдлыг олж харах тусам Библийн сургаалыг төдий чинээ дэлгэрүүлж эхлэв. Ром хүний уламжлалыг дагахын тулд Бурханы үгийг гуйвуулсныг мэдээд, Бичээсүүдийг хэрэглэхгүй болгосных нь төлөө санваартнуудыг аймшиггүйгээр буруушааж, Библийг хүмүүст танилцуулж, эрх мэдлийг нь сэргээхийг шаарджээ. Тэрээр хичээнгүй, чадварлаг багш, сайн номлогч байсан ба номлосон сургаалаа амьдрал дээр бодитойгоор харуулдаг байв. Түүний Бичээсийн талаарх мэдлэг, бодож тунгаах хүч чадал, цэвэр ариун амьдрал, мохошгүй зориг, ноён нуруу нь ард олны хайрыг татаж, итгэлийг даах болжээ. Олон хүн Ромын сүмд гэм нүгэл ноёлж буйг хараад урьдын итгэл бишрэлдээ сэтгэл хангалуун байхаа больж, Виклифийн танилцуулсан үнэнийг баяр хөөртэйгөөр бусадтай хуваалцаж эхлэв. Харин папын удирдагчид Өөрчлөн Шинэчлэгч өөрсдөөс нь илүү хүч нөлөөтэй болж буйг хараад уурсан хилэгнэж байлаа. {AM 81.2} 
    

    
      
    

    
      Виклиф алдаа дутагдлыг тун сайн хардаг байсан ба Ромчуудын эрх мэдлээ ашиглан хуульчилсан олон хүчирхийллийг аймшиггүйгээр эсэргүүцэж байв. Тэрээр хааны шашны зөвлөх байхдаа папын Английн хаанаас авдаг татварыг зоригтой эсэргүүцэж, пап хаад ноёдоос өндөр эрх мэдэлтэй болсон явдал нь хүний оюун ухаан, Бурханы үгтэй эрс зөрчилдөж байгааг илрүүлжээ. Папын шаардлагууд ард түмний уур хилэнг бадрааж, Виклифийн сургаалууд сэхээтнүүдэд хүчтэй нөлөөлж эхэлсэн юм. Папын улс төрийн эрх мэдлийг үгүйсгэж түүнд татвар төлөхөөс татгалзах үйлсэд хаан болон язгууртнууд нэгджээ. Энэ бүхэн Англи дахь папын хэмжээлшгүй эрх мэдлийн эсрэг тун амжилттай цохилт болж чадлаа. {АМ 82.1} 
    

    
      
    

    
      Өөрчлөлт Шинэчлэлийг хэрэгжүүлэгчид өглөгөөр хэрэгцээгээ хангагч санваартнуудад дэмжлэг үзүүлэх тогтолцоог удаан хугацааны турш, тууштайгаар эсэргүүцсэн юм. Санваартнууд Англи даяар тархаж, үндэстний сүр хүч, хөгжилд саад болж байв. Англи үйлдвэрлэл, боловсрол, ёс суртахууны хувьд доройтож байлаа. Санваартнуудын ажил эрхэлдэггүй, өглөг авлагаар амьдрагч амьдрал ард түмний нуруун дээр хүнд ачаа дарамт болоод зогсохгүй, ажиллах хүчинд мөн муугаар нөлөөлж байлаа. Залуучууд эх захаа алдаж, ёс суртахуунгүй болж байв. Санваартнуудын нөлөөгөөр олон хүн эцэг эхээсээ зөвшөөрөл авах хүслийг нь үл харгалзан сүм хийдэд шавилан сууж, өөрсдийгөө санваартны амьдралд зориулж байв. Ромын сүмийн анхны Эцгүүдийн нэг санваартан болох дуудлага нь эцэг эхийн хайр, гэр бүлийн үүрэг хариуцлагаас илүү тооцогдох талаар, «Эцэг чинь шийдвэрийг чинь эсэргүүцэн, хөлд чинь унаж, цурхиран уйлж байсан ч, эх чинь чамайг тээж төрүүлсэн бие, хөхүүлсэн хөхөө харуулан уйлж, гувшсан ч гэсэн тэднийг хөл доороо гишгэчин шууд Христ уруу очоорой” гэж сургадаг байжээ. Лютерын «Хэрцгий харгислал” хэмээн нэрлэсэн Папын шашин «Христэд итгэгч эсвэл хүн гэхээсээ илүү хомхой чоныг, дарангуйлагчийг санагдуулдаг» гэж хэлсэн ба сүмийн ийм хандлага хүүхдүүдийн зүрх сэтгэлийг эцэг эхийнх нь эсрэг турхирч байв.—Barnas Sears, The Life of Luther, pages 70, 69. Папын удирдлагууд ийнхүү эртний Фарисайчуудын адил Бурханы хуулийг хүмүүсийн ёс заншлаар дамжуулан, хүчингүй болгохыг хичээж байсан юм. Айл гэрүүд эзгүйрч, эцэг эхчүүд хөвгүүд, охидоо алдаж байв.(АМ 82.2) 
    

    
      
    

    
      Их сургуулийн оюутнууд хүртэл санваартнуудын төлөөлөгчдийн хуураи мэхлэлтэнд автаж, тэдний эгнээнд нэгджээ. Тэд олноороо амьдралаа үрэн таран хийж, эцэг эхээ уй гашууд автуулснаа ойлгож, харамссан билээ. Гэвч нэгэнт хавханд орсон тэдэнд эрх чөлөөтэй болох боломж байсангүй. Санваартнуудын уруу татлагаас эмээсэн олон эцэг эх хөвгүүдээ их сургуульд явуулахаас татгалзаж байлаа. Мэдлэг боловсролын өргөө болсон сургуулиудад суралцах оюутнуудын тоо эрс буурчээ. Сургуулиуд хоосорч, оюуны ядуурал газар авав.{АМ 83.1} 
    

    
      
    

    
      Пап санваартнууддаа гэмшлийг сонсож, нүглүүдийг уучлах эрх мэдлийг өгчээ. Энэ үйлдэл үлэмж муугийн үндэс болсон юм. Санваартнууд орлого олохын тулд ямар ч жигшүүрт гэмт хэрэгтэнг ял шийтгэлээс чөлөөлөхөд бэлэн болсон бөгөөд үүний улмаас аймшигтай хүчирхийлэл хурдацтай газар авч, өнчин ядуус өвдөж, зовж зүдэрч байхад тэдэнд шаардлагатай байгаа эд зүйлсийг санваартнууд сүрдүүлэн авч, шаардсан өглөгөө өгөхөөс татгалзсан хүмүүсийг итгэл бишрэлгүй хэмээн зэмлэн буруутгадаг болов. Өглөгөөр амь зуудаг санваартнуудын эд баялаг үлэмж арвижиж, сүр жавхлант сүм дуган, тансаг идээ ундааны төлөө үндэстэн бүхэлдээ ядуурч байв. Тэд орд харшдаа зугаацах явцдаа, өөрсдийн оронд үлгэр, домог ярьж, хошигнож, хүмүүсийг мунхруулж, санваартнуудын золиос болгох хүмүүсийг илгээдэг байв. Өглөг авагч санваартнууд мухар сүсэгтнүүдийг мунхруулж, папын хэмжээлшгүй эрх мэдлийг хүлээн зөвшөөрч, гэгээнтнүүд санваартнуудад зориулан өргөл барьц барьснаар диваажинд гарцаагүй орох болно гэж итгүүлдэг байв. {АМ 83.2} 
    

    
      
    

    
      Мэдлэг, итгэл бишрэлтэй хүмүүс сүмийн тогтолцоонд өөрчлөлт хийхийг хичээж байсан ч тэднээс илүү хурц хараатай Виклиф сүмийн тогтолцоог худал хуурмаг бөгөөд бүрмөсөн өөрчлөх ёстой хэмээн тунхаглаж, бузар муугийн үндсийг таслахыг хүсэж байлаа. Хүмүүс яриа ериүүлж, энэ асуудалд анхаарал хандуулж эхлэв. Санваартнууд газар нутгаар аялж, папын уучлалыг худалдаж явахад олон хүн мөнгөөр уучлагдах боломжгүй гэж эргэлзэж, Ромын папд бус харин Бурханаас гэм нүглийн уучлалыг хүсэх ёстой биш үү хэмээн учирлан асууж байв. Ханаж цадахаа үл мэдэх гуйлга гуйгч санваартнуудын байдалд эргэлзэгч хүмүүс цөөнгүй байлаа. Тэд «Ромын санваартнууд биднийг хорт хавдар мэт хэмлэж байна. Бурхан биднийг чөлөөлөхгүй бол, ард түмэн мөхөх нь» хэмээн шүүрс алдаж байв.—D’Aubigne, b. 17, ch. 7. Шуналаа нуухын тулд санваартнууд Аврагчийн үлгэр дуурайлыг дагаж, Есүс болон дагалдагчид ард олны өглөгөөр амь зууж байсан хэмээн заадаг байв. Тэдний үгс зорилгод нь сөргөөр нөлөөлж олон хүн Библийн үнэнийг өөрсдөө судалж мэдэх чин эрмэлзэлтэй болсон бөгөөд энэ нь Ромын хувьд хүсээгүй үр дагавар байв. Ромын сүмийн нуухыг хичээж буй үнэний Эх сурвалж олон хүний анхаарлыг татах болжээ.(АМ 84.1) 
    

    
      
    

    
      Виклиф санваартнуудтай тэрсэлдэх бус харин ард олны анхаарлыг Библийн сургаал болон Бурханд хандуулахын тулд нийтлэл бичиж, түүнийгээ олшруулан тарааж байлаа. Тэрээр папын уучлал нь хүмүүсийг сүмээс хөөх, авралгүй болгох ёсгүй. Эрх мэдэл нь ч жирийн санваартантай адил хүч нөлөөгүй тул хэн ч Бурханаар буруутгагдаж, сүмээс хөөгдөхгүй хэмээн зарлан тунхаглаж байв. Сая сая хүний бие сэтгэлийг боолчилж байсан Папын байгуулсан шашин төрийг хослуулагчийн нүсэр тогтолцоог түлхэн унагахад үүнээс үр дүнтэй арга түүнд байгаагүй. {AM 84.2} 
    

    
      
    

    
      Виклиф Английн эрх дархыг Ромын түрэмгийллээс хамгаалахыг дахин уриалсан ба Недерландад хааны элчин сайдаар томилогдож хоёр жил папын төлөөлөгчтэй хэлэлцээр хийсэн юм. Тэрээр Франц, Итали, Испанийн сүмийн цэргүүдтэй харилцаж, Англид байхдаа мэдэх боломжгүй байсан олон хүнийг олж мэдэж, зарим зүйлсийн цаад утга учрыг ойлгон ухаарчээ.{AM 84.3} 
    

    
      
    

    
      Виклиф пап болон түүний татвар хураагчдын талаарх нийтлэлдээ «Тэд ард түмний өлмөн зөлмөн амин зуулгаас цөлмөж, жил бүр шашны ёслол, сүнслэг үйл ажиллагааны төлөөсөнд хааны сангаас олон мянган маркыг авч байдаг. Энэ бол ариун үйлчлэлээр ашиг олохыг санаархсан хараал идсэн шунахайрал бөгөөд тэд Христэд итгэгч хаанчлалуудыг шахалтанд оруулж, шунахайрлаа гүйцэлдүүлж байна. Манай хаант улсад бардам папын бусармаг татвар хураагчдаас өөр хүмүүсийн хүртэж байгаагүй уул овоо мэт алт эрдэнэс байдаг боловч, энэ бүхэн цагийн аясаар дуусна. Тэрээр ард олноос хамаг мөнгийг нь хамж авдаг хирнээ, оронд нь хараал идсэн шуналаас өөр юуг ч өгдөггүй билээ.»—John Lewis, History of the Life and Sufferings of J. Wiclif, page 37.{AM 85.1} 
    

    
      
    

    
      Виклиф Англид буцаж ирснийхээ дараа хааны зарлигаар Луттервортын сүмийн асуудал эрхэлсэн албанд томилогджээ. Энэ нь түүний шулуун үгс эзэн хааны дургүйг хүргээгүйг баталж байлаа. Виклиф шүүх тогтолцоог боловсронгүй болгох ард түмний итгэл бишрэлийг төлөвшүүлэхэд чухал хувь нэмэр оруулсан юм.{АМ 85. 1} 
    

    
      
    

    
      Удалгүй папын уур хилэн аянга цахилгаантай үүлс адил хуралджээ. Пап Английн их сургууль, эзэн хаан, сүмийн санваартан гуравт хандан, тулган шаардах бичиг илгээжээ. Тушаалд тэрс үзэлтэй багшийн амыг хаах шийдэмгий арга хэмжээ авахыг шаардсан байлаа. Гэвч тулган шаардах бичиг ирэхээс өмнө Английн тэргүүн санваартнууд Виклифийг шүүхээр дуудан ирүүлжээ. Шүүх үйл ажиллагаанд хаант улсын хамгийн хүчтэй хоёр тайж хүрэлцэн ирсэн ч ард иргэд ордныг бүчин дотогшоо орохоор багтаж ядан байсан учир шүүгчид айж, хурлыг түр хойшлуулан, Виклифийг буцаан явуулжээ. Санваартнуудын Өөрчлөн Шинэчлэлийг эсэргүүцэхэд ашиглах гэж байсан III Эдвард хаан таалал төгсөж, Виклифийг хамгаалж байсан тайж дараагийн хаанаар өргөмжлөгдөв.{АМ 85.3} 
    

    
      
    

    
      Гэвч папын тушаал бүх Англичуудад тэрс үзэлтнийг баривчлан, хорихыг эсэргүүцэхийн аргагүй дарамт болсон байна. Пап Виклифийг шууд галдан шатаахыг тушаасан байлаа. Виклиф Ромын өс хонзонгийн золиос болох нь гарцаагүй болов. Эртний үед амьдарч байсан хүнд «Бүү ай! Би болчиний бамбай» (Эхлэл 15:1) гэжхэлсэн Эзэн зарцаахамгааллаа. Үхэл Өөрчлөн Шинэчлэгчийг бус харин түүнийг хөнөөхийг тушаасан папыг авч оджээ. Пап IX Грегори нас барж, Виклифийг шүүхээр цугласан сүмийн зэрэгтнүүд тарцгаажээ.(АМ 86.1) 
    

    
      
    

    
      Бурхан Өөрчлөн Шинэчлэлтийг хүчирхэгжүүлэхийн тулд мэргэн ухаанаараа үйл явдлыг удирдан чиглүүлж байлаа. Пап Грегори нас нөгцсөний дараа хоёр пап сонгогдож, тэд хоорондоо өрсөлдөж байв. Папууд итгэгчдэдээ өрсөлдөгчийнх нь эсрэг дайн зарлаж өөрийгөө дэмжихийг уриалж, бие биенийхээ эсрэг хориг тогтоож, өөрсдийгөө дэмжсэн хүмүүст диваажинд орох эрх өгнө гэж амлаж байв. Энэ үйл явдал папын хүч нөлөөг үлэмж ихээр доройтуулжээ. Сөргөлдөгч талууд бие биен рүүгээ довтлон, завгүй байх зуур, Виклиф хэсэг хугацаанд амар тайван явах боломжтой болжээ. Хоёр пап хоорондоо хориг тавьж, бурууттаи шидэлцэж байхад дэмжигчид нь цусаа урсгаж байв. Сүм гэмт хэрэг, эрээ цээргүй үйл явдлуудаар дүүрэв. Харин Өөрчлөн Шинэчлэгч маань Луттерворт дахь нам гүм эдлэн газартаа, сөргөлдөж буй папуудаас хүмүүсийг холдуулан, Энхийн Хунтайж болох Есүс рүү чиглүүлэхээр шаргуу хөдөлмөрлөж байлаа.{АМ 8б.2} 
    

    
      
    

    
      Энэ бүх тэмцэл, доройтол ард түмэнд папын засаглалын үнэн дүр төрхийг харах боломж олгож Өөрчлөн Шинэчлэлтийн замыг бэлдэж өгсөн юм. Виклиф папуудын хагарал гэсэн нийтлэлдээ хоёр пап бие биенээ Христийн дайсан гэж байгаа нь үнэн эсэхийг бодож үзээрэй хэмээн уриалсан юм. Тэрээр «Бурхан чөтгөр хоёр папын зөвхөн нэгийг нь эзэмдэхийг зөвшөөрөөгүй бололтой, Бурхан хоёр папыг хагаралдуулж, ард түмэнд тэднийг Христийн нэрээр хялбархан ялан дийлэх боломж олгожээ.»—R. Vaughan, Life and Opinions of John de Wycliffe, vol. 2, p. 6. {AM 86.3} 
    

    
      
    

    
      Виклиф Эзэний адил ядууст сайн мэдээг тунхаглаж байв. Тэрээр зөвхөн Луттерворт дахь эгэл амьдралтай дэмжигчдэд гэрлээ түгээж байгаадаа сэтгэл үл ханаж, Английн өнцөг булан бүрт сайн мэдээ түгээх шийдвэр гаргажээ. Тэдгээр сүсэгтэй, энгийн даруу, үнэнд хайртай, үнэнийг дэлгэрүүлэхээс өөр хүсэлгүй хүмүүсээс бүрдсэн номлогчдын бүлгийг зохион байгуулав. Тэдгээр хүмүүс хаа сайгүй явж, зах зээл, их хотын гудамж болон хөдөө тосгоны давчуу гудамжинд сургаалаа айлдаж эхэллээ. Тэд өндөр настай, өвчин зовлонтой, үгээгүй ядуу хүмүүсийг хайж олоод Бурханы нигүүлслийн сайн мэдээг түгээдэг байв.(АМ 87.1) 
    

    
      
    

    
      Виклиф Оксфордын багш байсан тул их сургуулийн танхимуудад Бурханы үгийг номлож байлаа. Тэрээр оюутнууддаа үнэнийг итгэлтэйгээр зааж байсан учир «Сайн Мэдээний Доктор» гэж хүндлэгдэх болов. Гэхдээ түүний хувьд Бичээсийг Англи хэл рүү орчуулсан нь хамгийн агуу үйлс байлаа. Виклиф «Бичээсийн Үнэн ба Утга Санаа” гэсэн номондоо Английн хүн бүрт эх хэл дээрээ Бурханы гайхамшигтай үйлсийн талаар унших боломж олгохын тулд Библийг орчуулах хүсэлтэй гэдгээ илэрхийлсэн байв. {АМ 87.2} 
    

    
      
    

    
      Гэвч жар дөхсөн Виклиф тасралтгүй хүнд хөдөлмөр, судалгааны ажил хийж, дайснуудынхаа хавчлагад хүч чадал нь шавхагдаж, өтөлж ажил үйлс нь гэнэт зогсчээ. Тэрээр хүнд өвчин туссан байв. Энэ мэдээ санваартнуудад үлэмжийн баяр хөөр авчирчээ. Тэд түүнийг сүмийн эсрэг үйлдсэн бүх гэм нүгэлдээ гэмших нь гэж бодож өргөөнд нь яаравчлан очжээ. Таалал төгсөх гэж буй Виклифийг шашны дөрвөн тэргүүн, төрийн дөрвөн албан тушаалтан тойрон зогсож байв. Тэд «Чи удахгүй үхэх гэж байна. Амьд дээрээ буруугааухаарч бидний эсрэг хэлсэн бүхэндээ гэмш» гэж хэлж байв. Тэднийг чимээгүй сонсож байсан Өөрчлөн Шинэчлэгч асрагчдаа орноос нь босгохыг хүсээд, гэмшлийг нь хүлээн зогсох хүмүүс рүү харж, шийдэмгий чанга дуугаар «Би үхэхгүй, харин амьдрах болно, би санваартнуудын бузар үйлсийг хүмүүст тунхаглах болно” гэжээ. —D’Aubigne, b. 17, ch. 7. Айх гайхах нь зэрэгцсэн санваартнууд өрөөнөөс яаравчлан гарч явав.(АМ 87.3) 
    

    
      
    

    
      Виклифийн үгс биелж, тэрээр ард түмнийхээ төлөө Ромыг эсэргүүцэх хүчтэй зэвсэг болж, хүмүүсийг чөлөөлж, гэгээрүүлж, сайн мэдээ түгээхийн тулд Тэнгэрээс илгээсэн Библийг атгуулах хүртлээ амьдарсан юм. Энэ ажлыг гүйцэтгэхэд олон ноцтой саад бэрхшээлүүд гарч байв. Сульдаж доройтсон Виклиф ажиллаж хөдөлмөрлөх цөөн хугацаа үлдэж, эсэргүүцэлтэй тулгарахыг мэдэж байсан ч Бурханы үгэн дэх амлалтуудад итгэн эргэлт буцалтгүйгээр урагшилж байв. Виклиф хамгийн агуу ажлаа хийхийн тулд Бурханы өгсөн онцгой ивээлээр оюуны хүч чадлын оргилд хүрч, арвин туршлага хуримтлуулан бэлтгэгдсэн байжээ. Христэд итгэгч хаант улсууд зогсоо зайгүй тэмцэлдэж байхад, Өөрчлөн Шинэчлэгч Луттервортод гадны салхи шуургыг үл тоон, сонгогдсон ажлаа гүйцээхийн тулд өөрийгөө бүрэн зориулж байлаа.{АМ 88.1} 
    

    
      
    

    
      Эцэст нь тэрээр ажлаа дуусгаж, Библийн Англи хэл дээрх анхны орчуулга гарсан билээ. Ийнхүү Бурханы үг Англид нээлттэй болсон. Өөрчлөн Шинэчлэгч шоронд орж, галд шатаагдахаас айхаа больсон. Тэрээр Английн ард түмэнд үнэний унтаршгүй гэрлийг атгуулжээ. Библийг ард түмэндээ өгснөөрөө Виклиф харанхуй, гэм нүглийн хүлээсийг тайлж, ард түмнээ чөлөөлж, хөгжүүлэх дайн тулаанд байгуулсан ялалтуудаас илүү ялалт байгуулав.{АМ 88.2} 
    

    
      
    

    
      Хэвлэлийн төхөөрөмж байгаагүй учир Библийг олшруулах ажилд сайн дураараа ханцуй шамлан орсон ч хүмүүсийн хэрэгцээг хангаж дийлэхгүй байлаа. Чинээлэг хүмүүс Библийг бүтнээр нь олж авахыг хүсэж байв. Бусад нь Бичээсийг хэсэгчлэн худалдан авч байлаа. Мөн зарим айлууд дундаа нэг хувийг худалдан авах явдал олон гарч байв. Удалгүй Виклифийн Библи ард түмний гэрт байр сууриа олж чадсан юм. {AM 88.3} 
    

    
      
    

    
      Хүмүүст ухаан бодлоо ашиглахыг уриалан дуудсанаар папын үзэл баримтлалуудыг учир шалтгаангүйгээр дагахгүй болоход чухлаар нөлөөлөв. Виклиф Протестантуудын «Аврал Христэд итгэснээр ирдэг”, «Бичээс алдаа мадаггүй» гэсэн онцгой үзэл баримтлалуудыг зааж байлаа. Түүний илгээсэн номлогчид Библийг Өөрчлөн Шинэчлэгчийн бичээсүүдийн хамт түгээж Английн ард түмний бараг тал хувьд шинэ итгэлээ хүлээн зөвшөөрүүлсэн амжилтанд хүрч байв. {АМ 89.1} 
    

    
      
    

    
      Бичээс олны хүртээл болсон нь сүмийн эрх мэдэлтнүүдийн айдсыг терүүлжзз. Тэд Виклифээсилүүхүчтэй нөлөөтэй тулгарсан бөгөөд тэрхүү нөлөөний эсрэг хэрэглэсэн арга хэрэгслүүд нь ямар ч үр ашиггүй байв. Библи урьд нь ард түмний ойлгож чадах хэл дээр хэвлэгдэж байгаагүй тул Библийг хориглосон хууль Англид байсангүй. Гэвч хожим Библийг хориглосон хууль гарч, чандлан мөрдөгдсөн билээ. Санваартнууд Библийг хориглохыг хичээсэн ч Бурханы үгийг дэлгэрүүлэх боломж гарч ирсэн юм.{AM 89.2} 
    

    
      
    

    
      Папын удирдлагууд Өөрчлөн Шинэчлэгчийн амыг барихаар дахин төлөвлөв. Гурван шүүхийн өмнө Виклифийг ээлж дараалан дуудсан ч ямар ч үр дүнд хүрч чадаагүй. Хамгийн эхэнд сүмийн тэргүүнүүдийн зөвлөл бүтээлүүдийг нь тэрс үзэл агуулсан хэмээн тунхаглан, залуу хаан болох II Ричардыг талдаа урвуулсны хүчинд тэрслүү үзлийг баримтлагчдыг шоронд хорих зарлиг гаргуулжээ. {AM 89.3} 
    

    
      
    

    
      Виклиф санваартнуудын зөвлөлөөс Парламентад давж заалдан, үндэсний зөвлөлийн өмнө сүмийн дарангуйллын тогтолцоог аймшиггүйгээр буруутгаж хүчирхийллээр дүүрэн, сүмийн хуулийг халах шаардлагыг тавьлаа. Ингэхдээ папын түрэмгий бодлого, ялзралыг нь тодорхой илчилжээ. Дайснууд нь хүртэл үгийг нь сонсоод, папын засаглалд эргэлзэж, тээнэгэлзэхэд хүрчээ. Виклифийн анд нөхөд, дэмжигчдийг хүч хэрэглэн буулгаж авбал өтөлж, ганцаардан, найз нөхөдгүй болсон Өөрчлөн Шинэчлэгч хаан болон санваартнуудын эрх мэдлийг хүлээн зөвшөөрч магадгүй гэж дайснууд нь боджээ. Гэвч папын талыг баримтлагчид өөрсдөө ялагдсанаа ухаарсан юм. Виклифийн сэтгэл хөндсөн уриа дуудлагад сэргэсэн Парламент итгэгчдийг хавчих тушаалд хориг тавьж, Өөрчлөн Шинэчлэгчийг суллажээ.(АМ 89.4) 
    

    
      
    

    
      Виклиф гурав дахь удаагаа хаант улсын сүмийн хамгийн том шүүхэд дуудагджээ. Энэ шүүх сүмд тэрслэгчдэд тал засдаггүй байв. Ромын сүмийнхэн ялалт байгуулж, Өөрчлөн Шинэчлэлийн ажил үйлсийг таслан зогсоох боломжтой гэж боджээ. Хэрэв тэд зорилгодоо хүрвэл Виклифийг нэг бол үзэл санаанаасаа татгалзах эс бөгөөс галд шатаагдах хувь тавиланг үүрнэ хэмээн хүлээж байлаа.(АМ 90.1) 
    

    
      
    

    
      Гэвч Виклиф ухарч няцаж, айж сүрдээ ч үгүй. Тэрээр аймшиггүйгээр сургаалаа хамгаалж, гадуурхагчдын буруутгалыг няцааж байлаа. Виклиф үзэл бодол, үйл хэрэгтээ үнэнч байж, өөрийгөө умартан, тэнгэрийн шүүхийн өмнө шүүгдэхийг сануулж, мөнхийн үнэнээр тэдний ов мэх, хуураи мэхлэлтүүдийг буруутгасан байна. Шүүхийн танхимд Ариун Сүнсний хүч мэдрэгдэж байв. Бурханы хүч танхимд байгаа хүмүүст нөлөөлж, хүмүүст танхимаас гарч явах хүчгүй болсон мэт болжээ. Эзэний харвасан сум лугаа адил Өөрчлөн Шинэчлэгчийн үг хүмүүсийн зүрхийг нэвт сүлбэжээ. Виклиф дээр тохсон буруу үзлийн буруутгалыг тэрээр өөрсөд дээр нь итгэлтэйгээр тунхаглав. Тэд чухам яагаад худал хуурмагийг дэ лгэрүүлж зүрхэ лнэ вэ? Олз ашгийн төлөө юу, эсвэл Бурханы нигүүлслийг дамлахын тулд уу? хэмээн Виклиф тэднээс асуужээ. (АМ 90.2) 
    

    
      
    

    
      Тэрээр эцэст нь «Та нар чухам хэнтэй тэмцэж байна гэж бодож байна вэ? Булшиндаа орох дөхсөн нэг өвгөнтэй юу? Үгүй! Та нар маш хүчтэй, өөрсдийг чинь нухчин дарах Үнэнтэй тэмцэж байна.»—Wylie, b. 2, ch. 13. Виклиф ингэж хэлээд зөвлөлийн танхимаас гарч явахад дайснууд замд нь хөндөлсөж чадаагүй юм. (АМ 90.3) 
    

    
      
    

    
      Виклиф ийнхүү үйл хэргээ гүйцэтгэн, үнэний тугаа бу сдад д амжуул ах дөхсөн ч сайн мэдээний төлөө дахин гэрчлэх шаардлагатай тулгарсан юм. Үнэнийг худал хуурмагийн хаанчлалын бэхлэлтээс тунхаглах ёстой байв. Виклиф Ромын ариун хүмүүсийн цусыг урсгаж заншсан папын шүүхийн өмнө дуудагджээ. Тэрээр тал цус харваж аялах боломжоо алдаагүй бол аминд нь заналхийлж буйг мэдэж байсан ч шүүх дээр очих байв. Хэдий дуу хоолой нь Ромд сонсогдох боломжгүй болсон ч тэрээр захидлаар үгээ дамжуулахаар болжээ. Өөрчлөн Шинэчлэгч папад хүндэтгэлтэйгээр, Христэд итгэгчийн ёсоор захидал бичихдээ папын удирдлага өөрийгөө өргөмжилсөн, бардам болохыг буруутгасан байна.{АМ 90.4} 
    

    
      
    

    
      Тэрээр «Би итгэл бишрэлээ хуваалцаж, зарлан тунхаглахдаа үнэхээр баярладаг бөгөөд Ромын пап танд хуваалцаж байгаадаа баяртай байна. Намайг үнэн зөвийг өгүүлж байна гэж бодож байгаа бол миний үгийг хүлээн авч харин хэрэв буруу ярьж байгаа бол засаж залруулаарай.” {АМ 91.1} 
    

    
      
    

    
      «Юуны өмнө би Христийн сайн мэдээ бол Бурханы хууль гэдэгт итгэдэг... Тиймээс дэлхий дээрх Христийн бие гэж тооцогдох Ромын пап та бусад хүнээс илүү сайн мэдээний хуульд захирагдаасай хэмээн найдаж байна. Христийн дагалдагчид дэлхийн нэр хүнд эсвэл сүр жавхлангаар бус харин Христийг амьдрал болон зан чанараараа даган дуурайснаар агуу болох билээ ... Христ энэ дэлхийд амьдрахдаа дэлхийн бүх эрх мэдэл, нэр хүндээс татгалзан хамгийн ядуу амьдралаар амьдарсан юм.” {AM 91.2} 
    

    
      
    

    
      «Итгэлтэй хүн Эзэн Есүс Христийг даган дуурайдаг шигээ ямар нэгэн ариун хүн папыг дагах ёсгүй. Петр болон Зебедеен хөвгүүд Христийг дагахын оронд дэлхийн нэр хүндтэй болохыг хүссэнээр Эзэний зүрх сэтгэлийг эмзэглүүлсэн бөгөөд бид алдааг нь давтах ёсгүй.» {AM 91.3} 
    

    
      
    

    
      «Пап та хаад ноёдод дэлхийн ноёрхол болон удирдлагаа шилжүүлж, санваартнуудаа зөв чиглүүлж, удирдвал зохино. Учир нь Христ болон Түүний элчүүд ийм үлгэр жишээг үзүүлсэн юм. Хэрэв би ямар нэгэн байдлаар буруу бодсон бол би хүлцэнгүйгээр ямар ч эрүү шүүлт, шаардлагатай бол үхлийн ялыг үүрэх болно. Хэрэв би санаагаараа алхаж, ажиллаж байсан бол Ромын папд заавал бараалхах байв. Гэвч Эзэн надад тийм боломж өгөөгүй бөгөөд хүмүүсээс илүү Бурханд дуулгавартай хандахыг зааж өгсөн.» {AM 91.4} 
    

    
      
    

    
      Т эрээр ийнхүү захидлаа төгсгөн «Хамтд аа Бурханд хандан зургаду гаар Урбан пап санваартнуудынхаа хамт Эзэн Есүс Христийг амьдрал болон зан чанараараа даган дуурайхын төлөө залбиран гуйцгаая. Ийнхүү пап хүн ардад үр дүнтэй нөлөөлж, хүмүүс тэдний адил итгэлтэй байх болно” гэж бичжээ.—John Foxe, Acts and Monuments, vol. 3, pp. 49, 50. {AM 92.1} 
    

    
      
    

    
      Виклиф ийнхүү nan болон түүний төлөөлөгчдөд Христийн даруу төлөв зан чанарыг харуулж, тэдний болон Христэд итгэгч улс орнуудын төлөөлж буй итгэл бишрэл Эзэн хоёр хоорондоо эрс ялгаатай байгааг илчлэн харуулсан юм. {AM 92.2} 
    

    
      
    

    
      Виклиф итгэлтэй байснаар амиа алдана гэж шийджээ. Хаан, пап болон санваартнууд түүний амийг нь хороохоор зорьж, шатаах зууханд хаяхаар болжээ. Гэвч түүний зүрх зориг мохоогүй. Тэрээр «Та нар яагаад итгэлийнхээ төлөө амиа зориулсан холын хүний тухай ярина вэ? Дээрэнгүй санваартнуудад Христийн сайн мэдээг тунхагла, тэгвэл итгэлийнхээ төлөө амиа алдах болно. Би амаа хамхиж амьдрах юм гэж үү? ... Хэзээ ч үгүй! Цаазлавал цаазлаг, би хүлээж байна” хэмээжээ.— D’Aubigne, b. 17, ch. 8. {AM 92.3} 
    

    
      
    

    
      Бурхан Өөрийн зарцаа хүч чадлаараа хамгаалсаар байлаа. Насан туршдаа үнэнийг зоригтой хамгаалсан Виклиф дайснуудынхаа өс хонзонгийн золиос болох ёсгүй байжээ. Виклиф хэзээ ч амиа аврах гэж оролдож байгаагүй ба Эзэн түүнийг хамгаалж байв. Дайснууд нь түүнийг урхиндаа оруулахыг хичээж байхад Бурхан түүнийг дайснуудынх нь савар хүрэхгүй газарт аваачжээ. Тэрээр Луттерворт дахь сүмдээ Эзэний зоог барих үедээ харуулдан унаж, амьсгал хураасан юм.{АМ 92.4} 
    

    
      
    

    
      Бурхан Виклифт хийх ажлыг нь даалгаж өгсөн юм. Тэрээр үнэний үгийг зааж, үнэний үгийг ард түмэнд тунхаглуулахын тулд хамгаалж байв. Өөрчлөн Шинэчлэлтийн үндсийг тавих хүртэл түүний амь нас хамгаалагдаж, хөдөлмөрлөх чадвар өгөгдсөөр байлаа.{АМ 92.5} 
    

    
      
    

    
      Виклиф харанхуй цаг үед гэрэлтэж байв. Түүнд Өөрчлөн Шинэчлэлтийн талаар суралцах, үлгэр дуурайл авах хүн байгаагүй. Иохан Баптисттай адил онцгой зорилгыг хэрэгжүүлсэн тэрээр шинэ эрин зууныг авчрагч байв. Түүний дэлгэрүүлсэн үнэний мэдээ хожмын Өөрчлөн Шинэчлэгчдийн давж гарахааргүй, хэдэн зууны туршид хүрч чадаагүй цогц үнэн байв. Тэрээр далайцтай, гүн гүнзгий суурийг тавьж, туйлын бат бөх хийгээд үнэнийг тунхагласан бөгөөд, араас нь гарч ирсэн хүмүүс түүнийг нь засаж, сэлбэх шаардлага гаргаагүй ажээ.{АМ 93.1} 
    

    
      
    

    
      Бодол санаа, оюун ухааныг сэрээж, Ромын хүчинд удаан чирэгдсэн үндэстнүүдийг чөлөөлөхийн тулд Виклифийн эхлүүлсэн агуу хөдөлгөөн Библи дээр үндэслэсэн байжээ. Энэхүү амийн ус адил ерөөлийн булаг арван дөрөвдүгээр зуунаас эхлэн, олон үеийн туршид оргилсоор байна. Виклиф Ариун Бичээсийг Сүнсээр өгөгдсөн Бурханы хүсэл бөгөөд итгэл ба амьдралын найдвартай удирдамж гэдэгт бүрэн итгэдэг байв. Тэрээр Ромын сүм Бурханы байгуулсан, алдаа дутагдалгүй, мянган жилийн туршид тогтсон үзэл баримтлал зан заншлыг үг дуугүй хүндэтгэх ёстой гэсэн үзлээр хүмүүжсэн ч Бурханы ариун үгэнд дуулгавартай байхын тулд Ромын эрх мэдлээс нүүр буруулсан юм. Виклиф Библийн эрх мэдлийг хүлээн зөвшөөрөхийг уриалдаг байв. Тэрээр папын сүм бол цорын ганц эрх мэдэл бус харин үгээрээ бидэнтэй яригч Бурханы дуу хоолой бол хамгийн агуу эрх мэдэл хэмээн зарлан тунхаглаж байв. Виклиф Библи бол Бурханы хүслийн төгс илчлэлт төдийгүй, Ариун Сүнс бол Библийг тайлбарлагч бөгөөд хүн бүр Библийг бие даан судалж амьдралаа удирдуулах ёстой хэмээж байв. Ийнхүү хүмүүсийн анхаарал пап болон Ромын сүмээс хөндийрч, Бурханы үгэнд хандсан юм.{АМ 93.2} 
    

    
      
    

    
      Виклиф хамгийн агуу Өөрчлөн Шинэчлэгчдийн нэг байлаа. Түүний мэдлэг, саруул ухаан, үнэнийг баримтлах тууштай зан, үнэнийг хамгаалах хатан зоригтой дүйцэх хүн араас нь гарч ирээгүй юм. Өөрчлөн Шинэчлэгчдийн анхдагч болсон Виклиф цэвэр ариун амьдралтай, хөдөлмөрч, тууштай, ноён нуруутай хүн байсан бөгөөд түүний үйлчлэл Христийн хайр, итгэмжит байдлаар дүүрэн байв. Тэрээр оюун санааны түнэр харанхуй, ёс суртахуунаар ялзарсан цаг үед амьдарч байсан үед гарч ирсэн юм.{АМ 94.1} 
    

    
      
    

    
      Виклифийн зан чанар Ариун Бичээсийн сурган хүмүүжүүлэх, өөрчлөх хүч чадлын гэрчлэл юм. Библи л түүнийг тийм хүн болгожээ. Бурханы агуу үнэнийг ойлгох хичээл зүтгэл хүний бүх чадварыг сэргээж, хүч чадал хайрладаг ажээ. Энэ нь оюун санааны хүрээг тэлж, мэдрэхүйг хурцалж, шүүн тунгаах чадварыг хөгжүүлдэг билээ. Библи судлал нь бусад судлалыг бодвол бодол, мэдрэмж, хүсэл тэмүүллийг өндөрт өргөдөг агуу зүйл билээ. Библи туйлбартай зан, зорилго, тэвчээр, эр зориг, тэсвэр хатуужлыг өгдөг бөгөөд хүний зан чанарыг шинэчилж, зүрх сэтгэлийг ариусгадаг юм. Бичээсийг судалж буй хүн оюун санааны хязгааргүй хүч нөлөөтэй шууд холбогддог ба Бичээсийг чин сэтгэлээр, хүндэтгэлтэй судлах нь гүн ухааны гайхамшигтай үзлээс илүүтэй оюуны хүч чадал, тэмүүлэл, дэглэмтэй хүнийг бэлтгэдэг юм. Энэ тухай дуулаач «Таны үгсийн тунхаглал гэгээрүүлдэг. Тэдгээр нь энгийн хүмүүст ухаарлыг хайрладаг” хэмээжээ. Дуулал 119:130. {АМ 94.2} 
    

    
      
    

    
      Виклифийн заасан сургаалууд цааш тархаж, Виклифчууд, Лоллардууд хэмээн олноо танигдсан дагалдагчдыг бий болгож, тэд Англи төдийгүй бусад улс орнуудад сайн мэдээ дэлгэрүүлсэн байна. Удирдагчаа алдсан номлогчид урьдынхаасаа илүү шаргуу зүтгэж, олон хүн сургаалыг нь сонсохоор ирдэг болжээ. Зарим ихэс дээдсүүд, эзэн хааны эхнэр хүртэл тэдний дунд багтаж байлаа. Газар сайгүй хүмүүсийн амьдралд эрс өөрчлөлт гарч, Ромын хиймэл шүтээнүүд сүмүүдээс зайлуулагджээ. Харамсалтай нь Библид итгэсэн хүмүүсийг хайр найргүй хавчин гадуурхаж байлаа. Ромын дэмжлэгээр хүч чадлаа зузаатгахыг санаархсан Англи хаад Өөрчлөн Шинэчлэгчдийг хороохдоо огтхон ч эмзэглээгүй юм. Ийнхүү Английн түүхэнд сайн мэдээ түгээгчдийг галдан шатаах анхны тогтоол гарчээ. Олон хүн итгэлийнхээ төлөө амиа алдсаар байлаа. Хоригдож, эрүү шүүлтэнд орсон үнэнийг өмгөөлөгчдийн дуу хоолой зөвхөн Амралтын Өдрийн Эзэний сонорт хүрч байв. Сүмийн дайсан, эх орноосоо урвагч гэж тооцогдогчид нууц газруудаар сургаалаа зааж, ядуусын оромжинд нуугдан, хадан хавцал, агуйд бүгдэг болов., {АМ 94.3} 
    

    
      
    

    
      Хатуу ширүүн хавчлагыг сөрөн, газар авч буй гажуудлын эсрэг олон зууны турш энх тайвны замаар, тууштай, чин сэтгэлийн, тэвчээртэй эсэргүүцэл өрнөж байсныг дурдах хэрэгтэй. Тэрхүү эртний итгэгчид үнэний талаар хагас хугас мэдлэгтэй байсан хэдий ч Бурханы үгийг хайрлаж, Бурханы үгийн төлөө тэвчээртэйгээр зовж шаналсан юм. Элч нарын үеийн дагалдагчдын адил олон хүн Христийн сайн мэдээний төлөө дэлхийн эд баялгаа орхижээ. Орон гэртэйгээ үлдсэн хүмүүс зовлонд нэрвэгдсэн ах дүүсээ баяртайгаар хүлээн авсан бөгөөд, тэд хожим нь гэр орноосоо хөөгдөхдөө гадуурхагдсан хүмүүсийн эгнээнд баяртайгаар нэгдэж байв. Мөн хавчигч хүчний уур хилэнд сүрдэж, итгэлээ орхин, хуурамч эрх чөлөөг олж, шоронгоос гарч, гэмшсэн дүр исгэх олон мянган хүн байсаар байна. Гэвч тэдний дунд шорон гянданд, Лоллардуудын цамхаг, гал ба зовлон дунд үнэнийг аймшиггүйгээр гэрчлэн «Христийн зовлонг хуваалцагч» гэж тооцогдохдоо баяртай байгаа энгийн даруу язгууртнууд цөөнгүй байв.{АМ 95.1} 
    

    
      
    

    
      Папыг дэмжигчид Виклифийг амьд байхад хүслээ гүйцээж чадаагүй тул тайван нойрсохыг хүлээн зөвшөөрч чадаагүй. Түүнийг өөд болсноос дөч гаруй жилийн дараа Констанцын Зөвлөлийн шийдвэрээр ясыг нь булшнаас ухаж гаргаад, олны өмнө шатааж, чандрыг нь булгийн усанд урсгажээ. Энэ тухай «Түүний чандрыг асгасан булгийн ус Авон голд, Авон гол Северн мөрөнд, Северн мөрөн тэнгис далай руу цутгасан билээ.» Ийнхүү Виклифийн чандар сургаалтай нь адил, дэлхий дахинд тархав» гэж өгүүлсэн байдаг.—Т. Fuller, Church History of Britain, b. 4, sec. 2, par. 54. Виклифийн дайснууд бузар үйлсийнхээ утга учрыг өчүүхэн төдий ч ойлгож ухаараагүй. {АМ 95.2} 
    

    
      
    

    
      Виклифийн бичээсүүдийн ачаар Бохемийн Жонн Хасс, Ромын сүмийн олон алдааг эсэргүүцэж, өөрчлөн шинэчлэлтийн үйлсэд нэгдсэн юм. Ийнхүү алслагдмал хоёр улсад үнэний үр үрсэлсэн аж. Бохемийн сайн мэдээ бусад улсуудад түгж байлаа. Хүмүүсийн оюун ухаан удаан мартагдсан Бурханы үгэнд анхаарч эхэлсэн бөгөөд Бурхан Агуу Өөрчлөн Шинэчлэлтийн замыг бэлдэж өгсөн юм. {АМ 96.1}
      

    

    
      6—Хасс болон Иером
    

    
      
    

    
      Cайн мэдээ есдүгээр зуунд Бохемид дэлгэрсэн билээ. Библи орчуулагдан, ард түмэн эх хэл дээрээ залбирдаг болов. Гэвч папын эрх мэдэл өсөн нэмэгдэж, Бурханы үг хомсодсоор байлаа. Хаадын бардам занг номхотгохоор өргөмжлөгдсөн VIII пап Грегори ард олныг боолчлох санаагаа гүйцэлдүүлэхээр олон нийтийн залбирлыг Бохеми хэл дээр явуулахыг хоригложээ. Пап энэ талаар «Мөргөлийн ёслолыг хүмүүсийн үл мэдэх хэлээр гүйцэтгэх нь Алдаагүй Дутагдалгүй Бурханы таалалд нийцдэг бөгөөд энэ журмыг үл хайхарснаас болж олон жигшүүрт гэмт хэрэг, тэрс үзэл бий болсон» гэж хэлжээ.—Wylie, b. 3, ch. 1. Ром ийм байдлаар Бурханы Үгнээс гарах гэрлийг бөхөөж, ард түмнийг харанхуйд байлгах хууль баталсан юм. Гэвч Бурхан сүмээ хамгаалах өөр арга замыг нээн өгчээ. Хавчлагад өртөж, орон гэрээ орхисон Уолденсчууд, Аблигенсчууд Франц болон Италиас Бохемид ирцгээв. Тэд ил тодоор номлож зүрхлээгүй ч, далдуур тун гал цогтой хөдөлмөрлөж байлаа. Тэд ийм байдлаар үнэн итгэл бишрэлээ зуун зууны туршид хадгалсаар ирсэн байна.{АМ 97.1} 
    

    
      
    

    
      Өөрчлөн Шинэчлэгч Хассыг гарч ирэхээс өмнө сүмийн доройтол болон ард түмнийг мунхруулж буй байдлыг ил тод буруушаадаг хүмүүс Бохемид байсаар байв. Тэдний хичээл зүтгэл хүмүүсийн анхаарлыг ихэд татаж байлаа. Сүмийн зэрэгтнүүд айдаст автаж, сайн мэдээ түгээгчдийг хавчсаар байлаа. Аргагүй байдлаас болж балар ой, уул модонд бүгэн, Бурханыг шүтэж байсан итгэгчдийг цэргүүд хайж, олноор нь алж хядаж байв. Тун удалгүй Ромын сүмийн ёс заншлыг дагахаас татгалзсан хүмүүсийг шатаах зарлиг гарчээ. Христэд итгэгчид амиа алдсанаар эцэстээ ялалт байгуулах болно хэмээн сургаж байв. «Цовдлогдсон Аврагчид итгэснээр аврагддаг гэдэгт итгэж байсан нэгэн хүн амиа алдах үедээ, «Үнэний дайснуудын уур хилэн өнөөдөр биднийг ялан дийлсэн ч, тэд биднийг мөнхөд дийлэхгүй. Жирийн хүмүүсээс илдгүй, эрх мэдэлгүй нэгэн гарч ирэх болно. Тэр хүнийг ялан дийлж чадахгүй» гэж зөгнөсөн байдаг.—Ibid., b. 3, ch. 1. Лютерын гарч ирэх цаг арайхан болоогүй байсан ч Ромын эсрэг гэрчлэлээрээ үндэстнүүдийг сэрээх нэг хүн гарч иржээ. {AM 97.2} 
    

    
      
    

    
      Жонн Хасс бол дорд гаралтай, хар багаасаа эцгээ алдсан нэгэн байв. Түүний итгэлтэй эх нь Бурханаас эмээх нь эрхэм баялаг хэмээн үзэж, хүүдээ тэдгээрийг өвлүүлэхээр хичээж байв. Хасс орон нутгийнхаа сургуульд суралцаж, улмаар тэтгэлэгт хамрагдан, Праг хотын их сургуульд суралцжээ. Бэлэвсэн эх нь түүнийг Праг хүртэл гаргаж өгсөн ч хүүдээ өгөх эд хөрөнгө байсангүй. Тэрээр Прагт ойртон ирээд, эцэггүй өссөн хүүгийнхээ өмнө сөгдөн сууж, тэнгэр дэх Эцэгийн ерөөлийг хүсэн гуйв. Бурхан залбиралд нь хэрхэн хариулахыг хөөрхий эх төсөөлсөн ч үГүЙ. {AM 98.1} 
    

    
      
    

    
      Хасс их сургуульд суралцаж хичээл зүтгэл, мэдлэгээрээ толгой цохиж, гэмгүй, даруу дөлгөөн зан чанар, нүдэнд дулаахан дүр төрхөөрөө бүгдийн хайр хүндэтгэлийг хүртжээ. Хасс Ромын Сүмийн үнэнч итгэгч байсан бөгөөд сүнслэг ивээлийг бүх зүрх сэтгэлээсээ эрж хайж байлаа. Тэрээр шашны нэгэн баяраар уучлал, цагаатгал хүртэхээр халаасандаа байсан эцсийн хэдхэн зоосоо бүгдийг нь сүмд өргөөд, жагсаалд оролцжээ. Хасс коллежоо төгсөөд сахил хүртэн, албан тушаал ахиж улмаар хааны албанд зүтгэж эхлэв. Тэрээр профессорын цол хүртэж, төгссөн сургуульдаа захирал нь болсон байна. Тэтгэлгээр сурсан Хасс хэдхэн жилийн дотор улс орны бахархал болж, алдар нэрээ Европ даяар цуурайтуулж эхэлжээ. {AM 98.2} 
    

    
      
    

    
      Улмаар Хасс Өөрчлөн Шинэчлэлтийн шинэ талбарыг эхлүүлсэн юм. Тэрээр сахил хүртээд цөөхөн хэдэн жилийн дараа Бетлехем сүмд номлогчоор томилогдон ажиллажээ. Энэ сүмийг үүсгэн байгуулагч нь Бичээсийг хүмүүсийн төрөлх хэл дээр номлохыг чухалчилж, дэмждэг байв. Ром үүнийг эсэргүүцэж байсан ч Бохемид Бичээсийг бүрмөсөн хориглож чадаагүй байлаа. Харамсалтай нь Библийг мэдэх хүн ховор байсан бөгөөд, зүсэн бүрийн жигшүүрт хэргүүд ард түмний дунд газар авсан байв. Хасс энэ бузар үйлдлийг хайр найргүй буруутгаж, үнэн болон ариун зарчмыг хэрэгжүүлэхийн тулд Бурханы үгэнд анхаарах хэрэгтэй хэмээж байв. {АМ 99.1} 
    

    
      
    

    
      Хожим Хассын найз болсон Праг хотын иргэн Иером Англиас буцаж ирэхдээ Виклифийн бичвэрийг авчирчээ. Виклифийн бичвэрт итгэдэг Английн хатан Бохеми гаралтай гүнж байжээ. Тэрээр хүч нөлөөгөө ашиглан Өөрчлөн Шинэчлэгчийн бичвэрийг төрөлх нутагтаа түгээж байлаа. Хасс энэ бичвэрийг сонирхон уншив. Тэрээр уншсан зүйлсдээ чин сэтгэлээсээ итгэж, санал болгосон шинэчлэлтэд нааштай хандах болжээ. Хасс ийнхүү санаандгүйгээр Ромоос холдох замаар замнаж эхэлсэн юм., {АМ 99.2} 
    

    
      
    

    
      Энэ үед Англиас өндөр боловсролтой, үнэний гэрлийг алс газарт дэлгэрүүлэх зорилготой үл таних хоёр хүн Праг хотод иржээ. Тэд папын хэмжээлшгүй эрх мэдлийг шүүмжилсэн боловч удалгүй эрх мэдэлтнүүдэд амаа хамхиулсан юм. Гэвч зорьсон хэргээсээ няцахыг хүсээгүй энэ хүмүүс өөр аргыг сонгож тэмцлээ үргэлжлүүлэв. Тэд номлогч, уран бүтээлч байсан тул авьяас чадвараа ашиглахаар шийдэж, олон хөлийн газарт зураг зурж эхлэв. Эхний зурагт дагалдагчдаа дагуулан «Илжиг ... унаж, эгэл даруухнаар» (Матай 21:5) элэгдсэн хувцастайгаа, хөл нүцгэн Иерусалим хотод орж ирж байгаа Христийг дүрсэлсэн байлаа. Хоёр дахь нь тансаг нөмрөг нөмөрч, чимэгтэй морь унаж, бүрээ татуулан, гурван титэм зүүсэн папын сүржин санваартнууд сүмийн зэрэгтнүүдээ дагуулан, сүрт жагсаал хийж яваа зураг байв. {АМ 99.3} 
    

    
      
    

    
      Тэдний зураг бүх давхаргын хүмүүсийн анхаарлыг татсан хүчтэй номлол боллоо. Зургуудыг үзэхээр олон хүн ирж, Эзэн Есүс Христийн эгэл даруу, төлөв дүр, Есүсийн зарц гэгдэх папын бардам, дээрэнгүй дүрийг харьцуулах нь үзсэн хүмүүст гүн сэтгэгдэл төрүүлж байлаа. Зургийн утгыг ойлгоход хэцүү зүйл байсангүй. Праг хотод үймээн дэгдэж, өнөөх хоёр удалгүй аюулд орсон тул хотоос явахаас өөр аргагүйд хүрэв. Гэвч тэдний хүмүүст үзүүлсэн сургамж мартагдаагүй. Тэдгээр зургууд Хассын сэтгэлд гүн сэтгэгдэл төрүүлж, Библи болон Виклифийн бүтээлүүдийг нарийвчлан судлахад нөлөөлжээ. Тэрээр Виклифийн дэвшүүлсэн шинэчлэлтийг бүгдийг хүлээн зөвшөөрөхөд хараахан бэлэн бус байсан ч папын үнэн дүр төрхийг хараад, сүмийн зэрэгтнүүдийн бардамнал, эрх ашиг болон завхралыг буруутгаж эхэлсэн юм. (АМ 100.1) 
    

    
      
    

    
      Прагийн Их Сургуульд үүссэн үймээн олон зуун Герман оюутнуудыг нутаг буцахад нөлөөлж энэ нь Бохемиас Германд үнэний гэрэл түгэхэд нөлөөлжээ. Тэдгээрийн дунд Хассын заасан Библийн мэдлэгийг эх нутагтаа түгээсэн олон оюутан залуус байлаа.{AM 100.2} 
    

    
      
    

    
      Праг хотод болж буй үйл явдал Ромын сонорт хүрч, Хассыг папын өмнө ирэхийг шаардав. Папын өмнө очно гэдэг өөрийгөө үхэлд тушааж буй хэрэг байлаа. Гэвч Бохемийн хаан, хатан, их сургууль, язгууртнууд болон хааны албатууд бүгд папаас Хассыг Прагт үлдээж, Ромд биет төлөөлөгч илгээж хариу өгөх зөвшөөрөл хүслээ. Пап хүсэлтийг нь авч хэлэлцэлгүй Хассыг шүүн, яллаж, Праг хотод хориг тогтоов.{АМ 100.3} 
    

    
      
    

    
      Тухайн үед хориг тогтоосон хотод ноцтой хямрал үүсдэг байв. Хоригийн үед пап там болон диваажингийн түлхүүрийг атгаж, дэлхий болон үүрдийн хувь тавиланг шүүх эрх мэдэлтэй Бурханы амьд дүр хэмээн хүмүүсийг зориуд айлган, сүрдүүлэх зорилготой зан үйлийг үйлддэг байлаа. Ийнхүү папын хориг тогтоосон газар диваажингийн хаалга хаагддаг тул папад тал засаж, хоригийг цуцлуулахгүй бол үхэгсэд нь диваажинд орж чадахгүй гэж итгэдэг байв. Аймшигт хоригийн үед бүх шашны үйл ажиллагааг зогсоодог байжээ. Сүмүүд хаалгаа барьсан байлаа. Хосуудын гэрлэлт сүмд бус сүмийн хашаанд явагдаж байв. Оршуулах ариун газаргүй болсон гэж үзэх учраас үхэгсдийг ёслол үйлдэлгүй гуу жалга, хээр талд булшилдаг байв. Ромын сүм ийм санаанд багтамгүй аргаар хүмүүсийг эрхшээлдээ оруулж байлаа.{АМ 101.1} 
    

    
      
    

    
      Праг хот ийнхүү үймээн самуунд автав. Хүмүүс Хассыг бүх зовлон бэрхшээлийн үндэс хэмээн буруутгаж түүнийг Ромд тушаахыг шаардаж байв. Нөхцөл байдлыг намжаахын тулд Өөрчлөн Шинэчлэгч арга буюу төрөлх тосгон уруугаа хэсэг хугацаанд буцжээ. Тэрээр Прагт үлдсэн анд нөхдөдөө та нарын дундаас явсан маань эрүүл ухаангүй хүмүүсийг мөнхийн шийтгэлд унагаахгүйн тулд, үнэнч итгэгчдийг дарамт зовлонд унагахгүйн тулд Есүс Христийн үлгэр дуурайлыг дагаж байгаа юм. Би явснаар итгэл бишрэлгүй санваартнууд та нарт Бурханы үгийг номлуулахгүй гэдгийг мэдэж байна. Гэхдээ би Бурханы хүслээр амиа зориулахад бэлэн байгаа бөгөөд би тэнгэрийн үнэнийг үгүйсгэх гэсэн юм биш” гэж бичсэн байдаг.—Bonnechose, The Reformers Before the Reformation, vol. 1, p. 87. Xacc ажлаа зогсоогоогүй ба харин ч ойр хавийн бүх нутгаар явж, олон түмэнд номлол хийсээр байв. Ийнхүү сайн мэдээг устгах гэсэн папын оролдлого сайн мэдээг дэлгэрүүлэхэд нөлөөлсөн юм. «Бид үнэний эсрэг юу ч хийж чадахгүй. Харин үнэний төлөө бүхнийг хийж чадна.» 2 Коринт 13:8. {АМ 101.2} 
    

    
      
    

    
      «Хассын оюун санаа тухайн үетэйгээ зөрчилдөж байгаа мэт байв. Сүм хэдийгээр аянга мэт ниргэж, айлган сүрдүүлэхийг оролдсон ч тэрээр сүмийн эрх мэдлийг үгүйсгээгүй. Түүний хувьд Ромын Сүм Христийн сүйт бүсгүй, пап Бурханы амьд дүр ба биет төлөөлөгч хэвээр байв. Хасс эрх мэдлийг эсэргүүцэх бус харин эрх мэдлийг буруу ашиглаж байгааг эсэргүүцэн тэмцсэн байна. Энэ бүхэн үзэл бодол, ухамсарт нь ноцтой зөрчил үүсгэв. Хэрэв түүний итгэж байсан папын эрх мэдэл зөв шударга, алдаа дутагдалгүй байсан бол яагаад түүнд дуулгавартай байхаас цээрлэнэ вэ? Папыг дагах нь гэм нүгэл гэдгийг ойлгожээ. Хэрэв сүм алдаа дутагдалгүй юм бол дуулгавартай байх нь яагаад гэм нүгэл гэж тооцогдох ёстой вэ? Хасс энэ асуултанд хариулт олж чадахгүй байсан бөгөөд үүнээс болж олон цагаар шаналж байлаа. Ийнхүү тэрээр сүмийн санваартнууд Аврагчийг ирэхийн өмнөх адил гэм нүгэлд автаж, хууль ёсны эрх мэдлээ хууль бус зүйлсэд ашигласнаас ийм нөхцөл үүслээ гэсэн дүгнэлтэнд хүрэв. Эцэст нь Хасс Бурханы Бичээс оюун ухааныг жолооддог гэдгийг хүлээн зөвшөөрч, Бурханаар удирдуулж, сайн мэдээг түгээх шийдвэр гаргажээ. Тэрээр санваартнуудын сүм бус харин Библийг өргөмжилж буй Бурхан бол цорын ганц үнэний зам мөн” хэмээн тунхаглаж байв.— Wylie, b. 3, ch. 2.{АМ 102.1} 
    

    
      
    

    
      Праг хотод дэгдсэн үймээн хэсэг хугацааны дараа намжихад Хасс Бурханы үгийг илүү хүчтэй, эр зоригтойгоор номлохоор Бетлехем сүмдээ буцан иржээ. Дайснууд нь идэвхтэй, эрх мэдэлтэй байсан ч хатан хаан язгууртнуудаас бүрдсэн ард олон түүнийг дэмжиж, түүний талд оржээ. Түүний ариун, гэгээрүүлсэн сургаал болон амьдралыг Ромын номлодог доройтсон үзэл суртал сувдаг шунахай, садар самуун үйл явдлуудтай харьцуулаад Хассын талд орохыг нэр төрийн хэрэг гэж олон хүн үзсэн юм.{АМ 102.2} 
    

    
      
    

    
      Хасс ганцаараа үйлчилж байсан ч Англид байхдаа Виклифийн сургаалыг хүлээн зөвшөөрсөн Иером гэдэг Өөрчлөн Шинэчлэгчтэй хамтрах боломжтой болов. Үүнээс хойш хоёр Өөрчлөн Шинэчлэгч үйл хэргээрээ амьдралаа холбож үхэх хүртлээ хамт байсан юм. Иером олны сэтгэлийг эзэмдсэн суу билиг, уран үг яриа, өргөн мэдлэгтэй хүн байсан бол Хасс хүчтэй, тогтвортой зан чанартай хүн байв. Хассын тогтуун зан Иеромын түргэн занд даруулга болдог байсан бөгөөд Иером даруу зангаар үгийг нь хүлээн зөвшөөрч, зөвлөгөөг сонсдог байв. Тэдний хамтын хөдөлмөрийн үрээр Өөрчлөлт Шинэчлэлт хурдацтай өргөжсөн байна.{АМ 102 3} 
    

    
      
    

    
      Бурхан энэ сонгогдсон хүмүүсийнхээ ой ухаанд агуу гэрлээ тусгаж, Ромын олон алдааг илчилж өгсөн ч дэлхийд өгсөн үнэний бүх гэрлийг тэд хүлээж чадаагүй байв. Бурхан зарц нараараа дамжуулан олныг Ромын харанхуйн дарангуйллаас чөлөөлж байсан ч тэдэнд даван туулах маш их саад бэрхшээл байсаар байлаа. Тэрээр зарц нарынхаа даах хэмжээгээр, алхам алхмаар үнэнээ мэдүүлэн удирдан дагуулж байв. Тэд бүх үнэнийг бүхэлд нь нэг дор хүлээн авч чадахааргүй байв. Харанхуйд удаан байсан хүмүүсийг үдийн хурц наранд гаргах адил хэрэв бүх үнэнийг нэг дор танилцуулсан бол өөрийн эрхгүй гялбаж, нүүрээ буруулах байв. Бурхан удирдагчдадаа хүмүүсийн ойлгох чадварынх нь хэмжээгээр үнэнийг бага багаар илчилж байлаа. Зуун зууны туршид үнэнч ажилчид төрж, ард олныг өөрчлөн шинэчлэхээр ажиллах ёстой байв.{АМ 103.1} 
    

    
      
    

    
      Сүм доторх хуваагдал улам гүнзгийрсэн ба нэгэн зэрэг тодорсон гурван пап эрх мэдлийн төлөө тэмцэлдэж, тэмцлийнх нь балгаар Христэд итгэгч хаанчлалууд, гэмт хэрэг, үймээн самуунд дарагдсан юм. Өөр зуураа тэмцэж, хориг тавьж ханаагүй тэд удалгүй хүйтэн зэвсгээр тэмцэх болов. Пап бүр зэвсэг хурааж, цэрэг татах болов. Үүний тулд мөнгө хэрэгтэй байлаа. Энэ мөнгийг олохын тулд папууд сүмийн эд зүйлс, албан тушаал, ивээл ерөөлийг худалдах болов. Сүмийн санваартнууд хүртэл дайснаа дарж, хүч чадлаа зузаатгахын тулд удирдагчдаа дуурайн эд хөрөнгөний шуналд автан, дайн дажин өдөөх болов. Хасс өдрөөс өдөрт зоригжиж, шашны нэрээр үйлдэгдэж буй жигшүүрт хэргийн эсрэг шийдвэртэй тэмцэж байв. Удалгүй ард түмэн Христэд итгэгч улсуудыг цөлмөж буй үй түмэн зовлонгийн төлөө Ромын удирдагчдыг ил тод буруутгаж эхлэв. {АМ 103.2} 
    

    
      
    

    
      Праг хотод дахиад цуст тэмцэл болоход ойрхон байв. Хүмүүс урьдын адил Бурханы үнэнч зарц «Израилийг зовоогч” (Хаадын Дээд 18:17) хэмээн буруутгаж эхлэв. Хотод дахин хориг тогтоож Хасс төрөлх тосгон уруугаа буцжээ. Тэрээр дотносон дассан Бетлехемийн сүмд хийж байсан гэрчлэлээ төгсгөх шаардлагатай боллоо. Тэрээр үнэнийг гэрчлэх амиа зориулахаасаа өмнө бүх Христийн улс орнуудад хандаж, илүү өргөн хүрээнд ажиллах учиртай байв.{АМ 104.1} 
    

    
      
    

    
      Европыг түйвээж буй гай зовлонг зайлуулахын тулд Констанц хотноо ерөнхий зөвлөл хуралдав. Энэ зөвлөлийг Сигизмунд хааны санаачлагаар өрсөлдөгч гурван папын нэг болох XXIII Жонн зарлан дууджээ. Зөвлөл хуралдуулна гэдэг Жонн папын хүссэн зүйл биш байлаа. Учир нь тухайн үеийн сүмийн ёс суртахуунаар доройтсон гол санваартнууд түүний зан чанар, ажил үйлсэд эргэлзээтэй ханддаг байв. Гэсэн хэдий ч тэрээр Сигизмундын саналыг үл тоож зүрхэлж чадаагүй юм.{АМ 104.2} 
    

    
      
    

    
      Зөвлөлийн зорилго нь сүмийн хагарлыг арилгаж, буруу үзэл суртлыг үндсээр нь таслан зогсоох байв. Тиймээс энэ зөвлөлд өрсөлдөгч хоёр пап болон шинэ үзэл суртлыг зааж буй Жонн Хассыг дууджээ. Хоёр пап аюулгүй байдлынхаа үүднээс өөрийн элч төлөөлөгчдөө илгээжээ. Зөвлөлийг зарлан хуралдуулж буй нэр зүүсэн пап Жонн түүнийг папын суудлаас түлхэн унагах далд санаатай байж магад хэмээн сэжиглэн, папын суудлыг авахын тулд үйлдсэн жигшүүрт хэрэг, папын нэрийг гутаасан бузар ажлуудын төлөө хариуцлага хүлээхээс ихэд эмээсээр ирэв. Ихэнхдээ тэрээр Констанц хотод сүмийн өндөр зэрэгтнүүд, эрх мэдэлтнүүд болон олон бараа бологчдоо дагуулан, сүр бараатай орж ирдэг байв. Хотынхон хүртэл бүх сүмийн зэрэгтнүүд, эрх мэдэлтнүүд болон үй олон хүн ардын хамт угтан авахаар цугласан байлаа. Түүний тэргүүн дээр тэргүүн сүмийн дөрвөн өндөр албан тушаалын түшмэл алтан шүхэр барьсан байлаа. Олноороо цугласан жагсаалд санваартнууд болон язгууртнуудын тансаг хувцас сүртэй харагдаж байв., {АМ 104.3} 
    

    
      
    

    
      Тэр үед өөр нэгэн аянчин Констанц хот руу ойртож байлаа. Хасс ямар аюул заналхийлж буйг мэдэж байв. Тэрээр анд нөхөдтэйгөө салах ёс гүйцэтгэж, цаазын тавцан уруу явж байгаа мэтээр аян замд гарчээ. Хэдийгээр түүнд Бохемийн хаан болон хаан Сигизмунд хоёр батлан даалт гаргаж өгсөн ч Хасс болзошгүй үхэлд бэлтгэн, бүх зүйлсээ зохицуулсан байв. {АМ 104.4} 
    

    
      
    

    
      Тэрээр Праг хотын анд нөхдөдөө хандан «Ах дүү нар аа,... би тоолж баршгүй, хөнөөлт дайснуудтайгаа нүүр тулахаар хааны батлан даалттай явж байна. ... Би бүхнээс хүчит Бурхан, Аврагчдаа бүрэн найдаж байна. Бурхан тэднийг эсэргүүцэх хүчийг хайрлах тул та бүхний хичээнгүй залбирлыг сонсож, мэргэн ухаанаар өсч, үнэн дотроо хүчирхэгжүүлэхээр надад Ариун Сүнсээ өгнө гэдэгт итгэж байна. Тэгвэл би сорилт, гяндан, шаардлагатай бол балмад үхэлтэй зоригтойгоор нүүр тулах болно. Есүс Христ хайрт хүмүүсийнхээ төлөө зовлон эдэлсэн юм. Есүс биднийг өөрсдийн авралын төлөө бэрхшээлийг тэвчээртэй туулаасай гэсэндээ үлгэр дуурайл болсонд бид гайхах ёстой гэж үү? Тэр бол Бурхан, харин бид Түүний бүтээлүүд юм. Тэрээр Эзэн, харин бид Түүний зарц нар. Тэрээр ертөнцийн Эзэн харин бид мөхөс дорой хүн төрөлхтөн. Гэвч Тэрээр зовлон эдэлсэн билээ. Зовлон бэрхшээл биднийг ариусгаж байхад бид зовох ёсгүй юм гэж үү? Тиймээс хайрт ах дүү нар аа, хэрэв миний үхэл Бурханыг алдаршуулах учиртай бол түргэн зовж шаналахын төлөө мөн тууштай байх чадвартай байхын төлөө залбирцгаагаарай. Хэрэв би та нарын дунд буцан очих шаардлагатай бол би ямар ч аюулд өртөлгүй эргэж ирнэ. Би ах дүү нартаа даган дуурайх гэрчлэлийг үлдээж, сайн мэдээний үнэнээс ганц ч цэг таслал гээгдүүлэхгүйн тулд энэ зовлонг эдлэх болно. Та нар надтай Прагт дахин уулзахгүй байж болох ч хэрэв хамгаас хүчит Бурхан намайг та нарт эргүүлэн илгээвэл хамтдаа Түүний хуулийн мэдлэг, хайр дотор илүү зоригтойгоор урагш давшицгаая» хэмээжээ.—Bonnechose, vol. 1, рр. 147,148.{АМ 105.1} 
    

    
      
    

    
      Сайн мэдээний дагалдагч болсон нэгэн санваартанд бичсэн захидалдаа «Тансаг хувцас өмсөж, өчүүхэн хэрэгт дурлан, цаг их алдсан» хэмээн өөрийгөө буруутгасан байдаг. Тэгээд чин сэтгэлээсээ «Орд харш, өмч хөрөнгийн оронд Бурханыг алдаршуулах хүмүүсийн авралын тухай бодол оюун ухааныг тань эзэмдэх болтугай. Гэр орноо чимэглэж гоёхоос илүү сэтгэлээ чимэглэхэд анхааран, сүнсээр босгогдохын тулд бүх зүйлсэд анхаарлаа хандуул. Итгэлтэй байж ядууст даруу хандаж, байгаагаараа хандаж байгаа эд зүйлсээ зугаа цэнгэлд бүү зарцуул. Амьдралаа өөрчилж, тансаг амьдралаас татгалзахгүй байсан надтай адил хатуугаар сахилгажуулалтанд өртөхөөс би санаа зовж байна. ... Чи сургаалыг минь мэднэ. Чи хүүхэд байхаасаа миний сургаалыг сонссон. Тиймээс чамд нурших хэрэг байхгүй. Гэхдээ миний алдсан алдааг дуурайж битгий зовоосой хэмээн Эзэний өршөөлөөр би гуйж байна хэмээн бичсэн байдаг.” Тэрээр захидлынхаа дугтуйн дээр «Анд минь, намайг амиа алдсаныг сонсохоос нааш энэ лацыг бүү хөндөөрэй” гэж бичсэн байв.—Ibid., vol. 1, рр. 148,149.{АМ 105.2} 
    

    
      
    

    
      Хаа явсан газар бүртээ Хасс өөрийн сургаалаа түгээж хүмүүс үйл хэргийг нь дэмжиж байхыг харжээ. Хүмүүс түүнтэй уулзахаар хуран цуглаж, зарим хотуудад эрхэм дээдсүүд түүнийг угтаж аваад мөн үдэж байлаа.{АМ 106.1} 
    

    
      
    

    
      Хассыг Констанц хотод ирэхэд түүнийг эрх чөлөөтэй байлгав. Тэрээр хааны батлан даалтаас гадна папын хувийн хамгаалалтанд байсан юм. Гэвч удалгүй пап ламтан сүмийн зэрэгтнүүдийн тушаалаар хүндэтгэлтэй хандаж, давхардсан батлан даалт гаргав. Өөрчлөн Шинэчлэгчийг баривчилж, гянданд хорьсон ба дараа нь Рейн мөрний эрэг дээрх бат цайзад шилжүүлэв. Пап ийнхүү амлалтаа зөрчсөнөөр завшсан ч удалгүй өөрөө энэ шоронд хоригдсон юм.—Ibid., vol. 1, р. 247. Зөвлөл папын аллага, шунахайрал, садар самуунаас болон «Үгээр дүрслэшгүй» аймшигт зүсэн бүрийн жигшүүрт хэрэгт нь буруутгажээ. Эцэст нь зөвлөл түүнийг яллаж, титмийг нь хурааж, шоронд хорьж, Папыг эсэргүүцэгчдийг мөн хорьж, шинэ папыг сонгосон билээ.{АМ 106 2} 
    

    
      
    

    
      Пап Хассын санваартнуудыг буруутгаж байснаас илүү буруу үйл хийж, үлэмж буруутай байсан ч папын суудлаас нь зөвлөл Шинэчлэгчийг нухчин дарах явуулгаа үргэлжлүүлсээр байв. Хассыг баривчлан, хорьсон явдал Бохеми ард иргэдийн үлэмж уур хилэнг бадраав. Эрх мэдэлтэй язгууртнууд энэхүү балмад явдлыг эсэргүүцэн, зөвлөлд шаардлага тавьж байв. Батлан даалтаа зөрчсөнд дургүйцсэн хаан Хассыг хорьсонд эгдүүцэж, эсэргүүцлээ илэрхийлсэн ба буруутгалыг өөрөөсөө зайлуулж байв. Гэсэн ч Шинэчлэгчийн дайснууд үзэн ядалт хорслоор дүүрч, шийдвэрээ бат хамгаалж байв. Тэд хааны эгдүүцэл, титмээ алдах айдас хүйдэс болон сүмийн төлөө санаа зовж байгааг нь овжин ашиглав. Тэд «Тэрс үзэлтэн болон тэрс үзэлд сэжиглэгдсэн этгээд хаан болон хаадын батлан даалттай байсан ч, хамгаалагдах ёсгүй” гэдгийг батлахын тулд их хэмжээний шалтаг тоочсон юм.—Jacques Lenfant, History of the Council of Constance, vol. 1, p. 516. Тэд эцэст нь хүслээ биелүүлсэн юм.{АМ 107.1} 
    

    
      
    

    
      Шоронгийн чийг бам, эхүүн агаараас болж Хасс халуурч, амиа алдах шахав. Өвчин, шоронгоос болж доройтсон Хассыг зөвлөлийн өмнө дуудан ирүүлэв. Тэрээр гав гинжээ чирсээр нэр төр, аюулгүй байдлыг нь хамгаалахаа амласан хааны өмнө гарч ирэв. Хасс удаан сунжирсан эрүү шүүлтийн дунд үнэний зарчмаа баттай баримталж шашин, төрийн зүтгэлтнүүдийн өмнө сүм хийдийн завхралын эсрэг тууштай эсэргүүцэж, баатарлагаар зогсчээ. Түүнийг буруугаа хүлээх эсвэл үхэх хоёрын аль нэгийг сонгохыг санал болгоход тэрээр үхлийг сонгосон юм.{АМ 107.2} 
    

    
      
    

    
      Гэвч Бурханы нигүүлсэл түүнийг тэтгэсэн байна. Шүүхийн эцсийн шийдвэр гарахад зовлон шаналлаар дүүрэн хэдэн долоо хоногийн туршид диваажингийн амар тайван зүрх сэтгэлийг нь дүүргэсэн байв. Тэрээр найздаа хандан «Би энэ захидлыг гяндангаас, дөнгөтэй гараараа, маргаашийн үхлээ хүлээн бичиж байна. ... Есүс Христийн ачаар хожим тэнгэрийн оронд очих үед чи надтай дахин үулзахдаа Бурхан надад ямар өршөөнгүй хандаж сорилт, эрүү шүүлтийн үед Тэрээр намайг ямар их дэмжиж байсныг мэдэх болно” гэж бичжээ.—Bonnechose, vol. 2, р. 67.(АМ 107.3} 
    

    
      
    

    
      Хасс гяндангийн харанхуй өрөөнд эцсийн ялалтаа итгэлээрээ харж байв. Тэрээр зүүдэндээ сайн мэдээ тунхаглаж байсан Прагийн сүмдээ буцаж очоод, пап санваартнуудтайгаа түүний ханан дээр зурсан Христийн зургийг баллаж байхыг харжээ. «Энэ үзэгдэл түүнийг ихэд зовоосон ч маргааш нь зураачид зургийг нь тод өнгөөр сэргээн зурж байхыг бас харжээ. Хүмүүсээр хүрээлүүлсэн эдгээр зураачид зургаа дуусмагцаа ‘Одоо папыг санваартнуудтай нь аваад ир, зургийг дахин арилгаж чадахгүй!’ хэмээн дуу авалцан тунхаглаж байв.” Шинэчлэгч энэ зүүднийхээ талаар «Христийн дүр хэзээ ч арилдаггүй гэдэгт би бат итгэж байна. Тэд зургийг устгахыг хүсэвч надаас илүү номлогчид Христийн дүрийг хүмүүсийн зүрхэнд илүү тодоор урлах болно” хэмээжээ.— D’Aubigne, b. 1, ch. 6.(АМ 108.1} 
    

    
      
    

    
      Хассыг эцсийн удаа зөвлөлийн өмнө дуудан ирүүлэв. Хаан, тайжууд, хааны биет төлөөлөгчид, сүмийн тэргүүн зэрэгтнүүд, санваартнууд тухайн өдрийн үйл явдлыг үзэхээр ирсэн хүмүүсийг оролцуулсан сүртэй том зөвлөл хуралдав. Христэд итгэгч улс орнуудын хүмүүс оюун санааны эрх чөлөөг хамгаалах тэмцлийн анхны агуу золиосыг гэрчлэхээр олноороо цугларсан байв.{АМ 108.2} 
    

    
      
    

    
      Хасст эцсийн үгээ хэлэх боломж олдоход бууж өгөхөөс татгалзаж буйгаа зарлаад, ам тангаргаа ичгүүргүйгээр зөрчсөн хаан руу хандан, «Би энд зогсож байгаа хааны амласан хамгаалалт, баталгаанд найдан энэхүү зөвлөлийн өмнө сайн дураараа ирсэн” гэж хэлсэн байдаг.—Ibid., vol. 2, р. 84. Энэ үгийг сонссон хурсан олны харц Сигизмунд руу чиглэхэд түүний царай хувхай цайлаа.{АМ 108.3} 
    

    
      
    

    
      Ялын тогтоолыг танилцуулж, цаазаар аваачих ёслол эхлэхээр болов. Сүмийн зэрэгтнүүд яллагдагчид, санваартны өмсгөл өмсгөхөөр өгөхөд тэрээр санваартны нөмрөгийг нь аваад «Бидний Эзэн Есүс Христийг Херод хаан, Пилатын өмнө аваачихдаа доромжлол болгон цагаан нөмрөг нөмрүүлсэн» гэж хэлэв. —Ibid., vol. 2, р. 86. Түүнд сүүлчийн удаа бууж өг гэхэд тэрээр хурсан олны зүг хараад «Би няцвал ямар нүүрээрээ тэнгэр лүү харах болж байна аа? Би жинхэнэ сайн мэдээг тунхагласан олны царайг яаж харах болж байна бэ? Үгүй, би авралыг үхэх гэж буй энэ дорой биенээсээ илүүд үзэж байна” хэмээн хариулжээ. Хувцсыг нь нэг нэгээр нь тайлан ёслол үйлдэхэд санваарнууд түүн рүү хараалын үгс урсгаж байв. Эцэст нь хүмүүс хүзүүнд нь буг чөтгөрийн дүрстэй, ‘Агуу Эсэргүү’ гэсэн бичигтэй пирамид хэлбэртэй цаасыг зүүв. Хасс ‘Миний төлөө өргөст титэм зүүсэн Есүс минь, би Таны төлөө гутамшигт титмийг баяртай өмсөх болно’ гэж хэлжээ.” {АМ 108.4} 
    

    
      
    

    
      Хассыг цовдлоход бэлэн болж санваартнууд ‘Одоо бид сүнсийг чинь буг чөтгөрт даатгаж байна’ гэхэд Жонн Хасс тэнгэр лүү ширтэн, ‘Эзэн Есүс ээ, Та намайг аварсан учир би сүнсээ Тандаа даатгаж байна’ гэж хэллээ.—Wylie, b. 3, ch. 7.{АМ 109.1} 
    

    
      
    

    
      Хасс ийнхүү эрх мэдэлтнүүдийн гарт тушаагдаж, ялын тогтоол гүйцэтгэх газар луу туугдан явлаа. Энэ үед зуун зэвсэгт цэрэг, тансаг хувцастай санваартнууд, зэрэгтнүүд болон Констанц хотын ард иргэдийн сүртэй жагсаал болов. Түүнийг модонд хүлж, түүдэг галаа асаахад бэлэн болоход гэм буруугаа хүлээж, амиа аврах боломжийг дахин олгов. Гэвч Хасс хариуд нь «Би ямар гэм буруутай гэж? Би ямар ч гэм буруугүй гэдгээ мэднэ. Миний бичиж, номлосон бүхэн хүмүүсийг нүглээс, мөхлөөс аврахын тулд байсан гэдгийг Бурхан гэрчилнэ. Тиймээс би бичсэн, номлосон үнэнээ цусаараа батлан харуулж байгаадаа баяртай байна.»— Ibid., b. 3, ch. 7. Түүдэг галыг асаахад тэрээр «Есүс, Давидын Хүү минь ээ, намайг өршөөгөөрэй” гэсэн дууг дуулж эхэлсэн бөгөөд дуугаа амьсгал хураатлаа дуулсан юм.(АМ 109.2) 
    

    
      
    

    
      Хассын дайснууд түүний баатарлаг гэрчлэлийг хараад хүчтэй цохилтод оров. Хасс болон удалгүй цаазлуулсан Иером хоёрын үхлийн талаар нэгэн папын зүтгэлтэн «Эцсийн мөч ирэхэд тэд хоёул тууштай байв. Тэд галд шатаагдах гэж байхдаа хуриманд очих гэж байгаа мэт бэлдсэн. Тэднээс ёолсон дуу гаргаагүй. Тэд галд шатаж байхдаа магтаалын дуу дуулж эхэлсэн бөгөөд галын дөл тэдний дууг нь арай гэж л зогсоосон юм» гэжээ.—Ibid., b. 3, ch. 7.{АМ 109 3} 
    

    
      
    

    
      Хассын цогцос бүрэн шатаж дуусахад, чандрыг нь газрын хөрстэй хамж, Рейн мөрөнд хаяж, чандар нь улмаар их далайд хүрчээ. Үнэний дайснууд Хассын номлосон үнэнийг үндсээр нь тасдаж, устгасан хэмээн бодож байлаа. Голын усаар далайд цутгасан түүний чандар дэлхийн бүх улсад цацагдах үнэний үр болохыг тэд гадарласангүй. Хассын үхэл тэдний мэдэхгүй газарт үнэнийг гэрчлэх арвин үр жимс гаргах учиртай байв. Констанц хотын танхимд сонсогдсон түүний дуу хоолой ирээдүйн бүх цаг үед дуулдах цуурай байсан юм. Хасс үхсэн ч, түүний амиа зориулсан үнэний үг мөхөөгүй. Түүний итгэл, тууштай байдлын үлгэр жишээ хожмын хүмүүст үнэний төлөө эрүү шүүлт үхлийн өмнө тууштай зогсох урам зоригийг хайрласан юм. Түүнийг цаазалсан үйл явдал нь бүх дэлхийд Ромын сүмийн итгэл бишрэл рүү дайрсан харгислалыг илчлэн харуулжээ. Үнэний дайснууд устгахаар хичээж байсан сайн мэдээгээ өөрсдөө ч мэдэлгүйгээр улам илүү дэлгэрүүлэхэд тус болсон юм.{АМ 110.1} 
    

    
      
    

    
      Гэвч Констанц хотод дахин гал өрдөх мод босгогдох байв. Өөр гэрчийн цус үнэний төлөө урсах ёстой байлаа. Иером Хассыг зөвлөлөөр шүүгдэхээр явахад нь үдэж өгөхдөө түүнийг ямар нэгэн аюулд орвол цаг алдалгүй очиж тусална гэж амлаж, түүнд урам зориг хайрлажээ. Өөрчлөн Шинэчлэгчийг хоригдсоныг сонсоод, Иером амлалтаа биелүүлэхээр шууд бэлтгэв. Тэрээр ямар ч хамгаалалтгүйгээр нэг хамрагчийнхаа хамт Констанц хотыг зорьсон юм. Тэрээр хотод ирээд, Хассыг суллуулах ямар ч боломжгүйг харж, өөрийгөө аюулд оруулснаа ухаарав. Ийнхүү хотоос дутаасан боловч замдаа баригдаж, гав гинжээр дөнгөлүүлэн, цэргүүдээр харгалзуулан буцаж ирсэн байна. Зөвлөлийн гишүүд түүний хэлсэн үгийг сонсоод «Түүнийг хамт галд шатаа, галд шатаа” хэмээн хашгирч байлаа.—Bonnechose, vol. 1, р. 234. Ийнхүү Иеромыг шоронд хорьж, зовоон тарчлаахаар дөнгөлж, зөвхөн ус, талхаар хооллож байв. Тэрээр хоригдож, эрүү шүүлтэнд орж, хэдхэн cap болсны дараа хүндээр өвдөж, амиа алдах шахав. Дайснууд нь түүнийг амь алдаж магадгүй хэмээн эмээж байсан тул түүнд арай нааштай хандаж, дахин нэг жил шоронд хорьжээ.{АМ 110-2} 
    

    
      
    

    
      Хассын үхэл хүмүүсийн хүсэж байсан үр дүнд хүргээгүй. Түүнд өгсөн батлан даалтаасаа буцсан үйлдэл хааны уур хилэнг бадраасан тул, зөвлөл Иеромыг шатаахын оронд боломжтой бүх аргаа хэрэглэн түүнийг буулгаж авахыг хүсэж байв. Түүнийг зөвлөлийн өмнө дуудаж ирүүлээд, буруугаа хүлээх эсвэл галд шатах хоёрын аль нэгийг сонгохыг шаардсан юм. Баригдсан дариудаа үхсэн бол хожим эдэлсэн аймшигт зовлонг эдлэхгүй, илүү ивээлтэй байх байв. Гэвч өвчин зовлон, шоронгийн хүнд байдлаас болон санаа зовж, айдас түгшүүрт автаж, анд нөхдөөсөө хагацаж, Хассын үхэлд зүрх нь эмтэрсэн Иером зөвлөлийн саналыг зөвшөөрөв. Тэрээр Католик үзэл номлолд үнэнч байхаа андгайлж, «Ариун үнэн»- ийг зааж байсан Виклиф, Хассын сургаалыг буруутгасан зөвлөлийн шийдвэрийг хүлээн зөвшөөрчээ. —Ibid, vol. 2, р. 141.(АМ 111.1) 
    

    
      
    

    
      Энэхүү аргаа барсан үйлдлээрээ Иером сэтгэлийн дуудлагаасаа хазайж, үхлээс мултрахыг хүсчээ. Гэвч гянданд ганцаар байхдаа хийсэн үйлдлээ ойлгосон байна. Тэрээр Хассын итгэл, тууштай зан чанарыг өөрийн үнэнийг үгүйсгэсэн үйлдэлтэйгээ харьцуулан бодов. Тэрээр үйлчилнэ гэж андгайлсан, өөрийнх нь төлөө загалмай дээр амиа өгсөн тэнгэрлэг Эзэнээ тунгаан бодов. Иером буруугаа хүлээхээс өмнө зовж шаналсан ч гэсэн Бурханы тааллыг мэдэрч сэтгэлээрээ амар тайван байсан юм. Харин одоо зүрх сэтгэлийн харуусал, эргэлзээ түүнийг тарчлааж байлаа. Тэрээр Ромын дарамтаас ангижрахын тулд өөр буултуудыг хийх ёстой гэдгээ мэдэж байлаа. Тэрээр зөвхөн буруу сургаалыг бүрэн хүлээн зөвшөөрснөөр сонгосон замаа дуусгах байв. Тиймээс тэрээр зуурдын зовлонгоос ангижирахын тулд Эзэнээ үгүйсгэхгүй хэмээн сэтгэл шулууджээ.(AM 111.2( 
    

    
      
    

    
      Удалгүй түүнийг дахин зөвлөлийн өмнө авч ирэв. Шүүгчид түүний буултанд сэтгэл ханаагүй байв. Хассын үхлээр зориг орсон тэдний цус урсгах хүслэн шинэ хохирогчдын цусанд шунаж байлаа. Иером зөвхөн үнэнийг бүрэн үгүйсгэж байж амиа аврах бололцоотой байв. Харин тэрээр итгэлдээ үнэнч байж, анд нөхрийнхөө адил галд шатаагдахаар шийджээ.{АМ 112.1} 
    

    
      
    

    
      Ийнхүү Иером хүлээсэн буруу гаа бүрэн үгүйсгээд, үхэх шийтгэ л авсан хүний ёсоор сүүлчийн үгээ хэлэх боломжийг нэр төртэйгөөр шаардав. Түүний хэлэх үгний хүч нөлөөнөөс эмээсэн санваартнууд түүнд тулгаж буй буруутгалыг нэг бол хүлээн зөвшөөрөх эсвэл үгүйсгэх сонголтыг өгчээ. Иером тэдний харгислал, шударга бус явдлыг эсэргүүцэж байв. Тэрээр «Та нар намайг аймшигт шорондоо, хөгц, шуугиан, өмхий дунд бүх эрхийг маань зөрчин, гурван зуун дөчин өдөр хорьсон. Тэгээд намайг дуудан ирүүлээд, заналт дайснуудаар минь үг хэлүүлсэн мөртлөө миний үгийг сонсохоос татгалзаж байна.... Хэрэв та нар үнэхээр мэргэн ухаантай хийгээд дэлхийг гэрэлтүүлэгчид юм бол шударга ёсыг зөрчиж гэм нүгэл үйлдэхгүй байгаач. Би бол ердөө сул дорой, үнэ цэнэгүй, өчүүхэн мөхөс хүн. Би та нараас шударга бус ялыг бүү оноогооч хэмээн гуйж байгаа маань өөрийн төлөө гэхээс илүү та нарын төлөө юм шүү.»— Ibid., vol. 2, рр. 146,147. {АМ 112.2} 
    

    
      
    

    
      Тэд хүсэлтийг нь эцэстээ зөвшөөрөв. Иером шүүгчдийн өмнө сөгдөн суугаад «Үнэнийг үгүйсгэж, Эзэнээ үл тоомсорлох үг хэлүүлэхгүй байхад минь ухаан бодол, үг бүрийг нь удирдаж өгөхийг” Бурханы Сүнснээс гуйлаа. Тэр өдөр Бурханы анхны дагалдагчдадаа өгч байсан «Та нар ... Миний төлөө захирагчид болон хаадын өмнө хүргэгдэх болно. Тэд та нарыг баривчлах үед яах билээ, юу хэлэх билээ гэж бүү санаа зов. Учир нь хэлэх зүйл чинь тэр цагт та нарт өгөгдөнө. Яригч бол та нар бус, та нарын дотор яригч Эцэгийн чинь Сүнс юм» гэсэн амлалт биеллээ олсон юм. Матай 10:18-20. {AM 112.3} 
    

    
      
    

    
      Иеромын үгс хүмүүс, тэр тусмаа дайснуудыг нь бүрэн алмайруулж, гайхашруулав. Тэрээр бүтэн жил шоронд бие махбодын зовлон эдэлж, оюун санааны хямралтай, унших нь битгий хэл харах ч боломжгүй газарт хоригдож байсан. Гэвч түүний танилцуулсан асуудлууд тууштай шамдан суралцаж байсан хүнийхтэй адил тун тодорхой бөгөөд эрх мэдэл бүхий байлаа. Тэрээр шударга бус шүүгчдийн буруутгасан ариун хүмүүсийн нэрсийг сануулжээ. Бүх цаг үед хүмүүсийг гэгээрүүлэх гэж зүтгэж яваад буруутгагдан, яллагдсан боловч, хожим хүндэтгэл хүлээсэн хүмүүс байсаар ирсэн юм. Христ хүртэл шударга бус шүүхээс ял сонсож байсан Юм. {АМ 112.4} 
    

    
      
    

    
      Иером Хассыг буруутгасан ялын тогтоол шударга болохыг хүлээн зөвшөөрч, буруу үзэлд итгэсэн гэж хүлээн зөвшөөрч байсан бол, одоо буруу шийдвэр гаргаснаа зарлан тунхаглан, Хассыг гэмгүй, ариун хэмээн гэрчилжээ. Тэрээр «Би түүнийг хүүхэд байхаас нь мэднэ. Тэрээр шударга, ариун, хамгийн эрхэм хүн байсан. Тэр гэмгүй байсан боловч яллагдсан. ... Би ч мөн адил үхэх дөхсөн байна. Хуурамч гэрчүүд, дайснуудын тамлал зовлонгоос би ухрахгүй. Тэд хэзээ нэгэн цагт мэхлэгддэггүй Агуу Бурханы өмнө хийсэн гүтгэлгийн төлөө хариуцлага хүлээнэ” гэжээ.— Bonnechose, vol. 2, р. 151.{АМ 113.1} 
    

    
      
    

    
      Иером үнэнийг үгүйсгэсэндээ өөрийгөө буруутган «Бага балчраасаа үйлдсэн гэм нүглүүдийн дотроос энэхүү үхлийн газарт Виклиф болон багш хийгээд анд нөхөр болох ариун гэрч Жонн Хассыг буруутгасан бузар гэмийг үйлдсэн үйлдэл оюун санаанд маш хүнд дарамт болж, надад хамгийн гашуун харууслыг төрүүлж байна. Тиймээ! Би үхлээс айсандаа, ичгүүргүй хулчгар зан гаргаж, тэдний сургаалыг буруушаасан гэдгээ чин сэтгэлээсээ, ил тод зарлан тунхаглаж байна. Тиймээс би Хүч Чадлын Дээд Бурханаас нүглүүдийг, ялангуяа энэхүү хамгийн адгийн нүглийг маань уучилж өгөхийг гуйж байна” хэмээжээ. Тэрээр шүүгчдэд хандан зоригтойгоор, «Та нар Виклиф, Жонн Хасс хоёрыг сүмийн сургаалыг гуйвуулсны төлөө бус, харин шашны зүтгэлтнүүдийн шившигт явдлуудыг, тэдний бардамнал болон санваартнуудын бүх гэмт хэргүүдийг зэмлэн буруушаасны төлөө ялласан билээ. Тэдний хэлсэн үгс маргашгүй үнэн бөгөөд би ч гэсэн тэдэнтэй адил үгийг зарлан тунхаглаж байна” гэж хэлэв.{АМ 113 2} 
    

    
      
    

    
      Гэвч түүний яриаг таслан зогсоов. Уур хилэндээ багтарсан сүмийн удирдагчид чангаар, «Бидэнд өөр ямар баталгаа хэрэгтэй юм бэ? Түүнийг бид нүдээрээ хамгийн адгийн тэрс үзэлтэн болохыг харлаа шүү дээ!» хэмээн хашгирцгаав.{АМ 114.1} 
    

    
      
    

    
      Иером дайралтаас айлгүй, «Юу гэнээ! Та нар намайг үхлээс айж байна гэж бодоо юу? Та нар намайг үхлээс илүү аймшигт шоронд жил хорьсон. Та нар надад Туркууд, Еврейчүүд болон харь шүтлэгтнүүдээс хавьгүй илүү хэрцгий хандсан бас амьдаараа ялзарсан. Гэвч гашуудал хүний сэтгэл, зүрхийг мохоодог гэж үзээд огтхон ч гомдоллоогүй. Гэхдээ Христийн шашинтай хүнд ийнхүү үлэмж зэрлэг хандаж байгаад цочирдож байгаагаа илэрхийлэхгүй байж чадахгүй нь» гэжээ.— Ibid., vol. 2, рр. 151-153. {АМ 114.2} 
    

    
      
    

    
      Уур хилэнгийн шуурга дахин дэгдэж, Иеромыг шорон уруу нь даруй авч явав. Гэвч түүний үгс зөвлөлийн гишүүдийн заримд нь гүн сэтгэгдэл төрүүлсэн учир тэд түүний амийг аврахыг хүсэв. Сүмийн өндөр зэрэгтнүүд түүнийг эргэж, зөвлөлийн өмнө буруугаа хүлээхийг шаардаж эхэлжээ. Түүнд Ромын сүмийг эсэргүүцвэл шанд нь хамгийн гэгээлэг ирээдүйг амлаж байв. Гэвч Иером дэлхийн яруу алдрыг амлаж байхад Эзэн нь тууштай татгалзсан шиг шийдвэртээ бат зогсчээ.(АМ 114.3) 
    

    
      
    

    
      Тэрээр «Миний бурууг Ариун Бичээс ашиглан батлаад өг, тэгвэл би буруугаа хүлээе» хэмээв.{АМ 114.4} 
    

    
      
    

    
      Түүнийг ятгаж байсан хүмүүсийн нэг «Ариун Бичээс гэнээ! Тэгвэл бүхнийг Бичээсүүдээр шүүх үү? Сүм бичээсийг тайлбарлахаас нааш хэн тэдгээрийг ойлгож чадах юм бэ?” хэмээн учирлажээ.,{АМ 114.5} 
    

    
      
    

    
      Хариуд нь Иером «Хүний ёс заншлууд Аврагчийн сайн мэдээнээс шгүү үнэтэй гэж үү? Паул захидалдаа хүний ёс заншлуудыг сонсох бус харин Бичээсүүдийг судлах хэрэгтэй гэж сургасан байдаг» гэв. {AM 114.6} 
    

    
      
    

    
      Тэгэхэд «Чи үнэхээр буруу үзэлтэй юм! Би чамаас буруугаа хүлээ гэж гуйж цагаа барсандаа харамсаж байна. Чамайг чөтгөрт эзэмдүүлснийг би харлаа» гэж дуу алдсан билээ.—Wylie, b. 3, ch. 10.{АМ 114 7} 
    

    
      
    

    
      Ийнхүү Иеромыг буруутгасан ялын тогтоол гарав. Түүнийг Хассын амиа алдсан газар аваачжээ. Тэрээр замдаа дуу аялан, нүүрэндээ баяр хөөр хийгээд амар тайвнаар дүүрэн байлаа. Тэрээр Христ рүү ширтэж байсан бөгөөд үхлээс айж эмээгээгүй. Ялын тогтоол гүйцэтгэхээр гал өрдөхөөр ард нь зогсоход Иером «Урагшаа зоригтой гараад ир. Нүдний минь өмнө галаа асаа. Би айж байсан бол энд ирэхгүй байх байсан» гэж ХЭЛЖЭЭ. {АМ 114.8} 
    

    
      
    

    
      Гал дүрэлзэн асахад тэрээр эцсийн үгээ хэлэхдээ залбирсан билээ. Тэрээр «Хүч Чадлын Дээд Эцэг Эзэн минь, намайг өрөвдөн, нүглүүдийг минь уучлаарай. Таны үнэнд үргэлж хайртай байсныг маань Та мэднэ” гэж залбирчээ.—Bonnechose, vol. 2, р. 168. Ийнхүү цааш дуу нь сонсогдохоо больж, уруул нь залбирлаар өмөлзсөөр байлаа. Гал шатаж дуусахад, үнэний гэрчийн чандрыг шороотой хамт хамаад, Хассынхтай адил Рейн мөрөнд хаясан билээ.{АМ 115.1} 
    

    
      
    

    
      Ийнхүү Бурханы итгэмжит гэрлийг түгээгчид амиа алдсан юм. Гэвч тэдний тунхагласан үнэний гэрлийг, баатарлаг үйлсийг хэзээ ч устгаж чадаагүй. Энэ нь дэлхийд мандаж буй нар болон үүрийн гэгээг хүн зогсоох гэж оролдож буй мэт бүтэшгүй зүйл байв.(АМ115-2) 
    

    
      
    

    
      Хассыг цаазалсан үйл явдал Бохемид уур хилэн дургүйцлийн галыг бадраав. Түүнийг санваартнуудын заль мэх, хааны урвалтын золиос болсныг үндэстэн даяараа мэдэж байлаа. Ард түмэн түүнийг үнэний итгэмжит багш гэж нэрлэн, алах ял оноосон зөвлөлийг гэмгүй хүн алсан хэмээн буруутгасан юм. Түүний сургаалууд урьд урьдынхаас илүүтэй олны анхаарал татаж эхлэв. Папын зарлигаар Виклифийн бичээсүүдийг галдан шатаах шийдвэр гарчээ. Гэвч устгалгүй, нууц байсан бичээсийг ил гаргаж, Библитэй тулган судалж эхэлсэн бөгөөд хүмүүс бичээсийг чадах ядахаараа олж уншсанаар олон хүн өөрчлөлт шинэчлэлийг хүлээн зөвшөөрч эхэллээ.{АМ 115 3) 
    

    
      
    

    
      Хассыг алсан алуурчид үхлээр нь дамжин бий болсон ялалтыг хараад зүгээр суугаагүй. Пап, хаан хоёр уг хөдөлгөөнийг нухчин дарахаар нэгдэж, Сигизмундын цэргүүд Бохемид орж ирэв.{АМ 115.4) 
    

    
      
    

    
      Гэвч аврагч гарч ирэв. Дайн эхэлсний дараа нүд нь хараагүй болсон ч тухайн үеийн хамгийн гарамгай жанжнаар нэрлэгдсэн Зиска Бохемичуудын удирдагч байлаа. Бурханы тусламж болон зөвт үйлс бүтээж байгаадаа итгэсэн ард түмэн хамгийн хүчтэй зэвсэгт хүчнийг эсэргүүцэн зогссон юм. Хаан олон удаа цэргийн шинэ хүчнийг бүрдүүлж, Бохемийг эзлэн түрэмгийлсэн ч гутамшигтайгаар ялагдсаар байлаа. Хассын талынхан үхлийн айдсаа даван гарсан тул, тэднийг дийлэх юу ч байсангүй. Дайн эхэлснээс хэдхэн жилийн дараа зоригт Зиска амь үрэгдсэн ч, түүний орон зайг зоригтой, ур чадвартай, зарим талаараа илүү гарамгай удирдагч болох Прокоп жанжин залгамжилсан юм.{AM 116.1} 
    

    
      
    

    
      Сохор дайчны амь үрэгдсэнийг мэдсэн Бохемийн дайснууд алдсан бүхнээ эргүүлэн олж авах таатай боломжийг ашиглахаар завдав. Пап Хассынхны эсрэг аян дайн зарлаж, Бохеми уруу их хэмжээний цэрэг илгээсэн ч тэд аймшигтайгаар ялагдсан юм. Тэд дахин аян дайн зарлав. Папын эрхшээлд байдаг Европийн орнуудад цэрэг татах, хөрөнгө мөнгө, дайны зэр зэвсэг цуглуулах ажил өрнөв. Папыг олон хүн дэмжихээр нэгдэж, Хассыг дэмжигч эсэргүүнүүд ор мөргүй устах аюул бий болов. Ийнхүү ялна гэдэгтээ итгэсэн их цэрэг Бохемид цөмрөн орлоо. Ард олон тэднийг эсэргүүцэхээр нэгдсэн байлаа. Хоёр хүчин голын хоёр захад тулж ирэв. «Эзлэн түрэмгийлэгчид харьцангүй давуу хүчтэй байсан ч гол гатлан гарч ирээд, зорьж ирсэн Хассынхантай тулалдахын оронд, дайчдыг нь ширтэн алмайран чимээгүй зогсов.»—Wylie, b. 3, ch. 17. Гэнэт ер бусын айдас их цэргийг нөмрөн авлаа. Папын цэргүүд сэлмээ далайж ч амжилгүй, үл үзэгдэх хүчинд цохиулах мэт бутран, тарж одов. Хассынхан зугтагчдыг хөөн, олон тооны цэргийг нь хөнөөж, ялалт байгуулагчид үлэмж олз омог хураав. Дайн Бохемичуудыг ядууруулах биш, харин баяжуулсан билээ. {АМ 116,2} 
    

    
      
    

    
      Хэдэн жилийн дараа шинэ папын удирдлага дор дахин аян дайн өрнөв. Урьдын адил пап Европын харьяат улсуудаасаа цэрэг, хөрөнгө мөнгө татав. Энэхүү аюултай үйл хэрэгт оролцсон хүмүүст үлэмж шан харамж амлаж байв. Дайчдад хамгийн адгийн гэм нүглийг нь бүрэн уучлах баталгааг өгч байлаа. Дайны талбарт амь үрэгдсэн хүмүүст тэнгэрт үлэмжийн шагнал амлаж, амьд үлдсэн цэргүүдэд дайнаас алдар нэр, эд баялаг хүртэнэ гэж хэлж байв. Дахин их цэрэг цуглаж, Бохемид цөмрөн оржээ. Хассыг дэмжигчид ухарч, дайснууд нутгийн гүнд нэвтрэн, тэд аль хэдийн ялалт байгуулсан мэт сэтгэгдэлтэй болсон байв. Энэ үед Прокопын цэргүүд хориглолт хийн, довтолж, халз тулахаар ойртон ирэв. Ямар ч бэлтгэлгүй хуарандаа байсан эзлэн түрэмгийлэгчид гэнэт алдсанаа ухаарчээ. Давшин ирж буй Хассын цэргийн чимээнээр дайснуудын бараа нь харагдаа ч үгүй байхад самгардаж эхлэв. Хаанхүү, жанжин, эгэл цэргүүд хуяг дуулгаа тайлан хаяж, хандсан зүг бүртээ зугтжээ. Цэргүүдийг толгойлж явсан папын төлөөлөгч дэмий айн сандарч, жагсаалаа орхисон цэргүүдээ тогтоохыг оролдож байлаа. Толгойлогч эцэст нь арга буюу дутаагчидтай нийлэв. Тэд бүрэн ялагдал хүлээж, ялалт байгуулсан тал дахин үлэмжийн олз омогтой буцав.{АМ 116.3} 
    

    
      
    

    
      Ийнхүү хоёр дахь уд аагаа Европын хамгийн хүчирхэг үндэстнүүдийн, тулаанд гарамгайшсан, дайнд хатуужсан, зоригт дайчдаас бүрдсэн цэргүүд жижиг, буурай үндэстний өмнө илдээ ч сугалж амжилгүй зугтсан юм. Энэ бол Бурханы хүч чадлын илэрхийлэл байлаа. Түрэмгийлэгчид ер бусын айдаст автав. Улаан тэнгист Фараоны цэргүүдийг живүүлж, Мидианчуудын их цэргийг Гидеон гурван зуун цэргүүдтэйгээ элдэн хөөж, ганц шөнийн дотор бардам Ассирийн цэргүүдийг хоосруулж байсан шиг Эзэн мутраа сунгаж, түрэмгийлэгчдийг сарниулсан юм. «Тэд айхаар юм байхгүй газар ихэд айсан билээ. Учир нь Бурхан чамайг бүслэгчдийн ясыг бутраан тараасан» Дуулал 53:5.{АМ 117.1) 
    

    
      
    

    
      Папын удирдагчид хүч түрэмгийлж чадаагүй тул, эцэстээ дипломат хэлэлцээрхийх болжээ. Тэгээд Бохемичуудад итгэл бишрэлийн эрхчөлөө олгох нэрийдлээр тэднийг Ромын эрхшээлд оруулах тохиролцоо хийсэн байна. Бохемичууд Ромтой энхийн хэлэлцээр хийхдээ Библийг чөлөөтэй номлох, Эзэний зоогийн ёслолд сүмийн талх, дарс хүртэх, хүндэтгэлийн мөргөлийг эх хэлээрээ зохион явуулах болон санваартнуудыг улс төрийн албан тушаал, эрх мэдлээс чөлөөлөх дөрвөн болзол тавьжээ. Мөн гэмт хэрэг үйлдсэн тохиолдолд иргэний шүүх санваартан, эгэл ардыг ялгалгүй шүүх эрх мэдэлтэй байхаар болов. Папын эрх баригчид эцэст нь «Хассыг дэмжигчдийн дөрвөн болзлыг хүлээн зөвшөөрч, харин журмыг тайлбарлах, хэрэгжилтийг хянах эрхийг сүмийн зөвлөл эдлэх ёстой гэв. Энэ нь эрх мэдлийг пап болон эзэн хаанд өгсөн гэсэн үг.»— Wylie, b. 3, ch. 18. Энэхүү гэрээгээр Ром цэргийн хүчээр олж авч чадаагүй эрх мэдлээ хууран мэхлэлт, хуйвалдаанаар олж авсан юм. Тэрээр Библийг өөрийнхөө эрх ашигт нийцүүлэн гуйвуулдгийн адил, Хассынханы тогтоолыг өөрийнхөө ашиг сонирхолд нийцүүлэн тайлбарлажээ.{АМ 118.1} 
    

    
      
    

    
      Бохемийн ард түмэн эрх чөлөөгөө алдсанаа мэдээд гэрээг хүлээн зөвшөөрөхгүй гэдгээ мэдэгдэв. Тэдний дунд хагарал, талцал, тэмцэл үүсэн бий болж бие биенийхээ цусыг урсгаж эхлэв. Энэхүү тэмцэлд Прокоп амь эрсдэж, Бохемийн эрх чөлөө устаж үгүй болсон юм.{АМ 118 2} 
    

    
      
    

    
      Хасс, Иером хоёрыг барьж өгсөн Сигизмунд Бохемийн хаан болж, Бохемийн ард түмний эрхийг хамгаалах ам тангаргаа үл хайхран папын засаглалыг тогтоож эхэллээ. Тэрээр Ромд дуулгавартай хандсаны үр дүнд юу ч олж аваагүй. Тэрээр хорин жил үр дүнгүй ажиллаж, зовж шаналсан юм. Урт үр дүнгүй тэмцлийн уршгаар цэргүүд нь үрэгдэж, эд хөрөнгө нь хоосорчээ. Тэрээр нэг жил хаанчлаад, хаант улсаа иргэний дайны ирмэгт аваачин, үр удамдаа арилшгүй муу нэрийг үлдээгээд өөд болжээ.{АМ 118 3} 
    

    
      
    

    
      Үймээн, самуун цус урсгах явдал удаан сунжрав. Харийн цэргүүд Бохемийг эзлэн түрэмгийлж, дотоодын зөрчил улс үндэстнийг доройтуулсаар байв. Сайн мэдээнд үнэнч байсан цөөн тооны хүн цуст хавчлагын золиос болов.{АМ 118.4} 
    

    
      
    

    
      Урьд ахан дүүс нь Ромтой гэрээ байгуулж, гажуудалд автсан шиг эртний итгэл бишрэлээ хадгалж үлдсэн хүмүүс «Нэгдсэн Ахан Дүүс» нэртэй онцгой сүм байгуулжээ. Тэдний үйлдэл нийгмийн бүх давхаргын үзэн ядалтыг өдөөсөн байна. Гэвч тэдний тууштай байдал ганхаагүй. Ой мод, агуй хадаар орогносон тэд Бурханы үгийг уншиж, Түүнд мөргөхөөр цугладаг байв.{АМ 119.1) 
    

    
      
    

    
      Өөр бусад улсад нууцаар илгээсэн элч нар бусад хотод тэдэнтэй адил хавчлагын бай болсон үнэнийг сахигч бүлэг хүмүүс байгааг олж мэджээ. Тэртээх Альпийн уулсын дунд Бичээсүүд дээр үндэслэсэн эртний сүм оршин тогтнож байсан бөгөөд, Ромын хуурамч сургаал, завхралуудын эсрэг тэмцсээр байв.»—Wylie, b. 3, ch. 19. Тэд энэхүү мэдээг үлэмжийн баяр хөөртэй хүлээн авч, Уолденсийн Христэд итгэгчидтэй холбоо тогтоосон байна.{AM 119 2} 
    

    
      
    

    
      Сайн мэдээнд үнэнч Бохемичууд хавчлагын харанхуй шөнөөр, түнэр харанхуйд өглөөг хүлээх хүний адил тэнгэрийн хаяаг ширтэн хүлээсээр байлаа. «Тэд бузар муу өдрийг үзэх тавилантай байсан ч... үүр цайх хүртэл нэгэн зуун өнгөрөх болно гэж Хассын айлдсан, Иеромын бататгасан үгсийг санаж байв. Эдгээр үгс Таборчуудын хувьд (Хассынхан) боолчлогдож байсан арван хоёр аймагт Иосефын ‘Би үхэвч Бурхан та нарт туслахаар ирж, та нарыг энэ газраас дагуулан гаргана’ гэсэн үгтэй адил байв.— Wylie, b. 3, ch. 19. «Арван тавдугаар зууны төгсгөлд Ахан Дүүсийн сүмүүд алгуурхан боловч тогтвортой өссөөр байв. Хэдий тэд эрх чөлөөгүй байсан ч, харьцангуй амар тайван оршиж байлаа. Арван зургадугаар зууны эхэнд тэдний сүмүүдийн тоо Бохеми болон Моравид хоёр зуу гаруй болжээ.»— Ezra Hall Gillett, Life and Times of John Huss, vol. 2, p. 570. «Галын дөл болон сэлэмний ирнээс зугтсан үлдэгчид Хассын зөгнөн хэлсэн үүр цайх гэрлийг үзэх хувьтай байжээ.»—Wylie, b. 3, ch. 19.{АМ 119.3}
      

      

    

    
      7—Лютер Ромоос Хөндийрсөн нь
    

    
      
    

    
      Сүмийг папын засаглалын харанхуйгаас итгэлийн гэрэл рүү удирдахаар дуудагдсан хүмүүсээс хамгийн агуу байр суурийг Мартин Лютер эзэлнэ. Бурханаас эмээж, Ариун Бичээсээс өөр юуг ч итгэлийн үндэс гэж хүлээн зөвшөөрдөггүй зоримог, дайчин үнэнч шударга Лютер тухайн цаг үеийнхээ төлөө төрсөн хүн байв. Бурхан түүгээр дамжуулан, сүмийг шинэчилж, дэлхийг гэрэлтүүлэн, өөрчлөн шинэчлэлийн их үйлсийг бүтээсэн билээ.{АМ 120.1} 
    

    
      
    

    
      Лютер сайн мэдээний элч нарын адил ядуу зүдүү гэрт төрж өссөн юм. Тэр бага насаа Герман ажилчны гэрт өнгөрөөжээ. Уурхайчин эцэг нь шаргуу хөдөлмөрлөж сургалтын төлбөрийг нь өгч байв. Эцэг нь түүнийг хуульч болгох хүсэлтэй байсан ч Бурхан түүнийг олон зууны турш алгуурхаи сүндэрлэж буй агуу хүмүүсийг босгон байгуулагч болгохыг зорьжээ. Хязгааргүй мэргэн ухаан болох Бурхан Лютерыг чухал үүргээ гүйцэтгүүлэхийн тулд зовлон, ганцаардал, хатуу сахилгажуулалт дор хүмүүжүүлсэн юм.{АМ 120 2} 
    

    
      
    

    
      Лютерын эцэг хүчтэй, хурц ухаантай хүн байсан бөгөөд шударга шулуун, дайчин, шийдэмгий зан чанартай байв. Тэрээр ямар ч нөхцөлд хүлээсэн үүрэгтээ үнэнч байдаг байлаа. Үнэнч шударга зан чанар нь түүнийг сүм хийдийн тогтолцоонд ухаалаг хандахад нь нөлөөлжээ. Лютер аавынхаа саналыг нь авалгүй сүмд шавилан суусанд тэрээр маш их бухимдсан байна. Тэд хоёр жил харилцаагаа тасалж, хожим эвлэрсэн ч сүмийн талаарх байр суурь нь өөрчлөгдөөгүй юм.{АМ 120.3} 
    

    
      
    

    
      Лютерын эцэг эх, үр хүүхдийнхээ боловсрол хөгжилд тун их анхаарал тавьдаг байв. Тэд хүүхдүүдээ Бурханы мэдлэгээр өсгөж Христэд итгэгчийн ёс зүйд сургахыг хичээдэг байжээ. Хүү нь Эзэний нэрийг санаж Бурханы үнэнийг дэлгэрүүлэхэд хувь нэмрээ оруулаасай гэж бодон, эцэг нь үргэлж сонсогдохоор залбирдаг байв. Хүнд хэцүү амьдрал дахь ёс зүй, оюун санааны хүмүүжилд нь сайнаар нөлөөлөхөд эцэг эх нь хувь нэмрээ оруулж байв. Хүүхдүүдээ бурханлаг тусч хүн болгохын тулд тэд чин үнэнээр тууштай зүтгэжээ. Тэд чанд хатуу хурц зангаасаа болж заримдаа хэтэрхий хатуурхаж байсан ч Шинэчлэгч маань эцэг эхийнхээ алдаа гаргаж байсныг хүлээн зөвшөөрч сахилгажуулалтыг нь буруушаах биш харин ч сайшааж байв.{АМ 121.1} 
    

    
      
    

    
      Түүний багадаа сурч байсан сургууль нь Лютерт хатуу, харгис хэрцгий ханддаг байв. Эцэг эх нь үлэмж ядуу учир тэрээр өөр тосгонд орших сургуульдаа явахдаа айлын хаалга тогшин дуу дуулж, хоолоо олж иддэг байсан ч ихэнхдээ өлсгөлөн явдаг байв. Тухайн үеийн шашны гутранг мухар сүсгийн ойлголтууд түүнийг ихэд айлгадаг байлаа. Тэрээр орой унтахдаа Бурханыг тэнгэрлэг энэрэнгүй Эцэг бус харин хахир хатуу, харгис ширүүн, залхаан цээрлүүлэгч хэмээн төсөөлж, ирээдүйгээ бодохоос зүрх нь шимширч, айдсаар дүүрдэг байжээ.(АМ 121.2} 
    

    
      
    

    
      Лютер ийнхүү сэтгэлийн маш их гутрал дунд байсан ч зүрх сэтгэлээ сэргээх ёс суртахуун, оюун ухааны өндөр жишигт хүрэхээр эргэж буцалтгүй шийдсэн байв. Тэрээр мэдлэгээр цангаж байсан ба түүний үнэнч зан чанар нь өнгөц бардам байдлыг биш харин амьдралд үнэ цэнэтэй, хэрэгтэй зүйлсийг хүсэн тэмүүлэхэд хөтөлжээ.{АМ 121.3} 
    

    
      
    

    
      Түүнийг 18 настайдаа Ерфуртын Их Сургуульд элсэн ороход аж амьдрал, боломж нөхцөл нь урьдынхаас сайжирсан байлаа. Эцэг эх нь шаргуу хөдөлмөрлөн, хянамгай байдлаар амьдралаа сайжруулсан бөгөөд түүнд хэрэгтэй дэмжлэгийг үзүүлж байв. Мөн ухаалаг, эрүүлээр сэтгэдэг найз нөхдийнхөө тусламжаар урьдын амьдралын дарамтаас бага зэрэг салсан байна. Тэрээр шилдэг зохиолчдын бүтээлүүдийг судалж, тэдний дэвшүүлж буй шинэ санааг хуримтлуулж мэргэн ухааныг эзэмшихэд бүх хүч чадлаа дайчилжээ. Урьд нь багш нарын хатуу гар дор хүмүүжиж, гоц гэдгээ эртнээс харуулсан бөгөөд эдүгээ боломж нь сайжирснаар оюун ухаан нь асар хурдтай хөгжиж байв. Ой тогтоолт, амьд төсөөлөл, тунгаан бодох чадвар, няцашгүй хичээл зүтгэл нь түүнийг бусад сурагчдаас дээгүүр эгнээнд хүргэв. Оюун ухааны сахилга бат нь түүний ойлголтыг хөгжүүлж, сэтгэхүйг сэргээн, үзэл бодлыг нь хурцалж амьдрал, тэмцэлд бэлтгэж өгсөн юм.(АМ 121.4) 
    

    
      
    

    
      Лютер Эзэнээс эмээдэг байсан учир зорилгодоо туйлбартай, Бурханы өмнө даруу байдаг байв. Тэрээр ямагт Бурханы дэмжлэгээс хараат гэдгээ ухаарч зүрх сэтгэлээ удирдуулан дэмжлэг авахын тулд өглөө бүрийг залбирлаар эхэлдэг байлаа. Тэрээр «Хагас дутуу судалгаа хийснээс сайн залбирах нь дээр» гэж хэлдэг байв.—D’Aubigne, b. 2, ch. 2.{АМ 122 1} 
    

    
      
    

    
      Лютер нэгэн өдөр их сургуулийн номын санд ном үзэх явцдаа латин хэл дээр бичигдсэн Библи олжээ. Тэр ийм номыг өмнө нь хараагүй бөгөөд ийм ном байдаг гэдгийг ч мэддэггүй байжээ. Тэрээр зөвхөн олон нийтийн мөргөлийн цуглаанд уншигддаг сайн мэдээний номууд хийгээд захидлуудын тодорхой хэсгүүдээс сонсож байсан ба тэдгээрийг Библи гэж төсөөлдөг байлаа. Харин одоо анх удаа Бурханы үгийг бүрэн эхээр нь олж харжээ. Айх гайхах зэрэгцсэн Лютер ариун хуудсуудыг эргүүлж, цохилох зүрхээ даран байж, амин үгнээс уншаад үе үе «Бурхан минь та надад ийм ном өгсөн гэж үү» хэмээн дуу алдаж байлаа.—D’Aubigne, b. 2, ch. 2. Тэнгэр элч нар түүнийг бүчиж, Бурханы сэнтийгээс цацрах гэрэл оюун ухаанд нь үнэний эрдэнэсийг илчилж өгөв. Тэрээр Бурханыг хилэгнүүлэхээс ямагт эмээдэг байсан ч өөрийгөө нүгэлтэн гэдгийг өмнөхөөсөө ч илүү ухаарав.(АМ 122.2) 
    

    
      
    

    
      Нүглээс чөлөөлөгдөж, Бурхантай эвлэрэх гэсэн чин хүсэл нь сахил хүртэж, сүмд шавилан суухад хүргэсэн юм. Тэрээр энд л хамгийн хүнд хүчир ажилд дайчлагдаж, айлаас айлд очин гуйлга гуйдаг байсан тэрээр хүндлэл талархлыг хамгийн ихээр хүсдэг насандаа байсан ч сэтгэл өвтгөсөн хүнд хүчир ажлыг нүглийн төлөө зайлшгүй төлөх төлөөс хэмээн бодож гутамшгийг тэвчээртэйгээр даван гарчээ.{АМ 123.1} 
    

    
      
    

    
      Өдөр тутмын ажлаас чөлөөлөгдсөн мөч, унтах нойр, тарчигхан хоолоо зооглох цагаасаа хасан байж Бичээсийг судалж байлаа. Тэрээр Бурханы үгийг судлахдаа хамгаас их баярладаг байв. Тэрээр сүмийн хананд гинжлэн өлгөсөн Библийг олоод, уншихаар байнга очдог болжээ. Нүглийн тухай ойлголт нь гүнзгийрэх тусам тэрээр өршөөл амар тайвныг өөрийн хүчээр олж авахыг эрмэлзэх болов. Тэрээр сүм хийдэд шавилан суувч арилахгүй байгаа биеийн бузар хүслийг номхруулахын тулд мацаг барьж, унталгүй залбирч, өөрийгөө тарчлаан занчдаг байсан юм. Тэрээр Бурханы өмнө хүлээн зөвшөөрөгдөх цэвэр ариун зүрх сэтгэлтэй болохын тулд ямар ч золиос гаргахаас буцахгүй байлаа. Тэрээр «Би санваартны дүрэм журмаа үгээр хэлэхийн аргагүйгээр бат сахидаг байлаа. Хэрэв санваартан үйлсээрээ диваажинд ордог байсан бол би лав зайлшгүй орох байсан. Хэрэв ийм байдал удаан үргэлжилсэн бол би өөрийгөө үхтэл тамлан зовоох байсан» хэмээжээ.—Ibid., b. 2, ch. 3. Лютер хатуу дэглэм дор туйлдаж үе үе ухаан алддаг болсон бөгөөд энэ өвчин нь хожим ч эдгэрээгүй юм. Гэвч энэ бүх хичээл зүтгэл, цөхөрсөн зүрх сэтгэлд нь ямар ч тайтгарал өгсөнгүй.{АМ 123 2} 
    

    
      
    

    
      Түүний цөхрөл эцэстээ туйлдаа хүрч бүх найдвараа алдах үед Бурхан Лютерт туслах анд нөхрийг өгчээ. Бат итгэлт Стаупитц Лютерт Бурханы үгийг танилцуулж, өөртөө анхаарахаа больж, Бурханы хуулийг зөрчигчид аймшигтайгаар шийтгэгдэх талаар байнга бодохоо больж, нүглийг уучлагч Аврагч Есүс рүү харахыг хүсэв. Бурханы нигүүлслийг танилцуулсан элч «Нүглээ тунгаан, биеэ зовоохийн оронд Аврагчид өөрийгөө даатга. Аврагч, Түүний зөвт амьдрал, Түүний үхлийн цагаатгалд итгэж найд ... Бурханы Хүүг сонс. Тэрээр чамайг тэнгэрийн таалалд оруулахын тулд хүн болсон юм.” «Чамайг эхлээд хайрласан Түүнийг хайрла» хэмээжээ.—Ibid., b. 2, ch. 4. Түүний үгс Лютерын сэтгэлд гүн ул мөрөө үлдээсэн юм. Лютер удаан хугацаанд буруу үзлээр явсны эцэст үнэнийг ойлгож, цөхөрсөн сэтгэлээ тайвшруулах боломжтой боллоо.{АМ 123.3} 
    

    
      
    

    
      Лютер санваартны сахил хүртэж, сүм хийдэд шавилахаа больж, Виттенбургийн Их Сургуульд багшлахаар дуудагдав. Тэрээр тэнд бичээсүүдийг эх хэл дээрээ судалж байв. Мөн Библийн тухай лекц уншиж, Дуулал, Сайн мэдээний номууд, захидлуудыг сурагчдадаа баяр хөөртэйгөөр тайлбарладаг байв. Дотны анд ах болох Стаупитц түүнийг индэр дээрээс Бурханы үгийг номлохыг шаардаж эхлэв. Тэд удаан маргасны эцэст Лютер анд нөхдийнхөө ятгалгад буун өгчээ. Тэрээр аль хэдийн Бичээсийг маш сайн мэддэг болсон бөгөөд Бурханы нигүүлсэл түүн дээр оршиж байв. Үнэнийг тунхаглаж буй уран үгс, тод дүрслэл, эрч хүч хүмүүст ойлголт өгч, гал дөл нь хүмүүсийн зүрхэнд мэдрэгдэж байлаа.{АМ 124.1} 
    

    
      
    

    
      Лютер тухайн үедээ папын сүмд үнэнч байсан бөгөөд ирээдүйгээ өөрөөр төсөөлж чаддаггүй байв. Тэрээр Бурханы хүслээр Ром руу айлчлах боломжтой болжээ. Тэрээр явган аялж, сүм хийдүүдээр хоног төөрүүлж явав. Италийн нэгэн сүмийн эд баялаг, сүр жавхлан, тансаг хээнцэр байдлыг хараад гайхшралд автжээ. Хаанаас өндөр шан харамж авдаг санваартнууд орд харшид амьдарч, хамгийн үнэтэй тансаг хувцас өмсөж, элбэг дэлбэг ширээн дээр найрлаж байлаа. Лютер тэр дүр зургийг өөрийн золиослол, хүнд хэцүү амьдралтай эмзэглэн байж харьцуулав. Түүний оюун санаа самуурчээ.{АМ 124.2} 
    

    
      
    

    
      Эцэст нь тэрээр долоон толгодоос бүрдсэн хотыг олж харав. Түүний сэтгэл хөдлөн газар унаж «Ариун Ром хотноо таны амрыг айлтгая” гэж дуу алдсан.— Ibid., b. 2, ch. 6. Тэрээр хотод ирээд, сүмүүдээр нь орж санваартнуудын ярих гайхамшигтай домгуудыг сонсож, шаардлагатай бүх заншлуудыг хийв. Лютер хаашаа ч харсан айдас хүйдэст автагдаж байв. Тэрээр сүмийн бүх зэрэг дэвтнүүдийг гэм нүгэл ноёрхож буйг олж харжээ. Хуврагууд зохисгүй хошигнол ярьж, сүмийн хурлын үеэр тасралтгүй сонсогдох бузар муухай ярианаас эмээж эхлэв. Хотын санваартнууд болон ард иргэд ялгаагүй хий хоосон ихэрхэл, шалиг үг яриагаар дүүрснийг харав. Түүнийг хаашаа ч харсан ариун ёсыг сахихын оронд хараал, бузар муухай зүйлс таарч байв. Тэрээр «Ромд үүрлэж байгаа гэм нүгэл, зүсэн бүрийн бузар үйлсийг төсөөлж ч чадахгүй байв. Тэдгээрийг харж сонсож байж л итгэнэ. Хэрэв там гэж байдаг бол Ром хотын дор байлаа. Учир нь Ромыг бүх төрлийн гэм нүглийн үүр уурхай гэж ярьдаг нь үнэн ажээ.»— Ibid., b. 2, ch. 6.[AM 124.3} 
    

    
      
    

    
      Тухайн үед пап лам аврагч Ромын шүүх танхимын шатаар буухдаа тухайн шатыг Иерусалимаас Ром руу илгээсэн гэх «Пилатийн шатаар өвдөглөн өгссөн хүн бүрийн гэм нүглийг уучлах зарлиг гаргаад удаагүй байв. Лютерыг тэр шатаар өвдөг сөгдөн өгсөж явахад «Зөвт хүн итгэлээр амьдарна» Ром 1:17 гэсэн үгс аянга цахилах мэт сонсогдов. Тэрээр айх гайхах зэрэгцэн, тэр даруй хөл дээрээ зогсоод тэр газрыг орхин оджээ. Тэрхүү эшлэл зүрх сэтгэлд нь байнга сонсогдсоор байв. Лютер тэр цагаас эхлэн аврагдахын тулд хүний үйлсэд найдах боломжгүй бөгөөд зөвхөн Христийн хүчинд найдах нь чухал болохыг өмнөхөөсөө илүү тодорхой ойлгосон юм. Ийнхүү нүд нь нээгдсэн Лютер папын засаглалын мэхлэлтүүдэд дахин хууртаагүй билээ. Тэрээр Ромд итгэхээ больж, зүрх сэтгэлээ хөндийрүүлэн, папын сүмээс бүх харилцаагаа таслах хэмжээнд хүрчээ.(АМ 125.1) 
    

    
      
    

    
      Лютер Ромоос буцаж ирээд, Виттенбургийн Их Сургуулиас шашны ухааны докторын зэрэг горилжээ. Ингэснээр хайртай Бичээсүүдээ судлахад илүү эрх чөлөөтэй болсон юм. Лютер папын үг сургаал бус харин Бурханы үгийг насан туршдаа хичээн судалж, итгэмжтэйгээр номлох ариун тангараг өргөлөө. Тэрээр ердийн санваартан профессор биш харин Библийг эрх мэдэлтэйгээр тунхаглагч элч байлаа. Тэрээр үнэнээр өлсөж цангасан Бурханы хоньдыг тэжээх хоньчин болохоор дуудагдсан юм. Тэрээр Христэд итгэгчид, Ариун Бичээсүүдийн эрх мэдлээр заагдаагүй ямар ч үзэл суртлыг хүлээн авч болохгүй гэдгийг хүчтэй тунхаглав. Эдгээр үгс папын хэмжээлшгүй эрх мэдэлд хүчтэй цохилт болжээ. Эдгээр үгс Өөрчлөлт Шинэчлэлтийн гол зарчим нь байлаа.(АМ 125.3) 
    

    
      
    

    
      Лютер хүний үзэл онолыг Бурханы үгнээс өндөрт өргөмжлөхийн аюулыг олж харсан байлаа. Тэрээр судлаач багш нарын эргэлзээн дээрх үл итгэсэн байдлыг шүүмжилж, ард түмнийг удирдсаар ирсэн гүн ухаан, үзэл онол, номлолыг эсэргүүцэв. Тэрээр ийм төрлийн судалгаа ямар ч хэрэгцээгүй төдийгүй аюултай хэмээн шүүмжилж өөрийг нь сонсдог хүмүүсийн оюун ухааныг гүн ухаан, шашин судлаачдын хийрхлээс холдуулж, эш үзүүлэгч, элч нарын тунхагласан мөнхийн үнэнд хандуулахыг эрмэлзэж байв.{АМ 126.1} 
    

    
      
    

    
      Үгийг нь хүсэн хүлээж байсан ард түмэнд түүний мэдээ их үнэ цэнэтэй байлаа. Тэд урьд нь хэзээ ч ийм сургаал сонсож байсангүй. Аврагчийн хайр, уучлал, цусаараа хийж буй эвлэрүүллийн талаарх амар тайван, сайн мэдээ хүмүүсийн сэтгэлийг баясгаж, тэдэнд мөнхийн найдвар төрүүлж байлаа. Ийнхүү Виттенбургээс дэлхийн өнцөг булан бүрт цацрах дэлхийн төгсгөлийн цагт тод гийх гэрэл бадамлан ассан билээ.{AM 126.2} 
    

    
      
    

    
      Гэвч харанхуйтай нийцдэггүй, үнэн худал хоёрын хооронд эвлэршгүй зөрчил оршин байдаг аа. Нэгийг нь өргөмжилж хамгаалахын тулд нөгөө рүү нь дайрч, түлхэн унагахаас өөр арга байхгүй. Аврагч «Би энх тайвныг бус харин илд авчрахаар ирсэн юм» (Матай 10:34) гэж тунхагласан юм. Лютер Өөрчлөлт Шинэчлэлийг эхлүүлснээсээ хэдэн жилийн дараа «Бурхан намайг удирддаггүй, харин урагшаа түлхдэг. Тэрээр намайг үүрч явдаг. Би өөрийгөө захирдаггүй. Би амар жимэр амьдрахыг хүсдэг боловч үргэлж тэмцэл, хувьсгалын галд шидэгддэг” хэмээжээ.—D’Aubigne, b. 5, ch. 2. Тэрээр тэмцэхээс өөр аргагүй байдалд орсон юм. {AM 126.3} 
    

    
      
    

    
      Ромын сүм Бурханы нигүүлслийг худалдаж байв. Сүмийн тахилын ширээний оронд мөнгө хүүлэгчдийн ширээ байрлаж (Матай 21:12), худалдаачид, худалдан авагчдын дуу сүмийг дүүргэж байв. Ромчууд гэгээн Петрийн сүмийг барих ажилд мөнгө босгохын тулд нүглийн уучлалыг папын эрх мэдлээр олон нийтэд худалдаж байлаа. Гэмт үйлдлээ худалдсан мөнгөөр Бурханд мөргөх сүм барьж, сүмийн суурь болох булангийн чулууг гэм нүглийн мөнгөөр босгож байлаа. Ромын хөлжих арга нь түүний сүр хүчийг хамгийн ихээр доройтуулсан цохилт байв. Энэ үйлдэл папын засаглалыг шийдвэртэй эсэргүүцэгч хүчтэй эсэргүүцэгчдийг босгож ирсэн бөгөөд папын хаан ширээг нурааж, папын тэргүүнд заларсан гурван титмийг хэрэгсэхгүй болоход нөлөөлсөн юм. {AM 127.1} 
    

    
      
    

    
      Германд Бурханы уучлалыг худалдах төлөөлөгч болж ирсэн Тетзел нь нийгэм болон Бурханы хуулийн эсрэг адгийн гэмт хэргийг үйлдээд, зохих шийтгэлээ хүлээлгүй мултарсан этгээд байсан бөгөөд папын хамгийн бохир бузар муухай адгийн үйл хэргүүдийг гүйцэлдүүлэхээр сонгогдсон байв. Тэрээр боловсролгүй, гэнэн, мухар сүсэгтэй ардыг төөрөгдүүлэхийн тулд адгийн худал хуурмаг үлгэр домгийг тунхаглаж байлаа. Хэрэв хүмүүс Бурханы үгийг мэддэг байсан бол амархан төөрөлдөхгүй байх байв. Тэднийг папын эрхшээлд байлгаж эрх ямбатай удирдагчдын эрх мэдэл, хөрөнгө чинээг зузаатгахын тулд Библи судрыг хүмүүст уншихыг хориглосон байв. (See John С. L. Gieseler, A Compendium of Ecclesiastical History, per. 4, sec. 1, par. 5.) {AM127-2} 
    

    
      
    

    
      Тетзел хотод орж ирэхдээ эхлээд, зарлагуудаа илгээн, «Бурханы ивээл болон ариун Эцгийн нигүүлсэл үүдэн дээр чинь ирлээ” гэж чангаар зарлуулдаг байв. —D’Aubigne, b. 3, ch. 1. Бурханы нэрийг барьсан хоёр нүүртэнг хүмүүс Бурхан тэнгэрээс бууж ирсэн аятай угтаж байв. Сүм хүнээр дүүрч Тетзел индэр дээрээс уучлалын бичгийг Бурханы хамгийн ариун нандин бэлэг мэтээр өргөмжилж байв. Тэрээр «Уучлалын гэрээг худалдан авсан хүн өмнө хийсэн бөгөөд хожим хийх бүх гэм нүглээ уучлуулж, гэмших шаардлагагүй болно” хэмээн тунхаглаж байлаа.— Ibid., b. 3, ch. 1. Тэрээр мөн «Уучлалын бичиг зөвхөн амьд төдийгүй үхэгсдийг хүртэл аврах чадалтай. Мөнгөний авдрын ёроолд зоос унах үед төлбөр төлсөн сүнс хүний тамаас чөлөөлөгдөж, тэнгэрийн оронд залрах болно” хэмээн мунхруулж байлаа. (See К. R. Hagenbach, History of the Reformation, vol. 1, p. 96.)fAM m3} 
    

    
      
    

    
      Симон Магус гайхамшиг үйлдэх хүчийг худалдаж авахыг хүсэхэд Петр «Мөнгө чинь чамтай хамт мөхөг. Учир нь Бурханы бэлгийг мөнгөөр авч болно гэжчи санажээ” (Үйлс 8:20) гэжхариулсан юм. Гэтэл Тетзелийн саналыг мянга мянган хүн чин сэтгэлээсээ хүлээн авч байлаа. Алт, мөнгө сан хөмрөгт урсан орж байв. Мөнгөөр худалдан авч болдог аврал нь итгэл, гэмшил, нүгэлтэй тэмцэн, ялалт байгуулахаас илүү хялбар байв. {АМ 128.1} 
    

    
      
    

    
      Уучлалыг худалдан авах номлолыг Ромын сүмийн мэдлэг боловсролтой, итгэл бишрэлтэй хүмүүс эсэргүүцэж байснаас гадна Бурханы үгтэй нийцэхгүй номлол, мунхруулгад автагдахааргүй эрүүл ухаантай хүн олон байв. Энэ гэмт үйлдлийг эсэргүүцэх зүрхтэй санваартан байсангүй. Хүмүүс зүрх сэтгэлдээ тавгүйтэн эргэлзэж, Бурхан сүмээ ариусгахын тулд ямар нэгэн арга хэмжээ авахгүй юм болов уу хэмээн чин сэтгэлээсээ санааширч байлаа.{АМ 128 2} 
    

    
      
    

    
      Лютер папын засаглалыг хүчтэй дэмжигч байсан ч уучлалыг худалдагчдын хэрээс хэтэрсэн бузар үйлдлийг хараад, уур бухимдалд автжээ. Түүний сүмийн олон хүн уучлалыг худалдан авсан бөгөөд тэд пастор дээрээ гэмшиж өөрчлөгдөх хүслээр бус харин уучлалыг худалдан авсан тул гэм нүглээ илчилж, уучлалаа баталгаажуулахаар ирж байв. Тэрээр тэдний зөвт болсныг хүлээн зөвшөөрөхөөс татгалзаж, тэдэнд гэмшиж амьдралаа өөрчлөхгүй юм бол гэм нүгэлтэйгээ мөхөх болно гэдгийг анхааруулж байв. Тэд ихээр бухимдан, Тетзел дээр ирж пастор нь уучлалыг худалдан авсныг хүлээн зөвшөөрөхгүй байгаа тухай гомдол мэдүүлж, зарим нь мөнгөө буцааж авна хэмээн зоригтойгоор шаардаж байлаа. Үүнд Тетзел ихэд хилэгнэв. Тэрээр аймшигтай хараал урсгаж, хотын төв талбайд түүдэг асаалгаж «Хамгийн ариун уучлалын бичгийг эсэргүүцэж тэрсэлсэн хүмүүсийг бүгдийг нь галдан шатаах эрхтэй»— D’Aubigne, b. 3, ch. 4 гэж зарлан тунхаглаж байлаа.{АМ 128 3} 
    

    
      
    

    
      Лютер энэ цагаас үнэний төлөө тэмцэх ажлаа зоригтой эхлүүлсэн юм. Сүмийн индэр дээрээс чин сэтгэлээсээ, гүн хүндэтгэлтэйгээр сэрэмжлүүлгээ айлдаж байв. Тэрээр хүмүүст гэм нүгэл ямар уршигтайг танилцуулж, хүн үйлсээрээ гэм буруугаа арилгаж, шийтгэлээс мултрах боломжгүйг заан сургав. Бурханы өмнө гэмшиж Христэд итгэхээс өөр юу ч гэм нүгэлт хүнийг аварч чадахгүй. Христийн уучлал, нигүүлслийг худалдан авах боломжгүй, учир нь энэ бол үнэгүй бэлэг юм. Тэрээр хүмүүст уучлалыг худалдан авахын оронд цовдлогдсон Аврагчаа итгэлтэйгээр анхааран харахыг сургав. Тэрээр аврагдахын тулд хий дэмий шаналж, өөрийгөө зовоож байснаа хуваалцаад, хүмүүсийг өөртөө анхаарахаа больж, Христэд итгэн амар тайван, баяр хөөрийг олж авснаа гэрчилсэн байна.{АМ 129.1} 
    

    
      
    

    
      Тетзел хуурамч явуулга сүжиггүй мунхруулгаа үргэлжлүүлсээр байсан тул Лютер бузар тунхаглалуудыг нь эсэргүүцэн, идэвхтэй дайралт хийхээр шийджээ. Түүнд боломж гарлаа. Виттенбург цайз доторх сүмд эртний эд зүйлс олон байсан бөгөөд тэдгээрийг онцгой өдрүүдэд ард олонд үзүүлж, тэр өдөр сүмд ирж гэм нүглээ наминчилсан хүмүүсийг гэм нүглээс бүрэн хэлтрүүлдэг байв. Энэ өдрүүдэд хүмүүс олноороо сүмд цуглардаг байлаа. Эдгээр баярын хамгийн чухал нь болох Бүх гэгээнтнүүдийн баяр дөхөж байв. Лютер баярын өмнөх өдөр сүмийн зүгт ард олонтой нэгдэн, сүмд очихдоо хаалган дээр уучлалыг худалдан авах тухай номлолыг эсэргүүцсэн 95 тунхгийг хадав. Тэрээр түүнийг эсэргүүцэж буй ямар ч хүний өмнө тунхгуудаа хамгаалахад бэлэн байгаагаа зарлаж байлаа.{АМ 129.2} 
    

    
      
    

    
      Түүний тунхаг бараг бүх хүний анхаарлыг татав. Хүмүүс тунхгийг энд тэндгүй олон дахин уншсаар байлаа. Хот, их сургууль тэр аяараа үлэмжийн сэргэлтийг мэдрэв. Лютерын тунхаг нүглийг уучлах, нүглийн шийтгэлээс чөлөөлөх эрх мэдэл хэзээ ч папад эсвэл өөр хэн нэгэнд өгөгдөөгүйг танилцуулсан байв. Уучлалыг худалдан авах үзэл бол хүмүүсийн мухар сүсгийг далимдуулан мөнгө олох худал хуурмаг бузар арга бөгөөд мунхаруулгад итгэж төөрсөн хүнийг үхүүлэх гэсэн сатаны арга заль юм. Христийн сайн мэдээ бол сүмийн хамгийн үнэтэй зүйл бөгөөд Бурханы уучлал, нигүүлсэл болон итгэлээр хүн бүхэнд үнэгүй өгөгдсөн бэлэг гэдгийг Лютер тодорхой болгож өгөв.{АМ 130.1} 
    

    
      
    

    
      Лютерын тунхаг хүмүүсийг мэтгэлцээнд уриалсан ч эсэргүүцэж зүрхлээгүй. Түүний хөндсөн асуудлууд хэдхэн өдрийн дотор Герман даяар тархаж, хэдхэн долоо хоногийн дотор Христэд итгэгч бүх улсуудад хүрсэн байлаа. Итгэгчид сүмд гарч буй аймшигт гэм нүглүүдийг хараад, бухимдаж байсан ч хэрхэн тэмцэх учраа олдоггүй байв. Ромын сүмийн үнэнч итгэгчид тунхгуудыг баярлан хүлээн авч, Бурханы дуу хоолойг таньж байлаа. Тэд Эзэн нигүүлслээрээ мутраа сунгаж, Ромоос эхлэн хүчээ авч байсан бузар үйлсийн хүчит давалгааг зогсоож байна гэж ойлгож байв. Шийдвэрийг нь эсэргүүцэх боломжгүй гэж бардамнадаг эрх мэдэлд даруулга хэрэгтэйг язгууртнууд, ихэс дээдэс хүлээн зөвшөөрч дотроо нууцхан баярлаж байлаа.{АМ 130:2} 
    

    
      
    

    
      Гэвч нүгэлд дурласан мухар сүсэгтнүүд айдас төрүүлж байсан хууран мэхлэлтүүд нь илчлэгдэхэд айн сандарч эхлэв. Гэмт хэргийг зөвтгөх ажил саатаж, ашиг орлогын эх үүсвэр аюулд өртөхийг мэдэрсэн башир санваартнууд хилэгнэж, эрх ашгаа хамгаалахаар тохиролцжээ. Шинэчлэгч заналхийллээр дүүрсэн шүүмжлэх бүлэгтэй нүүр тулахаар болов. Зарим нь Лютерыг бодлогогүй үйлдэл хийж сэтгэл хөдлөлдөө автлаа гэж буруутгав. Бусад нь хардах сэтгэлдээ хөтлөгдөн, Бурханаар удирдуулалгүй, бардам зангаар, түрэмгий авирлаж байна хэмээн түүнийг буруутгаж байлаа. Тэрээр «Бардам харагдахгүйгээр, хэрүүл маргаан дэгдээлээ хэмээн шүүмжлүүлэхгүйгээр шинэ санаа дэвшүүлэх боломжгүй гэдгийг мэдэхгүй гэж үү ... Христ болон итгэлийн баатрууд яагаад алуулсан бэ? Тэд тухайн цаг үеийн үзэл бодлыг бардам зангаар буРУУтгагчиД гэж тооцогдсон, тэд даруугаар эртний мэргэдийн зөвлөгөөг харгалзалгүй шинэ санааг дэвшүүлсэн гэж тооцогдсон» гэв.{АМ 130 3} 
    

    
      
    

    
      Тэрээр цааш үргэлжлүүлэн: «Би хүний бардам зангаар бус харин Бурханы өгч буй зааврын дагуу хийх ёстойгоо хийх болно. Хэрэв үйлс минь Бурханаас эхтэй бол хэн намайг зогсоож чадах вэ? Хэрэв үүнийг Бурхан удирдаагүй бол хэн үүнийг хийж чадах билээ. Энэ нь миний хүслээр, тэдний хүслээр эсвэл бидний хүслээр явагдаж байгаа бус харин тэнгэр дэх Ариун Эцэг таны хүслээр болж байгаа билээ” гэжээ.— Ibid., b. 3, ch. 6.{АМ 131.1} 
    

    
      
    

    
      Лютер ажил үйлсээ Бурханы сүнсээр эхлүүлсэн нь ямар нэгэн тэмцэлгүйгээр бүтнэ гэсэн үг биш байлаа. Эсэргүүцэгчид хорсон, заналхийлж, санаа бодлыг нь мушгин, зан байдал үйл хэргийг нь шударга бусаар гуйвуулах зэргээр олон зовлонд автуулж Лютерыг үерийн ус адил нөмрөн авчээ. Гэвч тэдгээр нь муу нөлөө үзүүлж чадсангүй. Тэрээр ард түмний удирдагчид, сүм болон сургуулийн удирдлага үйл хэргийг нь баяртайгаар дэмжинэ гэдэгт итгэлтэй байв. Өндөр хэргэм зэрэгтнүүдийн урам хайрласан үг түүнд баяр хөөр, итгэл найдварыг өгч байв. Тэрээр сүм гэгээлэг өглөөг угтах болно гэдэгт найдаж байлаа. Гэвч урам хайрласан үгс нь зэмлэл, шүүмжлэлээр солигдсон юм. Сүм болон хаанчлалын түшмэд түүний тунхаглалыг үнэн зөв гэдэгт бүрэн итгэж байсан ч үнэнийг хүлээн зөвшөөрөхөд их өөрчлөлт шаардлагатайг мэджээ. Ард түмнийг гэгээрүүлж, өөрчлөн шинэчлэнэ гэдэг Ромын эрх мэдлийг унагаж, эрдэнэсийн санд нь цутган орж буй мөнгөний урсгалыг хааж, папын засаглалын хэрээс хэтэрсэн үрэлгэн тансаг занг хязгаарлана гэсэн үг байлаа. Мөн ард түмэн авралаа зөвхөн Христээс эрэн хайж, ул суурьтай бодож сэтгэн, аж төрөхийг заах нь папын хаан ширээг хөмрүүлж, өндөр зэрэгтнүүдийн эрх мэдлийг эсэргүүцэж буй хэрэг байв. Иймээс тэд Бурханы өгсөн мэдлэгээс татгалзаж, үнэнээр гэгээрүүлэхээр түүний илгээсэн хүнийг эсэргүүцэж, Христ болон үнэний дайснууд болцгоов.{АМ 131 2} 
    

    
      
    

    
      Лютер дэлхийн хамгийн хүчтэй эрх мэдлийг ганцаараа эсэргүүцэж, буйгаа мэдээд дагжин чичрэв. Түүнд сүмийн эрх мэдлийг эсэргүүцэж байгаа нь Бурханы удирдамж мөн эсэхэд эргэлзэх үе тулгарч байв. Тэрээр «Би хэн болоод дэлхийн хаад төдийгүй даян дэлхийг чичрүүлэгч папын эрх мэдлийг эсэргүүцнэ вэ?... Эхний хоёр жил сэтгэл минь ямар их зовж гуниглаж цөхрөлд живж байсныг хэн ч төсөөлж чадахгүй» гэж бичсэн байдаг. —Ibid., b. 3, ch. 6. Гэвч тэрээр энэ бүх айдас хүйдэс дунд ганцаардаагүй. Хүний дэмжлэг алдрахад тэрээр Бурханд хандаж Түүний хамгаас хүчирхэг хамгаалалтанд бүрэн найдаж болно гэдгийг ойлгосон юм. {AM 132.1} 
    

    
      
    

    
      Лютер Өөрчлөлт Шинэчлэлийг дэмжигч найздаа «Бид Бичээсийг судалгаа болон оюун ухааны алинаар ч ойлгож чадахгүй. Чиний гол хийх ёстой зүйл бол залбирал. Эзэнээс нигүүлслээ үзүүлж, үгээ ойлгуулж өгөөч гэж гуй. Бурханы үгийг зохиогчоос нь өөр хэн ч тайлбарлаж чадахгүй учир тэр бүгдийг Бурханаар заалгах ёстой гэж айлдсан байна. Өөрийн хичээл зүтгэл ойлголтод өчүүхэн ч найдаж болохгүй зөвхөн Бурханд Түүний сүнсний хүчинд итгэж найд. Энэ бүхнийг туршлагаараа олж мэдсэн хүний үг учраас итгээрэй.— Ibid., b. 3, ch. 7. Ариун үнэнийг өнөө үед сонордуулахаар Бурханаар дуудагдсан гэж боддог хүмүүс эндээс чухал сургамж авах ёстой. Бурханы үнэн Сатан болон түүний үлгэр домгуудыг дэмжигчидтэй тэмцэхээс өөр аргагүй болгодог юм. Бузар муугийн хүчтэй тэмцэлдэхэд оюуны тэнхээ хүний мэргэн ухаанаас ч илүү зүйлийг шаарддаг ажээ.{АМ 132.2} 
    

    
      
    

    
      Лютерын дайснууд ёс заншил, дэг жаяг папын сургаал, эрх мэдлээр далайлгахад тэрээр Библийн үгээр эсэргүүцэж байлаа. Библид тэдний хариулж чадахгүй өчиг байсан юм. Тиймээс эрх дарх, бузар шүтлэгийн боол болсон Еврейчүүд Христийн цусанд шунасантайгаа адил түүний цусанд шунаж байлаа. Ромын талыг баримтлагчид Лютер бол тэрс үзэлтэн гэж хашхирч байв. Тэд адгийн тэрс үзэлтнийг нэг цаг амьд явахыг зөвшөөрч байгаа нь сүмийг эсэргүүцэж буй ноцтой гэмт хэрэг, түүнийг цаазлах цаазын тавцанг даруй босго гэв.— Ibid., b. 3, ch. 9. Гэвч Лютер уур хилэнгийн золиос болоогүй бөгөөд түүгээр хийлгэх ажил Бурханд байсан учир тэнгэр элчүүд түүнийг хамгаалахаар иржээ. Харин Лютерээс үнэний үнэтэй гэрлийг хүлээн авсан хүмүүс Сатаны уур хилэнгийн золиос болж, үнэний төлөө тамлуулан зовж, үхэж байв.{АМ 132 3} 
    

    
      
    

    
      Лютерын сургаал Герман даяар оюунлаг хүмүүсийн анхаарлыг татжээ. Түүний номлол бичээсүүдээс мянга мянган хүнийг нойрноос нь сэргээх гэгээрлийн гэрэл цацарч байлаа. Сүмийг удаан хугацаанд ноёлсон үхмэл, албархуу байдал амьд итгэлээр солигдсон юм. Атаа хорслын хана хэрэм нуран унаж байлаа. Лютерын үзэл бодол болон Бурханы үг, сургаал нь хоёр талдаа иртэй сэлэм адил хүмүүсийн зүрхэнд нэвтрэн орж байлаа. Хаа сайгүй сүнслэг сэргэлт болж байв. Хаа сайгүй зөвт байдлын төлөө хүмүүс өлсөж цангаж эхэлсэн юм. Удаан хугацааны туршид хүний ёс заншил, Бурханд зуучлагч хүмүүст итгэж найдаж байсан ард түмэн цовдлогдсон Христэд итгэж Түүнд гэмших болов.{АМ 133.1} 
    

    
      
    

    
      Газар сайгүй өрнөж буй сэргэлт папын эрх мэдэлтнүүдийг айдаст автуулж байв. Лютер тэрс үзэлтэн гэж буруутгагдаж, цаг алдалгүй Ромд ирэхээр дуудагджээ. Энэхүү тушаал анд нөхдийнх нь айдсыг төрүүлөв. Есүсийн элч нарын цусанд согтсон бузар хотод ямар аюул заналхийлж байгааг тэд сайн мэдэж байлаа. Тэд Лютерыг Ром явахыг эсэргүүцэж, асуудлыг нь Германд шийдэх хүсэлт гаргажээ.{AM 133.2} 
    

    
      
    

    
      Ийнхүү Лютерыг шүүх тов эцэслэн гарч, папын элч хэргийг шүүхээр томилогджээ. Энэ зөвлөх папын зааврын дагуу Лютерыг тэрс үзэлтэн хэмээн урьдчилан зарласан байлаа. Тиймээс зөвлөх ялын тогтоолыг хойшлуулалгүй гүйцэтгэх зорилготой байв. Хэрэв Лютер буруугаа хүлээхгүй бол, хэрэв зөвлөл түүнийг баривчилж чадахгүй бол, Герман нутаг даяар хориг тавьж Лютертэй холбогдсон бүх хүнийг мөрдөн буруутгаж, сүмээс хөөх эрх мэдэлтэй байв.— Ibid., b. 4, ch. 2. Пап хөнөөлт тэрслэлтийг үндсээр нь устгахын тулд зөвлөхдөө Лютер болон түүний дагалдагчдыг баривчилж, Ромд тушаахаар татгалзсан хаан, сүм, улс төрийн ямар ч зүтгэлтэнг сүмээс хөөх зааварчилгаа өгсөн байлаа.{АМ 133.3} 
    

    
      
    

    
      Энэ үйл явдал папын засаглалын сүмээс хөөх зааварчилгаа бөгөөд папын засаглалын мөн чанарыг илчилсэн юм. Папын тушаалд Христэд итгэгч гэх ганц ч зарчим, шударга ёсны үнэр ч байхгүй байлаа. Ромоос хол байсан Лютерт байр сууриа тайлбарлаж хамгаалах ямар ч боломж олдоогүй ба түүнийг шүүхээсээ ч өмнө тэрслүү гэсэн нэр зүүж баривчлан бурууттаж, яллаж шийтгэх тушаал өгсөн байв. Энэ бүхний ард сүм болон улс төрийн хамгийн дээд, алдаа дутагдалгүй, эрх мэдэлтэн, ариун эцэг гэж өргөмжлөгдсөн пап байв.{АМ 134.1] 
    

    
      
    

    
      Лютерт найз нөхдийн хайр энэрэл, өрөвч энэрэнгүй зан, зөвлөгөө нэн шаардлагатай болоход Бурхан Мелангтоныг Виттенберг руу илгээв. Залуу халуун, даруухан, ялдам зангаараа бусдаас ялгардаг байсан Мелангтоны ухаалаг шийдвэр, өргөн мэдлэг, даацтай үг хэллэг, цэвэр ариун зан чанар, шулуун шударга байдал нь бүх нийтийн бишрэл, хүндэтгэлийг хүртэхэд нөлөөлсөн байв. Түүний ер бусын авьяас чадвар нь эелдэг зөөлөн зан чанараас нь илүү нөлөөтэй байв. Тэрээр сайн мэдээний дагалдагч болоод удаагүй ч Лютерын хамгийн найдвартай найз, түүнийг үнэлж, дэмжигч болсон юм. Түүний зөөлөн зан, болгоомжтой, нягт нарийн байдал Лютерын эр зориг, эрч хүчинд таарсан дэмжлэг болж байв. Тэдний нэгдэн ажиллаж байсан нь Өөрчлөлт Шинэчлэлийн ажилд хүч нэмж, Лютерт маш их урам зориг өгч байлаа.{АМ 134.2} 
    

    
      
    

    
      Аугсбургийн шүүх хурал товлогдсон тул Өөрчлөн Шинэчлэгч тухайн газар нутаг руу аялахаар явган гарав. Хүмүүс түүний өмнөөс маш их айж санаа зовж байлаа. Түүнийг замд нь баривчилж, ална гэж олон удаа заналхийлж байсан тул найзууд нь түүнийг явахгүй байхыг хүсэн гуйж байв. Тэд түүнийг Виттенбергийг хэсэг хугацаанд орхин явж, түүнийг дуртайяа хамгаалах хүмүүс дээр очиж, аюулгүй байхыг зөвлөж байлаа. Гэвч Лютер Бурханы төлөвлөж өгсөн байр сууриа орхихгүй байхаар шийджээ. Тэрээр хүчтэй шуурганд цохиулж байсан хэдий ч үнэнийг тууштайгаар үргэлжлүүлэн тунхаглах ёстой байв. Лютер, «Би бол Иеремиа шиг эвдрэлцэл, маргаан дэгдээхээр дуудагдсан хүн, надад аюул заналхийлэл нэмэгдэх тусам миний баяр баясгалан улам нэмэгдэх болно ... Тэд аль хэдийн миний нэр төр, алдар хүндийг устгасан. Одоо надад өчүүхэн, сул дорой бие минь л үлдлээ. Тэд биеийг маань устгаг. Ингэснээр миний амьдрах хугацаа л богиносоно биз. Тэд миний сүнсийг булаан авч чадахгүй. Христийн үгийг дэлхий дахинд тунхаглахыг хүсч буй хүн хором бүрт үхэж байх ёстой” гэж хэлжээ.— Ibid., b. 4, ch. 4.{АМ 134.3} 
    

    
      
    

    
      Лютерыг Аугсбургт ирсэн гэсэн мэдээг папын албаны хүмүүс сэтгэл ханамжтай хүлээн авчээ. Дэлхий дахины анхаарлыг татсан асуудал үүсгэгч одоо Ромын хүчний дор орж ирсэн мэт санагдаж, Папын албатууд түүнийг зугтаалгахгүй байх арга хэмжээ авахаар болов. Харин Өөрчлөн Шинэчлэгч аюулгүй байдлаа хангаж чадаагүй байв. Найз нөхөд нь түүнийг хэн нэгний хамгаалалт, баталгаагүйгээр Папын өмнө очиж болохгүй гэж зөвлөж, эзэн хаандаа тусламж, аюулгүй байдлыг хангах арга хэмжээ авч өгөөч гэсэн хүсэлт гаргажээ. Папын шүүгчид Лютерыг боломжтой бол хэлсэн үгээсээ буцахыг ятгах зорилготой байсан бөгөөд хэрэв тэрээр буруугаа хүлээн зөвшөөрөхгүй бол түүнийг Ромд хүргэж, Хасс, Иеромын адил амийг нь хороох хүсэлтэй байв. Тийм учраас Пап төлөөлөгчөөрөө дамжуулан, Лютерт өөрийн өршөөл, уучлал нигүүлсэлд итгэж найдан, аюулгүй байдлаа хангахгүйгээр ирж болно гэж хэлүүлсэн байв. Өөрчлөн Шинэчлэгч Папын батлан даалт, хамгаалалтыг авахаас эрс татгалзав. Түүнд эзэн хааны хамгаалалтыг үзүүлэх бичиг ирэх хүртэл Лютер папын итгэмжлэгдсэн төлөөлөгчтэй уулзахыг хүсээгүй юм.{АМ 135.1} 
    

    
      
    

    
      Ромын үзэл баримтлалыг дэмжигчид эелдэг зөөлөн байдлаар Лютерыг өөрсдийн талд оруулж, бурууг нь хүлээн зөвшөөрүүлэхийг оролдов. Папын шүүгчид түүнтэй маш найрсгаар харилцаж, эелдэг нөхөрсөг гэдгээ харуулахыг хичээж байлаа. Ингэхдээ Лютерыг сүмийн эрх мэдлийг бүрэн хүлээн зөвшөөрч, дагаар орохыг шаардаж, түүнийг сүмийн эрх мэдлийг ямар ч асуулт, мэтгэлцээнгүйгээр дагахыг шаардаж байв. Шүүгч харьцаж байгаа хүнийхээ зан чанарыг зөв үнэлж, дүгнэж чадаагүй ажээ. Лютерыг сүмийн эрх мэдэлд үг дуугүй дуулгавартай хандахыг шаардахад тэрээр үнэнийг хүсэн мөрөөдөж, тунхаглаж буй бүх үзэлдээ хариулт өгч, үзсэл санаагаа тэргүүлэх их дээд сургуулиудаар хэлэлцүүлэхийг хүсэж буйгаа илэрхийлэв. Мөн алдаа дутагдлыг нь нотлоогүй байж түүнийг үзэл санаанаасаа татгалзахыг шаардаж буй сүмийн зэрэгтнүүдийн үйл ажиллагааг эсэргүүцэж байлаа.{АМ 135 2} 
    

    
      
    

    
      Энэ үед шүүгч зөвхөн, «Буруу үзлээсээ сал, сал!» гэж хэлэхээс өөр юуг ч хэлж чадахгүй байв. Өөрчлөн Шинэчлэгч үзэл санаагаа Бичээст үндэслэсэн гэдгийг харуулж, үнэнээс татгалзаж чадахгүйгээ хатуу мэдэгджээ. Шүүгч Лютерын үгэнд хариу хэлэх чадваргүй байсан тул хоосон хатуу үгс, хардалт, зэвүүцлийн үгсийг урсгаж эхэлсэн ба сүмийн уламжлал болон сүмийн Эцгүүдийн хэлсэн үгнээс эш татан, Өөрчлөн Шинэчлэгчид ярих боломж олгохгүй байлаа. Хэрэв шүүх хурал ийнхүү үргэлжилбэл ямар ч үр дүнд хүрч чадахгүй гэдгийг Лютер мэдээд эцсийн хариултаа бичгээр өгөх хүсэлт удаа дараа гаргасны үр дүнд дурамжхан боловч зөвшөөрсөн хариу авав.{АМ 136.1} 
    

    
      
    

    
      Лютер найздаа болсон үйл явдлыг дүрслэн бичихдээ, «Намайг хавчин гадуурхаж буй хүмүүс үйлдлээрээ ашигтай хоёр арга замыг сонгож чадсан. Нэгдүгээрт, миний бичсэн зүйлсийг бусдаар шүүлгэж, тунгаалгаж болно. Хоёрдугаарт, тэд айдсаа дарж, нөхцөл байдлыг илүү ухамсартайгаар шийдвэрлэх байх. Хэрэв тэгвээс бардам, сүртэй, зөрүүдлэн нуршсан, харгис үг хэлээрээ дарангуйлагч олон үгэндээ орооцолдохгүй болох юм.»—Martyn, The Life and Times of Luther, pages 271, 272.{AM 136.2} 
    

    
      
    

    
      Дараагийн уулзалтаар Лютер үзэл бодлоо тодорхой, товч бөгөөд хүч нөлөөтэйгөөр танилцуулж, Бичээсээс олон эшлэл татаж, үзэл санаагаа бүрэн бататгасан байлаа. Тэрээр судалгаагаа чангаар уншиж танилцуулсны дараа сүмийн хамба ламтанд бичгээ гардуулав. Гэвч хамба түүнийг нь үл тоомсорлож, тунхаглалыг нь хоосон үг, Бичээстэй хамааралгүй эшлэлүүд гэж зарлав. Лютерын бухимдал төрсөн тул тэрээр ихэмсэг шүүгчийг сөрж, тэдний сайн мэддэг сүмийн ёс заншил, сургаалыг нь ашиглаж, түүний үзэл санаа, тайлбарыг нь бүрэн үгүйсгэлээ.{АМ 136 3} 
    

    
      
    

    
      Шүүгч Лютерын хэлж буй үгсэд хариу өгч чадахгүйгээ мэдрэн, өөрийгөө хянах чадвараа алдаж, уурлан хашхирч эхэлжээ. Тэрээр, «Буруу үзлээсээ сал, буруу үзлээсээ буц! Эс тэгвээс би чамайг Ром руу илгээж, чи тэндээ олон шүүгчийн өмнө учир шалтгаанаа тайлбарлах шаардлагатай болно. Би чамайг болон чамайг дэмжиж байгаа хүмүүсийг сүмээс хөөж, хэн ч чамтай уулзаж, учрах боломжгүй болж, чи болон чиний тойрон хүрээлэгчид сүмээс бүрмөсөн хөөгдөх болно” гэв. Тэрээр эцэст нь ихэмсэг, ууртайгаар, «Буруу үзлээсээ татгалз, эсвэл дахин над дээр хэзээ ч буцаж ирэхгүй шүү” гэж хэлэв. —D’Aubigne, London ed., b. 4, ch. 8.{AM 136.4} 
    

    
      
    

    
      Өөрчлөн Шинэчлэгч тэр даруй найз нөхөд, дэмжигчдээ дагуулан гарч явсан бөгөөд түүний энэхүү үйлдэл нь үзэл бодлоосоо татгалзах саналыг хүлээн зөвшөөрөхгүй байгааг илэрхийлж байлаа. Сүмийн зэрэгтэн ийм үйл явдал болохыг хүсэж байсан юм. Тэрээр хүч далайлган, дарамтлах байдлаар Лютерыг хүлцэнгүй болгож чадна гэж өөрийгөө тайвшруулж байв. Гэвч түүний болон дэмжигчдийнх нь төлөвлөгөө, арга заль бүтэлгүйтсэнийг хараад, дэмий л бие биенээ ширтэн үлдэв. ,{АМ 137.1} 
    

    
      
    

    
      Лютерын хүчин чармайлалт үр дүнгүй байгаагүй билээ. Энэхүү том цугларалтаар хоёр хүнийг харьцуулж, тэдний зүрх сэтгэлийн талаар, мөн тэдний байр суурь ямар хүч нөлөө, үнэнээр хөтлөгдсөн болохыг дүгнэх боломжийг олгосон юм. Ялгаа нь ямар ил тод харагдаж байсан гэж бодно! Энгийн, даруухан, тууштай Өөрчлөн Шинэчлэгч Бурханы хүч чадлаар цугласан олны өмнө гарч ирэн үнэний талд зогсов. Харин папын төлөөлөгч бардам зангаар, хүчээр далайлган, ихэрхэж, ухаангүй зан гарган, Библийн ямар ч баталгаа танилцуулахгүйгээр, «Үзэл бодлоосоо буц, эс бөгөөс Ром руу шийтгүүлэхээр илгээгдэнэ шүү” гэж заналхийлэв. {AM 137.2} 
    

    
      
    

    
      Лютер аюулгүй байдлаа хамгаалуулах арга хэмжээ авсныг Ром үл тоомсорлон, түүнийг барьж шоронд хийхээр төлөвлөж байв. Лютерын найзууд түүнийг энд удаан байх хэрэггүй хэмээн ятгаж, Виттенберг рүү яаралтай буцаж, цаашид яах санаа бодолтой байгаагаа сайтар нуун дарагдуулахыг ятгаж байлаа. Лютер найзуудынхаа үгэнд орж үүр цайхаас өмнө зөвхөн хотын захирагчийн гаргаж өгсөн ганц харгалзагчийн хамт морь унан Аугсбургаас гарч явав. Тэрээр олон зүйлд санаа зовж, хотын харанхуй, нам гүм замаар нууцгайхан урагшилж явав. Хэрцгий дайснууд нь түүний амийг устгахаар төлөвлөж байв. Өөрт нь зориулж бэлтгэгдсэн урхинаас тэр зугтан гарч чадах уу? Тэрээр маш их сэтгэлийн түгшүүр, чин сэтгэлийн залбирлаар хотыг орхисон юм. Ийнхүү хана хэрмээр хамгаалагдсан хотын жижиг хаалган дээр хүрч ирэв. Хаалга нээгдэж, тэрээр харгалзагчийн хамтаар ямар ч саадгүйгээр хотоос гарч явав. Тэд хотоос аюулгүй гарч чадсан бөгөөд шүүгчид Лютерыг хотыг орхин явсныг мэдэхэд тэд хавчин гадуурхаж байсан хүмүүсийнхээ савраас аль хэдийн холдсон байлаа. Сатан болон түүний элчүүд ялагдал хүлээжээ. Тэдний хүч чадал, эрх мэдлээ алдсан гэж бодож байсан хүн нь үүрнээсээ нисэн одсон шувуу мэт алга болсон байлаа.{АМ 137 3] 
    

    
      
    

    
      Лютерын зугтсан тухай мэдээг шүүгчид гайхширан, ихэд уурлаж бухимдан хүлээн авлаа. Шүүгч, сүмийг үймээн самуунд автуулж байсан нэгэнтэй тэмцсэний үр дүнд мэргэн ухаан, тууштай байдлаа гайхуулж, агуу хүндэтгэл хүлээж магадгүй гэж горьдсон горьдлого нь тасарч түүний итгэл найдвар шалдаа унав. Тэрээр Саксоныг захирахаар сонгогдсон Фредрик рүү хандсан захидалдаа уур хилэнгээ илэрхийлэн Лютерыг хатуу шүүмжилж, Фредрикийг Өөрчлөн Шинэчлэгчийг Ром руу илгээх эсвэл түүнийг Саксоноос хөөж гаргахыг шаардаж эхэлсэн юм.{AM 138.1} 
    

    
      
    

    
      Гэвч Лютер өөрийгөө хамгаалж, хэрэв сүмийн зэрэгтнүүд болон пап түүний үзэл баримтлалыг Бичээст үндэслэн алдааг нь илрүүлж, үзэл сургаал нь Бурханы үгэнд харшилж байгааг нотолж чадвал үзэл баримтлалаасаа буцахад бэлэн буйгаа илэрхийлж байлаа. Мөн ариун үйлсийн төлөө зовж, шаналах үүргийг даалгасан Бурханд талархлаа илэрхийлсэн юм.{АМ 138.2} 
    

    
      
    

    
      Саксоны захирагч Өөрчлөн Шинэчлэгчийн үзэл сургаалын талаар бага мэдлэгтэй байсан ч Лютерын илэн далангүй байдал, хүч нөлөөгөөр нь түүний ариун тунгалаг болохыг гүн гүнзгий мэдэрсэн байлаа. Захирагч Фредрик, Лютерыг алдаа дутагдалтай үзэл баримтлал нь нотлогдох хүртэл хамгаалахаар шийджээ. Тэрээр Шүүгчийн шаардлагын хариуд, «Доктор Мартин, Аугсбургт ирээд тантай уулзсан нь хангалттай бөгөөд та бүхэн сэтгэл ханамжтай байх ёстой. Та бүхнийг түүний алдаа дутагдлыг батлахгүйгээр түүнийг үзэл бодлоосоо татгалзахыг шаардана гэж би бодсонгүй. Манай газар нутагт оршин сууж байгаа мэдлэг боловсролтой хүмүүс Мартины үзэл сургаалыг бузар муу, Христэд итгэгч ёсноос гажууд эсвэл ёс суртахуунгүй гэж надад танилцуулаагүй. Ийм учраас хан хүү Лютерыг Ром руу илгээхээс эсвэл түүнийг муж улсаасаа хөөхөөс татгалзаж байна” гэж хариулжээ.—D’Aubigne, London ed., b. 4, ch. 10.{AM 138.3} 
    

    
      
    

    
      Захирагч сүм нийгмийн ёс суртахууны хязгаарыг ерөнхийд нь зөрчиж байгааг мэджээ. Өөрчлөлт Шинэчлэлтийн томоохон ажил хийгдэх шаардлагатай байв. Хүмүүс Бурханы хууль тушаалыг хүлээн зөвшөөрч, дагаж мөрдөн, ариусаж гэгээрсэн оюун ухамсраараа удирдуулбал тэднийг гэмт хэргээс урьдчилан сэргийлэх, шийтгэх нарийн төвөгтэй, ярвигтай арга хэмжээг зохион байгуулах шаардлагагүй байв. Лютер ийм л зорилгын төлөө тэмцэн, хичээн зүтгэж байгааг захирагч мэдсэн бөгөөд түүний хичээл зүтгэл сүмд илүү сайн нөлөө үзүүлж буйг мэдрээд нууцхан баярлаж байв.{АМ 138 4} 
    

    
      
    

    
      Тэрээр Лютерыг их сургуулийн багшийн хувьд гайхамшигтай амжилтанд хүрч чадсан гэж үзэж байлаа. Өөрчлөн Шинэчлэгч, цайз доторх сүмийн хаалган дээр үзэл бодлоо хадсанаас хойш нэг жилийн хугацаа өнгөрөхөд Бүх Гэгээнтнүүдийн баяраар сүм дээр мөргөлчдийн тоо мэдэгдэхүйцээр буурсан байлаа. Ромын сүм мөргөлчид болон их хэмжээний өргөл хандиваа алдсан ч тэдний байр суурийг өөр анги давхаргын хүмүүс нөхөж эхэлсэн нь Виттенбергт ирж, сүмийн дурсгалын хөшөөнүүдийг бишрэн шүтдэг мөргөлчид бус харин сүм бо л он хичээ лийн танхимуудыг дүүргэх болсон оюутнууд байлаа. Лютерын бичээсүүд Ариун Судрыг сонирхон судлах хүслийг өдөөж, Германы өнцөг булан бүрээс, өөр бусад газар нутгуудаас оюутнууд их сургуульд нь элсэн суралцаж эхлэв. Виттенбергийг анх удаа харж буй залуус, «Гараа дээш өргөж, эртний үеэс Сионоос гэрэлтэн цацарч байсан үнэний гэрлийг энэ хотоос цацруулж буй Бурханыг магтан алдаршуулж байлаа.»— Ibid., b. 4, ch. 10. {АМ 139.1} 
    

    
      
    

    
      Л ютер Ромын буруу үзэл сургаалаас бүрэн ангижраагүй ч ахиц дэвшил гарсан байлаа. Тэрээр Ариун Бичээсүүдийг папын тогтоол, үндсэн үзэл баримтлалууд, тунхгуудтай харьцуулахдаа гайхширлаар дүүрдэг байв. Лютер, «Би сүмийн хамба ламын зарлигуудыг уншиж судалж байна. Би түүний бичээсүүдийг унших бүртээ пап ламыг Христийн элч үү эсвэл Антихрист уу гэдгийг мэдэхээ больж байна. Түүний бичээсүүдэд Христийг маш буруугаар дүрсэлж, дахин дахин цовдолж байна” гэж бичсэн байдаг.— Ibid., b. 5, ch. 1. Гэсэн хэдий ч Лютер Ромын Сүмийг дэмжсээр байсан бөгөөд тэрээр сүмээс холбоогоо салгаж, хөндийрнө гэж хэзээ ч бодож байсангүй.{АМ 139 2} 
    

    
      
    

    
      Өөрчлөн Шинэчлэгчийн бичээс болон үзэл баримтлалууд нь Христийн сургаал түгсэн бүх үндэстнүүдэд дэлгэрч байлаа. Түүний бүтээлүүд Швейцарь, Голландад хүрэв. Бичээсүүдийн хуулбар Франц, Испанид хүрчээ. Англид түүний үзэл сургаалыг амийн үг болгон хүлээн авч байлаа. Үнэн үзэл сургаал Бельги, Италид ч түгэв. Олон мянган хүн үхсэн мэт байдлаасаа ангижирч сэрээд, итгэлийн амьдралын баяр баясгалан, итгэл найдварыг хүлээн авч байлаа.{АМ 139 3} 
    

    
      
    

    
      Ром Лютерын дайралт, нөлөөнд улам ихээр уурлан бухимдаж, хэт туйлширсан үзэлтнүүд болон Католик их сургуулийн багш нар, зарим эрдэмтэд хүртэл ‘Лютер хэмээх тэрслүү санваартанг алсан хүн гэм нүгэлгүй хэмээн тооцогдох болнс’ гэж зарлаж байлаа. Нэгэн өдөр халаасандаа гар буу нууж далдалсан хүн Өөрчлөн Шинэчлэгч дээр дөхөн ирээд түүнийг яагаад ганцаараа явж байгаа талаар асуув. Лютер түүнд, «Би Бурханы гарт байна. Тэр бол миний хүч чадал, хамгаалалт. Хүн надад юу хийж чадах билээ?» гэж хариулсан байдаг.— Ibid., b. 6, ch. 2. Эдгээр үгийг сонссон үл таних хүний нүүр нь цонхийн, тэнгэр элч нарын хүрээллээс зугтан оджээ.{АМ 140.1} 
    

    
      
    

    
      Ромын сүм Лютерыг устгахын тулд бүх анхаарал, хүч чадлаа төвлөрүүлж байхад Бурханы хамгаалалт түүний дээр байсан юм. Түүний сургаал хаа сайгүй сонсогдож байлаа. «Айлын гэр орон, олон цугларсан газрууд, ... язгууртнуудын ордон, их дээд сургууль, хаадын ордонд» түүний сургаалууд сонсогдож, Лютерын ариун зорилгыг дэмжихийн тулд эрхэм үзлээр удирдуулсан эрчүүд газар бүрт гарч ирэв.— Ibid., b. 6, ch. 2.{AM140.2} 
    

    
      
    

    
      Энэ үед Лютер Хассын бүтээлүүдийг уншиж, итгэлээр аврагдах агуу үнэнийг мэдэж, энэхүү үзэл сургаалыг өөрөө сахихаас гадна бусдад зааж сургахыг эрэлхийлж байлаа. Бохеми нутгийн Өөрчлөн Шинэчлэгч энэхүү агуу үнэнийг хүлээн зөвшөөрч, даган мөрдөж байлаа. Лютер, «Бидэнд бүх үнэн өгөгдсөн. Элч Паул, сүмийн эцэг Августин, би болон Хассын үзэл сургаалыг дагаж байгаа хүмүүс үнэнийг мэдэлгүйгээр дагаж байжээ.” «Бурхан үнэнийг дэлхий дахинд танилцуулах нь гарцаагүй. Түүний үнэн зуун жилийн өмнөөс тунхаглагдаж байсан ч хүмүүс түүнийг нь шатааж байв!” гэжээ.—Wylie, b. 6, ch. 1.{AM 140.3} 
    

    
      
    

    
      Лютер Христийн шашныг шинэчлэхийн тулд Германы эзэн хаан, язгууртнуудад хандан папын талаар, «Эзэн хааны адил оршин байж, ямар ч эзэн хаанаас илүү эрх ямбатай, сүр жавхлангаараа бүхнийг дарангуйлж байдаг хүн Христийг төлөөлж, дэлхийд Бурханыг тодорхойлж байдаг гэж харах нь үнэхээр аймшигтай зүйл юм. Тэрээр Есүс шиг ядуу эсвэл Петр шиг даруу байдалтай байна гэж үү? Түүнийг хүмүүс нь дэлхийн эзэн гэж нэрлэдэг! Гэтэл Бурханыг төлөөлж байсан, Түүний Хүү болох Христ, «Миний хаанчлал бол энэ дэлхийн хаанчлал биш” гэж хэлсэн билээ. Бурханы Хүүгийн дүр төрх урьд байсан эрх мэдлүүд, үлгэр жишээнүүдээс илүү тансаг, эрхэмсэг байж болох уу?” гэж хэлсэн байдаг.—D’Aubigne,b. 6, ch. 3. (AM 140.4) 
    

    
      
    

    
      Тэрээр их сургуулиудын талаар, «Их сургуулиуд Ариун Судрыг тайлбарлан танилцуулах, залуу хүмүүсийн зүрх сэтгэлд сийлж өгөхөөр хичээнгүйлэн ажиллахгүй бол там руу орох агуу том хаалга буй болохоос би их айж байна. Би хүмүүст хүүхдүүдээ Судрыг чухалчилсан байр суурин дээр тавьдаггүй сургуульд сургахгүй байхыг зөвлөмөөр байна. Бурханы үгийг тууштайгаар судалдаггүй хүмүүсээр дүүрсэн байгууллагууд бүгд бузар болон хувирах болно.»— Ibid., b. 6, ch. 3.{AM 140 5} 
    

    
      
    

    
      Лютерын энэхүү уриалга Герман даяар түгэн тарж, ард түмэнд хүчтэй нөлөө үзүүлсэн юм. Улс үндэстэн бүхэлдээ өдөөгдөж, олон түмэн Өөрчлөлт Шинэчлэлийн жишгийг тогтоохоор босож эхлэв. Харин Лютерыг эсэргүүцэгчид өшөө авах хүсэлдээ шатаж, хамба ламыг түүний эсрэг хатуу арга хэмжээ авахыг шаардаж байлаа. Ийнхүү сүм Лютерын үзэл сургаалыг нэн даруй буруутгаж, яллах хэрэгтэй гэсэн шийдвэр гаргав. Тэд Өөрчлөн Шинэчлэгчид болон түүний дагалдагчдад жаран хоногийн дотор буруу үзлээсээ татгалзаж, гэм буруугаа хүлээн зөвшөөрөх боломж олгон, хэрэв буруугаа хүлээн зөвшөөрөхгүй бол бүгдээрээ сүмээс хөөгдөх болно ГЭЖЭЭ. {AM 141.1} 
    

    
      
    

    
      Энэ шийдвэр Өөрчлөн Шинэчлэгчийн хувьд аймшигтай хямрал байлаа. Ромын сүм олон зууны турш хүмүүсийг сүмээс хөөн цээрлүүлдгээрээ хүчирхэг хаад, ноёдыг ч айдаст автуулдаг байсан бөгөөд хүчирхэг эзэнт гүрнүүдийг уй гашуу, үгээгүй ядуу болоход нөлөөлдөг байлаа. Сүмээр буруутгагдаж, сүмээс хөөгдсөн хүмүүсийг бүх нийтээрээ аймшигтайгаар үзэн ядаж, буруутган хүлээн авч, тэд ард түмэнтэй харилцаанд орох боломжгүй болж, хүмүүс тэдэнтэй хууль бусаар харьцаж, тэднийг устгаж, хөнөөхөөр мөшгөдөг байв. Лютер түүнийг цохих гэж байгаа хүчтэй давалгааг харах чадваргүй байсан юм биш. Гэсэн хэдий ч тэрээр Есүсийг дэмжлэг тусламж, хамгаалалт болон бамбай гэдэгт итгэж байлаа. Тэрээр амиа алдахаас үл эмээн, итгэл үнэмшил, урам зоригтойгоор, «Надад юу тохиолдох гэж байгааг би мэдэхгүй, мэдэхийг ч хүсэхгүй байна.... Үнэний гэрлийг унтраахаар хичээх болно, гэвч би айхгүй байна. Эцэгийн хүсэлгүй, зөвшөөрөлгүйгээр нэг ч навч унадаггүй юм. Тэрээр бидэнд ямар их анхаарал хандуулдаг гэж бодно! Бурханы Үгийн төлөө амиа зориулна гэдэг бол өчүүхэн золиос юм. Махан бие болсон Үг бидний төлөө амиа өгсөн билээ. Хэрэв бид Түүнтэй хамт үхвэл бид Түүнтэй хамт амьдрах болно. Тэрээр бидний өмнөөс үхлийг аль хэдийн туулж өнгөрсөн. Бид Түүний хаана байгаа газар очиж, Түүнтэй үүрд хамт байх болно” хэмээжээ.— Ibid., 3d London ed., Walther, 1840, b. 6, ch. 9. {AM 141.2} 
    

    
      
    

    
      Папын захирамж Лютерт ирэхэд тэрээр: «Би папын захирамжийг итгэл бишрэл дээр үндэслээгүй, хуурамч хэмээн үзэн, түүнийг буруутгаж байна. ... Тэрээр захирамжаараа Христийг буруутгаж байна. ... Би энэ бүхнээс хамгийн сайн сайхан зүйлс гарна гэж найдан энэхүү сэтгэлийн өвчинг тээж байгаадаа баяртай байна. Би зүрх сэтгэлээрээ аль хэдийн хэмжээлшгүй эрх чөлөөг мэдэрч байна. Учир нь би эцсийн эцэст папыг Антихрист гэдгийг таньж мэдсэн бөгөөд түүний суудал нь Сатаны сэнтий болохыг ойлгосон» гэж тунхаглажээ.—D’Aubigne, b. 6, ch. 9.{АМ 141.3} 
    

    
      
    

    
      Ром хэдий захирамж гаргасан ч тэр нь үр дүнд хүрсэнгүй. Т эдний ху вьд шорон, эрүүдэн шүүх, сэлэмний ирээр дуулгавартай байдлыг хангадаг байв. Сул дорой, мухар сүсэгтэй хүмүүс Ромын хамба ламын зарлигийн өмнө дагжин чичирдэг байв. Гэвч олон хүн Лютерын төлөө санаа тавьж, сэтгэл нь зовж байсан боловч ихэнх нь Өөрчлөлт Шинэчлэлтийн төлөө амь амьдралаа эрсдэлд оруулах нь чухал биш гэж үзэж байлаа. Болж байгаа бүх зүйл Өөрчлөлт Шинэчлэгчийн ажил дуусгавар болж байна гэсэн мэдрэмжийг төрүүлж байлаа.{АМ 142.1} 
    

    
      
    

    
      Гэвч Лютер айдас хүйдэст автаагүй юм. Ром түүнийг эсэргүүцсэн түшаал, захирамж гаргасан бөгөөд дэлхий дахин Лютерт анхаарал хандуүлж, хүмүүс түүнийг нэг бол буун өгч, нэг бол амиа алдана гэдэгт эргэлзэхгүй байлаа. Гэвч Лютер өөрийг нь буруутгасан буруутгалыг аймшиггүйгээр эсэргүүцэж, сүмийг үүрд орхих шийдвэр гаргаснаа олон нийтэд зарлав. Тэрээр үй олон оюутан, эмч зэрэг олон хүний дэргэд папын захирамж, сүмийн үзэл баримтлалтай холбоотой хууль, тогтоол, папын хүч, нөлөөг тогтооход ашиглагддаг зарим бичээсүүдийг шатаажээ. Лютер, «Миний дайснууд номуудыг маань шатааснаар жирийн хүмүүсийн зүрх сэтгэлд үнэнийг таньж мэдэх боломжийг устгаж, зүрх сэтгэлийг нь мөнхөд сүйрүүлж байна. Иймээс би ч гэсэн тэдний номыг шатааж байна. Ноцтой тэмцэл дөнгөж эхэлж байна. Би өнөөг хүртэл Ромын хамба ламтай зөвхөн тоглож байв. Би ажлаа Бурханы нэрээр эхлүүлсэн бөгөөд энэ ажил надгүйгээр, Түүний хүчээр дуусах болно” хэмээн зориг төгс мэдэгджээ.— Ibid., b. 6, ch. 10.{АМ 142.2} 
    

    
      
    

    
      Лютер ажил үйлсийг нь бодит үндэслэлгүй хэмээн доромжилж буй дайснууддаахариу барьж, «Хэрэв Бурхан намайг сонгоогүй бөгөөд намайг дуудаагүй юм бол тэд намайг үл тоомсорлож, айж эмээх шаардлагагүй билээ. Тэд намайг үзэн ядаж байгаагаараа Бурханыг үзэн ядаж байгаа биш үү? Мосе Египетээс гарах болоход ганцаараа байсан, Ахаб хааныг хаанчилж байх үед Елиа ганцаараа үлдсэн, Исаиа ганцаараа Иерусалимд, Езекиел Вавилонд ганцаараа үлдсэн. ... Бурхан хэзээ ч тэргүүн тахилч эсвэл өөр бусад агуу хүнийг эш үзүүлэгчээ болгон сонгож байгаагүй. Тэрээр гол төлөв дорд гаралтай, үзэн ядагдсан хүмүүсийг сонгодог байв. Бурхан нэг удаа хоньчин Амосыг эш үзүүлэгчээ болгон сонгосон. Бүх цаг үед ариун хүмүүс амь насаараа дэнчин тавин байж агуу их хаад, ноёд, тахилчид, мэргэдийг зэмлэх шаардлагатай болдог байв. ... Би өөрийгөө эш үзүүлэгч гэж нэрлэж байгаа юм биш, гэхдээ би ганцаараа, тэд олуулаа учраас тэд илүү айх хэрэгтэй гэж би хэлж байна. Би Бурханы Үг надтай хамт, харин Бурханы Үг тэдэнтэй хамт байхгүй гэдэгт итгэлтэй байдаг» хэмээжээ.— Ibid., b. 6, ch. 10.{AM 142.3} 
    

    
      
    

    
      Эцэст нь Лютер сүмээс тусгаарлагдан салахаар шийдэхдээ зүрх сэтгэлдээ тэмцэл хийлгүйгээр өнгөрч чадаагүй юм. Тэрээр энэ зовлон шаналлынхаа тухай, «Би хүүхэд наснаасаа өөртөө төлөвшүүлсэн уламжлал, үзэл баримтлалуудаа хаях нь ямар хэцүү байдгийг өдөр бүр мэдэрч байна. Хэдийгээр Бичээс миний талд байгаа гэдгийг мэдэж, Бичээсийн үгээр дамжуулан папыг ганцаараа эсэргүүцэн зогсож байгаа ч гэсэн, түүнийг Антихрист гэдгийг баттай нотолж чадсан ч, сүмээс тусгаарлагдах нь надад ямар их зовлон шаналал учруулав! Миний зүрх сэтгэлийн зовлон шаналал юуг туулж гарсан гэж бодно! Би Папыг дэмжигчдийн амнаас байнга гардаг «Чи ганцаараа үнэнийг мэддэг юм уу? Чамаас бусад нь алдаатай бодож байж болох уу? Хэрэв энэ бүхний эцэст чи ганцаараа буруутан болбол яах болж байна вэ? Чи алдаа дутагдлаа үй олон хүнд нялзааж, буруугаар нөлөөлж байгаа юм биш үү? Хэрэв чиний буруу бол ямар олон хүн мөнхийн тамд орох болж байна вэ?” гэсэн асуултыг өөрөөсөө олон удаа асууж, хичнээн их гашуудан, тунгаан бодож байсан гэж бодно. Би ийнхүү өөртэйгөө болон Сатантай зэрэг тулалдах шаардлагатай болсон бөгөөд тэр үед Христ алдаа мадаггүй Үгсээрээ зүрх сэтгэлийн маань эргэлзээг даван туулах хүч чадалтай болгосон» хэмээжээ.—Martyn, pages 372, 373.,{АМ 143.1} 
    

    
      
    

    
      Ромын пап Лютерыг үзэл баримтлалуудаасаа буцахгүй бол сүмээс зайлуулна гэж заналхийлж байсан нь биеллээ оллоо. Шинэ зарлиг гарч, Өөрчлөн Шинэчлэгчийг Ромын сүмээс бүрэн хөөж байгааг зарлан тунхаглаж, түүнийг Тэнгэрийн хараалыг хүртсэн хэмээн шүүмжилж, түүний үзэл сургаалыг хүлээн зөвшөөрсөн бүх хүмүүс түүнтэй адил шийтгэл авна гэж сүрдүүлжээ. Ийнхүү агуу тэмцэл бүрэн дүүрэн эхлэлээ тавьсан юм.{АМ 143 2} 
    

    
      
    

    
      Цаг үедээ тусгайлан тунхаглах ёстой үнэнийг дэлгэрүүлэхийн тулд, Бурханы үйл хэргийг гүйцэтгэхээр дуудагдсан хүмүүс хүссэн хүсээгүй эсэргүүцэлтэй тулгарна. Лютерын цаг үед тунхаглагдах ёстой, тухайн үед онцгой чухалд тооцогдох үнэн гэж байсан. Өнөө үед ч гэсэн Бурханы сүмийн тунхаглах бодит үнэн гэж байгаа. Бүхнийг Өөрийн хүслээрээ удирдан гүйцэтгэдэг Нэгэн сонгосон хүмүүсээ янз бүрийн нөхцөл байдалд амьдарч буй цаг хугацаа, нөхцөлд тохирсон тусгай үүргийг даалган өгдөг юм. Хэрэв тэд Бурханы соёрхож өгсөн үнэний гэрлийг үнэлэх юм бол, тэд үнэний талаар илүү өргөн ойлголттой болох болно. Гэвч Лютерыг эсэргүүцсэн папыг дэмжигчид үнэнийг хүлээж аваагүйтэй адил өнөө үеийн хүмүүс ч гэсэн үнэнийг хүлээн авахыг хүсэхгүй байх болно. Хүмүүс өмнөх үеийнхэнтэй адил Бурханы үгийг бус харин хүмүүсийн онол, ёс заншлыг хүлээн зөвшөөрсөөр байна. Энэ цаг үед зориулагдсан үнэнийг танилцуулж буй хүмүүс Өөрчлөн Шинэчлэгчдийн үеэс илүү таатайгаар хүлээж авна гэж найдах хэрэггүй. Үнэн ба худал хуурмагийн хоорондох, Христ ба Сатаны хоорондох агуу тэмцэл дэлхийн түүхийн төгсгөлд улам эрчимтэй нэмэгдэх болно.(АМ 143 3) 
    

    
      
    

    
      Есүс шавь нартаа хандан, «Хэрэв та нар ертөнцийнх байсан бол, ертөнц өөрийнхнийгөө хайрлахсан. Харин та нар ертөнцийнх биш, гагцхүү Би та нарыг ертөнцөөс сонгосон юм. Тиймээс ертөнц та нарыг үзэн ядна. «Боол эзнээсээ илүү агуу биш” гэж Би та нарт хэлснийг санагтун. Хэрэв тэд Намайг хавчсан бол, та нарыг бас хавчих болно. Хэрэв тэд Миний үгийг сахисан бол, та нарынхыг бас сахих болно” гэж айлдсан билээ. Иохан 15:19, 20. Их Эзэн маш энгийнээр, «Бүх хүмүүс та нарын тухай сайнаар ярих цагт та нар золгүй еэ! Учир нь тэдний эцэг өвгөд хуурамч эш үзүүлэгчдэд ч тэгж хандсан юм» хэмээжээ. Лук 6:26. Өнөөгийн дэлхий дахины үзэл санаа өмнөх үеийнхээс илүү Христийн үзэл баримтлалуудтай нийцэхгүй бөгөөд тэд Бурханы үгийг цэвэр ариунаар тунхаглах хүмүүсийг тааламжтайгаар хүлээн авахгүй. Үнэнийг эсэргүүцэх хэлбэрүүд өөрчлөгдөж магадгүй бөгөөд дайсан урьдынхаасаа илүү нууцлаг аргуудыг ашиглах учраас дайсны арга замууд танигдахгүй байж болох юм. Урьдын зөрчилдөөнүүд хэвээр үргэлжлэх бөгөөд, эсэргүүцэл цаг хугацааны төгсгөл хүртэл оршсоор байх болно.(АМ 144.1) 
    

    
      
    

    
      
    

    

    
      
    

    
      8—Лютерыг Шуүсэн нь
    

    
      
    

    
      Германд V Чарльс хэмээх шинэ хаан, хаан ширээнд залрав. Ромын сүмийн элчин сайдууд түүнд хааны хүч чадлаа Өөрчлөн Шинэчлэлтийн эсрэг хандуулахыг ятгахаар яаран ирж, баяр хүргэв. Гэвч нөгөө талаас Чарльсыг хаан өргөмжлөгдөхөд тус болсон Саксоны удирдагч Лютерыг шударгаар шүүхээс нааш түүний эсрэг ямар нэгэн арга хэмжээ авахгүй байхыг гуйлаа. Ийнхүү шинэ хаан энэхүү зөрчил дунд эвгүй байдалд оров. Папын талыг баримтлагчид Лютерыг цаазлах тушаалыг хаанаар гаргуулахаас нааш санаа нь амрахгүй. Гэтэл Саксоны удирдагч «Хаан болон өөр ямар ч хүн Лютерын бичээсийг буруутай гэдгийг нотолж чадаагүй» хэмээж, «Лютерын амь насыг батлан дааж, түүнийг боловсролтой, итгэл бишрэлтэй, шударга шүүгчдээр шүүн тунгаахыг аминчлан гуйсан ажээ.»—D’Aubigne, b. 6, ch. 11.{АМ 145.1} 
    

    
      
    

    
      Чарльс хаан ширээнд заларсны дараа Вормс хотод чуулсан Германы мужийн зөвлөлд дээрх талууд анхаарлаа хандуулж байв. Мужуудын зөв л өл өөр ул с төрийн бо лон мужуудын ашиг сонирхлын тал аар хэлэл ц дэг байв. Германы язгууртнууд анх удаа залуу хаантайгаа уулзах гэж байлаа. Нутаг бүрээс сүмийн зэрэгтнүүд болон улс төрийн зүтгэлтнүүд хүрэлцэн ирсэн байв. Өндөр удам судар, хүч нөлөө, өв залгамжилсан язгууртнууд, зэрэг зиндаа, эрх мэдлээ харуулсан сүмийн зэрэгтнүүд, эрхэмсэг жанжид, хамгаалагч нартайгаа, гадаад улсын элчин сайдууд Вормс хотод хуран цугларав. Энэ дээд хэмжээний зөвлөл дээр Саксоны Шинэчлэгчийн асуудал хүмүүсийн анхаарлыг хамгийн их татаж байлаа.{АМ 145.2} 
    

    
      
    

    
      Чарльс Лютерыг Дээд Шүүхэд дуудаж, аюулгүй байдлыг нь ханган, маргаантай асуудлуудаар ярилцах чадвартай хүмүүстэй мэтгэлцэх боломж өгөхөөр Саксоны удирдагчтай урьдаас ярьж тохирсон байв. Лютер хаанд бараалхахдаа санаа зовж байлаа. Тэр үед эрүүл мэнд нь тааруухан байсан тул Саксоны удирдагчид хандан «Хэрэв би Вормс хотод эрүүл очиж чадахгүй бол, өвчтэй чигээрээ өргүүлээд ч болтугай очно. Хэрэв хаан намайг дуудаж байгаа бол түүнийг Бурханы дуудлага гэж хүлээн авна. Хэрэв сүмийнхэн хүч хэрэглэх аваас би бүхнээ Бурханд даатгах болно. Намайг хаанд бараалхахад тэд дургүй байгаа тул хүч хэрэглэх гэж оролдох нь зайлшгүй. Гурван залууг галтай зууханд ороход хамгаалж байсан Эзэн одоо ч амьд бөгөөд хаанчилсаар байгаа. Хэрэв Бурхан намайг хамгаалахгүй байсан ч, миний амь Бурханд өчүүхэн зүйл билээ. Бүгдээрээ зөвхөн сайн мэдээг нүгэлтнүүдийн доог тохуу болгохоос хамгаалж, ялагдахгүйн төлөө цусаа урсгацгаая. Амь нас минь хүн төрөлхтний авралд хувь нэмэр болж чадах эсэх нь миний шийдэх хэрэг биш. ... Та намайг зугтах болон бууж өгөхгүй гэдэгт найдаж болно. Дутааж би чадахгүй, харин бууж өгөхийг бол бүр ч чадахгүй» гэж хэлжээ.— Ibid., b. 7, ch. 1.{АМ 146.1} 
    

    
      
    

    
      Лютерын хэргийг Вормс хотын Дээд Шүүхээр хэлэлцэх болсон мэдээ тарахад хүмүүсийн сэтгэл хөдөлж байлаа. Энэ хэргийг хариуцах онцгой үүрэг хүлээсэн папын элч Алеандр цочирдож, уурсан хилэгнэж байв. Тэрээр энэ бүх үйл явдал эцэстээ папын зорилгод муугаар нөлөөлнө гэдгийг мэдэж байв. Папын урьд өмнө буруутган, ял оноосон хэргийг дахин хэлэлцэнэ гэдэг папын хэмжээлшгүй эрх мэдлийг үл ойшоосон хэрэг байв. Мөн, Лютерын уран үг, мэтгэлцэх чадвар язгууртнуудыг папаас урвуулахад хүргэж болзошгүйг тэр гадарлаж байв. Тиймээс Лютерын хэргийг Вормст хэлэлцэх болсныг эрс эсэргүүцэв. Энэ үйл явдал Лютерыг сүмээс хөөх тогтоол гарахтай давхцсан тул, папын элч хаанд хүчтэй тулган, шахалт хийх шаардлагатай болжээ. Тэрээр Лютер буруугаа хүлээхгүй гэвэл Виттенбургтээ үлдэх ёстой гэсэн захидлыг Саксоны удирдагчид бичжээ.{АМ 146.2} 
    

    
      
    

    
      Алеандр хаанд хандсандаа сэтгэл ханалгүй эрх мэдэл, арга залиа ашиглан Лютерыг буруутгасан ял оноохыг оролдож байв. Тэрээр хичээл зүтгэл гарган байж язгууртнууд, санваартнууд, зөвлөлийн гишүүдийн анхаарлыг энэ асуудалд хандуулж, Шинэчлэгчийг «Өдөөн хатгалт, бослого гаргаж, итгэлгүй байдлыг дэлгэрүүлж, Бурханыг доромжилсон” хэмээн гүтгэв. Үнэндээ папын элчийн энэ дээрэнгүй зан, хэт улайрсан байдал түүний мөс чанарыг тодорхой харуулж байлаа. «Тэрээр итгэл бишрэл, бурханлаг зан чанараас илүүтэй өшөө хорслоо гаргаж байна” хэмээн олон түмэн ундуйцаж эхлэв.— Ibid., b. 7, ch. 1. Дээд Шүүхийн гишүүд Лютерт илүү таатай хандах болов.{АМ 147.1} 
    

    
      
    

    
      Алеандр ч хүчин чармайлт гарган хаанд папын тушаалыг биелүүлэхийг шаардаж эхлэв. Мөн Германы хуулиар ийм хэргийг мужийн ноёдын дэмжлэггүй шийддэггүй учир ятгалгад автсан Чарльс арга буюу түүнд Дээд Шүүхэд асуудлыг танилцуулах эрх өгсөн юм. «Папын элчийн хувьд энэ нь туйлын бахархалтай өдөр байлаа. Зөвлөл хуралдаж, Лютертэй холбоотой асуудлыг шийдэхээр болов. Алеандр бүх сүмийн эх, харгалзагч адил ... Ромын сүмийг хамгаалж байлаа.” Тэрээр Христэд итгэдэг улс гүрнүүдийн эрх мэдэлтнүүдийн өмнө Петрийн эрх мэдлийг хамгаалж, батлах ёстой байсан юм. «Алеандр уран илтгэх чадвартай байсан бөгөөд тэрээр агуу хэргийг бүтээх зорилготой байв. Харин Бурхан, Ромд ялагдал хүлээлгэхээр зөвлөлийн өмнө хамгийн чадварлаг, уран илтгэгчээ илгээж, тайлбар хийх боломжийг олгосон байлаа.»—Wylie, b. 6, ch. 4 Шинэчлэгчийг дэмжигчид Алеандрын илтгэлийн үр дүнд эргэлзэж байлаа. Саксоны удирдагч зөвлөлд ирээгүй болохоор зөвлөхүүд нь папын үгийг тэмдэглэн авч байв.{АМ 147.2} 
    

    
      
    

    
      Мэдлэг боловсрол, уран илтгэгчийн чадлаараа Алеандр үнэнийг түлхэн унагаана гэж бодож байв. Тэрээр Лютерыг сүм болон улс орон, амьд болон үхэгсэд, санваартнууд болон иргэд, зөвлөл болон Христэд итгэгч хүн бүрийн дайсан болсон гэж буруутгаж эхэлжээ. Тэрээр «Лютерын буруу үзлээс болж зуун мянган эсэргүү нарыг амьдаар нь шатаасан ч болно” хэмээв.{АМ 148.1} 
    

    
      
    

    
      Эцэст нь тэрээр Шинэчлэгчдийг буруутган «Лютерынхан гээд байгаа хүмүүс хэн юм? Тэд бол хамраа сөхсөн багш нар, завхарсан санваартнууд, сүжиггүй сүмийнхэн, мэдлэггүй хуульчид болон бузар муу язгууртнууд бөгөөд жирийн хүмүүс хүртэл түүнд мэхлэгдэн, хууртжээ. Харин Католик сүмийн хүч чадал, тоо, чадвар, итгэгчдийн эрх мэдэл ямар агуу вэ! Энэхүү түүхэн уулзалтын гаргах нэгдсэн шийдвэр жирийн иргэдэд гэгээрэл, тэрсэлдэгчдэд сануулга, эргэлзэгчдэд шийдвэр гаргах, дорой хүмүүст хүч чадал өгөх болно” гэж хэлэв.—D’Aubigne, b. 7, ch. 3.{АМ 148.2} 
    

    
      
    

    
      Үнэний дайснууд үеийн үед ийм арга хэрэглэсээр ирсэн юм. Олны хүлээн зөвшөөрсөн алдаатай үзлийг эсэргүүцсэн хүн Бурханы энгийн, тодорхой мэдээг тунхагласнаараа ийм дайралтад өртөх болно. Олны итгэл бишрэлийг дагахыг эрхэмлэдэг хүмүүс «Шинэ бишрэл ухуулж байгаа хүмүүс гэж хэн бэ? Тэд боловсролгүй, цөөн тооны, ядуу зүдүү хүмүүс юм. Тэд өөрсдийгөө үнэнийг тунхагладаг, Бурханы сонгогдсон хүмүүс хэмээн ярьдаг. Үнэндээ тэд мэдлэггүй, мэхлэгдсэн хүмүүс юм. Манай сүм тэднээс тоо болон хүч чадлаар давуу их! Бидний дунд агуу, боловсролтой хүмүүс ямар их байдаг гэж бодно! Бид маш хүчтэй!” гэж ярих дуртай. Ийм яриа дэлхийд чухал нөлөө үзүүлдэг боловч буруу үзлийг баримтлагчид Шинэчлэгчийн өдрүүдээс илүү хүчтэй байж чадахгүй.{АМ 148.3} 
    

    
      
    

    
      Олон хүн Өөрчлөн Шинэчлэлт Лютераар дууссан гэж үздэг. Үгүй ээ. Шинэчлэл дэлхийн төгсгөл хүртэл үргэлжлэх ёстой. Лютер Бурханы өөрт нь даалгасан үнэний гэрлийг бусдад түгээх агуу үүрэг хүлээхдээ дэлхийд тунхаглагдах бүх үнэнийг хүлээж аваагүй. Гэхдээ тэр цагаас өнөөг хүртэл Бичээсүүдээс шинэ гэрэл тасралтгүй цадарсаар байгаа бөгөөд, шинэ үнэн цаг ямагт илчлэгдсээр байна.{АМ 148.4} 
    

    
      
    

    
      Папын элчийн үгс Дээд Шүүхэд гүн сэтгэгдэл төрүүлэв. Энэ үед Лютер байгаагүй болохоор Бурханы тодорхой, ойлгомжтой үнэн үгээр папын элчийг ялан дийлэх боломжгүй болов. Шинэчлэгчийг хамгаалах гэж хэн ч оролдсонгүй. Олон нийт түүнийг болон түүний заасан сургаалуудыг буруутгаад зогсохгүй, хэрэв боломжтой бол энэхүү хөдөлгөөнийг үндсээр нь устгах хэрэгтэй гэсэн саналтай байлаа. Ром эрх ашгаа хамгаалах таатай боломжийг бүрэн ашигласан юм. Папын элч сүмээ хамгаалахын тулд хэлж чадах бүхнээ хэлсэн байлаа. Гэвч энэхүү үнэмлэхүй ялалт ялагдлын дохио байв. Үүнээс хойш үнэн, худлын зөрчил дайн тулаан адил ил болжээ. Тэр өдрөөс хойш Ромд урьдын адил дахин ялалт байгуулах боломж гараагүй юм.{АМ 149.1} 
    

    
      
    

    
      Дээд Шүүхийн гишүүдийн ихэнх нь Лютерыг Ромын өс хонзонд тушаахад бэлэн байхад мөн олон хүн сүмийн хавчлагыг харж, сүмийн удирдах санваартнуудын завхрал, бузар шунал хүчирхийллээс Герман хүмүүсээ хамгаалахыг хүсэж байв. Папын элч папын эрх мэдлийг хамгийн сайнаараа ухуулсан. Харин Эзэн папын дарангуйллын үнэн дүр төрхийг харуулахын тулд Дээд Шүүхийн нэгэн гишүүнийг ашиглажээ. Саксоны гүнтэн Жорж дээд чуулганд босож зогсоод, папын засаглалын мэхлэлт, жигшүүрт явдлууд, тэдгээрийн бодит үр дүнг тун хатуугаар илчлэн гаргалаа. Тэрээр хэлсэн үгээ дуусгахдаа: {АМ 149 2} 
    

    
      
    

    
      «Энд болж байгаа үйл явдал нь Ромын хүчирхийллийг эсэргүүцэж байгаа хүмүүсийн жишээ юм. Ромчуудад ямар ч ичгүүр сонжуур гэж алга,... Тэдний цорын ганц зорилго бол мөнгө, мөнгө, мөнгө,... үнэнийг тунхаглах ёстой номлогчид нь худал хуурмагийг номлож, шийтгэл хүртэхийн оронд хүлээн зөвшөөрөгдөж бүр сайшаагдаж байна. Учир нь тэд худал ярих бүртээ мөнгө олж байна. Бохир ундаргаас зөвхөн бохир ус урсана. Сүмийн завхайрал, шунал дэндүү их болжээ. ... Олон гэмгүй хүнийг мөхөлд хүргэж буй бузар явдлыг санваартнууд л хийж байна. Олон нийтийг хамарсан өөрчлөн шинэчлэлт хийх цаг болжээ» хэмээсэн байна. — Ibid., b. 7, ch. 4.{АМ 149 3} 
    

    
      
    

    
      Лютер дээрхтэй адил папын хүчирхийллийг тун чадварлаг, хүчтэйгээр буруутгасан үгсийг хэлж чадахгүй байжээ. Өөрчлөн Шинэчлэгчийн заналт дайсны илтгэл түүний үгийг улам хүч нөлөөтэй болгосон юм.{АМ 150.1} 
    

    
      
    

    
      Хэрэв шүүх хуралд оролцож буй хүмүүсийн нүд нээгдсэнсэн бол тэд худал хуурмагийн заналхийллээс үнэний гэрлийг хамгаалж, хүмүүсийн зүрх сэтгэл, оюун ухааныг гэрэлтүүлж буй Бурханы тэнгэр элчүүд дунд нь буйг олж харах байлаа. Харин Өөрчлөн Шинэчлэлтийн дайснуудын хүсэл зорилгыг хорьж, удахгүй хэрэгжих агуу үйлсийн замыг зассан явдал нь үнэн болон мэргэн ухааныг эзэмшигч Бурханы хүч чадал байсан юм. Мартин Лютер шүүх хуралд биеэр оролцоогүй ч Лютерээс ч илүү агуу Нэгэн шүүх дээр үгээ таниулж мэдүүлсэн юм.{АМ 150.2} 
    

    
      
    

    
      Дээд шүүх санал нэгтэйгээр Германы ард түмнийг дарамталж буй папын дарангуйллын жагсаалтыг гаргах зөвлөлийг томилов. Зуун нэгэн зүйлтэй жагсаалт гаргаж, гомдлуудыг даруй шийдвэрлэхийг хүссэн хүсэлтийг хаанд өргөн барьжээ. Гомдол гаргагчид «Христэд итгэгчдийн сүнслэг удирдагчдыг тойрсон дуулиан шуугиантай холбогдуулан ямар их гүтгэлэг, доромжлол, ичгүүргүй мөлжлөг явуулж байна вэ! Ард түмнээ гутамшигт автах, мөхөл рүү явахаас хамгаалах нь бидний үүрэг. Иймээс бид өөрчлөлт шинэчлэлтийг эхлүүлж, бодит амьдрал дээр хэрэгжүүлэхийг даруухнаар боловч нэн яаралтай гүйцэтгэхийг уриалж байна” хэмээжээ.— Ibid., b. 7, ch. 4. {АМ 150 3} 
    

    
      
    

    
      Энэ бүгдийн дараагаар зөвлөл Өөрчлөн Шинэчлэгчийг дууджээ. Эзэн хаан, Алеандрын шаардлага, эсэргүүцэл, сүрдүүлгүүдийг үл тоон, Лютерыг Дээд Шүүхийн өмнө авчрахыг зөвшөөрөв. Тэрээр Лютерын аюулгүй байдлыг бүрэн батлан дааж, буцах замд нь хамгаалах амлалт өгчээ. Түүнийг Вормс хотод ирэх мэдээг элч Виттенбургт хүргэж ирсэн юм.{АМ 150.4} 
    

    
      
    

    
      Лютерын анд нөхөд нөхцөл байдлаас айн, санаа зовж байлаа. Тэд түүнийг эсэргүүцэж, өширхөж, дайсагнаж байсныг мэдэж байсан тул хааны батлан даалтанд итгэж, амиа эрсдэлд оруулахгүй байхыг гуйж байлаа. Гэвч Лютер: «Папын тал намайг Вормст очилгүй яллагдаж, цайзлуулахыг хүсэж байгаа. Гэвч энэ чухал биш. Миний төлөө бус харин Бурханы үгийн төлөө залбирцгаа. ... Худал хуурмагийн элч нарыг ялан дийлэхэд Христ надад Сүнсээ илгээнэ. Би амьд байх цагтаа тэднийг эсэргүүцэж, үхлээрээ ялан дийлэх болно. Тэд намайг хэлмэгдүүлэхийн тулд Вормст тун завгүй байгаа. Би тэдэнд: «Би өмнө нь папыг Христийн амьд дүр гэж заадаг байлаа. Харин одоо тэр бол Эзэний заналт дайсан, буг чөтгөрийн элч хэмээн тунхаглаж байна” гэж хэлэх болно гэжээ.— Ibid., b. 7, ch. 6. {АМ 150.5} 
    

    
      
    

    
      Лютер аюул дагуулсан аяллаа ганцаар хийх ёсгүй байлаа. Түүнийг хааны элчээс гадна хамгийн дотны гурван найз нь дагалдахаар болов. Меланктон тэдэнтэй хамт явахыг чин сэтгэлээсээ хүсэж байлаа. Тэрээр зүрх сэтгэлээрээ Лютертэй хамт байсан бөгөөд тэрээр түүнийг даган явж, шаардлагатай бол шоронд орж, хамт үхэхээс айхгүй байв. Гэвч Лютер хүсэлтийг нь эрс эсэргүүцэв. Хэрэв Лютер амиа алдвал, Өөрчлөн Шинэчлэлтийн итгэл найдвар түүний залуу хамтрагчийн нуруун дээр очих ёстой байлаа. Шинэчлэгч Меланктоноос салахдаа «Хэрэв би буцаж ирэхгүй бол, дайснууд амийг минь хороовол үнэнийг үргэлжлүүлэн зааж, үнэн дотор бат зогсоорой. Миний оронд чи тэмцээрэй. ... Хэрэв чи эсэн мэнд байвал миний үхэл өчүүхэн гарз гэж тооцогдох болно” гэв. — Ibid., b. 7, ch. 7. Лютерыг үдэхээр цугласан оюутнууд болон ард иргэдийн сэтгэл ихэд түгшиж байлаа. Сайн мэдээг хүлээн авсан олон хүн нулимс дуслуулан түүнийг үдлээ. Шинэчлэгч ийнхүү анд нөхдийн хамт Виттенбургийг орхин явлаа.{АМ 151.1} 
    

    
      
    

    
      Тэд замдаа хүмүүс маш их дарамттай байхыг олж харжээ. Зарим хотод очиход хүмүүс ямар ч хүндэтгэл үзүүлсэнгүй. Тэднийг хоног төөрүүлэхээр саатахад нэгэн нөхөрсөг санваартан Лютерын өмнө амиа алдсан Итали шинэчлэгчийн хөргийг өргөн барьж, санаа зовж буйгаа илэрхийлжээ. Тэд маргааш нь Лютерын бичээсийг Вормсын зөвлөл бурууггасаи гэдгийг олж мэдэв. Хааны элчүүд хааны зарлигийг ард олонд тунхаглаж, хориотой бичээсүүдийг эрх мэдэлтнүүдэд тушаахыг хүмүүсээс шаардаж байв. Лютерын аюулгүй байдалд санаа зовсон хөтөч түүнийг шийдвэрээ өөрчилсөн гэж бодон замаа цааш үргэлжлүүлэх эсэхийг асуухад, тэрээр, «Хот бүрт хориг тогтоосон ч гэсэн би замаа үргэлжлүүлнэ» гэж хариулжээ.— Ibid., b. 7, ch. 7.{АМ 151.2} 
    

    
      
    

    
      Ерфурт хотод Лютерыг хүндэтгэлтэй хүлээн авав. Өмнө нь сүмийн төлөө өргөл өргөхийг хүсэн алхаж явсан гудамжиндаа хүмүүсээр угтуулан алхав. Мөн суралцаж байсан сүмийнхээ хуучин өрөөгөөр орж, Германыг гийгүүлж буй үнэний гэрлийг олж авахаар тэмцэж байснаа дурсан санав. Хүмүүс түүнээс номлол айлдахыг хүслээ. Түүнийг номлол хийхийг хориглосон боловч тэрээр хааны элчийн зөвшөөрөлтэйгөөр, нэгэн үе шавилж байсан сүмийнхээ индэр дээр гарав.{АМ 152.1} 
    

    
      
    

    
      Тэрээр хурсан олонд «Христийн амар амгалан та нартай хамт байх болтугай» хэмээн мэндлээд, «Гүн ухаантнууд, эрдэмтэд, зохиолчид хүн төрөлхтөнд мөнх амийг олох замыг заах гэж оролдоод, амжилтанд хүрээгүй. Харин ... Бурхан үхлийг устгаж, нүглийг ор мөргүй болгож, тамын хаалгыг хаахын тулд, Эзэн Есүс Христийг үхлээс амилуулсан юм. Энэ бол авралын төлөвлөгөө юм. ... Христ ялалт байгуулжээ. Бид өөрсдийн үйлсээр бус харин Түүний үйлсээр аврагддаг! Энэ бол баяртай мэдээ!... Эзэн Есүс Христ’ Амар амгалан нь та нартай хамт байх болтугай. Миний гарыг үз’ гэж хэлсэн байдаг. Хүнээ, харагтун! Чамд амар амгаланг өгөхийн тулд Би, чиний гэм нүглийг үүрч, чамайг худалдан авсан билээ гэж хэлсэн Эзэний үг юм» гэж тунхаглажээ.{АМ 152 2} 
    

    
      
    

    
      Тэрээр үргэлжлүүлэн жинхэнэ итгэл, ариун амьдралаар илрэн харагддаг гэдгийг онцлон, «Бурхан биднийг аварсан тул Түүнд тааламжтай, хүлээн зөвшөөрөгдөхүйцээр амьдаръя. Та нар баян байна уу? Эд баялгаа ядуусын хэрэгцээнд зориул. Та ядуу байна уу? Баян хүнд чин сэтгэлээсээ үйлчил. Хэрэв та нарын үйлс зөвхөн өөрт чинь ашигтай байгаа бол таны Бурханд зориулж байна гэж бодож буй үйлчлэл чинь худал хуурмаг байна гэсэн үг» хэмээн номлов.— Ibid., b. 7, ch. 7.{АМ 152.3} 
    

    
      
    

    
      Хүмүүс түүний үгийг ховсдуулсан мэт сонсож байлаа. Тэрээр амийн талхыг өлбөрч үхэж байсан хүмүүст өгсөн юм. Хүмүүс өмнө нь пап, папын төлөөлөгчид, хаад ноёдыг өргөмжилж байсан бол одоо Христийг өндөрт өргөмжилж байлаа. Лютер өөрийн хүнд хэцүү нөхцөл байдлын тухай огт дурдсангүй. Тэрээр хүмүүсийн бодол, санааг татах гэж оролдоогүй юм. Тэрээр Христийг бодож өөрийгөө умартан мартсан байв. Лютер Калварт цовдлуулсан Нэгэний ард нуугдаж, нүгэлтнүүдийн Аврагч бол зөвхөн Есүс болохыг тунхаглаж байлаа.{АМ 152.4} 
    

    
      
    

    
      Шинэчлэгч замаа цааш үргэлжлүүлэхдээ байнга олны анхааралд өртөж байлаа. Хурсан олон түүнийг бүчин авч, сайн санаатнууд Ромын бузар зорилгыг анхааруулж байв. Зарим нь «Тэд Жонн Хассыг шатаасан шигээ, чамайг шатааж, үнс болгох болно” хэмээн хэлж байв. Лютер, «Тэд Виттенбургээс Вормс хүртэл тэнгэрт хүрсэн гал өрдсөн ч, би тэр галыг Эзэний нэр дээр туулж, тэдний өмнө очоод, мангасын аманд орж, Эзэн Есүс Христийг тунхаглан шүдийг нь хугалах болно” гэж хэлж байлаа.— Ibid., b. 7, ch. 7. {АМ 153.1] 
    

    
      
    

    
      Лютерын Вормс уруу ирж байгаа мэдээ үймээн дэгдээв. Анд нөхөд нь түүний аюулгүй байдалд санаа зовж, дайснууд нь үйл хэргээ амжилттай байх эсэхэд санаа зовж байлаа. Түүнийг хотод оруулахгүй байх янз бүрийн оролдлогууд гарч байв. Папын талын өдөөн хатгалгаас болж хүмүүс түүнийг асуудал бэрхшээлээс хамгаалж чадах сайн санаат тайжийн шилтгээнд хоргодохыг санал болгов. Найзууд нь заналхийлж буй аюулыг байнга сануулж айдас төрүүлэхийг хичээж байлаа. Гэвч тэдний оролдлого талаар болж Лютер өчүүхэн ч эргэлзэлгүйгээр: «Хэрэв Вормс хотод барилгын дээврийн чулуунуудаас олон буг чөтгөр байсан ч би тийш очих болно” гэж итгэлтэй хэлэв.—Ibid., b. 7, ch. 7.{АМ 153.2} 
    

    
      
    

    
      Түүнийг Вормс хотод орж ирэхэд олон хүн угтан авахаар дааман хаалган дээр цугласан байв. Хааныг ирэхэд хүртэл ийм олон хүн цуглардаггүй билээ. Ард олны сэтгэл хөдөлжээ. Хурсан олны дунд Лютерыг ямар хувь тавилан хүлээж байгааг сануулахаар нэг хүн чанга, гунигтай хоолойгоор оршуулгын үгсийг уншиж байлаа. Гэвч Лютер сүйх тэрэгнээс буухдаа «Бурхан намайг хамгаалах болно” хэмээв.{АМ 153 3} 
    

    
      
    

    
      Лютерыг Вормс хотод ирсэнд Папын талынхан итгэж чадахгүй байсан бөгөөд тэд айдас хүйдэст автагдав. Хаан зөвлөхүүдээ яаралтай дуудаж, хэрхэх талаараа зөвлөлдөв. Папыг тууштай дэмжигч нэгэн хамба «Бид энэ хэргийг удаан хэлэлцсэн. Хаан та одоо энэ хүнээс салах хэрэгтэй. Сигизмунд Жонн Хассыг шатааж устгасан биз дээ! Бид тэрс үзэлтний батлан даалтыг дагах албагүй” хэмээв. Харин хаан хариуд нь «Үгүй, бид амлалтаа биелүүлэх ёстой” гэж хариулжээ.—Ibid., b. 7, ch. 8. Ийнхүү Шинэчлэгчийн үгийг сонсохоор болов.{АМ 153.4} 
    

    
      
    

    
      Хотын бүх хүн энэ гайхамшигтай хүнтэй уулзахыг хүсэж байсан учир түүний байрласан газар хүмүүсээр дүүрэв. Лютерын өвчин дөнгөж эдгэж байсан ч, хоёр долоо хоногийн аян замд ядарч цуцсан байлаа. Маргааш болох түүхэн үйл явдалд бэлдэхийн тулд тэрээр нам гүм, ганцаар байх шаардлагатай байв. Гэвч түүнтэй уулзахыг хүмүүс маш их хүсэж байсан тул Лютер хэдхэн цаг амраад хуран цуглаж буй язгууртнууд, тайжууд, санваартан, ард иргэдтэй уулзахаар гарч ирэв. Зочдын дунд хаанаас папын засаглалын дарлалаас ангижирч, өөрчлөн шинэчлэлтийг эхлүүлэхийг шаардаж буй, Лютерын «Миний сайн мэдээгээр чөлөөлөгдсөн» гэж тодорхойлсон хүмүүс байлаа.—Martyn, page 393. Эр зоригтой санваартан Лютертэй уулзахаар ирсэн хүмүүс дотор дайсан болон найзуудын аль аль нь байлаа. Лютер хүмүүсийг тайвнаар хүлээн авч, эрхэм хүндтэйгээр, мэргэн ухаанаар хариу өгч байв. Тэрээр тууштай, урам зоригтой байлаа. Хичээл зүтгэлдээ болон өвчин зовлондоо ядарч цонхийсон, турж эцсэн царай нь хайр энэрэл, баяр хөөрөөр дүүрэн харагдаж байлаа. Түүний айлдсан ариун чин сэтгэлийн үгс дайснуудыг нь эсэргүүцэх боломжгүй болгож байв. Түүний хэлсэн үгэнд дайсан болон найз нөхөд гайхаж хоцорлоо. Зарим нь түүнээс Бурханы хүчийг мэдэрч байсан бол бусад нь фарисайчууд Христийг доромжилж байсантай адил «Түүнд чөтгөр шүглэжээ» гэцгээв. {АМ 154.1} 
    

    
      
    

    
      Маргааш нь Лютерыг Дээд Шүүхийн өмнө дуудав. Түүнийг хурлын танхимд хүргэж ирэх хааны албат томилогдсон боловч тэрээр Лютер дээр очих замдаа бэрхшээлтэй тулгарчээ. Папын эрх мэдлийг эсэргүүцэж буй санваартныг харах гэж олон хүн өргөн чөлөөг дүүргэсэн байв.{АМ 154.2} 
    

    
      
    

    
      Түүнийг шүүгчдийн өмнө очих үед олон тулаанд ялалт байгуулж байсан цэргийн ахмад ирж, найрсгаар: «Хөөрхий, санваартан цуст дайны талбарт ямар ч жанжны хийж байгаагүй тулаанд орох гэж байна. Хэрэв таны үйл хэрэг зөв бөгөөд та Бурханд бүрэн итгэлтэй байгаа бол юунаас ч бүү ай. Бурхан таныг орхихгүй» гэж хэлсэн байна.—D’Aubigne, b. 7, ch. 8{AM 154.3} 
    

    
      
    

    
      Лютер ийнхүү удаан хүлээсний эцэст зөвлөлийн өмнө ирэв. Хаан сэнтийдээ заларсан байлаа. Тэрээр хаанчлалынхаа хамгийн нэр хүндтэй хүмүүсээр хүрээлүүлсэн байв. Мартин Лютер итгэл бишрэлээ танилцуулахын тулд урьд нь ямар ч хүн шүүгдэж байгаагүй сүр хүчтэй зөвлөлийн өмнө зогсож байлаа. «Лютер зөвлөлийн өмнө ирсэн нь папын засаглалыг аль хэдийн ялсны дохио байв. Пап урьд ялласан хүнээ дахин шүүж байгаа нь энэ зөвлөл папаас илүү эрх мэдэлтэй болохыг харуулж байлаа. Пап Лютерт хориг тавьж, түүнийг хүний нийгмээс хассан боловч тэрээр дэлхийн хамгийн нөлөө бүхий зөвлөлийн өмнө хүндэтгэлтэйгээр дуудагдаж, хүлээн зөвшөөрөгдөж байв. Пап түүнд үүрд дуугүй байх ял оноосон ч тэрээр Христэд итгэгч хаант улс бүрээс ирсэн мянга мянган хүний өмнө үгээ хэлэх гэж байлаа. Лютерын үйл хэргээс, агуу хувьсгал үүсэн бий болсон юм. Ром ганц санваартнаас болж гутамшигт автаж, хаан сэнтийнээсээ буухад хүрчээ.»—Ibid., b. 7, ch. 8.{AM 155.1} 
    

    
      
    

    
      Тэрхүү нөлөө, нэр хүнд бүхий чуулганы өмнө дорд гаралтай Шинэчлэгч сүрдэж, тэвдэж буй мэт харагдав. Түүний сэтгэл хөдлөлийг ажигласан тайжууд түүнд ойртож ирэхэд, нэг нь «Биеийг алж чадах ч сүнсийг мөхөөж чадахгүй энэ хүмүүсээс бүү ай» гэж шивнэв. Өөр нэг нь «Та нар ... Миний төлөө захирагчид болон хаадын өмнө хүргэгдэх болно.... Учир нь хэлэх зүйл чинь тэр цагт та нарт өгөгдөнө. Яригч бол та нар бус, та нарын дотор яригч Эцэгийн чинь Сүнс юм» гэж сануулав. Шүүх хурлын үед Христийн үгийг дэлхийн агуу хүмүүс Бурханы зарцыг хүчирхэгжүүлэхээр ашигласан юм.{АМ 155 2} 
    

    
      
    

    
      Тэд Лютерыг хаан суудлын өмнө зогсоов. Хурсан олон чимээгүй болов. Энэ үед хааны албат босож, Лютерын бичээсүүдийн цуглуулга руу заагаад Шинэчлэгчийг дараах хоёр асуултанд хариулахыг шаардав. Нэгдүгээрт өмнөө байгаа бичээсийг өөрийн гэдгийг хүлээн зөвшөөрч байгаа эсэх, хоёрдугаарт бичээсүүдээрээ дэвшүүлж буй үзэл санаануудаа бурууттаж, үгүйсгэх ямар нэгэн зүйл байгаа эсэхэд байв. Ийнхүү номуудын нэрсийг уншихад Лютер бичээсүүдийг бичсэн гэдгээ хүлээн зөвшөөрөв. Тэрээр «Хоёр дахь асуултын тухайд бол энэ нь итгэл бишрэл ба хүмүүсийн аврал хийгээд, тэнгэр газар дээрх хамгийн агуу нандин эрдэнэ болсон Бурханы үгтэй холбоотой асуулт учраас би бодож үзэхгүй хариулах аваас мунхаг хэрэг болно. Би нөхцөл байдлаас болж үнэнийг дутуу ярьж эсвэл илүү зүйлсийг нэмж ярихгүйн тулд, Христийн ‘Намайг хүмүүсийн өмнө үгүйсгэсэн хэнийг ч болов Би тэнгэр дэх Эцэгийнхээ өмнө үтүйсгэнэ’ гэсэн үгсийн эсрэг гэм үйлдмээргүй байна (Матай 10:33). Иймээс би туйлын даруухнаар эрхэм дээд хаанаас надад цаг гарган өгч, Бурханы үгийн эсрэг нүгэл үйлдэхгүйгээр хариулах бололцоо олгохыг гуйж байна” хэмээв.—Ibid., b. 7, ch. 8.{АМ 155 3} 
    

    
      
    

    
      Лютерын хүсэлт тун мэргэн шийдэл байв. Энэ үйлдэл түүнийг сэтгэл хөдлөл, хүсэл зорилгодоо хэт хөтлөгдөөгүй болохыг хүмүүст харуулж байлаа. Үргэлж зоригтой, эргэж буцдаггүй байсан тэрээр дөлгөөн тайван зан, өөрийгөө захирах чадварыг харуулснаар хүч нөлөөг нь нэмэгдүүлж, хожим болгоомжтой, шийдэмгий, мэргэн ухаан, хайр энэрлээр ярьж, дайснуудаа барьц алдуулж, сэтгэлээр унагаж, гутамшигт үйлдэл, бардам занг нь буруутгах боломжийг олгосон юм.{АМ 156.1} 
    

    
      
    

    
      Лютер маргааш нь эцсийн хариултаа өгөх ёстой байлаа. Тэрээр нэг хэсэг үнэний эсрэг нэгдсэн хүчнүүдийн тухай бодож зүрх шимширч байв. Түүний итгэл алдарч, айдас, түгшүүр нөмрөн авч, аймшигтай бодолд сүрдэж байв. Өмнө нь тулгарч болох аюул заналхийлэл отож байв. Дайснууд нь ялж, харанхуйн хүчнүүд дийлэх гэж байгаа мэт бодогдож байлаа. Түүний эргэн тойронд өтгөн үүл хуралдаж, тэрээр Бурханаас холдож, хөндийрсөн мэт санагдав. Тэрээр түмэн цэргийн Эзэнтэй хамт байгаа эсэхээ мэдэхийг туйлын их хүсэж байв. Тэрээр зүрх сэтгэлдээ шаналж нүүрээрээ газар унан, зөвхөн Бурханаас өөр хэний ч ойлгохгүй айдас хүйдэс, зовлон шаналлаа хуваалцаж байлаа.,{АМ 156.2} 
    

    
      
    

    
      Тэрээр «Хамгаас хүчит, мөнхийн Бурхан минь ээ, энэ дэлхий юутай аймшигтай вэ! Намайг залгихаар амаа ангайж байгааг, Танд итгэх итгэл маань ямар өчүүхэн болохыг хараач. ... Хэрэв би зөвхөн энэ дэлхийн хүчинд найдах ёстой бол би өнгөрчээ. ... Миний төгсгөл ирж, миний ял тодорхой болжээ. ... Бурхан минь, дэлхийн бүх мэргэн ухааныг эсэргүүцэхэд Та надад туслаач. Эзэн, ... Та зөвхөн үүнийг биелүүлж чадна, учир нь энэ бол миний ажил биш харин Таных билээ. Надад энд хийх зүйл алга, надад дэлхийн агуу хүмүүстэй сөргөлдөх хүсэл алга. ... Харин энэ үйл хэрэг Таных билээ, ... энэ бол зөвт байдал, мөнх амьтай холбоотой асуудал. Эзэн, надад туслаач! Итгэмжит, хувиршгүй Бурхан минь, би өөр хэнд ч итгэдэггүй.... Хүний бүтээсэн зүйлс ямар ч барьцгүй, хүнээс гарсан бүхэн сүйрдэг. ... Та намайг энэ үйлсийн төлөө сонгосон. ... Миний цорын ганц хамгаалалт, бамбай, миний хүчит цамхаг болсон хайрт Хүү Есүс Христийн төлөө миний дэргэд байгаач.»—Ibid., b. 7, ch. g {AM 156.3} 
    

    
      
    

    
      Мэргэн Туслагч Лютерыг өөрийн хүч чадалд найдаж, аюул уруу мунхаглан яаран орохгүй, нөхцөл байдлаа ухаарч ойлгохыг хүсэж байв. Үнэндээ тэр удахгүй ирэх зовлон зүдгүүр, эрүү шүүлт, үхлээс эмээгээгүй юм. Тэрээр хүч нөлөөгүй, сул доройгоо мэдрээд сэтгэлээр унажээ. Лютер сул дорой байдлаасаа болж үнэнийг тунхаглах ажил нь бүтэлгүйтэж магадгүй байв. Тэрээр аюулгүй байдлынхаа төлөө бус гагцхүү сайн мэдээний төлөө Бурханд хандан ярилцаж байв. Голын эрэгт шөнөжин тэмцэлдсэн Израильтай адил асуудал Лютерын зүрх сэтгэлийг зовоож байлаа. Тэрээр Израиль шиг Бурхантай хамт ялалт байгуулж чадсан юм. Өчүүхэн дорой байдлаа ухаарсан Шинэчлэгч агуу Чөлөөлөгч болох Христэд итгэж найдаж байв. Тэрээр зөвлөлийн өмнө ганцаараа очихгүй гэдгээ мэдээд хүч чадалтай болжээ. Түүний зүрх сэтгэл амар тайван болж, үндэстнүүдийн удирдагчдын өмнө Бурханы үгийг тунхаглах болсондоо баярлан талархах сэтгэлтэй болсон байв.{АМ 157.1} 
    

    
      
    

    
      Ийнхүү Бурханд найдсан Лютер тэмцэлдээ бэлтгэж эхэллээ. Тэрээр ямар хариулт өгөх төлөвлөгөөгөө боловсруулж, бичээсүүдээ нягтлан шалгаж, Ариун Бичээсүүдээс үзэл санаагаа нотлох эшлэлүүдээ нэгтгэв. Тэгээд зүүн гараа дэлгээстэй буй Ариун Бичээс дээр тавьж, баруун гараа тэнгэр өөд өргөөд «Сайн мэдээнд үнэнч байж, итгэлээ хүлээн зөвшөөрч, цусаа урсгасан ч хамаагүй, итгэлтэйгээр гэрчилнэ» хэмээн тангараглав. —Ibid., b. 7, ch. 8. {АМ 157.2} 
    

    
      
    

    
      Лютер Дээд Шүүхийн өмнө дахин очихдоо ямар ч айж, балмагдсан зүйлгүй байлаа. Тэрээр дэлхийн агуу хүмүүсийн өмнө Бурханыг гэрчлэхээр төлөв түвшин, амар амгалан, зориг зүрх, итгэл дүүрэн байв. Хааны албат түүнээс номлолуудаасаа татгалзах хүсэлтэй байгаа эсэхийг асууж шалгав. Лютер намуухан, даруу дуу хоолойгоор уур хилэнгүй, улайран дайрахгүйгээр хариултаа өглөө. Лютер урьд өдрийнхөөс огт өөр, хүндлэлтэй хандаж, итгэл төгс хийгээд баяр баясгалантай байсан тул зөвлөл гайхан алмайрч байв.{АМ 158.1} 
    

    
      
    

    
      Лютер «Амар амгалан хаан, эрдэм номт түшмэд, нигүүлсэнгүй ноёдоо, өчигдөр надад өгсөн тушаалын дагуу би та бүхний өмнө зогсож байгаа бөгөөд Бурханы нигүүлслээр эрхэм дээдэс, эрх мэдэлтэн та бүхэн миний шударга, үнэн гэж итгэж байгаа хариултыг минь таалан сонсоно уу? Хэрэв мэдэхгүйн харгайгаар би шүүхийн дэг жаяг, зан заншлыг зөрчин эвдэх аваас намайг өршөөн соёрх, учир нь би хаадын ордонд бус, сүмд өсөж, хүмүүжсэн билээ” гэжээ.—Ibid., b. 7, ch. 8.{АМ 158.2} 
    

    
      
    

    
      Ийнхүү асуултуудад хариулахдаа өөрийн бүтээлүүдээ өөр өөр сэдвээр бичигдсэнийг онцлов. Зарим бүтээл нь итгэл болон сайн үйлсийн тухай байсан тул энэ бичээсүүдийг дайснууд нь хүртэл гэмгүй төдийгүй хэрэгтэй зүйл гэж үзсэн билээ. Эдгээр бичээсүүдийг ашиглах нь бүх талуудын дэмжиж байгаа үнэнийг эсэргүүцэж байгаа мэт болох юм. Дараагийн сэдэв нь папын засаглалын завхрал, хүчирхийллүүдийг илчилсэн бүтээлүүд байв. Эдгээр бүтээлүүдээ үгүйсгэх нь Ромын дарангуйллыг хүлээн зөвшөөрч, үй түмэн, үзэшгүй муухай үйл явдлуудыг дэмжсэн хэрэг болно. Гуравт бузар булай үйл явдлыг хаацайлж буй хувь хүмүүсийн эсрэг дайрсан бүтээлүүд байв. Т эрээр үнэхээр хүмүүсийг хатуу ширүүнээр буруутгаснаа ил тод хүлээн зөвшөөрөв. Лютер өөрийгөө ямар ч алдаа гаргаагүй гэж хэлээгүй. Бүтээлүүдээ ч үгүйсгээгүй. Учир нь ингэх нь үнэний дайснуудыг өөгшүүлсэн хэрэг болж, Бурханы хүмүүсийг илүү хэрцгийгээр хавчин гарах боломжийг нээх байв.{АМ 158.3} 
    

    
      
    

    
      Тэрээр цааш үргэлжлүүлэн «Гэвч би Бурхан биш, мөхөс хүн учир өөрийгөө Христтэй адил хамгаалах болно. Хэрэв би бузар үгсийг ярьж, буруу гэрчлэл хийж байгаа бол ... амар амгалан хаан, эрдэм номтой түшмэд, бүх түвшний хүн ардаа, алдаа дутагдлыг минь эш үзүүлэгчид хийгээд элч нарын бичээсүүдээр баталж өгөөч гэж Бурханы нигүүлслээр та нараас гуйя. Би гэмээ ойлгосон даруйдаа, гаргасан алдаагаа хүлээн зөвшөөрч, ном зохиолуудаа, хамгийн түрүүнд галд шатаах болно.(АМ 159.1) 
    

    
      
    

    
      «Би өөртөө тулгарч болох аюул бүрийг сайтар бодож, дэнсэлж үзсэн гэдгийг хэлсэн үгс маань тодорхой илтгэж байгаа. Би айж, ичихийн оронд сайн мэдээ урьдын адил хагарал, тэмцлийн шалтгаан болж буйг хараад туйлын баяртай байна. Энэ бол Бурханы үгийн мөн чанар бөгөөд хувь тавилан юм. Есүс Христ ‘Би энх тайвныг бус харин илд авчрахаар ирсэн юм’ гэж айлдсан юм. Бурханы зөвлөгөө гайхамшигтай бөгөөд айдас төрүүлэм. Хагарал тэмцлийг арилгахын тулд Бурханы ариун үгийг хавчиж, аюул, энэ биеийн мөхөл болон мөнхийн сүйрлийн аймшигт автахаас болгоомжил. ... Би Бурханы Бичээсүүдээс олон жишээ татаж болно. Би ноёрхлоо хүчирхэгжүүлэхээр мэргэн ухаантнуудын зөвлөгөөг авч, өөрсдийгөө сүйрүүлсэн Фараон, Вавилон болон Израилийн хаадыг дурдаж болох юм. Тэд ‘Бурхан уулыг хөдөлгөдөг гэдгийг ухаараагүй’” хэмээн хэлжээ.—Ibid., b. 7, ch. 8.{АМ 159.2} 
    

    
      
    

    
      Лютер Германаар ярихад түүнээс ярьсан зүйлсээ Латинаар дахин хэлж өгөхийг хүсэв. Тэрээр ядарсан хэдий ч хүсэлтийг нь биелүүлж, урьдынх шигээ тодорхой, хүчтэй илтгэв. Бурхан түүнд тусалж байлаа. Анхны илтгэлээс Лютерын тунхаглалын хүчийг мэдрээгүй, алдаа, мухар сүсэгтээ сохорсон олон тайж язгууртнууд үгийг нь дахин сонссоноор хэлж буй санааг нь тодорхой ойлгож авсан юм.{АМ 159.3} 
    

    
      
    

    
      Харин гэрлийг харахгүйн тулд нүдээ аньж, үнэнийг үл ойшоохоор шийдсэн хүмүүс Лютерын хүч нөлөөтэй үгсэд уурсан хилэгнэв. Түүнийг яриагаа дуусахад Дээд Шүүхийн дарга «Чи асуусан асуултанд хариулсангүй. ... Чи тодорхой, ойлгомжтой хариулах ёстой. ... Чи үзэл санаанаасаа буцах уу, үгүй юу?” хэмээн ууртайгаар асуув.{АМ 1б0.1} 
    

    
      
    

    
      Шинэчлэгч хариуд нь «Эрхэм дээдэс болон эрхэм түшмэд надаас тодорхой, ойлгомжтой хариулт шаардаж байгаа бол би хариулъя. Би пап эсвэл зөвлөлд итгэл бишрэлээ даатгаж чадахгүй. Тэдний алдаа, бие биетэйгээ зөрчилдөж байгаа нь гэгээн өдөр шиг тодорхой байгаа тул Бичээсүүд эсвэл эрүүл ухаанаар бурууг маань нотолж, эш татсан эшлэлүүдээр намайг сэнхрүүлтэл, ухамсрыг маань Бурханы үгээр ятгах хүртэл би бууж өгөхгүй. Учир нь Христэд итгэгч хүн итгэл үнэмшлээ бурууттаж, эсэргүүцэх нь аюултай. Миний байр суурь ийм байна, би өөрөөр үйлдэж чадахгүй. Бурхан надад туслах болтугай. Амен.” —Ibid., Ъ. 7, ch. 8. {АМ 160.2} 
    

    
      
    

    
      Ийнхүү зөвт хүн Бурханы үгийн бат суурин дээр зогссон байв. Тэнгэрийн гэрэл царайг нь гийгүүлж байлаа. Лютер худал хуурмагийн хүчийг эсэргүүцэж, дэлхийг ялан дийлсэн итгэлээ гэрчлэхдээ агуу бөгөөд ариун зан чанар, зүрх сэтгэлийнх нь амар тайван, баяр хөөр бүх хүмүүст ил тод харагдав.(АМ 160.3) 
    

    
      
    

    
      Зөвлөлийн гишүүд нэг хэсэгтээ гайхширч хэсэг зуур чив чимээгүй болов. Лютер анхандаа намуүн, хүндэтгэлтэй, итгэлээсээ няцах гэж бүй мэт байв. Ромын талынхан түүнийг зориг нь мохож хэмээн боджээ. Тэд бодох цаг хүсэхэд нь түүнийг бууж өгөх гэж байна гэж эндүүрчээ. Чарльс түүний түйлдсан царай, энгийн даруу хувцас, эгэл хэл яриаг нь тоомжиргүй харж, «Энэ санваартан намайг буруутгаж чадахгүй» гэж хэлэв. Гэвч түүний итгэлтэй, хатуу байр суурь, хүчтэй болон тодорхой үгийг сонсоод бүгд гайхав. Сэтгэл нь хөдөлсөн хаан «Энэ санваартан аймшиггүйгээр, мятаршгүйгээр ярилаа» гэж дуу алдав. Германы олон язгууртан улс үндэстнээ төлөөлж буй Лютерыг баяр бахдалтайгаар харж байлаа.{АМ 160.4} 
    

    
      
    

    
      Ромыг дэмжигчид хүнд байдалд орж, үйл хэрэг нь нурж байгааг мэдрэв. Тэд Бичээсүүдэд найдах бус харин Ромын айлган сүрдүүлэх уламжлагдсан аргаар асуудалд хандахыг хичээж байлаа. Шүүхийг удирдагч «Хэрэв чи бууж өгөхгүй бол хаан болон мужийн захирагчид засраагүй тэрс үзэлтэнд ямар арга хэмжээ авах талаар хэлэлцэх болно” гэжхэлэв. {AM 161.1} 
    

    
      
    

    
      Лютерын эрхэм үгсийг үлэмжийн баяр хөөртэйгөөр сонсож байсан анд нөхөд нь дээрх үгийг сонсоод эмээв. Гэвч Лютер тайвнаар, «Би үнэнийг эсэргүүцэж чадахгүй учир Бурхан надад туслах болно” хэмээв. —Ibid., Ъ. 7, ch. 8. {АМ 161.2} 
    

    
      
    

    
      Тайжууд зөвлөлдөхөөр түүнд Шүүхийн танхимаас гарахыг тушаав. Зөвлөл хямралд оржээ. Лютер бууж өгөхөөс татгалзсан явдал сүмд үеийн үед нөлөөлөхөөр байв. Зөвлөл үзлээсээ буцаж дахин боломж олгохоор болов. Ийнхүү Түүнийг эцсийн удаа чуулганы өмнө авчрав. Тэгээд номлолуудаа үгүйсгэж, буруугаа хүлээх эсэхийг дахин асуув. Тэрээр «Надад өмнө хэлснээс өөр хэлэх зүйл байхгүй” гэж хариуллаа. Түүнийг ямар ч амлалт, сүрдүүлгээр Ромын эрх мэдлийг хүлээн зөвшөөрүүлэх боломжгүй нь тодорхой болов.{АМ 161.3} 
    

    
      
    

    
      Папын удирдагчид хаад ноёдыг чичрүүлдэг эрх мэдлийг нь нэг санваартан үл тоомсорлож байгаад дургүйцэв. Тэд түүнийг тамлан зовоож, аминд нь хүрэх хүсэлтэй байлаа. Харин энэ аюул заналхийллийг мэдэж байсан Лютер Христэд итгэгчийн цог жавхаатай, дөлгөөн тайван байдлаар хариулж байв. Түүний үгс бардамнал, уур бухимдал, салаа утгагүй байлаа. Тэрээр цугласан алдар нэр хүндтэй хүмүүсийг умартаж, пап, хамба, хаадаас ч хязгааргүй агуу Нэгэний оршихуйд байгаа гэдгээ мэдэж байлаа. Лютерыг анд нөхөд болон заналт дайснуудаа гайхшруулан эрх мэдэл, цог жавхлантайгаар үгээ хэлэхэд Христ тусалж байв. Бурханы Сүнс зөвлөл дээр байж, хаант улсын тэргүүлэгчдийн зүрх сэтгэлд нөлөөлж байлаа. Ихэнх тайжууд Лютерыг зөв шударга болохыг зоригтойгоор хүлээн зөвшөөрч байв. Олон хүн үнэнийг ойлгосон ч тэрхүү мэдрэмжээ удаан хадгалж чадаагүй. Зарим нь тухайн үедээ байр сууриа илэрхийлээгүй ч, хожим бичээсүүдийг судлаад Өөрчлөн Шинэчлэлтийг зоригтойгоор дэмжиж эхлэв.{АМ 161.4} 
    

    
      
    

    
      Лютерыг Шүүхийн өмнө очиход түгшиж байсан Фредрик захирагч Лютерын үгийг сэтгэл хөдлөн сонсож байлаа. Тэрээр докторын эр зориг, тууштай байдал, биеэ хянах чадварыг хараад баярлан, бахдаад түүнийг өмгөөлөхөөр шийджээ. Тэрээр хоёр талыг харьцуулж үзээд, пап, хаад, хамба нарын мэргэн ухаан үнэний хүчинд бут цохигдохыг харжээ. Папын засаглал бүх үндэстнүүдийн өмнө, үеийн үед нөлөөлөх ялагдал хүлээжээ.{АМ 1б2.1} 
    

    
      
    

    
      Лютерын үг ямар үр дагавартайг мэдсэн папын зөвлөх Ромын эрх мэдлийн төлөө санаа зовж, Шинэчлэгчийг түлхэн унагаахын тулд чадах бүхнээ хийхээр шийдэв. Тэрээр хаанд хандан, уран яриа, дипломат ур чадвараа шавхан өчүүхэн санваартнаас болж хүчирхэг Ромын эрх баригчдын эсрэг тэрсэлж дэмжлэгээ алдах нь мунхаг хэрэг болно хэмээн ухуулж ЭХЛЭВ. {АМ 162.2} 
    

    
      
    

    
      Түүний үгс нөлөөгүй байсангүй. Лютерыг үгээ хэлсний маргааш нь Чарльс Шүүхэд мэдэгдэл хийж, урьдын хаадын заншил ёсоор Католик шашныг дэмжин, хамгаалахаар шийдсэнээ зарлан тунхаглав. Мөн Лютер буруугаа хүлээн зөвшөөрөхөөс татгалзсан учир түүнийг болон үзэл, сургаалуудынх нь эсрэг хүчтэй арга хэмжээг авч хэрэгжүүлэх ёстой болов. «Мунхаглалдаа хөтлөгдсөн ганц санваартан Христийн шашны эсрэг бослого гаргажээ. Ийм явдлыг таслан зогсоохын төлөө би хаанчлал, алт эрдэнэс, анд нөхөд, бие махбод, зүрх сэтгэл, амь насаа зориулна. Би Аугустин Лютерыг ард түмний дунд эмх замбраагүй байдал үүсгэхийг хориглож байна. Би түүнийг болон түүнийг дэмжигчдийг тэрс үзэлтнүүд хэмээн тунхаглаж, сүмээс хөөж, хориг тогтоож, тэднийг устгах бүх аргыг хэрэглэх болно. Би муж улсуудаас ирсэн зөвлөлийн гишүүдийг төлөвшсөн Христэд итгэгчид шиг байгаасай хэмээн уриалж байна гэв.»—Ibid., b. 7, ch. 9. Гэсэн хэдий ч хаан Лютерт батлан даалт гаргаснаа хүлээн зөвшөөрч, түүнийг гэртээ эсэн мэнд хүрэх хүртэл ямар нэгэн арга хэмжээ авч болохгүй гэж тушаав.{АМ 162.3} 
    

    
      
    

    
      Шүүхийн гишүүд зөрчилдөж, хоёр санал гарав. Папын элч нар Шинэчлэгчийн батлан даалтыг хэрэгсэхгүй болгохыг шаардаж байлаа. Тэд «Нэг зууны өмнө Жонн Хассын чандрыг Рейн мөрөнд цацсан шиг хандах ёстой” гэв. Гэвч Германы тайжууд папын талыг баримтлагчид, Лютерын заналт дайснууд байсан боловч ард түмний итгэлийг эвдэх нь хаанчлалын нэр хүндэд сэв суулгана гэж үзэж байв. Тэд Хассын үхлийн уршгаас үүссэн муу нөлөө, гамшгуудыг дурдаж, Герман улс болон залуу хаандаа аймшигт үйл явдалд нэрвэгдэхийг зөвшөөрч чадахгүй гэдгээ зарлан тунхаглажээ.{АМ 163.1} 
    

    
      
    

    
      Гэвч Чарльс Лютерын үгийг эсэргүүцэн «Нэр хүнд итгэл найдвар бүх дэлхийгээс арчигдан хаягдсан ч, тайжууд тэдгээрийг сэтгэл зүрхэндээ хадгалж үлдэх учиртай” хэмээн өгүүлэв.—Ibid., b. 7, ch. 9. Папыг дэмжигчид Сигизмунд хаан Хасст хэрхэн хандсаны адил Лютерыг сүмийн эрх мэдэлд тушаахыг хүчтэй шаардаж байлаа. Гэвч Хасс олон нийт цуглаан дээр гав гинжээ заагаад, хаан нь баттай байр суурьтай биш байгааг анхааруулж байсныг санаад V Чарльс хаан «Би Сигизмунд шиг хулчийх ёсгүй” гэж хэлсэн байдаг.—Lenfant, vol. 1, р. 422.[AM 163.2] 
    

    
      
    

    
      Чарльс хаан Лютерын заасан үнэнийг нээлттэй эсэргүүцэж, «Би өвөг дээдсийнхээ үлгэр дуурайлыг дагахаар шийдсэн” гэж бичсэн байдаг.— D’Aubigne, b. 7, ch. 9. Тэрээр үнэн, зөв шударгын замаар замнахаас илүү уламжлалтыг дагахаас өчүүхэн ч хазайхгүй хэмээн сэтгэл шулуудсан байв. Тэрээр өвөг дээдсийнхээ жишгийг дагаж папын бүх харгислал, завхралыг дэмжихийг хүсчээ. Тэрээр эцэг өвгөдөөсөө илүү гарах ямар ч үнэний гэрлийг хүлээн авалгүй, тэдний биелүүлээгүй ямар ч үүргийг гүйцэтгэхгүй гэсэн байр суурьтай байлаа.{АМ 163.3} 
    

    
      
    

    
      Өнөөдөр олон хүн эцэг өвгөдийн уламжлал, зан заншлыг баримталж байна. Эзэн үнэний гэрлээ тусгахад тэд түүнийг хүлээн авахаас татгалзаж, эцэг өвгөдийнхөө хүлээн аваагүйг хүлээн авахгүй гэж хэлж байна. Үүрэг хариуцлагаа үнэний үгнээс өөрсдөө суралцахгүй өвөг дээдсийн уламжлалыг дагах нь Бурханы таалалд нийцдэггүй. Бид өвөг дээдсээсээ нлүү үүрэг хүлээсэн юм. Бид өвөг дээдсийнхээ хүлээн авсан, өвлүүлж үлдээсэн үнэнд гэрлийн төлөө хариуцлага хүлээхээс илүү Бурханы үгсээс цацарч буй шинэ үнэнд хариуцлага хүлээх болно.{АМ 164.1} 
    

    
      
    

    
      Христ үл итгэгч Иудейчүүдэд хандан «Хэрэв Би ирж, тэдэнд хэлээгүйсэн бол, тэд гэм буруугүй байх байсан. Харин одоо тэд өөрсдийн нүгэлд шалтаг байхгүй боллоо» гэж хэлэв. Иохан 15:22. Христ Лютерээр дамжуулан Германы хаан ихэс дээдсүүдэд үгээ айлдсан билээ. Бурханы үгнээс гэрэл цацрах үед Бурханы Сүнс зөвлөлийн гишүүдэд эцсийн удаа ханджээ. Олон зууны өмнө бардам зан, олон нийтийн дэмжлэг авах хүсэлдээ удирдуулсан Пилат Аврагчийн эсрэг зүрхээ хатууруулсантай адил үнэний элчид «Одоохондоо явж бай. Завтай үедээ би чамайг дуудна» хэмээн тушааж байсан аймхай Фелик шиг, «Чи чинь намайг Христийнх болгох нь ээ» (Үйлс 24:25; 26:28) хэмээн уулга алдсан бардам Агрийп хаан шиг V Чарльс хаан Тэнгэрээс илгээсэн үгийг үл тоомсорлож, дэлхийн бардамнал, ёс журамд буун өгч үнэний гэрлээс татгалзав.{АМ 164.2} 
    

    
      
    

    
      Лютерын эсрэг янз бүрийн цуурхал тарж, хотод үлэмжийн самуурал үүсгэжээ. Ичгүүрийг нь илчилсэн хүмүүст Ром хэрхэн харгис ханддагийг гадарлаж, түүнийг Ромын золиос болгохгүй гэж шийдсэн олон хүн Шинэчлэгчтэй танилцаж, анд нөхөд болцгоосон байв. Олон зуун язгууртан түүнийг хамгаалахаа андгайлав. Ромын дарангуй эрх мэдлийн өмнө бууж өгч байгаагаа зарласан хааны зарлигийг цөөнгүй хүмүүс ил тод эсэргүүцэж байлаа. Барилгын хана, олон хөлийн газруудад Лютерыг бурууггасаи мөн дэмжсэн ухуулах хуудсаар дүүрэв. Тэдгээрийн нэг Соломоны «Хаан нь балчир,... газар нутаг хөөрхийлөлтэй!» гэсэн үгийг эш татсан байлаа. Номлогчийн үгс 10:16. Герман даяар Лютерыг дэмжсэн олон түмэн хаан болон Шүүхийн аль алинд нь Лютерт ямар нэгэн байдлаар шударга бус хандах нь энх тайван, хаан ширээ тогтвортой байх эсэхэд нөлөөлнө гэдгийг ягштал ойлгуулжээ.{АМ 1б4.3} 
    

    
      
    

    
      Саксоны хаан Фредрик Шинэчлэгчид хэрхэн хандаж байгаагаа нууцалж байсан ч түүнийг үргэлж далдуур хамгаалж, дайснуудынх нь үйлдэл бүрийг тагнаж, нууцлаг байдлаа хадгалсаар байлаа. Гэвч Лютерыг дэмжиж байгаагаа нуугаагүй олон хүн байв. Тайжууд, гүн, барон болон бусад өндөр зиндааны хар болон санваартан хүмүүс түүн дээр байнга айлчлан ирж байлаа. Энэ талаар Спалатин «Докторын давчуу өрөө зорин ирсэн зочдыг багтааж чадахгүй байлаа» гэж бичсэн байдаг.—Martyn 1:404. Хүмүүс түүнийг хүнээс илүү агуу нэгэн мэтээр ширтэн харж байв. Түүний сургаалуудыг хүлээн зөвшөөрдөггүй хүмүүс хүртэл итгэл бишрэлээ хамгаалахаар үхлийг сөрөн зогссон түүний урам зоригийг бишрэхээс өөр аргагүй байдалд орж байлаа.{АМ 165.1} 
    

    
      
    

    
      Лютерыг Ромд хүлээн зөвшөөрүүлэхээр янз бүрийн хүчтэй оролдлогууд гарч байв. Язгууртан, тайжууд түүнийг сүм болон зөвлөлийг шүүмжилсээр байвал улс орноосоо хөөгдөж, өмгөөлж хамгаалах хүнгүй болно хэмээн ятгав. Лютер тэдний ятгалгад «Христийн сайн мэдээг эсэргүүцэлд авталгүй тунхаглах боломжгүй. ... Айдас хүйдэс намайг Эзэнээс, цорын ганц үнэн болох тэнгэрлэг үгсээс яагаад холдуулах ёстой гэж? Үнэнээс урваснаас алд бие, халуун цус, алтан аминаасаа татгалзсан нь дээр» гэжхэлэв.—D’Aubigne, b. 7, ch. 10.{АМ 1б5.2} 
    

    
      
    

    
      Түүнд хааны шийдвэрийг хүлээн зөвшөөрч айх зүйлгүй амьдрахыг мөн шаардсан юм. Тэрээр үүнд, «Би хаан, тайжууд, тэр бүү хэл хамгийн дорд Христэд итгэгчийг Бурханы үгийг үнэний жишиг гэж хүлээн зөвшөөрсний дараа миний бүтээлүүдийг шалгаж, шүүмжлэхийг хүсэж байна. Бурханы үгийг дагахаас өөр замгүй билээ. Ариун Бичээст буун өгч, боолчлогдсон үзэл санааг маань бүү үймүүлээч.»—Ibid., b. 7, ch. 10. {АМ 166.1} 
    

    
      
    

    
      Лютер өөр нэгэн шаардлагад «Би батлан даалтаасаа татгалзаж, амь биеэ хааны гарт даатгаж чадна. Харин Бурханы үгийг үгүйсгэж хэзээ ч чадахгүй!” гэж хэлсэн.»—Ibid., b. 7, ch. 10. Тэрээр ерөнхий зөвлөлийн шийдвэрийг зөвхөн Бичээсүүд дээр үндэслэсэн тохиолдолд л биелүүлнэ гэдгээ мэдэгдэв. Тэрээр мөн «Бурханы үг болон итгэл бишрэлийн хувьд Христэд итгэгч бүр сая сая зөвлөлийн дэмжлэгтэй паптай эн тэнцүү шийдвэр гаргах эрхтэй» гэж хэлжээ.—Martyn 1:410. Ийнхүү түүний анд нөхөд, дайснуудын аль аль нь цаашид түүнийг эвлэрүүлэх ямар ч оролдлого хийгээд нэмэргүй гэдгийг ойлгов.{АМ 166.2} 
    

    
      
    

    
      Шинэчлэгч ганц зүйл дээр л буулт хийсэн бол Сатан болон түүний албатууд бүрэн ялах байв. Түүний эргэж буцаагүй байр суурь сүмийг цэвэршүүлж, шинэ, гэгээлэг ирээдүйн эхлэлийг тавьсан юм. Өөрийнхөөрөө итгэл бишрэлээ тунгаан бодож, хэрэгжүүлсэн энэхүү ганц хүний нөлөө сүм болон дэлхий дахинд зөвхөн тухайн үед бус ирээдүйн бүх цаг үед хүчтэй нөлөө үзүүлжээ. Түүний хатуу байр суурь, үнэнч шударга зан чанар дэлхийн төгсгөлд адил нөхцөлд байгаа хүмүүсийг хүчирхэгжүүлэх болно. Бурханы хүч чадал болон сүр жавхлан нь хүмүүсийн зөвлөл, Сатаны хүч чадлаас илүү хүч нөлөөтэй байв.{АМ 166.3} 
    

    
      
    

    
      Хаан Лютерыг гэртээ харихыг тушаасан бөгөөд удахгүй түүнийг буруутгасан шийдвэр гарна гэдгийг мэдэж байлаа. Өмнөх зам нь түгшүүртэй байсан хэдий ч тэрээр Вормс хотоос явахдаа сэтгэл нь баяр хөөр, магтаал талархлаар дүүрэн байв. Тэрээр «Папын цайзыг буг чөтгөр хамгаалж байсан боловч, Христ чөтгөрийн цамхгийн зарим хэсгийг нурааж, Сатан Эзэнийг илүү агуу гэдгийг нь хүлээн зөвшөөрөхөөс аргагүй болсон» гэж бичжээ.—D’Aubigne, b. 7, ch. 11.{AM 166.4} 
    

    
      
    

    
      Лютер буцах замдаа байр суурийг нь эсэргүүцэл бослого хэмээн андуурахгүй байгаасай гэсэндээ хаанд захидал бичжээ. Тэрээр «Эрхэм дээдэс минь, хүнд амьдрал бэлэглэгч Бурханы үгийг зөрчихөөс бусад үед би таныг нэр хүнд, гутамшиг, амьдрал, үхлийн алинд ч чин үнэнчээр дагахад бэлэн гэдгийг зүрх сэтгэлийг нягтлагч Бурхан гэрчилнэ. Алдсан ч, оносон ч авралд нөлөөлөхгүй энэ амьдралын бүх тал дээр би танд хэзээ ч үнэнч байх болно. Гэвч хүн мөнхийн хувь тавилангаа хүнд даатгахгүй байхыг Бурхан хүсдэг билээ. Сүнслэг байдлаа Бурханд даатгах нь жинхэнэ мөргөл юм. Ийм мөргөлийг зөвхөн Бүтээгчид зориулах ёстой хэмээжээ.—Ibid., b. 7, ch. 11.{АМ 167.1} 
    

    
      
    

    
      Лютер Вормс руу буцахдаа ирж байснаасаа илүү нэр хүндтэй болжээ. Сүмийн язгууртнууд удирдагчид сүмээс хөөгдсөн санваартныг, улс орноосоо хөөгдсөн хүнийг баяр хөөртэйгөөр угтан авчээ. Түүнийг хаан буруутгасан ч номлол айлдахыг хүсчээ. Тэрээр индэр дээрээс, «Би Бурханы үгийг гинжлэх шийдвэр гаргаагүй, цаашид ч гаргахгүй” гэв.— Martyn 1:420.{АМ 167.2} 
    

    
      
    

    
      Түүнийг Вормс хотоос яваад удаагүй байхад папын талыг баримтлагчид хаанаас, түүний эсрэг зарлиг гаргуулж амжсан байв. Тэр зарлигт Лютерыг «Хүний дүрд хувилсан, санваартны дүртэй Сатан мөн” гэж буруутгажээ.—D’Aubigne, b. 7, ch. 11. Түүний батлан даалт дуусмагц, ажлыг нь нэн даруй зогсоох тушаал гарсан байв. Түүнийг орогнуулж, идэж, уух юм өгөх, ил тодоор эсвэл далдуур түүнтэй үг болон үйл хөдлөлөөр хамтрах, түүнд туслах, хамгаалахыг бүх хүнд хоригложээ. Мөн түүнийг байгаа газраас нь баривчилж, эрх мэдэлтнүүдэд тушааж түүний дагалдагчдыг баривчилж, эд хөрөнгийг нь хурааж, бүтээлүүдийг нь устгаж, хааны зарлигийг зөрчсөн хүмүүсийг мөн яллахыг тушаасан байв. Лютерыг явсны дараа Саксоны хун тайж болон Лютерын дотны тайжууд Вормс хотыг орхин явсан бөгөөд хааны зарлигийг Шүүх дэмжсэн юм. Ийнхүү Ромыг дэмжигчид баяртай байлаа. Тэд Өөрчлөн Шинэчлэлтийг гарах гарцгүй болгосон гэсэн итгэл дүүрэн байв.{АМ 167.3} 
    

    
      
    

    
      Бурхан энэ хэцүү цагт зарцаа аврагдан, хамгаалах боломжоор хангасан юм. Тэрээр Лютерыг гярхай ажиглан, хамгаалж байсан бөгөөд чин үнэнч, зөв шударга тэрээр хамгаалагдсандаа бүрэн итгэж найдаж байлаа. Түүнийг үхүүлэхээс нааш Ромын санаа амрахгүй гэдэг нь тодорхой байсан бөгөөд түүнийг зөвхөн нууснаар арслангийн амнаас аварч болох байв. Бурхан Шинэчлэгчийн амийг аврах мэргэн ухааныг Саксоны Фредрикт өгчээ. Үнэнч нөхдийнхөө дэмжлэгтэйгээр хун тайж төлөвлөгөөгөө хэрэгжүүлж, Лютерыг анд нөхөд, заналт дайснуудаас нь амжилттай нууж чадсан байна. Түүнийг нутаг руугаа буцах замд нь саатуулж, дагалдан яваа хүмүүсээс нь салгаж, ... ой мод, алсын ууланд орших Вартбургийн цайзад хүргэжээ. Түүнийг маш нууцлагаар авч явсан тул Фредрик хүртэл хэсэг хугацаанд түүнийг хаашаа аваачсаныг мэдэж чадахгүй байв. Ийм нөхцөл байдал цаанаасаа учиртай байлаа. Хэрэв Фредрик Лютерын байгаа газрыг мэдэхгүй бол хэнд ч зааж өгч чадахгүй байх байв. Тэрээр Шинэчлэгчийг аюулгүй гэдгийг мэдээд сэтгэл хангалуун байлаа.{АМ 168.1} 
    

    
      
    

    
      Хавар, зун, намар өнгөрч өвөл болоход Лютер нуугдсан хэвээр байв. Алеандр болон түүний гар хөл бологчид сайн мэдээний гэрэл бөхөж буйг хараад баярлав. Гэвч Шинэчлэгч дэнлүүгээ үнэний тосоор дүүргэж байсан бөгөөд энэ дэнлүү улам хурц гэрэлтэх боломжтой болсон юм.(АМ 168.2} 
    

    
      
    

    
      Вартбургийн аюулгүй орчинд Лютер хурц тэмцлээс хэсэг зуур ангижирсандаа баяртай байв. Гэвч анир чимээгүй, алслагдсан газарт удаж байгаадаа дуртай биш байв. Үргэлж идэвхтэй, ширүүн тэмцэлд дассан тэрээр идэвхгүй амьдралд дасахгүй байлаа. Алсад байхдаа тэрээр сүмийн нөхцөл байдлыг илүү тодоор харж, цөхөрсөндөө «Эзэний уур хилэнгийн эцсийн өдрүүдэд Түүний өмнө хана мэт зогсож чадах, Израилийг хамгаалах өөр хэн ч алга уу!” хэмээн уулга алдсан байна. —D’Aubigne, b. 9, ch. 2. Тэрээр бухимдал нь тайлагдах үед тэмцлээс зугтаж байгаа нь хувиа бодсон хэрэг гэж тооцогдохоос эмээж эхлэв. Ийнхүү тэрээр өөрийгөө тууштай биш, биеийн амрыг хайдаг хэмээн буруутгаж байлаа. Гэвч тэрээр өдөр бүр ганц хүний хийж чадахаас илүүг амжуулж байсан юм. Түүний үзэг үргэлж завгүй байв. Дайснууд нь түүний амыг тагласан гэж бардамнаж байсан ч түүнийг эсэн мэнд байгаа нотолгоог хараад гайхаж, яахаа мэдэхгүй болов. Түүний бичсэн маш олон ухуулах хуудас Герман даяар тарж байлаа. Тэр мөн Шинэ Гэрээг Герман хэлнээ орчуулж, улс орондоо маш том гавьяа байгуулсан юм. Патмын хадан арлаас тэрээр бараг бүтэн жилийн турш сайн мэдээг тунхаглаж, тухайн цаг үеийн гэм нүгэл, алдаа дутагдлуудыг шүүмжилсээр байв.{АМ 168.3} 
    

    
      
    

    
      Бурхан зарцаа нийгмийн идэвхтэй амьдралаас холдуулсан нь Лютерыг дайсны савраас аврах болон чухал бүтээлүүдээ туурвих орчин гаргаж өгөхөөс илүү өөр зорилготой байв. Алс уулын нөмөрт, ганцаардсан Лютер дэлхийн үйл явдлаас ангижирч, хүмүүсийн магтаалаас хол байв. Тэрээр амжилт ололтоор бий болдог бардамнал, биеэ тоох явдлаас аврагдсан юм. Тэрээр зовлон, гутамшгийг амсахдаа агшин зуур өгссөн өндөр оргилоор аюулгүй аялах бэлтгэлээ базаасан байв.{АМ 169.1} 
    

    
      
    

    
      Үнэний хүчээр эрх чөлөөтэй болсон хүмүүс худал хуурмаг, мухар сүсгийн гав гинжийг таслахад нөлөөлсөн Бурханы сонгосон хүмүүсийг өргөмжлөх хандлагатай байдаг. Сатан хүмүүсийн бодол, сэтгэлийг Бурханаас холдуулж, анхаарлыг нь хүнд төвлөрүүлж, Бурханы зэмсэг болох хүнийг алдаршуулж, бүхнийг мэргэн ухаанаараа удирдаж буй хүчит Нэгэнийг үл ойшооход нөлөөлдөг. Ийнхүү магтаал, хүндэтгэлд автсан шашны удирдагчид ихэнх тохиолдолд Бурханаас хараат байдлаа алдаж, өөрсдөдөө хэт итгэж эхэлдэг ажээ. Тэд Бурханаар удирдуулахын оронд Бурханы үг руу биш харин хүний оюун ухаан болоод ухамсарт удирдуулдаг. Дэмжигчдийн магтаалаас болж Өөрчлөн Шинэчлэлтийн үйл хэрэг устаж, сарнидаг. Бурхан өөрчлөн шинэчлэлтийг ийм аюулаас аварсан юм. Тэрээр энэхүү үйл хэргийг хүний хүч нөлөө бус харин Бурханы хүч чадлаар удирдуулахыг хүсчээ. Лютер үнэнийг тунхаглах үед хүмүүс түүнийг харж байсан, гэвч одоо үнэний мөнхийн Эх үүсвэр лүү хүмүүсийг харуулахын тулд тэрээр далд орсон байв.{АМ 169.2}
      

    

    
      9—Швейцаръ Шинэчлэгч
    

    
      
    

    
      Бурхан сүмээ анх үүсгэн байгуулахдаа хэрэглэж байсан арга барилаа өөрчлөн шинэчлэлтийн үед ч ашиглаж байлаа. Тэгэхдээ тэнгэрлэг Багш маань нэр алдартай, хөрөнгө чинээтэй, ард түмний удирдагч, магтаал, сайшаалыг авч сурсан дэлхийн алдартай хүмүүсийг сонгоогүй юм. Тэд анд нөхдөө хайрлах Назар Хүнтэй хамтран зүтгэхээргүйгээр эрх мэдэлдээ бардаж, өөрсдөдөө хэт итгэдэг байв. Есүс Галилын боловсролгүй, хар ажилд нухлуулсан загасчдад «Намайг дага, Би та нарыг хүмүүсийн загасчин болгоё» (Матай 4:19) гэж хэлсэн. Ийм хүмүүс даруу, дуулгавартай байдаг ажээ. Тэд хуурамч сургаалуудад бага автсан учир Христээр төдий чинээ амжилттай сургагдаж, дасгалжуулагдах боломжтой байсан юм. Агуу Өөрчлөн Шинэчлэлтийн цаг үед ч гэсэн энэ зарчим хэрэгжиж байв. Өөрчлөн Шинэчлэлтийн гол удирдагчид цаг үеийнхээ зэрэг зиндаа, бардамналаас ангид, туйлшрал, шашны албан тушаал хөөцөлдөхөөс хол хүмүүс байв. Бурхан энгийн даруу хүмүүсээр агуу үйлсийг бүтээх төлөвлөгөөтэй байсан юм. Ингэснээр алдар нэр нь хүмүүст бус харин сайн тааллын дагуу шийдэж, үйлдсэн Бурханд очиж байв. {171.1} 
    

    
      
    

    
      Лютерыг Саксоны уурхайчны гэрт мэндэлснээс хэдэн долоо хоногийн дараа Улрик Звингли Альпийн нуруунд орших малчны гэрт мэндэлжээ. Звинглийн хүүхэд насны хүмүүжил нь түүнийг ирээдүйн үйл хэргийнх нь бэлтгэл болжээ. Байгалийн нөмөр нөөлөг, гоо үзэмж болон бахдам сүр жавхлан дунд өссөн нь түүний оюун ухаан хар багаасаа Бурханы агуу оршихуй, хүч чадал, цог жавхланг бишрэн хүндлэхэд нөлөөлжээ. Төрсөн нутагт нь болж өнгөрсөн эр зоригтнуудын түүх залуу халуун хүсэл мөрөөдлийг нь бадрааж байв. Тэрээр итгэл шүтлэгтэй эмэг эхийнхээ сүмийн үлгэр домог, ёс заншлуудтай хослуулан заасан Библийн хэдхэн нандин түүхийг сонссон байв. Тэрээр итгэлийн эцэг өвгөд, эш үзүүлэгчдийн гайхамшигт үйлс, Палестины толгодод хонио манаж хонохдоо тэнгэр элч нартай уулзсан хоньчид, Бетлехемд төрсөн бяцхан Хүү болон Загалмай дээрх Хүний тухай түүхүүдийг чих тавин сонсдог байжээ.{АМ 171.2} 
    

    
      
    

    
      Звинглийн аав хүүгээ Жонн, Лютер хоёр шиг боловсролтой болгохыг хүсэж байсан тул жаал хүүг бага балчраас нь эхлээд төрсөн нутгийнхаа сургуулъд сургажээ. Түүний оюун ухаан хурдацтай хөгжиж байсан тул тун удалгүй хаанаас сайн багш олох вэ гэдэг асуудал гарч ирэв. Тэрээр арван гурван настайдаа Швейцарийн хамгийн сайн сургуультай Берн хотод иржээ. Гэвч тэнд түүний ирээдүйд бараан толбо суулгахуйц аюул заналхийлж байв. Санваартнууд түүнийг сүм хийдэд авах гэж хичээж байлаа. Доминикан болон Францискийн урсгалын санваартнууд олны дунд нэр алдраараа өрсөлддөг байжээ. Тэд сүм хийдээ зүсэн бүрээр чимэглэн, дэг жаягуудаа сүр дуулиантай болгож ер бусын эд өлгийн зүйлс болон гайхамшиг бүтээгч шүтээнүүдийг цуглуулах гэж хамаг чадлаараа хичээдэг байлаа.{АМ 172.1} 
    

    
      
    

    
      Берн хотын Доминикан урсгалынхан авьяаслаг залуу сурагчийг сүмдээ элсүүлж чадвал олз омог, нэр хүндийн аль алиныг авчирна гэж бодож байв. Түүний цэл залуу нас, илтгэх, бичих чадвар, дуу хөгжим яруу найргийн авьяас нь хүн ардыг сүмийн сүр жавхлан, гадаад байдлаас илүүтэй татаж, сүм хийдийг нь орлоготой болгох байв. Тэд худал хуурмаг хоосон магтаалаараа Звинглиг сүмдээ татахыг хичээж байв. Лютер сургуулнйи сурагч байхаасаа сүмийн санваартны өрөөнөөс гардаггүй байсан бөгөөд хэрэв Бурхан түүнд туслаагүй бол тэрээр дэлхий дахинд танигдахгүй байсан юм. Харин Звинглид ийм аюул тохиолдоогүй. Бурханы ивээлээр түүний эцэг нь зальт санваартнуудын санаархлын талаар мэдээлэл авчээ. Тэрээр хүүгээ санваартны хоосон, хэнд ч хэрэггүй амьдралаар амьдраасай гэж хүсээгүй юм. Тиймээс хүүгийнхээ ирээдүй аюулд өртөж буйг мэдээд, түүнийг даруй гэртээ ирэхийг тушаасан байна. {АМ 172.2} 
    

    
      
    

    
      Звингли эцгийнхээ тушаалаар гэртээ ирсэн ч төрсөн нутагтаа удаан тогтож сууж чадалгүй хэсэг хугацааны дараа Басел хот уруу суралцахаар явжээ. Тэнд Бурханы үнэгүй уучлал нигүүлслийн тухай сайн мэдээг анх удаа сонсчээ. Эртний хэл судлалын багш Виттенбак Грек, Еврей хэл судалж байхдаа Ариун Бичээсүүдэд татагдаж, удирдлагандаа суралцаж байгаа сурагчдынхаа оюун ухаанд Бурханы гэрлийг тусгасан ажээ. Тэрээр профессорууд хийгээд гүн ухаантнуудын сургадаг онолуудаас илүү эртний, хязгааргүй үнэ цэнэтэй үнэн гэж байдаг хэмээн зааж байв. Мөн Христийн үхэл бол гэм нүгэлт хүний цорын ганц аврал хэмээн эртний үнэнийг заажээ. Эдгээр үгс Звинглийн хувьд өглөө гийдэг үүрийн гэгээ байлаа.)АМ 173.1} 
    

    
      
    

    
      Звингли удалгүй Баселаас бүх насаараа хийх ажилдаа дуудагджээ. Түүний ажил хөдөлмөрийн гараагаа эхлэх газар нь төрсөн нутгаас нь холгүй орших Альпийн нурууны бүс нутаг байв. Тэрээр санваартан болох ёслолынхоо дараа «Тэнгэрлэг үнэний эрэлд зүрх сэтгэлээ зориулсан юм. Учир нь тэрээр Христийн сүргийг хэн хариуцаж байгааг сайн таньж мэдэх ёстой байлаа» хэмээн түүний найз дурссан байна.—Wylie, b. 8, ch. 5. Звингли Бичээсүүдийг судлах тусам үнэнийг болон Ромын хуурамч үзлийн ялгааг улам тод харж байв. Тэрээр цорын ганц туйлын, алдаа мадаггүй Бурханы үгийг агуулсан Библид өөрийгөө бүрэн зориулжээ. Тэрээр Библи өөрөө өөрийгөө тайлбарлах ёстой гэдгийг олж мэджээ. Мөн ямар нэгэн онол, номлолыг бататгахын тулд Бичээсүүдийг ашиглах бус харин Библийн шууд утга, үнэн сургаалыг судлах ёстойгоо ойлгосон байна. Тэрээр Библийг зөв ойлгохын тулд бүх нөөц бололцоогоо дайчилж, чин сэтгэлээр залбирч буй хүмүүст үнэнийг илчилж өгдөг Ариун Сүнснээс тусламж хүсэж байлаа.{АМ 173.2} 
    

    
      
    

    
      Звингли «Бичээсүүд нь хүнээс бус, Бурханаас ирсэн бөгөөд бүхнийг гэгээрүүлэгч Бурхан энэхүү үгс нь Бурханаас ирснийг ойлгуулах болно. Бурханы үг ... алдаа мадаггүй. Бурханы үг хурц гэрэлтэж, өөрийгөө тайлбарлаж, мэдүүлэн, хүнийг Бурханы аврал, нигүүлслээр дүүргэж, Бурханы тайвшралыг мэдрүүлэн, өөрийгөө умартаж, яллаж, даруу болгодог» хэмээжээ. Звингли хэлсэн үгээ үнэн гэдгийг батлан харуулав. Тэрээр хожим: «Намайг бүхнээ зориулан Ариун Бичээсүүдийг судлах үед, гүн ухаан, сүмийн теологи судлаачид үргэлж сөргөлддөг болов. Удаан маргасны эцэст би ‘Та тэр бүх худал хуурмагийг мартаад, Бурханы энгийн үгнээс Түүний илэрхийлж буй утгыг судал’ гэж хэлэв. Тэгээд би Бурханаас гэрэл гэгээ гуйж эхэлсэн ба Бичээсүүд надад хамаагүй хялбар болж ирсэн” гэж бичжээ.—Ibid., b. 8, ch. 6.{АМ 174.1} 
    

    
      
    

    
      Звингли номлолоо Лютерээс хүлээн аваагүй байлаа. Түүний үзэл Христийн сургаал байв. Швейцарь Шинэчлэгч энэ талаар «Хэрэв Лютер Христийг тунхагладаг бол надтай адил зүйлийг хийж байна. Түүний Христ уруу дагуулсан хүмүүсийн тоо миний Христ руу аваачсан хүмүүсийнхээс тоолж баршгүй олон. Гэхдээ энэ нь чухал биш. Би Христээс өөр ямар ч нэрийг тунхаглахгүй, би Түүний цэрэг, Тэр миний Эзэн. Би Лютерт, Лютер надад ганц ч үг бичиж байгаагүй. Гэвч бид хоёр хоёул ямар ч зөрчилдөх зүйлгүй, Христийн сургаалын талаар ижил санаатай байгаа нь Бурханы Сүнс Бичээсээр зөрдөггүйг харуулж байна.»—D’Aubigne, b. 8, ch. 9.{АМ 174.2} 
    

    
      
    

    
      1516 онд Звингли Айнсидельн дахь сүмд номлохоор уригджээ. Тэрээр энэ газар Ромын завхралыг илүү ойроос харж, Альпийн нутгаас алсад түгэх Өөрчлөн Шинэчлэгчийн хүчтэй нөлөөг үзүүлэх болов. Айнсидельн хотод гайхамшиг үйлдэх хүчтэй Онгон Мариагийн хөшөө олны анхаарлыг татдаг байв. Сүмийн хаалганы дээр «Эндээс бүх нүглээ уучлуүлж болно” гэсэн бичиг байдаг байв.»—Ibid., b. 8, ch. 5. Аянчид дөрвөн улирлын турш Онгон Мариагийн дуганд ирдэг байсан ба жилд нэг удаа болдог сүмийн ёслолд Швейцарийн өнцөг булан болон Франц, Германаас маш олон хүн энэ сүмд ирдэг байжээ. Энэ бүхэнд эгдүүцсэн Звингли мухар сүсэгтээ боолчлогдсон хүмүүст сайн мэдээний эрх чөлөөг тунхаглах боломжтой болов.{АМ 174.3} 
    

    
      
    

    
      Тэрээр «Бурхан энэ сүмд бусад газраас илүү ихээр оршдог гэж бүү бод. Та хаа ч амьдарсан Бурхан таны эргэн тойронд байж, таныг сонсоно. ... Урт удаан даяанчлал, өргөл барьц, хөрөг дүрс Мариагийн болон бусад гэгээнтнүүдийн залбирал мэтийн утгагүй зүйлс та нарт Бурханы нигүүлслийг өгч чадах уу? ... Бидний байнга давтдаг олон хий хоосон залбирлууд юунд хэрэгтэй юм бэ? Өнгөлөг дээл, гялайсан толгой, чирэгдсэн урт нөмрөг эсвэл алтан цацагтай шаахай ямар үр дүнтэй юм бэ?... Бурхан зүрх сэтгэлийг хардаг бөгөөд бидний зүрх Түүнээс холдсон байна” гэж хэлсэн байна. Тэрээр цааш үргэлжлүүлэн «Загалмай дээр нэг удаа өргөгдсөн Христ бол итгэсэн хүмүүсийн нүглийг мөнхөд уучлах золиос ба төлөөс мөн” гэжээ.—Ibid., b. 8, ch. 5.{АМ 175.1} 
    

    
      
    

    
      Энэ сургаал олон хүнд таалагдсангүй. Ядарч туйлдан байж хийсэн даяанчлал нь хий хоосон зүйл байсныг мэдэх нь тэдэнд таагүй санагдаж байлаа. Тэд Христийн үнэгүй уучлалыг ойлгож чадахгүй байв. Тэд Ромынхны заасаар байгаа диваажинд хүргэх хуучин аргад дуртай байлаа. Тэд илүү дээр аргыг эрж хайх тэмцлээс хойш суужээ. Авралаа санваартнууд болон папад даатгах нь зүрх сэтгэлийн ариуслыг эрж хайхаас илүү амар байжээ.{AM 175.2} 
    

    
      
    

    
      Гэвч Христээр аврагдах мэдээг өөр бүлгийн хүмүүс баяртайгаар хүлээн авч байв. Ромын ёс заншлууд зүрх сэтгэлд нь амар тайвныг өгөхөө больж, Аврагчийн цусыг эвлэрүүлэл хэмээн итгэлээрээ хүлээн авчээ. Тэдгээр хүмүүс ариун нандин мэдлэгээ бусадтай хуваалцахаар гэр ГЭР рүүгээ буцацгаав. Ингэж гацаанаас гацаанд, тосгоноос тосгонд үнэн түгж Онгон Мариагийн сүмд ирдэг даяанчдын тоо үлэмж багасав. Өргөл барьц багасч, Звинглигийн цалин хөлс ч төдий хэмжээгээр буурав. Гэвч туйлшрал болон мухар сүсгийн хүч чадал сулрахыг харсан түүний хувьд энэ бүхэн баяр хөөртэй үйл явдал байлаа.{АМ 175.3} 
    

    
      
    

    
      Сүмийн удирдлагууд Звинглигийн хийж буй үйлдлийг мэдэж байсан хэдий ч хэсэг хугацаанд хөндлөнгөөс оролцолгүй харж байлаа. Тэд түүнийг үйл хэрэгтээ ашиглана гэж найдан хоосон магтаалаар сэтгэл зүрхийг нь урвуулахыг оролдож байв. Гэвч үнэн, ард түмний зүрх сэтгэлийг илүү эзэмдсээр байсан юм.{АМ 176.1} 
    

    
      
    

    
      Звинглигийн Айнсидельнд дахь үйлчлэл түүнийг илүү өргөн ажил үйлсэд бэлтгэж байв. Гурван жилийн дараа Звингли Цюрих хотын чогчин дуганд номлогчийн албан тушаалд дуудагджээ. Тэр газар бол Швейцарийн холбооны хамгийн гол хот байсан бөгөөд энд гарсан өөрчлөлт хаа сайгүй амархан тархдаг байв. Харин түүнийг Цюрихт урьсан сүмийн зэрэгтнүүд өөрчлөлт шинэчлэлд дургүй байсан бөгөөд түүнд хэцүү үүрэг даалгавар даалгах болжээ.{АМ 176.2} 
    

    
      
    

    
      Тэд «Чи сүмд орж ирсэн орлогыг өчүүхэн ч дутаахгүй цуглуулах хэрэгтэй. Чи индэр болон гэмшлийн зөвлөгөө өгөхдөө арван хувь болон сүмийн татвараа төлөхийг уриалж сүмд, өргөл хандиваараа хайр энэрлээ харуулахыг ятгах ёстой. Чи өвчтөн, ариун зоогийн ёслолоос, шашны зан үйлээс орох орлогыг арвижуулахын тулд шаргуу хөдөлмөрлө» гэж даалгасан байна. Сургагч нар «Ёс заншил, сургаал айлдах, сүргийг хоньчлохын тулд сүмийн номлогч дээрх үүргүүдийг гүйцэтгэнэ. Гэхдээ эдгээрийг, ялангуяа сургаал айлдахыг өөр хүнд хариуцуулж болно. Гэвч ёс заншлуудыг зөвхөн шаардлагатай үед, итгэл даахуйц хүмүүсээс өөр хүнд хариуцуулж болохгүй. Чи ёс заншлыг хамаагүй хүмүүст даатгаж болохгүй» хэмээн үргэлжлүүлэн хэлэв.—Ibid., b. 8, ch. 6.{АМ 176.3} 
    

    
      
    

    
      Звинглиүүрэгдаалгавраадуугүйсонсоод,чухалалбандурьжхүндэтгэл үзүүлсэнд талархан ирээдүйд баримтлах чиглэлээ тэдэнд танилцуулав. Тэрээр «Христийн амьдралыг хүмүүст зааж өгөлгүй их удсан байна. Би Матайн сайн мэдээг бүхлээр нь... зөвхөн Бичээсүүдийн тусламжтайгаар, гүн гүнзгий зааж, эшлэлүүдийг харьцуулж, чин сэтгэлийн тасралтгүй залбиралтайгаар үнэнийг номлох болно. Би зөвхөн Бурханы алдрын төлөө, Түүний цорын ганц Хүүг магтаж, чин үнэн итгэлээр хүмүүс жинхэнэ аврал болон сэргэлтийг мэдрүүлэхээр үйлчлэх болно” гэжээ.— Ibid., b. 8, ch. 5. Зарим Сүмийн зэрэгтнүүд түүний төлөвлөгөөг хүлээн зөвшөөрөөгүй ба бодол санааг нь өөрчлөхийг оролдсон ч Звингли тууштай байлаа. Тэрээр шинэ арга барил нэвтрүүлэхгүй, харин зөвхөн эртний, ариун сүмийн хэрэгжүүлж байсан хуучин аргыг хэрэглэнэ гэж мэдэгдсэн юм.{АМ 176.4} 
    

    
      
    

    
      Хүмүүс түүний тунхагласан үнэний мэдээнд татагдаж, сургаалуудыг нь сонсохоор үй олноороо цуглах болов. Сүмийн цуглаанд оролцохоо больсон хүмүүс хүртэл түүнийг сонсохоор ирдэг болжээ. Тэрээр сонсогчдод Сайн Мэдээний номуудыг танилцуулж, Христийн амьдрал, сургаал, үхлийн тухай Ариун сүнсний хүчээр бичигдсэн түүхүүдийг уншиж, тайлбарлан үйлчлэлээ эхлүүлэв. Тэрээр Айнсидельнд байсан шигээ Бурханы үгийг цорын ганц үнэн эрх мэдэл бөгөөд Христийн үхэл бол цорын ганц, жинхэнэ золиос хэмээн зааж байв. Тэрээр «Авралын жинхэнэ эх сурвалж болсон Христ уруу би та бүхнийг аваачихыг хүсэж байна” гэж хэлэв.—Ibid., b. 8, ch. 6. Улс төрчид, эрдэмтэд, ажилчид, тариачид гэх мэт нийгмийн бүх давхаргын хүмүүс номлогчийн үгийг бичин авч байлаа. Тэд түүний үгсийг шимтэн сонсож байв. Тэрээр үнэгүй авралыг түнхаглаад зогсохгүй, тухайн цаг үеийн бузар үйлс, газар авч буй завхралыг аймшиггүйгээр буруутгаж байлаа. Хүмүүс сүмээс Бурханыг магтан гэртээ харих болов. Тэд «Энэ хүн үнэнийг номлож байна. Тэр бол биднийг Египетийн харанхуйгаас чөлөөлөх Мосе мөн” хэмээн ярьж байв.—Ibid., b. 8, ch. 6.{АМ 177.1} 
    

    
      
    

    
      Түүний ажил үйлсийг хүмүүс эхлээд ихэд сэтгэл хөдлөн дэмждэг байсан ч яваандаа эсэргүүцэж эхлэв. Түүний ажлыг нурааж, сургаалыг нь бурууттах гэж санваартнууд хичээх болов. Олон хүн түүнийг тохуурхан, доромжилж байхад бусад нь түүний амыг хамхих гэж айлган сүрдүүлж эхлэв. Гэвч Звингли энэ бүхнийг тэвчиж, энэ тухайгаа «Хэрэв бид Есүс Христийн төлөө нүгэлтнүүдийг ялан дийлэхийг хүсвэл, олон зүйлийг нүдээ анин өнгөрүүлэх хэрэгтэй» гэв.—Ibid., b. 8, ch. 6.{АМ 177 2} 
    

    
      
    

    
      Энэ үед өөрчлөн шинэчлэлийн ажилд дэмжлэг болох шинэ хүч гарч ирэв. Шинэчлэгдсэн итгэлийг дэмжигч Баселын иргэн Лютерын зарим бүтээлийг Лютерын дэмжигчтэй цуг Цюрих уруу илгээж, Лютерын бүтээлүүдийг худалдвал үнэний гэрлийг түгээх хүчтэй зэвсэг болно гэсэн саналыг тавьжээ. Тэрээр Звинглид хандаж «Энэ хүн анхааралтай, чадвартай эсэхийг шалгаарай. Хэрэв байгаа бол түүнийг хотоос хот, тосгоноос тосгонд илгээж Швейцарь хүмүүст Лютерын бүтээлүүдийг болон жирийн хүмүүст Эзэний Залбирлыг тайлбарласан хэсгийг тараалгая. Хэдий олон хүн авна төдий чинээ олон худалдан авагчтай болно” гэж бичсэн байдаг.—Ibid., b. 8, ch. 6. Ийнхүү гэрэл түгж эхлэв.{АМ 178.1} 
    

    
      
    

    
      Хүмүүсийг харанхуйд төөрүүлж, боолчлохоор ашигладаг Сатаны зэвсэг болох хүмүүсийн мунхаглал, мухар сүсэг бишрэлийн дөнгийг эвдэхээр Бурхан зэхэж байлаа. Ард түмэнд газар сайгүй Христийн цусаар өршөөл, зөвт байдлыг олж авах тухай сургаж байхад Ромчууд Христэд итгэгч улс орнуудад уучлалыг мөнгөөр худалдахаар илүү ихээр хичээх болов.{АМ 178.2} 
    

    
      
    

    
      Сүмийн сан хөмрөгийг дүүргэхийн тулд нүгэл бүхэнд үнэ хөлс тогтоож, хүмүүст гэмт хэрэг чөлөөтэй үйлдэх эрх бүхий гэрчилгээ гардуулах болов. Ийнхүү нүглүүдийн уучлалыг мөнгөөр худалддаг, Христ үнэгүй уучилдаг гэсэн хоёр хөдөлгөөн зэрэг дэлгэрч, Ромынхон гэм нүгэл үйлдэх гэрчилгээ олгож, ашиг орлогоо зузаатгаж байсан бол Шинэчлэгчид нүглийг буруутгаж, Христийг уучлан өршөөж, авран хамгаалдаг гэдгийг тунхаглаж байлаа.{АМ 178.3} 
    

    
      
    

    
      Германд гэмийг уучилсан гэрчилгээг худалдах эрхийг Доминикан урсгалын санваартнуудад өгч, бузар муу Тетзел энэ бүхнийг гардан гүйцэтгэж байв. Швейцарьт энэ үйл хэргийг Итали санваартан Самсоны удирдлага доорх Францискан урсгалын бүлэглэлүүд гүйцэтгэж байв. Самсон папын эрдэнэсийн санг дүүргэхийн тулд Герман, Швейцариас үлэмж их мөнгө цуглуулж, сүмд том гавьяа байгуулсан байлаа. Удалгүй Швейцарь нутгаар явж, ард олныг цуглуулж, ядуу тариачдын зоосыг цөлмөж, чинээлэг давхаргаас их хэмжээний хандив өгөхийг шаардаж байв. Өөрчлөн шинэчлэл энэхүү наймааг таслан зогсоож дийлэхгүй байсан тул нөлөө нь хэдийнээ үр дүнгээ өгч эхэлсэн байв. Самсон Швейцарьт ирээд, худалдах зүйлсээ аван Звинглигийн амьдарч байсан Айнсиделийн зэргэлдээх тосгонд иржээ. Зорилгыг нь мэдсэн Шинэчлэгч түүнийг эсэргүүцэжэхлэв. Тэр хоёр уулзаж байгаагүй ч Звингли, Самсоны мунхруулгыг өөр муж уруу явахаас өөр аргагүй болтол амжилттай илчилсэн юм.{АМ 178.4} 
    

    
      
    

    
      Цюрих хотод Звингли уучлалыг наймаалдаг хүмүүсийг зоригтой эсэргүүцэн номлож байв. Самсоныг Цюрихт ирэхэд зөвлөлийн гишүүн тосож уулзаад, хотод орж ирэхгүй байхыг хүсэмжилсэн мэдээгээ дуулгажээ. Гэвч элдэв арга сүвэгчилсний эцэст тэрээр хотод орсон хэдий ч уучлалын бичгээ зарж чадалгүй хөөгдсөн бөгөөд удалгүй Швейцарийг орхин явжээ.{АМ 179.1} 
    

    
      
    

    
      1519 онд Аугаа Үхэл гэсэн тахал Швейцарийг дайрч, өөрчлөн шинэчлэлтийн үйл явцад хүчтэй түлхэц болжээ. Үхэлтэй нүүр тулсан хүмүүс дөнгөж худалдаж авсан уучлалын гэрчилгээ нь ямар ч хэрэггүй, үнэ цэнэгүй зүйл болохыг ухаарч, итгэл бишрэлийн бат суурийг олж мэдэхээр хүсэн тэмүүлэх болов. Звингли Цюрих хотод тахлаар өвдөж, эдгэрэх найдвараа алдах хүртлээ доройтсон ба хүмүүс түүнийг үхсэн гэсэн мэдээ түгээжээ. Гэхдээ тэр хүнд бэрх цаг мөчид итгэл найдвар, хүсэл зорилгоо алдаагүй юм. Тэрээр Калварын загалмайг гэм нүглийг бүрэн уучлан өршөөдөгт итгэж байлаа. Тэрээр үхлээс мултарч, эдгэрээд сайн мэдээг урьдаас илүү гал цогтой тунхаглаж эхэлсэн ба тунхаглаж буй үгс нь ер бусын хүчтэй байв. Хүмүүс үхлийн аюулаас хэлтрүүлэгдсэн хайрт номлогчоо баяртайгаар хүлээн авсан юм. Өвчтэй болон үхэж буй хүмүүсийг асарч байсан хүмүүс сайн мэдээний үнэ цэнийг урьд урьдаас илүү хүчтэй мэдэрч байлаа.{АМ 179.2} 
    

    
      
    

    
      Звингли үнэнийг илүү ойлгосныхоо дараа сайн мэдээний шинэчлэгч хүчийг илүү ихээр мэдэрч байв. Хүн төрөлхтний доройтол, авралын төлөвлөгөө бодлыг нь ямагт эзэмдэж байлаа. Тэрээр «Адам дотор бид бүгд үхэж, завхрал болон буруутгалд живсэн» гэж хэлжээ.—Wylie, b. 8, ch. 9. «Христ ... бидэнд хэзээ ч дуусашгүй авралыг өгсөн. ... Түүний чин хүсэл бол ... мөнхийн эдгээх чадвартай мөнхийн золиос болох явдал байв. Энэ нь эргэлзээгүй итгэлээр Христэд найдагч хүмүүсийн өмнөөс тэнгэрийн шийтгэлийн хөлсийг мөнхөд төлж барагдуулсан гэсэн үг.” Гэвч Христийн уучлал нигүүлсэл нь хүмүүс гэм нүглээ чөлөөтэй үргэлжлүүлэн хийж болно гэсэн үг биш гэдгийг тэрээр тодорхой сургаж байв. «Бурханд итгэдэг газар, Бурхан оршиж байдаг. Бурхан оршин байгаа газарт хүмүүсийг сайн үйлс уруу уриалан дуудах урам зориг ямагт оршдог.»—D’Aubigne, b. 8, ch. 9.{АМ 180.1} 
    

    
      
    

    
      Звинглигийн номлол олны анхаарлыг татаж гол сүмд хүмүүс багтахаа больжээ. Тэрээр үнэнийг хүмүүсийн ойлгох хэмжээгээр бага багаар дэлгэж байлаа. Ингэхдээ эхлээд хүмүүсийг цочирдуулж, хагаралд хүргэх сэдвүүдийг хөндөхөөс зайлсхийн болгоомжилсон юм. Түүний үйлс хүмүүсийн зүрхийг Христийн сургаал руу хандуулан, Түүний хайраар өөрчилж, Есүсийг дуурайх хүсэлтэй болгох үүрэгтэй байв. Тэд сайн мэдээний зарчмуудыг хүлээн зөвшөөрснөөр мухар сүсэг, ёс заншлуудыг ялан дийлсэн юм.{АМ 180 2} 
    

    
      
    

    
      Цюрих хотод Өөрчлөн Шинэчлэлт алхам алхмаар өсөн хөгжиж байлаа. Дайснууд нь түтшиж түүнийг идэвхтэйгээр эсэргүүцэж эхлэв. Нэг жилийн өмнө Виттенбургийн санваартан Вормс хотод пап болон хаанд дагаар орохгүй гэсэн хариулт өгч байсан бол Цюрих хотод папын тунхаглал мөн ижил эсэргүүцэлтэй тулгарав. Звингли олон дайралтад өртсөн юм. Папын эзэмшил нутгуудад сайн мэдээний дагалдагчдыг байсхийгээд галдан шатаадаг байсан хэдий ч, дайснуудын сэтгэл ханаагүй билээ. Тэд тэрс үзлийг зааж буй багшийг дуугүй болгохыг зорьж байв. Ийнхүү Констанцын хамба Цюрихын зөвлөлд гурван төлөөлөгчөө илгээж, Звинглиг ард түмэнд сүмийн хуулийг зөрчихийг ухуулж, нийгмийн амар амгалан, сайн сайханд муугаар нөлөөлж байна гэж буруутгав. Хэрэв сүмийн эрх мэдлийг хэрэгсэхгүй болговол дэлхий бүхэлдээ эмх замбраагүй байдалд орно гэж сүрдүүлжээ. Звингли «Цюрих хотод намайг сайн мэдээ түгээсэн дөрвөн жилийн хугацаанд «Хот холбооны бусад хотуудаас илүү нам гүм, амар тайван байсан» гэж хариулсан байдаг. Тэрээр үргэлжлүүлэн «Христэд итгэх нь нийгмийн амар амгалан байдлыг хамгийн шилдгээр хамгаалдаггүй биш гэж үү?” хэмээв.—Wylie, b. 8, ch. 11.{АМ180.3} 
    

    
      
    

    
      Сүмийн төлөөлөгчид улс орны зөвлөлийн гишүүдийг сүмээ орхихгүй байхыг зөвлөөд, сүмээс өөр аврагдах боломж байхгүй хэмээн тунхаглаж байв. Звингли энэ бүхэнд «Гүтгэлгийг бүү сонс. Сүмийн үндэс бол Христийг итгэлээрээ хүлээн зөвшөөрсөн Петрийн итгэж байсан Христ буюу булангийн Чулуу билээ. Эзэн Есүсийг бүх зүрх сэтгэлээрээ хүлээн авсан ямар ч үндэстэн ястан Бурханаар аврагдана. Христ буюу энэ сүмээс өөрөөр хэн ч аврагдаж чадахгүй» хэмээн хариулжээ.—D’Aubigne, London ed., b. 8, ch. 11. Ийнхүү Чуулган сүмийн тэргүүн зэрэгтэнтэй уулзалт хийсний үр дүнд төлөөлөгчдийн нэг нь шинэчлэгдсэн итгэлийг хүлээн зөвшөөрсөн билээ.(АМ 181.1) 
    

    
      
    

    
      Зөвлөл Звинглийн эсрэг арга хэмжээ авахаас татгалзаж, Ром шинэ дайралт хийхээр бэлтгэлээ базааж эхлэв. Шинэчлэгч дайснуудынхаа бэлдэж буй урхины тухай мэдээлэл аваад «Тэд ирвэл ирэг. Би далайн давалгаанаас хадан цохио хэрхэн эмээдэг түүн шиг байна гэж хэлсэн байдаг.»—Wylie, b. 8, ch. 11. Сүмийн хэргэм зэрэгтнүүд Звинглийн үйлсийг таслан зогсоохыг оролдсон ч үнэндээ дэмжлэг болж байв. Үнэн түгэн дэлгэрсээр байлаа. Лютерын гэнэт алга болсонд Герман итгэгчид сэтгэлээр унаж байсан ч Швейцарьт сайн мэдээ хүчтэй дэлгэрч буйг хараад, урам зориг оржээ.{АМ 181.2} 
    

    
      
    

    
      Цюрих хотод Өөрчлөн Шинэчлэлтийн үр дүнд гэмт хэргийн гаралт буурч, эв нэгдэл, дэг журам сайжирчээ. «Хот маань амар тайван байна. Хзрүүл маргаан, хууран мэхлэлт, атаархал, зөрчил алга. Эзэнээс өөр ийм эв нэгдэл, амар тайван, бурханлаг байдлын үр жимсээр дүүргэх номлолыг өгч чадна гэж үү?” гэж бичигджээ.—Ibid., b. 8, ch. 15.{АМ 181.3} 
    

    
      
    

    
      Өөрчлөн Шинэчлэлтийн амжилтууд нь Ромыг дэмжигчдэд түүнийг түлхэн унагах илүү өөр, шийдвэртэй алхам хийхэд хүргэжээ. Германд Лютерын үйлсийг хүчээр дараад, үр дүнд хүрээгүйг харсан Ромынхон өөрчлөн шинэчлэлтэй өөрсдийн мэддэг аргаараа тулалдахаар шийдэв. Тэд Звинглитэй халз мэтгэлцэж, заавал ялахын тулд мэтгэлцэх газар болон шүүгчдийг сонгохоор, бүхнийг урьдчилан зохион байгуулав. Тэд Звинглиг буулган авч чадахгүй бол түүнийг гараасаа алдахгүй байлгах арга олжээ. Удирдагчийнх нь амыг барьчихвал хөдөлгөөнийг нь хялбархан дарж болох учир тэд энэ төлөвлөгөөгөө тун нарийн нууцалжээ.{АМ 181.4} 
    

    
      
    

    
      Мэтгэлцээнийг Баденд хийхээр товлосон ч Звингли очсонгүй. Сайн мэдээний дэмжигчдийг папын эзэмшдэг газар нутгуудад галдан шатааж байгаа тул Цюрихын зөвлөл папын талын далд санааг сэжиглэж, пастораа хамгаал гэсэн заавар өгсөн байв. Звингли Цюрих хотод Ромын илгээх ямар ч эсэргүүцэгчтэй нүүр тулахад бэлэн байсан ч үнэний төлөө тэмцэгчдийн цусыг урсгасан Баден хотод очих нь гарцаагүй аюулд оруулах байв. Оеколампадиус, Халлер хоёр Өөрчлөн Шинэчлэлтийг төлөөлж, алдарт эрдэмтэн Екк болон олон эрдэмтэн доктор, сүмийн зэрэгтнүүдтэй хамт Ромыг төлөөлөн мэтгэлцэхээр ирсэн байлаа.{АМ 182.1} 
    

    
      
    

    
      Мэтгэлцээнд Звингли байгаагүй ч түүний нөлөө мэдрэгдэж байв. Т эмдэглэ л хөтлөх эрхийг папын талын сонгосон хүмүүст даалгасан бөгөө д бусад хүмүүс тэмдэглэл хөтөлвөл үхлийн ял онооно гэж хориглосон байв. Звингли Баденд яригдсан бүх мэдээллийг өдөр бүр сонсож байлаа. Мэтгэлцээнийг үзэхээр очсон нэгэн оюутан тухайн өдрийн яригдсан бүхнийг үдэш тэмдэглэн хөтөлж байв. Ийнхүү тэмдэглэлүүдийг Оеколампадиусын өдөр бүр бичиж байсан захидлын хамт Цюрихт байсан Звинглид хүргэх үүргийг өөр хоёр оюутан хариуцаж байв. Шинэчлэгч зөвлөгөө, дэвшүүлж буй саналуудаа хариу болгон бичиж явуулдаг байв. Тэрээр захидлуудаа шөнийн дотор багтаан бичдэг байсан бөгөөд оюутнууд захидлыг өглөө Баденд хүргэж өгдөг байв. Тэд Хотын дааман хаалган дээрх харуулуудын хараанд өртөхгүйн тулд сагс толгой дээрээ барьж хот руу чөлөөтэй нэвтэрч байлаа.{АМ 182.2} 
    

    
      
    

    
      Звингли ийнхүү заналт дайснуудтайгаа тулалдсаар байлаа. «Тэрээр нойроо хасан боловсруулсан зөвлөгөөгөө Баден руу илгээснээр дайснуудын дунд байж мэтгэлцэхээс илүү хөдөлмөрлөсөн юм» гэж Микониус хэлсэн байна.—D’Aubigne, b. 11, ch. 13.{АМ 183.1} 
    

    
      
    

    
      Ялалтандаа хэт найдсан Ромчууд тансаг хувцас, чамин гоёл чимэглэлээ гайхуулсаар Баденд иржээ. Тэд тансаг зоог барьж, хамгийн үнэтэй амттан шимттэн, сайн дарсаар ширээгээ дүүргэсэн байлаа. Тэд сүмийн ажлын ачаалал дарамтаа баярхал, найр цэнгэлээр хөнгөлж байлаа. Харин Өөрчлөн Шинэчлэгчид тэднээс тэс өөр байв. Тэд гуйлгачингаас арай дээр харагдах хувцастай байсан ба ширээн дээрээ зассан тарчигхан хоол хүнс нь удалгүй дуусч байв. Оеколампадиусын газрын эзэн түүний өрөөгөөр шагайх бүртээ түүнийг ном уншиж, залбирч байхыг нь хараад ихэд гайхаж, түүнийг хэдий буруу номтон боловч «Тун итгэл бишрэлтэй” хүн юм гэж хүлээн зөвшөөрсөн байдаг.{АМ 183 2} 
    

    
      
    

    
      Мэтгэлцээн дээр «Екк бардам, сүр жавхлантайгаар индэр дээр заларч байхад дорой хувцастай Оеколампадиусыг болхи хийцтэй модон сандал дээр суулгасан байлаа.»—Ibid., b. 11, ch. 13. Екк хүдэр хоолой, өөртөө итгэлтэй байдлаараа илүү давуу байв. Мөн сүмийн итгэл бишрэлийг хамгаалсны төлөө чамгүй шан харамж авах байсан тул хичээл зүтгэл нь алт мөнгө, алдартай болох найдварыг нь өдөөж байлаа. Тэрээр ухаалаг хариултыг дийлэхгүй үедээ бусдыг дайран доромжилж, хараан загнахаас буцахгүй байв.{АМ 183 3} 
    

    
      
    

    
      Төлөв даруу, өөртөө итгэлгүй Оеколампадиус мэтгэлцээнээс зүрхшээж байсан ч «Би Бурханы үгнээс өөр жишгийг хүлээн зөвшөөрөхгүй» гэсэн ариун тангараг тавин мэтгэлцээнд оролцжээ. — Ibid., b. 11, ch. 13. Тэрээр гадаад байдлаараа эелдэг, боловсон харагдахаас гадна чадварлаг, дийлдэшгүй мэтгэлцэгч гэдгээ харуулсан юм. Ромчууд заншил ёсоор сүмийн ёс заншил, эрх мэдлээр сүрдүүлж байсан бол Шинэчлэгч Ариун Бичээсүүдэд тууштайгаар түшиглэж байв. Тэрээр, «Ёс заншил үндсэн хуулинд үл нийцэх бол Швейцарьт хүчин төгөлдөр тооцогдохгүй бөгөөд итгэл бишрэлийн хувьд Библи бол үндсэн хууль мөн” хэмээн тунхаглав.—Ibid., b. 11, ch. 13.{АМ 183.4} 
    

    
      
    

    
      Мэтгэлцэж буй хоёр талын энэхүү ялгаа нь сонсогчдод нөлөөжээ. Еккийн бардамнал, ихэрхлээр дүүрэн хийрхийлэлд эгдүүцсэн ард түмэн Шинэчлэгчийн тодорхой баримтуудыг тайван эелдгээр танилцуулж буйд нь татагдаж байв.{АМ 184.1} 
    

    
      
    

    
      Мэтгэлцээн арван найман өдөр үргэлжилсэн бөгөөд эцэстээ папын талынхны ялалтаар төгсжээ. Төлөөлөгчдийн ихэнх нь Ромын талд орж, зөвлөл Шинэчлэгчийг ялагдсанд тооцож, тэднийг удирдагч болох Звинглитэй хамт сүмээс хөөснөө зарлав. Мэтгэлцээний үр дүн аль тал үнэний талд буйг илчилж өглөө. Энэхүү халз мэтгэлцээн Протестант хөдөлгөөнд хүчтэй дэмжлэг болж Берн, Басел зэрэг хотууд Өөрчлөн Шинэчлэлтийг дэмжиж, дагахаа зарлажээ.{АМ 184.2}

      Лютерын нууцлагаар алга болсон явдал Герман даяар үймээн дэгдээв. Түүнийг хаа сайгүй асууж сураглаж байлаа. Хачирхалтай цуурхлууд хүмүүсийн дунд тарж, олон хүн түүнийг алуулсан гэж итгэжээ. Хаа сайгүй гашуудал болж түүний анд нөхөд төдийгүй Өөрчлөн Шинэчлэлтийн талаар байр сууриа илэрхийлээгүй олон мянган хүн гашуудан эмгэнэв. Олон хүн түүний үхлийн өшөөг авахаа тангараглаж байв.{АМ 185.1} 
    

    
      
    

    
      Ромын удирдагчид өөрсдийнх нь эсрэг ямар их үзэн ядалт бий болсныг хараад түгшиж байв. Лютерыг үхсэн байх магадлалтай хэмээн горьдож байсан тэд удалгүй ард түмний уур хилэнгээс зугтахыг хүсэх болжээ. Лютер алга болсон нь урьд өмнө хийж байсан ширүүн дайралтуудаасаа ч илүүтэйгээр дайснуудаа балмагдуулж байв. Зоригт Шинэчлэгчийг алахаар идэвхтэй зүтгэж байсан хүмүүс эдүгээ түүнийг анир чимээгүй болсонд нь илүү их айцгаав. Тэдний нэг «Өөрсдийгөө аврах цорын ганц арга бол бамбараа асааж, Лютерыг дэлхийн хаанаас ч хамаагүй хайж олоод, нэхэл дагал болсон ард түмэнд буцааж өгөх явдал юм» гэжээ.—D’Aubigne, b. 9, ch. 11. Хааны зарлиг ямар ч хүчгүй байлаа. Хааны зарлиг Лютерын хувь тавилангаас бага нөлөөтэй байгааг хараад папын төлөөлөгчид уур хилэндээ автжээ.(АМ 185 2) 
    

    
      
    

    
      Түүний хоригдсон ба эсэн мэнд гэсэн мэдээ ард түмний айдсыг багасгасан ч энэ үйл явдал нь хүмүүсийн түүнийг дэмжих хүсэл зоригийг илүү бадраасан юм. Хүмүүс түүний бүтээлүүдийг урьд урьдынхаас илүү шимтэн уншиж эхлэв. Олон аюулыг сөрөн байж, Бурханы үгийг хамгаалсан зоригт эрийн үйл хэрэгт олон хүн нэгджээ. Өөрчлөлт Шинэчлэлт тасралтгүй хүчээ авсаар байв. Лютерын суулгасан үр хаа сайгүй ургажээ. Түүний сураггүй болсон нь олон түмэнд үйлчилснээс илүү үр дүнд хүрсэн юм. Агуу удирдагч сураггүй болсноор бусад хамтран зүггэгчдэд шинэ үүрэг хариуцлага тохогдов. Нэр төртэй эхлүүлсэн агуу үйлсийг зогсоохгүйн тулд тэд шинэ эрч хүч, шинэ хүсэл тэмүүлэлтэйгээр ХӨДЛӨВ. {АМ 185.3} 
    

    
      
    

    
      Гэвч Сатан зүгээр суусангүй. Тэрээр өөрчлөн шинэчлэлт болж буй бусад газруудад нөлөөлсний адил ард түмнийг мэхэлж, сүйрүүлэхийн тулд жинхэнэ өөрчлөн шинэчлэлтийн оронд хуурамч хөдөлгөөн ериүүлзв. Христийн сүм үүссэн нэгдүгээр зуунд хуурамч христүүд гарч ирсний адил арван зургадугаар зуунд хуурамч эш үзүүлэгчид гарч ирлээ. {AM 186.1} 
    

    
      
    

    
      Шашны өөрчлөлтүүдэд гүнээ автсан хэдэн хүн өөрсдийгөө Тэнгэрээс онцгой даалгавар хүлээн авсан хэмээн итгэж, Лютерын эхлүүлсэн Өөрчлөн Шинэчлэлтийг бүрэн гүйцэтгэх болсноо зарлан тунхаглав. Тэд үнэндээ Лютерын үйлсийг нурааж байлаа. Тэд Өөрчлөн Шинэчлэлтийн үндэс болсон Бурханы үг бол итгэл, амьдралын гол дүрэм гэсэн агуу зарчмаас татгалзаж, алдаа мадаггүй хөтөчийн оронд сэтгэл хөдлөл, мэдрэмжинд найдах барьцгүй зарчмыг сонгожээ. Тэд хууран мэхлэлт, алдаа дутагдлыг илрүүлэх хүчнээс хөндийрснөөр Сатанд оюун ухаанаа зоргоороо удирдуулах замыг нээж өгчээ.{АМ 186.2} 
    

    
      
    

    
      Эш үзүүлэгчдийн нэг тэнгэр элч Габриелтай уулзсан хэмээн тунхаглав. Түүнтэй нэгдсэн нэгэн оюутан хичээл сургуулиа орхиж, Бурханы үгийг тайлбарлах мэргэн ухааныг хүлээн авснаа зарлав. Туйлшралд өртөмтгий бусад нь тэдэнтэй нэгджээ. Эдгээр туйлшрагчдын үйлдлүүд олны дунд багагүй шуугиан дэгдээв. Лютерын сургаал өөрчлөн шинэчлэлт зайлшгүй хэрэгтэйг ухааруулж байсан тул зарим нэг чин үнэнч хүмүүс шинэ эш үзүүлэгчдийн тунхаглалуудад төөрч будилж ЭХЛЭВ. {АМ 18б.3} 
    

    
      
    

    
      Эдгээр хөдөлгөөний удирдагчид Виттенбургт очиж, Меланктон болон түүний хамтрагчдад үзэл бодлоо тулгав. Тэд «Бурхан биднийг ард түмнийг удирдуулахаар илгээлээ. Бид Бурхантай ярилцаж удахгүй юу болохыг мэдэж авсан. Тиймээс бид элч болон эш үзүүлэгчид бөгөөд Лютерт үгээ зааж өгмөөр байна” хэмээжээ.—Ibid., b. 9, ch. 7.{AM 187.1} 
    

    
      
    

    
      Үүнийг сонссон Өөрчлөн Шинэчлэгчид айх, гайхах зэрэгцэв. Тэд урьд өмнө хэзээ ч ийм зүйлтэй тохиолдож байгаагүй тул яахаа мэдэхээ больж, будилж орхив. Меланктон «Энэ хүмүүс үнэхээр гайхамшигтай сүнсээр удирдуулсан мэт санагдавч яг ямар сүнс тэднийг удирдана вэ? ... Бүгдээрээ Бурханы Сүнсийг эсэргүүцэх, нөгөө талаар Сатаны сүнсэнд мэхлэгдэхээс болгоомжлох хэрэгтэй» гэж хэлж байв.—Ibid., b. 9, ch. 7.{AM 187.2} 
    

    
      
    

    
      Шинэ сургаалын үр жимс удалгүй тодорхой болов. Хүмүүс Библиэс татгалзаж, үүнийг бүрэн орхиж байлаа. Сургуулиуд ч будилж эхлэв. Оюутнууд бүх эрх мэдлийг үл тоомсорлож, хичээл сургалтаа орхин, сУРгУУлиа хаях болов. Өөрчлөн Шинэчлэлтийн их үйл хэргийг сэргээж, удирдах болно гэж бодсон хүмүүс агуу үйлсийг сүйрлийн ирмэгт авчрав. Ромын талыг баримтлагчид тэдний хэрэг зоригийг хараад, баярлан «Энэ бол сүүлчийн тэмцэл. Удахгүй тэд бүгд биднийх болно” хэмээн ярьцгааж байлаа.—Ibid., b. 9, ch. 7.{АМ 187 3} 
    

    
      
    

    
      Вартбургт байсан Лютер юу болсныг сонсоод сэтгэл зовнин «Сатан бидэнд ийм гамшиг илгээнэ гэдгийг би мэдэж байсан юм» хэмээн санаа алджээ.—Ibid., b. 9, ch. 7. Тэрээр өөрсдийгөө өргөмжилсөн эш үзүүлэгчдийн мөн чанарыг таньж, үнэний үйл хэрэгт аюул учирсныг ойлгов. Пап болон хааны эсэргүүцлээс илүү энэ асуудал түүнийг ийнхүү зовоож, шаналгаж байлаа. Анд нөхдийнх нь дундаас Өөрчлөн Шинэчлэлтийн хамгийн аймшигтай дайснууд гарч иржээ. Түүнд үлэмжийн баяр хөөр, итгэл найдварыг төрүүлж байсан үнэнийг дайсан нь зөрчилдөх, сүмд үймээн самуун дэгдээхэд ашиглаж байлаа.{АМ 187.4} 
    

    
      
    

    
      Лютер Бурханы Сүнсээр хөтлүүлэн, Өөрчлөн Шинэчлэлийн үйл хэргийг гүйцэтгэхдээ хэзээ ч хүрч чадахааргүй хол замыг туулсан билээ. Тэрээр ямар нэгэн огцом өөрчлөлт хийх байр суурьтай байлаа. Тэрээр Хязгааргүй Хүчит Нэгэний ашиглаж буй багаж зэмсэг төдий байв. Гэвч энэ удаа үйл хэргийнхээ үр дүнг үзээд айдаст автжээ. Тэрээр «Хэрэв миний сургаал сул дорой бөгөөд хүмүүст муугаар нөлөөлсөн бол үнэнээс татгалзахын оронд арван удаа үхэхийг илүүд үзнэ. Гэвч сайн мэдээ хэнд ч муугаар нөлөөлөх боломжгүй” хэмээн хэлжээ.—Ibid., b. 9, ch. 7.{AM 188.1} 
    

    
      
    

    
      Өөрчлөн Шинэчлэлтийн төв болсон Виттенбург туйлшрал, замбраагүйтлийн гайгаар маш хурдан унаж байлаа. Ийм аймшигтай нөхцөл байдал Лютерын сургаалаас үүсээгүй боловч дайснууд нь Герман даяар түүний сургаал энэ бүхэнд буруутай хэмээж байв. Сэтгэлдээ шаналж «Өөрчлөн Шинэчлэлтийн их үйл хэрэг ингээд төгсөх гэж үү?” хэмээн үе үе асууж байлаа.—Ibid., b. 9, ch. 7. Тэрээр Бурхантай залбирлаар барилдах үед амар тайван зүрх сэтгэлд нь эргэн ирэв. Тэгээд «Энэ үйл хэрэг бол минийх биш, харин Таных билээ. Та энэ агуу үйлсийг мухар сүсэг болон туйлшралд автуулахыг зөвшөөрөхгүй» хэмээн залбирчээ. Ийнхүү тэрээр ийм зөрчлийн дунд юу ч хийлгүй зүгээр суух аргагүй болжээ. Тэрээр Виттенбургт буцаж очихоор шийдлээ.{АМ 188 2} 
    

    
      
    

    
      Лютер өчүүхэн ч сааталгүйгээр аюулыг сөрөн аян замдаа гарав. Тэрээр хааны шийтгэл дор байгаа нэгэн билээ. Анд нөхөд нь ч түүнд туслах хориотой байсан тул дайснууд нь түүний амийг хороох бүрэн боломжтой байв. Хааны албатууд түүнийг дэмжигчдийн эсрэг хамгийн хүчтэй арга хэмжээг авчээ. Гэлээ ч Лютер сайн мэдээний үйл хэрэгт аюулд учирсныг сонсоод, Эзэний нэр дээр үнэний төлөө тулалдахаар гарч ирлээ.{АМ 188 3} 
    

    
      
    

    
      Тэрээр хаанд хандан бичсэн захидалдаа, Вартбургийг орхин явсан зорилгоо танилцуулаад «Би тайжууд болон хааныхаас илүү сайн хамгаалалтын дор Виттенбург уруу явж буйгаа эрхэм дээд танд уламжилж байна. Би танаас дэмжлэг хүсэх бодолгүй байгаа бөгөөд би танаар хамгаалуулахаас илүү, таныг хамгаалах болно. Хэрэв эрхэм дээдэс та намайг хамгаалах хүсэлтэй бол би Виттенбург уруу явахгүй байх байлаа. Энэ үйл хэргийг илд сэлмээр хэрэгжүүлэх боломжгүй. Бурхан ямар ч хүний тусламж, хөндлөнгийн оролцоогүйгээр үйл хэргээ хэрэгжүүлэх болно. Хамгийн агуу итгэлтэй хүн л намайг хамгаалах чадвартай байх болно” гэж бичжээ.—Ibid., b. 9, ch. 8.{АМ 1884} 
    

    
      
    

    
      Лютер Виттенбург орох замдаа бичсэн хоёр дахь захидалдаа «Би эрхэм дээдэс таны төдийгүй, дэлхий дахины бухимдлыг сөрөхөд бэлэн байна. Би Виттенбургийг хоньчилдоггүй гэж үү? Бурхан энэ хотыг надад хариуцуулаагүй гэж үү? Би тэдний тусын тулд шаардлагатай бол үхэх ёсгүй гэж үү? Би, Герман даяар аймшигтай үймээн гарч, Бурхан манай үндэстнийг гэсгээх вий гэдгээс айж байна” гэж бичжээ.—Ibid., b. 9, ch. 7. {AM 189.1} 
    

    
      
    

    
      Тэрээр анхаарал болгоомжтой, даруухан боловч шийдэмгий, хатуу байр суурьтайгаар ажлаа эхлэв. Лютер «Бид хүчирхийллээр байгуулсан бүхнийг Бурханы үгийн хүчээр түлхэн унагаж, устгах ёстой. Би мухар сүсэгтэй, итгэлгүй хүмүүсийн эсрэг хүч хэрэглэхгүй.... Хэн ч албадуулах ёсгүй учир эрх чөлөө бол итгэлийн гол мөн чанар юм» гэж хэлжээ.— Ibid., Ъ. 9, ch. 8. {АМ189.2} 
    

    
      
    

    
      Удалгүй Лютер эргэн ирж, сургаал айлдах гэж байна гэсэн мэдээ Виттенбург даяар тархав. Хүмүүс тал талаас цуглаж, сүм ямар ч зайгүй болтлоо дүүрчээ. Лютер индэр дээр гарч, мэргэн ухаанаар эелдэг зөөлөн номлож, залруулж, зэмлэж байв. Сүмийн Эзэний зоогийн ёслолыг зогсоож, халахын тулд хүч хэрэглэхээр шийдсэн хүмүүст хандан:{АМ 189 3} 
    

    
      
    

    
      «Католикчууд Эзэний зоогийг бузар муу ёслол болгосон; Бурхан үүнийг эсэргүүцдэг; энэ ёслолыг цуцлах ёстой; бүх дэлхий даяар сайн мэдээний Эзэний зоогийн ёслолыг сахидаг болоосой гэж би хүсч байна. Гэвч бид хэнийг ч хүчилж болохгүй. Бид энэ асуудлыг Бурханд даатгах ёстой. Бид биш харин Түүний үг гайхамшиг үйлддэг. Яагаад гэж та нар асуух байх. Учир нь ваарчин шаврыг хэвэнд оруулдаг шиг би хүмүүсийн зүрх сэтгэлийг удирдаж чадахгүй. Бидэнд энэ талаар ярих эрх байна. Харин хүч хэрэглэх эрх байхгүй. Бурханд бүхнээ даатгая гэж номлох хэрэгтэй. Хэрэв би хүч хэрэглэвэл надад юу тохиолдох вэ? Хоёр нүүр, ёсчирхсон байдал, дүр исгэх, хүний хууль тогтоолд итгэсэн хуурамч дүр ... Ингэснээр чин сэтгэл, итгэл, хайр гэж байхгүй болно шүү дээ. Энэ гурав байхгүй бол юу ч байхгүй болно. Би ийм зүйлийн төлөө юугаа ч зориулахгүй. ... Бурхан Үгээрээ та бидний болон бүх дэлхийн хүчээ нэгтгээд хийж чадахгүй зүйлсийг хийнэ. Бурхан зүрх сэтгэлд нөлөөлж, зүрхийг нь ялан дийлснээр хүнийг бүхэлд нь ялан дийлнэ....{АМ 189.4} 
    

    
      
    

    
      «Би номлож, ярилцаж, бичих болно. Гэхдээ би хэнийг ч хүчлэхгүй, учир нь итгэл бол сайн дурын шийдвэр. Миний юунд хүрсэнийг хараач. Би папын эсрэг, уучлалын гэрчилгээ, папыг хамгаалагчдын эсрэг ямар ч хүчирхийлэл, үймээн дэгдээхгүйгээр тэмцсэн. Би Бурханы үгийг танилцуулж, номлож, бичихээс өөр зүйл хийгээгүй. Гэвч намайг унтаж байхад,... миний номлосон үгс ямар ч тайж, хааны хүчнээс илүүтэйгээр папын эрх мэдлийг унагаажээ. Би гараа хөдөлгөөгүй, үг л бүгдийг хийжээ. Хэрэв би хүч хэрэглэхийг хүссэн бол бүх Герман цусанд умбах байлаа. Тэгсэн бол ямар үр дүн гарах вэ? Бие сэтгэл мөхөж, сүйрэлд хүрнэ. Тиймээс би амаа хамхиж, Бурханы үг дэлхийг өөрчлөхийг хүлээсэн юм.»—Ibid., b. 9, ch. 8.{AM 190.1} 
    

    
      
    

    
      Лютер илүү ихийг мэдэхийг хүссэн хүмүүст өдөр бүр, бүтэн долоо хоногийн турш номлов. Бурханы үг туйлширсан сэтгэлийн хөөрлийг номхотгож чадлаа. Сайн мэдээний хүч рүү татагдсан хүмүүсийг үнэний замд чиглүүлж чадсан юм.{АМ 190.2} 
    

    
      
    

    
      Л ютер аймшигтай хэрэг тарьсан туйлшрагчидтай уулзахыг хүссэнгүй. Тэрээр тэднийг тэнгэрээс онцгой дуудлага авсан гэх боловч өчүүхэн сөргөлдөөн битгий хэл, сайн санаж хэлсэн зэмлэл, зөвлөгөөг ч хүлцэж чадахгүй, эрүүл бус сэтгэлгээтэй, хүсэл тачаалаа захирах чадваргүй хүмүүс гэдгийг мэджээ. Өөрсдийгөө хамгийн дээд эрх мэдэл гэж өргөмжилсөн тэд үг яриаг нь шууд хүлээн зөвшөөрөхийг хүн болгоноос шаардаж байлаа. Гэвч тэд түүнтэй уулзахыг удаа дараа шаардсан тул уулзахыг зөвшөөрсөн ба худал хуурмагийг нь тун амжилттай илчилсэн тул хууран мэхлэгчид Виттенбургээс нэн даруй явжээ.{АМ 190.3} 
    

    
      
    

    
      Түр зуур намдсан туйлшрал хэдэн жилийн дараа илүү хүчтэй дэлгэрч, улам аймшигтай үр дагавар авчирлаа. Энэ хөдөлгөөнийг удирдагчийн тухай Лютер «Тэдний хувьд Ариун Бичээс гэдэг үхмэл зүйл бөгөөд бүгдээрээ ‘Сүнс ингэж хэлсэн, Сүнс’ хэмээн хашгирч байлаа. Харин би тэдний сүнсний дуудлагыг дагахгүй. Бурхан өршөөлөөрөө намайг гэмгүй гэгээнтнүүдээр дүүрсэн сүмээс хол байлгах болтугай. Би ямагт Бурхан уруу хандан, чин сэтгэлээсээ тусламж гуйн мэгшиж, хашгирснаар нүглээ мэдэрч, ухаарч, даруу, сул дорой гэдгээ ойлгосон хүмүүстэй хамт байхыг хүсэж байна” гэжээ.—Ibid., b. 10, ch. 10.{AM 190.4} 
    

    
      
    

    
      Хэт туйлшрагчдын идэвхтэй тэмцэгч Томас Мюнзерийг зөв чиглүүлсэн бол их үйлийг бүтээж чадах онцгой чадварлаг хүн байсан ба жинхэнэ итгэл бишрэлийн үндсэн зарчимд суралцаагүй хүн байлаа. «Тэрээр дэлхийг өөрчлөн, шинэчлэх хүсэл зориг дүүрэн байсан ч хэт туйлшрагчдын адил өөрчлөлтийг өөрөөсөө эхлэхийг умартсан юм.»— Ibid., b. 9, ch. 8. Тэрээр байр суурь, хүч нөлөөнд санаархаж, Лютерт байр сууриа алдахыг хүсээгүй. Тэрээр Өөрчлөн Шинэчлэгч папын эрх мэдлийг Бичээсийн эрх мэдлээр сольж, өөр төрлийн папын засаглалыг бий болгох гэж байна хэмээн гүтгэж байв. Тэрээр өөрийгөө жинхэнэ өөрчлөн шинэчлэлтийг байгуулахаар тэнгэрээс дуудагдсан хэмээн зарлаж байв. Мюнзер «Сүнсийг хүлээн авсан ямар ч хүн насан туршдаа Бичээсийг харж байгаагүй ч гэсэн жинхэнэ итгэлтэй хүн” хэмээн тунхаглав.—Ibid., b. 10, ch. 10.{AM 191.1} 
    

    
      
    

    
      Туйлшрагч багш нар мэдрэмжиндээ жолоодуулж, бодол, сэрэл бүхнээ Бурханы дуу хоолой гэж үзэж байлаа. Ийм учраас тэд хэт туйлширч байв. Зарим нь Библиэ шатааж, «Бичээс үхүүлдэг, харин Сүнс амийг өгдөг” гэж байв. Мюнзерийн сургаал хүмүүсийн гайхамшгийг хүсэн мөрөөдөх сэтгэлийг өдөөж, хүний бодол санаа, үзэл санааг Бурханы үгээс илүүд өргөмжлөн хүслээ хангахад нөлөөлж байлаа. Мянга мянган хүн түүний сургаалыг хүлээн авсан байв. Тэрээр удалгүй ард түмнийг мөргөл хийхгүй байх, тайжуудын үгэнд орох нь Бурхан болон Белиалд зэрэг үйлчилж буй оролдлого гэж хэлж байв.{АМ 191.2} 
    

    
      
    

    
      Хүмүүс папын дарамтаас аль хэдийн гарч, хаад, тайжуудын үгийг дагах хүсэлгүй болжээ. Мюнзерийн тэнгэрийн хүсэл гэх хувьсгал нь ард түмний бүх хяналтыг эсэргүүцэж, атаа хорсол, дур хүсэлдээ удирдуулах боломжийг бий болгожээ. Ийнхүү аймшигтай доройтол, тэмцэл үргэлжилж, Германы газар нутаг бүхэлдээ цусанд автагдав.{АМ191.3} 
    

    
      
    

    
      Хэт туйлшралын хор уршгийн гэм бурууг Өөрчлөн Шинэчлэлтэд тохож буйг харсан Лютер Ерфуртэд шаналж байснаасаа илүү зовж байв. Папыг дэмжигч тайжууд уг бослогыг Лютерын сургаалын үр жимс хэмээн зарлаж, хүмүүс ч гэсэн адил бодолтой байв. Хэдийгээр буруутгал үндэслэлгүй байсан ч үүнээс болж Өөрчлөн Шинэчлэлтийн үйл хэрэг үлэмжийн саадтай учирч байлаа. Үнэний үйл хэргийг туйлшралтай адилтгаж үзэх болсон нь түүний хувьд дааж давшгүй хүнд зовлон байв. Мөн бослогыг удирдагчид Лютерыг үзэн ядаж байлаа. Учир нь тэрээр сургаалуудыг нь эсэргүүцэж, тэнгэрийн дуудлагыг нь үгүйсгэж, хаад ноёдын эрх мэдлийг эсэргүүцсэн гэмт хэрэгтнүүд гэж зарласан байв. Иймээс тэд Лютерыг адгийн мэхлэгч гэж буруутгасан юм. Тэрээр эрх мэдэлтнүүд болон ард түмний уур бухимдлыг төвлөрүүлсэн мэт харагдаж байлаа.{АМ 192.1} 
    

    
      
    

    
      Өөрчлөн Шинэчлэлтийг сүйрүүлэхийг хүссэн Ромыг дэмжигчид Лютерын засах гэж хичээж буй буруу үйл хэргүүдийн төлөө буруутгаж байв. Шударга бусаар хэлмэгдсэн гэж худал хэлж байсан туйлшрагчид ард олныг өөрсдийн талд оруулахын тулд бурууг үйлдэгчдийн байнга гаргадаг зан болох өөрсдийгөө хэлмэгдэгсэд хэмээн харуулахыг хичээх болжээ. Өөрчлөн Шинэчлэлтийг бүх хүчээрээ эсэргүүцэж буй хүмүүс хавчлага, хүчирхийллийн золиос болсон баатрууд хэмээн тооцов. Энэ бол тэнгэрт бослого өдөөсөн Сатаны ажил байв. {АМ 192.2} 
    

    
      
    

    
      Сатан үргэлж хүмүүсийг мэхэлж, гэм нүглийг зөвт байдал, зөвт байдлыг гэм нүгэл гэж хэлдэг юм. Түүний ажил ямар их амжилттай байсан гэж бодно! Үнэнийг аймшиггүйгээр хамгаалсан Бурханы үнэнч зарц нар ямар их буруутгагдаж, шүүмжлүүлнэ вэ! Сатаны гар хөл болсон хүмүүс магтуулж, сайшаал хүртэж, хэлмэгдсэн болж харагдаж байхад Бурханд үнэнч байснаар хүндэтгэл, дэмжлэгийг хүлээх ёстой хүмүүс хардалт, сэрдэлтэд өртөн, ганцаардаж байх юм даа.{АМ 192 3} 
    

    
      
    

    
      Худал ариун зан, хуурмаг ариун байдал мэхлэлтээ үргэлжлүүлсээр байна. Эдгээр нь Лютерын үетэй адил хүмүүсийн оюун санааг Бичээсүүдээс холдуулж, тэднийг Бурханы хуулинд захирагдахын оронд мэдрэмж, үзэл бодолдоо удирдуулахыг янз бүрээр ятгасаар байна. Энэ бол ариун байдал, үнэнийг бузарлахын тулд Сатаны хэрэглэдэг хамгийн амжилттай арга юм.{АМ 193.1} 
    

    
      
    

    
      Лютер сайн мэдээг тал бүрээс ирж буй халдлагаас аймшиггүйгээр хамгаалж байв. Бурханы үг ямар ч тулаанд хүчирхэг зэвсэг болдог гэдгээ баталсан билээ. Энэ үгээр тэр папын эрх мэдэл, эрдэмтэн мэргэдийн барьцгүй ухааныг эсэргүүцсэн ба Өөрчлөн Шинэчлэлтийг ашиглах гэж оролдож буй туйлшралын эсрэг хадан цохио мэт бат зогсож байлаа. {АМ 193.2} 
    

    
      
    

    
      Дээрх хоёр хүч ямар нэгэн байдлаар Ариун Бичээсийг үл тоомсорлож, хүний ухааныг шашны үнэн, мэдлэгийн эх үүсвэр хэмээн өргөмжилж байлаа. Хүний үзэл бодол, дүгнэлтийг шүтэгчид, хүний үзлийг итгэл бишрэлийн хэмжүүр болгодог билээ. Хэмжээлшгүй эрхт шашны тэргүүн санваартнууд элч нарын үеэс уламжлагдан ирсэн, халагдашгүй эрх мэдэлтэй хэмээн тунхаглах Ромын үзэл, элч нараас хүлээн авсан гэх ариун дуудлага дор зүсэн бүрийн шунал, бузар үйлдлүүдээ нууж хаацайлж байв. Мюнзер болон түүний нөхөд Бурханы дуудлагыг авсан гэдэг нь ургуулан бодсон мэдрэмж төдий зүйл байсан бөгөөд нөлөө нь хүмүүс болон тэнгэрийн бүх эрх мэдлийг үгүйсгэхэд хүргэсэн юм. Харин Христэд итгэдэг хүн Бурханы үгийг итгэмжит үнэн бөгөөд сүнс бүрийг таних шалгуур хэмээн хүлээн авдаг байх ёстой.{АМ 193 3} 
    

    
      
    

    
      Лютер Вартбургт буцаж очоод, Шинэ Гэрээний орчуулгаа дуусгаснаар, Г ерманы ард түмэн сайн мэдээг эх хэлээр унших боломжтой болжээ. Энэ Библийг үнэнийг хайрлагч хүн бүр үлэмж баяртай хүлээн авч байхад харин хүний ёс заншил, хууль тогтоомжийг хөхүүлэгчид Бичээсийг бухимдан эсэргүүцэж байв.{АМ 193.4} 
    

    
      
    

    
      Энгийн ардууд Бурханы үгийг ойлгож, цэц булаалдаж, мэдлэггүй байдлыг нь илчлэх боломжтой болсныг мэдээд санваартнууд ихэд цочирдов. Тэдний мунхаг оюун ухаан Сүнсний сэлэмний эсрэг хүчин мөхөс байв. Ром Бичээсүүдийг тараахгүйн тулд бүх эрх мэдлээ дайчилсан боловч зарлиг, хараал болон эрүү шүүлт нь ямар ч үр дүнд хүрсэнгүй. Сүм Библийг хэдий чинээ буруутгаж, цээрлэх тусам, ард олны хүсэл сонирхол төдий чинээ оволзож байлаа. Уншиж чаддаг хүн бүхэн Бурханы үгийг судлахыг хүсэн тэмүүлж байв. Тэд Бурханы үгийг байнга биедээ авч явж, ихэнх хэсгийг нь цээжлэх хүртлээ дахин дахин уншиж байлаа. Лютер Шинэ Гэрээ ямар их амжилт олж байгааг хараад, тэр даруй Хуучин Гэрээний орчуулгаа эхлүүлж, дуусгасан хэсгүүдээ цаг алдалгүй хэвлэн гаргаж байлаа.{АМ 194.1} 
    

    
      
    

    
      Лютерын бичээсүүдийг хот хөдөөгүй дуртайяа хүлээн авч байв. «Лютер болон түүний найзуудын бичээсүүдийг хүмүүс түгээн дэлгэрүүлж байлаа. Сүмийн хууль бус шаардлагуудыг ухаж ойлгон, урт удаан дарамттай амьдралын оронд идэвхтэй амьдралыг хүссэн санваартнууд Бурханы үгийг тунхаглах мэдлэг дутуу ч гэсэн хот тосгодоор явж, айл өрхүүдээр орж, Лютер болон түүний найз нөхдийн бичээсүүдийг борлуулж байлаа. Төд удалгүй Герман улс зоригт ном түгээгчдээр дүүрзв.»—Ibid., Ъ. 9, ch. 11.{АМ 194.2} 
    

    
      
    

    
      Эдгээр бичээсүүдийг баян ядуугүй, боловсролтой боловсролгүй бүхэн ихэд сонирхон уншиж байлаа. Тосгоны сургуулийн багш нар үдэш оройн цагаар түүдэг галын дэргэд цугласан хүмүүст чангаар уншиж өгдөг болов. Үнэнийг ойлгосон зарим нь Бурханы үгийг баярлан хүлээн авч, сайн мэдээг бусдад түгээж байлаа.{AM 194.3} 
    

    
      
    

    
      Бурханы «Таны үгсийн тунхаглал гэгээрүүлдэг. Тэдгээр нь энгийн хүмүүст ухаарлыг хайрладаг” гэж хэлсэн үг ийнхүү биелжээ. Дуулал 119:130. Бичээсүүдийг унших нь хүмүүсийн оюун ухаан зүрх сэтгэлд хүчтэй өөрчлөлтийг бий болгов. Папын дэглэм ард олныг мунхаглал болон үхэл дотор төмөр мэт бат хүлсэн байв. Хүмүүс тогтоосон дэг жаягийг муйхраар дагаж байсан ч эдгээр үйлчлэлүүд зүрх сэтгэл, оюун ухаанд чухал байр суурь эзэлж байлаа. Бурханы үгсийн чухал үнэнүүдийг нээж өгсөн Лютерын сургаалууд болон жирийн иргэдэд өгсөн Бичээсүүд хүмүүсийн сүнслэг байдлыг сэргээж, ариусгаад зогсохгүй, оюун ухаан, хүч чадлыг хүчирхэгжүүлсэн юм.{АМ 195.1} 
    

    
      
    

    
      Бүх давхаргын хүмүүс Библийг барьж үзэн, Өөрчлөн Шинэчлэлтийн номлолуудыг хамгаалж байлаа. Бичээсүүдийг судлах үүргийг дааж авсан Папыг дэмжигчид санваартнууд одоо олны өмнө гарч, шинэ сургаалыг няцаах үүрэг гүйцэтгэж байв. Бичээсүүд болон Бурханы хүчийг мэдэхгүй санваартнууд боловсролгүй, эсэргүү хэмээн дорд үзэж байсан хүмүүстээ ялагдаж байлаа. Нэгэн Католик зохиолч энэ тухай «Харамсалтай нь Лютер Ариун Бичээсүүдээс өөр юунд ч итгэхгүй байхыг шавь нартаа уриалсан байв» гэж бичсэн байдаг.—Ibid., b. 9, ch. 11. Боловсрол нимгэн хүмүүс үнэний үгийг айлдахыг болон боловсролтой, мэргэн цэцэн гэж тооцогдож байсан багш нартай мэтгэлцэхийг сонсохоор олон хүн цугларах болов. Тэд Бурханы үгийн энгийн сургаалаар асуултанд нь хариулахад багш нарын ичгүүртэй байдал илэрхий болж байлаа. Ажилчид, цэргүүд, эмэгтэйчүүд, хүүхдүүд хүртэл санваартнууд хийгээд багш нараас илүү Библийн сургаалыг мэдэх болов.{АМ 195.2} 
    

    
      
    

    
      Сайн мэдээний шавь нар болон папын мухар сүсгийг эрхэмлэгчдийн хоорондын эрс ялгаа зөвхөн эрдэмтэн судлаачдын хүрээнд төдийгүй энгийн ард түмний дунд хүртэл ажиглагдах болов. «Олон улсын хэлийг судлах болон бичгийн эрдэмд шамдаагүй сүмийн зэрэгтнүүд болох хуучны ихэс дээдсийн эсрэг Бичээсүүдийг нягтлан судлахад шамдсан, эртний бичээсүүдэд нэвтэрсэн бүтээлч сэтгэлгээтэй залуус бат зогсож байлаа. Ухаан сэргэг, эрхэм хүсэл тэмүүлэл, зүрх зоригтой эдгээр залуус хэн ч эсэргүүцэж чадахааргүй их эрдэм мэдлэг хураажээ.... Тийм ч учраас Өөрчлөн Шинэчлэлтийг хамгаалагчид эдгээр залуус Ромын мэргэдтэй мэтгэлцэхдээ тэднийг ядах юмгүй барьц алдуулж, олны нүдний өмнө гутамшигт оруулдаг болов.»—Ibid., b. 9, ch. 11. {AM 195.3} 
    

    
      
    

    
      Сүмийн ирц эрс буурахыг харсан Ромын санваартнууд эрх баригчдаас тусламж эрж, тэдний эрх мэдлийг ашиглан итгэгчдийг эргүүлэн авчрах бүх аргыг хэрэглэж байлаа. Гэвч шинэ сургаалаар зүрх сэтгэлийнхээ хэрэгцээг хангасан ард түмэн, удаан хугацааны туршид утгагүй хоосон мухар сүсэг, ямар ч хэрэггүй зан заншлуудаар тэжээсэн санваартнуудаас иүүрзз буруулсан юм.{АМ19б.1} 
    

    
      
    

    
      Үнэний багш нарын эсрэг хавчлага дэлгэрэхэд тэд Христийн «Харин та нарыг энэ хотод хавчвал, өөр хот уруу зугтацгаа” (Матай 10:23) гэсэн сургаалыг хэрэгжүүлж байлаа. Гэрэл хаа сайгүй түгэв. Хавчигдсан дүрвэгчид үүдээ нээж өгөх айл олж, тэндээ байрлан, боломж гарган сүмд эсвэл айлд, задгай талбайд Христийг тунхагладаг байлаа. Тэдний номлолоо айлдсан газар бүр ариун сүм болж байв. Эрч хүч болон эрх мэдэлтэйгээр тунхаглагдсан үнэн эсэргүүцэхийн аргагүйгээр хүчтэй дэлгэрч байлаа.{АМ 196.2} 
    

    
      
    

    
      Сүм болон улс орны эрх мэдэлтнүүд энэхүү тэрслүү үйл явдлыг нухчин дарах гэж дэмий л оролдож байв. Тэднийг шорон гяндан, эрүү шүүлт, гал болон илдээр айлгаад ямар ч үр дүнд хүрсэнгүй. Олон мянган итгэгч итгэл бишрэлээ цусаараа хамгаалсан ба тэдний үйл хэрэг үргэлжилсээр байлаа. Хавчлага үнэнийг улам дэлгэрүүлж, хутган үймүүлэхийн тулд Сатаны сэдсэн туйлшрал нь хүртэл Бурханы үйлс болон чөтгөрийн үйлдэл хоёрын ялгааг тодорхой болгож өгсөн юм. {АМ 196.3}
      

    

    
      11—Тайжуудын Эсэргүүцэл
    

    
      
    

    
      1529 оны Спайрс хотод чуулсан Зөвлөлийн хурал дээр Германы Христэд итгэгч тайжуудын гаргасан Эсэргүүцэл нь Өөрчлөн Шинэчлэлтийн төлөөх хамгийн эрхэм гэрчлэл байв. Бурханы хүмүүсийн эр зориг, итгэл, тууштай зан чанар нь ирээдүй хойч үеийнхэндээ үзэл бодол, чөлөөтэй сэтгэх эрх чөлөөг олгосон юм. Тэдний Эсэргүүцлийн улмаас шинэчлэгдсэн сүм Протестант хэмээх нэрийг олж, тэдний баримталж байсан зарчмууд нь «Протестантуудын үндэс” болжээ.—D’Aubigne, b. 13, ch. 6. {АМ 197.1} 
    

    
      
    

    
      Өөрчлөн Шинэчлэлтэд харанхуй, цөвүүн өдөр нүүрлэн ирэв. Лютерыг хууль бус хэмээн зарлаж, түүний сургаал, үзэл баримтлалыг заахыг хориглосон Вормсын Тушаалыг хаант улсад үл тоомсорлосноор шашны эрх чөлөө бий болов. Бурхан, үнэнийг эсэргүүцэж буй хүчнүүдэд нөлөөлж байлаа. V Чарльс хаан Өөрчлөн Шинэчлэлтийг нухчин дарахаар сэтгэл шулуудсан хэдий ч цохилт өгөх бүртээ далайсан гараа буцаахаас аргагүй байдалд ордог байв. Ромыг эсэргүүцэж буй хүн бүр шийтгэл хүлээдэг байсан ба энэ эгзэгтэй цагт Туркийн цэргүүд зүүн хэсгээр довтолж, Францын хааны нэр алдарт атаархсан пап хоорондоо дайтаж эхэлсэн нь Өөрчлөн Шинэчлэлт хүчирхэгжиж, өргөжин тэлэх сайхан боломжийг бүрдүүллээ.{АМ 197.2} 
    

    
      
    

    
      Гэвч эцэст нь папын эрх мэдэлтнүүд тэмцэгчдийг буулган авч, улмаар Өөрчлөн Шинэчлэгчдийн эсрэг дайралт хийх бололцоотой болов. 1526 оны Спайрс хотод чуулсан Зөвлөл, дараагийн ерөнхий зөвлөл хүртэл муж бүрийг шашны шийдвэр гаргах бүрэн эрх чөлөөтэй болгожээ. Зөвшилцлийн үр дүнд аюул түр намдсан нь 1529 онд эзэн хаан, тэрс үзэлтнүүдийг нухчин дарахаар Спайрс хотод Зөвлөлийг дахин хуралдуулжээ. Хаан Өөрчлөн Шинэчлэлтийг эсэргүүцэхийг энхийн журмаар уриалаад, хэрэв дэмжихгүй бол илд сэлмээр асуудлыг шийдэх хүртэл арга хэмжээ авна хэмээн сүрдүүлж байв.{АМ 197 3} 
    

    
      
    

    
      Папын талыг баримтлагчид баяр хөөр болж байв. Тэд үй олноороо Спайрс хотод морилон ирж, Өөрчлөн Шинэчлэгчид болон тэднийг хамгаалж буй хүмүүст илт хэрцгий хандаж байв. Энэ тухай Меланктон «Бид дэлхийн хог шаар байж болох ч Христ дорд хүмүүсээ харж хамгаалах болно гэж бичсэн байдаг.»—Ibid., b. 13, ch. 5. Зөвлөлд оролцсон сайн мэдээнд итгэгч тайжуудад гэр орондоо хүртэл сайн мэдээ тунхаглахыг хоригложээ. Гэвч Бурханы үгээр гачигдсан Спайрсын ард түмэн хорио цээрийг үл тоож, Саксоны тайжийн сүмд явагдаж буй цуглаануудад очсоор байлаа.{АМ 198.1} 
    

    
      
    

    
      Энэ үйл явдал хямралыг улам хурцатгав. Чөлөөтэй сэтгэн бодох эрх чөлөөг олгосон нь эмх замбраагүй байдлыг үүсгэсэн гэж үзсэн хаан зөвлөлд шийдвэрээ хүчингүй болгохыг шаардаж байв. Энэ үйлдэл сайн мэдээнд итгэгч Христэд итгэгчдийг цочирдуулж, тэдний уур бухимдлыг терүүллзз. Тэдний нэг «Христ, Каиаф болон Пилатын гарт дахин орлоо” гэж хэлсэн байна. Ромын талынхан улам хэрцгий авирлах болов. Папыг дэмжигч нэгэн түрэмгий хүн «Туркууд Лютерын дагалдагчдаас илүү дээр билээ. Учир нь Туркууд мацаг барьдаг, харин Лютерынхан мацгийг зөрчдөг. Хэрэв бид Бурханы Ариун Бичээс болон сүмийн эртний алдаа зөрчлүүдийн аль нэгнээс сонголт хийх ёстой бол эхнийхийг нь эсэргүүцэх болно” гэжээ. Меланктон энэ тухай «Фабер өдөр бүр бүгд нийлэн сайн мэдээ тунхаглагчид уруу шинэ чулуу шидэж байна” гэжээ.—Ibid., b. 13, ch. 5.{АМ 198.2} 
    

    
      
    

    
      Шашны эрхчөлөө хуульчлагдсан тул, сайн мэдээг хүлээн зөвшөөрсөн муж улсууд эрхээ хамгаалахын тулд эсэргүүцлээ илэрхийлэхээр шийджээ. Лютер Вормсын Зөвлөлийн шийдвэрийн дагуу хорионд байсан тул Спайрс хотод очих боломжгүй байсан тул Бурхан хамтран зүтгэгчид болон тайжуудаар их үйлсээ хамгаалуулахаар дууджээ. Урьд өмнө нь Лютерыг хамгаалж байсан Саксоны эрхэм Фредрик тайж таалал төгссөн байв. Гэвч өвийг нь залгамжлан үлдсэн дүү нь Өөрчлөн Шинэчлэлтийг хүлээн зөвшөөрч, амар тайвныг эрхэмлэн, итгэл бишрэлтэй холбоотой бүхэнд тун эрч хүч, эр зоригтойгоор оролцдог болжээ.{АМ 198 3} 
    

    
      
    

    
      Санваартнууд Өөрчл өн Шинэчлэ лтийг хүлээн зөвшөөрсөн мужуудыг Ромд дуулгавартай байхыг шаардав. Харин Өөрчлөн Шинэчлэгчид урьд хуульчилсан эрх чөлөөг хэрэгжүүлэхийг шаардаж байлаа. Үлэмжийн баяр хөөртэйгөөр Бурханы үгийг хүлээн авсан мужуудыг тэд дахин Ромын эрхшээлд оруулахыг хүлээн зөвшөөрөхгүй байлаа.{АМ 199.1} 
    

    
      
    

    
      Ийнхүү удаан зөвшилцсөний эцэст Өөрчлөн Шинэчлэлтийг хүлээн зөвшөөрдөггүй газруудад Вормсын шийдвэрийг хүчлэн мөрдүүлж, харин «Шийдвэрийг хүлээн зөвшөөрдөг, бослого эсэргүүцэл гаргахгүйгээр хэрэгжүүлэх боломжгүй газруудад дахин шинэ хөдөлгөөн өрнүүлэхгүй, маргаантай сэдвүүдийг хөндөхгүй, Эзэний зоогийн ёслолыг хориглохгүй, Ромын Католик хүнд Лютерын хөдөлгөөнд нэгдэхийг зөвшөөрөхгүй байхаар тогтжээ.»—Ibid., b. 13, ch. 5. Зөвлөлийн шийдвэр нь Ромын санваартнуүд, хутагтуудын сэтгэлд үлэмж нийцэж байлаа.{АМ 199 2} 
    

    
      
    

    
      Хэрэв уг шийдвэр хүчин төгөлдөр болбол, «Өөрчлөн Шинэчлэлт шинэ газруудад үргэлжлэн, дэлгэрэх хийгээд хэдийнэ дэлгэрсэн газрууддаа хүчээ авах ямар ч боломжгүй болох байлаа.»—Ibid., b. 13, ch. 5. Үг хэлэх эрх чөлөөгүй, хэлэлцүүлэг явуулах ч хориотой болох байв. Эдгээр хорио цээрт бууж өгөхийг Өөрчлөн Шинэчлэлтийг дэмжигчдээс дахин шаарджээ. Дэлхийн итгэл найдвар унтрах гэж буй мэт санагдаж байлаа. «Ромын засаглал дахин тогтсоноор ... эртний хүчирхийллүүд зайлшгүй дахин сэргэж, туйлшрал хийгээд зөрчилдөөний улмаас «Хэдийнэ ганхаж эхлээд байсан Өөрчлөн Шинэчлэлтийг бүрэн сөнөөх» таатай нөхцөл бүрдэх байлаа.»—Ibid., b. 13, ch. 5.{АМ 199.3} 
    

    
      
    

    
      Сайн Мэдээг баримтлагчид зөвшилцөхөөр цуглахдаа бие биенээ цөхөрсөн харцаар харж байв. Тэд өөр зуураа «Одоо яг яах ёстой юм бол?» хэмээн асууцгаана. Дэлхийн хувь тавиланг тодорхойлох их хэрэг мөхлийн ирмэг дээр ирээд байв. «Өөрчлөн Шинэчлэлтийн тэргүүлэгчид захирамжийг хүлээн зөвшөөрөх болов уу? Ийнхүү үнэхээр ярвигтай гүн хямралд ороод байсан Өөрчлөн Шинэчлэгчдэд буруу замаар замнах магадлал юутай өндөр байна вэ! Тэд хэдий болтол гарцаагүй баталгаа болон учир зүйтэй шалтгаануудыг хэрэгсэхгүй болгох байсан бол! Лютерын тайжуудад шашин шүтлэгээ чөлөөтэй хадгалж болно хэмээн амласан байв. Мөн энэхүү зарлигийг гарахаас өмнө шинэчлэлийн үзэл суртлыг хүлээн авсан тэдний ард иргэдэд мөн адил завшаан олгосон байлаа. Энэ нь тэдэнд хангалттай биш үү? Тэд ийнхүү бууж өгснөөрөө ямар их аюул зовлонгоос хэлтрэх байсан бол оо! Эсрэг тал нь тэднийг ямар их гай зовлон, тэмцэл дайсагналд унагах байсан бол! Ирээдүйд ямар боломж завшаан олдохыг хэн мэдэх вэ? Бүгдээрээ амар тайвныг хүлээн авч, Ромын сунгаж буй чидун модны мөчрөөс зууран авч, Германы шархыг аниулцгаая гэх мэт учир шалтгаанаар далимдуулан Өөрчлөн Шинэчлэгчид их үйл хэргийг нь тэр даруй унагаах шийдвэр гаргаснаа хаацайлж болох л байлаа.{АМ 199.4} 
    

    
      
    

    
      «Аз болоход тэд энэхүү шийдвэрийн үндэс болсон гол зарчмыг олж хараад, итгэлийн алхам хийжээ. Тэр зарчим нь юу байсан бэ? Энэ нь Ромд ухамсрыг боомилж, чөлөөт сэтгэлгээг хориглох эрх мэдлийг олгох явдал байлаа. Гэвч тэд өөрсдөө болон мөн тэдний Протестант ард иргэд шашны эрх чөлөөг эдлэхгүй байх байсан гэж үү? Тийм ээ, энэхүү шийдвэрт тусгагдсан тодорхой зааварт баригдсанаараа тэд жинхэнэ эрх чөлөө эдэлж чадахгүй билээ. Энэхүү зааврын гадна байгчдын хувьд хэмжээлшгүй эрх мэдлийн агуу зарчим хэрэгжиж, ухамсар ёс зүй шүүх танхимд үзэгдэхгүй болж, Ром нь үг дуугүй хүндэтгэн дагах ёстой хамгийн дээд шүүх эрх мэдэл болох байлаа. Ийм шийдвэрийг хүлээн зөвшөөрснөөр шашны эрх чөлөө зөвхөн шинэчлэгдсэн Саксоноор хязгаарлагдаж, Христийн шашинт бусад улс гүрнүүдийн хувьд чөлөөтэй асуулт асуух хийгээд шинэчлэгдсэн итгэлийг баримтлах нь гэмт хэрэгт тооцогдож, шорон гянданд орох юм уу эсвэл галдан шатаагдах ёстой байв. Тэд шашны эрх чөлөөг зөвхөн орон нутгийн хүрээнд хязгаарлах явдалд сэтгэл ханах болов уу? Тэд Өөрчлөн Шинэчлэлтэд дахин хэн ч нэгдэх эрхгүй, энэ нь дахин цааш дэлгэрэхгүй болсныг, мөн тэр мөчид Ромын ялалт байгуулсан газар бүрт түүний хэмжээлшгүй эрх мэдэл үүрд мөнхөд оршин тогтнох болсныг зарлан тунхаглах болов уу? Өөрчлөн Шинэчлэгчид өөрдсийгөө энэхүү зарлигийн дагуу папынхны газар нутагт амиа алдах зуу зуун, мянга мянган хүний цусанд ямар ч буруугүй хэмээн хэлж чадах байсан болов уу? Энэ нь тийм чухал цаг мөчид сайн мэдээний их үйл хэргийг, Христийн шашинт улс гүрнүүдийн эрх чөлөөтэй хамт худалдсан явдал болох байлаа.»—Wylie, b. 9, ch. 15. Үүний оронд тэдэнд «Байгаа бүхнээ, муж улс, эрх мэдлээ төдийгүй амь насаа хүртэл» золиосолсон нь хавьгүй дээр байлаа.—D’Aubigne, b. 13, ch. 5.{АМ200.1} 
    

    
      
    

    
      «Бүгдээрээ энэ зарлигаас татгалзъя” хэмээн тайжууд хэлцгээв. «Ухамсрын түвшинд бол олонхямар ч хүчгүй ажээ.” Төлөөлөгчид ийнхүү тунхаглав. «1526 онд гарсан зарлигийн ачаар эзэнт улс өдгөө энх тайван байгаа билээ. Үүнийг хүчингүй болговол Герман улс айдас түгшүүр хийгээд хагарал эвдрэлцлээр дүүрэх болно. Дээд Шүүх чуулганыг дахин чуулах хүртэл шашны эрх чөлөөг хадгалахаас илүүтэй юу ч хийх хүчгүй.” —Ibid., b. 13, ch. 5. Ухамсрын эрх чөлөөг хамгаална гэдэг бол муж улсын үүрэг бөгөөд шашны хэргийг хэлэлцэх нь төрийн эрх мэдлийн асуудал биш. Иргэний эрх мэдлээ ашиглан, шашны хэргийг зохицуулахыг оролдож буй засгийн газар бүхэн сайн мэдээнд итгэсэн Христэд итгэгч бүрийн өдгөөг хүртэл тэмцэж ирсэн гол зарчмыг гаргуунд нь гаргаж байгаахэрэг мөн.{АМ 201.1} 
    

    
      
    

    
      Тэгэхэд папын талынхан үүнийг «Ихэрхүү гөжүүд зан” хэмээн дорд үзэхээр шийджээ. Тэд Өөрчлөн Шинэчлэлтийг дэмжигчдийг дунд нь хагаралдуулж, үүнийг дэмжиж буйгаа нээлттэй илэрхийлээгүй бусад хүмүүсийг айлгаж ичээхийг оролдов. Чөлөөт хотуудаас ирсэн төлөөлөгчдийг эцэст нь Дээд Шүүхийн өмнө дуудан ирүүлээд, тэднээс хэлэлцэж буй зарлигийн тогтоолуудтай нийцэж байгаа эсэхээ зарлан тунхаглахыг шаарджээ. Тэд цаг хугацаа өгөхийг хүссэн боловч ямар ч үр дүнд хүрсэнгүй. Цаг нь тулахад тэдний бараг тал хувь нь Өөрчлөн Шинэчлэлтийн талд зогсжээ. Ухамсрын эрх чөлөө, хувь хүний тунгаан бодох эрхийг золиослохоос татгалзсан хүмүүс өөрсдийнх нь баримталсан байр суурь ирээдүйд тэдэнд шүүмжлэл, буруутгал хийгээд хавчлага авчрах болно гэдгийг сайн мэдэж байлаа. Төлөөлөгчдийн нэг нь «Бидэнд нэг бол Бурханы үгийг үгүйсгэх, үгүй бол шатаалгах гэсэн хоёр л зам байсан юм» гэж хэлжээ.—Ibid., b. 13, ch. 5.{АМ 201.2} 
    

    
      
    

    
      Дээд Шүүх дээр эзэн хааныг төлөөлж байсан Фердинанд хаан тайжуудыг ямар нэгэн аргаар буулган авч, хүлээн зөвшөөрүүлэхгүй л юм бол энэхүү зарлиг тун ноцтой хагарал үүсгэж болохыг олж харжээ. Тийм хүмүүст хүч хэрэглэх нь тэднийг улам цааш түлхсэн хэрэг болохыг мэдэж байсан тэрээр тэднийг ятгах оролдлого хийв. Тэрээр «Тайжуудаас зарлигийг хүлээн зөвшөөрөхийг гуйж, ингэснээрээ тэд эзэн хааны тааллыг олох болно гэдгийг батлан хэлж байв.” Гэвч эдгээр бурханлаг хүмүүс дэлхийн удирдагчдаас дээд эрх мэдлийг хүлээн зөвшөөрч, тайвнаар «Бид Бурханы амар тайвныг тогтоож, Түүний нэр хүндийг өргөмжлөх бүхий л зүйлд эзэн хааныг дуулгавартай дагах болно” хэмээн хариулжээ.—Ibid., b. 13, ch. 5.{АМ 201.3} 
    

    
      
    

    
      Фердинанд хаанд эцэст нь Дээд Шүүхийн өмнө сонгох эрхт тайж болон түүний анд нөхдөд «Уг зарлиг нь удахгүй эзэн хааны хүчин төгөлдөр зарлиг болох гэж байгаа» бөгөөд «Тэдэнд олонхын шийдвэрээр бууж өгөхөөс өөр ямар ч арга байхгүй болохыг” зарлажээ. Ингэж тунхаглаад тэрээр Өөрчлөн Шинэчлэгчдэд бодож үзэх эсвэл хариулах ямар ч боломж олгохгүйгээр чуулганыг орхин явав. «Тэд хааныг буцаж ирэхийг хүсэн элч илгээсэн боловч ямар ч үр дүнд хүрсэнгүй.» Тэр зөвхөн «Энэ бол шийдэгдсэн хэрэг, одоо харин бууж өгөх л үлдээд байна” гэсэн татгалзсан хариу өгчээ.—Ibid., b. 13, ch. 5.(АМ 202.1} 
    

    
      
    

    
      Эзэн хааны талынхан Христэд итгэгч тайжууд Ариун Бичээсүүдийг хүмүүсийн тунхаглал, шаардлагуудаас илүүд үзэх болно гэдэгт итгэлтэй байлаа. Тэд энэхүү зарчмыг баримталж буй газар бүрт папын засаглал нуран унах тавилантай болохыг мэдэж байв. Тэд тухайн үеийнхээ мянга мянган хүний адил зөвхөн «Харагдах зүйлсэд” анхаарлаа хандуулж, эзэн хаан хийгээд папын үйл хэрэг хүчтэй харин Өөрчлөн Шинэчлэгчид сул дорой байлаа хэмээн өөрсдийгөө баясгажээ. Өөрчлөн Шинэчлэгчид зөвхөн өөрсдийн хүчинд найдаж байсан бол тэд папынхны хэлсэнчлэн ямар ч хүч чадалгүй байх байлаа. Гэвч тоогоор цөөн, Ромтой түнжин муутай байсан хэдий ч тэдэнд хүч чадал байсан юм. Тэд «Дээд Шүүхийн дүгнэлтээс Бурханы үгэнд, эзэн хаан Чарльсаас хаадын Хаан, эздийн Эзэн болсон Есүс Христэд давж заалджээ.»—Ibid., b. 13, ch. 5.{АМ 202.2} 
    

    
      
    

    
      Фердинанд хаан тэдний ухамсарт итгэл үнэмшлийг авч хэлэлцэхээс татгалзсан тул тэд түүний эзгүйг үл хайхран, үндэсний зөвлөлийн өмнө тэр даруй эсэргүүцлээ илэрхийлэхээр шийджээ. Тиймээс тэд ариун тунхаглал үйлдэж, Дээд Шүүхэд өргөн барьжээ.{АМ 202.3} 
    

    
      
    

    
      Тунхаглалд «Бид дараах үндэслэлүүдийн дагуу, бидний цорын ганц Бүтээгч, Хамгаалагч, Чөлөөлөгч хийгээд Аврагч Бурханы өмнө, бүх ард түмний өмнө, бүх бүтээлүүдийн өмнө, өөрсдийнхөө төлөө, ард түмнийхээ төлөө Бурхан хийгээд Түүний ариун үгт, зүй ёсны ухамсар хийгээд өөрсдийнхөө авралд үл нийцэх аливаа зарлигийг ямар нэгэн байдлаар дагах юм уу эсвэл хүлээн зөвшөөрөхгүй болохоо тунхаглан эсэргүүцэж байна.» {АМ 202.4} 
    

    
      
    

    
      «Юу? Бид энэ зарлигийг батлах юм гэж үү! Хэрэв Хүчит Бурхан хэн нэгэн хүнд Өөрийгөө илчилбэл, цаад хүн нь харин Бурханы мэдлэгийг хүлээн авч болохгүй гэж үү!” «Бурханы үгээр баталгаажаагүй л бол ямар ч баттай үзэл суртал гэж үгүй ... Эзэн өөр ямар ч үзэл суртлын сургаалыг цээрлэдэг. ... Ариун Бичээсүүдийг бусад илүү тодорхой эшлэлүүдээр тайлбарл ах ёстой;... Энэхүү Ариун Номд Христэд итгэгчдэд хэрэгтэй бүхэн байгаа бөгөөд ойлгоход хялбар, бүрхэг харанхуйг гийгүүлэх чадалтай. Бурханы өршөөлөөр бид Хуучин болон Шинэ Гэрээнд агуулагдаж буй Түүний цорын ганц үгийн цэвэр ариун, онцгой сургаалыг өөр ямар ч нийцгүй зүйл нэмж хачирлахгүйгээр баримтлахаар шийдлээ. Энэ үг бол цорын ганц үнэн бөгөөд бүхий л итгэл бишрэл хийгээд амьдралын баттай жолоо учир биднийг хэзээ ч гонсойлгож, мэхлэхгүй. Үгийн эсрэг хүмүүсийн бэлтгэсэн занга бүхэн Бурханы дүрийн өмнө нуран унаж байхад харин энэхүү ганхашгүй суурин дээр байшингаа барьсан хэн боловч тамын бүхий л хүчнүүдийн эсрэг бат зогсох чадалтай.” {АМ 203.1} 
    

    
      
    

    
      «Энэхүү шалтгааны улмаас бидэн дээр хүчлэн тохсон буулганаас бид татгалзаж байна.» «Мөн үүний зэрэгцээ бид эзэн хаан эрхэм дээдэс маань Бурханыг бүхнээс илүү хайрладаг Христэд итгэгч тайжийн адил бидэнд хандах байх хэмээн ихэд найдаж байна. Бид эдүгээ нигүүлслээр дүүрзи ноёд та бүхэнд үзүүлж байгаа шигээ бүхий л хайр хүндэтгэлийг чин үнэнч, шударгуу сэтгэлээр түүнд үзүүлэхэд бэлэн байна” хэмээн бичжээ.—Ibid., b. 13, ch 6.{АМ 203.2} 
    

    
      
    

    
      Тэдний энэхүү үйлдэл Дээд Шүүхэд гүн сэтгэгдэл үлдээжээ. Дийлэнх нь эсэргүүцэгчдийн эр зоригийг үзээд гайхан, сэрдхийсэн байна. Ирээдүй тэдэнд салхи шуургатай, баталгаагүй харагдана. Хагарал, тэмцэл хийгээд цус урсгах явдал гарах нь зайлшгүй. Гэвч Эсэргүүцэгчид өөрсдийн үйл хэргийнхээ үнэн зөвд итгэж, Хүч Чадлын Дээд Нэгэний хүчирхэг мутарт найдан, бүрэн итгэлтэй бат зогсож байлаа.” {АМ 203.3} 
    

    
      
    

    
      «Энэхүү түүхэн Эсэргүүцлийн дэвшүүлсэн үндсэн зарчмууд нь Протестантизмын гол мөн чанарыг тодорхойлж өгсөн юм. Эдүгээ энэхүү Эсэргүүцэл нь итгэл бишрэлийн тал дээр хүмүүсийн гаргаж буй хоёр хүчирхийллийг эсэргүүцсэн юм. Эхнийх нь иргэний эрх мэдэлтнүүдийн хөндлөнгийн оролцоо, хоёрдугаарх нь сүмийн хэмжээлшгүй эрх мэдэл билээ. Эдгээр хүчирхийллүүдийн оронд Протестантизм нь ухамсрын эрх мэдлийг иргэний эрх мэдэлтнүүдийн дээр, Бурханы үгийг биет сүмийн дээр өргөмжилсөн юм. Юуны өмнө энэ нь итгэл бишрэлийн тал дээр иргэний эрх мэдлийг үл хэрэгсэн, эш үзүүлэгчид болон элч нартай ‘Бид хүмүүсээс илүү Бурханыг дагах ёстой’ хэмээн үгссэн юм. Ингэснээр V Чарльс хааны титмийн дэргэд Есүс Христийн титмийг илүү өндөрт өргөжээ. Түүгээр ч үл барам энэ нь «Бүхий л хүмүүний сургаал Бурханы эх бичгүүдэд захирагдах ёстой” хэмээх үндсэн зарчмыг тавьсан юм. Тэд зөвхөн итгэн дагах бус харин Бурханы үгэнд юу сургасныг зааж, санваартнууд болон эрх мэдэлтнүүдийн хөндлөнгийн оролцоог үгүйсгэжээ. Спайрст болсон Эсэргүүцэл бол шашны хавчлагыг эсэргүүцэж, бүх хүн өөрийнхөө ухамсрын дагуу Бурханд мөргөх эрхтэй болохыг зарлан тунхагласан түүхэн гэрчлэл байсан юм.{АМ 203.4} 
    

    
      
    

    
      Тунхаглалыг нэгэнт зарласан байлаа. Энэ нь олон мянган хүний ой ухаанд хоногшиж, ямар ч хүн арилгаж чадашгүй тэнгэрийн номуудад бүртгэгдсэн юм. Германы сайн мэдээнд итгэгч бүх мужууд итгэлээ илэрхийлэн, эсэргүүцэлд нэгджээ. Хүн, энэхүү тунхаглалыг хаанаас нь ч харсан цоо шинэ, илүү гэгээлэг эрин үеийн амлалт үзэгдэж байлаа. Спайрсын Протестантуудад хандаж, нэгэн тайж «Та бүхэнд эрч хүчтэй, эрх чөлөөтэй, аймшиггүй тунхаглах нигүүлслийг хайрласан Хүч Чадлын Дээд Эзэн та бүхнийг эцсийн өдрийг хүртэл итгэл дотор чинь баттай хамгаалах болтугай» гэжхэлжээ.—Ibid., b. 13, ch. 6.{АМ 204.1} 
    

    
      
    

    
      Хэрэв Өөрчлөн Шинэчлэлт тодорхой хэмжээний амжилтанд хүрээд, дэлхийн таалалд нийцүүлэхийг эрхэмлэсэн бол тэд үүгээрээ өөртөө хийгээд Бурханд итгэмжгүй хандаж, өөрсдийнхөө сүйрлийг баталгаажуулах байлаа. Эдгээр хүндэт Өөрчлөн Шинэчлэгчдийн туулж, өнгөрүүлсэн замнал бүхий л эрин үеийнхэнд чухал сургамжийг үлдээжээ. Бурхан хийгээд Түүний үгийн эсрэг Сатаны байр суурь хэвээрээ, тэрээр Бичээсүүдийг хүмүүсийн амьдралын жолоо болгох явдлыг арван зургадугаар зууныхтайгаа адил эсэргүүцсээр байна. Итгэл бишрэл хийгээд зарчмуудаасаа үлэмж ихээр хазайж байгаа өнөө үеийнхэн зөвхөн Библийг итгэл бишрэл хийгээд эрх үүргийн цорын ганц эрх мэдэл болгосон энэхүү агуу Протестант зарчим уруу буцаж очих шаардлагатай байна. Сатан шашны эрх чөлөөг устгах гэж бүхий л арга чаргаа хэрэглэсээр байна. Спайрсын эсэргүүцэгчдэд ялагдсан муу ёрын хүчин эдүгээ эрч хүчээ сэлбэн алдсан хязгааргүй эрх мэдлээ эргүүлэн олж авахаар чармайж байна. Тэрхүү цэвүүн цагт Өөрчлөн Шинэчлэгчдийн Бурханы үгнээс тууштай зуурсан явдал өнөө үеийнхний сэргэлтийн цорын ганц найдвар юм.{АМ 204.2} 
    

    
      
    

    
      Протестантуудад аюул заналын дохио ил байсны адил итгэлт хүмүүсээ хамгаалахаар Бурхан гараа сунгасан болох нь ч бас тодорхой байсан юм. Яг л энэ үед Меланктон яаран өөрийн анд Симон Грайнусыг Рейн мөрнийг гатлуулахаар Спайрсын гудамжаар довтолгож явлаа. Тэгтэл цаадах нь ингэтлээ их яарч байгаад ихэд гайхжээ. Тэгтэл Меланктон ‘Үхэх цаг нь болсон нэгэн хөгшин эрхэм, надад үзэгдээд, Фердинанд ганцхан мөчийн дараа Грайнусыг баривчлуулахаар шүүхийн шийдвэр гүйцэтгэгчдийг илгээх гэж байна’ хэмээн хэлсэн гэжээ.» (АМ 205.1} 
    

    
      
    

    
      Өдрийн туршид Грайнус папын тэргүүн доктор Фаберийн номлолд эгдүүцэж, түүний «Мэдээжийн бузар булай хэргийг” хаацайлж байгааг эсэргүүцэн, маргалдаж байсан аж. «Уурандаа багтарч ядсан Фабер тэр даруй хаанд бараалхаж, түүнээс Хейделбергийн золгүй профессорыг баривчлах эрхийн бичиг авчээ. Меланктон найзыг нь аврахын тулд Бурхан өөрт нь анхааруулахаар тэнгэр элчээ илгээсэн гэдэгт эргэлзсэнгүй.” {АМ 205.2} 
    

    
      
    

    
      «Тэрээр мөрний их ус Грайнусыг мөрдөгчдийн гараас аврахыг нүдээрээ үзэн үзтэлээ Рейн мөрний эрэг дээр харуулдан зогсжээ. Андынхаа цаад эрэг дээр гарсныг харсан Меланктон Тэмгүй цусанд дуртай хэрцгий завжнаас одоо л нэг мултарлаа’ хэмээн уулга алджээ. Түүнийг гэртээ буцаж ирэхэд нь Меланктонд Грайнусыг хайж ирсэн албаны хүмүүс байшинг нь дээврээс нь шал хүртэл зад нэгжсэн тухай мэдэгджээ.» -Ибид., д. 13, б. 6.{AM 205.3} 
    

    
      
    

    
      Өөрчлөн Шинэчлэлт дэлхийн хүчирхэг хүмүүсийн өмнө илүү чухал байр суурь эзлэх тавилантай байжээ. Хаан Фердинандад бараалхаж чадаагүй протестант тайжуудад эзэн хаан хийгээд шашин төрийн дээд албан тушаалтнуудад хэрэг явдлаа мэдүүлэх завшаан олджээ. Эзэнт улсыг нь үймүүлж буй хагаралдааныг дарахын тулд эзэн хаан V Чарльс Спайрсын Эсэргүүцлийн дараа жил Аугсбургт дээд шүүхийг зарлан, тэнд өөрийн биеэр залран очихоо мэдэгджээ. Тэнд бас Протестант удирдагчдыг мөн дуудсан байна.{АМ.205-4} 
    

    
      
    

    
      Өөрчлөн Шинэчлэлтэд үлэмжийн аюул заналхийлж байсан хэдий ч тэд үйл хэргийнхээ хувь тавиланг Бурханд даатгаж, сайн мэдээнд үнэнч байна гэдгээ тангараглажээ. Саксоны тэргүүн жононд зөвлөхүүд нь Дээд Шүүхэд очихгүй байхыг ятгажээ. Тэд, эзэн хаан тайжуудыг дуудсан явдал нь тэднийг урхиндаа оруулах гэсэн хэрэг хэмээн хэлжээ. «Хүчирхэг дайсны бат цайзад очин хоригдох нь бүхнийг эрсдэлд оруулж байгаа хэрэг биш гэж үү?” Гэвч бусад нь хүндэтгэлтэйгээр «Тайжууд өөрсдөө урам зоригтой байж, үйл хэргийг нь Бурхан аварна гэдэгт найдацгаая” гэв. Лютер бас «Бурхан бол итгэмжит, Тэр биднийг орхихгүй» гэжээ.— Ibid., b. 14, ch. 12. Тэргүүн тайж бараа бологчидтойгоо Аугсбургийг зорьжээ. Түүнд заналхийлж буй аюулыг бүх хүн мэдэж байсан бөгөөд ихэнх нь царай барайлган, сэтгэл түгшүүртэй явж байлаа. Харин тэднийг Кобург хүртэл гаргаж өгсөн Лютер явах замдаа зохиосон «Бидний Бурхан бол Хүчит Цайз» хэмээх магтаалын дуугаараа тэдний дорой сэтгэлийг сэргээн өгчээ. Тэрхүү гайхалтай хөг аялгуунд түгшсэн олны санаа амарч, сэтгэл нь уужирчээ.{АМ.20б.1} 
    

    
      
    

    
      Протестант тайжууд Дээд Шүүхийн өмнө өөрсдийн үзэл бодлоо цэгцтэй илэрхийлэн, Бичээсүүдийн баталгаа бүхий тунхаг бичиг үйлдэхээр шийджээ. Энэхүү тунхаглалыг бэлдэх үүргийг Лютер, Меланктон болон бусад нөхдөд өгөв. Энэхүү тунхаг нь Протестантуудын итгэлийн тунхаг болон хүлээн зөвшөөрөгдөж, энэхүүчухал бичигт гарын үсгээ үлдээхээр тэд цуглажээ. Энэ бол түүхэн, хүнд бэрх цаг байлаа. Өөрчлөн Шинэчлэгчид үйл хэргээ ямар ч улс төрийн асуудлуудтай хутгахгүй байхыг чармайж байлаа. Тэд Өөрчлөн Шинэчлэлт Бурханы үгнээс өөр бусдаар ямар ч нөлөө үзүүлэх ёсгүй хэмээн үзжээ. Христэд итгэгч тайжуудыг уг Тунхагт гарын үсгээ сийлэхээр ирэхэд нь Меланктон тэднийг зогсоон «Эдгээрийг дэвшүүлэх нь судлаачид болон санваартнуудын хэрэг. Цөмөөрөө бусад эрх мэдлийн бусад асуудлуудыг дэлхийн хүчирхэг хүмүүст үлдээцгээе» гэв. Саксоны Жон «Намайг үүнээс хасах гэж байгааг чинь Бурхан цээрлэг. Би өөрийнхөө титмийн тухай огтхон ч санаа зовохгүйгээр зөвийг үйлдэхээр шийдсэн. Би Эзэнээ тунхаглахыг хүсэж байна. Миний сонгох эрх мэдэл, хэргэм зэрэг надад Есүс Христийн загалмайнаас илүү эрхэм зүйл биш” хэмээн хариулав. Ингэж айлдаад, тэр өөрийн нэрээ бичжээ. Тайжуудын нэг нь бас «Хэрэв Эзэн Есүс Христийн нэр алдрын төлөө шаардлагатай бол би эд хөрөнгө, амь амьдралаа орхиход бэлэн байна” гээд цааш нь үргэлжлүүлэн «Энэхүү Тунхагт бичсэнээс өөр үзэл суртлыг хүлээн зөвшөөрөхийн оронд би бүх ард иргэдээ, муж улсуудаа алдаж, эцгийнхээ улс орноос татгалзсан нь дээр» хэмээн хэлжээ.—Ibid., b. 14, ch. 6. Ийм л итгэл зоригийг Бурханы хүмүүс гаргасан юм.{АМ 20б.2} 
    

    
      
    

    
      Эзэн хаанд бараалхах товлосон цаг болжээ. V Чарльс эрхэм дээдэс болон тайжуудаар хүрээлүүлэн сэнтийдээ заларч Протестант Өөрчлөн Шинэчлэгчдэд өчиг мэдүүлэх боломж олгожээ. Тэдний итгэлийн тунхгийг уншив. Тэрхүү наймдугаар сарын чуулганд сайн мэдээний үнэнүүд болоод папын сүмийн алдаа мадгийг тун ил тод харуулсан байна. Тэр өдөр бол «Өөрчлөн Шинэчлэлтийн хамгийн агуу өдөр бөгөөд Христийн шашин хийгээд хүн төрөлхтний түүхэн дэх хамгийн яруу алдарт өдрүүдийн нэг” хэмээн алдаршсан билээ.»—Ibid., b. 14, ch. 7.{АМ 207.1} 
    

    
      
    

    
      Гэвч Виттенбергийн хуврагийг Вормс хотод үндэсний чуулганы өмнө ганцаараа зогсож байсан тэр цагаас хойш хэдхэн жил өнгөрчээ. Эдүгээ түүний оронд эзэнт улсын хамгийн эрхэм дээд, хүчирхэг тайжууд зогсож байлаа. Лютер Аугсбургт бараалхах хориотой байсан хэдий ч тэрээр үг хийгээд, залбирлаараа оролцож байлаа. Тэрээр «Би ийм уран чадварлаг илтгэгчдийн амаар, тийм сүрлэг чуулганы өмнө Христийг ил тодоор өргөмжлөн, тунхаглаж буй энэ цаг мөчийг хүртэл амьдарч байгаадаа үлэмж баяртай байна” хэмээн бичжээ.—Ibid., b. 14, ch. 7. Ийнхүү Бичээсүүдэд «Би бас хаадын өмнө Таны гэрчлэлүүдийг ярих болно” (Дуулал 119:46) гэсэн үгс биеллээ олжээ.{АМ 207.2} 
    

    
      
    

    
      Паулын өдрүүдэд түүнийг шоронд хорих шалтаг болсон сайн мэдээ эзэнт улсын тайжууд болон эрхэм дээдсийн өмнө тунхаглагдаж байсан билээ. Түүнчлэн энэ удаад эзэн хааны индэр дээрээс номлохыг хориглосон зүйлийг эзэн хааны ордонд тунхаглаж байлаа. Тэдний зарц, боолуудад ч дуулгах зохисгүй гэж үзсэн зүйлс эдүгээ эзэнт гүрний эзэд болон ноёдын сонорт хүрчээ. Хаад хийгээд ихэс дээдэс сонсож, тэргүүн тайжууд номлож, Бурханы ялгуулсан үнэн тунхаглагдаж байв. Лютер энэ тухай «Элч нарын үеэс хойш үүнээс илүү агуу үйлс, илүү сүр жавхлантай тунхаглал хэзээ ч гараагүй юм» хэмээн хэлжээ.—D’Aubigne, b. 14, ch. 7. {AM 208.1} 
    

    
      
    

    
      Нэгэн папын талыг баримтлагч санваартан «Лютерынхны хэлсэн бүгд үнэн. Бидэнд үүнийг үгүйсгэх ямар ч арга байхгүй” хэмээн хүлээн зөвшөөрчээ. «Та нар тэргүүн тайж болон түүний нөхдийн Тунхаглалыг зрүүл ухаанаар үгүйсгэж чадна гэж үү?” хэмээн өөр нэг хүн Доктор Еккээс асуужээ. Үүний хариуд «Элч нар хийгээд эш үзүүлэгчдийн бичээсүүдээр бол Үгүй!, харин сүмийн эцгүүд хийгээд зөвлөлүүдийн бичээсүүдийн дагуу бол Тийм!” гэсэн хариуг өгчээ. Асуулт тавьсан эрхэм «Ойлгомжтой, таныхаар бол Лютерчууд Бичээсүүдийн дагуу, харин бид Бичээсүүдээс гадуур юм байна” хэмээн хариулав. —Ibid., b. 14, ch. 8.{AM 208.2} 
    

    
      
    

    
      Германы зарим тайжууд итгэлд нэгдэн орсон байлаа. Эзэн хаан өөрөө Протестантуудын тунхаглалыг үнэн хэмээн зарлав. Энэхүү тунхгийг олон хэлнээ орчуулж, бүх Европ даяар тараасан бөгөөд эрин үеүдийн сая сая хүн үүнийг итгэлийнхээ тунхаг болгон хүлээн авсан юм.{АМ 208.3} 
    

    
      
    

    
      Бурханы итгэмжит зарц нар зөвхөн ганцаар зүтгэж байсангүй. Эрх мэдэл, хүч чадал хийгээд дээд газрууд дахь бузар сүнснүүд тэдний эсрэг нэгдэж байсан ч Эзэн Өөрийн хүмүүсээ орхиогүй юм. Хэрэв тэдний нүд эртний эш үзүүлэгчийн адил нээгдсэнсэн бол тэд Бурханы оршихуй хийгээд, тусламжийн илэрхийллийг олж харах байсан даа. Хотыг нь бүслэн, зугтах бүх замыг нь дайсны их цэрэг хаасан байхыг харсан Елишагийн зарц багшдаа «Аяа эзэн минь, бид яах билээ?» хэмээхэд эш үзүүлэгч залбиран, «Өө, Эзэн, би залбирч байна, түүнд харуулахын тулд нүдийг нь нээгээч” (Хаадын Дэд 6:17) хэмээн хэлжээ. Тэгтэл уул тэр чигтээ Бурханы хүнийг хамгаалахад бэлэн зогсох галт морьд, тэргээр дүүрэн байгаа харагдав. Үүний адил тэнгэр элч нар Өөрчлөн Шинэчлэлтийн үйл хэргийн төлөө зүтгэгчдийг хамгаалсан юм. {АМ 208.4} 
    

    
      
    

    
      Лютерын хамгийн ихээр чандлан сахиж байсан зарчмуудын нэг бол Өөрчлөн Шинэчлэлтийг дэмжүүлэхийн тулд ямар ч улс төрийн хүчинд хандахгүй, хамгаалалт гуйхгүй байх явдал байв. Тэрээр сайн мэдээг эзэнт улсын тайжууд хүлээн зөвшөөрсөнд баяртай байсан ба тэднийг хамгаалалтандаа авах санал тавихад «Сайн мэдээний сургаалыг зөвхөн Бурхан хамгаалах болно.... Энэхүү ажлын явцад хүний оролцоо бага байх тусмаа Бурханы хүч илүү хүчтэй харагдах болно. Бусдын санал болгосон бүхий л улс төрийн нөмөр нөөлөг, түүний бодлоор зохисгүй айдас, нүгэлт итгэлгүй байдлын үр дүн мөн” хэмээн тунхаглажээ.—D’Aubigne, London ed., b. 10, ch. 14. {AM.209.1} 
    

    
      
    

    
      Хүчирхэг дайснууд нь шинэчлэгдсэн итгэлийг унагахаар хүчээ нэгтгэж, түүний эсрэг мянга мянган илдийг хуйнаас нь суглахад бэлэн байсан тэр үед Лютер «Сатан уур хилэнгээрээ сүрдүүлж, сүсэггүй хамба нар хуйвалдаж, бид дайны ирмэгт ирчхээд байна. Дайснуудаа Бурханы Сүнсээр ялан дийлж, амар тайвныг тогтоохын төлөө Эзэний сэнтийн өмнө эр зориг гарган, итгэл болон залбирлаар тулалдахыг ард түмэнд уриал. Бидэнд хамгийн их дутагдаж байгаа зүйл бол, бидний гол тэмцэл бол залбирал юм. Сэлэмний ир хийгээд Сатаны уур хилэнд өртөх болоод байгааг ард түмэнд дуулгаж, залбируул” хэмээн бичиж байжээ.— D’Aubigne, b. 10, ch. 14.(АМ 209.2) 
    

    
      
    

    
      Хожим нь итгэлд нэгдсэн тайжууд дахин хүчээ нэгтгэх тухай сэдвийг хөндөхөд Лютер энэ дайн тулаанд хэрэглэх цорын ганц зэвсэг бол зөвхөн «Сүнсний сэлэм” юм хэмээн тунхаглажээ. Тэрээр Саксоны тэргүүн тайжид «Бид хүчээ нэгтгэх саналыг ухаан бодолдоо зөвшөөрөх ёсгүй. Бидний сайн мэдээ цус урсгахыг харснаас бид арвантай үхсэн нь дээр. Бидний үүрэг бол нядлуулах гэж байгаа хурга мэт байх явдал. Христийн загалмайг үүрэх ёстой. Эрхэм дээдэс та бүү ай. Бид залбирлаараа дайснуудынхаа бардамналаас хавьгүй ихийг гүйцэлдүүлж чадна. Зөвхөн гараа л битгий ах дүүсийнхээ цусанд дүрээрэй. Хэрэв эзэн хаан биднийг зөвлөлийнхөө өмнө ирэхийг шаардвал, бид очиход бэлэн байх ёстой. Та бидний итгэлийг хамгаалж болохгүй, хүн бүр өөрөө эрсдэл үүрч, аюулыг сөрөн байж итгэх ёстой” гэж бичиж байв.—Ibid., b. 14, ch. 1.{AM209.3} 
    

    
      
    

    
      Залбирлын нууц газраас дэлхийг Их Өөрчлөн Шинэчлэлт дотор донсолгосон агуу хүч гарч ирсэн юм. Эзэний зарц нар ариун амар тайвныг өвөрлөн, Түүний амлалтын хадан дээр бат зогсож байсан билээ. Аугсбург дахь тэмцлийн үед Лютер «Дор хаяж гурван цагийг залбиралд зарцуулахгүйгээр нэг ч өдрийг өнгөрөөсөнгүй. Тэдгээрийг судалгаа хийхэд хамгийн тохиромжтой цагуудаас сонгосон байлаа.” Өргөөндөө ганцаараа байхдаа тэрээр Бурханы өмнө «Хүндэтгэл, айдас, итгэл найдвар дотор дотны анддаа сэтгэлээ нээж байгаатай адил» бүхнээ дэлгэдэг байв. Тэрээр «Таныг бидний Эцэг, бидний Бурхан гэдгийг мөн хүүхдүүдийг тань хавчиж буй хүмүүсийг тараах болно гэдгийг би мэднэ. Учир нь та Өөрөө бидэнтэй хамт бэрхшээлийг сөрж байгаа билээ. Бүхий л хэрэг явдал Таных, бид зөвхөн Таны зөвшөөрлөөр энэ хэрэгт оролцсон. Тиймээс Ааваа, биднийг хамгаалаач!»—Ibid., b. 14, ch. 6. (АМ 210.1} 
    

    
      
    

    
      Лютер санаа зовнил болон айдаст нэрвэгдсэн Меланктонд хандан «Христ дотор, зөвхөн Христ дотор нигүүлсэл хийгээд амар тайван бий. Дэлхийд амар тайван байхгүй. Амен. Чамайг тарчлааж буй хэрээс хэтэрсэн санаа зөвнилыг чинь бид үнэхээр үзэн ядаж байна. Хэрэв энэ үйл хэрэг шударга бус бол үүнийг орхи. Хэрэв энэ үйл хэрэг үнэхээр шударга бол бидэнд санаа зовж, түгшилгүй нойрсохыг тушаасан Түүний амлалтад бид яагаад эргэлзэх ёстой вэ?... Христ зөв шударга, үнэний үйл хэргээс хойш суухгүй. Тэр амьд, Тэр хаанчилж байна, тэгвэл бид юунаас айх юм бэ?” хэмээн тайтгаруулж байв.—Ibid., b. 14, ch. 6. {АМ 210.2} 
    

    
      
    

    
      Бурхан зарцынхаа гуйлтыг сонсжээ. Тэрээр тайжууд, санваартнуудад энэ ертөнцийн харанхуйн удирдагчдын эсрэг үнэнийг нигүүлсэл хийгээд итгэл зоригтойгоор хамгаалах хүчийг өгчээ. Эзэн: «Харагтун. Би Сионд сонгогдсон, Булангийн үнэт чулууг тавина. Түүнд итгэгч хүн ичгүүрт орохгүй” гэсэн байдаг. 1 Петр 2:6. Протестант Өөрчлөн Шинэчлэгчид Христ дээр суурилсан учир тамын хаалга тэднийг дийлээгүй юм.{АМ 210.3}
      

    

    
      12—Францын Өөрчлөн Шинэчлэлт
    

    
      
    

    
      Германы Өөрчлөн Шинэчлэлтийн ялалтыг тодорхойлсон Спайрсын эсэргүүцэл болон Аугсбург дахь Тунхаглалын дараа олон жилийн тэмцлийг, харанхуй дагалдав. Дэмжигчдийн дунд өрнөсөн хагаралд туйлдаж, хүчирхэг дайснуудынхаа довтолгоонд өртсөн Өөрчлөн Шинэчлэлт мөхөх тави лантай бол сон мэт байв. Мянга мянган хүн цу саараа гэрчлэл хийсэн билээ. Иргэний дайн дэгдэж, Протестант гол удирдагчдын нэг үйл хэргээсээ урвасан байлаа. Шинэчлэгдсэн тайжуудын хамгийн шилдгүүд нь хааны эрхшээлд орж, хотоос хотод олзны хүн болон явав. Гэвч ялалтандаа хүрэхийн даваан дээр хаан ялагдсан юм. Тэрээр олз нь савраас нь алдагдаж буйг хараад, насан туршдаа сүйрүүлэхийг эрмэлзэж байсан номлолуудаа хүлээн зөвшөөрөв. Тэрээр тэрс үзлийг нугачин дарахын тулд хаанчлал, эд баялаг, амь насаараа дэнчин тавьж байв. Эдүгээ цэргүүдээ дайны талбарт алдаж, эрдэнэс баялаг нь шавхагдаж, хаанчлалын ихэнх нь ардууд болохоор заналхийлж, дарахыг оролдож байсан итгэл бишрэл нь улам хүчтэй дэлгэрэхийг харжээ. V Чарльс хаан хязгааргүй хүч чадлын эсрэг дайтаж байлаа. Бурхан «Гэрэл бий болог” гэж тушаасан байхад хаан харанхуйг хамгаалж байв. Хааны зорилгууд талаар болж, өтөлж, удаан хугацааны тэмцэлд зүдэрч, хаан ширээгээ алдаж, бөглүү сүмд бүгжээ. {АМ 211.1} 
    

    
      
    

    
      Швейцарьт Германы нэгэн адил Өөрчлөн Шинэчлэлтийн хувьд харанхуй өдрүүд нүүрлэжээ. Паулын эзэмшилд байсан газар нутаг шинэчлэгдсэн үнэнийг хүлээн зөвшөөрсөн ч Ромын мухар сүсэгтэй зууралдсан газар нутгууд бас байсаар байлаа. Үнэнийг хүлээн авахыг хүссэн хүмүүсийг хавчих явдал нь эцэстээ иргэний дайны галыг асаав. Звингли болон шинэчлэлийг хүлээн авсан олон хүн Каппелын цуст дайнд амь үрэгдсэн юм. Оеклампадиус энэ бүх аймшигт гамшгуудад нэрвэгдэн, удалгүй өөд болов. Ром ялж, алдсан бүхнээ эргүүлэн авахад ойрхон байлаа. Гэвч мөнхөд оршигч Эзэн үйл хэрэг болон ард түмнээ орхиогүй ээ. Бурхан хүмүүсээ чөлөөлөхөд бэлэн байлаа. Тэрээр Өөрчлөн Шинэчлэлтийг үргэлжлүүлэх тэмцэгчдийг өөр газруудад босгож байв. {АМ.211.2} 
    

    
      
    

    
      Францад шинэчлэгч Лютерын нэр сонсогдоогүй байхад Өөрчлөн Шинэчлэлтийн өглөөний наран мандаж эхэлсэн юм. Анх гэрлийг олж харсан хүмүүсийн нэг нь Парисын Их Сургуулийн Профессор, папыг үнэнчээр дэмжигч Лефеври байв. Тэрээр эртний уран зохиол судлах явцдаа Библид анхаарлаа хандуулж, судалгааныхаа үр дүнг оюутнууддаа танилцуулдаг байв.{АМ.212.1} 
    

    
      
    

    
      Лефеври гэгээнтнүүдийг тууштай шүтдэг байсан тул гэгээнтнүүд болон амиа золиослогчдын түүх, сүмийн домог яриаг судлахаар шийджээ. Энэ нь хөдөлмөр их шаардсан ажил байсан ч Библиэс тусламж авч болох мэдээлэл олдож магад хэмээн горьдож, судалгаагаа эхэлжээ. Тэгээд гэгээнтнүүдийн тухай мэдээлэл олж авсан нь Ромын хуанлитай огт нийцэхгүй байв. Энэ үед Бурханы гэрэл оюун ухаанд нь үерлэн буулаа. Гайхаж, алмайрсан тэрээр түүх бичих зорилгоо умартаж, Бурханы үгийг судлахаар шийдэв. Ийнхүү тэрээр олж илрүүлсэн үнэнээ тун удалгүй зааж сургаж эхэлсэн юм. {AM 212.2} 
    

    
      
    

    
      1512 онд Лютер, Звингли хоёр өөрчлөн шинэчлэлтийг эхлээгүй байхад Лефеври «Бурхан бидэнд итгэлээр дамжуулан, мөнх амь ба зөвт байдлыг зөвхөн нигүүлслээр хайрладаг” гэж бичиж байжээ.—Wylie, b. 13, ch. 1. Тэрээр авралын нууцын тухай бодож үзээд «Өө, нүгэлтнийг аврахын тулд Гэмгүй Нэгэнийг шийтгэсэн нь хараагдсан хүнийг аврахын тулд Ерөөгдсөн Нэгэн хараал болсноор үхсэнийг амьдруулахын тулд Амь үхсэн, Самуурлаас өөр юуг ч мэдэхгүй харанхуйг яруу алдраар хувцаслахын тулд, Яруу Алдар харанхуйд бүрхэгдсэн нь ямар агуу үйлс байсан юм бэ?” хэмээн бичсэн байдаг.—D’Aubigne, London ed., b. 12, ch.2 {AM 212.3} 
    

    
      
    

    
      Лефеври авралын алдар зөвхөн Бурханд харьяалагддаг гэж заахдаа дуулгавартай байх нь харин хүний үүрэг гэж тунхаглаж байв. Тэрээр «Хэрэв та Христийн сүмийн гишүүн бол, хэрэв та Түүний биед хамаатай бол, та бурханлаг мөн чанараар дүүрсэн гэсэн үг... Хэрэв хүмүүс «Бурханы өгч буй боломж бүхнийг ухаарвал ямар цэвэр, ариун, ёс журамтай амьдралаар амьдрах вэ? - Бид мөхөс нүдээр харах боломжгүй яруу алдрыг хараад хэрхэн сэтгэл ханаж, энэ дэлхийн бүх алдар нэр хүндээс татгалзах бол?»—Ibid., b. 12, ch. 2.{АМ.213.1} 
    

    
      
    

    
      Багшийнхаа үг сургаалыг сонссон шавь нар нь түүний дараа үнэнийг үргэлжлүүлэн тунхагласан байна. Тэдний нэг нь Уиллиам Фарел байв. Итгэл бишрэлтэй эцэг эхийн хүү, сүмийн сургаалыг үг дуугүй хүлээн зөвшөөрөхөд суралцсан бөгөөд элч Паулын адил «Манай шүтлэгийн хамгийн чанд дэгтэй бүлэглэлийн Фарисай хүн” (Үйлс 26:5) гэж тооцогдож болохоор байлаа. Тэрээр Ромын шүтлэгтний хүвьд сүмийг эсэргүүцсэн бүхнийг нухчин дарах хүсэл эрмэлзэлтэй байжээ. Тэрээр хожим нь амьдралынхаа тухай «Би папын эсрэг ярьж буй хэн нэгний тухай сонсох бүртээ хомхой чоно шиг шүдээ хавирдаг байлаа» гэж дурссан байдаг.—Wylie, b. 13, ch. 2. Тэрээр гэгээнтнүүдийг шүтдэг байсан бөгөөд Лефевритэй хамт Парисын сүмүүдээр явж, тахилын ширээнүүдэд мөргөж, ариун дуганд бэлэг сэлт өргөдөг байв. Гэвч эдгээр үйлдэл нь зүрх сэтгэлд нь амар тайвныг өгч чаддаггүй байв. Тэрээр гэм нүгэлтэй болохоо улам ухаарч, яаж ч наминчлаад тус болохгүй байлаа. Тэрээр «Аврал нигүүлслээр ирдэг», «Гэмгүй Нэгэн буруутгагдаж, гэмт хэрэгтэн чөлөөлөгдөнө.” «Зөвхөн Христийн загалмай л тэнгэрийн үүдийг нээж, тамын хаалгыг хаадаг» гэсэн Шинэчлэлийн тэнгэрийн дуу хоолой мэт үгийг сонслоо.—Ibid., b. 13, ch. 2. {АМ.213.2} 
    

    
      
    

    
      Фарел үнэнийг баяртай хүлээж авсан юм. Тэрээр Паулын адил өөрчлөгдөж, ёс заншлын боолчлолоос Бурханы хүүхэд болох эрх чөлөөг сонголоо. Тэрээр хожим нь энэ тухай дурсаж «Зүрх сэтгэлээ папаас буруулж, Есүс Христэд өргөснөөр хомхой чонын хэрцгий зүрх сэтгэлийн оронд хурганы даруу, зүрх сэтгэлтэй болсон юм» гэж хэлсэн байдаг.— D’Aubigne, b. 12, ch. 3.{АМ.214.1} 
    

    
      
    

    
      Лефеври сурагчдадаа гэрлээ түгээж, Фарел папын төлөө зүтгэдэг байсан шиг Христийн үйл хэргийн төлөө зүрх сэтгэлээр дүүрч, олон нийтэд үнэнийг дэлгэрүүлэхээр зориглосон аж. Тэдэнтэй Миуксын хамба хэмээх сүмийн зэрэгтэн нэгджээ. Боловсрол өндөртэй бусад багш нар ч гэсэн сайн мэдээг тунхаглах үйлсэд нэгдэж, ажилчин, тариачид болон хааны ордны бүх давхаргынхны дунд дэмжлэг олов. Тухайн үед I Францис хааны эгч Шинэчлэгдсэн итгэлийг хүлээн авчээ. Хаан болон хатан эх хүртэл хэсэг хугацаанд Өөрчлөн Шинэчлэлд нааштай хандаж, Франц улсыг сайн мэдээнд элсүүлэх цаг мөчийг итгэл найдвар тавин хүлээж байлаа. (АМ.214.2} 
    

    
      
    

    
      Гэвч итгэл найдвар нь биелсэнгүй. Христийн шавь нарыг эрүү шүүлт, хавчлага хүлээж байлаа. Бурхан өршөөлийнхөө дагуу энэ бүхнийг мэдүүлээгүй. Бурхан хүмүүстээ шуурга сөрөх хүчийг өгөхийн тулд амар тайвныг тогтоож, Өөрчлөн Шинэчлэлтийг хурдацтай дэлгэрүүлсэн юм. Миуксын хамба санваартнууд хийгээд ард иргэдийг сургахаар гал цогтой тэмцэж байлаа. Хамба Бурханы үгийг унших боломжийг ард түмэндээ олгохыг туйлаас их хүсэж байсан бөгөөд энэ хүсэл нь удалгүй биеллээ олжээ. Лефеврид Шинэ Гэрээг орчуулах үүрэг оноогдож, Лютерын Герман Библийг Виттенбергт хэвлэх үед, Франц, Шинэ Гэрээг Миукст хэвлэж байв. Хэвлэлтээс гарсан Шинэ Гэрээг хамба итгэгчдэд тарааж, эргэлтэнд оруулахын тулд хүч хөдөлмөр, хөрөнгөө харамгүй зарцуулсан тул Миуксын ард иргэд удалгүй Ариун Бичээстэй болсон юм. {АМ.214.3} 
    

    
      
    

    
      Алсын замд ангаж туйлдсан аянчин амийн усыг хараад баярладаг шиг хүмүүс тэнгэрийн мэдээг түүнчлэн хүлээн авлаа. Талбайн ажилчид, урлан дахь урчууд, Библийн үнэний тухай ярилцан, өдрийн ажлаа гүйцэтгэдэг болов. Энэ газруудад тун удалгүй үлэмжийн өөрчлөлт гарлаа. Хэдийгээр ядуу ангид харьяалагдаж, боловсролгүй, хүнд ажил хөдөлмөр эрхэлдэг ч гэсэн тэнгэрийн нигүүлслийн өөрчлөгч хүч амьдралд нь тодорхой харагдаж эхлэв. Эелдэг даруу, ариун амьдрал нь сайн мэдээг чин сэтгэлээсээ хүлээн авсан хүмүүсийн амьдралд хэрхэн нөлөөлдгийг харуулж байлаа. {AM.215.1} 
    

    
      
    

    
      Миукст бадамлан ассан дэнлүү гэрлээ хол тусгасан юм. Итгэгчдийн тоо өдрөөс өдөрт нэмэгдэж байлаа. Санваартнуудын бузар муу занг үзэн яддаг байсан хаан хэсэг зуур хавчлагыг хамгаалж байв. Гэвч папын удирдагчид ялалт байгуулж эхлэв. Тэд хүмүүсийг галдан шатаах түүдэг бэлдсэн байлаа. Миуксын хамбад түүдэг галаар шатах, бууж өгөх хоёрын аль нэгийг сонгохыг хүчээр шаардахад тэрээр амар замыг сонгожээ. Гэвч хожим сөрөг удирдагчдынхаа уналтыг үл хайхарч, тууштай байсан юм. Олон ч хүн үнэний эсрэг гал дунд гэрлээ түгээж байлаа. Галаар шатаагдах эр зориг, чин үнэнч байдлаараа урьд өмнө үнэнийг сонсоогүй мянга мянган хүнд эдгээр даруу Христэд итгэгчид гэрлийг сонсох боломжийг ӨГСӨН ЮМ. ,{АМ.215.2} 
    

    
      
    

    
      Зовлон зүдгүүр, гутамшиг доромжлолын дунд зөвхөн дорой, буурай, ядуус Христийн төлөө гэрчлэл хийсэн юм биш. Сүрлэг цайз, орд харшид үнэнийг эд баялаг, эрх мэдэл, амь наснаасаа илүү хайрласан хүмүүс бас байлаа. Хаан хамбаас илүү хүчтэй, тууштай зүрх сэтгэлтэй байв. Луис Де Беркуин бол язгууртан гаралтай хүн. Тэрээр хааны зоригт баатар болоход суралцаж, зан байдалдаа анхаарч, өөгүй ёс суртахууныг дээдэлдэг байлаа. Нэгэн зохиолч түүний тухай «Тэр бол папын үндсэн хууль, Эзэний ариун зоогийн ёслол, сургаал номлол тууштай сонсдог хүн байсан ... Тэрээр Лютерын сургаалыг жигшдэг байв» гэж бичжээ. Гэвч тэрээр бусад хүний адил Бурханаар Библи уруу дуудагдаж, Библиэс «Ромын сургаал бус харин Лютерын сургаалыг олоод” ихэд гайхжээ.—Wylie, b. 13, ch. 9. Тэрээр түүнээс хойш сайн мэдээний үйл хэрэгт өөрийгөө бүрэн зориулах болсон юм.{АМ 215.3} 
    

    
      
    

    
      «Францын язгууртнууд дунд хамгийн өндөр боловсролтой» нь бөгөөд түүний сод ухаан, уран яриа, урам зориг, баатарлаг хичээл зүтгэл, шүүх танхим дахь нөлөөгөөрөө хааны таашаалд багтсан түүнийг улс орныхоо Өөрчлөн Шинэчлэгч болох хүн гэж тооцож байв. Беза «Хэрэв I Францис хаан түүнийг Саксоны тэргүүн тайж шиг дэмжсэн бол Беркуин хоёр дахь Лютер болох байсан» гэжхэлсэн байдаг. Харин папын талынхан түүнийг «Лютерээс долоон дор амьтан» хэмээн буруутгаж байлаа.— Ibid., b. 13, ch. 9. Францын Ромыг дэмжигчид түүнээс эмээдэг байлаа. Тэд түүнийг тэрс үзэлтэн хэмээн шоронд хоривч, хаан түүнийг чөлөөлдөг байв. Францис Ром болон Өөрчлөн Шинэчлэлтийн алийг сонгох талаар эргэлзэж, санваартнуудын хэрцгий араншинг заримдаа тэвчиж, заримдаа шүүмжилдэг байлаа. Брекуиныг папын эрх мэдэлтнүүд гурвантаа шоронд хорьсон ч гоц ухаан, эрхэмсэг зан чанарыг нь биширдэг хаан түүнийг зэрэгтнүүдийн хорслын золиос болгохоос чөлөөлдөг байв. {АМ 216.1} 
    

    
      
    

    
      Беркуинд өөрт нь заналхийлж байгаа аюулаас сэрэмжлэх талаар олон зөвлөгөө ирсэн ба зарим хүмүүс түүнийг сайн дураараа цөллөгт явж, аюулаас мултарсан хүмүүсийн жишээг дагах санал тавьж байлаа. Ерамус хэдийгээр алдар цуутай судлаач байсан ч үнэнийг дагагч нэр хүнд, амьдралыг цогцлоох ёс суртахуунд суралцаагүй байсан тул санаа зовж, тэсвэр алдсандаа Беркуинд хандан «Ямар нэгэн улс оронд элчин сайдаар томилогдъё» хэмээн гуй. Явж Германаар аял, та Бедаг сайн мэднэ, тэр бол мянган толгойтой мангас бөгөөд амаараа дүүрэн могойн хорт шүдтэй. Таны дайснууд олуулаа. Таны үйл хэрэг Есүс Христийнхээс илүү юм уу, тэд таныг хөнөөх хүртлээ санаа амрахгүй. Хааны хамгаалалтанд бүү найд. Юу ч болсон намайг шашин судлалынхантай бүү хутгаарай” гэжээ.—Ibid., b. 13, ch. 9.(АМ.216.2} 
    

    
      
    

    
      Аюул нэмэгдэх тусам Беркуины гал цог улам бадарч байв. Ерасмусын ул с төржиж, хувиа хичээсэн зөвлөгөөг хүлээн авах бодолгүй байсан тэрээр илүү тууштай байхаар шийджээ. Тэрээр зөвхөн үнэнийг хамгаалаад зогсохгүй бүр худал хуурмаг уруу дайралт хийхийг хүсэв. Ромын дэмжигчид тэрс үзэлтэн хэмээн бусдыг цоллож байснаараа түүнийг цоллох бодолтой байв. Түүний хамгийн заналт дайснууд нь Парисын Их Сургуулийн теологийн тэнхимийн докторууд, санваартнууд байсан бөгөөд тэд хот улс орныхоо шашны дээд эрх мэдэлтнүүд гэж тооцогддог байв. Тэрээр тэдний эрдмийн ажлаас арван хоёр асуудлыг дэлгэж, олон нийтэд «Библид нийцэхгүй, тэрс үзэл санаа” хэмээн зарлан тунхаглаж, энэ мэтгэлцээнийг шүүж өгөхийг хаанаас хүсэмжилжээ.{АМ 216.3} 
    

    
      
    

    
      Хаан дээрэнгүй лам нарын бардам занг дарах боломж олдсонд баярлан, сөргөлдөгч талуудын хүч чадал, мэргэн ухааныг уралдуулахаас хойш суулгүй Ромыг дэмжигчдэд байр сууриа Библи ашиглан, хамгаалахыг зарлиг болгов. Библи тус болохгүйг тэд сайн мэдэж байлаа. Харин шорон гяндан, эрүү шүүлт, галдан шатаах нь тэдний илүү сайн эзэмшсэн зэвсэг байв. Тэдний хувьд асуудал буруугаар эргэж, Беркуиныг унагана гэж найдаж байсан нүх уруугаа өөрсдөө унах болсноо ухаарав. Тэд яахаа мэдэхгүй асуудлаас мултрах арга хайж байв.{АМ 217 1} 
    

    
      
    

    
      «Тэр үед хотын гудамжны нэгэн буланд байсан Гэгээн Эхийн дүрийг зэрэмдэглэсэн явдал гарав. Хотын хүмүүс уурлаж бухимдсан байлаа. Гашуудаж хилэгнэсэн хүмүүс ордонд цуглажээ. Хаан хүртэл ихэд бухимдав. Энэ үйл явдал санваартнуудад үйл хэргийг өөрсдөдөө ашигтай эргүүлэх боломж олгож, тэд боломжийг алдаагүй юм. Тэд «Энэ бол Беркуины сургаалуудын үр жимс» хэмээн хашгирч гарав. «Шашин, хууль, хааныг хүртэл Лютерын хуйвалдаанаар түлхэн унагах гэж байна.» —Ibid., Ъ. 13, ch. 9.{AM 217.2} 
    

    
      
    

    
      Беркуиныг дахин баривчиллаа. Мөн хаан Парисаас явсан нь санваартнуудад дураараа авирлах боломж олгов. Өөрчлөн Шинэчлэгчийг шүүж, үхлийн ял оноов. Францис хаан хөндлөнгөөс ямар нэгэн байдлаар оролцохгүй л бол түүнийг тэр өдөртөө цаазлах байв. Жин үдэд Беркуиныг цаазын тавцанд гаргалаа. Үйл явдлыг харахаар олон хүн цугласан бөгөөд Францын шилдэг язгууртан, эр зоригоороо алдаршсан гэр бүлийн хүүг бурууттаж байгаад олон хүн гайхаж, бухимдаж байв. Хурсан олны царайд үл итгэх, уур хилэн, жигшил, өширхөл тодорч байхад харин нэг л хүний царайд ямар ч бараан сүүдэр тусахгүй байв. Түүний ухаан бодол үймсэн олноос огт өөр газар оршиж, зөвхөн Эзэнтэй л хамт байгаагаа мэдэрч байв. {АМ217.3} 
    

    
      
    

    
      Түүнийг тээж явсан зэрэмдэг сүйх тэрэг, хавчигчдын баргар царай, удахгүй амсах аймшигт үхэл зэргийг тэр огтхон ч тоосонгүй. Амьдарч байгаад үхсэн, дахин амилж мөнхөд амьдарч буй, үхэл болон тамын түлхүүрийг атгагч Нэгэн түүний дэргэд байлаа. Беркуины царай тэнгэрийн гэрэл, амар тайвнаар дүүрэн байв. Тэрээр сайхан хувцаслаж, «Тансаг хилэн нөмрөг, торго дурдан хослолтой, алтан гинж зүүн хүрч ирсэн байлаа.»—D’Aubigne, History of the Reformation in Europe in the Time of Calvin, b. 2, ch. 16. Тэрээр итгэлээ хаадын Хаан, бүх ертөнцийн өмнө гэрчлэх гэж байгаа болохоор гуниг зовлон баяр хөөрийг нь булааж чадахгүй байв. (AM 218.1) 
    

    
      
    

    
      Олон хүн шавсан гудамжаар яллагдагчийг авч явах цуваа алгуурхан хөдлөхөд яллагдагчийн амар тайван, баяр хөөртэй дүр төрх хүмүүсийг алмайруулж байв. Тэд «Түүнийг сүмд, ариун ёслол үйлдэх гэж байгаа хүн шиг харагдаж байна” гэцгээж байв.—Wylie, b. 13, ch. 9.{АМ 218.2} 
    

    
      
    

    
      Галд шатаагдахаар хүлээстэй байхдаа Беркуин ард түмэнд үгээ хэлэхийг хүссэн боловч, санваартнууд үр дагавраас нь эмээн хашгирч, цэргүүд зэр зэвсгээ хангинуулж эхэлсэн тул яллагдагчийн үгс сонсогдсонгүй. Ийнхүү 1529 онд байгуулагдсан өндөр соёл иргэншил бүхий Парисын шашин, гэгээрлийн хамгийн дээд байгууллага нь «1793 онд цаазын тавцан дээр цаазлуулж буй хүний эцсийн үгийг сонсохгүйгээр цаазалсан билээ.»—Ibid., b. 13, ch. 9.{AM 218.3} 
    

    
      
    

    
      Беркуиныг боомилоод, цогцсыг нь галдан шатаажээ. Түүний үхлийн мэдээ Франц даяар Өөрчлөн Шинэчлэлтийг дэмжигчдийн хувьд гүн эмгэнэл авчрав. Гэвч түүний үлгэр дуурайл хоосон өнгөрөөгүй юм. Үнэний гэрчүүд «Бид ч гэсэн мөнх амийг тунгааж, үхэлтэй нүүр тулахад бэлэн байна” гэж хэлж байв—D’Aubigne, History of the Reformation in Europe in the Time of Calvin, b. 2, ch. 16.{AM 218.3} 
    

    
      
    

    
      Миукс дахь хавчлагын үеэр шинэчлэгдсэн итгэлийг ухуулагч багш нарыг ард түмэнд зааж, сургахыг хориглосон тул, тэд өөр газар руу явжээ. Лефеври хэсэг хугацааны дараа Герман уруу явав. Фарел Францын зүүн бүсэд орших төрөлх суурин уруугаа буцаж, хүүхэд насаа өнгөрөөсөн нутагтаа үнэний гэрлийг түгээв. Миукст болсон үйл явдал аль хэдийн тарсан учир түүний аймшиггүйгээр тунхаглаж байсан үнэний үгсийг сонсох хүмүүс олон байв. Эрх мэдэлтнүүд удалгүй түүний үгийг хорьж, хотоос хөөн явууллаа. Тэрээр олны дунд ил тод зааж сургах боломжгүй болсон ч, тал хөндий, хот тосгодоор айлчилж, айлаас айлд, бөглүү суурингуудад үгээ зааж, ойн хөвчид орогнож, хүүхэд байхдаа айдаг байсан хадан агуйнуудад амьдарч эхлэв. Бурхан түүнийг илүү сорилтод бэлтгэж байв. Тэрээр энэ тухай «Надад анхааруулж байсан сатаны загалмай, хавчлага, заль мэхүүдээс би байнга зугтаж байсан ба тэдгээр нь өөрийн хүчээр давж гарах аргагүй хүнд даваа байсан ч, миний Эцэг болсон Бурхан надад шаардлагатай хүч чадлыг өгсөөр ирсэн ба цаашид ч өгөх болно” хэмээжээ.—D>Aubigne, History of the Reformation of the Sixteenth Century, b. 12, ch. 9. (AM 219.1} 
    

    
      
    

    
      Элч нарын үетэй адил хавчлага «Сайн мэдээг дэлгэрэхэд дэмжлэг” (Филиппой 1:12) болсон юм. Парис болон Миукс хотуудаас хөөгдсөн, «Хүмүүс хандсан зүг бүртээ Бурханы үгийг тунхагласан” Үйлс 8:4. Ийнхүү үнэний гэрэл Францын бөглүү мужуудаар тархсан юм.{АМ 219.2} 
    

    
      
    

    
      Бурхан ажилчдаа бэлдсээр байлаа. Парисын сургуульд хүч нөлөө, гүн сэтгэлгээ, өө сэвгүй амьдралаараа оюуны чадавх, итгэл бишрэлээ таниулсан, үг дуу цөөтэй, холын бодолтой нэгэн хүү байв. Жонн Калвин гоц ухаан, ур чадвараараа сургуулийнхаа бахархал болж, сүмийнхээ чадварлаг, алдар цуутай хамгаалагч болсон билээ. Калвиныг хүлээж байсан сахил санваар, хуурамч сургаалыг үнэний гэрэл нэвтэлж чадсан юм. Тэрээр шинэ сургаалын тухай сонсоод тэрс үзэлтнүүд зохих шийтгэлээ хүртсэн гэж бодож байв. Гэвч санамсаргүйгээр тэрс үзэлтнүүдтэй нүүр тулж, Протестант урсгалыг Ромын сургаалаар дарж болох эсэхийг шалгаж үзэх хэрэгтэй болжээ.(АМ 219.3} 
    

    
      
    

    
      Өөрчлөн Шинэчлэгчидтэй нэгдсэн Калвины нагац Парист амьдарч байлаа. Тэд байнга уулзалдаж, Христэд итгэгч улс үндэстнүүд хэрхэж буй талаар ярилцдаг байжээ. Протестант итгэлт Оливетан «Дэлхийд хоёр төрлийн шашин бий. Эхнийх нь хүмүүсийн бий болгосон хүний зан үйл, буян хураах байдлаар аврагдахыг оролддог бол нөгөөх нь Библид бичигдсэнээр авралыг зөвхөн Бурханы үнэгүй уучлал нигүүлслээр авах боломжтой гэж сургадаг шашин” гэж хэлж байв.(АМ 220.1) 
    

    
      
    

    
      Калвин хариуд нь «Би шинэ сургаалуудыг хүлээн авахгүй. Чи намайг насан туршдаа буруу сургаалыг шүтэж амьдраасай гэж бодож байгаа юм уу?” хэмээсэн байна.—Wylie, b. 13, ch. 7.(АМ 220.2) 
    

    
      
    

    
      Гэвч түүнд үгүйсгэж чадахааргүй мэдрэмж төрж, оюун бодол нь сэргэжээ. Тэрээр гэртээ ганцаар байхдаа нагацынхаа хэлсэн үгийг бодсоор байв. Тэрээр нүглээ ухаарах тусам, ариун, шударга Шүүгчийн өмнө ямар ч зуучгүй, ганцаар зогсож буйгаа мэджээ. Гэгээнтнүүдийн зуучлал, сайн үйлс, сүмийн ёс заншлууд бүгд нүглийг нь цагаатгах хүчгүй байлаа. Тэрээр харанхуй цөхрөлөөс өөр юу ч үгүй болохоо олж харсан юм. Сүмийн багш нар түүнийг тайвшруулах гэж дэмий хичээж байв. Наминчлал, цээрлэлийн ёслолуудыг үйлдсэн ч зүрх сэтгэл нь Бурхантай эвлэрч чадахгүй байлаа.{АМ 220.3} 
    

    
      
    

    
      Калвин ямар ч үр дүнгүй тэмцэл хийж байхдаа олон нийтийн талбайд очиж, тэрс үзэлтнийг шатаан цээрлүүлэхийг үзжээ. Яллагдагчийн царай туйлын амар тайван байхыг харсан тэрээр тун их гайхав. Үхлийн шийтгэл, сүмийн хамгийн аймшигтай залхаан цээрлүүлтийг үүрч байхдаа ч түүний итгэл, урам зоригтой байгааг Калвин сүмийн хатуу чанга сахилгыг сахиад амар тайвныг олж чадахгүй байгаа цөхрөл, харанхуй амьдралтайгаа харьцуулсан байна. Тэрээр буруу номтнуудын итгэл Библид үндэслэсэн гэдгийг мэджээ. Тэрээр Библийг судалж, шинэчлэгчдийн баяр хөөрийн нууцыг олохоор ШИЙДЭВ. {AM 220.4} 
    

    
      
    

    
      Калвин Библиэс Христийг олжээ. Тэрээр «Эцэг минь, Есүсийн золиос Таны уур хилэнг дарж, цус нь миний хир буртгийг угааж, загалмай нь миний хараалыг үүрч, үхэл нь намайг цагаатгасан байна шүү дээ. Бид олон хэрэггүй үлгэр домог зохиосон боловч Та үгээ миний өмнө гэрэлт бамбар адил асааж, намайг Есүсээс өөр юунд ч бүү найдаасай хэмээн зүрхэнд минь хүрчээ» хэмээжээ.—Martyn, vol. 3, ch. 13.(АМ 221 1) 
    

    
      
    

    
      Калвин санваартан болохоор бэлтгэгдэж байлаа. Дөнгөж арван хоёр настайдаа тэрээр жижиг сүмийн номлогчоор томилогдож, толгойн үсээ сүмийн хуулийн дагуу хусуулсан байв. Тэрээр сахил хүртэж, санваартан хараахан болоогүй байсан ч албан тушаалынхаа дагуу сүмийн зөвлөлийн гишүүнээр томилогдон, сүмээс тодорхой тэтгэлэг авдаг байжээ. (AM.221.2) 
    

    
      
    

    
      Санваартан болохгүй гэж шийдсэн тэрээр хэсэг хугацаанд хуульд шамдан суралцаж, удалгүй амьдралаа сайн мэдээнд бүрэн зориулахаар шийджээ. Гэвч тэрээр хүмүүст багшлахаас эмээж байлаа. Мөн төрөлхийн санаа зовдог, үүрэг хариуцлагаа гүнээ ухамсарладаг байсан тул Библи судлалд ихэд шамдан суралцахыг хүсчээ. Гэвч анд найзуудынхаа уйгагүй ятгалгаар эцэст нь арга буюу бууж өгсөн юм. Тэрээр энэ талаар «Дорой гаралтай үлэмж нэр төртэй болно гэдэг гайхалтай юм» гэж өгүүлсэн байдаг.—Wylie, b. 13, ch. 9.{АМ 221.3} 
    

    
      
    

    
      Калвин ажлаа чимээгүйхэн эхэлж, номлосон үгс нь шинэхэн шүүдрийн дусал мэт байлаа. Тэрээр Парисаас явж, улмаар нэгэн мужид ирж сайн мэдээг хамгаалж, шавь нарыг нь хамгаалалтандаа авсан Маргаретт гүнжийн хамгаалалтанд оржээ. Калвин бага залуу байсан бөгөөд эелдэг дөлгөөн, даруухан зантай байв. Тэрээр айлуудаас ажил, үйлчлэлээ эхлүүлжээ. Тэрээр гэр бүлийн гишүүдийг тойруулж суулгаад Библи уншиж, авралын үнэнийг таниулж эхлэв. Түүний үгийг сонссон хүмүүс бусдад сайн мэдээ түгээж, удалгүй багшийн нэр хүнд хотын зах хязгаарт түгэх болов. Тэрээр орд харш, ядуу оромжны аль алинд нь орж, үнэний төлөө гэрэл түгээх сүмүүдийн суурийг тавьж байлаа.{АМ 221.4} 
    

    
      
    

    
      Тэрээр хэдэн сарын дараа дахин Парист очив. Мэдлэг боловсролтой, эрдэмтэн судлаачдын дунд урьд мэдрэгдэж байгаагүй нөхцөл мэдрэгдэж байлаа. Хүмүүс эртний хэл судлах болсноор Библид анхаарал хандуулж, Библийг уншаад зүрх сэтгэл нь хөдөлдөггүй байсан олон хүн энэ тухай маш ихээр ярилцах болсон бөгөөд тэр ч байтугай Ромын шашныг дэмжигчдийг эсэргүүцэж байлаа. Калвин теологийн маргаанд маш чадварлаг ялалт байгуулдаг байсан ч эдгээр дуу шуу ихтэй сургуулийн багш нараас илүү эрхэм үүрэг даалгавартай гэдгээ ухаарсан байв. Хүмүүсийн оюун санаа өдөөгдсөн тул одоо тэдэнд үнэнийг танилцуулж өгөх цаг нь болжээ. Их сургуулийн танхимуудад теологийн маргаан дэгдэж байхад Калвин айлуудаар айлчилж, хүмүүст Библийн үнэнийг танилцуулж, Христ болон цовдлогдон, нас барсан Есүсийн тухай ярьж өгч байв.(АМ 222.1} 
    

    
      
    

    
      Бурханы нигүүлслээр Парист сайн мэдээг хүлээн авах боломж дахин нээгдэв. Парисчууд Лефеври, Фарел хоёрын үгийг хүлээж аваагүй боловч, хотын бүх анги давхаргын хүмүүс сайн мэдээг дахин сонслоо. Улс төрийн үйл хэрэгтээ санаа зовсон хаан Өөрчлөн Шинэчлэлтийн эсрэг Ромтой хараахан бүрэн нэгдээгүй байв. Маргарет гүнж Простентанууд Францад ялалт байгуулна гэж найдсаар байлаа. Тэрээр шинэчлэгдсэн итгэлийг Парист тунхаглах ёстой хэмээн эргэлт буцалтгүй шийдэж, хааны эзгүйд Простестант номлогчдыг хотын сүмүүдэд номлохыг тушаав. Папын эрх дархтнууд үүнийг хориглосон ч гүнж ордны үүдийг нээн өгчээ. Тэрээр нэг танхимыг сүм болгон засаж, өдөр бүр, тогтсон цагт сургаал номлох зар тарааж, бүх албан тушаалын хүмүүсийг оролцохыг урьжээ. Олон түмэн тэрхүү цуглаан руу цувж байлаа. Зөвхөн тухайн танхим төдийгүй, дэргэдэх өрөө тасалгаа, их танхимууд хүмүүсээр дүүрч байв. Язгууртнууд, төрийн түшээд, хуульчид, худалдаачид болон урчуудаас бүрдсэн мянга мянган хүн тэнд өдөр бүр цуглаж байв. Хаан цуглааныг хориглохын оронд Парисын хоёр ч сүмд номлол хийх зарлиг буулгажээ. Энэ хот урьд нь хэзээ ч Бурханы үгийг итгэтлээ анхаарч байсангүй. Амийн сүнс ард түмэн дээр тэнгэрээс бууж ирсэн мэт байлаа. Тэвчээр, цэвэр ариун явдал, зохион байгуулалт, хөдөлмөрч зан чанар согтуурах, шунал, өрсөлдөөн, залхуу хойрго занг шахан зайлуулж эхэлсэн байна. {АМ 222.2} 
    

    
      
    

    
      Гэвч сүмийн зэрэгтнүүд зүгээр суусангүй. Хаан номлолыг таслан зогсоохоос татгалзсан тул тэд олон нийтэд хандав. Боловсролгүй, буруу үзэлтэй хүмүүсийн айдсыг төрүүлж, атаа хорслыг бадрааж, туйлшрах занг нь дэвэргэхэд тэд юугаа ч хайрласангүй. Хуурамч багш нараа сохроор шүтсэн Парис эртний Иерусалимтай адил амар тайван болох боломж олдсоныг огт хайхарсангүй. Энэ хотод хоёр жил Бурханы үг тунхаглагдаж, олон хүн сайн мэдээг хүлээн авсан ч, дийлэнх нь сайн мэдээнээс татгалзав. Францис сайн мэдээг хүлээн зөвшөөрч буй мэт харагдавч, зөвхөн өөрийн эрх ашгийг бодож байсан тул папын талынхан санаачлагыг гартаа авч чаджээ. Тэд сүмүүдийг хааж, хүмүүсийг галдан шатаах шонгуудыг босгожээ. {AM 223 1} 
    

    
      
    

    
      Калвин Парист үлдэж ирээдүйн ажил үйлсийн төлөө Библи судлал, эргэцүүлэл, залбиралд шамдаж үнэний гэрлийг үргэлжлүүлэн түгээсээр байлаа. Түүнийг хардаж, сэрдэх нь ихэсчээ. Эрх мэдэлтнүүд түүнийг галдан шатаахаар төлөвлөж байлаа. Өөрийгөө аюулгүй гэж бодож байсан түүнийг цагдаа нар баривчлахаар ирж явааг найзууд нь дуулгах үед энэ тухай огт мэдээгүй сууж байлаа. Энэ үед хаалгыг нь чанга нүдэх дуулдав. Тэрээр хором ч алдаж болохгүй байв. Найзууд нь цагдаа нарыг үүдэн дээр саатуулж, бусад нь Шинэчлэгчийг цонхоор буулган, тэр даруй хотоос гаргажээ. Тэрээр шинэчлэлийг дэмждэг нэгэн тариачныд орогнож, гэрийн эзний хувцсаар зүсээ хувиргаад, зээтүү үүрэн аян замд гарав. Калвин өмнө зүг рүү, Маргарет гүнжийн нутаг руу явж, тэндээ хорогдож байв. (See D’Aubigne, History of the Reformation in Europe in the Time of Calvin, b. 2, ch. 30.{AM 223.2} 
    

    
      
    

    
      Тэд тэнд нөлөө бүхий хамгаалалтанд хэдэн сарыг өнгөрөөж, судалгаандаа анхаарч байв. Гэвч зүрх сэтгэл нь Францад сайн мэдээ түгээхэд татагдаж байсан тул удаан саатаж чадсангүй. Хавчлагын салхи шуурга намдмагц, Калвинд Пойтерс хотод үйлчлэх шинэ боломж ирлээ. Пойтерс хот бол их сургууль шинэчлэлийн үзэл санааг эртнээс дэмжсэн газар байлаа. Бүх анги давхаргын хүмүүс сайн мэдээг баяртай сонсож байв. Калвин олны дунд номлоогүй боловч, хотын тэргүүн шүүгчийн гэрт, өөрийн гэрт, заримдаа цэцэрлэгт хүрээлэнд хүмүүст мөнх амийн үгийг түгээж байлаа. Хэсэг хугацааны дараа сонсогчид олширсон тул цуглаанаа хотын гадна явуулахыг аюулгүй гэж үзэв. Тэрээр нэгэн нарийхан хавцлын дэргэд ургаа мод, хадаар далдлагдсан агуйд цуглаанаа хийж эхлэв. Хүмүүс хэсэг бүлгээрээ хотоос гарч, өөр өөр замаар явсаар энэ газарт цугларч байв. Тэд зэлүүд газар Библийг чангаар уншиж, тайлбарладаг байлаа. Энд Францын Простестантууд Эзэний зоогийг анх удаа барьсан ба энэхүү бяцхан сүмээс олон сайн мэдээ түгээгчид илгээгдсэн юм.{AM 224.1} 
    

    
      
    

    
      Калвин Парист буцан ирэв. Тэрээр Францыг Өөрчлөн Шинэчлэлтэд нэгтгэх итгэл найдвараа орхиж чадахгүй байв. Харамсалтай нь түүний боломж бүхэн хаагджээ. Сайн мэдээг зааж сургах нь түүдэг галд шатаагдах шийдвэр мэт байсан тул тэрээр Герман уруу явахаар шийдэв. Түүнийг Францыг орхин гарсны дараа Протестантууд хүчтэй хавчлагад өртөж, хэрэв тэрээр Францад үлдсэн бол бусдын адил гарцаагүй мөхөх тавилантай байжээ.{АМ 224.2} 
    

    
      
    

    
      Улс орноо Герман, Швейцарьтай адил байгаасай хэмээн Францын Өөрчлөн Шинэчлэгчид үндэстнээ сэргээхийн тулд Ромын хуурамч сургаалын эсрэг зоригтой дайралт хийхээр шийджээ. Түүнчлэн Эзэний зоогийн ёслолыг буруутган, ганц шөнийн дотор Франц даяар ухуулах хуудас хадсан байв. Энэхүү зоригтой боловч бодлогогүй алхам нь шинэчлэлийн ажилд тус болохын оронд сүйрлийг авчирч, гол удирдагчдыг төдийгүй Францын шинэчлэгдсэн итгэлийг дэмжсэн олон хүнийг хэлмэгдүүлжээ. Энэ үйл явдал Ромын талынханд удаан хүлээсэн шинэчлэгчдийг хаан ширээний тогтвортой байдал болон улс үндэстний заналт дайсан гэж буруутган хүйс тэмтрэх сайхан боломжийг олгов. {АМ 224.3} 
    

    
      
    

    
      Шинэчлэлийн анд нөхөр, дайсны аль аль нь ч мэдэгдээгүй нэгэн хүн ухуулах хуудсыг хааны амралтын өргөөний хаалганд хавчуулсан байлаа. Хаан үүнд нь ихэд уурсав. Энэ хуудсанд олон зууны туршид олны хүндэтгэлийг хүлээсэн мухар сүсгийг хайр найргүй шүүмжилсэн байлаа. Эдгээр цагаа олоогүй, сэтгэл сэрдхийлгэм шүүмжлэлийг хааны хаалганд эрээ цээргүй шургуулсан байдал хааны уур хилэнг бадраав. Хаан хэсэг зуур хэлэх үгээ олж ядан, чичирч, дуугүй зогсов. Тэгээд уурандаа автсан хаан «Лютерын талыг баримталдаг хэмээн сэжиглэгдсэн бүгдийг баривчил. Би тэднийг бүгдийг нь хөнөөх болно” гэж айлджээ.—Ibid., b. 4, ch. 10. Зарлиг гарав. Хаан Ромын талд бүрэн нэгдэхээр шийджээ.{АМ 225.1} 
    

    
      
    

    
      Тэр даруй Парисын бүс Лютерыг дэмжигчдийг баривчлах ажиллагаа явуулав. Итгэгчдийг нууц цуглаанд урьсан Шинэчлэгдсэн итгэлийн дагалдагч, уран дархан эхэлж баригдсан бөгөөд түүнийг галд шатаана хэмээн сүрдүүлж папын элчүүдийг Протестант айл бүрт хүргэж өгөхийг шаарджээ. Тэрээр эхлээд татгалзсан ч эцэст нь галд шатаагдахаас айж ах дүүсээ барьж өгөв. Олон тооны санваартнууд, утлага зөөгчид, сүмийн зэрэгтнүүд, ард иргэд, цэргүүдээ дагуулсан хааны мөрдөгч Моурин урвагчийг дагуулан, хотын гудамжуудыг алгуурхнаар самнаж байлаа. Энэхүү үйл ажиллагааг «Ариун ёслол” гэж нэрлэн, ариун зоогийн ёслолыг гутаасны төлөө хэрэгжүүлжээ. Лютерын хөдөлгөөнийг дэмжигчийн гэрт дөхөж ирээд, урвагч үг хэлэлгүйгээр нууц дохио өгөв. Энэ үед жагсаал зогсож, айлд дайран орж, гэр бүлийн бүх гишүүдийг чирч гарган гинжлээд, дараагийн хүнээ олзлохоор цааш явав. Тэд «Их бага гэлтгүй, ямар ч хүнийг өршөөлгүй Парисын Их Сургуулийн багш нарыг ч хэлтрүүлээгүй ... Моурин хотыг бүхэлд нь донсолгосон ... Тэр цаг үе бол айдас бүрхсэн цаг мөч байлаа.»—Ibid., b. 4, ch. 10.{AM 225.2} 
    

    
      
    

    
      Хохирогчдыг хэрцгийгээр тамлан алж байсан бөгөөд цаазалж буй хүмүүсийг удаан тарчлаахын тулд галыг нь зориуд бага түлэх үүрэг өгсөн байлаа. Гэвч тэд ялалт байгуулагчдын үхлээр үхсэн юм. Тэдний тууштай байдал үл ганхаж, тэд амар тайвнаа алдаагүй. Шинэчлэгчдийн бат итгэлийг алдуулж чадаагүй мөрдөгчид ялагдсанд тооцогдож байлаа. «Парис хотын дүүрэг бүхэнд асаасан түүдэг гал хэдэн өдрийн туршид тасралтгүй ассан бөгөөд хүмүүсийг хоморголон устгах явдал нь тэрс үзэлтнүүдийг айлган жигшүүлэх зорилготой байв. Гэвч энэ үйл явдал эцэстээ сайн мэдээнд ашигтайгаар эргэв. Шинэ үзэл санаа хүмүүсийг хэрхэн өөрчилдгийг Парис даяараа гэрчлэн харууллаа. Золиослогчдод зориулсан шиг хүч нөлөөтэй индэр өөр байгаагүй. Цаазын газар луу туугдаж байсан тэдний царай амар тайван, баяр хөөртэй байсан бөгөөд аймшигт галд шатаж буй тэдний эр зориг, хавчиж буй хүмүүсийг уучлан өршөөж байгаа нь уур хилэнг өрөвч сэтгэл, өс хонзонг хайр энэрэл болгон хувиргаж, сайн мэдээг хүлээн зөвшөөрөх уриа дуудлага болж байсан билээ.»—Wylie, b. 13, ch. 20.{АМ 22б.1} 
    

    
      
    

    
      Олон түмний уур хилэнг өдөөхийн тулд санваартнууд Протестантуудын эсрэг зүсэн бүрийн гүтгэлэг зохиож байлаа. Тэд Католикчуудыг хоморголон устгаж, хааныг суудлаас нь түлхэн унагаж, хаан эзний амийг хөнөөхийг завдаж байна хэмээн буруутгаж байв. Гүтгэлгүүд ямар ч баталгаагүй байлаа. Гэвч тэдний бузар мууг ёрлож хэлсэн үгс, огт өөр нөхцөл байдалд эсрэгээр биелэх боломжийг өгсөн юм. Гэмгүй Протестантуудыг хавчсан үйлдэл өөрсдөд нь хүнд ял болж, бузар зөгнөл нь хожим олон зууны туршид хаан, хааны удирдлага, ард иргэд дээр нь буулаа. Бусдыг гүтгэгч папын талыг баримтлагчид өөрсдөө гүтгэсэн бузар үйлсээ үйлдсэн юм. Протестант хөдөлгөөн бус харин түүнийг устгах үйл явц нь Францад гурван жилийн дараа зөгнөж байсан аймшигтай үйлдлүүдийг хэрэгжүүлсэн юм.{AM 226.2} 
    

    
      
    

    
      Хардалт, гүтгэлэг, айдас хүйдэс нийгмийн бүх давхаргыг нөмрөн авчээ. Олны айдас түгшүүр нэмэгдэхэд Лютерын сургаал дээд боловсролтой, нэр нөлөөтэй, өв тэгш зан чанартай хүмүүст хүчтэй нөлөө үзүүлж байв. Өндөр нэр хүндтэй албан тушаалууд гэнэтхэн хүнгүй хоосон болов. Урчууд, хэвлэн нийтлэгчид, их сургуулийн эрдэмтэн, профессор, зохиолчид, тэр бүү хэл шүүгчдийн орон тоо хоосров. Олон зуун хүн Парисаас дүрвэж, сайн дураараа цөллөгт явж энэ нь шинэчлэгдсэн итгэлд нааштай нөлөө үзүүлэв. Папын талынхан нөхцөл байдлыг харж, шинэчлэгчдийг дэмжигчид ямар их байсныг мэдээд гайхсан байв. Тэдний уур хилэн эрх мэдлийнх нь дор байсан дорд хүмүүс дээр буусан юм. Шоронгийн өрөө дүүрч, сайн мэдээг хүлээн зөвшөөрсөн хүмүүсийг шатаасан галын утаа агаар мандлыг харанхуйлсан мэт санагдаж байв.{АМ 227.1} 
    

    
      
    

    
      I Францис хаан арван зургадугаар зууны эхэнд боловсролыг дээдэлсэн сэргэлтийг эхлүүлсэн гэж өөрийгөө алдаршуулдаг. Тэрээр ордондоо газар газрын эрдэмтдийг цуглуулах дуртай байлаа. Түүний суралцах хүсэл тэмүүлэл, санваартнуудын харанхуй бүдүүлэг байдал, мухар сүсэгт тааламжгүй ханддаг зан чанар өөрчлөн шинэчлэлтийг тодорхой хэмжээнд хүлцэн тэвчихэд тус болсон юм. Гэвч тэрс үзлийг арчин хаях зорилгодоо хөтлөгдсөн энэ хаан Франц даяар хэвлэн нийтлэх ажлыг хориглосон зарлиг буулгажээ. I Францис хаан мэдлэг боловсрол, шашны гадуурхал хийгээд хавчлага, хэлмэгдүүлэлтийг зогсоох баталгаа болж чадаагүйн жишээг харуулав.(АМ 227.2) 
    

    
      
    

    
      Францууд, Протестантизмыг бүрэн устгах үйл хэрэгт тууштай хандахаа илэрхийлэн, олон нийтийг хамарсан хүндэтгэлтэй ёслолыг үйлдэв. Санваартнууд, Эзэний зоогийн ёслолыг буруутгасан хүмүүс Агуу Бурханыг гутаан доромжилсон тул тэдний цусаар эвлэрүүлэл хийж, ард түмнээ төлөөлж, олон нийтийн өмнө энэ аймшигт хэргийг хориглосон тушаал гаргахыг хаанаасаа шаардаж байлаа.{АМ 227.3} 
    

    
      
    

    
      1535 оны 1 сарын 21-ний өдөр энэхүү аймшигтай ёслолыг гүйцэтгэхээр тогтсон байлаа. Үндэстэн бүхэлдээ хоосон айдас, тэвчишгүй үзэн ядалтад автсан байв. Парис хотод өнцөг булан бүрээс олон хүн хуран цуглаж, гудамж талбайг дүүргэжээ. Тэр өдөр олныг хамарсан сүр дуулиантай жагсаал болох байв. Зам дагуух байшингууд гашуудлын дарцаг намируулж, айл бүрийн үүдэнд Эзэний зоогийн ёслолыг бэлгэдэн бамбар асаасан байлаа. Үүр цайхаас өмнө хааны ордонд жагсаал эхлэв. Эхлээд хамба нарын дарцаг, загалмай өргөсөн хүмүүс явсны дараа гартаа бамбар барьсан ард иргэд хоёр хоёроороо жагсав. Дараа нь даяанч санваартнуудын дөрвөн бүлэг, тус бүр онцгой хувцсаараа ялгаран жагсав. Араас нь олон алдарт шүтээнүүдийн зургийг барьсан хүмүүс цував. Сүүлд нь сүмийн зэрэгтнүүд ягаан, час улаан нөмрөг, чимэглэл ихтэй ганган хээнцэр хувцастай алхаж байв.{АМ 228.1} 
    

    
      
    

    
      «Сүр жавхлант саравчаар халхлагдсан Парисын хамба жагсаалыг тэргүүлж ... ах дүү дөрвөн тайж түүнийг дагалдаж байлаа. ... Жагсаалыг удирдагчдын араас хаан Францис ямар ч титэм, хааны нөмрөггүй явган явж байв.” «Толгой нүцгэн, газар ширтсэн, гартаа дэнлүү барьсан” Францын хаан «Гэмшиж байгаа дүр үзүүлж байв.»—Ibid., b. 13, ch. 21. Тэрээр зүрх сэтгэлийг нь бузарласан гэм нүглийн төлөө бус, гэмгүй хүмүүсийн цусыг урсгасны төлөө бус, харин Эзэний зоогийн ёслолыг буруутгасан ард иргэдийнхээ аймшигт гэм нүглийн төлөө тахилын ширээ болгоны өмнө очиж сөхрөн мөргөж явлаа. Түүний араас хатан, улсын тэргүүлэгчид гартаа бамбар барин алхаж байв.{АМ 228.2} 
    

    
      
    

    
      Тэр өдөр ёслолын дундуур хаан хамба нарын ордны их танхимд албатууддаа хандан, гашуудсан царай гаргаж, сэтгэл хөдөлгөм уран үгээр улс үндэстнийг нөмөрсөн «Гэмт хэрэг, доромжлол, уй гашуу, гутамшигт гашуудаж байгаагаа хэлэв.» Тэрээр ард иргэдээ Францыг сүйрүүлж буй хөнөөлт тэрс үзэлтнүүдийн хөдөлгөөнийг үндсээр нь устгах үйлсэд дэмжлэг үзүүлэхэд уриалан дуудлаа. Тэрээр «Эрхэмсэг ноёдоо, хэрэв миний бие ямар нэгэн байдлаар ялзарч муудах халдвар авсан бол түүнийг та нарт өгч тастуулах билээ. Мөн хэрэв үр хүүхдүүдийн маань нэг нь бузарлагдсан байвал би тэднийг өршөөхгүй ... Би түүнийг өөрийн гараар Бурханд зориулах байсан» гэв. Тэрээр ийнхүү хоолой зангируулан хэлэхэд цугласан олон бүхэлдээ уйлж нэгэн дуугаар «Бид Католик шашны төлөө амьдарч, үхэх болно” гэж хэлсэн юм.—D’Aubigne, History of the Reformation in Europe in the Time of Calvin, b. 4, ch. 12.{AM 228.3} 
    

    
      
    

    
      Үнэний гэрлийг хүлээн авахаас татгалзсан үндэстний харанхуй юутай аймшигтай байсан бэ? «Авралын уучлал» нигүүлсэл тэдэнд өгөгдсөн боловч, Франц улс Бурханы хүч чадал, ариун чанарыг харж, ард түмэн нь Түүний сайн сайханд дурлаж, хот тосгод болгонд Бурханы гэрэл цацарсан байхад тэд нүүрээ буруулж, гэрлээс илүү харанхуйг сонгожээ. Тэд тэнгэрийн бэлгийг цааш түлхсэн байна. Тэд хүссэн ёсоор мэхлэгдэн, бузар мууг сайн, сайныг бузар муу гэж нэрлэж байв. Тэд Бурханы хүмүүсийг хавчиж байгаагаа Түүнд үйлчилж байна гэж итгэж хүлээн авсан ч чин сэтгэл буруутгалыг мэдэрч байлаа. Мэхлэлтээс, зүрх сэтгэлийг нь, гэмгүй хүмүүсийн цусыг асгах буруугаас аврах үнэний гэрлээс тэд зориуд татгалзсан юм.{АМ 229.1} 
    

    
      
    

    
      Тэрс үзэлтнүүдийг үндсээр нь устгана гэж тангараг өргөж байсан сүмд гурван зууны дараа амьд Бурханыг бүрэн мартсан үндэстэн Оюун ухаан хэмээх Охин тэнгэрт мөргөжээ. Францын төлөөлөгчид амласнаа биелүүлэхийн тулд дахин жагсаал хийв. «Протестант Христэд итгэгчдийг амьдаар нь шатаах шонгуудыг босгож, хааныг ирэх үед тэдгээрийг асааж, залхаан цээрлүүлэх үйл ажиллагааг үзэж сонирхох хүмүүс багшралдан цуглахаар байв.»—Wylie, b. 13, ch. 21. Христийг гэрчилсэн хүмүүсийн зовлон шаналлыг үгээр илэрхийлэх аргагүй байсан ч, амиа алдаж буй хүмүүс итгэлээсээ татгалзаагүй билээ. Тэднийг нүглээ улайхыг тулган шаардахад «Би зөвхөн эртний эш үзүүлэгчид, элч нар, бүх ариун хүмүүсийн сүмийн итгэдэг зүйлсэд итгэдэг. Тамын бүх хүчийг ялан дийлэгч Бурханд би итгэдэг” гэж хариулж байв.—D’Aubigne, History of the Reformation in Europe in the Time of Calvin, b. 4, ch. 12.{AM 229.2} 
    

    
      
    

    
      Итгэгчдийг цаазаар авч буй газар бүрт жагсаал удааширч байлаа. Хүмүүс жагсаал эхэлсэн ордонд буцаж ирээд тарж, тухайн өдрийг амжилттай байлаа хэмээн сэтгэл ханаж, тэрс үзэлтнүүдийг устгах ажлыг амжилттай эхлүүлсэндээ бие биедээ баяр хүргэн, хаан сүмийн зэрэгтнүүд таран явцгаав. {AM 230 1} 
    

    
      
    

    
      Францын эсэргүүцсэн амар тайвны сайн мэдээ үндсээрээ устаж үр дагавар нь аймшигтай байлаа. Францчууд Өөрчлөн Шинэчлэгчдийг устгахаар сэтгэл шулуудсан өдрөөс хоёр зуун найман жилийн дараа буюу 1793 оны 1 сарын 21-ний өдөр огт өөр зорилготой жагсаалыг Парисын гудамжинд хийв. «Тэр үед хаан гол дүрд тоглож, хаа сайгүй үймээн, хашгираан дэгдлээ. Гэмт хэрэгтнүүдийг авчрахыг шаардан хашгирч байв. Тэнд цаазын тавцангуудыг босгосон байлаа. Тэр өдрийн жагсаал хааныг жигшүүртэйгээр залхаан цээрлүүлсэн байна. XVI Луис хаан цаазын ял гүйцэтгэгчид, харгалзагч нартаа чирэгдсээр цаазын тавцан дээр гарч ирэн, сүх хангинаж, толгой нь цаазын тавцан дээр өнхрөн унах хүртэл байдаг чадлаараа тэмцэв.»—Wylie, b. 13, ch. 21. Хаан ганцаараа цаазлуулаагүй, ойролцоогоор хоёр мянга найман зуун хүн аймшигт эсэргүүцлийн үр дүнд цаазлагдав.{АМ 230.2} 
    

    
      
    

    
      Өөрчлөн Шинэчлэлт дэлхий дахинд Библийг танилцуулснаар, Бурханы хуулийн заалтууд, Бурханы тушаал хүмүүний оюун ухаанд гүн шингэсэн юм. Хязгааргүй их Хайр хүмүүст тэнгэрийн зарлиг, зарчмуудыг мэдүүлэв. Энэ тухай Бурхан «Тиймээс та нар түүнийг сахиж, үйлдэгтүн. Тэгэх нь ард түмний өмнө та нарын мэргэн ухаан, та нарын ухаарал болно. Тэд эдгээр бүх зарлигийг сонсоод ‘Үнэхээр энэ агуу их үндэстэн бол мэргэн ухаантай, ухаарсан ард түмэн мөн’ хэмээн ярилцах болно” гэсэн билээ. Дэд Хууль 4:6. Франц, тэнгэрийн бэлгээс татгалзсанаар самуурал, сүйрлийн үрийг тарьж, оюун ухаандаа найдсан хүмүүсийн гаргадаг Хувьсгал, Үймээн самуунд автагдлаа.{АМ 230.3} 
    

    
      
    

    
      Ухуулах хуудаснаас болж хавчлага эхлэхээс өмнө эр зоригт, хичээнгүй Фарел төрсөн нутгаасаа дүрвэсэн байв. Тэрээр Швейцарьт очиж, Звинглийн үйл хэргийг дэмжиж, нөхцөл байдлыг Өөрчлөн Шинэчлэлтэд нааштайгаар тусахад нөлөөлсөн юм. Тэрээр амьдралынхаа хожмын өдрүүдийг тэнд өнгөрөөхдөө Францын Өөрчлөн Шинэчлэлтэд шийдвэрлэх нөлөө үзүүлжээ. Тэрээр цөллөгдсөн анхны жилдээ сайн мэдээг төрсөн нутагтаа дэлгэрүүлэхэд анхаарч байлаа. Тэрээр хилийн ойролцоо амьдардаг нутаг нэгтнүүддээ сургаал номлож, тэмцлийн үйл явдлыг соргогоор ажиглаж, урам зоригийн үгс, зөвлөгөөгөөрөө тусалж дэмжихээр шантралгүй ажилласан билээ. Тэрээр цөлөгдсөн хүмүүсийн тусламжтай Германы Өөрчлөн Шинэчлэгчдийн бүтээлийг Франц хэлээр °рчуулж, тэдгээрийг Франц Библийн хамт олон тоогоор хэвлэв. Тэрээр худалдаа эрхлэгчдээр дамжуулан, бүтээлүүдээ Франц даяар худалдаалсан юм. Тэд номын худалдаачдад бага үнэ санал болгосон ба тэдний аймшигтай санал худалдаачдын сонирхлыг төрүүлж чадсан байна.(АМ 231.1) 
    

    
      
    

    
      Фарел Швейцарьт жирийн сургуулийн багшаар ажиллаж байлаа. Тэрээр алслагдсан сүмд очиж хүүхдүүдэд хичээл зааж сургах ажилд шамдаж байв. Хүүхдүүд эцэг эхдээ нөлөөлнө гэж найдсан, тэрээр ерөнхий мэдлэгийн хажуугаар Библийн үнэнийг болгоомжтой зааж байлаа. Түүний нөлөөгөөр хүмүүс итгэсэн боловч санваартнууд ажлыг нь зогсоож, нутгийн мухар сүсэгт иргэд түүнийг эсэргүүцэж эхлэв. Санваартнууд амар тайван бус харин дайн дэгдэхийг хараад зааж буй зүйл чинь Христийн сайн мэдээ биш гэж үзэж байлаа.—Wylie, b. 14, ch. 3. Тэрээр Есүсийн анхны шавь нарын адил нэг хотод хавчигдвал дараагийн хот уруу явж байв. Тэрээр тосгоноос тосгон, хотоос хот дамжин явган явахдаа өлсөх үедээ өлсөж, даарах үедээ даарч, зовж зүдрэн, очсон газар бүртээ амиараа дэнчин тавьж байлаа. Тэрээр худалдаа наймааны газар, сүм дуган, цогчин дуганы индэр дээрээс хүртэл номлож байв. Фарел заримдаа хүнгүй шахам сүмд номлож, хүмүүст зодуулж, босож чадахгүй болдог байв. Гэвч тэр ажлаа үргэлжлүүлсээр байлаа. Үргэлж няцаагдаж байсан ч шантрахгүйгээр буцаж очсоор байсан тул нэгэн цагт папын цайз хэмээн тооцогдож байсан хот, тосгонууд сайн мэдээнд үүд хаалгаа нээж эхэлсэн юм. Түүний анх ажиллаж байсан бяцхан суурин шинэчлэгдсэн итгэлийг хүлээн авсан юм. Морат болон Нюкател хотууд Ромын ёс заншлаас татгалзаж, хуурамч шүтээнүүдийг сүмүүдээсээ зайлуулж байв. {АМ 231.2} 
    

    
      
    

    
      Фарел Женевт Протестант хөдөлгөөн байгуулахыг эртнээс хүсэж байв. Хэрэв энэ хотыг эзэмдэж чадвал Франц, Швейцарь, Италид Өөрчлөн Шинэчлэлтийг өрнүүлэх төв болох байсан юм. Тэрээр ийм зорилго өвөрлөснөөр зэргэлдээх олон тосгоныг шинэчлэлд нэгтгэх хүртлээ зүтгэсээр байв. Ийнхүү Фарел нэг найзаа дагуулан, Женевт ирлээ. Гэвч түүнд хоёрхон удаа номлол хийх боломж олджээ. Санваартнууд түүнийг эрх мэдэлтнүүдээр буруутгуулахаар оролдож, түүнийг шашны зөвлөлд хүчээр аваачин, амийг нь хороохоор нөмрөг доороо зэр зэвсэг нуусан байлаа. Танхимын гадна талд түүнийг зөвлөлийн хурлаас эсэн мэнд гарч ирвэл алах зорилготой уурлаж хилэгнэсэн, илд, шийдэм агссан олон хүн хүлээж байв. Зөвлөлийн танхимд тэргүүн тахилчид, зэвсэглэсэн цэргүүд байсан учир түүний амь аврагдсан юм. Тэрээр маргааш өглөө нь анд нөхрийн хамт нуур гатлан аюулгүй газарт хүргэгдэв. Ийнхүү Женевт сайн мэдээ түгээх түүний анхны оролдлого дуусгавар болжээ.{АМ 232.1} 
    

    
      
    

    
      Фарелын дараа дорд нэгэн сонсогдсон ба тэрээр Өөрчлөн Шинэчлэлтийг дэмжигчдэд хүртэл хүйтнээр гадуурхагдаж байв. Фарелын үгийг сонсохоос татгалзсан газар ийм хүн юу хийж чадах билээ? Итгэл дутмаг, туршлага муутай хүн, хүчтэй, зоригтой эрийн зугтахаас өөр аргагүйд хүргэсэн эсэргүүцлийг хэрхэн сөрөн зогсох байв? «Хүч чадлаар ч бус эрх мэдлээр ч бус, харин Миний сүнсээр> гэж түмэн цэргийн Эзэн айлдаж байна.» Зехариа 4:6. «Бурхан ... хүчит юмсыг ичээхийн тулд ертөнцийн мөхөс юмсыг сонгожээ.” «Яагаад гэвэл Бурханы мунхаглал нь хүмүүсээс илүү ухаалаг, Бурханы мөхөс байдал нь хүмүүсээс илүү хүчирхэг юм.” 1 Коринт 1:27, 25.{AM 232.2} 
    

    
      
    

    
      Фромент ажил үйлсээ сургуулийн багшаар эхлүүлсэн бөгөөд хүүхдүүд түүний сургууль дээр заасан үнэний үгийг гэрийнхэндээ зааж өгдөг байлаа. Удалгүй эцэг эхчүүд Библийн тайлбарыг сонсохоор ирдэг болж, улмаар сургуулийн танхим үгийг нь шимтэн сонсогчдоор дүүрэв. Шинэ Гэрээ болон бусад тараах материалыг чөлөөтэй тарааж байсан бөгөөд тэдгээр нь шинэ сургаалыг ирж сонсож, зүрхэлдэггүй хүмүүст хүрч чадсан юм. Тэрээр энэ бүхнээс болж зугтахаас аргагүй байдалд орсон ч түүний заасан үнэн хүмүүсийн оюун бодолд нөлөөлсөн байлаа. Тэрээр Өөрчлөн Шинэчлэлтийг үүсгэж чадсан бөгөөд шинэчлэлт цааш хүчээ авч, өргөжин тэлжээ. Номлогчид нутаг буцаж, тэдний хүчээр Протестант итгэл бишрэл Женевт үүсэн бий болсон юм.(АМ 232.3) 
    

    
      
    

    
      Калвиныг газар сайгүй явж, элдвийг үзэж туулсаар ирэх үед хотод нь Өөрчлөн Шинэчлэлт аль хэдийнэ тунхаглагдсан байлаа. Тэрээр төрсөн нутгаасаа буцан ирээд, Басел орох улаан зам дээр нь V Чарльс хааны цэргүүд байхыг харсан билээ. Тиймээс Женевээр дайрсан тойруу замаар явахаар болжээ.{АМ 233.1} 
    

    
      
    

    
      Фарел энэхүү санаандгүй айлчлалаасаа Бурханыг олж харлаа. Женев хэдийн шинэчлэгдсэн үнэнийг хүлээн зөвшөөрсөн тул тэнд хийх ажил туйлын их байлаа. Тэндхийн хүмүүс олноороо бус харин бие даан Бурханд итгэсэн тул хааны зарлигаар бус харин Ариун Сүнсний нөлөөгөөр зүрх сэтгэл, оюун ухааныг нь сэрээх шаардлагатай байв. Женевийн ард түмэн Ромын эрх мэдлийг орхисон ч Ромын ноёрхлын дор хөгжин цэцэглэсэн бузар үйлдлүүдээсээ салж чадаагүй байлаа. Энэ газарт сайн мэдээний цэвэр ариун зарчмыг зааж, Бурханы уриалан дуудаж буй зүй зохистой үйлчлэлд ард түмнийг бэлтгэх шаардлага байлаа.{АМ 233.2} 
    

    
      
    

    
      Фарел Калвинтай уулзаад, энэ хэрэгт хамтарч болох хүнтэй таарсан гэдэгтээ итгэлтэй байв. Тэрээр сайн мэдээ түгээгч залууг үлдэн ажиллахыг Бурханы нэрийг барин гуйв. Калвин болгоомжлон түдгэлзэж байв. Санаа зовдог, амар хялбар амьдралд дуртай тэрээр Женевийн ард түмний эр зоригтой, биеэ даасан, түрэмгийдүү зангаас эмээж байлаа. Тэрээр эрүүл мэнд нь муу ба эрдэмд шамдан суралцах хүсэлдээ удирдуулсан нь амар тайван амьдралыг эрж хайхад хүргэсэн байлаа. Тэрээр үзэгний үзүүрээр Өөрчлөн Шинэчлэлтийн үйл хэрэгт илүү тусалж чадна гэсэн бодолдоо хөтлөгдөн, судалгаа хийхэд тохиромжтой анир чимээгүй газарт очиж, бичээсээрээ дамжуулан, сүмүүдийг босгон, заавар зөвлөгөө өгөх хүсэлтэй байв. Гэвч Фарелын чин сэтгэлийн хүсэлт Бурханы дуудлага болж мэдрэгдсэн тул тэрээр саналыг нь татгалзаж чадаагүй юм. Энэ нь түүнд «Бурхан тэнгэрээс мутраа сунгаж, бат бариад, түүний орхижявахыг хүссэн газарт нь байрлуулсан мэт санагдсан байна.»—D’Aubigne, History of the Reformation in Europe in the Time of Calvin, b. 9, ch. 17.{AM 233.3} 
    

    
      
    

    
      Энэ үед Протестант үйл хэрэгт аймшигт аюул заналхийлж байлаа. Папын хараал, зүхэл Женевийг ниргэж, хүчирхэг гүрнүүд Швейцарийг хүйс тэмтрэнэ хэмээн сүрдүүлж байлаа. Хаад ноёд хүртэл бүхнийг сөхрүүлж сурсан Ромын хүчирхэг тогтолцоог энэхүү жижиг хот хэрхэн эсэргүүцэж чадах билээ? Дэлхийн агуу эзлэн түрэмгийлэгчдийн их цэргийг тэр яаж сөрж чадах билээ гэж асууж байв.{АМ 234.1} 
    

    
      
    

    
      Христэд итгэгч хаант улсууд Өөрчлөн Шинэчлэлтийн заналт дайснуудын гарт тарчилж байлаа. Өөрчлөн Шинэчлэлтийн анхны ялалт замхарч, Ром түүнийг бүрмөсөн устгахаар шинэ хүчнүүдийг элсүүлжээ. Тэр үед Ромын харгис хэрцгий, энэрэх сэтгэлгүй, хүчит баатрууд Иесүт нийгэмлэгийг байгуулжээ. Дэлхийн харилцаа холбоогоо тасалж, ашиг сонирхлоо огоорч, зүрх сэтгэлийн мэдрэмж, оюун ухаанаа гээсэн тэдэнд Ромоос өгсөн үүргийг биелүүлэхээс өөр дүрэм журам, хэм хэмжээ гэж байсангүй. Тэдэнд хүчээ зузаатгахаас өөр эрхэмлэх зүйл байдаггүй. Христийн сайн мэдээ, дагалдагчдадаа аюултай нүүр тулж, зовж, халуун хүйтэн, өлсгөлөн, хүнд хүчир хөдөлмөр, ядуу зүдүү байдлаас зүрхшээлгүй сүйрэл, шорон, цаазын тавцангийн өмнө үнэний тугийг өндөрт мандуулах чадварыг өгсөн юм. Ийм хүч чадалтай тулалдахын тулд Иесүтүүд ч шавь нараа аюулыг сөрж, үнэний хүч чадлыг хууран мэхлэлтээр эсэргүүцэх чадвартай болгон сургажээ. Тэдний хувьд жигшүүрт гэмт хэрэг, хэрээс хэтэрсэн хууран мэхлэлт, хувирахад хэцүү дүр гэж байхгүй. Мөнхийн ядуу, дорд амьдралаар амьдрах тангарагтай тэд Протестантизмыг түлхэн унагаж, папын хэмжээлшгүй эрх мэдлийг өргөмжлөхийн тулд эд баялаг, эрх мэдлийг олж авах нь тэргүүн зорилго нь байв.{АМ 234.2} 
    

    
      
    

    
      Тэр нийгэмлэгийн гишүүд олны өмнө ариун гэгээн дүр төрх гаргаж, эмнэлгүүдээр айлчилж, өвчтэй ядуусыг асарч, дэлхийн амьдралыг умартаж, сайныг үйлдсэн Есүсийн нэрийг эрхэмлэдэг мэт харагдана. Гэвч энэхүү гэмгүй дүр төрхийн цаана хөнөөлтэй, адгийн золигнууд нуугдсан байлаа. Энэ нийгэмлэгийн үндсэн зарчим нь үр дүн нь ямар ч үйлдлийг зөвтгөдөг гэсэн аймшигт үзэлтэй билээ. Энэ зарчмын дагуу худлаа хэлэх, хулгай хийх, хуурамч тангараг, аллага гэх мэт хэргүүд нь сүмийн ашиг сонирхолд нийцэж байгаа бол уучилж болохуйц төдийгүй, сайшаал хүртэх алдар гавьяа гэж тооцогдоно. Янз бүрээр зүсээ хувиргасан Иесүтүүд улс төрийн өндөр албан тушаал эзэлж, хаадын зөвлөх болтлоо дэвшиж, улс орны үйл хэргийг гартаа атгаж байв. Тэд тагнуул хийх гарц болдог байв. Тэд дээдсийн болон язгууртнуудын хүүхдүүдэд зориулан, дээд сургууль нээж, эгэл ардуудад зориулан жирийн сургууль байгуулж Протестант хүүхдүүдийг папын зан үйлд суралцуулдаг байв. Ромын ёс заншлууд, сүр жавхлан нь ухааныг мунхруулж, бодлыг эзэмдэх зорилготой учир эцэг эхийнхээ хөлс, цусаа урсган олж өгсөн эрх чөлөөг үр хүүхдүүд нь гаргуунд нь гаргаж байв. Иесүтүүд Европ даяар хурцтай тархаж, явсан газар бүртээ папын эрх мэдлийг өргөмжилж байлаа.{АМ 235.1} 
    

    
      
    

    
      Тэднийг хүч чадалтай болгохын тулд тэдэнд эрүү шүүлт явуулах эрх олгосон зарлиг гарчээ. Католик улс орнуудад олон нийт жигшил зэвүүцлээ илэрхийлж байгааг үл харгалзан, папын удирдагчид аймшигт эрүү шүүлт явуулж, гэгээн өдөр байж боломгүй залхаан цээрлүүлэлтийг нууц шорондоо тогтмол үйлддэг байв. Олон улс оронд тухайн улс орны цэцэг цэврүү болсон хамгийн цэвэр ариун, эрхэм дээд, оюунлаг, өндөр боловсролтой, итгэл бишрэлтэй, шаргуу зүтгэлтэй пастор, хөдөлмөрч, эх оронч ард иргэд, эрдэмтэн мэргэд, авьяаслаг уран бүтээлчид, чадварлаг гар урчууд нэг бол алуулж, нэг бол дүрвэхээс өөр аргагүй байдалд хүрч байлаа.{АМ 235.2} 
    

    
      
    

    
      Ром ийм арга замаар Өөрчлөн Шинэчлэлтийг галаар устгаж, хүмүүсийг Библиэс холдуулж, Харанхуйн Үеийн мунхруулга, мухар сүсгүүдийг дахин сэргээхийг оролдож байлаа. Гэвч Бурханы ивээлээр Лютерыг залгамжлуулах хүмүүсийн хичээл зүтгэлээр Протестант хөдөлгөөн ялагдал хүлээгээгүй юм. Энэ хөдөлгөөн ямар ч дээдсийн таалал, туслалцаанаас хараат байсангүй. Хамгийн өчүүхэн улс орнууд, дорой буурай үндэстнүүд хүртэл Бурханы хүчит бэхлэлт цайз болж байсан юм. Хүйс тэмтрэхээр заналхийлж буй дайснуудын дунд орших бяцхан Женев, агуу, чинээлэг хаанчлал болох Испаний дарангуйллын эсрэг тэмцэж байсан далайн эргийн Голланд зэрэг ганцаардаж, туйлдсан улсууд Өөрчлөн Шинэчлэлтийн ялалтыг байгуулж чадсан юм.{АМ 235.3} 
    

    
      
    

    
      Калвин гуч гаруй жилийн туршид Женевт үйлчилж, тэнд Библийн ёс суртахууныг баримталдаг анхны сүмийг байгуулж, улмаар Өөрчлөн Шинэчлэлтийн үйл хэргийг Европт өрнүүлсэн юм. Түүний олон нийтийг удирдсан ажил үйлс өөгүй, онол сургаалууд нь алдаагүй байгаагүй. Гэвч тэрээр тухайн цаг үед амин чухал үнэнийг түгээж, хурдацтай сэргэж байсан папын засаглалын эсрэг Протестантизмын зарчмуудыг тогтоож, шинэчлэгдсэн сүмүүдийг Ромын бардамнал, ялзралыг эсэргүүцэх энгийн даруу, цэвэр ариун амьдралаар тэтгэх гол хүч болгож чадсан билээ. {АМ 236.1} 
    

    
      
    

    
      Женев улсаас бүтээлүүд, бэлтгэгдсэн багш нар Шинэчлэгдсэн сургаалыг дэлгэрүүлэхээр илгээгдэж байв. Энэ газраас бүх дэлхийн хавчигдсан хүмүүс удирдамж, заавар зөвлөгөө, урам зоригоо авч байлаа. Калвины хот Баруун Европын хавчигдсан Өөрчлөн Шинэчлэгчдийн хоргодох газар болж байв. Улмаар олон зууны туршид үргэлжилсэн хавчлагын ширүүн салхи шуурганаас дүрвэсэн хүмүүс Женевийг зорих болов. Тэд гэр орноосоо дайжиж, ах дүүгээсээ хагацаж, өлсөж цангаж, шархдаж туйлдсан хүмүүсийг халуун дотноор хүлээн авч, халамжлан тусалдаг байв. Тэд амьдралаа олж харсан үрчилж авсан хотдоо ур чадвар, эрдэм мэдлэг, итгэл бишрэлээрээ ивээл болсон. Хоргодох газраа олсон хүмүүс Ромын дарангуйллыг эсэргүүцэхээр төрөлх нутаг руугаа буцаж явав. Зоригт Шотланд Өөрчлөн Шинэчлэгч Жонн Нокс, Английн цөөн тооны Пуританууд, Голланд, Испанийн Протестантууд болон Францын Хагунотсууд Женевээс төрсөн нутгийн харанхуй байдлыг гэрэлтүүлж, гийгүүлэхээр үнэний бамбарыг тээн явж байлаа.{АМ 236.2}
      

    

    
      13—Недерланд ба Скандинав
    

    
      
    

    
      Недерландад папын дарангуйлал эртнээс эрс шийдэмгий эсэр-гүүцэлтэй тулгарч байжээ. Лютерээс долоон зуун жилийн өмнө Ромын хамба Ромд элчингээр томилогдон ирээд, Ватиканы үнэн төрхийг таньж мэдсэн хоёр хамбын аймшиггүй дайралтад өртжээ. «Тэд Бурхан сүмээ хатан, сүйт бүсгүй болгож сүм, гэр бүлдээ зориулсан үүрдийн ивээл, хэзээ ч үл устах, доройтохгүй өргөл, мөнхийн титэм, хааны таягийг өгсөн.... Гэвч та нар энэ бүхнийг хулгайн олз мэт ашиглаж байна. Та Бурханы сүмд өндөрт заларч, сүргийг хоньчлохын оронд та догшин чоно шиг авир гаргаж байна.... Та өөрийгөө тэргүүн санваартан гэж итгүүлдэг ч дарангуйлагч шиг аашилдаг.... Та өөрийгөө боолын боол гэж нэрлэдэг ч үнэндээ эздийн эзэн болжээ. ... Та Бурханы хуулиудыг уландаа гишгэдэг.... Ариун Сүнс дэлхийн бүх сүмийг босгон байгуулдаг. ... Бидний иргэд нь болсон Бурханы хот тэнгэрийн бүх хязгаарт хүрдэг. Бурханы хот, ариун эш үзүүлэгчдийн Вавилон гэж нэрлэсэн хотоос илүү агуу. Вавилон тэнгэрлэг дүр эсгэж, өөрийгөө тэнгэрт тултал өргөмжилж, мэргэн ухаанаа үхэшгүй мөнх хэмээн бардамнаж, өөрийгөө ямар ч учир шалтгаангүйгээр алдаа гаргадаггүй, хэзээ ч алдашгүй мэргэн гэж тунхагладаг” хэмээн эрс шулуун хэлжээ.—Gerard Brandt, History of the Reformation in and About the Low Countries 1:6.{AM 237.1} 
    

    
      
    

    
      Зуун зууны туршид олон хүн дээрх эсэргүүцлийг илэрхийлж байсан юм. Олон газраар явж, янз бүрийн нэрээр дуудагддаг байсан Уолденсын сайн мэдээ түгээгчид, эртний багш нар явсан газар бүртээ сайн мэдээг дэлгэрүүлсээр Недерландад хүрчээ. Тэдний сургаал асар хурдацтай тарж байлаа. Тэд Уолденсын Библийг хэсэгчлэн, Герман хэл уруу орчуулжээ. Тэд «Библи агуу хүч чадалтай бөгөөд үнэний үгсээс өөр ямар ч мунхруулга, үлгэр домог, хоосон яриа, хууран мэхлэлт байхгүй. Ойлгоход хэцүү мэт боловч хичээвэл ойлгоход хялбар зөвт, ариун ёсыг зааж сургадаг» хэмээн тунхаглаж байлаа.—Ibid. 1:14. Эртний итгэлийн анд нөхөд арван хоёрдугаар зуунд ийнхүү бичиж байжээ.{АМ 238.1} 
    

    
      
    

    
      Ромын хавчлага эхэлсэн ч мөрдлөг хавчлага, эрүү шүүлтийн дунд итгэгчдийн тоо улам олширч, итгэгчид Библийг ямар ч алдаагүй эрх мэдэлтэй бөгөөд «Хэн ч хүчлүүлж итгэх ёсгүй бөгөөд харин номлолоор сэнхрэх ёстой” гэж тууштай зарлаж байлаа.—Martyn 2:87 {АМ 238.2} 
    

    
      
    

    
      Недерландад Лютерын сургаал итгэлийн үржил шимтэй хөрсөнд бат суулгагдаж үнэнч, бат итгэлтэй хүмүүс сайн мэдээг дэлгэрүүлэхээр гарч ирлээ. Голландын аймгуудаас Менно Симонс гэдэг хүн гарчээ. Тэрээр Католик боловсролтой, санваартны сахил хүртсэн ч Библийг огт мэддэггүй байсан бөгөөд тэрс үзэлтэй болохоос эмээн, Библийг унших дургүй байжээ. Тэрээр хүн ер бусын байдлаар хувирдаг гэсэн сургаалд эргэлзэн энэ мэдрэмжээ Сатаны сорилт гэж үзэн, гуйлт хийгээд наминчлалаар чөлөөлөгдөхийг оролдсон ч бүтсэнгүй. Тэрээр дотоод сэтгэл дэх буруушаах дууг намжаахын тулд ёс бус зүйлсийг бодож үзсэн ч ямар ч өөрчлөлт мэдрэгдсэнгүй. Иймээс хэсэг хугацааны дараа Шинэ Гэрээ, Лютерын бүтээлүүдийг уншиж эхэлснээр Шинэчлэгдсэн итгэлийг хүлээн авчээ. Тэрээр удалгүй зэргэлдээх тосгоны хүн дахин усан баталгаа хүртсэнээсээ болж цаазаар авахуулж байхыг харжээ. Энэ явдал түүнийг нярай хүүхдэд усан баталгаа хүртээх тухай Библиэс уншиж үзэхэд нөлөөлөв. Гэвч Бичээст энэ талаар ямар ч баталгаа байгаагүй бөгөөд харин усан баталгаа хүртэхэд итгэл болон гэмшил зайлшгүй шаардлагатай гэж бичсэн байлаа.(АМ 238.3) 
    

    
      
    

    
      Менно Ромын Сүмээс хөндийрч, шинэ итгэл бишрэлээ заан сургахад амьдралаа зориулав. Герман болон Недерландад хэт туйлшрагчид бий болж, санаанд багтамгүй, тэрс сургаалуудыг зааж, дэг журам, амгалан тайвныг алдагдуулж, хүчирхийлэл, бослого өдөөж байлаа. Менно эдгээр хөдөлгөөнүүдээс аймшигтай үр дүн гарахыг хараад, буруу сургаал, хэт туйлшрагчдын зэрлэг араншинг хатуу эсэргүүцэв. Хэт туйлшрагчдад уруу татагдсан боловч бузар сургаалуудаас нь татгалзсан хүн олон байв. Тэнд эртний Христэд итгэгчдийн залгамж халаа бо л ох У олд енсын сургаал номлогчдын үр жимс байжээ. Менно тэдэнд хичээнгүйлэн үйлчилж, амжилтанд хүрсэн юм. (AM 239 1) 
    

    
      
    

    
      Тэрээр хорин таван жил эхнэр хүүхдүүдтэйгээ аялж, үлэмжийн хүнд бэрхшээл, таагүй нөхцөл байдал, зовлон зүдгүүрийг амсаж байв. Тэрээр Недерланд болон Хойд Германаар аялж, дорд гаралтай хүмүүсийн дунд үйлчилсэн ба явсан газартаа хүчтэй нөлөө үзүүлж байлаа. Боловсрол нимгэн ч, уран цэцэн үгтэй тэрээр ноён нуруу, даруу дөлгөөн сэтгэл, эелдэг зан ааш, өөрийгөө захирах чадвар чин үнэнч итгэл бишрэлтэй, зааж сургаснаа амьдралаараа харуулсан, олны итгэлийг олсон хүн байлаа. Түүний дагалдагчдыг тараан бутаргаж, дарлаж байв. Тэд хэт туйлшрагч Мунстерчүүдээс болж үлэмж ихээр зовжээ. Гэвч түүний үйлчлэлээр олон хүн итгэлийн замаа олсон юм.{АМ 239.2} 
    

    
      
    

    
      Шинэчлэгдсэн сургаалыг бүх улс орноороо хүлээн авсан улс Недерландаас өөр хаана ч байсангүй. Тэдэн шиг их хавчлага үзсэн улс ч байхгүй байлаа. Германд V Чарльс хаан Өөрчлөн Шинэчлэлтийг хорьж, дагалдагчдыг нь галдан шатаахад бэлэн байсан ч, тайжууд түүний дарангуйлалд саад учруулж байв. Недерландад тэрээр илүү эрх мэдэлтэй байсан бөгөөд тэрээр хавчлагыг хэрэгжүүлэх олон зарлигуудыг ээлж дараалан гаргаж байлаа. Библийг унших, Библийн номлол сонсох тэр тухай цухас дурдах нь хүртэл үхлийн ялтай гэмт хэрэг гэж тооцогдож байв. Буруугаа хүлээн зөвшөөрсөн хүмүүсийг ч гэсэн шийтгэж байсан бөгөөд эр хүнийг сэлмээр, эмэгтэй хүнийг амьдаар нь булшилдаг байв. Чарльс болон II Филип хааны ноёрхлын цаг үед мянга мянган хүн амиа алдсан юм.{АМ 239.3} 
    

    
      
    

    
      Сүмийн ариун зоогийн ёслолоос зайлсхийж, гэртээ мөргөл үйлдсэн нэгэн гэр бүл тэр чигээрээ яллагдаж байлаа. Тэднийг гэртээ нууцаар юу үйлдэж байсныг байцаан шалгаахад учир мэдэхгүй бага хүү нь «Бид өвдөг сөгдөн, Бурханд оюун ухааныг маань гийгүүлж, гэм нүглүүдийг маань уучлахыг гуйн залбирдаг. Бид хааны төлөө, түүний хаанчлал хөгжин цэцэглэж, амьдрал нь аз жаргалаар дүүрэн байгаасай гэж залбирдаг. Бид сүмийн санваартнуудын төлөө, тэднийг Бурхан хамгаалаасай гэж залбирдаг” гэж хариулж байв.—Wylie, b. 18, ch. 6. Үүнийг сонссон зарим шүүгчид сэтгэл нь хөдөлсөн боловч аавыг нь хөвгүүдийн хамт галдан шатаах ял оноожээ. {AM 240.1} 
    

    
      
    

    
      Хавчигчдын уур хилэн амиа алдсан итгэгчдийн тоогоор хэмжигдэж байлаа. Зөвхөн эрчүүд төдийгүй, бүсгүйчүүд, залуу хатагтай нар хүртэл няцашгүй итгэл зоригтой байв. «Эхнэрүүд нөхрөө шатаж байхад дэргэд нь зогсоод, зовж байгаа түүнд тайтгарлын үгсийг шивнэж, сэтгэлийг нь сэргээх магтаалын дууг дуулж байлаа.” «Залуу эмэгтэйчүүд булшлуулах нүх, цаазын тавцан, шатаах галын зүг хуримаа хийх гэж буй мэт гоёлын хувцастай очиж байв.»—Ibid., b. 18, ch. 6.{АМ 240.2} 
    

    
      
    

    
      Эрт цагт хуурамч сургаалаар сайн мэдээг устгахыг хичээх бүр Христэд итгэгчдийн цусыг урсгах тусам тэд сайн үр болон ургаж байв. (See Tertullian, Apology, paragraph 50.) Хавчлага үнэнийг гэрчлэх гэрч нарын тоог олшруулж байлаа. Жилээс жилд идэвхжсэн ард түмний шийдэмгий байдалд хаан хилэгнэж, харгислалаа ихэсгэхийг шаардсан ч хүсэл нь талаар өнгөрчээ. Улбар Шар Уиллиам тайжийн дор Голландад Бурханд чөлөөтэй мөргөх эрх чөлөө бий болсон байна.{AM 240.3} 
    

    
      
    

    
      Итгэгчдийн цус урсах бүрт Пиедмонтын уулс дунд, Францын тал хөндийд, Голландын эрэг дээр сайн мэдээний үйл хэрэг хүчтэй өргөжсөөр байлаа. Харин Умард зүгийн улс гүрнүүд сайн мэдээг амар тайвнаар хүлээн авсан юм. Виттенбергийн оюутнууд гэр лүүгээ буцахдаа Скандинавт шинэчлэгдсэн итгэл бишрэлийг авчирчээ. Лютерын хэвлэгдсэн бүтээлүүд мөн гэрлийг түгээж байлаа. Умардын хатуу хөтүүг туулсан энгийн ард түмэн Ромын завхрал, бардамнал, мухар шүтлэгээс иүүрзз буруулж, цэвэр ариун, даруу байдал, Библийн амьдрал бэлэглэгч үнэнийг найр тавин угтан авчээ.{АМ 240.4} 
    

    
      
    

    
      «Денмаркын Өөрчлөн Шинэчлэгч” хэмээгддэг Таусен тариачны хүү байлаа. Хүү багаасаа оюун ухааны чадавхтай болохоо харуулж, эрдэм боловсролтой болох хүсэлтэй байсан ч санхүүгийн байдлаасаа суралцаж чадаагүй тул сүмд шавилан суужээ. Тэрээр цэвэр ариун, үнэнч шударга, тууштай зан чанараараа дээд үеийнхнийхээ тааллыг олжээ. Шалгалтын үеэр тэрээр ирээдүйд сүмд сайн үйлчлэх авьяас чадвартай болох нь харагдсан байна. Түүнийг Герман эсвэл Недерландын их сургуульд боловсрол эзэмшүүлэх шийдвэр гарчээ. Залуу оюутанд Виттенбергээс өөр газар луу явж болно гэсэн болзолтойгоор сургуулиа сонгох боломжийг олгожээ. Сүмийн удирдлагууд тэтгэлгээр сурч байгаа хүн тэрс үзлээр бохирдох ёсгүй гэж айлдав.{АМ241.1} 
    

    
      
    

    
      Таусен тухайн үед болон өнөө үед ч гэсэн Романизмын хүчтэй төв гэгддэг Кологн уруу явжээ. Удалгүй сургуулийнхаа багш нарын мухар шүтлэгт дургүйцэх болов. Энэ үед тэрээр Лютерын бичээсүүдийг олж авчээ. Таусен бичээсийг шимтэн, баярлан уншаад, Өөрчлөн Шинэчлэгчид хувьчлан шавь орохыг ихэд хүсэв. Гэвч ингэх нь сүмийн дээдсүүдийнхээ итгэлийг эвдэж, тэтгэлгээ алдах аюултай байлаа. Ийнхүү тэрээр шийдвэрээ гаргаж, Виттенбергт оюутан болохоор бүртгүүлэв.{АМ 241.2} 
    

    
      
    

    
      Тэрээр Денмаркт буцаж хийддээ эргэж иржээ. Хэн ч түүнийг Лютерын үзэл сурталтай гэж сэжиглэхгүй байлаа. Тэрээр нууцаа дэлгэлгүй анд нөхдөдөө сэжиг авахуулахгүйгээр хүмүүсийг цэвэр итгэл, илүү ариун амьдрал руу чиглүүлэхийг оролджээ. Тэрээр Библийг нээж, үнэн утгыг нь тайлбарлаад, Христийг нүгэлт хүний зөвт байдал болон авралын цорын ганц найдвар болохыг зааж өгдөг болжээ. Түүнийг Ромын эр зоригт хамгаалагч болно хэмээн найдлага тавьж байсан ахлагч үлэмж уурсан хилэгнэв. Ийнхүү түүнийг өөр сүмд шилжүүлж, хатуу хяналтын дор хорьжээ. {AM 241.3} 
    

    
      
    

    
      Гэвч удалгүй хэд хэдэн санваартан Протестант итгэлд нэгдсэнээ зарлахад нь түүний харгалзагчид айдаст автжээ. Таусен хоригдож буй өрөөнөөсөө үнэний мэдлэгийг зааж байлаа. Хэрэв Данийн сүмийн эцгүүд тэрс үзэлтнүүдийг хэрхэх талаар Ромын сүмийн арга барилыг эзэмшсэн бол Таусены дуу хоолой дахин хэзээ ч сонсогдохгүй болох байв. Тэд түүнийг амьдаар нь булшлахын оронд хийдээс хөөжээ. Ингээд тэд түүнийг захирах аргагүй болов. Энэ үед дөнгөж тунхаглагдсан хааны зарлиг шинэ сургаалыг зааж буй багш нарыг хамгаалсан юм. Таусен номлож эхлэв. Сүмүүд түүнд үүдээ нээж өгч, ард түмэн үгийг нь сонсохоор цуврах болов. Мөн бусад хүмүүс ч Бурханы үгийг номлож эхлэв. Дани хэлнээ орчуулагдсан Шинэ Гэрээ өргөн дэлгэрч байлаа. Энэ үйл хэргийг зогсоохыг оролдсон папын талынхан Денмарк шинэчлэгдсэн итгэлийг хүлээн авснаа зарлан тунхагласан нь сайн мэдээ түгээхэд түлхэц болжээ. {АМ 242.1} 
    

    
      
    

    
      Виттенбергийн уснаас ундаалсан Швед залуус амийн усыг эх орондоо авчирчээ. Шведийн Өөрчлөн Шинэчлэлтийн удирдагчид болох ах дүү Олаф, Лаурентус Петри хоёр Ореброг дахь төмрийн дархны хөвгүүд байсан бөгөөд тэд Лютер, Меланктон хоёрын дор суралцан, сурсан зүйлсээ тууштай зааж байлаа. Агуу Өөрчлөн Шинэчлэгчийн адил Олаф ард түмнийг гал цог, уран үгсээрээ удирдаж байхад Лаурентус Меланктон шиг судалж, бодож, аливаад тайвнаар ханддаг байлаа. Тэр хоёр хоёулаа итгэлтэй, теологийн өндөр мэдлэгтэй, үнэнийг тунхаглах мохошгүй эр зоригтой хүмүүс байв. Папынхан дуугүй харж суусангүй. Боловсролгүй, хуурамч шүтлэгтэй олныг Католик санваартнууд үймүүлж байлаа. Олаф Петри хоёр үргэлж танхай хүмүүсийн дайралтад өртөж, хэд хэдэн удаа арайхийн эсэн мэнд үлдсэн байна. Гэвч хаан Өөрчлөн Шинэчлэгчдийг таашааж, хамгаалалтандаа авсан юм. {AM 242.2} 
    

    
      
    

    
      Ромын сүмээр удирдуулж байсан ард түмэн ядууралд автаж, дарангуйлалд нэрвэгдэж байлаа. Тэд Бичээсүүдийг мэддэггүй. Оюун ухаанд ямар ч гэрэл өгдөггүй ёс заншил, гайхамшигт найдсан хүмүүс хуурамч үзэлтэй өвөг дээдсийнхээ мухар шүтлэг, ёс бус үйлүүдийг сахиж байлаа. Үндэстэн олон бүлгүүдэд хуваагдаж, хоорондоо эвлэршгүй зөрчил үүсгэснээс болж ард түмэн зовж байв. Төр, шашныг өөрчлөн шинэчлэхээр сэтгэл шулуудсан хаан Ромын эсрэг тулаандаа чадварлаг туслахуудыг дуртайяа нэгтгэж байв. (AM 243 1) 
    

    
      
    

    
      Хаан болон Шведийн удирдагчдын өмнө Олаф, Петри хоёр шинэчлэгдсэн итгэлийн сургаалуудыг Ромын багш нарын эсрэг тун чадварлаг хамгаалж байлаа. Тэрээр эцгүүдийн сургаалыг зөвхөн Бичээсүүдийн шалгуураар шүүх ёстой болохыг, мөн Библид дурдагдсан итгэлийн амин чухал сургаалууд нь энгийн, тодорхой бөгөөд бүх хүнд ойлгомжтой болохыг тунхаглаж байв. Христ «Миний сургаал бол Минийх биш, харин Намайг Илгээгчийнх” (Иохан 7:16) гэж айлдсан билээ. Мөн Паул хэрэв аливаа хүн хүлээн авснаас өөр ямар нэгэн сайн мэдээг тунхаглах аваас тэр хараагдсан гэж хэлж байв (Галат 1:8). Өөрчлөн Шинэчлэгч «Хүмүүс дур зоргоороо үлгэр зохиож, түүнийгээ авралд зайлшгүй шаардлагатай хэмээн бусдад тулгаж болох уу?” хэмээн асууж байлаа.—Wylie, b. 10, ch. 4. Тэрээр мөн Бурханы хуультай зөрчилдөж байгаа тохиолдолд сүмийн тушаал ямар ч эрх мэдэлгүй гээд, Өөрчлөн Шинэчлэлтийн агуу зарчим болох «Библи дангаараа” итгэл, амьдралын чиглүүлэгч гэж тунхагласан юм.(АМ 243.2) 
    

    
      
    

    
      Хэдий далд байсан ч энэхүү тэмцэл нь «Өөрчлөн Шинэчлэгчдийн далайц, бие бүрэлдхүүн ямар хүмүүсээс бүрдэж байсныг харуулдаг юм. Тэд бичиг үсэггүй, туйлширсан, чихэнд чийртэй үгсийг тунхагласан сөргөлдөгчид байгаагүй, харин ч эсрэгээрээ чадварлаг хүмүүс байв. Тэд Бурханы үгийг судлан, Библийн зэр зэвсгийг хэрхэн ашиглахаа мэддэг байв. Тэд үеийнхнээсээ илүү боловсролтой хүмүүс байлаа. Хэрэв бид зөвхөн Виттенберг, Цюрих зэрэг оюун ухааны төв болсон газруудад Лютер, Меланктон, Звингли, Оеколампадиус гэсэн алдартай хүмүүсээр Шинэчлэлийг хязгаарлавал энэ хүмүүсийг гайхалтай авьяас билиг, амжилтуудаар дүүрэн удирдагч байж тэдний доор байсан хүмүүс агуу байгаагүй хэмээн хэлэх байлаа. Харин Шведэд болсон үйл явдлыг ажиглавал Олаф, Лаурентус Петри зэрэг хүмүүсийг авч үзвэл, багш нараас нь эхлээд шавь нар нь гээд ямар олон хүн гарч ирэх бол?... Бид сайн мэдээний үнэнийг бүрэн эзэмшсэн, сургуулийн багш болон Ромын удирдагчдыг ядах юмгүй ялж чадах судлаачид, теологчдыг олж харах болно.»—Ibid., b. 10, ch. 4.{АМ 243.3} 
    

    
      
    

    
      Мэтгэлцээний үр дүнд Шведийн хаан Протестант итгэлийг хүлээн авч, улмаар үндэсний зөвлөл Шинэчлэлийг хүлээн зөвшөөрөв. Олаф, Петри Шинэ Гэрээг Швед хэлнээ орчуулж, хожим нь хааны хүсэлтээр Библийг бүхэлд нь орчуулах үүрэг авчээ. Ийнхүү Шведийн ард түмэн анх удаа Бурханы үгийг эх хэл дээрээ уншсан юм. Хаанчлал даяар пасторууд Бичээсүүдийг тайлбарлаж, сургуулийн сурагчдад Библи унших шийдвэрийг улсын дээд Зөвлөл гаргасан байна.{АМ 244.1} 
    

    
      
    

    
      Мунхаглал, мухар сүсгийн харанхуй, сайн мэдээний гэрэл гэгээнд алгуурхнаар баталгаатай шахагдсан юм. Ромын дарлалаас чөлөөлөгдсөн энэ үндэстэн урьдаас илүү хүч чадал, хөгжил цэцэглэлтэнд хүрчээ. Швед улс Протестант үйл хэргийн цайз хэрэм боллоо. Нэгэн зууны дараа энэхүү жижиг, сул дорой үндэстэн хүнд зовлонгийн цагт Гучин Жилийн Дайны аймшигт тэмцлээс Германыг аврахаар тусламжийн гараа сунгасан Европын цорын ганц улс болсон билээ. Умард Европын хаанчлалууд бүхэлдээ Ромын дарангуйлалд байв. Тэгэхэд Шведийн арми Германд папын ялалтыг няцааж, Калвинчууд болон Лютерчууд гэх Протестантуудад эрх чөлөөг өгсөн бөгөөд энэ нь Өөрчлөн Шинэчлэлтийг хүлээж авсан улс орнуудад чөлөөтэй сэтгэн бодох эрх чөлөөг сэргээж өгсөн юм. {AM 244.2} 
    

    
      
    

    

    
      
    

    
      14—Хожмын Англи Өөрчлөн Шинэчлэгчид
    

    
      
    

    
      Лютерын хориотой Библийг Германы ард түмэн нээх үед Тиндейл Бурханы Сүнсээр хөтлөгдөн, яг адил үйлсийг Англид хийхээр дуудагдсан байв. Виклифийн Библи Латин эхээс орчуулагдсан бөгөөд алдаа ихтэй байлаа. Энэ бүтээл нь хэвлэгдээгүй байсан бөгөөд хэвлэсэн тохиолдолд зөвхөн цөөн хэдэн чинээлэг, язгууртнууд л худалдан авч чадах байв. Лютерыг тунхгаа танилцуулахаас жилийн өмнө 1516 онд Ерасмус Шинэ Гэрээний Грек, Латин хувилбараа хэвлүүлжээ. Энэ бол Бурханы үг хүмүүсийн эх хэл дээр хэвлэгдэн гарсан анхны тохиолдол байв. Энэ орчуулга өмнөх орчуулгын алдааг засаж, илүү ойлгомжтой болсон байв. Энэ үйлс боловсролтой хүмүүсийн дунд үнэний мэдлэгийг нэмэгдүүлж, өөрчлөн шинэчлэлтийн үйл хэрэгт түлхэц өгөв. Гэвч эгэл ард түмэн Бурханы үгнээс тусгаарлагдсан хэвээр байлаа. Тиндейл Библийг ард түмэндээ хүргэх гэсэн Виклифийн үйл хэргийг гүйцээх тавилантай байжээ. (AM.245 1) 
    

    
      
    

    
      Хичээнгүй оюутан, үнэний чин үнэнч хайгуулчин Тиндейл сайн мэдээг Ерасмусын Грек Шинэ Гэрээнээс олж авсан байв. Тэрээр сүмийн бүх сургаалыг бичээсүүдээр шалгахыг шаардан, итгэл үнэмшлээ зоригтой номлож байв. Сүм Библийг, сүм л Библийг тайлбарлаж чадна гэсэн папынханд Тиндейл «Бүргэдэд ан агнахыг хэн зааж өгсөн бэ? Үнэнээр өлссөн хүүхдүүдээ Эцэгтэй Бичээсээр нь дамжуулан, уулзах боломжийг Бурхан зааж өгсөн. Та нар бидэнд бичээсүүдийг өгөх нь битгий хэл, тэдгээрийг биднээс нуусан, та нар л тэдгээрийг зааж сургасан хүмүүсийг галд шатааж, чадал чинь хүрвэл Бичээсүүдийг бүрмөсөн шатааж ч мэдэх юм» гэжхэлж байв.—D’Aubigne, History of the Reformation of the Sixteenth Century, b. 18, ch. 4. {AM 245.2} 
    

    
      
    

    
      Тиндейлийн номлол ард олны сонирхлыг татаж олон хүн үнэнийг хүлээн авчээ. Гэвч санваартнууд түүнийг анхааралдаа авсан байлаа. Түүнийг нутгаасаа явах үед тэд заналхийлэл болон гүтгэлгээрээ хийж бүтээсэн ажлыг нь нураахыг оролдож байв. Тэд энэ ажилдаа байнга амжилт олж байлаа. Тэрээр «Одоо яах вэ? Намайг нэг газар нь үр суулгаж байхад, дайсан ажлыг маань нурааж байна. Би хаа сайгүй зэрэг байж чадахгүй шүү дээ. Хэрэв Христэд итгэгчид эх хэл дээрээ Ариун Бичээсийг уншиж чаддагсан бол, тэд хууран мэхлэгчдийг эсэргүүцэж чадах болно. Библи байхгүй бол жирийн хүмүүст үнэнийг ойлгуулах ямар ч боломж алга» гэж хэлж байлаа.—Ibid., b. 18, ch. 4.{АМ 24б.1} 
    

    
      
    

    
      Ийнхүү тэрээр шинэ зорилгод эзэмдүүлэгдэх болов. Тэрээр «Ехува Бурханы сүмд Израиль хэл дээр Дуулал номыг уншдаг байсан. Тэгвэл сайн мэдээ Английн хэл дээр тунхаглагдаж болохгүй гэж үү? ... Үд дундын нар мандаж байхад сүм нар жаргасан мэт харанхуй байж болох уу? ... Христэд итгэгчид Шинэ Гэрээг эх хэл дээрээ унших ёстой” гэж учирлаж байв. Энэ тал дээр сүмийн эрдэмтэн мэргэд, багш нар санал нэгдэхгүй байв. Хүмүүс зөвхөн Библиэс үнэнийг суралцаж чадна. «Нэг нь нэг эрдэмтний үгийг эш татаж байхад нөгөөх нь өөр хүний үгийг эш татаж байв. Бүх зохиолчид бие биентэйгээ зөрчилдөж байлаа. Тэгвэл бид хэн зөв ярьж, хэн буруу ярьж байгааг нь хэрхэн ялгах вэ?... Зөвхөн Бурханы үгээр.»—Ibid., b. 18, ch. 4.{АМ246.2} 
    

    
      
    

    
      Удалгүй түүнтэй мэтгэлцэж байсан нэгэн боловсролтой Католик эрдэмтэн «Бид Бурханы хуульгүйгээр харин зөвхөн папын хуультай байхад илүү дээр амьдрах байв» хэмээн хэлэхэд Тиндейл түүнд «Би пап болон түүний хуулиудыг үгүйсгэж байна. Хэрэв Бурхан амийг минь хэлтрүүлбэл би хэдхэн жилийн дараа газар хагалж буй хүүхдийг хүртэл чамаас илүү Бичээсийг мэддэг болгоно” гэж хэлсэн байдаг.—Anderson, Annals of the English Bible, page 19.{AM 246.3} 
    

    
      
    

    
      Ард түмэндээ Шинэ Гэрээний Бичээсийг эх хэл дээр нь орчуулж өгөх түүний мөрөөдөл биелэгдэж, тэрээр цаг алдалгүй ажилдаа оржээ. Тэр хавчигдан, орон гэрээсээ дайжиж Лондонд очоод, тэндээ хэсэг хугацаанд сатааралгүй ажлаа үргэлжлүүлсэн байна. Гэвч папын хүчирхийлэл түүнийг дахин дайжихад хүргэв. Ийнхүү Англид ажиллах боломжгүй болоход тэрээр Германд толгой хорогдохоор шийджээ. Тийнхүү Германд Англи Шинэ Гэрээг хэвлэж эхлэв. Түүний ажил үйлс хоёр ч удаа зогссон ба түүний хэвлэлийг хориглоход хотоос хот уруу шилжин явж байлаа. Эцэст нь тэрээр хэдхэн жилийн өмнө Лютерын Зөвлөлийн өмнө сайн мэдээг хамгаалж байсан Вормс хотод иржээ. Тэр эртний хотод Өөрчлөн Шинэчлэлтийг дэмжигчид олон байсан тул Тиндейл зорьсон хэргээ саадгүй бүтээжээ. Удалгүй Шинэ Гэрээний гурван мянган хувь хэвлэлтээс гарч, тэрээр тухайн жилдээ өөр хувилбарыг хэвлэсэн байна. {АМ 246.4} 
    

    
      
    

    
      Т эрээр гал халуу н сэтгэ л, туу штай хичээл зүтгэлээр ажил хөдөлмөрөө үргэлжлүүлж байлаа. Английн эрх мэдэлтнүүд хил боомтуудаа өндөржүүлсэн бэлэн байдалтайгаар хамгаалж байсан ч Бурханы үг янз бүрийн арга замаар Лондонд хүрч, тэндээсээ өөр улс орнуудад тарж байлаа. Папынхан үнэнийг дарахаар оролдсон ч ямар ч амжилт олсонгүй. Нэгэн удаа Дурхамын хамба Тиндейлийн ажилд саад хийж, Бичээсийг устгах зорилгоор түүний анд нөхөр болох худалдаачнаас бүх Библийг нь худалдан авчээ. Гэтэл түүний төлсөн мөнгөөр Библийн илүү сайн хувилбарыг хэвлүүлэх ажил санхүүжигдсэн бөгөөд хэрэв хамба Библийг худалдан аваагүй бол уг хувилбарыг хэвлүүлж чадахгүй байв. Хожим Тиндейлийг хоригдож байхад «Библиэ хэвлүүлэх ажлыг ивээн тэтгэж байсан хүмүүсээ илчилбэл суллана” гэсэн болзол тавьж байжээ. Тэрээр Дурхамын хамба ямар ч хүнээс илүү тус хүргэсэн гэдгийг өчсөн байна. Зарагдахгүй байсан номыг их хэмжээний мөнгөөр худалдан авсан нь ажилд нь маш хүчтэй түлхэц болсон гэж хэлсэн билээ.{АМ 247.1} 
    

    
      
    

    
      Тиндейлийг дайснуудынх нь гарт тушааж, нэг удаа олон сараар шоронд хорьсон байна. Тэрээр эцэст нь итгэл бишрэлээ үхлээрээ гэрчилсэн юм. Гэвч түүний бэлдсэн итгэлийн зэвсэг бусад дайчдад өнөөг хүртэл тулалдах боломжийг өгсөн билээ.{АМ 247.2} 
    

    
      
    

    
      Латимер Библийг ард түмэнд эх хэл дээр нь индэр дээрээс унших ажлыг үргэлжлүүлсэн юм. Тэрээр Ариун Бичээсийн Зохиолч нь «Бурхан” хэмээв. Бичээс Зохиолчийн хүч чадал хийгээд мөнх оршихуйг танилцуулдаг юм. Бурханы ариун үгийг дагахаас өөр зам дэлхийн хаад, ноёд, шүүгч болон удирдагчдад байхгүй. «Бид замаа алдалгүй, Бурханы үгээр удирдуулах хэрэгтэй. Бүгдээрээ ... өвөг дээдсийнхээ замаар замналгүй, тэдний үйлдсэнийг үйлдэхгүй, харин хийх ёстой байсан зүйлсийг нь хийцгээе» гэжээ.—Hugh Latimer, «First Sermon Preached Before King Edward VI.»{AM 248.4} 
    

    
      
    

    
      Тиндейлийн үнэнч нөхөд болох Барнес, Фриц хоёр үнэнийг хамгаалахаар босжээ. Ритли болон Грамер тэдэнтэй нэгдсэн байна. Английн Өөрчлөн Шинэчлэгч удирдагчид боловсролтой хүмүүс байсан бөгөөд тэд Ромынхны дунд итгэл, урам зоригоороо өндөрт үнэлэгддэг байв. Тэд Ватиканы алдаа дутагдлыг нэвт мэдээд папыг эсэргүүцэж эхлэв. Тэд Вавилоны нууцуудыг мэддэг байсан тул папын эсрэг хийсэн гэрчлэлүүд нөлөөтэй байсан билээ.{АМ 248.2} 
    

    
      
    

    
      Латимер «Би нэг өвөрмөц асуулт асууя. Английн хамгийн хичээнгүй санваартан хэн бэ?... Намайг хэнийг нэрлэх бол гэж та нар их сонирхож байна.... Би та нарт хэлье. Энэ бол буг чөтгөр.... Тэрээр газар нутгаасаа гардаггүй, дуудах болгонд байрандаа байж, гэр орноо орхидоггүй. ... Тэр зүгээр суухгүй, байнга ажиллаж байдаг. ... Та нар түүнийг зүгээр суухыг харж чадахгүй гэдгийг би баталж чадна.... Буг чөтгөрийн байгаа газар, ... ном байхгүй ч маш олон лаа бий. Библи байхгүй боловч эрхи бий, сайн мэдээний гэрэл байхгүй ч лааны гэрэл бий, ..., Христийн загалмайг нууцалдаг мөртлөө, тамын галыг өргөмжилдөг, ... нүцгэн, ядуу, ядарсан нэгнийг хувцаслахгүй боловч хөрөг зураг цуглуулж, эд зүйлс эрдэнийн чулуугаар гоёдог, хүний зан заншил, хуулиудыг дээдлэх мөртлөө Бурханы ёс зан заншлууд, хамгийн ариун үгийг нь үл ойшоодог. ... Сүмийн зэрэгтнүүд, сатаны зангуу хорт ургамал тарьдаг шигээ сайн сургаалын үрийг тууштай тарьдаг ч болоосой!” хэмээсэн байна.—Ibid., «Sermon of the Plough.” (AM 248.3} 
    

    
      
    

    
      Уолденсчууд, Виклиф, Жонн Xacc, Лютер, Звингли хэмээх Өөрчлөн Шинэчлэгчид болон тэдэнтэй нэгдсэн хүмүүс Ариун Бичээсийг итгэл бишрэл амь амьдралыг захирах хамгийн мэргэн жишиг хэмээн чухалчилж байв. Тэд итгэл бишрэлийг эрхшээлдээ байлгах гэсэн пап, зөвлөл, сүмийн эцгүүд, хаадын эрх мэдлийг эсэргүүцэж байлаа. Тэдний хувьд Библи бол хамгийн чухал эрх мэдэл байсан бөгөөд тэд Библийн сургаалаар бүх сургаал тунхаглалыг шалгадаг байсан юм. Бурхан болон Түүний үг эдгээр ариун хүмүүст галд шатаагдан амиа алдахад хүч чадал нь болж байлаа. Латимер итгэлээсээ болж, шатаагдсан итгэлийн баатруудад хандан «Тайвширцгаа өнөөдөр бид Бурханы нигүүлслээр хэзээ ч бөхөж чадахгүй гэрэл болон Англид асах гэж байна” гэж тунхагласан байдаг.— Works of Hugh Latimer 1:8.{AM 249.4} 
    

    
      
    

    
      Колумба болон түүний хамтран зүтгэгчдийн тарьсан үнэний үрийг Шотландад бүрэн устгаж чадаагүй юм. Английн сүм Ромд удирдуулж байсан ч Шотландын сүмүүд хэдэн зууны туршид эрх чөлөөгөө хадгалсаар байжээ. Гэвч арван хоёрдугаар зуунд Шотландад Папын засаглал тогтож, өөр хаана ч байхгүй бүрэн эрхтэй болжээ. Ингэснээр өөр хаана ч байхгүй харанхуй нөмөрсөн ч үнэний гэрлийн цацаргууд түнэр харанхуйг нэвтлэн, ирээдүйн итгэл найдварыг өгчээ. Англиас Библи болон Виклифийн сургаалыг авч ирсэн Лолардууд сайн мэдээг түгээхэд том хувь нэмэр оруулж, зуун зууны туршид амьдрал болон үхлээрээ сайн мэдээг гэрчилж байв.{АМ 249.2} 
    

    
      
    

    
      Агуу Өөрчлөн Шинэчлэлтийг эхлэхэд Лютерын бүтээлүүд, Тиндейлийн Англи Шинэ Гэрээ хүмүүст хүрэлцээтэй байв. Тэд сүмийн эрх мэдэлтнүүдэд мэдэгдэхгүй уул талаар явж, Шотландад унтрах шахаж байсан үнэний бамбарыг дахин асааж, Ромын дөрвөн зууны дарангуйллын нөлөөг устгасан юм.{АМ 249.3} 
    

    
      
    

    
      Итгэлээ амиараа хамгаалагчдын цус энэхүү хөдөлгөөнд шинэ эрч хүчийг өгчээ. Папын удирдагчид үйл хэрэгт нь аюул учирсныг мэдээд Шотландын эрхэм нэр хүндтэй хөвгүүдийг амьдаар нь шатааж байв. Тэд индэр засаж, үхлийн ялтай хүмүүсийн эцсийн үг улс даяар сонсогдоход ард түмний зүрх сэтгэл эсэргүүцлээр дүүрч байлаа.{АМ 249.4} 
    

    
      
    

    
      Язгууртан гаралтай Хамилтон, Висхарт нар олон дагалдагчийнхаа хамт галд шатаагдан амь насаа алдав. Гэвч Висхартыг шатаах үед Шотланд дахь Папын засаглалд үхлийн цохилтыг өгөх, галд шатаавч нөлөө нь мөхөшгүй нэгэн гарч ирэв. {AM 250 1} 
    

    
      
    

    
      Жон Нокс сүмийн ёс заншил, мунхруулгуудаас холдож, Бурханы үгийн үнэнээр хооллох болжээ. Висхартын сургаал түүнийг Ромыг эсэргүүцэж, хавчигдсан Өөрчлөн Шинэчлэгчидтэй нэгдэх шийдвэрт НӨЛӨӨЛСӨН ЮМ. (АМ 250.2) 
    

    
      
    

    
      Анд нөхөд нь түүнийг номлогч болохыг хүсэхэд эхэндээ үүрэг хариуцлагаас нь зүрхшээж татгалзсан ч, хэдэн өдөр ганцаараа, өөртэйгөө тэмцэлдсэний эцэст номлол хийхийг хүлээн зөвшөөрчээ. Тэрээр энэ үүргийг хүлээн аваад, амьдралынхаа туршид шийдэмгий бөгөөд хугаршгүй урам зоригтойгоор урагшаа давшсан юм. Энэхүү үнэнч Өөрчлөн Шинэчлэгч хүнээс айж эмээгээгүй. Эргэн тойронд нь дүрэлзэн шатаж буй итгэлт хүмүүс хичээл зүтгэлийг нь улам ихээр эрчилж байлаа. Түүний дээр дарангуйлагчид сүхээ заналтайгаар далайж байхад ч Нокс баруун гараараа хүчтэй цохилт хийн, зүүн гараараа хуурамч шүтээнүүдийг нухчин дарж байв. {АМ 250.3} 
    

    
      
    

    
      Протестант олон удирдагчийн зоригийг мохоож байсан Шотландын хатан хаантай нүүр тулах үедээ Нокс үнэнийг хөдлөшгүйгээр гэрчилсэн юм. Тэрээр магтаалын үгст хууртаж, сүрдүүлгээс айгаагүй. Хатан хаан түүнийг тэрс үзэлд буруутгав. Хатан түүнийг хориглосон шашныг ард түмэнд зааж, ард түмэнд эрхэм дээдсийг хүндэтгэн дага гэсэн Бурханы тушаалыг зөрчихөд нөлөөлсөн гэж зарлав.{АМ 250.4} 
    

    
      
    

    
      Үүнд Нокс зоригтойгоор «Үнэн зөв шашин шүтэх эрх мэдэл хүч чадлаа хэзээ ч дэлхийн ихэс дээдсээс авч байгаагүй харин зөвхөн Бурханаас хүлээн авдаг тул ард түмэн итгэл бишрэлээ ихэс дээдсийнхээ дур таашаалаар хязгаарлуулах ёсгүй. Ихэс дээдсүүд Бурханы үнэн шашныг үл тоомсорлодог билээ. ... Хэрэв Абрахамын үр хүүхдүүд харьяанд нь орсон Фараоны шашныг дагасан бол өнөөдөр энэ дэлхий дээр ямар шашин ноёлж байх байсан бол?... Хэрэв элч нарын үеийн бүх хүмүүс Ромын хааны шашныг хүлээн зөвшөөрсөн бол эдүгээ дэлхийд ямар шашин ноёрхож байх байсан бол? Ард олон ихэс дээдэстээ захирагдах ёстой боловч тэдний шашин шүтлэгт захирагдах албагүй” гэжхариулав.{AM 250.5} 
    

    
      
    

    
      Тэгэхэд Мариа «Чи Бичээсүүдийг нэг янзаар, тэд (Ромын Католикууд) өөр янзаар тайлбарлаж байхад би хэнд итгэх болж байна, хэн үнэнийг тодорхойлж өгөх вэ?” хэмээн асуужээ.{АМ251.1} 
    

    
      
    

    
      Шинэчлэгч үүний хариуд «Үгээ тодорхой сургадаг Бурханд итгэ. Үг танд үнэнийг заадаг учраас хэн нэгэнд итгэх шаардлага байхгүй. Бурханы үг зааж сургадаг тун тодорхой. Ямар нэгэн үл ойлгогдох зүйл гарах аваас өөртэйгөө хэзээ ч зөрчилддөггүй. Ариун Сүнс Бичээсийн өөр хэсгээр тайлбарлаж өгдөг. Зориуд муйнхарлан үнэнийг эсэргүүцэхгүй бол үүнд эргэлзэх хэрэггүй» гэж хариулжээ.—David Laing, The Collected Works of John Knox, vol. 2, pp. 281, 284.(AM 251.2) 
    

    
      
    

    
      Аймшиггүй шинэчлэгчийн амь насаа үл хайрлан, хатан хаанд хэлсэн үгс ийм байв. Тэрээр нугаршгүй зоригтойгоор зорилгынхоо төлөө тэмцэж, Шотландыг Папын эрхшээлээс чөлөөлөх хүртэл залбирч, Эзэний төлөө тулалдсан юм.{АМ 251.3} 
    

    
      
    

    
      Англид Протестант урсгалыг үндэсний шашин болгон хүлээн зөвшөөрүүлэх үйл явдал хавчлагыг намжаасан ч бүрэн зогсоож чадаагүй. Ромын сургаалуудыг няцааж чадсан ч цөөнгүй сургаалууд нөлөөтэй байсаар байв. Англи, Папын хэмжээлшгүй эрх мэдлээс татгалзсан ч оронд нь хааныг сүмийн тэргүүнээр өргөмжилжээ. Английн сүмийн ёслолууд өнөөг хүртэл сайн мэдээний цэвэр ариун, эгэл жирийн үнэнээс хол байсаар байна. Шашны эрх чөлөөний агуу зарчмыг өнөөг хүртэл ухамсарласангүй. Хуурамч сургаалын эсрэг Ром жигшүүрт харгислал үйлдэхээ зогсоосон гэх боловч Протестант удирдагчид бусдыг хавчиж, Бурханд итгэл үнэмшлээрээ мөргөх хүний эрхийг хүлээн зөвшөөрөөгүй. Бүх хүн зохион байгуулагдсан сүмийн сургуулийг хүлээн зөвшөөрч, тогтоосон мөргөлийг үйлдэх шаардлагатай болжээ. Сүнстэй санал зөрсөн хүмүүс хэдэн зууны туршид их бага хэмжээгээр хавчигдсаар ирсэн билээ.{AM 251.4} 
    

    
      
    

    
      XVII зуунд олон мянган пастор ажлаасаа чөлөөлөгджээ. Ард түмэнд өндөр торгууль, шорон гяндан, цөллөгөөр далайлган, албан ёсны сүмийг тогтоосноор өөр шашны цуглаануудад оролцохыг хоригложээ. Бурханд мөргөхөөр цуглахаас татгалзаж чадаагүй итгэл бишрэлтэй хүмүүс харанхуй гудамжны мухарт, дээврийн хонгилд, заримдаа балар ойд шөнө дөлөөр цуглахаас өөр аргагүйд хүрч байлаа. Хавчигдан дүрвэсэн Эзэний хүүхдүүд Бурханы жинхэнэ сүм болох ойн гүнд цугларан залбирал магтаалаа өргөж байлаа. Тэд хэдий сонор сэрэмжтэй байсан ч итгэлийнхээ төлөө олноороо зовлон эдэлсэн юм. Шорон гяндангууд дүүрсэн байлаа. Гэр бүлүүд хагацаж, олон хүн харь оронд цөлөгдөв. Гэвч Бурхан ард түмэнтэйгээ хамт байсан бөгөөд хавчлага гэрчлэлийг нь зогсоож чадсангүй. Олон хүн далайн чанад дахь Америк тив уруу дүрвэж, Америкийн баталгаа сүр жавхлан болсон иргэний болон шашны эрх чөлөөний үндсийг тавьсан.(АМ 252.1) 
    

    
      
    

    
      Хавчлага нь элч нарын үеийнх шиг сайн мэдээг улам дэлгэрүүлэхэд нөлөөлж байв. Ёс бус бузар үйлдэлтэй гэмт хэрэгтнүүдээр дүүрсэн шоронд Жонн Бунион диваажингийн уур амьсгалыг мэдэрч, сүйрлийн орноос тэнгэрийн оронд зорчсон аяллын тухай гайхамшигтай зохиолоо туурвижээ. Бедфордын шоронд хоригдсон энэ хүн хоёр зууны туршид хүмүүсийн сэтгэл зүрхэнд нөлөөлсөн юм. Бунионы бичсэн «Аянчны Тэмдэглэл”, «Нүгэлтнүүдэд бялхаасан Нигүүлсэл” гэсэн бүтээлүүд олон хүнийг амийн зам руу хөтөлсөн билээ.{АМ 252.2} 
    

    
      
    

    
      Бакстер, Флавел, Аллейне болон бусад Христэд итгэх итгэл боловсролын арвин туршлагатай хүмүүс ариун хүмүүсийн итгэлийг хамгаалахаар баатарлагаар боссон юм. Дэлхийн удирдагчдыг хорьж, хуулийг зөрчсөн ч энэ хүмүүсийн байгуулсан гавьяа хэзээ ч мөхөхгүй. Флавелийн «Амийн ЭхБулаг” болон «НигүүлслийнАрга» гэсэн бүтээлүүд мянга мянган хүнд зүрх сэтгэлээ Христэд даатгахыг зааж сургасан юм. Бакстерийн «Шинэчлэгдсэн Пастор» зохиол Бурханы ажил сэргэхийг хүсэн мөрөөдсөн олон хүнд ивээл болж «Гэгээнтнүүдийн мөнхийн амралт ном нь Бурханы ард түмнийг мөнхийн амралт руу чиглүүлэхэд чухал үүрэг гүйцэтгэсэн юм.(АМ 252.3) 
    

    
      
    

    
      Зуун жилийн дараа үүсэн бий болсон сүнслэг харанхуй Уайтфелд болон ах дүү Вейсли нар Бурханы гэрлийг түгээхээр гарч ирлээ. Хатны хүлээн зөвшөөрсөн сүмийн удирдлага дор Английн ард түмэн мухар сүсэгтнүүдээс ялгагдахын аргагүй шашны доройтолд унав. Байгаль шүтэх шүтлэг сүмийн зэрэгтнүүдийн судлах дуртай сэдэв болж, дийлэнх нь энэ үзэл сургаалыг баримтлах болов. Дээдсийн хүрээнийхэн итгэл бишрэлийг үзэн ядаж, өөрсдийгөө туйлшралаас ангижирсан хэмээн бардамнах болов. Нийгмийн доод анги давхаргынхан харанхуй бүдүүлэг байсан тул гэм нүгэлдээ живж сүм уналтад автсан үнэнийг сэргээх итгэл хүсэл зориггүй байв. {АМ253.1} 
    

    
      
    

    
      Лютерын итгэлээр зөвтгөгдөх тухай агуу сургаал бараг мартагдаж, үйлсээрээ аврагдах итгэл бишрэл Ромын зарчмууд буцаж сэргэж байв. Тухайн үеийн сүмийн гишүүд байсан Уайфелд болон ах дүү Вейсли нар Бурханы тааллыг сэтгэлээсээ эрж хайдаг хүмүүс байсан бөгөөд тэд авралыг зөв зохистой амьдрал шашны зан үйлийг чандлан сахиснаар хүртдэг гэж заан сургадаг байжээ.{АМ 253.2} 
    

    
      
    

    
      Нэг удаа Чарльс Вейсли хүндээр өвчилж үхлээ хүлээн хэвтэж байхдаа мөнх амийн талаар ямар итгэл байгаа тухай асуулт хүлээн авчээ. Тэрээр асуултанд «Би Бурханд байдаг чадлаараа үйлчилсэн” гэж хариулсан юм. Энэ асуултыг асуусан найз нь хариултанд нь сэтгэл ханасангүйг мэдэрчээ. Вейсли «Миний хичээл зүтгэл итгэл найдварын баттай үндэс болж чадахгүй гэж үү? Бурхан миний хичээл зүтгэлүүдийг тооцох болов уу? Надад өөр юу ч байхгүй шүү дээ” гэж бодсон байдаг.—John Whitehead, Life of the Rev. Charles Wesley, page 102. Эвлэрүүллийг үүсгэж, Христийн aryy үйлсийг үл тоомсорлон, хүмүүсийн бодлыг авралын цорын ганц найдвар болох цовдлогдсон Аврагчаас хөндийрүүлсэн түнэр харанхуй сүмийг нөмөрсөн байлаа.(АМ 253.3) 
    

    
      
    

    
      Вейсли болон түүний нөхөд жинхэнэ итгэл бишрэл зүрх сэтгэлд оршдог бөгөөд Бурханы хууль, үг, үйл болон оюун бодолд нөлөөлдөг гэдгийг мэджээ. Зүрх сэтгэлийн ариусал, зүй зохистой гадаад байдалтай адил зайлшгүй чухал болохыг ухаарсан тэд шинэ амьдралыг чин сэтгэлээсээ эрэн хайж эхэлсэн юм. Тэд өөрсдийгөө үгүйсгэж, хайрлан энэрч, хүлцэнгүй байж, Бурханы таалалд нийцсэн ариун амьдралтай болох гэж чадах бүхнээ хийж байв. Гэвч тэд эрж хайж байснаа олж чадаагүй. Тэдний гэм нүглийн ялаас болон боолчлолоос салах гэсэн бүх оролдлого нь үр дүнгүй байв. Лютер Ерфуртын хорионд байхдаа үүнтэй адил зөрчлийг мэдэрч байсан юм. «Бурханы өмнө хүн хэрхэн зөвт байж чадах билээ?» (Иов 9:2) гэсэн асуулт түүний зүрхийг шаналгаж байв.{АМ 254.1} 
    

    
      
    

    
      Хэдийгээр мартагдсан ч Протестант хөдөлгөөний Бохемийн Христэд итгэгчдийн хэдэн зууны турш хамгаалж ирсэн тэнгэрлэг үнэний бамбар дахин бадран асах учиртай байв. Өөрчлөн Шинэчлэлтийн дараа Бохемийн Протестантууд Ромын хүчинд уусан оржээ. Үнэнээс хөндийрөхийг татгалзсан бүх хүн дүрвэхээс өөр аргагүйд хүрсэн юм. Тэдний зарим нь Саксонд хоргодож, эртний итгэлээ сахин, Христэд итгэгчдийн үр хүүхдүүд Вейсли болон түүний найзуудад үнэний гэрлийг түгээж өгсөн ЮМ. {AM 254.2} 
    

    
      
    

    
      Ах дүү Жонн, Чарльс Вейсли нар сүмд үйлчлэхээр дуудагдсаны дараа Америк уруу томилогджээ. Хөлөг онгоцон дээр хэсэг бүлэг Моравичууд аялж байв. Аялах үед хүчит шуурга дэгдэж үхэлтэй нүүр тулгарлаа. Жонн Вейсли Бурханы амар тайвныг огт мэдэрч чадаагүй юм. Гэтэл Моравын Герман харьцангуй тайван, итгэл зоригтой байлаа.{AM 254.3} 
    

    
      
    

    
      Тэрээр «Би тэдний зан байдал нь зөв сайн болохыг удаан ажиглан харсан юм. Тэд зорчигчдод ямар ч Англи хүний хийхгүй үйлчлэлийг сайн дураараа ямар ч шан харамж авалгүй гүйцэтгэж ямагт даруу төлөв байв. Үйлчлэл бардам занг ялан дийлэхэд тустай бөгөөд Аврагч тэдний төлөө хамаагүй ихийг хийж өгсөн гэж ярьж байлаа. Тэд өдөр бүр доромжлолыг үл тоож, даруу зангаа харуулж байв. Тэднийг түлхэж, цохиж унагасан ч тэд өчүүхэн ч гомдоллохгүйгээр холдон явдаг байв. Гэтэл тэдний айдас, бардам зан, уур хилэн, өшөө хорслоосоо үнэхээр ангижирч чадсан эсэхийг шалгах боломж гарав. Тэднийг магтаалын дуу дуулж байтал далайн давалгаа оволзож, хөлгийн бүхээгийг хэдэн хэсэг болгон эвдэж, их ус хөлгийг нөмрөн авч, хөлгийн зай завсар бүрээр цутган орж, бид далайн ёроолд живсэнтэй адил болов. Энэ Англичууд аймшигтайгаар хашхирч эхлэв. Гэтэл Германчууд тайвнаар дуугаа дуулсаар байлаа. Хожим нь тэднээс «Та нар айгаагүй юм уу?” гэж асуухад «Бурхандаа талархаж байна, айгаагүй» хэмээжээ. Би «Тэгвэл танай эмэгтэйчүүд, хүүхдүүд айгаагүй юу?” гэж дахин асуув. Гэтэл Герман хүн эелдгээр «Үгүй ээ, манай эмэгтэйчүүд, хүүхдүүд үхлээс айгаагүй» гэж хариулсан юм.»— Whitehead, Life of the Rev. John Wesley, vol. 2, page 10.{АМ255.1} 
    

    
      
    

    
      Вейсли Саваниад ирээд Моравичуудтай хэсэг хугацаанд хамт байж тэдний Христэд итгэх итгэл зан байдлыг ихэд хүндэтгэх болов. Английн сүмийн үхмэл байдлаас эрс ялгаатай байсан тул тэрээр «Бүх хүмүүс гүн хүндэтгэлтэй, үлэмж даруу байсан нь өнгөрсөн арван долоон зууныг мартаж, майхан оёдог Паул, загасчин Петр нарын адил улс төр, албархуу ёс заншлаас ангид, Сүнс болон хүч чадлаар дүүрсэн цуглаанд сууж байгаа мэт мэдрэмжийг өгчээ.»—Ibid., pages 11,12{АМ 255.2} 
    

    
      
    

    
      Вейсли Англи уруу буцах замдаа Морави номлогчийн заавраар Библийн итгэлд илүү тодорхой суралцжээ. Тэрээр аврагдахаар ажиллаж байгаа гэж бодохоо больж, «Дэлхийн нүглийг үүрэгч Бурханы Хурганд” бүрэн итгэх ёстойгоо ухаарч байв. Тэрээр Лондон дахь Моравичуудын нийгэмлэгийн уулзалтан дээр итгэгчийн зүрх сэтгэлийг Бурханы Сүнс хэрхэн өөрчилдөг тухай Лютерын бичсэн бичээсийг уншсан билээ. Лютерын үгийг уншсан Вейслигийн итгэл бадран асчээ. Тэрээр, «Миний зүрх сэтгэл ер бусын байдлаар дулаацсан. Би авралаа Христэд даатгаж, зөвхөн Христэд итгэж байгаагаа мэдэрч, Тэрээр миний нүглүүдийг үүрч, намайг нүгэл болон үхлийн хуулиас аварсан гэдгийг баттай мэдэж авсан” гэж бичсэн байдаг.—Ibid., page 52.{AM 255.3} 
    

    
      
    

    
      Вейсли олон жил зовж, тэмцэж өөрийгөө үгүйсгэж, зэмлэж, гутаан доромжилсон жилүүдийг өнгөрөөхдөө Бурханыг эрж хайж байжээ. Тэрээр Түүнийг олж, залбирал, мацаг барих, өглөг өгөх, өөрийгөө үгүйсгэх байдлаар олж авахыг оролдож байсан нигүүлсэл нь «Үнэгүй” бэлэг байсныг ухаарчээ.{АМ 25б.1} 
    

    
      
    

    
      Христэд итгэх ба итгэлтэй болсон түүний зүрх сэтгэл бүхэлдээ Бурханы үнэгүй нигүүлслийн тухай сайхан мэдээг бүх газар нутагт түгээх хүсэл эрмэлзлэлээр буцлав. Тэрээр «Дэлхийг би өөрийн сүм гэж үздэг. Дэлхийн аль ч хэсэгт байгаа авралын сайн мэдээг сонсохыг хүсэж буй бүхэнд сайн мэдээ түгээх нь надад оногдсон, чухал үүрэг юм» гэж хэлсэн байдаг.—Ibid., page 74.{АМ 256.2} 
    

    
      
    

    
      Тэрээр хатуу дэглэмтэй, өөрийгөө үгүйсгэсэн амьдралаа үргэлжлүүлсэн бөгөөд энэ үйлдэл нь түүний итгэлтэй болох бус харин итгэлийн үр дүн, ариун зан чанарыг төлөвшүүлэх бус харин ариун зан чанарын үр жимс болж байсан юм. Христийн өгсөн Бурханы уучлал нигүүлсэл бол итгэгчдийн найдвар бөгөөд Бурханы уучлал нигүүлсэл авсныг дуулгавартай байдал харуулдаг ажээ. Вейслигийн амьдрал түүний хүлээж авсан агуу үнэнийг тунхаглахад зориулагдсан бөгөөд Христийн эвлэрүүлгийн цусанд итгэснээр бид зөвтгөгдөж, Христийг дуурайсан амьдрал сайн үр жимсийг ургуулж, зүрх сэтгэлийг шинэчлэх Ариун Сүнсний хүч чадлын нөлөөг мэдрүүлдэг юм.{АМ 256.3} 
    

    
      
    

    
      Уайтвелд болон ах дүү Вейсли нар удаан хугацааны хөөрхийлөлтэй байдлаа ухамсарласнаар ирээдүйн үйл хэрэгт бэлтгэгдсэн бөгөөд Христийн сайн цэргүүд болж, хүнд бэрхийг даван туулах чадварыг эзэмшжээ. Тэд их сургуульд байхдаа, үйлчлэлээ эхлүүлж, үзэн ядалт, доромжлол, хавчлагатай нүүр тулсан юм. Тэднийг болон тэдэнтэй санаа нэгдсэн хүмүүсийг бурханлаг бус оюутнууд доромжлон, Методистууд хэмээн нэрийдсэн нь Англи болоод Америкийн хамгийн том урсгалын нэр болсон билээ. {АМ256.4} 
    

    
      
    

    
      Английн сүмийн гишүүн байсан тэд Английн сүмийн мөргөлийн хэв маягт гүн баригдсан ч Эзэн үгээрээ дамжуулан, илүү өндөр жишгийг тогтоон өгчээ. Ариун Сүнс тэдэнд Христ болон цовдлогдсон Түүнийг л номлохыг уриалсан юм. Дээдийн Дээд Нэгэний хүч тэдэнтэй хамт байлаа. Мянга мянган хүн гэм нүглээ ухаарч, чин сэтгэлээсээ өөрчлөгдөн, Бурханы хоньдыг хомхой чононуудаас хамгаалах зайлшгүй шаардлагатай байв. Вейслид шинэ урсгал үүсгэх санаа байгаагүй ч Методист Холбоо гэсэн нэрийн дор үйл ажиллагаагаа зохион байгуулж байв.{АМ 257.1} 
    

    
      
    

    
      Зохион байгуулагдсан сүмийн зүгээс үзүүлж буй эсэргүүцэл нь хатуу бөгөөд ойлгомжгүй байсан ч Бурхан мэргэн ухаанаараа бүхнийг зохицуулж, өөрчлөн шинэчлэлтийг сүм дотроос эхлүүлжээ. Хэрэв өөрчлөлт гаднаас ирсэн бол хэрэгтэй газраа нөлөөлж чадахгүй байх байв. Харин өөрчлөлтийг номлогчид нь сүмийн гишүүд байсан бөгөөд сүм дотор боломжоороо үйлчилж, бусдад хаалттай байсан үүдээр үнэнийг оруулж ирэв. Сүмийн зарим зэрэгтнүүд ёс суртахууны хүлээснээсээ ангижирч, сүмдээ гал цогтой номлогчид болов. Хатуу чанга, албархуу дэг жаягт баригдсан сүмүүд амь орж эхэллээ. {АМ 257.2} 
    

    
      
    

    
      Вейслийн цаг үед сүмийн түүхийн бусад үеүдтэй адил янз бүрийн бэлэг авьяастай хүмүүс үйлчилж байв. Тэд сургаал бүр дээрээ нэгдэж байгаагүй ч Бурханы Сүнсээр удирдуулж, хүмүүсийг Христэд итгүүлэх агуу зорилгоор нэгдсэн байна. Уайтфелд болон ах дүү Вейсли нарын дунд хагарал үүссэн боловч Христээс даруу зан байдлыг суралцсан тул бие биенээ хүлцэж, хайраар эвлэрцгээжээ. Худал хуурмаг байдал, гэм нүгэл газар сайгүй дэлгэрсэн ч гэм нүгэлтнүүд олноороо мөхөж байхад тэдэнд мэтгэлцэх цаг алга байв.{АМ 257.3} 
    

    
      
    

    
      Бурханы зарц нар бартаатай зам туулсан юм. Боловсрол, нөлөөтэй хүмүүс тэднийг эсрэгүүцэж байлаа. Сүмийн олон зэрэгтэн тэдний эсрэг хүч хэрэглэхээр шийдсэнээ зарласны дараа сүмүүд цэвэр ариун итгэл, ариун номлогчдод хаалгаа хааж байв. Тэднийг индэр дээрээс буулгах санваартнуудын оролдлого нь харанхуй, бүдүүлэг, бузар булай байлаа. Жонн Вейсли Бурханы нигүүлслээр олон удаа үхлээс аврагдаж байв. Олон түмэн уурсаж, түүнд аврагдах боломжгүй болох үед тэнгэр элч хүн дүрээр гарч ирснийг хурсан олон мэдэрч, Христийн шавь аюулаас зугтаж чадсан юм.(АМ 258.1} 
    

    
      
    

    
      Уур бухимдалд автсан олны гараас хэрхэн мултарсан тухайгаа Вейсли «Биднийг эгц, халтиргаатай замаар хот уруу уруудаж явахад хүмүүс намайг доош түлхэхийг оролдож байсан юм. Тэгэхэд би унавал дахин босож чадах эсэхдээ эргэлзэж байв. Гэвч аюулаас мултрах хүртлээ би нэг ч бүдрээгүй, бас нэг ч хальтираагүй.... Олон хүн миний мөр болон хувцаснаас минь барьж авахыг оролдсон ч тэд чадаагүй. Зөвхөн ганц хүн миний хүрэмний халааснаас зуурч авахад халаас маань хоромхон зуур тасарч гарт нь үлдсэн юм. Дотор нь байсан банкны мэдэгдэх хуудас хоёр хэсэг болсон байлаа. ... Ард зогсож байсан нэгэн булиа эр намайг царс модны мөчрөөр хэдэн удаа цохисон. Хэрэв тэр миний дагзыг онож цохисон бол энэ хорвоогийн зовлонгоос минь бүрмөсөн ангижруулах байв. Надад баруун зүүн тийш бултах боломж байгаагүй ч яагаад ч юм, бүү мэд тэр хүн намайг оноогүй билээ. ... Өөр нэг хүн намайг гүйцэж ирээд, гараа далайсан боловч толгойг минь илээд ‘Ямар зөөлхөн үстэй юм бэ!’ гэсээр хоцорсон ... Зүрх сэтгэлээрээ өөрчлөгдсөн анхны хүмүүс нь байнга зодоон цохион хийж явдаг хотын эрчүүд байсан бөгөөд тэдний нэг нь шар айрагны мухлаг дахь зодоонд бүх хүнийг ялсан эр байлаа....{АМ 258.2} 
    

    
      
    

    
      «Бурхан биднийг ямар их нигүүлслээр Өөрийн хүслийг биелүүлэхээр бэлтгэж байдаг юм бэ! Хоёр жилийн өмнө нэг хүн тоосгоор мөрийг минь цохисон. Жилийн дараа чулуу духыг минь оносон. Өнгөрсөн сард цохиулж, өнөө орой хоёр цохиулав. Нэг нь хотод орж ирэхээс өмнө, нөгөөх нь хотоос гарсны дараа болсон ч надад муу юм болоогүй. Гэвч нэг хүн цээжийг минь байдаг чадлаараа цохиж, өөр хүн цус амтагдтал цохисон. Тэднийг цохиход би тариан түрүүгээр цохиулсан чинээ өвдөлт мэдрээгүй.»—John Wesley, Works, vol. 3, pp. 297,298.{AM 259.1} 
    

    
      
    

    
      Анхны Методистууд өөрсдийг нь буруу ойлгож хилэгнэсэн сүмийн гишүүд, итгэл бишрэлгүй хүмүүсийн аль алинаас нь жигшил зэвүүцэл, хавчлагыг амсаж байсан сургаал номлогчид байв. Т эд тухайн үед шударгаар шүүдэггүй нэр төдий шүүхэд үргэлж дуудагддаг байлаа. Тэд үргэлж бусдын хүчирхийлэлд өртөж байв. Дээрэмчид айл бүрээр явж, тавилга эд хогшлуудыг нь эвдэж, хүссэн бүхнээ бусниулж, эр, эм, хүүхдүүд гэлтгүй бүгдийг хэрцгийлэн зодож байв. Зарим үед Методистууд айлуудын хаалга цонхыг эвдэлж, орон гэрийг нь дээрэмдэхийн тулд хүмүүсийг тодорхой цагт, тогтсон газар цуглахыг уриалсан заруудыг наадаг байлаа. Хүний болон тэнгэрийн хуулийг гажуудуулсан хүчирхийллүүдэд ямар ч буруу үүрүүлэхгүй өнгөрөөсөн байв. Гэм нүгэлтнүүдийг үхлийн замаас ариун, зөв руу хөтлөхийг хүссэн хүмүүсийн эсрэг зохион байгуулалттай хавчлага өдөөж байлаа. {АМ 259.2} 
    

    
      
    

    
      Жонн Вейсли өөрийг нь болон хамтрагчдыг нь эсэргүүцэж байсан тухай «Зарим хүн энэ хүмүүсийн сургаалуудыг хуурамч, алдаатай, хийрхэл, урьд сонсогдож байгаагүй цоо шинэ зүйл гэдэг. Мөн тэдгээрийг чөтгөр шуламын сургаал, туйлшрал, папын явуулга гэх мэтээр зарлан тунхаглаж байна. Энэ сургаалын үндэс болон мөчрүүд нь Библийг сургаалынх нь үндэс болохыг харуулдаг учраас энэ бүх гүтгэлэг үндэслэлгүй юм. Тиймээс Библийг үнэн гэж үзэж байгаа цагт тэдний сургаал нь хуурамч, эсвэл алдаатай байж таарахгүй.» «Гэвч бусад хүн ‘Энэ сургаал хэтэрхий хатуу юм. Диваажинд хүрэх замыг дэндүү хэцүү болгож байна’ гэж тунхагладаг. Энэ бол үнэндээ гол эсэргүүцэл нь бөгөөд бусад олон хэлбэрийн эсэргүүцлийн үндэс юм. Гэвч тэдний сургаал Диваажинд хүрэх замыг Эзэн, Түүний элч нарын тогтоосноос илүү хүнд хэцүү болгосон гэж үү? Тэдний сургаал Библийн сургаалаас хатуу гэж үү? Хамтдаа хэдэн эшлэлийг аваад үзье: ‘Чи бүх зүрх, бүх сэтгэл, бүх оюун ухаанаараа өөрийн Бурхан Эзэнээ хайрла.’ ‘Бодлогогүй хэлсэн үг бүрийнхээ төлөө хүмүүс шүүлтийн өдөр тайлагнах болно.’ ‘Иймээс та нар идэж, уухдаа, эсвэл юу ч хийсэн Бурханы алдрын төлөө бүхнийг хийгтүн.{АМ 259.3} 
    

    
      
    

    
      «Хэрэв тэдний сургаал дээрх эшлэлүүдээс илүү хатуу бол тэднийг буруутгаж болох юм. Гэвч энэ нь тийм биш гэдгийг бүгд мэдэж байгаа. Бурханы үгийн цэг, таслалыг өөрчлөхгүйгээр Бурханы үгийн хүчийг сулруулж болох уу? Хэрэв Бурханы тушаалын ариун аль нэг хэсгийг өөрчилбөл Бурханы нууцуудын нярав итгэмжит гэж тооцогдох болов уу? Үгүй. Бид Библид юуг ч нэмж, юуг ч хасаж болохгүй. Учир нь тэр бүх хүмүүст ‘Би та нарын таалалд нийцүүлэн Бичээсүүдийг дордуулж чадахгүй. Та нар Бурханы үгэнд нийц, үгүй бол мөнхөд сүйрэх болно’ гэж хэлэхээс өөр аргагүй. Тэд хатуу хандсан гэж бодож байна уу? Хэрхэн хатуу байсан бэ? Тэд өлссөн хүмүүсийг хооллож, нүцгэн хүмүүсийг хувцасладаггүй гэж үү? ‘Үгүй, тэд үргэлж сайныг үйлддэг. Гэвч тэд бусдыг шүүх үед ая тал хардаггүй! Учир нь тэд өөрсдийнх нь замыг хүлээн зөвшөөрөөгүй хүн аврагдахгүй гэж үздэг.’»—Ibid., vol. 3, рр. 152, 153.{АМ 260.1} 
    

    
      
    

    
      Вейслиг төрөхөөс өмнө Англид ноёлж байсан сүнслэг доройтол хуулийг үгүйсгэсэн номлолын үр дүн байв. Олон хүн Христ ёс суртахууны хуулийг үл тоомсорлосон учраас Христэд итгэгчид хууль сахих шаардлагагүй, итгэгч хүн «Сайн үйлсийн боолчлолоос чөлөөлөгдсөн» гэж зааж байв. Хүмүүс Бурханы хууль мөнх хүчин төгөлдөр байдаг гэдгийг хүлээн зөвшөөрсөн ч, зарим пасторууд ард түмэнд хуулийг дуулгавартай дагахыг уриалах ёсгүй, учир нь Бурханы аврахаар сонгосон хүмүүс «Тэнгэрлэг нигүүлслийн дийлдэшгүй хүчээр, өөрийн эрхгүй итгэл бишрэл, ёс суртахуунтай амьдралаар амьдрах болно.» Харин мөнхөд буруутгагдах тавилантай хүмүүст «Тэнгэрийн хуулийг дагах хүч байхгүй” гэж тунхаглаж байлаа. {AM 260.2} 
    

    
      
    

    
      Хүмүүс мөн «Аврагдахаар сонгогдсон хүмүүс уучлал нигүүлслээ, тэнгэрийн тааллыг алдах боломжгүй” гэсэн үзлийг баримтлагч зарим хүн «Тэдний үйлдсэн бузар үйлс нь үнэндээ гэм нүгэл биш, тэд тэнгэрийн хуулийг зөрчсөн гэж тооцогдохгүй бөгөөд тэд гэм нүглээ хүлээн зөвшөөрч гэмших ямар ч шаардлага байхгүй” (McClintock and Strong, Cyclopedia, art. «Antinomians.”) гэсэн жигшүүртэй дүгнэлтэд хүрсэн билээ. Тэд «Дэлхий дээрх тэнгэрийн хуулийг ноцтой зөрчсөнд тооцогдох” хамгийн бузар гэм нүглүүдийг Бурханаар сонгогдсон хүмүүсээр үйлдэгдсэн бол тэдгээр нь гэм нүгэлд тооцогдохгүй, «Учир нь сонгогдсон хүмүүс Бурханд жигшүүртэй, хуулинд цээртэй зүйл хийх боломжгүй юм. Энэ бол сонгогдсон хүмүүсийн чухал, онцгой шинж чанар юм» гэж тунхагласан байна. {AM 261.1} 
    

    
      
    

    
      Эдгээр хор уршигтай сургаалууд өнөөгийн алдартай боловсрол, теологийн зүтгэлтнүүдийн зөв шударгын жишиг болох тэнгэрийн өөрчлөгдөшгүй хууль гэж байхгүй, харин нийгэмд хүлээн зөвшөөрөгдсөн ёс суртахууны хэм хэмжээ гэж байдаг ба энэ хэм хэмжээ байнга өөрчлөгддөг гэж заадаг сургаалтай адилхан юм. Энэ бүх үзэл санааны ард тэнгэрийн гэм нүгэлгүй бүтээлүүдэд Бурханы хуулинд эргэлзэх бодлыг төрүүлэхээр хичээж байсан нэгэн нуугдаж байдаг.(АМ 261.2) 
    

    
      
    

    
      Бурхан хүний хувь тавиланг өөрчлөгдөшгүйгээр тогтоож өгдөг гэсэн хуурамч үзэл сургаал хүмүүсийг Бурханы хуулийг эсэргүүцэхэд нөлөөлсөн юм. Вейсли антиномиан (хуулийг эсэргүүцэгч) багш нарын алдааг тууштай эсэргүүцэж, антиномианизмын сургаалыг Бичээс үгүйсгэдэг болохыг харуулжээ. «Учир нь бүх хүмүүст авралыг бэлэглэх Бурханы нүгүүлслийг олж харсан.” «Авралын төлөвлөгөө нь бидний Аврагч Бурханы хувьд сайн бөгөөд тааламжтай юм. Тэрээр бүх хүмүүсийг аврагдаасай, үнэний мэдлэгийг аваасай гэж хүсдэг. Учир нь ганц Бурхан байдаг ба Бурхан болон хүмүүсийн хооронд ганц зууч байдаг. Тэр бол хүн болсон Христ Есүс билээ. Тэрээр бүгдийн төлөө золиос болсон.” Тит 2:11; 1 Тимот 2:3-6. Хүн бүхэнд аврагдах боломж өгөхийн тулд Бурханы Сүнс үнэгүйгээр өгөгддөг. «Жинхэнэ гэрэл” болох Христ «Ертөнцөд ирэх хүн бүрийг гэгээрүүлдэг.” Иохан 1:9. Хүмүүс амийн бэлгээс татгалзсанаар авралаа алдаж байна. (AM 261.3) 
    

    
      
    

    
      Христийн үхэл, Арван Хууль болон ёс заншлын хуулийг хүчингүй болгосон гэсэн үзлийн талаар Вейсли «Арван Хуулийн талаар эш үзүүлэгчдийн хэрэгжүүлсэн ёс суртахууны хуулийг Есүс хүчингүй болгоогүй. Бурханы хуулийг ямар нэгэн байдлаар өөрчлөх нь Есүсийн дэлхийд ирсэн зорилго биш. ‘Диваажингийн гэрчлэл болсон энэ хууль хэзээ ч устахгүй.... Энэ хууль дэлхийн эхлэлээс ‘Чулуун хавтан дээр бус’ харин Бүтээгчийн мутраар бүтээгдсэн хүний зүрх сэтгэлд сийлэгдсэн юм. Гэхдээ Бурханы гараар бичигдсэн хууль гэм нүглээс болж мартагдаж болох ч хүн сайн мууг ялгаж байгаа цагт хэзээ ч бүрэн устаж алга болохгүй. Бурханы хуулийн заалт бүхэн хүн төрөлхтний бүх цаг, бүх үеийн турш хүчин төгөлдөр байх болно. Хууль нь цаг хугацаа, орон зай хувиран өөрчлөгдөх нөхцөл байдлаас огт хамаарахгүй, зөвхөн Бурхан болон хүний мөн чанар болон харилцаанаас хамаарч хэрэгжих эсэх нь шийдэгдэнэ. {AM 262 1} 
    

    
      
    

    
      «‘Хэрэгсэхгүй болгохын тулд бус, харин гүйцэлдүүлэхийн тулд Би ирсэн’ ... гэж хэлсэн Есүс ямар ч эргэлзээгүйгээр (өмнөх болон дараах эшлэлийн дагуу) хүмүүсийн алдаа дутагдлаас үл шалтгаалан, Хуулийг бүрэн хэрэгжүүлэхээр ирсэн гэдгээ тодорхойлж байгаа юм. Тэрээр Би хуулийн ойлгомжгүй, эргэлзээтэй заалтуудыг тодорхой болгохоор ирлээ. Би хуулийн хэсэг тус бүрийн үнэн, жинхэнэ утгыг зарлан тунхаглаж, тушаал бүрийн урт, өргөнийг, өндөр, гүнийг, хуулийн мөчир салаа бүхний цэвэр ариун хийгээд сүнслэг мөн чанарыг харуулахаар ирлээ” гэж хэлсэн юм.—Wesley, sermon 25. (AM 262.2) 
    

    
      
    

    
      Вейсли хууль болон сайн мэдээ төгс нийцдэг талаар, «Хууль, сайн мэдээ хоёр хоорондоо нягт холбоотой юм. Хууль ямагт сайн мэдээний замыг засаж, биднийг сайн мэдээ рүү дагуулж байдаг ба сайн мэдээ нь биднийг хуулийг биелүүлэхэд тусалдаг юм. Хууль Бурхан болон хөршөө хайрлаж, төлөв даруу, ариун байхыг шаарддаг. Бид хуулийг биелүүлж чадахгүй гэдгээ ухаардаг. Хүний хувьд энэ нь боломжгүй боловч бид Бурханы хайр даруусган, төлөвшүүлж, ариун болгодгийг Бурханы амлалтыг сайн мэдээгээр мэддэг болсон юм. Бид ийнхүү сайн мэдээнээс зуурч авдаг. Бид итгэлээрээ Бурханы амлалтыг авдаг. Христ Есүст итгэх итгэлээр хуулийн өмнө бид зөвт шударга гэж тооцогддог... (AM 263 1) 
    

    
      
    

    
      «Христийн сайн мэдээний дайснууд хамгийн түрүүнд Хуулийг нээлттэй, ил тодоор шүүмжилсээр иржээ. Тэд хүмүүсийг хуулиас ганцыг бус, их бага гэлтгүй бүгдийг нь зөрчихийг шаарддаг. ... Энэхүү төөрөгдлийн хамгийн хачирхалтай нь хуулиас бүрэн татгалзсан, Түүний хуулийг үгүйсгэсэн хүмүүс энэ үйлдлээрээ Христэд хүндэтгэл үзүүлж, Түүнд тус болж байна хэмээн боддогт байна. Тэд Түүний сургаалуудыг устгах байдлаар Түүний алдар хүндийг нь өргөмжилж байна гэж боддог! Тэд Есүсийг ‘Амар байна уу, Багшаа? гээд үнссэн’ Иудастай адил хүндэтгэлийг үзүүлдэг юм. Христ тэднээс ‘Та нар үнсэлтээрээ Хүний Хүүг барьж өгч байна уу?’ гэж асуух бүрэн эрхтэй. Энэ нь Түүний цусны тухай ярьж, алдрын титмийг нь булааж, Түүнээс үнсэлтээрээ урваж байгаа хэрэг яахын аргагүй мөн. Ийм итгэл шууд болон шууд бус утгаар Бурханд дуулгаваргүй байхыг заах бөгөөд Христийг номлосон хирнээ Бурханы тушаалыг өчүүхэн ч болов үгүйсгэж, доройтуулж байгаа хэн ч буруутталаае мултарч чадахгүй» гэж хэлэв.—Ibid.(АМ 263.2) 
    

    
      
    

    
      Сайн мэдээ хуулийг хүчингүй болгосон гэж тунхаглагчдад Вейсли «Ийм үзлийг бид бүрэн үгүйсгэж байна. Энэ үзэл хуулийн анхны үүргийг үгүйсгэдэг юм. Хууль хүмүүст нүглийг нь ухааруулж, тамын ирмэг дээр зүүрмэглэж буй хүмүүсийг сэрээх зорилготой юм.” Элч Паул «Хуулиар нүглийн мэдлэг ирдэг”, «Хүн нүглээ хүлээн зөвшөөрөхөөс нааш Христийн цагаатгагч цусны хэрэгцээг ухаарахгүй.... Эзэн Өөрөө ‘Эрүүл хүмүүст эмч хэрэггүй, харин өвчтэй хүмүүст хэрэгтэй’ гэж хэлсэн шиг, зрүүл хүмүүст, эсвэл өөрсдийгөө эрүүл гэж бодож байгаа хүмүүст эмч хэрэггүй. Та эхлээд хүмүүсийг өвчтэй байгааг нь ойлгуулж өгөхгүй бол тэд таны эмчилгээнд талархахгүй. Зүрх сэтгэлээрээ эмтрээгүй, эмзэглэж байгаагүй хүмүүст Христийг танилцуулах гэж оролдох нь үр дүнгүй юм» гэжээ.—Ibid., sermon 35.{AM 264.1} 
    

    
      
    

    
      Ийнхүү Бурханы нигүүлслийн тухай сайн мэдээг тунхаглахдаа Вейсли Эзэний адил «Хуулийг өргөмжилж, хүндэтгэхэд” сургахыг чармайж байлаа. Тэрээр итгэмжтэйгээр Бурханы даалгасан ажлыг гүйцэтгэж, үйлчлэлийн гайхамшигтай үр дүнг харах завшаан олдсон юм. Тавь гаруй жил аялж, өнгөрөөсөн ная гаруй жилийн амьдралын төгсгөлд түүний үнэнч дагалдагчдын тоо хагас саяас илүү болсон байв. Түүний хөдөлмөрийн ачаар тоолж баршгүй хүмүүс гэм нүглийн сүйрэл, завхралаас ангижирч, гэгээлэг, цэвэр ариун амьдралыг олж авсан билээ. Түүний сургаалаар гүн гүнзгий, баялаг туршлага хуримтлуулсан, аврагдсан хүмүүсийн тоог Бурханы хаанчлалд халуун ам бүлээрээ цуглах хүртэл хэн ч мэдэхгүй. Түүний амьдрал Христэд итгэгч бүрт үнэлж баршгүй сургамжийг өгчээ. Христийн энэ зарцын итгэл, даруу зан, унтаршгүй гал цог, өөрийгөө огоорсон байдал, итгэл бишрэл өнөөгийн сүмүүдэд ч дэлгэрэх болтугай!{АМ 264.2} 
    

    
      
    

    

    
      
    

    
      15—Библи ба Францын Хувъсгал
    

    
      
    

    
      рд түмэнд Библийг танилцуулсан арван зургадугаар зууны Өөрчлөн Шинэчлэлт Европын бүх орнуудад түгжээ. Зарим үндэстнүүд, Өөрчлөн Шинэчлэгчдийг Тэнгэрээс илгээсэн элч адил баярлан хүлээн авав. Зарим улс орнуудад папын засаглал Өөрчлөн Шинэчлэлтийг амжилттайгаар зогсоож бидний гэрэл, өөрчлөгч хүч бүхэлдээ бөхсөн байв. Нэг улсад гэрэл нэвтэрсэн боловч, нөгөө улс гэрлийг хүлээж аваагүй. Үнэн худал хоёр олон зууны турш тэмцэлдэж байв. Эцэст нь бузар муу ялж, Диваажингийн гэрлийг хаан боогдуулжээ. «Гэрэл ертөнцөд ирэхэд хүмүүсийн үйлс бузар муу учир тэд харанхуйг гэрлээс илүү хайрласан тул яллагдсан.» Иохан 3:19. Тэр үндэстэн сонгосон замынхаа үр шимийг хүртэх болно. Бурханы уучлал нигүүлслийн бэлгийг үзэн ядсан ард түмнийг Бурханы Сүнс удирдахаа болино. Энэ нь бузар муу гүйцэд боловсорч, бузар муу газар авах боломж олгосон ба гэрлээс санаатай татгалзсан эцсийн үр жимс ямар байдгийг дэлхий харж байв.(АМ 265.1) 
    

    
      
    

    
      Библийн эсрэг аян дайн Франц улсад олон зууны туршид үргэлжилж, Хувьсгал гарах нөхцөлийг бүрдүүлсэн юм. Энэ аймшигт тэрслэлт нь Ромчууд Бичээсийг уншихыг хориглосны үр дүн байлаа. Хувьсгал папын баримталж байсан бодлогын үр дүнг дэлхийд урьд өмнө харж байгаагүйгээр харуулсан байна. Хувьсгал Ромын сүмийн мянга гаруй жилийн сургаалын үр дүнг бодитоор харуулж өгсөн юм.{АМ 265.2} 
    

    
      
    

    
      Папын засаглал, Бичээсийг хориглох тухай эш үзүүлэгчид зөгнөж байлаа. Илчлэлт номын бичигч «Нүглийн хүн” буюу папын ноёрхлоос болж Францад ямар асуудал үүсэхийг тодорхой зөгнөсөн байна.{АМ 266.1} 
    

    
      
    

    
      Эзэний тэнгэр элч «Тэд ариун хотыг дөчин хоёр сарын турш хөл дороо гишгэчих болно. Би хоёр гэрчдээ соёрхоно. Тэд таар өмсөөд мянга хоёр зуун жаран хоногийн турш эш үзүүлэх болно.... Тэднийг гэрчлэлээ дуусгахад ёроолгүй гүнээс гарч ирэгч нэгэн араатан тэдэнтэй тулалдаж, тэднийг дийлж алах болно. Тэдний цогцос нь, сүнсний хувьд Содом ба Египет гэж нэрлэгддэг агуу хотын гудамжинд хэвтэх болно. Тэнд мөн тэдний Эзэн цовдлогдсон билээ. ... Дэлхий дээр нутаглагчид тэднээс болж, баярлан хөөрч цэнгэцгээнэ. Тэд нэг нэгэндээ бэлэг илгээнэ. Учир нь энэ хоёр эш үзүүлэгч дэлхий дээр нутаглагчдыг тарчилгасан юм. Гурван хоног хагасын дараа Бурханаас амийн амьсгал гарч тэдний дотор ороход тэд хөл дээрээ зогсов. Тэднийг харж байсан хүмүүсийг үлэмжийн айдас нөмөрлөө» гэж өгүүлсэн байдаг. Илчлэлт 11:2-11.{AM 266.2} 
    

    
      
    

    
      Энд дурдсанаар «Дөчин хоёр сар” болон «Мянга хоёр зуун жаран хоног” гэсэн цаг хугацаа нь хоёул Христийн сүм Ромын дарангуйлал дор хэр хугацаанд зовохыг илэрхийлж байна. Папын мянга хоёр зуун жаран жилийн хэмжээлшгүй эзэрхийлэл МЭ 538 онд эхэлж 1798 онд төгсгөл болох учиртай байв. Энэ онд Францын цэрэг Ромд нэвтрэн орж, папыг хорьсон ба тэрээр цөллөгийг тэсэлгүй нас эцэслэв. Түүнээс хойш шинэ пап сонгогдсон ч папын засаглал хэзээ ч урьдын адил хүч нөлөөтэй байж чадаагүй юм.{АМ 266.3} 
    

    
      
    

    
      Сүм мянга хоёр зуун жаран жилийн бүх цаг үеүдэд хавчигдаж байгаагүй. Бурхан нигүүлслээрээ тэдний зовлонг багасгаж өгсөн билээ. Сүмийг нөмрөх «Агуу зовлонгийн» тухай Аврагч «Хэрэв тэр өдрүүдийг богиносгоогүйсэн бол нэг ч махан бие аврагдахгүй байх байсан. Харин сонгогдогчдын төлөө тэр өдрүүдийг богиносгоно” хэмээжээ. Матай 24:22. Өөрчлөн Шинэчлэлтийн нөлөөгөөр 1798 онд хавчлага төгсгөл болсон юм. {AM 266.4} 
    

    
      
    

    
      Хоёр гэрчийн тухай эш үзүүлэгч үргэлжлүүлэн «Эдгээр нь дэлхийн Эзэний өмнө буй хоёр чидун мод, хоёр дэнлүүний суур юм» гэж өгүүлсэн байдаг. Давид хаан «Таны үг бол миний хөл дэх дэнлүү, Миний зам дахь гэрэл юм» гэж хэлсэн байдаг. Илчлэлт 11:4; Дуулал 119:105. Хоёр гэрч гэдэг бол Хуучин, Шинэ Гэрээнээс бүрдсэн Бичээс юм. Хоёул Бурханы хуулийн гарал үүсэл, үүрд мөнх орших хүчийг гэрчилдэг билээ. Хоёул авралын төлөвлөгөөг гэрчлэн харуулдаг. Хуучин Гэрээний бэлгэдэл, тахилын ёс, эш үзүүллэгүүд нь Аврагч ирэхийг зөгнөж байлаа. Шинэ Гэрээний сайн мэдээ, захидлууд Аврагч хэрхэн ирэх бэлгэдэл, эш үзүүллэг хэрхэн биелснийг гэрчилдэг юм. {АМ 267.1} 
    

    
      
    

    
      «Тэд таар өмсөөд мянга хоёр зуун жаран хоногийн турш эш үзүүлэх болно.» Дээрх хугацааны ихэнхэд Бурханы гэрчүүд доройтож нууцлагдмал байдалтай байв. Пап үнэний үгийг ард түмнээс нуухыг оролдож, үнэний үгтэй үл нийцэх хуурамч гэрчүүдийг гаргаж ирсэн юм. Библийг шашны, төрийн эрх мэдэлтнүүд хориглож, сургаалуудыг нь гуйвуулж, ард түмнийг Библиэс холдуулахын тулд чөтгөр бүх аргаа хэрэглэж байсан ба ариун үнэнийг тунхагласан хүмүүс мөшгөгдөж, хоригдож, тамлуулж, гянданд хатаж, итгэлийнхээ төлөө алуулж, уулын хавцал, газрын гав, нүх сүв бүрт хоригдож байсан цаг үед эш үзүүллэгийн хоёр гэрчүүд таар нөмрөн, эш үзүүлцгээсэн юм. Хоёр гэрч ямартаа ч мянга хоёр зуун жаран жилийн туршид гэрчлэлээ хийж чадсан юм. Хамгийн харанхуй цаг үед хүртэл Бурханы үгийг хайрлаж, алдрынх нь төлөө цогтой тэмцэх итгэмжит хүмүүс байсаар байв. Энэ үнэнч зарц нарт Бурханы үнэнийг зарлан тунхаглах мэргэн ухаан, хүч чадал, эрх мэдэл бүх цаг үеийн туршид өгөгдсөн билээ.{АМ 2б7.2} 
    

    
      
    

    
      «Хэрэв хэн нэгэн нь тэднийг хорлохыг хүсвэл, тэдний амнаас гал гарч дайснуудаа залгина. Хэрэв хэн нэгэн нь тэднийг хорлохыг хүсвэл тэр хүн ингэж алагдах ёстой.» Илчлэлт 11:5. Бурханы үгийг уландаа гишгэсэн хүмүүс шийтгэл хүлээх нь дамжиггүй. Энэхүү аймшигт шийтгэлийн талаар Илчлэлт номын төгсгөлийн бүлэгт илүү тодорхой дурдсан байна. «Энэхүү номын эш үзүүллэгийн үгсийг сонсогч хүн бүрт би гэрчилж байна. Хэрэв хэн нэгэн нь эдгээрийн дээр нэмэх аваас, Бурхан энэхүү номд бичигдсэн гамшгуудыг түүнд нэмэх болно. Хэрэв хэн нэгэн нь энэхүү эш үзүүллэгийн номын үгнээс хасах аваас Бурханы энэхүү номд бичигдсэн амийн модноос болон ариун хотоос хувийг нь хасах болно” хэмээжээ. Илчлэлт 22:18,19.{АМ2б8.1} 
    

    
      
    

    
      Бурханы илчилсэн болон тушаасныг өөрчлөхөөс сэргийлэн, Бурхан анхааруулгаа өгсөн билээ. Өөрсдийн хүч нөлөөгөөр бусад хүмүүсийг Бурханы хуулийг үл тоомсорлоход нөлөөлж буй бүх хүмүүст Бурханы анхааруулга хамааралтай. Бурханы анхааруулга нь Бурханы хуулийг сахих шаардлагагүй хэмээн Бурханы тушаалыг хөнгөн хийсвэр тунхагладаг хүмүүст айдас, хүйдэс төрүүлэх учиртай. Өөрсдийн үзэл бодлоо Бурханы илчилсэн үгнээс дээгүүр өргөмжилдөг хүмүүс, Библийн утга санааг өөрсдийн ая тав, дэлхийн хүсэлтэй нийцүүлэхээр мушгидаг бүх хүмүүс толгой дээрээ аймшигт шийтгэлийг хүртэх болно. Бурханы хууль болон Үг, хүн бүрийн зан чанарыг шалгах ба шалгуурт тэнцээгүй бүх хүмүүс буруутгагдах болно.{AM 2б8.2} 
    

    
      
    

    
      «Тэднийг гэрчлэлээ дуусгахад” гэдэг нь Хоёр гэрчийн таар өмсөн доройтох цаг хугацаа 1798 онд дуусахыг зөгнөсөн юм. Хоёр гэрч хавчлага дор үйл хэргээ явуулах хугацаа дуусахад тэдний эсрэг «Ёроолгүй гүнээс гарч ирэгч нэгэн араатан” тэдэнтэй дайн хийх ёстой байв. Европын ихэнх улс орнуудад шашин төрийг захирах эрх мэдлийг Сатан папыг ашиглан гүйцэтгэж байлаа. Мөн 1798 онд Сатаны шинэ хүч гарч ирсэн юм. {AM 268.3} 
    

    
      
    

    
      Ромчууд Библийг хамгаалж байгаа нэрийдлээр хүмүүсийн мэдэхгүй хэлээр хадгалж, ард түмнээс нуух бодлого баримталж байв. Гэсэн ч Ромын ноёрхол дор хоёр гэрч «Таар өмсөөд» эш үзүүлж байв. Гэвч ёроолгүй гүнээс гарч ирсэн өөр нэгэн араатан Бурханы үгэнд дайсагнаж эхэлжээ.{АМ 269.1} 
    

    
      
    

    
      Гэрч нарын алуулж, цогцсыг нь гудамжинд хаясан хотыг «Сүнсний хувьд” Египет хэмээн тооцно. Библийн түүхэнд Египет амьд Бурханы оршихуйг бусад үндэстнүүдээс хамгийн аймшигтайгаар эсэргүүцэж, Түүний тушаалуудыг зөрчдөг. Тэнгэрийн эрх мэдлийн эсрэг Египетийн хаанаас илүү ил тод, түрэмгий бослого өдөөсөн улс гүрэн байхгүй. Мосе Эзэний нэрээр ярих үед Фараон бардамнан «Эзэн гэгч хэн болоод, Израилийг явуул гэсэн Түүний үгийг би дагах ёстой юм бэ? Би Эзэнийг мэдэхгүй, Израилийг ч явуулахгүй» гэж хэлж байв. Египетээс Гарсан нь 5:2. Амьд Бурханы тунхаглалыг эсэргүүцэж, үл итгэж, доромжилсон үндэстнүүдийн төлөөлөл нь Египет юм. Энэ «Агуу хот»-ыг мөн Содомтой зүйрлэсэн байна. Бурханы хуулийг зөрчсөн Содомд садар самуун газар авсан байв. Бичээст тодорхойлсноор энэ үндэстэн завхай, садар самууны туйл байсан юм.{АМ 269.2} 
    

    
      
    

    
      Эш үзүүллэгийн үгсийн дагуу Сатаны зан чанарыг шингээсэн хүч 1798 оноос өмнөхөн Библид дайн зарлахаар гарч ирэх ёстой байв. Бурханы хоёр гэрчийн гэрчлэлийг эсэргүүцдэг газар нутагт Фараоны бурхангүй үзэл, Содомын садар самуун явдал мандан бадрах ёстой байв. {AM 269.3} 
    

    
      
    

    
      Библийн энэ зөгнөл Францын түүхээр хамгийн тодорхой, яв цав биеллээ олсон юм. 1793 оны Францын хувьсгалаар «Дэлхийн анхны соёл иргэншилт нийгэм бий болж, боловсролтой хүмүүс Европын хамгийн тэргүүний үндэстнийг удир д ах эрх мэдэ лтэй бо лж, хүний зүрх сэтгэлээрээ хүлээн авдаг хамгийн эрхэм үнэнийг үгүйсгэж, Бурханд итгэж, мөргөхийг албан ёсоор хоригложээ.»—Sir Walter Scott, Life of Napoleon, vol. 1, ch. 17. «Түүхийн эх сурвалжид өгүүлснээр Франц улс Бүтээгч Эзэний эсрэг ил тод бослого гаргахаар нэгдсэн цорын ганц улс юм. Англи, Герман, Испани зэрэг өөр улсуудад Бурханыг гутаан доромжилдог, хоёр нүүртнүүд олон байсан ч Франц улс дэлхийн түүхэнд Хууль Тогтоох Байгууллагынхаа эрх мэдлээр Бурхан байхгүй гэж тунхагласан цорын ганц үндэстэн болсон бөгөөд, энэхүү тунхаглалыг нь нийслэл хотын оршин суугчид, хүн амын дийлэнх нь эр эм гэлтгүй дуулж, бүжиглэн баярлан хүлээн авч байв.»— Blackwoods Magazine, November, 1870. {АМ 269.4} 
    

    
      
    

    
      Франц улс Содомын онцгой шинж чанаруудыг агуулж байлаа. Хувьсгалын үеэр Содом Гоморра хотуудыг сүйрэхэд нөлөөлсөн ёс суртахууны доройтол, завхайрал дэлгэрч байв. Франц улсад эш үзүүллэгийн дагуу бурхангүй үзэл, завхайрал хамтдаа дэлгэрч байв. Түүхчид энэ талаар «Шашны асуудлыг хөндсөн хуулиудтай холбоотой нийгмийн тогтвортой байдалд хамгийн хүчтэй нөлөөлсөн, хүний амьдралын хамгийн ариун нэгдэл болох гэр бүлийн харилцааг хоёр хүн дураар нэгдэж, дуртай үедээ цуцалдаг түр зуурын иргэний гэрээ болгон хувиргажээ.... Хэрэв буг чөтгөр амьдралын эрхэм, сайн сайхан бүхнийг устгах аргыг сэдэж үеэс үед гай гамшгийг тарихаар сэтгэл шулуудсан бол тэд гэр бүлийг доройтуулахаас илүү үр дүнтэй төлөвлөгөө зохиож чадахгүй байх байв. ... Шалиг явдлаараа алдартай жүжигчин Софи Арноулт салж нийлсэн гэрлэлтээ ‘Завхайрлыг зан үйл’ гэж тодорхойлсон билээ.»—Scott, vol. 1, ch. 17 (АМ 270.1) 
    

    
      
    

    
      «Тэдний Эзэн цовдлогдсон” гэсэн эш үзүүллэгийг Францууд биелүүлсэн юм. Христтийн эсрэг дайсагнал Францаас өөр газар илэрч байсангүй. Өөр ямар ч улс үнэнийг илүү хорсолтой, харгисаар эсэргүүцэж байсангүй. Франц улс сайн мэдээг хүлээн зөвшөөрсөн хүмүүсийг цовдолж байснаараа Христийг дахин цовдолсон юм.{АМ271.1} 
    

    
      
    

    
      Ариун хүмүүсийн цус олон зууны турш урсаж байлаа. Уолденсчууд Пиедмонт уулнаа «Бурханы үг Есүс Христийн гэрчлэлээс болж» амиа алдаж, тэдний ахан дүүс Аблигенсчууд Францад үнэний төлөө гэрчлэл хийсэн юм. Өөрчлөн Шинэчлэлтийн өдрүүдэд түүний шавь нарыг аймшигтайгаар тамлан зовоож, алж устгаж байлаа. Үндэсний бахархал алдар нэр хүнд болсон хаан болон язгууртнууд, язгууртан гаралтай эмэгтэйчүүд, эрх танхил охид Есүсийн гэрч нар зовж шаналж байгааг харан баясаж байв. Хагунотчууд хүний хамгийн ариун эрх дарх, эрх чөлөөний төлөө ширүүн тулааны талбарт цусаа урсгасан юм. Протестантууд гэмт хэрэгтнүүд гэж тооцогдож, толгойг нь мөнгөөр үнэлсэн бөгөөд тэд зэрлэг араатан адил алуулж байв.(АМ 271.2| 
    

    
      
    

    
      Арван наймдугаар зуунд Францын өмнөд уулсад нуугдаж байсан эртний Христэд итгэгчдийн үр удам болох «Цөл дэх Сүм” өвөг эцгүүдийнхээ итгэлийг хадгалсаар байлаа. Тэд уулын бэлд, зэлүүд талд шөнө дөлөөр цуглахдаа цэргүүдэд хөөгдөж, насан турш хөлөг онгоцон дээр боолчлогдохоор олзлогддог байв. Францын ариун шударга, шилдэг, оюунлаг хүмүүс дөнгөлөгдөж, хулгайч алуурчдын дунд аймшигтайгаар зовлон эдэлдэг байлаа. (У айлы, д. 22, б. 6.) Арай өршөөнгүй шийтгүүлэгчид шууд газар дээрээ нам буудуулдаг байсан бөгөөд зэвсэггүй, эсэргүүцэх боломжгүй тэд өвдөг дээрээ залбирсаар амьсгал хураадаг байв. Олон зуун өндөр настан, биеэ хамгаалах чадваргүй эмэгтэйчүүд, гэмгүй хүүхдүүд цугладаг газартаа амь үрэгддэг байсан бөгөөд «Дөрөв алхаад үхсэн хүмүүсийн модноос дүүжлэгдсэн цогцос таарах нь» хачирхалтай дүр төрх биш байлаа. Сэлэм, сүхний ир, жадны үзүүрт хоосорсон газар нутаг «Уудам, эзгүй газар болон хувирч байв.” «Эдгээр харгислал ... түүхийн харанхуй үед бус харин XIV Луис хааны цэцэглэлтийн өдрүүдэд хэрэгжиж байсан юм. Энэ үед шинжлэх ухаан хөгжиж, бичиг үсэг дэлгэрч, шүүхийг удирдагчид болон хотын захирагчид нь боловсролтой, мэргэн цэцэн хүмүүсээс бүрдэж, даруу дөлгөөн тусч занд нөлөөлж байлаа.»— Ibid., b. 22, ch. 7. {АМ 271.3} 
    

    
      
    

    
      Бартоломевын Аллага нь энэ зууны хамгийн хар бараан, айдас ТӨРҮҮЛЭМ> олныг хоморголон алсан ад чөтгөрийн үйлдэл байв. Энэхүү харгис аллагын аймшгийн тухай дурсамжийг дэлхий дахин одоо ч мартаагүй. Францын хаан Ромын сүмийн зэрэгтэн санваартнуудын шаардлагаар энэхүү айдас төрөм гэмт хэргийг үйлдэх нөхцөлийг бүрдүүлзи өгчээ. Шөнийн анир чимээгүйд сонсогдсон хонхны дуу аллага үйлдэх дохио байлаа. Хаан эзэн санаа тавьж байгаа гэдэгт итгэн орон гэртээ амар тайван нойрсож байсан мянга мянган Протестантууд ямар ч анхааруулга, сануулгагүй гэрээсээ хөөгдөж, газар дээрээ алуулж байв. {AM 272.1} 
    

    
      
    

    
      Гэсэн ч Христ Египетийн боолчлолын үед ард түмнээ үл үзэгдэх байдлаар удирдаж байсны адил Сатан итгэл бишрэлийнхээ төлөө алагдсан хүмүүсийн аминд хүрсэн аймшигт үйл хэргийг харагдахгүйгээр харж байсан юм. Аллага Парис хотод долоон өдөр үргэлжилж, эхний гурван өдөр нь санаанд багтамгүй харгислал болов. Энэ үйл явдал зөвхөн хотод бус хааны тусгай зарлигийн дагуу Протестантууд байсан муж, суурин бүрт өрнөсөн байна. Хоморгололт нас хүйсээр ялгаагүй. Гэмгүй бяцхан хүүхдүүд өтгөс буурлуудыг ч хэлтрүүлээгүй. Дээдэс, дорд хүмүүс, хөгшин залуу, эх үрс бүгд ялгаагүй алуулж байв. Хоморголсон аллага хоёр cap үргэлжилжээ. Цэцэг цэврүү шиг далан мянган иргэн амь насаа алджээ. {АМ272.2} 
    

    
      
    

    
      «Хоморголсон аллагын тухай мэдээ Ромд сонсогдоход санваартнууд хэмжээлшгүй баяр хөөрт автагдав. Лорраины хамба мэдээ хүргэж ирсэн элчийг мянган кроноор шагнаж, гэгээн Анжелогийн захирагч баяр ёслол тэмдэглэсэн байна. Сүм бүрийн хонхыг хангинуулж, түүдэг гал шөнийг өдөр мэт гэрэлтүүлж байв. Хамба болон сүмийн зэрэгтнүүдээр хүрээлүүлсэн XIII пап Грегори гэгээн Луисын сүм уруу жагсаалаар очиж, Лорраины хамба Те Деумын залбирлыг уншжээ.... Мөн аллагын дурсгалд зориулж, одон хэвлэж, Ватиканд өдгөөг хүртэл хадгалагдаж байгаа адмиралд өгч буй тайлан, аллагыг төлөвлөж буй хааны зөвлөл болон энэхүү аллагыг дүрсэлсэн гурван уран зургийг зуруулсан байна. Грегори Чарльс хаанд Алтан Сарнай илгээж, аллагаас хойш дөрвөн сарын дараа ... Франц санваартны аллагын талаар пап сонсоод гүн хүндэтгэлтэйгээр Бурханд болон Гэгээн Луист талархал өргөсөн аз жаргалтай, баяр хөөртэй өдрийн тухай сургаал номлолыг сонссон байна.»—Henry White, The Massacre of St Bartholomew, ch. 14, par. 34. {AM 272.3} 
    

    
      
    

    
      Бартоломевын Аллагыг удирдсан алуурчин Францын Хувьсгалыг удирдсан юм. Хувьсгалчид Есүс Христийг зальт этгээд хэмээн зарлаж, Христийг «Золгүй Амьтныг Хөнөө” хэмээн уухайлж байлаа. Бурханыг доромжлох болон жигшүүрт гэмт хэргүүд аймшигтайгаар хосолж, харгислал нууц явуулгад гаршсан жигшмээр этгээдүүд магтаал хүндлэл хүртэж байлаа. Тэд үйлдлээрээ Сатанд үнэнч болохоо харуулж, Христийн үнэн, шударга ариун зан чанар, хувиа үл хичээх хайрыг үзэн ядаж цовдолсон юм.{АМ 273.1} 
    

    
      
    

    
      «Ёроолгүй гүнээс гарч ирэгч нэгэн араатан тэдэнтэй тулалдаж, тэднийг дийлж алах болно” гэсэн зөгнөл биелж, Хувьсгал буюу Айдсын үед Францыг нөмөрсөн бурхангүй үзэлт Бурхан, Түүний ариун үгийн эсрэг дэлхийд өрнөж байгаагүй дайныг өдөөсөн юм. Үндэсний зөвлөл Бурханд мөргөхийг хориглож, Библийг цуглуулж доог тохуу хийн олны өмнө шатааж байв. Бурханы хуулийг хөл дороо гишгэн, Библийн сургаалуудыг хэрэгсэхгүй болгов. Долоо хоногийн амралтыг цуцалж, арван өдөр тутам найр наадам хийж, Бурханыг доромжлох болов. Баптисм болон Эзэний Зоогийн Ёслол үйлдэхийг хориглож, оршуулгын газруудад үхлийг мөнхийн нойрсолт гэж тунхагласан ухуулах хуудсуудыг нааж байв.{АМ 273.2} 
    

    
      
    

    
      Бурханаас эмээхийг мэргэн ухааны эхлэл гэснийг мунхаглалын эхлэл гэж ярьж байв. Эрх чөлөө болон улс орноо эрхэмлэхээс бусад нөхцөлд бүх шашны мөргөлийг хоригложээ. Үндсэн хуулиар Парисын хамба ард түмний өмнө урьд хожид үзэгдэж байгаагүй ичгүүргүй, тэрслүү доромжлол хийхээр гарч ирсэн.... Тэрээр Зөвлөлийн өмнө олон жилийн туршид зааж, сургаж байсан шашин шүтлэг нь санваартуудын зохиосон мунхруулга байсан бөгөөд сургаал нь түүх болон ариун үнэнд огт нийцдэггүй гэж зарлан тунхаглахын тулд албатуудынхаа хамт ирсэн байв. Тэрээр мөргөдөг байсан Бурханаа үгүйсгэж, өөрийгөө эрхчөлөө, эрх тэгш байдал, ёс суртхууны төлөө зориулна гэж мэдэгдэж байлаа. Тэгээд ширээн дээр шашны бүх эд зүйлсээ тайлж, Зөвлөлийн ерөнхийлөгчид халуунаар тэврүүлжээ. Түүнийг дагаж хэд хэдэн санваартнууд түүнийг дуурайсан үйлдэл гаргалаа.»—Scott, vol. 1, ch. 17.{АМ 274.1} 
    

    
      
    

    
      «Дэлхий дээр нутаглагчид тэднээс болж баярлан хөөрч цэнгэнэ. Тэд нэг нэгэндээ бэлэг илгээнэ. Учир нь энэ хоёр эш үзүүлэгч дэлхий дээр нутаглагчдыг тарчилгасан юм.” Итгэл бишрэлгүй Франц улс Бурханы хоёр гэрчийн гэм бурууг буруутгах үгийг хорьжээ. Үнэний үг гудамжинд хаягдаж, Бурханы хуулийн заавар, тушаалыг үзэн ядагчид баяр хөөрт автан байв. Хүмүүс Тэнгэрийн Хааныг зориуд доромжилж байлаа. Тэд эртний гэм нүгэлтнүүд адил «Бурхан яаж мэддэг юм бэ? Хамгийн Дээд Нэгэнд мэдлэг байдаг уу?” гэж хашгиралдав. Дуулал 73:11.{АМ 274.2} 
    

    
      
    

    
      Бурханыг айж эмээлгүй доромжилж буй шинэ төрлийн санваартнуудын «Бурхан, хэрэв Та байдаг юм бол гутаагдсан нэрээ сэргээж өшөө аваарай. Та аянгаар ниргэж чадахгүй учраас анир чимээгүй байгаа. Ийм учраас Таны оршдог гэдэгт хэн итгэх юм бэ?” гэж байв.— Lacretelle, History 11:309; in Sir Archibald Alison, History of Europe, vol. 1, ch. 10. Энэ нь «Эзэн гэгч хэн болоод,... Түүний үгийг би дагах ёстой юм бэ? Би Эзэнийг мэдэхгүй» гэсэн Фараоны үгтэй ямар адил сонсогдож байсан гэж бодно.(АМ 274.3} 
    

    
      
    

    
      «Мунхаг хүн зүрхэндээ ‘Бурхан байдаггүй’ гэдэг.» Дуулал 14:1. Үнэнийг үгүйсгэгчдийн тухай Эзэн «Тэдний мунхаглал ч бүгдэд илэрхий болно” хэмээсэн байдаг. 2 Тимот 3:9. Франц улс «Мөнхөд оршигч дээд, агуу Нэгэн” болох амьд Бурханд мөргөхөөс татгалзсаныхаа дараа эмэгтэй хүний дүрээр Хүний Оюун Ухааныг бэлгэдсэн Охин Тэнгэр бүтээж, мөргөх хуурамч шүтээнтэй болов. Энэ бол Үндэсний Зөвлөлийн төлөөлөгчид, иргэний болон хуулийн дээд эрх мэдэлтнүүдийн гаргасан шийдвэр байлаа! Түүхчид энэ талаар «Энэхүү аймшигтай цаг үеийн ёслол нь сүсэг бишрэлгүй утга учиргүй байдлаараа алдартай байв. Зөвлөлийн танхимын хаалга нээгдэж, төрийн албан хаагчид гүн хүндэтгэлтэйгээр хөгжмийн аянд жагсан орж ирээд, эрх чөлөөг магтан дуулж, Оюун Ухааныг бэлгэдсэн Охин Тэнгэрийн баримлыг нандигнан шүтэхээр залсан юм. Шүтээнээ ийнхүү танхимд залсны дараа бүтээлгийг нь ёслол төгөлдөр авч, дуурийн театрын бүжигчний дүрсээр урласан шүтээнийг ерөнхийлөгчийн баруун гар талд байрлуулав. Оюун ухааны энэхүү дүрслэлд Франц улсын Үндэсний Зөвлөл ёслол төгөлдрөөр дээдлэн мөргөв.{АМ 275.1} 
    

    
      
    

    
      «Итгэл бишрэлгүй байдал, жигшүүртэй шүтлэгийг бэлгэдэх энэ хөшөөг улс даяар дуурайлган хийж, Хувьсгалын эрхэм зорилгуудыг дэмжиж буйг илэрхийлсэн газар, орон нутаг бүр тахин шүтэж эхлэв.»— Scott, vol. 1, ch. 17. (AM 275.2) 
    

    
      
    

    
      Хүний Оюун Ухааныг шүтэх шүтлэгийг ухуулагч «Хууль тогтоогчид оо! Туйлшрал оюун ухаанд бууж өглөө. Туйлшрал гэрлийн өөдөөс эгц харж чадахгүй байна. Өнөөдөр үнэнийг анх тунхаглан буй цогчин дугануудад үй олон хүн хуран цугларсан байна. Франц улс Эрх Чөлөөний, Оюун Ухааны цорын ганц үнэн шүтээнээ заллаа. Бид улс орноо цэцэглүүлэн хөгжүүлэх хүсэл мөрөөдлөө бий болголоо. Тэнд бид байгаль дэлхийн бий болгосон Оюун ухаан хэмээх агуу шүтээнээр солилоо” хэмээжээ.—М. A. Thiers, History of the French Revolution, vol. 2, pp. 370, 371. {AM275-3! 
    

    
      
    

    
      Оюун Ухааны Охин тэнгэрийг Зөвлөлийн танхимд залах үед уран илтгэгч хөшөөний гараас атгаад, чуулганд хандан «Мөхөс хүмүүсээ та бүхэн Бурханы хоосон аянганы өмнө дагжин чичрэхээ больцгоо. Үүнээс хойш Оюун Ухаанаас өөр юу ч бүү шүт. Би та нарт Оюун Ухааны хамгийн дээд, цэвэр ариун шүтээнийг танилцуулж байна. Хэрэв та нар шүтээн шүтэх шаардлагатай байгаа бол зөвхөн үүнийг шүт. ... Эрх Чөлөөний Зөвлөлд мөргөцгөө! Оюун Ухаанд мөргөцгөө!» хэмээн ухуулж байв.{АМ 276.1} 
    

    
      
    

    
      «Ерөнхийлөгч охин тэнгэрийг тэврэн, хүндэтгэл үзүүлж, сүр жавхлантайгаар сүйхэнд залаад, хурсан олны дундуур Бурханы байр суурийг эзлэхээр Нотре Дамын зүг чиглэв. Охин тэнгэрийг өндөрт залж, бүгд хүндэтгэл үзүүлэв.»—Alison, vol. 1, ch. 10.{АМ 276.2} 
    

    
      
    

    
      Үүний дараа олон нийт Библийг шатаах ёслол үйлдэв. «Музейн Нээлттэй Нийгэмлэгийнхэн” Зөвлөлийн танхимд «Оюун Ухааныг Магт» хэмээн чанга хашгираад, хагас дутуу шатсан сүмийн зан үйл, ёс заншлуудын бичээс Хуучин ба Шинэ Гэрээний номуудыг авч ирэхэд, нийгэмлэгийн ерөнхийлөгч хүн төрөлхтнийг уруу татсан энэ бүх мунхруулга галд шатаж гэм, буруугаа хүлээлээ» гэжээ.—Journal of Paris, 1793, No. 318. Quoted in Buchez-Roux, Collection of Parliamentary History, vol. 30, pp. 200,201. {AM 276-3} 
    

    
      
    

    
      Папын эхлүүлсэн ажлыг бурхангүй үзэл гүйцээв. Ийнхүү Ромын бодлого Франц улсыг сүйрэлд хүргэж буй нийгэм, улс төр, шашны доройтл о лын үнд сийг тавилаа. Зохиолчид Францын Хувьсгалын аймшигт үйлдлийн тухай тэмдэглэлдээ энэ бүх туйлшралд хаан сүм буруутай гэсэн байдаг. Үнэндээ сүм бүх хариуцлагыг хүлээх ёстой байв. Папын засаглал хааныг мунхруулж, Өөрчлөн Шинэчлэгчдийг хааны дайсан, улс үндэстний эв нэгдэл, амар тайвныг бусниулагчид хэмээн ойлгуулсан юм. Ийнхүү хааны өгсөн эрх мэдлээр харгислал, хүчирхийллийг үйлдүүлсэн нь Ромын арга заль байсан юм.{АМ 27б.4} 
    

    
      
    

    
      Эрх чөлөө Библитэй хамт устлаа. Сайн мэдээг хүлээн авсан газар бүрт хүмүүсийн оюун ухаан сэргэсэн байлаа. Тэд мунхаглал, хууран мэхлэлт, мухар сүсгийн боол болгож байсан хүлээснүүдээсээ салж эхлэв. Тэд эрүүл хүн шиг сэтгэж, үйлдэж эхэлсэн юм. Хаад энэ өөрчлөлтийг хараад, хэмжээлшгүй эрх мэдлээ алдахаас санаа зовж эхэлсэн байна.{АМ 277.1} 
    

    
      
    

    
      Энэ үед Ром хаадын айдсыг өдөөх боломжийг ашиглалгүй хойш суусангүй. 1525 онд пап Францын төрийн тэргүүнд хандан «Протестантуудын солиорол зөвхөн шашин шүтлэгийг үгүйсгэх бус, бүх эрх мэдэл, уламжлал, хууль, дэг журам, хэргэм зэргийг хүртэл устгах болно” гэж ухуулжээ.—G. de Felice, History of the Protestants of France, b. 1, ch. 2, par. 8. Хэдэн жилийн дараа папын элч хаанд хандан «Эрхэм хаан, та бүү мэхлэгд. Протестантууд шашны төдийгүй бүх иргэний тогтолцоог нураах болно.... Хаан ширээ ч гэсэн тахилын ширээ болох сүмээс дутуугүй аюулд өртөөд байна.... Шинэ шашин шүтлэг шинэ засаглалыг бий болгох болно.»—D’Aubigne, History of the Reformation in Europe in the Time of. Calvin, b. 2, ch. 36. Ард түмний уур бухимдлыг хөдөлгөхийн тулд теологчид Протестант сургаалыг «Өөрчлөн Шинэчлэгчид ард олныг шинэ содон, мунхаглал руу уруу татаж, ард иргэдийг хаанаа хайрлан, хүндэтгэхгүй байхад нөлөөлж, шашин төрийг бусниулах болно” гэж буруутгаж байв. Ром ийнхүү Францыг Өөрчлөн Шинэчлэлтийг эсэргүүцэхэд нөлөөлж чадсан юм. «Хаан ширээг хамгаалж, язгууртнуудыг өмгөөлж, хуулийг тогтоохын нэрээр хавчлага Францад анх үүсчээ.»—Wylie, b. 13, ch. 4.{АМ 277.2} 
    

    
      
    

    
      Энэхүү аймшигт бодлогын үр дагаврыг эрх баригчид урьдчилан харж чадаагүй юм. Библийн сургаал ард олны зүрх сэтгэлд үндэстний хөгжил цэцэглэлтийн зарчим болох шударга ёс, бие сэтгэлээ захирах, эрх тэгш байдал, өгөөмөр зүрх сэтгэлийг төлөвшүүлж байв. «Зөв шударга байдал улс үндэстнийг алдаршуулна.» Үүн дээр «Хаан ширээ ... тулгуурладаг.” Сургаал Үгс 14:34, 16:12. «Үнэн зөвийн үйлс нь амар тайван байж, ... үүрдийн амар амгалан, аюулгүй байдлыг” (Исаиа 32:17) тогтоодог юм. Бурханы хуулийг дагадаг хүн улс орны хуулийг хүндэтгэж, дуулгавартай дагадаг. Бурханаас эмээгч хүн шударга байдал, хууль ёсны эрх мэдлээ хэрэгжүүлж буй хаан эзнээ хүндэтгэдэг. Гэвч Франц улс Библийг хориглож, итгэгчдийг цээрлүүлэв. Олон зууны туршид үнэний төлөө итгэл үнэмшлээ хүлээн зөвшөөрсөн зориг зүрхтэй, шийдэмтгий, хүчтэй оюун ухаантай, ёс суртахууны өндөр зарчимтай хүмүүс хөлөг онгоцны боол адил шатаагдаж, газар доор нүхэнд үхэж, цогцос нь илжирч байсан юм. Олон мянган хүн харийн нутагт дүрвэн амь гарч байв. Ийм үйл явдал Өөрчлөн Шинэчлэлтээс хойш хоёр зуун тавин жилийн турш үргэлжилсэн билээ.{АМ 277.3} 
    

    
      
    

    
      «Урт удаан хугацааны туршид оюуны өндөр чадвартай, авьяас чадвартай, хөдөлмөрч сайн мэдээний дагалдагчид, хавчлага, уур хилэнгээс зугтаж, аюулгүй амьдарч буй нутгаа хөгжүүлж, сайн сайхныг түгээснийг Францчууд мэдэхгүй өнгөрсөн юм биш. Тэд бусад улс орнуудад ивээл, нөлөө болохын хирээр улс орон нь хоосорч үгээгүй ядуу болж байлаа. Хэрэв дайжин явсан авьяас чадвартай хүмүүсийг Франц улс алдаагүй бол, хэрэв гурван зууны туршид дайжсан хүмүүсийн хүч чадлаар эх орноо хөгжүүлсэн бол, гурван зууны туршид үйлдвэрүүд дүрвэгчдийн урлагийн мэдрэмжид тулгуурласан бол, гурван зууны туршид дүрвэгчдийн оюуны чадавх, бодлогыг хэл соёл, шинжлэх ухааны салбаруудад дайчилсан бол, мэргэн ухаанаар нь зөвлөл удирдуулсан бол, эр зоригт дайчид улсаа хамгаалсан бол, тэгш эрхээр хууль тогтоолоо боловсруулсан бол Библийн итгэл бишрэл ард түмний оюун ухааныг хурцалж, ухамсрыг удирдаж байсан бол Франц улс ямар агуу үндэстэн байх байсан бол! Франц ямар агуу, хөгжин цэцэглэлт бүхий, аз жаргалтай бусад орнуудад үлгэр дуурайл болсон улс байх байсан бол!{АМ 278.1} 
    

    
      
    

    
      «Гэвч сохорсон, өрөвдөх сэтгэлгүй бардам байдал зөвт шударгын багш нар, сахилга хатуужлын баатар, хааны тогтолцоог хамгаалагчдыг үлдэн хөөжээ. Улс орноо дэлхийд гайхагдсан улс болгох байсан хүмүүс шатаагдан, цөллөгдөхөөс өөр аргагүй болсон юм. Энэ бүхний эцэст улс орон мөхөж, сэхээрч ухаарах юу ч үлдсэнгүй бөгөөд галд шатаагдахаас айж эмээдэггүй зоригтон, хөөн зайлуулах эх орон ч үлдээгүй.»»—Wylie, b. 13, ch. 20. Энэ бүх аймшигтай үйл явдлаас болж аймшигт Хувьсгал үгүй болсон юм.{АМ 279.1} 
    

    
      
    

    
      «Хагунотчуудын дүрвэлтээс болж Франц улс нийтээрээ доройтож эхэлсэн байна. Хөгжиж байсан үйлдвэрийн хотууд хөсөр хаягдаж, үржил шимтэй газар шороо атаршиж, оюуны ядуурал, ёс суртахууны доройтол газар авчээ. Парис гуйлгачдын овоохойгоор дүүрч, хувьсгалын үед хоёр зуун мянган гуйлгачин хааны хишгийг горьдон цугларч байжээ. Мөхөж буй үндэстэн дотор Католик Жесүйт бүлэглэл л цэцэглэж сүм, сургууль, шорон, боолын хөлөг онгоцуудыг дарангуйлан удирдаж байв.” (АМ 279.2} 
    

    
      
    

    
      Сайн мэдээ Францын санваартнууд, хаан, хууль тогтоогчдын мухардсан байдлыг засаж, эцэст нь үндэстнийг харгислал, сүйрэлд хөтөлсөн улс төрийн болон нийгмийн асуудлуудыг бүрэн шийдвэрлэж өгөх байлаа. Ромын ноёрхол дор ард түмэн Аврагчийн өөрийгөө золиослож, хувиа үл хичээх хайрын сургаалыг мартжээ. Баячууд ядуусыг мөлжиж буйг буруутгах хүнгүй болж, ядууст боолчлол болон доройтолд нь туслах хүн олдоогүй. Баян, эрх мэдэлтэй хүмүүс хувиа хичээх нь улам ихсэж, улам ил тод, харгис болж байлаа. Олон зууны туршид дээдсийн шунал, садар самуун явдал ядуу тариачдад дааж даагдашгүй ачаа болсоор байлаа. (АМ 279.3) 
    

    
      
    

    
      Олон муж, хот тосгодод үл хөдлөх хөрөнгө эрх мэдэлтнүүдийн гарт төвлөрч, ажилчин анги хөлсний ажилчид болон хувирчээ. Тэд газрын эздийн мэдэлд орж, тэдний дуусашгүй шаардлагад үг дуугүй бууж өгөхөөс өөр аргагүй болов. Сүм болон улсын татварын хүнд ачаа эрх мэдэлтнүүд, шашныханд мөлжүүлдэг дунд болоод доод давхрагынхны иурууи дээр бууж байлаа. «Дээдсийн зугаа цэнгэл хууль болж, ажилчин, тариачдын өлсгөлөнг дарангуйлагчид нь үл тоож байлаа. ... Хүмүүс алхам тутамдаа газрын эзний эрх ашигт нийцүүлэх гэж зовж байв. Газар тариалан эрхлэгчид хүнд хүчир ажил хөдөлмөр, дуусашгүй уй гашууд автжээ. Хэрэв тэд гомдолловол эзэд нь дээрэнгүй ханддаг байлаа. Шүүхийн танхим ажилчид бус дээдсийг л сонсож байв. Шүүгчид авилгад автсан тул, улс даяар завхарсан тогтолцоо бий болж, дарангуйлагчдын сонирхолд нийцүүлэн үйлчилж байлаа. Ард түмний өгч буй татварыг нэг бол эрх мэдэлтнүүд, үгүй бол сүмийн санваартнууд завшдаг байсан тул татварын тал хувь нь хааны болон сүмийн сан хөмрөгт орж, үлдсэн нь хувиа хичээсэн садар самуун хүмүүсийн гараар үрэн таран болж байлаа. Ийнхүү бусдыг мөлждөг хүмүүс татвараас чөлөөлөгдөж, хууль тогтоох, улсыг удирдах албанд томилогддог болжээ. Өндөр эрх ямба эдэлж буй хүмүүсийн тоо зуун тавин мянгад хүрч, сая сая хүмүүс тэдний эрх ашгийг хамгаалахаар итгэл найдваргүй, дорой амьдралаар амьдарч байв.” {АМ 279.4} 
    

    
      
    

    
      Шүүх баян тансаг, үрэлгэн занд суралцжээ. Ард түмэн болон удирдагчдын хооронд өчүүхэн ч итгэлцэл байхгүй болов. Хардлага сэрдлэгээр ажилл аж буй засгийн газрын үйл ажи лл агаа далд явуулга, ху виа хичээсэн шинж чанартай болж байлаа. Хувьсгалаас хагас зуун жилийн өмнө залхуу хойрго, үрэлгэн, зугаа цэнгэл хөөцөлддөгөөрөө алдартай XV Луис хаан захирч байв. Ёс суртахуунгүй, харгис ихэс дээдэстэй, ядарч туйлдсан ядуустай, бүдүүлэг улс орон эцэстээ санхүүтээр хямарч, ард түмэн бухимдаж буй энэ улсад аймшигт аюул нүүрлэж байгааг зөгнөх шаардлага байсангүй. Зөвлөхүүд нь энэ талаар анхааруулахад хаан «Намайг амьд байгаа цагт бүхнийг ямар нэгэн аргаар тогтоон барихыг хичээ, намайг үхсэний дараа юу ч болсон яахав гэж хэлж заншсан байлаа.” Өөрчлөн Шинэчлэлт зайлшгүй шаардлагатайг сануулаад нэмэр болсонгүй. Тэрээр олон бузар муу үйлдлийг мэдэж байсан ч түүнийг шийдэх зүрх зориг, хүч тэнхээ, чадал байсангүй. Францад заналхийлж байсан мөхөл «Миний дараа, юу ч болсон яахав!» гэсэн хааных нь хойш сууж, хувиа хичээсэн хариултаас тодорхой харагдаж байлаа.{AM280.1} 
    

    
      
    

    
      Ром улс орны удирдагчид болон ард түмнийг хараат байлгах зорилгоор хаан болон удирдагчдын хардлага сэрдлэгийг далимдуулан, тэднийг улсаа доройтуулан, ард түмнээ боолчлоход нөлөөлж байв. Энэхүү харалган бодлогоо хэрэгжүүлэхийн тулд тэрээр хүмүүсийг илүү ихээр боолчлох зорилгоор зүрх сэтгэлийг нь бас хүлээтэй байлгах хэрэгтэй гэдгийг ухаарч байв. Тэднийг эрхшээлдээ байлгах хамгийн баталгаатай арга нь эрх чөлөө олгохгүй байх явдал байв. Ромын бодлогоос үүссэн ёс суртахууны доройтол бие махбодын зовлонгоос мянга дахин илүү хэцүү байв. Библиэ хураалгаж, хоёр нүүр гаргаж, хувиа хичээсэн сургаалд автагдсан ард түмэн мунхрал, мухар сүсгээр дүүрч, өөрсдийгөө захирах чадваргүй болж, гэм нүгэлд живж байлаа.{АМ281.1} 
    

    
      
    

    
      Гэвч эцсийн үр дүн Ромын төлөвлөж байснаар болсонгүй. Тэд ард түмнийг мунхруулгадаа сохроор итгүүлэхийн оронд ард түмнийг тэрслэгчид, хувьсгалчид болгожээ. Ромын итгэл бишрэл санваартны мунхруулга гэж ад үзэгдэх болов. Санваартнууд ард түмнийг дарладаг хүчин хэмээн тооцогдох болжээ. Ард түмэн зөвхөн Ром гэсэн бурхантай байсан бөгөөд түүний сургаал нь цорын ганц шашин нь байв. Тэд сүмийн бузар муу харгислалыг Библийн нөлөөнөөс гаргах үр жимс гэж үзээд, Библиэс бүрэн татгалзахыг хүсчээ.{АМ281.2} 
    

    
      
    

    
      Ром Бурханыг буруу танилцуулж, Түүний тушаалыг гуйвуулсан учир хүмүүс Библийг, Зохиогчтой нь хамт үгүйсгэж байв. Сүм Бичээсийн нэрийг барьж, хуурамч ёс заншилдаа хүн ардыг сохроор итгэхийг шаардаж байлаа. Иймээс Волтайр болон түүний нөхөд Бурханы үгийг бүхэлд нь эсэргүүцэж хаяад, хаа сайгүй эсэргүүцлийн үрийг тарьж байв. Ром ард түмнийг хатуугаар боолчилж байсан учир доройтож, ядарсан ард түмэн дарангуйллыг жигшин бүх хэмжээ хязгаарыг нурааж хаяв. Удаан хугацаанд итгэж шүтэж байсан мэхлэлтүүдэд уурссан хүмүүс үнэн, худал хоёроос нэгэн зэрэг татгалзаж, эрх чөлөөг гэм нүгэл үйлдэх зөвшөөрөл гэж андууран, бузар муугийн боолчлолыг эрх чөлөө хэмээн дээдлэн ӨрГӨМЖИЛСӨН ЮМ. {AM 281.3} 
    

    
      
    

    
      Хувьсгал эхлэхэд хаан буулт хийж, ард түмэн үндэсний зөвлөлд язгууртнууд санваартнуудаас илүү олон төлөөлөл оруулах боломжтой болжээ. Ард түмний нөлөө ихэссэн ч нөлөөгөө мэргэн, зүй зохистойгоор ашиглах бэлтгэлгүй байв. Зовлонгийн шалтгаануудыг халах чин хүсэлдээ автсан хүмүүс нийгмээ бүхэлд нь өөрчлөхөөр шийджээ. Тэд зовлонгийн удаан хугацааны гашуун дурсамжаар дүүрсэн тул зовлонгоосоо болж, улс хувьсгал өрнүүлж зовлон үүсгэсэн гэж үзсэн хүмүүсээсээ өс хонзонгоо авахаар шийдсэн байв. Дарлагдсан ард түмэн дарангуйлагчдад байсантай адил авир гаргаж дарласан хүмүүсээ дарангуйлж эхэлсэн юм.(АМ 282.1) 
    

    
      
    

    
      Франц улс тарьсан үйлээ цусаараа хураан авсан юм. Ромын эрхшээлд бууж өгсөн үр дагавар үнэхээр аймшигтай байлаа. Өөрчлөн Шинэчлэлийн үед Франц Ромын нөлөөнд автаж итгэгчдийг цээрлүүлэн шатаасан газарт, Хувьсгалчид цаазын тавцангаазасчээ. Арван зургадугаар зуунд Протестант итгэлийг гэрчилсэн хүнийг шатаасан газар дээр арван наймдугаар зуунд хувьсгалын золиос бологчид цаазлуулсан юм. Нийгмийг анагаах байсан сайн мэдээнээс татгалзсанаар Франц уруудаж, сүйрэлд өртөв. Бурханы хуулийг сахиж байсан газарт хүний дур хүслийн хүчит давалгааг хүний хуулиар зохицуулах болж, үндэстэн бүхэлдээ бослого, аллагад автагдаж байв. Библийг эсэргүүцсэн үйл явдал дэлхийн түүхэнд айдсаар ноёрхсон цаг үе гэж тэмдэглэгдсэн байдаг. Амар тайван, аз жаргал хүмүүсийн зүрх сэтгэл, гэр орноос дайжжээ. Хүн бүр айдас хүйдэстэй байв. Өнөөдөр амжилттай байсан хүн маргааш нь сэжиглэгдэн, шийтгэл хүлээж байлаа. Харгислал, бузар хүсэл тачаал дийлдэшгүй хүчтэй болж байсан юм.{АМ 282.2} 
    

    
      
    

    
      Хаан санваартнууд болон язгууртнууд улангасаж, бухимдсан ард олон, дарангуйлагчдад бууж өгөхөөс аргагүй болжээ. Тэдний өшөө авах хүсэл хааныг цаазлах үед улам хүчтэй оргилж, хаанд үхлийн ял оноосон хүмүүс өөрсдөө цаазлуулав. Хувьсгалыг эсэргүүцсэн гэж сэжиглэгдсэн хүмүүсийг алах нь тодорхой болов. Шорон хоригдлуудаар дүүрч нэг газар хоёр зуун тавин мянган хоригдлыг хорьсон байлаа. Хотууд аймшгаар дүүрчээ. Хувьсгалчид өөр хоорондоо муудалцаж, Франц уур хилэнд автсан хүмүүсийн тэмцлийн талбар болов. Парис хотод ар араасаа үймээн дэгдэж, ард түмэн алах хядахаас өөр зорилгогүй олон бүлэглэлд хуваагджээ. Тэр үед Франц Европын гүрнүүдтэй сунжирсан дайн дэгдээсэн нь олон хүнийг зовлонд унагав. «Улс орон дампуурч, цэргүүд хөлсөө нэхэж, Парисчууд өлсгөлөнд нэрвэгдэж, хот суурингууд дээрэмчдийн гарт сүйрч, аллага, гэмт хэргээс болж соёл иргэншил бүрэн мөхөхөд хүрчээ.” {АМ 283.1} 
    

    
      
    

    
      Ромын зааж сургасан харгислал, яргаллыг ард түмэн дэндүү сайн үйлдэж байв. Төлбөр төлөх өдөр ирэв. Энэ удаагийн шоронд хоригдож, цаазын тавцанд алуулж буй хүмүүс Христийн шавь нар биш байв. Олон жилийн өмнө итгэгчид нэг бол үхэж, нэг бол цөлөгддөг байлаа. Цуст аллагад баярлан баясдаг болгон сургасан ард түмний аймшигт нөлөөг Ром мэдэрсэн юм. «Олон зууны туршид Францын санваартнуудын үзүүлж байсан цуст хавчлагын үлгэр дуурайллыг өөрсөд дээр нь буулгав. Цаазын тавцан санваартнуудын цусанд будагдаж, улаан болжээ. Нэгэн цагт Хагунотчуудаар дүүрч байсан боолын усан онгоцууд, шоронгийн өрөөнүүд тэднийг хавчиж байсан хүмүүсээр дүүрсэн байлаа. Дөнгөлүүлж, хөлөг онгоц сэлүүрдэх болсон Ромын Католик санваартнууд тэрс үзэлтнүүдэд оноож байсан ялаа өөрсдөө эдэлж эхэлсэн юм.” {АМ 283.2} 
    

    
      
    

    
      «Хууль тогтоолуудаас хамгийн харгис хуулийг зэрлэг балмадаар хэрэгжүүлдэг цөвүүн цаг иржээ. Цаазын ял авах эрсдэлгүй, хөрштэйгөө мэндэлж, залбирч болохгүй, булан тохой бүрт туршуулууд нуугдаж, өглөө бүр цаазын тавцан ачааллаа дийлэхээ байж, боолын хөлөг онгоц гэмт хэрэгтнүүдээр дүүрч, Сеин мөрөнд хөөсрөн урссан цаг үе ирсэн байлаа. ... Парисын гудамжаар өдөр бүр хүмүүсийг цаазын тавцан руу морин тэргээр зогсоо зайгүй зөөж байхад дээд зөвлөлийг толгойлуулахаар сонгогдсон хүмүүс тоо томшгүй харгислалуудыг үйлдэн зугаацаж байв. Цаазын төхөөрөмжнүүд тэдний аллагыг гүйцэх ачааллаа дийлэхгүй байв. Хоригдлуудын урт цувааг хадуураар цэнэглэсэн их буугаар буудаж, нэг дор олноор нь хядаж байлаа. Хоригдлуудаар дүүрэн усан онгоцуудыг зориуд живүүлж байв. Лион хот эзгүй зэлүүд газар болжээ. Арраст хоригдлуудыг тамлахгүйгээр өршөөл үзүүлдэггүй байв. Алсын Лоир хотод Саумураас далай хүртэл хөглөрөх жихүүдэс төрөм, тэврэлдсэн нүцгэн цогцсууд дээр үй олон элээ, хэрээ цугларчээ. Хохирогчдыг нас, хүйсээр ялгаварлахгүй байв. Үзэшгүй муухай засгийн газрын цаазалсан арван долоон настай охид хөвгүүдийн тоо хэдэн зуугаар тоологдож байлаа. Хөхнөөсөө салаагүй нярай үрсийг Жакобиныхон жаданд сүлбэн, зугаагаа гаргаж байлаа.” Арван жилийн дотор тоолж баршгүй хүмүүс амь эрсэдсэн юм.{АМ 284.1} 
    

    
      
    

    
      Энэ бүхэн Сатаны хүсэл байв. Тэрээр олон зууны туршид энэ зорилгыг хэрэгжүүлэхээр ажилласан юм. Сатан эхлэлээс эцэс хүртэл мэхлэлт явуулж, хүнийг зовлон зүдгүүр, хөөрхийлөлтэй хувь тавиланд оруулж, Бурханы эрхэм бүтээлийг бузарлаж, хайр энэрлийн бурханлаг зорилгыг гутаан доромжилж, Бурханыг гашуудуулахыг хичээж байв. Т эрээр гарамгай хууран мэхлэлтээрээ хүмүүсийн оюу ны мэлмийг сохолж, буруу үйлдлээ Бурханд тохож, энэ бүх зовлон Бүтээгчийн төлөвлөгөө байсан мэтээр харуулахыг оролдож байлаа. Түүний харгислалд дарлуулж, зовж шаналсан хүмүүс эрх чөлөөтэй болоход тэднийг туйлшрагчид, дарангуйлагчид болохыг шаардаж байв. Ийнхүү эцэст нь хэмжээ хязгааргүй эрх чөлөөг дарангуйлагчид хийгээд түрэмгийлэгчдээр жишээ болгон эрх чөлөөний үр дүнг буруугаар танилцуулсан юм.{АМ 284.2} 
    

    
      
    

    
      Сатан ашиглаж байгаа дүрээ буруу ойлгогдох үед өөр дүрд хувирч, хүмүүс түүнийг анх харж байгаа мэт хүлээн авч байв. Хүмүүс Ромын сургаалыг мэхлэлт гэдгийг мэдэх үед, Сатан хүмүүсийг Ромын сургаалаар Бурханы хуулийг зөрчихөд нөлөөлж чадахгүй гэдгээ мэдээд, шашныг хуураи мэхлэлт, Библийг үлгэр домог гэж итгүүлэн, Бурханы тушаалыг үл тоомсорлох, хэмжээ хязгааргүй гэм нүгэлд унагадаг байлаа.{АМ 285.1} 
    

    
      
    

    
      Францын ард түмэн Бурханы хуулийг эсэргүүцсэнээр агуу үнэнийг үл тоомсорлон, үр дүн нь агуу гамшигт нэрвэгдсэн юм. «Хэрэв чи зөвхөн Миний тушаалуудад анхаарлаа хандуулбал, чиний энх амгалан байдал гол мэт, чиний үнэн зөв нь далайн давалгаа мэт байх болно.» «Хилэнцтэнд амар тайван байхгүй.» «Харин намайг сонсдог хүн аюулгүй байж, Хорон муугийн айдас хүйдэсгүй амар тайван амьдарна» гэж Бурхан айлдсан юм. Исаиа 48:18,22; Сургаалт Үгс 1:33.{АМ 285.2} 
    

    
      
    

    
      Бурхангүй үзэлтнүүд, урвагчид болон завхралд автсан хүмүүс Бурханы хуулийг эсэргүүцэж, гутаан доромжилжээ. Гэвч тэдний амьдралын үр дүн нь хүмүүсийн сайн сайхан Бурханы тушаалуудад дуулгавартай байгаа эсэхээс хамаардгийг харуулж байна. Бурханы үгнээс уншдаггүй хүмүүс дэлхийн түүхээс сургамж авах хэрэгтэй.{АМ 285.3} 
    

    
      
    

    
      Сатан Ромын сүмээр дамжуулан, хүмүүсийг Бурханд дуулгаваргүй байлгахаар ажиллахдаа аргаа нууцалж, сайтар далдалдаг учир доройтол, зовлон шаналлыг хууль зөрчсөний үр дүн гэдгийг хүмүүс олж харж чаддаггүй. Гэсэн ч Сатаны хүч нөлөөг Бурханы Сүнс эсэргүүцдэг тул Сатаны зорилго бүрэн үр дүнгээ өгч чаддаггүй. Хүмүүс зовлонгийн учир шалтгаан, эх үүсвэрийг эрж хайгаагүй. Хувьсгалын үед Бурханы хуулийг ил тод эсэргүүцсэн билээ. Ийнхүү Айдсаар удирдуулсан цаг үед хүн бүхэн Бурханыг эсэргүүцэх нь ямар үр дүн, нөлөөтэй болохыг олж харсан билээ.{AM 285.4} 
    

    
      
    

    
      Франц улс Бурханыг эсэргүүцэж, Библийг үл тоох үед бузар хүмүүс болон харанхуйн сүнснүүд удаан хүсэн хүлээсэн Бурханы хуулийг эсэргүүцсэн хаанчлалыг байгуулах зорилгодоо хүрчээ. Бузар үйлсийг дор нь эсэргүүцээгүйгээс болж хүний хөвгүүдийн зүрх сэтгэл «Бузар мууг үйлдэхдээ бэлэн” (Номлогчийн Үгс 8:11) болсон байна. Эцэст нь зөв, шударга хуулийг зөрчсөнөөр зайлшгүй зовлон, сүйрэл үүсэх болно. Бузар хүмүүс шийтгэлээ аваагүй мэт боловч, өөрсдийгөө гарцаагүй сүйрүүлж байдаг юм. Хуурамч сургаал, гэмт хэргээр дүүрэн олон зууны гэм буруу шүүлтийн өдөр хүртэл хуримтлагдсаар байна. Тэдний гэм нүгэл хэрээс хэтрэхэд Бурханыг үзэн ядагчид Бурханы тэвчээрийг барна гэдэг юутай аймшигтай болохыг хэтэрхий оройтож ойлгоно. Сатаны бузар хүчийг хязгаарлаж байдаг Бурханы Сүнсний хүч нөлөө байхгүй болох үед хүнийг зовоохыг хүсэж буй түүний зорилго биелэх болно. Бурханыг эсэргүүцэх шийдвэр гаргасан хүмүүс, газар дэлхийг дүрслэхийн аргагүй жигшүүрт нүглүүдээр дүүргэсэн бузар муугийн үр дүнг амсах болно. Сүйрсэн суурин, мөхсөн хотуудаас гашуун зовлонгийн аймшигтай ёолсон дуу сонсогдож байлаа. Франц улсад газар хөдөлсөн мэт доргилт болжээ. Шашин, хууль, нийгмийн дэг журам, гэр бүл, улс орон, сүм бүгд Бурханы хуулийг эсэргүүцсэн цохилтод өртөв. Мэргэн сургаалд «Хар санаатан өөрийнхөө хар санаанд ойчдог.” «Хэдийгээр нүгэлтэн зуу зуун удаа бузар мууг үйлдэж, амьдрал нь уртассаар байх авч, Бурханаас эмээгч нэгэн, Түүний өмнө нээлттэйгээр хандагч нэгэн нь илүү дээр юм гэдгийг би мэдэв. Гэмт хүн Бурханаас эмээдэггүй учир түүнд сайн юм үгүй.” Сургаалт Үгс 11:5; Номлогчийн Үгс 8:12,13. «Яагаад гэвэл тэд мэдлэгийг үзэн ядаж, Эзэнээс эмээхүйг эс сонгов.” «Тийнхүү тэд өөрсдийн үйлсийн үр жимсийг идэж, Өөрсдийн сэдсэн зүйлдээ сэтгэл ханамжтай байх болно” гэж маш оновчтой хэлсэн байдаг. Сургаалт Үгс 1:29,31.{АМ 28б.1} 
    

    
      
    

    
      «Ёроолгүй гүнээс гарч ирэгч” бузар хүчинд алуулсан Бурханы итгэмжит гэрчүүд удаан дуугүй байх ёсгүй байлаа. «Гурван хоног хагасын дараа Бурханаас амийн амьсгал гарч тэдний дотор ороход тэд хөл дээрээ зогсов. Тэднийг харж байсан хүмүүсийг үлэмжийн айдас нөмөрлөө.” Илчлэлт 11:11. 1793 онд Христийн шашныг хориглож, Библийг хэрэглэхгүй байх зарлигийг Францын Үндэсний зөвлөл гаргасан байна. Түүнээс хойш гурван жил хагасын дараа зөвлөл зарлигаа хүчингүй болгож, Бичээсийг хүлээн зөвшөөрчээ. Ариун Бичээсээс татгалзсанаас болж үлэмж гэм нүгэл үүссэнийг харсан дэлхийн хүмүүс цочирдож, Бурханд итгэх нь чухал бөгөөд Түүний үг нь зан чанар, ёс суртахууны үндэс болохыг хүлээн зөвшөөрчээ. Эзэн «Чи хэнийг басамжлан доромжилсон бэ? Чи хэний эсрэг дуугаа өндөрсгөн, ихэмсгээр нүдээ өргөв? Израилийн Ариун Нэгэний эсрэг!» Исаиа 37:23. «Тийм учраас үзэгтүн, Би тэдэнд мэдүүлнэ. Энэ удаа Би тэдэнд Өөрийн хүч, Өөрийн чадлыг мэдүүлнэ. Миний нэр бол Эзэн болохыг тэд мэдэх болно” гэж айлдсан юм. Иеремиа 16:21.(АМ 287.1) 
    

    
      
    

    
      Хоёр гэрчийн талаар эш үзүүлэгч, «Тэнгэрээс чанга дуу гарч - Наашаа гараад ир гэж өөрсдөд нь хэлэхийг тэд сонсов. Тэд үүлэн дотор тэнгэр өөд одлоо. Дайснууд нь тэднийг харав” (Илчлэлт 11:12) хэмээн өгүүлсэн байна. Франц улс Бурханы хоёр гэрчтэй дайн хийснээс хойш Библи улам илүү өргөмжлөгдсөн юм. 1804 онд Их Британи болон Олон Улсын Библийн Нийгэмлэг байгуулагджээ. Удалгүй Европ даяар тоолж баршгүй Нийгэмлэгүүд байгуулагдаж эхлэв. 1816 онд Америкийн Библийн Нийгэмлэг байгуулагдав. Их Британийн Библийн Нийгэмлэг байгуулагдахад Библи тавин хэл дээр хэвлэгдэн тарж байв. Тэр цагаас хойш Библи олон зуун хэл, аялгаар орчуулагдсан байна.{АМ 287.2} 
    

    
      
    

    
      1792 оноос тавин жилийн өмнө, гадаад улсад сайн мэдээ түгээх ажилд анхаарал хандуулдаггүй байв. Шинэ нийгэмлэгүүд байгуулагдсан боловч, харь орнуудад Христийн сургаалыг дэлгэрүүлэхээр цөөн хэдэн сүм төлөвлөж байв. Харин арван наймдугаар зууны төгсгөлд өөрчлөлт гарчээ. Олон хүн, хүний оюун ухааныг шүтэх үзлийн үр дүнд дургүйцэж, Бурханы илчлэлт, амьдралын итгэл бишрэл зайлшгүй хэрэгтэйг ухаарсан байна. Энэ цагаас эхлэн гадаад улсад сайн мэдээ түгээх ажил урьд байгаагүйгээр өссөн билээ.{АМ 287.3} 
    

    
      
    

    
      Хэвлэлийн салбарт гарсан ололт амжилт Библийн хэвлэлтэд том түлхэц болжээ. Улс хоорондын харилцаа холбоо хөгжсөнөөр үл ойлголцол, үндсэрхэг үзлийн хана хэрмүүд нураагдаж, Ромын хамба улс төрийн эрх мэдлээ алдсан нь Бурханы үг дэлгэрэх замыг нээж өгсөн юм. Библи Ромын гудамжинд чөлөөтэй зарагдан, олон жил өнгөрч, Библи дэлхийн хүн ам суурыпсан газар нутаг бүрт тархсан юм.(АМ 288.1) 
    

    
      
    

    
      Урвагч Волтайр бардамнан «Би арван хоёр хүний байгуулсан Христийн шашны тухай хүмүүс нуршихыг сонсоод залхлаа. Би ганц хүн энэ шашныг нурааж дөнгөнө гэдгийг батлах болно” гэжээ. Түүнийг нас барснаас хойш олон үе өнгөрчээ. Сая сая хүн Библийн эсрэг аян дайнд нэгдсэн юм. Гэвч Христийн үнэн устан алга болохоос илүү, Волтайрын үед зуун хувь байсан Библи, эдүгээ арван мянга, бүр зуун мянгаараа түгж байна. Христийн сүмийн талаар эртний Өөрчлөн Шинэчлэгч, «Библи бол олон алх элээсэн дөш юм» гэж хэлдэг. Эзэн энэ талаар «Чиний эсрэг бүтээгдсэн нэг ч зэвсэг бүтэлтэй болохгүй. Шүүх дээр чиний эсрэг боссон хэл бүр яллагдана” гэж зөгнөсөн билээ. Исаиа 54:17. {АМ 288.2) 
    

    
      
    

    
      «Бидний Бурханы үг мөнхөд тогтоно.» «Түүний мутрын үйлс бол үнэн ба шударга ёс юм. Түүний бүх тогтоолууд баттай юм. Тэд мөнхийн мөнхөд бат тогтоогджээ. Тэд үнэн ба шударга ёсоор үйлдэгдсэн.” Исаиа 40:8; Дуулал 111:7,8. Хүний эрх мэдэл дээр үндэслэсэн бүхэн нурж, Бурханы хувиршгүй үг болох хадан дээр суурилсан бүхэн мөнх оршино. {AM 288.3}
      

    

    
      16—Цагаачлагч Өвөг Эцгүүд
    

    
      
    

    
      Английн Өөрчлөн Шинэчлэгчид Ромын сургаалуудыг эсэргүүцэж байсан ч олныг нь авч үлджээ. Ромын эрх мэдэл зарлигууд хүч нөлөөгүй болсон ч ёс заншил, зан үйлүүд нь Английн Сүмд нэвтрэн орсон байв. Тэдгээрийг Бичээст заагаагүй боловч хориглоогүй тул, ёс суртахууны хувьд бузар, муу биш оюун ухаанд муу нөлөөгүй гэж хаацайлсаар иржээ. Тэдгээрийг мөрдөх нь шинэчлэгдсэн сүмүүдийг Ромын сүмээс ялгадаг ялгааг арилгаж, улмаар Ромчуудыг Протестант итгэлд нэгдэхэд дэм болно гэж тайлбарлаж байв.{AM 289.1} 
    

    
      
    

    
      Хуучныг баримтлагчид, буулт хийгчдэд дээрх тайлбар зөв мэт санагдаж байв. Гэвч үүнийг эсэргүүцсэн бүлэг байжээ. Эдгээр заншлууд «Ром, Өөрчлөн Шинэчлэлтийн ялгааг арилгах гүүр болдог» (Martyn, volume 5, page 22) гэсэн шалтгаан энэ үзлийг эсэргүүцэх ноцтой шалтгаан болжээ. Тэд арай гэж чөлөөлөгдсөн, эргэж хэзээ ч орохыг хүсдэггүй боолчлолын хүлээс болсон ёс заншлуудыг эсэргүүцэж байлаа. Бурхан үгээрээ хэрхэн шүтэж мөргөх зааврыг өгсөн бөгөөд Бурханы зааврууд дээр нэмж хасах нь хүний эрх мэдэл биш гэж тэд үздэг байв. Агуу эсэргүүцлийн эхлэл Бурханы эрх мэдлийг сүмд шилжүүлэх оролдлогоос үүдэлтэй. Ром Бурханы хориглоогүй зүйлсийг ашиглан, Бурханы тун тодорхой хориглосон заавруудыг хэрэгжүүлж эхэлсэн байна.(АМ 289.2) 
    

    
      
    

    
      Олон хүн анхны сүмийн цэвэр ариун, энгийн даруу байдал руу буцахыг хүсэж байлаа. Тэд Англи Сүмийн ёс заншлуудыг хуурамч шүтээний хөшөө дурсгал болгон харж байсан тул сүмийн мөргөлд оролцохыг хүлээн зөвшөөрч чадахгүй байлаа. Гэвч улс төрчдийн дэмжлэг авдаг сүм тогтоосон дэг жаягуудаас өчүүхэн ч хазайхыг зөвшөөрдөггүй байв. Сүмд мөргөхийг хуулиар шаарддаг байсан бөгөөд хууль бус шашны цугларалтуудыг хорьж, зөрчсөн хүмүүсийг цөлж, шийтгэл оноодог байв. {АМ 290.1} 
    

    
      
    

    
      Арван долдугаар зууны эхэнд Английн хаан Пуританчуудыг «Буулгаж авах, нутаг дэвсгэрээсээ хөөх эсвэл хатуу арга хэмжээ авах саналтай байгаагаа” эргэлт буцалтгүй шийдсэнээ зарласан.—George Bancroft, History of the United States of America, pt. 1, ch. 12, par. 6. Ийнхүү мөрдөгдөн, хавчигдаж, хоригдож ирээдүйдээ ямар ч гэрэл гэгээ олж харахгүй байсан Пуританчууд Бурханд үзэл бодлоороо шүтэх боломжгүйг хүлээн зөвшөөрч «Англи улс оршин суухын аргагүй нутаг болжээ» гэж үзсэн байна.—J. G. Palfrey, History of New England, ch. 3, par. 43. Зарим нь Голландад оргонохоор шийджээ. Тэд хүндрэл бэрхшээл, гарз хохирол, хоригдох байдалд олонтаа өртсөөр байв. Тэдний зорилго бүтэлгүйтэж, тэд дайснуудынхаа гарт орсон ч тууштай байдал эцэстээ ялж, тэд Дани улсын эрэгт газардсан юм.{АМ 290.2} 
    

    
      
    

    
      Тэд дүрвэхдээ орон гэр, эд хогшил, амь зуулгаа орхисон юм. Тэд өөр хэл, соёлтой улсад харь хүмүүс болон очжээ. Тэд хоолоо олж идэхийн тулд арга буюу цоо шинэ, бусдын эрхэлдэггүй ажил төрлийг хийхээс өөр аргагүй байдалд хүрч байлаа. Газар хагалж, нас өтөлсөн эрчүүдэд машин техник дээр ажиллах шаардлага гарав. Гэвч тэд нөхцөл байдлыг баяртайгаар хүлээн авч, ундууцаж, цаг алдаагүй юм. Тэд хэдий ядууралд нэрвэгдсэн ч ивээл бүрийнхээ төлөө Бурханд талархаж, итгэл бишрэлийн хүчирхийлэлгүй нутагт байгаадаа баяртай байв. «Тэд цагаачилж байгаагаа мэдэж байсан тул дэлхийн зүйлсэд бус харин хүсэж мөрөөдсөн тэнгэрийн орон уруу хараагаа чиглүүлэн, сэтгэлээ тайтгаруулж байлаа.»—Bancroft, pt. 1, ch. 12, par. 15. {AM 290.3} 
    

    
      
    

    
      Цөллөг, бэрхшээлийн дунд хайр, итгэл бишрэл нь хүчирхэгжиж байв. Тэд Эзэний амлалтуудад итгэж байсан бөгөөд Бурхан зовлон дунд нь орхиогүй. Тэнгэр элч нар тэдний дэргэд байж, дэмжиж, урамшуулж байлаа. Ийнхүү Бурхан тэдэнд далайн чанадад өөрсдийн улсаа байгуулж, үр хүүхдүүддээ үнэт үзэл, эрх чөлөөг өвлүүлэх газар нутгийг зааж өгсөн ба тэд Түүний заасан замаар айж эмээлгүй, урагш тэмүүлж байлаа.{АМ 291.1} 
    

    
      
    

    
      Бурхан ард түмэндээ зовлон бэрхшээл тохиолдохыг зөвшөөрсөн нь тэднийг гайхамшигт төлөвлөгөөндөө зориулан бэлтгэж байсан хэрэг байв. Сүм өргөмжлөгдөхийн тулд дорой болжээ. Бурхан сүмийнхээ төлөө хүчээ үзүүлж, Өөрт нь итгэгчдийг орхихгүй гэдгээ дэлхий дахинд харуулах гэж байлаа. Тэрээр Сатаны уур хилэн, бузар хүмүүсийн явуулгаар дамжуулан, алдраа дуурсгаж, ард түмнээ аюулгүй газарт аваачихын тулд бүхнийг урьдаас зохицуулсан байв. Хавчлага, цөллөг нь үнэндээ эрх чөлөөг нээж өгсөн билээ.{AM 291.2} 
    

    
      
    

    
      Английн Сүмээс салахаас аргагүй болсон Пуританчууд өөрсдийгөө «Эзэний мэдүүлсэн болон мэдүүлээгүй замаар алхаж” Түүний эрх чөлөөт ард түмэн болох ариун гэрээнд нэгдсэн” гэж дүгнэж байлаа.—J. Brown, The Pilgrim Fathers, page 74. Энэ бол шинэчлэлийн жинхэнэ мөн чанар, Протестантизмын чухал зарчим юм. Пуританчууд Голландаас Шинэ Газарт цагаачлахдаа ийм зорилго агуулж байсан юм. Бурханы төлөвснөөр хамт явах боломжгүй болсон пастор Жонн Робинсон нь цөллөгдөгчдийг үдэж: {АМ 291.3} 
    

    
      
    

    
      «Ах дүү нараа, бид хагацаж байна, та нарын царайг дахин харах хувьтай эсэхийг Эзэн л мэднэ. Эзэн хүсвэл та нарт Бурхан болон Түүний тэнгэр элч нарыг миний Христийг дагаснаас холдохгүй байхыг тушааж байна. Хэрэв Бурхан та бүхэнд үнэнээ илчлэх юм бол та бүхэн миний сургаалыг хүлээж авсан шиг хүлээж аваарай. Яагаад гэвэл Бурхан ариун үгээ хуваалцах, илүү олон үнэн, гэрэл гэгээг илгээнэ гэдэгт би итгэж байна.»—Martyn 5:70.{AM 291.4} 
    

    
      
    

    
      «Би итгэл бишрэлийн замаар өдийг хүртэл туулсан, өөрчлөн шинэчлэлтийн удирдагчдын замаас холдож, шинэчлэгдсэн сүмийн нөхцөл байдалд харамсаж чадахгүй. Лютерчууд Лютерын харснаас илүү цааш явахаас няцах ёсгүй.... Калвинчууд бүхнийг харж чадаагүй тэр агуу хүний хүрсэн газраас цааш ахилгүй, байсан газраа байгааг та бүхэн мэднэ. Энэ бол гашуун эмгэнэл юм. Учир нь тэд цаг үедээ асаж явсан гэрэлт дэнлүү байсан боловч, Бурханы зөвлөгөөг бүхэлд нь хүлээж авалгүй, анх хүлээж авснаас илүү гэрлийг хүлээж авахаас татгалзсаар байна.»—D. Neal, History of the Puritans 1:269.{АМ 292.1} 
    

    
      
    

    
      «Эзэний мэдүүлсэн, мэдүүлэх замыг туулна гэж хүлээн зөвшөөрсөн сүмийнхэн амлалтыг санаарай. Бурханы бичигдсэн үгнээс илчлэгдсэн аливаа гэрэл, үнэнийг хүлээн авна гэж Бурханд болон бие биендээ амласан амлалтаа санаарай. Аливааг үнэн хэмээн хүлээн зөвшөөрөхөөс өмнө үнэний бичээсүүдийг харьцуулж, нягтлан судалж, болгоомжтой байгаарай. Учир нь туйлын түнэр харанхуйгаас дөнгөж гарсан Христэд итгэгчдэд ертөнцөд мэдлэг бүрэн төгс танилцуулагдах боломжгүй хэмээжээ.»—Martyn, vol. 5, рр. 70, 71.{АМ 292.2} 
    

    
      
    

    
      Цагаачдыг далай гатлах аяллын аюулыг сөрж, эзгүй зэлүүд газар суурьшиж, бэрхшээл туулан, Бурханы ивээлээр Америкийг зорьж хүчирхэг үндэстнийг үндэслэсэн шалтгаан нь тэдний оюун ухааны эрх чөлөөг олж авах хүсэл мөрөөдөл байв. Тэд хэдий шударга, Бурханаас эмээдэг байсан ч шашны эрх чөлөө хэмээх агуу зарчмыг хараахан ойлгоогүй байлаа. Тэд бүхнээ золиослон байж олж авсан эрх чөлөөгөө бусдад эрх тэгш олгоход бэлэн байгаагүй. «Арван долдугаар зууны сэтгэгчид, багш нар Шинэ Гэрээн дэх Бурхан хүний итгэл бишрэлийн цорын ганц шүүгч гэж заадаг агуу зарчмын талаар тун бага ойлголттой байв.»—Ibid. 5:297. Сүмд хүний оюун ухааныг жолоодох, тэрс үзлийг тодорхойлж, цээрлүүлэх эрх олгосон гэсэн сургаал бол папын хамгийн гүн гүнзгий төөрөгдлүүдийн нэг байлаа. Өөрчлөн Шинэчлэгчид Ромын түшаалуудаас татгалзаж байсан ч Ромчууд бусдыг хүлээн зөвшөөрдөггүй байдлаасаа салаагүй байлаа. Ромын ноёрхлын туршид Христэд итгэгч улс орнуудад папын тогтоосон түнэр харанхуй бүрэн арилаагүй байв. Масачусетийн цагаачдын тэргүүн пасторуудын нэг «Дэлхий бурууг хүлцэн тэвчсэнээр Христийг эсэргүүцсэн, харин сүм тэрс үзэлтнүүдийг залхаан цээрлүүлснээр доройтож муудаж байгаагүй” гэж хэлсэн байдаг.—Ibid., vol. 5, р. 335. Зөвхөн сүмийн гишүүд л нутгийн удирдлагад үгээ хэлэх эрхтэй гэсэн дүрмийг шинэ газар цагаачлагчид тогтоожээ. Тэд бүх хүмүүсээс сүмийн үйл хэргийг дэмжихийг шаардаж, сүмийн эрх мэдэлтнүүдэд тэрс, буруу үзэлтнүүдийг дарах эрх олгож, сүмийн засаглал тогтжээ. Ийнхүү улс төрийн үйл хэрэг сүмийн эрх мэдэл болов. Эдгээр шийдвэрүүд удалгүй хавчлага явуулах үндэс болсон юм.{АМ 292.3} 
    

    
      
    

    
      Анхны суурыпигчид колони байгуулагдсанаас арван нэгэн жилийн дараа Рожер Уиллиамс гэдэг хүн Шинэ Газарт иржээ. Тэрээр анхны Цагаачдын адил шашны эрх чөлөөг хүсэж ирсэн тэрээр тухайн цаг үед цөөн хүн ухаарч байсан эрх чөлөөг итгэл бишрэлтэй ямар ч хүнд өгөх халдашгүй эрх гэдгийг олж харсан байв. Тэрээр үнэнийг эрж хайж байсан ч Робинсон Бурханы үгнээс бүх үнэний гэрлийг хүлээж аваагүй хүмүүст эрх чөлөөг олгохоос татгалзаж байжээ. Уиллиамс бол «Орчин цагийн Христэд итгэгч улсуудад хуулийн өмнө бүх хүн үзэл бодлоо чөлөөтэй илэрхийлэх эрхтэй, оюун ухааны эрх чөлөөг эрхэмлэгч анхны засгийн газрыг байгуулсан хүн юм.»—Bancroft, pt. 1, ch. 15, par. 16. Тэрээр гэмт хэргийг зогсоох нь эрх мэдэлтнүүдийн үүрэг боловч, тэд хүний оюун ухаанд хэзээ ч халдаж болохгүй гэдгийг зарлан тунхаглажээ. Тэрээр «Олон нийт, эрх мэдэлтнүүд, хүн бусдын өмнө ямар хариуцлага хүлээх ёстойг шийдвэрлэж болох боловч Бурханы өмнө ямар үүрэг хариуцлагатайг тодорхойлохыг оролдвол үүргээсээ хазайж, аюулгүй амьдрах нөхцөлийг алдуулна. Хэрэв эрх мэдэлтнүүдэд бүх эрх мэдлийг өгвөл тэд өнөөдөр өөр хүний үзэл бодлыг, маргааш өөр хүний үзэл бодлыг заах гэж оролдох болно. Английн хаад, хатад Ромын Сүмийн пап, санваартнууд, зөвлөлүүд ийм алдааг гаргасаар ирсэн юм. Ийм тохиолдолд итгэл бишрэл будлиан болон хувирах болно” хэмээжээ.—Martyn, vol. 5, р. 340.{АМ 293 1} 
    

    
      
    

    
      Зохион байгуулагдсан сүмийн цуглаануудад оролцоогүй хүмүүс торгууль, хорих ялаар шийтгүүлэх хуультай байлаа. Уиллиамс Английн хуулийн хамгийн муу заалт нь хүнийг сүмийн цуглаанд хүчээр оро лцуулах заалт байсан хэмээн буруутгаж байв. Хүмүүсийг өөр итгэл бишрэл бүхий хүмүүстэй хүчээр нэгдэхийг шаардах нь тэдний эрхийг ноцтой зөрчиж байгаа явдал бөгөөд итгэл бишрэлгүй, хүсэлгүй хүмүүсийг шашны мөргөлд хүчээр хамруулах нь тэднийг хоёр нүүр гаргахыг шаардаж байгаа хэрэг гэж тэрээр үзэж байв. ... Тэр цааш нь ‘Хэнийг ч хүсээгүй мөргөл үйлдэх эсвэл албадах ёсгүй’ гэв. Түүний үгийг эсэргүүцэгчид ‘Юу гэнээ! Ажилчин хөлсөө хүртэх зохисгүй гэж үү?’ гэж асуухад, тэрээр ‘Тийм, гэхдээ хөлсөлсөн хүмүүстээ л хөлс шангаа өг’ гэв.»—Bancroft, pt. 1, ch. 15, par. 2. (AM 294.1} 
    

    
      
    

    
      Рожер Уиллиамс ховор билиг авьяас, нугаршгүй ноён нуруу, үнэнч зүрх сэтгэл, хайр, хүндэтгэл хүлээсэн пастор байв. Гэвч хүмүүс түүний улс төрийн эрх мэдэлтнүүд сүмийг захирахыг тууштай эсэргүүцэж, шашны эрх чөлөөг шаардахыг нь хүлээн зөвшөөрөөгүй. Тэд энэхүү шинэ сургаалыг хэрэгжүүлснээр «Улс орны засаг захиргааг түлхэн унагаана» гэж үзэж байв.—Ibid., pt. 1, ch. 15, par. 10. Тэрээр ийнхүү цагаачдын колониудаас хөөгдөж, эцэст нь баригдахаас зугтан, өвлийн хүйтэнд, шуурганаар балар ой уруу дайтахаас аргагүй болсон юм. (AM 294.2} 
    

    
      
    

    
      Тэрээр «Арван дөрвөн долоо хоногийн турш би талх, орыг мартаж мэдэхгүй газарт, хахир өвлийн шуурганд туугдан явсан билээ.» Гэвч «Хэрээ шувуу намайг хооллож, би модны ёроолд хоргоддог байлаа» хэмээжээ.—Martyn, vol. 5, рр. 349, 350. Тэрээр хунгарласан цас, эцэсгүй их ойг туулан явсаар нэгэн Индиан омогт орогнох болж, тэндээ сайн мэдээний үнэнийг зааж тэдний итгэл, хайрыг татах болжээ. (AM 294.3} 
    

    
      
    

    
      Олон cap бэрхийг туулж, тэнүүчлэн явсны эцэст тэрээр Наррагансетийн эрэгт хүрч тэндээ шашны эрх чөлөөг бүрэн утгаар нь хэрэгжүүлсэн орчин цагийн анхны улсыг үндэслэсэн юм. Рожер Уиллиамсын цагаачдын колони «Хүн бүр өөрийн үзэл бодол, итгэл бишрэлийн дагуу Бурханд мөргөх эрх чөлөөтэй байх ёстой” гэсэн зарчимтай байв.—Ibid., vol. 5, р. 354. Роүд Аиланд хэмээх түүний байгуулсан бяцхан улс хавчигдан дарлагдсан хүмүүсийн диваажин болж, улмаар өргөжин тэлсэн ба түүний шашин, төрийн эрх чөлөөг хамгаалах үндсэн зарчим хожмын Америкийн Бүгд Найрамдах Улсын үндэс болжээ. {АМ 295.1} 
    

    
      
    

    
      Өвөг дээдсийн маань хүний эрх чөлөөг зарлан тунхагласан Тусгаар Тогтнолын Тунхаглал хэмээх эртний баримт бичигт «Бүх хүн эрх тэгш бүтээгдсэн бөгөөд Бүтээгч хүн бүрт тодорхой, халдашгүй эрхийг соёрхсон гэдэгт итгэдэг, энэ тунхаглалд амь нас, эрх чөлөө хийгээд аз жаргалын эрэл хайгуул оршиж байдаг» гэжээ. Хүний үзэл бодлын халдашгүй байдлыг Үндсэн Хуулинд маш тодорхой, товч байдлаар баталгаажуулсан байдаг. «Нэгдсэн Улсын аливаа хариуцлага бүхий албан тушаалд сонгогдоход ямар ч шашны шалгуур тавихгүй.” «Конгресс ямар нэгэн шашныг дэмжсэн, эсвэл шашны эрх чөлөөг хорьсон хууль батлахгүй.» {АМ 295.2} 
    

    
      
    

    
      «Үндсэн Хуулийг баталсан хүмүүс хүний Бурхантай тогтоосон харилцаа нь ямар ч хууль тогтоох эрх мэдлээс илүү эрхэм бөгөөд хүний үзэл бодлын эрх чөлөө нь халдашгүй гэсэн мөнхийн зарчмыг хүлээн зөвшөөрсөн билээ. Энэ үнэнийг тогтооход их тунгаан бодох шаардлага байхгүй бөгөөд бид энэ эрхийг зөнгөөрөө мэдэрч байдаг. Хүний хуультай зөрчилдөж байсан олон итгэлийн баатруудыг эрүү шүүлт, гал хүчирхэгжүүлж байв. Тэд Бурханы өмнө хүлээсэн үүргээ хууль тогтоолуудаас илүү эрхэм бөгөөд хүмүүс үзэл бодлыг нь захирах хүч нөлөөгүй гэж үзсэн юм. Энэ эрх бол хэзээ ч арилж усташгүй, төрөлхийн зарчим билээ” гэж заажээ.—Congressional documents (U.S.A.), serial No. 200, document No. 271.(AM 295.3) 
    

    
      
    

    
      Хүн бүр хөдөлмөрийнхөө үр шимийг хүртэж, үзэл бодлын эрх чөлөөг эдлэх боломжтой газар нутгийн тухай мэдээ Европоор тарахад мянга мянган хүн Шинэ Газар луу цувах болов. Цагаачдын колониуд хурдацтай бий болов. «Массачусетс хуулийн дагуу Атлантын далайг гатлан ‘Дайн, өлсгөлөн хавчлага дарангуйллаас зугтан’ ирсэн ямар ч үндэстний Христэд итгэгчдийг хүлээн авч, үнэгүй дэмжлэг, туслалцаа үзүүлэхээр болов. Ийнхүү хавчигдаж дарлагдсан хүмүүс хуулийн дагуу холбооны улсын зочид болжээ.»—Martyn, vol. 5, р. 417. Плаймотод хүмүүс анх газардсанаас хойш хорин жилийн дараа Нью Ингландад олон мянган цагаач суурынсан байв.{АМ 296.1} 
    

    
      
    

    
      Тэд зорилгоо биелүүлэхийн тулд «Гачигдан дутагдаж, ихэд хөдөлмөрлөж байсан боловч амьд байгаадаа сэтгэл хангалуун байлаа. Тэд газар шорооноос хөдөлмөрийнхөө үр дүнгээс илүү зүйлийг шаардаагүй. Ямар ч ирээдүйн талаарх алтан амлалт тэдний замд саад хийж чадаагүй. ... Тэд нийгмийн дэг журам удаан боловч тогтвортой сайжирч байгаад сэтгэл хангалуун байлаа. Тэд ангаж гандсан цөлд нулимс болон духныхаа хөлсөөр эрх чөлөөний модыг бүрэн үндэслэж гүйцтэл усалж чадсан юм.” {АМ 296.2} 
    

    
      
    

    
      Библи энэ хүмүүсийн итгэлийн үндэс, мэргэн ухааны эх булаг, эрх чөлөөний бамбар болжээ. Библийн зарчмуудыг айл гэр, сургууль, сүмүүдэд тууштай зааж, үр жимс нь шаргуу хөдөлмөр, оюун ухаан, цэвэр ариун зан чанар, тэсвэр тэвчээрээр илэрч байв. Пуританы тосгонд хэдэн жил амьдрахдаа «Ганц ч архичинг харж, нэг ч гуйлгачны гуйлга гуйхыг сонсоогүй.»—Bancroft, pt. 1, ch. 19, par. 25. Эндээс Библийн зарчмууд нь улс үндэстний хөгжил цэцэглэлтийн хамгийн найдвартай баталгаа болох нь харагдаж байлаа. Сул дорой, алслагдсан цагаачдын колониуд хүчтэй мужууд болон хөгжиж, дэлхий дахин «Папгүй сүм, хаангүй улс орон энх тайван, хөгжил цэцэглэж байгааг хараад алмайрчээ.» {АМ 296.3} 
    

    
      
    

    
      Гэвч Америк руу тэмүүлэх хүмүүсийн тоо тогтмол өсөхийн хирээр анхны Цагаачдаас эрс өөр зорилготой хүмүүс ирэх нь олшров. Цагаачдын үнэн итгэл, зөв шударга зан чанар өргөн хүчтэй нөлөөтэй байсан ч дэлхийн эд баялаг хайж ирсэн олны тоо өсөхийн хирээр анхны цагаачдын хүч нөлөө бага багаар алдагдах болов.{AM.296.4} 
    

    
      
    

    
      Зөвхөн сүмийн гишүүдийг засгийн эрхэнд томилохыг зөвшөөрч байсан анхны колони үүсгэгчдийн бодлого маш хөнөөлтэй үр дүн авчирсан юм. Энэ арга хэмжээ нь улс орныг цэвэр ариун байлгах арга байсан ч эцэстээ сүмийг завхрахад хүргэжээ. Албан тушаал горилохыг хүсэгчид шашинд дагаар орох нь ихсэж, төрийн алба хашихын тулд зөвхөн дэлхийн олз омог хайсан, зүрх сэтгэл нь өөрчлөгдөөгүй хүмүүс сүмтэй нэгдэж эхлэв. Ийнхүү сүмүүд зүрх сэтгэл нь өөрчлөгдөөгүй хүмүүстэй болж, пасторын ажилд үзэл санааны доголдолтой төдийгүй, Ариун Сүнсний шинэчлэгч хүчийг огт мэдрээгүй хүмүүс үйлчилж эхэллээ. Үүнээс болж «Миний хаанчлал бол энэ ертөнцийн хаанчлал биш” (Иохан 18:36) гэж хэлсэн Есүсийн сайн мэдээг улс төрийн хүчээр түгээх, улс төрийн тусламжтайгаар сүмийг хөгжүүлэх гэсэн Константины едрүүдззс өнөөг хүртэл сүмийн түүхэнд олон удаа гарч байгаа оролдлого гарч, бузар үр дагавраа бататган харуулж байв. Дэлхийг сүмтэй ойртуулах зорилго бүхий төр шашныг холбох үйл явдал үнэндээ сүмийг үлэмж хэмжээгээр дэлхийд ойртуулсан юм. {AM.297.1} 
    

    
      
    

    
      Робинсон, Рожер Уиллиамс нарын эрхэмлэж байсан үнэн бол ямагт хөгжиж байдаг бөгөөд Христэд итгэгчид Бурханы үгнээс гэрэлтэх гэрлийг хүлээн авахад бэлэн байх ёстой гэсэн агуу зарчмыг хойч үе нь умартсан байна. Америкийн Протестант сүмүүд Европын сүмүүдийн адил Өөрчлөн Шинэчлэлтийн ивээлийг хүртэх завшаантай байсан ч Өөрчлөн Шинэчлэлтийн замаар үргэлжлүүлэн замнаж чадаагүй. Хэдийгээр цөөн тооны итгэлтэй хүмүүс гарч ирж, шинэ үнэнийг тунхаглаж, удаан оршиж буй алдаа дутагдлуудыг илчилж байсан ч, олон нийт Христийн үед байсан Иудейчүүд болон Лютерын үед байсан папыг дэмжигчдийн адил өвөг дээдсийнхээ буруу итгэлийг сахиж, тэдний буруу амьдралаар амьдарчээ. Ийнхүү шашин шүтлэг дахин албархуу байдалдаа живжээ. Сүм Бурханы гэрлээр урагшилсан бол алдаа дутагдлыг замаасаа зайлуулж чадах байв. Харамсалтай нь мухар сүсгээ хадгалан, дэмжих болсон нь алдаа байв. Тиймээс Өөрчлөн Шинэчлэлтийн уур амьсгал аажмаар бөхөж, Лютерын цаг үед Ромын Сүмийг өөрчлөн шинэчлэх хэрэгтэй байсны адил Протестант сүмүүдийг өөрчлөн шинэчлэх шаардлагатай болсон юм. Тэнд дэлхийн үйл хэрэг, зэрэмдэг итгэл бишрэл, хүний үзэл бодлыг дээдлэн шүтэх, Бурханы сургаалыг хүний онолоор орлуулах нь нэмэгдсэн байна.{AM297.2} 
    

    
      
    

    
      Арван наймдугаар зууны эхээр Библийг газар бүрт түгээж, дэлхий дахинд үлэмж гэрэл туссан ч үнэний мэдлэг, бодит итгэл бишрэл сайн дэлгэрч чадсангүй. Сатан өмнөх үетэй адил Бурханы үгийг хүмүүсээс нууж чадаагүй. Хүн бүхэн Библитэй болох бололцоотой болжээ. Гэвч Сатан зорилгоо биелүүлэхийн тулд хүмүүст Библийг үнэлэхгүй байхад уруу татах болов. Хүмүүс Бичээсүүдийг судлахаас татгалзаж, улмаар буруу тайлбаруудыг хүлээн зөвшөөрч, Библид үндэслээгүй сургаалуудыг дагах болсон юм.{AM 298.1} 
    

    
      
    

    
      Үнэнийг нухчин дарж зорилгодоо хүрч чадахгүйгээ мэдсэн Сатан итгэлээс холдох, Ромын Сүмийг үүсгэхэд нөлөөлсөн үнэнийг худалтай холих төлөвлөгөөгөө хэрэгжүүлж байв. Тэрээр Христэд итгэгчдийг буруу үзэлтэй хүмүүстэй бус, харин дэлхийн хүсэл мөрөөдөлд автсан хүмүүстэй холбосноор сүм хиймэл хөрөгт мөргөгчдөөс дутахааргүй хуурамч шүтээн шүтэгчид болон хувирчээ. Үүний үр дүнд сүмд урьд урьдынхаас дутахааргүй хөнөөл учирч, шашны нэрээр бардамнал, үрэлгэн байдал хөгжиж, сүмүүд завхарч эхлэв. Сатан Библийн сургаалуудыг буруу ойлгуулж, сая сая хүнийг сүйрэлд хүргэсэн ёс заншлууд сүмд гүн гүнзгий нөлөөлж эхлэв. Сүм «Нэгэн цагт ариун хүмүүст өгсөн итгэл бишрэлийн” төлөө тэмцэхийн оронд бузар ёс заншлуудыг дээдлэн, хамгаалах болжээ. Ийнхүү Өөрчлөн Шинэчлэгчдийн хичээл зүтгэл гарган, зовж зүдрэн тогтоосон агуу зарчмууд доройтсон юм. {АМ 298.2}
      

    

    
      17—Үурийн Гэгээг Зарлагчид
    

    
      
    

    
      Библийн илчилсэн хамгийн гайхамшигтай, хамгийн агуу үнэн бол авралын агуу үйлсийг дуусгахаар Христийн дахин ирнэ гэсэн мэдээ. «Үхлийн айдас болон бодит байдал дундуур” аялж буй Бурхан ард түмэндээ «Дахин амилалт, амь” болон «Орон гэргүй болсон хүмүүсээ гэрт нь буцаахаар ирнэ гэсэн гайхамшигт найдварыг амлажээ. Есүсийн дахин ирэлт бол Ариун Бичээсийн хамгийн чухал сургаал юм. Анхны хос Еденээс уй гашууд автан гарснаас хойш итгэлийн хүүхдүүд Сүйрлийн хүчийг дарж, Диваажинд буцаан аваачих Амлагдсан Нэгэний ирэхийг хүсэн хүлээсээр ирсэн билээ. Эртний итгэлтэй хүмүүс Мессиа алдраа гэрэлтүүлэн дахин ирэхийг итгэл найдварын эцсийн биелэл гэж тооцож байв. Едений оршин суугчдын долоо дахь үе болох Бурхантай гурван зууны туршид алхсан Енох Аврагчийн ирэхийг урьдчилан харжээ. Тэрээр «Харагтун. Эзэн мянга мянган ариун нэгэнтэйгээ ирэв» (Иуда 14,15) хэмээн тунхаглав. Иов зовлонд автсан шөнөө итгэлтэйгээр «Миний хувьд гэвэл, миний Золигч амьд гэдгийг болон эцэст Тэрээр дэлхий дээр байр сууриа эзэлнэ .... би махан биеэрээ Бурханыг харах болой. Түүнийг би өөрөө харах бөгөөд Түүнийг, өөр хэнийг ч биш миний нүд үзэх болно” хэмээжээ. Иов 19:25-27. {АМ 299.1} 
    

    
      
    

    
      Зөв шударгын хаанчлалыг тогтоох Христийн ирэлт ариун хүмүүсийг эрхэм, гал цогтой үгсийг бичихэд нөлөөлсөн байна. Библийн яруу найрагчид, эш үзүүлэгчид энэ тухай тэнгэрийн галыг бадраасан үгсийг бичин үлдээжээ. Дуулаач Израилийн Хааны хүч чадал, сүр жавхлангийн тухай «Үзэсгэлэнгийн дээд болох Сионоос Бурхан гэрлээ цацруулжээ. Бидний Бурхан ирээд бүү дуугүй байг.... Тэр Өөрийн хүмүүсийг шүүхийн тулд Дээд тэнгэрт болон газар дэлхийг дуудна.” Дуулал 50:2-4. «(Эзэний өмнө) Тэнгэрүүдийг баясгаж, газар дэлхийг баярлуул. ... Учир нь Тэр ирж байна. Учир нь Тэрээр газар дэлхийг шүүхээр ирж байна. Тэрээр ертөнцийг зөв шударгаар, Хүмүүсийг Өөрийн итгэлтэй байдлаар шүүнэ” гэж өгүүлсэн байдаг. Дуулал 96:11-13. (AM 300 1) 
    

    
      
    

    
      Эш үзүүлэгч Исаиа «Тоосонд хэвтэгчид ээ! Бос, баярлан хашхирагтун. Таны шүүдэр нь гэрлүүдийн шүүдэр мэт билээ. Газар нь үхэгсдийг гаргана.» «Таны үхэгсэд амилж, тэдний цогцос босно.» «Тэр үхлийг мөнхөд залгина. Эзэн Бурхан бүх нүүрнээс нулимсыг арчин, өөрийн хүмүүсийн зэмлэлийг бүх дэлхийгээс зайлуулна. Учир нь Эзэн үүнийг айлдсан юм. Тэр өдөр ‘Үзэгтүн. Энэ бол бидний Бурхан байна. Тэр биднийг аврахыг бид хүлээж байсан. Эзэн бол бидний хүлээсэн Эзэн. Түүний авралд бүгдээрээ баясан цэнгэцгээе’” гэж айлдав. Исаиа 26:19, 25:8,9. {АM 300.2} 
    

    
      
    

    
      Хабаккук үзэгдэлдээ Есүсийн дахин ирэлтийг үзээд, «Бурхан Теманаас морилон ирж, Ариун Нэгэн Паран уулаас заларна. Түүний сүр жавхлан тэнгэрүүдийг хучин, дэлхий Түүний магтаалаар дүүрэн байна. Түүний туяа нь нарны гэрэл мэт юм.” «Тэрээр зогсож, газрыг хэмжсэн. Тэрээр харж, үндэстнүүдийг цочоосон. Тийм ээ, мөнхөд байгч уулс нурж, эртний толгод хотойв. Түүний замууд үүрдийнх юм.” «Та морьдоо хөлөглөн авралын тэрэгнүүдээрээ ирсэн.» «Уулс Таныг хараад доргин чичирч,... Газрын гүн дуу чимээгээ гаргаж, гараа өндөрт өргөлөө. Нар, cap байрандаа тогтов. Таны су мны гэрэ лд, гялалзах жадны тань туяанд тэд зайлан одлоо.» «Өөрийн ард түмний аврал болон тослогдсон Нэгэнийхээ авралын төлөө Та гарч ирсэн билээ” гэв. Хабаккук 3:3,4,6,8,10,11,13. {АМ 300.3} 
    

    
      
    

    
      Аврагч шавь нараасаа хагацах гэж байхдаа тэдэнд дахин ирнэ гэдгээ батлан «Та нар зүрхээ бүү зовоо.... Миний Эцэгийн гэрт орон байр олон бий.... Би та нарт орон байр бэлдэхээр явна. Хэрэв Би явж та нарт орон байр бэлдвэл, дахин ирж, та нарыг Өөртөө авна» хэмээв. Иохан 14:1-3. «Хүний Хүү алдраа дуурсган бүх тэнгэр элч нарынхаа хамт ирж Өөрийн сүр жавхлант сэнтийдээ залрах болно. Тэр бүх үндэстнийг өмнөө цуглуулна.» Матай 25:31,32.{АМ 301.1} 
    

    
      
    

    
      Христийг дээш өргөгдсөний дараа Олив ууланд үзэгдсэн тэнгэр элч, шавь нарт Түүний буцаж ирэхийг сануулан: «Та нараас өргөгдөн тэнгэрт аваачигдсан энэ Есүс нь та нарын Түүнийг тэнгэр өөд явсныг нь харсан лугаа адил тийн буцаж ирнэ гэв.» Үйлс 1:11. Сүнсээр хөтлөгдсөн элч Паул «Учир нь Эзэн Өөрөө тушаалын үгтэй, тэргүүн тэнгэр элчийн дуу ба Бурханы бүрээн дуунаар тэнгэрээс бууж ирнэ» гэж тунхаглав. 1 Тесалоник 4:16. Харин Патм арал дээр байсан эш үзүүлэгч «Харагтун, Тэр үүлсийн хамт ирэх бөгөөд нүд бүр Түүнийг харна” хэмээжээ. Илчлэлт J.y {AM 301.2} 
    

    
      
    

    
      Түүний дахин ирэлт «Бурхан ариун эш үзүүлэгчдийн амаар эрт цагаас айлдсанчлан бүхнийг сэргээх” (Үйлс 3:21) гайхамшигт биелэл байх болно. Тэгэхэд удаан оршин тогтносон бузар муугийн ноёрхол сөнөж «Ертөнцийн хаанчлал нь бидний Эзэний болон Түүний Христийн хаанчлал» болж «Бурхан үеийн үед хаанчилна.» Илчлэлт 11:15. «Дараа нь Эзэний алдар илэрхийлэгдэж, бүх махан бие хамтдаа үзнэ.” «Эзэн Бурхан бүх үндэстний өмнө үнэн зөв ба магтаалыг бий болгоно.» Тэрээр «Өөрийн амьд үлдсэн хүмүүст цог жавхлант титэм, үзэсгэлэнт цэцгэн хэлхээ болно.» Исаиа 40:5, 61:11, 28:5. {AM.301.3} 
    

    
      
    

    
      Тэгэхэд Мессиагийн удаан амлагдсан амар тайвны хаанчлал тэнгэрийн дор байгуулагдах болно. «Үнэхээр Эзэн Сионыг тайвшруулж, түүний бүх хоосон газрыг ч энэрнэ. Тэр зэлүүд талыг Еден шиг, цөлийг нь Эзэний цэцэрлэг мэт болгоно.» «Ливаны алдар, Кармел ба Шароны сүр хүч түүнд өгөгдөнө.” «Үүнээс хойш чамайг ‘Мартагдсан’ хэмээн, чиний газрыг ‘Эзгүй зэлүүд’ гэж хэлэхгүй. Харин чамайг ‘Түүний доторх Миний баяр хөөр’ гэнэ.” «Сүйт залуу сүйт бүсгүйдээ баярладаг шиг чиний Бурхан чамд баярлана.” Исаиа 51:3, 35:2, 62:4,5.{АМ 302.1} 
    

    
      
    

    
      Эзэний дахин ирэлт бүх үеийн үнэнч дагалдагчдынх нь найдвар байсаар иржээ. Олив ууланд Аврагчийг дахин ирэх амлалт шавь нарынх нь ирээдүйг гэрэлтүүлж, зүрх сэтгэлийг нь уй гашууд дарагдалгүй, зовлон бэрхшээлд сөхрөхгүй, баяр хөөр итгэл найдвараар дүүргэсэн юм. Зовлон, хавчлагын дунд «Агуу Бурхан, бидний Аврагч Есүс Христийн үзэгдэх нь» тэдний «Ерөөлт найдвар” байсан юм. Эзэний дахин ирэлтийг харна гэж найдаж байсан хайртай хүмүүсээ оршуулж, уй гашууд автагдсан Тесалоник хотын Христэд итгэгчдэд Паул Аврагч дахин ирэхэд хүмүүс дахин амилах тухай сургаж байлаа. Христийн дотор үхэгсэд эхлээд амилж, амьд байсан хүмүүстэй нэгдэн, Эзэнтэй уулзахаар үүлэн дотор өргөгдөх болно. Тэрээр «Аврагдагсад Эзэнтэй үргэлж хамт байх болно. Тиймээс эдгээр үгсээр бие биеэ тайвшруул” (1 Тесалоник 4:16-18) гэж айлдсан юм.{АМ 302.2} 
    

    
      
    

    
      Патм хэмээх арал дээр Эзэний хайртай шавь, «Тийм ээ, Би удахгүй ирнэ» гэсэн амлалтыг нь сонсоод «Ирээрэй, Эзэн Есүс ээ!” (Илчлэлт 22:20) гэж урт замыг туулан цагаачилж яваа сүмийнхэнтэй адил залбирлыг хийж байв. {AM 302.3} 
    

    
      
    

    
      Ариун хүмүүс болон эцсээ хүртэл үнэний төлөө шорон, түүдэг гал болон цаазын тавцан дээрээс гэрчилсэн итгэл, найдварын дуу хоолой нь эрин зууныг дамжин цуурайтсаар байна. Энэ итгэгчдийн нэг «Түүнийг дахин ирэх үед Түүнээс амилалтыг авна гэдэгтээ найдсан хүмүүс үхлийг үл тоож, үхэлд дийлдээгүй юм.»—Daniel Т. Taylor, The Reign of Christ on Earth: or, The Voice of the Church in All Ages, page 33. Тэд «Дахин амилахын» тулд булшинд орохоос айгаагүй.—Ibid., page 54. Тэд «Эзэн Эцэгийнхээ алдрын үүлс дотор залран ирж”, «Шударга хүмүүсийг хаанчлалдаа оруулахыг” хүлээж байлаа. Уолденсчууд ч мөн ийм итгэлтэй байв.— Ibid., pages 129-132. Виклиф Аврагчийн дахин ирэлтийг сүмийн гол итгэл найдвар гэж үзэж байлаа.—Ibid., pages 132-134.{АМ 302.4} 
    

    
      
    

    
      Лютер «Би шүүлтийн өдөр гурван зуугаас илүү жил болохгүй гэдэгт үнэхээр итгэлтэй байна. Бурхан энэ нүгэлт дэлхийг үүнээс илүү тэвчихгүй.» «Бузар жигшүүрээр дүүрэн хаанчлал бүрэн сөнөх агуу өдөр ойртсоор байна” гэж тунхаглаж байв.—Ibid., pages 158,134. {AM 303.1} 
    

    
      
    

    
      Меланктон «Энэ өтөлсөн дэлхий удахгүй төгсөх болно” гэж итгэж байв. Калвин Христэд итгэгчдэд «Христийн дахин ирэлт дэлхийн бүх үйл явдлуудаас хамгийн сайхан нь байна гэсэн хүсэл, хүлээлтээ бүү орхиорой» гэж тушааж «Итгэлийн гэр бүлийн гишүүд бүгдээрээ тэр өдрөөс хараагаа салгаж болохгүй» хэмээн тунхаглав. Тэрээр «Бид Эзэний хаанчлалын сүр жавхланг бүрэн харах агуу өдрийн нар мандах хүртэл Христийг хүсэн тэмүүлж, эрж хайж, бодож эргэцүүлэх ёстой” гэв.—Ibid., pages 158,134.{АМ 303.2} 
    

    
      
    

    
      Шотланд Шинэчлэгч Нокс «Эзэн Есүс бидэнтэй адил биетэй өргөгдөөгүй гэж үү? Тэр буцаж ирэхгүй гэж үү? Бид Түүнийг тэнгэр элч нарын хамт ирнэ гэдгийг мэднэ” хэмээжээ. Үнэний төлөө амиа өгсөн Ридли, Латимер хоёр Эзэний ирэлтэд итгэн хүлээж байв. Ридли «Дэлхийн төгсгөл ойртож байгаад эргэлзэх хэрэггүй. Үүнд би итгэдэг, тиймээс ч ингэж ярьж байна. Бүгдээрээ Бурханы зарц Иоханы хамт Аврагч Есүс Христэд хандан зүрх сэтгэлдээ ‘Ирээрэй, Эзэн Есүс ээ! Ирээрэй’ хэмээн хашгирцгаая” гэж бичсэн байна.—Ibid., pages 151,145.{АМ 303.3} 
    

    
      
    

    
      Бакстер «Эзэний дахин ирэлтийн тухай бодлууд надад хамгийн сайхан, баяр хөөртэй бодлыг төрүүлдэг” гэжээ.—Richard Baxter, Works, vol. 17, p. 555. «Түүний дахин ирэлтийг хүсэн мөрөөдөж, ерөөлт найдварыг хүлээх нь Түүний ариун хүмүүсийн итгэл болон зан чанараар илрэн харагддаг.» «Хэрэв үхлийг дахин амилалтаар ялан дийлэх ёстой эцсийн дайсан юм бол итгэгчид бид энэхүү эцсийн ялалтыг авчрах Христийн дахин ирэлтийн төлөө яаж чин сэтгэлээсээ залбирахад суралцах ёстой вэ?»—Ibid., vol. 17, р. 500. «Энэ бол итгэгч бүхний хүсэж, найдаж, хүлээж байсан өдөр бөгөөд тэдний авралын үйлс, хүсэл мөрөөдөл, чин сэтгэлийн хичээл зүтгэлийн биелэл юм.” «Эзэн, энэ сайхан өдрийг түргэлүүлээч!»— Ibid., vol. 17, рр. 182, 183. Элч нарын үеийн сүм, «Цөл дэх сүм” болох Өөрчлөн Шинэчлэгчдийн сүм ийм итгэл найдвартай байв.{АМ 303.4} 
    

    
      
    

    
      Библийн Эш үзүүллэгт Христ хэрхэн дахин ирэх, дахин ирэх зорилго, ойрхон байгааг нь мэдүүлэх шинж тэмдгүүдийг зөгнөсөн билээ. Энэ тухай Есүс «Нар, cap, одод дээр тэмдэг бий болж» (Лук 21:25) «Нар 
    

    
      
    

    
      харанхуйлж, cap гэрэлтэхгүй, одод тэнгэрээс унаж, тэнгэр дэх хүчнүүд сэгсрэгдэх болно. Тэгэхэд Хүний Хүү агуу сүр хүч, алдрынхаа үүлэн дунд ирэхийг тэд харна” гэж айлджээ. Марк 14:24-26. Мөн Илчлэгч дахин ирэлтийн өмнөх шинж тэмдгүүдийн талаар «Асар хүчтэй газар хөдлөлт болж, нар хялгасаар хийсэн таар мэт харлаж, cap бүхэлдээ цус мэт улаан болов” гэж дүрсэлсэн байдаг. Илчлэлт 6:12.{АМ 304.1} 
    

    
      
    

    
      Эдгээр зөгнөлүүд арван есдүгээр зуун эхлэхийн өмнөхөн биеллээ олжээ. 1755 онд энэхүү зөгнөлийн биелэл болж дэлхийн түүхэн дэх хамгийн хүчтэй газар хөдлөлт болсон юм. Лисбоны газар хөдлөлт гэдгээрээ алдартай энэхүү гамшиг Европ, Африк, Америкийн ихэнх хэсгийг хамарчээ. Газар хөдлөлт Гринланд, Энэтхэгийн баруун хэсэг, Мадейрагийн арал, Норвеги, Швед, Их Британи, Ирландад мэдрэгдэж байв. Газар хөдлөлтийн цар хүрээ дөрвөн сая хавтгай дөрвөлжин бээр байв. Африкт Европт болсонтой адил сүйрэл болжээ. Альжир улсын дийлэнх хэсэг сүйдэж, Мороккогийн ойр байсан наймаас арван мянган хүн амтай тосгон бүхлээрээ газарт залгиулсан юм. Асар том усны түрлэг дэгдэж, Испани болон Африкийн эргийн дагуух хотуудыг сүйрүүлж, аймшигт гарз хохирол тохиож байв.{АМ 304.2} 
    

    
      
    

    
      Испани, Португаль улсууд сүйрэлд хамгийн их өртжээ. Кадизд ойролцоогоор жаран тохой өндөр далайн түрлэг үүссэн байна. «Португальд хамгийн томд тооцогдох уул толгод ёроолоосоо хүчтэй сэгсрэгдэж, зарим оргилууд ер бусын байдлаар бутарч, зэргэлдээх хөндийг үлэмж их шороогоор дарав.»—Sir Charles Lyell, Principles of Geology, page 495.{AM 304.3} 
    

    
      
    

    
      Лисбон хотод «Газар доороос нүргэлэх дуу чимээ гарч, хүчит доргилт хотын үлэмж хэсгийг сүйрүүлжээ. Зургаан минут үргэлжилсэн газар хөдлөлтөд жаран мянган хүн үрэгдсэн байна. Далайн ус татарч, ёроол нь ил гаргаснаа, дахиад тавин тохой өндөр давалгаа болон буцаж ирсэн.» «Лисбонд болсон энэхүү ер бусын гамшгаас болж асар өртөгтэй гантигаар барьсан цоо шинэ боомт газарт шигдэн орсон байлаа. Тэнд үй олон хүн нурангинаас зугтан, аюулаас аврагдахаар цугласан боловч боомт гэнэт хүмүүстэй цуг газарт шигдэн орж, нэг ч хүний цогцос усан дээр хөвөн гарч ирээгүй юм.»—Ibid., page 495.{АМ 305.1} 
    

    
      
    

    
      Газар хөдлөлтийн «Чичиргээний дараа сүм, дуган, томоохон олон нийтийн газрууд, хотын байшингуудын гуравны нэг нь нурж унажээ. Чичиргээнээс хойш хоёр цагийн дараа хотын дүүргүүдэд гал түймэр гарч, гурван хоног асар өргөн цар хүрээг хамарч, хотыг бүрэн сүйрүүлэв. Энэ газар хөдлөлт сүм, дугануудад хүмүүс цугларсан амралтын өдөр болсон бөгөөд цөөн хүн эсэн мэнд үлдсэн байдаг.»—Encyclopedia Americana, art. «Lisbon,» note (ed. 1831). «Хүн ардын айдас түгшүүр үгээр хэлэхийн аргагүй байлаа. Гашуудан уйлсан хүн байхгүй байв. Учир нь үйл явдал нулимс урсахын аргагүй гамшиг байлаа. Хүмүүс айдас, цочиролд автан нааш, цааш гүйлдэж, нүүрээ дарж, цээжээ дэлсэн ‘Өршөөн Соёрх, дэлхий сүйрч байна’ гэж хашгиралдаж байв. Хаа сайгүй эхчүүд үр хүүхдүүдээ мартаж, айж балмагдсан царай гарган гүйлдэж байв. Олон хүн сүм уруу хамгаалалт эрэн орсон боловч харамсалтай нь ариун шүтээнүүд хамгаалж чадаагүй. Золгүй амьтад дэмий л тахилын ширээг тэвэрч байлаа. Шүтээнүүд, тахилчид, ард иргэд хамт булшлагджээ.» Мөхлийн тэр өдөр хотод наян таван мянга орчим хүн амиа алдсан тооцоо гарчээ. {АМ 305.2} 
    

    
      
    

    
      Энэ үйл явдлаас хорин таван жилийн дараа Библид эш үзүүлсэний дагуу нар, cap харанхуйлах дараагийн шинж тэмдэг бий болсон юм. Энэ үйл явдал хачирхалтай байсан ч шинж тэмдэг бий болсон цаг хугацаа нь сонин байв. Аврагч Чидун ууланд шавь нартайгаа ярьж байхдаа Христийн сүм удаан хугацаанд зовлон эдлэх ба тэр өдрүүдийг богиносгоно гэж амласан нь папын хавчлагын 1260 жилийг дурдсан хэрэг байв. Ийнхүү дахин ирэхийн өмнө үзэгдэх шинж тэмдгүүд хэзээнээс эхлэн илрэх цагийг танилцуулан «Харин тэр өдрүүдэд тэрхүү гай гамшгийн дараа нар харанхуйлж, cap гэрэлтэхгүй” хэмээжээ. Марк 13:24. Хавчлагын 1260 жилийн хугацаа 1798 онд дууссан юм. Гамшиг болохоос хорин таван жилийн өмнө папын хавчлага бүрэн зогссон байв. Христ энэхүү хавчлагын өдрүүдийн дараа нар харанхуйлна гэж зөгнөсөн ба 1780 оны 5 сарын 19-ний өдөр энэ эш үзүүллэг биелсэн юм.{AM 306.1} 
    

    
      
    

    
      «1780 оны 5 сарын 19-ний нар харанхуйлсан үзэгдэл нь ... ганц тохиолдоогүй ч хамгийн ер бусын, учир нь үл олдох үйл явдал байв. Тэр өдөр Нью Ингландад тэнгэр, огторгуй бүхэлдээ түнэр харанхуй болсон.” —R. М. Devens, Our First Century, page 89.{AM 306.2} 
    

    
      
    

    
      Массачусетс амьдарч байсан амьд гэрч уг үйл явдлыг дүрслэн «Өглөө нар тод мандсан ба үд дундын алдад халхлагдсан юм. Үүлс доош сууж, харлан, өтгөрч, аянга цахилж, тэнгэр хүчтэй дуугарч, бага зэрэг бороо орлоо. Есдүгээр цагийн орчимд үүлс нимгэрч, улаан хүрэн, бүрсгэр өнгөтэй болж, ер бусын гэрлийн нөлөөнд газар шороо, хад чулуу, мод, байшин, уул ус хийгээд хүмүүс маш өөр харагдаж байлаа. Хэдхэн хормын дараа өтгөн хар үүл тэнгэрийг бүхэлд нь бүрхэж, үдшийн есдүгээр цагийн адил харанхуй бүрхэв....{АМ 306.3} 
    

    
      
    

    
      «Хүмүүсийн сэтгэлийг айдас, санаа зовнил хийгээд гайхшрал аажмаар эзэмдэв. Эмэгтэйчүүд гадаа гарч харанхуйг сонжиж, эрчүүд талбай дахь ажлаас, мужаан багаж хэрэгслээ, дархан алхаа, худалдаачин лангуугаа орхиж байлаа. Сургуулиуд тарж, айж сандарсан хүүхдүүд гэрийн зүг яаравчлав. Аянчид ойр байсан фермийг бараадаж, ‘Юу болоод байна аа?’ гэсэн асуулт хүн бүрийн сэтгэл зүрхэнд бууж байлаа. Хар шуурга бүхнийг хаман одож, бүх зүйл устаж үгүй болох гэж байгаа мэт санагдаж байв.{АМ 306.4} 
    

    
      
    

    
      «Хүмүүс намрын саргүй шөнө байгаа мэт лаа асааж, зуухандаа гал ноцоожээ. ... Шувууд үүрэндээ орон нойрсож, мал сүрэг хашаандаа цугларч, мэлхий дуугарч, шувууд шөнийн дуугаа дуулан, сарьсан багваахай нисэж эхэллээ. Гэвч хүмүүс шөнө болох болоогүй гэдгийг мэдэж байлаа.... {AM 307 1} 
    

    
      
    

    
      «Салем дахь Табернакл сүмийн пастор, доктор Натанел Уиттакер сүмдээ шашны цугларалт хийж, тэрхүү харанхуйг ер бусын үйл явдал байсан гэж батлан номлож эхэлжээ. Өөр олон газар хүмүүс сүмүүдэд хуран цугларч байв. Номлогчдын сургаалдаа ашигласан Библийн эшлэлүүдэд харанхуй болж байгаа нь Бичээсийн зөгнөлүүдтэй нийцэж буйг харуулж байлаа.... Харанхуй арван нэгэн цагийн алдад хамгийн их өтгөрсөн байлаа.»— The Essex Antiquarian, April, 1899, vol. 3, No. 4, pp. 53, 54. «Үдийн цагаар нутгийн ихэнх хэсгүүдэд харанхуй хамгийн ихээр нөмөрч, хүмүүс хэдэн цаг болж байгааг бугуйн болон ханын цагаас хараад хэлж чадахгүй болж, хүмүүс лаа асаалгүйгээр хоол ундаа бэлдэж, ажил төрлөө амжуулах боломжгүй болсон юм....{АМ 307.2} 
    

    
      
    

    
      «Харанхуй ер бусын цар хүрээтэй байлаа. Энэ байдал зүүн Фалмоутад хүртэл ажиглагджээ. Мөн баруун хэсгийн Коннестикут болон Албани хүртэлх газрыг хамарчээ. Харин өмнө зүгт далайн эргүүдэд хүрч, хойд талд Америкийн хүн ам оршин суугаа газрын хязгаар хүртэл үргэлжлэв.»— William Gordon, History of the Rise, Progress, and Establishment of the Independence of the U.S.A., vol. 3, p. 57. {АМ ЗО7.З} 
    

    
      
    

    
      Харанхуй үдэш болохоос ганц хоёр цагийн өмнө хүртэл үргэлжилж, яваандаа тэнгэр бага зэрэг онгойж, нар үзэгдсэн ч, хар, зузаан үүлсээр халхлагдсан хэвээр байжээ. «Нар жаргасны дараа үүлс бөөгнөрч, асар хурдан харанхуй болсон.” «Шөнийн харанхуй хүртэл өдрийнхөөсөө дутахааргүй хачин байлаа. Тэргэл cap гарах ёстой байсан тэр шөнө, зэргэлдээх байшин болон байгалийн бус гэрлээс өөр юу ч харагдахгүй байсан нь эрт цагийн Египетийг нөмөрсөн харанхуйтай адил байлаа.” — Isaiah Thomas, Massachusetts Spy; or, American Oracle of Liberty, vol. 10, No. 472 (May 25, 1780). Үзэгдлийг харсан гэрчүүдийн нэг «Би тэр үед тэнгэр нар, сарны гэрэл нэвтэршгүйгээр халхлагдаж, устан алга болох үед л ийм харанхуй болох байх гэж өөрийн эрхгүй бодсон» гэж ярьсан байв.— Letter by Dr. Samuel Tenney, of Exeter, New Hampshire, December, 1785 (in Massachusetts Historical Society Collections, 1792, 1st series, vol. 1, p. 97). Тэр шөнө есөн цагийн орчимд тэргэл cap гарсан боловч, «Түүнд үхлийн сүүдэр мэт харанхуйг гийгүүлэх ямар ч гэрэл байсангүй.» Шөнө дундын үед түнэр харанхуй арилсны дараа cap цусан улаан өнгөтэй харагдсан байна. {АМ 307.4} 
    

    
      
    

    
      1780 оны 5 сарын 19-ний өдөр түүхэнд «Харанхуй Өдөр» хэмээн тэмдэглэгдсэн байна. Мосегийн цаг үеэс хойш өдгөөг хүртэл хэзээ ч хамрах хүрээ, үргэлжилсэн хугацааны хувьд үүнтэй дүйцэх харанхуй тэмдэглэгдээгүй байна. Хоёр мянга таван зуун жилийн тэртээд эш үзүүлэгч Иоелын «Тэрээр Эзэний агуу, аймшигт өдөр ирэхийн өмнө нар харанхуйлж, cap цус болж хувирна” гэж зөгнөсөн Эзэний үгс, тухайн үйл явдлыг нүдээрээ харсан хүмүүсийн гэрчлэлтэй бүрэн тохирч байна. Иоел 2:31.{АМ 308 1} 
    

    
      
    

    
      Есүс Христ хүмүүст дахин ирэлтийн шинж тэмдгүүдийг анзаарч, дахин ирж буй Хааны шинж тэмдгийг хараад, баярлан баясахыг тушаасан. Тэрээр «Харин эдгээр нь биелж эхлэх үед цэх зогсож, тэргүүнээ өргө. Учир нь та нарын золилт ойртож байна” хэмээжээ. Тэрээр шавь нарынхаа анхаарлыг хаврын нахиалж буй модонд хандуулаад «Та нар тэдгээрийн нахиалахыг хараад, зун ойрхон байгааг мэддэг. Түүнчлэн та нар ч гэсэн эдгээр зүйлс болохыг хараад, Бурханы хаанчлал ойрхон байгааг мэдтүгэй» гэж айлдсан юм. Лук 21: 28,30,31.{АМ 308.2} 
    

    
      
    

    
      Гэвч сүм даруу зан, итгэл бишрэлээ бардамнал, ёс заншлаар сольж, Христийг хайрлах хайр Түүний дахин ирэлтэд итгэх итгэл нь хөрсөн байлаа. Сүм дэлхийн амьдрал зугаа цэнгэл хөөцөлдөх байдалд автаж, Бурханы нэрийг зүүсэн хүмүүс Түүний дахин ирэлтийн шинж тэмдгийн тухай хэлсэн Аврагчийн үгийг умартжээ. Дахин ирэлтийн тухай сургаалыг үл ойшоож, үүнтэй холбоотой эшлэлүүдийг буруу тайлбарлаж, дахин ирэлтийг нийтээрээ мартах шахжээ. Ийм байдал ялангуяа Америкийн сүмд ажиглагдаж байна. Нийгмийн бүх давхарга эрх чөлөө, тав тух, эд баялаг тансаг амьдралд шунан дурлаж мөнгө олох, алдар нэр хүнд, эрх мэдлийн араас хөөцөлдөх хүслийг өдөөж, хүмүүс ашиг сонирхол, итгэл найдвараа энэ дэлхийн эд зүйлсэд хандуулж, бүх зүйлс устах өдрийг алс хол ирээдүйд байгаа мэтээр төсөөлөх болов.{АМ 309.1} 
    

    
      
    

    
      Аврагч шавь нарынхаа анхаарлыг дахин ирэх шинж тэмдгүүдэд хандуулахдаа үнэнээс урвах явдал дахин ирэлтийн өмнө хүртэл орших болно гэж зөгнөсөн юм. Тэр үед Ноагийн өдрүүдтэй адил хүмүүс дэлхийн ашиг хонжоо, зугаа цэнгэлийг хайж, Бурхан болон ирээдүйн амьдралыг мартаж, худалдан авч, газар хагалж, бүтээн байгуулсаар байх болно. Тэр цаг үед амьдарч буй хүмүүст Есүс Христ «Та нарын зүрх сэтгэл хэт идэж уух явдал, согтуурал болон амьдралын санаа зовнилоор дарамтлагдахгүйн тулд болгоомжлогтун. Тэрхүү өдөр та нар дээр хавх буух мэт гэнэт ирнэ.” «Харин Хүний Хүүгийн өмнө зогсох, мөн болох гэж буй энэ бүхнээс зайлсхийх хүч чадалтай байхын тулд залбирч, ямагт сэргэг байгтун” гэж анхааруулсан билээ. Лук 21: 34, 36.{АМ 309.2} 
    

    
      
    

    
      Энэ цаг үед сүмийн нөхцөл байдал ямар байхыг Илчлэлт номонд Аврагчийн үгэнд «Чи амьд гэдэг нэртэй боловч үхдэл гэдгийг чинь мэднэ” гэж тодорхойлжээ. Аюулгүй байгаадаа найдан, амар тайван байгаа хүмүүст хандаж «Хэрэв чи сэрэхгүй бол Би хулгайч мэт очно. Ямар цагт Миний чам дээр очихыг чи мэдэхгүй» гэж хүчтэйгээр анхааруулсан байдаг. Илчлэлт 3:1,3- {АМ309-3} 
    

    
      
    

    
      Хүмүүсийг аюулаас сэрэмжлүүлэх зайлшгүй шаардлага байна. Ингэснээр тэд сэрж, авралаа алдахад хүргэх чухал үйл явдлуудад анхаарч, бэлтгэлээ базаах болно. Энэ тухай Бурханы эш үзүүлэгч «Эзэний өдөр үнэхээр агуу бөгөөд маш аймшигтай. Хэн тэр өдрийг тэвчиж чадах вэ?” Мэлмий нь «Бузар мууг зөвшөөрч, ... харж чадахааргүй дэндүү ариун” Түүнийг ирэхэд хэн зогсож чадах вэ? Иоел 2:11, Хабаккук 1:13. «Миний Бурхан, ... бид Таныг мэднэ” гэж хэлдэг хирнээ Түүний гэрээнүүдийг зөрчиж, өөр бурхны араас хөөцөлддөг, зүрхэндээ бузар мууг нууцаар агуулж, бузар муугийн замыг хайрладаг ийм хүмүүсийн хувьд Эзэний өдөр нь «Гэрлийн оронд харанхуй... ямар ч гэгээгүй түнэр харанхуй байх» болно. Хосеа 8:2,1; Дуулал 16:4; Амос 5:20. «Тэр цагт Би дэнлүүнүүдтэйгээ Иерусалимыг нэгжин, сүнсээр зогсонги хүмүүсийг шийтгэх болно. Тэд өөрсдийнхөө зүрхэнд ‘Эзэн сайныг ч, мууг ч хийхгүй’ гэдэг.» Зефаниа 1:12. «Бузар булай явдлынх нь төлөө ертөнцийг, нүглийнх нь төлөө хилэнцтнийг Би шийтгэнэ. Би ихэмсэг хүмүүсийн дээрэнгүй занг эцэс болгоно. Хэрцгий догшин хүмүүсийн бардам занг басамжил.” Исаиа 13:11. «Тэдний мөнгө нь ч, алт нь ч тэднийг чөлөөлөх боломжгүй болно.» «Тэдний баялаг нь олз болж, тэдний байшингууд эзгүйрнэ» гэж тунхаглажээ. Зефаниа 1:18,13.(АМ 310.1) 
    

    
      
    

    
      Эш үзүүлэгч Иеремиа энэ аймшигтай цаг хугацааг хараад «Сэтгэл минь ... зовж байна.... Би чимээгүй байж чадахгүй. Учир нь сэтгэл минь, чи бүрээн дуу, дайны түгшүүрийг сонссон билээ. Гамшгийн дээрээс гай гамшиг тунхаглагдана” гэж хэлжээ. Иеремиа 4:19,20.(АМ 310.2) 
    

    
      
    

    
      «Тэр өдөр бол хилэнгийн өдөр, бэрхшээл, зовлонгийн өдөр, эвдрэл, эзгүйрлийн өдөр, хар, түнэр харанхуйн өдөр, үүлс, өтгөн харанхуйн өдөр, бүрээ, дайтах уухайны өдөр.” Зефаниа 1:15,16. «Үзэгтүн,... Эзэний өдөр ирж байна.... Газрыг хоосруулж, түүний доторх нүгэлтнүүдийг устгана.» Исаиа 13:9. {АМ 310.3} 
    

    
      
    

    
      Бурхан үгээрээ дамжуулан, Эзэний агуу өдрийн тухай хамгийн их санаа тавьж, сэтгэл түгшиж, ард түмнээ сүнслэг байдлын үхмэл байдлаас сэрж, Өөрийнх нь царайг гэмшил, даруу зангаар эрж хайхыг уриалж байна. Тэрээр, «Сионд бүрээ татан, Миний ариун уулан дээр түгшүүр зарлагтун! Эзэний өдөр ирж байгаа тул энэ нутгийн бүх оршин суугчид чичрэгтүн. Үнэхээр тэр өдөр ойрхон байна.» «Мацаг барилтыг ариусган, ёслолын чуулганыг зарлан тунхаглагтун. Ард түмнийг цуглуулж, чуулганыг ариусга. Ахмадуудыг авчирч, хүүхдүүдийг болон хөхүүл хүүхдүүдийг цуглуулагтун. Болзоот залууг өрөөнөөс нь, сүйт бүсгүйг унтлагын өрөөнөөс нь гаргагтун. Эзэнд үйлчлэгчид болох тахилч нар сүмийн үүдний танхим болон тахилын ширээний хооронд уйлагтун.” «Мацаг барин, уйлан, гашуудаж, бүх зүрхээрээ Над уруу эргэгтүн. Та нар хувцсаа биш, харин зүрх сэтгэлээ тастан урагтун. Одоо өөрсдийн Бурхан Эзэн уруу эргэгтүн. Учир нь Тэр бол нигүүлсэнгүй, өрөвч, уурлахдаа удаан, хайр энэрлээр бялхам» гэжээ. Иоел 2:1,15-17,12,13. {АМ 311.1} 
    

    
      
    

    
      Бурханы ард түмнийг Бурханы өдөрт бэлтгэхийн тулд Өөрчлөн Шинэчлэлтийн их үйлсийг хэрэгжүүлэх шаардлагатай. Нэрийг нь зүүсэн хүмүүс мөнхийн зорилгыг барьж авахгүй байгааг Бурхан хараад, нигүүлслээрээ нойрноос нь сэрээж, Эзэний ирэлтэд бэлтгэх сэрэмжлүүлгийн мэдээг илгээж байна.{AM 311.2} 
    

    
      
    

    
      Энэ сэрэмжлүүлгийг Илчлэлт 14-р бүлгээс харж болно. Есүс энэ бүлэгт тэнгэр элч нар гурван мэдээг тунхаглаж буйг харуулаад, хүний Хүү «Дэлхийн ургац”-ыг хураахаар ирэхийг танилцуулдаг юм. Бурхан анхны мэдээгээрээ ирж буй шүүлтийг зарлан тунхаглажээ. Эш үзүүлэгч «Г азар дээр суугчид ба аливаа үндэстэн, овог, хэлтэн ард түмэнд тунхаглах мөнхийн сайн мэдээг» авч яваа тэнгэр элч «Тэнгэрийн дундуур ... нисэж явахыг» харжээ. «Тэр чанга дуугаар -Бурханаас эмээгтүн. Түүнд алдрыг өргө. Яагаад гэвэл Түүний шүүх цаг ирчхээд байна. Тэнгэр ба газрыг, тэнгис ба усны ундаргуудыг бүтээсэн Түүнд мөргөцгөө гэлээ.» Илчлэлт 14:6,7.{АМ 311.3} 
    

    
      
    

    
      Энэ мэдээг «Мөнхийн сайн мэдээний» нэг хэсэг гэж тунхагласан юм. Сайн мэдээг түгээх ажлыг тэнгэр элч нарт бус, харин хүмүүст даалгажээ. Ариун тэнгэр элч нар энэ ажилд дайчлагдан, хүний авралын төлөө агуу хөдөлгөөнийг зохион байгуулдаг боловч сайн мэдээг гардан түгээх хүмүүс нь дэлхий дээрх Бурханы зарц нар юм. (AM 312.1) 
    

    
      
    

    
      Бурханы сүнс, Түүний үгийн сургаалуудад дуулгавартай хүмүүс Бурханы даалгасан мэдээг дэлхий дахинд тунхаглах ёстой ажээ. Тэд бол «Үүр цайж, үүрийн цолмон зүрхэнд тань гийх хүртэл, харанхуй газарт гэрэлтэж буй дэнлүү» болох «Баттай болгогдсон эш үзүүллэгийн үгэнд” анхаарал тавигчид юм. 2 Петр 1:19. Тэд Бурханы мэдлэгийг дэлхийн ямар ч нуугдмал эрдэнэсээс ч илүүтэй эрж хайн, түүнийг «Цалин цагаан мөнгөний ашгаас ч илүү. Орлого нь шижир алтныхаас ч илүүд” үзжээ. Сургаалт Үгс 3:14. Иймээс Эзэн тэдэнд хаанчлалын агуу зүйлсийг илчилсэн юм. «Эзэний нууц нь Өөрөөс нь эмээгчдийн төлөө байдаг. Тэр тэдэнд Өөрийн гэрээг мэдүүлнэ.” Дуулал 25:14. (АМ 312.2} 
    

    
      
    

    
      Энэхүү үгийг ойлгож, зарлан тунхагласан хүмүүс нь эрдэмтэд, теологчид байсангүй. Хэрэв тэд Бичээсийг тууштайгаар, залбиран судалдаг байсан бол тэд шөнө болсныг мэдэж, эш үзүүллэгээс удахгүй болох гэж буй үйл явдлуудыг олж харах байв. Гэвч тэд Бурханы талд байгаагүй тул сүүлчийн үеийн, сул дорой хүмүүст даатгажээ. Есүс «Та нарыг харанхуй нөмрөн авахгүйн тулд гэрэлтэй байх үед явагтун” гэжээ. Иохан 12:35. Бурханы гэрлээс нүүрээ буруулж, олдох боломжтой байгаа дээр араас нь хөөцөлдөхөөс татгалзсан хүмүүс харанхуйд үлдэх болно. Харин Аврагч «Намайг дагадаг хүн харанхуй дотор явахгүй, харин амийн гэрэлтэй болно” гэж тунхаглажээ. Иохан 8:12. Бурханы хүслийг гүйцэлдүүлэх зорилготой, үнэний гэрлийг чин сэтгэлээсээ дуулгавартай дагадаг хүмүүс үнэний гэрлийг илүү их хүлээн авах болно. Ийм хүнийг бүх үнэн рүү чиглүүлэхээр тэнгэрийн сүр жавхлантай гэрэлт од тусах болно. {AM 312.3} 
    

    
      
    

    
      Христийг дэлхий дээр анх ирэхэд Бурханы бичээсүүдийг хариуцаж байсан Ариун Хотын тахилчид болон хуулийн багш нар зөгнөлийн шинж тэмдгүүдийг хараад, Амлагдсан Нэгэний ирснийг зарлан тунхаглаж болох байв. Микагийн эш үзүүллэгт Түүний мэндлэх газрыг, Даниел Түүний ирэх цаг хугацааг зөгнөжээ. Мика 5:2; Даниел 9:25. Бурхан эш үзүүллэгээ Иудейн удирдагчдад даалгасан ба тэдэнд Мессиагийн ирэлт ойрхон байгааг мэдээгүй, ард түмэнд тунхаглаагүй гэх шалтаг байгаагүй. Тэд гэм нүглийг үл ойшоосноор үнэнийг мэдэх боломжгүй болжээ. Иудейчүүд Бурханы алагдсан эш үзүүлэгчдийн хөшөө дурсгалыг босгож байсан ч Бурханы агуу хүмүүсийн үгийг үл тоосноороо үнэндээ дэлхий дээрх Сатаны зарц нарт хүндэтгэл үзүүлж байв. Байр суурь, эрх мэдэл олох хүсэл эрмэлзэлдээ автсан тэд тэнгэрийн Хааны соёрхсон тэнгэрийн нэр хүндийг үл ТООЖЭЭ. {AM.313.1} 
    

    
      
    

    
      Израилийн удирдагчид Бурханы Хүү хүнийг аврах дэлхий дэх хамгийн агуу үйл явдал хаана, ямар цаг хугацаанд, ямар нөхцөлд бий болохыг өргөн хүрээнд, гүн хүндэтгэлтэйгээр судлах ёстой байв. Дэлхийн Аврагчийг угтан авсан хүмүүс болохын тулд ард түмэн бүхэлдээ Түүнийг харуулдан, хүлээж байх ёстой байлаа. Гэвч Бетлехемд Назараас ирсэн хоёр аянчин хотын давчуу гудамжаар амарч, хоноглох газар хайн, хотын зүүн зах хүртэл явсан ч тэдэнд өрөө олдсонгүй. Тэднийг ямар ч айл хүлээн авсангүй. Тэд мал сүрэгт зориулсан өрөвдөлтэй саравчинд хоног төөрүүлэн, тэнд дэлхийн Аврагч мэндэлжээ.{АМ 313.2} 
    

    
      
    

    
      Дэлхийн сууриас өмнө Бурханы Хүүгийн Эцэгтэйгээ хуваалцаж байсан яруу алдрыг харсан тэнгэр элчүүд Түүний дэлхийд мэндлэх үйл явдал бүх ард түмэнд маш их баяр хөөрийг авчирна хэмээн амьсгаа даран ажиглаж байв. Тэнгэр элчүүд, Есүс Христийг хүлээн авах дэлхийн оршин суугчдад баярт мэдээг дуртайяа дуулгах байлаа. Христ хүн болохоор дэлхийд буун ирж, Өөрийгөө нүглийн төлөөс болгох хязгааргүй хүнд зовлонг эдлэх байсан ч тэнгэр элчүүд Дээдийн Дээд Хүүг зовж шаналахдаа хүртэл хүмүүсийн өмнө нэр хүнд, яруу алдартай байлгахыг хүсэж байв. Дэлхийн агуу хүмүүс Түүнийг угтан авахаар Израилийн нийслэлд хүрэлцэн ирэх үү? Үй түмэн тэнгэр элч нар олон нийтэд Түүнийг танилцуулах уу? {АМ 313.3} 
    

    
      
    

    
      Тэнгэр элч Есүсийг хүлээн авахад бэлэн байгааг шалгахаар дэлхийд иржээ. Гэвч тэрээр Есүсийг хүсэн хүлээсэн ямар ч шинж тэмдгийг олж харсангүй. Тэрээр Мессиаг ирэх гэж байгаад баярлан магтаал өргөж буй нэг ч хүний дуу хоолойг сонссонгүй. Тэнгэр элч Бурханы сонгосон хот болон олон зууны турш Бурханы илчлэлтийг хүлээн авсан ариун дуган руу харжээ. Гэвч тэнд үл ойшоосон байдал харагдав. Сүр жавхлан, бардам занд автсан тахилчид дуганд бу зар тахил өргөж байлаа. Фарисайчууд өнд өр дуугаар ард түмэнд хандан үгээ тунхаглаж, гудамжны өнцөгт бардам залбирлыг үйлдэж байв. Хаадын ордон, гүн ухаантнуудын цугларалт, рабби нарын сургуулиудад ялгаагүй Аврагчийн дэлхийд мэндлэх гэж буй, бүх тэнгэрийг баяр хөөр, магтаалаар бялхаасан гайхамшигт үйл явдал болох гэж байгааг мэдсэн хүн огт байхгүй байлаа.(АМ 314.1) 
    

    
      
    

    
      Христийг хүлээсэн ямар ч шинж, амийн Хан Хүүг хүлээж авах бэлтгэл хангагдаагүй байлаа. Г айхаж балмагдсан тэнгэр элч нар ичгүүртэй мэдээг дуулгахаар буцах замдаа хонио манаж буй хоньчидтой таарчээ. Тэд одот тэнгэрийг ширтэн, Мессиаг дэлхийд ирэх зөгнөлийн тухай эргэцүүлж, дэлхийн Аврагчийг ирээсэй хэмээн хүсэн хүлээж байв. Энэ хүмүүс тэнгэрийн мэдээг хүлээн авахад бэлэн байлаа. Энэ үед Эзэний тэнгэр элч тэдэнд гэнэт үзэгдэж, үлэмж баяр хөөрийг авчрах сайн мэдээг тунхаглав. Тал бүхэлдээ тэнгэрийн сүр жавхлангаар гэрэлтэж, тоолж баршгүй тэнгэр элчийн чуулган тэнгэрт үзэгдэж, ганц элч тунхаглахад хэтэрсэн агуу сайн мэдээг элчүүд хоолой нийлүүлэн ирээдүйн аврагдсан үндэстэн дуулах сүлд дууллыг дуулж өглөө. Тэд, «Дээр өндөрт алдар нь Бурханд байх болтугай, доор газарт амар тайван нь Түүний тааллыг олсон хүмүүст байх болтугай» хэмээн дуулж байв. Лук 2:14.{АМ 314.2} 
    

    
      
    

    
      Бетлехемийн энэ түүх ямар чухал сургамж өгнө вэ? Энэ түүх бидний итгэлгүй, бардам зан, өөртөө найдсан байдлыг ямар ихээр буруутгана вэ? Бид сэрэмжтэй байхгүй бол үл ойшоосон гэмт зангаасаа болж төгсгөлийн шинж тэмдгүүдийг мэдрэхгүй, Түүний залран ирэх өдрийг мэдэхгүй байх вий гэж анхааруулж байна. {AM 315.1} 
    

    
      
    

    
      Тэнгэр элчүүд зөвхөн Иудагийн даруухан хоньчдын дундаас л Мессиаг ирэхийг хүсэн хүлээж байгаа хүмүүсийг олсон юм биш. Харь үндэстнүүд дотор Аврагчийг хүлээгчид байжээ. Тэд Дорно зүгийн мэргэд, чинээлэг, дээд гаралтай, гүн ухаантнууд байв. Байгалийг шинжигч Мэргэн Хүмүүс Бурханыг бүтээлээс нь таньж мэдсэн байлаа. Тэд Еврейн Бичээсүүдээс Иаковаас Од гарах тухай мэдэж, зөвхөн «Израилийн Тайтгарал” төдийгүй «Харь Үндэстэнд илчлэлийн Гэрэл” болоод «Дэлхийн хязгаар хүртэл авралыг авчрах» Аврагчийг тэсэн ядан хүлээж байлаа. Лук 2:25,32; Үйлс 13:47. Тэд гэрлийг хайж байсан бөгөөд Бурханы сэнтийнээс тусах гэрэл тэдний замыг гэрэлтүүлж байв. Үнэний хамгаалагч, тунхаглагчид болсон Иерусалимын тахилчид болон багш нар харанхуй байхад, тэнгэрээс илгээсэн Од харь хүмүүсийг шинэхэн төрсөн Хааны төрсөн нутагт хүргэж ирлээ.{АМ 315.2} 
    

    
      
    

    
      «Өөрийг нь тэсэн ядан хүлээгчдийг” Христ «Хоёр дахиа үзэгдэхдээ нүгэлгүй хүмүүсийг ... аврах болно.» Еврей 9:28. Аврагчийн мэндэлсэн тухай сайн мэдээтэй адил дахин ирэлтийн мэдээ шашны удирдагчдад өгөгдөөгүй. Тэд Бурхантай тогтоосон холбоогоо хадгалж чадалгүй, тэнгэрийн гэрлээс татгалзсан учир элч Паулын тунхагласан: «Ах дүү нар аа, та нар харанхуй дотор байдаггүй учраас тэр өдөр нь та нарыг хулгайч мэт бариад авахгүй. Учир нь та нар бүгдээрээ гэрлийн хөвгүүд бөгөөд өдрийн хөвгүүд юм. Бид шөнийнх ч биш, харанхуйнх ч биш” гэсэн хүмүүсийн тоонд багтаагүй. 1 Тесалоник 5:4,5.{АМ 315.3} 
    

    
      
    

    
      Сионы хотыг манаж байсан харуулууд Аврагчийн ирэх мэдээг түрүүлж мэдээд, Түүний ойрхон байгааг тунхаглахаар дуу хоолойгоо өргөж, Түүний ирэлтэд бэлтгэхийг ард түмэнд анхааруулах ёстой байв. Гэвч тэд ард түмнийг гэм нүгэл дотроо гүн нойрсож байхад амар тайван, аюулгүй байдлыг хүсэмжлэн биеийн амрыг харж байв. Есүс сүмээ гоёмсог навчаар дүүргэгдсэн ямар ч үр жимсгүй хувхай мод болохыг харжээ. Тэд шашны ёс заншлуудаа бардамнан сахиж, даруу дөлгөөн сэтгэл, гэмшил, Бурханд тааламжтай үйлчлэлийг өргөхөд шаардлагатай цорын ганц болзол болох итгэл байхгүй байлаа. Тэд сүнсний уучлал нигүүлслийн оронд бардамнал, албархах, хоосон нэр алдар, хувиа хичээн, хүчирхийллийг эзэмшсэн байлаа. Итгэлээсээ урвасан сүм Бурханы шинж тэмдгүүдийг үл тоожээ. Бурхан тэднийг орхиж, итгэмжгүй байдлаар хандаагүй. Харин тэд Түүнээс холдож, Түүний хайраас салж, хөндийрсөн юм. Тэд Бурханы хүсэл, шаардлагуудыг биелүүлэхээс татгалзсан тул тэдэнд Бурханы амлалт биелээгүй. {AM 315.4} 
    

    
      
    

    
      Бурханы хайрласан гэрэл, боломж завшаануудад талархаж, үгийг нь хэрэгжүүлэхээс татгалзсаны үр дагавар ийм байх болно. Сүм Бурханы өгч буй боломж бүрийг ашиглаж, соёрхсон гэрлийг нь хүлээн авч, даалгасан үүрэг бүрийг нь гүйцэтгэхгүй бол итгэл бишрэл нь ёс заншил мөрдсөн хэлбэр төдий шүтлэг болон доройтож, чин үнэнч итгэл бишрэл алга болох болно. Энэ сургамж сүмийн түүхэнд олон удаа тохиолджээ. Бурхан ард түмэндээ өгсөн ивээл, боломжуудтайгаа дүйцэхүйц итгэл, дуүлгавартай байдлыг тэднээс шаардах болно. Дуулгавартай байхын тулд золиос гаргаж, загалмайг үүрэх шаардлагатай болно. Харамсалтай нь Христийн шавь гэсэн нэр зүүсэн олон хүн тэнгэрийн гэрлээс татгалзаж, эртний Иудейчүүд шиг Эзэний ирэх цагийг анхаараагүй юм. Лук 19:44. Тэд бардам, итгэлгүй зангаасаа болж Эзэний сайн мэдээг анзааралгүй өнгөрсөн бол хүлээн авсан гэрлийн дагуу амьдарсан Бетлехемийн хоньчид, Дорно зүгийн мэргэдэд Бурхан үнэнээ илчлэн харуулсан юм. {АМ 316.1}
      

    

    
      18—Америк Шинэчлэгч
    

    
      
    

    
      Бичээс Бурханы эрх мэ длээр бичигдсэн гэ дэгт эргэлз дэг бо ловч үнэнийг мэдэхийг чин сэтгэлээсээ хүсч байсан зөвт амьдралтай, шударга тариачнаар Бурхан Христийн хоёр дахь ирэлтийг тунхаглуулахаар онцгойлон сонгосон байв. Уиллиам Миллер бусад шинэчлэгчдийн адил бага залуу насандаа ядуу амьдралаар амьдарч, улмаар эрч хүчтэй, өөрийгөө үгүйсгэх зан чанарт суралцжээ. Түүний ах дүүс бие даасан, эрх чөлөөтэй, тэсвэр тэвчээртэй, гал цогтой эх орончид байсан бөгөөд түүнд ч эдгээр зан чанар төлөвшсөн байлаа. Аав нь Хувьсгалын үед цэргийн ахмад байсан ба хүнд хэцүү цаг үед гаргасан золиос нь Миллерийн бага насны амьдралд хүчтэй нөлөөлжээ.(АМ 317.1) 
    

    
      
    

    
      Тэрээр эрүүл чийрэг бие бялдартай, хүүхэд байхаасаа ер бусын оюуны чадавхтай болох нь тодорхой байв. Өсөж том болох тусам энэ чадварууд нь улам илүү ажиглагдах болжээ. Тэрээр овсгоо самбаатай, өндөр боловсорсон оюунлаг, мэдлэгт ихэд дурладаг хүн байлаа. Дээд сургуулъд суралцах боломж түүнд олдоогүй ч түүний суралцах хүсэл эрмэлзэл, бодлоготой, аливааг шүүн тунгаах чадвар нь түүнийг зөв сэтгэлгээтэй, өв тэгш үзэл бодолтой хүн болгожээ. Тэрээр өө сэвгүй ёс суртахуунтай, нэр хүндтэй, ноён нуруу, ажлын амжилт, өрөвч нинжин сэтгэлээрээ олны хайрыг татаж байлаа. Тэрээр суралцах дадал хэвшил, хөдөлмөрч, шаргуу зан чанарынхаа хүчээр тун эрт боломжийн амьдралд хүрчээ. Тэрээр иргэний болон цэргийн албан тушаал хашиж байсан бөгөөд эд баялаг, алдар нэрд хүрэх боломжтой байлаа. {AM 317 2} 
    

    
      
    

    
      Түүний эх итгэл бишрэлтэй эмэгтэй байсан тул хүүхэд ахуй нас нь шашны нөлөө ихтэй байв. Гэвч эрийн цээнд хүрэх үедээ Бурханы илчлэлт бус харин хүний оюун ухаанаар үнэнийг мэдэж болно гэж үздэг Деистүүдийн нийгэмлэгт татагдан оржээ. Деистүүд иргэний үүргээ сайн биелүүлдэг, хүнлэг, энэрэнгүй хүмүүс байсан ба тэд их нөлөөтэй хүмүүс байв. Тэд Христэд итгэгчдийн дунд амьдарч байсан учраас зан чанар нь итгэгчдийн нөлөөнд автсан байв. Тэд Библийн тусламжаар нэр хүнд, олны итгэлийг олох давуу талтай байв. Гэвч тэд Бурханаас хүлээн авсан давуу чанаруудаа Бурханы үгийг эсэргүүцэхэд ашиглажээ. Тэдэнтэй нөхөрлөсөн Миллер үзэл бодлыг нь хүлээн зөвшөөрч байв. Тухайн үеийн хүмүүс Бичээсүүдийг хэрхэн тайлбарлаж байсан нь маш саад учруулж байв. Гэвч Библийг эсэргүүцээд оронд нь юу ч өгдөггүй шинэ үзэл санаа зүрх сэтгэлд нь ханамж өгөхгүй байлаа. Тэрээр ийм үзэл бодолтой бараг арван хоёр жил явжээ. Гэвч гучин дөрвөн насанд нь Ариун Сүнс нүгэлтэн гэдгийг нь мэдрүүлж өгчээ. Урьдны үзэл санаа нь түүнд ямар ч аз жаргалыг мэдрэх баталгааг өгч чадаагүй. Түүний ирээдүй харанхуй, бүрхэг санагджээ. Тэрээр ямар сэтгэгдэлтэй байсан тухайгаа хожим дурсаж, {AM 318.1} 
    

    
      
    

    
      «Бүрэн устгана гэдэг хатуу хүйтэн бодол байсан бөгөөд хүн хариуцлага хүлээх шаардлагатай бол баталгаатай сүйрнэ гэсэн үг байлаа. Надад дээшээ тэнгэр хол, доошоо газар хатуу санагдаж байв. Мөнх амь гэж юу вэ? Үхэл яагаад бий болов? Бодох тусам миний найдвар тасарч, эргэцүүлэх тусам миний сэтгэл тавгүйтэж байв. Би бодохгүйг хичээсэн ч бодлоо захирч чадахгүй байв. Би үнэхээр учрыг нь олохгүй цөхөрч байлаа. Би эсэргүүцэж, гомдоллож байсан ч юуг, хэнийг эсэргүүцэж байгаагаа мэдэхгүй байв. Би буруу бодож буйгаа мэдэж байсан ч зөвийг яаж олохоо мэдэхгүй байв. Би ямар ч итгэл найдваргүй болж, гашуудаж байлаа» хэмээсэн байна. (АМ 318.2} 
    

    
      
    

    
      Тэрээр ийм байдалтай нилээд хэдэн сарыг өнгөрөөжээ. Энэ тухай Миллер «Гэнэт би Аврагчийн зан чанарыг тун тод олж харав. Бидний зөрчлийн төлөө эвлэрүүлэл хийж, биднийг гэм нүглийн шийтгэлээс аварсан сайн сайхан, нинжин сэтгэлтэй Нэгэн оршин байгааг мэдэрлээ. Би Түүнийг хичнээн энэрэнгүй болохыг мэдэрч, түүний өршөөлд итгэж эхлэв. Гэвч ийм Нэгэн байдаг гэдгийг яаж батлах юм бэ? гэдэг асуулттай тулгарлаа. Би Библиэс өөр хаанаас ч энэрэнгүй Аврагчийг, гэрэлт ирээдүйг олж харж байгаагүй.... {AM 319.1} 
    

    
      
    

    
      «Библи надад хэрэгтэй байсан Аврагчийг танилцуулсан юм. Би Бичээсээс цөвтсөн дэлхийн асуудлыг бүрэн шийдсэн авралын тухай бичсэнийг хараад ихэд гайхаж билээ. Би Бичээсүүдийг Бурханаас ирсэн илчлэлт болохыг хүлээн зөвшөөрөхөөс өөр аргагүй болов. Энэ итгэл миний баяр хөөр болж, би Есүс гэдэг дотно найзаа оллоо. Аврагч маань миний хувьд онцгой Нэгэн болсон юм. Урьд нь харанхуй, зөрчилтэй санагддаг байсан Бичээсүүд эдүгээ миний хөл дэх гэрэл, зам дахь дэнлүү минь болов. Оюун санаа минь тайвширч, амар тайвныг мэдэрлээ. Би Эзэн Бурханыг амьдралын далай дунд орших Хадан Цохио гэдгийг мэдэж авсан юм. Библи миний судалдаг ном болж, би Библийг баяртайгаар судалдаг боллоо. Би Библийн үнэнийг олоогүйгээ мэдэв. Би урьд нь Библийн яруу сайхан, гэрэл гэгээтэй болохыг хараагүйдээ, урьд нь үгүйсгэж байсандаа харамсаж байв. Би Библиэс зүрхний хүсэл, сэтгэлийн өвчин эмгэгээ анагаах эмчилгээг олж харсан юм. Би өөр ном унших сонирхолгүй болж, бүх зүрхээрээ Бурханаас мэргэн ухааныг авахыг хүсэж байна. —S. Bliss, Memoirs of Wm. Miller, pages 65-67.{AM 319.2} 
    

    
      
    

    
      Миллер үгүйсгэж байсан итгэл бишрэлээ олны өмнө ил тод дагах болов. Гэвч нөхөд нь түүний Бичээсүүдийг Бурханы эрх мэдлээр бичигдээгүй гэж үргэлж ашиглаж байсан баталгаануудыг өмнө нь дэлгэн тавьжээ. Миллер тэр үед асуултанд хариу өгөхөд хараахан бэлэн биш байв. Гэвч тэрээр Библи үнэхээр Бурханаас ирсэн илчлэлт мөн бол үнэнтэй нийцэх ёстой, хэрэв хүний төлөө бичигдсэн юм бол хүнд ойлгогдох ёстой хэмээн бодов. Тэгээд Бичээсүүдийг судалж үзээд, авцалдахгүй зөрчил бүрийг тодорхой болгохоор шийджээ. {AM 319.3} 
    

    
      
    

    
      Тэрээр урьдын үзэл бодлоо хойш тавьж, тайлбар толь ашиглахаас татгалзаж, хэлхээс болон холбоосуудын үгсийг ашиглан, бичээсийг бичээстэй нь харьцуулан судалжээ. Тэрээр судалгаандаа ердийн, системчилсэн арга хэрэглэсэн байна. Эхлэл номоос эхлэн эшлэл эшлэлээр нь уншиж, уншсан хэсгийн утга бүрэн тайлагдаж, санаа нь бүрэн ойлгомжтой болох хүртэл цааш уншдаггүй байлаа. Тэрээр ямар нэгэн учир битүүлэг зүйл олвол тухайн сэдэвтэй ямар нэг байдлаар холбоотой санагдсан эшлэл бүхэнтэй харьцуулан судалж байлаа. Үг бүрийг эшлэлд ямар утга гүйцэтгэж байгааг анхаарч, хэрэв эшлэлийн үзэл бодол бусад холбоотой эшлэлтэй нийцэж байвал эшлэлийг асуудалтай гэж тооцохоо больдог байлаа. Миллер ийнхүү ойлгоход хүнд эшлэлтэй тулгарах бүртээ Бичээсүүдийн бусад хэсгүүдээс тайллыг нь олж байлаа. Тэнгэрийн мэргэн ухааныг чин сэтгэлээсээ залбиран судлах үед, урьд нь учир битүүлэг санагдаж байсан зүйлс тодорхой болдог байлаа. Тэрээр Давидын, «Таны үгсийн тунхаглал гэгээрүүлдэг. Тэдгээр нь энгийн хүмүүст ухаарлыг хайрладаг” (Дуулал 119:130) гэсэн үгс үнэн болохыг мэдэрсэн юм.{АМ 320.1} 
    

    
      
    

    
      Тэрээр Даниел Илчлэлт номуудыг ихэд сонирхон, бичээсүүдийг судалсантай адил аргаар судалж, эш үзүүллэгийн бэлгэдлүүдийг ойлгож эхэлсэндээ үлэмж баярлаж байв. Тэрээр урьдын биелсэн эш үзүүллэг бодитойгоор биеллээ олсныг ойлгосон юм. Бичээсийн элдэв дүрслэл, жишээ, сургаалт үлгэр, харьцуулалтууд шууд утгаараа ойлгогдох эсвэл бусад бичээсүүдээр тайлбарлагддаг болохыг мэджээ. Тэрээр «Библи бол замаа алдсан хүнд, хэдий мунхаг байсан ч гарцаагүй ойлгогдохоор тун тодорхой, энгийнээр үнэний тогтолцоо мөн гэдэгт би бүрэн итгэдэг.» Bliss, page 70. Үнэний хэлхээ ар араасаа хичээл зүтгэлийг нь мялааж, эш үзүүллэгийн агуу үнэн алхам алхмаар тайлагдаж байлаа. Тэнгэр элчүүд түүний оюун санааг удирдаж, ой ухаанд нь Бичээсүүд тодорхой болж байлаа.{АМ 320.2} 
    

    
      
    

    
      Өнгөрсөн үед эш үзүүллэг хэрхэн биелэгдэж байснаар ирээдүйн эш үзүүллэгийн биелэх шалгуурыг гарган авч, дэлхийн төгсгөлийн өмнө Христийн мянган жилийн хаанчлал дэлхийд үүсэн бий болно гэдэг үзэл Бурханы үгэнд тулгуурлаагүй болохыг олж мэдээд тэрээр тайвширчээ. Эзэн дахин ирэхээс өмнө Бурханы мянган жилийн хаанчлал, амар тайван орших тухай сургаал Бурхан ирэх аймшигт өдөрт бэлтгэхэд саад болж байлаа. Энэ сургаал сэтгэлийг тайвшруулдаг боловч дэлхийн төгсгөл буюу эцсийн ургац хураалт хүртэл үр тариа болон зэрлэг ургамал хамтдаа ургана гэсэн Христ болон Түүний элч нарын сургаалтай зөрчилдөж байв. «Харин муу хүмүүс, мэхлэгч нар хуурч, хуурагдан улам бүр бузар муу болно”, «Эцсийн өдрүүдэд хэцүү цаг ирнэ”, харанхуйн хаанчлал Эзэнийг ирэх хүртэл оршин тогтнож, Түүний сүнсээр устгагдаж, Түүний алдар сүр жавхлангийн гэрлээр сөнөөгдөх болно. Матай 13:30, 38-41; 2 Тимот 3:13,1; 2 Тесалоник 2:8.{АМ 321.1} 
    

    
      
    

    
      Анхны сүм дэлхий өөрчлөгдөн шинэчлэгдэж, Христийн сүнслэг хаанчлал дэлхийд бий болно гэсэн сургаал зааж байгаагүй. Ийм үзэл арван наймдугаар зууны эхэн үе хүртэл Христэд итгэгчдийн дунд заагдаж байгаагүй юм. Энэ үзэл бусад алдаа дутагдалтай үзлүүдийн адил бузар муу үр дагавартай байлаа. Энэ үзэл хүмүүсийг Эзэний ирэлт болох болоогүй хэмээн Түүний ирэлт ойртсоныг илтгэх шинж тэмдгүүдэд анхаарахад саад болдог байв. Энэ үзэл хоосон итгэл найдвар, амар тайвныг мэдрүүлж, олон хүнийг Эзэнтэйгээ уулзах бэлтгэлээ базаахад саад учруулж байв. {AM 321.2} 
    

    
      
    

    
      Христийн дахин ирэлт бол бодит үйл явдал болохыг Бичээсүүдэд тодорхой заасныг Миллер ухаарчээ. Элч Паул энэ тухай «Эзэн Өөрөө тушаалын үгтэй, тэргүүн тэнгэр элчийн дуу ба Бурханы бүрээн дуунаар тэнгэрээс бууж ирнэ. Тэгээд Христийн дотор үхэгсэд эхлээд амилах болно” гэж хэлсэн. 1 Тесалоник 4:16. Аврагч мөн «Тэгээд Хүний Хүүгийн тэмдэг тэнгэрт илэрхийлэгдэхэд», «Аянга зүүн зүгээс цахиж, баруун зүгт ч гялбуулдаг шиг, Хүний Хүүгийн заларч ирэх нь тийм байх болно.» Матай 24:30,27. Тэрээр бүх тэнгэр элчүүдээ дагуулан, заларч ирэх болно. «Хүний Хүү алдраа дуурсган бүх тэнгэр элч нарынхаа хамт ирнэ.” Матай 25:31. «Тэр тэнгэр элч нараа их бүрээн дуугаар илгээхэд тэд сонгогдогчдыг нь ... цуглуулах болно.» Матай 24:31.{AM 321.3} 
    

    
      
    

    
      Түүнийг ирэхэд эхлээд үхсэн зөвт хүмүүс амилуулагдаж, дараа нь амьд зөвт хүмүүс өөрчлөгдөн шинэчлэгдэх болно. Паул энэ тухай «Бид бүгдээрээ нойрсохгүй, харин бүгдээрээ өөрчлөгдөх болно. Ингэхдээ нүд ирмэхийн зуур, нэг агшинд, бүрээн эцсийн дуунаар тийм болно. Учир нь бүрээ дуугарч, үхэгсэд үл муудах уруу амилуулагдаж, бид ч өөрчлөгдөнө. Учир нь муудах нь үл муудахыг өмсөх ёстой бөгөөд энэ үхлийн бие нь үхэшгүйг өмсөх ёстой.» 1 Коринт 15:51-53. Тэрээр Тесалоникт бичсэн захидалдаа Эзэний ирэлтийг дүрслээд «Тэгээд Христийн дотор үхэгсэд эхлээд амилах болно. Дараа нь амьд хийгээд үлдсэн бид тэдэнтэй хамт агаар мандалд Эзэнтэй уулзахаар өргөгдөж, тийнхүү Эзэнтэй үргэлж хамт байх болно” гэжээ. 1 Тесалоник 4:16,17.(АМ 322.1} 
    

    
      
    

    
      Христийн бодитойгоор ирэх хүртэл Түүний хүмүүс хаанчлалыг нь өвлөхгүй. Аврагч энэ талаар «Хүний Хүү алдраа дуурсган, бүх тэнгэр элч нарынхаа хамт ирж Өөрийн сүр жавхлант сэнтийдээ залрах болно. Тэр бүх үндэстнийг өмнөө цуглуулж, хоньчин хонио ямаанаас тусгаарладаг шиг Тэр тэднийг нэг нэгнээс нь тусгаарлаад, хонио Өөрийн баруун талд, ямааг зүүн талд байлгана. Тэгээд Хаан Өөрийн баруун талд байгчдад хандан ‘Миний Эцэгээр ерөөгдөгсөд өө, та нар нааш ир. Ертөнцийн сууриас бэлтгэсэн хаанчлалыг өвлөн авсугай’» гэнэ. Матай 25:31-34. Бид Хүний Хүү залран ирэхэд үхэгсэд үл муудах уруу амилуулагдаж, амьд хүмүүс өөрчлөгдөнө гэдгийг бичээсүүдээс уншсан. Энэ агуу өөрчлөлтөөр тэд Бурханы хаанчлалыг хүлээн авахад бэлэн болох болно. Учир нь элч Паул «Юу гэвэл махан бие ба цус Бурханы хаанчлалыг өвлөж чадахгүй» гэжээ. 1 Коринт 15:50. Хүн үхдэг, мууддаг болсон билээ. Харин Бурханы хаанчлал бол муудаж доройтдоггүй, мөнхөд оршдог юм. Тиймээс хүмүүс дорой байдалтайгаа Бурханы хаанчлалд орж чадахгүй. Харин Есүс ирэхдээ хүмүүст үхэшгүй мөнх чанарыг хайрлаж, тэдний хүсэн хүлээсэн хаанчлалаа өвлөн авагтун хэмээн дуудах болно.{АМ 322.2} 
    

    
      
    

    
      Энэ болон бусад бичээсүүд Миллерт Христийн дахин ирэлт дэлхийд энх тайван тогтож, Бурханы хаанчлал байгуулагдахын дараа бус харин Бурханы хаанчлал дахин ирэлтийн дараа болох ёстой гэдгийг батлан харуулжзз. Улмаар төгсгөлийн цаг үеийн шинж тэмдэг ба дэлхийн нөхцөл байдал нь эцсийн өдрүүдийн талаарх эш үзүүллэгүүдтэй нийцэж байв. Тэрээр Бичээсүүдийг судалж үзээд, дэлхий оршин тогтнох цаг хугацаа дуусах дөхсөн гэсэн дүгнэлтэд хүрчээ. {AM 323 1}) 
    

    
      
    

    
      Тэрээр «Надад хүчтэй нөлөөлсөн өөр нэгэн баталгаа бол ... Бичээсүүдийн үйл явдлын дараалал байсан юм. ... Би өнгөрсөн үед Библийн зөгнөлүүд тогтоосон цаг хугацаандаа биелсэн болохыг харлаа. Үерийн өмнөх зуун хорин жил (Эхлэл 6:3), үерийн өмнөх долоо хоног ба дөчин өдөр орохоор зөгнөгдсөн бороо (Эхлэл 7:4), Абрахамын үр удамын дөрвөн зуун жилийн боолчлол (Эхлэл 15:13), сөнч, талхчин хоёрын зүүдэлсэн гурван хоног (Эхлэл 40:12-20), Фараоны долоон жил (Эхлэл 41:28-54), цөлөөр аялах дөчин жил (Тооллого 14:34), гурван жил хагасын өлсгөлөн (Хаадын Дээд 17:1) [Лук 4:25],... далан жилийн цөллөг (Иеремиа 25:11), Небухаднезарын долоон цаг хугацааны зөгнөл (Даниел 4:13-16), Иудейчүүдэд зориулан долоон долоо хоног, жаран хоёр долоо хоног болон нэг долоо хоног нийлээд нийт далан долоо хоногийн зөгнөл (Даниел 9:24-27) гэх мэт үйл явдлууд бүгд ердөө эш үзүүллэг төдий байсан ч биеллээ яв цав олсон билээ.»—Bliss, page 74,75.{АМ 323.2} 
    

    
      
    

    
      Тиймээс тэрээр Библи судлахдаа Христийн дахин ирэлттэй холбоотой хэд хэдэн цаг хугацааг олоод, тэдгээрийг Бурханы зарц нартаа илчилсэн «Урьдаас тогтоосон цаг хугацаа” гэж тооцох ёстой гэж үзэв. Мосе «Нууц зүйлс нь бидний Бурхан Эзэнд хамаарах бөгөөд харин илэрч мэдэгдсэн зүйлс нь бидэнд, бидний хөвгүүдэд үүрд хамаарна» гэсэн юм. Эзэн эш үзүүлэгч Амосоор дамжуулан «Үнэхээр Эзэн Бурхан зарц нар, эш үзүүлэгчиддээ Өөрийн нууцыг илчлэхээс нааш Тэр юуг ч хийхгүй” гэж тунхаглажээ. Дэд Хууль 29:29; Амос 3:7. Тиймээс Бурханы үгийг судалж буй хүн түүхэнд тохиох хамгийн агуу үйл явдлыг үнэний Бичээст тодорхой заасан гэдэгт баттай итгэх ёстой байв.{АМ 324.1} 
    

    
      
    

    
      Миллер «Би Бурханы амьсгалснаар өгөгдсөн бүхий л Бичээсүүд тустай (2 Тимот 3:16) бөгөөд хүний хүслээр ирээгүй, харин Ариун Сүнсээр хөдөлгөгдсөн хүмүүс Бурханаас айлдсан (2 Петр 1:21) ба тэдгээр нь ‘Биднийг сургахын тулд бичигдсэн ..., ингэснээр Судруудын тэвчээр болон урамшуулалтаар дамжуулан бидэнд найдвар байх юм’ (Ром 15:4) гэдэгт бүрэн итгэж байна. Тэрээр Библийн цаг хугацаа заасан эшлэлүүд Бурханы үгсийн чухал хэсэг бөгөөд Бичээсүүдийн бусад хэсгүүдийн адил нухацтай авч үзэх ёстой гэж үзэж байна. Тиймээс Бурхан Өөрийн нигүүлслийн дагуу бидэнд илчилсэн зүйлсийг ойлгохыг чармайж байсан надад эш үзүүллэгийн цаг хугацааг хайхралгүй өнгөрөх эрх байгаагүй” гэжээ.—Bliss, page 75. (AM 324.2) 
    

    
      
    

    
      Дахин ирэлтийн цаг хугацааг тодорхой илчилж буй эш үзүүллэг бол Даниел 8:14 дээрх «Хоёр мянга гурван зуун өглөө ба үдшийн туршид, тэгсний дараа ариун газар зохистойгоор дахин сэргээгдэнэ” гэсэн эш үзүүллэг байлаа. Бичээсийг өөрөөр нь тайлбарладаг зарчмын дагуу Миллер эш үзүүллэгийн нэг өдөр нь нэг жилийг төлөөлдөг болохыг (Тооллого 14:34; Езикиел 4:6) олж мэдсэн тул 2300 өдөр буюу жилийн эш үзүүллэгийн цаг хугацаа Иудейчүүдэд тогтоосон цаг хугацаанаас хамаагүй хол давж байсан учир, ариун газар гэдэг Еврейн ариун ордныг заагаагүй гэдгийг олж мэдэв. Миллер дэлхийг ариун ордон хэмээн тооцдог тухайн үеийн нийтлэг үзлийг хүлээн зөвшөөрсөн учраас Даниел 8:14 дээр зөгнөсөн ариун газрыг цэвэршүүлнэ гэдэг Христийг дахин ирэхэд дэлхий галаар ариусгагдаж шинэчлэгдэнэ гэсэн үг гэж ойлгожээ. Тэгээд хэрэв 2300 өдрийн зөгнөлийн цаг хэзээ эхлэхийг зөв тодорхойлж чадвал Есүсийн дахин ирэлтийн цаг хугацааг мэдэж болно гэсэн дүгнэлтэд хүрчээ. Тэгвэл, «Бардамнал ба хүч чадал, сүр жавхлан ба хийрхэл, бузар булай ба дарангуйлалтайгаа” хамт төгсөх агуу эцсийн өдрийн цаг хугацааг илчилж болох байв. Тэр үед гэм нүглийн хараал «Дэлхийгээс арилж, үхэл устаж, Бурханы зарц нар болох эш үзүүлэгчид болон ариун хүмүүс, Түүний нэрээс эмээдэг хүмүүс шагналаа хүртэж, дэлхийг сөнөөгчид устах болно.»—Bliss, page 76.{AM 324.3} 
    

    
      
    

    
      Миллер цоо шинэ, урам зориг гүн гүнзгий хичээл зүтгэлээр чухал, туйлын сонирхолтой эш үзүүллэгүүдийг өдөр шөнөгүй судалж эхэлжээ. Даниел номын 8-р бүлгээс тэр 2300 өдрийн зөгнөл хэзээ эхлэх талаар ямар ч сэжүүр олж чадсангүй. Даниелд үзэгдлийг тайлбарлах тэнгэр элч Габриел түүнд зөвхөн хагас дутуу тайлбарыг өгсөн байв. Сүмийг нөмрөх аймшигт хавчлагын тухай үзэгдэл үзсэн эш үзүүлэгчийн бие чилээрхсэн байна. Түүний бие тэвчиж чадахгүй болсон тул тэнгэр элч эш үзүүлэгчийг хэсэг хугацаанд орхин явжээ. Даниел «Эцэж, хэдэн өдөр өвдлөө.” Тэрээр «Би үзэгдлийн талаар их гайхсан бөгөөд түүний учрыг тайлбарлах хэн ч байгаагүй” гэсэн байна. ^325-1! 
    

    
      
    

    
      Гэвч Бурхан тэнгэр элчид «Энэ хүнд үзэгдлийг тайлбарла” гэж тушаасан байв. Тэр тушаал биелэх ёстой. Тиймээс мөнөөх тэнгэр элч хэсэг хугацааны дараа Даниел дээр буцаж ирээд «Би чамд хэрсүү ухаан, ойлголтыг өгөхөөр ирсэн ... Чи энэ мэдээг сайн бодож, үзэгдлийг ойлго” гэв. Даниел 8:27, 16, 9:22,23, 25-27. Наймдугаар бүлэгт тайлбарлагдаагүй үлдсэн нэг чухал зүйл байсан бөгөөд энэ нь 2300 өдрийн цаг хугацаатай холбоотой зөгнөл байлаа. Тиймээс тэнгэр элч эш үзүүллэгийг тайлбарлахаар дахин ирэхдээ цаг хугацааны тухай илүү онцолсон байна. {АМ 325.2} 
    

    
      
    

    
      «Чиний ард түмэн болон чиний ариун хотын төлөө ... далан долоо хоног тогтоогдсон юм. Иерусалимыг сэргээн барьж босгохоор зарлиг гарах цагаас эхлээд Жонон Мессиа ирэх хүртэл долоон долоон хоног болон жаран хоёр долоон хоног байх болно гэдгийг чи мэдэж ухаар. Зовлонгийн цагт ч гэсэн Иерусалим хэрэм, далантайгаа сэргээн босгогдоно. Тэгээд жаран хоёр долоо хоногийн дараа Мессиа таслагдах бөгөөд юу ч үгүй болно.... Тэрээр олон хүмүүстэй нэг долоон хоногийн турш бат гэрээ байгуулна. Гэвч долоон хоногийн дунд тэрээр тахил болон идээн өргөлийг хориглоно.» {АМ 32б.1} 
    

    
      
    

    
      Тэнгэр элч Даниелд наймдугаар бүлгээс ойлгож чадаагүй «Хоёр мянга гурван зуун өглөө ба үдшийн туршид, тэгсний дараа ариун газар зохистойгоор дахин сэргээгдэнэ” гэсэн хэсгийг тайлбарлаж өгөхөөр иржээ. Даниелд «Энэ мэдээг сайн бодож, үзэгдлийг ойлго” хэмээн тушаасныхаа дараа тэнгэр элч хамгийн түрүүнд «Чиний ард түмэн болон чиний ариун хотын төлөө ... далан долоо хоног тогтоогдсон” гэж хэлжээ. Энд «Тогтоогдсон» гэж орчуулагдсан үг нь үнэндээ «Таслагдсан” гэсэн утга бүхий үг юм. Дөрвөн зуун ерэн жилийг төлөөлж буй далан долоо хоногийг тэнгэр элч Иудейчүүдэд зориулан тусгаарласан гэж хэлжээ. Тэгвэл энэ хугацааг хаанаас тасалсан байж таарах вэ? 2300 өдөр бол наймдугаар бүлэгт дурдагдсан цорын ганц цаг хугацаа тул энэ хугацаанаас далан долоо хоногийг тасалсан нь тодорхой. Тиймээс далан долоо хоног бол 2300 өдрийн нэг хэсэг бөгөөд энэхүү хоёр хугацаа хамт эхлэх ёстой. Далан долоо хоног бол Иерусалимыг сэргээн барих зарлиг гарах цагаас эхлэх ёстойг тэнгэр элч хэлж өгсөн. Хэрэв энэ зарлиг гарсан цаг хугацааг олж чадвал 2300 өдрийн агуу зөгнөлийн цаг хугацаа эхлэх цэгийг тодорхойлж болно. {АМ 326.2} 
    

    
      
    

    
      Езра номын долдугаар бүлэгт энэ зарлигийн талаар бичсэн байна. Эшлэл 12-26. Энэ зарлигийг МЭӨ 457 онд Персийн хаан Артаксеркс гаргажээ. Гэвч Езра 6:14 дээр Иерусалим дахь Эзэний өргөө «Кореш, Дариус болон Персийн хаан Артаксерксын зарлигийн дагуу” баригдаж дууссан байна. Эдгээр гурван хаад энэ зарлигийг санаачилж баталснаар, эш үзүүллэгт заасан 2300 жилийн хугацааг эхлүүлэх нөхцөл бүрджээ. Зарлиг гарсан жил болох МЭӨ 457 оныг эш үзүүллэг эхлэх цаг гэж үзвэл далан долоо хоногийн тухай эш үзүүллэг маш тодорхой биелсэн нь харагдах болно. (АМ 326.3) 
    

    
      
    

    
      «Иерусалимыг сэргээн барьж босгохоор зарлиг гарах цагаас эхлээд Жонон Мессиа ирэх хүртэл долоон долоон хоног болон жаран хоёр долоо хоног” өөрөөр хэлбэл жаран есөн долоо хоног буюу дөрвөн зуун наян гурван жил болох болно. Артаксерксын зарлиг МЭӨ 457 оны намар хүчин төгөлдөр болжээ. Энэ цагаас дөрвөн зуун наян гурван жилийг тоолбол МЭ 27 оны намар болох юм. Эш үзүүллэг энэ цагаас биеллээ олсон байна. «Мессиа” хэмээх үг «Тослогдсон Нэгэн” гэсэн утгатай. МЭ 27 оны намар Христ Иоханаас баптисм хүртэж, Сүнсний тосолгоог хүртсэн байдаг. Элч Петр «Бурхан ...Түүнийг Ариун Сүнс ба хүч чадлаар тосолсон» (Үйлс 10:38) хэмээн гэрчилнэ. Мөн Аврагч «Эзэний Сүнс Над дээр байна. Учир нь сайн мэдээг ядууст дэлгэрүүл гэж Тэр Намайг тосолсон юм» (Лук 4:18) хэмээн тунхаглажээ. Есүс баптисм хүртсэнийхээ дараа Галилд очиж, «Бурханы сайн мэдээг тунхаглан, ‘Тэр үе биеллээ оллоо’” (Марк 1:14,15) гэсэн байна.{АМ 327.1} 
    

    
      
    

    
      «Тэрээр олон хүнтэй нэг долоон хоногийн турш бат гэрээ байгуулна.» Энэ «Нэг долоо хоног” бол далан долоо хоногийн сүүлчийн долоо хоног юм. Энэ бол Иудейчүүдэд зориулан тогтоосон хугацааны сүүлчийн долоон жил юм. МЭ 27 оноос МЭ 34 оны хоорондох энэ хугацаанд эхлээд Христ, дараа нь шавь нараа ашиглан сайн мэдээг Иудейчүүдэд тунхагласан юм. Аврагч элч нарыг хаанчлалын сайн мэдээ түгээлгэхээр илгээхдээ Аврагч «Харь үндэстнүүдийн замаар бүү яв. Самаричуудын ямар ч хотод бүү оч. Харин Израилийн гэрийн төөрсөн хонинууд уруу оч» (Матай 10:5,6) гэжзахисан байна.{АМ 327.2} 
    

    
      
    

    
      «Гэвч долоон хоногийн дунд тэрээр тахилын идээн өргөлийг хориглоно.» Есүс МЭ 31 онд баптисм хүртсэнээсээ хойш гурван жил хагасын дараа загалмайд цовдлогджээ. Калварын загалмай дээр дөрвөн мянган жилийн туршид Бурханы Хургыг бэлгэдсэн тахил өргөх тогтолцоо төгсгөл болов. Бэлгэдэл бодитоор биеллээ олж, Авралын ёслолын бүх тахил, өргөлүүд зогслоо.{АМ 327.3} 
    

    
      
    

    
      Иудейчүүдэд зориулан тогтоосон далан долоо хоног буюу 490 жил МЭ 34 онд дуусчээ. Тэр цагт Иудейн Санхедрины шийдвэрээр Иудейчууд Стефаныг алж, Христийн дагалдагчдыг хавчиж сайн мэдээнээс татгалзаж байгаагаа баталгаажуулжээ. Түүнээс хойш авралын сайн мэдээ зөвхөн сонгогдсон ард түмэнд тунхаглагдахаа больж, дэлхий дахинд түгээгдсэн юм. Хавчигдахын эрхэнд Иерусалимаас дүрвэсэн шавь нар «Явсан зүг бүртээ үгийг тунхагласаар байв.” «Филип Самарын хотод ирж, оршин суугчдад нь Христийг тунхаглав.» Петр Бурханы удирдлага дор Бурханаас эмээгч Кайсарийн зуутын дарга Корнелд сайн мэдээг тунхаглажээ. Христийн итгэлд нэгдсэн гал цогтой Паул «Харь үндэстнүүдэд» сайн мэдээг түгээх үүрэг хүлээжээ. Үйлс 8:4,5; 22:21.{АМ 328.1} 
    

    
      
    

    
      Ийнхүү эш үзүүллэг бүхэн баттай биелсэн учир далан долоо хоногийн хугацаа ямар ч эргэлзээгүй МЭӨ 457 онд эхэлж, МЭ 34 онд төгссөн юм. Үүн дээр үндэслэн хоёр мянга гурван зуун өдрийн эш үзүүллэг хэзээ төгсөж байгааг олоход хэцүү биш болов. Далан долоон хоног буюу дөрвөн зуун ерөн хоног нь хоёр мянга гурван зуун хоногтой холбоотой учир, цаана мянга найман зуун арван хоног үлджээ. Дөрвөн зуун ерэн хоногийн дараа мянга найман зуун арван хоног нь хараахан биелэгдээгүй байлаа. МЭ 34 оноос мянга найман зуун арван жилийг тооцвол 1844 он болно. Даниел 8-р бүлгийн хоёр мянга гурван зуун өдөр гарцаагүй 1844 онд төгссөн юм. Энэ агуу эш үзүүллэгийн цаг хугацаа дуусахад, тэнгэр элчийн «Ариун газар зохистойгоор дахин сэргээгдэнэ” гэсэн үг биелсэн билээ. Тиймээс ариун газрыг сэргээх цаг хугацаа буюу тухайн үед ихэнх хүний итгэж байснаар Есүсийн дахин ирэлтийн цаг хугацаа тодорхой боллоо.{AM 328.2} 
    

    
      
    

    
      Миллер болон түүний нөхөд анхандаа хоёр мянга гурван зуун өдрийг 1844 оны хавар хэмээн итгэж байв. Харин зөгнөл тухайн жилийн намрыг зааж байсан юм. Энэ хугацааг алдаж тооцсон нь Эзэний ирэлтийг хүлээж байсан хүмүүсийг сэтгэлээр унагаж, эргэлзээ төрүүлсэн юм. Гэвч энэ үйл явдал хоёр мянга гурван зуун хоног 1844 онд төгсөнө, тэр үед ариун ордон сэргэх агуу үйл явдал биелнэ гэсэн итгэлд нөлөөлж чадаагүй юм.(АМ 328.3) 
    

    
      
    

    
      Миллер нь зөгнөл Бурханаас өгөгдсөн илчлэлт байсныг батлахын тулд урьдын адил Бичээсүүдийг дахин дахин судалж, эцэстээ ямар дүгнэлтэнд хүрэхээ төсөөлөн бодож байсангүй. Тэрээр өөрийнхөө судалгааны үр дүнд итгэж өгөхгүй байлаа. Гэвч Бичээсийн баталгаа тун тодорхой байсан бөгөөд хайхрахгүй байх боломжгүй байв.(АМ 329.1) 
    

    
      
    

    
      Тэрээр Христийг хүмүүсээ аврахаар ирэхийг хорин таван жилийн дараа ирнэ гэсэн дүгнэлтэд хүрч 1818 оноос хойш бүтэн хоёр жилийг Библи судлалд зориулсан байв. Энэ тухай Миллер «Ийм дүгнэлтэд хүрээд зүрх сэтгэл минь ямар их баярлаж, аврагдсан хүмүүсийн баяр хөөрийг хуваалцахыг юутай их хүсэн тэмүүлснээ үгээр зүйрлэшгүй. Библи миний хувьд цоо шинэ ном болов. Библи үнэндээ мэргэн ухааны далай байлаа. Библийн сургаалаас үл ойлгогдом, нууцлаг, таагүй санагддаг байсан бүхэн хуудаснуудаас нь гэрэлтэх хурц гэрлийн өмнө юу ч үгүй сарнин алга болсон юм. Энэ үнэн юутай хурц, юутай сүр жавхлантай харагдсан гэж бодно! Миний Библиэс олж харж байсан зөрчилдөөн, утгагүй бүхэн устав. Надад бүрэн ойлгосон эсэхдээ эргэлзэж байсан олон зүйл байсан боловч Бичээсээс цацрах их гэрэл миний харанхуй байдлыг гийгүүлж, урьд нь Библийг судалснаар авч болно гэж төсөөлж ч байгаагүй баяр хөөрийг мэдэрч байлаа.»—Bliss, page 76, 77.{AM 329.2} 
    

    
      
    

    
      «Бичээст зөгнөсөн тэр агуу үйл явдал удахгүй биелэгдэх гэж байгаад гүнээ итгэсэн би оюун ухаанд маань хүртэл нөлөөлж буйг мэдрээд дэлхийн өмнө хүлээсэн үүрэг хариуцлагын тухай чухал асуулттай тулгарч байв.»—Ibid., page 81. Тэрээр хүлээн авсан гэрлээ бусдад тунхаглах үүргийнхээ талаар бодохгүй байж чадсангүй. Тэрээр итгэл бишрэлгүй хүмүүсийн эсэргүүцэлтэй тулгарна гэдгээ мэдэж байсан ч Христэд итгэгчид хайртай Аврагчтайгаа уулзах итгэл найдварт баярлана гэдэгт итгэлтэй байлаа. Түүний цорын ганц айдас нь удахгүй тохиох авралыг мэдээд, баярлаж хөөрсөн хүмүүс Бичээсийг сайтар шалгахгүйгээр энэ сургаалыг хүлээн авах вий гэсэн бодол байв. Тиймээс тэр энэ тухай бусдад хэлэхээс татгалзжээ. Эс бөгөөс алдаа гаргаж, бусдыг төөрөгдүүлж болох байв. Тиймээс Миллер дүгнэлтийг нь дэмжиж буй баталгаануудыг дахин дахин нягталж, оюун бодолд нь тулгарсан хүнд асуудлуудад нухацтай хандав. Тэрээр бэрхшээлүүдтэй сэдэв Бурханы үгийн гэрэлд нарны туяанд уурших шүүдрийн дуслууд адил арилахыг харав. Ийнхүү таван жил судалсны эцэст тэрээр байр сууриндаа бүрэн итгэлтэй болжээ. {AM 329.3} 
    

    
      
    

    
      Миллер удалгүй Бичээст тодорхой заасан гэж итгэж байгаа зүйлээ бусдад мэдүүлэх ёстойг хүчтэй мэдэрч эхлэв. «Намайг ажилдаа явах гэж байхад ‘Яв, дэлхийд аюул тохиох тухай сэрэмжлүүл’ гэсэн үгс тасралтгүй сонсогдож байлаа. Надад «Би хорон муу хүнд ‘Хорон муу хүн ээ, чи заавал үхэх болно’ хэмээн айлдах үед чи тэр хорон муу хүнд өөрийнх нь замаас эргэхийг сануулан хэлэхгүй бол тэр хорон муу хүн өөрийн хууль бус үйлсийн дотор үхэх боловч, харин түүний цусыг Би чиний гараас нэхэх болно’ гэсэн эшлэлийг байнга бодов. Езекиел 33:8,9. Би хорон муу хүмүүст үнэнийг амжилттай сэрэмжлүүлж чадвал олон хүн гэмшинэ, хэрэв тэдэнд сэрэмжлүүлэхгүй бол цус нь надаас нэхэгдэх болно гэсэн бодол төрж байлаа.»—Bliss, page 92. (АМЗЗО.1) 
    

    
      
    

    
      Миллер итгэл үнэмшлээ хүмүүст хувьчлан ярьж эхэлсэн бөгөөд хэн нэгэн пастор сургаалынх нь хүчийг мэдрээд, тууштай зарлан тунхаглаж эхлээсэй хэмээн залбирч байлаа. Гэвч тэрээр сануулгыг өөрийн биеэр хуваалцах ёстой гэсэн бодлоосоо огт салж чадахгүй байв. «Яв, дэлхийд үнэнийг тунхагла, эс тэгвээс тэдний цусыг чамаас нэхэх болно” гэсэн үгс толгойд маань үргэлж эргэлдэнэ. Ийм дарамтаар сэтгэл нь шаналсаар тэрээр 1831 онд анх удаа олон нийтэд итгэл бишрэлээ хуваалцатлаа есөн жил хүлээжээ.{АМ 330.2} 
    

    
      
    

    
      Газар хагалж байхдаа ариун нөмрөг хүлээн авч, эш үзүүлэгчийн албанд томилогдсон Елишагийн адил Уиллиам Миллер анжисаа орхин, Бурханы хаанчлалын нууцуудыг хүмүүст зааж өгөхөөр дуудагдсан юм. Тэр ажлаа айж эмээн эхлүүлж, хүмүүсийг алхам алхмаар Христийн дахин ирэлтийн цаг хугацааны эш үзүүллэг рүү хөтөлж байлаа. Номлох бүртээ үгийг нь сонссон хүмүүсийн сонирхол нэмэгдэж буйг хараад хүч чадал, урам зориг орж байлаа.{АМ 331.1} 
    

    
      
    

    
      Миллерт итгэгч ахан дүүсийн ятгалга, гуйлт Бурханы дуудлагыг мэдрүүлж, олон нийтэд үзэл бодлоо тунхаглахад нөлөөлсөн юм. Тавь гарсан, олон нийтэд үг хэлж дадаагүй тэрээр үнэнийг тунхаглах ажилд тэнцэхгүй гэж шаналж байв. Гэвч түүний үйлчлэл, хүмүүсийг авралд хөтлөх үйлс нь гайхалтай үр дүнд хүрчээ. Түүний анхны номлолыг сонссон хоёр хүнийг эс тооцвол бусад арван гурван гэр бүл бүгдээрээ Бурханд итгэсэн юм. Тэрээр удалгүй өөр газруудад номлох хүсэлт хүлээн авч, түүний номлол хийсэн газар бүрт Бурханы ажил сэргэж байв. Нүгэлтнүүд итгэж, Христэд итгэгчид үлэмж итгэлтэй болж, Деистүүд болон тэрсэлдэгчид Библи болон Христийн шашныг хүлээн зөвшөөрч байв. Түүний үйлчилж байсан хүмүүс «Бусдын нөлөөнд байдаггүй хүмүүст тэр хүрч чадсан» хэмээжээ.—Bliss, page 138. Түүний номлол олны анхаарлыг шашны агуу үнэнд хандуулж, тухайн үед газар авч байсан дэлхийн үзэл санаа, зугаа цэнгэл сануулга болсон юм.(АМ 331.2) 
    

    
      
    

    
      Хот суурин бүрт түүний номлолын үр дүнгээр дахин ирэлтэд итгэсэн олон арван, зарим газарт хэдэн зуун хүмүүс гарч ирэв. Бараг бүх Протестант урсгалын сүмүүд түүнд үүдээ нээн өгч, үйлчлэлийн урилга хотын нилээд хэдэн цуглаануудаас ирдэг болов. Миллер уригдаагүй газарт үйлчлэхгүй гэсэн хатуу зарчимтай байсан ч тун удалгүй урилгынхаа талыг нь ч биелүүлж чадахгүй болов. Дахин ирэлтийн тодорхой цагийг тогтоосон түүний үзэл бодолд итгээгүй хүмүүс Христийн дахин ирэлт ойрхон байгаад болон өөрсдийгөө бэлдэх шаардлагатай гэдэгт итгэж байлаа. Зарим том хотуудад түүний үйлчлэл том нөлөө үзүүлж эхлэв. Архины дэлгүүрүүд архи зарахаа больж, байрандаа цуглаан хийх болов. Мөрийтэй тоглоомын газрууд хаалгаа барьж, итгэлгүй, Деистүүд, Универсалистууд болон зарим ад үзэгддэг садар самуун хүмүүс хүртэл өөрчлөгджээ. Тэдний зарим нь сүмээр шагайхаа болиод удсан хүмүүс байлаа. Янз бүрийн урсгалууд цаг тутамд залбирлын цуглаан зохион байгуулж, бизнесменүүд хүртэл үд дунд магтаал, залбирал хийхээр цугларах болов. Итгэгчдийн дотор туйлширсан сэтгэлийн хөөрөл гарсангүй, харин хүмүүс тун хүндэтгэлтэй болсон байв. Түүний үйлс анхны Өөрчлөн Шинэчлэгчдийн адил хүмүүсийн сэтгэлийг хоосон хөдөлгөхөөс илүү ойлголтыг өгч, ухамсрыг сэрээж байлаа. (AM 331.3) 
    

    
      
    

    
      1833 онд Миллер гишүүн нь байсан Баптист Сүмээсээ номлох эрх авчээ. Баптист урсгалын олон пасторууд түүний ажлыг хүлээн зөвшөөрч байсан бөгөөд Миллер тэдний албан ёсны зөвшөөрлөөр үйлчлэлээ явуулж байлаа. Хэдийгээр түүний үйлчлэл зөвхөн Нью Ингланд болон Төвийн Мужуудаас хэтрэхгүй байсан ч Миллер тасралтгүй аялж, зогсолтгүй номлож байв. Тэрээр олон жил зардлуудаа өөрөөсөө гаргаж байсан ба хожим нь ч уригдсан газруудад очих зардалтай дүйцэхүйц мөнгө авч байсангүй. Ийнхүү ашиг орлого олох бус эд хөрөнгөнд нь хүнд дарамт болсон үйлчлэл аажмаар зогсож эхлэв. Тэрээр олон хүүхэдтэй өрхийн тэргүүн байв. Тэд хэдий туйлын ариг гамтай, хөдөлмөрч хүмүүс байсан боловч ферм нь гэр бүл болон түүний хэрэгцээг хангаж чадахгүйд хүрсэн ЮМ. {AM 332.1} 
    

    
      
    

    
      Миллерийг Христийн удахгүй дахин ирэх гэж байгааг тунхаглаж эхэлснээс хоёр жилийн дараа 1833 онд Аврагчийн амласан дахин ирэлтийн сүүлчийн шинж тэмдэг үзэгджээ. Есүс «Одод тэнгэрээс унана” (Матай 24:29) гэж хэлж байсан. Иохан Илчлэлт номонд Бурханы өдрийг зарлан тунхаглах үйл явдлыг үзэгдлээр үзээд «Хүчтэй салхи сэгсрэхэд боловсроогүй жимсээ инжрийн мод хаялах адил тэнгэрийн одод дэлхий дээр» унах болно гэсэн билээ. Илчлэлт 6:13. Энэ эш үзүүллэг 1833 оны 11 сарын 13-ны өдөр орсон агуу солирын бороогоор гайхамшигтайгаар биеллээ олсон юм. Унаж буй оддын үзэгдэл бол хэзээ ч тэмдэглэгдэж байгаагүй хамгийн өргөн цар хүрээтэй үйл явдал байлаа. «Тэр үед Америкийн Нэгдсэн Улс даяар тэнгэр бүхэлдээ хэдэн цагийн туршид галын наадам болж байгаа мэт болов! Энэ улсад цагаачид суурынсанаас хойш ийм сансрын үзэгдэл болж байгаагүй бөгөөд энэ үзэгдлийг хүмүүс үлэмж бахдан харж байхад зарим нь ихэд айдас, түгшүүртэй ажиглаж байлаа.” «Энэ үзэгдлийн сүр жавхлан, аймшигт гоо үзэсгэлэн өдгөө хүртэл олны сэтгэлд хоногшин үлджээ. ... Бороо дэлхий дээр унаж байсан солируудаас ширүүн буугаагүй. Зүүн, Баруун, Өмнөд хийгээд Хойд зүгт нөхцөл байдал адил байлаа. Бүх тэнгэр хөдөлгөөнд орсон мэт байв.... Хойд Америк даяар үзэгдсэн энэ үзэгдэл Профессор Силлиманы Сэтгүүлд тэмдэглэгдэн үлджээ.... Шөнийн хоёр цагаас эхлээд үд хэвийх хүртэл бүртийх ч үүлгүй, тогтуун байсан тэнгэрт нүд гялбам тод гэрэлтэх оддын тасралтгүй уналт огторгуйг бүхэлд нь дүүргэж байлаа.»—R. М. Devens, American Progress; or, The Great Events of the Greatest Century, ch. 28, pars. 1-5. {AM 333.1} 
    

    
      
    

    
      «Тэрхүү гайхамшигт үзэгдлийн сүр жавхланг илэрхийлэхэд үг хүрэхгүй; ... Энэ үйл явдлыг нүдээрээ үзээгүй хүн төсөөлж ч чадахгүй. Тэнгэрийн бүх одод тэнгэрийн орой дээр цуглаад зүг бүрт нэгэн зэрэг гэрлийн хурдаар харваж байгаа мэт санагдаж байлаа. Гэвч оддын тоо цөөрөөгүй, эдгээр нь урьдчилан төлөвлөсөн мэт мянга мянгаараа асар хурдтай асгарч байлаа.»—F. Reed, in the Christian Advocate and Journal, Dec. 13, 1833. «Хүчит салхинд инжрийн мод жимсээ унагаж байгаагаас өөр тохирсон дүрслэл олдохгүй байлаа.»—«The Old Countryman,” in Portland Evening Advertiser, November 26,1833.{AM 333.2} 
    

    
      
    

    
      1833 оны 11 сарын 14-нд Нью Иорк Худалдааны Сэтгүүлд энэхүү гайхамшигт үзэгдлийн тухай урт нийтлэл тавигдсан байв. «Өчигдөр өглөөнийхтэй адил үзэгдлийг ямар ч гүн ухаантан эсвэл судлаач тэмдэглэн үлдээж байгаагүй. Арван найман зууны тэртээд нэгэн эш үзүүлэгч «Одод уналаа» гэж энэ үйл явдлыг тодорхой зөгнөн хэлсний дагуу одод унасан ... үүнээс илүү бодитоор зөгнөх боломжгүй.» (АМ 334.1) 
    

    
      
    

    
      Есүсийн дахин ирэх шинж тэмдгүүдийн сүүлчийнх нь ийнхүү биелжээ. Энэ тухай Есүс шавь нартаа хандан «Түүнчлэн та нар энэ бүхнийг хараад, Түүнийг ойрхон байгааг та нар бас мэдэгтүн» гэж айлдсан юм. Матай 24:33. Эдгээр шинж тэмдгүүдийн дараа эш үзүүлэгч Иохан тэнгэр хуйлсан ном адил нээгдэж, уулс, арлууд байрнаасаа хөдөлж, айж сандарсан гэмт хүмүүс Хүний Хүүгийн гэрлээс зугтах болно гэж зөгнөсөн байдаг. Илчлэлт 6:12-17.(АМ 334.2} 
    

    
      
    

    
      Одод унахыг үзсэн хүмүүс үйл явдлыг шүүлт ирж байгаа дохио буюу «Шүүлтийн агуу, аймшигт өдрийн өмнө зайлшгүй тохиолдох, уучлал нигүүлсэл, аймшигт айдас хүйдсийн бэлгэдэл» хэмээн үзжээ.—«The Old Countryman,” in Portland Evening Advertiser, November 26, 1833. Ийнхүү хүмүүс эш үзүүллэгт анхаарч, олон хүн Есүсийн дахин ирэх анхааруулгыг сонссон юм.{АМ 334.3} 
    

    
      
    

    
      1840 онд өөр нэгэн эш үзүүллэг гайхамшигтайгаар биелсэн нь олны анхаарлыг татаж байв. Энэ үйл явдлаас хоёр жилийн өмнө Есүсийн дахин ирэлтийг номлогчдын нэг Жосиа Литч Илчлэлт 9-р бүлэгт хийсэн судалгааны ажлаа хэвлүүлж Оттоманы Их Гүрний сүйрлийг зөгнөжээ. Түүний тооцоогоор энэ хүч «1840 оны наймдугаар сард» сүйрэх ёстой байв. Тэрээр энэ зөгнөл биелэхээс хэдхэн өдрийн өмнө «Зөгнөлийн эхний хугацаа болох 150 жилийг Туркуудын зөвшөөрлөөр Диакози хаан ширээнд залрахаас өмнө биеллээ олжээ. Дараа нь зөгнөлийн 391 жил болон арван таван өдрийн хугацаа 1840 оны наймдугаар сарын 11-ний өдөр дуусгавар болж, Константинополь дахь Оттоманы хаанчлал төгсгөл болох болно. Энэ зөгнөл зайлшгүй биелнэ гэдэгт би итгэлтэй байна” гэж бичсэн байдаг.—Josiah Litch, in Signs of the Times, and Expositor of Prophecy, August 1,1840.{AM 334.4} 
    

    
      
    

    
      Зөгнөл Турк улс элчин сайдаараа дамжуулан, Европын холбоотны хамгаалалтанд орсноор Христэд итгэгч улс орнуудын хамгаалалтад өөрөө оржээ. Энэ үйл явдал зөгнөлийн нарийн биелүүлэлт байв. Хүмүүс ийнхүү Миллер болон түүний нөхдийн эш үзүүллэгийг тайлбарлах зарчмууд зөв болохыг мэдэрсэн нь Есүсийн дахин ирэлтийн (Адвент) хөдөлгөөнд хүчтэй түлхэц болсон юм. Боловсролтой, өндөр албан тушаалтай хүмүүс Миллертэй нэгдэж, түүний сургаалыг номлож хэвлэх ажилд идэвхтэй оролцож, 1840-өөс 1844 оны хооронд энэ ажил асар хурдтай өргөжин ТЭЛЖЭЭ. {AM 335.1} 
    

    
      
    

    
      Уиллиам Миллер оюуны чадавх сайтай, тооцоолол, судлалд гарамгай хүн байсан бөгөөд мэргэн ухааны Эх Үүсвэртэй холбогдож, тэнгэрийн мэргэн ухааныг олсон юм. Тэрээр хайрлаж, хүндлэхгүй байхын аргагүй зан чанартай, ёс суртахууныг ямагт дээдэлдэг ховор хүн байв. Чин үнэнч, энэрэнгүй нинжин сэтгэлээ Христэд итгэгчийн даруу дөлгөөн, өөрийгөө захирах зан чанартай хослуулсан тэрээр халамжтай, эелдэг, бусдын үзэл бодлыг сонсож, заавар зөвлөгөө өгөхөд ямагт бэлэн байдаг байв. Тэрээр сэтгэлийн хөөрөлд автаж, муйхарлан зүтгэхгүйгээр онол, сургаалуудаа Бурханы үг, саруул ухаан, Бичээсүүдийн өргөн мэдлэгээрээ нягталж байсан тул алдаа гаргахаас зайлсхийж, хууран мэхлэлтийг ялгаж салгаж чаддаг байв.{АМ 335.2} 
    

    
      
    

    
      Гэвч түүний ажил үйлс эсэргүүцлээс хол байсангүй. Эртний Өөрчлөн Шинэчлэгч нартай адил түүний тунхагласан үнэнийг нэр алдартай шашны багш нар хүлээж авсангүй. Тэд Бичээсээр байр сууриа баталж чадахгүй байсан учир алдартай хүмүүсийн хэлсэн үг, сургаал болон сүмийн эцгүүдийн тогтоосон ёс заншлуудыг ашиглаж байв. Гэвч Бурханы үг бол Есүсийг дахин ирэх үнэнийг номлогчдын хүлээн зөвшөөрдөг цорын ганц гэрчлэл байв. «Библи, зөвхөн Библи” гэдэг үг тэдний гол уриа байлаа. Өрсөлдөгчид нь Бичээс дээр үндэслэн маргаж чадахгүйгээ мэдээд элдэв жигшил зэвүүцэл, доог тохуу хийсэн цуу яриа эхлүүлэв. Эзэнийгээ удахгүй ирнэ хэмээн баяртайгаар хүлээж, ариун амьдралаар амьдрахыг хичээн, Түүний ирэлтэд бэлтгэхийг бусдад ухуулахаас өөр гэм хийгээгүй тэднийг гутаахын тулд цаг зав, эд баялаг, авьяас чадвараа хайрлахгүй байлаа.{АМ 335.3} 
    

    
      
    

    
      Хүмүүсийн анхаарлыг дахин ирэлтийн тухай яриулахгүй байх оролдлого хүчтэй өрнөж байлаа. Христийн ирэлт болон дэлхийн төгсгөлтэй холбоотой эш үзүүллэгүүдийг судлах нь бусдын өмнө ичиж зовмоор гэм нүгэлд тооцогдох болжээ. Ингэж алдартай пасторууд Бурханы үгэнд итгэх итгэлийг нураах болов. Тэдний сургаалууд олон хүнийг итгэл бишрэлгүй болгож, олон хүнийг бурханлаг бус хүсэл тачаалыг хөөцөлдөх хүсэлтэй болгожээ. Тэгээд бузар муу бүхнийг дахин ирэлтэд итгэгчдэд (Адвентистуудад) тохжээ.{АМ 336 1} 
    

    
      
    

    
      Миллер хэдийгээр олон оюунлаг, хичээнгүй хүмүүсийн анхаарлыг татаж байсан ч түүнийг шашны сонин хэвлэлүүдэд буруутгаж, үзэн ядсан байдлаар бичиж байлаа. Хөнгөн хийсвэр, итгэл бишрэлгүй хүмүүс шашны багш нарын байр суурийг дэмжиж, зүрхээ хатууруулж, түүнд болон түүний ажил үйлсэд саад учруулахын тулд элдэв доромжилсон үг яриа, жигшүүрт гүтгэлэг дэгдээх болов. Дэлхийд нүүрлэж буй шүүлтийн тухай анхааруулга өгөхөөр тав тухтай орон гэрээ орхин, хотоос хот, тосгоноос тосгон дамжин, өөрийн зардлаар явж, эцэж цуцалтгүй үйлчилж байсан Миллерийг туйлшрагч, мэхлэгч, эрээ цээргүй луйварчин хэмээн хайр найргүй буруутгаж байлаа. (АМ 336.2) 
    

    
      
    

    
      Түүн рүү чиглэсэн бүх доромжлол, худал яриа гүтгэлгүүд хүмүүсийн уур хилэн, жигшил зэвүүцлийг өдөөж, шашны бус хэвлэлүүд хүртэл түүи рүү дайрах болов. «Оюун ухаанд багтамгүй туйлын чухал, ер бусын үр дагавартай эмзэг сэдвийг” хөнгөмсөг, ёс суртахуунгүй ярилаа хэмээн итгэл бишрэлгүй хүмүүс тунхаглаж байсан нь «Ердөө уг хөдөлгөөний дэмжигчид болон удирдагчдын сэтгэл зүйг сорих” зорилготой байсангүй, харин «Шүүлтийн өдрийг доог тохуу болгож, Бурханыг гутаан доромжилж, Түүний шүүлтийг үзэн ядах оролдлого байв.»—Bliss, page {AM 336.3} 
    

    
      
    

    
      Бузар муугийн эзэн зөвхөн Есүсийн дахин ирэлтийн мэдээг эсэргүүцэх төдийгүй мэдээ тунхаглагчийг устгах санаатай байлаа. Миллер Библийн үнэнийг сонсогчдынхоо зүрх сэтгэлд бодит нөлөө үзүүлж, гэм нүглүүдийг нь буруутгаж, хувиа бодсон сэтгэлийг нь хөндөж байсан бөгөөд түүний тодорхой, хурц үгс хүмүүсийн дайсагналыг өдөөж байв. Сүмийн гишүүд түүний мэдээг ил тод эсэргүүцэх болсон нь гэмт хэрэгтнүүдийг үлэмж зоригжуулсан бөгөөд дайснууд нь түүнийг цуглаанаас тарж явахад амийг нь хороохоор төлөвлөжээ. Гэвч олны дунд ариун тэнгэр элч нар байсан бөгөөд, хүний дүрээр ирж, Эзэний зарцын гараас хөтлөн, уурссан олны аюулаас холдуулсан байна. Учир нь түүний ажил хараахан дуусах болоогүй байсан бөгөөд Сатан болон түүний төлөөлөгчдийн санаархал бүтэлгүй болсон юм.(АМ 336.4) 
    

    
      
    

    
      Энэ бүх эсэргүүцлийн хажуугаар Есүсийн дахин ирэлтийн (Адвент) хөдөлгөөнийг сонирхох хүмүүсийн тоо олширчээ. Цуглаанууд хэдэн арваас, хэдэн зуу, хэдэн мянга болон өссөн байна. Олон сүмд гишүүд нь өсчээ. Харин хэсэг хугацааны дараа эсэргүүцэл Есүсийн дахин ирэлтэд итгэсэн итгэгчдийн эсрэг дэгдэж, сүмүүд Миллерийн үзэл баримтлалд итгэсэн хүмүүст сахилгажуулалтын арга хэмжээ авч эхлэв. Миллер энэ үйлдэлд хариу болгон бүх урсгалын Христэд итгэгчдэд хандаж, хэрэв зааж байгаа сургаалууд нь буруу бол Бичээсүүдээр батлахыг шаардав.{АМ 337.1} 
    

    
      
    

    
      Тэрээр «Та нар итгэл, амьдралын цорын ганц зарчим болох Бурханы үгнээс өөр юунд бид итгэсэн юм бэ? Бидний эсрэг индэр дээрээс, сонин хэвлэлээр элдэв янзын зэмлэл буруутгалаар дайрах ямар гэмийг бид хийсэн юм бэ? Та бүхэн биднийг сүмүүдээсээ болон нөхөрлөлүүдээсээ хөөх ямар шалтгаан байна вэ?” «Хэрэв бид алдсан бол чухам хаана алдсаныг харуулаач. Бидний алдааг Бурханы үгнээс үзүүлээч. Бид хангалттай доромжлууллаа. Энэ үйлдэл бидний бурууг ойлгуулж чадахгүй. Бурханы үг бидний үзэл бодлыг өөрчилж чадна. Бидний дүгнэлтүүд бол Бичээсүүдээс авч, сайтар залбирч, нягтлан судалж байж гаргасан зүйл» хэмээжээ. —Ibid., pages 250, 252. {АМ 337.2} 
    

    
      
    

    
      Үеийн үед Бурхан зарц нараараа анхааруулга, сэрэмжлүүлгийг өгөх үед дэлхий эргэлзэж, үл итгэсэн байдлаар хүлээн авч байсан юм. Дэлхийн гэм нүглээс болж дэлхий дээр үер буулгах үед Бурхан бузар муу замаасаа эргэх боломж олгохын тулд зорилгоо урьдчилан мэдүүлж байв. Гэвч хүмүүс сануулгыг дэмий үлгэр мэт үзэж итгэсэнгүй. Гэм нүгэлд зүрх нь хатуурсан хүмүүс Бурханы элчийг доромжилж, түүний гуйлтыг үл ойшоон, мэхлэгч хэмээн буруутгаж байв. Дэлхийн агуу хүмүүсийг ганц хүн хэрхэн эсэргүүцэж зүрхэлсэн юм бол? Хэрэв Ноагийн анхааруулга үнэн байсан юм бол хүмүүс яагаад итгээгүй юм бол? Нэг хүний үзэл бодол мянга мянган хүний үзэл бодлыг эсэргүүцэж байв. Олонх анхааруулгыг тоосонгүй, авдарт ч орж хоргодоогүй.{АМ 337.3} 
    

    
      
    

    
      Дооглон тохуурхагчид байгальд анхаарлаа хандуулж, хувиршгүй улирал, бороо дусаж байгаагүй тэнгэрийг, шөнийн зөөлөн шүүдрээр ундаалдаг ногоон талыг хараад «Тэр үлгэр ярьж байгаа бус уу?” хэмээж байв. Тэд зөв шударгыг номлогчийг туйлшрагч хэмээн буруутгаж, улмаар урьд өмнөхөөс илүү бузар мууг үйлдсээр байв. Гэвч тэдний итгэлгүй байдал урьдчилан зөгнөсөн зөгнөлд саад болж чадаагүй юм. Бурхан тэдний бузар мууг удаан тэвчиж, гэмших хангалттай боломжийг өгсөн билээ. Бурхан товлосон цагтаа уучлал өршөөлөөс нь татгалзсан хүмүүс дээр шүүлтээ буулгасан юм.(АМ 338.1) 
    

    
      
    

    
      Христийг дахин ирэхээс өмнө үл итгэх явдал гарах болно. Аврагчийн Ноагийн өдрийн хүмүүс адил «Үер бууж бүгдийг хаман одох хүртэл тэд” анхааруулгыг сонсохгүй. Хүний Хүүгийн залран ирэх нь үүнтэй адил байх болно.» Матай 24:39. Бурханы нэрийг барьсан хүмүүс дэлхийн хүмүүстэй нэгдэж, тэдэнтэй адил амьдралаар амьдарч, бузар зугаа цэнгэлд оролцож, дэлхийн тансаг хээнцэр байдал сүмд орж ирэх үед, хуримын хонх цохиж, хүмүүс дэлхийн хөгжил дэвшил рүү тэмүүлж байхад гэнэт тэнгэрээс аянга буух адил ирээдүйн хүсэл мөрөөдөл, хуурамч итгэл найдвар нь төгсгөл болох болно.(АМ 338.2) 
    

    
      
    

    
      Бурхан үер буух талаар анхааруулахаар зарцаа илгээснийхээ адил эцсийн шүүлт ойрхон байгааг мэдүүлэхийн тулд сонгосон элчээ илгээжээ. Ноагийн үеийн хүмүүс зөвт байдлыг номлож байсан эш үзүүлэгчийг доромжилж байсны адил Миллерийн үед Бурханы нэрийг зүүсэн хүмүүс хүртэл Бурханы сануулгыг сонсоод тохуурхаж байсан юм. {AM 339.1} 
    

    
      
    

    
      Яагаад Христийн дахин ирэлтийн тухай номлол, сургаалд сүмүүд тааламжгүй ханддаг юм бэ? Эзэний дахин ирэлт нь бузар муу хүмүүсийн хувьд зовл он, сүйрэл байх бол зөвт хүмүүсийн ху вьд энэ нь баяр хөөр, итгэл найдвар байх болно. Энэ агуу үнэн Бурханд итгэдэг хүмүүст олон үеийн туршид итгэл найдварын баталгаа болсоор байна. Тэгвэл Есүсийн дахин ирэлт яагаад Түүний нэрээр дуудагдсан хүмүүст Аврагчид тохиолдсон шиг «Бүдрүүлэх чулуу” болон «Өвтгөх хад” болох болов? Эзэн шавь нартаа «Хэрэв Би явж та нарт орон байр бэлдвэл, дахин ирж, та нарыг Өөртөө авна» гэж амласан билээ. Иохан 14:3. Шавь нарынхаа ганцаардал, уй гашууг мэдэж байсан Аврагч маань явсантайгаа адил бодитоор буцаж ирнэ гэдгээ амлаж, тэднийг тайвшруулахын тулд тэнгэр элчээ илгээжээ. Шавь нар хайрт Эзэнээ сүүлчийн удаа харахаар тэнгэр өөд ширтэн байхад «Галилын эрчүүд ээ, юунд та нар тэнгэр ширтэн зогсоно вэ? Та нараас өргөгдөн тэнгэрт аваачигдсан энэ Есүс нь та нарын Түүнийг тэнгэр өөд явсныг харсан лугаа адил тийн буцаж ирнэ» гэсэн тэнгэр элчийн дуу сонсогджээ. Үйлс 1:11. Тэд тэнгэр элчийн үгийг сонсоод, итгэл найдвар нь сэргэсэн байна. Шавь нар «Үлэмж баяр хөөртэйгөөр Иерусалим уруу буцав. Тэгээд Бурханыг магтан, сүмд байнга байх болсон ажгуу.» Лук 24:52,53. Есүс тэнгэр өөд өргөгдөж, дэлхийн уруу татлага, сорилтуудтай тэмцэхээр үлдэж байгаадаа тэд баяртай байгаагүй, харин Түүнийг дахин ирнэ гэж хэлсэн тэнгэр элчийн үгэнд баярлаж байв.{АМ 339.2} 
    

    
      
    

    
      Өнөөдөр Христийн дахин ирэлтийн мэдээг тэнгэр элч нар Бетлехемийн хоньчдод Аврагч ирсэн сайн мэдээг тунхагласан шиг тунхаглах ёстой. Аврагчийг хайрладаг хүмүүс Аврагч анх ирсэн шигээ доромжлуулж, үзэн ядагдаж, гологдохын тулд бус харин хүч чадал алдар дотор хүмүүсээ аврахаар ирэх гэж байгаа Бурханы үгэнд баттай суурилсан мэдээг сонсоод баярлахгүй байж чадахгүй. Аврагчийг хайрладаггүй хүмүүс л Түүний ирэхийг үл хүсдэг бөгөөд Бурханы дахин ирэх мэдээг сонсоод эгдүүцэж, эсэргүүцдэг юм. Ийм байдлаар хандаж буй сүмүүд Бурханаас холдсон гэдгээ батлан харуулдаг юм. {АМ 339.3} 
    

    
      
    

    
      Дахин ирэлтийн мэдээг хүлээн авсан хүмүүс Бурханы өмнө даруу болж, гэмших шаардлагатай тулгарна. Христ болон дэлхийг сонгохоор удаан тээнэгэлзэж байсан хүмүүс эцсийн сонголтоо хийх цаг болсныг мэдэрнэ. «Мөнхийн мэдээ тэдэнд сонголт хийгээгүй бодит байдлыг нь ойлгуулж байв. Аврал ойртох тусам, тэд Бурханы өмнө гэм нүглээ ухаарч ойлгосон.»—Bliss, page 146. Христэд итгэгчид шинэ сүнслэг амьдралыг мэдэрчээ. Тэд цаг богино байгааг мэдэрч, бусад хүмүүст сайн мэдээг цаг алдахгүй түгээх ёстойгоо ойлгож байв. Тэдний өмнө мөнх амь нээгдэж, дэлхийн хүсэл мөрөөдөл нь бүдэрч, мөнх амьдралын төлөөх санаа зовнил ТҮР зуурын зүйлсэд анхаарахгүй болоход нөлөөлнө. Бурханы сүнс тэдэн дээр буун ирж, ах дүү нар болон гэм нүгэлтнүүдийг Бурханы өдөрт бэлтгэхэд чин сэтгэлээсээ уриалах хүч чадлыг өгнө. Тэдний өдөр тутмын амьдралын гэрчлэл албархсан, итгэлгүй сүмийн гишүүдийг байнга бурууттаж байв. Тэд зугаа цэнгэл хөөцөлдөх, мөнгө олох, дэлхийн нэр алдрыг хөөцөлдөхөд нь саад учруулахад дургүй байдаг. Тиймээс хүмүүс дахин ирэлтийн (Адвент) итгэл бишрэл болон түүнийг тунхаглагчдад дайсагнаж, эсэргүүцдэг ажээ. {AM 340 1} 
    

    
      
    

    
      Эш үзүүллэгийн цаг хугацааг эсэргүүцэж, няцааж чадахгүйгээ мэдсэн эсэргүүцэгчид Есүсийн дахин ирэлтийн сэдвийн тухай ярих боломж гаргахгүйн тулд эш үзүүллэгийг битүүмжлэгдсэн гэж заадаг юм. Протестантууд ийм үйлдлээрээ Ромын сүмийн замаар замнажээ. Папын сүм Библийг ард түмнээс нууж байсан бол Протестантууд энэ үед тунхаглагдах Ариун үнэнийг ойлгох боломжгүй хэмээж байна.{АМ 340-21 Пасторууд болон хүмүүс Даниел болон Илчлэлт номын эш үзүүллэгийг ойлгох боломжгүй гэж тунхаглаж байна. Гэвч Христ дагалдагчдадаа удахгүй болох үйл явдалтай Даниелын эш үзүүллэгийг холбож «Уншигч нь ойлгог» (Матай 24:15) гэж айлджээ. Илчлэлт номыг нууцлаг, ойлгох боломжгүй гэж сургах нь уг номын нэртэй нь хүртэл зөрчилдөж байна. «Удахгүй болох ёстой юмсыг Өөрийн боолууддаа үзүүлэхийн тулд Бурханы Түүнд өгсөн Есүс Христийн илчлэлт.... Энэхүү эш үзүүллэгийн үгсийг уншигч болон сонсоод, үүнд бичигдсэн зүйлсийг сахигчид нь ерөөлтэй еэ! Учир нь цаг ойрхон байна” гэж бичсэн билээ. Илчлэлт 1:1-3.{АМ 341.1} 
    

    
      
    

    
      Эш үзүүлэгч «Уншигч ... нь ерөөлтэй» хэмээжээ. Эш үзүүллэгийн үгсийг уншдаггүй хүмүүс байдаг бөгөөд тэд ерөөгдөхгүй. Мөн «Сонсогчид ... нь» ерөөгдөнө гэсэн байна. Эш үзүүллэгийн талаар огт сонсохыг хүсдэггүй хүмүүс гэж бий. Ерөөл нь ийм хүмүүст өгөгдөхгүй. «Үүнд бичигдсэн зүйлсийг сахигчид нь» ерөөгдөнө гэсэн байна. Олон хүн Илчлэлт номонд бичигдсэн анхааруулга, сургамжийг хэрэгжүүлэхээс татгалзаж байна. Эш үзүүллэгийг үгүйсгэгч хүмүүсийн аль нь ч амлагдсан ивээлийг хүлээн авахгүй. Эш үзүүллэгийг тохуурхаж, бэлгэдлүүдийг нь доромжилдог бүх хүн, хүний Хүүгийн ирэлтэд амьдралаа зориулж, бэлтгэл базаахаас татгалзсан хүмүүс ерөөгдөхгүй болно.(АМ 341.2) 
    

    
      
    

    
      Илчлэлт номыг Бурханы Сүнс өгсөн гэдгийг нь мэдсээр байж, ойлгох боломжгүй гэж сургадаг хүмүүс үнэндээ маш их зоригтой хүмүүс юм. Энэ нууц илчлэгдсэн бөгөөд нээлттэй юм. Илчлэлт номыг судалснаар бид Даниел номын эш үзүүллэг рүү хандах шаардлагатай болно. Дээрх хоёр ном Бурханаас хүнд өгсөн дэлхийн түүхийн төгсгөлд болох үйл явдлуудын талаарх чухал сургамжуудыг агуулдаг юм. {АМ 341.3} 
    

    
      
    

    
      Иохан сүмийн түүхтэй холбоотой гүн гүнзгий, айдас төрүүлэм үзэгдлүүдийг үзжээ. Тэрээр дэлхийн төгсгөлийн нөхцөл байдал, аюул бэрхшээл, тэмцэл, Бурханы хүмүүс хэрхэн аврагдахыг харжээ. Тэрээр дэлхийн ургац боловсорч, хүмүүс нэг бол тэнгэрийн агуулахад хураагдах, нэг бол мөхлийн галаар шатаж шийдэгдэхийг хараад, үзсэнээ бичиж үлдээсэн байна. Сүүлчийн сүмд зориулсан чухал үзэгдлүүд түүнд илчлэгджээ. Тиймээс Иохан алдаагаа ухамсарлаж үнэн уруу эргэх хүмүүс бэрхшээл, зөрчлүүдтэй тулгарах талаар анхааруулсан байна. Дэлхийд удахгүй тохиолдох зүйлсийг хэн ч мэдэхгүй өнгөрч болохгүй.{АМ 341.4} 
    

    
      
    

    
      Тэгвэл Ариун Бичээсийн чухал зөгнөлийг хүмүүс яагаад мэддэггүй юм бэ? Яагаад зөгнөлийг судлах тал дээр нийтээрээ хойрго хандана вэ? Сатан мэхлэлтүүдийг нь илчлэхээс айдаг тул хүмүүсээс үнэнийг нуух гэж маш сурамгай ханддаг. Иймээс ирээдүйг Илчлэгч Христ Илчлэлт номын эсрэг тэмцэл хийхийг урьдчилан мэдээд, эш үзүүллэгийн үгсийг уншаад, сонсоод мөн хэрэгжүүлсэн хүмүүсийг ерөөлтэй гэж хэлсэн байна.{АМ 342.1}

      Бурханы дэлхий дээрх агуу шинэчлэлт шашны хөдөлгөөнөөр дамжуулан, хийж байсан ажил нь үеийн үед адилхан байсаар иржээ. Бурхан хүмүүст урьд хэрхэн хандаж байсан нь үргэлж хэвээрээ байсан юм. Өнөөгийн чухал хөдөлгөөнүүд өнгөрсөн үеийнхэнтэй олон талаараа адил төстэй байдаг бөгөөд өмнөх үеийн түүх бидэнд үнэлж баршгүй сургамжуудыг өгдөг билээ.{АМ 343.1} 
    

    
      
    

    
      Бурхан дэлхий дээрх авралын ажлаа гүйцэтгэхийн тулд итгэлтэй зарц нараа Ариун Сүнсээрээ удирдаж байсан гэж Библид тодорхой заан сургажээ. Бурхан өршөөлт, нигүүлсэнгүй зорилгоо биелүүлэхийн тулд хүмүүсийг дайчилдаг юм. Хүн бүрт үүрэг даалгавар өгөхдөө цаг үеийнхээ хэрэгцээ шаардлагад нийцсэн гэрлийг тусгаж, Бурханаас хүлээж авсан ажлаа гүйцэтгэх чадвараар хангадаг юм. Гэвч Бурханы хүндэтгэлийг хүлээсэн хүн авралын төлөвлөгөөг бүрэн ойлгож, цаг үед нь тохирсон тэнгэрийн зорилгыг гүйцэд ухаарч чаддаггүй ажээ. Хүмүүс Бурханы даалгаж өгсөн ажлаар дамжуулан, ямар зорилгод хүрэх гэж буйгаа төдийлөн мэддэггүй. Тэд Түүний нэр дээр тунхаглаж буй мэдээнийхээ үр дүнг бүрэн олж харж чаддаггүй юм.{АM 343.2} 
    

    
      
    

    
      «Чи судалснаараа Бурханы гүнийг олж чадах уу, эсвэл чи Төгс Хүчит Нэгэний хязгаарыг олж чадах уу?” «Учир нь Миний бодол санаанууд бол та нарын бодол санаа биш. Миний зам нь та нарын замаас өөр” гэж ЭЗЭН айлдаж байна. Тэнгэр нь газраас өндөр байдаг шиг, Миний зам та нарын замаас, Миний бодол та нарын бодлоос өндөр билээ. Өнө эртний, урьдын зүйлсийг санагтун. Учир нь Би бол Бурхан, өөр байхгүй. Би бол Бурхан. Надтай адил өөр байхгүй. Би эхлэлээс төгсгөлийг тунхаглаж, хийгдээгүй байгаа зүйлсийг өнө эртнээс мэдүүлдэг. «Миний зорилго хэрэгжинэ. Би Өөрийн тааламжит бүхнийг гүйцэтгэнэ» гэж айлдаж байна. Иов 11:7; Исаиа 55:8,9; 46:9,10.{АМ 343.3} 
    

    
      
    

    
      Сүнсний онцгой илчлэлтийг хүлээн авсан эш үзүүлэгчид хүртэл даалгаж өгсөн илчлэлтүүд нь ямар чухал болохыг бүрэн ойлгож байгаагүй. Илчлэлт нь үеийн үед заавар зөвлөгөөнүүд нь шаардлагатай үед Бурханы хүмүүст ойлгогдох болно.{АМ 344.1} 
    

    
      
    

    
      Петр сайн мэдээгээр дамжин, танилцуулсан авралын тухай «Энэхүү авралын тухайд гэвэл, та нарт ирэх нигүүлслийн тухай эш үзүүлцгээсэн эш үзүүлэгчид анхааралтай судалж, лавлан өөрсдийнх нь дунд байсан Христийн Сүнс аль үе болон хэнийг заасныг нягтлан судалжээ. Учир нь Христийн зовлон болон дараа нь ирэх алдрыг Тэр урьдаас айлдсан байжээ. Эдгээр зүйлд эш үзүүлэгчид өөрсдөдөө бус, харин та нарт үйлчилж байсан нь тэдэнд илчлэгдсэн юм гэсэн байна. 1 Петр 1-10-12. {АМ 344.2} 
    

    
      
    

    
      Хэдий эш үзүүлэгчид үзэгдлийг бүрэн ойлгохгүй боловч Бурханы илчилсэн бүх мэдлэгийг олж авахын тулд чин сэтгэлээсээ хичээж байв. Тэд анхааралтай асуулт асуун, Христийн Сүнс аль цаг үе хэнийг зааж байсныг судалж байв. Энэ үлгэр жишээ Христэд итгэгч Бурханы хүмүүст ямар чухал сургамж өгч байсан бэ? Бурхан хүмүүсийнхээ тусын тулд эш үзүүллэгүүдээ зарц нараараа дамжуулан өгчээ. «Эш үзүүлэгчид өөрсдөдөө бус, харин хүмүүст үйлчилж байгаагаа ойлгож байлаа. Мэндлээгүй байсан үеийнхэнд зориулан, илчлэлтийг анхааралтай асууж, судалж байсан Бурханы ариун хүмүүсийн талаар бодож үзээрэй. Тэдний ариун хичээл зүтгэлийг Тэнгэрийн бэлгийг үл тоож байгаа хожмын үеийн хүмүүстэй харьцуулж үзээрэй. Эш үзүүллэгүүдийг ойлгох боломжгүй гэж тунхаглаад, биеийн амраа бодож, дэлхийн хүсэл мөрөөдөлдөө удирдуулсан хүмүүст дээрх жишээ сургамж болно.{АМ 344.3} 
    

    
      
    

    
      Хүмүүсийн мөхөс оюун ухаан, Хязгааргүй Бурханы зөвлөлийн шийдвэр түүний зорилгууд болон Тэнгэрийн сургаалыг ойлгож чадахгүй байгаа нь ихэвчлэн тэдний алдаа дутагдал хайхрамжгүй байдал болон хандлагаас болдог юм. Хүмүүс тэр тусмаа Бурханы зарц нар хүртэл хүний үзэл бодол, ёс заншил, хүний үзэл бодлын нөлөөгөөр Бурханы үгээрээ илчилсэн агуу зүйлсийг бүрэн ойлгох чадваргүй байдаг ажээ. Ийм нөхцөл байдал Аврагчтай хамт байсан Христийн дагалдагчдад хүртэл тохиолдож байв. Тэд Мессиа Израилийг дэлхийд өргөмжилж, дэлхийд хаанчлуулна гэж төсөөлж байсан олны үзэлд баригдсан учир Христийн зовлон шаналал, үхлийн тухай яриаг нь ойлгож чадахгүй байв.{АМ 344.4} 
    

    
      
    

    
      Христ тэднийг «Тэр үе биеллээ оллоо. Бурханы хаанчлал ойрхон байна. Гэмшиж, сайн мэдээнд итгэгтүн» гэсэн мэдээг тунхаглуулахаар илгээсэн юм. Матай 1:15. Энэ үгс Даниел 9 дүгээр бүлэгт үндэслэсэн мэдээ байсан юм. «Жонон Мессиа» ирэх хүртэл жаран есөн долоо хоног болно гэж тэнгэр элч тунхагласан бөгөөд Есүсийн дагалдагчид дэлхийг захирах Мессиагийн хаанчлал Иерусалимд тогтоно гэсэн найдвар өвөртлөн баяртайгаар хүлээж байлаа. {AM 345.1} 
    

    
      
    

    
      Тэд Есүсийн үгийг буруу ойлгосон ч Христийн даалгасан мэдээг түнхагласан юм. Тэд Даниел 9:25 дээр суурилсан үгийг тунхаглахдаа Мессиа таслагдах тухай дараагийн эшлэлийг анхаараагүй. Тэд Мессиаг төрсөн цагаасаа эхлэн хаанчилна гэж хүсэн хүлээж байсан учир тэдний эш үзүүллэгийн талаар Христийн үгсийг ойлгоход саад учирч байв. {АМ 345.2} 
    

    
      
    

    
      Тэд Иудей үндэстэнд Бурханы өршөөлийг танилцуулж дуусаад Есүсийг Давидын сэнтийд заларна гэж хүлээж байтал Түүнийг гэмт хэрэгтэн адил баривчлагдаж, ташуурдуулж, доромжлуулан, Калварын загалмай дээр цовдлогдохыг харлаа. Эзэнийг булшинд нойрссон едрүүдзд тэдний зүрх сэтгэл ямар их цөхрөл, уй гашуугаар дүүрснийг төсөөлөхийн аргагүй.{АМ 345.3} 
    

    
      
    

    
      Христ эш үзүүллэгт зөгнөсөн цагт, зөгнөсөн дүр төрхөөр ирсэн юм. Бичээс, Түүний үйлчлэлээр үг үсэггүй биелсэн билээ. Тэрээр авралын мэдээг тунхагласан бөгөөд «Түүний үг эрх мэдэлтэй байлаа.” Үгийг нь сонссон хүмүүсийн зүрх сэтгэл Есүсийг Тэнгэрээс ирсэн болохыг ухаарч байлаа. Бурханы Үг болон Сүнс Хүүгийн амьдрал тэнгэрийн төлөвлөгөөгөөр биелэгдсэнийг баталгаажуулдаг юм.{АМ 346.1} 
    

    
      
    

    
      Дагалдагчид хайрт Багшаа мөхөшгүй хайраар хайрлаж байлаа. Гэвч оюун ухаан нь тодорхой бус байдал болон эргэлзээнээсээ болж будилжээ. Дагалдагчид зовж шаналж байсан учраас Христ үхэл зовлонгоо зөгнөж байсныг санаагүй. Назарын Есүс үнэхээр Мессиа байсан бол тэд уй гашууд автан, цөхрөх байсан гэж үү? Ийм бодол Аврагчийг булшинд нойрсож, үхэл болон дахин амилалтыг заагласан Амралтын өдөр, итгэл найдвараа алдсан цаг мөчүүдэд зүрх сэтгэлээрээ тарчилж байв.(АМ 34б.2) 
    

    
      
    

    
      Есүсийн дагалдагчид хэдийгээр гашуудаж байсан ч Бурхан тэднийг хаяагүй юм. Энэ тухай эш үзүүлэгч «Хэдийгээр би харанхуйд амьдравч Эзэн миний гэрэл юм. ... Тэр намайг гэрэлд гаргана. Тэгээд би Түүний зөв шударгыг харах болно. Харанхуй үнэхээр намайг нөмрөх боловч ... Харанхуй ч Танд харанхуй биш бөгөөд шөнө ч өдөр мэт гэрэлтэй билээ. Гэрэл харанхуй хоёр хоёулаа адилхан юм» гэж айлджээ. Бурхан «Шулуун шударга хүний төлөө харанхуйд гэрэл цацардаг. Би сохруудыг тэдний мэдэхгүй замаар дагуулан, тэднийг мэдэхгүй харгуйгаар удирдана. Би тэдний өмнө харанхуйг гэрэл болгон, барзгар газрыг тэгш тал болгоно. Энэ бол Миний хийх юм. Би тэднийг хийлгүй орхихгүй» хэмээсэн байна. Мика 7:8,9; Дуулал 139:12,112:4; Исаиа 42:16. {AM 346.3} 
    

    
      
    

    
      Дагалдагчдын Эзэний нэр дээр тунхагласан мэдээ номлосон ёсоороо биелжээ. «Тэд тэр үе биеллээ оллоо. Бурханы хаанчлал ойрхон байна” хэмээн тунхаглаж байлаа. Даниел 9-р бүлгийн Мессиаг иртэл үргэлжлэх жаран есөн долоо хоногийн зөгнөлийн хугацаа дуусахад «Тослогдсон Нэгэн” болох Христ Иордан голд Иоханаас баптисм хүртээд Сүнсний тосолгоог хүртсэн юм. Тэдний ойрхон байна хэмээн тунхаглаж байсан «Бурханы хаанчлал» Христийн үхлээр биеллээ олох боломжтой болжээ. Есүсийн хаанчлал дагалдагчдын бодож байсан шиг дэлхийн хаанчлал байгаагүй. Есүсийн хаанчлал «Тэнгэрийн доорх хамаг хаанчлалын дээд засаг, эрх мэдэл болон агуу байдал нь Дээдийн дээд Нэгэний ариун хүмүүсийн ард түмэнд өгөгдөх” үед байгуулагдах ирээдүйн мөнхийн хаанчлал болон бүх хаанчлал «Бүх эрх мэдлүүд Түүнд үйлчилж захирагдах мөнхийн хаанчлал байлаа. Даниел 7:27. Библид «Бурханы хаанчлал» гэсэн үг Бурханы нигүүлслийн хаанчлал Түүнийг алдаршуулсан хаанчлалыг төлөөлж байв. Паул нигүүлслийн хаанчлалын тухай Еврейчүүдэд хандсан захидалдаа дурдсан байдаг. Элч, Христийг «Бидний мөхөс байдлыг хуваалцагч» нинжин сэтгэлт зууч хэмээн тунхаглаад үргэлжлүүлэн «Тиймд бид хэрэгцээтэй цагт туслах нигүүлслийг олж, өршөөлийг хүлээн авахын тулд нигүүлслийн хаан ширээнд итгэлтэйгээр ойртон очицгооё» гэж өгүүлсэн байна. Еврей 4:15,16. Нигүүлслийн хаан ширээ гэдэг нь уучлал нигүүлслийн хаанчлалыг төлөөлдөг бөгөөд нигүүлслийн оршин байгаа нь хаанчлал оршиж байгааг илэрхийлнэ. Есүс олон сургаалт үлгэрүүддээ «Тэнгэрийн хаанчлал» гэсэн хэллэг ашиглахдаа хүмүүсийн сэтгэлд орших тэнгэрлэг нигүүлслийн үйлчлэлийг тодорхойлж байв.{АМ 346.4} 
    

    
      
    

    
      Алдрын хаан алдрын хаанчлалыг төлөөлдөг бөгөөд энэ хаанчлалын талаар Аврагч «Хүний хүү алдраа дуурсган, бүх тэнгэр элч нарынхаа хамт ирж Өөрийн сүр жавхлант сэнтийдээ залрах болно. Тэр бүх үндэстнийг өмнөө цуглуулна” гэж айлджээ. Матай 25:31,32 Энэ хаанчлал хараахан ирээгүй байна. Энэ хаанчлал Христийн дахин ирэх хүртэл байгуулагдахгүй.{AM 347.1} 
    

    
      
    

    
      Уучлал нигүүлслийн хаанчлал хүнийг гэм нүгэлд унасны дараа хүн төрөлхтний авралын төлөвлөгөөг танилцуулах үед бий болжээ. Нигүүлслийн хаанчлал Бурханы зорилгоор амлалтын дагуу оршиж байсан бөгөөд хүмүүс итгэлээрээ энэ хаанчлалыг өвлөн авах боломжтой болсон юм. Энэ хаанчлал Христийн үхэл хүртэл зохион байгуулагдаагүй билээ. Есүс Дэлхий дээрх авралын ажил үйлсээ эхлүүлэн, хүмүүсийн хатуу зүрх, үнэнийг мэдэхгүй чанараас болж, Калварт золиос болохоос татгалзаж болох байв. Гетсеманид Түүний зовлонгийн аяга дүүрсэн байлаа. Ийм үед Есүс цус дусалсан хөлсөө арчаад, нүгэлт хүн төрөлхтнийг сүйрэг гээд орхиод явж болох байв. Хэрэв Есүс хүнийг аврахаас татгалзсан бол аврал гэж байхгүй болох байв. Харин Аврагчийг амиа золиосолж, «Гүйцэлдлээ” гэж эцсийн амьсгалаа авахад авралын төлөвлөгөө бүрэн биелсэн юм. Еден цэцэрлэгт гэм нүгэлд автсан хосод өгсөн авралын амлалт бодитоор биелжээ. Бурханы амласан нигүүлслийн хаанчлал тийнхүү байгуулагдсан юм.{AM 347.2} 
    

    
      
    

    
      Ийнхүү дагалдагчдын итгэл найдварыг нураасан Христийн үхэл аврагдах боломжийг мөнхөд баталгаажуулсан билээ. Энэ үйл явдал тэднийг сэтгэлээр унагааж, буруу зүйлд итгэл бишрэлгүйг баталгаажуулсан чухал үе байв. Гашуудал, цөхрөл мэдрүүлсэн Аврагчийн үхэл Адамын хүүхдүүдэд итгэл найдварын үүдийг нээж, бүх цаг үеийн туршид аж төрж байсан Бурханд итгэдэг хүмүүст ирээдүйн амьдрал, мөнхийн аз жаргалыг хүлээн авах боломжийг өгсөн юм.{АМ 348.1} 
    

    
      
    

    
      Хэмжээлшгүй уучлал өршөөл дагалдагчдын зүрх сэтгэлд зовлон мэдрүүлсэн ч биеллээ олсон. Тэдний зүрх сэтгэл тэнгэрлэг нигүүлсэл болон ямар ч «Хүний ярьж байгаа шиг” яриагүй Есүсийн сургаалын хүчийг мэдэрч байсан ч Есүст зориулсан шижир алт шиг хайраа дэлхийн бардамнал, хувийн ашиг сонирхолтой хольж хутгаж байжээ. Багш нь Г етсеманид зовлон шаналалдаа дарагдаж байхад Дээгүүр Өнгөрөх баярын чухал зоогийн үед тэд «Хэн хамгийн агуу нь байх талаар маргаж байлаа.” Лук 22:24. Гутамшиг, Гетсеманий шаналал, шүүх хурал, Калварын загалмайн хүлээх үйл явдал ойрхон байхад тэдний оюун ухаан хааны суудал, титэм, нэр алдрын тухай бодоод завгүй байлаа. Тэд бардамнал, алдар нэрэнд шунах сэтгэлээсээ болж тухайн цаг үеийнхээ хуурамч сургаалтай зууралдаж, Есүсийн хаанчлалын мөн чанарыг, зовлон, үхлийнхээ тухай зөгнөсөн Аврагчийн үгийг анзааралгүй өнгөрсөн юм. Тэд төөрөгдлүүдээсээ болж хатуу сорилтонд орсон ба сорилт нь тэднийг засрахад зайлшгүй шаардлагатай байв. Дагалдагчид бусдад тунхагласан мэдээгээ буруу ойлгож, чухам юунд итгэж найдаж буйгаа ухаараагүй ч Бурханы анхааруулгыг бусдад тунхагласан учир Эзэн тэдний итгэл, дуулгавартай байдлыг нь шагнана. Тэд дахин амилсан Эзэний сайн мэдээг бүх үндэстнүүдэд тунхаглах ариун үүргийг хүлээн авчээ. Бурхан тэднийг энэ үүрэгт бэлтгэхийн тулд хүнд бэрх, зовлон үүрэхийг зөвшөөрсөн билээ. {АМ 348.2} 
    

    
      
    

    
      Есүс үхлээс амилсныхаа дараа дагалдагчдадаа Еммау орох замд үзэгдэж, «Мосегээс эхлэн бүх эш үзүүлэгчид, бүх Судар Өөрийнх нь тухай юу хэлснийг тэдэнд тайлбарлав.” Лук 24:27. Энэ үед дагалдагчдын зүрх сэтгэл ихэд хөдөлсөн юм. Тэдний итгэл бадран асчээ. Есүс дагалдагчдадаа Өөрийгөө мэдүүлэхээс өмнө тэд «Амьд найдвар уруу ... дахин төрсөн.” Тэрээр тэдний оюун санааг гэрэлтүүлж, итгэлийг нь «Эш үзүүллэгийн баттай үгэн» дээр суурилуулахыг зорьж байв. Есүс дагалдагчдын бодолд үнэнийг бат суурилуулахыг хүсэж байлаа. Дагалдагчид Түүнийг хэлсэн учраас итгэх бус харин Хуучин Гэрээний эш үзүүллэгийн бэлгэдэл, дүрслэлээр баталгаажсан гэдэгт итгүүлэхийг хүсчээ. Христийн дагалдагчид зөвхөн өөрсдийн төлөө бус харин дэлхийд Христийн мэдлэгийг тунхаглахын тулд зөв үндэслэл дээр тулгуурласан итгэл бишрэлтэй байх шаардлагатай байв. Есүс дагалдагчдаа «Мосегээс эхлэн бүх эш үзүүлэгчид» уруу хандуулав. Амилсан Аврагч Хуучин Гэрээний Бичээсийн үнэ цэнэ ямар чухал болох талаар гэрчлэн харуулсан юм.{АМ 349.1} 
    

    
      
    

    
      Дагалдагчид багшийнхаа хайрын харцыг дахин хараад зүрх сэтгэл нь ямар их өөрчлөгдсөн гэж бодно. Лук 24:32. Тэд урьд урьдынхаас илүү «Мосегийн хуульдаа бичсэн болон эш үзүүлэгчдийн бичсэн» Есүсийг таньж мэдэж авлаа. Тэдний эргэлзээ, зовлон гуниг, сэтгэлийн дарамт нь төгс итгэл найдвар, баттай баримтаар солигдов. Түүнийг тэнгэр өөд өргөгдсөний дараа дагалдагчид «Бурханыг магтан, сүмд байнга байх болсон» нь юутай гайхалтай вэ! Аврагчийн үхлийн талаар сонссон хүмүүс тэдний царайнаас гашуудал, эргэлзээ болон цөхрөлийг харна гэж бодсон ч тэд баяр хөөр, урам зоригтой байхыг харжээ. Дагалдагчид ирээдүйн агуу үйлсэд ямар гайхамшигтай бэлтгэгдсэн гэж бодно! Тэд байж болох хүнд сорилтыг давж, хүний нүдэнд сүйрсэн мэт байсан ч Бурханы үг гайхамшигтайгаар биелдгийг харлаа. Ийм үйл явдлаас хойш тэдний итгэлийг мохоож, хайрын гал дөлийг унтрааж чадах зүйл байна гэж үү? Тэд эмгэнэлтэй байдлаас «Хүчтэй урам», «Сэтгэлийн зангуу мэт байдаг, найдвартай ба хөдөлгөөнгүй» итгэл найдварыг олжээ. Еврей 6:18,19. Тэд Бурханы мэргэн ухаан, хүч чадлын гэрч болж, «Үхэл ч, амь ч, тэнгэр элч нар ч, эрх баригчид ч, өнөөгийн юмс ч, ирэх юмс ч, хүч ч, өндөр ч, гүн ч, өөр ямар ч бүтээл» тэднийг «Эзэн Христ Есүсийн доторх Бурханы хайраас ... салгаж чадахгүй гэдэгт ... бат итгэлтэй байв.” Тэд «Харин бид энэ бүхний дотор биднийг хайрладаг Түүгээр дамжуулан давуулан дийлдэг.» Ром 8:38,39,37. «Эзэний үг мөнхөд оршино.” 1 Петр 1:25. Мөн «Ялладаг нь хэн юм бэ? Христ Есүс нь үхээд, бүр амилуулагдсан. Бурханы барууи талд байдаг, бидний төлөө зуучлан гуйдаг Нэгэн” хэмээжээ. Ром g;34 {АМ 349.2} 
    

    
      
    

    
      Эзэн: «Миний ард түмэн хэзээ ч ичгүүрт унахгүй.» Иоел 2:27. «Шөнөжин уйлаан байж болно, харин өглөөд баярын хашхираан ирдэг” хэмээв. Дуулал 30:5. Есүсийг амилсан өдөр дагалдагчид Аврагчтай уулзаад, Түүний үгсийг сонсож зүрх нь хөдөлсөн ба тэд өөрсдийнх нь төлөө шархадсан тэргүүн, гар, хөлийг нь харж, дээш өргөгдөхөөсөө өмнө Есүс тэднийг Бетан руу дагуулан явж, гараа өргөн, «Бүх дэлхийгээр явж, сайн мэдээг... тунхаглагтун» хэмээн ерөөгөөд, «Би та нартай үргэлж хамт байх болно” гэж хэлэх үед (Марк 16:15; Матай 28:20), Пентекостын Өдөр амласан Туслагч ирэх үед, дээрээс хүч ирж, итгэгчид дээш өргөгдсөн Эзэнийхээ оршихуйг мэдэрсэн юм. Тэд Аврагчийн адил золиослол, үхлийн замыг туулах байсан ч Түүний нигүүлслийн сайн мэдээний үйлчлэл, Түүнийг дахин ирэхэд хүлээн авах «Зөвт байдлын титмээ» урьдын хүсэл мөрөөдөл нь байсан дэлхийн хаанчлалын алдар нэр хүндээр солих байсан болов уу? «Бодох бүхнээс минь илүү хэмжээлшгүй бялхлаар үйлдэх чадвартай” Эзэн тэдэнд зовлон зүдгүүрээр дамжуулан нөхөрлөх, баяр хөөрөөр бялхах боломжийг соёрхжээ. Тэр нь «Олон хөвгүүдийг алдар уруу авчрах» баяр хөөр, «Мөнх алдрын үлэмж арвин” үгээр хэлшгүй баяр баясал билээ. Энэ баяр хөөрийг Паул «Бидний цаг зуурын ялихгүй зовлонтой” «Зүйрлүүлшгүй» гэж хэлсэн байна. {AM 350.1} 
    

    
      
    

    
      Христийг анх дэлхийд ирэхэд «Хаанчлалын сайн мэдээг» тунхагласан дагалдагчдад тохиолдсон зүйл Түүний дахин ирэлтийн мэдээг тунхаглах хүмүүсийнхтэй адилхан байх болой. Дагалдагчид зөгнөсөн цаг боллоо. Бурханы хаанчлал ойрхон байна” хэмээн тунхагласны адил Миллер болон түүний нөхөд Библид бичигдсэн хамгийн урт, эцсийн эш үзүүллэгийн цаг төгсөх гэж байгааг, шүүлт ойрхон байгаа болон мөнхийн хаанчлалыг угтан авах хэрэгтэйг зарлан тунхагласан юм. Шавь нарын тунхаглал цаг хугацааны хувьд Даниел 9 бүлэгт дээрх далан долоон хоногт үндэслэж байв. Миллер болон түүний нөхдийн тунхагласан мэдээ далан долоон хоногийг багтаах Даниел 8:14 дээрх хоёр мянга гурван зуун өдрийн тухай зөгнөлийн цаг хугацаа төгсөж байгааг зарлаж байв. Энэ хоёр тунхаглалын аль аль нь нэг агуу эш үзүүллэгийн цаг хугацааны өөр өөр хэсгийг бэлгэдэж байлаа.{АМ 351.1} 
    

    
      
    

    
      Уиллиам Миллер болон түүний нөхөд анхны дагалдагчдын адил тунхаглаж байсан мэдээгээ ямар чухал болохыг бүрэн ойлгоогүй. Сүмийг удаан хугацаанд ноёлсон алдаа дутагдал нь эш үзүүллэгийн чухал хэсгийг зөв тайлбарлахад саад болсон юм. Дагалдагчид дэлхийд тунхаглуулахаар Бурханы өгсөн мэдээг тунхагласан боловч утга санааг нь буруу ойлгосноос болж сэтгэлээр унав. {АМ 351.2} 
    

    
      
    

    
      Даниел 8:14 дээрх «Хоёр мянга гурван зуун өглөө ба үдшийн туршид. Тэгсний дараа ариун газар зохистойгоор дахин сэргээгдэнэ” гэсэн зөгнөлийг Миллер дэлхийг ариун газар хэмээн тооцох олон нийтийн үзэл дээр тулгуурлан ариун газар сэргэнэ гэдэг Эзэн дэлхийд дахин ирж, дэлхийг галаар цэвэршүүлнэ гэж айлджээ. Тиймээс Миллер хоёр мянга гурван зуун өдрийн төгсгөлийг тооцоолохдоо Есүсийн дахин ирэлт болно гэж тогтоожээ. Тэрээр ариун газар гэж юу болохыг олон нийтийн үзэл бодол дээр үндэслэсэн учраас алдаа гаргасан юм.{АМ 352.1} 
    

    
      
    

    
      Христийн үхэл болон тахилчийн үйлчлэлийг бэлгэдсэн дэлхий дээрх ариун ордны ариунаас ариун газрын сэргээх ёслол бол тэргүүн тахилчийн бүтэн жилийн үйлчлэлийн сүүлчийн ёслол байв. Энэ ёслол эвлэрүүллийн ажлыг төгсгөж, Израилийн гэм нүглийг зайлуулах зорилготой. Эвлэрүүлийн ёслол тэнгэр дэх Тэргүүн Тахилчийн тэнгэрийн номонд бүртгэгдсэн хүмүүсийн гэм нүглийг бүрэн устгасныг бэлгэдэж байв. Уг үйлчлэлд хянан шалгах, шүүн тунгаах үйл ажиллагаа багтана. Энэ үйл явдал Христийн тэнгэрийн үүлэн дээр агуу сүр хүч, цог жавхлантай залран ирэхийн өмнө болох ёстой. Есүс дэлхий дахинд ирэхэд бүх асуудал шийдвэрлэгдсэн байх болно. Есүс «Хүн бүрд үйлдсэнийх нь дагуу буцаан төлөхийн тулд Миний шагнал Надтай хамт байгаа» (Илчлэлт 22:12) хэмээн хэлсэн юм. Илчлэлт 14:7 дээр эхний тэнгэр элчийн «Бурханаас эмээгтүн. Түүнд алдрыг өргө. Яагаад гэвэл Түүний шүүх цаг ирчхээд байна” хэмээн тунхагласан шүүлт бол дахин ирэлтийн өмнө болох шүүлт юм. (АМ 352.2} 
    

    
      
    

    
      Энэ мэдээг тунхагласан хүмүүс зөв цагтаа зөв мэдээг тунхаглажээ. Харин Даниел 9 бүлэгт «Тэр үе биеллээ оллоо. Бурханы хаанчлал ойрхон байна” гэсэн тунхаглал нь Мессиагийн үхлийг зөгнөсөн байсныг анзаараагүй анхны дагалдагчид шиг Миллер болон түүний найзууд Даниел 8:14 болон Илчлэлт 14:7 дээр үндэслэсэн мэдээг тунхагласан боловч Илчлэлт 14-р бүлэг дээр Эзэний дахин ирэлтээс өмнө тунхаглагдах өөр мэдээ байсныг анзаараагүй өнгөрчээ. Дагалдагчид далан долоон хоногийн төгсгөлд байгуулагдах ёстой хаанчлалын тухай буруу ойлгосны адил Адвентистууд (Дахин Ирэлтэд Итгэгчид) хоёр мянга гурван зуун хоногийн төгсгөлд ямар үйл явдал болох ёстойг буруу ойлгосон байлаа. Дээрх хоёр тохиолдолд олон нийтийн буруу үзлийг даган дуурайсан гэхээс илүү хүлээн зөвшөөрсөн учраас үнэнийг бүрэн ойлгож чадаагүй ажээ. Тэд бүгд Бурханы тунхаглахыг хүсэж байсан мэдээг түгээж, Түүний хүслийг биелүүлсэн боловч Бурханы мэдээг буруу ойлгосноос болж сэтгэлээр унасан юм. {АМ 352.3} 
    

    
      
    

    
      Гэвч Бурхан шүүлтийн тухай анхааруулгыг байгаа байдлаар нь тунхаглах өгөөмөр зорилгоо биелүүлжээ. Бурхан хүмүүст зүрх сэтгэлд нь юу байгааг мэдүүлэхийн тулд хүслийнхээ дагуу тодорхой цаг хугацаанд сорилтонд орохыг зөвшөөрдөг нь Бурханы мэдээ сүмийг сорьж, ариусгах зорилготой байв. Хүмүүст зүрх сэтгэл нь энэ дэлхий эсвэл Христийн алин дээр үндэслэсэн болохыг харуулж өгсөн юм. Тэд Аврагчид хайртай гэж ярьж байсан бол одоо хайраа батлан харуулах шаардлага гарав. Тэд дэлхийн хүсэл мөрөөдөл, хүсэл сонирхлоо орхиж, Эзэнийхээ дахин ирэлтийг баяртайгаар угтахад бэлэн байсан уу? Бурханы мэдээ сүмд сүнслэг байдлаа ойлгоход туслах зорилготой байлаа. Эзэнийг гэмшил болон даруу зангаар эрж хайхад туслахын тулд энэ мэдээ тунхаглагдсан ЮМ. (AM 353 1) 
    

    
      
    

    
      Тэд тунхаглаж байсан мэдээгээ өөрсдөө буруу ойлгосон учраас сэтгэлээр унасан ч сайн үр дүн гарсан юм. Гутамшигт үйл явдал анхааруулгыг хүлээж авсан хүмүүсийн зүрх сэтгэлийг шалгаж байв. Хүмүүс цөхөрч туйлдсан учир бүхнийг үгүйсгэж, Бурханы үгэнд итгэх итгэл найдвараа орхисон болов уу? Тэд залбирч, даруу зангаар эш үзүүллэгийг хэрхэн буруу ойлгосноо мэдэхийн тулд илүү хичээх болов уу? Тэдний хэд нь айдас, сэтгэл хөдлөл, хөөрлөөр асуудалд хандаж байсан бол? Олон хүн Эзэний ирэлтийг хүсэн хүлээж байв. Дэлхийн хүмүүсийн доог тохуу, буруутгалд өртөж, сэтгэлээр унаж, яахаа мэдэхгүй болох цагт тэд итгэлээсээ татгалзах болов уу? Тэд Бурханы хэрхэн харьцаж байгааг ойлгоогүйгээс болж Түүний үгэн дэх тодорхой гэрчлэлүүдийг үл тоомсорлож чадах байсан болов уу? {АМ 353.2} 
    

    
      
    

    
      Энэ шалгуур Бурханы үг, Түүний Сүнсний сургаалд итгэж байгаа, чин үнэнээр дагаж байгаа эсэхээ шалган таних зорилготой байв. Тэд зөвхөн ийм байдлаар Библи өөрийгөө тайлбарладаг болохыг ойлгож, хүмүүсийн онол, тайлбаруудыг хүлээн зөвшөөрөх аюулыг бүрэн ухааруулах ёстой байв. Алдаа дутагдлаасаа болж амссан зовлон, уй гашуу нь итгэлтэй хүмүүст сургамж болдог юм. Тэд эш үзүүллэгийн үгсийг илүү судлах болно. Тэд итгэлийн үндсэн үзлүүдээ илүү анхааралтай нягталж, Христэд итгэгчдийг хүлээн зөвшөөрсөн боловч Бичээсүүдэд үндэслээгүй бүхнээс татгалзахад тус болох болно.{АМ 354.1} 
    

    
      
    

    
      Итгэгчдийн зовлон бэрхшээлийн цагт ойлгож чадахгүй байсан зүйлс нь анхны дагалдагчдад тохиолдсон шиг хожим тодорхой ойлгогдох болно. Тэд хэдий алдаа дутагдлаасаа болж зовлон шаналалд автсан ч Эзэний зорилгууд биелснийг ойлгох ёстой байв. Тэд энэ чухал үйл явдлын төгсгөлд Бурхан «Энэрлээр дүүрэн агаад өршөөнгүй” бөгөөд Түүний замууд нь «Түүний гэрээ хийгээд Түүний гэрчлэлийг сахигчдад ... хайр энэрэл ба үнэн юм» гэдгийг ойлгох болно.{АМ 354.2}
      

    

    
      20—Шашны Агуу Сэргэлт
    

    
      
    

    
      Христийн удахгүй ирэх мэдээ тунхаглах шашны агуу сэргэлтийн үүсэн бий болох тухай Илчлэлт 14 бүлгийн анхны тэнгэр элчийн мэдээнд зөгнөсөн байдаг. «Тэнгэрийн дундуур ... нэгэн тэнгэр элч нисэж” «Газар дээр суугчид ба аливаа үндэстэн, овог, хэлтэн, ард түмэнд тунхаглах мөнхийн сайн мэдээ түүнд байна. Тэр чанга дуугаар” энэхүү мэдээг тунхаглана. Тэрээр «Бурханаас эмээгтүн. Түүнд алдрыг өргө. Яагаад гэвэл Түүний шүүх цаг ирчхээд байна. Тэнгэр ба газрыг, тэнгис ба усны ундаргуудыг бүтээсэн Түүнд мөргөцгөө” гэж хэлнэ. 6,7 -р эшлэл. {АМ 355.1} 
    

    
      
    

    
      Энэхүү мэдээг тунхаглахаар тэнгэр элч томилогдсон нь онцгой ач холбогдолтой. Тэнгэр элчийн цэвэр ариун зан байдал, хүч нөлөө, нэр алдар дэлхийн төгсгөлд тунхаглагдах ямар дүн, нөлөөг, алдар нэр хүндтэй байхыг бэлгэдсэн тэнгэрлэг мэргэн ухаантай холбоотой юм. «Тэнгэрийн дундуур” нисэх тэнгэр элч, түүний анхааруулгыг тунхаглах «Чанга дуу”, «Газар дээр суугчид”, буюу «Аливаа үндэстэн, овог, хэлтэн, ард түмэнд» мэдээ түгээж байгаа нь гурван тэнгэр элчийн мэдээ түгээх хөдөлгөөний ямар хурдаар тархах болон дэлхий дахиныг хамрахыг гэрчлэн харуулж байна. {АМ 355.2} 
    

    
      
    

    
      Мэдээ хэзээ энэхүү хөдөлгөөн болох цаг хугацааг зааж өгдөг. Энэ мэдээ «Мөнхийн сайн мэдээ”-ний нэг хэсэг бөгөөд шүүлт эхэлснийг зарлан тунхаглах болно гэж зөгнөдөг. Авралын мэдээ үеийн үед тунхаглагдаж байсан боловч сайн мэдээ болох энэ мэдээ зөвхөн эцсийн едрүүдзд тунхаглах ба төгсгөлийн цагт л шүүх цаг ирсэн тухай мэдээ тохирох болно. Эш үзүүллэгүүд шүүлт эхлэх хүртэл ямар үйл явдлууд дарааллан гарч ирэхийг зөгнөсөн байдаг. Ялангуяа Даниел номонд энэ үйл явдлуудыг дурьдсан байдаг. Гэвч эцсийн өдрүүдэд хамаатай эш үзүүллэгийг «Цаг хугацааны төгсгөл хүртэл» битүүмжилж, лацдах тушаалыг Даниелд өгсөн юм. Тиймээс шүүлттэй эш үзүүллэгүүдэд шүүлттэй бичигдсэн мэдээг цаг нь болтол тунхаглах боломжгүй байв. Гэвч дэлхийн төгсгөл болох үед «Олон хүн нааш цааш яван, мэдлэг өсөн нэмэгдэнэ” хэмээн эш үзүүлэгч зөгнөсөн байна. Даниел 12:4.{АМ 355.3} 
    

    
      
    

    
      Элч Паул Христийн дахин ирэлт өөрийн амьдарч буй цаг хугацаанд тохиолдоно гэж бодохгүй байхыг сүмд анхааруулжээ. Тэрээр «Учир нь эхлээд итгэлээс салах явдал гарч, сүйрлийн хөвгүүн болох ёс бусын хүн илчлэгдэхээс нааш тэр өдөр ирэхгүй” гэжээ. 2 Тесалоник 2:3. Хуурамч сургаал газар авч, «Ёс бусын хүний” удаан хугацааны хаанчлалыг төгсгөл болох хүртэл бид Эзэн дахин ирнэ гэж хүлээх хэрэггүй. «Хууль бус байдлын нууц”, «Сүйрлийн хөвгүүн”, «Ёс бус нэгэн” хэмээн цоллуулсан энэхүү «Ёс бусын хүн” бол папын засаглалыг бэлгэддэг юм. Энэ хүчний тухай эш үзүүллэгт, хэмжээлшгүй эрх мэдлээ мянга хоёр зуун жаран жилийн туршид хэрэгжүүлнэ гэж зөгнөсөн байна. Энэ зөгнөл биелэгдтэл Христийн дахин ирэлт болохгүй. Паулын үгс 1798 он хүртэлх Христийн бүх сүмд хамааралтай юм. Тэгэхээр энэ цаг хугацааны дараа Христийн дахин ирэлтийн тухай мэдээ тунхаглагдах ёстой.{АМ 35б.1} 
    

    
      
    

    
      Өмнө ийм мэдээ тунхаглагдаж байсангүй. Бид Паул энэ тухай номлоогүй бөгөөд тэрээр итгэлийн ахан дүүстээ Эзэний ирэх цаг алс ирээдүйд байгааг хэлж өгсөн тухай уншиж болно. Өөрчлөн Шинэчлэгчид энэ мэдээг тунхаглаагүй. Мартин Лютер Бурханы шүүлт өөрийн амьдарч байсан цаг үеэс гурван зуугаад жилийн дараа болно хэмээжээ. Гэвч 1798 оноос Даниел номын лац тайлагдаж, эш үзүүллэгийн талаарх мэдлэг нэмэгдэж, олон хүн Бурханы шүүлт ойрхон байгаа тухай зарлан тунхаглаж байв.(АМ 356.2) 
    

    
      
    

    
      Арван зургадугаар зууны агуу Өөрчлөн Шинэчлэлтийн адил Адвент хөдөлгөөн Христийн шашинт улс орнуудад нэгэн зэрэг өрнөсөн юм. Европ болон Америкийн итгэл найдвар, залбирлын баатрууд эш үзүүллэгүүдийг судалж, зөгнөлийн цаг хугацааг тооцож дэлхийн төгсгөл ойрхон болсныг мэджээ. Алслагдсан олон газар нутагт Христэд итгэгчид зөвхөн Бичээсийг судлан, Аврагчийн дахин ирэлт ойрхон байна гэсэн дүгнэлтэд хүрч байлаа.{АМ 357.1} 
    

    
      
    

    
      Миллерийг Бурханы шүүлтийн цаг хугацааны талаарх эш үзүүллэгүүдийг судалж дуусаад гурван жил болсны дараа 1821 онд «Дэлхийд сайн мэдээ тунхаглагч» Доктор Жосеф Уольф Эзэний ирэлт ойрхон байгааг зарлан тунхаглаж эхэлсэн байна. Уольф бол Германд төрсөн, Еврей эцэг эхтэй, эцэг нь Иудей багш хүн байв. Тэрээр багаасаа Христэд итгэх болсон бөгөөд оюунлаг, хурц ухаантай тэрээр эцгийнхээ гэрт болдог байсан ярилцлагуудыг шимтэн сонсдог байв. Итгэл бишрэлтэй Еврейчүүд өдөр бүр ард түмнийхээ итгэл, найдварыг дурсаж, Мессиа алдар суутай ирэх бөгөөд Израиль сэргэн мандах тухай хуучилдаг байжээ. Нэгэн өдөр тэрээр Назарын Есүсийн тухай сонсоод Түүний хэн болохыг хүмүүсээс асуужээ. Түүнд «Тэр бол агуу авьяас чадвартай Иудей хүн байсан бөгөөд Тэрээр Өөрийгөө Мессиа гэж хэлсэн тул Иудейн шүүх цаазын ял оноосон” гэсэн хариултыг өгчээ. Жаал хүү цааш нь «Тэгвэл яагаад Иерусалим сүйрч, бид цөллөгт байгаа юм бэ?” хэмээн асуухад эцэг нь «Иудейчүүд эш үзүүлэгчдийг алсан учраас ийм гамшиг тохиолдсон» гэж хариулав. Энэ яриа хүүд «Есүс эш үзүүлэгч байсан ба гэмгүй Түүнийг Иудейчүүд амийг нь хороожээ» гэж боджээ. —Travels and Adventures of the Rev. Joseph Wolff, vol. 1, p. 6. Хэдийгээр Иудейчүүд Христийн сүмд орох хориотой байсан ч тэрээр сонирхолдоо хөтлөгдөн номлолуудыг нь сонсохоор сүмийн гадуур эргэлддэг болов.{АМ 357.2} 
    

    
      
    

    
      Тэрээр долоон настайдаа өндөр настай Христэд итгэгч хөршдөө Мессиаг ирэх үед Израиль улс сэргэн мандах тухай бахдалтайгаар ярьж өгөхөд, итгэгч эелдгээр «Хүү минь би чамд жинхэнэ Мессиа гэж хэн болохыг хэлж өгье. Тэр бол Назарын Есүс мөн ... түүнийг танай өвөг дээдэс эртний эш үзүүлэгчдийг алсан шигээ цовдлон алсан юм. Гэртээ хариад Исаиа тавин гуравдугаар бүлгийг уншаарай, чи Есүс Христ бол Бурханы Хүү гэдэгт итгэх болно” гэж хэлжээ.—Ibid., vol. 1, р. 7. Уольфын итгэл дахин төрлөө. Тэр гэртээ харьж, бичээсийг уншаад, эш үзүүллэг Назарын Есүсээр ямар гайхамшигтай биелэгдсэнийг бишрэв. Христэд итгэгчийн үг үнэн байлаа. Ийнхүү тэрээр эцгээсээ уг эш үзүүллэгийг тайлбарлаж өгөхийг гуйхад, эцэг нь ихэд уурлан, дуугаа хураасан бөгөөд хүү энэ талаар түүнээс дахин асууж зүрхэлсэнгүй. Гэвч энэ нь түүний Христийн талаар олж мэдэх хүслийг улам дэвэргэжээ.{АМ 357.3} 
    

    
      
    

    
      Түүний мэдэхийг хүсэж байсан зүйлсийг Иудейн гэр бүлд нь хатуу хориглож байсан ч арван нэгэн настайдаа тэрээр эцгийнхээ гэрийг орхиж, боловсрол эзэмшин, итгэл бишрэлээ сонгож, мэргэжилтэй болохоор явжээ. Тэрээр хамаатныдаа түр зуур амьдарсан боловч удалгүй итгэл бишрэлгүй хэмээн хөөгдөж, мөнгөгүй ганцаараа болсон тэрээр үл таних хүмүүсийн дунд амиа аргалахаас өөр аргагүйд хүрчээ. Тийнхүү газар сайгүй явж, хичээнгүйлэн суралцаж, Еврей хэл зааж хоолоо олж иддэг байлаа. Ийнхүү нэгэн Католик багшийн нөлөөгөөр Ромын итгэлийг хүлээн авч, ард түмэндээ сайн мэдээг түгээх зорилго өвөрлөх болсон байна. Тэрээр хэдэн жилийн дараа Ром хотын Суртал Ухуулгын Дээд сургуулъд суралцжээ. Тэрээр чөлөөт сэтгэлгээ, үнэнийг эрэлхийлсэн үг яриагаараа тэрс үзэлтэн гэсэн нэр зүүв. Тэрээр сүмийн гажуудлуудыг ил тод шүүмжилж, шинэчлэл явуулах хэрэгтэй хэмээн шаардаж байв. Тэрээр анхандаа папын эрх мэдэлтнүүдийн анхаарлыг онцгой татаж байсан ч удалгүй Ромоос хөөгджээ. Уольф сүмийн хараа хяналтанд байсан тул нэг газраас нөгөө рүү явж, эцэст нь Ромын боолчлолд хэзээ ч бууж өгөхгүй гэдгээ тодорхой болгов. Түүнийг ийнхүү засаршгүй гэж зарлан, дуртай зүгтээ яваг хэмээн чөлөөлжээ. Тэрээр Англи улс уруу явж, Протестант итгэлтэй болж, Англи Сүмд нэгдсэн байна. Тэрээр хоёр жил суралцсаны дараа 1821 онд сайн мэдээ түгээхээр болов.{АМ 358.1} 
    

    
      
    

    
      Уольф, Христийн «Уй гашууны хүн бөгөөд өвчин зовлонг” мэдэрч, сайн мэдээний агуу үнэнийг хүлээн авч, эш үзүүллэгүүд Түүний сүр хүч болоод агуу цог жавхлантай дахин ирэлтийн талаар тодорхой сургаж байгааг анзаарчээ. Тэрээр хүмүүст Назарын Есүсийг Амлагдсан Нэгэн хэмээн танилцуулж, Тэрээр анхны ирэлтээрээ хүмүүсийн гэм нүглийн төлөөс болохоор мөхөс дорой байдалтай ирсэн ба удахгүй Түүнийг Хаан, Эрх чөлөө олгогч болон хоёр дахь удаагаа ирнэ хэмээн сургаж эхэлжээ. {AM 358.2} 
    

    
      
    

    
      Тэрээр «Назарын Есүс гар, хөлөө цоо хатгуулж, тахилын хурга мэт ирж, уй гашууг үүрэгч хүн болсон бөгөөд өвчин зовлонг мэдэрсэн, Иудагаас удирдах очирт таяг, шүүх эрх мэдлийг хүлээн аваагүй байхдаа анх удаагаа ирж, тэнгэрийн үүлэн дээр тэргүүн тэнгэр элчийн бүрээн дуунаар хоёр дахь удаагаа ирэх жинхэнэ Мессиа юм.” (Joseph Wolff, Researches and Missionary Labors, page 62). «Тэр Чидун уулан дээр зогсож, Адамд өгөгдсөн боловч, алдсан бүх бүтээлүүдийг захирах эрх мэдлийг (Эхлэл 1:26, 3:17) авах болно. Тэр дэлхийг бүхэлд нь хаанчлах болно. Бүтээлүүдийн ёолох, гашуудлын дуу зогсож, магтаал, талархлын дуу цуурайтах болно. ... Есүс Эцэгийнхээ алдар дотор ариун тэнгэр элч нартайгаа хамт ирнэ. ... Үхсэн итгэгчид эхлээд амилах болно. 1 Тесалоник 4:16; 1 Коринт 15:32. Үүнийг Христэд итгэгчид анхны амилалт гэж нэрлэдэг. Тэгээд араатан амьтад өөрчлөгдөж (Исаиа 11:6-9), Есүст захирагдах болно. Дуулал 8. Бүх ертөнц амар амгалан болно.»—Journal of the Rev. Joseph Wolff, pages 378,379. «Эзэн дэлхий ypyy хараад, ‘Харагтун, нэн сайхан байна’ гэж хэлэх болно” хэмээжээ.—Ibid., page 294. {AM 359.1} 
    

    
      
    

    
      Уольф Эзэний ирэлт ойрхон байгаад итгэж, түүний агуу сүйрлийн эш үзүүллэгийн тайлбарууд нь Миллерийн тооцооноос цөөн хэдэн жилээр зөрж байв. Бичээсүүдээс «Тэр өдөр болон цагийн тухай хэн ч мэдэхгүй» хэмээн эш татаж, дахин ирэлтийн ойрхон байгаа эсэхийг хүмүүс мэдэхгүй гэж ятгаж буй хүмүүст Уольф «Эзэн тэр өдөр, цагийг хэзээ ч мэдэж болохгүй гэж хэлсэн гэж үү? Инжрийн мод нахиалахыг хараад зун ойртож байгааг мэддэг шиг Өөрийн ойрхон байгааг мэдүүлэхээр цаг үеийн шинж тэмдгүүдийг өгөөгүй гэж үү? Матай 24:32. Тэрээр Даниелын эш үзүүллэгийг зөвхөн унших биш сайн ойлгохыг уриалсан учир бид тэр цаг хугацааг мэдэх боломжгүй гэж үү? Даниел номонд эш үзүүллэгийн үгсийг цаг хугацааны төгсгөл хүртэл битүүмжилсэн гэсэн бөгөөд ‘Олон хүн нааш цааш явж’ ‘Мэдлэг өсөн нэмэгдэх’ болно гэсэн биш үү? Даниел 12:4. Мөн Эзэн тэр цаг хугацааг ойртож байгааг мэдэх боломжгүй гэсэн бус харин ‘Тэр өдөр болон цагийн тухай хэн ч мэдэхгүй’ гэсэн байна. Ноа хөвөгч авдрыг бэлдсэн шиг цаг хугацааны шинж тэмдгээр дамжуулан Түүний дахин ирэлтэд бэлтгэх хангалттай мэдлэгийг авч болно гэж хэлсэн.»—Wolff, Researches and Missionary Labors, pages 404,405.{AM 359.2} 
    

    
      
    

    
      Бичээсүүдийг зөв эсвэл буруу тайлбарлах нийтлэг аргуудын тухай Уольф «Христийн олон сүм Бичээсийн бодитутгаасхазайж, Буддистуудын хийсвэр сэтгэлгээнд татагдан, хүн төрөлхтөн ирээдүйд аз жаргалтайгаар агаарт нисэх ба Иудейчүүд гэдэг нь харь хүмүүс, Иерусалим нь сүм гэж ойлгох болжээ. Тэд газар гэдгийг тэнгэр гэж ойлгоод, Эзэний ирэлтийг баярт мэдээ түгээгчид хаа сайгүй тархаж, Эзэний өргөө орших уул өөд явахыг Методистуудын дээд хэмжээний уулзалт гэж ойлгоод байх юм» гэсэн байна.— Journal of the Rev. Joseph Wolff, page 96.{AM 360.1} 
    

    
      
    

    
      1821 оноос 1845 оны хооронд хорин дөрвөн жилийн хугацаанд Уольф Африк тивийн Египет, Абиссиниа, Ази тивийн Палестин, Сири, Перс, Бохара болон Энэтхэг улс орнуудаар удаан аялал хийсэн аж. Тэрээр мөн Америкийн Нэгдсэн Улсад айлчилж, Гэгээн Эленагийн арал дээр сургаал номложээ. Тэрээр Нью Иорк хотод 1837 онд ирж, номлол айлдсаныхаа дараа Филадельфи болон Балтиморт номлоод дараа нь Вашингтоныг зорьсон байна. Тэрээр «Ерөнхийлөгч асан Жонн Куинси Адамс Конгрессын Танхимд лекц явуулах хүсэлт гаргахад Конгресс хүсэлтийг нь санал нэгтэй зөвшөөрчээ. Би Бямба гарагт лекц уншиж, лекцэнд Конгрессын бүх гишүүд, Виржиниа мужийн хамба, Вашингтоны санваартнууд, иргэд хүндэтгэлтэй оролцсон. Мөн Нью Жерси, Пенсильвани мужууд ч гэсэн надад хүндэтгэл үзүүлж, би Азид хийсэн судалгаануудаа танилцуулж, мөн Есүс Христийг удахгүй залран ирэх тухай ярьсан юм» хэмээсэн байна.—Ibid., pages 398, 399.{АМ Зб0.2} 
    

    
      
    

    
      Доктор Уольф хамгийн зэрлэг балмад гэгдэх улс орнуудад Европын эрх дархтнуудын хамгаалалтгүйгээр зорчиж, хүнд бэрхшээлүүдийг туулж, тоолж баршгүй аюултай нүүр тулгарч байв. Тэрээр банздуулж, өлбөрч, боол болон зарагдаж, гурван ч удаа үхлийн ял сонсож байжээ. Тэрээр дээрэмчдийн халдлагад өртөж, заримдаа бараг ангаж үхэх шахдаг байв. Нэгэн удаа байгаа бүхнээ дээрэмдүүлж, уулархаг нутагт олон зуун бээр газрыг хөл нүцгэн туулж, нүүр нүдгүй цасанд нүдүүлж хөлдүү газар дээгүүр алхаж, хөл нь мэдээгүй болж байжээ.{АМ 361.1} 
    

    
      
    

    
      Түүнд зэрлэг, харгис омгуудаар зэвсэггүй явж болохгүй гэж анхааруулсан хүмүүст өөрийгөө «Христийн төлөөх залбирал, хичээл зүтгэл, Түүний тусламжид итгэх итгэлээр зэвсэглэсэн” гэж хариулж байлаа. Тэрээр: «Миний зүрхэнд Бурханыг болон хөршүүдээ хайрлах хайр болон гарт минь Библи бий” гэж хэлжээ.—W.H.D. Adams, In Perils Oft, page 192. Тэрээр Еврей болон Англи Библиэ хаа сайгүй авч явдаг байв. Уольф аяллуудынхаа тухай хожим «Би ... гартаа Библиэ дэлгээстэй авч явдаг байлаа. Би хүч чадал маань энэ Номонд байдаг болон Түүний хүч чадал намайг тэтгэж байгааг мэдэрсэн» гэж дурссан байна.—Ibid., page 201. {AM 361.2} 
    

    
      
    

    
      Тэрээр дэлхийн ихэнх хүн суурыысан газруудад шүүлтийн мэдээг тунхаглан явжээ. Иудейчүүд, Туркууд, Парси, Хиндичүүд болон өөр олон улс үндэстнүүдийн дунд Бурханы үгийг янз бүрийн хэлээр тунхаглаж, Мессиагийн хаанчлалын тухай түгээж байв.(АМ 361.3} 
    

    
      
    

    
      Тэрээр Бохарт аялж явахдаа Эзэний удахгүй ирэх тухай сургаалыг нь алс холын, ард түмэн тунхаглаж байгааг олж мэджээ. Тэрээр Арабын Иеменчүүдэд «Сеера гэдэг нэг ном байдаг бөгөөд тэр номонд Христийн дахин ирэлт болон Түүний алдар, сүр хүчтэй хаанчлалын тухай дурдсан байдаг. Тэд 1840 онд эдгээр агуу үйл явдал биелэх болно гэж итгэдэг” хэмээн ярьж байв.—Journal of the Rev. Joseph Wolff, page 377. «Би Иеменд ... Рекабын хүүхдүүдтэй зургаан өдөр хамт байв. Би тэдний дунд Израилийн Дан овгийн хүүхдүүд байгааг олж мэдсэн. ... Тэд Рекабын хүүхдүүдтэй адил Мессиаг тэнгэрийн үүлэн дээр удахгүй ирнэ гэдэгт итгэж байсан юм.»—Ibid., page 389.{AM 361.4} 
    

    
      
    

    
      Үүнтэй адил төстэй итгэл Татарт байдгийг өөр баярт мэдээ түгээгч олж илрүүлсэн байлаа. Татар санваартан баярт мэдээ түгээгчээс Христ хоёр дахь удаагаа хэзээ ирэх тухай асуухад, сайн мэдээ түгээгч энэ талаар юу ч мэдэхгүй хэмээн хариулсан ажээ. Санваартан түүнийг Библийн багш мөртлөө ийм юм мэдэхгүй байгаад гайхаж, Христ 1844 оны үед ирэх тухай итгэлээ эш үзүүллэг дээр тулгуурлан заан өгчээ.{АМ 362.1} 
    

    
      
    

    
      1826 онд дахин ирэлтийн мэдээ Англид тунхаглагдаж эхэлсэн байлаа. Гэхдээ дахин ирэлтийн хөдөлгөөн Америкт өрнөсөн шиг Англид хүчтэй өрнөж чадаагүй. Номлогчид дахин ирэлтийн цаг хугацааг тодорхой заадаггүй байсан боловч Христийг хүч чадал болон сүр хүчтэйгээр удахгүй ирнэ гэдгийг хүчтэй тунхагладаг байлаа. Энэ мэдээ зөвхөн бусдад хүлээн зөвшөөрөгддөггүй, цөөнхийн дунд тунхаглагдаагүй. Английн зохиолч Моурант Рок, Английн Сүмийн долоон зуун пастор «Хаанчлалын сайн мэдээг» тунхагладаг байсан тухай дурдсан байна. Эзэн 1844 онд ирэх тухай мэдээ Их Британид өгөгджээ. Америкийн Нэгдсэн Улсаас авчирсан Адвент хэвлэлүүдийг хаа сайгүй түгээж байв. Ном, сэтгүүлүүдийг Англид дахин хэвлэв. 1842 онд Америкт Адвент итгэлийг олж авсан Англи гаралтай Роберт Винтер гэгч Эзэний дахин ирэлтийн мэдээг эх нутагтаа тунхаглахаар буцаж ирсэн байлаа. Олон хүн түүнтэй нэгдэж шүүлтийн тухай мэдээ Англид газар сайгүй тунхаглагдсан юм.(АМ 362.2) 
    

    
      
    

    
      Өмнөд Америкийн соёл иргэншилгүй нийгэмд, санваартнуудын бузар нөлөөн дунд Луканза хэмээх Иесүт бүлгийн гишүүн, Испани хүн Бичээсүүдийг олж уншаад, Христ удахгүй ирэх тухай үнэнийг хүлээж авчээ. Тэрээр энэ мэдээг тунхаглахыг хүсэвч Ромын хавчлагаас эмээж байсан тэрээр өөрийнхөө үзэл бодлыг «Рабби Бен-Езра» хэмээх нэр дээр хэвлүүлж, өөрийгөө итгэгч болсон Иудей хүн мэтээр таниулжээ. Лакунза арван наймдугаар зуунд амьдарч байсан ч түүний хэвлүүлсэн ном 1825 онд Лондонд, Англи хэл рүү орчуулагджээ. Энэ ном хэвлэгдснээр Есүсийн дахин ирэлтийн тухай сонсож эхэлж байсан Англичуудын сонирхол улам ихсэв.{АМ 363.1} 
    

    
      
    

    
      Энэ сургаалыг арван наймдугаар зууны үед Германд Лютеран Сүмийн пастор, алдарт Библи судлаач, шүүмжлэгч Бенгел заадаг байв. Бенгел сургуулиа төгсөөд «Шашин судлалд шамдан, хүчирхэг, сүнслэг оюун ухаан, багаас олж авсан мэдлэг боловсрол, төрөлхийн авьяас чадлаа дайчлах болсон байна. Яг л бусад оюунлаг залуу хүмүүсийн адил түүнд шашны тал дээр эргэлзээ, зөрчил ямагт тулгарч байсан бөгөөд тэрээр ‘Зүрхийг нь хатгах, залуу насанд нь ахадсан эргэлзээнүүдэд’ туйлын эмзэг ханддаг байжээ.” Тэрээр Вурттембергийн санваартнуудын зөвлөлийн гишүүн болоод, шашны эрх чөлөөний төлөө тэмцэх болжээ. Бенгел «Сүмийн эрх дарх, эрх мэдлээ хадгалахын сацуу үзэл бодол, оюун ухаанаараа боолчлогдож байгаагаа ойлгож мэдэрсэн хүмүүс сүмээсээ татгалзах эрх чөлөөтэй байхыг дэмжиж байв.»—Encyclopaedia Britannica, 9th ed., art. «Bengel.» Энэ бодлогын зөв сайн нөлөө нь түүний төрөлх мужид өнөөг хүртэл мэдрэгдсээр байгаа.{АМ 363.2} 
    

    
      
    

    
      Бенгел Илчлэлт 21-р бүлгээс дахин ирэлтийг хүлээгчдийн Ням гаргийн ёслолд зориулан сургаал бэлдэж байхдаа Христийн дахин ирэлтийн гэрэл оюун ухааныг нь гэрэлтүүлэхийг мэдэрчээ. Илчлэлт номын эш үзүүллэгүүд түүнд өмнө ойлгогдож байгаагүйгээр нээгдсэн байна. Эш үзүүлэгчийн дүрслэл туйлын чухал, зүйрлэшгүй яруу алдартай зүй лийг өгүүлж бу йг мэдэрсэн тэрээр хэсэг зуур энэ тухай бод ож татгалзах болсон байна. Индэр дээр байхад нь эш үзүүллэг тод, хүчтэй мэдрэмж төрүүлжээ. Энэ цагаас хойш тэр эш үзүүллэгүүд болон Апокалипс буюу дэлхийн төгсгөлийн тухай судлаад Христийн дахин ирэлт ойрхон байна гэж дүгнэжээ. Есүсийг дахин ирэхтэй холбоотой тогтоосон түүний цаг хугацаа хожим Миллерийн тогтоосон цаг хугацаанаас хэдхэн жилийн зөрүүтэй байв.{АМ 3б3.3} 
    

    
      
    

    
      Бенгелийн бичээсүүд Христэд итгэгч улс орнуудад дэлгэрчээ. Түүний эш үзүүллэгийн үзэл баримтлалыг төрөлх Вурттемберг мужийн бараг бүх хүн хүлээн авсан бөгөөд Германы бусад мужуудад ч тодорхой хэмжээгээр хүлээн зөвшөөрч байв. Энэ хөдөлгөөн түүнийг өөд болсноос хойш үргэлжилж, Адвент мэдээ бусад улс орнуудын анхаарлыг татаж байсны адил Германд ч гэсэн тунхаглагджээ. Энэ итгэгчдийн зарим нь Орос оронд очиж, тэндээ суурынин амьдарч, Христийн дахин ирэлт ойрхон байгаад итгэх итгэл Оросын Герман сүмүүдэд тунхаглагдсаар баЙВ. {AM 364.1} 
    

    
      
    

    
      Үнэний гэрэл Франц болон Швейцарь улсад тусчээ. Фарел, Калвин хоёрын Өөрчлөн Шинэчлэлтийн үнэнийг дэлгэрүүлж байсан Женев хотод Гауссен гэгч Адвент мэдээг тунхагласан байна. Гауссен сургуулийн оюутан байхдаа арван наймдугаар зууны сүүлч болон арван есдүгээр зууны эхээр Европт давамгайлж байсан рационализмын (учир шалтгаанд итгэх үзэл) талаар сонсож байжээ. Тэрээр үйлчлэлээ эхлүүлэхдээ үнэн итгэлийг үл тоомсорлодог төдийгүй, шүүмжлэлтэй ханддаг байлаа. Гауссен залуугаасаа эш үзүүллэгийг сонирхож байжээ. Тэрээр Роллины Эртний Түүх номыг уншаад Даниел номын хоёрдугаар бүлгийг ихэд сонирхож, түүхчийн тэмдэглэсний дагуу эш үзүүллэг гайхалтай биелэгдсэнд мэл гайхжээ. Энэ нь түүнд хожим амьдралын бэрхшээлтэй цагт тус болох Бичээсүүдийн Сүнсээр бичигдсэн гэдэгт итгэж найдах гэрчлэл болсон юм. Тэрээр рационализмын үзэл сургаалуудад сэтгэл хангалуун байхаа больж, илүү сайн гэрлийг эрэн хайхын тулд Библийг судалсаар удалгүй итгэл бишрэлдээ тун эерэг ханддаг болов.{АМ 364.2} 
    

    
      
    

    
      Гауссен эш үзүүллэгүүдийг нягталж үзээд, Эзэний дахин ирэлт ойрхон байна гэсэн дүгнэлтэд хүрэв. Энэ агуу үнэний эрхэм, чухал болохыг ухаарсан тэрээр эш үзүүллэгийг хүмүүст тунхаглахыг хүсчээ. Гэвч Даниелын эш үзүүллэгийг ойлгох боломжгүй гэсэн нийтлэг үзэл түүнд саад болж байлаа. Тэрээр эцэст нь Фарелын Женевт сайн мэдээ тунхаглахдаа хүүхдүүдэд сайн мэдээ түгээснээр эцэг эхэд нь сайн мэдээ түгээсэн аргаар ажиллах шийдвэр гаргажээ.{АМ 364.3} 
    

    
      
    

    
      «Тэрээр энэхүү зорилгынхоо тухай хожим «Миний үнэнийг хүүхдүүдэд заах болсон шалтгаан маань эш үзүүллэгийг үл тоомсор л осонд бус харин ихэд чухалчилж байгааг илэрхийлэх болно. Би хүмүүст үнэнийг сонсгохыг хүссэн юм. Хэрэв би анхнаасаа насанд хүрсэн хүмүүст хандсан бол тэд намайг сонсохгүй байх гэж эмээсэн.» «Тиймээс би балчир хүүхдүүдийг сонгож, цуглуулахаар шийдсэн. Хэрэв цуглаж буй хүмүүс өргөжих юм бол, хүүхдүүд үнэнийг сонсож, сонирхож, дуртай болоод, ойлгосон зүйлсээ бусдад тайлбарлан яривал би өөр хүмүүст буюу насанд хүрэгчдэд хандах бөгөөд тэд үнэнийг сонсоод, судлах хэрэгтэй гэдгийг олж харах болно. Хэрэв энэ арга бүтэмжтэй бол би, зорилгодоо хүрлээ гэсэн үг.»—L. Gaussen, Daniel the Prophet, vol. 2, Preface. {AM 3б5.1} 
    

    
      
    

    
      Түүний оролдлого амжилттай болсон юм. Тэрээр хүүхдүүдийг цуглуулан үнэнийг айлдахад насанд хүрэгчид бас сонсохоор иржээ. Түүний сүмийн танхимууд сонирхолдоо хөтлөгдсөн хүмүүсээр дүүрсэн байлаа. Тэдний дунд өндөр албан тушаалтай, эрдэм боловсролтой хүмүүс олон байсан бөгөөд, Женевт айлчлан ирсэн гадаад, дотоодын зочид ч бас байв. Ийнхүү Гауссены мэдээ бусад газруудад түгсэн юм.{AM Зб5.2} 
    

    
      
    

    
      Гауссен амжилтандаа урамшиж, Франц хэлээр ярьдаг сүмүүдэд эш үзүүллэгийн номыг судлахад уриалах зорилгоор хичээлүүдээ хэвлүүлсэн байна. Гауссен «Хүүхдүүдэд зааж байсан хичээлээ хэвлүүлэх болсон шалтгаан нь үнэнийг ойлгох боломжгүй гэсэн төөрөгдлөөсөө болж эш үзүүллэгийн номыг судлахаас татгалздаг насанд хүрэгчдэд нөлөөлөх зорилготой байв. «Хүүхдүүдийн ойлгож байгаа номыг та яагаад ойлгож чадахгүй гэж?» гэж ярьж байлаа. Тэрээр цааш үргэлжлүүлэн, «Би боломжтой бол сүмийнхэндээ эш үзүүллэгийн мэдлэгийг өгөхийг маш их хүсэж байлаа.” «Өнөө цаг үеийн хэрэгцээнд үүнээс илүү тохирох өөр ямар ч чухал мэдээ байхгүй гэж би боддог.” «Бид эш үзүүллэгээр дамжуулан, ойртож буй зовлон бэрхшээлд бэлтгэж, Есүс Христийг хүлээх, бэлтгэлтэй байх болно” ГЭЖ ХЭЛЖЭЭ. {AM 365.3} 
    

    
      
    

    
      Гауссен Франц хэл дээр маш амжилттай, олны хайрыг татан номлодог байсан ч хэсэг хугацааны дараа түүний үйлчлэхийг хориглосон юм. Тэрээр уламжлалт хүний оюун ухаан дээр үндэслэсэн заавар болох сүмийн номлолуудыг ашиглахын оронд итгэл найдварыг эерэгээр биш дэмжихүйцээр Библийг залуучуудад хичээл заахдаа ашигласан гэж буруутгагджээ. Тэрээр хожим нэгэн шашны сургуульд багшаар ажиллаж, Ням гарагт хүүхдүүдэд хичээлээ зааж, тэднийг Бичээсүүдэд сургаж байлаа. Түүний эш үзүүллэгийн тухай бүтээлүүд олны анхаарлыг татаж эхлэв. Тэрээр багшийн ажлын хажуугаар, номоо хэвлүүлж, хүүхдэд багшлах байдлаар олон жил үйлчилж, нийгэмд хүчтэй нөлөө үзүүлсэн байна. Тэрээр олны анхаарлыг Эзэний дахин ирэлт ойрхон байгаад хандуулж, эш үзүүллэгүүдийг судлахад чухал үүрэг гүйцэтгэсэн юм.{АМ 366.1} 
    

    
      
    

    
      Скандинавт ч гэсэн Адвент мэдээ тунхаглагдаж, олны сонирхол өдөөгджээ. Олон хүн хайхрамжгүй байдлаасаа сэрж, гэм нүглээ ухаарч, буруутай үйлдлээсээ татгалзан, Христийн нэр дээр өршөөл уучлалыг эрэх болов. Гэвч улсын харьяа сүмийн санваартнууд энэ хөдөлгөөнийг эсэргүүцэж, уг мэдээг тунхаглаж байсан зарим хүнийг хүч нөлөөгөө ашиглан шоронд хорьжээ. Эзэний дахин ирэлтийг тунхаглаж байсан номлогчдын дуу хоолойг ийнхүү олон газар тасалж байв. Гэвч Бурхан бяцхан хүүхдүүдийг ашиглан энэ мэдээг гайхамшигтайгаар дэлгэрүүлэх боломжийг өгсөн юм. Насанд хүрээгүй хүүхдүүдийг хуулийн дагуу хориглох боломжгүй байсан тул тэд ямар ч халдлагад өртөхгүйгээр үнэнийг ярьдаг байв.{АМ 366.2} 
    

    
      
    

    
      Энэ хөдөлгөөн гол төлөв доод ангийнхны дунд газар авч, хар ажилчдын эгэл оромжуудаас хүмүүс сэрэмжлүүлгийн мэдээ сонсохоор цуглардаг байв. Бяцхан номлогчид ихэвчлэн ядуу айлын хүүхдүүд байлаа. Тэдний зарим нь зургаа болон найман настай байв. Тэд хайрт Аврагчаа гэрчлэх зуураа, Бурханы ариун хуулиудыг сахихыг хичээж байлаа. Тэдэнд үеийн хүүхдүүдээсээ ялгарах гоц ухаан, чадвар байгаагүй. Харин тэд хүмүүсийн өмнө номлох үед тэд төрөлх авьяас чадварт бус илүү агуу хүчээр удирдуулж байгаа нь илт байлаа. Тэдний дууны өнгө, төрх байдал хувирч, ер бусын хүчээр Бичээсийн үгсийг ашиглан, шүүлтийн тухай анхааруулгыг тунхагладаг байв. Тэд «Бурханаас эмээгтүн. Түүнд алдрыг өргө. Яагаад гэвэл Түүний шүүх цаг ирчхээд байна” гэж номлохдоо хүмүүсийн гэм нүглүүдийг, ёс суртахуунгүй байдал, үйлдлүүдийг бурууттаад зогсохгүй, хүмүүсийн дэлхийн хүсэлд автаж, үнэнээс ухарч няцсан байдлыг зэмлэн буруутгаж, сонсогчдоо ирж буй Бурханы уур хилэнгээс зугтахыг сануулдаг байв.(АМ 366.3) 
    

    
      
    

    
      Тэдний үгийг сонссон хүмүүс дагжин чичирч байлаа. Бурханы ухааруулагч Сүнс тэдний зүрхэнд үгээ айлдаж байв. Олон хүн Бичээсүүдийг цоо шинээр сонирхон судалж эхэлсэн бөгөөд тэдний тэвчээргүй, ёс суртахуунгүй зан чанар өөрчлөгдөж, зарим нь шударга бус явдлуудаа орхиж байв. Энэхүү хөдөлгөөнийг Бурхан удирдаж байгааг улсын харьяа сүмийн пасторууд хүртэл хүлээн зөвшөөрч байлаа.{АМ 367.1} 
    

    
      
    

    
      Скандинавын орнуудад Аврагчийн дахин ирэлтийн тухай мэдээ Бурханы хүслээр түгж байлаа. Зарц нарынх нь дуу хоолойг дарах үед Бурхан үйл хэргээ гүйцээхийн тулд хүүхдүүдэд Ариун Сүнсээ өгсөн юм. Есүсийг ялалтын дуу дуулж, дал модны мөчрөөр даллаж, Давидын Хүү хэмээн тунхаглаж, баярлан хөөрсөн хүмүүстэй хамт Иерусалимд орж ирэхэд атаархалдаа автсан Фарисайчууд хүмүүсийг дуугүй болгохыг Есүсээс шаардаж байлаа. Есүс тэдэнд энэ бүхэн эш үзүүллэг биелэгдэж байгаа болохыг тайлбарлаад, хэрэв хүмүүс дуугаа хураавал чулуунууд хүртэл хашгирах болно хэмээн хариулсан билээ. Тахилчид болон удирдагчдын заналхийллээс айсан ард түмэн Иерусалимын хаалгаар орохдоо тунхаглалаа зогсоосон боловч сүмийн танхимд байсан хүүхдүүд магтаалын түрлэгийг үргэлжлүүлэн, дал модны мөчир найгуулан «Давидын Хүү, Хосанна!» (Матай 21:8-16) хэмээн хашгиралдаж байв. Фарисайчууд энэ бүхэнд ихэд дургүйцэн Түүнд «Та эдний юу хэлж буйг сонсож байна уу?” гэхэд Есүс «Тиймээ ‘Нялх, хөхүүл хүүхдүүдийн амнаас магтаалыг Та Өөрийнхөө төлөө бэлдсэн’ гэснийг та нар огт уншаагүй юм уу?” хэмээн хариулжээ. Христийг анх ирэхэд Бурхан хүүхдүүдийн амаар Түүнийг алдаршуулж байсны адил Христийн дахин ирэлтийн мэдээг ч гэсэн хүүхдүүдийн амаар тунхаглуулсан юм. Аврагчийн дахин ирэлтийн тухай мэдээ бүх ард түмэн, үндэстэн болон хэлтнүүдэд түнхаглагдах Бурханы үг биеллээ олох болно.{АМ 367.2} 
    

    
      
    

    
      Уиллиам Миллер болон түүний хамтран зүтгэгчдэд Америкт анхааруулга, сануулгын мэдээг тунхаглах үүрэг оногджээ. Америк улс агуу хөдөлгөөний төв болсон юм. Энд эхний тэнгэр элчийн мэдээ бүрэн утгаараа хэрэгжиж байлаа. Миллер болон түүний нөхдийн бичээсүүд алс холын газруудад түгж эхлэв. Баярт мэдээ түгээгчдийн хүрсэн газар бүрт Христийн дахин ирэлт удахгүй болсон тухай баярт мэдээг түгээж байлаа. «Бурханаас эмээгтүн. Түүнд алдрыг өргө. Яагаад гэвэл Түүний шүүх цаг ирчхээд байна” гэсэн мэдээ алс хол газарт, хаа сайгүй тархаж байлаа.{АМ 368.1} 
    

    
      
    

    
      1844 оны хавар Христийн дахин ирэлтийг танилцуулсан эш үзүүллэгүүд олон хүний оюун бодлыг эзэмджээ. Энэ мэдээ муж бүхнээр тархаж газар сайгүй асар их сонирхол бий болов. Эш үзүүллэгийн цаг хугацаа зөв гэдэгт олон хүн итгэж, бардам үзэл бодлоо орхиж, үнэнийг баяртайгаар хүлээн авчээ. Зарим пасторууд урсгалынхаа үзэл сургаал, чиг хандлагыг хойш тавьж, цалин хөлс, сүмүүдээ орхин Есүсийн дахин ирэлтийн мэдээг тунхаглах ажилд нэгдсэн байна. Пасторууд энэ мэдээг хүлээн авч байсан тул дийлэнх сайн мэдээ түгээх ажлыг сайн дурын идэвхтнүүд үүрч байлаа. Фермерүүд талбайгаа, механикууд түлхүүр багажаа, худалдаачид арилжаа наймаагаа, мэргэжилтнүүд албан тушаалаа орхиж байсан ч хийж гүйцэтгэх ажилтай харьцуулахад ажилчид цөөхөн байлаа. Итгэл бишрэлгүй сүм, гэм нүгэлдээ живсэн дэлхийн нөхцөл байдал шаналж байсан үнэний харуулууд хүмүүсийг авралын гэмшил руу дуудахын тулд нөр их хөдөлмөр, гачигдал, зовлонг даван туулсан юм. Сатан ажлыг нь эсэргүүцэж байсан ч тэдний ажил үйлс зогсолтгүй урагшилж, олон хүн дахин ирэлтийн үнэнийг хүлээн авч байлаа.{АМ 368.2} 
    

    
      
    

    
      Дэлхийн хүмүүс болон сүмийн гишүүдийн аль алиныг нь ирж буй Бурханы уур хилэнгээс зугтаахыг анхааруулсан сэтгэл шимшрүүлсэн гэрчлэл сонсогдож байв. Христийн замыг бэлдсэн Иохан Баптистын адил энэ номлогчид модыг үндсээр нь цавчих сүх далайсан ба гэмшилд хүргэх үр жимсийг гаргахыг шаардаж байв. Тэдний анхааруулга амар тайван, аюулгүй байдлын талаар номлож байсан алдартай номлогчдын сургаалаас эрс ялгаатай байлаа. Дахин ирэлтийн мэдээг тунхагласан газар бүрт хүмүүсийн зүрх сэтгэл хөдөлж байлаа. Ариун Сүнсний хүч чадлаар бичигдсэн Бичээсүүдийн энгийн, тодорхой гэрчлэлүүд эсэргүүцэхийн аргагүй ухаарлыг хайрлаж байв. Шашны багш нар хуурамч амар тайван байдлаасаа сэржээ. Тэд туйлбаргүй, дэлхийлэг, итгэлгүй, бардамнал болон хувиа хичээсэн байдал, зан чанараа олж харж байв. Олон хүн Эзэнийг гэмшил болон даруу зүрх сэтгэлээрээ эрэн хайж байлаа. Бурханы Сүнс, хүмүүс дээр буун ирж, зүрхээ зөөлрүүлж, номхруүлсан хүмүүс «Бурханаас эмээгтүн. Түүнд алдрыг өргө. Яагаад гэвэл Түүний шүүх цаг ирчхээд байна” гэсэн дуудлагыг дэлгэрүүлэх үйлсэд нэгдэж байлаа. (AM 369.1) 
    

    
      
    

    
      Гэм нүгэлтнүүд «Би аврагдахын тулд юу хийх ёстой вэ?” гэж асууж байв. Шударга бус явдлаар амьдрал нь дүүрсэн хүмүүс алдаагаа залруулахын тулд санаа зовнин шаналж байв. Христээс амар тайвныг олж авсан хүмүүс ивээлээ бусдад хуваалцахаар тэмүүлж байлаа. Эцэг эхчүүдийн зүрх сэтгэлийг хүүхдүүд рүү, хүүхдүүдийн зүрх сэтгэлийг эцэг эхчүүд рүү нь эргүүлж байлаа. Бардамнал, хагарлыг үүсгэгч хүчин зүйлс нуран унаж байв. Хүмүүс чин сэтгэлээсээ гэмшиж, гэр бүлийн гишүүн бүр ойр дотны ах дүү нарынхаа авралын төлөө ажиллаж байлаа. Чин сэтгэлийн зуучлан залбирах дуу хаа сайгүй сонсогдоно. Газар сайгүй зовлон шаналалд автагдсан хүмүүс Бурханд хандан гуйж байлаа. Олон хүн өөрсдийн гэм нүглийн уучлалын төлөө, айл хөршүүд болон ах дүүсийнхээ авралын төлөө шөнөжин залбиран гуйж байлаа.{АМ 369.2} 
    

    
      
    

    
      Бүх давхаргын хүмүүс Адвентист цуглаануудад очиж байв. Баян, ядуу, дээд, дорд зиндааны бүх хүн янз бүрийн шалтгааны улмаас дахин ирэлтийн сургаалыг сонсохыг туйлаас их хүсэж байлаа. Зарц нарт нь итгэл бишрэлээ бусдад тайлбарлаж байхад Эзэн эсэргүүцлийг өдөөгч сүнсийг хүмүүсийн зүрх сэтгэлд орохоос сэргийлж байв. Зарим үед Бурханы ажлыг хийж буй хүмүүс мөхөс дорой байсан ч Бурханы Сүнс үнэнийг хүчирхэгжүүлж байлаа. Тэдгээр чуулга уулзалтуудад ариун тэнгэр элч нарын оршиж байгаа нь мэдрэгдэж, итгэгчдийн тоо өдөр бүр нэмэгдэж байлаа. Христийн удахгүй ирэх шинж тэмдгүүдийг давтан танилцуулахад цугласан олон үнэний үгсийг амьсгаа даран чимээгүйхэн сонсож байв. Тэнгэр, газар ойртох шиг болов. Бурханы хүч хөгшин, залуу болон дунд насныханд мэдрэгдэж байв. Хүмүүс магтаалын дуу аялан гэртээ харихад, тэдний баярын дуу үдшийн намуунд цуурайтан байна. Дахин ирэлтийн цуглаануудад оролцсон хүн гайхамшигт дурсамжийг хэзээ ч мартаж чадахгүй байв. {AM 369.3} 
    

    
      
    

    
      Христийн дахин ирэлтийн тодорхой цаг хугацааг зарлан, тунхаглах үйл ажиллагаа пасторуудаас эхлээд, бүх анги давхаргын Бурханд тэрсэлсэн хамгийн адгийн нүгэлтнүүдийн эсэргүүцлийг өдөөв. Ийнхүү дараах эш үзүүллэгийн үгс биеллээ олсон юм. «Юу гэвээс тэрхүү эцсийн өдрүүдэд элэглэн дооглогчид өөрсдийн хүсэл тачаалаа даган элэглэн дооглосоор ирэх болно. Мөн тэд ‘Түүний ирэх амлалт нь хаана байна вэ? Эцэг өвгөдийг унтсан цагаас хойш бүх юм бүтээлийн эхнээс байсан шигээ хэвээрээ байна шүү дээ’ хэмээнэ.» 2 Петр 3:3,4. Аврагчийг хайрладаг гэсэн олон хүн дахин ирэлтийн номлолыг эсэргүүцээгүй, зөвхөн тодорхой цаг хугацаа товлосныг эсэргүүцэж байна гэж байлаа. Гэвч бүхнийг хардаг Бурханы мэлмий тэдний зүрх сэтгэлийг харж байлаа. Тэд Христ дэлхийг зөвт байдал дотор шүүхээр дахин ирнэ гэдгийг сонсохыг хүсээгүй. Тэд итгэмжгүй зарц нар байсан бөгөөд тэдний үйлс зүрхийг нягтлагч Бурханы шаардлагыг биелүүлж чадахааргүй байсан тул, тэд Эзэнтэйгээ уулзахыг хүсжээ. Тэд Христийн анхны ирэлтийн үед байсан Иудейчүүд шиг Есүсийг хүлээн авахад бэлэн биш байв. Тэд Библийн ойлгомжтой сургаалыг сонсохоос татгалзаад зогсохгүй Эзэнийг хүлээж байсан хүмүүсийг доромжилж байлаа. Христийг хайрлах хайр Түүнд итгэгч гэсэн нэр зүүгчдэд тун бага итгэл байсан тул тэд Есүсийг нрүүлзхнйг хүсээгүй. Ингэснээр тэд Сатан болон түүний элч нарыг алдаршуулж, Христ болон ариун тэнгэр элч нарыг доромжлон, гутааж байв. (AM 370.1) 
    

    
      
    

    
      Адвент итгэлээс татгалзагчид ихэвчлэн «Тэр өдөр, цагийн тухай хэн ч мэдэхгүй» гэсэн эшлэлийг шалтаг болгон ашиглаж байв. Бичээст энэ талаар, «Харин тэр өдөр, цагийн тухайд хэн ч мэдэхгүй. Тэнгэрийн элч ч, Хүү ч мэдэхгүй. Зөвхөн Эцэг л мэднэ” гэсэн байдаг. Матай 24:36. Эзэнийг хүсэн хүлээж байсан хүмүүс энэ эшлэлийн зөв, тодорхой, тайлбарыг өгч, эсэргүүцэгчид эшлэлийг буруугаар ашиглаж байгааг нь илчилсэн юм. Есүс сүмээс эцсийн удаа Чидун ууланд дагалдагчидтайгаа ярилцах зуур дагалдагчид, «Таныг залран ирэхэд болон үеийн төгсгөлд ямар шинж тэмдэг байх вэ?” гэж асуухад Есүс тэдэнд шинж тэмдгүүдийг хэлж өгөөд «Түүнчлэн та нар энэ бүхнийг хараад, Түүнийг ойрхон байгааг, үүдэн дээр чинь байгааг мэдэгтүн» хэмээсэн юм. 3, 33-р эшлэл. Эзэний үгээр, Өөрийнх нь үгийг хэзээ ч үгүйсгэж болохгүй. Хүн хэдийгээр Есүсийн дахин ирэх өдөр, цагийг мэдэхгүй боловч, Түүнийг ойрхон байгааг мэдэх шаардлагатай гэдгийг Есүс зааж сургасан билээ. Бид Түүний анхааруулгыг үл тоож, Түүний дахин ирэлт ойрхон байгааг таньж мэдэхээс татгалзах нь Ноагийн үед амьдарч байсан хүмүүс үер болох гэж байгааг мэдэхийг хүсээгүйтэй адил аюултай гэдгийг бас сургаж байв. Өмнөх бүлэгт өгүүлсэн итгэмжит болон итгэмжгүй боолын тухай сургаалт үлгэрт «Эзэн маань удаан хугацаагаар ирэхгүй” гэж бодсон боолын сүйрлээр Христ Өөрийг нь дахин ирэхийг хүлээж, зааж байсан хүмүүс болон Түүнийг үгүйсгэж байсан хүмүүсийг хэрхэн шүүгдэхийг зааж сургаж байгаа юм. Тэрээр «Тиймээс ... сэргэг бай. ... Түүнийг, Эзэний үгийг биелүүлж байхад Эзэн нь ирээд харвал, тэр боол ерөөлтэй еэ!” «Хэрэв чи сэрэхгүй бол Би хулгайч мэт очно. Ямар цагт Миний чам дээр очихыг чи мэдэхгүй» хэмээсэн байна. Илчлэлт 3:3. (AM 370.2) 
    

    
      
    

    
      Паул Эзэний ирэлтэд бэлэн бус хүмүүсийн тухай: «Учир нь Эзэний өдөр нь шөнөөр ирэх хулгайч мэт ирэхийг та нар өөрсдөө маш сайн мэддэг. Хүмүүсийг ‘Амар тайван, аюулгүй байдал’ гэж ярьж байх үед ... тэдэн дээр сүйрэл гэнэт ирэхэд, тэд зугтааж огт чадахгүй» гэжээ. Харин Аврагчийн сануулгад анхаарсан хүмүүсийн тухайд «Гэвч ах дүү нар аа, та нар харанхуй дотор байдаггүй учраас тэр өдөр нь та нарыг хулгайч мэт бариад авахгүй. Учир нь та нар бүгдээрээ гэрлийн хөвгүүд бөгөөд өдрийн хөвгүүд юм. Бид шөнийнх биш, харанхуйнх ч биш” гэж нэмж хэлжээ. 1 Тесалоник 5:2-5.{AM 371.1} 
    

    
      
    

    
      Христийн дахин ирэлт ойрхон байгааг үл ойшоож буй хүмүүст Бичээс авралын ямар ч баталгаа өгдөггүй. Үнэнээс татгалзах шалтаг хайж байгаа хүмүүс ямар ч тайлбарыг сонсохгүйн тулд чихээ бөглөж «Тэр өдөр, цагийг хэн ч мэдэхгүй» гэсэн үгийг хатуу зүрхтэй, элэглэн дооглогчид төдийгүй Христийн сүмийн пасторууд хүртэл хэлсээр байх болно. Хүмүүс нойрноосоо сэрж, авралын замыг хайж эхлэхэд шашны багш нар тэднийг үнэнээс холдуулж, Бурханы үгийг буруу тайлбарлан, айдсаас нь салгахыг чармайж байлаа. Үнэний итгэлгүй харуулууд агуу мэхлэгчийн ажилд нэгдэж, Бурханыг амар тайвны тухай айлдаагүй байхад «Амар тайван, аюулгүй байдал» хэмээн хашхирах болно. Олон хүн Христийн цаг үеийн Фарисайчууд шиг тэнгэрийн хаанчлалд сайн дураараа орохоос татгалзсан болон орохыг хичээж буй хүмүүст саад болох болно. Тэд аврагдаагүй хүмүүсийн цус урссан бурууг үүрэх болно. {АМ 372.1} 
    

    
      
    

    
      Харин сүмүүдийн хамгийн даруу, итгэл бишрэлтэй хүмүүс энэ мэдээг ихэвчлэн түрүүлэн, хүлээн авч байлаа. Библиэ судалдаг хүмүүс эш үзүүллэгийн тухай нийтлэг ойлголтууд нь бичээстэй нийцэхгүй байгааг олж харж байлаа. Санваартнуудын нөлөөнд автаагүй, Бурханы үгийг судалж үзсэн хүмүүс Адвент сургаалыг Бичээсүүдтэй харьцуулж, тэнгэрийн эрх мэдлээр өгөгдсөнийг хүлээн зөвшөөрч байлаа. {AM 372.2} 
    

    
      
    

    
      Олон хүн үл итгэгч ах дүүсийнхээ хавчлагад өртөж байв. Зарим хүмүүс сүмд эзэлсэн байр сууриа хадгалж үлдэхийн тулд итгэл найдвараа бусдад ярихгүй байхаар шийдэж байхад зарим нь Бурханд үнэнч зүрх сэтгэлээр, Түүний даалгасан үнэнийг нуун дарагдуулахаас татгалзав. Цөөнгүй хүн Христийн дахин ирэлтэд итгэдэг болохоо илэрхийлснээсээ болж сүмээсээ хөөгдсөн байна. Итгэлээсээ болж сорилт туулсан хүмүүс эш үзүүлэгчийн «Миний нэрээс болж та нарыг үзэн яддаг, хавчдаг ах дүүс чинь ‘Эзэн алдарших болтугай. Бид та нарын баяр баясгаланг үзэх юмсан’ гэцгээв. Гэвч тэд ичих болно” гэсэн үгнээс урам зориг авдаг билээ. Исаиа 66:5.{AM 372.3} 
    

    
      
    

    
      Сүүлчийн үеийн анхааруулга ямар үр дүнг бий болгохыг Бурханы тэнгэр элчүүд маш ихээр сонирхон ажиглаж байлаа. Гэвч сүмүүд Есүс дахин ирэх мэдээнээс нийтээрээ татгалзахад тэнгэр элчүүд маш их гашуудаж байлаа. Гэхдээ Адвент үнэнээр соригдоогүй олон хүн байсан юм. Мөн олон хүн эр нөхөр, эхнэр, эцэг эх болон хүүхдүүдийнхээ үгэнд орж төөрөлдөн, Адвентистуудын зааж байгаа үзлийг сонсох нь хүртэл гэм нүгэл гэж тооцож байв. Тэнгэр элчүүд энэ хүмүүсийг итгэмжтэйгээр харж хандах үүрэг авсан байлаа. Учир нь Бурханы сэнтийнээс өөр гэрэл тэдэнд дээр тусах гэж байлаа.{АМ 372.4} 
    

    
      
    

    
      Есүс дахин ирэх мэдээг хүлээн авсан хүмүүс үгээр өгүүлшгүй баяр хөөртэйгөөр Аврагчийг хүлээж байлаа. Тэдний Есүстэй уулзах найдвар ойртсоор байв. Тэд Бурхантай ойр дотно харилцаж, жинхэнэ амар тайван цаашдын замыг нь гэрэлтүүлж байлаа. Ийм итгэл, найдварыг олж авсан хүмүүс Эзэнээ хүлээж буй цаг хугацааг хэзээ ч мартахгүй. Товлосон цаг болохоос хэдэн долоо хоногийн өмнөөс тэд дэлхийн ажил үйлсээ бүрэн хойш тавьсан байв. Чин үнэнч итгэгчид хэдхэн цагийн дараа нүд аних гэж байгаа, үхлээ хүлээж буй хүмүүсийн адил бодол санаа сэтгэлийн хөдлөл бүрээ хянаж байлаа. Тэд «Амьдаар тэнгэрт өргөгдөх ямар ч хувцас» бэлдээгүй боловч бүгд Аврагчтай уулзахад зүрх сэтгэлээ бэлдсэн байх ёстой гэсэн мэдрэмжтэй байв. Тэдний цагаан нөмрөг бол зүрх сэтгэлийн цэвэр ариун байдал бөгөөд Христийн цагаатгагч цусаар нүглээ угаасан зан чанар байв. Бурханд итгэдэг нэр зүүсэн хүмүүсийн дунд тэдэн шиг зүрх сэтгэлээ эрэлхийлж, чин сэтгэлээр тууштай итгэсэн хүмүүс байсан болов уу. Хэрэв тэд Эзэний өмнө даруу байж, өршөөлийн сэнтийнээс гуйлт залбирлуудаа өргөсөн бол одоо байгаагаасаа илүү баялаг туршлага хуримтлуулсан байх байв. Тун бага залбирал, тун бага нүглийн ухаарал, тун бага амьд итгэлээс болж Аврагч Эзэний харамгүй хайрласан уучлал нигүүлслээр олон хүн цангасаар байлаа.{АМ 373.1} 
    

    
      
    

    
      Бурханхүмүүсээбаталгаажуулахыгхүсэжбайв.Тэрээрэшүзүүллэгийн цаг хугацаатай холбоотой асуудлыг нууцалжээ. Адвентистууд болон боловсролтой эсэргүүцэгчид дахин ирэлтийн цаг хугацаатай холбоотой алдааг олж хараагүй юм. Дахин ирэлтийг эсэргүүцэгчид «Та нарын эш үзүүллэгийн цаг хугацааны тооцоо зөв. Ямар нэгэн агуу үйл явдал болох нь гарцаагүй, гэхдээ энэ нь Миллерын таамаглаж байгаа Христийн дахин ирэлт бус, харин дэлхий дахины өөрчлөлт байх болно” гэж хэлсэн юм. {АМ 373.2} 
    

    
      
    

    
      Хүмүүсийн хүсэн хүлээсэн цаг мөч өнгөрөхөд, Христ хүмүүсээ аврахаар ирсэнгүй. Чин үнэнч итгэл, хайраар Аврагчаа хүлээж байсан хүмүүс агуу сэтгэл гутралд автав. Гэвч Бурханы зорилгууд биелэгдсэн юм. Тэрээр Өөрийг нь хүсэн хүлээж байсан хүмүүсийн зүрх сэтгэлийг шалгаж байжээ. Тэдний дунд айдсаас өөр ямар ч эрхэм зорилгогүй олон хүн байв. Тэдний итгэл зүрх сэтгэл, амьдралд нь нөлөө үзүүлээгүй байлаа. Хүсэн хүлээсэн үйл явдал биелээгүйг ойлгосон тэд сэтгэлээр унаагүй бөгөөд, Христийг ирнэ гэж хэзээ ч итгэж байгаагүйгээ хүлээн зөвшөөрч байлаа. Тэд үнэнч итгэгчдийн уй гашууг бусдаас түрүүлж дооглон тохуурхсан юм.{АМ 374.1} 
    

    
      
    

    
      Гэвч Есүс болон бүх тэнгэрийн бүтээлүүд соригдож, сэтгэлээр унасан итгэлтэй хүмүүсийг хайр энэрлийн нүдээр харж байлаа. Үзэгдэх болон үл үзэгдэх ертөнцийг тусгаарлаж буй хөшгийг нээж болдогсон бол итгэлдээ тууштай байсан хүмүүс рүү тэнгэр элчүүд ойртон ирж, тэднийг Сатаны дайралтуудаас хамгаалж буйг харах байв.{АМ 374.2} 
    

    
      
    

    

    
      
    

    
      21—Анхааруулгыг Эсэргүүцсэн нь
    

    
      
    

    
      Yиллиам Миллер болон түүний нөхөд дахин ирэлтийн талаар номлохдоо хүмүүсийг шүүлтэнд бэлтгэх цорын ганц зорилготой байв. Тэд шашны багш нарыг сүмд өгсөн жинхэнэ итгэл найдвараар сэргээж, итгэлийн амьдралыг илүү гүнзгий мэдрүүлэхийг хичээж байв. Тэд мөн үл итгэгчдэд цаг алдалгүй гэмшиж, Бурхан руу хандах шаардлагатайг ухааруулахыг оролдож байлаа. «Тэд бүх бүлэглэл, урсгалуудын зохион байгуулалт, ёс журамд оролцохгүйгээр, хэнийг ч ямар нэгэн урсгал бүлэглэлд элсүүлэх гэж хичээлгүйгээр ажиллаж байжээ.” {АМ 375.1} 
    

    
      
    

    
      Миллер «Би үйлчлэлийнхээ туршид оршин буй сүмийн урсгалуудаас гадна өөр биеэ даасан урсгал үүсгэн байгуулах тухай, эсвэл нэгийг нь үгүйсгэж нөгөөг нь дэмжих талаар огт бодож, хүсэж байгаагүй. Би бүгдэд нь тус болохыг бодсон. Христэд итгэгчид Христийн дахин ирэлтэд бүгд баярлаж, миний харж байгааг харж чадахгүй байгаа хүмүүс сургаалыг маань хүлээн авах хүмүүсээс дутахгүй зааж буй сургаалыг таашаана гэж найдаж байв. Тиймээс би тусдаа цуглаан үүсгэх шаардлага гарна гэж огт бодож байгаагүй. Би хүмүүсийг Бурхан уруу хандуулж, дэлхий дээр буух шүүлтийн талаар анхааруулж, итгэгч ахан дүүсээ Бурхантай амар тайван уулзах зүрх сэтгэлтэй болоход туслахыг л бодож байв. Миний үйлчлэлээр Бурханд итгэсэн хүмүүс янз бүрийн сүмүүдэд элсэн орсон.» —Bliss, page 328.{АМ 375.2} 
    

    
      
    

    
      Түүний үйлс бусад сүмүүдийг босгон байгуулж байсан тул сүмүүд хэсэг хугацаанд түүнд нааштай хандаж байлаа. Гэвч пасторууд болон шашны удирдагчид Адвент сургаалыг эсэргүүцэхээр шийдэж, дахин ирэлтийн мэдээний учруулж буй бүх айдсыг арилгахын тулд гишүүдээ дахин ирэлтийн (Адвент) сургаалыг сонсох эрхийг хасаж, тэрхүү итгэл найдварын тухай сүмийн цуглаанууд дээр дурсахыг хориглосон байна. Ийнхүү итгэгчид үлэмж сорилт, саад бэрхшээлүүдтэй тулгарчээ. Тэд сүмдээ хайртай бөгөөд сүмээ орхихыг хүсэхгүй байлаа. Гэвч тэд Бурханы үгнээс цадрах гэрлийг хааж, эш үзүүллэгүүдийг судлах эрхийг нь хасахыг хараад Бурханд үнэнч байхын тулд бууж өгөхөөс татгалзсан юм. Тэд Бурханы үгэнд бичигдсэн гэрчлэлийг хааж боох гэж оролдож байсан хүмүүсийг «Үнэний багана хийгээд үндэс” болох Христийн сүмийг босгон байгуулагчид гэж тооцож чадахгүй болов. Тиймээс тэд сүмүүдээсээ холбоогоо таслах хэрэгтэй гэж үзжээ. Ийнхүү 1844 оны зун тавин мянга гаруй хүн сүмээсээ татгалзсан байна.{АМ 376.1} 
    

    
      
    

    
      Тэр үед Америкийн Нэгдсэн Улс даяар сүмүүдэд үлэмж өөрчлөлт ажиглагдаж эхлэв. Сүмүүд олон жил дэлхийн үйл явдлууд, ёс заншлуудад аажмаар автаж, сүнслэг амьдралын хувьд доройтож байв. Гэвч тэр жил улс даяар бүх сүмүүд гэнэтийн, ил тод уналтанд орж эхэлсэн байна. Олон түмэнд анзаарагдаж, сонин хэвлэлүүдээр шуугиж, индэр дээрээс ярьж байсан энэ үйл явдлын учир шалтгааныг хэн ч тайлбарлаж чадаагүй байлаа.(АМ 376.2) 
    

    
      
    

    
      Филадельфи хотын Пресбитериан цуглааны олон хүний хэрэглээ болсон Библийн тайлбар толийг зохиогч, хотын тэргүүлэгч сүмийн пастор Барнес «Сүмд үйлчилж байсан хорин жилийн хугацаанд өнгөрсөн удаагийн Эзэний Зоогийн ёслол шиг хэн ч шийдвэр гаргаагүй ёслолыг үйлдэж байгаагүй гэдгээ онцолсон билээ. Өнөөг хүртэл ямар ч сэргэлт болж, хэн ч шийдвэр гаргасангүй, профессоруудын дунд итгэл бишрэлд нь ямар ч ахиц гарсангүй, авралын тухай ярилцахаар хэн ч Библийн хичээлд ирсэнгүй. Бизнес, худалдаа сайжирч үйлдвэрийн үүд хаалга нээгдсэнээр дэлхийн үзэл санаа газар авч байлаа. Ийм үзэгдэл бусад бүх урсгалуудад ажитлатдаж байв.»— Congregational Journal, May 23, 1844.{АМ 376.3} 
    

    
      
    

    
      Тухайн жилийн хоёрдугаар сард Оберлинн Коллежийн Профессор Финни «Манай улсад байгаа Протестант сүмүүд энэ үеийн ёс суртахууны шинэчлэлтүүдэд хайхрамжгүй, дайсагнасан байдлаар хандсаар ирсэн нь баталгаатай билээ. Зарим нэг онцгой тохиолдлуудаас бусад нь олон нийтийг хамарсан хэмжээнд хүрээгүй. Мөн баталгаатай баримт бол, бараг бүх сүмүүдэд сэргэлтийн хүч нөлөө байхгүй байлаа. Сүнслэг байдалд тоомжиргүй хандах байдал бий болж, тэр нь аймшигтай гүнзгийрч байв. Үүнийг бүх шашны хэвлэлүүдэд онцолсон. ... Сүмийн гишүүд нийтээрээ хэв маяг, загвар хөөцөлдөж, бурхангүй хүмүүсийн бүжиг наадамд хамрагдаж эхэлсэн. ... Бидэнд энэ эмзэг сэдвийг нарийвчлан ярих шаардлага байхгүй. Энэ нөхцөл байдал улам ноцтой болж, бидэнд дарамт учруулах хүртэл сүмүүд эмгэнэлтэйгээр доройтож байгааг тэвчээртэй ажиглах хэрэгтэй байна. Тэд Эзэнээс хэт холдсон бөгөөд Эзэн мөн тэднээс холдсон байна.» (АМ 377.1) Шашны Телескоп сэтгүүлийн сурвалжлагч «Бид өнөөдрийнх шиг шашны доройтлыг хэзээ ч үзэж байгаагүй. Үнэхээр сүм нойрноосоо сэрж, энэ зовлонгийн учрыг эрж хайх хэрэгтэй. Сионд хайртай хүн бүхэн энэ зовлонтой танилцах ёстой. Бид шинээр итгэгчдийн тоо ‘Тун цөөн, тоолох боломжгүй’ байгааг нүгэлтнүүдийн ичгүүргүй байдал зүрх сэтгэл нь хатуурсныг хараад, өөрийн эрхгүй ‘Бурхан нигүүлслээ хайрлахаа больсон юм уу? Өршөөлийн хаалга хаагдсан юм уу?’ хэмээн дуу алдахаар болж байна.» {AM 377.2} 
    

    
      
    

    
      Сүмд ийм нөхцөл учир шалтгаангүйгээр тохиолддоггүй. Хувь хүмүүс, сүмүүд, үндэстнийг нөмөрсөн сүнслэг харанхуй байдал нь Бурхан тэнгэрлэг уучлал нигүүлслээ үзүүлэхээ больсноос болсон бус харин хүмүүс Тэнгэрийн үнэний гэрлийг үл тоож, Бурханаас хөндийрснөөс болж байгаа юм. Ийм байдал Христийн цаг үеийн Иудей ард түмний түүхээс тод харагддаг. Тэд дэлхийг шүтэж, Бурхан болон Түүний үгийг умартан, мэргэн ухаанаа доройтуулж, зүрх сэтгэлээрээ дэлхийтэй уусаж, зугаа цэнгэлийг хөөцөлдөж эхлэв. Тиймээс тэд Мессиагийн ирэх тухай мартаж, бардам зан, итгэлгүй байдлаараа Аврагчийг үл тоомсорлосон билээ. Гэвч Бурхан Иудей үндэстнээс авралын мэдлэгээ нууцалж, тэдгээрийг хүртэх боломжийг хаагаагүй. Гэвч үнэнийг үл тоомсорлосон хүмүүс Тэнгэрийн бэлгийг хүлээн авах дур сонирхлоо гээсэн юм. Тэд «Харанхуйг гэрэл, гэрлийг харанхуйгаар» сольж, гэрлээ харанхуй болгож, аймшигтай түнэр харанхуйд автагдав.(АМ 377.3) 
    

    
      
    

    
      Сатан хүнийг гаднаа шашин шүтлэгтэй боловч дотроо бурханлаг бус зүрх сэтгэлтэй байлгах зорилго агуулдаг юм. Иудейчүүд сайн мэдээнээс татгалзсаныхаа дараа эртний ёс заншлаа чандлан сахиж, үндэсний онцлогоо тууштай хамгаалж үлдсэн ч Бурханы оршихуй алга болсныг хүлээн зөвшөөрөхөөс өөр аргагүй болжээ. Даниелын эш үзүүллэг Мессиагийн ирэх цагийг алдаа мадаггүйгээр зааж, Түүний үхлийг шууд зөгнөсөн учир тэд эш үзүүллэгийг судлахыг хориглож, эцэст нь эш үзүүллэгийн цагийг тооцох гэж оролдсон хүмүүсийг хуучин багш нар хараан зүхэх болсон юм. Израилийн ард түмэн харанхуй, зөрүүд зангаасаа болж ирэх зуунуудад авралын бэлгийг авахаас татгалзаж, сайн мэдээний ивээлийг үл тоож, тэнгэрийн үнэний гэрлийг үл тоомсорлох ноцтой, аймшигтай аюулыг ухаарч чадаагүй.(АМ 378.1) 
    

    
      
    

    
      Ийм үл тоомсорлох байдал хаа байна тэнд яг адилхан үр дүн харагдах болно. Хүсэл таашаалтай нь зөрчилдсөнөөс болж ухамсраа алдсан хүн удахгүй үнэн, худлыг ялгах чадвараа алдах болно. Ийм хүний ойлголт харанхуй болж, ухамсар нь доройтож, зүрх сэтгэл нь хатуурч, Бурханаас холддог билээ. Тэнгэрийн үнэнийг жигшиж, гадуурхсан газар сүм нь харанхуйд автаж, итгэл болон хайр хөрч, хоорондоо муудаж, хагарал бий болдог юм. Сүмийн гишүүд дэлхийн хүслийг хөөцөлдөж, эрч хүчээ барж, гэм нүгэлтнүүдийн үл гэмших зүрх сэтгэл улам хатуурч байна.{АМ 378-21 Бурханы шүүх цаг ирснийг зарлан тунхаглаж, Түүнээс эмээж, Түүнд мөргөхийг уриалсан Илчлэлт 14-р бүлэг дэх эхний тэнгэр элчийн мэдээ Бурханы хүмүүсийг дэлхийн бузар нөлөөнөөс салгаж, тэдэнд дэлхийн явдалд нийцэж, үнэнээс ухарч няцаж байгааг нь ухааруулах зорилготой. Бурхан энэ мэдээгээр дамжуулан сүмд анхааруулга өгсөн бөгөөд, хэрэв анхааруулгыг хүлээн зөвшөөрвөл тэд Бурханаас холдуулж байгаа бүх бузар муугаас салах байлаа. Хэрэв тэд тэнгэрээс илгээсэн мэдээг хүлээн авч, зүрх сэтгэлээ Бурханы өмнө даруу болгож, Түүний өмнө зогсох бэлтгэлээ базаасан бол Бурханы Сүнс болон хүч чадал тэдэнд мэдрэгдэх байв. Сүм «Нэг зүрх сэтгэлтэй», «Бурханы үгийг зоригтойгоор ярьдаг”, «Эзэн тэдэн дээр аврагдагчдын тоог өдрөөс өдөрт нэмэгдүүлж» байсан элч нарын үеийнхтэй адил эв нэгдэл, итгэл найдвар, хайр ивээлээр дүүрэх байв. Үйлс 4:32,31,2:47. (АМ 379 1) 
    

    
      
    

    
      Хэрэв Бурханы хүмүүс Үгнээс нь цацарч байдаг үнэний гэрлийг хүлээн авбал тэд Христийн залбиран гуйж байсан эв нэгдэлд хүрэх байсан юм. Үүнийг элч «Амар тайвны хүлээс доторх Сүнсний нэгдэл» гэж нэрлэсэн билээ. Тэрээр энэ тухай: «Та нар өөрсдийнхөө дуудлагын нэг найдвар дотор дуудагдсаны адил нэг бие, нэг Сүнс, нэг Эзэн, нэг итгэл, нэг баптисм, нэг Бурхан байна” хэмээжээ. Ефес 4:3-5.{АМ 379.2} 
    

    
      
    

    
      Адвент мэдээг хүлээн авсан хүмүүсийн дунд ийм үр дүн харагдав. Тэд өөр өөр урсгалын сүмээс ирсэн боловч ялгаатай үзлээ хаяж, зөрчилдөж байсан итгэлийн тунхгуудаа арилгаж, дэлхий дээр мянган жил диваажинг цогцлоох Бичээс дээр үндэслээгүй үзлээ хаяж, дахин ирэлтийн тухай буруу үзэл сургаалаа засаж, бардамнал, дэлхийтэй нийцэх байдал нь арилж, буруугаа зөв болгосон юм. Тэдний зүрх сэтгэл хайр, баяр хөөр ноёлсон хамгийн сайхан нөхөрлөлөөр нэгдэв. Үнэн сургаалыг хүлээн авсан цөөн хүмүүст ийм гайхалтай нөлөө бий болсон юм бол, үнэнийг хүлээн авсан бүх хүмүүст адилхан нөлөө үзүүлэх байв.{АМ 379.3} 
    

    
      
    

    
      Гэвч ихэнх сүмүүд энэ анхааруулгыг хүлээж авсангүй. Есүсийг ирэх шинж тэмдгийг эхэлж харах ёстой байсан «Израилийн гэрийг» сахин хамгаалагчид болох пасторууд эш үзүүлэгчдийн үгс, цаг үеийн шинж тэмдгүүдээс үнэнийг суралцсангүй. Дэлхийн мөрөөдөл, хүсэл сонирхол зүрх сэтгэлийг нь дүүргэж байсан учир тэд Бурханы хайр, Түүний үгэнд итгэх итгэлээ алджээ. Адвент сургаалыг сонсоод эсэргүүцэл, эргэлзээндээ автсан байна. Дахин ирэлтийн мэдээг гол төлөв сайн дурынхан номлож байсан тул тэд энэ мэдээг үгүйсгэж эхэлсэн юм. Тэд эртний хүмүүсийн адил «Захирагчид болон Фарисайчуудаас хэн нэгэн Түүнд итгэсэн үү?” гэж асуусантай адил Бурханы тодорхой гэрчлэлийн үгэнд ханджээ. Тэд эш үзүүллэгчдийн цаг хугацааг няцааж чадахгүй болонгуутаа эш үзүүллэгийн ном битүүмжлэгдсэн бөгөөд тэдгээрийг боломжгүй гэж зааж, эш үзүүллэгийг судлахыг хориглож байв. Пастортаа итгэсэн олон хүн анхааруулгыг сонсохоос татгалзаж, үнэнийг ойлгосон хүмүүс «Синагогоос хөөгдөхөөс» эмээж, итгэлээ илчилж зүрхлээгүй юм. Бурханы Сүмийг сорьж, ариусгахаар илгээсэн мэдээ ямар олон хүний зүрх сэтгэл Христийг бус харин дэлхийг хайрлаж байгааг харуулж байв. Тэдний дэлхийтэй тогтоосон холбоо тэнгэр лүү тэмүүлэх хүсэл тэмүүллээс нь илүү хүчтэй байв. Тэд дэлхийн мэргэн ухааныг сонсож, зүрх сэтгэлийг шалгах үнэний мэдээнээс нүүрээ буруулжээ.(АМ 380.1) 
    

    
      
    

    
      Тэд эхний тэнгэр элчийн мэдээнээс татгалзсанаар өөрсдийг нь сэргээх Бурханы боломжоос татгалзсан юм. Тэд Бурханаас нь холдуулж байсан бузар мууг засах өгөөмөр элчийг ад үзэж, дэлхийтэй дотносохоор шийдэмгийгээр сонгосон юм. Эдгээр нь 1844 оны дэлхийд уусч, урваж няцсан сүмийн аймшигтай дүр зураг, сүнслэг үхлийн шалтгаан байсан ЮМ. {AM 380,2} 
    

    
      
    

    
      Илчлэлт 14-р бүлэгт эхний тэнгэр элчийн араас хоёр дахь тэнгэр элч гарч ирэн «Агуу Вавилон, өөрийнхөө садар самууны тачаалын дарснаас бүх үндэстэнд уулгасан тэр нурлаа, нурлаа» гэж тунхаглав. Илчлэлт 14:8. «Вавилон» гэсэн үг «Бабел» гэсэн язгуураас гаралтай бөгөөд самуурал гэсэн утгатай. Бичээст энэ үгээр бүх төрлийн хуурамч, буруу сургаалтай шашин шүтлэгийг бэлгэддэг юм. Илчлэлт 17-р бүлэгт Вавилоныг нэгэн эмэгтэйгээр дүрсэлсэн байна. Библид ариун сүмийг ариун журамт эмэгтэйгээр бэлгэдсэн байдаг бол садар эмээр хуурамч сургаалд автагдсан сүмийг бэлгэддэг билээ.{АМ 381.1} 
    

    
      
    

    
      Библид Христ болон Түүний сүм гэрлэж буйгаар ариун, үнэнч харилцааг нь бэлгэджээ. Эзэн ард түмнээ Өөртэйгөө ариун гэрээгээр холбож, тэдний Бурхан гэдгээ амлаж, тэд ч, зөвхөн Түүний хүмүүс болохоо тангарагласан юм. Тэрээр «Би чамтай мөнхөд сүй тавина. Тийм ээ, Би зөвт байдал, шударга ёс, хайр энэрэл, өршөөлөөр чамтай сүй тавина» гэж хэлээд, Хосеа 2:19 цааш нь «Би та нартай гэрлэсэн» (Иеремиа 3:14) хэмээн тунхаглажээ. Мөн Паул Шинэ Гэрээнд үүнтэй адил дүрслэлийг ашиглан «Учир нь би та нарыг ариун онгон охин мэт Христийн өмнө аваачхаар ганц нөхөртэй сүй тавиулсан” хэмээжээ. 2 Коринт 11:2.1{АМ 381.2} 
    

    
      
    

    
      Бурханаас итгэл, хайраа буруулж, дэлхийн эд зүйлсийг хайрласан сүмийн Христэд итгэгчдийн итгэмжгүй хандлагыг гэрлэлтийн тангаргаа зөрчиж байгаатай адилтгажээ. Эзэнээс холдсон Израилийн гэм нүглийг бурууггаеаи Бурханы хайр энэрлийн талаар «‘Би чамд тангараглан, чамайг Минийх болгохоор чамтай гэрээнд нэгдсэн’ гэж Эзэн Бурхан тунхагласан.» «Тиймээс чи ихэд үзэсгэлэн гоо, тэргүүн алдартай болжээ. Дараа нь чиний гоо үзэсгэлэнгээс болж чиний нэр алдар үндэстнүүдийн дунд тархав. Учир нь Миний чамд соёрхсон Миний сүр жавхлангаас болж энэ нь төгс байсан. ... Гэвч чи гоо үзэсгэлэндээ итгэж, өөрийн нэр алдраас болж садар самууныг үйлдэв.” «Эмэгтэй хүн амрагаа итгэл эвдэн орхидгийн адил, Израилийн гэр ээ, чи Надад итгэл эвдэн хандсан билээ.» «Чи бол нөхрийнхөө оронд танихгүй эрийг авдаг завхай эхнэр юм» хэмээжээ. Езекиел 16:8,13-15, 32; Иеремиа 3:20. {AM 381.3} 
    

    
      
    

    
      Шинэ Гэрээнд Бурханаас илүү дэлхийг хайрладаг, нэр төдий Христэд итгэгчдийн талаар дээрхтэй адил зүйлийг өгүүлжээ. Элч Иаков «Завхай эмс ээ, ертөнцтэй найзлах нь Бурханы эсрэг дайсагнал гэдгийг та нар мэдэхгүй гэж үү?” гэсэн байна.{АМ 382.1} 
    

    
      
    

    
      Илчлэлт 17-р бүлэг дэх эмэгтэй, «Нил ягаан болон час улаан өнгийн хувцастай бөгөөд алт, үнэт чулуу, сувдаар гоёсон байв. Тэр жигшүүрт юмс болон өөрийн завхайрлын бузар юмсаар дүүрэн алтан хундагыг гартаа барьжээ.... Түүний духан дээр ‘Дэлхийн янхнуудын ба жигшүүрт юмсын эх агуу их Вавилон’ гэсэн нууц нэр бичигдсэн байв.” Эш үзүүлэгч түүний тухай «Тэр эм ариун хүмүүсийн цуснаас болон Есүсийг гэрчлэгчдийн цуснаас уугаад согтохыг би харав” гэжээ. Вавилоны тухай «Тэр эм бол дэлхийн хаадыг хаанчлах агуу хот мөн” гэсэн байдаг. Илчлэлт 17:4-6,18. Христэд итгэгч хаант улсын хаадыг олон зууны туршид дарангуйлсан эрх мэдэл нь Ром юм. Нил ягаан болон час улаан өнгө, алт, үнэт чулууд, сувд болон хаадынхаас илүү сүр жавхлан, бардамналаар Ромын засаглалыг дүрсэлжээ. Христийн дагалдагчдыг хавчсан Ромын сүмээс илүү өөр «Ариун хүмүүсийн цуснаас уугаад» согтсон эрх мэдэл дэлхийд байхгүй. Вавилоныг «Дэлхийн хаадтай” хууль бус гэм нүгэлтэй харилцаа тогтоосон гэж буруутгадаг. Эзэнээс холдож, харь үндэстнүүдтэй нийлсэн Иудейчүүдийн сүм янхан болж, дэлхийн эрх мэдэлтнүүдийн дэмжлэгийг олохын тул өөрсдийгөө завхайруулсан Ром ч гэсэн хамтдаа буруутгагдах 60ЛН0. {AM 382.2} 
    

    
      
    

    
      Вавилоныг «Дэлхийн янхнуудын ... эх» гэсэн байна. Түүний охид нь сургаал болон ёс заншлуудыг нь сахиж, дэлхийн хаадтай хууль бус холбоо тогтоохын тулд Бурханы үнэн болоод хүслийг нь эсэргүүцсэн сүмүүдийг төлөөлж байна. Илчлэлт 14-р бүлэг дээрх Вавилон уналаа гэсэн тунхаглал цэвэр ариун байсан боловч самуурч, бузартсан шашнуудад хамаатай. Энэ мэдээ шүүлт болох тухай анхааруулгын дараа өгөгдсөн нь дэлхийн сүүлчийн өдрүүдэд болохыг бэлгэдэж байна. Тиймээс энэ зөгнөл дан ганц Ромын Сүмд хамаарахгүй, учир нь Ромын сүм мөхсөн байдалтай олон зууныг элээж байна. Үүнээс цааш арван наймдугаар бүлэгт Бурханы хүмүүсийг Вавилоноос гарагтун хэмээн дуудсан байна. Энэ бүлэгт Бурханы хүмүүс Вавилонд одоо болтол олноороо байгаа гэсэн үг. Өнөө үед Христийн олон дагалдагчид ямар шашинд харьяалагдаж байна вэ? Мэдээж, төрөл бүрийн Протестант сүмүүдэд харьяалагдаж байгаа. Эдгээр сүмүүд анх Бурхан болон үнэний төлөө тэмцэж гарч ирсэн учир Бурханы ивээлийг хүртсэн юм. Үл итгэгчид хүртэл сайн мэдээний зарчмуудыг хүлээн зөвшөөрснөөс сайн үр дагавруудыг хүртсэн байдаг. Эш үзүүлэгч Израильд хандан «Дараа нь чиний гоо үзэгэлэнгээс болж чиний нэр алдар үндэстнүүдийн дунд тархав. Учир нь Миний чамд соёрхсон Миний сүр жавхлангаас болж энэ нь төгс байсан» гэж өгүүлсэн байна. Протестантууд Израильд хараал ба сүйрлийг авчирсан хүсэл мөрөөдлөөсөө болж уналтанд орсон билээ. Тэд бурханлаг бус хүмүүсийн ёс заншлыг дуурайж, тэдэнтэй нөхөрлөхийг хүсэн, мөрөөдөж байсныг «Гэвч чи гоо үзэсгэлэндээ итгэж, өөрийн нэр алдраас болж садар самууныг үйлдэв» гэжээ. Езекиел 16:14,15.{АМ 382.3} 
    

    
      
    

    
      Ихэнх Протестант сүмүүд «Дэлхийн хаадтай” бузар, гэм нүгэлтэй харилцаа үүсгэсэн Ромын жишээг дагаж байна. Төрийн ивээлд орсон сүмүүд засгийн газартайгаа харилцаа холбоо тогтоожээ. Иймээс самуурал гэсэн утга бүхий «Вавилон» гэсэн нэр үзэл сургаалаа Библиэс авсан гэх боловч Библитэй үл нийцэх үзэл, онолуудаас болж олон урсгал болон хуваагдсан шашны урсгалуудад тохирсон нэр юм.(АМ 383.1) 
    

    
      
    

    
      Ромоос салсан сүмүүд дэлхийтэй бузар харилцаа үүсгэхээс гадна Вавилоны мөн чанарыг агуулж байна. Ромын Католик сүм {АМ 383.2} 
    

    
      
    

    
      «Хэрэв Ромын Сүм гэгээнтнүүд гэсэн хиймэл шүтээн шүтдэг гэж бурууттагдаж байгаа бол, Мариад зориулсан арван сүмтэй боловч Христэд зориулсан ганц сүмтэй Английн Сүм мөн буруутгагдах ёстой” гэж маргадаг.—Richard Challoner, The Catholic Christian Instructed, Preface, pages 21, 22. (AM 384.1) 
    

    
      
    

    
      Доктор Хопкинс «Мянганы Тухай Эргэцүүлэл» номондоо «Христийг эсэргүүцэж буй сургаал, ёс заншлыг зөвхөн өнөөгийн Ромын Сүмээр хязгаарлан төсөөлж болохгүй. Протестант сүмүүд хүртэл Христийн эсрэг зүйлсийг зааж байгаа бөгөөд тэд өөрчлөн шинэчлэгдсэн гэхээс илүү ... самуурч, гэм нүгэлдээ живж байна” гэж бичжээ.—Samuel Hopkins, Works , vol. 2, p. 328.1AM 384-21 
    

    
      
    

    
      Пресбитериан Сүм Ромын Сүмээс салсан тухай Доктор Гутри «Гурван зуун жилийн өмнө манай сүм Библиэр туг хийж, ‘Бичээсүүдийг Судалцгаая’ гэсэн уриатайгаар Ромоос салан тусгаарласан билээ.» Гэвч «Тэд Вавилонаас цэвэр гарч ирж чадсан уу? гэсэн чухал асуулттай тулгараад байна” гэж бичжээ.—Thomas Guthrie, The Gospel in Ezekiel, page 237.{AM 384 3} 
    

    
      
    

    
      Спуржеон «Английн Сүм Эзэний зоогийн ёслолд хэт автсан мэт харагдавч үнэндээ гүн ухааны итгэлгүй байр сууринаасаа болж Библитэй үл нийцэлдэх байдалд илүүтэй өртжээ. Бидний сайн гэж төсөөлж байсан хүмүүс нэг нэгээрээ үндсэн итгэлээсээ нүүр буруулж байна. Английн амин сүнс болсон сүм олны өмнө гарч ирээд, өөрийгөө ичих ч үгүй Христэд итгэгч гэж дуудахаас сийхгүй жигшүүрт урвалтанд автсан гэдэгт би эргэлзэхгүй байна.» {АМ 384.4} 
    

    
      
    

    
      Энэхүү агуу урвалтын эх үүсвэр юу байв? Сүм яаж энгийн сайн мэдээнээс холдож эхэлсэн бэ? Сүм мухар сүсэгтнүүдэд Христийн шашныг хүлээн зөвшөөрүүлэх гэж оролдсоноор хуурамч шүтлэгийн ёс заншилд буулт хийснээр энэ бүхэн эхэлсэн билээ. Элч Паул эрт цагаас «Хууль бус байдлын нууц нь хэдийн ажиллаж байна” (2 Тесалоник 2:7) гэж хэлж байв. Элч нарыг амьд байх үед сүм харьцангүй цэвэр ариун байжээ. Гэвч «Хоёрдугаар зууны сүүлийн хагасаас сүмүүдийн ихэнх нь шинэ дүр төрхтэй болж, анхны энгийн итгэл бишрэлээ алдаж нас өтөлсөн элч нарыг булшинд орсны дараа хүүхдүүд нь шинэ итгэгчидтэй нийлж ... хүч түрэн, сүмийн үйл хэргийг өөрчилсөн.»—Robert Robinson, Ecclesiastical Researches, ch. 6, par. 17, p. 51. Шинэ хүмүүсийг ямар ч үнээр хамаагүй элсүүлэхийн тулд Христэд итгэгчдийн өндөр жишгийг буулгаж, үр дүнд нь «Мухар сүсэгтнүүд сүмд үер адил орж ирэхдээ, бүхий л зан суртахуун, ёс заншил, хуурамч шүтээнүүдтэйгээ хамт орж ирсэн.»— Gavazzi, Lectures, page 278. Христийн шашин дэлхийн удирдагчдын таалал, дэмжлэгийг олж, үй олон хүнийг эгнээндээ нэгтгэсэн боловч, олон итгэгчид нь гаднаа Христэд итгэгч мэт харагдах боловч «Дотроо нууцаар шүтээндээ мөргөдөг мухар сүсэгтнүүд хэвээр үлдсэн юм.»— Ibid., page 278.{АМ 384.3} 
    

    
      
    

    
      Ийм үйл явц Протестант гэж нэрлэгддэг сүм бүхэнд давтагдаагүй гэж үү? Өөрчлөн Шинэчлэлтийн жинхэнэ чанарыг хадгалж байсан үүсгэн байгуулагчид өнгөрөн одоход, үр удам нь залгамжлахдаа, үйл хэргийг нь «Шинэ-хэлбэртэй” болгожээ. Эцгүүдийнхээ итгэл бишрэлийг сохроор дагаж, илүү үнэний гэрлийг хүлээн авахаас татгалзсан Өөрчлөн Шинэчлэгчдийн хүүхдүүд эцэг өвгөдийнхөө энгийн даруу зан, өөрийгөө огоорсон зүрх сэтгэл, дэлхийгээс татгалзахыг өвлөн авахыг хүсээгүй юм. Ийнхүү «Анхны энгийн итгэл бишрэл алга болжээ.” Дэлхийн нөлөө сүмүүдэд үерлэн ороход «Бүх ёс жаяг, зан заншил, хуурамч шүтээнүүд нь хамт орж ирсэн юм.” {АМ 385.1} 
    

    
      
    

    
      Сүм дэлхийтэй нөхөрлөн, «Бурханыг эсэргүүцэх» байдал Христийн дагалдагчид гэсэн нэр зүүгчдийн дунд аймшигтай хэмжээнд хүртлээ дэлгэрч эхлэв. Христэд итгэгч улс орны нэр хүндтэй сүмүүд Библийн жишиг болсон энгийн даруу, өөрийгөө үгүйсгэсэн, бурханлаг байдлаас ямар их холдоо вэ! Мөнгийг зөв хэрэглэх тухай Жонн Вейсли «Асар үнэтэй талантаа, нүдний хүсэл тачаалаа хангахын тулд хэт үнэтэй хувцас, хэрэггүй гоёл чимэглэлд дэмий бүү зарцуул. Орон гэрээ дэмий гоёж чимж хэт үнэтэй тавилга, үнэт уран зураг, барималд ямар ч мөнгөө бүү зарцуул. ... Амьдралаараа бардамнах хүслээ хангах, хүмүүсийн магтаал сайшаалыг олох гэж бүү хичээ. ... ‘Та сайныг үйлдэж байгаа цагт хүмүүс таныг сайнаар ярих болно.» Та ‘Нил ягаан, цэвэр маалинган хувцас’ өмсөж, ‘Өдөр бүр найрлан цэнгэж’ байгаа цагт хүмүүс таныг төгс мэдрэмж, өгөөмөр зан, зочломтгой хэмээн сайшааж баяр хүргэх болно. Гэвч энэ үнэтэй сайшаал магтаалыг битгий худалдаж ав. Оронд нь Бурханы хайр хүндлэлд сэтгэл хангалуун бай” хэмээжээ.—Wesley, Works, Sermon 50, «Мөнгөний Хэрэглээ.” Гэвч өнөө цагийн сүмүүд ийм сургаалыг үл ойшоож байна.{АМ 385.2} 
    

    
      
    

    
      Дэлхийн хүмүүс шашин шүтлэгт харьяалагдах нь түгээмэл болжээ. Удирдагчид, улс төрчид, хуульчид, докторууд болон худалдаачид нийгэмдээ нэр хүнд, дэмжлэг олж авахын тулд, дэлхийн ашиг сонирхлоо нэмэгдүүлэхийн тулд сүмд нэгдэж байна. Тэр бузар булай үйлсээ Христэд итгэгч хэмээх нэрээр далдлахыг оролддог ажээ. Эдгээр баптисм хүртсэн дэлхийн хүмүүсийн эд хөрөнгө, хүч нөлөөтэй нэгдсэн шашны байгууллагууд илүү алдар нэр, хамгаалалтыг авахаар тэмцэж байна. Тансаг гоёл чимэглэлтэй, сүр жавхлантай сүмүүд хотын өргөн чөлөөнүүдэд сүндэрлэж байна. Сүмд ирж байгаа хүмүүс үнэтэй, загварын хувцаснуудаар гоёдог. Чадварлаг пасторуудад олон хүнийг зугаацуулж, сүмдээ татахын тулд өндөр цалин олгодог. Пасторын номлол нь нийгэмд түгээмэл байгаа гэм нүглийг огт хөндөхгүй, харин чихэнд тааламжтай үгсийг заадаг байх ёстой. Ингэж хэв маяг хөөсөн гэм нүгэлтнүүд сүмд нэрээ бүртгүүлж, хэлбэр төдий гэм нүтэлтнүүд бурханлаг байдлын хуурамч дүрээр нуугдах болов.{АМ 386.1} 
    

    
      
    

    
      Сүүлийн үед Христэд итгэгч нэр зүүгчид дэлхийд нөлөөлөх гэж хичээж байгаа тухай нэгэн алдартай сэтгүүлд «Сүм эрхгүй цаг үеийн эрхэнд, мөргөлийн хэв маягаа орчин үеийн хэрэгцээнд тааруулж байна.» «Шашныг анхаарал татахуйц болгох бүх аргыг сүмүүд ашиглаж байна” гэж бичсэн байна. Нью Иорк дахь Инделендент сэтгүүлийн сэтгүүлч Методист сүмийн тухай «Бурханлаг болон итгэл бишрэлгүй хүмүүсийн зааг ялгаа алга болж, аль аль талд хүмүүс сайн үйлс, зугаа цэнгэл хоёрыг зааглах ялгааг байхгүй болгохоор мэрийж байна.» «Шашныг алдаршуулж буй арга нь шашны ашгийг хүртэх боловч үүрэг, хариуцлагыг нь үл тоох хандлага тун хурдацтай явагдаж байна” гэж нийтлэлдээ бичжээ.(АМ 38б.2} 
    

    
      
    

    
      Ховард Кросби «Христийн сүм Эзэн Бурханы зорилгыг биелүүлэх тал дээр маш сул байгаа нь сэтгэлийг минь зовоож байна. Эртний Иудейчүүд хуурамч шүтлэгтэй улс үндэстнүүдтэй холбогдож Бурханд үйлчлэх зүрх сэтгэлээ алдсан шиг, ... Есүсийн сүм Бурханд итгэдэггүй дэлхийтэй хуурамч харилцаа үүсгэх замаар жинхэнэ Бурханы өгөх амийг олж авах арга замуудаа алдаж, Христэд итгэдэггүй нийгмийн таатай боловч хөнөөлт зуршлуудад толгойгоо бүрэн мэдүүлж, Бурханы илчлэлтэд заагаагүй, уучлал нигүүлслээр өсөж төлөвшихөд сөрөг нөлөөлөх дүгнэлтүүдийг хийж, маргаан дэгдээх болжээ» гэж бичсэн байдаг.—The Healthy Christian: An Appeal to the Church, pages 141, 142.{AM 387.1} 
    

    
      
    

    
      Дэлхийн зугаа цэнгэлийг хөөцөлдөх энэхүү давалгаанд Христийн төлөө өөрийгөө үгүйсгэх, өөрийгөө золиослох байдал бүрмөсөн алга болжээ. «Сүмүүдэд идэвхтэй үйлчилж байгаа хүмүүс хүүхэд байхаасаа Христэд үйлчлэхээр, Түүний төлөө ямар нэгэн зүйл хийхийн тулд золиос гаргахад суралцаж хүмүүжсэн хүмүүс байдаг.” Гэвч «Өнөө үед мөнгө хэрэгтэй болох үед ... хэн ч хандив өргөхийг шаардахаа больжээ. Уулзалт хийх, зураг зурах, жүжиг тоглох, оройн зоог барих эсвэл зүгээр хоол идэхэд бүхнээ зориулж, хүмүүсийг зугаацуулахын тулд юугаа ч зориулахад бэлэн болжээ.” {АМ 387.2} 
    

    
      
    

    
      Висконсины захирагч Уашбурн 1873 оны 1 сарын 9-нд мэдэгдэл хийн «Мөрийтэй тоглоомчдыг бэлтгэж байгаа зарим сургуулиудыг хаах хууль зайлшгүй шаардлагатай байна. Ийм сургууль хаа сайгүй байна. Зарим сүмүүд хүртэл буг чөтгөрийн ажил хийж байгаа харагдах юм. Хандивын тоглолт, хандивын үйл ажиллагаа болон сугалаа, заримдаа шашны болон сайн үйлсийн төлөө гэсэн нэртэй боловч ихэнхдээ өөр зорилго агуулж байна. Сугалаа, шагналын сан гэдэг бол үнэндээ ямар ч хөлс урсгахгүй мөнгө олох аргууд юм. Залуу хүмүүс хөдөлмөрлөхгүй мөнгө олохоос илүүтэй ёс суртахууныг доройтуулж, оюун санааг хордуулдаг зүйл гэж байхгүй. Нэр хүндтэй хүмүүс аз сорьсон үйл ажиллагаанд оролцож, олсон мөнгөө сайн үйлсэд зориулна хэмээн өөрсдийгөө хуурч байхад, залуучууд зайлшгүй аюул дагуулах тоглоом наадамд хэт автаж байгааг гайхах хэрэггүй юм» гэж хэлжээ.{AM 387.3} 
    

    
      
    

    
      Дэлхийн явдалд нийцүүлэх нь Христэд итгэгч улс орны сүмүүдийг олзлон авч байна. Роберт Аткинс Лондонд номлосон сургаалдаа Англид ноёрхож буй сүнслэг доройтлын дүр зургийг дүрслэн «Жинхэнэ зөвт хүмүүс дэлхийд ховордож, хүн зөв шударга байхыг хүсэхээ больж байна. Өнөө үеийн сүмийн багш нар дэлхийг хайрлагчид, дэлхийн явдалд нийцэгчид, тав тухыг эрхэмлэгчид, алдар нэр горилогчид юм. Тэд Христтэй хамт зовлон эдлэхээр дуудагдсан боловч зэмлэлээс зайлсхийдэг.... Урвалт, урвалт, урвалт хэмээх үг сүм бүрийн үүдэн дээр бичээстэй байна. Тэд үүнийг мэддэг болов уу? Тэд үүнийг мэдэрсэн болов уу? Тэгвэл найдвар байж магадгүй юм. Гэтэл тэд ‘Бид баян, хөрөнгө ихтэй, бидэнд юу ч хэрэггүй’ гэж хашгирч байна” гэж бичжээ.— Second Advent Library, tract No. 39.{AM 388.1} 
    

    
      
    

    
      Вавилоны агуу гэм нүгэл бол «Өөрийнхөө садар самууны тачаалын дарснаас бүх үндэстэнд уулгасанд” оршиж байсан билээ. Түүний дэлхийд уулгаж буй энэхүү хортой дарс бол дэлхийн агуу хүмүүстэй хууль бус харилцаанд орсноор гаргаж авсан хуурамч сургаалууд юм. Дэлхийтэй тогтоосон нөхөрлөл нь итгэл бишрэлийг нь завхруулж, тэд эсрэгээрээ дэлхийг завхруулж байна. Тэр ийнхүү Ариун Бичээсийн хамгийн энгийн шаардлагуудыг зөрчсөн сургаалыг дэлхийд зааж байна.{АМ 388.2} 
    

    
      
    

    
      Ромчууд ард түмнээс Библийг нууж, оронд нь хүн бүхэнд өөрийн бузар сургаалуудыг тулгасан юм. Бурханы үгийг хүмүүст сэргээж өгсөн нь Өөрчлөн Шинэчлэлтийн ач гавьяа байв. Өнөө үеийн сүмүүд итгэл бишрэлээ Бичээсүүд гэхээс итгэлийн тунхаг болон сургаалууд дээр үндэслэдэг болсон нь үнэн биш гэж үү? Чарльс Беекер Протестант сүмүүдийн талаар «Тэд итгэлийн тунхгуудыг эсэргүүцэхээс зайлсхийдэг. Сүмийг удирдаж байсан эцгүүд анх гэгээнтнүүд амиа золиослогчдын хөрөгт мөргөхийг эсэргүүцсэн үгийг тэвчиж чаддаггүй байсантай адил өнөө үед сүмийн тунхгийг хамгаалах болжээ. Сүмийн эцгүүд хөрөгт шүтэхийг дэмжиж байв. ...Протестант Евангелийн урсгалууд бусдын болон өөрсдийн гарыг хүлж, Библиэс өөр ямар ч номыг (итгэлийн үндэс гэж) хүлээн зөвшөөрөхгүй байх боломжийг үгүйсгэж байна. Итгэлийн тунхгууд нь алгуурхан боловч Ром шиг Библийг уншиж судлахыг эсэргүүцэж эхэлж байна гэж хэлэхэд хэлсдэхгүй болжээ» гэж өгүүлсэн байна.—Sermon on «The Bible a Sufficient Creed,» delivered at Fort Wayne, Indiana, Feb. 22,1846.{AM 388.3} 
    

    
      
    

    
      Итгэл бишрэл дүүрэн багш нар Бурханы үгийг тунхаглахад мэдлэг боловсролтой, Бичээсийг мэддэг гэх пасторууд тэдний сургаалыг тэрс үзэл хэмээн буруутгаж, үнэнийг мөшгөгчдийг үргээжээ. Дэлхий Вавилоны дарсанд гүн согтоогүй байсан бол олон хүн Бурханы үгийн тодорхой, хурц үнэнийг ухаарч, амьдралаа өөрчлөх байв. Гэвч сүмүүд хүмүүсийг чухам юу нь үнэн гэдгийг мэдэхгүй болтол самуурч, харшилдах болжээ. Дэлхий үнэнийг эсэргүүцэх болсон гол хариуцлага Христийн сүмүүдийн толгой дээр буух болно. {AM 389.1} 
    

    
      
    

    
      Илчлэлт 14-р бүлэг дээрх хоёр дахь элчийн мэдээ 1844 оны зун анх тунхаглагдсан бөгөөд энэ мэдээ Бурханы сануулгыг хамгийн их сонссон атлаа, анхааруулгыг нийтээрээ эсэргүүцэж, аймшигтай уналтад орсон Америкийн Нэгдсэн Улсын сүмүүдэд зориулагдаж байв. Гэвч хоёр дахь тэнгэр элчийн мэдээ 1844 онд бүрэн биелж чадаагүй. Адвент мэдээг хүлээн зөвшөөрөхөөс татгалзсаныхаа үр дүнд тухайн үеийн сүмүүд ёс суртахууны уналтад орсон ч арай бүрэн уначхаагүй юм. Тэд энэ үед зориулсан онцгой мэдээнээс татгалзах тусмаа улам доош унасаар байлаа. Гэвч «Агуу Вавилон нурлаа, нурлаа. ... Учир нь түүний завхайрлын тачаалын дарснаас бүх үндэстэн ууж согтоцгоожээ» гэж тунхаглах цаг хараахан болоогүй байлаа. Тэрээр бүх үндэстнийг согтоож амжаагүй байв. Дэлхий өнөө үед зориулан, өгсөн онцгой үнэнийг үл тоож, хайхрамжгүй хандаж байгаа бөгөөд ийм хандлага Христэд итгэгч улс орнуудын Протестант итгэл бишрэлтэй сүмүүдэд газар авсаар байна. Эдгээр сүмүүдэд хоёр дахь тэнгэр элчийн ноцтой, аймшигтай сануулга өгөгджээ. Гэвч урвалт оргилдоо хараахан хүрээгүй байна. {АМ389.2} 
    

    
      
    

    
      Библид Эзэнийг ирэхийн өмнө Сатан «Бүх хүч ба тэмдгүүд, хуурамч гайхамшиг болон бузар муугийн зүсэн бүрийн заль мэхтэйгээр» ажиллах бөгөөд «Аврагдахын тулд өгсөн үнэний хайрыг хүлээн аваагүй” хүмүүс хүчтэй «Төөрөлдөж”, «Худал хуурмагт итгэх болно” хэмээн тунхагласан байна. 2 Тесалоник 2:9-11. Энэ нөхцөл байдал, биеллээ олж, сүм дэлхийтэй нэгдэх явц бүх Христэд итгэгч улс орнуудад хэрэгжиж дуусах үед Вавилон бүрэн нурах болно. Энэ үйл явдал явагдсаар байгаа бөгөөд, Илчлэлт 14:8 дээрх зөгнөл ирээдүйд бүрэн биелэх болно.{АМ 389.3} 
    

    
      
    

    
      Вавилон гэж тооцогдож буй сүмүүдэд оршдог сүнслэг харанхуй, Бурханыг эсэргүүцэх байдлыг үл харгалзан Христийн олон үнэнч дагалдагчид тэр сүмүүдэд байсаар байна. Мөн төгсгөлийн үед зориулан өгсөн онцгой үнэнийг харж байгаагүй олон хүн байсаар байна. Өөрсдийн бодит байдалдаа сэтгэл үл ханаж, илүү хурц гэрлийг хүсэн тэмүүлж буй хүмүүс цөөнгүй байна. Тэд хамрагдаж байгаа сүмүүдээсээ Христийн дүр төрхийг олж харах гэж дэмий л хичээж байна. Эдгээр сүмүүд үнэнээс улам холдож, дэлхийтэй улам дотносох үед үнэнч, хуурамч хоёрын ялгаа томорсоор, эцэстээ тэд салах болно. Бурханыг бүхнээс илүү хайрладаг хүмүүс «Бурханыг хайрлагчид байхаас илүү зугаа цэнгэлийг хайрлагчид ... бурханлаг байдлын дүртэй байх боловч түүний хүчийг нь үгүйсгэгчидтэй» хамт байх аргагүй болох цаг ирнэ.(АМ 390.1) 
    

    
      
    

    
      Илчлэлт 18-р бүлэгт Илчлэлт 14:6-12 дээрх гурван анхааруулгыг үл тоосны үр дүнд сүм хоёр дахь тэнгэр элчийн зөгнөсөн нөхцөл байдалтай болж, Вавилонд байгаа Бурханы хүмүүс түүнээс холбоогоо таслах дуудлагыг хүлээж авах болно. Энэ мэдээ бол дэлхийд өгөгдөх сүүлчийн мэдээ бөгөөд үүргээ заавал биелүүлэх болно. «Үнэнд итгээгүй, харин бузар мууг таалсан” (2 Тесалоник 2:12) хүмүүс хүчтэйгээр төөрөлдөж, худал хуурмагтайгаа орхигдох үедээ үнэний гэрэл үнэнийг хүлээн зөвшөөрөхөд бэлэн байгаа хүмүүсийн зүрхийг гийгүүлж, Вавилонд үлдсэн Эзэний хүүхдүүд «Миний ард түмэн, ... түүнээс гарагтун» гэх дуудлагыг ухаарах болно (Илчлэлт 18:4).{AM 390.2}
      

    

    
      22—Биелсэн Эш Үзүүллэгүүд
    

    
      
    

    
      зэнийг ирнэ гэж найдаж байсан цаг буюу 1844 оны хавар дуусахад Түүнийг итгэлтэйгээр хүлээж байсан хүмүүс хэсэг хугацаанд эргэлзэж, найдвараа алдсан байв. Дэлхийн хүмүүс тэднийг бүрэн сүйрч, төөрөлдөж байсан нь гарцаагүй батлагдлаа гэж үзэж байхад тэд Бурханы үгнээс тайвшралыг авсан хэвээрээ байв. Олон хүн Бичээсүүдийг үргэлжлүүлэн судалж, итгэлийн баталгаануудаа нягталж, үнэний гэрлийг илүү ихээр харахаар эш үзүүллэгүүдийг болгоомжтой судалж байв. Тэдний үзэл бодлыг батлах Библийн гэрчлэл тодорхой, ойлгомжтой байлаа. Эргэлзэх аргагүй шинж тэмдгүүд нь Христийн ирэлтийг ойрхон гэдгийг харуулж байв. Гэм нүгэлтнүүд өөрчлөгдөж, Христэд итгэгчид сүнслэгээр сэргэхэд нөлөөлсөн мэдээ Бурханаас ирсэн болохыг гэрчилж байлаа. Итгэгчид хэдийгээр яагаад мухардалд орсон шалтгаанаа тайлбарлаж чадахгүй байсан ч тэд Бурханаар удирдуулж байгаадаа итгэлтэй байв. {AM 391.1} 
    

    
      
    

    
      Тэдний дахин ирэлттэй холбон судалж байсан эш үзүүллэгүүдэд тодорхойгүй сэтгэлээр унасан нөхцөл байдалд тохирсон зааварчилгаа өгөгдсөн бөгөөд тэд ойлгомжгүй байгаа зүйлсийг цаг нь болохоор тодорхой болгож өгнө гэсэн хүлээх урам зоригийг олж авчээ.(АМ 391-2} Эдгээр эш үзүүллэгийн дотор Хабаккук 2:1-4 багтаж байсан юм. «Би манааныхаа байранд зогсож, бэхлэлтэн дээр байрлан суух болно. Тэрээр надад юу айлдахыг, мөн зэмлүүлсэн үедээ би хэрхэн хариулж болохыг мэдэхийн тулд би ажигласаар байх болно. Тэгтэл Эзэн надад хариулан, ‘Үзэгдлийг уншсан нэгэн гүйн зугтахын тулд түүнийг тэмдэглэн, хавтангууд дээр сийлэн бич. Учир нь энэ үзэгдэл тогтоогдсон цагийн төлөө өгөгдсөн. Энэ нь биелэл уруугаа яарч буй бөгөөд хөсөрдөхгүй юм. Энэ нь түр саатаж байгаа боловч түүнийг хүлээгтүн. Учир нь энэ нь хоцролгүй заавал ирнэ. Харагтун, бардам нэгний хувьд, доторх сэтгэл нь зөв бус байдаг юм. Харин зөвт хүн итгэлээрээ амьдарна.’» {АМ 392.1} 
    

    
      
    

    
      Аль 1842 он гэхэд энэхүү эш үзүүллэгийн «Үзэгдлийг уншсан нэгэн гүйн зугтахын тулд түүнийг тэмдэглэн, хавтангууд дээр сийлэн бич” гэсэн үгс Чарльс Фитч гэгч хүнд Даниел болон Илчлэлтийн үзэгдлийг зургаар дүрслэх санааг өгсөн юм. Энэхүү зурган тайлбарыг хэвлэсэн үйл явдал Хабаккук номонд бичигдсэн тушаалын биелэл гэж тооцогдож байлаа. Гэвч тухайн үед зөгнөлийн биелэл тодорхой хугацаанд хойшлох, саатах тухай дурдсан байсныг хэн ч анзаараагүй. Итгэгчид сэтгэлээр унасныхаа дараа «Учир нь энэ үзэгдэл тогтоогдсон цагийн төлөө өгөгдсөн. Энэ нь биелэл уруугаа яарч буй бөгөөд хөсөрдөхгүй юм. Энэ нь түр саатаж байгаа боловч түүнийг хүлээгтүн. Учир нь энэ нь хоцролгүй заавал ирнэ. ... Зөвт хүн итгэлээрээ амьдарна» гэсэн үгс маш их утга учиртай болохыг ухаарчээ.(АМ 392.2) 
    

    
      
    

    
      Езекиелийн эш үзүүллэг итгэгчдэд хүч чадал, тайтгарал болов. «Энэ эш үзүүллэгт дараа нь Эзэний үг надад ирж «Хүний хүү, Израиль нутгийн тухай ‘Өдрүүд урт ба аливаа үзэгдэл үгүй болно’ хэмээн өгүүлж буй танай хүмүүст байдаг тэр зүйр үг нь юу вэ? Тиймийн тул тэдэнд ‘Эзэн Бурхан ийнхүү айлдаж байна.... Өдрүүд нь аливаа үзэгдлийн биелэлтэй хамт ойртож байна. ... Учир нь Эзэн Би айлдаж, Миний айлдсан үг болгон биелэгдэх болно. Энэ нь огтхон ч удаашрахгүй.’» «Израилийн гэр ‘Түүний үздэг үзэгдэл нь одоогоос олон жилийн хойших үеийнх бөгөөд тэр алс ирээдүйн тухай эш үзүүлж буй’ хэмээн ярьж байна. Тиймийн тулд тэдэнд ‘Эзэн Бурхан ийнхүү айлдаж байна. -Миний үгсийн аль нь ч хойшид удаашрахгүй. Миний айлдах ямар ч үг биелэгдсэн байх болно’ хэмээн өгүүлэгтүн» гэжээ. Езекиел 12:21-25, 27, 28.{АМ 392.3} 
    

    
      
    

    
      Христийг хүлээж байсан хүмүүс эхнээс нь төгсгөлийг мэддэг Бурхан олон зууны өмнөөс сэтгэлээр унах үйл явдлыг урьдчилан харж, тэдэнд итгэл найдварын үгсийг айлдсаныг хараад баяр хөөртэй болцгоов. Хэрэв тэдэнд тэвчээртэйгээр хүлээж, Бурханы үгэнд итгэлтэй байхыг зөвлөсөн Бичээс өгөгдөөгүй байсан бол тэд итгэлээр унах байлаа.{АМ 393.1} 
    

    
      
    

    
      Матай 25-р бүлгийн арван бүсгүйн сургаалт үлгэр Адвентист хүмүүст учирсан үйл явдлыг тайлбарлаж өгөв. Матай 24-р бүлэгт Есүс дахин ирэлт болон ертөнцийн төгсгөлд юу болох тухай шавь нарын асуусан асуултанд хариулахдаа Христ анхны ирэлтээс дахин ирэлт хүртэлх дэлхийн болон сүмийн түүхийн чухал үйл явдлуудаас дурдсан байна. Үүнд Иерусалимын сүйрэл, сүмийн хуурамч үзэ лтнүүд болон папын аймшигтай хавчл ага, нар, cap хиртэж, одод унах үйл явдлууд багтаж байв. Есүс дараа нь хаанчлал нь хэрхэн дэлхийд байгуулагдах, Түүний ирэхийг хүлээж байгаа хүмүүс хоёр хуваагдах тухай зөгнөжээ. 25-р бүлэгт «Мөн тэнгэрийн хаанчлал нь ... арван охинтой төстэй юм» гэж бичигдсэн байдаг. Энд 24-р бүлгийн төгсгөлд зөгнөсний адил эцсийн өдрийн сүмийн дүр зургийг харуулжээ. Энэ сургаалт үлгэрт итгэгчдэд тохиолдох үйл явдлыг Дорно зүгийн ард түмний хуримын ёслолыг ашиглан жишээгээр тайлбарласан байна. {АМ 393.2} 
    

    
      
    

    
      «Мөн тэнгэрийн хаанчлал нь шинэ хүргэнийг угтахаар дэнлүүгээ аваад гарсан арван охинтой төстэй юм. Тэдний тав нь мунхаг, тав нь ухаалаг болой. Мунхаг охид нь дэнлүүгээ авахдаа тосыг нь авсангүй. Харин ухаалгууд нь дэнлүүгээ тос хийсэн савны хамт авсан байлаа. Хүргэн ирэхгүй удсан тул тэд бүгд үүрэглэж, унтаж эхлэв. Гэтэл шөнө дөлөөр хашхирах дуун гарч ‘Хараач, хүргэн байна. Түүнийг угтан авцгаа’ ГЭЛЭЭ.» (АМ 393.3) 
    

    
      
    

    
      Анхны тэнгэр элчийн тунхагласан Христийн дахин ирэлтийг Хүргэн ирж байгаагаар бэлгэдсэн юм. Есүсийг удахгүй ирэх тухай мэдээ олон хүнийг сүнслэгээр сэргээсэн нь охид хүргэнийг угтан авахаар хүлээж буйгаар төлөөлж байв. Энэ сургаалт үлгэрт Матай 24-р бүлэгт гарсан хоёр төрлийн хүмүүсийг мөн бэлгэдэж байна. Бүгд дэнлүү буюу Библиэ авч Хүргэнтэй уулзах замаа гэрэлтүүлжээ. Гэтэл «Мунхгууд нь дэнлүүгээ авахдаа тосыг нь авсангүй» харин «Ухаалгууд нь дэнлүүгээ тосны савтай хамт авсан байлаа.” Ухаалаг охид Бурханы Үгийг хөл дэх дэнлүү, замыг гэрэлтүүлэх гэрэл болдог Ариун Сүнсний шинэчлэгч, гэгээрүүлэгч хүч чадал болох Бурханы ивээлийг авсан байв. Тэд Бурханаас эмээн үнэнийг эрэлхийлэн Бичээсүүдийг судалж, зүрх сэтгэл, амьдралаа ариусгахыг зорьжээ. Энэ хүмүүс Бурханд болон Түүний Үгэнд итгэж, сэтгэл уналт, дахин ирэлтийн удаашралаас болж сөхрөөгүй юм. Бусад нь «Дэнлүүгээ авахдаа тосыг нь авсангүй.” Тэд сэтгэл хөдлөлөөр асуудалд хандсан байлаа. Тэр чухал мэдээг сонсоод айдаст автсан боловч, бусад итгэлийн ах дүүдээ найдаж, үнэн буюу уучлал нигүүлслийн жинхэнэ нөлөөг бүрэн ойлголгүйгээр сэтгэлийн мэдрэмжиндээ найдаж байв. Энэ хүмүүс удахгүй шагнал хүртэнэ гэж итгэж найдан, Эзэнийг угтахаар гарчээ. Гэвч удаашрал болон сэтгэлээр унахад бэлэн бус байлаа. Сорилт ирэхэд итгэл нь алдарч, гэрэл нь бөхсөн юм.{AM 393.4} 
    

    
      
    

    
      «Хүргэн ирэхгүй удсан тул тэд бүгд үүрэглэж, унтаж эхлэв.» Хүргэний ирэхгүй удсан нь Эзэнийг хүлээж байсан цаг хугацаа биелэгдэхгүй, хойшилж, хүмүүс сэтгэлээр унахыг бэлгэдсэн байв. Энэхүү хүнд хэцүү цаг үед хийсвэр, дундуур итгэлтэй хүмүүс итгэлээрээ ганхаж эхэлсэн бөгөөд тэд өөрсдийгөө тайвшруулахыг хичээж байлаа. Харин итгэлээ Библид суурилуулсан хүмүүс сэтгэлээр унах давалгаанд хөл алдахааргүй хадан дээр зогссон байв. «Тэд бүгд үүрэглэн унтаж эхлэв.» Нэг хэсэг хүмүүс итгэлээ орхиж, нөгөө хэсэг нь илүү гэрлийг авахын тулд тэвчээртэй хүлээж байлаа. Гэвч сорилтонд орсон шөнө итгэлтэй хүмүүс гал цог, хичээл зүтгэлээ алдаж байгаа мэдрэмжтэй болов. Хуурамч, дундуур итгэлтэй хүмүүс итгэгч ах дүүсийнхээ итгэлд найдах боломжгүй боллоо. Хүн бүр унах, зогсох шийдвэрээ өөрсдөө гаргана. (AM 394.1) 
    

    
      
    

    
      Энэ үед туйлшрал газар авав. Дахин ирэлтийн мэдээнд тууштай итгэж байсан мэт зарим хүмүүс Бурханы үгийг цорын ганц хөтөч гэдэгт итгэхээ больж, Сүнсээр удирдуулсан хэмээн тунхаглаж, мэдрэмж, сэтгэлийн хөдөлгөөн, төсөөлөлдөө удирдуулах болов. Тэд сохор, туйлширсан үзэлдээ удирдуулж, өөрсдийнх үйлдлийг хүлээн зөвшөөрөөгүй хүмүүсийг буруутгаж эхлэв. Тэдний туйлширсан үзэл санаа, үйл хэргийг Адвентист хөдөлгөөний хүмүүс хүлээн зөвшөөрөөгүй. Тэд үнэний үйл хэрэгт муу нэр нөлөөг авчирсан юм.{АМ 395.1} 
    

    
      
    

    
      Сатан ийм байдлаар Бурханы ажлыг эсэргүүцэж, нураахыг оролдож байв. Ард түмэн Адвент (дахин ирэлтийн) хөдөлгөөнөөс үлэмж сэргэлт авч, мянга мянган нүгэлтэн амьдралаа өөрчилж, итгэлтэй хүмүүс Христийн ирэлт удааширсан цаг үед үнэнийг тунхаглах үйлсэд шамдаж байлаа. Бузар муугийн ханхүү харьяатуудаа алдаж байсан тул Бурханы үйл хэргийг буруу ойлгуулахын тулд Христэд итгэсэн зарим хүмүүсийг мэхэлж, заримыг нь туйлшруулжээ. Сатаны гар хөл бологчид алдаа, бүтэлгүйтэл, зохисгүй үйлдэл бүхнийг нь өлгөн авч, Адвентистууд болон тэдний итгэлийг жигшүүлэхийн тулд хүмүүст хэтрүүлэгтэйгээр танилцуулж байлаа. Ийнхүү дахин ирэлтийн хөдөлгөөнд Сатан зүрхийг нь эзэмдсэн хүмүүсээ итгэлд нэгдсэн хүмүүсийн дотор шургуулж, олны анхаарлыг тэр хүмүүст хандуулж, тэднийг итгэгчдийн төлөөлөл болгон харуулж асар их амжилт олж байлаа. {АM 395.2} 
    

    
      
    

    
      Сатан бол «Ах дүүсийг буруутгагч» тиймээс Эзэний хүмүүсийн алдаа, дутагдлыг олны анхааралд хандуулаад сайн үйлсийг нь дурсах ч үгүй өнгөрөөх сэдлийг өгдөг. Бурхан хүмүүсийн авралын төлөө завгүй ажиллаж байхад тэр ч бас завгүй байв. Бурханы хөвгүүд Эзэний өмнө өөрсдийгөө үзүүлэхээр ирэхэд Сатан ч бас тэдний дунд явж байв. Сэргэлт болох үед тэрээр ариун бус зүрх сэтгэл, тогтворгүй оюун ухаантай хүмүүсийг сүмд шургуулжээ. Тийм хүмүүс үнэний зарим заалтыг хүлээн зөвшөөрч, итгэгчдийн дунд байр сууриа олох үед Сатан тэднийг ашиглан, сонор сэрэмжгүй хүмүүсийг мэхлэх онолуудыг танилцуулж эхлэв. Бурханы хүүхдүүдийн дунд орж ирснээрээ, залбирлын өргөөнд Эзэний зоогийн ширээг тойрон сууснаар хэн ч Христэд үнэнч итгэгч болохгүй. Сатан хамгийн ариун үйл явдлын дунд өөрийн гар хөл бологчдыг байнга ашигласаар иржээ.(АМ 395.3) 
    

    
      
    

    
      Бузар муугийн ханхүү тэнгэрийн улсыг зорьж байгаа Бурханы хүүхдүүдийн эзлэн авсан хуруу дарам газрыг булаан авахаар тэмцэж байна. Сүмийн түүхийн туршид хүнд бэрхшээлтэй тулгараагүй ямар ч Өөрчлөн Шинэчлэгч байгаагүй. Паулын үед ч гэсэн тийм байв. Элч Паулын сүм байгуулсан газар бүрт Бурханд итгэсэн нэртэй боловч ямагт тэрс үзэл суртлыг ухуулдаг хүмүүс байсаар байлаа. Тэдний ухуулгыг хүлээн авбал үнэнийг хайрлах хайр зүрхнээс шахагдан гарах аюултай байв. Лютер Бурхан айлдсан хэмээн өөрсдийн санаа, бодлыг Бичээсүүдийн гэрчлэлээс өндөрт тавьсан туйлшрагчдын үйл хэргээс болж үлэмж зовлон, бэрхшээлд автаж байлаа. Итгэл бишрэл, туршлага дутуу боловч биеэ тоосон, шинэ зүйл сонсож, ярих дуртай олон хүн шинэ багш нарын мунхруулгад автаж, Сатаны элч нартай хамтран Бурханы Лютерыг ашиглан барьж босгосон бүхнийг нурааж байв. Итгэл, үйлсээрээ дэлхийд ивээл болсон ах дүү Вейсли болон бусад хүмүүс алхам тутамдаа хэтэрхий туйлширсан, тогтворгүй, ариусгагдаагүй хүмүүсийг зүсэн бүрийн туйлшралыг өдөөсөн Сатаны бузар муу сорилттой тулгарч байсан юм. (AM 396 1) 
    

    
      
    

    
      Уиллиам Миллер туйлшралаар нөлөөлж байсан хүмүүсийг огт хүлээн зөвшөөрч байгаагүй. Тэрээр Лютертай адил сүнс бүрийг Бурханы үгээр сорьж үзэх хэрэгтэй хэмээн тунхаглаж байв. Миллер энэ тухай «Зарим хүмүүсийн оюун ухааныг буг чөтгөр хүчтэй ноёрхож байна. Бид хүмүүсийг ямар сүнсээр удирдуулж байгааг хэрхэн таньж мэдэх вэ? Библи энэ асуултанд ‘Ийнхүү та нар тэднийг үр жимсээр нь танина’ хэмээн хариулдаг. ... Дэлхий рүү маш олон сүнс гарч явсан учир бид сүнс нэг бүрийг шалгаж үзэх тушаалыг хүлээж авсан юм. Энэ дэлхийд биднийг ухамсартай, зөв шударга, бурханлаг амьдралаар амьдрахад нөлөөлдөггүй сүнс бол Христийн Сүнс биш. Эдгээр галзуурсан мэт хөдөлгөөнүүдэд Сатаны оролцоо туйлын их байна гэдэгт би улам бүр итгэлтэй байна. ... Бидний дунд ариусгагдсан дүр үзүүлж буй олон хүн, хүний ёс заншлыг дагаж итгэлгүй хүмүүсийн адил үнэнийг мэдэхгүй харагддаг.»—Bliss, pages 236, 237. «Алдаа төөрөгдлийн сүнс биднийг үнэнээс холдуулах болно. Харин Бурханы Сүнс биднийг үнэн уруу дагуулна. Гэвч та нар хүн алдаж, үнэнээр амьдарч байна гэж бодож болно шүү дээ гэж ярьдаг. Алдсан эсэхээ яаж мэдэх вэ? Бид Сүнс болон үт хоёр нийцэх ёстой гэж итгэдэг. Хэрэв хүн өөрийгөө Бурханы үгээр шалгаад Бурханы үгтэй бүрэн нийцэж байгаагаа ойлговол, тэр үнэн дотор байна гэж итгэж болно. Харин удирдуулж байгаа сүнс нь Бурханы хууль буюу Бичээстэй нийцэхгүй байвал, тэр хүн чөтгөрийн урхинд орохгүйн тулд болгоомжтой байх ёстой.»»—The Advent Herald and Signs of the Times Reporter, January 15, 1845. «Би нулимстай нүд, норсон хацар, чичирсэн дуу хоолойноос Христэд итгэгчдийн орилооноос илүү итгэл бишрэлийн баталгааг олж хардаг.»—Bliss, page 282.{АМ 39б.2} 
    

    
      
    

    
      Өөрчлөн Шинэчлэлтийн үед дайснууд бүх бузар булай туйлшралыг хамгийн хүчтэй эсэргүүцсэн хүмүүст тохож байсан билээ. Адвент хөдөлгөөнийг эсэргүүцэгчид үүнтэй адилхан аргыг хэрэглэж байлаа. Тэд улайрагчид болон туйлшрагчдын алдаа дутагдлыг мушгин гуйвуулж, хэтрүүлж, огт үндэслэлгүй, таагүй мэдээ мэдээллүүдийг тарааж эхэлсэн юм. Тэд атаархал болон үзэн ядалтад автсан байв. Христ удахгүй ирэх гэж байгаа тухай мэдээ тэдний тав тухыг алдагдуулсан юм. Тэд үнэн байхвий гэж эмээсэн боловч хэрэгжихгүй гэдэгт найдаж, Адвентистууд болон тэдний итгэлийг эсэргүүцэх болов.(АМ 397.1) 
    

    
      
    

    
      Адвентистууд дотор хэдэн туйлшрагчид нэвтэрч ороод, байр суурь эзэлсэн нь Паул болон Лютерын өдрүүдэд сүм дотор туйлшрагчид, мэхлэгчид орж ирсэн нь тэднийг буруутгах шалтаг болно уу гэхээс биш уг хөдөлгөөнийг Бурхан эхлүүлснийг үгүйсгэх шалтаг болж чадахгүй. Бурханы хүмүүс нойрноосоо сэрж, гэмшил болон Өөрчлөн Шинэчлэлтийг чин сэтгэлээсээ эхлүүлэх хэрэгтэй. Тэд Бичээсүүдийг судалж, Есүсийн талаарх үнэнийг мэдэж авах ёстой. Тэд Бурханд бүхнээ зориулах хэрэгтэй. Сатан идэвхтэй, сонор сэрэмжтэй байгаа нь гарцаагүй. Тэрээр удирдаж буй бүх гэмд унасан тэнгэр элчүүдийнхээ хүчээр бүх төрлийн мэхлэлтийг хэрэгжүүлж хүчээ харуулах болно.(АМ 398.1) 
    

    
      
    

    
      Дахин ирэлтийн тухай мэдээ туйлшрал, хагарлыг үүсгэсэн юм биш. Ийм байдал 1844 оны зун Адвентистууд үзэл баримтлалынхаа байр сууринд эргэлзэж, зөрчилдөж байхад гарч иржээ. Гэвч анхны тэнгэр элчийн мэдээ болон «Шөнө дундын анхааруулгыг» тунхаглан туйлшрал, хагарлыг тэр даруй дарав. Есүсийн дахин ирэлтийн хөдөлгөөнүүдэд оролцож байсан хүмүүс эв нэгдэлтэй байлаа. Тэдний зүрх сэтгэл бие биенээ болон удахгүй ирнэ гэж хүлээж байсан Есүс Эзэнээ хайрлах хайраар дүүрэн байв. Нэг итгэл, нэг ерөөлт найдвар тэднийг хүмүүсийн нөлөөнд орохоос сэргийлж, Сатаны дайралтуудаас бат хамгаалж байлаа. {АМ 398.2} 
    

    
      
    

    
      «Хүргэн ирэхгүй удсан тул тэд бүгд үүрэглэж, унтаж эхлэв. Гэтэл шөнө дөлөөр хашхирах дуун гарч ‘Хараач, хүргэн байна. Түүнийг угтан авцгаа’ гэлээ. Нөгөө охид бүгдээрээ босож дэнлүүгээ бэлдэв.” Матай 25:5-7. Анх 1844 оны зун хоёр мянга гурван зуун өдөр төгсөнө гэж найдаж байсан цагаас, цаг хугацааг шинэчилж намрын дунд сард хэмээн товлох үед Бичээсийн «Хараач, Хүргэн байна!» гэж бичигдсэн мэдээ тунхаглагдсан юм.{АМ 398.3} 
    

    
      
    

    
      Энэ хөдөлгөөнийг үүсэхэд нөлөөлсөн цаг хугацаа буюу хоёр мянга гурван зуун өдрийн зөгнөлийн эхлэл болох Артаксерксес хаан Иерусалимыг сэргээн босгох зарлиг анх МЭӨ 457 оны жилийн эхэнд болсон бус жилийн сүүлд болсон нь тогтоогдсон юм. Тэгэхээр МЭӨ 457 оны намраас эхлэн хоёр мянга гурван зуун жилийг тооцвол зөгнөлийн цаг хугацаа 1844 оны намар дуусах байв.{АМ 398.4} 
    

    
      
    

    
      Хуучин Гэрээний баталгаанууд «Ариун газар ... сэргээгдэнэ” гэсэн зөгнөл намар биеллээ олох болно гэдгийг харуулж байлаа. Христийн анхны ирэлттэй холбоотой зөгнөл хэрхэн биеллээ олж байсныг судалж үзсэнээр энэ тооцоолол тодорхой болсон юм.{АМ 399.1} 
    

    
      
    

    
      Дээгүүр Өнгөрөх баярын хургыг нядлах ёслол нь Христийн үхлийг бэлгэдэж байв. Элч Паул «Бидний Дээгүүр Өнгөрөх баярын хурга болох Христ ч гэсэн тахил болсон юм» гэж өгүүлсэн байна. 1 Коринт 5:7. Дээгүүр Өнгөрөх баяраар Эзэний өмнө өргөл болгон далладаг анхны үр жимснүүд Христийн дахин амилалтыг төлөөлдөг юм. Эзэн болон Түүний хүмүүсийн амилах талаар Паул «Христ бол анхны үр жимс юм. Дараа нь Христийн хүмүүс Түүнийг ирэхэд амилуулагдана” гэж бичжээ. Ургац хураахаас өмнө бэлдсэн анхны үр жимсний дээж Христ бол Бурханы аврал өгөх хүмүүсийн дахин амилсан анхны үр жимс байв.{АМ 399.2} 
    

    
      
    

    
      Эдгээр бэлгэдлүүд үйл явдлын төдийгүй цаг хугацааны хувьд ч биелсэн юм. Иудейн тооллын нэгдүгээр сарын арван дөрөвний өдөр буюу арван таван зууны туршид Дээгүүр Өнгөрөх баярын хурга нядалдаг ёслолын үйлддэг cap, өдөр, Христ дагалдагчидтайгаа Дээгүүр Өнгөрөх баярын зоог барьж, «Ертөнцийн нүглийг үүрэгч Бурханы Хурга” болсон Өөрийнхөө үхлийн дурсгалд зориулсан баярыг тэмдэглэсэн юм. Тэр орой Есүс цовдлогдож, алагдахаар гэм нүгэлтнүүдэд олзлогдсон билээ. Үр жимсний дээжийг даллах ёс заншлаар бэлгэдсэний дагуу Эзэн гурав дахь өдрөө үхлээс амилж, «Нойрссон хүмүүсээс анхны үр жимс» болж, үхсэн бие нь амилуулагдан, «Түүний цог жавхлант биетэй адил» болгон амилуулагдах зөвт хүмүүсийн дээж болсон юм. 20-р эшлэл, Филиппой 3:21 {АМ 399.3} 
    

    
      
    

    
      Үүнтэй адил дахин ирэлтэд хамаатай бэлгэдлүүд тогтоосон цагтаа биеллээ олох ёстой. Мосегийн тогтоож өгсөн Ариун Ордны ёслолын дагуу ариун газрыг цэвэршүүлэх буюу Эвлэрүүллийн Өдөр Иудейн тооллын долдугаар сарын аравны өдөр тохиодог байлаа (Левит 16:29-34). Тэр өдөр тэргүүн тахилч бүх Израилийн төлөө гэм нүглийн эвлэрүүллийг хийж, ариун газраас гэм нүглийг цэвэршүүлээд ард түмнээ ерөөдөг байжээ. Тиймээс хүмүүс Тэргүүн Тахилч болох Христ гэм нүгэл болон гэм нүгэлтнүүдийг галаар цэвэршүүлээд, хүмүүстээ үхэшгүй мөнхийн амийг соёрхохоор ирнэ хэмээн итгэж байв. Ариун газрыг цэвэршүүлэх хугацаа буюу долдугаар сарын аравны Эвлэрүүллийн Өдөр 1844 оны аравдугаар сарын хорин хоёрны өдөр тохиож, тэр өдрийг Эзэн ирнэ гэж тооцжээ. Энэ нь хоёр мянга гурван зуун өдрийн хугацаа намар дуусна гэсэн бусад баталгаануудтай нийцэж, эцсийн дүгнэлт мэт санагдаж байлаа.{АМ 399.4} 
    

    
      
    

    
      Матай 25-р бүлгийн сургаалт үлгэрт хүргэний ирэлт удааширч хүлээгчид нойрссоны дараа залран ирдэг. Энэ дүгнэлт эш үзүүлэг болон бэлгэдлүүдтэй холбоотой баталгаануудтай нийцэж байна. Зөгнөлийн цаг хугацаа зөв гэдэгт хүчтэй итгэсэн олон мянган итгэгч «Шөнө ирэх анхааруулгыг» зарлан тунхагласан юм.{АМ 400.1} 
    

    
      
    

    
      Адвент хөдөлгөөн далайн түрлэг мэт орон даяар хүчтэй өрнөв. Хотоос хот, тосгодоос тосгонд, алслагдмал суурингуудад хүрч, Бурханы хүмүүс нойрноос сэрэх хүртэл үргэлжилсэн юм. Дахин ирэлтийг тунхаглахын өмнө хэт туйлширсан байдал нарны илчинд арилдаг хяруу адил алга болж байв. Итгэгчид эргэлзээ, бэрхшээл арилсныг хараад, итгэл найдвар зүрхийг нь хөдөлгөв. Бурханы үг, Түүний Сүнсээр удирдуулаагүй хүмүүс сэтгэл хөөрөлд автагддаг ба дахин ирэлтэд итгэсэн хүмүүст сэтгэл хөдлөл туйлшралууд байгаагүй. Энэ үйл явдал Эзэний зарц нар Израильчуудын гэм нүглийг зэмлэх үед Израильчууд гэмшиж, Эзэн уруу эргэж байсантай адил байлаа. Энэ үйл явдал Бурханы бүх үеүдэд хүмүүсээ өөрчлөн шинэчилж байсан бүх шинж чанарыг агуулж байв. Хүмүүс сэтгэлийн хөөрөлд бага автаж, чин сэтгэлээсээ Бурханыг эрэн хайж, гэм нүгэлдээ гэмшиж дэлхийн үйлс, явдлаа орхиж байлаа. Тэд зөвхөн Эзэнтэй уулзах бэлтгэлээ базаахад бүх зүрх сэтгэлээ зориулж байв. Тэд тууштай залбирал хийж, Бурханд бүхнээ зориулж байлаа. {АМ 400.2} 
    

    
      
    

    
      Тэр үеийг Миллер дүрслэн «Хүмүүс үлэмж баяр хөөрт автаагүй байлаа. Тэд удахгүй бүх тэнгэр, газар хамтдаа маш их баяр хөөрт автаж, яруу алдрыг харах бэлтгэл хийж байгаа мэт байв. Тэнд орилж хашхирсан хүн байхгүй байлаа. Тэд тэнгэрийн баяр хөөртэй дууг сонсохоор хүлээж байв. Дуучид чимээгүй, тэд тэнгэрийн найрал дуучид тэнгэр элч нартай хамтран дуулахыг хүлээж байв.... Тэнд ямар ч зөрчилдөөн байхгүй: бүгд адил зүрх сэтгэл, нэг санаатай байсан» гэж өгүүлсэн байв.—Bliss, pages 270, 271. {AM 401.1} 
    

    
      
    

    
      Дахин ирэлтийн хөдөлгөөнд оролцсон нэг хүн «Дахин ирэлт тэнгэрт орших Бурханы өмнө зүрх сэтгэлээ хамгийн гүнзгийгээр шалгах, чин сэтгэлээсээ номхон даруу болоход нөлөөлж байлаа. Энэ нь дэлхийн дур хүслээ огоорч, дайсагнал, тэмцлээ орхиж, буруугаа улайж, Бурханы өмнө буун өгч, уучлал өршөөлийг хүртэхээр Бурханы өмнө чин сэтгэлээсээ гэмшиж, залбирах байдлыг бий болгов. Дахин ирэлтийн мэдээ урьд өмнө мэдэрч байгаагүй өөрийгөө үгүйсгэх, зүрх сэтгэлдээ буулт хийх байдлыг бий болгожээ. Бурхан Иоелээр дамжуулан, Бурханы өдрийг ойрхон байгааг мэдээд хүмүүс хувцсаа биш, зүрхээ урж, мацаг барьж, уйлж гашуудан Эзэн уруу эргэх ёстой билээ гэж хэлүүлсэн юм. Бурхан Зехариагаар дамжуулан нигүүлсэл болон залбирлын сүнс Түүний хүүхдүүд дээр асгарсан бөгөөд тэд загалмайд хадсан Есүсийг хараад, үлэмжийн гашуудалд автаж ... Эзэнийг хүлээж байсан хүмүүс Түүний өмнө зүрхээ эмтлэн шаналсан» гэж гэрчилж байв.—Bliss, in Advent Shield and Review, vol. I, p. 271 (January, 1845) {AM 402.2} 
    

    
      
    

    
      Элч нарын өдрүүдээс хойших шашны бүх төрлийн хөдөлгөөнүүд дотроос 1844 оны намар өрнөсөн хөдөлгөөнөөс өөр мөхөс хүн, Сатаны бузар муу нөлөөгүй хөдөлгөөн байгаагүй. Түүнээс хойш олон жил өнгөрсөн ч тухайн хөдөлгөөнд оролцож, үнэний индэр дээр зогсож байсан хүмүүс тэр үйл явдлын ариун нөлөө Бурханаас ирсэн гэдгийг баттай гэрчилдэг юм.{AM 403.3} 
    

    
      
    

    
      «Хүргэн ирж байна. Түүнийг угтаж авцгаа» гэсэн дуудлагыг сонссон хүлээж буй хүмүүс «Босож дэнлүүгээ бэлдэв.” Тэд мэдэхгүй зүйлсээ Бурханы үгнээс тун хичээнгүйлэн судалж байлаа. Сэтгэлээр унасан хүмүүсийг сэргээж, Дахин ирэлтийн мэдээг хүлээн авахад бэлтгэхийн тулд тэнгэрээс тэнгэр элч нар илгээгджээ. Бэлтгэл ажил хүний эрдэм мэдлэгээр бус харин Бурханы хүчээр хийгдэх байв. Бурханы дуудлагыг сонсоод дагасан хүмүүс нь чадварлаг бус харин хамгийн даруу, итгэл бишрэлтэй байлаа. Тариачид тариагаа хураалгүй орхиж, механикчид түлхүүр багажаа орхиж, баярын нулимстайгаар анхааруулгын мэдээг тунхаглахаар явж байв. Үйл хэргийг анх сонсож байсан хүмүүс хамгийн сүүлд хөдөлгөөнд нэгдсэн билээ. Сүмүүд энэ мэдээг хүлээж авахаас татгалзаж, мэдээ хүлээж авсан олон хүн тэднээс харилцаагаа тасалжээ. Бурхан эхний тунхаглалыг хоёр дахь тэнгэр элчийн мэдээтэй нэгтгэж, хөдөлгөөнийг нөлөөтэй болгох бүхнийг ХИЙСЭН ЮМ. (АМ 402.1) 
    

    
      
    

    
      «Харагтун, хүргэн ирж байна” гэсэн мэдээ маргаан дагуулаагүй учир нь Бичээст хангалттай тодорхой, ойлгомжтой байсны баталгаа юм. Энэ мэдээ зүрх сэтгэлийг эзэмдэх агуу хүчтэй байлаа. Хэн ч эргэлзэж, хэн ч маргаагүй. Христийг Иерусалимд ялалт байгуулсан мэт ирсэн өдөр бүх газар нутгаас баяр тэмдэглэхээр цугласан ард түмэн Чидун Уул руу гарч, Есүсийг угтаж буй хүмүүстэй нэгдэх үедээ сүнсээр дүүрч, «Эзэний нэрээр Ирэгч нь ерөөлтэй еэ!” (Матай 21:9) гэсэн уриаг түрж байлаа. Үүнтэй адил зарим хүмүүс сонирхож, зарим нь доог тохуу хийхээр Адвентист цуглаанууд руу цуван ирэхдээ «Харагтун, хүргэн ирж байна” гэсэн мэдээ хүчтэй нөлөөтэйг мэдэж байв.{АМ 402.2} 
    

    
      
    

    
      Тэр үед хүмүүс итгэлтэй залбирсан залбиралдаа хариу авдаг байсан бөгөөд тэд агуу шагнал авна гэсэн бүрэн итгэлтэй байв. Намираа бороо ангасан газрыг ундаалах мэт нигүүлслийн Сүнс чин үнэнийг эрж хайж байгаа хүмүүс дээр буужээ. Аврагчтайгаа удахгүй уулзана гэж найдсан хүмүүс үгээр илэрхийлшгүй баяр хөөрийг мэдэрч байлаа. Ариун Сүнсний зүрхийг зөөллөгч, номхруулагч хүч чадал зүрхийг хайлуулж, итгэмжтэй, тууштай хүмүүс дээр харамгүй буужээ.{АМ 402.3} 
    

    
      
    

    
      Мэдээг хүлээж авсан хүмүүс анхаарал, бо лгоомжтойгоор Эзэний ирэх цагийг товлосон юм. Тэд өглөө бүр Бурханы өмнө хүлээн зөвшөөрөгдсөн эсэхээ нягталдаг байлаа. Тэд зүрх сэтгэлээрээ нэгдэж, хамтдаа болон бие биенийхээ төлөө маш ихээр залбирч байв. Тэд зэлүүд газар Бурхантай уулзахаар хамтдаа цуглаж, зуучлан залбирах залбирлаа тал, хөндийгөөс тэнгэр өөд өргөж байлаа. Аврагчаар хүлээн зөвшөөрөгдсөн баталгаа нь өдөр бүрийн талхнаас чухал байв. Тэдний оюун бодолд бараан үүл хурах тохиолдолд тэд үүлс сарних хүртэл тайвширдаггүй байв. Тэд өршөөл нигүүлслийг мэдрэх үедээ чин зүрхнээсээ хайрладаг Түүнийг харахын тулд тэсэн ядаж байлаа.(АМ 403.1) 
    

    
      
    

    
      Г эвч тэд дахин сэтгэлээр унах байв. Тэдний хүсэн хүлээсэн цаг өнгөрч Аврагч үзэгдсэнгүй. Тэд итгэлтэйгээр Түүний ирэхийг хүсэн хүлээж байв. Гэтэл тэд Аврагчийн булшинд ирээд, хоосон байгааг нь үзээд «Тэд Эзэнийг минь авчихсан байна. Тэд Түүнийг хаана тавьсныг би мэдэхгүй» (Иохан 20:13) хэмээн уйлж байсан Мариатай адил сэтгэгдэлтэй болсон байна. {AM 403.2} 
    

    
      
    

    
      Дахин ирэлтийн мэдээ үнэн байж магад гэж айж, эмээж байсан итгэлгүй дэлхийн хүмүүс хэсэг зуур буруу үйлдлээсээ хол байв. Дахин ирэлтийн товлосон цаг өнгөрсний дараа тэдний айдас шууд арилаагүй. Тэд сэтгэлээр унасан хүмүүсийг доромжилж зүрхлээгүй. Гэвч Бурханы уур хилэн бууж ирэх ямар ч шинж тэмдэг үзэгдээгүй тул тэд айхаа больж, бурууттах элэглэн дооглох ажлаа эхлүүлэв. Эзэний дахин ирэлт ойрхон байгаад итгэж байсан олон хүн итгэлээ орхилоо. Гал халуун итгэлтэй байсан зарим хүмүүс сэтгэлдээ гүн шарх авч, дэлхийгээс зугтаж далд орохыг хүсэж байв. Тэд Иона шиг Бурханд гомдоллож, аминаас илүүтэй үхлийг сонгож байлаа. Итгэлээ Бурханы үгэнд бус бусдын үзэл бодолд суурилуулсан хүмүүс үзэл бодлоо өөрчлөхөд бэлэн болсон байв. Элэглэн дооглогчид сул дорой, аймхай хулчгар хүмүүсийг эгнээндээ нэгтгэн, хамтдаа цаашид ямар ч айдас, санаа зовох зүйл гэж байхгүй гэж зарлан тунхаглаж байлаа. Цаг хугацаа өнгөрч Эзэн ирээгүй бөгөөд дэлхий хэдэн мянган жил энэ хэвээрээ үлдэж болох юм. {АМ 403.3} 
    

    
      
    

    
      Чин сэтгэлтэй, тууштай итгэгчид Христийн төлөө бүхнээс татгалзсан бөгөөд тэд Түүний оршихуйг урьд мэдэрч байгаагүйгээр мэдэрч байлаа. Тэд дэлхийд эцсийн сануулгыг өгсөн хэмээн бодож, удахгүй тэнгэрлэг Эзэний, тэнгэр элч нартай байна гэж бодож, дахин ирэлтийн мэдээг хүлээж аваагүй хүмүүсээс үлэмж тусгаарласан байв. Тэд чин сэтгэлээсээ «Ирээрэй, Эзэн Есүсээ, хурдан ирээрэй” гэж залбирч байсан юм. Гэвч Тэрээр ирсэнгүй. Тэд амьдралын зовлон бэрхшээлтэй хүнд ачааг үүрч, элэглэн дооглогчдын доромжлол, гутамшгийг дахин үүрнэ гэдэг итгэл, тэвчээрийн аймшигтай сорилт байв.{АМ 404.1} 
    

    
      
    

    
      Гэвч энэхүү сэтгэлээр унах байдал Христийг анх ирэхэд дагалдагчдад тохиолдсон сэтгэл гутралаас илүү байгаагүй. Есүсийг Иерусалимд баярлан угтан авах үед дагалдагчид Түүнийг Давидын хаан суудалд заларч, Израиль эзлэн түрэмгийлэгчдээс чөлөөлөгдөнө гэж итгэж найдаж байлаа. Тэд өндөр найдвар өвөртлөн, их хүсэл мөрөөдөлтэйгөөр Хаандаа хүндэтгэл үзүүлэх гэж бие биенээсээ өрсөж байв. Олон хүн гадуур хувцсаа тайлж Түүний замыг засаж, Түүнд далдуу модны мөчрөөр даллаж байлаа. Оргилсон баяр хөөрт автсан хүмүүс бахархалтайгаар «Давидын Хүүд Хосанна!» хэмээн уухайлж байв. Энэхүү баяр хөөрт ундууцаж, уурссан фарисайчууд Есүсээс хүмүүсийг зэмлэхийг хүсэхэд, Тэрээр «Хэрэв тэд дуугаа хураавал, чулуунууд хашхирна шүү” (Лук 19:40) хэмээн хариулсан юм. Эш үзүүллэг биелэх ёстой байлаа. Дагалдагчид Бурханы зорилгыг биелүүлж байсан боловч тэд гашуун гунигт автах байв. Тэд хэдхэн хоногийн дараа Аврагчийн аймшигтайгаар үхэхийг харж, Түүнийг булшиллаа. Тэдний найдвар өчүүхэн ч болов биелээгүй ба итгэл найдвар нь Есүстэй хамт булшлагдсан юм. Дагалдагчид Эзэнийг булшнаас ялалт байгуулан гарч ирэх хүртэл «Христ зовж, дараа нь үхэгсдээс амилах ёстой” (Үйлс 17:3) гэсэн эш үзүүллэг биелэх ёстой байсныг ойлгоогүй юм. {AM 404.2} 
    

    
      
    

    
      Таван зуун жилийн тэртээд Эзэн эш үзүүлэгч Зехариагаар дамжуулан «Сионы охин оо, үлэмж ихээр баярлагтун! Иерусалимын охин оо! Ялалтын уухай хадаагтун! Үзэгтүн, Хаан чинь чам уруу очиж байна. Тэр бол зөв шударга, ялагдашгүй, даруу бөгөөд илжиг унажээ» гэж тунхаглаж байв. Зехариа 9:9. Хэрэв дагалдагчид Христ шүүгдэж, үхэх ёстой байсныг мэдэж байсан бол тэд дээрх эш үзүүллэгийг биелүүлэхэд оролцож чадахгүй байх байв.{АМ 405.1} 
    

    
      
    

    
      Үүнтэй адил Миллер болон түүний нөхөд эш үзүүллэг биелэхэд оро лцож, Ариун Сүнс дэ лхий дээр бууж ирнэ гэсэн зөгнөлийг тунхагласан юм. Гэвч хэрэв тэд сэтгэлээр унах эш үзүүллэгийг мэдэж байсан бол, Эзэнийг ирэхээс өмнө бүх үндэстэнд онцгой мэдээг тунхаглах ёстойг мэдэж байсан бол үүргээ биелүүлж чадахгүй байх байлаа. Анхны болон хоёр дахь тэнгэр элчийн мэдээ зөв цагт тунхаглагдаж, Бурханы зорилго төлөвлөсний дагуу биелсэн юм.(АМ 405.2) 
    

    
      
    

    
      Дэлхийн хүмүүс хэрэв Христ товлосон цагтаа ирэхгүй бол Адвентисмын (Христийг удахгүй ирнэ гэж итгэж буй хүмүүсийн үзэл баримтлал) нөлөө бүхэлдээ нуран унах болно гэж найдаж, хүлээж байв. Хэдийгээр олон хүн хүчтэй сорилтонд орж, итгэлээ орхисон боловч итгэлээрээ бат зогссон хүмүүс байсаар байв. Энэ хөдөлгөөний үр дүнд даруу дөлгөөн зан, чин сэтгэлээсээ үнэнийг эрэлхийлэх, дэлхийгээс татгалзах, амьдралаа шинэчлэх гэх мэт үр жимсүүд гарсан нь энэ хөдөлгөөн Бурханаас ирсэн гэдгийг гэрчилж байлаа. Тэд дахин ирэлтийн мэдээг тунхаглахад Ариун Сүнсний хүч нөлөөлснийг, эш үзүүллэгийн цаг хугацааг тооцоход алдаа гаргаагүй гэдгийг хүлээн зөвшөөрч, эргэлзээгүй. Тэдний дайснууд эш үзүүллэгийн хугацааг тодорхойлох аргыг няцааж чадаагүй. Тэд чин сэтгэлээсээ залбиран, Бичээсүүдийг судалж, Бурханы Сүнсэнд оюун ухаанаа эзэмдүүлж, зүрх сэтгэлдээ Сүнсний амьд хүч чадлыг мэдэрснээр бий болгосон үзлээ Библийн баталгаагүйгээр үгүйсгээгүй. Учир нь тэдний байр суурь шашны алдартай багш нар, дэлхийн мэргэдийн хамгийн хатуу шүүмжлэл, ширүүн эсэргүүцлийг ялан дийлсэн юм. Мөн нэр хүндтэй, хүнлэг сэтгэлгүй хүмүүсийн мэдлэг боловсрол, уран үг, доромжлол, доог тохууг сөрөн зогсож чадсан юм.{АМ 405.3} 
    

    
      
    

    
      Үйл явдал тохиолдох цаг хугацааг алдаатай тодорхойлсон нь үнэн боловч энэ алдаа тэдний Бурханы үгэнд итгэх итгэлийг нурааж чадаагүй. Ионаг Ниневе хотод дөчин өдрийн дараа сүйрэл ирэх тухай тунхаглах үед Эзэн Ниневечүүдийн гэмшсэн сэтгэлийг хүлээн зөвшөөрч, тэдний авралын цаг хугацааг сунгадаг. Гэвч Ионагийн тунхагласан мэдээ Бурханаас ирсэн мэдээ байсан бөгөөд Ниневе хот Бурханы хүслийн дагуу соригдсон юм. Адвентистууд ийм байдлаар Бурхан шүүлтийн тухай тэднээр дэлхий дахинд анхааруулгаа өгсөн гэж итгэсэн юм. Тэд «Энэ мэдээг сонссон бүх хүн зүрх сэтгэлээ шалгаж, Эзэний ирэлтийг хүсэн хүлээх хүслийг өдөөж өгсөн билээ. Хүн анзаараагүй боловч ирэлтийг нээлттэй болон хаалттайгаар үзэн ядаж байгааг Бурхан мэдэж байв. Энэ мэдээ хүмүүсийг зааглаж, өгсөн. ... Зүрх сэтгэлээ шалган мэдэж, Эзэн ирсэн бол аль талд зогсох байснаа мэдрэхэд тус болсон ба тэд ‘Үзэгтүн. Энэ бол бидний Бурхан байна. Тэр биднийг аврахыг бид хүлээж байсан. Энэ бол бидний хүлээсэн Эзэн Түүний авралд баясан цэнгэцгээе’ гэж хэлэх үү, эсвэл уулс болон хадан цохионууд нь дээр унаж, хаан суудалд Залрагчийн мэлмийгээс, Хурганы уур хилэнгээс нууж далдлахыг гуйх уу гэдгээ мэдэж авчээ. Бурхан ийнхүү хүмүүсээ сорьж, итгэлийг нь шалгаж тогтоосон бөгөөд тэд зовлон туулах цагт тааллыг нь биелүүлэхээс ухарч няцах дэлхийд найр тавих, Бурханы үгэнд дуулгавартай байх эсэхийг шалгасан гэдэгт бид итгэдэг” гэж тунхаглажээ.—The Advent Herald and Signs of the Times Reporter, vol. 8, No. 14 (Nov 13,1844).(AM 406.1) 
    

    
      
    

    
      Бурхан өнгөрсөн үйл явдлын туршид удирдаж байсан гэдэгт итгэж байсан хүмүүсийн ямар сэтгэгдэлтэй байсан талаар Уиллиам Миллер «Хэрэв би дахин шинээр амьдралаа эхлүүлсэн бол, Бурхан болон хүмүүст үнэнч байж, урьд өмнө хийсэн бүхнийгээ хийж гүйцэтгэх байсан.” «Би үнэний мэдлэггүй хүмүүсийн цуснаас хувцсаа цэвэрлэсэн гэдэгтээ итгэлтэй байна. Би чадах чинээгээрээ бүх буруутгалаас өөрийгөө чөлөөлж чадсан» гэж өгүүлжээ. Бурханы энэ хүн цааш үргэлжлүүлэн «Хэдий би хоёр ч удаа сэтгэлээр унасан боловч уналтанд орж, мохоогүй байна. ... Христийн дахин ирэлтэд итгэх итгэл урьдынх шигээ хүчтэй байгаа. Би олон жил нухацтай бодож үзсэний эцэст өөрийн ариун үүрэг гэж итгэсэн итгэлээ хэрэгжүүлсэн юм. Хэрэв би алдсан бол бусдыг хайрлаж, Бурханы өмнө хүлээсэн үүргээ биелүүлэхээ сайн санаж байсан.” «Би итгэсэн зүйлээсээ өөр юуг ч номлоогүй гэдгээ мэдэж байгаа. Бурхан надтай хамт байсан. Түүний хүч энэ үйл явдлаар харагдаж, маш олон сайн нөлөөг бий болгосон.” «Зөгнөлийн цаг хугацааг номлосноор олон мянган хүн Бичээсүүдийг судалж, итгэл болон Христийн цусаар дамжуулан, Бурхантай эвлэрсэн гэдгийг олон хүн мэднэ.»—Bliss, pages 256, 255, 277, 280, 281. «Би хэзээ ч бардам хүнээс инээмсэглэл гуйгаагүй, дэлхийг ууртайгаар ширүүн харахад зүрх алдаагүй. Би одоо ч тэдэнд таалагдах гэж хичээхгүй, мөн үзэн ядалтыг нь өдөөх зүйл хийхгүй. Хэрэв Бурхан мэргэн ухааныхаа дагуу надад тушаавал Би хэзээ ч тэднээс амь гуйхгүй, амиа алдсан ч эргэж няцахгүй» хэмээжээ.—J. White, Life of Wm. Miller, page 315.{AM 406.2} 
    

    
      
    

    
      Бурхан хүмүүсээ орхиогүй. Үнэний Сүнсээр хүлээн авсан гэрлээ хуймгайгаар үгүйсгээгүй, Адвент хөдөлгөөнийг буруутгаагүй хүмүүстэй Бурханы Сүнс хамт байсаар байв. Энэ хямралаас болж зовж зүдэрсэн, хүлээлтээ гээгээгүй хүмүүст урам хайрлаж, сэрэмжлүүлсэн үгсийг Еврейчүүдэд бичсэн захидалд «Тиймд агуу шагнал бүхий итгэлээ бүү хаягтун. Та нар Бурханы хүслийг биелүүлээд амлагдсаныг хүлээж авахын тулд та нарт тэвчээр хэрэгтэй. ‘Учир нь айсуй Нэгэн тун удалгүй ирнэ. Тэр саатахгүй. Харин Миний зөвт нэгэн итгэлээр амьдрах бөгөөд хэрэв тэр ухрах аваас Миний сэтгэл түүнийг таалахгүй’ гэж бичсэн байдаг. Харин бид сүйрэл уруу ухралт хийдэг хүмүүс бус, харин итгэж, амийг хадгалдаг хүмүүс билээ.» Еврей 10:35-39.{АМ 407.1} 
    

    
      
    

    
      Энэ зөвлөгөө эцсийн цаг үеийн сүмд зориулсан гэдэг нь Эзэн удахгүй ирнэ гэсэн дараах үгнээс тодорхой харагдана. Еврей номонд «Учир нь айсуй Нэгэн тун удалгүй ирнэ. Тэр саатахгүй” гэж бичсэн байна. Энэ эшлэлд Эзэний ирэлт саатах тухай бичсэн ч нөхцөл байдал зайлшгүй болох тухай заасан байна. Энд өгсөн заавар Адвентистуудтай тохиолдсон үйл явдалтай тохирч байна. Дээрх эшлэлүүдэд итгэлээрээ унах аюулд орох хүмүүст хандсан байв. Тэд Бурханы Сүнс болон Түүний үгийг дагаж Бурханы хүслийг биелүүлсэн боловч өнгөрсөн үйл явдлуудаас Түүний зорилгыг олж харж, ирээдүйдээ итгэж чадахгүй, Бурхан удирдаж байсан гэдэгт эргэлзэх сорилтонд орсон. Энэ үед «Зөвт хүн итгэлээр амьдарна» гэсэн энэ үг хэрэгжсэн юм. «Шөнө дундын анхааруулгын» хурц гэрэл замыг нь гэрэлтүүлэхэд, тэдний өмнө битүүмжлэгдсэн эш үзүүллэг нээгдэж, Христийн ирэлт ойрхон байгааг илтгэх шинж тэмдгүүдийг хурдтай биелэгдэж буйг хараад, өөрсдийн хязгаарлагдмал ойлголтоор амьдарч байснаа ухаарав. Цөхөрч, найдвараа алдсан хүмүүс энэ үед зөвхөн Бурхан болон Түүний үгэнд итгэх итгэлээр л цэх зогсох боломжтой байв. Дэлхийн элэглэн дооглогчид «Та нар мэхлэгджээ. Итгэлээ орхи, Адвент хөдөлгөөн Сатаны хөдөлгөөн байж гэдгийг хүлээн зөвшөөр” гэж хэлнэ. Гэвч Бурхан «Хэрэв хэн нэгэн ухрах аваас Миний сэтгэл түүнийг таалахгүй” гэж хэлжээ. Итгэлээ орхиж, дахин ирэлтийн мэдээг Ариун Сүнс хүч чадлаараа удирдсаныг үгүйсгэнэ гэдэг сүйрэл уруу ухралт хийсэн хэрэг байв. Итгэгчид Паулын «Тиймд ... итгэлээ бүү хаягтун”, «Та нарт тэвчээр хэрэгтэй”, «Айсуй Нэгэн удахгүй ирнэ» гэсэн үгсээс тууштай байх урам зоригийг олж авчээ. Тэд Бурханаас хүлээн авсан гэрлээ хамгаалж, Түүний амлалтуудад найдаж, Бичээсүүдийг судалж, илүү их гэрэл хүлээн авах хүртлээ тэвчээртэйгээр хүлээж, соргог байснаар цорын ганц аюулгүй байх боломжтой байв.{АМ 408.1} 
    

    
      
    

    

    
      
    

    
      23—Ариун Ордон гэж юу вэ?
    

    
      
    

    
      «Xоёр мянга гурван зуун өглөө ба үдшийн туршид. Тэгсний дараа ариун газар зохистойгоор дахин сэргээгдэнэ” Даниел 8:14 гэсэн эшлэл Адвент итгэлийн гол тулгуур болсон Библийн хамгийн чухал эшлэл байв. Эдгээр үгс бол Эзэний дахин ирэлтийг хүлээгч бүх итгэгчдэд маш сайн мэдээ байлаа. Мянга мянган хүн эдгээр үгсийг итгэлийн уриа болгон уншдаг байв. Энэ хүмүүс энэхүү зөгнөлд гэгээн ирээдүй, хамгийн агуу итгэл найдвар нь оршиж байгаа хэмээн боддог байлаа. Эдгээр эш үзүүллэгийн өдрүүд 1844 оны намар төгсгөл болохоор тооцоологджээ. Тухайн үеийн Христэд итгэгчид дэлхийг Ариун Ордон гэж үзэж байсан шиг Адвентистууд ч гэсэн дэлхий болон зарим хэсгийг нь ариун ордон гэж үзэж байлаа. Тэд ариун ордон буюу газрыг сэргээнэ гэдэг Есүсийн дахин ирэлт болж дэлхийг галаар ариусгагдах агуу эцсийн үйл явдал болно хэмээн ойлгож байв. Тэд Христ 1844 онд дэлхийд буцаж ирнэ хэмээн дүгнэжээ. {AM 409.1} 
    

    
      
    

    
      Гэвч Христийг ирнэ гэж товлосон цаг өнгөрч Эзэн үзэгдсэнгүй. Итгэгчид Бурханы үг алдаа мадаггүй зөв гэдгийг мэдэж байлаа. Тэд эш үзүүллэгийн тайлбар нь алдаатай байх ёстой гэж үзэв. Гэвч тэд юун дээр алдав? Олон хүн хоёр мянга гурван зуун өдөр 1844 онд төгссөн гэдгийг үгүйсгэн, маргааныг таслав. Тэдний хүлээж байсан Христ цагтаа ирээгүй гэхээс өөр ямар ч шалтгаан өгөөгүй. Тэд хэрэв эш үзүүллэг 1844 онд дууссан юм бол Христ дэлхийг галаар ариусган ариун ордон болох дэлхийг шинэчлэх байлаа. Гэвч Тэрээр эргэж ирээгүй нь эш үзүүллэгийн цаг хугацаа дуусаагүй гэсэн үг хэмээн маргаж байлаа. (AM 409.2) 
    

    
      
    

    
      Ийм дүгнэлтийг хүлээн зөвшөөрөх нь өмнөх эш үзүүллэгийн бүх тооцоог үгүйсгэж байгаа хэрэг байв. Хоёр мянга гурван зуун өдөр Иерусалимыг сэргээн босгох Артаксерксес хааны зарлиг МЭӨ 457 оны намар хүчин төгөлдөр болсноор эхэлсэн. Энэ цаг хугацаа болон Даниел 9:25-27 дээр зөгнөгдсөн үйл явдлуудын цаг төгс тохирч байлаа. Жаран есөн долоон хоног буюу хоёр мянга гурван зуун жилийн эхний дөрвөн зуун наян гурван жилийн дараа Тослогдсон Нэгэн буюу Мессиа ирэхийг зааж байв. МЭ 27 онд Христ баптисм хүртэж, Ариун Сүнсээр Тослогдсоноор эш үзүүллэг биеллээ олсон юм. Зөгнөлийн далан долоон хоногийн дундуур Мессиа таслагдах ёстой байв. Баптисм хүртсэнээс гурван жил хагасын дараа Христ МЭ 31 оны хавар загалмайд цовдлогджээ. Далан долоон хоног буюу дөрвөн зуун ерэн жил нь Иудейчүүдтэй холбоотой байв. Энэ хугацаа дуусахад Израильчууд Христээс татгалзсанаа илэрхийлж, дагалдагчдыг нь хавчин гадуурхснаар баталгаажуулж, элч нар МЭ 34 онд Харь Үндэстнүүдэд сайн мэдээ түгээж эхэлжээ. Хоёр мянга гурван зуун жилийн эхний дөрвөн зуун ерэн жил ийнхүү төгсөж мянга найман зуун арван жилийн хугацааны зөгнөл яаж биелэхээ хүлээж байв. МЭ 34 оноос хойш мянга найман зуун арван жилийг тооцвол 1844 онд болно. «Тэгсний дараа ариун газар зохистойгоор дахин сэргээгдэнэ” гэж тэнгэр элч зөгнөсөн байлаа. Эш үзүүллэг товлосон цагтаа маргаангүй биеллээ олсон юм.{АМ 410.1} 
    

    
      
    

    
      Зөгнөлийн тооцооллын дагуу 1844 онд ариун ордонг сэргээх үйл явдлаас бусад явдлууд тодорхой болсон байлаа. Ариун ордонг сэргээх үйл ажиллагаа болж өнгөрснийг үгүйсгэх нь урьдын ойлголтуудыг самууруулж, эш үзүүллэг гарцаагүй биелсэн баталгаануудаас татгалзана гэсэн үг байв. (АМ 410.2) 
    

    
      
    

    
      Гэвч Бурхан Адвент хөдөлгөөнд оролцож буй хүмүүсээ гайхамшигтайгаар удирдаж байсан юм. Түүний хүч, яруу алдар энэ үйл хэрэгтэй хамт байгаа нь харагдаж байв. Тэрээр хөдөлгөөнөө харанхуй, цөхөрсөн байдлаар төгсгөж, хуурамч үзэл, сэтгэл хөдлөл, туйлширсан байдлаар гутаагдахыг зөвшөөрөөгүй. Тэрээр Үгээ эргэлзээ, үл ойлгогдох байдал дунд орхиогүй. Олон хүн урьдын эш үзүүллэгийн цаг хугацааны тооцоололд итгэхээ больж, Адвент хөдөлгөөнийг үгүйсгэж байсан ч зарим нь итгэлийн үндэс болон Бичээс, Бурханы Сүнсний гэрчлэлээр өрнөсөн үйл явдлуудыг няцаахыг хүсээгүй. Тэд эш үзүүллэгийг судлахдаа зөв зарчмууд баримталж, тодорхой болсон үнэнийг тууштай хамгаалах ариун үүрэгтэй бөгөөд Библи судлалаа үргэлжлүүлнэ гэдэгтээ итгэлтэй байлаа. Тэд чин сэтгэлээсээ залбирч, үзэл баримтлалаа нягталж, алдаагаа олж илрүүлэхийн тулд Бичээсүүдийг судалж байв. Тэд эш үзүүллэгийн цаг хугацааны тооцоо нь ямар ч алдаагүй байгааг баталгаажуулаад, ариун ордны тухай үзэл баримтлалаа илүү нарийвчлан шалгаж эхэлжээ.{АМ 410.3} 
    

    
      
    

    
      Тэд судлах явцдаа дэлхийг ариун ордон хэмээн үздэг үзэл нь Бичээст огт үндэслээгүй болохыг илрүүлжээ. Мөн Библид ариун газрын тухай, мөн чанар, зүй тогтол болон үйлчлэлүүдийн тухай маш их тайлбар өгсөн байдгийг олжээ. Ариун Бичээсийг бичиж үлдээсэн хүмүүс тун тодорхой, ямар ч маргаангүйгээр тайлбарласан байжээ. Элч Паул Еврейчүүдэд хандсан захидалдаа «Тэгэхээр анхны гэрээ нь энэ дэлхийд хамаатай ариун газар ба үйлчлэлийн зарлигуудтай байжээ. Эхлээд асар бэлтгэгдсэн юм. Түүний дотор дэнлүүний суурь, ширээ болон ариун талх байв. Энэ нь ‘Ариун газар’ хэмээгддэг юм. Хоёр дахь хөшигний ард ‘Ариунаас Ариун газар’ гэгддэг асар байв. Тэнд утлага тахилын алтан ширээ, бүх талыг нь алтаар бүрсэн гэрээний авдар байв. Авдар дотор манна агуулсан алтан сав, Аароны навчилсан таяг болон гэрээний хавтангууд байлаа. Өршөөлийн суудлыг халхлан алдрын херубууд авдрын дээр байсан» гэж бичсэн байв. Еврей 9:1-5. {АМ 411.1} 
    

    
      
    

    
      Паулын өгүүлж буй ариун газар нь Дээдийн Дээд Нэгэнд зориулсан дэлхий дээр орших газар байсан ба Бурхан Мосег барь хэмээн тушаасан ордон байв. «Би тэдний дунд оршин байхын тулд Надад зориулан тэд ариун газрыг бариг” (Египетээс Гарсан нь 25:8) гэсэн зааврыг Мосег Бурханы уулан дээр байхад нь өгчээ. Израильчууд цөлөөр аялж байсан тул Ариун ордныг зөөвөрлөх боломжтойгоор барьсан ба энэ асар үлэмж сүр жавхлантай байв. Асрын хана нь алтадсан, мөнгөн углуургатай дүнзүүдээр хийгдэж, орой нь олон давхар хөшиг, бүтээлгүүдээс бүрдэж, гадна тал нь амьтны арьс, дотор тал нь урнаар шагласан херубын дүрстэй цэвэр маалинган даавуугаар хийгдсэн байв. Шатаалт тахилын ширээ байрлах гадна хашаа болон ариун ба хамгийн ариун газар хэмээгдэх асар нь сүрлэг, гоёмсог хөшиг болон халхавчаар тусгаарлагдсан хоёр тасалгаатай байв. Хоёр ордныг зааглаж байсан хөшиг эхний тасалгааны үүдийг хааж байсан халхавчтай төстэй байлаа. {АМ 411.2} 
    

    
      
    

    
      Ариун газарт асрыг өдөр шөнөгүй гэрэлтүүлэх долоон суурьтай дэнлүү, хойд талд нь талхны ширээ, ариун газрыг хамгийн ариун газраас тусгаарлах хөшигний өмнө утлагын алтан ширээ байсан бөгөөд ариун утлагын утаа Израилийн залбирлыг тээн Бурханы өмнө өдөр бүр буудаг байлаа.{АМ 412.1} 
    

    
      
    

    
      Хамгийн ариун газарт Бурханы Арван Хууль бичигдсэн хоёр чулуун хавтанг агуулдаг үнэт модоор хийж, алтаар бүрсэн Гэрээний авдар байрлаж байв. Гэрээний авдрын дээр шижир алтаар урласан хоёр херубын хамгаалж буй өршөөлийн суудал байв. Энэ өрөөнд Бурханы оршихуй хоёр херубын дунд алдрын үүлээр гэрэлтэн харагддаг байлаа. {AM 412.2} 
    

    
      
    

    
      Еврейчүүд Канаан нутагт суурыпсаны дараа ариун ордныг урьдын харьцааг нь алдагдуулалгүйгээр томсгож, адил төстэй байдлаар тохижуулан, Соломон хаан барьж босгосон билээ. Шинэчлэгдэн баригдсан Ариун газар Даниелын цаг үе буюу МЭ 70 онд Ромчуудын гарт нураагдах хүртлээ нэг л газар оршин, тогтнож байв.{AM 412.3} 
    

    
      
    

    
      Энэ Ариун ордон бол Библид дурдагдсан, дэлхий дээр оршин байсан цорын ганц ариун газар билээ.Үүнийг Паул Анхны гэрээг байгуулсан ариун газар хэмээн зарлан тунхаглажээ. Тэгэхээр Шинэ Гэрээнд зориулсан ариун газар байхгүй гэж үү? {АМ 412.4} 
    

    
      
    

    
      Үнэний судлаачид Еврей номыг дахин судалж үзээд хоёр дахь буюу Шинэ Гэрээний ариун ордон гэж байдгийг Паулын эш татсан «Тэгэхээр анхны гэрээ нь энэ дэлхийд хамаатай ариун газар ба үйлчлэлийн зарлигуудтай байжээ» гэснийг Бурханы Үгнээс олжээ. Энэ нь элч Паул өмнө дурдсан ариун газрын тухай өгүүлж байгааг илтгэж байна. Судлаачид өмнөх бүлгийн эхлэл рүү хандахад «Бидний хэлсэн зүйлсийн дүгнэлт нь тэнгэр дэх Сүр жавхлант Нэгэний хаан ширээний баруун гарт заларсан тийм Тэргүүн Тахилч бидэнд байгаа явдал мөн. Тэрээр ариун газрын болон жинхэнэ асрын үйлчлэгч болсон юм. Уг асрыг хүн бус, харин Эзэн босгожээ» гэж өгүүлсэн байна. Еврей 8:1, 2.{АМ 413.1} 
    

    
      
    

    
      Энд Шинэ Гэрээний ариун ордны талаар өгүүлжээ. Хуучин Гэрээний ариун ордныг хүн буюу Мосе барьж босгосон бол, энэ ариун газрыг хүн бус, харин Эзэн босгожээ. Эхний ариун ордонд хүн үйлчилдэг байсан бол энэ ариун ордонд бидний Тэргүүн Тахилч Христ Бурханы баруун гар талд үйлчилж байна. Нэг ариун ордон дэлхий дээр байсан бол нөгөөх нь тэнгэрт байгаа ажээ{АМ 413.2} 
    

    
      
    

    
      Мосе Ариун ордныг тодорхой загварын дагуу барьсан юм. Эзэн түүнд «Асар болон түүний эд зүйлсийн загвар болгон Миний чамд үзүүлэх бүхний дагуу чи түүнийг барь» хэмээжээ. Мөн түүнд «Чамд уулан дээр үзүүлсэн загварын дагуу тэднийг хийхийг анхаар» хэмээн тушаав. Египетээс Гарсан нь 25:9,40. Паул мөн анхны Ариун ордон нь «Өргөгддөг бэлэг ба тахил” бүхий «Одоо үеийн төлөөх бэлгэдэл» түүний ариун газрууд нь «Тэнгэр дэх юмсын хуулбар” бөгөөд тушаалын дагуу тахил өргөдөг тахилчид нь «Тэнгэрлэг юмсын хуулбар ба сүүдэрт үйлчилдэг” харин «Христ жинхэнэ юмны хуулбар болох гараар хийгдсэн ариун газарт ороогүй. Харин эдүгээ бидний төлөө Бурханы оршихуйд үзэгдэхийн тулд тэнгэрт өөрт нь орсон билээ” гэж өгүүлжээ. Еврей 9:9, 23, 8:5, 9:24.{АМ 413.3} 
    

    
      
    

    
      Бидний төлөө үйлчилж байгаа Есүсийн тэнгэр дэх ариун газар бол жинхэнэ ариун газар бөгөөд Мосегийн барьсан ариун газар бол хуулбар нь юм. Бурхан дэлхийн ариун ордныг барьсан хүмүүст Сүнсээ өгч байв. Дэлхийн ариун ордонг барьсан ур чадвар тэнгэрийн мэргэн ухааны илэрхийлэл байсан юм. Цул алтаар хийсэн хана нь долоон дэнлүүнээс цацрах гэрлийг хаа сайгүй ойлгон гэрэлтүүлж байв. Тахилын талхны ширээ болон утлагын ширээ нь өнгөлсөн алт мэт гялалзаж байлаа. Таазыг бүрхэж байсан тэнгэр элчийг дүрслэн шагласан хөх, ягаан, час улаан өнгийн гоёмсог хөшиг нь ариун ордны гоо үзэсгэлэнг улам нэмж байлаа. Хоёр дахь хөшигний ард Бурханы алдрыг илэрхийлсэн Бурханы Оршихуй залрах бөгөөд тэр өрөөнд тэргүүн тахилчаас өөр хэн ч амиа алдахгүйгээр оржчаддаггүй байв.{АМ 414.1} 
    

    
      
    

    
      Дэлхийн ариун ордны зүйрлэшгүй сүр жавхлан нь замыг бэлдэгч, Христ бидний төлөө Бурханы өмнө тэнгэрийн ариун ордонд үйлчилж байгаа дүр зургийг тусган харуулдаг юм. Хаадын Хааны оршдог, мянга мянгаараа Түүнд үйлчилж, үй түмээрээ өмнө нь зогсоцгоодог (Даниел 7:10), мөнхийн Хаан суудлынх нь яруу алдар гэрэлтэх, гэрэл цацруулсан серафуудын хүндэтгэл илэрхийлэн нүүрээ далавчаараа хучсан тэнгэрийн ариун ордны агуу гайхамшиг, яруу алдрыг хүний гараар баригдсан хамгийн сүр жавхлант байгууламжид маш бүдэг бадаг тусган харуулсан байв. Дэлхийн ариун ордон, үйлчлэлүүд нь тэнгэрийн ариун газар болон хүний авралын төлөө хийгдэж байдаг агуу үйлчлэлийн тухай чухал мэдээллийг өгдөг байсан юм. {АМ 414.2} 
    

    
      
    

    
      Тэнгэр дэх ариун ордон дэлхий дээрх ариун ордныг хоёр тасалгаатай гэж дүрсэлсэн байдаг. Элч Иохан үзэгдэлдээ тэнгэрт байгаа Бурханы сүмийн дүр зургийг харах завшаан олдсон бөгөөд тэрээр «Долоон дэнлүү сэнтийн өмнө асаж» (Илчлэлт 4:5) байхыг харжээ. Тэрээр «Алтан бойпор барьсан ... нэгэн тэнгэр элч, тахилын ширээний дэргэд зогсов. Түүнд их хэмжээний утлага өгөгджээ. Ингэснээр тэр тэнгэр элч түүнийг сэнтийн өмнө байсан тахилын алтан ширээн дээр бүх ариун хүний залбирлуудтай хамт өргөх ажээ» гэж бичсэн байна. Илчлэлт 8:3. Эш үзүүлэгч тэнгэрийн ариун газрын эхний хэсгийг харсан юм. Тэрээр тэнд дэлхий дээрх ариун ордон доторх алтан дэнлүү болон утлагын ширээгээр бэлгэддэг жинхэнэ «Долоон дэнлүү» ба «Тахилын алтан ширээг» харсан байна. «Тэнгэр дэх Бурханы сүм нээгдсэн» (Илчлэлт 11:19) байхад тэрээр дотор талын хөшигний цаана байгаа хамгийн ариун газар уруу харжээ. Тэрээр тэнд Мосегийн Бурханы Хуулийг хадгалах ариун авдрын жинхэнэ хувилбар буюу «Түүний гэрээний авдар” байхыг үзжээ.(АМ 414.3} 
    

    
      
    

    
      Ийнхүү энэ сэдвийг судалж байсан хүмүүс Библиэс тэнгэрийн ариун газрын талаарх маргашгүй баталгааг олсон юм. Мосед үзүүлсэн загварын дагуу дэлхийн ариун ордон баригджээ. Паул «Энэ нь тэнгэр дэх жинхэнэ ариун ордны загвар» хэмээн сургажээ. Иохан ч үүнийг харсан гэдгээ гэрчилдэг юм.{АМ 415.1} 
    

    
      
    

    
      Бурханы оршдог тэнгэрийн ариун ордонд Түүний хаан суудал зөв шударга болон шүүлт дээр тогтоно. Хамгийн ариун газарт бүх хүн төрөлхтнийг шүүх зөв шударга агуу Тушаал болох Хууль байгаа. Хуулийн хавтангууд хадгалагдах авдрыг Өршөөлийн суудал бүрхсэн байх бөгөөд өмнө нь Христ гэм нүгэлтнүүдийн төлөө цусаараа эвлэрүүлэл хийсэн юм. Ийнхүү хүний авралын төлөвлөгөөнд шударга ёс болон өршөөл хамтдаа багтжээ. Энэ бүхнийг зөвхөн хязгааргүй мэргэн Бурхан төлөвлөж чадсан бөгөөд хязгааргүй хүчит Тэр гүйцэлдүүлнэ. Ийм хоршил бүх тэнгэрийг гайхшрал, хүндэтгэлд автуулдаг ажээ. Дэлхийн ариун газар дахь өршөөлийн суудал дээрх хүндэтгэлтэй мэхийх херубууд нь авралын төлөвлөгөөг тэнгэрийн оршин суугчид хэр их сонирхож байдгийг бэлгэддэг байна. Бурхан гэмшиж буй гэм нүгэлтнүүдийг зөвтгөж, мөхсөн хүн төрөлхтөнтэй харилцаагаа сэргээхдээ хэрхэн зөвт байдлаа хадгалж чаддагийг тэнгэр элч нар харахыг хүсдэг бөгөөд энэ нь өршөөлийн нууц гэж нэрлэгддэг юм. Христ мөхлийн ёроолгүй гүнээс үхлийн харанхуйгаас тоолж баршгүй олон хүнийг татаж гарган тэднийг хэзээ ч нүгэл үйлдээгүй тэнгэр элч нартай холбож, Бурханы өмнө мөнхөд амьдруулахын тулд зөвт байдлын толбогүй хувцсыг соёрхсон билээ.{АМ 415.2} 
    

    
      
    

    
      Хүмүүсийн зууч болох Христийн ажил үйлсийг «Мөчир хэмээх» Нэгэний талаар өгүүлсэн Зехариагийн эш үзүүллэгт маш уран сайхнаар «Тэр Эзэний сүмийг барих болно. Тийм ээ, Эзэний сүмийг барих хүн нь Тэр юм. Тэр хүндлэлийг хүртэж, Өөрийн сэнтий дээр захирна. Иймээс Тэр Өөрийнхөө сэнтий дээр тахилч болж, хоёр талын хооронд энхийн зөвлөл болох юм» гэж өгүүлжээ. Зехариа 6:12,13.{АМ 415.3} 
    

    
      
    

    
      «Тэр Эзэний сүмийг барих болно.» Христ нүглийн золиос болон зуучлагч болсноор Бурханы сүмийн суурь ба барилгачин болсон юм. Элч Паул «Христ Есүс Өөрөө булангийн чулуу нь ажээ. Түүний доторх бүх барилга холбогдон, Эзэн доторх ариун сүм болохоор өсөж байна. Та нар ч гэсэн Сүнс дотор Бурханы орших газар болохоор Христ дотор хамтдаа байгуулагдаж байна” гэж бичсэн байна. Ефес 2:20-22.{АМ 41б.1} 
    

    
      
    

    
      «Тэр хүндлэлийг хүртэх болно.» Гэмд унасан хүн төрөлхтнийг аварсан алдар хүндэтгэл Христэд оноогдоно. Аврагдсан хүмүүс үеийн үед «Биднийг хайрладаг бөгөөд цусаараа биднийг нүглээс минь чөлөөлсөн, ... Түүнд үеэс үед алдар хийгээд ноёрхол нь байх болтугай» хэмээн дуулах болно. Илчлэлт 1:5,6.{АМ 416.2} 
    

    
      
    

    
      Тэр «Өөрийн сэнтий дээр захирна ... Тэр Өөрийнхөө сэнтий дээр тахилч ... болох юм.” Тэр одоогоор «Алдрын сэнтийдээ” залраагүй байгаа. Учир нь алдрын хаанчлал хараахан ирээгүй байна. Түүний зуучлалын үйлчлэл дуусахаас нааш Бурхан «Түүнд өвөг Давидынх нь ... үүрд хаанчлах» «Хаан ширээг» өгөхгүй. Лук 1:32. Христ одоо тахилчийн үүрэг гүйцэтгэн, Эцэгтэйгээ хамт хаан суудалд заларч байгаа. Илчлэлт 3:21. Мөнхөд орших Нэгэний хаан суудалд «Бидний өвчнийг Өөртөө тээж, бидний уй гашууг даасан», «Нүгэлгүй атлаа бүх талаараа бидэн шиг соригдсон Нэгэн”, «Сорилтод орогчдод» туслахын тулд заларч байгаа. «Хэрэв хэн нэгэн нь нүгэл үйлдвэл, Эцэгийн өмнө бид Өмгөөлөгчтэй агаад тэр бол зөвт Есүс Христ мөн.» Исаиа 53:4; Еврей 4:15, 2:18; 1 Иохан 2:1. Есүс биеэрээ хатгагдаж, зовлон үзсэн бие махбод, гэм буруугүй амьдралаараа зуучилдаг билээ. Түүний шархтай гар, хатгуулсан хавирга, зэрэмдэглэгдсэн хөл нь унасан хүний төлөө ямар хэмжээлшгүй золиос, үнэ төлбөр ТӨЛСНИЙГ ИЛТГЭНЭ. (АМ 41б.3) 
    

    
      
    

    
      «Хоёр талын хооронд энхийн зөвлөл болох юм.” Хүүгээсээ дутахгүй Эцэгийн хайр төөрсөн хүн төрөлхтнийг аврах үндэс байв. Есүс дээш өргөгдөхөөсөө өмнө дагалдагчдадаа хандан «Би та нарын өмнөөс Эцэгээсээ гуйна гэж байгаа юм биш. Учир нь Эцэг Өөрөө та нарыг хайрладаг” хэмээжээ. Иохан 16:26,27. Бурхан «Дэлхийг Христ дотор Өөртэйгөө эвлэрүүлжээ.» 2 Коринт 5:19. Тэнгэр дэх ариун ордны үйлчлэлийг «Хоёр талын хооронд энхийн зөвлөл» гүйцэтгэнэ. «Бурхан ертөнцийг үнэхээр хайрласан тул цорын ганц Хүүгээ өгсөн. Ингэснээр Хүүд итгэгч хэн ч мөхөхгүй, харин мөнх амьтай болох юм.” Иохан 3:16. {AM 416.4} 
    

    
      
    

    
      «Ариун газар гэж юу вэ?” гэсэн асуултад Бичээс тодорхой хариулт өгч байна. Библийн «Ариун ордон” гэсэн үг нэгдүгээрт тэнгэрлэг загварын дагуу Мосегийн барьсан ариун ордон, хоёрдугаарт дэлхийд ариун ордноор бэлгэдэж байсан тэнгэр дэх «Жинхэнэ ариун ордон” буюу Шинэ Гэрээний ариун ордон юм. Христийн үхлийг бэлгэдсэн тахилын чанартай үйлчлэлүүд төгссөн билээ. Тэнгэрийн «Жинхэнэ ордон” бол Шинэ Гэрээний ариун ордон. Даниел 8:14 дээрх эш үзүүллэг биеллээ олсон учир эш үзүүллэгийн ариун газар гэдэг нь Шинэ Гэрээний ариун ордонтой хамааралтай. Хоёр мянга гурван зуун өдрийн төгсгөл буюу 1844 он гэхэд дэлхий дээрх ариун газар устаад олон зуун болсон байв. Тиймээс «Хоёр мянга гурван зуун өглөө ба үдшийн туршид. Тэгсний дараа ариун газар зохистойгоор дахин сэргээгдэнэ” гэсэн эш үзүүллэг тэнгэрт буй ариун ордонтой хамаатай юм.{АМ417.1} 
    

    
      
    

    
      Тэгэхээр «Ариун газрын сэргээлт, цэвэршүүлэлт гэж юу вэ?” гэсэн хамгийн чухал асуулт үлдэнэ. Хуучин Гэрээний Бичээсүүдэд дэлхийн ариун ордонтой холбоотой ёслол байсан. Гэвч тэнгэрт цэвэршүүлж, сэргээх зүйл байж болно гэж үү? Еврей 9-р бүлэг дээр дэлхийн болон тэнгэрийн ариун ордныг сэргээх, цэвэршүүлэх тухай тодорхой сургасан байна. «Хуулийн дагуу бараг бүх юм цусаар цэвэршүүлэгддэг бөгөөд цус урсгахгүйгээр ямар ч уучлал байхгүй ажээ. Тиймээс тэнгэр дэх юмсын хуулбаруудын хувьд эдгээрээр цэвэршүүлэгдэн, харин тэнгэрлэг юмс нь өөрсдөө эдгээрээс илүү дээр тахилуудаар” буюу бүр Христийн нандин цусаар «Цэвэршүүлэгдэх шаардлагатай байв.” Еврей 9:22,23. {АМ 417.2} 
    

    
      
    

    
      Бэлгэдлийн болон бодит ариун ордны үйлчлэлд цэвэршүүлэлт нь цусаар хэрэгжих ёстой гэсэн байдаг ба, анхных нь амьтдын цусаар, удаах нь Христийн цусаар цэвэршүүлэгдэх юм. Энэ цэвэршүүлэлтийг яагаад заавал цусаар хийдэг талаар Паул, цус урсгахгүйгээр ямар ч уучлал байхгүй гэж тайлбарласан байна. Уучлал буюу нүглийг цэвэршүүлэх ажлыг гүйцэтгэх ёстой байв. Тэгвэл тэнгэр дэх болон дэлхий дээрх ариун газарт гэм нүгэл ямар ач холбогдолтой юм бол? Үүний утга дэлхий дээрх ариун ордны бэлгэдлээс суралцаж болно. Дэлхий дээрх ариун ордонд үйлчилсэн тахилчид «Тэнгэрлэг юмсын хуулбар ба сүүдэрт үйлчилдэг юм.” Еврей 8:5. (АМ 417-3} 
    

    
      
    

    
      Дэлхийн асрын үйлчлэл хоёр хэсэгт хуваагддаг байв. Тахилчид ариун газарт өдөр бүр үйлчилж байсан бол ариун ордныг цэвэршүүлэхийн тулд жилд ганц удаа хамгийн ариун газарт эвлэрүүллийн онцгой үйлчлэл хийдэг байв. Өдөр бүр гэмээ ухаарсан нүгэлтнүүд өргөлөө ариун ордны үүдэнд авчирч, золиос болсон амьтны толгой дээр гараа тавиад, нүглүүддээ гэмшиж байгаагаа бэлгэдэн гэм нүглээ гэмгүй амьтанд шилжүүлдэг байв. Ийнхүү тухайн амьтныг нядална. Энэ тухай «Цус урсгахгүйгээр ямар ч уучлал байхгүй” гэж элч Паул хэлсэн билээ. «Учир нь махан биеийн амь нь цусанд байдаг.” Левит 17:11. Гэм нүгэлтэн Бурханы хуулийг зөрчсөн тул үхэх шаардлагатай. Амьтны амь таслах шалтгаан болсон гэм нүгэлтний амийг төлөөлсөн цусыг тахилч ариун газарт авч ороод, нүгэлтний зөрчсөн хууль орших авдар байгаа өрөөний хөшиг рүү цацдаг байв. Энэ ёслолын дагуу гэмшсэн гэм нүглүүд ариун ордонд хадгалагддагийг бэлгэдэнэ. Зарим үед цусыг ариун газарт авч ордоггүй байв. Мосе Аароны хөвгүүдэд «Бурхан та нарт цуглааны гэмийг үүрүүлэхээр, тэдний төлөө эвлэрүүллийг Эзэний өмнө хийлгэхээр өгсөн” (Левит 10:17) гэсэн зааврын дагуу тахилчид тахилын махыг иддэг байв. Дээрх хоёр ёслол гэм нүглийг эзнээс авч ариун газарт шилжүүлсэн гэдгийг бэлгэдэж байгаа юм.(АМ 418.1) 
    

    
      
    

    
      Ийм үйлчлэлийг жилийн туршид өдөр бүр явуулдаг байжээ. Ийнхүү Израилийн гэм нүглүүд ариун газарт хуримтлагддаг байсан тул тэдгээрийг цэвэршүүлэх онцгой үйлчлэл зайлшгүй шаардлагатай байлаа. Бурхан ариун ордны өрөө болгоны төлөө эвлэрүүлэл хийх ёстой гэж тушаажээ. «Израилийн хөвгүүдийн бузрын улмаас, тэдний гэм буруу үйлс, бүх нүглийнх нь улмаас тэрээр ариун газрын төлөө эвлэрүүллийг хийх ёстой. Тэр тэдний бузрын дунд тэдэнтэй хамт орших хурлын майхны төлөө тэгж хийх ёстой.» Тахилын ширээнд зориулж «Түүнийг цэвэршүүлж, Израилийн хөвгүүдийн бузраас ариусгахын» тулд тусгай эвлэрүүллийг хийдэг байжээ. Левит 16:16,19. {АМ 418.2} 
    

    
      
    

    
      Жилд нэг удаа Эвлэрүүллийн Өдөр ариун ордныг цэвэршүүлэхийн тулд тахилч хамгийн ариун газарт ордог байв. Энэ үйлчлэл бол тахилчийн бүтэн жилийн үйлчлэлийн төгсгөл юм. Эвлэрүүллийн Өдөр хоёр ухна ямааг ариун ордны үүдэнд авчирч, шавга хаяж, «Нэг шавга нь Эзэнд, нөгөө нь нүглийг үүрэгч ухнад” (эшлэл 8) оногддог байв. Эзэний төлөөх сонгогдсон ухна ард түмний төлөөх гэм нүглийн өргөл болж нядлуулах ёстой байв. Тахилч цусыг нь хамгаас ариун ордонд авч ороод, өршөөлийн суудал дээр, өмнө нь цацдаг байв. Цусыг мөн хөшигний өмнө байх утлагын ширээн дээр цацдаг байв.{АМ 419.1} 
    

    
      
    

    
      «Тэгээд Аарон амьд ухны толгойн дээр хоёр гараа тавьж, Израилийн хөвгүүдийн бүх муу үйлсийг, тэдний гэм буруу үйлс, бүх нүглийг түүн дээр наманчилж, тэдгээрийг ухны толгой дээр шилжүүлээд, түүнийг сонгогдсон хүний гараар хөтлүүлэн, хээр тал уруу явуулах ёстой. Ухна бүх гэм нүглийг зэлүүд газар уруу өөр дээрээ үүрэн явах» ёстой. Эшлэл 22,23. Нүглийг үүрэгч ухна Израилийн хуаран уруу эргэж ирдэггүй бөгөөд түүнийг дагуулж явсан хүн буцаж хуарандаа очихоосоо өмнө бие болон хувцсаа угаах ёстой байлаа.(АМ 419.2) 
    

    
      
    

    
      Энэ ёслол Израильчуудад Бурханы ариун чанар болоод Түүний гэм нүглийг жигших сэтгэлийг харуулдаг байсан бөгөөд гэм нүглээр бузартахгүйгээр гэм нүгэлд орооцолдох боломжгүйг мэдүүлдэг байв. Эвлэрүүллийн энэ үйл ажил явагдаж байхад хүн бүхэн зүрх сэтгэлээ даруу болгох шаардлагатай байв. Израильчууд бүх ажил хэргээ хойш тавьж, бүхэлдээ тэр өдрийг Бурханы өмнө өөрсдийгөө даруу болгон залбирч, мацаг барьж, зүрх сэтгэлээ эрэлхийлдэг байлаа.{АМ 419.3} 
    

    
      
    

    
      Эвлэрүүллийн чухал сургамжуудыг энэхүү үйлчлэлийн бэлгэдлээр заан сургаж байв. Гэм нүгэлтний төлөө өргөл болсон тахилыг хүлээн зөвшөөрдөг байсан боловч тахилч гэм нүглийг бүрэн уучилж чаддаггүй байв. Тахил нь нүглийг ариун газарт шилжүүлэх хэрэгсэл байв. Тахил өргөх ёслолоор нүгэлтэн хуулийн эрх мэдлийг хүлээн зөвшөөрч, хууль зөрчсөн гэм нүглээ улайж, Аврагчид итгэж, уучлагдах хүсэлтээ илэрхийлдэг байжээ. Гэвч гэмтэн хуулийн буруутгалаас хараахан бүрэн чөлөөлөгдөхгүй. Эвлэрүүллийн Өдөр тэргүүн тахилч бүх хүмүүсийг төлөөлсөн тахилын цусыг хамгийн ариун газарт авч ороод, хууль хадгалагдаж буй өршөөлийн суудал дээр хуулийн шаардлагыг биелүүлэхээр цацдаг байв. Тэгээд тэрээр зуучлах үүргийнхээ дагуу гэм нүглүүдийг авч, ариун ордныг цэвэршүүлдэг байжээ. Дараа нь нүглийг үүрэгч ухны толгой дээр гараа тавьж гэм нүглүүдээ бүгдийг нь гэмшиж, гэм нүглүүдийг бэлгэдлийн ухнад шилжүүлнэ. Ухна бүх нүглүүдийг өөр дээрээ үүрч, ард түмнээс мөнхөд таслагддаг байв.{АМ 420.1} 
    

    
      
    

    
      «Тэнгэрлэг зүйлсийн хуулбар ба сүүдэр» болсон үйлчлэл ийнхүү хэрэгждэг байжээ. Дэлхийн ариун ордонд хийгдэж байсан бэлгэдлүүд тэнгэрлэг ариун ордонд бодитоор хэрэгждэг ажээ. Аврагч дээш өргөгдсөний дараа тэргүүн тахилчийн Үйлчлэлээ эхлүүлсэн юм. Энэ тухай Паул «Учир нь Христ жинхэнэ юмны хуулбар болох гараар хийгдсэн ариун газарт ороогүй. Харин эдүгээ бидний төлөө Бурханы оршихуйд үзэгдэхийн тулд тэнгэрт өөрт нь орсон билээ” хэмээсэн байна. Еврей 9:24.{АМ 420.2} 
    

    
      
    

    
      Тахилч жилийн туршид ариун ордныг гадна хашаанаас тусгаарласан, хаалгаар дамжин, ариун ордны эхний тасалгаанд үйлчлэлээ явуулдаг байсан нь Христийн тэнгэр өөд өргөгдөхдөө эхлүүлсэн үйлчлэлийн ажлыг бэлгэдэж байв. Тахилч өдөр бүр Бурханы өмнө гэм нүглийн тахилын цус болон Израилийн залбирлыг бэлгэдэх утлагыг өргөх үйлчлэл хийдэг байлаа. Үүний адил Христ нүгэлтнүүдийг Эцэгийнхээ өмнө цусаараа өмгөөлж, Түүний өмнө зөвт байдлын ариун утлага, гэмээ ухаарсан нүгэлтнүүдийн залбирлыг өргөдөг байв. Тэнгэрийн ариун ордны эхний тасалгаанд ийм үйлчлэл явагддаг байна.{АМ 420.3} 
    

    
      
    

    
      Христийн дагалдагчид Түүнийг нүдэн дээр нь дээш өргөгдөхөд итгэлээрээ Түүнтэй хамт дээш өргөгдсөн юм. Тэдний итгэл найдвар үүн дээр төвлөрч байсан тухай Паул «Энэхүү найдвар бидэнд сэтгэлийн зангуу мэт байдаг бөгөөд найдвартай ба хөдөлгөөнгүй, мөн хөшиг дотор нэвтрэн ордог.... бидний төлөө урьд маань гүйгч адил Есүс тийшээ орсон билээ.» «Тэр ямаа болоод тугалын цусаар бус, харин мөнхийн золилтыг агуулан, Өөрийнхөө цусаар ариун газарт нэг удаа бүгдийн төлөө орсон” хэмээн өгүүлсэн байна. Еврей 6:19,20, 9:12. (AM 421.1} 
    

    
      
    

    
      Энэ үйлчлэл арван найман зууны туршид ариун ордны эхний тасалгаанд өрнөж байжээ. Христ цусаараа гэм нүглээ ухаарсан нүгэлтнүүдийг өмгөөлж, тэднийг Эцэгийн өмнө уучлуулж байсан ч тэдний гэм нүглүүд бүртгэлийн номд үлдсэн хэвээр байв. Дэлхий дээр ариун ордны үйлчлэлд жилийн төгсгөлд эвлэрүүллийн ёслол хийдэг байсны адил Христийн хүний авралын төлөө хийж буй үйлчлэл дуусахаас өмнө ариун газраас гэм нүглүүдийг цэвэршүүлэх эвлэрүүллийн үйлчлэл хийгдэх ёстой юм. Энэ үйлчлэл хоёр мянга гурван зуун өдрийн зөгнөл дуусах үед эхэлжээ. Зөгнөлийн товлосон өдөр эш үзүүлэгч Даниелын зөгнөсний дагуу бидний Тэргүүн Тахилч үйлчлэлийнхээ сүүлчийн хэсэг болох ариун газрыг цэвэршүүлэх үйлчлэлээ хийхээр хамгийн ариун газарт орсон юм. {AM 421.2} 
    

    
      
    

    
      Эрт дээр үед хүмүүс гэм нүглээ итгэлээрээ гэм нүглийн тахил дээр бууж, түүний цусаар дамжин, бэлгэдлийн журмаар дэлхий дээр ариун ордонд шилжүүлдэг байсны адил Шинэ Гэрээгээр гэм нүглээ гэмшсэн хүмүүс итгэлээрээ гэм нүглээ Христэд шилжүүлж, гэм нүгэл нь тэнгэрийн ариун газарт хуримтлагдаж байв. Мөн дэлхийн ариун ордны цэвэршүүлэ лт нь ариу н ордныг бузарл аж байсан нүгл үүдийг зайлуул снаар хэрэгждэг байсны адил тэнгэрийн ариун ордны цэвэршүүлэлт ариун ордонд бүртгэгдсэн бүх гэм нүглүүдийг зайлуулж, арилгаснаар хэрэгжих юм. Гэвч гэмийг бүрэн устгахаас өмнө гэм нүгэлдээ гэмшсэн ямар хүмүүс Христэд итгэх итгэлээр ямар хүмүүс Бурхантай эвлэрүүлэгдэж болохыг тогтоохын тулд бүртгэлийн номыг шалгах ёстой. Тиймээс ариун газрыг цэвэршүүлэхийн тулд шүүлт явагдах ёстой. Энэ ажил Христ хүмүүсээ аврахаар ирэхээс өмнө хэрэгжих ёстой. Учир нь Есүс ирэх үед хүн бүрийг үйлсийнх нь дагуу шийдэх Түүний шагнал хамт байх юм. Илчлэлт 22:12.{АМ 421.3} 
    

    
      
    

    
      Ийнхүү эш үзүүллэгийн гэрлийг тууштай дагасан хүмүүс Христ хоёр мянга гурван зуун өдрийн төгсгөлд буюу 1844 онд дэлхийд ирэхгүй, харин эцсийн үйлчлэл болох эвлэрүүллийн үйлчлэлийг дуусгахын тулд тэнгэрийн ариун ордны хамгийн ариун газарт орсон гэдгийг олж, харж чадсан юм. {AM 422.1} 
    

    
      
    

    
      Гэм нүглийн тахил Христийн золиосыг, тэргүүн тахилч нь Христийн зуучлалыг бэлгэдэж байсантай адил гэм нүглийг үүрэгч ухна гэм нүглийг эхлүүлэгч Сатаныг бэлгэдэж байв. Түүн дээр гэм нүглээ чин сэтгэлээсээ гэмшсэн хүмүүсийн буруу тохогдох нь тодорхой харагдаж байлаа. Тэргүүн тахилч нүглийн тахилын өргөлийн цусаар ариун газраас гэм нүглийг бүрмөсөн зайлуулахдаа гэм нүглийг үүрэгч ухнад тохов. Христ цусаараа ард түмнийхээ нүглүүдийг үйлчлэлийнхээ төгсгөлд тэнгэрийн ариун ордноос зайлуулахдаа шүүлтийн дагуу эцсийн шийтгэлийг Сатан дээр тохох болно. Нүглийг үүрэгч ухна зэлүүд газар уруу явж, дахин хэзээ ч Израилийн хуаранд ирдэггүй байв. Сатан ч гэсэн Бурхан болон Түүний ард түмний оршихуйгаас мөнхөд холдуулагдаж, гэм нүгэл, гэм нүгэлтнүүдийн эцсийн шийтгэлийг үүрч, үүрд оршин тогтнохоо болих болно.{АМ 422.2} 
    

    
      
    

    

    
      
    

    
      24—Ариунаас Ариун Газарт
    

    
      
    

    
      1844 оны СЭТГЭЛЭЭР унасан үйл явдлын нууцыг тайлах гол түлхүүр .нь Ариун ордны талаар судалгаа хийх явдал байв. Энэ ойлголт Бурхан, агуу Адвент хөдөлгөөнийг удирдаж байсныг гэрчилсэн төдийгүй тэдний цаашдын үүргийг зааж сурган, хоорондоо холбоотой нийцтэй үнэний тогтолцоог нээж өгсөн юм. Энэ судалгаа нь Түүний хүмүүсийн эзлэх байр суурь, үйлсийг тодорхой болгож өгсөн билээ. Есүсийн дагалдагчид шаналж, цөхөрсөн аймшигт шөнийг өнгөрөөгөөд «Эзэнийг хараад ихэд» баярласантай адил Есүсийн дахин ирэхийг итгэлтэйгээр хүлээж байсан хүмүүс бас маш их баяртай болсон юм. Тэд Есүсийг зарц нартаа шагналаа өгөхөөр алдраа гэрэлтүүлэн үзэгдэнэ гэж найдаж байлаа. Гэтэл найдвар нь тасарч Есүст итгэх итгэлээ алдах шахсан тэд Мариатай адил уйлан «Тэд Эзэнийг минь авчихсан байна. Тэд түүнийг хаана тавьсныг би мэдэхгүй» хэмээцгээж байв. Удахгүй хааны алдраа дуурсган, ирэх гэж буй Есүс бол Ариунаас ариун газарт байгаа Тэргүүн Тахилч болохыг тэд олж харсан ба ордны үнэн өнгөрсөн, одоо, ирээдүйг нь гэрэлтүүлж өгчээ. Тэд Бурхан хүмүүсээ мэргэн ухаанаараа маргаангүйгээр удирдаж байсныг мэдэж авсан юм. Тэд анхны дагалдагчид адил тунхаглаж байсан мэдээгээ ойлгоогүй боловч Бичээс алдаа мадаггүй болохыг ойлгожээ. Тэд дахин эрэлтийг тунхаглан, Бурханы зорилгыг биелүүлж байсан нөр их хөдөлмөр нь Эзэний хувьд хоосон зүйл байгаагүй юм. «Амьд найдвар уруу» дахин төрсөн итгэгчид үгээр хэлэхийн аргагүй, алдраар дүүрэн баяр хөөртэй болцгоов. ^4231} Даниел 8:14 дээрх «Хоёр мянга гурван зуун өглөө ба үдшийн туршид тэгсний дараа ариун газар зохистойгоор дахин сэргээгдэнэ” гэсэн эш үзүүллэг болон анхны тэнгэр элчийн «Бурханаас эмээгтүн. Түүнд алдрыг өргө. Яагаад гэвэл түүний шүүх цаг ирчхээд байна” гэсэн мэдээ Христийн хүмүүсээ аварч, бузар муу хүмүүсийг сөнөөхөөр дахин ирэх бус харин шүүлт явуулахаар хамгийн ариун газар луу орсныг зааж байв. Эш үзүүллэгийн цаг хугацааг тооцоход алдаа гарсан бус харин хоёр мянга гурван зуун өдрийн дараа ямар үйл явдал болохыг буруу ойлгосонтой холбоотой байв. Энэ буруу ойлголтоос болж итгэгчид сэтгэлээр унасан ба эш үзүүллэгийн зөгнөлд сэтгэлээр унах явдал тохионо гэж Бичээст амласны дагуу биеллээ олсон юм. Дахин ирэлтийг хүлээгчид найдлага тасран, гашуудаж байсан ч Бичээст зөгнөн хэлсний дагуу Эзэнийг зарц нартаа шагналаа өгөхөөр ирэхээс өмнө тохиолдох үйл явдал биелсэн юм. {AM 424.1} 
    

    
      
    

    
      Христ хүмүүсийн найдаж байснаар дэлхий дээр ирэх бус харин зөгнөлийн дагуу тэнгэрийн Бурханы ариун ордны ариунаас ариун газарт шилжин орсон юм. Эш үзүүлэгч Даниел тэр цаг үед Есүс эртний нэгэн дээр очих тухай «Би шөнийн үзэгдлийг харсаар байсан бөгөөд, Харагтун, Хүний хүү шиг Нэгэн тэнгэрийн үүлсийг хөлөглөн ирж” дэлхийд бус харин «Эртний Нэгэнд очоод, Түүнд бараалхав” гэж зөгнөсөн байдаг. Даниел 7:13. {АМ 424.2} 
    

    
      
    

    
      Энэ тухай эш үзүүлэгч Малахи «Та нарын хайдаг Эзэн гэнэт Өөрийн сүмд ирэх болно. Тэр ч байтугай та нарын баярлан таашаах гэрээний Элч, харагтун! Тэр ирж байна” гэж зөгнөжээ. Малахи 3:1. Эзэн сүмдээ залран ирэх нь Түүний ард түмний хувьд гэнэтийн санаандгүй үйл явдал байв. Тэд түүнийг ирнэ гэж хүлээгээгүй. Тэд түүнийг дэлхий дээр «Бурханыг мэддэггүй ба бидний Эзэн Есүсийн сайн мэдээг дагадаггүй хүмүүсээс өшөө авахаар” (2 Тесалоник 1:8) ирнэ гэж найдаж байлаа. {АМ 424.3} 
    

    
      
    

    
      Үнэхээр, хүмүүс Эзэнтэйгээ уулзахад бэлэн бус байсан ба бэлтгэлээ хангах шаардлагатай байв. Тэдэнд гэрэл өгөгдөж, тэдний анхаарал тэнгэр дэх Бурханы ариун ордонд хандаж, Тэргүүн тахилчийн тэнгэрийн үйлчлэлд итгэж найдах үедээ шинэ үүргээ ухамсарлах шаардлагатай байлаа. Сүм өөр анхааруулга, сануулгыг дэлхийд тунхаглах ёстой байв. {AM 424.4} 
    

    
      
    

    
      Энэ тухай эш үзүүлэгч «Гэвч түүний ирэх өдрийг хэн тэсвэрлэж чадах вэ? Түүнийг үзэгдэхэд хэн зогсож чадах вэ? Учир нь тэр цэвэршүүлэгчийн гал шиг, угаагчийн саван шиг юм. Тэр мөнгийг хайлуулагч ба цэвэршүүлэгч мэт сууж, Үерийн хөвгүүдийг цэвэршүүлэх болно. Тэр тэднийг алт ба мөнгө шиг цэвэршүүлнэ. Тэгснээр тэд зөв шударга байдал дотор Эзэнд өргөлүүдийг өргөх юм» хэмээжээ. Малахи 3:2,3. Тэнгэр дэх ариун ордонд гүйцэтгэж байгаа зуучлал төгсөхөд дэлхий дээр амьдарч байгаа хүмүүс Бурханы өмнө ямар ч зуучгүй зогсох ёстой байв. Түүнээс гадна нүглээс тахилын цусаар цэвэршүүлэгдсэн толбогүй зан чанартай байх ёстой. Тэд Бурханы нигүүлсэл, тууштай зүтгэлээрээ бузар муутай хийж буй дайнд ялалт байгуулах ёстой. Шүүх ажиллагаа тэнгэрт явагдаж, нүгэлдээ гэмшсэн итгэгчдийн нүд ариун газраас цэвэршүүлэгдэхийн зэрэгцээ дэлхий дээрх хүмүүсийн гэм нүглийг зайлуулах, Бурханы ариусгалын онцгой ажил хэрэгжих ёстой. Энэ үйл ажлын талаар Илчлэлт 14-р бүлэгт тодорхой дурдсан байна.{АМ 425.1} 
    

    
      
    

    
      Бурханы даалгасан ажил хэрэгжсэний дараа Христийн дагалдагчид Түүний ирэлтэд бэлэн болох болно. «Тэгээд Иуда ба Иерусалимын өргөл нь эртний өдрүүдийнх шиг, урьдын жилүүдийнх шиг Эзэнд тааламжтай байх болно.» Малахи 3:4. Ийнхүү Эзэн дахин ирэхдээ «Ямар ч толбогүй, ямар ч үрчлээсгүй бөгөөд тиймэрхүү ямар ч зүйлгүй” (Ефес 5:27) сүмээ хүлээн авах болно. Сүм «Үүрийн туяа мэт өссөн, тэргэл саран мэт үзэсгэлэнтэй, наран мэт цэвэр, тугт цэргүүд мэт айдас төрүүлэм» (Соломоны Дуун 6:10) харагдах болно.{АМ 425.2} 
    

    
      
    

    
      Малахи Эзэн сүмдээ залран ирэхээс гадна Түүний шүүх шийдвэрээ хэрэгжүүлэхээр дахин ирэх тухай зөгнөсөн байна. «Дараа нь шүүлтийг хийхээр би та нарт ойртох болно. Би мэргэлдэг хүмүүс, садарлагчид, хуурамчаар тангараглагчид, хөлсний ажилчны хөлсийг нь луйвардагч, бэлэвсэн эмэгтэй ба өнчин хүүхдийг дарлагчид, харь хүнийг дарамталдаг хүмүүс болон надаас эмээдэггүй хүмүүсийн эсрэг шуурхай гэрч байх болно гэж түмэн цэргийн Эзэн айлдаж байна.» Малахи 3:5. Иуда энэ үзэгдлийн талаар «Харагтун. Эзэн мянга мянган ариун нэгэнтэйгээ ирэв. Энэ нь бүгдийн дээр шүүх ажиллагаа явуулж бүх бурханлаг бусчуудыг бурханлаг бус замаар үйлдсэн бүх бурханлаг бус үйлсээр нь ... буруутгахын тулд юм» гэж бичжээ. Иуда 14,15. Есүсийн дахин ирэлт болон Эзэний сүмдээ залран ирэх үйл явдлууд нь тус тусдаа ялгаатай үйл явдлууд ЮМ. {AM 425.3} 
    

    
      
    

    
      Бидний тэргүүн тахилч Христ ариунаас ариун газарт орж ариун ордныг цэвэршүүлэхээр ирэх талаар Даниел 8:14 дээр өгүүлжээ. Даниел 7:13 дээр хүний хүүг эртний нэгэнд очих тухай дурдсан байна. Малахи эш үзүүлэгч Эзэн сүмдээ залран ирнэ гэсэн зөгнөл дээрх үйл явдлыг хэлсэн ажээ. Үүнийг Матай 25-р бүлэг дээрх Христийг хуриманд ирэх хүргэн хүү адил бэлгэдэн харуулжээ.{АМ 42б.1} 
    

    
      
    

    
      1844 оны зун болон намар «Хараач, Хүргэн ирлээ” гэсэн тунхаглал хийгджээ. Ухаалаг болон мунхаг охидоор төлөөлүүлсэн хоёр төрлийн хүмүүс тэр үед тодорхой болсон юм. Нэг хэсэг нь Эзэний ирэхийг баярлан хүлээж түүнтэй уулзах бэлтгэлээ хичээнгүйлэн базааж байсан бол нөгөө хэсэг нь айдаст болон сэтгэлийн хөөрөлд автан үнэний онолд сэтгэл ханаад, Бурханы уучлал, нигүүлслийг аваагүй байв. Сургаалт үлгэрт хүргэн ирэх үед «Бэлэн болсон хүмүүс хүргэний хамт хуримын найрт орсон.» Хүргэн хурим болохоос өмнө ирэх ёстой байв. Хурим нь Христ хаанчлалаа хүлээн авахыг бэлгэдэж байна. Хаанчлалын нийслэл, төлөөлөл болсон ариун хот шинэ Иерусалимыг «Хурганы эхнэр болох сүйт бүсгүй» хэмээн нэрлэжээ. Тэнгэр элч Иоханд хандан «Нааш ир. Би чамд хурганы эхнэр болох сүйт бүсгүйг үзүүлье” гэсэн байдаг. Тэр үед эш үзүүлэгч «Тэр намайг сүрлэг өндөр уулан дээр сүнс дотор аваачаад Бурханаас гарч тэнгэрээс буун ирж буй ариун хот Иерусалимыг үзүүллээ» гэж бичжээ. Илчлэлт 21:9,10. Сүйт бүсгүй ариун хот болон хүргэнийг угтахаар цугласан охидоор сүмийг бэлгэдэж байв. Илчлэлт номонд Бурханы хүмүүсийг хуримын зоогонд уригдсан зочид хэмээн тодорхойлжээ. Илчлэлт 19:9. Хэрэв тэд зочид юм бол сүйт бүсгүй гэж тооцогдох боломжгүй. Эш үзүүлэгч Даниел Христ эртний нэгнээс «Эрх мэдэл, сүр жавхлан ба хаанчлалыг хүлээж авах болно гэж зөгнөсөн юм. Тэрээр хаанчлалынхаа нийслэл шинэ Иерусалимыг «Нөхөртөө очихоор гоёсон сүйт бүсгүй мэт” хүлээн авах болно. Даниел 7:14; Илчлэлт 21:2. Тэрээр хаанчлалыг хүлээн аваад хурганы хуримын зоогонд «Абрахам, Исаак болон Иаков нартай хамт» түүний хаанчлалын ширээнд суух хүмүүсээ аврахын тулд яруу алдраа гэрэлтүүлэн, хаадын Хаан эздийн Эзэн болж залран ирнэ. Матай 8:11; Лук 22:30.{АМ 426.2} 
    

    
      
    

    
      1844 оны зун тунхагласан «Хараач, хүргэн ирлээ” гэсэн мэдээ олон мянган хүнд Эзэн удахгүй дахин ирэх найдварыг өгсөн юм. Товлосон цаг болоход хүргэн хүмүүсийн найдаж байснаар дэлхийд бус харин хаанчлалаа хүлээн авахаар хуримандаа буюу эртний нэгэн дээр очсон ажээ. «Бэлэн болсон хүмүүс, хүргэний хамт хуримын найрт оров. Тэгээд хаалгаа хаажээ.” Бурханы хүмүүс хуриманд биеэрээ оролцоогүй. Учир нь хурим тэнгэрт болсон бөгөөд тэд дэлхий дээр байжээ. Христийн дагагчид «Хуримын найраас эргэн ирэх Эзэнээ хүлээх» (Лук 12:36) ёстой. Бурханы хүмүүс түүний үйлчлэлийн талаар мэдээлэлтэй болж, Бурханы өмнө очиход нь Түүнийг итгэлээрээ дагах ёстой. Ийм учраас Бурханы хүмүүс хуриманд явсан гэж тооцогдсон юм. {AM 427 1} 
    

    
      
    

    
      Сургаалт үлгэр дээр тосоо дэнлүүтэй хамт базаасан хүмүүс хуриманд оролцдог. Бичээсээс үнэний мэдлэгийг олж авсан хүмүүс Бурханы сүнс болон уучлал нигүүлслийг авсан байв. Тэд гашуун сорилтоор дүүрсэн шөнө тэвчээртэйгээр байж, илүү гэрлийг авахын тулд Библиэ судалжээ. Тэд тэнгэрийн ариун ордонд Аврагч үйлчлэлийг эхлүүлсэн тухай олж мэдээд, Христийг бидний талаар Бурханы өмнө эцсийн зуучлалаа хийж дуусгах үйлчлэлээ гүйцээгээд хаанчлалаа хүлээн авах хүртэл Түүнийг итгэлээрээ дагана. Ийм хүмүүс бүгд хуриманд явж байгаа хүмүүсийн бэлгэдэл юм. {АМ 427.2} 
    

    
      
    

    
      Матай 22-р бүлэг дээрх сургаалт үлгэрт хуримын тухай бэлгэдэл ашиглагддаг бөгөөд хуримын өмнө шүүлт болж байгааг тун тодорхой харуулжээ. Хурим болохоос өмнө хаан, зочид хурганы цусаар угааж цагаан болгосон зан чанарыг бэлгэдсэн хуримын хувцас өмссөн эсэхийг шалгахаар оржирнэ. Матай 22:11; Илчлэлт 7:14. Зохисгүй хүмүүсхөөгдөж, харин хуримын хувцас өмссөн нь Бурханд хүлээн зөвшөөрөгдөж түүний хаанчлалд орж, түүний хаан суудал дээр залрах ёстойд тооцогдоно. Бурханы хаанчлалд хэн бэлэн байгааг тодорхойлох зан чанарыг шүүх ажиллагаа бол тэнгэр дэх ариун ордны сүүлчийн үйлчлэл болон сүүлчийн шүүлт билээ. (AM 428 1) 
    

    
      
    

    
      Сүүлчийн шүүлт дуусах үе буюу цаг үеийн туршид Христийн дагалдагчид гэж тооцогдох хүмүүс шүүгдэж, эцсийн шийдвэр гарах үед аврагдах боломж дуусгавар болж, өршөөлийн хаалга хаагдана. «Бэлэн болсон хүмүүс хүргэний хамт хуримын найрт оров. Тэгээд хаалгаа хаажээ» гэсэн ганц богино өгүүлбэр Аврагчийн эцсийн үйлчлэл хүний авралын төлөөх агуу үйлс төгсөх цаг хугацаатай болохыг танилцуулж байна. {АМ 428.2} 
    

    
      
    

    
      Бид дэлхийн ариун ордны үйлчлэл нь тэнгэрийн ариун ордны үйлчлэлийн загвараар явагддаг гэдгийг судалсан. Тэргүүн тахилч Эвлэрүүлгийн өдөр хамгийн ариун газарт орох үед ариун ордны эхний үйлчлэл дуусжээ. Бурхан «Түүнийг ариунаас ариун газарт эвлэрүүллийг хийхээр дотогш орох үед нь ... хэн ч хурлын майханд байх ёсгүй” гэж тушаасан. Левит 16:17. Түүнчлэн Христ ариунаас ариун газарт эвлэрүүллийн үйлчлэл хийхээр орохдоо ариун ордонд явуулж байсан үйлчлэлээ дуусгажээ. Харин ариун ордны үйлчлэл төгсөхөд ариунаас ариун ордны үйлчлэл эхэлнэ. Дэлхий дээрх бэлгэдлийн үйлчлэл хийж байгаа тэргүүн тахилч Эвлэрүүллийн өдөр ариун ордноос ариунаас ариун ордон руу орохдоо чин үнэнээр гэм нүглээ гэмшсэн бүх Израильчуудын гэм нүглийн тахилын цусыг Бурханы өмнө авчирдаг байв. Үүнтэй адил Христ бидний төлөө зуучлал хийж дуусаад, ариун ордны эхний үйлчлэлээ төгсгөсөн боловч гэм нүгэлтнүүдийн төлөө Эцэгийн өмнө цусаараа өмгөөлөх дараагийн үйлчлэлдээ орсон байна.(АМ 428.3) 
    

    
      
    

    
      1844 онд Адвентистууд энэ сэдвийг ойлгоогүй байлаа. Аврагчийг ирнэ гэж хүлээж байсан цаг хугацаа биелэлгүй өнгөрсний дараа ч гэсэн Түүнийг удахгүй ирнэ гэж итгэсээр байв. Тэд тун ноцтой хямрал буюу хүний төлөө Бурханы өмнө хийх Христийн зуучлал дууссан гэж ойлгож байлаа. Тэд хүнийг аврах боломж Эзэний тэнгэрийн үүлэн дээр залран ирэх үйл явдлаас өмнө дуусна гэдгийг Библиэс тодорхой судалсан. Хүмүүс өршөөлийн хаалгыг эрж хайж, тогшин хашхирсан боловч онгойхгүй цаг үе ирнэ гэдэг нь Бичээст тодорхой бичигдсэн билээ. Тэд Эзэн ирнэ хэмээн найдаж байсан цаг хугацаа нь Түүнийг ирэхийн өмнө авралын хаалга хаагдах үеийн эхлэл мөн үү, биш үү гэсэн асуулттай байв. Удахгүй шүүлт болно гэж анхааруулсан итгэгчид дэлхийг аврах ажил дууссан гэж үзээд, гэм нүгэлтнүүдийн авралын төлөө санаа зовохоо больжээ. Итгэл бишрэлгүй хүмүүсийн Бурханыг басамжилсан, эрээ цээргүй доромжлол тэдэнд Бурханы өршөөлөөс татгалзсан хүмүүс Бурханы сүнсийг мэдрэхээ больдгийн баталгаа болж байв. Энэ бүхэн тэдэнд аврагдах боломж дууссан буюу «Өршөөлийн хаалга хаагдсаныг баталгаажуулж өгсөн мэт байв.{АМ 429 1} 
    

    
      
    

    
      Гэвч ариун ордны тухай судалснаар нөхцөл байдал илүү тодорхой болов. Хоёр мянга гурван зуун өдрийн төгсгөл буюу 1844 онд ноцтой хямрал болно гэсэн тэдний ойлголт зөв байв. Хүмүүсийн арван найман зууны туршид Бурханаас өршөөл, уучлал, итгэл найдвараа олж авч байсан хаалга хаагдсан нь үнэн боловч Христийн ариунаас ариун ордонд дахь зуучлалаар гэм нүглээ уучлуулах өөр хаалга нээгдсэн байна. Түүний үйлчлэлийн нэг хэсэг дууссан нь өөр үйлчлэлд байраа тавьж өгөх зорилготой байв. Христийн гэм нүгэлтний төлөө үйлчилж байгаа тэнгэрийн ариун ордны өөр «Хаалга нээлттэй» байв.{АМ 429.2} 
    

    
      
    

    
      Илчлэлт номонд тухайн үеийн сүмд хандан хэлсэн Христийн үг биелжээ. «Нээхэд нь хэн ч хаахгүй, хаахад нь хэн ч нээхгүй, Давидын түлхүүртэй, үнэн бөгөөд ариун Нэгэн үүнийг айлдаж байна. «Би чиний үйлсийг мэднэ. Харагтун, хэн ч хааж үл чадах нээлттэй хаалгыг Би чиний өмнө тавьсан” гэжээ. Илчлэлт 3:7,8.{АМ 430.1} 
    

    
      
    

    
      Эвлэрүүллийн агуу үйлчлэлд Есүсийг итгэлээрээ дагасан хүмүүс Есүсийн явуулж байгаа зуучлалын үр дүн бөгөөд энэхүү үйлчлэлийг танилцуулагч үнэний гэрлээс татгалзсан хүмүүс ямар ч үр дүн хүртэхгүй. Христийг анх ирэхдээ илгээсэн үнэний гэрлийг хүлээж аваагүй, Түүнийг дэлхийн Аврагч гэдэгт итгэхийг хүсээгүй Иудейчүүд уучлал өршөөлийг хүртэж чадаагүй. Есүс дээш өргөгдөн, дагалдагчдадаа зуучлалынхаа ивээлүүдийг цутгаж өгөхөөр урсгасан цусаараа тэнгэрийн ариун ордонд орж байх үед Иудейчүүд хэрэгцээгүй болсон тахил болон өргөлүүдээ өргөсөөр харанхуйд хоцорчээ. Ариун ордны бэлгэдэл болон сүүдэр цаашид шаардлагагүй болжээ. Урьд өмнө хүмүүсийн Бурханд хүрдэг байсан үүд хаалга дахин нээгдэхгүй боллоо. Иудейчүүд түүнийг таньж мэдэж болох байсан цорын ганц зам болох Аврагчийг эрж хайхаас татгалзсан юм. Тэд Бурхантай ямар ч харилцаагүй болов. Тэдний өмнө хаалга хаагджээ. Иудейчүүд Христ жинхэнэ тахил Бурханд зуучлах цорын ганц зууч болохыг таньж мэдсэнгүй. Тиймээс тэд Есүсийн зуучлалын үр шимийг хүртэж чадаагүй юм. {АМ 430.2} 
    

    
      
    

    
      Үл итгэгч Иудейчүүдийн нөхцөл байдал нь Тэргүүн тахилчийн уучлал өршөөлийг санаатай үл хайхардаг, тоомжиргүй, итгэлгүй Христэд итгэгчдийн үнэн дүр төрхийг дүрслэн харуулдаг юм. Дэлхий дээрх ариун ордны үйлчлэлд тэргүүн тахилч ариунаас ариун ордонд ороход бүх Израильчууд ариун ордныг тойрон цуглаж, таслагдахгүйн тулд гэм нүглээ уучлуулахын тулд гүн хүндэтгэлтэйгээр Бурханы өмнө зүрхээ даруусгадаг байв. Тэгвэл жинхэнэ Эвлэрүүллийн өдөр амьдарч байгаа бид Тэргүүн тахилчийн үйлчлэлийг хэр сайн ойлгож, ямар үүрэг шаардагдаж байгааг мэдэх шаардлага бий юу? {АМ 430.3} 
    

    
      
    

    
      Хүмүүс нигүүлслээр дамжуулан Бурханы илгээсэн анхааруулгыг шийтгэл хүртэхгүйгээр үл ойшоож чадахгүй. Ноагийн өдрүүдэд Бурхан хүмүүст анхааруулга өгсөн бөгөөд тэдний аврал анхааруулгын мэдээнд хэрхэн хандахаас шалтгаалж байв. Анхааруулгыг үл ойшоосон учир Бурхан гэмт хүн төрөлхтөнд мэдрэгдэхээ больж хүмүүс үерийн усанд мөхсөн билээ. Абрахамын цаг үед Содомын гэм буруутай хүмүүст өгсөн өршөөл төгсгөл болж, Лотын эхнэр, хоёр хүүхдээс бусад ер нь бүх хүмүүс тэнгэрээс бууж ирсэн галд өртөж сүйрчээ. Христийн өдрүүдэд ч гэсэн ийм байх болно. Бурханы Хүү тэр үеийн үл итгэгч Иудейчүүдэд хандан «Гэр чинь та нарт хоосон үлдэж байна” хэмээсэн байна. Матай 23:38. Эцсийн едрүүдзд хязгааргүй хүчтэй Бурхан болон аврагдахын тулд үнэнийг хайрлаагүй хүмүүсийн талаар «Тиймээс Бурхан тэдний дээр төөрөгдлийн ажиллагааг илгээдэг. Тэгээд тэд худал хуурмагт итгэх болно. Ингэснээр үнэнд итгээгүй, харин бузар мууг таалсан бүх хүн яллагдах юм» гэжээ. Тесалоник 2:10-12. Хүмүүс Бурханы үгнээс татгалзах үед Бурхан сүнсээ татан авч, тэднийг хайрлаж буй төөрөгдөл дотор нь орхидог. {АМ 431.1} 
    

    
      
    

    
      Гэвч Христ хүний төлөө зуучилсаар байгаа бөгөөд үнэнийг эрж хайсан хүмүүст гэрэл өгөгдөнө. Үүнийг Адвентистууд анх ойлгоогүй байсан ч үнэн байр суурийг тодорхойлогч Бичээсүүдийг судлах үед ойлгомжтой болсон юм.{AM 431.2} 
    

    
      
    

    
      1844 оны товлосон цаг хугацаа өнгөрч, Адвент итгэлдээ үнэнч үлдсэн хүмүүст үлэмж сорилтийн цаг иржээ. Тэд жинхэнэ байр сууриа тодорхойлохоор судалгаа хийж, тэнгэрийн ариун ордноос олж авсан үнэний гэрэл тэдний сэтгэлд цорын ганц тайтгарал болсон юм. Зарим нь эш үзүүллэгийн товлосон цаг хугацаанд итгэхээ больсон ч Адвент хөдөлгөөнийг Ариун Сүнс удирдаж байсан гэдэгт бат итгэлтэй байлаа. Тэд Бурханы хүслийг мэдэхээр хүлээн, ажиглан залбирч байхдаа агуу Тэргүүн Тахилч үйлчлэлийнхээ дараагийн шатанд орсныг мэдсэн бөгөөд түүнийг итгэлээ дагаснаар сүмд өгсөн эцсийн цаг үеийн үүргээ олж харсан юм. Тэд анхны болон хоёр дахь тэнгэр элчийн мэдээг илүү тодорхой ойлгож, улмаар Илчлэлт 14-р бүлэг дээрх гурав дахь тэнгэр элчийн чухал мэдээг хүлээн авч, дэлхийд тунхаглах бэлтгэлээ хангасан билээ.{АМ 431.3} 
    

    
      
    

    

    
      
    

    
      25—Бурханы Хувиршгүй Хууль
    

    
      
    

    
      «Tэнгэр дэх Бурханы сүм нээгдсэн байв. Түүний гэрээний авдар сүм дотор харагдав.” Илчлэлт 11:19. Бурханы гэрээний авдар ариун ордны ариунаас ариун газарт байрладаг.» Тэнгэрлэг юмсын хуулбар ба сүүдэр болсон дэлхийн ариун ордны үйлчлэлд ариунаас ариун газар зөвхөн ариун ордныг цэвэршүүлэх Эвлэрүүллийн Өдөр нээгддэг байжээ. Тэнгэр дэх Бурханы сүм нээгдэж, гэрээний авдар үзэгдсэн тунхаглал 1844 онд Христийг эвлэрүүллийн эцсийн үйлчлэлээ хэрэгжүүлэхээр ариунаас ариун газарт орох үед тэнгэрийн ариунаас ариун газар нээгдсэнийг илэрхийлж байв. Итгэгчид ариун ордныг судлах явцдаа Аврагчийн үйлчлэл хэрхэн өөрчлөгдсөнийг ойлгож, Түүнийг Бурханы гэрээний авдрын өмнө урсгасан цусаараа гэм нүгэлтнүүдийг өмгөөлж байхыг харжээ.{АМ 433.1} 
    

    
      
    

    
      Дэлхийн ариун ордны гэрээний авдарт Бурханы хуулийг сийлсэн чулуун хавтангууд байдаг байв. Гэрээний авдар бол зөвхөн хуулийн хавтангуудыг хадгалах зориулалттай байсан ба Бурханы хуулийг хадгалах гэрээний авдрыг ариун нандин болгож байв. Тэнгэрт Бурханы сүм нээгдэхэд гэрээний авдар харагджээ. Синаи ууланд Бурхан аянга мэт дуугаараа айлдаж, хүчит мутраараа чулуун хавтан дээр сийлсэн Бурханы хуулийг тэнгэрийн ариунаас ариун газарт, тэнгэрийн ариун ордонд нандигнан хадгалж байна.{АМ 433.2} 
    

    
      
    

    
      Зарчмууд нь чулуун хавтан дээр сийлэгдсэн Бурханы хууль бол жинхэнэ эх хувь нь бөгөөд Мосе түүнийг хуулийн таван номондоо алдаа мадаггүй хуулбарласан юм. Энэ чухал үнэнийг ойлгосон хүмүүс Бурханы хууль хувиршгүй ариун болохыг мэджээ. Тэд Аврагчийн «Тэнгэр газрыг алга болтол, бүгд биелэгдтэл хуулиас ганц ч үг үсэг зураас алга болохгүй» Матай 5:18 гэсэн үгний хүч чадлыг илүү ойлгосон юм. Түүний хүсэл болон зан чанарын илэрхийлэл болсон Бурханы хууль нь тэнгэрийн итгэмжит гэрчлэл болон мөнхөд орших ёстой. Түүний нэг ч хууль хүчингүй болоогүй. Нэг цэг зураас ч өөрчлөгдөөгүй. Дуулаач энэ тухай «Өө Эзэн Таны үг тэнгэрт мөнхөд бат тогтдог. «Түүний бүх тогтоолууд баттай юм. Тэд мөнхийн мөнхөд бат тогтоогдсон” хэмээжээ. Дуулал 119:89, 111:7,8. {AM 434.1} 
    

    
      
    

    
      Арван захирамжийн төвд орших дөрөв дэх хууль анх тунхаглагдсан хэвээрээ үйлчилсээр байна. «Амралтын өдрийг ариунаар сахихын тулд санагтун. Зургаан өдөрт чи хөдөлмөрлөж бүх ажлаа хий. Харин долоо дахь өдөр бол чиний Бурхан Эзэний амралт тул чи болон чиний хүү, чиний охин, чиний зарц, чиний шивэгчин, чиний мал, танайд байгаа зочин ямар ч ажил хийж болохгүй. Учир нь Эзэн тэнгэр газар далай болон тэдгээрийн дотор байгч бүгдийг зургаан өдөрт бүтээж долоо дахь өдөр амарсан. Тиймээс Эзэн амралтын өдрийг ерөөн тэр өдрийг ариун болгосон юм» гэжээ. Египетээс гарсан нь 20:8-11.{АМ 434.2} 
    

    
      
    

    
      Бурханы сүнс үгийг нь хичээнгүйлэн судалж буй хүмүүсийн зүрхэнд нөлөөлнө. Тэд Бүтээгчийн амралтын өдрийг үл хайхран санаандгүй зөрчиж байснаа ухаарчээ. Тэд Бурханы ариусгасан өдрийн оронд долоо хоногийн эхний өдрийг сахисан шалтгаануудыг судалж эхлэв. Тэд Бичээсээс дөрөв дэх тушаалыг хүчингүй болгосон, эсвэл Шаббатыг өөрчлөгдсөн ямар ч баталгааг Библиэс олоогүй. Долоо дахь өдрийг ариусгасан ивээл хэзээ ч өөрчлөгдөөгүй. Тэд Бурханы хүслийг мэдэж, Бурханы хүслээр үйлдэхийн тулд үнэнийг чин сэтгэлээсээ эрэн хайж байлаа. Тэд Бурханы хуулийг зөрчиж байгаагаа мэдээд зүрх сэтгэл нь гашуудлаар дүүрэв. Тэд Бурханд үнэнч гэдгээ Түүний Шаббатыг ариунаар сахиснаар харуулах ёстой юм.{АМ 434.3} 
    

    
      
    

    
      Тэдний итгэлийг унагах гэсэн олон оролдлого байлаа. Дэлхийн ариун ордон тэнгэрийн ариун ордны загвараар баригдсан ба дэлхийн ариун ордны гэрээний авдарт байсан хууль тэнгэрийн ариун ордны гэрээний авдрын хуулбар мөн бөгөөд тэнгэрийн ариун ордныг хүлээн зөвшөөрөх нь Бурханы хууль болон ялангуяа дөрөв дэх хууль болох Шаббатыг хүлээн зөвшөөрсөн гэсэн үг болохыг ойлгож чадахгүй хүн байгаагүй. Иймээс тэнгэрийн ариун ордон дахь Христийн үйлчлэл болон Бичээсүүдийн хосолсон судалгааг хүмүүс заналтайгаар, тууштай эсэргүүцэх болов. Хүмүүс Бурханы нээсэн хаалгыг хаах гэж Түүний хаасан хаалгыг нээх гэж оролдож байна. Гэвч нээхэд нь хэн ч хаагаагүй. Хаахад нь хэн ч нээхгүй ... Ариун Нэгэн” «Харагтун. Хэн ч хааж үл чадах нээлттэй хаалгыг би чиний өмнө тавьсан” гэж хэлсэн юм. Илчлэлт 3:7,8. Христ ариунаас ариун газрын үйлчлэлээ эхлүүлэхэд ариун ордны нээлттэй хаалгаар гэрэл цацарч байв. Тэнгэрт өргөмжилсөн хуулинд дөрөв дэх тушаал багтсан үзэгджээ. Бурханы босгосныг хэн ч нурааж чадахгүи, {АМ 435.1} 
    

    
      
    

    
      Христийн зуучлал болон Бурханы хууль мөнхөд хүчин төгөлдөр гэсэн үнэний гэрлийг хүлээж авсан хүмүүс эдгээр үнэнүүд Илчлэлт 14 бүлэгт дурдагдсан болохыг мэджээ. Энэ бүлэг дэлхийн оршин суугчдыг Эзэний дахин ирэлтэнд бэлтгэх гурван анхааруулгыг тунхагладаг юм. Түүний шүүх цаг ирчхээд байна гэсэн тунхаглал хүнийг аврах Христийн эцсийн үйлчлэлтэй холбоотой. Энэ мэдээ Аврагчийн зуучлал дуусч хүмүүсээ аврахаар дэлхийд дахин ирэх цаг хүртэл дэлхийд тунхаглах үнэний мэдээг зарласаар байна. 1844 онд эхэлсэн шүүлт амьд хийгээд үхсэн бүх хүмүүсийг шүүж дуусах хүртэл үргэлжилж, хүний аврагдах боломж дуусах хүртэл тунхаглагдана. Хүмүүсийг шүүгдэхэд бэлтгэхийн тулд «Бурханаас эмээгтүн. Түүнд алдрыг өргө тэнгэр ба газрыг тэнгис ба усны ундрагуудыг бүтээсэн Түүнд мөргөцгөө” хэмээн тушаажээ. Энэ мэдээг хүлээн зөвшөөрснөөс гарах үр дүнгийн талаар «Бурханы тушаалууд хийгээд Есүст итгэх итгэлийг сахидаг ариун хүмүүсийн тэвчээр энд байна” гэж өгүүлсэн байна. Шүүлтэнд бэлэн байхын тулд Бурханы хуулийг зайлшгүй сахих шаардлагатайн учир шалтгаан нь хууль бол шүүлтийн өдөр зан чанарыг шүүх хэмжүүр байх болно. Энэ тухай элч Паул «Хуулийн дор нүгэл үйлдсэн бүх хүн хуулиар шийтгэгдэх болно. Энэ нь Бурхан хүмүүсийн нууц зүйлсийг Есүс Христээр шүүх өдөрт болно” гэж тунхаглагдсан байна. Ром 2:12-16. Бурханы хуулийг сахихад зайлшгүй итгэлтэй байх хэрэгтэй. Учир нь итгэлгүйгээр таалагдах боломжгүй. Мөн итгэлээр биш алив бүхэн нь нүгэл юм» гэсэн байдаг. Еврей 11:6; Ром 14:23. {AM 435.2} 
    

    
      
    

    
      Эхний тэнгэр элч хүмүүсийг «Бурханаас эмээгтүн. Түүнд алдрыг өргө.” Мөн тэнгэр хийгээд газрыг бүтээсэн Түүнд мөргөцгөө хэмээн уриалсан байна. Үүний тулд хуулийг нь сахих ёстой. Мэргэн хүн энэ талаар «Бурханаас эмээж түүний тушаалыг дагагтун. Энэ нь хүн бүхэнд хамаарна.” Номлогчийн үгс 12:13. Түүний тушаалуудыг дуулгавартай дагахгүй бол ямар ч мөргөл хийсэн тэр нь Бурханд таалагдахгүй. «Бурханыг хайрлах нь Түүний тушаалуудыг сахих юм.” «Хуулийг үл сонсдог хүний залбирал нь хүртэл жигшүүртэй.” 1 Иохан 5:3; Сургаалт үгс 28:9.5{АМ 436.1} 
    

    
      
    

    
      Бурханд мөргөж буй хүн Түүнийг бүтээгч бөгөөд бүх бүтээлүүд Түүгээр оршин тогтнодог гэсэн бодит үнэнийг хүлээн зөвшөөрдөг билээ. Библид хуурамч бурхдад бус зөвхөн Түүнд мөргөж хүндлэх ёстой гэдэг нь Түүний бүтээх хүч чадалтай холбоотой юм. «Учир нь хүмүүсийн бүх бурхад бол хоосон шүтээнүүд харин Эзэн тэнгэрүүдийг бүтээсэн.” Дуулал 96:5 Тэгвэл та нар намайг хэнтэй адилтгаж хэнтэй тэнцүүлэх вэ? гэж Ариун Нэгэн айлдаж байна. Нүдээ өндөрт өргөн тэдгээрийг хэн бүтээснийг харагтун.” «Тэнгэрийг бүтээсэн Эзэн айлдаж байна ... Би бол Эзэн. Өөр байхгүй.» Исаиа 45:25,26, 45:18. Энэ тухай Дуулаач «Эзэн өөрөө бол Бурхан гэдгийг мэдтүгэй. Биднийг бүтээсэн нь тэр бөгөөд бид өөрсдөө бус юм.” «Ирэгтүн. Мөргөж бөхийн биднийг Бүтээгч Эзэний өмнө өвдөг сөгдөцгөөе» гэсэн байдаг. Дуулал 100:3, 95.6. Тэнгэрт Бурханд мөргөдөг ариун бүтээлүүд Түүнд яагаад мөргөдөг талаар «Та алдар, хүндэтгэл, хүчийг авах зохисой. Та бүх юмсыг бүтээсэн билээ” гэж өгүүлсэн байна. Илчлэлт 4:11.{АМ 436. 2} 
    

    
      
    

    
      Илчлэлт 14-р бүлэг дээр Бүтээгчид мөргө гэж уриалжээ. Энэ эш үзүүллэгт гурван тэнгэр элчийн мэдээг хүлээн авсан хүмүүс Бурханы тушаалуудыг сахидаг шинж тэмдэгтэй байхыг харуулж байна. Эдгээр тушаалуудын нэг нь Бурханыг Бүтээгч хэмээн тодорхойлдог. Бурханы хуулийн дөрөв дэх заалтанд «Харин долоо дахь өдөр бол чиний Бурхан Эзэний амралт ... Учир нь Эзэн тэнгэр газар далай болон тэдгээрийн дотор байгч бүгдийг зургаан өдөрт бүтээж долоо дахь өдөр амарсан. Тиймээс Эзэн амралтын өдрийг ерөөн тэр өдрийг ариун болгосон юм» гэж бичигджээ. Египетээс гарсан нь 20:8,10. Шаббатын талаар Эзэн «Намайг өөрсдийн чинь Бурхан Эзэн гэдгийг мэдүүлэх ... тэмдэг болох болно” гэж айлдсан юм. Шалтгаан нь «Юу гэвэл зургаан өдрийн дотор Эзэн тэнгэр, газрыг бүтээжхарин долоо дахь өдөр ажлаа зогсоон сэргэсэн билээ.» Египетээс гарсан нь 31:17.{АМ 437.1} 
    

    
      
    

    
      Бүтээлийн дурсгал болсон Шаббатын ач холбогдол биднийг яагаад Бурханд мөргөдөг шалтгааныг харуулна.” «Учир нь Тэр бол Бүтээгч. Бид бол Түүний бүтээл.” «Тиймээс Шаббат бол Бурханд мөргөх мөргөлийн үндэс юм. Учир нь энэ тушаал өөр ямар ч тогтоолоос илүү Бурханы талаарх агуу үнэнийг гайхамшигтайгаар илэрхийлдэг юм. Бурханд зөвхөн долоо дахь өдөр мөргөхөөс гадна бусад бүх мөргөлүүд Бүтээгч болон Түүний бүтээлүүд ялгаатай гэдгийг илэрхийлж байгаагаараа онцлог. Энэ агуу үнэн хэзээ ч хуучрахгүй, хэзээ ч мартагдахгүй»—J. N. Andrews, History of the Sabbath, chapter 27. Бурхан энэ үнэнийг хүний оюун ухаанд байнга сануулахын тулд Шаббатыг Еден цэцэрлэгт хуульчлан өгчээ. Тиймээс Бурханыг Бүтээгч учраас шүтэж мөргөж байгаа шалтгаан байгаа цагт, Шаббатын тушаал нь Бурханыг шүтдэг тэмдэг ба дурсгал байсаар байх болно. Хэрэв Шаббатыг дэлхий даяараа сахиж байсан бол хүн оюун бодол, зүрх сэтгэлдээ Бүтээгчээ хүндэтгэн мөргөх байсан бөгөөд дэлхийд нэг ч хуурамч шүтлэгтэн, бурхангүй үзэлтэн, хоёр нүүртэй хүн байхгүй байх байжээ. Шаббатыг сахина гэдэг «Тэнгэр ба газрыг, тэнгис ба усны ундаргуудыг бүтээсэн» жинхэнэ Бурханд үнэнч байгаагийн илрэл юм. Хүмүүсийг Бурханд мөргөж Түүний тушаалуудыг сахихыг уриалсан мэдээ бол ялангуяа дөрөв дэх хуулийг сахихыг онцолсон дуудлага юм. {AM 437.2} 
    

    
      
    

    
      Бурханы тушаал болон Есүсийн итгэлийг сахидаг хүмүүстэй харьцуулан гурав дахь тэнгэр элч өөр хүмүүсийг дурдсан байна. Тэдний алдаа төөрөгдлийг эсэргүүцэн «Хэрэв хэн араатанд болон хөрөгт нь мөргөж, духан дээрээ эсвэл гар дээрээ тэмдэг авна. Тэр хүн Бурханы уур хилэнгийн дарсыг мөн уух болно” гэсэн ноцтой, аймшигтай сануулгыг өгчээ. Илчлэлт 14:9,10. Энэ мэдээний бэлгэдлүүдийг зөв тайлбарлах нь мэдээг зөв ойлгоход зайлшгүй шаардлагатай. Араатан, хөрөг, тэмдэг гэж юу вэ?{АМ 438.1} 
    

    
      
    

    
      Эдгээр нь Христийг мэндлэхэд нь алахыг завдсан лууг дүрсэлжээ. Илчлэ лт 12 -р бүлэг дэх эш үзүүллэгт гардаг. Луу г Сатан гэж то д орхойлдог. (Илчлэлт 12:9). Тэрээр Херодыг ашиглан Аврагчийг алахыг оролдож байв. Харин Христийн тооллын эхний зуунд Христ болон түүний хүмүүстэй дайн хийж байгаа Сатаны гол төлөөлөгч нь буруу сургаал дээр үндэслэсэн Ромын эзэнт гүрэн байв. Тиймээс араатан гэдэг нь ерөнхийдөө Сатаныг бэлгэдэх бөгөөд төлөөлөгч нь буруу номт Ром юм. {AM 438.2} 
    

    
      
    

    
      13 -р бүлэг (Эшлэл 1-10) луунаас «Хүч ба сэнтий, асар их эрх мэдлийг” авсан «Ирвэстэй адил» өөр нэгэн араатан гарч байна. Энэ бэлгэдэл бол эртний Ромын эзэнт гүрний хүч ба сэнтий эрх мэдлийг залгамжлан авсан папын засаглал гэж ихэнх Протестанууд үздэг юм. Ирвэс шиг энэхүү араатны тухай «Агуу юмсыг болон доромжлолыг хэлэгч амыг түүнд өгсөн бөгөөд ... Тэр амаа нээн Бурханыг доромжилж, Түүний нэр, Түүний асар буюу тэнгэрт нутаглагчдыг доромжлоод, Ариун хүмүүстэй дайн хийж тэднийг ялах нь түүнд өгөгдсөн бөгөөд аливаа овог, ард түмэн, хэлтэн, үндэстнүүдийг захирах эрх мэдлийг ч түүнд өгсөн байлаа» гэжээ. Энэ эш үзүүллэг Даниел 7 бүлэг дээрх Папын засаглалыг зөгнөсөн жижиг эврийн дүрслэлтэй эргэлзэхийн аргагүй адилхан байна.(АМ439.1} 
    

    
      
    

    
      «Дөчин хоёр сарын турш үйлдэх эрх мэдлийг түүнд өгсөн аж.” Эш үзүүлэгч цааш үргэлжлүүлэн «Түүний толгойнуудын нэг нь алуулчихсан юм шиг байсныг харлаа» гэжээ. Мөн «Хэрэв хэн нэг нь баригдах тавилантай бол баригдана. Хэрэв хэн нэг нь илдээр алдаг бол тэр илдээр алуулах ёстой.» Дөчин хоёр сарын хугацаа нь Даниел 7-р бүлэгт пап Бурханы хүмүүсийг хавчих цаг хугацаа болох «Нэг цаг үе, цаг үеүд болон хагас цаг үе» буюу гурван жил хагасын хугацаа эсвэл мянга хоёр зуун жаран хоногтой тэнцүү. Энэ цаг хугацаа нь өмнөх бүлгүүдэд дурьдсаны адил папын хэмжээлшгүй эрх мэдэл тогтсон МЭ 538 онд эхэлж 1798 онд дууссан билээ. 1798 онд Пап Францын цэргүүдэд баригдаж папын ноёрхол үхлийн шархтай болсон ба «Хэн нэг нь баригдах тавилантай бол баригдана” гэсэн зөгнөл биелжээ. {АМ 439.2} 
    

    
      
    

    
      Энэ мөчид өөр нэгэн бэлгэдэл өгөгдлөө. Эш үзүүлэгч «Газар доороос өөр нэгэн араатан гарч ирэхийг би харав. Тэр араатан хурга мэт хоёр эвэртэй” гэжээ. Эшлэл 11. Энэ араатны дүр төрх гарч ирсэн хэв шинж нь өмнөх хүчнүүдтэй адилгүй болохыг харуулна. Дэлхийг захирсан агуу хаанчлалуудыг Даниел «Тэнгэрийн дөрвөн салхи их далайг оволзуулахад» (Даниел 7:2) гарч ирсэн махчин араатнуудаар дүрсэлжээ. Илчлэлт 17-р бүлэгт тэнгэр элч их усаар «Ард түмэн хурсан олон үндэстнүүд ба хэлтнүүдийг (Илчлэлт 17:15.) төлөөлдөг гэж тайлбарлажээ. Салхи бол тэмцлийг бэлгэдэнэ. Их далайг оволзуулж буй тэнгэрийн дөрвөн салхи гэдэг нь хаанчлалууд эрх мэдлээ олж авахаар эзлэн түрэмгийлэл, хувьсгал гаргахыг урьдчилан зөгнөжээ. {АМ 439.2} 
    

    
      
    

    
      Харин хурга мэт хоёр эвэртэй араатан газар доороос гарч ирсэн. Тэрээр хүч чадалтай болохын тулд бусдыг нухчин дарахгүй, харин хүн суурыпиж байгаагүй газар нутагт суурьшиж алгуурхан хүчээ авч томрох болно. Энэ улс орон хуучин дэлхийн багшралдан тэмцэлдсэн үндэстнүүдээс урган гарч ирэхгүй. Учир нь «Ард түмэн хурсан олон үндэстэн, хэлтнүүд» бол оволзох далай юм. Тэгэхээр энэ улс орныг бид барууи тивээс эрж хайх ёстой.{АМ 440.1} 
    

    
      
    

    
      1798 онд ямар улс орон шинээр үүсэн бий болж хүчээ авч, хүч чадал агуу байдлаараа дэлхийн анхаарлыг татсан бэ? Бэлгэдлийг судлан үзвэл ямар ч эргэлзээ гарахгүй. Эш үзүүллэгийн энэ шаардлагыг зөвхөн цорын ганц улс хангаж байна. Энэ бол яахын аргагүй Америкийн Нэгдсэн Улс юм. Уран илтгэгчид, түүхчид, эш үзүүлэгчийн зөгнөлийг санаандгүй адилхан үгээр дүгнэж энэ улс орны мандан бадрал, өсөлт хөгжлийг дүрсэлсэн байдаг. Энэ араатан газар доороос гарч иржээ. «Гарч ирэх гэсэн үг үнэндээ” ургамал шиг соёолон ургах гэсэн утгатайг орчуулагчид онцолдог юм. Энэ улс орон хүн суурыыаагүй газар нутагт урган гарч ирнэ. Америкийн Нэгдсэн Улсын үүслийн талаар нэгэн алдартай зохиолч «Хоосон газраас гарч ирсэн нууц нь «Чимээгүй үр ургаж байгаа мэт бид их гүрэн болж өссөн” гэж тайлбарласан байдаг.—G. A. Townsend, The New World Compared With the Old, page 462. 1850 онд Европын нэгэн сэтгүүлд Америкийн Нэгдсэн Улсыг «Ар дэлхийгээс анир чимээгүйирж” өдөр бүр хүч чадал нь бахархалтайгаар тодорсоор гайхамшигтай улс орон болсон» гэж бичсэн.—The Dublin Nation. Эдвард Эверет Америкийг цагаачид үүсгэн байгуулсан талаарх илтгэлдээ «Тэд Лейндений бяцхан сүмд оюун санааны эрх чөлөөг олгох халдашгүй эрх, аюулгүй алс хязгаар нутаг, хаягдсан газар нутгийг эрэлхийлэх үү? Харагтун, тэд дайн дажингүйгээр газар нутгаа эзлэн авч, хүчирхэг газар нутгийг үүсгэж ... загалмайн тугийг мандуулсан» гэж өгүүлсэн байна.—Speech delivered at Plymouth, Massachusetts, Dec. 22,1824, page 11. {AM 440.2} 
    

    
      
    

    
      «Тэр ... хурга мэт хоёр эвэртэй.» Хурга мэт эвэрнүүд нь бага залуу гэм буруугүй, эелдэг дөлгөөн зан чанарыг илэрхийлдэг бөгөөд 1798 онд гарч ирэх эш үзүүлэгчийн зөгнөсөн хүч нь Америкийн Нэгдсэн Улстай үнэхээр нийцэж байна. Хааны дарангуйлал санваартнуудын халдлагаас зугтан Америкт анх суурыпсан Христэд итгэгчид иргэний болон шашны эрх чөлөөг эрхэмлэсэн улсыг байгуулахаар зориг шулуудсан хүмүүс байв. Тэдний үзэл бодол нь «Бүх хүн тэгш бүтээгдсэн» бөгөөд «Амьдрал эрх чөлөө хийгээд аз жаргалын тэмцэх халдашгүй дархан эрхтэй гэсэн агуу үнэний замыг нээсэн Тусгаар тогтнолын тунхгаар баталгаажсан юм. Мөн үндсэн хууль нь ард түмэнд засаг барих эрхийг олгож, олон нийтийн сонгуулиар сонгогдсон төлөөлөгчид хууль батлах хэрэгжүүлэх боломжийг олгожээ. Эрх чөлөөтэй шүтэн бишрэх өөрийн үзэл бодлоор Бурханд мөргөхийг хүн бүрт зөвшөөрчээ. Бүгд найрамдах болон Протестант үзэл энэ улс орны үндсэн зарчмыг тодорхойлж байсан юм. Эдгээр зарчмуудад энэ улсын хүч чадал хөгжил цэцэглэлтийн нууц оршино. Хаанчлалуудад дарлагдаж хавчигдсан Христэд итгэгч шинэ газрын зүг итгэл найдвар сонирхолдоо хөтлөгдөн зорьжээ. Сая сая хүн энэ нутгийн эрэг дээр газардаж, Америкийн Нэгдсэн Улс дэлхийн хамгийн хүчирхэг улс гүрнүүдийн дунд зохих байр сууриа эзэлсэн билээ. {AM 441.1} 
    

    
      
    

    
      Гэвч хурга мэт эвэртэй араатан луу мэт ярив. Тэр анхны араатны өмнө бүх эрх мэдлийг хэрэгжүүлэх болов. Тэгээд дэлхий болон тэнд нутаглагчдыг үхлийн шарх нь эдгэсэн анхны араатанд мөргүүлдэг аж ... илдний шархтай атлаа амилсан араатанд зориулан хөрөг бүтээ гэж дэлхий дээр нутаглагчдад хэлэх болов. Илчлэлт 13:11-14.{AM 441.2} 
    

    
      
    

    
      Хурга мэт эвэр луу мэт яриатай байгаа нь энэ улсын итгэл, үйл хоёр ноцтой зөрчилдөж буйг харуулж байна. «Ярив” гэдэг бол энэ араатны хууль тогтоох шүүх байгууллагуудын үйлдэл юм. Араатан хууль тогтоох шүүх байгууллагуудаараа дамжуулан, эрх чөлөө энх тайвныг эрхэмлэсэн үндсэн зарчмуудаа хэрэгжүүлж байна гэж худал ярих болно. Луу мэт ярьж «Анхны араатны ... бүх эрх мэдлийг” хэрэгжүүлнэ гэсэн зөгнөл бол луу болон ирвэсээр төлөөлж байсан улс орнууд бусдын үзэл бодлыг хязгаарлах, хавчлагын сүнсээр удирдуулж байсан шиг үйлдэл гаргана гэсэн үг. Мөн дэлхий болон тэнд нутаглагчдыг... анхны араатанд мөргүүлдэг гэдэг нь энэ улс эрх мэдлээ ашиглан, үнэнч гэдгээ харуулсан зарчмыг хуульчлахыг харуулж байна. Хоёр эвэртэй араатан дэлхий болоод тэнд нутаглагчдыг үхлийн шарх нь эдгэсэн анхны араатанд мөргүүлдэг» гэдэг нь папыг шүтэх үйлдлийг улс үндэстнүүдэд хүчээр тулгахаар эрх мэдлээ ашиглана гэсэн үг.{АМ 442.1} 
    

    
      
    

    
      Тийм үйлдэл нь энэ улсын үндсэн зарчмууд эрх чөлөөг эрхэмлэх бодлоготой мөн Тусгаар тогтнолын тунхаг хуультай зөрчилдөх болно. Энэ улсыг үүсгэн байгуулагчид хүний эрх зөрчих хавчлагын үндэс болсон улс төрийн мэдлээр нөлөөлөх явдал гарахаас урьдчилан сэргийлсэн байв. Үндсэн хуульд «Конгресс аливаа шашны тогтолцоог дэмжсэн, эрх чөлөөг хязгаарласан ямар ч хууль батлахгүй бөгөөд «Нэгдсэн улсын олон нийтийн төлөө итгэл хүлээсэн, аливаа албан тушаал хашихад ямар ч шашны шалгуур тавихгүй гэж заасан байдаг. Үндэсний эрх чөлөөг хамгаалсан эдгээр заалтуудыг ноцтойгоор зөрчиж байж улс төрийн эрхийг ашиглан, ямар нэгэн шашныг хүчилсэн хууль батлах боломжтой. Гэвч үндсэн хуульд үл нийцэх байдал бий болохыг эш үзүүллэгт тун тодорхой харуулсан байна. Цэвэр ариун дүр төрх, эелдэг зөөлөн гэм буруугүйи бэлгэдэл болсон хурга мэт эвэртэй энэ араатан луу мэт ярих болно.{АМ 442.2} 
    

    
      
    

    
      «Илдний шархтай амилсан араатанд зориулан хөрөг бүтээ гэж дэлхий дээр нутаглагчдад хэлнэ.» Энэ зөгнөл хууль тогтоох эрх мэдлийг ард түмэн нь эзэмшдэг тогтолцоог харуулж байгаа бөгөөд эш үзүүллэгийн тодорхойлж буй улс бол Америкийн Нэгдсэн Улс гэдгийг гарцаагүй баталгаажуулдаг юм.(АМ 442.3) 
    

    
      
    

    
      Гэвч «Араатанд зориулан хөрөг бүтээ” гэдэг юу вэ? Хөрөг яаж бүтэх вэ? Энэ хөргийг хоёр эвэртэй араатан анхны араатанд зориулан бүтээнэ. Үүнийг араатны хөрөг гэж нэрлэдэг. Хөрөг нь юутай адил болон хэрхэн бүтээгдсэнийг мэдэхийн тулд бид хөргийн эзэн буюу папын мөн чанарыг судлах хэрэгтэй.{АМ 443.1} 
    

    
      
    

    
      Анхны сүм сайн мэдээний энгийн үнэнээс хөндийрч буруу номтнуудын зан үйл, ёс заншлуудыг хүлээн зөвшөөрч самуурахдаа Бурханы сүнс болон хүч чадлаа алджээ. Хүмүүсийн үзэл бодлыг захирахын тулд тэрээр улс, төрийн эрх мэдлийг хөөцөлдөх болно. Араатан улс төрийн эрхийг атгаж эрх ашигтаа нийцүүлэн ялангуяа «Тэрс үзлийг» нухчин дарах зорилгоор сүм, папын засаглалыг үүсгэсэн юм. Америкийн Нэгдсэн Улс араатанд зориулан хөрөг бүтээхийн тулд сүмд улс төрийн эрх мэдлийг өөрийн ашиг сонирхолд нийцүүлэн ашиглах шашны эрх мэдлээр улс төрийг захирах тогтолцоог үүсгэх болно. {AM 443.2} 
    

    
      
    

    
      Сүм улс төрийн эрхэнд гарах бүртээ өөрийн сургаалыг хүлээн зөвшөөрдөггүй хүмүүсийг залхаан цээрлүүлж, эрх мэдлээ хэтрүүлэн ашиглах болно. Дэлхийн эрх дархтнуудтай холбогдож, Ромын аргыг хэрэгжүүлэх болсон Протестант сүмүүд үзэл бодлын эрх чөлөөг хязгаарлах сонирхлоо илэрхийлэх болжээ. Үүний тод жишээ бол Английн сүм салан тусгаарлагчдыг удаан хугацааны туршид хавчсан үйл явдал юм. Арван зургаа, арван долдугаар зууны туршид сүмийг хүлээн зөвшөөрдөггүй олон мянган үйлчлэгч сүмээ орхин дүрвэж пасторууд, ард түмэн торгуулж хоригдож, эрүү шүүлтээр амиа алджээ. {АМ 443.3} 
    

    
      
    

    
      Анхны сүм итгэл бишрэлээ гээснээс болж улс төрийн эрхийг хөөцөлдөж араатан болох папын засаглал үүсэн бий болох нөхцөл бүрэлдсэн юм. Паул энэ тухай «Эхлээд итгэлээс салах явдал гарч .. ёс бусын хүн илчлэгдэх” (2 Тесалоник 2:3) болно гэж зөгнөж байв. Үүнтэй адил сүм бишрэлээ орхисноор араатны хөрөг бүтээх болно.{АМ 443.4} 
    

    
      
    

    
      Эзэнийг ирэхийн өмнө нэгдүгээр зуунд болсон шиг шашны доройтол болно гэж Библид бас зөгнөсөн байна. «Эцсийн өдрүүдэд хэцүү цаг ирнэ гэдгийг мэдэж ав. Учир нь хүмүүс өөрсдийгөө хайрлагчид, сагсуурагчид, их зантай, доромжлогчид эцэг эхдээ захирагдахгүй, үл талархагч, гүжирдэгчид, хэрцгий, сайныг үзэнядагчид, тэрслэгчид бодлогогүй биеэ тоодог, Бурханыг хайрлагчид байхаас илүү зугаа цэнгэлийг хайрлагчид болох болно. Тэд бурханлаг байдлын дүртэй байх боловч Түүний хүчийг нь үгүйсгэнэ.» 2 Тимот 3:1-5. «Харин хожмын цагт зарим нь итгэлээ орхиж мэхлэгч сүнснүүдэд болон чөтгөрүүдийн номлолд анхаарлаа хандуулна гэж Сүнс тодорхой хэлжээ.” 1 Тимот 4:1. Сатан «Бүх хүч ба тэмдгүүд, хуурамч гайхамшиг болон бузар муугийн зүсэн бүрийн заль мэхтэйгээр ажиллах” болно. Тэгээд аврагдахын тулд үнэний хайрыг хүлээн аваагүй” бүх хүмүүс төөрөлдөж «Худал хуурмагт итгэх болно.» 2 Тесалоник 2:9-11. Ийм бурханлаг бус байдал бий болсны дараа нэгдүгээр зуунд гарсантай адил үр дүн бий болно.{АМ 444.1} 
    

    
      
    

    
      Протестант сүмүүдийн хоорондын итгэл бишрэлийн том ялгаа нь тэдгээрийг нэгтгэх оролдлого хийж хэзээ ч болохгүйн баталгаа гэж олон хүн боддог. Гэтэл Протестант сүмүүдэд итгэл бишрэлийн нийтлэг үзэл үндэслэн, нэгдэх хандлага олон жилийн турш хүчээ авч, дэмжигдэж байсан юм. Ийм нэгдэл хэдий Библийн өнцгөөс туйлын чухал ач холбогдолтой мэт харагдах боловч санал нэгдэхгүй сэдвүүдийг хэлэлцүүлэхээс түтгэлзэх шаардлага бий болсон гэсэн үг.{АМ 444.2} 
    

    
      
    

    
      Чарльс Беечер 1846 онд «Протестант Евангелийн урсгалуудын үйлчлэл нь зөвхөн хүмүүсийн айдас дээр үндэслэн бүрэлдэн тогтсон юм биш. Тэд өөрсдөө үнэнийг далдлахын тулд зан чанарыг нь доройтуулж урвалтын өмнө өвдөг сөгдүүлж байдаг завхарсан үзэл дотроо амьдарч, хөдөлж, амьсгалж байна. Ром үүнтэй адил замаар яваагүй гэж үү? Бид Ромын алдааг давтаж байгаа юм биш үү? Биднийг одоо юу хүлээж байна вэ? Дахиад чуулга уулзалт зохиох уу? Евангелийн эвсэл нэгдмэл тунхаг гаргах уу?” хэмээн номложээ.»—Sermon on «The Bible a Sufficient Creed,» delivered at Fort Wayne, Indiana, Feb. 22, 1846. Бүх сүмүүдийг нэгтгэх оролдлого амжилттай биелвэл хүч хэрэглэхэд ганц алхам үлдэх болно. {AM 444.3} 
    

    
      
    

    
      Америкийн Нэгдсэн Улсын урдаа барьдаг сүмүүд итгэл бишрэлийн нийтлэг талууд дээр нэгдэж нэгдмэл тогтоолуудыг хэрэгжүүлэх дэмжлэг авахын тулд төрд нөлөөлж Протестант Америк улс Ромын эрх мэдлийг хэрэгжүүлэгч дүр бүтээж захирагдаагүй хүмүүст иргэний хариуцлага тооцох болно.{AM 445.1} 
    

    
      
    

    
      Хоёр эвэртэй араатан «Том жижиг, баян ядуу чөлөөт хийгээд боол хүмүүсийн болон бүгдийн баруун гаран дээр эсвэл духан дээр нь тэмдэг тавиулснаар тэмдэг, араатны нэр эсвэл нэрийнх нь тоотой хүнээс өөр нэг хүн ч худалдаж худалдан авч чадахгүй болох ажээ.” Илчлэлт 13:16,17. Гурав дахь тэнгэр элч «Хэрэв хэн араатанд болон хөрөгт мөргөж духан дээрээ эсвэл гаран дээрээ тэмдэг авна, тэр хүн Бурханы уур хилэнгийн дарсыг мөн уух болно” гэж анхааруулжээ. Энэ мэдээнд өгүүлж буй хоёр эвэртэй араатны дэмжлэг авсан «Араатан» бол Илчлэлт 13-р бүлэг дээрх анхны ирвэс мэт араатан болох папын засаглал юм. Араатанд зориулсан хөрөг гэдэг бол Протестант сүмүүдийн суртал ухуулгаа хэрэгжүүлэхээр улс төрийн эрх мэдлийг дайчлах хуурамч сургаал заагч Протестант сүмүүд юм. «Араатны тэмдгийг тодорхойлох цаг хараахан болоогүй байна.»(АМ 445.2) 
    

    
      
    

    
      Араатан болон түүний хөрөгт мөргөхөөс сэргийлэх анхааруулга өгсний дараа эш үзүүллэгт «Бурханы тушаалууд хийгээд Есүст итгэх итгэлийг сахидаг ариун хүмүүсийн тэвчээр энд байна” гэжээ. Бурханы тушаалуудыг сахидаг хүмүүс араатан болон түүний хөрөгт мөргөж араатны тэмдгийг авсан хүмүүстэй зөрчилдөх учир Бурханы хуулийг сахих сахихгүй байх явдал нь Бурханд мөргөдөг эсвэл араатанд мөргөдөг эсэхийг тодорхойлох шалгуур болох болно.(АМ 445.3) 
    

    
      
    

    
      Араатан бол он түүнийхөргийн онцгойчанар нь Бурханы ту шаалуудыг зөрчихтэй холбоотой. «Тэрээр цаг үе болон хуульд өөрчлөлт оруулахыг оролдох болно” Даниел 7:25. Өөрийгөө Бурханаас өндөрт өргөмжлөгч хүчийг Паул ёс бусын хүн” хэмээн дүрсэлсэн байна. Нэг эш үзүүллэг нөгөө эш үзүүллэгээ тайлбарладаг юм. Бурханы хуулийг өөрчилсөн үйлдлээрээ пап өөрийгөө Бурханаас өндөрт өргөмжилсөн. Түүний өөрчилсөн хуулийг мэдсээр байж сахиж байгаа хүмүүс тэр өөрчлөлтийг хийсэн хүчийг алдаршуулж байна гэсэн үг. Папын хууль тушаалыг дагана гэдэг Бурханд бус харин папд үнэнч байгаагийн баталгаа юм.(АМ 446.1) 
    

    
      
    

    
      Пап Бурханы хуулийг өөрчилсөн юм. Ингэхдээ дүрсэнд мөргөхийг хориглосон хоёр дахь хуулийг хуулиас хасаж дөрөв дэх хуулийн долоо хоногийн долоо дахь өдрийн оронд нэг өдрийг Шаббат буюу Амралтын өдөр болгожээ. Гэвч папыг дэмжигчид хоёр дахь хуулийг хассан шалтгаанаа утга санаа нь нэг дэх хуулинд бүрэн гарсан тул адил хууль байх шаардлагагүйд тооцож Бурханы хүслийн дагуу хуулийг өөрчилсөн гэж хэлсээр байна. Гэвч эш үзүүлэгчид хууль өөрчлөгдөнө гэж зөгнөөгүй юм. Эш үзүүллэг санаатай, тодорхой өөрчлөлт хийх тал аар байдаг. «Т эрээр цаг үе болон хуульд өөрчлөлт оруулахыг оролдох болно” хэмээжээ. Дөрөв дэх хуулийг өөрчилсөн нь эш үзүүллэгийн бүрэн биелэл боллоо. Энэ өөрчлөлт сүмийн эрх мэдлээр хийгдсэн гэх цорын ганц тайлбараар хийгдсэн байв.{AM 446.2} 
    

    
      
    

    
      Дөрөв дэх хууль бол Бурханы бүтээх хүч чадлын бэлгэдэл хүний Бурханд үзүүлж буй хүндэтгэл үнэнч байдлыг гэрчилдэг тул Бурханд итгэж найддаг хүмүүс Шаббатыг хүндэтгэж байгаагаар бусдаас ялгарах болно. Харин араатанд мөргөгчид Бүтээгчийг санан дурсах дурсгалыг үл тоомсорлож, Ромын шийдвэрийг өргөмжлөн хүндэтгэх байдлаар ялгарах болно. Папын эрх мэдэл хамгийн түрүүнд Ням гаргийг чухалчилж эхэлсэн бөгөөд энэ өдрийг Эзэний өдөр болгон хүчээр сахиулахын тулд улс төрийн хүчийг дайчилсан юм. Гэвч Библи долоо хоногийн эхний өдөр бус харин долоо дахь өдрийг Эзэний өдөр хэмээн тунхагладаг билээ. Христ хүний хүү амралтын өдрийн Эзэн мөн хэмээн айлдсан байдаг. Бурханы дөрөв дэх хууль нь ийм утга санааг тунхагладаг юм. Харин долоо дахь өдөр бол чиний Бурхан Эзэний амралт. Эш үзүүлэгч Исаиагаар дамжуулан, Эзэн энэ өдрийг «Миний ариун өдөр» гэж нэрлэсэн байдаг. Марк 2:28; Исаиа 58:13. {АМ 446.3} 
    

    
      
    

    
      Христ Шаббатыг өөрчилсөн гэсэн ухуулга, түүний үгийг үгүйсгэж байна. Есүс уулан дээрх сургаалдаа «Хуулийг эсвэл эш үзүүлэгчдийг хэрэгсэхгүй болгохоор Намайг ирсэн гэж бүү бод. Хэрэгсэхгүй болгохын тулд бус харин гүйцэлдүүлэхийн тулд Би ирсэн юм. Үнэнээр Би та нарт хэлье. Тэнгэр газрыг алга болтол бүгд биелэгдтэл хуулиас ганц ч үсэг зураас алга болохгүй. Хэн боловч эдгээр тушаалуудаас хамгийн өчүүхнийг нь үл тоомсорлож, бусдад тийн сургавал тэнгэрийн хаанчлалд хамгийн өчүүхэн нэгэн гэгдэх болно. Харин хэн боловч тэдгээрийг сахиж сургавал тэнгэрийн хаанчлалд агуу нэгэн гэгдэх болно” гэж айлджээ. Матай 5:17-19. {АМ 447.1} 
    

    
      
    

    
      Шаббатыг өөрчлөх эрх мэдлийг хэн ч өгөөгүйг Протестантууд бүгд хүлээн зөвшөөрдөг. Үүнийг Америкийн ухуулга хуудасны нийгэмлэг болон Ням гаргийн хичээлийн хэвлэлүүдэд тодорхой тусгасан байна. Энэ хэвлэлүүдэд амралтын өдрийн тухай болон үүнийг хэрхэн сахих тухай Шинэ Гэрээнд ямар ч тушаал заавар байхгүй болохыг хүлээн зөвшөөрсөн байна.—George Elliott, The Abiding Sabbath, page 184.{AM 447.2} 
    

    
      
    

    
      Өөр нэгэн хэвлэлд «Бичээсүүдэд Христийг амиа алдах хүртэл ариун өдрийг өөрчилсөн ямар ч өөрчлөлт гараагүй ба... долоо хоногийн Шаббат өдрийг өөрчилж, оронд нь долоо хоногийн эхний өдрийг амралтын өдөр болгосон тухай ямар ч тушаал өгөгдөөгүй»—A. Е. Waffle, The Lords Day, pages 186-188.{AM 447 3} 
    

    
      
    

    
      Ромын Католикчууд Шаббат өдрийг сүмийн эрх мэдлээр өөрчилсөн гэдгийг хүлээн зөвшөөрч, гишүүнээр орж Ням гаргийг сахиж байгаа Протестантууд Католик сүмийн эрх мэдлийг хүлээн зөвшөөрч байгааг илтгэдэг хэмээн зарлан тунхагладаг. Католик сүмд байгаа хүмүүст заадаг хичээлд дөрөв дэх хуулийг аль өдөрт сахих талаар хуучин хуулиар Бямба гараг ариун өдөр гэж тооцогдож байв. Гэвч сүм Есүс Христ болон Бурханы сүнсээр удирдуулан, Бямба гаргийг Ням гаргаар орлуулсан билээ. Тиймээс бид одоо долоо дахь өдрийг бус харин эхний өдрийг ариун гэж тооцдог. Ням гараг гэдэг бол одоо Эзэний өдөр юм. {АМ447-4} Папын зохиолчид католик сүмийн эрх мэдлийг баталгаажуулахын тулд Шаббатыг Бямба гаргаас Ням гарагт шилжүүлснийг Протестантууд хүлээн зөвшөөрдөг ба Ням гаргийг сахиж байгаа нь тэд сүм баяр ёслолуудыг тогтоож тэдний гэм нүглийн дор байгаа хүмүүст тушаах эрх мэдэлтэйг хүлээн зөвшөөрч буй хэрэг юм гэж дээрх хэвлэлүүдэд бичсэн байдаг.—Henry Tuberville, An Abridgment of the Christian Doctrine, page 58. Ромын сүм эрх мэдлээрээ Шаббатыг өөрчилсөн үйл явдлаас өөр араатны тэмдэг гэж тооцогдох бэлгэдэл тэмдэг байгаа гэж үү?{АМ 448.1} 
    

    
      
    

    
      Ромын сүм хэмжээлшгүй мэдэлтэй гэсэн тунхаглалаасаа татгалзаагүй. Дэлхий дахинд Протестант сүмүүд Библийн амралтын өдрийг үгүйсгэх мөртлөө Ромын сүмийн тогтоосон амралтын өдрийг хүлээн зөвшөөрснөөрөө түүнийг хэмжээлшгүй мэдэлтэй хэмээн үзэж байна. Тэд сүмийн ёс заншил болон сүмийн эцгүүдийн эрх мэдлээр Шаббатыг өөрчилсөн гэж тунхаглаж болох юм. Гэвч тэд энэ үзлээрээ өөрсдийг нь ялгадаг Библи бол Протестантуудын цорын ганц итгэл бишрэлийн үндэс гэсэн гол зарчмаа үгүйсгэжээ. Папыг дэмжигчид Протестантууд өөрсдийгөө мэхэлж байгаагаа мэддэг ч үнэнийг мэдүүлэхээс зайлсхийсээр байна. Ням гаргийг хуульчлах хөдөлгөөн дэмжлэг олох тусам тэд баярлаж Протестантууд бүхэлдээ Ромд дагаар орох найдлага тавьсаар байна.{АМ 448.2} 
    

    
      
    

    
      Ромын Католикууд «Протестантууд Ням гаргийг сахиж байгаа нь тэд католик сүмийн эрх мэдлийг хүлээн зөвшөөрдгийг харуулж байгаа гэж үздэг.»—Mgr. Segur, Plain Talk About the Protestantism of Today, page 213. «Протестант сүмүүд Ням гаргийг сахиулахаар бусдыг хүчилж байгаа нь папын засаглалд буюу араатанд мөргөх үйл явдлыг дэмжиж байгаа хэрэг юм. Дөрөв дэх хууль юу заадгийг мэддэг хүмүүс жинхэнэ Шаббатын оронд хуурамч Шаббатыг сахих сонголт хийж байгаа нь өөрчлөлт хийсэн эрх мэдэлд үнэнч болохоо харуулж байна. Шашны үүргийг улс төрийн хүслээр албадсанаар тэд араатны хөргийг бүтээх болно. Америкийн Нэгдсэн Улс Ням гаргийг сахих хууль гаргаснаар араатан болон түүний хөрөгт мөргөх хууль гаргах болно. {AM 448.3} 
    

    
      
    

    
      Өнгөрсөн үеийн Христэд итгэгчид Ням гаргийг Библийн Шаббат гэж сахисаар ирлээ. Сүм бүрт Ромын Католикчуудын дунд ч гэсэн Ням гаргийг Бурханы амралтын өдөр хэмээн чин сэтгэлээсээ итгэдэг жинхэнэ Христэд итгэгчид олон байгаа. Бурхан тэдний чин сэтгэл болон зөв зан чанарыг хүлээн зөвшөөрнө. Гэвч Ням гаргийг сахих хууль гарах үед дэлхий бүхэлдээ жинхэнэ Шаббатын хуулийн талаарх үнэний гэрлийг хүлээн авах бөгөөд Ромын эрх мэдлээр өөрчилсөн хуулийг дагаж Бурханы хуулийг зөрчиж байгаа хүмүүс папын эрх мэдлийг Бурханаас илүү гэж тооцох болно. Ийм хүмүүс Ромд үнэнч гэдгээ батлан харуулж Ромын тогтоолыг сахиулах эрх мэдлийг хүлээн зөвшөөрөх болно. Тэд араатан болон хүний хөрөгт мөргөх болно. Тэд Бурханы эрх мэдлийн бэлгэдэл болсон тушаалыг үл тоож оронд нь Ромын эрх мэдлийн бэлгэ тэмдэг болсон тушаалыг сахиж, Ромд үнэнч гэдгээ харуулах бэлгэдэл болох «Араатны тэмдгийг» хүлээн авах болно. Хүмүүс Бурханы тушаал эсвэл хүний тушаалыг дагах сонголтоо хийх хүртэл Шаббатын хуулийг зөрчих шийдвэр гаргах хүртлээ «Араатны тэмдгийг» хүлээж авахгүй.{АМ 449.1} 
    

    
      
    

    
      Мөхөс хүмүүст заналхийж байгаа хамгийн том аюулыг гурав дахь тэнгэр элчийн мэдээнд тунхаглажээ. Бурханы уучлал өршөөлгүй уур хилэнг хүлээн авах сонголт хийхээс аймшигтай гэм нүгэл гэж байхгүй. Хүмүүс энэ чухал үйл явдлын талаар мэдэхгүй байж болохгүй. Энэ гэм нүглийн анхааруулга Бурханы шийтгэл буун ирэхээс өмнө дэлхийд тунхаглах ёстой. Ингэснээр хүмүүс яагаад шийтгүүлэх ёстой, шийтгэлээсээ мултарснаа ойлгох болно. Эхний тэнгэр элч «Аливаа үндэстэн, овог хэлтэн ард түмэнд» гурван тэнгэр элчийн мэдээний нэг болох гурав дахь мэдээ ч гэсэн өргөн хүрээнд тунхаглагдах ёстой. Эш үзүүллэгт тэнгэрийн дундуур нисэж яваа тэнгэр элч чанга дуугаар тунхаглах болно гэж тодорхойлсон байна. Энэ мэдээ дэлхийн анхаарлыг зайлшгүй татах болно.{AM 449.2} 
    

    
      
    

    
      Энэ чухал үйл явдал Христэд итгэгчдийг Бурханы тушаал болон Есүсийн гэрчлэлийг сахигчид, эсвэл араатан болон түүний хөрөгт мөргөж тэмдгийг нь хүлээн авсан хоёр бүлэгт хуваагдах болно. Сүм улс төрийн хүчтэй нэгдэн «Том, жижиг, баян ядуу чөлөөт хийгээд боол» (Илчлэлт 13:16) хүмүүст «Араатны тэмдгийг» хүчээр өгөхөөр нэгдэх боловч Бурханы хүмүүс араатны тэмдгийг авахгүй. Патм арал дээр байсан эш үзүүлэгч «Араатан ба түүний хөрөгтэй нь түүний нэрийн тоотой нь тэмцэлдэж байна. Тэмцэлд ялсан хүмүүс Бурханыг босоо ятгыг барин тэрхүү шилэн тэнгис дээр зогсож Мосегийн болон Хурганы дууг дуулахыг харсан юм.” Илчлэлт 15:2,3.(АМ 450.1) 
    

    
      
    

    

    
      
    

    
      26—Өөрчлөн Шинэчлэх Ажил Үйлс
    

    
      
    

    
      Зцсийн өдрүүдэд хийгдэх Шаббатын шинэчлэлтийн үйл хэргийн талаар Исаиа эш үзүүллэгтээ «Эзэн үүнийг айлдаж байна. ‘Шударга ёсыг сахин, зөвийг үйлдэгтүн. Учир нь Миний аврал ирэх гэж байна. Миний үнэн зөв нь илэрхийлэгдэнэ. Үүнийг үйлдэгч хүн, үүнээс зуурагч хүний хөвгүүн, амралтын өдрийг бузарлалгүй сахигч, аливаа мууг үйлдэхээс гараа татагчид ерөөлтэй еэ!’» «Эзэнд үйлчилж, Эзэний нэрийг хайрлан, Түүний зарц болохын тулд Түүнтэй нэгдсэн харь хүмүүсийг, амралтын өдрийг бузарлалгүй сахин, Миний гэрээг чанд мөрдөгч хүн бүрийг Би Өөрийн ариун ууланд аваачин, Өөрийн залбирлын өргөөнд тэднийг баяр хөөртэй болгоно” гэж зөгнөжээ. Исаиа 56:1,2,6,7.(АМ 451.1) 
    

    
      
    

    
      Эдгээр үгс Христэд итгэгчдийн цаг үед хамааралтай болох нь ерөнхий санаанаас нь харагдаж байна. «Бутарсан Израильчуудыг цуглуулагч Эзэн Бурхан тунхаглаж байна. ‘Аль эрт цугларсан хүмүүс дээр Би өөрийн хүмүүсийг цуглуулна.’” Эшлэл 8. Энэ эшлэлд үндэстнүүд сайн мэдээ сонсоод цугларах тухай зөгнөжээ. Тэр үед Шаббатыг сахиж хүндэтгэдэг хүмүүст ивээл өгөгдөнө. Бурханы дөрөв дэх хуулийг зөвхөн Христийн загалмай, дахин амилалтын цаг үеийн хүмүүс төдийгүй бүх үндэстнүүдэд авралын сайн мэдээг тунхаглагдах цаг хүртэл Түүний зарц нар сахиж, хүчин төгөлдөр мөрддөг байх юм. {AM 451.2} 
    

    
      
    

    
      Эзэн эш үзүүлэгчээр дамжуулан «Гэрчлэлийг боож, миний шавь нарын дунд хуулийг битүүмжлэгтүн” гэжээ. Исаиа 8:16. Бурхан дөрөв дэх хуулин дээрээ тамгаа дарсан байдаг. Бурханы арван хууль дотроос Хууль Тогтоогчийн нэр болон цолыг тунхагладаг цорын ганц хууль бол дөрөв дэх хууль. Энэ хууль Түүнийг тэнгэр, газрын Бүтээгч болохыг зарлаж, Түүнд бүхнээс илүү хүндэтгэл үзүүлж, мөргөх учиртайг анхааруулдаг юм. Энэ хуулиас өөр хэний эрх мэдлээр арван хуулийг тогтоогдсоныг харуулах ямар ч заалт Арван Хуульд байдаггүй. Пап Шаббатыг өөрчлөхдөө, энэ хуулиас Бурханы тамгыг арилгажээ. Есүсийн дагалдагчид дөрөв дэх хууль болох Шаббатыг сахиснаараа Бүтээгчийг дурсах, Түүний эрх мэдлийг зүй зохистойгоор сэргээх үүргийг хүлээж байв.{АМ 452.1} 
    

    
      
    

    
      «Хууль болоод гэрчлэл.» Хэдийгээр зөрчилдөх үзэл сургаал, онолууд олон байгаа ч Бурханы хууль бол бүх үзэл бодол, сургаал, онолуудыг шалгах шалгуур юм. Энэ тухай эш үзүүлэгч «Хэрэв тэд энэ үгийн дагуу ярьдаггүй бол тэдэнд гэгээ байхгүй болжээ» гэв. Эшлэл 20. {АМ452.2} 
    

    
      
    

    
      Бурхан дагалдагчдадаа «Чангаар хашхирагтун. Бүү зогсогтун. Дуугаа бүрээ мэт чангалан, Миний ард түмэнд гэм бурууг нь, Иаковын гэрт нүглийг нь зарлагтун” гэж дахин тушаав. Энэ мэдээг гэм нүгэлтэй дэлхийд бус харин Эзэний «Миний ард түмэн” хэмээн дуудсан хүмүүст алдаа зөрчлийг нь танилцуулахаар тунхаглах ёстой байв. Тэрээр «Тэд зөвийг үйлддэг бөгөөд Бурханыхаа хуулийг умартаагүй үндэстэн мэт Намайг өдөр бүр эрж, Миний замыг мэдэхийг хүсдэг» гэж үргэлжлүүлэн хэлжээ. Исаиа 58:1,2. Энд өөрсдийгөө зөв үйлстэй бөгөөд Бурханы үйлчлэлд дуртай хэмээн боддог хүмүүсийг ил болгожээ. Гэтэл Зүрх сэтгэлийг Нягтлагч тэдний тэнгэрийн зарлиг тушаалыг уландаа гишгэж байгааг илчилж зэмлэдэг билээ.{АМ 452.3} 
    

    
      
    

    
      Тиймээс эш үзүүлэгч тэрхүү үл тоосон тушаалыг тодорхой болгожээ. «Танай хүмүүс эрт цагт эвдэрсэн балгаснуудыг дахиж сэргээн, олон үеийн сууриудыг босгоно. Тэгээд чамайг ‘Цөмөрхийг сэргээн босгогч, оршин суух гудамжийг засагч’ гэж нэрлэнэ. Хэрэв чи амралтын өдрийг үл бузарлаж, Миний ариун өдөр өөрийн таашаалыг үйлдэхээс татгалзан, хөлөө татвал, амралтын өдрийг баясгалант, Эзэний ариун өдрийг эрхэм хүндэт гэж нэрлэж, өөрийн замаар явалгүй, өөрийн таашаалыг хайлгүй, чалчилгүй, энэ өдрийг хүндэтгэвэл, чи Эзэний дотор баяр хөөрийг авна» гэжээ. Эшлэл 12-14. Энэ эш үзүүллэг бидний цаг үед хамааралтай. Ромын сүм Шаббатыг өөрчлөхдөө Бурханы хуулийг зэрэмдэглэсэн юм. Гэвч Бурханы тушаалыг сэргээх цаг болжээ. Устгаж эвдсэн хуулийг засаж, олон үеийнхний үндэс суурь болсон Шаббатыг өргөмжлөн хүндэтгэх ёстой.{АМ452.4} 
    

    
      
    

    
      Бүтээгчийн амралт, ивээлээр ариусгагдсан Шаббатыг Адам ариун Еденд гэм нүгэлгүй байхдаа сахидаг байсан юм. Гэм нүгэл үйлдэж Адам Еденээс хөөгдөхдөө хүртэл гэм нүглээ ухаарч Шаббатыг сахиж байв. Абелаас эхлээд зөв шударга Ноа, Абрахамаас эхлээд Иаков хүртэл бүх итгэлийн өвөг эцгүүд Шаббатыг сахиж байлаа. Бурханы сонгогдсон ард түмэн Египетэд боолчлогдож байхад, хаа сайгүй ноёрхох хуурамч шүтлэгийн дунд хүмүүс Бурханы хуулийн мэдлэгээ гээжээ. Гэвч Эзэн Израилийг чөлөөлөхдөө хүслээ мэдүүлж, ард түмнээ мөнхөд үнэнч байлгахын тулд хуулиа ер бусын сүр жавхлангаа үзүүлэн, ард түмэндээ тунхагласан юм.{АМ 453.1} 
    

    
      
    

    
      Тэр цагаас өнөөг хүртэл Бурханы хуулийн тухай мэдлэг дэлхийгээр түгж Бурханы хүмүүс, дөрөв дэх тушаал болох Шаббатыг сахисаар иржээ. Хэдийгээр «Ёс бусын хүн” Бурханы ариун өдрийг хөл дороо гишгэчсэн боловч, дайсны хэмжээлшгүй ноёрхлын үед итгэлтэй хүмүүс нууцаар Шаббат өдрийг хүндэтгэн сахисаар байжээ. Өөрчлөн Шинэчлэлтийн цагаас хойш ч гэсэн Шаббатыг сахих хүмүүс байсаар байна. Тэд буруутгал, хавчлагад өртсөн ч гэсэн Бурханы хууль мөнх, бүтээлийг онцлох Шаббат хуулийн ариун шаардлагуудыг гэрчлэн тунхаглах хүмүүс тасраагүй. {АМ 453.2} 
    

    
      
    

    
      Илчлэлт 14-р бүлэгт танилцуулсан «Мөнхийн сайн мэдээг» тунхаглах үед болон Христийг дахин ирэхэд хэн Түүний сүм болохыг Шаббатын үнэн тодорхойлох болно. Гурван тэнгэр элчийн мэдээг тунхагласнаар «Бурханы тушаалууд хийгээд Есүст итгэх итгэлийг сахидаг ариун хүмүүсийн тэвчээр энд байна” гэсэн үр дүн бий болно. Энэ мэдээг Эзэнийг ирэхийн өмнө хамгийн сүүлд тунхаглах болно. Энэ мэдээг тунхагласны дараа хүний Хүү алдраа цацруулан, дэлхийн ургацыг хураахаар ирэхийг эш үзүүлэгч үзэгдлээрээ харсан байна.{AM 453.3} 
    

    
      
    

    
      Ариун ордон, Бурханы хууль өөрчлөгдөшгүй гэсэн үнэнийг таньж мэдсэн хүмүүс үнэн сургаал ямар гайхамшигтай, нийцэлтэй болохыг мэдэх явцдаа маш их баяр баясал, гайхаж биширсэн байдалд автагдсан юм. Тэд маш үнэ цэнэтэйг нь мэдэрсэн үнэний гэрлийг бүх Христэд итгэгчдэд мэдүүлэхийг хүсч байсан бөгөөд хүмүүс тэдний үгийг баяртайгаар хүлээн авна гэж найдаж байлаа. Гэвч дэлхийн үзэлтэй зөрчилдөж буй үнэнийг Христийн дагалдагчид гэж нэрлэгдэж буй олон хүн таатай хүлээж аваагүй юм. Бурханы дөрөв дэх тушаалыг дагахын тулд золиос гаргах шаардлагатай болсон тул тэд Бурханд дуулгавартай байхаас татгалзсан юм.{АМ 454.1} 
    

    
      
    

    
      Шаббатын тухай үнэнийг танилцуулахад олон хүн дэлхийн байр сууринаас ханджээ. Тэд «Бид болон өвөг эцэг маань үргэлж Ням гаргийг сахисаар ирсэн. Ням гаргийн үр дүнд олон бурханлаг, сайн хүмүүс аз жаргалтайгаар нойрсоцгоосон. Тэдний үзэл зөв байсантай адил одоо ч гэсэн энэ үзэл зөв. Шинэ Шаббатыг сахих нь биднийг дэлхийгээс хөндийрүүлж, биднийг тэдэнд ямар ч нөлөөгүй болгох болно. Долоо дахь өдрийг сахиж байгаа цөөн хэдэн хүн Ням гаргийг сахиж байгаа олон хүнийг эсэргүүцэж чадах уу? гэж хэлдэг.” Иудейчүүд ийм шалтгаанаар Христийг хүлээн зөвшөөрөхөөс татгалзсан шийдвэрээ зөвтгөж байсан билээ. Тэдний өвөг дээдэс тахил өргөж, Бурхантай харилцаж байсан. Тэгвэл хүүхдүүд нь яагаад тэр замаар авралаа олж болохгүй гэж? Лютерын цаг үед папыг дэмжигчид олон Христэд итгэгчид Католик итгэл бишрэлтэйгээр нүд анисан, тиймээс Католик итгэл бишрэл авралыг өгөхөд хангалттай хэмээн учирлаж байсан билээ. Ийм үзэл бодол, итгэл, бишрэл нь амьдралын бүх өөрчлөлт шинэчлэлд асар том саад тотгор болсоор байна. {АМ 454.2} 
    

    
      
    

    
      Олон хүн Ням гаргийг сахих сургаал нь удаан оршин тогтнож, олон зууны туршид уламжлагдсан сүмийн ёс заншил гэж үзэж байна. Харин Шаббат болон Шаббатыг сахих ёс заншил эртнээс улбаатай, өргөн уудам, дэлхийтэй адил настай, Бурхан болон тэнгэр элч нарын тушаалаар өгөгдсөн юм. Дэлхийн суурийг тавих үед, өглөөний одод хоршин дуулж, Бурханы хөвгүүд баярлан хөөрч байхад, Шаббатын үндэс тавигдсан юм. Иов 38:6,7; Эхлэл 2:1-3. Энэ хуулийг бид хүндэтгэн сахих ёстой. Учир нь энэ хууль хүний үзэл бодол, хүний ёс заншлуудаар бус харин Эртний Нэгэн үүсгэн бий болгож, Түүний мөнхийн үгээр зарлиг болон өгөгдсөн билээ.{АМ 454.3} 
    

    
      
    

    
      Шаббатын өөрчлөн шинэчлэлт хүмүүсийн анхаарлыг татаж эхлэхэд нэр алдартай пасторууд Бурханы үгийг мушгиж, Бурханы үгэн дэх гэрчлэлүүдийг сонирхож буй хүмүүсийн сонирхлыг бөхөөх буруу, зөрүү тайлбарыг хийж эхэлсэн байна. Бичээсүүдийг өөрсдөө судалдаггүй хүмүүс тэдний тайлбаруудад сэтгэл ханаж байлаа. Маргах, мэхлэх байдлаар тэд эцгүүдийн тогтоосон ёс заншлууд сүмийн эрх мэдлээр далайлган үнэнийг түлхэн унагах гэж оролдож байв. Үнэний төлөө тэмцэгчид Бурханы дөрөв дэх хууль хүчин төгөлдөр гэдгийг хамгаалахын тулд Библи уншиж эхлэв. Зөвхөн үнэний үгээр зэвсэглэсэн хүмүүс л эрдэм мэдлэгтэй хүмүүсийн дайралтыг эсэргүүцэж чадсан юм. Тэдний заналхийлэл, уур хилэн, уран мэхлэлтүүд сургуульд заадаг гүн ухаанаас илүү Бичээсийн энгийн, шулуун тайлбарыг эсэргүүцэж чадаагүй.{АМ 455.1} 
    

    
      
    

    
      Библийн гэрчлэл тэдний үзлийг нотлохгүй байхад олон хүн тууштай эсэргүүцсээр байсан бөгөөд Израильчууд ийм байдлаар Христ болон Түүний элч нарыг эсэргүүцэж байсныг ухаараагүй. Тэд «Яагаад агуу мэдлэгтэй хүмүүс Шаббатын талаар ойлгохгүй байна вэ? Цөөн хүн үүнийг дэмжиж байна. Зөвхөн та хэдийн зөв, дэлхийн бүх мэргэдийн буруу болж таарч байна уу?” гэж асууж байлаа.{АМ 455.2} 
    

    
      
    

    
      Дээрх асуултыг няцаахын тулд Бичээсийн сургаал болон бүх цаг үеийн туршид Бурхан ард түмэндээ хэрхэн хандаж байсан түүхийг танилцуулахад хангалттай байлаа. Бурхан дуу хоолойг нь сонсдог, түүнийг дагадаг, шаардлага гарвал таагүй ч гэсэн үнэнийг хэлдэг, олны гэм нүглийг буруутгахаас айдаггүй хүмүүсээр дамжуулан ажлаа хийсээр байна. Бурхан өөрчлөлт шинэчлэлтийн хөдөлгөөнөө удирдуулахаар өндөр боловсролтой, өндөр албан тушаалтай хүмүүсийг сонгодоггүй шалтгаан нь тэд итгэлийн тунхаг, онол, теологийн системд хэт итгэж, Бурханаас суралцах шаардлагагүй гэсэн бодолдоо автагдсанд оршино. Зөвхөн мэргэн ухааны Эх ундаргатай холбоотой хүмүүс л Бичээсийг ойлгож, тайлбарлаж чадна. Боловсрол муутай хүмүүсийг заримдаа үнэнийг тунхаглуулахаар дууддаг ажээ. Тэд мэдлэг боловсролгүйдээ биш харин өөрсдөдөө найддаггүй, Бурханы зааврыг хүлээн авах чадвартай байдагт юм. Тэд Христийн сургуульд суралцаж, даруу зан, дуулгавартай байдлаараа агуу хэмээн тооцогддог юм. Бурхан тэдэнд үнэний мэдлэгээ даатгахдаа, дэлхийн хүндэтгэл хийгээд хүний алдар нэртэй зүйрлэшгүй агуу хүндэтгэлийг соёрхдог юм.{АМ 455.3} 
    

    
      
    

    
      Адвентистуудын дийлэнх нь ариун ордон болон Бурханы хуультай хо л боотой үнэнээс татгалзаж, ол он хүн Адвент хөдөлгөөнд итгэхээ бо льж, Дахин ирэлтийн үйл явдлын талаар зүй зохисгүй, хоорондоо авцалдаагүй үзэл бодлуудыг хүлээн авчээ. Зарим нь Христийн дахин ирэлтийн цаг хугацааг дахин дахин тодорхойлохыг оролдон замаасаа хазайсан байна. Ариун ордны тухай үнэний гэрэл Есүсийн дахин ирэлттэй холбоотой өөр эш үзүүллэгийн цаг хугацаа өгөгдөөгүй бөгөөд дахин ирэлт болох тодорхой цаг хугацааг зөгнөөгүй ч ойлгуулах ёстой. Гэвч үнэний гэрлээс иүүрзз буруулсан хүмүүс Эзэний ирэх цагийг олон дахин тогтоох тусам сэтгэлээр унаж байлаа. {AM.456 1} 
    

    
      
    

    
      Тесалоникийн сүм Христийн ирэлттэй холбоотой буруу сургаалд автахад элч Паул тэдэнд итгэл, найдвараа Бурханы үгээр сайтар шалгахыг зөвлөжээ. Тэрээр тэдэнд Христийг ирэхийн өмнө тохиох үйл явдлуудыг илчилсэн эш үзүүллэгүүдийг хуваалцаад, өөрсдийн цаг үед Түүнийг ирнэ хэмээн хүлээх шаардлагагүйг танилцуулжээ. «Хэн ч та нарыг ямар ч аргаар бүү мэхлэг» (2 Тесалоник 2:3) гэж хэлсэн үгээрээ тэр тэднийг сэрэмжлүүлсэн юм. Хэрэв тэд Бичээсээр баталгаажаагүй итгэл найдваруудыг хүлээн зөвшөөрвөл алдаатай үйлдлүүдийг хийх болно. Тэд сэтгэлээр унах байдлаар үл итгэгчдийн элэг доог болж, улмаар итгэл бишрэлээр бүрмөсөн унаж, авралтай холбоотой чухал үнэнүүдэд хүртэл эргэлзэх болно. Тесалоникийн сүмд өгсөн элчийн зөвлөгөөнд эцсийн едрүүдзд амьдарч буй хүмүүст хэрэгтэй олон сургамж бий. Адвентистууд Эзэний ирэлтийн тодорхой цагт итгэхгүй бол дахин ирэлтэд бэлтгэх үйл хэрэг нь гал цогтой, тууштай байж чадахгүй гэж үздэг. Гэвч тэдний итгэл найдвар олон дахин өдөөгдсөөр байгаад эцэстээ эш үзүүллэгийн ямар ч агуу үнэнийг хүлээн авах боломжгүй болж, гүн цочролд ордог хэмээжээ. {AM 456.2} 
    

    
      
    

    
      Анхны тэнгэр элчийн мэдээний шүүлтийн тодорхой цаг хугацааг тунхаглахыг Бурхан тушаасан юм. Энэхүү мэдээ хоёр мянга гурван зуун өдрийн төгсгөл 1844 оны намар болно гэсэн эш үзүүллэгийн тооцоонд алдаа байхгүй. Эш үзүүллэгийн эхлэл хийгээд төгсгөлийг дахин тодорхойлж, үндэслэлээ зөвтгөх гэж эрүүл бус дүгнэлт хийхээр олон удаа хийж байгаа нь хүмүүсийг үнэнээс төөрөгдүүлээд зогсохгүй эш үзүүллэгийг тайлбарлах бүх оролдлогуудыг үгүйсгэх шалтаг болжээ. Есүсийн Дахин ирэлтийн цаг хугацааг олон дахин тогтоож, өргөн хүрээнд зааж сургах нь Сатаны зорилгод бүрэн нийцдэг юм. Товлосон цаг хугацаа биелэгдээгүй тохиолдолд хүмүүс эш үзүүллэгийг жигшил зэвүүцэл, элэг доог болгож, улмаар 1843 ба 1844 онуудын агуу Адвент хөдөлгөөнийг бурууттаиа. Ийм алдаатай үйлдэлтэй хүмүүс эцэстээ Христийн дахин ирэлтийн хугацааг хэт алс ирээдүйд тогтоох болно. Ийнхүү тэд санаа амарч, цаг нь болоход хэтэрхий оройтсон гэдгээ хоцорч ухаарах болно. {AM 457.1} 
    

    
      
    

    
      Эртний Израилийн түүх, Адвентистуудад тохиолдсон үйл явдал хоёр адилхан. Бурхан Израилийн хөвгүүдийг Египетээс удирдан гаргасан шигээ, Адвент хөдөлгөөний хүмүүсийг удирдаж байсан юм. Тэдний сэтгэлээр унах агуу үйл явдал Еврейчүүдийн Улаан Тэнгист тохиолдсон сорилттой адил байв. Хэрэв тэд өнгөрсөн үед өөрсдийг нь удирдаж байсан Бурханд итгэсэн хэвээрээ байсан бол тэд Бурханаар аврагдах байлаа. Хэрэв 1844 оны их үйлсэд хамтарсан хүмүүс гурав дахь тэнгэр элчийн мэдээг хүлээн авч, үнэнийг яг тэр эрчээрээ Ариун Сүнсний хүчээр тунхагласан бол Эзэн тэдний үйлсийг хүчтэйгээр дэмжих байв. Дэлхий үнэний гэрлийн асар том үерт автах байв. Олон жилийн өмнө дэлхийн оршин суугчид сэрэмжлүүлгийг хүлээн авч Дахин ирэлтийн бэлтгэл ажил дуусч, Христ хүмүүсээ аврахаар аль хэдийн ирсэн байх байлаа.{АМ 457.2} 
    

    
      
    

    
      Израиль дөчин жил цөлөөр тэнүүчлэх нь Бурханы хүсэл байгаагүй. Тэрээр хүмүүсээ Канаан нутагт шууд суурыыуулж, жаргалтай ариун үндэстэн болгохыг хүсэж байсан юм. Харин «Итгэлгүй учир тэд орж чадаагүй.” Еврей 3:19. Тэд итгэлээ орхиж, гажуудсанаар цөлд мөхөж, өөр хүмүүс Амлагдсан Газрыг өвлөн авсан юм. Үүнтэй адил Христийн дахин ирэлт хойшилж, Түүний хүмүүс гэм нүгэл, гашуудлаар дүүрэн дэлхийд ийм удаан саатах нь Бурханы хүсэл биш юм. Гэвч тэд итгэлгүй байдлаасаа болж Бурханаас холдон, хөндийрчээ. Тэд Бурханы даалгасан ажлыг гүйцэтгэхээс татгалзсан учир төгсгөлийн мэдээг тунхаглах өөр хүмүүсийг Бурхан босгож ирсэн юм. Есүс дэлхийг өрөвдөн нигүүлссэн учир гэм нүгэлтнүүдэд сэрэмжлүүлгээ өгөн сонгож, Бурханы уур хилэнгээс аврагдах боломж олгохын тулд дахин ирэлтээ хойшлуулсаар байгаа билээ.(АМ 458.1) 
    

    
      
    

    
      Цаг үеийнхээ гэм нүгэл, алдаа зөрчлүүдийг илчлэх нь эртний цаг үетэй адил өнөө үед хүртэл хүмүүсийн эсэргүүцлийг өдөөж байна. «Учир нь өөрийнх нь үйлс ил гарчих вий гэж бузрыг үйлдэгч хүн бүр гэрлийг үзэн ядаж, гэрэл уруу гарч ирдэггүй.” Иохан 3:20. Бичээсээр байр сууриа зөвтгөж чадахгүй гэдгээ мэдсэн олон хүн ямар ч үнээр хамаагүй өөрсдийгөө хамгаалахаар шийджээ. Тэд сэтгэл сэрдхийм үнэнийг хамгаалж буй хүмүүсийн зан чанар, зорилгыг заналтайгаар эсэргүүцэж эхэлдэг. Ийм үйл явдал өнгөрсөн бүх үеүдэд давтагдаж байв. Елиаг Израильд зовлон авчирсан, Иеремиаг урвагч, Паулыг сүмийг бузарлагч хэмээн нэрлэж байв. Эрт цагаас өнөөдрийг хүртэл дуулгавартай хүчин зүтгэгч хүмүүсийг тэрслүү, эсэргүү хагаралдуулагч гэж нэрлэсээр иржээ. Эш үзүүллэгийн баттай үгсийг хүлээн аваагүй, хэт их эргэлзээнд автсан хүмүүс олны дунд дэлгэрсэн гэм нүглийг буруутгаж буй хүмүүсийн үгсийг огт эргэлзэлгүй шууд хүлээн авдаг юм. Ийм хандлага улам ихээр нэмэгдэх болно. Библид улс орны хууль тогтоолууд Бурханы хуультай зөрчилдөж, тэнгэрийн бүх зарлигийг дуулгавартай дагадаг бүх хүмүүс гэмт хэрэгтэн болж, ял сонсох цөвүүн цаг ирж байгааг тодорхой сургасан байна.{АМ 458.2} 
    

    
      
    

    
      Тэгэхээр үнэний элч ямар үүрэг хүлээдэг вэ? Хүмүүс эцэстээ үнэнийг үл тоомсорлож эсэргүүцэхээс өөр үр дүнд хүрэхгүй бол үнэнийг тунхаглах ёсгүй гэсэн дүгнэлт хийж болох уу? Урьд цагийн Өөрчлөн Шинэчлэгчдээс илүү эсэргүүцэлтэй тулгарна гээд Бурханы үгийг гэрчлэхээс татгалзах ямар ч шалтгаан байж болохгүй. Ариун үлгэр жишээг үзүүлэгч, үхлээрээ гэрчлэл хийсэн хүмүүсийн итгэл хойч үеийнхэнд зориулагдан тэмдэглэгдэн үлджээ. Ариун байдал, цэх шулуун зан чанарын амьд жишээ болсон хүмүүс Бурханы төлөө гэрчлэл хийхээр дуудагдсан хүмүүст урам зориг хайрлахаар гэрчлэл хийдэг юм. Тэд нигүүлсэл, үнэнийг өөрсдөө хүлээн авахаас гадна дэлхийг Бурханы мэдлэгээр гийгүүлэхийн төлөө тунхагласан юм. Бурхан өнөө үеийн зарц нартаа гэрлээ өгсөн үү? Хэрэв тийм бол Бурханы хүмүүс тэр гэрлийг дэлхий дахинд түгээх ёстой.{АМ 459.1} 
    

    
      
    

    
      Эрт цагт Эзэн Өөрийнх нь нэрээр ярьж байсан хүнд «Израилийн гэр Намайг сонсох хүсэлгүй байдгаас хойш чамайг ч сонсох хүсэлгүй байх болно” гэж хэлээд цааш нь «Тэд сонссон ч, эсвэл үл сонссон ч чи Миний үгсийг тэдэнд хэлэх ёстой” гэж тушаажээ. Екекиел 3:7, 2:7. Өнөө үед Бурхан зарц нартаа «Дуугаа бүрээ мэт чангалан, Миний ард түмэнд гэм бурууг нь, Иаковын гэрт нүглийг нь зарлагтун” гэж тушааж байна. {АМ 459.2} 
    

    
      
    

    
      Боломж байгаа үнэний гэрлийг хүлээн авсан хүн бүр Израилийн эш үзүүлэгчийн адил ариун, чухал үүрэг хүлээнэ. Бурханы эш үзүүлэгчид Эзэний үг ирж «Хүний хүү чиний хувьд гэвэл, Би чамайг Израилийн гэрийн төлөө харуул болгон томилсон. Тиймээс чи Миний амнаас гарах үгийг сонсоод, Надаас өгөх сэрэмжлүүлгийг тэдэнд өгөх болно. Би хорон муу хүнд ‘Хорон муу хүн ээ, чи заавал үхэх болно’ хэмээн айлдах үед чи тэр хорон муу хүн өөрийн хууль бус үйлсийн дотор үхэх боловч, харин түүний цусыг Би чиний гараас нэхэх болно. Харин хэрвээ чи өөрийн талаас тэр хорон муу хүнд замаасаа эргэхийг сэрэмжлүүлсэн боловч тэрээр замаасаа эргэхгүй бол тэр өөрийн хууль бус үйлсийн дотор үхэх болно. Гэвч чи өөрийн амийг аварсан билээ” гэж хэлсэн. Езекиел 33:7-9. {AM 459.3} 
    

    
      
    

    
      Агуу үнэн таагүй сэтгэгдэл, буруутгалыг мэдрүүлдэг учир үнэнийг хүлээн авах, зарлан тунхаглахад маш их саад учирна. Ийм шалтгааныг үнэний төлөө тэмцэгчид үгүйсгэж хэзээ ч чадаагүй юм. Гэвч эдгээр хүндрэлүүд Христийн жинхэнэ дагалдагчдад саад болохгүй. Чухал үүргээ ухамсарласан итгэгчид загалмайгаа эргэлт буцалтгүйгээр үүрч, элч Паултай хамт «Цаг зуурын ялихгүй зовлон нь бидэнд мөнх алдрыг үлэмж арвинаар бий болгож байна” хэмээн тооцож, эртний нэгэнтэй адил «Христийн төлөөх буруутгал нь Египетийн эрдэнэсээс илүү агуу их баялаг мөн гэж үзжээ.» 2 Коринт 4:17; Еврей 11:26.{АМ 460.1} 
    

    
      
    

    
      Шашны үйл хэрэгт ямар итгэлтэй байхаас үл шалтгаалан зүрх сэтгэлээрээ зөвхөн дэлхийд үйлчилдэг хүмүүс зарчмаас илүү дүрэм журам дээр үндэслэн үйлдэл хийдэг юм. Бид зөв учраас зөв зарчмыг сонгож, үр дүнг нь Бурханд даатгах ёстой. Зарчимч, итгэлтэй, зоригтой хүмүүс л дэлхийд агуу өөрчлөлт шинэчлэлийг хийдэг. Энэ цаг үеийн өөрчлөлт шинэчлэлтийн үйлсийг ийм хүмүүс гүйцэтгэх болно.{АМ 460.2} 
    

    
      
    

    
      Эзэн «Үнэн зөвийг мэддэг, зүрх сэтгэлд нь Миний хууль байгаа ард түмэн Намайг сонсогтун. Хүний зэмлэлээс бүү ай. Тэдний доромжлолоос бүү эмээгтүн. Учир нь дээл хувцас мэт тэднийг хүр эрвээхий идэж, ноос мэт тэднийг өт хорхой иднэ. Харин Миний үнэн зөв мөнхөд байж, Миний аврал нь бүх үед байна” гэж айлдсан байна. Исаиа 51:7, 8. {АМ 460.3} 
    

    
      
    

    

    
      
    

    
      27—Орчин Цагийн Сэргэлтуүд
    

    
      
    

    
      Бурханы үгийг итгэмжтэйгээр тунхагласан газар бүрт Бурханаас ирснийг гэрчлэх агуу үр дүн гарч байв. Бурханы Сүнс зарц нарынхаа тунхаглалтай хоршиж тэдний, үгэнд хүч чадал, эрх мэдэл оршин байв. Нүгэлтнүүд оюун ухаан, ухамсарт нь амь орохыг мэдэрч байв. «Дэлхий дээрх хүн бүхнийг гэгээрүүлдэг жинхэнэ гэрэл” сэтгэлийн харанхуйг гийгүүлж, харанхуйн нууцуудыг илчилжээ. Тэдний оюун бодол, зүрх сэтгэлд үнэнийг ухаарах мэдрэмж төрөв. Тэд гэм нүгэл, зөвт байдал, ирж буй шүүлтийг ухаарч байна. Тэд Ехува Эзэний зөвт байдлыг мэдэрч, зүрхийг Нягтлагчийн өмнө гэм буруу, бузар муу байдалтайгаар үзэгдэхээс айн эмээжээ. Тэд зовж шаналсандаа «Нүглийн энэ биеэс минь хэн намайг ангижруулах вэ?” хэмээн хашгирч байна. Калварын загалмай хүмүүсийн гэм нүглийн төлөөх хэмжээлшгүй золиослолыг гаргасныг ил болгоход тэд Христийн үйлсээс өөр юу ч гэм нүгэл, алдаа зөрчлүүдийг арилгаж чадахгүйг ухаарна. Загалмай л хүнийг Бурхантай эвлэрүүлж чадах юм. Тэд итгэл, даруу зангаар дэлхийн нүглийг үүрэгч Бурханы Хургыг хүлээн авна. Тэд Есүсийн цусаар «Өнгөрсөн гэм нүглээсээ чөлөөлөгдсөн юм.” {АМ 4б1.1 
    

    
      
    

    
      Эдгээр хүмүүс гэмшилд хүргэдэг үр жимсийг гаргав. Тэд итгэж, баптисм хүртэж, шинэ амьдралаар амьдрахын тулд, Христ Есүс доторх шинэ бүтээлүүд болов. Тэд урьдын бузар хүсэл тачаалуудаар бус харин Бурханы Хүүд итгэх итгэлээр хувцаслаж, Түүнийг дагаж, зан чанарыг нь дуурайж, Түүний адил цэвэр ариун болохыг хүсдэг юм. Тэд урьд үзэн ядсан зүйлсээ хайрлаж, хайрлаж байсан зүйлсээ үзэн ядах болов. Бардам, өөрсдийгөө зөвтгөгч хүмүүс даруу, дөлгөөн болжээ. Туйлбаргүй, өөртөө хэт итгэлтэй хүмүүс буурь суурьтай, даруу болов. Итгэл бишрэлгүй нь сүсэгтэй, архичид өөрсдийгөө захирч, эрээ цээргүй хүн цэвэр ариун болж байв. Тэд дэлхийн утга учиргүй хэв загвараа орхиж байлаа. Христэд итгэгчид «Үс сүлжилт, алтан эдлэл зүүх, эсвэл хувцаслалт гэх мэт чимэглэлээр” хөөцөлдөхөө больж, «Зүрхэнд нуугдсан хүнийг дөлгөөн ба даруу сэтгэлийн мөхөшгүй чанараар чимэглэх» болов. 1 Петр 3:3,4. {АМ 461.2} 
    

    
      
    

    
      Сэргэлтүүд зүрх сэтгэлээ шалгаж, даруу төлөв болоход нөлөөлсөн юм. Энэ нь нүгэлтнүүдийг уриалсан нухацтай, чин сэтгэлийн уриа дуудлага, Христийн цусаар аврагдахыг энэрэнгүйгээр санал болгох байдлаар илэрч байв. Эрэгтэй, эмэгтэй хүмүүс бусдын авралын төлөө Бурханаас учирлан гуйж байлаа. Өөрийгөө үгүйсгэхээс шантардаггүй, харин ч Христийн төлөө буруутгагдаж, зовж байгаадаа баярлан хөөрдөг хүмүүсээс сэргэлтийн үр жимсийг тод харж байлаа. Хүмүүс Есүсийн нэрээр дуудаж буй хүмүүсийн амьдралаас өөрчлөлтийг олж харж байв. Тэдний нөлөө нийгэмд ч гэсэн үр ашгаа өгсөөр байна. Тэд Христтэй хамтран ажиллаж, мөнхийн амийн үр жимсийг Сүнсээр дамжуулан тарьсан билээ.{АМ 462.1} 
    

    
      
    

    
      Тэдний талаар «Та нар гэмштэлээ гашуудсан.» «Бурханы хүслийн дагуух гашуудал нь үл харамсах гэмшлийг бий болгон авралд хүргэдэг аж. Харин ертөнцийн гашуудал нь үхлийг бий болгодог. Энэхүү бурханлаг гашуудал нь та нарын дотор ямар хэрсүү байдал, зөвтгөл, эгдүүцэл, айдас, халуун хүсэл, зүтгэл, шийтгэл бий болгосныг харагтун. Та нар цэвэр гэдгээ энэ хэрэгт алив бүхнээр харууллаа.» 2 Коринт 7:9-11. {АМ 462.2} 
    

    
      
    

    
      Энэ бол Бурханы Сүнсний хийж буй ажлын үр дүн юм. Сэргэлт бий болохоос өөрөөр жинхэнэ гэмшлийг баталгаажуулах боломж байхгүй. Хэрэв гэмт хүн амлалтаа биелүүлж, хулгайлснаа буцаан өгч, нүглүүдээ хүлээн зөвшөөрч, Бурханыг болон хөршөө хайрлавал, тэр хүн Бурхантай эвлэрсэн гэдэгтээ итгэлтэй байж болно. Урьдын сүнслэг сэргэлтүүдийн дараа ийм үр дүн гардаг байлаа. Тэд үр жимсээрээ дамжуулан аврал хийгээд хүн төрөлхтний сэргэлтийн төлөө Бурханаар ивээгдсэн гэдгээ харуулсан юм.{АМ 4б2.3} 
    

    
      
    

    
      Гэвч орчин үеийн сэргэлтүүд эрт цагийн Бурханы зарц нарын үйлчлэлээр бий болсон Бурханы нигүүлслээс тэс ондоо байв. Бурханы үнэн олны анхаарлыг татаж, олон хүн итгэгч болж, сүмд ирэгчид олширч байгаа нь үнэн. Гэвч үр дүн нь сүнслэг амьдралын жинхэнэ өсөлт гарч байгааг баталгаажуулж чадахгүй байна. Хэсэг хугацаанд асаж байсан гэрэл удахгүй бөхөж, хожмын харанхуй урьдныхаасаа илүү гүн болж байлаа. {АМ 4б3.2} 
    

    
      
    

    
      Олныг татаж буй сэргэлтүүд хүсэл мөрөөдлийг өдөөж, сэтгэл хөдлөлийг хөдөлгөж, шинэ, сонин сайханд дурлах хүслийг хөөргөх байдлаар өрнөж байв. Шинэ итгэгчид нь Библийн үнэнийг сонсох, эш үзүүлэгчид элч нарын гэрчлэлийг сонсох хүсэлгүй байна. Сүмийн үйл ажиллагаа зүрх сэтгэлийг нь хөдөлгөхгүй бол, сонирхохоо больж, оюун ухаан руу хандсан нухацтай үг нөлөө үзүүлэхээ больж, мөнх амьдралтай нь холбоотой Бурханы энгийн үгийг үл тоомсорлож байна. Жинхэнээсээ итгэсэн хүнд Бурхан болон мөнх зүйлс амьдралын хамгийн чухал зүйл болон хувирдаг юм. Харин өнөөгийн сүмүүдэд Бурханд бүхнээ зориулах зүрх сэтгэл байна уу? Гишүүд бардам зангаа гээж, дэлхийг хайрлахаа болихгүй байна. Тэдний дунд өөрийгөө үгүйсгэх, загалмайг үүрэх, төлөв даруугаар Есүсийг дагах ямар ч хүсэл алга, тэд бахь байдгаараа байна. Шашин шүтлэг үнэнээс урвагчид болон шүүмжлэгчдийн зугаа болон хувирчээ. Учир нь шашны нэр зүүж буй хүмүүсийн дийлэнх нь итгэлийн зарчмуудын талаар огт мэдэхгүй. Сүмийн зугаалга, хоол хүнс, театрчилсан тоглолтууд, гоёл чимэглэл, гоёмсог байшин, ганган хээнцэр хувцас Бурханы тухай бодлыг үргээсээр байна. Газар, эд зүйлс, дэлхийн ашиг сонирхол оюун санааг эзэмдэж, мөнхийн сэдэв бараг анзаарагдахгүй өнгөрнө.{АМ 463.3} 
    

    
      
    

    
      Итгэл бишрэл, тууштай байдал маш ихээр унаж буй сүмүүдэд Христийн жинхэнэ дагалдагчид бий. Бурханы шүүлтийн эцсийн шийдвэр хэрэгжихээс өмнө Эзэний хүмүүсийн дунд элч нарын цаг үеэс хойш үзэгдээгүй жинхэнэ бурханлаг итгэл бишрэл сэргэх болно. Бурханы Сүнс болон хүч чадал үр хүүхдүүд дээр нь асгарна. Тэр үед олон хүн Бурхан болоод Түүний үгийг хайрлах хайраа энэ дэлхийн хайраар сольсон сүмүүдээс гарах болно. Пастор, гишүүн гэж ялгахгүйгээр хүмүүс Эзэний дахин ирэлтэд ард түмнээ бэлтгэхийн тулд өнөө үед тунхаглуулахаар Бурханы соёрхсон агуу үнэнийг баяртайгаар хүлээн авна. Гэвч зүрх сэтгэлийн дайсан энэ ажилд саад хийхийг хүссээр байх болно. Тэрээр сэргэлт болохоос өмнө хуурамч сэргэлтүүдийг бий болгох замаар жинхэнэ сэргэлтэд саад хийнэ. Тэрээр мэхэлсэн сүмүүдэд нь Бурханы онцгой ивээл байгаа мэтээр харуулах болно. Тэр үед шашны агуу сэргэлт болж байгаа мэт үйл явдлууд ажиглагдана. Бурхан гайхамшиг бүтээж байна гэж итгэсэн олон хүн бузар сүнсний үйлсийг магтан дуулах болно. Шашны нэрээр Сатан Христэд итгэгчдийн дунд байр сууриа тэлэх болно.{АМ 464.1} 
    

    
      
    

    
      Өнгөрсөн хагас зуунд өрнөсөн сэргэлтийн дийлэнхэд ийм үзэгдэл их бага хэмжээгээр ажиглагдсан бөгөөд энэ нь хожмын ол он хөдөлгөөнүүдэд ил үү иххарагдах бо лно. Сэтгэл хөдлөл болон үнэн худлыг хо льсон хуурамч сургаал бол хүмүүсийг төөрөгдүүлэх тохирсон жор мөн. Гэвч мэхлэгдэх шаардлага хэнд ч байхгүй. Эдгээр хөдөлгөөнүүдийг Бурханы үгийн дагуу тодорхойлоход тийм ч хэцүү биш. Хүмүүс Библийн гэрчлэлийг үл тоож, өөрийгөө үгүйсгэх, дэлхийгээс татгалзахыг шаарддаг Библийн тодорхой үнэнээс татгалзаж буй газарт Бурханы ивээл өгөгдөөгүй нь лавтай. «Та нар тэднийг үр жимсээр нь танина» (Матай 7:16) гэсэн Христийн шалгуураар эдгээр хөдөлгөөнүүд Бурханы Сүнсээр удирдуулаагүй болох нь нотлогдоно.{АМ 464.2} 
    

    
      
    

    
      Бурхан үнэний үгсээрээ Өөрийгөө хүнд илчилсэн юм. Энэ үгийг хүлээн авсан хүнд үг нь Сатаны мэхлэлтүүдээс хамгаалах бамбай болдог. Үнэний үгсийг үл тоосноос болж өнөөгийн шашнуудад бузар муугийн үүд хаалга нээгджээ. Бурханы хуулийн зорилго, ач холбогдлыг хүлээн зөвшөөрөхөө больжээ. Бурханы хуулийн зарчим заалт, мөнхийн эрх мэдэлтэй холбоотой буруу ойлголтууд аврал, ариусалтай холбоотой төөрөгдлүүдийг бий болгож, сүмийн итгэл бишрэлийн хэм хэмжээг үлэмж доройтуулжээ. Орчин цагийн сэргэлтийн хөдөлгөөнүүдэд Бурханы Сүнс, хүч чадал оршихгүй байгаагийн нууц үүнтэй холбоотой. {АМ 465.1} 
    

    
      
    

    
      Шашны олон урсгалуудад энэхүү үнэнийг хүлээн зөвшөөрч, судалж буй итгэл бишрэлтэй хүмүүс бий. Профессор Эдвард А. Парк өнөөгийн шашны байгууллагуудад тулгарч буй бэрхшээлүүдийг тун гярхайгаар тодорхойлон «Бурханы хуулийг сахиулахад индэр маш чухал үүрэгтэй бөгөөд үүнийг үл тоомсорлох нь аюулын эх сурвалж юм. Урьд өмнө цагт индэр зүрх сэтгэлийн дуу хоолойг илэрхийлдэг байсан. ... Сүмийн чадварлаг номлогчид Эзэнийхээ жишээг даган гайхамшигт сүр жавхлантай номлол хийж, Бурханы хууль, заалтууд, анхааруулгыг тун их чухалчилдаг байв. Тэд хууль бол Бурханы төгс төгөлдөр зан чанарын илэрхийлэл бөгөөд хуулийг хайрладаггүй хүн, сайн мэдээг хайрлахгүй гэсэн хоёр агуу зарчмыг сануулсаар иржээ. Учир нь хууль бол сайн мэдээний адил Бурханы жинхэнэ зан чанарыг харуулдаг билээ. Бурханы хуулийг үл тоомсорлосноор гэм нүтлийн хор хөнөөл, цар хүрээ, шийтгэлийг дутуу үнэлэх аюул урган гарч ирнэ. Хуулийг зөвт хэмээн хүлээн зөвшөөрөх тусам буруутай үйлдлүүд ил тод болж байна.... {АМ 465.2} 
    

    
      
    

    
      «Бурханы хуулийг үл тоомсорлосноор Бурханы шударга ёсыг дутуу үнэлэх аюул үүсэн гарна. Орчин үед сүмийн индэр дээрээс Бурханы шударга ёсыг Бурханы нигүүлслээс салгаж, уучлал нигүүлслийг зарчим гэж заахын оронд сэтгэлийн хөөрөл болгон үнэ цэнийг нь унагах хандлагатай байна. Теологийн шинэ хандлага Бурханы холбосон зарчмыг салгадаг юм. Бурханы хууль сайн уу, бузар муу юу? Хууль бол сайн. Тэгвэл шударга ёс бас зөв сайн. Шударга ёс бол хуулийг хэрэгжүүлэх арга зам билээ. Бурханы хууль болон шударга ёсыг, хүний хуулинд дуулгаваргүй байгаа байдлын хэмжээ, асуудлыг үл тоомсорлох хүмүүст гэм нүглийн уучлалын үндэс болсон уучлал нигүүлслийг дутуу үнэлэх зуршлыг бий болгодог юм.” Ийнхүү сайн мэдээ хүмүүсийн хувьд үнэ цэнэ, ач холбогдлоо алдаж, удалгүй Библийг хүртэл замаасаа зайлуулахад бэлэн болдог.(АМ 465.3) 
    

    
      
    

    
      Шашны багш нар Христ загалмайд хуулийг хүчингүй болгосон учир хүмүүс хуулийг биелүүлэх шаардлагаас чөлөөлөгдсөн хэмээн сургадаг. Тэд Хуулийг ачаа дарамттай зүйрлэж, хуулийн боолчлолоос сайн мэдээний эрх чөлөөг хүлээн авч хуулинд захирагдах шаардлагагүй болсон гэж сургаж байна.{АМ 4бб.1} 
    

    
      
    

    
      Гэвч эш үзүүлэгчид болон элч нар Бурханы ариун хуулинд ингэж хандаагүй. Давид «Би Таны тушаалуудыг хайдаг учраас чөлөөтэй алхах болно” (Дуулал 119:45) хэмээжээ. Элч Иаков Христийг нас барсны дараа Арван Хуулийг «Хаан хууль», «Эрх чөлөөний ... төгс хууль” (Иаков 2:8, 1:25) гэж нэрлэж байв. Эш үзүүлэгч Иохан Есүсийг загалмай дээр нас барснаас хойш хагас зууны дараа «Амийн мод уруу очих эрхтэй болохын тулд болон хаалгаар хот уруу орохын тулд Түүний тушаалуудыг сахигчдыг” (Илчлэлт 22:14) ерөөдөг гэжээ.(АМ 466.2) 
    

    
      
    

    
      Христ үхлээрээ Эцэгийнхээ хуулийг хүчингүй болгосон гэдэг бол ямар ч үндэслэлгүй сургаал юм. Хуулийг өөрчилж, хүчингүй болгож болдог байсан бол Христ хүмүүсийг гэм нүглийн шийтгэлээс аврахын тулд үхэх шаардлагагүй байх байлаа. Христийн үхэл хуулийг хүчингүй болгохоос илүү хуулийн хувиршгүй болохыг баталгаажуулдаг юм. Бурханы Хүү «Хуулийг агуу их, алдартай болгохын» (Исаиа 42:21) төлөө иржээ. Тэрээр «Хуулийг ... хэрэгсэхгүй болгохоор Намайг ирсэн гэж бүү бод”, «Тэнгэр газар алга болтол,... Хуулиас ганц ч үсэг, ганц ч зураас алга болохгүй» (Матай 5:17,18) гэж сургаж байв. Тэр Өөрийн талаар «Бурхан минь ээ, би Таны хүслийг гүйцэлдүүлэхдээ баярладаг юм. Таны Хууль миний зүрхэнд бий” хэмээжээ. Дуулал 40:8.(АМ 466.3) 
    

    
      
    

    
      Бурханы хууль бол өөрчлөгдөшгүй юм. Хууль нь Зохиогчийн хүсэл, зан чанарыг илчилдэг билээ. Бурхан бол хайр, Түүний хууль бол хайр. Хуульд Бурханыг хайрлах болон хүмүүсийг хайрлах хоёр агуу заалт бий. «Хайр нь хуулийн биелэлт мөн.» Ром 13:10. Бурханы зан чанар бол зөвт байдал ба үнэн. Хууль гэсэн зорилго ийм билээ. Давид хаан «Таны хууль бол үнэн», «Таны бүх тушаалууд зөв шударга.» Дуулал 119:142,172. Элч Паул «Тиймээс Хууль бол ариун бөгөөд тушаал ч ариун, зөв бөгөөд сайн юм» гэжээ. Ром 7:12. Бурханы ухаан болон хүслийн илэрхийлэл болсон хууль нь Зохиогчтойгоо адил мөнх оршдог билээ. (AM 467.1} 
    

    
      
    

    
      Хүмүүсийг Бурханы хуулийн зарчмуудтай нийцүүлэх нь тэднийг Бурхантай эвлэрүүлэхээр өөрчилж, ариусгаж буй хэрэг. Хүн анх Бурханы дүрээр бүтээгдсэн юм. Тэрээр Бурханы зан чанар, хуультай төгс нийцэж аж төрж байв. Зөв шударга зарчмууд хүний зүрх сэтгэлд сийлээстэй байлаа. Гэвч хүн гэм нүглээс болж Бүтээгчээс урваж, Бурханы дүрийг алдсан юм. Түүний зүрх Бурханы хуулийн зарчмуудад дайсагнах болов. «Яагаад гэвэл махан биеийн бодол санаа бол Бурханы эсрэг дайсагнал юм. Учир нь энэ нь Бурханы хуульд захирагддаггүй бөгөөд тэгж чадах ч үгүй.” Ром 8:7. Гэвч хүнийг Өөртэйгөө эвлэрүүлэхийн тулд «Бурхан ертөнцийг үнэхээр хайрласан тул цорын ганц Хүүгээ өгсөн.» Христийн золиосоор дамжуулан, хүн Бүтээгчтэйгээ эв найрамдалтай харьцаагаа сэргээх боломжтой юм. Бурханы уучлал нигүүлслийн хүчээр түүний зүрх сэтгэл шинэчлэгдэх ёстой. Түүнд тэнгэрээс заяасан цоо шинэ амьдрал хэрэгтэй. Энэ өөрчлөлт бол шинэ төрөлт бөгөөд шинээр төрөхгүйгээр «Хүн Бурханы хаанчлалыг үзэж чадахгүй.” {АМ 467.2} 
    

    
      
    

    
      Бурхантай эвлэрэх анхны алхам бол гэм нүглээ ухаарах юм. «Нүгэл бол ёс бус (хууль бус) хэрэг юм.” «Хуулиар нүглийн мэдлэг ирдэг юм.” 1 Иохан 3:4; Ром 3:20. Хүн гэм буруугаа олж харахын тулд зан чанараа Бурханы зөв шударга агуу жишгийн дагуу нягталж шалгах ёстой. Хууль хүнд төгс төгөлдөр, зөв шударга зан чанарыг танилцуулснаар хүнд алдаа дутагдлаа ялгаж салгах чадварыг олгодог толь юм.{АМ 467.3} 
    

    
      
    

    
      Хууль хүнд гэм нүглүүдийг нь илчилж өгдөг боловч хууль нүглээс аварч чадахгүй. Хууль дуулгавартай хүмүүст амийг амладаг бол, дуулгаваргүй хүмүүст үхлийн тавиланг тунхаглана. Гагцхүү Христийн сайн мэдээ хүнийг гэм нүглийн буруутгал, бузар муугаас чөлөөлж чадна. Хүмүүс хуулийг нь зөрчсөн Бурханы өмнө гэмшиж, эвийн тахил болох Христэд итгэх ёстой. Ингэснээр хүн «Урьд үйлдэгдсэн нүглүүдээсээ» цэвэршиж, бурханлаг зан чанарыг эзэмших боломжтой болно. Ийнхүү үрчлэгдэн, Бурханы хүүхэд болж, Бурханыг «Абба, Ааваа” хэмээн дуудах эрхтэй болно. {AM 467.4} 
    

    
      
    

    
      Тэгвэл хүн Бурханы хуулийг зөрчиж болно гэсэн үг үү? Паул энэ тухай «Тэгвэл бид итгэлээрээ Хуулийг хүчингүй болгох уу? Бүү ийм байх болтугай! Харин ч, бид Хуулийг тогтоодог.» «Нүгэлд үхсэн бид цаашид түүн дотроо хэрхэн амьдрах вэ?” гэсэн байна. Мөн Иохан энэ тухай «Бурханыг хайрлах нь Түүний тушаалуудыг сахих юм. Түүний тушаалууд нь хүнд дарамт биш билээ” гэж тунхаглажээ. Ром 3:31, 6:2; 1 Иохан 5:3. Хүн шинээр төрснөөр зүрх сэтгэлээрээ Бурхантай эвлэрч, зөв харилцаанд орохын зэрэгцээ, Түүний хуулийг хүлээн зөвшөөрдөг. Гэм нүгэлтэнд ийм гайхамшигтай өөрчлөлт гарснаар тэрээр үхлээс амь уруу, нүглээс ариун байдал руу, зөрчил, эсэргүүцлээс Бурханд дуулгавартай үнэнч байдал уруу эргэдэг юм. Бурханаас холдож хөндийрсөн хуучин амьдрал нь төгсөж, итгэл, хайр, эвлэрүүллийн шинэ амьдрал эхэлнэ. «Ингэснээр Хуулийн шаардлага нь махан биеийн дагуу бус, харин Сүнсний дагуу явагч бидэнд биелэгдэх болно.» Ром 8:4. Тэгэхэд л хүн «Өө, Таны хуулийг би ямар их хайрладаг вэ! Тэр нь бүхий л өдөржингөө миний бясалгал байдаг» (Дуулал 119:97) хэмээн хэлэх болно.{АМ 4б8.1) 
    

    
      
    

    
      «Эзэний хууль төгс төгөлдөр, сэтгэлийг сэргээдэг.» Дуулал 19:7. Хуульгүйгээр хүмүүс Бурханы цэвэр, ариун зан чанар, гэм буруу, бузар муу байдлынхаа талаар зөв төсөөлөлтэй байж чаддаггүй. Тэд нүглээ үнэн голоосоо ухаарахгүй, гэмших хүсэл тэмүүлэлгүй байх болно. Тэд Бурханы хуулийг зөрчсөнөөр ямар ч итгэл найдваргүй болж, Христийн цусаар Бурхантай эвлэрэх шаардлагатайг анзаардаггүй. Тэд Авралын найдварыг зүрх сэтгэлээ бүрэн өөрчлөлгүйгээр, амьдралаа огт шинэчлэлгүйгээр хүлээж авах гэж оролдох болно. Ийнхүү нэр төдий итгэгчид олширч, Христтэй хэзээ ч нэгдээгүй маш олон хүн сүмд хамрагдах болно. {АМ 468.2} 
    

    
      
    

    
      Бурханы хуулийг үл тоомсорл ож, уланд аа гишгэснээс болж ариу слын тухай буруу үзэл сургаалууд өнөө цагийн шашны урсгалуудад ихээхэн газар авч байна. Тэдгээр онол буруу үзэл баримтлал заах төдийгүй, аж амьдралд ч муу нөлөө үзүүлнэ. Энэ үзэл олон нийтийн таашаалд ихэд нийцэж байгаа нь энэ тухай Бичээс юу гэж сургасныг бүх хүмүүст тодорхой ойлгуулах шаардлагатайг харуулж байна.{АМ 469 1} 
    

    
      
    

    
      Жинхэнэ ариусгал гэдэг бол Библийн сургаал мөн. Элч Паул Тесалоникийн сүмд хандан «Бурханы хүсэл нь та нарын ариусгал» гээд цааш нь «Амар тайвны Бурхан Өөрөө та нарыг бүрэн ариусгаг» хэмээн залбирчээ. 1 Тесалоник 4:3, 5:23. Библид ариусгал гэж юу болох түүнийг хэрхэн олж авах тухай тодорхой сургажээ. Аврагч шавь нарынхаа төлөө «Үнэн дотор тэднийг ариусгаач. Таны үг бол үнэн мөн” хэмээн залбирсан юм. Иохан 17:17. Мөн Паул итгэгчдийг «Ариун Сүнсээр ариусах” ёстой гэв. Ром 15:16. Ариун Сүнс ямар ажил хийдэг вэ? Есүс энэ тухай дагалдагчдадаа «Харин үнэний Сүнс болох Тэр ирэхдээ та нарыг бүх үнэн уруу удирдана» гэжээ. Иохан 16:13. Мөн Давид хаан «Таны хууль бол үнэн мөн” гэсэн. Бурханы үг болон Ариун Сүнсээр дамжуулан, Бурханы хуулийн зөвт байдлын агуу зарчмууд нээлттэй болсон юм. Бурханы төгс төгөлдөр зан чанарын илэрхийлэл болсон Бурханы хууль бол «Ариун, зөв шударга, зөв сайн» учраас Бурханы хуульд дуулгавартай байж, төлөвшсөн зан чанар ариун болох болно. Христ бол ийм зан чанарын төгс жишээ юм. Тэрээр «Би Эцэгийн тушаалыг сахисан», «Би үргэлж Түүнд тааламжтай зүйлсийг үйлддэг” гэжээ. Иохан 1:10, 8:29. Христийг дагагчид Бурханы нигүүлслээр Түүний ариун хуульд нийцсэн зан чанарыг төлөвшүүлж, Түүнтэй адил болох ёстой. Энэ бол Библийн ариусал юм. {АМ 4б9.2} 
    

    
      
    

    
      Энэ бүхэн зөвхөн Христэд итгэх итгэл, зүрх сэтгэлд орших Бурханы Сүнсний хүчээр хэрэгжих боломжтой. Паул итгэгчдэд хандан «Өөрсдийнхөө авралыг айдас ба чичрэлээр биелүүлэгтүн. Учир нь Өөрийн сайн тааллын дагуух зүйлсийг үйлдүүлж, хүсүүлэхийн тулд та нарын дотор ажиллаж буй нь Бурхан юм» гэжээ. Филиппой 2:13,14. Христэд итгэгч гэм нүглийн уруу таталтыг мэдэрч, гэм нүглийг үргэлж эсэргүүцэн дайтах болно. Ийм үед л Христийн туслалцаа хэрэгтэй болно. Хүн зүрх сэтгэлээрээ Бурханы хүч чадалтай нэгдэж, тэрээр итгэлээрээ «Бидний Эзэн Есүс Христээр ялалтыг өгдөг Бурханд талархал нь байх болтугай» (1 Коринт 15:57) гэж тунхаглана.(АМ 469.3) 
    

    
      
    

    
      Бичээст ариуслын үйл явц тасралтгүй үргэлжилдэг болохыг тодорхой харуулжээ. Гэмшсэн нүгэлтэн эвлэрүүллийн цусаар Бурхантай эв зүйт харилцааг тогтоох үед, итгэлийн амьдрал дөнгөж эхэлнэ. Тэрээр «Төлөвшилт уруу тэмүүлж”, «Христийн дүүрэн байдлын чанарын хэмжээнд хүртэл» өсөх ёстой. Элч Паул «Би ... нэг л юмыг хийдэг, ардахаа мартаж, урдах зүйлс уруугаа зүтгэн тэмүүлж, Христ Есүс дотор Бурханы дээш чиглэсэн дуудлагын шагналыг авахын төлөө бариа уруу урагшилдаг» гэжээ. Филипой 3:13,14. Мөн Петр Библийн ариусгалыг олж авах алхмуудын талаар «Та нар бүхий л хичээл зүтгэлээр, итгэл дээрээ сайн давуу байдлыг, сайн давуу байдал дээрээ мэдлэгийг, мэдлэг дээрээ өөрийгөө захирах байдлыг, өөрийгөө захирах байдал дээрээ тэвчээрийг, тэвчээр дээрээ сүсэглэлийг, сүсэглэл дээрээ ах дүүсэг энэрлийг, ах дүүсэг энэрэл дээрээ хайрыг хамтатга. ... Учир нь та нар эдгээрийг үйлдэж л байвал хэзээ ч бүдрэхгүй” хэмээв. 2 Петр 1:5-10. (AM 470 1) 
    

    
      
    

    
      Библийн ариуслыг мэдэрсэн хүмүүс даруу дөлгөөн зүрх сэтгэлтэй болно. Тэд Мосетэй адил Бурханы оршихуйн сүр хүчийг хараад, Хязгааргүй Хүчит Нэгэний цэвэр ариун, төгс төгөлдөр байдлыг мөхөс зан чанартайгаа харьцуулан харах болно.{АМ 470.2} 
    

    
      
    

    
      Эш үзүүлэгч Даниел жинхэнэ ариуслын үлгэр жишээ юм. Тэрээр өндөр наслахдаа Эзэндээ ямагт эрхэм дээд үйлчлэлийг үзүүлсэн билээ. Тэрээр Тэнгэрийн «Ихэд хүндлэгддэг хүн” (Даниел 10:11) байв. Тэрээр өөрийгөө цэвэр, ариун хэмээн зарлахын оронд Бурханы өмнө ард түмнийхээ төлөө залбиран гуйхдаа өөрийгөө Израилийн үлэмж гэм нүгэлтнүүдийн нэг гэж тооцож байв. Тэрээр «Учир нь бид өөрсдийн үнэнээ зөвийн төлөө биш, харин Таны агуу энэрлийн төлөө Таны өмнө гуйлтаа өргөж байна.» «Эзэн минь, бид нүгэл үйлдэж, харгисаар амьдарсан.» «Би ярьж, залбирч, өөрийн болон өөрийн ард түмэн Израилийн нүглийг хүлээн зөвшөөрсөн» гэж хэлжээ. Бурханы Хүү түүнд зааварчилгаа өгөхөөр үзэгдэхэд Даниел «Царай минь өнгө алдан зэвхийрч, надад хүч чадал үлдсэнгүй” (Даниел 9:18,15, 20,10:8) гэж хэлж байжээ.(АМ 470.3) 
    

    
      
    

    
      Иов их салхи дундаас Эзэний дууг сонсоод «Би хэлснээсээ буцаж, шороо ба үнсэн дунд гэмшье» (Иов 42:6) гэв. Исаиа Эзэний алдрыг харж, серафуудын «Түмэн цэргийн Эзэн ариун, ариун, ариун” гэж хэлэхийг сонсоод, «Би сүйрсэн тул надад зовлон ирэг» (Исаиа 6:3,5) гэж хашгирч байв. Паул гурав дахь тэнгэрт аваачигдаж, хүний илэрхийлэх боломжгүй үгсийг сонсоод «Бүх ариун хүмүүсээс хамгийн өчүүхэн нь» (2 Коринт 12:2-4; Ефес 3:8) гэж өөрийгөө нэрлэжээ. Есүсийн энгэрийг налж, Түүний алдрыг үзсэн, Эзэний хайртай шавь Иохан тэнгэр элчийн хөлд үхсэн хүн мэт унаж байлаа. Илчлэлт 1:17. {AM 471.1} 
    

    
      
    

    
      Калварын загалмайд хоргодож яваа хүмүүс өөрсдийгөө өргөмжилж, нүглээс чөлөөлөгдсөн гэж бардамнах ёсгүй. Тэд Бурханы Хүүгийн зүрхийг эмтэлсэн гэм нүгэл үйлдсэн гэдгээ мэддэг. Энэ үзэл тэднийг үргэлж даруу болгодог юм. Хүмүүс Есүст хэдий ойртоно төдий чинээ сул дорой, гэм нүглээр дүүрэн болохоо дээд зэргээр ойлгож, загалмай дээр үхэж, дахин амьдарсан Аврагчийн хүч чадалд л зөвхөн найддаг. {АМ 471.2} 
    

    
      
    

    
      Шашин шүтлэгүүд ариуслыг Бурханы хуулийг сахих нь Библийн сургаал биш хэмээн үл тоомсорлох хандлагатай байдаг. Ийм сургаалыг зааж буй хүмүүс ариуслыг итгэлээрээ олсон гэж өөрсдийгөө өндөрт өргөмжилдөг. Тэд «Ердөө л итгэ, ерөөл таных болно” хэмээн зааж байна. Ариусахад тэдний зүгээс юу ч шаардагддаггүй. Тэд ийнхүү тунхаглахдаа Бурханы хуулийн эрх мэдлийг эсэргүүцэж, тушаалуудыг биелүүлэх үүрэг хариуцлагаас чөлөөлөгдлөө гэж ятгадаг. Гэвч хүн Бурханы хүсэл, зан чанарын илэрхийлэл болсон, Түүний тааллыг мэдүүлж өгдөг зарчмуудтай нийцэхгүйгээр Бурханы өмнө ариун болж чадах уу?{AM 471.3} 
    

    
      
    

    
      Тэмцэлгүй, хувийн золиослолгүй дэлхийн завхралаас хөндийрөх шаардлагагүй амар хялбар шашин шүтлэг зөвхөн итгэлээр аврагдах сургаалыг хамгийн чухал үзэл баримтлал болгож байна. Гэвч Бурханы үг энэ тухай юу гэж заадаг вэ? Элч Иаков «Ах дүүс минь, хэрэв хүн ‘Надад итгэл бий’ гэсэн атлаа үйлсгүй бол ямар ашигтай юм бэ? Тийм итгэл түүнийг аварч чадна гэж үү?... Мунхаг хүнээ, харин үйлсгүй итгэл нь ашиггүй гэдгийг хүлээн зөвшөөрөхийг хүсэж байна уу? Бидний эцэг Абрахам тахилын ширээн дээр өөрийн хүү Исаакаа өргөхдөө үйлсээрээ зөвтгөгдсөн биш үү?... Хүн зөвхөн итгэлээр бус, үйлсээр зөвтгөгддөгийг чи харж байна” хэмээжээ. Иаков 2:14-24.{АМ 472.1} 
    

    
      
    

    
      Бурханы үгэнд үйлсгүй итгэлийн тухай сургаалыг аюултай гэж буруутгадаг. Уучлал өршөөл хүртэх болзлуудыг биелүүлэхгүйгээр Бурханы тааллыг хайгч хүний итгэл бол итгэл бус хоосон төсөөлөл. Жинхэнэ итгэл Бичээсүүдийн амлалт, заалтууд дээр суурилдаг билээ.{АМ 472.2} 
    

    
      
    

    
      Бурханы тушаалын ганц заалтыг санаатай зөрчдөг боловч ариусна гэж итгэж үнэмшсэн хэн ч өөрийгөө хуурч байна. Мэдсээр байж гэм нүгэл үйлдэх нь Ариун Сүнсний дуу хоолойг үл тоож, Бурханаас холдож хөндийрүүлжээ. «Нүгэл бол ёс бус (хууль зөрчиж буй) хэрэг юм.” «Нүгэл үйлддэг (хууль зөрчдөг) хэн ч Түүнийг үзээгүй, мэдээгүй.” 1 Иохан 3:6. Иохан захидалдаа ихэвчлэн хайрын тухай бичдэг боловч, Бурханы хуулийг зөрчиж буй хирнээ өөрсдийгөө ариусгагдсан гэж тунхагладаг хүмүүсийн бодит байдлыг илчлэхээс татгалзаагүй. Тэрээр «‘Түүнийг би мэднэ’ гэж хэлээд, Түүний тушаалуудыг сахидаггүй нэгэн бол худалч бөгөөд түүний дотор үнэн байхгүй. Харин Түүний үгийг сахидаг хэний ч дотор Бурханы хайр үнэхээр төгс болгогджээ» гэж хэлсэн байна. 1 Иохан 2:4,5. Энэ бол хүн бүхний итгэлийн шалгуур юм. Бид тэнгэр, газар дээрх ариун байдлын цорын ганц жишиг болсон Бурханы хуулийг танилцуулахгүйгээр ямар ч хүнд ариуссан гэх баталгааг өгч болохгүй. Хэрэв хүмүүс ёс суртахууны хэм хэмжээг мэдэхгүй, Бурханы заалтуудыг үл тоомсорлож, Түүний тушаалуудаас өчүүхнийг ч зөрчиж, тийнхүү бусдад заавал Бурханы мэлмийд ямар ч хүндлэлийг олохгүй бөгөөд тэдний тунхаглал огт үндэслэлгүй хоосон байх болно.{AM 472.3} 
    

    
      
    

    
      Хүн өөрийгөө гэм нүгэлгүй гэж тодорхойлох нь тухайн хүн ариун бус болохыг баталгаажуулах баримт юм. Энэ нь түүнд Бурханы хязгааргүй цэвэр, ариун зан чанарын тухай, Түүний зан чанартай бүрэн нийцсэн тохиолдолд өөрийн хэн болох ёстой талаар ямар ч ойлголт байхгүйг илтгэж байна. Түүнд Есүсийн цэвэр ариун байдал, эрхэм уучлал нигүүлсэл, гэм нүглийн хор хөнөөл, бузар зан чанарын тухай зөв ойлголт байхгүй учир тэрээр өөрийгөө ариун хэмээн тооцдог. Тэрээр Христээс хол байх тусам Бурханы зан чанар, тогтоолуудын тухай төдий чинээ буруу ойлгож, өөрийн нүдэнд улам зөвт хэмээн үзэгдэх болно.(АМ 473.1) 
    

    
      
    

    
      Бичээсүүдэд зааж буй ариусал нь зүрх, сэтгэл, бие махбод, оюун ухаан болон хүний бүхий л оршихуйтай хамаатай. Паул Тесалоникийн итгэгчдийн «Сүнс, сэтгэл, бие ... ЭЗЭН Есүс Христийг ирэхэд бүрэн хамгаалагдсан бөгөөд гэм зэмгүй байхын» (1 Тесалоник 5:23) төлөө залбирч байв. Тэрээр итгэгчдэд хандан «Иймд ах дүү нар аа, өөрсдийн биеэ Бурханд тааламжит амьд, ариун тахил болгон өргөхийг Бурханы өршөөлөөр та нараас хичээнгүйлэн гуйя» гэжээ. Ром 12:1. Эртний Израильд Бурханд тахил болгон өргөх өргөл бүрийг нарийн шалгадаг байжээ. Хэрэв тахил ямар нэгэн согогтой байвал тахилч өргөлийг хүлээн авахаас татгалзана. Учир нь Бурхан өргөл «Согоггүй” байх ёстой гэж тушаасан билээ. Тиймээс Христэд итгэгчид биеэ «Бурханд тааламжит амьд, ариун тахил” болгон өргөх тушаал авсан юм. Тэд бүхий л хүч чадлаа хамгийн дээд зэргээр хамгаалах ёстой. Бие махбод, оюун ухааны хүчийг доройтуулагч аливаа үйлс хүнийг Бүтээгчийн үйлчлэлд тэнцүүлэхгүй. Бурхан бидний чадах хамгийн дээд үйлчлэлээ хийхгүй байхад сэтгэл ханамжтай байх болов уу? Христ «Бурхан Эзэнээ бүхий л зүрхээрээ хайрла» хэмээн тушаажээ. Бурхан Эзэнээ бүх зүрхээрээ хайрладаг хүмүүс Түүнд амдралынхаа хамгийн эрхэм үйлчлэлийг өргөж, хүч чадлаа Түүний хүслийг биелүүлэхэд хэрэгтэй хуульд нийцүүлэхийг ямагт хичээх болно. Тэд бузар дур хүсэлд автаж, тэнгэрлэг Эцэгтээ өргөж буй өргөлөө доройтуулж, бузарлахгүй. {АМ 473.2} 
    

    
      
    

    
      Петр «Сэтгэлийн чинь эсрэг дайн хийдэг махан биеийн хүсэл тачаалуудыг цээрлэ» (1 Петр 2:11) хэмээжээ. Бузар хүслийг хангах тутам сэрэл, мэдрэхүй мохож, оюунлаг, сүнслэг сэтгэлгээ мөхөж, Бурханы үг, Ариун Сүнс зүрхэнд нөлөөлөх боломжгүй болно. Паул Коринтчуудад «Өөрсдийгөө махан биеийн ба сүнсний бүх л бузар булайгаас цэвэрлэе. Ингэхдээ Бурханаас эмээж, ариун байдлыг төгс болгоё» гэж уриалжээ. 2 Коринт 7:1. Мөн «Өөрийгөө захирах байдлыг” Сүнсний үр жимснүүд болох «Хайр, баяр баясгалан, амар тайван, тэвчээр, энэрэл, сайхан сэтгэл, итгэлтэй байдал, дөлгөөн зан” (Галат 5:22,23) зэрэгтэй нэг ангилалд багтаасан байна.{АМ 474.1} 
    

    
      
    

    
      Өнөө үед олон Христэд итгэгч Ариун Сүнсний үгийг үл хайхран эд баялаг хөөцөлдөж, хэлбэр загвар дагаж, хүч чадлаа юунд доройтуулна вэ! Хичнээн олон хүн бурханлаг дүр төрхөө ханаж цадахаа мэдэхгүй идэх, дарс уух, жигшүүрт зугаа цэнгэлд умбах зэргээр гутаана вэ! Сүм үүнийг буруутгахын оронд Христийг хайрлах хайраар сан хөмрөгөө дүүргэлгүй, дур хүслийн уруу татлага, эд баялгийн шуналыг ямагт өөгшүүлэн дэмжсээр байна. Есүс өнөө үеийн сүмд орж, шашны нэр дээр өрнөж буй наргиан цэнгээн, ариун бус үйл явдлуудыг харахдаа, сүмээс мөнгө хүүлэгчдийг хөөн гаргасан шигээ сүмийг доромжлогчдыг хөөж гаргахгүй гэж үү? {АМ 474.2} 
    

    
      
    

    
      Элч Иаков Бурханаас ирдэг мэргэн ухаан бол «Нэгд ариун” хэмээн тунхаглажээ. Хэрэв элч Есүсийн эрхэм нэрийг тамхи ханхалсан амаараа дуудаж, амьсгал, үнэрээрээ эргэн тойрноо бузарлаж, агаар орчныг гашуун утаагаараа хордуулдаг хүмүүстэй таарсан бол, хэрэв элч сайн мэдээний ариун байдалд харшлах зуршлыг олж харсан бол түүнийг «Дэлхийн, гажуудсан, бузар чөтгөрийнх» гэж буруутгахгүй байсан гэж үү? Өөрсдийгөө ариуссан гэж тооцож байгаа тамхинд боолчлогдсон хүмүүс диваажинд очих итгэл найдварын талаар ярьдаг. Харин Бурханы үгэнд «Ямар ч бузар юм ... хэзээ ч тийшээ орохгүй” (Илчлэлт 21:27) гэж тодорхой хэлсэн байна.{АМ 474.3} 
    

    
      
    

    
      «Та нарын бие бол Бурханы та нарт өгсөн, та нарын дотор байдаг Ариу н Сүнсний сүм мөн гэдгийг та нар мэддэггүй юм уу ? Т а нар өөрсдийнх биш гэдгээ мэддэггүй юм уу? Учир нь та нарыг үнээр худалдан авсан юм. Тиймээс биеэрээ Бурханыг алдаршуулагтун.” 1 Коринт 6:19,20. Ариун Сүнсний сүм дуган болсон бие махбодтой хүн хорт зуршилд боолчлогдох ёсгүй. Түүний цусыг маш их үнээр худалдан авсан Христэд бие эрхтэн нь харьяалагддаг юм. Түүнд байгаа бүхэн Эзэнийх билээ. Тэгвэл энэхүү даалгаж өгсөн баялгийг үрэн таран хийвэл хүн буруугүй байж чадах уу? Хүмүүс амийн үгээр гачигдан мөхөж байхад Христэд итгэгчид жил бүр үлэмжийн их эд хөрөнгийг огт хэрэггүй, аюултай зүйлсэд зугаагаа гаргахаар үрэн таран хийж байна. Тэд ядуусыг энэрч, сайн мэдээг дэмжихээс илүү хөнөөлт тачаалын төлөө халаасаа хоосолж, Бурханаас аравны нэг болон өргөлүүдээсхулгайлж байна. Хэрэв Христийн дагалдагч гэсэн нэр зүүсэн хүмүүс ариуссан бол тэд бэл бэнчингээ хэрэггүй, хорт зуршлуудад зарцуулахын оронд Эзэний сан хөмрөгт оруулж, Христэд итгэгчид өөрийгөө захирах, хувиа үл хичээх, золиослол гаргах тал дээр үлгэр жишээ үзүүлэх юм. Ингэснээр тэд дэлхийн гэрэл болох юм.{АМ 475.1} 
    

    
      
    

    
      Дэлхий дур хүсэлдээ автагдсан байна. «Махан биеийн хүсэл тачаал, нүдний хүсэл тачаал, амьдралын бардам бахдал нь» олон хүнийг эзэмдэж байна. Гэвч Христийн дагалдагчдад илүү ариун дуудлага бий. “‘Тиймээс тэдний дундаас гарч тусгаар бай,’... ‘Бузар юманд бүү хүр’ гэж Эзэн айлддаг.» Гэм нүгэлт үйл явдлууд, дэлхийн хүслүүдээ бүрэн ялан дийлж чадаагүй хүмүүсийн ариусал жинхэнэ биш гэж бидний зарлан тунлаглаж байгаа үгсийг Бурханы үгэнд баталгаажуулсан байна.{АМ 475.2} 
    

    
      
    

    
      «Тэдний дундаас гарч, тусгаар бай ... Бузар юманд бүү хүр” гэсэн болзлыг хангаж байгаа хүмүүст Бурхан «‘Би та нарыг хүлээн авч, та нарын Эцэг чинь болно. Та нар ч Миний хөвгүүд, охид болно’ хэмээн» (2 Коринт 6:17,18) амлажээ. Эзэний үйлсийг гүйцэтгэн баялаг, арвин туршлага хуримтлуулах нь Христэд итгэгч бүрийн хувьд нэр хүндтэй завшаан ба үүрэг юм. Есүс «Би бол ертөнцийн гэрэл мөн. Намайг дагадаг хүн харанхуй дотор явахгүй, харин амийн гэрэлтэй болно” (Иохан 8:20) гэж айлджээ. «Шударга зөв хүмүүсийн жим болбоос үүрийн гэгээ мэт агаад, Тэр нь өдрийг авчрах хүртэл улам тод гэрэлтсээр байх болно.» Сургаалт Үгс 4:18. Итгэлээр хийж байгаа дуулгавартай алхам бүр хүний зүрх сэтгэлд дэлхийг Гэрэлтүүлэгчтэй улам дотно болгоно. Түүнд харанхуйн ямар ч толбо байхгүй. Зөв Шударгын Нар болох Түүний хурц гэрэл Бурханы зарц нарыг гийгүүлдэг бөгөөд тэд Түүний гэрлийг бусдад тусгах үүрэгтэй. Тэнгэрт бүхнийг гийгүүлэгч агуу гэрэл байгааг одод гэрчлэн харуулж байдгийн адил, Христэд итгэгчид ертөнцийн Хаан сэнтий дээр магтан алдаршуулж, дуурайвал зохих агуу Бурхан байдгийг гэрчлэх ёстой. Бурхан Сүнсний уучлал нигүүлсэл, цэвэр ариун зан чанар Түүнийг гэрчлэн харуулж байгаа хүмүүсийн амьдралаас харагдах болно. {АМ 475.3} 
    

    
      
    

    
      Колоссайн сүмд бичсэн захидалдаа Паул Бурханы хүүхдүүдэд өгөгдсөн харамгүй ивээлүүдийн тухай дурдсан байна. Тэрээр «Бид ... та нарын төлөө зогсолтгүй залбирч, гуйхдаа та нарыг бүх сүнслэг мэргэн ухаан хийгээд ойлголт дотор Түүний хүслийн жинхэнэ мэдлэгээр бялхаасай, мөн та нар Эзэнд зохистойгоор явж, бүх талаар Түүнд таалагдаасай, аливаа сайн үйлсэд үр дүн гарган, Бурханы жинхэнэ мэдлэгээр өсөж, Түүний цог жавхлант чадлын дагуу бүх хүчээр хүчтэй болгогдон, баяр хөөртэйгөөр бүхий л тэсвэр, тэвчээрт хүрээсэй... хэмээн хүсэж байна” гэсэн байна. Колоссай 1:9-11.{АМ 47б.1} 
    

    
      
    

    
      Тэрээр мөн Ефест байгаа ахан дүүст Христэд итгэгчдэд өгч буй ер бусын боломжийг дээд зэргээр ухамсарлаасай гэж хүсэж байгаагаа бичжээ. Тэрээр Дээдийн Дээд Бурханы хөвгүүд, охидын эзэмших ёстой гайхамшигтай хүч чадал, мэргэн ухааны тухай маш тодорхой танилцуулжээ. Түүний «Сүнсээр дамжуулан хүч чадлаар ... доторх хүнээ хүчтэй болгон», «Хайр дотор үндэслэж суурилаад, бүх ариун хүмүүсийн хамт тэр хайрын ямар өргөн, урт, өндөр хийгээд гүн болохыг ойлгох» боломж тэдэнд өгөгдсөн юм. Элч «Та нар Бурханы бүх дүүрэнд хүртэл бялхсан байх болтугай» (Ефес 3:16-19) гэж залбирахдаа ер бусын боломжуудыг бүрэн өгснийг илэрхийлжээ. {АМ 476.2) 
    

    
      
    

    
      Хэрэв бид Тэнгэрлэг Эцэгийн тавьсан шаардлагуудыг биелүүлбэл Түүний амлалтуудад итгэвэл ямар үлэмж боломжууд байгааг танилцуулжээ. Христийн тусламжтайгаар бид Хүч Чадлын Дээд Эзэний хаан суудал руу очих боломжтой болно. «Тэр Өөрийн Хүүгээ үл өршөөж, харин Түүнийг бид бүхний төлөө тушаасан юм. Тэгвэл Тэр яаж бүх юмыг Түүний хамт бидэнд сул өгөхгүй байх билээ?» Ром 8:32. Тэнгэрийн Эцэг Хүүдээ Ариун Сүнсээ харамгүйгээр өгсөн учраас, Түүний баялгуудаас хуваалцах боломж бидэнд бий. Есүс «Хэрэв та нар бузар атлаа хүүхдүүддээ хэрхэн сайн бэлэг өгөхөө мэддэг юм бол, тэгэх тусмаа тэнгэрлэг Эцэг тань Өөрөөс нь гуйдаг хүмүүст Ариун Сүнс өгөх нь дамжиггүй.» Лук 11:13. «Хэрэв та нар Миний нэрээр юуг ч Надаас гуйвал, Би түүнийг чинь хийнэ.» «Гуйгтун. Та нарын баяр баясгалан дүүрэн болгогдохын тулд та нар хүлээн авна.” Иохан 14:14, 16:24.{АМ 477.1} 
    

    
      
    

    
      Христэд итгэгчийн амьдрал энгийн даруу байх боловч амьдрал нь гашуудал, цөхрөлөөр дүүрэн байна гэсэн үг биш. Бурханаар хүлээн зөвшөөрүүлж, Түүний ивээлийг хүртэх боломж хүн бүхэнд бий. Тэнгэрлэг Эцэг биднийг үргэлж буруутгаж, харанхуйн дарамт явуулахыг хүсдэггүй. Тэргүүнээ гудайлгаж, зүрх сэтгэлээрээ шаналж, өөрийгөө зүхэж явах нь жинхэнэ даруу зангийн баталгаа биш. Бидэнд Есүс рүү очиж, цэвэршээд Бурханы хуулийн өмнө ямар ч гутамшиг, харуусалгүй зогсох боломж бий. «Тиймд эдүгээ Христ Есүс дотор байгаа, махан биеийг бус Сүнсийг дагадаг хүмүүст, ямар ч ял байхгүй.» Ром 8:1.(АМ 477.2) 
    

    
      
    

    
      Адамын гэм нүгэлд автагдсан хөвгүүд Есүсийн хүчээр «Бурханы хөвгүүд” болжээ. «Учир нь Ариусгагч болон ариусгагдагчид бүгд нэг гаралтай юм. Иймээс Тэр тэднийг ах дүүс гэж дуудахаас ичээгүй.» Еврей 2:11. Христэд итгэгчдийн амьдрал бол итгэл найдвараар дүүрэн, Бурхан доторх ялалт байгуулсан баяр хөөртэй амьдрал юм. «Бурханаар төрсөн бүхэн ертөнцийг ялдаг. Ертөнцийг дийлсэн ялалт нь бидний итгэл болой.» 1 Иохан 5:4. Бурханы зарц Нехемиа чин үнэнээр «Учир нь Эзэний баяр баясгалан бол та нарын хүч чадал юм» (Нехемиа 8:10) гэж өгүүлжээ. Элч Паул «Эзэний дотор үргэлж баярла. Би дахин хэлнэ. Баярлагтун!” «Үргэлж баяртай бай. Тасралтгүй залбир. Бүх зүйлд талархлаа илэрхийл. Учир нь энэ бол та нарын төлөөх Христ Есүс доторх Бурханы хүсэл мөн.» Филиппой 4:4; 1 Тесалоник 5:16-18. {АМ 477.3} 
    

    
      
    

    
      Дээр өгүүлсэн өөрчлөлтүүд нь Библид итгэх итгэл ба ариуслын үр жимснүүд юм. Ихэнх Христэд итгэгчид Бурханы хуулинд бичигдсэн зөвт шударга зарчмуудыг ихэд үл тоомсорлодог учраас Сүнсний үр жимснүүдийг гаргахгүй байна. Энэ бол орчин үеийн сэргэлтийн хөдөлгөөнүүдэд Бурханы Сүнс яагаад гүн гүнзгий, тууштай үйлчлэл болон харагдахгүй байгаагийн шалтгаан юм.{АМ 478.1} 
    

    
      
    

    
      Бид харах тусмаа өөрчлөгддөг. Бурхан хүмүүстээ төгс, ариун зан чанарыг харуулахын тулд өгсөн Бурханы хуулийн ариун зарчмуудыг үл тоомсорлосноос болж олон хүн хүний онол, сургаалууд уруу хандаж, улмаар сүмд амьд итгэл байхгүй болжээ. Эзэн «Тэд өөрсдөдөө зориулан ус тогтоож чаддаггүй эвдэрхий нөөцлүүрүүдийг чулуу ухан хийхийн тулд амийн усны ундарга болох Намайг умартсан юм» гэжээ. Иеремиа 2-13 {АМ 478.2} 
    

    
      
    

    
      «Хорон муу хүний зөвлөгөөг дагадаггүй, Нүгэлтнүүдийн зам дээр ч зогсдоггүй ... хүн ерөөлтэй еэ! Харин тэрээр Эзэний хуульд баярлаж, Түүний хуулийг өдөр шөнөгүй тунгаан бясалгадаг. Тэрээр урсгал усны дэргэд тарьсан мод адил билээ. Тэр мод цагтаа үр жимсээ ургуулдаг бөгөөд навчис нь ч хатдаггүй. Тэр хүний үйлс бүхэн нь өлзийтэй.” Дуулал 1:1-3. Зөвхөн Бурханы хуулийг зохих байдлаар өргөмжлөн хүндэлсээр Түүний нэрээр дуудагдсан хүмүүсийн дунд жинхэнэ итгэл, бишрэл сэргэн мандах болно. «Эзэн ингэж айлдаж байна. ‘Замууд дээр зогсож хар. Сайн замтай эртний жимийг асууж, түүгээр алх. Та нар сэтгэлдээ зориулан амралтыг олох болно.’» Иеремиа 6:16.{АМ 478.3}
      

    

    
      28—Амьдралын Бүртгэлтэй Нүүр Тулах нь
    

    
      
    

    
      «Hамайгхарсаар байтал сэнтийнүүд тавигдаж, Эртний Нэгэн Өөрийн суудалд залрав. Түүний хувцас цас шиг цагаан, Түүний толгойн үс нь цэвэр ноос шиг байв. Түүний сэнтий галын дөл шиг, дугуйнууд нь дүрэлзсэн гал шиг байв. Түүний өмнөөс галтай мөрөн гарч ирэн урсав. Үй түмээрээ Түүнд үйлчилж, Үй түмээрээ Түүний өмнө зогсоцгоож байлаа. Шүүлт эхлэн, номууд дэлгэгдэв.» Даниел 7:9,10.{АМ 479.1} 
    

    
      
    

    
      Хүмүүсийн амьдрал, зан чанарыг дэлхий дахиныг Шүүгч шалгаж, хүн бүрт «Үйлсийнх нь дагуу” шагналыг өгөх тэрхүү агуу өдрийн талаар эш үзүүлэгч зөгнөжээ. Эртний Нэгэн гэдэг нь Эцэг Бурхан юм. Давид хаан Түүний тухай «Уулс бий болохоос ч өмнө, Таныг дэлхий ба ертөнцийг ТӨРҮҮЛЭХЭЭС 4 өмнө, Үүрдээс үүрд мөнх хүртэл Та бол Бурхан» (Дуулал 90:2) хэмээжээ. Тэр бол бүх бүтээлүүдийн эх бөгөөд шүүлтийн өдөр мөрдөгдөх бүх хуулиудын ундарга билээ. Хүнд үйлчилж, гэрчлэл хийсэн ариун тэнгэр элчүүд «Үй түмээрээ» агуу шүүх хуралд оролцох болно.{АМ 479.2} 
    

    
      
    

    
      «Харагтун, Хүний Хүү шиг Нэгэн тэнгэрийн үүлсийг хөлөглөн ирж, Тэрээр Эртний Нэгэнд очоод, Түүнд бараалхав. Түүнд эрх мэдэл, сүр жавхлан ба хаанчлал өгөгдөж, бүх ард түмэн, үндэстэн, бүх хэлтэн Түүнд үйлчлэв. Түүний ноёрхол үүрдийн ноёрхол бөгөөд өнгөрөн одохгүй.» Даниел 7:13,14. Энд бичигдсэн Христийн ирэлт Түүний дэлхийд дахин ирж байгаа үйл явдлыг дүрслээгүй юм. Тэрээр зуучлалынхаа үйлчлэлээ дуусгаад эрх мэдэл, сүр жавхлан, хаанчлалаа хүлээн авахаар тэнгэрт Эртний Нэгэнд бараалхаж байгаа билээ. 1844 онд төгссөн хоёр мянга гурван зуун өдрийн эш үзүүллэг Түүний дэлхийд дахин ирэх үйл явдлыг бус харин өөр ирэлтийн талаар зөгнөсөн байна. Тэргүүн тахилч болох Есүс тэнгэр элч нараараа хүрээлүүлэн, ариунаас ариун ордонд, хүн төрөлхтний төлөөх үйлчлэлээ дуусгаж, шүүх үйл ажиллагаагаа эхлүүлж, үйлчлэлийнхээ үр шимийг хүртэхээр сонгогдсон бүх хүмүүсийн төлөөх эвлэрүүлэл хийхээр Бурханы оршихуйн өмнө очсон юм.{AM 479.3} 
    

    
      
    

    
      Ариун ордны үйлчлэлд гагцхүү Бурханы өмнө гэм буруугаа хүлээсэн, гэмшсэн, гэмийн тахилын цусаар нүглүүдээ ариун газарт тушаасан хүмүүс л зөвхөн Эвлэрүүллийн Өдрийн ёслолд оролцдог байв. Тиймээс эцсийн эвлэрүүллийг хийж, эцсийн шүүлт явуулах өдөр зөвхөн Бурханы хүмүүсийг хэлэлцэх болно. Нүгэлтнүүдийн шүүлт бол өөр, тусдаа хэрэг бөгөөд хожуу явагдах болно. «Яагаад гэвэл шүүлт Бурханы гэр бүлээс эхлэх цаг нь болжээ. Хэрэв энэ нь биднээс эхэлбэл Бурханы сайн мэдээг дагадаггүй хүмүүсийн төгсгөл юу болох вэ?” 1 Петр 4:17.(АМ 480.1} 
    

    
      
    

    
      Хүмүүсийн нэрс, үйлсийг бүртгэсэн тэнгэрийн бүртгэлийн номуудыг шүүлт явахад ашиглах болно. Эш үзүүлэгч Даниел «Шүүлт эхлэн, номууд дэлгэгдэв” гэжээ. Эш үзүүлэгч энэ үзэгдлийг дүрслэн «Өөр нэгэн ном дэлгээстэй байсан бөгөөд тэр нь амийн ном юм. Үхэгсэд нь өөрсдийн үйлсийн дагуу энэхүү номд бичигдсэн зүйлсээр шүүгдэв” гэж өгүүлсэн байна. Илчлэлт 20:12.{АМ 480.2} 
    

    
      
    

    
      Амийн номонд Бурханы үйлчлэлд хүчин зүтгэсэн бүх хүмүүсийн нэрс бичигдэнэ. Есүс дагалдагчдадаа хандан «Нэрс чинь тэнгэрт бичигдсэн гэдэгт баярлагтун.” Лук 10:20. Паул «Нэрс нь амийн номонд» (Филиппой 4:3) бичигдсэн, итгэмжит хамтран зүтгэгчдийн тухай дурдсан байна. Даниел «Хэзээ ч байгаагүй хүнд цаг” айсуйг хараад «Номд бичигдсэн” Бурханы бүх хүмүүс аврагдана гэж тунхаглажээ. Мөн Эш үзүүлэгч Иохан зөвхөн «Хурганы амийн номд нэрс нь бичигдсэн” хүмүүс л Бурханы хотод орно гэжээ. Даниел 12:1; Илчлэлт 21:27.{AM 480.3} 
    

    
      
    

    
      Бурхан «Эзэнээс эмээдэг болон Түүний нэрийг үнэлдэг хүмүүсийн” сайн үйлсийг бүртгэсэн «Дурсгалын номтой» билээ. Малахи 3:16. Бурханы хүмүүсийн итгэлийн үгс, хайрын үйлс тэнгэрт бичээстэй гэжээ. Энэ тухай Нехемиа «Бурхан минь, намайг санаач, Миний Бурханы өргөө ба түүний үйлчлэлүүдийн төлөө гүйцэтгэсэн миний үнэнч үйлсийг бүү арилгаарай!” гэж хэлсэн байна. Нехемиа 13:14. Бурханы дурсгалын номонд зөв сайн үйлс бүхнийг мөнхөлсөн байдаг. Тэнд давсан сорилт, ялсан бузар мууг, нинжин сэтгэлийн үг бүрийг тэмдэглэж, Христийн төлөө хийсэн золиос, туулсан зовлон, амссан уй гашуу бүхнийг мөн бичсэн гэжээ. Давид хаан, «Миний төөрөн явсныг Та тоолсон билээ. Миний нулимсыг тулмандаа хийгээч. Тэд Таны номд бичигдээгүй гэж үү?” гэж дуулсан байна. Дуулал 56:8. {АМ 481.1} 
    

    
      
    

    
      Хүмүүсийн гэм нүглийг бүртгэсэн тэмдэглэл мөн бий. «Бурхан сайн, муу гэж ялгалгүй нууцлагдсан юмс бүрийг, бүх үйлсийг шүүлтэд аваачих болно. » Аврагч энэ тухай «Бодлогогүй хэлсэн үг бүрийнхээ төлөө хүмүүс шүүлтийн өдөр тайллагнах болно. Учир нь чи үгсээрээ зөвтгөгдөнө, мөн чи үгсээрээ яллагдана” гэж өгүүлсэн байна. Номлогчийн Үгс 12:14; Матай 12:36,37. Бурханы алдаа мадаггүй бүртгэлд хүний далд санаа, нууц зорилго бүрийг тэмдэглэнэ. Учир нь Бурхан «Харанхуйд нуугдсан юмсыг гэрэлд гаргах бөгөөд хүмүүсийн зүрхний зорилгыг илрүүлнэ.” 1 Коринт 4:5. “‘Үзэгтүн, энэ нь Миний өмнө бичигдсэн,... та нарын хилэнц хийгээд та нарын эцэг өвгөдийн хилэнцийг хоёуланг нь хамтад нь төлнө’ гэж Эзэн айлдаж байна.» Исаиа 65:6, 7.{АМ 481.2} 
    

    
      
    

    
      Хүн бүрийн үйлс Бурханы өмнө сөхөгдөж, итгэмжит болон итгэмжгүй хэмээн бүртгэгдэнэ. Тэнгэрийн номонд бичигдсэн нэр бүхний харалдаа буруу зөрүү үг, хувиа бодсон үйлс, биелүүлээгүй үүрэг, нууц гэм нүгэл бүрээ нуун далдалсан уран нарийн арга болгоныг маш тодорхой тэмдэглэсэн байна. Хайхралгүй өнгөрөөсөн тэнгэрийн сануулга болон зэмлэлүүдийг, хайрлалгүй үрсэн цаг мөчүүдийг, ашиглаагүй боломж бүрийг, анддаа үзүүлсэн сайн муу нөлөө болгоныг эцсийн үр дагавартай нь хамт тэнгэр элчүүд бүгдийг нь тэмдэглэн бичнэ. {AM 482 1} 
    

    
      
    

    
      Бурханы хууль бол шүүлтийн үед хүмүүсийн зан чанар, аж амьдралыг шалгах жишиг байх болно. Энэ тухай нэгэн мэргэн хүн «Бурханаас эмээж, Түүний тушаалыг дагагтун. Энэ нь хүн бүхэнд хамаарна. Бурхан ... бүх үйлсийг шүүлтэнд аваачих болно” гэжээ. Номлогчийн Үгс 12:13,14. Элч Паул ах дүү нартаа хандан «Эрх чөлөөний хуулиар шүүгдэх гэж буй тэр хүмүүс шиг тийнхүү ярь, тийнхүү үйлд» гэж уриалжээ. Иаков 2:12. {АМ 482.2} 
    

    
      
    

    
      Шүүлтээр «Аврагдах зохистой» гэж тооцогдсон хүмүүс зөвт хүмүүсийн хамт амилах болно. Есүс энэ тухай «Харин тэрхүү үе хийгээд үхэгсдээс амилалтад хүрэх зохистой гэж тооцогдсон хүмүүс нь ... тэнгэр элч нартай адил ... амилалтын хөвгүүд тул Бурханы хөвгүүд юм.” Лук 20:35, 36. Тэрээр цааш үргэлжлүүлэн «Сайн үйлийг үйлдсэн хүмүүс нь амийн амилалт уруу ... гарч ирнэ» (Иохан 5:29) гэжээ. Үхсэн зөвт хүмүүс «Амийн амилалтад” зохистой хэмээн тооцох шүүлтийг дуустал амилахгүй. Тэд бүртгэлийг нь судалж, хэргийг нь шийдэх үед шүүх үйл ажиллагаанд биечлэн оролцохгүй.{АМ 482.3} 
    

    
      
    

    
      Есүс Бурханы өмнө хүмүүсээ өмгөөлөхийн тулд тэднийг батлан даах болно. «Хэрэв хэн нэгэн нь нүгэл үйлдвэл, Эцэгийн өмнө бид Өмгөөлөгчтэй агаад тэр бол зөвт Есүс Христ мөн.» 1 Иохан 2:1. «Учир нь Христ жинхэнэ юмны хуулбар болох гараар хийгдсэн ариун газарт ороогүй. Харин эдүгээ бидний төлөө Бурханы оршихуйд үзэгдэхийн тулд тэнгэрт өөрт нь орсон билээ.» «Тиймээс Тэр Өөрөөр нь дамжуулан Бурханд ойртогчдыг бүрэн төгс аврах чадвартай. Учир нь Тэр тэдний төлөө зуучлан залбирахын тулд үргэлж амьд байдаг.” Еврей 9:24, 7:25.{АМ482.4} 
    

    
      
    

    
      Шүүлт эхэлж бүртгэлийн ном нээгдэхэд Есүст итгэсэн бүх хүний амьдрал Бурханы өмнө нээгдэнэ. Дэлхий дээрх анхны хүмүүсээс эхлэн, Өмгөөлөгч үе үеийн хүмүүсийн үйл хэргийг танилцуулсны дараа амьд байгаа хүмүүсийг шүүх болно. Нэр бүрийг дуудаж, хэрэг бүрийг нягтлан шалгах болно. Зарим хүнийг хүлээн зөвшөөрнө, заримыг нь үл зөвшөөрнө. Бүртгэлийн номонд гэмшээгүй, уучлуүлаагүй нүгэл үйлдсэн хүмүүс амийн номоос нэрээ арчуулж, тэдний сайн үйлсийн тухай дурсамж Бурханы номоос арчигдах болно. Эзэн Мосед хандан «Миний эсрэг нүгэл үйлдсэн хэнийг боловч Би Өөрийнхөө номоос арилгана» гэж хэлжээ. Египетээс гарсан нь 32:33. Мөн эш үзүүлэгч Езекиел «Гэвч зөвт хүн өөрийн үнэн зөвөөс эргэж, хууль бусыг үйлдэх ... аваас ... Түүний үйлдсэн бүх зөвт хэргүүд нь түүний үйлдсэн урвалт болон нүглийн төлөө үл дурсагдана» гэж айлджээ. Езекиел 18:24. {АМ 483.1} 
    

    
      
    

    
      Нүглээ гэмшиж, итгэлээр Христийн цусыг эвийн тахил гэж хүлээн зөвшөөрсөн хүмүүсийн тэнгэрийн номуудад бичигдсэн нэрс цагаатгагдах болно. Тэд Христийн зөвт байдлын хуваалцагчид болж, Бурханы хуультай зан чанараараа нийцэж, гэм нүглүүдээ уучлуулж, мөнх амийг авах зохистойд тооцогдох болно. Эзэн Эш үзүүлэгч Исаиагаар дамжуулан «Би, зөвхөн Би Өөрийнхөө төлөө чиний хилэнцийг арилган, чиний нүглийг дурсахгүй” (Исаиа 43:25) хэмээн тунхаглана. Есүс энэ тухай «Энэ мэт ялагч нь цагаан хувцас өмсөнө. Би түүний нэрийг амийн номоос баллахгүй. Би Өөрийнхөө Эцэгийн өмнө болоод Түүний тэнгэр элч нарын өмнө түүний нэрийг хүлээн зөвшөөрнө.» «Тиймээс Намайг хүмүүсийн өмнө хүлээн зөвшөөрсөн хүн бүрийг Би тэнгэр дэхЭцэгийнхээ өмнө мөн хүлээн зөвшөөрнө. Харин Намайг хүмүүсийн өмнө үгүйсгэсэн хэнийг ч болов Би тэнгэр дэх Эцэгийнхээ өмнө үгүйсгэнэ” хэмээжээ. Илчлэлт 3:5; Матай 10:32,33.{АМ 483.2} 
    

    
      
    

    
      Хүмүүс дэлхийн шүүх хурлын шийдвэрүүдэд онцгой анхаарал тавьдаг боловч дэлхий дахиныг Шүүгчийн амийн номонд бичигдсэн нэрсийг хэлэлцэх тэнгэрийн шүүхэд тун бага анхаарал хандуулдаг. Тэнгэрлэг Зууч цусаар нь ялалт байгуулсан бүх хүмүүсийн зөрчлүүдийг уучилж, тэднийг мөнхийн гэр болох Еденд буцаан аваачиж, Өөртэйгөө хамт «Урьдын ноёрхлыг» (Мика 4:8) хамтран залгамжлагчид болгож, хааны титэм зүүлгэе гэж уриалж байна. Сатан хүн төрөлхтнийг мэхлэн, уруу татаж, хүнийг бүтээсэн Бурханы төлөвлөгөөг нураахыг санаархаж байгаа. Гэвч Христ энэхүү төлөвлөгөөг нурааж, хүмүүсийг хэзээ ч гэм нүгэл үйлдэж байгаагүй мэт болгохыг хүсэж байна. Тэрээр ард түмнээ бүрэн уучилж, зөвтгөх төдийгүй Өөрийн алдрыг хуваалцаж, хаан суудалдаа суулгахыг хүсэж байна. {АМ 483.3} 
    

    
      
    

    
      Есүс уучлал нигүүлслээ хуваалцагч хүмүүсээ өмгөөлөхөд Сатан тэднийг Бурханд хууль зөрчигчид хэмээн буруутгана. Агуу мэхлэгч болох Сатан тэднийг гутранги байдлаар уруу татаж, Бурханд итгэх итгэлийг нь алдуулж, Бурханы хайр энэрлээс холдож, Түүний тушаалыг зөрчихөд нөлөөлөхийг оролдоно. Сатан хүмүүсийн амьдралын бүртгэлийг эргүүлэн сөхөж, зан чанарын дутагдал, Аврагчаа гутаан доромжилсон Христтэй адилгүй зан чанар, уруу татан үйлдүүлсэн бүх гэм нүглүүдийг ашиглан шалтаг тоочиж, хүмүүсийг өөрийн эзэмшил гэж тунхаглана. {АМ 484.1} 
    

    
      
    

    
      Есүс тэдний гэм нүглүүдийг зөвтгөдөггүй харин гэмшил, итгэл бишрэлийг нь харуулж, тэднийг өршөөхийг хүсэж, Эцэгийн болон ариун тэнгэр элч нарын өмнө шархтай гараа харуулаад Би тэднийг нэрээр нь мэднэ. Би тэднийг гарынхаа алганд сийлсэн юм. «Бурханд өргөх тахил бол эмтэрсэн сүнс юм. Бурхан, эмтэрсэн гэмшдэг зүрхийг Та жигшихгүй” гэх болно. Дуулал 51:17. Тэрээр ард түмнийг нь буруутгагч Сатанд хандан «Сатан аа! Эзэн чамайг буруушааж байна. Үнэхээр Иерусалимыг сонгосон Эзэн чамайг буруутгаж байна. Энэ бол галаас авагдсан тамга бус уу?” хэмээнэ. Зехариа 3:2. Христ итгэмжит хүмүүсээ «Ямар ч толбогүй, ямар ч үрчлээсгүй бөгөөд тиймэрхүү ямар ч зүйлгүй ... алдарт чуулган” болгон Эцэгийн өмнө өргөмжлөхийн тулд тэднийг зөвт байдлаараа хувцаслах болно. Тэдний нэрсийг амийн номонд бичих бөгөөд тэдний тухай «Тэд Надтай хамт цагаан хувцастай алхах болно. Яагаад гэвэл тэд зохистой хүмүүс мөн” хэмээнэ. Илчлэлт 3:2.{АМ 484.2} 
    

    
      
    

    
      Ингэснээр Шинэ Гэрээний «Учир нь Би тэдний гэм бурууг уучилж, тэдний нүглийг дахин санахгүй.” «Тэдгээр өдрүүдэд болон тэр цагт Израилийн гэм бурууг хайх боловч юу ч байхгүй байна. Мөн Иудагийн нүглүүдийг ч хайх боловч тэд олдохгүй.” Иеремиа 31:34, 50:20. «Тэр өдөр Эзэний Мөчир үзэсгэлэнтэй, сүр жавхлантай болж, газрын үр жимс Израилийн амьд үлдэгчдийн бахархал, чимэг нь болно. Энэ үед Сионд үлдэж, Иерусалимд хоцорсон хүмүүсийг ариун хэмээн дуудна. Тэд бол Иерусалимд амьд хэмээн тэмдэглэгдсэн хүмүүс юм» гэсэн амлалт бүрэн биелэгдэх болно. Исаиа 4:2,3.{АМ 485.1} 
    

    
      
    

    
      Шүүлтийн, гэм нүглүүдийг цайруулах эцсийн шийдвэрлэх үйл ажиллагаа Эзэний дахин ирэлтийн өмнө бүрэн дуусна. Үхэгсэд амийн номонд бичигдсэн үйлсээрээ шүүгдэх учир, тэдний гэм нүглийг шүүн хэлэлцэхээс өмнө цайруулах ямар ч боломжгүй юм. Гэвч элч Петр «Сэргээх цаг Эзэний оршихуйгаас” ирж, «Христ болох Есүсийг Тэр илгээх» (Үйлс 3:19, 20) үед итгэгчдийн нүглүүд арилгагдах болно гэжээ. Эцсийн шийдвэрлэх шүүлт дуусахад Христ ирэх бөгөөд хүн бүрт үйлсийнх нь дагуу өгөх шагналтай байна. {АМ485.2} 
    

    
      
    

    
      Ариун ордны үйлчлэлд тэргүүн тахилч Израилийн төлөөх эвлэрүүллээ хийж дуусгаад, гарч ирэн хурсан олныг ерөөдөг байв. Христ ч гэсэн зуучлалын үйлчлэлээ дуусаад «Нүглийн талаар бус” (Еврей 9:28) харин Өөрийг нь хүлээсэн хүмүүсийг мөнхийн амьдралаар ивээхээр хүрч ирнэ. Тахилч ариун газраас гэм нүглүүдийг бүрмөсөн зайлуулахдаа бүх гэм нүглийг сонгогдсон ухны толгойд тохдог байсны адил Христ бүх гэм нүглүүдийг нүглийн Зохиолч, санаачлагч Сатанд тохох болно. Израилийн нүглийг үүрсэн ухныг «Зэлүүд газар луу” (Левит 16:22) илгээдэг байсны адил Сатан Бурханы ард түмнээр үйлдүүлсэн бүх гэм нүглүүдийн бурууг үүрч хүн амьтангүй болж хоосорсон дэлхийд мянган жил хоригдож, эцэст нь бүх гэмт хүмүүсийг сүйтгэх мөнхийн галаар гэм нүглийн хамт бүрмөсөн устах болно. Авралын агуу төлөвлөгөө гэм нүглийг бүрмөсөн устгаж, бузар муугаас эргэхийг хүссэн бүх хүмүүсийг аварч бүрэн биеллээ олох болно.{АМ 485.3} 
    

    
      
    

    
      Хоёр мянган гурван зуун жилийн төгсгөл болох 1844 онд шүүлтийн тогтоогдсон цаг хугацаа болж, шүүлтийн болон гэм нүглийг устгах үйл ажиллагаа эхэлнэ. Хэзээ нэгэн цагт, ямар нэгэн байдлаар Христийн нэрээр овоглож байсан бүх хүн Бурханы шүүлтээр шүүгдэх болно. Гэвч амьд хийгээд үхэгсэд бүгд «Өөрсдийн үйлсийн дагуу энэхүү номд бичигдсэн зүйлсээр» шүүгдэх болно. {АМ 486.1} 
    

    
      
    

    
      Гэмшээгүй, орхиогүй гэм нүглүүд уучлагдахгүй бөгөөд бүртгэлийн номоос арчигдахгүй ба Бурханы шүүлтийн өдөрт гэм нүгэлтний эсрэг гэрчлэл болон үлдэх болно. Хүн бузар үйлдлээ өдрийн гэрэл, шөнийн харанхуйд үйлдсэн байж болох юм. Гэвч бүх үйлс биднийг хэзээ нэгэн цагт шүүх Түүний өмнө илчлэгдэн, дэлгэгдэх болно. Бурханы тэнгэр элчүүд гэм нүгэл бүрийг гэрчилж, бүхнийг алдаа мадаггүй бүртгэсэн байна. Нүглийг аав, ээж, авгай хүүхэд, анд нөхдөөсөө нууж, үгүйсгэж, далдалж болох боловч хүн өөрөө гэм буруугаа мэднэ. Энэ бүхэн тэнгэрийн оршин суугчдын өмнө ил тод дэлгэгдэнэ. Түнэр харанхуй түмэн олон арга, заль мэх Мөнхөд Оршигчийн мэлмийгээс ганц ч буруу бодлыг халхалж чадахгүй. Бурхан шударга бус үйл хэрэг, зүй бус хандлага бүрийг нарийн бүртгэсэн байгаа. Тэрээр итгэл бишрэлтэй мэт дүр төрхөнд хууртдаггүй. Тэрээр зан чанарыг шалгахдаа ямар ч алдаа гаргадаггүй. Хүмүүс сэтгэлдээ бузар хүсэл зоригтой хүнд хууртаж болох боловч Бурхан бүх мэхлэлтийг нэвт харж, дотоод сэтгэлийг уншина.{АМ 486.2} 
    

    
      
    

    
      Ийм бодол ямар их хүч нөлөөтэй билээ! Хязгааргүй үргэлжлэх цаг хугацаа өдөр өдрөөр алслан одохдоо тэнгэрийн номуудад бичигдэх үйлсийг тээсээр одож байна. Амнаасаа унагасан, нэгэнт хийсэн үйлдлийг хэзээ ч буцаан эргүүлэх боломжгүй. Тэнгэр элч нар сайн, муу үйлсийн бүгдийг нь бүртгэж байгаа. Дэлхийн ямар ч хүчтэн тэр бүртгэлийг ядаж ганц ч өдрөөр болтугай ухрааж чадахгүй. Бидний үйлс, үгс, хамгийн далд санаа хүртэл бүгд бидний мөнхийн хувь тавиланг сайнаар, муугаар эргүүлэх чадалтай. Бид үйлдлээ мартаж болох ч, тэдгээр нь биднийг зөвтгөх, буруутгах баталгаа болохгүй.{АМ 486.3} 
    

    
      
    

    
      Уран зураач гялалзсан шаазан дээр нүүр царайны өнгө төрхийг ямар ч алдаагүй буулгадагтай адил тэнгэрийн номонд зан чанарыг тун ч нарийн тодорхойлох болно. Гэтэл тэнгэрийн оршин суугчдын хардаг бүртгэлд хүмүүс ямар тоомжиргүй хандана вэ? Үзэгдэх, үл үзэгдэх ертөнцийг зааглаж байдаг хөшиг хэрэв сөхөгдөж, хүний хөвгүүдийн шүүгдэх үг, үйлс бүрийг нь бүртгэл хөтөлж буй тэнгэр элч харуулж болдогсон бол тэд өдөр бүр урсгаж байдаг үгсээ хянаж, ямар олон бузар хэргээ болих байсан бол. {АМ 487.1} 
    

    
      
    

    
      Шүүлтээр талантаа хэрхэн ашигласныг шалгах болно. Бурханы даалгасан мөнгийг бид хэрхэн зарцуулж байна вэ? Эзэнийг эргэж ирэхэд ард түмэн нь талантаа өсгөсөн байх уу? Бид хариуцаж буй гар хөлийн хүч чадал, зүрхний хүсэл, оюуны чадавх бүрээ Эзэний алдар, дэлхийн сайн сайхны төлөө зориулж байна уу? Би цаг, үзэг, дуу хоолой, мөнгө, хүч нөлөөгөө хэрхэн ашиглаж байна вэ? Бид ядуу, дарлагдсан, өнчирсөн, бэлэвсэрсэн хүмүүст Христийн нэрээр хэрхэн тусалсан бэ? Бурхан биднийг ариун үгсийнхээ Няравууд байлгахыг хүсдэг юм. Бид хүлээн авсан үнэний мэдээгээ бусдыг аврах мэргэн ухаанаар удирдуулахын тулд хэрхэн ашиглаж байна вэ? Нэр төдий итгэл бишрэл, нэр төдий сүсэглэл Христийн хувьд ямар ч үнэ цэнэгүй зүйл. Зөвхөн үйлсээр бодит болж буй хайр л жинхэнэ хайр гэж тооцогдох болно. Зөвхөн хайр л Бурханы мэлмийд аливаа үйлсийн үнэ цэнийг тодорхойлно. Хүний нүдэнд хичнээн өчүүхэн ч, хайрын сэтгэлээр хийсэн үйлдэл бүрийг Бурхан хүлээн авч, шанг нь өгөх болно. {АМ 487 2} 
    

    
      
    

    
      Хүмүүсийн хувиа бодсон нууц зан төрх тэнгэрийн номонд илчлэгдэнэ. Тэнд бусдын төлөө гүйцэтгэх ёстой байсан үүрэг болон Аврагчийн шаардлагыг үл тоомсорлосон үйл явдлууд тэмдэглэгдэнэ. Энэ тэмдэглэлд Христэд зориулах ёстой байсан цаг хугацаа, бодол санаа, хүч чадл аа Сатанд хэр зориулж байсныг харж бол но. Т энгэр э лч нарын бүртгэл тун их гуниг төрүүлэм. Христэд итгэгч нэр зүүсэн, мэргэн ухаантай хүмүүс дэлхийн эд баялагт шунаж, зугаа цэнгэлд донтжээ. Мөнгө санхүү, цаг хугацаа, хүч чадал бүхэн гадаад өнгө үзэмж, бие махбодын жаргалд зарцуулагдаж байна. Гэвч залбирал, Бичээсүүдийг судлах, зүрх сэтгэлээ даруусгах, гэм нүглээ гэмшихэд тун бага цаг зарцуулагдаж байна. {АМ 487.3} 
    

    
      
    

    
      Сатан оюун бодлыг хамгийн чухал зүйлсэд хандуулахгүйн тулд, биднийг сатааруулахаар тоолж баршгүй олон арга чаргыг сэдэж байна. Агуу мэхлэгч нүглийн төлөөс, агуу Зуучийг танилцуулдаг Бурханы үгийн агуу үнэнийг үзэн яддаг юм. Тэрээр хамгийн гол нь хүмүүсийн оюун санааг Есүс болон Түүний үнэний үгээс холдуулахад оршдог гэдгийг сайн мэднэ. {АМ 488.1} 
    

    
      
    

    
      Аврагчийн зуучлалын үр шимийг хүртэхийг хүсэж буй хүмүүс Бурханаас эмээж, төгс ариусгагдах замаас холдуулах юунд ч автаж болохгүй. Зугаа цэнгэл, гоёж гоодох, эд мөнгөний шуналд үнэт цаг заваа зарцуулахын оронд үнэний үгсийг чин сэтгэлээсээ, залбиран судлахад цаг зарцуулах хэрэгтэй. Бурханы хүмүүс ариун газрын тухай, шүүлтийн тухай бүрэн мэдлэгтэй байх ёстой. Тэргүүн Тахилчийн үүрэг хариуцлага, ажил үйлсийн тухай бүх хүмүүс мэддэг байх ёстой. Эс тэгвээс тэд төгсгөлийн цагт хэрэгтэй итгэл найдварыг олж, Бурханы хүссэн үүрэг даалгаврыг биелүүлэх боломжгүй болно. Хүн бүр нэг бол бусдыг аварч, эсвэл үхүүлэх болно. Хүн бүр Бурханы өмнө амьдралаа дэнслүүлэх болно. Хүн бүр агуу Шүүгчтэй нүүр тулна. Тэгэхээр цаг хугацааны төгсгөлд хүн бүрийн мөнхийн тавиланг эш үзүүлэгч Даниелтай хамт шийдүүлэх сүүлчийн шүүлт эхэлж, амийн номууд дэлгэгдэж буй чухал үйл явдлыг хүн бүр тунгаах хэрэгтэй. {АМ 488.2} 
    

    
      
    

    
      Дээрх сэдвүүдийн талаар үнэнийг хүлээн авсан хүмүүс Бурханы даалгаж өгсөн агуу үнэнийг гэрчлэх ёстой. Тэнгэрийн ариун ордон бол Христийн хүн төрөлхтнийг аврах ажлын төв юм. Энэ ажил үйлс дэлхийн хүн бүхэнд хамаатай. Ариун ордон авралын төлөвлөгөөг танилцуулан, цаг хугацааны төгсгөлийг харуулж, зөв шударга байдал, гэм нүглийн тэмцлийн агуу үнэнийг бидэнд илчилнэ. Энэ бол дэлхийн хамгийн чухал асуудал учир бүх хүн эдгээр сэдвийн талаар судалж, итгэл найдварыг нь сонирхсон хүнд хариулах чадвартай байх ёстой. (АМ 488.3) 
    

    
      
    

    
      Христийн тэнгэрийн ариун ордонд хийж байгаа зуучлал Түүний загалмай дээр нас барсантай адил авралын төлөвлөгөөний маш чухал хэсэг юм. Тэрээр үхлээс дахин амилсныхаа дараа дээш өргөгдөн тэнгэр дэх үйлчлэлээ эхлүүлжээ. Бид итгэлээр «Бидний төлөө урьд маань гүйгч ... Есүсийн ... орсон” (Еврей 6:20) ариун ордонд нэвтрэн орох ёстой. Тэнд Калварын загалмайн гэрэл тусаж байгаа. Тэндээс бид авралын нууцуудын тухай илүү тодорхой ойлголтыг авах боломжтой болно. Хүнийг зүйрлэшгүй их золиослолоор аварчээ. Христийн золиос Бурханы хуулийн зөрчсөн зөрчлийг зохицуулах шаардлагыг дээд зэргээр хангадаг билээ. Есүс Эцэгийнхээ хаан суудалд очих замыг нээж, зуучлалаараа дамжуулан, Өөрт нь хандсан бүх хүнд Бурханы өмнө хүсэл мөрөөдлөө танилцуулах боломж олгоно.{АМ 489.1} 
    

    
      
    

    
      «Гэм нүглээ нуун далдлагч хэзээ ч амжилтанд хүрэхгүй. Харин гэм нүглээ хүлээн зөвшөөрч, тэдгээрийг хаягч хүн хайр энэрлийг хүртэнэ.» Сургаалт Үгс 28:13. Алдаа зөрчлөө нуун, хаацайлдаг хүмүүсээр дамжуулан, Сатан хичнээн их алдаршиж байгааг, Христ болон тэнгэр элч нарын замд хичнээн их саад болж буйг хүмүүс харж чаддаг бол тэд тэр даруй нүглээ хүлээн зөвшөөрч, гэмт үйлдлээ хаях байв. Сатан хүний зан чанарын доголдлоор дамжуулан, оюун санааг нь захирдаг бөгөөд, тэрээр хүний дутагдлуудыг дэвэргэснээр амжилтанд хүрнэ гэдгээ сайн мэднэ. Тиймээс Сатан Христийн дагалдагчдыг ялан дийлэх аргагүй аюултай заль мэхээр төөрөлдүүлэхийг үргэлж хичээдэг юм. Харин Есүс тэдэнд өмнөөс сорвитой гар, шархтай биеэ үзүүлэн аврагдахыг хүсэн гуйдаг юм. Христийг дагаж буй бүх хүмүүст «Миний нигүүлсэл чамд хангалттай.” 2 Коринт 12:9. «Буулгыг минь өөр дээрээ авч, Надаас суралц. Учир нь Би зүрх сэтгэлдээ дөлгөөн, даруу билээ. Тэгээд та нар сэтгэлдээ амралтыг олох болно. Миний буулга амархан, Миний ачаа хөнгөн» хэмээнэ. Матай 11:29, 30. Тиймээс хэн ч алдаа дутагдлаа засах боломжгүй гэж бүү бодог. Бурхан тэдгээрийг ялан дийлэх итгэл уучлал нигүүлслийг өгөх болно. {АМ 489.2} 
    

    
      
    

    
      Бид бүхэн шүүлтийн агуу цаг үед амьдарч байна. Ариун ордны үйлчлэлд тэргүүн тахилч Израилийн эвлэрүүллийн төлөө үйлчилж байхад хүмүүс Эзэний өмнө гэм нүглээ гэмшиж, сэтгэлээ даруусгаж, зүрхээ нягтлах шаардлагатай байсан бөгөөд гэмшээгүй нь ард түмний дундаас таслагддаг байв. Нэрээ амийн номонд бичүүлэхийг хүсэгч бүх хүн амьдралынхаа үлдсэн цаг хугацаанд Бурханы өмнө гэм нүгэлдээ гэмшиж, жинхэнэ гэмшлийг харуулах ёстой. Тэд бүх зүрх сэтгэлээрээ Бурханыг эрэлхийлж, итгэмжтэй байх ёстой. Ихэнх Христэд итгэгчдэд байдаг хөнгөн хийсвэр зан чанарыг хаяж, гээх хэрэгтэй. Боолчилж буй бузар хүслүүдээ номхотгохыг хүсэж буй хүмүүсийг маш ноцтой тулаан хүлээж байна. Хүн бүр хувьдаа бэлтгэлээ базаах ёстой. Бид хамт олон, бүлгээрээ аврагддаггүй. Хувь хүний цэвэр ариун зан чанар, чин үнэн итгэл бишрэл нь бусад хүмүүст дутагдаж байгаагаас шалтгаалдаг байх ёсгүй. Бүх үндэстэн Бурханы өмнө шүүгдэх боловч, тэрээр хүн тус бүрийн үйл хэргийг ганц хүнийг шалгаж байгаа мэт нарийн, чанд шалгах болно. Хүн бүхэн шалгахад ямар ч толбо, согог эсвэл бузар муугийн үнэргүй байх ёстой. {АМ 489.3} 
    

    
      
    

    
      Эвлэрүүлэл дуусахад маш чухал үйл явдлууд болно. Тэдгээр үйл явдлууд гэнэт бий болно. Тэнгэрийн ариун оронд одоо шүүлт явагдаж байгаа. Шүүлт олон жил үргэлжилжээ. Шүүлт, хэр удахыг хэн ч мэдэхгүй, шүүлтээр амьд хүмүүсийн үйл хэргийг удахгүй хэлэлцэж эхэлнэ. Бурханы сүр жавхлантай дүр төрхийн өмнө бидний амьдрал хэлэлцэгдэх болно. Хүн бүхэн Аврагчийн «Анхаар, сонор сэрэмжтэй байгтун. Учир нь тэрхүү товлосон цаг хэзээ байхыг та нар мэдэхгүй.” Марк 13:13. «Хэрэв чи сэрэхгүй бол Би хулгайч мэт очно. Ямар цагт Миний чам дээр ирэхийг чи мэдэхгүй» Илчлэлт 3:3 гэсэн сэрэмжлүүлэгт маш их анхаарах хэрэгтэй. (АМ490.1) 
    

    
      
    

    
      Шүүх үйл ажиллагаа дуусахад бүх хүн амьдрах, мөхөх эсэх нь шийдэгдсэн байна. Энэ үйл ажиллагаа Эзэнийг тэнгэрийн үүлэн дээр залран ирэхийн өмнөхөн дуусна. Тэр цаг хугацааг зөгнөсөн Христ Илчлэлт номонд «Бурууг үйлддэг нэгэн нь буруугаа үйдсээр л байг. Бузар муу нэгэн нь бузар муу чигээрээ л байг. Зөвт нэгэн нь зөвт байдлаа хэрэгжүүлсээр л байг. Ариун нэгэн нь өөрийгөө ариунаар сахисаар л байг. Харагтун, Би удахгүй ирнэ. Хүн бүрт үйлдсэнийх нь дагуу буцаан төлөхийн тулд Миний шагнал Надтай хамт байгаа» хэмээжээ. Илчлэлт 22:11,12. {АМ 490.2} 
    

    
      
    

    
      Зөвт хүмүүс болон гэм нүгэлтнүүд дэлхий дээр үхлийн биетэйгээ амьдарсаар байх болно. Хүмүүс тариа тарьж, барьж босгон, идэж ууж байхдаа хувь тавилантай нь холбоотой шийдвэр тэнгэрийн ариун газарт эргэлт буцалтгүй гарсныг мэдэхгүй байх болно. Үерийн өмнө Hoar авдарт орсны дараа Бурхан авдрын хаалгыг хааж, бурханлаг бус хүмүүсийг гадна нь үлдээсэн. Тэд долоо хоногийн турш хүмүүс мөхөх хувь тавилангаа ухаарахгүй, зугаа цэнгэл хөөцөлдөн, тоомжиргүй амьдралаа үргэлжлүүлж, ирж буй шүүлтийн анхааруулгыг элэглэн дооглож байв. «Хүний Хүүгийн залран ирэх нь түүнчлэн байх болно” (Матай 24:39) гэж Аврагч хэлжээ. Хүн бүхний хувь тавиланг шийдэх, гэм нүгэлт хүмүүст өгсөн нигүүлслийн цаг хугацаа дуусах цаг мөч шөнө ирэх хулгайч адил гэнэт ирэх болно. {AM 491.1} 
    

    
      
    

    
      «Тиймээс сонор сэрэмжтэй байгтун. ... Тэр гэнэт ирээд, та нарыг унтаж байхыг чинь харах вий.» Марк 13:35,36. Хүлээсээр цөхөрч, дэлхийн явдалд уруу татагдсан хүмүүс үнэхээр ноцтой байдалд орох болоод байна. Ажил хэрэгч хүн ашиг хонжоогоо хөөцөлдөж явахад, зугаа цэнгэлд донтогчид биеийн жаргалдаа автаж, ганган хээнцэр бүсгүй оо энгэсгээ бэлтгэж байхад, дэлхий дахиныг Шүүгч «Таныг жинлүүр дээр хэмжсэнд, та хэмжээнд хүрсэнгүй” (Даниел 5:27) хэмээн хэлэгдэх вий! {АМ 491.2}
      

    

    
      29—Бузар Муугийн Үүсэл
    

    
      
    

    
      Гэм нүглийн үүсэл хийгээд түүний оршин буй шалтгаан нь олон хүний гайхшралыг төрүүлдэг юм. Хүмүүс бузар муугийн тархсан цар хүрээ, улруулеаи сүйрэл, гай зовлонг хараад, энэ бүхэн байх үед яаж мэргэн ухаантай, хүч чадал хайр энэрлийн дээд Бурхан үүсэн бий болов гэж гайхширдаг ажээ. Тэд энэ нууцыг ойлгож ухаарч огт чаддаггүй. Тэд үл ойлгосон, эргэлзээтэй байдалдаа хэт автагдсанаас болж, Бурханы үгэнд тодорхой илчлэгдсэн, авралыг өгөх олон үнэнийг харж чаддаггүй. Гэм нүглийн учир шалтгааныг олох гэж зарим хүмүүс Бурханы илчлээгүй талбарт эрэл хайгуул хийсээр байна. Тэд буруу газраас үнэнийг хайдаг тул асуудлынхаа шийдлийг олж чаддаггүй. Эргэлзээ бухимдалдаа автагдсан ийм хүмүүс асуудлаа шийдэж чадахгүйгээсээ болж, Бурханы Ариун Бичээсийн үгсийг эсэргүүцэх шалтаг хайж эхэлнэ. Өөр бусад хүмүүс Бурханы зан чанар, засаглал хийгээд Түүний гэм нүгэлд хандах байр суурийн тухай Библийн сургаалыг гуйвуулсан заншил, уламжлалт төөрөгдлүүдээс болоод бузар муугийн учруулсан гай зовлонгийн тухай бүрэн ойлголт авч чаддаггүй. {АМ 492.1} 
    

    
      
    

    
      Гэм нүглийн гарал үүсэл хийгээд түүний учир шалтгааныг бүрэн тайлбарлах боломжгүй. Гэм нүглийн гарал үүсэл, гэм нүглийн эцсийн шийтгэлээс Бурхан бузар мууд ямар шударга, нигүүлсэнгүй ханддагийг харах бүрэн хангалттай баримтуудыг олж болно. Бурхан гэм нүглийн гарал үүсэлд ямар ч хамаагүй болохыг Бичээст тодорхой сургасан байна. Бурханы нигүүлсэл дутсанаас, Түүний засаглал доголдсоноос болж гэмт эсэргүүцэл үүсээгүй. Нүгэл бол ямар ч үндэслэлгүй оршин тогтнох түрэмгийлэгч. Нүгэл бол учир битүүлэг бөгөөд учир утгагүй зүйл. Нүглийг үл ойшоох нь, түүнийг хамгаалж буй хэрэг. Нүглийн учир утга, оршин тогтнох шалтгаан ойлгогдох боломжтой байсан бол гэм нүгэл, нүгэл биш болох байв. Нүглийн тухай бидний мэдэх цорын ганц тодорхойлолт Бурханы үгэнд бичигдсэн байна. Гэм нүгэл бол «Бурханы хуулийг зөрчих явдал юм.” Гэм бол тэнгэрийн засаглалын үндэс болох хайрын агуу хуультай зөрчилдөж буй зарчим түүний биелэл юм.{АМ 492.2} 
    

    
      
    

    
      Бузар муу гарч ирэхээс өмнө ертөнц даяараа энх амгалан, аз жаргалтай байжээ. Бүхий л зүйлс Бүтээгчийн хүсэлтэй төгс нийцэн, оршиж байв. Бурханыг хайрлах хайр бялхаж, бусдыг хайрлах хайр дүүрэн байлаа. Үг буюу Бурханы Цорын Ганц Хүү болох Христ мөнхийн Эцэгтэйгээ мөн чанар, зан байдал хийгээд зорилгын хувьд нэг байжээ. Христ бол Бурхантай зөвлөх, түүний зорилгуудад нэвтэрч чадах цорын ганц нэгэн юм. Эцэг Христээр бүхий л тэнгэрлэг бүтээлүүдийг бүтээлгэжээ. «Учир нь Түүн дотор тэнгэр... дэх бүх юмс,... хаан ширээнүүд, эсвэл ноёрхлууд, удирдлагууд эсвэл бүх эрх мэдлүүд ч бүтээгдсэн.” Колоссай 1:16. Тэнгэр бүхэлдээ Эцэгт бүрэн хүчин зүтгэдэгтэй адил Христэд хүчин зүтгэдэг байв. (AM 493.1) 
    

    
      
    

    
      Хайрын хууль бол Бурханы засаглалын үндэс бөгөөд, бүх бүтээлүүдийн аз жаргал зөв шударга зарчмуудтай төгс нийцэхээс шалтгаалдаг байлаа. Бурхан бүх бүтээлүүдээ зан чанарыг нь таньж мэдсэнээр хайраар болон үнэнч сэтгэлээр үйлчлээсэй гэж хүсдэг юм. Бурхан хэнийг ч хүчлэн дарангуйлахыг хүсээгүй бөгөөд бүгдэд нь сайн дураар үйлчлэх сонголтыг өгөхөд энэ эрх чөлөөг буруугаар ашиглах нэгэн гарч иржээ. {АМ 493.2} 
    

    
      
    

    
      Өөрөөр хэлбэл энэхүү эрх чөлөөг шамшигдуулагч гарч иржээ. Эрэмбээрээ Христийн дараа жагсаж, Бурханы хүндэтгэлийг дээд зэргээр хүлээсэн, тэнгэрийн бүтээлүүдийн дунд хүч чадал хийгээд сүр жавхлангаараа хамгийн дээр зогсдог нэгэн гэм нүглийг эхлүүлсэн Лусифер, нүгэл үйлдэхээсээ өмнө ариун, төгс халхлагч херубуудын тэргүүлэгч байсан юм. Эзэн Бурхан ‘Чамд мэргэн ухаанаар бялхсан, үзэсгэлэн төгс бүрэн төгөлдөр тамга байв. Чи Бурханы цэцэрлэг Еденд байв. Эрдэнэсийн чулуу бүр чамайг бүрхэж байв. ... Чи бол халхалдаг тослогдсон Херуб байсан ба Би чамайг байрлуулсан. Чи Бурханы ариун ууланд байлаа. Чи галт чулуунуудын дундуур явав. Чамайг бүтээсэн өдрөөс эхлэн чиний дотор зөвт бус нь олдох хүртэл чи өөрийн замууддаа гэмгүй байв» хэмээжээ. Езекиел 28:12-15. {АМ 493.3} 
    

    
      
    

    
      Лусиферт Бурханы таалалд нийцэж, тэнгэр элч нарын хайр, хүндэтгэлийг хүртэн, дээд хүч чадлаараа бусдад ивээл болж, Бурханыг алдаршуулсаар байх боломж байсан юм. Гэвч эш үзүүлэгч «Чиний гоо үзэсгэлэнгээс болж зүрх чинь бардамнав. Чи сүр жавхлангаасаа болж цэцэн ухаанаа завхруулсан” (17-р эшлэл) гэжээ. Лусифер бага багаар өөрийгөө өргөмжлөх хүсэлд автах болов. «Чи өөрийн зүрхийг Бурханы зүрхтэй адил болгосон.” «Учир нь чи зүрхэндээ ... Би Бурханы оддын дээр сэнтийгээ босгоно. Би ... чуулганы уулан дээр заларна. Би үүлсийн орой дээр гарна. Би өөрийгөө Хамгийн Дээд Нэгэн шиг болгоно’ гэсэн.» 6-р эшлэл, Исаиа 14:13,14. Лусифер бүтээлүүдийг Бурханыг хайрлаж, хүндэтгэдэг болгохын оронд үйлчлэл, зүрх сэтгэлийг нь өөртөө урвуулахыг чармайж эхлэв. Мөнхийн Эцэгийн Хүүдээ даалгасан хайр, хүндлэлд шунасан тэргүүлэгч тэнгэр элч зөвхөн Христэд харьяалагдах эрх мэдлийн төлөө тэмцэх болов.(АМ494.1) 
    

    
      
    

    
      Тэнгэр бүхэлдээ Бүтээгчийн алдрыг цацруулж, Түүнд магтаалыг өргөж байгаадаа баярлан хөөрдөг байв. Тэд Бурханыг хүндэтгэж байхдаа энх амгалан, эрхэм жаргалтай байдаг байжээ. Гэвч нийцэлгүй нэгэн эгшиг огторгуйн найрал дууг эвдэв. Хувиахичээж, өөрийгөө өргөмжлөн, Бүтээгчийн төлөвлөгөөтэй үл нийлэх гажууд сэтгэлгээ Бурханы алдрыг эрхэмлэн дээдэлдэг бүтээлүүдийн оюун ухаанд бузар муу сэдлийг төрүүлзв. Тэнгэрийн зөвлөл Лусиферыг сэнхрүүллээр учирлан гуйв. Бурханы Хүү түүнд Бурханы хүч чадал, сайн сайхан шударга ёс Бурханы хуулийн ху виршгүй ариу н байдлыг өгсөн ба Бурхан тэнгэрийн дэг журмыг тогтоосон бөгөөд Түүний журмыг эвдвээс Лусифер Бүтээгч Эзэнээ гутааж, өөрийгөө сүйрүүлэх байв. Гэвч хязгааргүй хайр, өршөөлийн сануулга түүнийг улам эсэргүүцэх сэтгэлтэй болгов. Лусифер Христэд атаархах сэтгэлдээ дийлдэж, сэтгэлээ улам хатууруулжээ. {АМ 494.2} 
    

    
      
    

    
      Сүр жавхлангаараа бахархах сэтгэл бүхнийг удирдах хүслийг терүүлзв. Лусифер эрхэм хүндтэй байр сууриа Бурханаас өгсөн бэлэг гэж хүлээн зөвшөөрөөгүй тул Бүтээгчид талархах сэтгэл төрөөгүй юм. Тэрээр сүр жавхлан, алдар нэрээ мандуулж, Бурхантай адил болохыг хүсжээ. Лусифер тэнгэр элч нарын хайрлан, хүндэтгэдэг элч байв. Тэнгэр элчүүд тушаалыг нь баяртайгаар биелүүлж, түүнийг бусдаас илүү, хүндтэйд тооцдог байжээ. Гэвч Бурханы Хүү бол тэнгэрийн Дээд Эзэн мөн бөгөөд Эцэгтэйгээ эрх мэдэл, хүч чадлаараа эн тэнцүү байлаа. Бурханы зөвлөлд Христ багтсан байхад Лусифер тэнгэрийн төлөвлөгөөнд оролцох эрхгүй байв. Тиймээс хүчирхэг тэнгэр элч «Яагаад Христ дээд эрх мэдлийг эзэмших ёстой вэ? Яагаад Тэрээр Лусифераас илүү өргөмжлөгдөнө вэ?” хэмээн өөрөөсөө асууж эхлэв. {AM 495 1} 
    

    
      
    

    
      Лусифер Бурханы баруун гар байх байр сууриа орхин, тэнгэр элч нарын сэтгэлийг ханамжгүй болгохоор явав. Тэрээр учир битүүлэг нууц ажиллагаагаа эхлүүлэхдээ анхандаа Бурханыг хүндэтгэдэг дүр исгэж байсан ба тэнгэрийн хууль дүрмүүдэд сэтгэл ханамжгүй байх үндсийг тавьж, Бурханы хууль шаардлагагүй ачаа дарамт болж байна гэж ухуулж эхэлжээ. Тэнгэр элчүүд ариун байсан тул Лусифер тэднийг өөрсдийн хүслийг дагах хэрэгтэй гэж ятгаж байлаа. Тэрээр Бурхан Христийг хамгаас илүү дээдэлснээр өөрт нь шударга бус хандлаа хэмээн өөрийгөө өрөвдүүлэхийг хичээж байв. Тэрээр илүү сүр хүч, эрх мэдэл хүсэж байгаагаа өөрийгөө алдаршуулахын тулд бус харин тэнгэрийн бүх бүтээлүүдэд эрх чөлөө өгч, тэднийг илүү төгс хэмжээнд хүргэхээр хичээж байгаа хэмээн танилцуулжээ. {АМ 495.2} 
    

    
      
    

    
      Бурхан агуу өршөөлт нигүүлслээрээ Лусиферыг удаан тэвчжээ. Лусиферыг эсэргүүцэлд автагдахаас эхлээд үнэнч тэнгэр элч нарыг худал хуурмагаар ятгаж эхлэх хүртэл түүнийг эрхэм байр сууриас нь буулгаагүй юм. Түүнийг тэнгэрт удаан тэсэж тэвчсэн юм. Түүнийг гэмшиж, гэм буруугаас эргэсэн тохиолдолд өршөөж уучилна гэж олон удаа боломж өгсөн байна. Мөнхийн хайр хийгээд мэргэн ухаанаар л төлөвлөж чадах аргуудаар түүний алдааг ухааруулахыг оролдож байв. Тэнгэрт урьд нь хэзээ ч сэтгэл хангалуун бус байдал оршиж байгаагүй ба Лусифер өөрөө ч юу руу хазайж буйгаа ухаараагүй. Тэрээр өөрт нь төрж буй сэтгэгдлүүд ямар учир утгатайг ойлгоогүй. Гэвч тэрээр ямар ч шалтгаангүйгээр сэтгэл хангалуун бус болсноо мэдэх үедээ, Лусифер өөрийгөө буруутай, Бурхан зөв шударга болохыг ухаарсан бөгөөд энэ үнэнийг бүх тэнгэрийн өмнө хүлээн зөвшөөрөх шаардлагатайгаа ойлгож байв. Хэрэв тэр гэмшсэн бол өөрийгөө болон олон тэнгэр элч нарыг аюулаас аврах байсан юм. Тухайн үед Лусифер Бурханыг бүрэн эсэргүүцэж эхлээгүй байв. Тэрээр хамгаалагч херубын байр сууринаасаа татгалзсан ч хэрэв Бурхан дээр буцаж очин, Бүтээгчийн мэргэн ухааныг хүлээн зөвшөөрч, Бурханы агуу төлөвлөгөөнд эзлэх байр сууриа хүлээн зөвшөөрсөн бол урьдын байр сууриа эргүүлэн авч болох байв. Гэвч тэрээр бардам зангаасаа болж буруугаа хүлээн зөвшөөрөхийг хүсээгүй. Тэрээр буруу үйлдлээ тууштай хаацайлж, гэмших шаардлагагүй хэмээн зөрүүдэлж, Бүтээгч Эзэнийхээ эсрэг тэмцэхээр эргэлт буцалтгүйгээр шийдсэн байв. (АМ 495.3) 
    

    
      
    

    
      Лусифер оюун ухааныхаа бүх чадлыг зөвхөн мэхлэлт хийгээд удирдлагадаа байсан тэнгэр элч нарын дэмжлэгийг олоход зориулах болов. Тэрээр Христийн анхааруулга, зөвлөгөөг хүртэл урвалт гүтгэлэг хийхдээ зүй бусаар ашиглаж эхлэв. Тэрээр хамгийн дотны итгэлийг нь олсон тэнгэр элчүүддээ өөрийгөө шударга бусаар шүүгдэж, хэлмэгдэж эрх чөлөөгөө булаалгасан хэмээн ухуулах болов. Тэрээр Христийн үгсийг мушгин гуйвуулаад, илт булзааруулж, мэдсээр байж худал ярин, Бурханы Хүү түүнийг тэнгэрийн оршин суугчдын өмнө гутамшиг болгохыг оролдож байна хэмээн буруутгав. Тэрээр мөн Бурханд үнэнч тэнгэр элч нар болон тэдний хооронд асуудал байгаа мэтээр харуулахыг хичээж байв. Тэрээр урвуулж, талдаа оруулж чадаагүй бүх тэнгэрийн бүтээлүүдийг тэнгэрийн оршин суугчдын эрх ашгийг үл ойшоолоо хэмээн буруутгав. Лусифер буруу үйлдлээ Бурханд үнэнч бүтээлүүдэд тохжээ. Тэрээр Бурхан өөрт нь шударга бус хандсан гэж батлахын тулд Бүтээгчийн үгс болон үйлсийг буруутган гүтгэж эхэлсэн ба тэнгэр элч нарыг Бурханы зорилгуудын талаарх зальтай асуултаараа эргэлзээ терүүлзх төлөвлөгөөтэй байлаа. Тэр зүйлсийг нууцлаг учир битүүлэг болгож, Ехува Бурханы энгийн тодорхой үгсэд уран арга хэрэглэн эргэлзэхэд хүргэжээ. Тэнгэрт эзэлж байсан өндөр байр суурь нь түүний мэхлэлтэд үлэмж нэмэр болж, олон тэнгэр элч Тэнгэрийн эрх мэдлийн эсрэг тэмцэлд нь нэгдэх болов.{АМ496.1} 
    

    
      
    

    
      Бурхан мэргэн ухаанаараа Сатаны эсэргүү сэтгэлийг бослого болон өргөжих хүртэл хүлээцтэй хандав. Түүний төлөвлөгөө бүрэн боловсорсноор түүний эсэргүүцлийн мөн чанар хийгээд чиг хандлага бүгдэд илэрхий болох байв. Лусифер тослогдсон херуб буюу өндөрт өргөмжлөгдсөн нэгэн байсан ба тэнгэрийн оршин суугчдын хайр хүндэтгэлийг олж үлэмж нөлөөтэй байв. Бурхан зөвхөн тэнгэрийн оршин суугчид төдийгүй Түүний бүтээсэн бүх ертөнцийг удирддаг. Сатан Бурханыг эсэргүүцэхдээ тэнгэр элч нарыг уруу татаж чадвал ертөнцөд оршиж буй бусад гараг дэлхийг ч гэсэн уруу татаж чадна гэж бодсон юм. Тэрээр үзэл бодолдоо дэмжлэг авахын тулд асуудалд өөрийн өнцгөөс овжин тайлбар хийж, бусдыг уран үг, нарийн арга залиараа хууран мэхэлж байв. Лусиферын мэхлэх чадвар агуу бөгөөд худал хуурмаг, дүр исгэх байдлаараа их амжилт олов. Бурханд үнэнч тэнгэр элч нар хүртэл түүний мөн чанар болон бузар арга залийнх нь үр дагавар юунд чиглэж байгааг мэдэж чадахгүй байлаа.(АМ 497.1) 
    

    
      
    

    
      Сатан үлэмж хүндэтгэл хүлээж байсан ба түүний үйлдлүүд учир битүүлэг байсан тул тэнгэр элч нар жинхэнэ зорилгыг нь таньж мэдэхгүй байв. Бүрэн боловсорч гүйцэтлээ гэм нүгэл ямар бузар муу болох нь тодорхой харагдахгүй байлаа. Урьд өмнө Бурханы бүтээсэн ертөнцөд гэм нүгэл оршиж байгаагүй учир ариун бүтээлүүд нүглийн мөн чанар хийгээд хор уршгийг төсөөлж ч чадахгүй байв. Тэд Бурханы хуулийг үл тоомсорлосноор ямар аймшигтай үр дагавар гарч болохыг төсөөлж чадаагүй. Сатан анхандаа Бурханд үнэнч дүр үзүүлэн, хуурч мэхлэх ажлаа нууцалж байлаа. Тэрээр Бурханы нэр хүндийг өргөж, Түүний засаглалыг тогтворжуулж, тэнгэрийн оршин суугчдын эрх ашгийн төлөө хүчин зүтгэж байна гэсэн дүр исгэж байв. Удирдлагадаа байгаа тэнгэр элч нарын оюун санаанд эсэргүү үзлийг суулгахдаа Бурханыг эсэргүүцэх уур амьсгалыг арилгахыг чармайж буй дүр гаргаж байв. Тэрээр Бурханы засаглалын бүтэц хийгээд хуульд өөрчлөлт оруулах ёстой гэж хэлэхдээ энэ бүхэн диваажингийн эв найрамдлыг хадгалахад чухал ач холбогдолтой гэж ятгаж байв. {АМ 497.2} 
    

    
      
    

    
      Бурхан гэм нүглийг зөвхөн зөвт байдал, үнэнээр устгаж чадна. Гэвч Сатан Бурханы ашигладаггүй худал хуурмаг болон мэхлэлтийг ашиглаж байв. Тэрээр тэнгэр элч нарт Бурхан диваажингийн хууль дүрмийг тогтоохдоо шударга бус хандаж бүтээлүүдээ үг дуугүй дуулгавартайгаар захирагдахыг шаардаж байгаа нь зөвхөн Өөрийгөө өргөмжлөх зорилготой хэмээн гүтгэж, Бурханы үгийг гуйвуулж, засаглалынх нь төлөвлөгөөг буруугаар таниулахыг оролдсоор байв. Тиймээс диваажингийн оршин суугчид хийгээд ертөнцийн бүх гараг дэлхийд Бурханы шударга бөгөөд Түүний хууль нь төгс төгөлдөр болохыг бодитоор харуулах шаардлага бий болов. (АМ 498.1) 
    

    
      
    

    
      Сатан бүх ертөнцийн сайн сайхныг хүсэн эрэлхийлж буй мэт дүр исгэж байв. Хууран мэхлэгчийн үнэн чанар хийгээд түүний жинхэнэ зорилго бүгдэд ил болох ёстой байлаа. Түүний бузар муу үйлс бүгдийн өмнө ил болоход хугацаа хэрэгтэй байсан юм. Сатан тэнгэрт үүсгэсэн эв нэгдэлгүй байдлыг Бурханы хууль хийгээд засаглалын буруугаас болсон гэж байв. Тэрээр бүх бузар муу Бурханы удирдлагын үр дагавар хэмээн тунхаглаж, Ехувагийн хууль тогтоолуудыг сайжруулах зорилготой байгаа хэмээн ухуулж байв. Тиймээс Сатанд үнэн хэлж байгаа эсэхийг таниулж, тэнгэрийн хуульд өөрчлөлт оруулснаар ямар үр дүн гарахыг харуулах шаардлага гарав. Үйлс түүний буруутгал болох байлаа. Сатан анхнаасаа л Бурханыг эсэргүүцээгүй хэмээн өөрийгөө өмгөөлж байв. Тиймээс хууран мэхлэгчийн жинхэнэ дүрийг бүх ертөнц харах ёстой байлаа. {АМ 498.2} 
    

    
      
    

    
      Түүнийг тэнгэрт байх газаргүй болох үед хүртэл хэмжээлшгүй Мэргэн Бурхан Сатаныг устгаагүй. Бурхан зөвхөн Түүнийг хайрлах сэтгэлээр гүйцэтгээгүй үйлчлэлийг хүлээн зөвшөөрдөг тул бүтээлүүдээсээ үнэнч байдал Түүний шударга ёс, хайр энэрлийг бүрэн ойлгож хүлээн зөвшөөрөхийг шаарддаг юм. Хэрэв Бурхан Сатаныг устгасан бол нүглийн мөн чанар болон үр дагаврыг бүрэн ухаарч чадахгүй бөгөөд бэлтгэлгүй байсан тэнгэр болон бусад гараг дэлхийн оршин суугчид Бурханы шударга ёс, өршөөл хайрыг олж харж чадахгүй байх байлаа. Хэрэв Сатаныг шууд устгасан бол бүтээлүүд Бурханд хайртай учраас бус айсандаа үйлчлэх байлаа. Ийм нөхцөлд мэхлэгчийн хор хөнөөл бүрэн устахгүй, бүрмөсөн арилахгүй байх байв. Бузар муу бүрэн боловсорч гүйцэх ёстой. Бурханы удирдлагыг буруутгасан Сатаны үйлдэл бүх бүтээлүүдэд үнэн бодитойгоор харагдаж, Бурханы шударга ёс, өршөөл хайр, Түүний хууль хувиршгүй мөнхөд оршдогийг ямар ч эргэлзээгүйгээр батлан харуулахын тулд бүх ертөнцийн үүрдийн сайн сайхны төлөө Сатаны зарчмууд бүрэн боловсорч дуусах боломжоор хангагдах ёстой байлаа. (АМ 498.3) 
    

    
      
    

    
      Сатаны эсэргүүцэл гэм нүглийн мөн чанар хийгээд аймшигт үр дагаврыг мөнхөд гэрчилж ирээдүйн бүх үед ертөнц дахинд сургамж болох ёстой. Сатаны удирдлагын хүн бүрт, тэнгэр элч нарт үзүүлсэн нөлөө нь Бурханы тогтоосон эрх мэдлийг эсэргүүцэх нь ямар үр дүнтэй байдгийг харуулах юм. Энэ бүгд Бурханы удирдлага болон Түүний хуулиас бүх бүтээлүүдийн сайн сайхан бүрэн хамаарч байдгийг гэрчлэх юм. Тиймээс эсэргүүцлийн аймшигтай туршилт түүх болон үлдэж бүх ариун оюун ухаант бүтээлүүд мөнхийн сургамж авч, гэм нүгэлд уруу татагдан мэхлэгдэхээс сэргийлэгдэж, нүгэл үйлдэж, шийтгэгдэхээс хамгаалах ёстой билээ.{АМ 499.1} 
    

    
      
    

    
      Тэнгэрт үүсгэсэн эсэргүүцэл төгсгөл болох хүртэл агуу гүжирдэгч өөрийгөө зөвтгөсөөр байсан юм. Түүнийг дэмжигчдийнх нь хамт гэрэлт диваажингаас хөөх болсныг зарлахад бослогыг удирдагч Бүтээгчийн хуулийг үзэн ядаж байгаагаа зоригтой зарлан тунхаглаж эхэлжээ. Тэрээр тэнгэр элч нарыг ямар нэгэн байдлаар удирдаж, чиглүүлж болохгүй бөгөөд хэрэв тэд хүсэлдээ удирдуулбал хүсэл нь тэднийг хэзээ ч буруу тийш хөтлөхгүй гэсэн үгсээ тунхагласаар байлаа. Тэрээр Бурханы хууль дүрэм нь эрх чөлөөг хязгаарладаг учир хүлээн зөвшөөрөхгүй хэмээн тунхаглаж хуулийг сахихаас чөлөөлөгдөж, тэнгэрийн бүтээлүүд өндөрт өргөмжлөгдөхөд тус болж, Бурханы хуулийг хүчингүй болгох зорилготой гэдгээ зарласан байна. {АМ 499.2} 
    

    
      
    

    
      Сатан болон түүнийг дэмжигчид буруутгагдаагүй байсан бол хэзээ ч тэрсэ лдэхгүй байх байсан хэмээн зарлаад, нэгэн дуугаар өөрсдийн өдөөсөн бослогын бурууг бүгдийг нь Христэд тохов. Ийнхүү Бурханы засаглалыг түлхэн унагахыг оролдоод бүтэлгүйтэж, өөрсдийгөө дарангуйлагчийн гэмгүй хохирогчид гэж үзсэн увайгүй, хууран мэхлэгч агуу эсэргүүцлийг толгойлогч болон дэмжигчид нь эцэстээ диваажингаас хөөгдөв. (АМ 499.3) 
    

    
      
    

    
      Тэнгэрт бослого өдөөсөн хүч эдүгээ дэлхийд дээрх эсэргүүцэл бослогыг өдөөсөөр байна. Сатан тэнгэр элч нарыг уруу татаж байсан. Түүний үзэл санаа эдүгээ Бурханд дуулгаваргүй хүүхдүүдийг ноёлж байна. Ийм хүмүүс Сатантай адил Бурханы хуулийг хүчингүй болгож, хүмүүст хуулийг зөрчсөнөөр эрх чөлөөтэй болно гэж амласаар байна. Гэм нүглийг буруутгах явдал үзэн ядалт, эсэргүүцлийг өдөөсөөр байна. Бурханы анхааруулга ухамсарт нөлөөлөхөд, Сатан хүмүүсийг өөрсдийгөө зөвтгөж, бусдын нөлөөгөөр гэм нүглээ зөвтгөх гэж оролдоход уруу татдаг юм. Тэд буруугаа засахын оронд, буруутгагчийг бүхий л гай зовлон тарьсан буруутан хэмээн үзэж, түүнд хилэгнэдэг. Зөвт шударга Абелын цаг үеэс энэ цаг үеийг хүртэл гэм нүглийг буруутгаж зүрхэлсэн хүмүүсийг үзэн ядсаар ирсэн билээ.{АМ 500.1} 
    

    
      
    

    
      Сатан тэнгэрт Бурханы зан чанарыг буруу таниулж, Түүнийг харгис, дарангуйлагч хэмээн дүрсэлсэн шигээ хүмүүсийг уруу татаж нүгэл үйлдүүлсээр байна. Сатан дэлхий дээрх амжилтандаа бардаж, Бурханы шударга бус хууль хүмүүсийн эсэргүүцлийг өдөөсөн ба хүнийг өөрийн хүслээр эсэргүүцэл гаргасан гэж тунхаглаж эхлэв. {АМ 500.2} 
    

    
      
    

    
      Гэвч Мөнхийн Эзэн зан чанараа «Эзэн Бурхан өрөвч, нигүүлсэнгүй, уурлахдаа удаан ба энэрэл хайр, үнэнээр бялхам билээ. Тэр энэрэл хайрыг мянган үеийн турш хадгалж, гэмт хэрэг, гэм буруу, нүглийг уучилдаг. Гэсэн ч Тэр гэмтнийг шийтгэлгүй орхихгүй хэмээн тодорхойлсон.” Египетээс гарсан нь 34:6,7.{АМ 500.3} 
    

    
      
    

    
      Бурхан Сатаныг тэнгэрээс хөөснөөрөө зөв шударга хандаж, хаанчлалаа нэр хүндтэй болохоо баталгаажуулжээ. Хүн энэхүү урвагчийн мэхлэлтэд хууртан, гэм нүгэл үйлдэхэд Бурхан гэмт хүн төрөлхтний төлөө цорын ганц Хүүгээ золиослон хайраа үзүүлжээ. Эвлэрүүлэх үйл ажиллагаагаар Бурханы зан чанар илчлэгдэн харагдана. Загалмайн хүчтэй баталгаа нотолгоо нь Лусиферын сонгосон гэм нүглийн буруу зам Бурханы удирдлагаас огт шалтгаалаагүйг харуулна. {АМ 500.4} 
    

    
      
    

    
      Аврагчийг дэлхий дээр үйлчлэх үеийн Христ Сатан хоёрын хооронд үүссэн тэмцлээр агуу мэхлэгчийн дүр танигдаж, үнэн зан чанар нь ил болжээ. Дэлхийн Аврагч руу дайрсан Сатаны харгис түрэмгийллээс өөр тэнгэр элч нар болон ертөнцийн бүх ариун бүтээлүүдэд Сатаныг хайрлахгүй байхад нөлөөлөх зүйл гэж байгаагүй. Христийг өөртөө мөргөхийг шаардсан хэрээс хэтэрсэн доромжлол, Эзэнийг өндөр уул болон сүмийн орой дээр аваачин, үхүүлэх гэсэн үл бүтэх, бузар муу зан чанар, Эзэнийг эгц орой дээрээс доош үсрэхийг шаардахдаа харуулсан хорон санаа, Эзэнийг газар бүрт хавчиж, тахилч нар болон ард түмэнд Түүний хайраас татгалзаж, эцэст нь «Түүнийг цовдол! Түүнийг цовдол!” хэмээн хашгирахад өдөөсөн дуусашгүй дайсагнал, - энэ бүхэн ертөнцийг алмайруулж, уур хилэнг нь бадрааж байв.{АМ 501.1} 
    

    
      
    

    
      Сатан дэлхийг Христийг эсэргүүцэхэд уруу татжээ. Есүсийн өршөөл, хайр энэрэл, дэ лхий д ахинд Бурханы жинхэнэ зан чанарыг таниулж байсан тул бузар муугийн хан хүү бүх хүч чадал, ов мэхээ дайчлан Аврагчийг хөнөөсөн юм. Сатан Бурханы Хүүгийн бүх нотолгоог эсэргүүцэж, Аврагчийн амьдралыг зовлон, гашуудлаар дүүргэхийн тулд хүмүүсийг өөрийн талд ажиллуулж байв. Есүсийн ажил үйлсэд саад хийх оролдлого, түүний заль мэх худал гүтгэлэг, хүний дуулгаваргүй хүүхдүүдээр дамжуулан харуулсан, үзэн ядалт, амьдралаараа хосгүй сайхан үлгэр жишээ харуулсан Эзэнийг аймшигтайгаар гүтгэж буруутгасан үйлдэл бүхэн нь хэмжээлшгүй ихээр заналхийлсэн хорсолтой нь холбоотой юм. Үйл явдлыг аймшигт автан, чимээгүй ширтэж байсан тэнгэрийн бүх бүтээлүүд Калварт аймшигтай атаархал дайсагнал, үзэн ядалт, өс хонзонгийн гал Бурханы Хүүгийн эсрэг дүрэлзэн асахыг харлаа. {AM 501.2} 
    

    
      
    

    
      Христ агуу өргөл тахилаа өргөж дуусаад, дээш өргөгдөж «Аав аа, Таны Надад өгсөн хүмүүс бас Миний байх газарт Надтай хамт байгаасай ... гэж Би хүсэж байна” (Иохан 17:24) хэмээн Эцэгээсээ гуйх хүртлээ тэнгэр элч нарын магтаал хүндэтгэлийг хүлээн авахаас татгалзжээ. Тэр үед Эцэгийн хаан суудлаас Бурхан их хайр, хүчээрээ «Бурханы бүх тэнгэр элч нар Түүнд мөргөгтүн” (Еврей 1:16) хэмээн тунхагласан юм. Есүсээс гэм буруугийн толбо олдоогүй. Есүс доромжлолыг бүрэн амсаж, тахил болж дууссан тул Түүнд хамгийн эрхэм дээд нэрийг хайрласан юм. {AM 501.3} 
    

    
      
    

    
      Ийнхүү Сатан гэм буруугаа хаацайлах ямар ч шалтаггүй болжээ. Тэрээр худалч, алуурчин болохоо бүрэн илчлэн харуулав. Хэрэв түүнд тэнгэрийн оршин суугчдыг захируулсан бол тэрээр хүний хүүхдүүдийг хэрхэн удирдаж байгаа шигээ удирдах байв. Сатан Бурханы хуулийг зөрчсөнөөр эрх чөлөө, алдар нэр хүнд бий болно гэж зарлаж байсан ч эсэргүүцэл нь зөвхөн боолчлол, доройтлыг бий болгов. {АМ 502.1} 
    

    
      
    

    
      Бурханы зан чанар болон удирдлагыг буруутгасан Сатаны гүтгэлэг үнэн дүрээ илчлэн харууллаа. Тэрээр Бурханыг өөрийгөө алдаршуулахын тулд бүтээлүүдээ дуулгавартай байж захирагдахыг шаарддаг хэмээн гүтгэж, Бүтээгч бусдаас өөрийнхөө биеийг үгүйсгэ гэж шаарддаг атлаа Өөрийгөө үгүйсгэдэггүй, золиос гаргадаггүй гэж буруутгаж байв. Гэвч доройтсон гэм нүгэлт хүн төрөлхтнийг аврахын тулд орчлон, ертөнцийг Захирагч зөвхөн хайраар удирдуулдаг хамгийн агуу золиосыг гаргасан юм. Учир нь «Бурхан дэлхийг Христ дотор Өөртэйгөө эвлэрүүлжээ.» 2 Коринт 5:19. Лусифер нэр хүнд, эрх мэдэлд санаархсан учраас ертөнцөд гэм нүглийн үүд хаалгыг нээсэн бол Христ нүглийг устгахын тулд Өөрийгөө дорд болгож, амиа зориулсан болох нь бүгдэд тодорхой болсон юм. {АМ502.2} 
    

    
      
    

    
      Бурхан тэрслүү байдлын зарчмуудыг жигшиж буйгаа илэрхийлжээ. Сатаныг яллахад, хүнийг аврахдаа Бурхан шударга байдлаа илчлэн харуулсан болохыг бүх ертөнцийн бүтээлүүд харсан. Лусифер хэрэв Бурханы хууль өөрчлөгдөшгүй, Түүний шийтгэл заавал хэрэгжих юм бол зөрчил гаргаж, гэм нүгэл үйлдсэн хүн бүр Бүтээгчийн өршөөл ивээлийг үүрд авах боломжгүй болох ёстой гэж мэдэгдсэн юм. Тиймээс Сатан нүгэлт хүн төрөлхтөн аврагдах боломжоо алдсан тул өөрийнх нь олз болсон гэж зүтгэсээр байлаа. Гэвч хүмүүсийн төлөөх Христийн үхлийн тахилыг хүлээн зөвшөөрөхгүй байх боломжгүй юм. Хуулийг зөрчсөн шийтгэл Бурхантай эн тэнцүү Есүс дээр тохогдсоноор хүн төрөлхтөн Христийн зөвт байдлыг үнэгүй хүлээн авч гэмшиж, даруу зангаар дамжуулан, Бурханы Хүүгийн адил Сатаны хүчийг ялан дийлэх сонголт хийх боломжтой болжээ. Ийнхүү Бурхан бол зөв шударга бөгөөд Есүст итгэсэн бүх хүмүүсийг зөв шударга болгогч билээ. {АМ 502.3} 
    

    
      
    

    
      Есүс зөвхөн хүнийг аврахын тулд дэлхий дээр зовлон эдэлж, амиа алдахаар ирсэн юм биш. Тэрээр «Хуулийг өргөмжилж», «Хүнийг хүндэтгэлтэй» болгохоор ирсэн юм. Зөвхөн энэ дэлхий хуулийг сахих ёстой юм биш, харин орчлон ертөнц дээрх бүх гараг дэлхий Бурханы хууль хувиршгүй болохыг амьдралаараа харуулах ёстой юм. Хуулийг өөрчилж болох байсан бол Бурханы Хүү, хуулийг зөрчсөн гэм нүглийн төлөө эвлэрүүлэл хийх гэж амиа золих хэрэггүй байсан юм. Христийн үхэл хуулийг өөрчлөх боломжгүй гэдгийг харуулсан юм. Нүгэлтнүүдийг аврахын тулд Эцэг Хүү хоёрын өргөхөөс өөр аргагүй тахилаар бүх ертөнцөд шударга ёс болсон өршөөл энэрэл нь Бурханы хууль засаглалын үндэс болохыг харуулсан юм. Энэхүү эвлэрүүллийн төлөвлөгөөнөөс өөр юу ч хүнийг Бурхантай эвлэрүүлж чадахгүй байсан юм. {AM 503.1} 
    

    
      
    

    
      Шүүлтийн эцсийн шийдвэрийг гүйцэтгэх үед гэм нүгэлд орших ямар ч шалтгаан байхгүй нь тодорхой болно. Бүх дэлхийг Шүүгч Сатанаас «Чи юунд Намайг эсэргүүцэж, Надаас хаанчлалын маань ард иргэдийг хөндийрүүлэв?” гэж асуух үед бузар мууг үндэслэгч ямар ч шалтаг хэлж чадахгүй. Энэ үед хэн ч, юу ч хэлж чадахгүй болж, бослогыг дэмжигчид үг ч дуугарч чадахгүй. {АМ 503.2} 
    

    
      
    

    
      Калварын загалмай Бурханы хууль өөрчлөгдөшгүйг тунхаглахын зэрэгцээ нүглийн хөлс бол үхэл гэдгийг бүх ертөнцөд мэдүүлнэ. Аврагчийн эцсийн хүчээ шавхан «Дууслаа» гэсэн үгс Сатанд үхлийн дохио болон сонсогдсон юм. Энэ үед удаан үргэлжилсэн агуу тэмцэл шийдвэрлэгдэж, бузар муу бүхэн төгсөх нь тодорхой болов. Бурханы Хүү «Үхлийн хүч буюу диаволыг үхлээрээ» (Еврей 2:14) ялан дийлэхийн тулд булшинд орсон юм. Лусифер өөрийгөө өргөмжлөх хүсэлдээ хөтлөгдөн «Би Бурханы оддын дээр сэнтийгээ босгоно. ... Би Хамгийн Дээд Нэгэн шиг болно” гэж хэлсэн. Харин Бурхан түүнд «Би чамайг газрын үнс болгов,... чи... хойшид байхгүй болно.» Исаиа 14:13,14, Езекиел 28:18,19. «‘ Учир нь харагтун, зуух мэт шатаж буй өдөр ирж байна. Омог бардам бүх хүмүүс болон мууг үйлдэгч бүр тохуурхагдана. Ирж буй өдөр тэднийг түймэрдэх болно. Тиймээс тэдэнд үндэс ч, мөчир ч үлдэхгүй’ гэж түмэн цэргийн Эзэн айлдаж байна” хэмээжээ. Малахи 4:1.(АМ 503.3) 
    

    
      
    

    
      Гэм нүглийн мөн чанар болон үр дагаврыг бүх орчлон ертөнц гэрчлэн харах болно. Гэм нүглийг бүрэн устгах нь тэнгэр элч нарт айдас терүүлж, Бурханыг гутамшигтай харагдуулах байсан бол одоо Түүний хүслийг биелүүлэххүсэлтэй, хуулийг зүрхэндээ нандигнадаг бүтээлүүдэд Бурханы хайрыг таниулж, Түүний нэр хүндийг сэргээх үйлдэл болох юм. Бузар муу дахин хэзээ ч бий болохгүй. «Зовлон зүдгүүр хоёр дахь удаа гарч ирэхгүй” (Нахум 1:9) гэж Бурханы үгэнд бичигджээ. Сатаны эрх чөлөөг боолчлогч гэж буруутгасан Бурханы хууль эрх чөлөөний хууль болон өргөмжлөгдөх болно. Хүнд шалгуурыг давж, Бурханы үнэнийг харуулсан бүтээлүүд хязгааргүй хайр болон мэргэн ухаанаа бүрэн батлан харуулсан Түүнээс дахин хэзээ ч урвахгүй. {АМ 504.1}
      

    

    
      30—Хүн Сатан Хоёрын Хоорондох ӨсХонзон
    

    
      
    

    
      Би чамайг тэр эмэгтэйтэй өс хонзонтой, бас чиний үр хүүхдийг тэр эмэгтэйн үр хүүхэдтэй өс хонзонтой болгох болно. Тэр эмэгтэйн үр хүүхэд чиний толгойг няцалж, чи түүний өсгийг няцлах болно.» Эхлэл 3:15. Хүнийг гэм нүгэл хийсний дараа Сатанд оноож хэлсэн Бурханы үгс нь эцсийн цаг хүртэлх бүх үеийг хамааруулж, дэлхийд амьдарч буй бүх үндэстнүүдийг хамрах агуу тэмцлийг зөгнөсөн эш үзүүллэг байжээ. {АМ 505.1} 
    

    
      
    

    
      Бурхан «Би ... өс хонзонтой болгоно” гэж айлджээ. Энэ өс хонзон анхнаасаа байсан өс хонзон биш. Хүн Бурханы хуулийг зөрчингүүт гэмт зан чанартай болж, Сатантай санаа нийцэж, түүнээс өөрцгүй болдог ажээ. Сатан, хүн болон гэм нүглийн үүсгэгчийн хооронд анхнаасаа ямар ч өс хонзон байгаагүй. Сатан хүн хоёр Бурханыг эсэргүүцэж, бузар муу болцгоожээ. Гэм нүглийн үндэс бусдыг уруу татаж, бусдын анхаарал, дэмжлэгийг олтлоо хэзээ ч тайвшрахгүй. Тиймээс гэмд автсан тэнгэр элчүүд нүгэлт хүмүүстэй нэгдэн, үхэн хатан ажилладаг юм. Хэрэв Бурхан онцгой байдлаар хөндлөнгөөс оролцоогүй бол Сатан хүн хоёр тэнгэрийн эсрэг бүрэн эвсэх байв. Хүн төрөлхтөн Сатаныг эсэргүүцэхийн оронд Бурханыг эсэргүүцэх бузар хүчнүүдтэй бүрмөсөн нэгдэх байлаа. {АМ 505 2} 
    

    
      
    

    
      Сатан Диваажинийн эсрэг дайсагналдаа хамтрагч олохын тулд тэнгэр элч нарыг уруу татсан шигээ хүнийг ч мөн уруу татсан юм. Христийг үзэн ядах тал дээр Сатан бусад уналтанд автсан тэнгэр элчүүдтэй зөрчилдөх зүйлгүй байв. Энэ нь тэднийг ертөнцийн удирдагчийн эрх мэдлийг эсэргүүцэх тал дээр бат нэгтгэжээ. Гэвч Сатан эмэгтэйтэй, түүний үр хүүхдүүдтэй өс хонзонтой болох тухай сонсоод, хүн төрөлхтнийг доройтуулах төлөвлөгөөнд нь саад учирч, хүн ямар нэгэн байдлаар Сатаныг эсэргүүцэх чадвартай болно гэдгийг ойлгосон байна. (АМ 505-31 Христээр дамжуулан хүн төрөлхтөн Бурханы хайр, уучлал өршөөлийг авах боломжтой болсон тул Сатан хүн төрөлхтөнд уур хилэнгээ гаргах болов. Тэрээр Бурханы гарын бүтээлийг доройтуулж, бузарлах замаар хүн төрөлхтнийг аврах Бурханы төлөвлөгөөг нурааж, Бурханы нэр хүндийг унагаах хүсэлтэй байлаа. Сатан диваажинг уй гашуугаар дүүргэж, дэлхийг хоосруулж сүйрүүлэх зорилготой байв. Сатан, энэ бүх бузар мууг Бурхан хүнийг бүтээснээр бий болсон хэмээн гүтгэсээр байна. (AM 506 1) 
    

    
      
    

    
      Харин Христ нигүүлслээрээ хүний зүрх сэтгэлд Сатаныг эсэргүүцэх үзлийг суулгаж өгсөн юм. Христийн өөрчлөн шинэчлэгч, нигүүлслийн хүч байгаагүй бол хүн Сатаны хүссэн бүхнийг гүйцэлдүүлдэг боол нь байсаар байх юм. Урьд өмнө амар тайван байсан хүний зүрх сэтгэл ийнхүү зөрчилтэй болон хувирчээ. Христ хүнд дарангуйлагч, түрэмгийлэгчийг эсэргүүцэх хүч чадлыг өгчээ. Гэм нүглийг хайрлахын оронд жигшин зэвүүцэж, сэтгэлдээ буцалж буй махан биеийн дур хүслийг эсэргүүцэж, ялан дийлж буй хүн бүхэн Бурханы хүч нөлөөгөөр удирдуулах болно. {АМ 506.2} 
    

    
      
    

    
      Христ болон Сатаны хоорондох тэмцэл дэлхий дахин Есүсийг хэрхэн хүлээж авснаар тод харагддаг билээ. Есүс дэлхийн эд баялаг, сүр жавхлан, эрх мэдэлгүй байснаас нь болж Иудейчүүд Түүнийг хүлээн аваагүй юм биш. Иудейчүүд, Есүс өнгөц эрх мэдэл, эд хөрөнгөөс илүүтэй ер бусын хүч чадал эзэмшиж байгааг харж байсан. Христийн цэвэр ариун байдал, шударга зан чанар бурханлаг бус хүмүүсийн уур хорслыг хөдөлгөж байлаа. Түүний Өөрийгөө үгүйсгэсэн, гэм нүгэлгүй амьдрал ихэмсэг, бардам бузар хүсэлдээ удирдуулсан хүмүүст байнгын буруутгал болж байв. Энэ бүхэн хүмүүсийг Бурханы Хүүд дайсагнахад нөлөөлсөн юм. Сатан болон бузар муу тэнгэр элчүүд бузар хүмүүстэй нэгдэж, үнэнээр ялан дийлэгч Христийн эсрэг бүх хүчээ нэгтгэн дайрсан юм.{AM 506.3} 
    

    
      
    

    
      Христийн шавь нар ч гэсэн Эзэнийг эсэргүүцсэнтэй адил өс хонзонг амсана. Гэм нүглийн бузар муу болохыг мэдэрч Бурханы хүчээр уруу таталтыг эсэргүүцдэг хүн бүхэн Сатан болон түүгээр удирдуулдаг бүхний уур хилэнг өдөөх шалтаг болно. Үнэний ариун зарчмуудын эсрэг үзэн ядалт үнэнийг өмгөөлөгчдийг буруутган, хавчих явдал гэм нүгэл, нүгэлтнүүд байгаа цагт байнга оршсоор байх болно. Христийн дагалдагчид Сатаны зарц нартай эвсэн нийцэх боломжгүй. Загалмай, гэм бурууг буруутгаж дуусаагүй байна. «Үнэндээ, Христ Есүс дотор бурханлаг амьдрахыг хүсэгч бүх хүн хавчигдах болно.» 2 Тимот 3:12. {AM 507.1} 
    

    
      
    

    
      Сатаны гар хөл бологчид бузар муугийн хүчний эрх мэдлийг зузаатгаж, Бурханы хаанчлалыг эсэргүүцэгч хаанчлалыг босгон байгуулахын тулд Сатаны удирдлаган дор тууштайгаар ажилласаар байх болно. Тэд зорилгоо биелүүлэхийн тулд Христийн шавь нарыг мэхэлж, Бурханд үнэнч байхаас урвуулахыг оролдоно. Тэд удирдагчийнхаа адил буруу хүсэл мөрөөдлийг гэмтнүүдэд төрүүлэхийн тулд Бичээсүүдийг буруу тайлбарлаж, гуйвуулна. Сатан Бурханыг буруутгахыг оролдсонтой адил түүний төлөөлөгчид ч гэсэн Бурханы хүмүүсийг гүтгэж, буруутгана. Христийг хөнөөсөн бузар хүсэл мөрөөдөл нь гэмтнүүдэд Есүсийн дагалдагчдыг хөнөөх хүслийг өдөөж «Би чамайг тэр эмэгтэйтэй өс хонзонтой, чиний үр хүүхдийг тэр эмэгтэйн үр хүүхэдтэй өс хонзонтой болгох болно” гэсэн анхны эш үзүүллэг, энэ бүхнийг зөгнөсөн зөгнөл биелнэ. Энэ өс хонзон дэлхийн төгсгөл хүртэл үргэлжилнэ. {AM 507.2) 
    

    
      
    

    
      Сатан бүхий л хүчнүүдээ цуглуулж, нэгдсэн хүчээр дайралт хийнэ. Гэвч бид тэднийг яагаад хүчтэйгээр эсэргүүцэхгүй байна вэ? Христийн цэргүүд яагаад нойрмоглон, үл тоосон байдалтай байна вэ? Тэд Христтэй жинхэнэ харилцаа тогтоож чадаагүй, Ариун Сүнсээр маш их гачигдаж байгаа болохоор ийм байдалтай байгаа юм. Христийн хувьд гэм нүгэл, бузар муу нь жигшүүртэй зүйл байсан бол итгэгчдийн хувьд харин тийм биш байв. Тэд гэм нүглийг Христийн адил шийдэмгий, дайчнаар эсэргүүцэхгүй байна. Тэд гэм нүглийн үлэмжийн бузар хүч нөлөө, хор хөнөөл, харанхуйн хан хүүгийн гэмт зан чанар, хүч чадлыг огт ухаарч, ойлгохгүй байна. Сатан болон түүний үйл ажиллагааг эсэргүүцэхгүй байгаа нь түүний хүч чадал, арга залийг хүмүүс огт мэдэхгүй байгаатай холбоотой юм. Тэд Христ болон түүний сүмийн эсрэг ямар өргөн цар хүрээг хамарсан тэмцэл явагдаж буйг анзаардаггүй. Үй түмэн хүн энэ тал дээр ямар ч мэдлэггүй байв. Тэд дайснаа бузар тэнгэр элч нарын оюун санааг эрхшээлдээ оруулсан хүчирхэг жанжин болохыг, хүмүүсийг авралаас холдуулахын тулд Христийн эсрэг хичээнгүйлэн, төлөвлөгөө боловсруулж, байдаг ур чадвараа гарган тулалдаж байгааг мэдэхгүй байна. Христэд итгэгчдийн дунд, тэр ч байтугай сайн мэдээний үйлчлэгчдийн дунд индэр дээрээс хааяа дурдахаас бусад тохиолдолд Сатаны тухай ямар ч ойлголтгүй байна. Тэд түүний тасралтгүй хийж буй үйлдэл, гаргаж буй амжилтуудыг хайхардаггүй. Тэд түүний муу санаагаа аажмаар хэрэгжүүлж байгаатай холбоотой сануулгуудыг үл ойшоодгоос гадна түүний оршин байгааг хүртэл үл тоож байна. {АМ 507.3} 
    

    
      
    

    
      Хүмүүс дайсныхаа төлөвлөгөөг үл тоомсорлож байхад харин дайсан сэргэг байж итгэгчдийн алхам бүрийг мөрдсөөр байна. Тэрээр айл гэрийн асуудал, хотын гудамж бүрт, сүмүүдэд, үндэсний зөвлөл чуулгануудад, шүүх танхимд хөндлөнгөөс оролцон хутган үймүүлж, мэхэлж, уруу татаж, газар сайгүй эр эм, хүүхэд багачууд гэлтгүй бүх хүмүүсийн зүрх сэтгэл бие махбодод хохирол учруулж, гэр бүлийг салгаж, өс хонзон, өрсөлдөөн, тэмцэл, хагарал үүсгэж байхад бид зүгээр л зүйл мэтээр хүлээн авч байна.{АМ 508.1} 
    

    
      
    

    
      Сатан Бурханы ард түмнийг дэлхийгээс ялгарах зүйлгүй болгон, хил хязгааруудыг нь эвдэн үргэлжид ялан дийлэхийг хичээж байна. Эртний Израильчууд Бурханы хориглосон харь үндэстнүүдийн бузар муу үйлстэй холбогдох үедээ гэм нүгэлд автагддаг байв. Орчин цагийн Израиль ч үүнтэй адил замаасаа төөрч будилсаар байна. «Энэ үеийн бурхан үл итгэгчдийн бодол санааг сохолсон учраас тэд Бурханы дүр болох Христийн алдрын сайн мэдээний гэрлийг үзэж чадахгүй болжээ.” 2 Коринт 4:4. Христийг тууштай, шийдэмгийгээр дагадаггүй хүмүүс бол Сатаны зарц нар юм. Шинэчлэгдэж өөрчлөгдөөгүй хүн нүглийг хайрлаж, дэмжиж, хаацайлах зүрх сэтгэлтэй болдог. Өөрчлөгдөн Шинэчлэгдсэн хүний зүрх сэтгэлд нүглийг үзэн ядаж, шийдвэртэйгээр эсэргүүцэх хүсэл оршдог юм. Христэд итгэгчид бурхангүй, итгэлгүй хүмүүстэй нөхөрлөхдөө байнга уруу таталтад автаж байна. Сатан байнга өөрийгөө нууцалж, хууран мэхлэлтээр хүмүүсийн нүдийг тагласаар байна. Сатан найз нөхдийг нь ашиглан хохирол учруулж байгааг итгэгчид мэддэггүй. Тэд дэлхийн зан чанар, үг яриа, үйл хөдлөлд уусах тусам улам харалган болж, хэрхэн сүйрч байгаагаа ухаардаггүй. {АМ 508.2} 
    

    
      
    

    
      Дэлхийн ёс заншилд нийцэх байдал сүмийг дэлхийтэй адил болгон хувиргана. Дэлхийн ёс заншилтай нийцэх нь хэзээ ч дэлхийг Христтэй адил болгон өөрчилж байгаагүй. Гэм нүглийг үйлдэх тусам гэм нүгэл жигшүүртэй бузар муу харагдахаа больсоор байна. Сатаны зарц нартай дотно байх шийдвэр гаргасан хүн яваандаа эзнээс нь айж эмээхээ болино. Бид Бурханд үйлчилсээр байвал харь улсад олзлогдон, ордонд нь үйлчилж байсан Даниелтай адил нөхцөл байдалд орсон ч Бурхан хамгаалах болно. Харин хэрэв бид санаатайгаар сорилтод орвол эрт орой хэзээ нэгэн цагт гэм нүгэлд заавал унана.{АМ 509.1} 
    

    
      
    

    
      Сатаны эрхшээлд орсноо мэдэхгүй байгаа хүмүүсээр дамжуулан уруу татагч хамгийн амжилттайгаар ажиллах болно. Боловсрол, авьяас чадвартай ч Бурханаас эмээдэггүй хүмүүсийг дэлхийнхэн хүндэтгэн, шүтэж байна. Авьяас чадвар, өндөр боловсрол нь Бурханы бэлэг юм. Гэвч эдгээр нь Бурханд итгэх итгэл бишрэлийг орловол эдгээр нь хүмүүсийг Бурхан руу ойртуулах бус харин холдуулж, улмаар хараал урхи болон хувирна. Эелдэг зөөлөн, төгс төгөлдөр дэвшилттэй зан чанар бол зөвхөн Христэд л байх боломжтой гэсэн ойлголт олон хүнд байдаг. Үүн шиг эндүүрэл гэж байхгүй билээ. Дээрх зан чанар үнэн, зөв итгэл бишрэлийг тодорхойлдог тул, Христэд итгэгч хүн бүр эзэмших ёстой. Гэвч сайн сайхан бүхнээ Бурханд зориулахгүй бол тэдгээр нь бузар муугийн төлөө ашиглагдах зэвсэг болон хувирна. Төлөвлөж боловсорсон, зөв харилцаатай хүмүүс хэдий ёс бус үйл явдалд оролцохгүй ч гэсэн Сатаны хурц зэвсэг болсоор байна. Сатаны овжин, хууран мэхлэх бузар нөлөө, үлгэр жишээнд автсан ийм хүн Христийн үйл хэрэгт харанхуй, бүдүүлэг хүмүүсээс илүү аюултай дайсан болж хувирна.{AM 509.2} 
    

    
      
    

    
      Соломон хаан чин сэтгэлийн залбиралтай байж, Бурханд амьдралаа бүрэн даатгаснаар дэлхийг гайхшруулж, хүндэтгэлийг нь хүлээсэн мэргэн ухааныг олж авсан юм. Гэвч тэрээр хүч чадлынхаа Эх Сурвалжаас урваж, хэт өөртөө найдаж эхэлснээр уруу татлага сорилтод оржээ. Тийнхүү хамгийн мэргэн цэцэн хаан болоход нөлөөлсөн гайхамшигтай билиг авьяас нь заналт дайсны хүчтэй зэвсэг болон хувирсан юм.{АМ 509.3} 
    

    
      
    

    
      Сатан ямагт Христэд итгэгчдийн оюун санааг хууран мэхлэхээр чармайж байдаг тул итгэгчид өөрсдийн «Махан бие ба цусны эсрэг биш, харин захирагчид, эрх мэдэл, энэхүү харанхуй ертөнцийн хүчнүүд, тэнгэр дэх бузар муугийн сүнслэг хүчний эсрэг” (Ефес 6:12) тэмцэж байгаагаа хэзээ ч мартаж болохгүй. Зуун зууныг өртөөлөн цуурайтсан «Эрүүл ухаантай, сонор сэрэмжтэй бай. Та нарын өрсөлдөгч болох диавол нь хэн нэгнийг залгихаар хайж буй архирах арслан мэт гэтэн явдаг.» 1 Петр 5:8. «Та нар диаволын заль мэхний эсрэг бат зогсох чадвартай байхын тулд Бурханы бүрэн хуяг дуулгыг өмс” Ефес 6:11 гэсэн сэрэмжлүүлэг өнөөгийн бидэнд ч хамаатай. {АМ510.1} 
    

    
      
    

    
      Адамын өдрүүдээс өнөө үеийг хүртэл заналт дайсан бидэн рүү заналхийлж, биднийг устгахаар ажилласаар байна. Тэрээр одоо сүмийн эсрэг эцсийн дайралтаа хийхээр зэхэж байгаа. Есүсийг дагахыг хичээж буй хүн бүхэн энэхүү өрөвдөх сэтгэлгүй дайсантай тэмцэлдэх шаардлагатай болно. Итгэгчид Бурханы хүслийг чандлан сахихыг хичээх тусам өөрөө Сатаны дайралтуудын гол бай болох болно. Бурханы үйлсэд идэвхтэйгээр оролцож, бузар нэгний хууран мэхлэлтийг илчилж, Христийг таниулахыг зорьж буй бүх хүн Паулын даруу зангаар нулимс, сорилтон дунд Эзэнд үйлчилсэн гэсэн урилганд нэгдэх боломжтой болно. {AM 510.2} 
    

    
      
    

    
      Сатан Христийг хамгийн аймшигтай, гэнэтийн сорилтоор сорьсон ч Христ дайралт бүрийг нь няцаасан билээ. Есүс бидний төлөө тэр тэмцлийг хийсэн ба Есүсийн ялалтууд бидэнд ялалт байгуулах боломжийг өгдөг юм. Христ эрж хайсан хүн бүрт хүч чадлаа өгнө. Ямар ч хүн бууж өгөхгүй л бол Сатанд ялагдах учиргүй. Бузар муугаар уруу татагч хүслийг захирч, бидэнд хүч тулган нүгэл үйлдүүлэх ямар ч хүчгүй. Тэрээр дарамталж чадах боловч бузар муугаа хүчээр халдааж чадахгүй. Тэр хүнийг зовлонд унагаж чадах боловч бузарлаж чадахгүй. Христ ялалт байгуулсан тул шавь нар нь гэм нүгэл хийгээд Сатаны эсрэг эрэмгийгээр тулалдах урам зоригийг олж авах хэрэгтэй. {АМ 510.3}
      

    

    
      31—Бузар Сунснүүдийн Хучин
    

    
      
    

    
      зэгдэх хийгээд үл үзэгдэх ертөнцийг холбодог Бурханы тэнгэр элч нарын үйлчлэл болон бузар сүнснүүдийн хүчний талаар Бичээст тодорхой өгүүлсэн байдаг бөгөөд эдгээр нь хүн төрөлхтний түүхтэй салшгүй холбоотой. «Авралыг өвлөх хүмүүсийн төлөөх үйлчлэлд илгээгдсэн үйлчлэгч» (Еврей 1:14) буюу ариун тэнгэр элч нарыг хүмүүс үхэгсдийн сүнстэй андуурах боловч дэлхий дээр бузар сүнснүүд оршдогт итгэхээ болих хандлага хаа сайгүй газар авч байна. Бичээсүүдэд сайн, муу тэнгэр элч нарыг оршдог хэмээн сургаад зогсохгүй тэднийг үхсэн хүмүүсийн сүнс биш гэдгийг маргаангүйгээр нотлон бичсэн юм.{АМ 511.1} 
    

    
      
    

    
      Хүнийг бүтээхээс өмнө тэнгэр элч нар оршин байжээ. Дэлхийн суурийг тавьж байхад «Өглөөний одод хамтдаа дуулцгааж, Бурханы бүх хөвгүүд баярлалдан уухайлсан.» Иов 38:7. Хүн гэм нүгэл үйлдсэний дараа тэнгэр элчүүд амийн модыг хамгаалахаар томилогдсон бөгөөд энэ үед нэг ч хүн нас бараагүй байв. Тэнгэр элч нар хүмүүсээс илүү хүч чадалтайгаар бүтээгдсэн учир хүнийг «Тэнгэр элч нараас арай дор” (Дуулал 8:5) бүтээсэн гэж Дуулал номонд өгүүлсэн байна.{AM 511.2} 
    

    
      
    

    
      Бид Бичээсээс тэнгэрлэг бүтээлүүдийн тоо, хүч чадал сүр жавхлан, Бурханд хэрхэн удирдуулдаг, хүний авралын төлөвлөгөөнд хэрхэн оролцдог тухай мэдэж авна. «Эзэн сэнтийгээ тэнгэрт залсан бөгөөд Түүний хаанчлал бүхнийг захирдаг.” Эш үзүүлэгч, «Би ... сэнтийний ... эргэн тойронд олон тэнгэр элчийн дууг сонсов.” Хаадын Хааны өмнө «Хүч чадалтай, Түүний тэнгэр элч нар ... Түүний хүслийг биелүүлэн Түүнд үйлчилдэг” бөгөөд «Түүний үгийг” дагадаг гэж өгүүлсэн байна. Дуулал 103:19-21; Илчлэлт 5:11. Эш үзүүлэгч Даниел үй түмээрээ, мянга мянгаараа чуулж буй тэнгэр элч нарыг харсан билээ. Элч Паул тэднийг «Тоо томшгүй тэнгэр элч нар” хэмээн дүрсэлжээ. Даниел 7:10; Еврей 12:22. Тэд Бурханы мэдээг түгээхээр «Аянгын сумнууд мэт” (Езекиел 1:14) сүр жавхлангаа гялбуулан, түргэн шаламгай нисэцгээнэ гэжээ. Аврагчийн булшин дээр үзэгдсэн дүр нь «Аянга лугаа адил хувцас нь цас шиг цагаан» байсан ба тэр тэнгэр элч харуулуудад айдас төрүүлж тэднийг, «Үхсэн мэт” болгожээ. Матай 28:3,4. Омог бардам Ассири хүн Сеннахериб Бурханыг гутаан доромжилж, Израилийг сөнөөнө хэмээн заналхийлэхэд, «Эзэний тэнгэр элч гарч ирээд, Ассиричуудын хуаранд зуун наян таван мянган хүнийг цохив.» Тэгэхэд Сеннахерибын цэргийн «Бүх хүчит дайчид, жанжнууд, түшмэд» амь үрэгджээ. «Ингээд тэрээр ичгүүртэйгээр нутаг уруугаа буцав.» Хаадын Дэд 19:35; Шастирын Дэд 32-21 {АМ 511.3} 
    

    
      
    

    
      Тэнгэр элчүүд Бурханы хүүхдүүдэд өршөөл, нигүүлсэл үзүүлэх даалгавартайгаар илгээгддэг ажээ. Тэд Абрахамд ерөөлийн амлалттай, зөв шударга Лотыг хүхэрт галаар үхэхээс сэргийлж, Содом хотын дааман хаалган дээр очиж, туйлдаж ядраад, өлсөж үхэхийн даваан дээр байхад нь Елиа уруу, Елишаг дайснууддаа бүслэгдээд байсан бяцхан хот уруу галт сүйх тэрэг болон морьдтойгоо очиж, харийн хааны өмнө тэнгэрийн мэргэн ухааныг хүсэн гуйхад, арслангийн нүхэнд хаягдсан байхад нь Даниел уруу, Херодын гянданд үхлээ хүлээж байсан Петр уруу, Филиппой дахь хоригдлууд уруу, шөнө дунд далайн шуурганд автан усанд живсэн Паул болон түүний нөхөд уруу, сайн мэдээг түгээхээр Корнелын оюун ухаанд нөлөөлөхөөр, харь үндэстнүүдэд авралын мэдээ түгээлгэхээр Петрийг илгээх үед ариун тэнгэр элчүүд хамгаалахаар илгээгдэж, бүх цаг үеийн туршид Бурханы ард түмэнд үйлчилсээр ирсэн билээ.(АМ 512.1) 
    

    
      
    

    
      Христийн дагалдагч бүрт зориулан хамгаалагч тэнгэр элчийг томилсон байдаг. Эдгээр тэнгэрлэг харуулууд зөвт хүмүүсийг бузар хүчний түрэмгийллээс хамгаалдаг юм. Сатан үүнийг хүлээн зөвшөөрч, «Иов утга учиргүйгээр Бурханаас эмээдэг гэж үү? Та түүний дээр болон түүний гэр орон, түүнд байгаа бүхний дээр бүх талд нь хэрэм босгоогүй гэж үү?” Иов 1:9,10 хэмээжээ. Бурхан хүмүүсээ хэрхэн хамгаалдаг талаар «Эзэний тэнгэр элч Түүнээс эмээгчдийн эргэн тойронд байж, тэднийг авардаг” Дуулал 34:7 гэжээ. Аврагч Өөрт нь итгэсэн хүмүүсийг хамгаалан, «Та нар эдгээр багачуудын нэгийг нь ч бүү басамжил. Би та нарт хэлье, Тэнгэр дэх тэдний тэнгэр элч нар нь тэнгэрт байгаа Миний Эцэгийн нүүрийг байнгахардаг юм» Матай 18:10 гэсэн байна. Бурханы хүүхдүүдэд үйлчлэхээр томилогдсон тэнгэр элчүүд хүссэн цагтаа Бурханд бараалхдаг ажээ. {АМ 512.2} 
    

    
      
    

    
      Харанхуйн хан хүүгийн заль мэх, байнгын үзэн ядалтанд өртөж, бузар муугийн эвсэлүүдтэй тэмцэж буй Бурханы хүмүүсийг тэнгэр элч нарын тасралтгүй хамгаалалтанд байх амлалтыг хүлээн авсан билээ. Ийм хамгаалалт шаардлагагүй хүнд өгөгдөхгүй. Хэрэв Бурхан хүүхдүүдээ нигүүлсэж, хамгаална гэж амласан бол энэ нь бузар муугийн эвслийн хүч, тоолж баршгүй, дайсны харгис ширүүн хүч байгааг илтгэж байгаа юм. Энэ хүчний нөлөө аюулыг хэн ч үл тоож, анхаарахгүй өнгөрч болохгүй. {АМ 513.1} 
    

    
      
    

    
      Бузар сүнснүүд анх гэм нүгэлгүйгээр бүтээгдэж, Бурханы элч нар бо л ох ариун тэнгэр э лч нартай байгаа байд ал, хүч чад ал, сүр жавхлангаараа эн тэнцүү байжээ. Гэвч гэм нүтэлд удир дуулсан тэд Бурханыг доромжилж, хүмүүсийг сүйрүүлэхээр бүх хүчээ дайчилдаг болжээ. Тэд Сатаны эсэргүүцэлтэй нэгдэж, түүнтэй хамт тэнгэрээс хөөгдөж, бузар элчүүдтэй хамт бүх цаг үеийн туршид Бурханы эрх мэдлийг эсэргүүцэн дайтсаар иржээ. Бичээст тэдний холбоотууд, засаглал, бүлэглэлүүд, тагнуул туршуулууд, арга барил хүн төрөлхтний амар тайван, аз жаргалын эсрэг бузар төлөвлөгөөгөө хэрхэн, хэрэгжүүлдэг талаар танилцуулдаг билээ. {AM 513.2} 
    

    
      
    

    
      Бузар сүнснүүд хэрхэн оршдог талаар Хуучин Гэрээний түүхэнд үе үе дурддаг боловч Христийг дэлхий дээр ирэх үед бузар сүнснүүд хүч чадлаа хамгийн хүчтэйгээр ашигласан байна. Христ хүнийг аврах төлөвлөгөөгөө хэрэгжүүлэхээр ирэхэд Сатан дэлхийг захирах эрх мэдлээ баталгаажуулахыг хичээжээ. Тэрээр Палестины нутгаас бусад дэлхийн бүх газар нутагт хуурамч шүтлэгээ тараасан байв. Христ Уруу татагчийн эрхшээлд бүрэн ороогүй цорын ганц газар нутагт диваажингийн гэрлээ тусгахаар иржээ. Тэнд сөрөг хоёр хүч эрх мэдлийн төлөө тэмцэж байв. Есүс хүн бүрт хайрын мутраа сунган, гэм нүглээ уучлуулж, Бурхантай эвлэрэхийг санал болгож байлаа. Харанхуйн хүчнүүд бүрэн хяналт тогтоож чадаагүйгээ ухааран, хэрэв Христийн зорилго биелбэл удахгүй ноёрхлоо алдана гэдгээ ухаарчээ. Сатан гинжлэгдсэн арслан мэт уурсаж, хүч хэрэглэн хүмүүсийн бие махбод, сэтгэлийг эрээ цээргүйгээр эзэмдэхээр яаравчилжээ. (АМ 513.3) 
    

    
      
    

    
      Буг чөтгөрт эзэмдүүлсэн хүмүүсийн тухай Шинэ Гэрээнд тодорхой тэмдэглэсэн байна. Сатанд эзэмдүүлсэн хүмүүс зөвхөн бие махбодын хувьд шаналж зовж байсан юм биш. Христ юутай тулгарснаа бүрэн ойлгож байсан бөгөөд бузар сүнснүүд бодитойгоор оршиж байгааг болон хэнтэй хамтарч байгааг мэдэж байсан юм. {АМ 514.1} 
    

    
      
    

    
      Герас нутагт бузар сүнсэнд эзэмдүүлсэн хүмүүсийг эдгээсэн тухай Бичээст бузар сүнснүүдийн тоо толгой, хүч чадал, учруулсан хохирол болон Христийн хүч чадал ба өршөөл нигүүлсэл хэрхэн эдгээснийг гайхамшигтайгаар өгүүлжээ. Чөтгөрт эзэмдүүлсэн хүмүүс эх захаа бүрэн алдаж, татаж унан хөөс сахруулж, өндөр дуугаар цамнаж, өөрсдийгөө зэрэмдэглэн, хавьтсан бүхэндээ аюул учруулж байлаа. Тэдний цус алдаж, зэрэмлэгдсэн бие, самуурсан оюун ухаан нь харанхуйн хан хүүд тааламжтай зугаа болж байв. Эзэмдүүлсэн хүнийг удирдаж буй чөтгөрүүдийн нэг «Бид олуулааучир намайг Легион (түмэн) гэдэг” (Марк 5:9) гэжээ. Ромын цэргийн зохион байгуулалтаар легион нь гурваас, таван мянган хүнээс бүрддэг нэгж байв. Сатаны хүчнүүд бүлэг болон зохион байгуулагддаг бөгөөд энэхүү бүлэг нь нэг легионоос цөөнгүй тоотой байжээ.{АМ 514.2} 
    

    
      
    

    
      Есүс бузар сүнснүүдэд эзэмдсэн хүнээ орхин явахыг тушаахад чөтгөрт эзэмдүүлсэн хүмүүс тайвширч, эрүүл ухаан нь эргэн ирж, даруу төлөв болж Аврагчийн хөлд сөгдсөн ба Есүс чөтгөрүүдийг гахайн сүрэгт шилжин орж тэднийг далайд живүүлэхийг зөвшөөрчээ. Харин Герас нутгийн оршин суугчдад гахайгаа алдах нь Христийн хайр ивээлээс илүү гарз хохирол гэж тооцогдсон тул тэд тэнгэрийн Анагаагчийг даруй явахыг гуйжээ. Сатан ийм зорилгод хүрэхийг хичээж байв. Сатан санхүүгийн хохирлыг Есүст тохсоноор Герас нутгийн ард түмэн амиа бодож, айдаст автан Есүсийн үгийг сонсох хүсэлгүй болсон байна. Сатан өөртөө болон элч нартаа бурууг үүрүүлэхийн оронд Христэд итгэгчдийг гарз хохирол, золгүй явдал, зовлон шаналлын шалтгаан гэж гүжирддэг билээ. {АМ 514, .3} 
    

    
      
    

    
      Гэвч Христийн зорилго талаар болсонгүй. Тэрээр бузар сүнснүүдээр гахайн сүргийг үхүүлэхийг зөвшөөрснөөр олз ашиг хайн, тэдгээр цэвэр бус адгуусыг үржүүлж байсан Иудейчүүдэд сургамж өгсөн юм. Христ чөтгөрүүдэд саад болоогүй бол Сатаны хүчнүүд гахайн сүрэг төдийгүй гахайны эзэд гахай маллаж байсан хүмүүсийг ч далайд живүүлэх байсан юм. Гахайчдыг амь хэлтрүүлсэн энэ үйл явдал нь авралын өршөөлөө үзүүлсэн Есүсийн хүч чадал байв. Үүнээс гадна энэхүү үйл явдлаар Есүс дагалдагчдадаа Сатан хүн ба мал адгууст хичнээн харгис ханддагийг харуулах зорилготой байв. Аврагч шавь нарынхаа тэмцэлдэх дайсны талаар мэдээсэй гэж хүссэн юм. Ингэснээр тэд чөтгөрийн арга мэхэнд хууртаж, ялагдахгүй байх боломжтой болох байв. Мөн Есүс Герас нутгийн ардыг Сатаны боолчлолоос чөлөөлж, дарлагдагчдыг эрх чөлөөтэй болгох эрх мэдэлтэй гэдгээ харуулахыг хүсчээ. Есүс тэднийг орхин явсан ч, Түүний гайхамшгаар эдгэрсэн хүмүүс Аврагчийн өршөөл нигүүлслийг нутгийнхандаа тунхаглаж байв.(АМ 515.1} 
    

    
      
    

    
      Бичээсүүдэд үүнтэй адил тохиолдлуудыг дурдсан байна. Есүс Сирофоеник эмэгтэйн охиныг эзэмдсэн чөтгөрийг зайлахыг тушаав. Марк 7:26-30. «Чөтгөрт эзэмдүүлсэн сохор, хэлгүй хүн”, (Матай 12:22), өөрийг нь «Хөнөөх гэж үргэлж гал, усанд ч шиддэг» (Марк 9:17-22) хэлгүй, дүлий сүнсэнд эзэмдүүлсэн хүү, Капернаумд синагогийн Шаббат мөргөлийг үймүүлсэн «Бузар чөтгөрийн сүнсэнд эзэмдүүлсэн” (Лук 4:33- 36) галзуу, хүмүүсийг Аврагч нигүүлслээрээ эдгээсэн билээ. Христ, буг чөтгөрт эрүүл хүнд хандаж байгаа мэт бүх үгээ хэлж, эзэмдсэн хүмүүсээ орхин гарч, дахин тэднийг бүү зовоо гэж тушааж байв. Есүсийн эрх мэдэл ямар хүчтэйг харсан Капернаумын итгэгчид «Бүгдээрээ гайхширч, өөр хоорондоо ‘Энэ юун сургаал вэ? Тэр эрх мэдэл хийгээд хүчээр бузар сүнснүүдэд тушаахад тэд гарцгаав’ гэж дуу алдсан билээ.» Лук 4:36. {АМ 515.2} 
    

    
      
    

    
      Чөтгөрүүдэд эзэмдүүлсэн хүмүүсийг ихэд зовж шаналдаг гэж дүрсэлжээ. Гэвч дээрхээс өөр тохиолдлууд бий. Зарим хүмүүс ер бусын хүчтэй болохыг хүсэж, ад чөтгөрийн хүчийг урин дууддаг байна. Ийм хүмүүс чөтгөртэй зөрчилддөггүй. Ийм хүмүүст мэргэ төлөгчийн сүнсийг эзэмдсэн гэх Симон, шидтэн Елум болон Филиппой хотод байсан Паул, Силас хоёрыг дагасан бүсгүй зэрэг хүмүүс орно.{АМ51б.1} 
    

    
      
    

    
      Бичээст тодорхой, хангалттай баталгаа өгснийг үл тоомсорлон, буг чөтгөр түүний элч нарыг бодитоор оршдог гэдгийг үгүйсгэдэг хүмүүс бузар сүнсний нөлөөнд хамгийн их орох эрсдэлтэй ажээ. Бид Сатаны заль мэхийг хайхрахгүй байх тусам тэдэнд маш их давуу тал бий болно. Олон хүн өөрсдийн бодлоор явж байна гэж боддог ч чөтгөрийн ухуулганд автагдсан байдаг. Тиймээс дэлхийн төгсгөл ойртох тусам Сатан хүмүүсийг мэхэлж, устгахаар хамаг хүчээ дайчлан, чөтгөр бодитой оршдоггүй гэсэн үзлийг хаа сайгүй тараана. Өөрийгөө болон хэрэглэж буй арга барилаа нууцлах башир аргыг чадмагаар ашиглана. {АМ 51б.2} 
    

    
      
    

    
      Агуу мэхлэгч ов мэхийг нь мэдчих вий гэдгээс хэмжээлшгүй ихээр айдаг юм. Сатан жинхэнэ зорилго, төлөвлөгөөгөө нууцлахын тулд чөтгөрийг тоглоом наргиан, хошигнол болгох үзлийг хөхүүлэн дэвэргэдэг ажээ. Сатан өөрийг нь доог тохуутай, зэвүү хүргэм, зэрэмдэг, тал адгуус тал хүн дүрээр дүрслүүлэхийг хүсдэг байна. Өөрсдийгөө ухаантай, мэдлэгтэй гэж боддог хүмүүс тоглоом наргиа, хараал зүхэл хийхдээ чөтгөрийн нэрийг ашиглахад Сатан дуртай байдаг юм.)АМ 51631 
    

    
      
    

    
      Сатан жинхэнэ д үрээ маш чадвар л агаар нууцалдаг тул чөтгөр бодитой оршдог юм уу гэж олон хүн үл итгэн асуусаар байна. Бичээс чөтгөр байдгийг нотолсон тодорхой нотолгоог дэлхийн шашин шүтлэгүүд үгүйсгэх болсноор Сатан хуурамч онол, таамаглал дэл гэрүүлэн амжилтанд хүрч байна. Сатан хүч нөлөөг нь хүлээн зөвшөөрдөггүй хүмүүсийг сурамгайгаар эзэмдэх боломжтой болдог тул довтолгоонуудаас нь сэрэмжлүүлэхийн тулд Бурханы үгэнд түүний аймшигтай үйлсийн олон жишээг дурдаж, нууц хүчнүүдийг илчлэн харуулсан байдаг.(АМ 517.1) 
    

    
      
    

    
      Хэрэв бид Аврагчийн агуу хүчээр хамгаал агдах бол омжгүй байсан бол Сатаны хүч заналхийллээс айж эмээх байв. Бид бузар муу хүмүүсээс гэр орноо, амиа хамгаалахын тулд байшингаа цоож цуургаар хичээнгүйлэн түгждэг атлаа биднийг эзэмдэхийг ямагт хичээж буй бузар элч нарыг анзаардаггүй. Бид өөрсдийн хүч, арга барилаар чөтгөрийн түрэмгийллээс хамгаалагдах боломжгүй. Хэрэв бид зөвшөөрөх л юм бол тэд оюун ухааныг минь самууруулж, бие махбодыг зовоож, эд хөрөнгө амьдралыг еүйрүүлэх чадалтай. Чөтгөрийн сүнснүүд зөвхөн зовлон, сүйрэлд л баярлан хөөрдөг юм. Бурханы хамгаалалтаас гарч бузар сүнснүүдэд эзэмдүүлэгдэх хүртлээ Бурханы уриалга, дуудлагыг эсэргүүцэж, Сатаны уруу таталтанд бууж өгдөг хүмүүс аймшигтай нөхцөл байдалд орно. Харин Христийг дагадаг хүмүүс Түүний хамгаалалтанд байнга аюулгүй байна. Хэмжээлшгүй хүч чадалтай тэнгэр элчүүд тэднийг хамгаалахаар тэнгэрээс илгээгддэг юм. Бузар чөтгөр ард түмнээ хүрээлүүлсэн Бурханы харуулуудыг нэвтрэн орж чадахгүй. {АМ 517.2}
      

    

    
      32— Сатаны Урхи
    

    
      
    

    
      Христ болон Сатаны хоорондох агуу тэмцэл зургаан мянгаад жилийн туршид үргэлжилж байгаа баудахгүй төгсөнө. Бузар чөтгөр Христийн хүнийг аврах ажилд саад учруулж, хүмүүсийг урхиндаа оруулахаар хичээл зүтгэлээ хоёр дахин нэмэгдүүлнэ. Тэрээр Аврагчийн зуучлалыг дуустал хүмүүсийг харанхуй, итгэлгүй хэвээр нь байлгаж, гэм нүглийн төлөөх золиосыг хүчингүй болгож, хүмүүс аврагдах боломжоо алдаасай гэж хүсч байгаа.{АМ 518.1} 
    

    
      
    

    
      Сатаны хүчийг эсэргүүцэхэд онцгой хичээл зүтгэл гарахгүй болж, дэлхий болон сүмийг ялгах боломжгүй болсон цагт Сатан санаа зовохоо болино. Учир нь хүмүүс түүний хүслийг дагахгүй гэх аюулгүй болох юм. Харин хүмүүс мөнхийн амьдралтай холбоотой сэдэвт анхаарч «Бид аврагдахын тулд юу хийх вэ?” гэж асуухад Сатан, Христийн хүч чадалтай ойролцоо хүчийг гаргаж, Ариун Сүнсийг дуурайлган хүмүүсийг мэхлэх ГЭЖ ХИЧЭЭЖ болно. (AM 518.2) 
    

    
      
    

    
      Нэгэн удаа тэнгэр элчүүд Эзэнтэй уулзахаар цуглахад Сатан тэдний дунд байсан гэж Библид өгүүлдэг. (Иов 1:6). Тэрээр Мөнхийн Хаанд мөргөхөөр бус харин зөвт хүмүүсийн эсрэг тэмцлээ идэвхжүүлэхээр ирдэг ажээ. Хүмүүс Бурханыг магтан хүндэтгэхээр цуглахад Сатан ч гэсэн тэнд дээрх зорилгоо хэрэгжүүлэхээр ирнэ. Тэрээр харагдахгүй байгаа ч магтан хүндэтгэж байгаа хүмүүсийн оюун ухааныг удирдахыг хичээнэ. Тэрээр чадварлаг цэргийн жанжны адил дайны төлөвлөгөөгөө урьдчилан гаргана. Сатан Бурханы мэдээ дамжуулагчийн юу судалж байгаа, юу гэж зааж сургах гэж байгааг тэмдэглэж авдаг юм. Дараа нь зааж буй хичээлийг хүмүүст ойлгуулахгүйн тулд нөхцөл байдлыг удирдаж, хүмүүсийг мэхлэхийн тулд бүх башир, нарийн аргуудаа ашигладаг байна. Ийнхүү Библийн хичээлээр сануулга авах ёстой хүн өөр ажил үйлсэд хамрагдах шаардлагатай болох, эсвэл ямар нэгэн шалтгаанаар амь амьдралд нь утга учир бэлэглэх сургамжийн үгсийг сонсож чадахгүйд хүрнэ. {AM 518.3} 
    

    
      
    

    
      Хүмүүсийг сүнслэг харанхуйд автагдахад Эзэний зарц нар хараад сэтгэлээр унахыг Сатан ажиглан харж байдаг. Тэрээр хэнэггүй, анхааралгүй, хойрго хүмүүсийн төлөө хийж буй залбирлыг нь сонсдог. Сатан энэ бүхэнд урамшин илүү урам зоригтойгоор аргуудаа нарийсгадаг ажээ. Чөтгөр хүмүүсийг дур хүсэлдээ удирдуулж, бузар хүслээр нь уруу татаж, сүнслэг мэдрэмжийг нь алдагдуулснаар хүмүүсийг хамгийн ихээр сонсох ёстой үнэнээс хөндийрүүлдэг юм. {АМ 519.1} 
    

    
      
    

    
      Хүмүүсийг залбирал болон Библи судлах зуршлаа үл тоомсорловол дайралтыг нь эсэргүүцэж чадахгүй болно гэдгийг Сатан сайн мэднэ. Тиймээс хүний оюун ухааныг булаах бүх төрлийн арга, хэрэгслийг зохион бүтээдэг байна. Бурханд итгэдэг гэж хэлдэг боловч үнэнийг эрэлхийлэх арга замаар замнахын оронд нийцдэггүй хүмүүсийнхээ зан чанар болон итгэл бишрэлийн алдааг шүүж буруутгахыг гол зорилгоо хэмээн үздэг бүлэг хүмүүс байсаар байна. Ийм хүмүүс бол Сатаны баруун гарын туслахууд болдог юм. Ах дүүсээ буруутгадаг хүмүүс цөөн биш бөгөөд Бурхан ажлаа хийж, Бурханд үйлчилдэг хүмүүс Түүнд чин сэтгэлээсээ хүндэтгэл үзүүлж байхад, маш идэвхитэйгээр эсэргүү ажлыг гүйцэтгэж байдаг. Тэд үнэнийг хайрлаж, Бурханыг дуулгавартай дагадаг хүмүүсийн үг, үйлдлийг хуурамч өнгөөр будаж, буруутгадаг юм. Тэд Христийн үнэнч, шийдэмгий, өөрсдийгөө огоорсон зарц нарыг хууран мэхлэгчид, худалч гэж зарлан танилцуулдаг байна. Тэд үнэнч шударга, хүндэтгэл хүлээхүйц ажил үйлсийг буруу танилцуулж, худал хуурмаг гүжирдлэг тарааж, Бурханы талаар бага мэдлэгтэй хүмүүсийн дунд эргэлзээ төрүүлэх ажлыг зохион байгуулдаг юм. Тэд зөв шударга, ариун зүйлсийг худал хуурмаг, алдаа дутагдалтай болгон харагдуулахын тулд төсөөлж болох бүх арга хэмжээг авдаг ажээ. {АМ 519.2} 
    

    
      
    

    
      Гэвч тэдэнд хууртаж болохгүй. Тэд хэний үр хүүхдүүд болох, хэний жишээг дагадаг, хэний ажил үйлсийг гүйцэтгэдгийг таньж мэдэхэд амархан. «Та нар тэднийг үр жимсээр нь танина. Өргөст бутнаас усан үзэм, халгайнаас инжир хураадаггүй биз дээ?» Матай 7:16. Тэдний үйлс хамгийн бузар гүтгэн доромжлогч, «Бидний ахан дүүс нарыг буруутгагч» Илчлэлт 12:10, Сатаны үйлстэй адилхан.{АМ 519.3} 
    

    
      
    

    
      Агуу хууран мэхлэгч хүний зүрх сэтгэлийг эзэмдэхийн тулд бүх төрлийн худал хуурмагийг танилцуулахад бэлэн олон туслахтай юм. Тэрээр сүйрүүлэхээр уруу татах хүмүүсийнхээ олон төрлийн хүсэл, хэрэгцээнүүдэд нийцүүлэн хуурамч сургаалуудыг бэлддэг байна. Сатан эргэлзээ, итгэлгүй байдлыг хөгжүүлж, Бурханы ажлыг урагшлуулахыг хүсч буй хүмүүст саад учруулахын тулд чин сэтгэлгүй, итгэлийг сэвтээх нөхцөл байдлыг сүм дотор оруулж ирдэг ажээ. Бурханд болон Түүний үгэнд бараг итгэдэггүй олон хүн сүмийн зарим нэгэн зарчмуудыг хүлээн зөвшөөрч, Христэд итгэгч гэсэн нэр зүүдэг байна. Эдгээр хүмүүс алдаатай сургаалаа Библийн сургаал мэтээр зааж сургах боломжоор хангагддаг байна.{АМ 520.1} 
    

    
      
    

    
      Хүмүүс юунд итгэх нь чухал биш гэсэн үзэл бол Сатаны хамгийн амжилттай хууран мэхлэлт юм. Үнэнийг хайраар дүүрэн зүрх сэтгэлээр хүлээн авснаар тухайн хүний зүрх сэтгэл ариусдаг гэдгийг Сатан сайн мэднэ. Тиймээс үнэнийг хуурамч үзэл баримтлал, хуурамч сайн мэдээгээр орлуулахыг байнга хичээдэг юм. Бурханы зарц нар эрт дээр үеэс л хуурамч багш нартай тэмцэж, тэднийг жирийн хор хөнөөлтэй хүмүүс биш харин зүрх сэтгэлийг сүйрүүлэх зорилготой худал хуурмагийг сурталчлагчид гэж үзсээр иржээ. Елиа, Иеремиа, Паул нар бусдыг Бурханы үгнээс холдуулж байгаа хүмүүстэй тууштай, айж эмээлгүйгээр тэмцсээр ирсэн юм. Үнэний ариун тэмцэгчид зөв итгэл бишрэлийг чухал биш гэж тооцдог дураараа авирлагчидтай хэзээ ч эвлэрч байгаагүй.{АМ 520.2} 
    

    
      
    

    
      Христийн сүмүүдийн дунд нийтлэг болоод байгаа Библийг ерөнхийд нь тайлбарлаж, сонирхолтой болгох гэж хичээж, итгэл бишрэлтэй үл нийцэхүйц олон үзэл санааг тунхаглаж байгаа нь үнэнийг булзайруулж, оюун ухааныг самууруулж буй дайсны ажил юм. Христийн сүмүүдийн хоорондох эв зүйгүй, хуваагдмал байдал нь таалагдсан үзэл баримтлалуудаа Библитэй нийцүүлэх гэж хичээсэнтэй холбоотой. Тэд Бурханы үгийг даруу зүрх сэтгэлээр хүлээн авч, Түүний хүслийг ойлгохын тулд анхааралтай судалгаа хийхийн оронд ихэнх нь гаж, бусдын бодож олоогүй утга санааг гаргахаар хичээж байна.{АМ 520.3} 
    

    
      
    

    
      Зарим хүмүүс хуурамч үзэл баримтлал, Христэд итгэгчдэд байх ёсгүй зан үйлийг хөгжүүлэхийн тулд Библийн эшлэлүүдийг зөв утга санаанаас нь салгаж, заримдаа үзэл санаагаа баталгаажуулахаар өөр утга илэрхийлж буй эшлэлийг хоёр хуваан эш татжээ. Могойн заль мэхэнд автсан хүмүүс хоорондоо холбоогүй эшлэлүүдийг холбож, бузар махан биеийнхээ хүслийг хангаж болно гэж зөгнөжээ. Ийнхүү олон хүн Бурханы үгийг буруугаар ашигладаг юм. Зарим чөлөөт сэтгэлгээтэй хүмүүс Ариун Бичээсийн бэлгэ тэмдгүүдийг өөрсдийн гажууд төсөөлөлтэй нийцүүлэхийг хичээж, Библи өөрөө өөрийгөө тайлбарладаг зарчмыг үл тоомсорлосоор иржээ. Тэд хачин жигтэй үзлээ Библийн сургаал мэтээр танилцуулдаг юм. (AM.521.1) 
    

    
      
    

    
      Библийг залбиралтайгаар, даруу бөгөөд үнэнийг сурахыг хүсэж судлаагүйгээс болж энгийн, тодорхой эшлэлүүдээс авахуулан ойлгоход хүнд эшлэлүүдийн жинхэнэ утгыг алдагдуулж байна. Папын удирдагчид Библийн ийм эшлэлүүдийг өөрсдийн хүсэл зорилгодоо нийцүүлж хуурамч үзлээ хүмүүст зааж сургадаг билээ. Тэд ийм замаар хүмүүсийг Библи судлах, үнэнийг хувьчлан судлах боломжийг нь хааж боогдуулж байна. Библийг хүмүүст бүхэлд нь байгаагаар нь танилцуулах ёстой. Хүмүүст Библийг худал хуурмагаар зааж тайлбарласнаас зааж сургаагүй нь илүү дээр. (AM 521.2) 
    

    
      
    

    
      Библи Бүтээгч, Түүний хүсэлтэй танилцах хүсэлтэй хүн бүрт зөв замыг зааж өгдөг чиглүүлэгч юм. Бурхан хүмүүстээ зөгнөлийн баттай үгсийг өгсөн ба тэнгэр элчүүд, тэр байтугай Христ Өөрөө Даниел, Иохан нарт удахгүй болох үйл явдлуудыг танилцуулсан билээ. Бидний авралтай холбоотой чухал үнэн, нууцлагдмал байх ёсгүй. Библийн зөгнөлүүд үнэнийг чин сэтгэлээсээ эрэлхийлдэг хүмүүсийг самууруулж, төөрөгдүүлэхээр илчлэгдсэн юм биш. Эзэн эш үзүүлэгч Хабаккукт хандан, «Үзэгдлийг уншсан нэгэн гүйн зугтахын тулд түүнийг тэмдэглэн, хавтангууд дээр сийлэн бич” Хабаккук 2:2 гэж хэлсэн байна. Бурханы үгийг залбиралтайгаар судалж буй хүн бүр ойлгох болно. Чин шударга хүн бүр үнэний гэрэл рүү ойртох боломжтой. «Зөв шударга хүний төлөө гэрэл, Шулуун шударга зүрхтэй хүний төлөө баяр хөөр таригдсан” Дуулал 97:11. Үнэнийг нууцлагдмал эрдэнэсийг эрж байгаа мэт эрж хайдаггүй гишүүдтэй сүм ариун шударга сүм байж чадахгүй. (AM 521.3) 
    

    
      
    

    
      Хүмүүс энх тайван, эрх чөлөө хэмээн хашгирч байх үедээ зорилгоо биелүүлэхээр үргэлжид, тууштай ажиллаж буй хууран мэхлэгчийн арганд хууртащаж, сохрох болно. Дайсан Библийг хүний үзэл, таамаглалаар орлуулснаар Бурханы хуулийг хүчингүй хэмээн ойлгуулж, сүмүүд хэдийгээр өөрсдийгөө эрх чөлөөтэй болсон гэж үзэх боловч үнэндээ гэм нүглийн боолчлолд автагдсан байх болно.{АМ 522.1} 
    

    
      
    

    
      Шинжлэх ухааны судалгаанууд олон хүний хувьд хараал болж байна. Бурхан дэлхий дахинд шинжлэх болон хүмүүнлэгийн ухаанаар дамжуулан гэрлээ үерийн ус адил цацруулсан боловч агуу оюун ухаантай хүмүүс судалгаагаа Бурханы үгээр удирдуулаагүй тохиолдолд шинжлэх ухаан, илчлэлт хоёрын харилцан шүтэлцээг таньж мэдэж чадахгүй төөрч будилах болно.(АМ 522.2) 
    

    
      
    

    
      Хүний бодит болон сүнслэг зүйлсийн талаарх ойлголт нь хагас дутуу, бүрэн гүйцэд бус юм. Тиймээс хүмүүс шинжлэх ухааны үзэл баримтлалыг Бичээсүүдийн үзэл сургаалтай нийцүүлж чадахгүй байгаа юм. Олон хүн өнгөц онол, таамаглалыг шинжлэх ухааны баримтууд хэмээн хүлээн зөвшөөрч, Библийн үгсийг «Шинжлэх ухаан хэмээн нэрийдсэн хууран мэхлэлтийн» сургаалуудаар шалгаж нягтлах ёстой гэж үздэг. 1 Тимот 6:20. Тэд Бүтээгч болон Түүний үйлсийг ойлгох чадваргүй, тэдгээрийг байгалийн хуулиар тайлбарлах боломжгүй учраас хүмүүс Библийн түүхийг үнэн биш гэж үзэж байна. Хуучин болон Шинэ Гэрээний бичээсүүдийн баталгаанд эргэлздэг хүмүүс арга барилуудаа улам нарийсган гүнзгийрүүлж, Бурханд эргэлзэж, Бурханы хэмжээлшгүй агуу хүчийг байгаль, ертөнцтэй холбон үздэг ажээ. Тэд үнэнээс зуурч, найдахаа больсноор итгэл бишрэлгүй байдлын хадан цохиог мөргөж, сүйрэх аюулд автдаг юм.{АМ 522.3} 
    

    
      
    

    
      Ийнхүү олон хүн итгэлээсээ хазайж, бузар чөтгөрт уруу татагджээ. ХүмүүсБүтээгчээсээухаалагболохгэжхичээж,мөнхийнцагүеийнтуршид тайлбарлагдахааргүй нууцлаг зүйлсийг гүн ухааны тусламжтайгаар олж, тайлбарлахыг хичээж байна. Хэрэв хүмүүс Бурханы Өөрийнхөө болон зорилгынхоо талаар мэдүүлсэн бүхнийг нь ойлгох гэж хичээсэн бол Ехувагийн алдар, сүр жавхлан, хүч чадлыг мэдэрч, өөрсдийгөө ямар өчүүхэн болохыг ухаарч, өөрсдөд нь болон үр хүүхдүүдэд нь үзүүлсэн бүхэнд сэтгэл хангалуун байх байв.{АМ 522.4} 
    

    
      
    

    
      Сатан хүнд Бурханы таниулж мэдүүлдэггүй, харин хүмүүсийн ойлгох шаардлагагүй зүйлсийг эрэлхийлж, таамаглал дэвшүүлэх байдлаар агуу хууран мэхлэлтээ хэрэгжүүлдэг юм. Лусифер ийнхүү диваажин дахь байр сууриа алдсан билээ. Тэрээр Бурханы бүх нууцуудтай танилцаагүйгээс сэтгэл ханамжгүй болж, өөрт нь даалгаж өгсөн эрхэм зүйлсийг үл тоомсорложээ. Сатан удирдлагандаа байсан тэнгэр элч нарт эсэргүүцлээ хуваалцсанаар тэднийг бас уналтанд татан оруулсан юм. Тэрээр одоо хүмүүсийн оюун ухааныг дээрхтэй адил үзэл санаагаар дүүргэж, Бурханы тодорхой болгож өгсөн тушаалыг үл тоомсорлохыг зааж сургасаар байна. {АМ 523.1} 
    

    
      
    

    
      Библийн энгийн, зүрх зүсэхүйц үнэнийг хүлээн зөвшөөрөхийг хүсэхгүй байгаа хүмүүс оюун ухааныг сул дорой болгох, бузар хүсэлдээ нийцсэн хуурамч үлгэрийг эрж хайж байна. Тэд хэдий чинээ сүнслэг бус, хувиа бодсон, бардамнасан номлолыг заана, төдий чинээ тийм сургаалуудыг тааламжтайгаар хүлээн авдаг болно. Ийм хүмүүс оюун ухааны хүч чадлаа доройтуулж, бие махбодын хүсэлдээ эзлүүлнэ. Тэд гэм нүгэлдээ гэмшин, чин сэтгэлээсээ залбирч Бурханаар удирдуулахын тулд Бичээсүүдийг судлах шаардлагагүй. Тэд өөрсдийгөө хангалттай мэргэн ухаантай гэж үзсэн тул хууран мэхлэлтээс хамгаалагдах хамгаалалтгүй болно. Сатан хүмүүсийн зүрх сэтгэлийн бузар хүслийг өдөөж, үнэний оронд худал хуурмагийг заан сургадаг юм. Папын засаглал ийм арга замаар хүмүүсийн оюун ухааныг эзэмдсэн ба Протестантууд яваандаа загалмайг хүлээн зөвшөөрөхгүйгээсээ болж, үнэнийг эсэргүүцэж, Католикчуудтай адил замаар орох болно. Дэлхийгээс ялгарахгүйн тулд хүсэл, зорилгоо үл огоорч, Бурханы үгийг судлахаас татгалзсан бүх хүмүүс итгэл бишрэлийг өдөөгч үнэний оронд тамын шийтгэлийг хүлээхүйц хуурамч үзэл сургаалыг хүлээж авна. Бидний төсөөлж болох бүх төрлийн худал сургаал бүрийг үнэнийг эсэргүүцэж буй хүмүүс нааштайгаар хүлээн авна. Нэг худал хуурмагийг үзэн ядаж буй хүн өөр төрлийн худал хуурмагийг шууд хүлээн зөвшөөрөх болно. Элч Паул, «Авралыг авахын тулд үнэнийг хайрлаагүй хүмүүсийн” талаар «Бузар муугийн зүсэн бүрийн заль мэхтэйгээр мөхөгчдийн төлөө ирнэ. Яагаад гэвэл тэд аврагдахын тулд үнэний хайрыг хүлээн аваагүй. Тиймээс Бурхан тэдний дээр төөрөгдлийн ажиллагааг илгээнэ. Тэгээд тэд худал хуурмагт итгэх болно. Ингэснээр үнэнд итгээгүй, харин бузар мууг таалсан бүх хүн яллагдах юм» 2 Тесалоник 2:10-12 гэж тунхагласан байна. Ийм сануулгыг авсан бид ямар үзэл сургаалыг хүлээн зөвшөөрөх тал дээр их анхааралтай хандах ёстой.{АМ 523.2} 
    

    
      
    

    
      Агуу хууран мэхлэгчийн ажлыг хамгийн амжилттайгаар хэрэгжүүлэгчид нь үхэгсдийн сүнстэй холбоотой хуурамч сургаал, нүд хуурсаи гайхамшгуудыг бүтээгчид юм. Тэд агуу тэнгэр элчийн дүрд хувилан, ямар ч төсөөлөлгүй байгаа хүмүүсийг хууран мэхлэлт ашиглан тороороо урхидна. Т эд үнэнийг эсэргүүцсэнээр хууран мэхлэ лтийг хүлээн зөвшөөрөх юм. Хэрэв хүмүүс чин сэтгэлийн залбиралтайгаар Бурханы Үгийг судалбал энэ бүхнийг ойлгон ухаарч, хуурамч сургаалуудыг хүлээн авахуйц харанхуй бүдүүлэг байдалд автахгүй.(АМ 524.1) 
    

    
      
    

    
      Худал хуурмагийн өөр нэгэн аймшигтай алдаа дутагдал бол Христийг дэлхийд ирэхээс өмнө оршиж байгаагүй гэсэн үзэл бөгөөд Түүний бурханлаг байдлыг хүлээн зөвшөөрдөггүй онол байх юм. Библид итгэдэг гэж дүр исгэгчид энэхүү үзлийг тааламжтайгаар хүлээн авах болно. Энэ үзэл Аврагчийн Эцэгтэйгээ тогтоосон харилцаа, Түүний бурханлаг зан чанар, Түүний урьд өмнө оршиж байсан гэдгийг шууд эсэргүүцэн, үгүйсгэдэг юм. Энэ буруу үзлийг Бичээсүүдийг үндэслэлгүйгээр гуйвуулахгүйгээр хүлээн зөвшөөрөх боломжгүй. Энэ нь хүмүүсийн авралын үнэнийг хүч нөлөөгүй болгохоос гадна Библийг Бурханаас ирсэн илчлэлт хэмээн хүлээн зөвшөөрөх итгэлийг нураах зорилготой юм. Ийм үзэл хамгийн аюултай үзэлд тооцогдох ёстой ба үүнийг эсэргүүцэхэд хүнд байх болно. Хэрэв хүмүүс Ариун Сүнсний онгодоор бичигдсэн Бичээсүүдийн Христийн бурханлаг байдлын гэрчлэлүүдийг эсэргүүцвэл тэдгээр хүмүүстэй маргах нь цагаа дэмий үрсэн асуудал болж хувирна. Ямар ч баттай баримт харуулсан тэд Христийг хүлээн зөвшөөрөхгүй.” Харин төрөлх хүн Бурханы Сүнсний зүйлсийг хүлээж авдаггүй. Учир нь тийм хүнд эдгээр нь мунхаг явдал бөгөөд эдгээрийг ойлгож чадахгүй. Яагаад гэвэл эдгээр нь сүнслэгээр үзэгддэг» 1 Коринт 2:14. Энэ алдаатай үзлийг хүлээн зөвшөөрсөн хүмүүс Христийн зан чанар, ажил үйлс, хүнийг аврах Бурханы агуу төлөвлөгөөг зөв ойлгож, төсөөлж чадахгүй. {АМ 524.2} 
    

    
      
    

    
      Өөр санаандгүй боловч их гай гамшиг дагуулах, хурдацтай тархаж буй үзэл бол Сатан бодитойгоор оршдоггүй гэсэн үзэл юм. Хүмүүс Бичээсүүд дээр ашиглагдаж буй Сатаны нэрийг зөвхөн хүний бузар бодол, хүслийг илэрхийлсэн нэр томьёо гэж үздэг.{АМ 524.3} 
    

    
      
    

    
      Алдартай номлогчид хүн бүр нас барахдаа Христтэй шууд нүүр тулан уулзах байдлаар Христ ирнэ гэж зааж байгаа нь хүмүүсийн оюун ухааныг Есүсийг диваажингаас үүл хөлөглөн биечлэн буюу бодитойгоор ирэх ирэлтэнд итгүүлэхгүй байх зорилгыг агуулж байна. Сатан олон жилийн туршид, «Хараач, Тэр дотоод өрөөнд байна” (Матай 24:23-26) гэж заасаар ирсэн ба олон хүн энэ хууран мэхлэлтийг хүлээн зөвшөөрснөөр мөнх амиа гээжээ. {АМ 525.1} 
    

    
      
    

    
      Мөн дэлхийн хүмүүс залбирлыг чухал биш гэж зааж сургаж байна. Шинжлэх ухаанч гэх хүмүүс залбиралд бодитой хариултаа авах боломжгүй гэж маргадаг. Тэд залбирлаа биелүүлэхийн тулд байгалийн хуулийг зөрчих шаардлагатай болдог учраас энэ ер бусын гайхамшиг нь бодитой зүйл биш гэж үздэг юм. Тэд орчлон ертөнц хөдөлшгүй хуулиудад захирагддаг ба Бурхан эдгээр хуулийг зөрчих, эсэргүүцэх боломжгүй гэж зааж байна. Тэд Бурханыг Өөрийн бий болгосон хуулинд захирагддаг ба Бурханы бий болгосон хууль нь Бурханы эрх чөлөөг хязгаарладаг гэж боддог ажээ. Ийм үзэл баримтлал Библийн гэрчлэлүүдтэй зөрчилддөг ажээ. Христ болон Түүний элч нар гайхамшиг бүтээгээгүй гэж үү? Өршөөл, хайрын Аврагч өнөө үед ч гэсэн амьд байгаа ба Тэрээр хүмүүсийн дунд бодитойгоор амьдарч байсан шигээ бидний итгэлтэйгээр үйлдэх залбирлыг сонсдог билээ. Бодит зүйлс ер бусын зүйлстэй харилцан шүтэлцээтэй. Бурхан биднийг гуйхаас нааш хийдэггүй зүйлсийг итгэлийн залбирал хийх үед заавал биелүүлэх болно. {AM 525.2} 
    

    
      
    

    
      Христэд итгэгчдийн сүмүүдийн дунд тоо томшгүй алдаатай үзэл баримтлал, анхаарал татсан үзэл санаанууд бий. Бурханы үгэн дэх хөдөлшгүй зарчмуудын нэгийг л хүчингүй болгосон гэж заах нь ямар бузар муу үр дагаварт хүргэхийг урьдчилан тооцоолохын аргагүй. Ийм арга ашиглаж байгаа хүмүүс ганц үнэнийг улам лавшруулаад зогсохгүй эсэргүүцээд сэтгэл ханахгүй. Тэд үнэний зарчмуудыг нэг нэгээр нь үгүйсгэсээр байгаад эцэстээ итгэл бишрэлгүй хүмүүс болон хувирдаг {AМ.525.3} 
    

    
      
    

    
      Олны анхаарлыг татах хуурамч үзэл сургаалууд Библийг хүлээн зөвшөөрч, итгэгч болох байсан олон хүнийг эргэлзээ рүү хөтөлдөг ажээ. Ийм хүмүүс Библийн зааж сургаж буй зөв шударга байдал, өршөөл уучлал, бусдад энэрэнгүй хандах сургаалыг хүлээн зөвшөөрч чадахгүй болно. Тэд Библийг Бурханы үг гэж хүлээн зөвшөөрдөггүй.(АМ 525.4} 
    

    
      
    

    
      Сатан ийм зорилгын төлөө л ажилладаг юм. Сатан Бурхан болон Түүний үгэнд итгэх итгэлийг устгахаас өөр хүсэл мөрөөдөлгүй. Сатан агуу эргэлзээ түгээгч цэргүүдээ удирдаж хүмүүсийг өөрийн талд оруулахаар хууран мэхлэхийн тулд бүх хүч чадлаа зориулсаар байна. Өнөө үед эргэлзэх нь олны анхаарлыг татаж таашаагдах болжээ. Олон хүн Бурханы үгийг үгүйсгэдэг шиг зохиогчид нь үл итгэж байна. Учир нь Библи гэм нүглийг буруутгаж, эсэргүүцдэг юм. Бурханы тушаал, заавруудыг дагах хүсэлгүй хүмүүс эрх мэдлийг нь унагахыг хичээнэ. Тэд Библиэс болон номлолуудаас зөвхөн алдаа хайж, Библийг уншихаас гадна, ариун үйлчлэл хийж байгаа хүмүүсийн номлолуудыг сонсож байна. Үүрэг даалгавраа үл тоомсорлож буй цөөн бус хүн шалтаг хайж, итгэл бишрэлгүй хүмүүс болон хувирч байна. Зарим хүн бардам зан, хариуцлагагүйгээсээ болж эргэлзээгээр дүүрэн зарчмуудыг хүлээн зөвшөөрдөг ажээ. Тэд хичээл зүтгэл, золиос шаарддаг нэр хүндтэй, сайн үйлсийг бүтээхээс татгалзан, Библийг шүүмжлэх байдлаар мэргэн ухаан, нэр хүнд олохыг хичээгчид юм. Мөхөс ухаантай, бурханлаг мэргэн ухаанаар гэгээрч чадаагүй хүмүүст ойлгож чадахгүй зүйлс их байдаг тул тэд ойлгоогүй зүйлсээ шүүмжлэхийг урьтал болгодог юм. Зарим нь итгэлгүй байдал, эргэлзээ, сүжиггүй байдлыг зөвтгөж, хамгаалах ёстой гэж боддог байна. Гэвч тэдний шулуун шударга харагдах дүр төрхийн цаана өөртөө хэт итгэсэн, бардамнасан байдал ажиглагдана. Олон хүн Библийн төвөгтэй асуудлыг олж хүмүүсийн оюун ухааныг эргэлзүүлэх болсондоо баярлан хөөрч байна. Зарим нь зөвхөн мэтгэлцэх сонирхлоор буруутай талыг дэмжин, шүүмжлэл, асуултаа дэвшүүлдэг байна. Тэд ийнхүү сүйрлийн хавханд орооцолдож байгаагаа анзаардаггүй. Тэд итгэлгүй байдлыг нээлттэйгээр хүлээн зөвшөөрсөн учир тэр үзэлдээ үнэнч байхаас өөр аргагүй гэж боддог ажээ. Ийнхүү тэд бурханлаг бустай нэгдэж, Диваажингийн үүдээр орох боломжоо халж орхидог юм.{АМ 526.1} 
    

    
      
    

    
      Бурхан бурханлаг зан чанарыг Өөрийн Үгээрээ хангалттай баталгаажуулж өгсөн билээ. Бидний авралтай холбоотой агуу үнэнийг маш тодорхойгоор зааж сургасан байна. Үнэнийг чин сэтгэлээсээ эрж хайж байгаа хүн бүрт өгнө гэж амласан Ариун Сүнсний тусламжтайгаар үнэнийг бүрэн ойлгож, мэдрэх боломжтой. Бурхан хүмүүст итгэж найдаж болох баттай суурийг бэлдэж өгсөн юм. {АМ 526.2} 
    

    
      
    

    
      Мөхөс оюун ухаантай хүн Хэмжээлшгүй Агуу Нэгэний зорилго, төлөвлөгөөг бүрэн ойлгож, ухаарах чадваргүй. Бид эрэл хайгуулаараа Бурханыг хэзээ ч тайлж, ойлгож чадахгүй. Бид Бурханы агуу байдлын нууцалж буй хөшгийг бардамнасан үзэл бодлоороо нээж чадахгүй. Элч энэ талаар, «Бурханы мэргэн ухаан болон мэдлэгийн баялаг нь ямар гүн гүнзгий вэ! Түүний шүүлтүүд нь ямар ухаарагдашгүй, Түүний замууд нь ямар олж илрүүлшгүй вэ? ” Ром 11:33 гэж өгүүлсэн байна. Бид Бурханы хэмжээлшгүй их хүч чадал нь хайр, уучлал өршөөлөөр дамжин, бидэнтэй хэрхэн, ямар зорилгоор харилцаж байгааг мэдэрдэг. Тэнгэрийн Эцэг маань бүхнийг мэргэн ухаан, зөв шударга зангаараа удирддаг учраас бид сэтгэлээр унаж, итгэлээ алдалгүй харин хүндэтгэлтэйгээр түүнд дуулгавартай байх шийдвэрийг гаргах ёстой. Тэрээр бидэнд мэдэх шаардлагатай бүх сайн хүсэл зорилгуудаа танилцуулах ба Түүний үзүүлснээс илүү гүн гүнзгий үнэнийг ойлгохын тулд бид агуу хүч чадал, хайраар дүүрэн Зүрх Сэтгэлд нь найдах хэрэгтэй. {АМ 527.1} 
    

    
      
    

    
      Бурхан итгэж найдах хангалттай нотолгоог өгсөн боловч үл итгэх шалтаг гаргах боломжийг хэзээ ч арилгаж байгаагүй. Эргэлзэхийг хүсч байгаа хүн бүрт нээнтэг, зуурч авах шалтаг яаж ийгээд олдох болно. Бүх эсэргүүцэл, эргэлзээг арилгаж, ямар ч эргэлзэх боломжгүй болгосны дараа Бурханы үгийг хүлээн зөвшөөрч, дагана гэж бодож байгаа хүн хэзээ ч гэрлийг харж чадахгүй. (AM 527.2) 
    

    
      
    

    
      Өөрчлөгдөж, шинэчлэгдээгүй зүрх сэтгэлтэй хүн Бурханд итгэлгүй хандах нь зайлшгүй. Учир нь түүний сэтгэл Бурханд дайсагнадаг. Харин итгэл бишрэл Ариун Сүнсээр удирдуулдаг ба сэтгэлдээ ургаж буй итгэлийг арчилж тордвол Сүнс улам илүү ургаж цэцэглэнэ. Шийдэмгий зангүй ямар ч хүн итгэл бишрэлээ хүчтэй болгож чаддаггүй. Итгэлгүй байдлыг урамшуулбал хүчирхэгжинэ. Хүмүүс итгэлийг батжуулах Бурханы баталгаануудад анхаарлаа хандуулахаа больж, үнэнийг үндэслэлгүйгээр эсэргүүцэж, эргэлзээнээс татгалзахгүй бол эргэлзээ, итгэлгүй байдал нь улам даамжрахыг мэдэрнэ.{АМ 527.3} 
    

    
      
    

    
      Бурханы амлалт уучлал өршөөлийн баталгаанд найдахгүй байгаа хүмүүс Түүнд хүндэтгэлгүй хандаж байгаа гэсэн үг. Тэдний нөлөө бусдыг Христ рүү чиглүүлэх бус харин ч Түүнээс холдуулж, хөндийрүүлнэ. Ийм хүмүүс нь үржил шимгүй модтой адил ба тэдний харанхуйлагч мөчрүүд хол ойрыг халхалж, эргэн тойрныхоо ургамал ногоон дээр тусах нарны гэрлийг хааж, итгэлийг нь хөргөж, хөлдөөж үхэхэд нөлөөлдөг байна. Ийм хүмүүсийн ажил үйлс тэдний эсрэг үүрд мөнхөд гэрчлэл болно. Тэдний тарьж буй эргэлзээ, итгэлгүй байдал муу үр жимсийг гаргана. {АМ 527.4} 
    

    
      
    

    
      Эргэлзээнээсээ ангижрахыг чин сэтгэлээсээ хүсэж байгаа хүмүүст нэг л зам байна. Тэд ойлгохгүй байгаа зүйлсдээ эргэлзэж, асуудлаа үр дүнгүйгээр дэлгэхийн оронд аль хэдийн тод цацарч буй гэрэлд анхаарлаа хандуулах хэрэгтэй. Ингэснээр тэд илүү агуу гэрэл гэгээг хүлээн авна. Тэд ойлгож, ухаарсан үүргээ итгэлтэйгээр гүйцэтгэснээр эргэлзэж, тээнэгэлзэж байсан үүргээ ойлгож, хэрэгжүүлэх боломжтой болно. {АМ 528.1} 
    

    
      
    

    
      Сатан мэхлэгдэхэд бэлэн байгаа, өөрийгөө огоорох хүсэлгүй, үнэний шаардлагыг эсэргүүцдэг хүмүүст зориулан, хууран мэхлэлтээ үнэнтэй адил харагдахуйц болгоно. Гэвч чин сэтгэлтэй, үнэнийг ямар ч үнээр мэдэхийг хүсч буй хүнийг Сатан эрх мэдэлдээ оруулж чадахгүй. Христ бол үнэн ба «Ертөнцөд ирж, хүн бүрийг гэгээрүүлдэг жинхэнэ гэрэл байв. Иохан 1:9. Үнэний Сүнс хүмүүсийг бүх үнэн рүү чиглүүлэн удирдахаар илгээгджээ. Тэрээр Бурханы Хүүгийн эрх мэдлээр, «Гуй, тэгвэл та нарт өгнө. Хай, тэгвэл та нар олно. Тогш, тэгвэл та нарт нээгдэнэ.” «Хэрэв хэн нэгэн нь Түүний хүслийг үйлдэхийг хүсэж байвал тэр нь энэ сургаал Бурханаас ирсэн үү, эсвэл Би Өөрөөсөө ярьж байна уу гэдгийг мэднэ” Матай 7:7; Иохан 7:17 гэж тунхаглажээ.{АМ 528.2} 
    

    
      
    

    
      Христийн дагалдагчид тэдний эсрэг Сатан болон түүний албатууд ямар хуйвалдаан зохиож байгааг сайтар ойлгохгүй байна. Гэвч диваажинд заларсан Нэгэн энэ бүх башир аргуудыг эрхэндээ оруулж, агуу зорилго, төлөвлөгөөгөө хэрэгжүүлэхэд ашиглах болно. Эзэн ард түмнийхээ зовлон, шаналлаас таашаал авдаг учраас уруу татлагын аймшигтай сорилтыг зөвшөөрдөг юм биш, харин эцсийн ялалт байгуулахад чухал нөлөөтэй учраас уруу татлагыг зөвшөөрдөг ажээ. Бурхан агуу алдраараа ард түмнээ уруу таталтаас байнга хаацайлж хамгаалдаггүй учир нь уруу татагдаж буй хүн бузар муугийн хууран мэхлэлт, уруу татлагыг эсэргүүцэхэд бэлтгэгдсэн байхын тулд юм.{АМ 528.3} 
    

    
      
    

    
      Бузар муу хүн болон чөтгөр, Бурханы ажилд саад болж, ард түмнээс Түүний оршихуйг холдуулж чадахгүй. Хэрэв ийнхүү оролдвол итгэгчид Бурханы Сүнсэнд эзэмдүүлж, гэм нүглээ хүлээн зөвшөөрч, даруу зүрх сэтгэлээр, гэм нүглээ орхиж, Бурханы амлалтуудыг итгэлтэйгээр тунхаглах юм. Тэд нээлттэй болон хаалттай аливаа уруу татлага, эсэргүүцлийг үүсгэгчийн нөлөө бүрийг амжилттайгаар эсэргүүцэх ба «Хүч чадлаар ч бус, эрх мэдлээр ч бус, харин Миний Сүнсээр” гэж түмэн цэргийн ЭЗЭН айлдсаныг” хэрэгжүүлнэ. Зехариа 4:6. {АМ 529.1} 
    

    
      
    

    
      «Учир нь Эзэний мэлмий зөвт хүмүүс дээр байна. Түүний сонор тэдний залбиралд анхаарал тавьдаг юм. Харин Эзэний царай бузар мууг үйлдэгчдийн эсрэг байдаг, та нар сайны төлөө хичээн зүтгэх аваас хэн та нарт хор учруулах юм бэ?” 1 Петр 3:12,13. Балаам их хэмжээний шан харамжинд хууртагдан, Израилийн эсрэг ёрын дом хийхээр болсон ба Эзэнд өргөж буй тахилаар дамжуулан, Түүний ард түмэн дээр хараал буулгахыг оролджээ. Гэвч Бурханы Сүнс түүний хараалыг эсэргүүцсэн ба Балаам санаандгүйгээр, «Бурханы хараагаагүй хүнийг би хэрхэн хараах билээ? ЭЗЭНий буруушаагаагүй хүнийг би хэрхэн буруушааж чадах билээ? Иаковын тоосыг хэн тоолж чадах вэ? Израилийн дөрөвний нэгийг хэн тоолж чадах вэ? Шударга зөвийн үхлээр намайг үхүүлтүгэй, төгсгөл маань түүнийхтэй адил байх болтугай» гэж дуу алдсан юм. Бурханлаг бус эш үзүүлэгч, дахин тахил өргөөд «Харагтун, ерөөх тушаалыг би хүлээн авсан. Тэр ерөөсөн байхад би түүнийг нь зөрчиж чадахгүй. Тэр Иаковын дотор гэм бурууг ажиглаагүй. Израилийн дотор Тэр зовлонг хараагүй. Түүний Бурхан ЭЗЭН түүнтэй хамт байгаа, хааны уухай тэдний дунд байна.» «Учир нь Иаковын эсрэг ямар ч ёр алга, Израилийн эсрэг аливаа мэргэ төлөг байхгүй. Бурханы юу хийсэн нь зохистой цагт Иаков болон Израильд хэлэгдэх болтугай» хэмээжээ. Гэвч Балаам гурав дахь удаагаа тахилын ширээг босгоод Израильчуудын эсрэг хараал хийх гэж оролдов. Гэвч Бурханы Сүнс зөвийг тунхаглах хүсэлгүй эш үзүүлэгчийн амыг ашиглан, сонгогдсон хүмүүсийнхээ талаар эш үзүүлэгч, бузар мууг үйлдэх гэж буй хүмүүсийн увайгүй башир арга, үзэн ядалтыг, «Чамайг ерөөх бүхэн ерөөгдөх агаад чамайг хараах бүхэн хараагдах болтугай» Тооллого 23:8,10, 20, 21, 23; 24:9 гэсэн ерөөлийг эсэргүүцэв. (AM 529.2) 
    

    
      
    

    
      Израилийн ард түмэн энэ үед Бурханд үнэнч байв. Тэд Бурханы хуулийг дуулгавартайгаар дагаж байсан цагт дэлхийн болон тамын ямар ч хүчинд дийлдэхээргүй байлаа. Гэвч Бурханы ард түмний эсрэг буулгахыг хүсэж байсан хараалаа Балаам яваандаа гүйцэлдүүлж, Бурханы ард түмнийг гэм нүгэлд уруу татаж чаджээ. Бурханы ард түмэн Түүний хуулийг зөрчиж эхэлсэн ба Бурханаас хөндийрч, сүйрүүлэгчийн хүчинд бүрэн автагджээ.{АМ 529.3} 
    

    
      
    

    
      Христэд итгэж байгаа хамгийн сул дорой хүнийг ч харанхуйн хүчнүүд дийлж чадахгүй гэдгийг Сатан сайн мэдэхээс гадна, хэрэв өөрийгөө нээлттэйгээр харуулбал эсэргүүцэлтэй тулгарна гэдгээ сайн мэднэ. Тиймээс Сатан загалмайн дайчдыг хүчтэй хамгаалалтаас нь холдуулж, нөөцөлсөн хүчээ ашиглан довтлоход бэлтгэж, газар нутаг руу нь орж ирсэн хүн бүрийг устгахаар отож байдаг юм. Бид зөвхөн Бурханд бүхнээ даруугаар даатгаснаар, бүх тушаалуудад нь дуулгавартай хандсанаар аюулгүй байх болно.{АМ 530.1} 
    

    
      
    

    
      Хэн ч залбиралгүйгээр нэг өдөр, нэг цаг ч аюулгүй байх боломжгүй. Бид Эзэнээс Түүний үгийг ойлгох мэргэн ухаан, ойлголтыг хүсэн гуйх хэрэгтэй. Бурханы үгэнд мэхлэгчийн амжилттайгаар эсэргүүцэх арга барил, түүний заль мэх, уруу татлагуудыг танилцуулжээ. Сатан Библийн эшлэлийг, өөрийн тайлбараа шингээн чадварлагаар ашигладаг ба тэрээр энэ аргаараа биднийг бүдрүүлэхийг оролддог юм. Бид зүрх сэтгэлээ даруу төлөв болгож, Бурханд бүрэн найдаж Библийг судлах хэрэгтэй. Бид Сатаны хууран мэхлэлтийг байнга эсэргүүцэж байх ёстой ч итгэлтэйгээр, «Биднийг уруу таталтанд бүү оруулаач» хэмээн тууштайгаар залбирах хэрэгтэй. {АМ 530.2}
      

    

    
      33— Анхны Агуу Мэхлэлт
    

    
      
    

    
      Буурал түүхийн эхнээс Сатан хүн төрөлхтнийг мэхлэх оролдлогоо эхэлжээ. Тэнгэрт бослого өдөөсөн тэрээр Бурханы засаглалын эсрэг тэрсэлдэн, дэлхийн оршин суугчдыг өөрийн талд нэгтгэхийг хүссэн байна. Адам Ева хоёр Бурханы хуульд дуулгавартай байх үедээ төгс жаргалтай байсан ба Сатаны тэнгэрт хийсэн Бурханы хууль бол бүтээлүүдийн сайн сайхны төлөө биш, эрх чөлөөг уландаа гишгэсэн хууль юм гэсэн мэдэгдлийг үгүйсгэх гэрчлэл болж байлаа. Бурхан гэм нүгэлгүй, анхны хосод үзэсгэлэнт гэр орон бэлтгэж өгснийг хараад Сатаны хорсол хөдөлжээ. Сатан дэлхийг эзэмшилдээ авч, Хамгийн Дээд Нэгэнийг эсэргүүцэх хаанчлалаа байгуулахын тулд хүн төрөлхтөнд гэм нүглийг үйлдүүлж, Бурханаас салган, өөрийнхөө эрхшээлд оруулахаар шийдсэн ажээ.{АМ 531.1} 
    

    
      
    

    
      Хэрэв Сатан өөрийн үнэн дүрээ шууд илчилсэн бол бүрмөсөн ялагдах байв. Учир нь Адам, Ева хоёрт энэхүү заналт дайсны тухай анхааруулсан байжээ. Гэвч тэрээр бузар аргаа хэрэгжүүлэхийн тулд үнэн зорилгоо нуун дарагдуулжээ. Тиймээс хамгийн сэтгэл татам ер бусын дүр төрхтэй амьтан болох могойг ашиглан, Евад ‘Та нарт энэ цэцэрлэгт байгаа бүх модны жимснээс идэж болохгүй гэж Бурхан үнэхээр хэлсэн үү?” Эхлэл 3:1 гэж эргэлзээ төрүүлэв. Хэрэв Ева соригчтой мэтгэлцээгүй бол аюулгүй байх байлаа. Гэвч Ева соригчид анхаарал тавьж түүний ов мэхний золиос болсон ба одоог хүртэл хүмүүс яг ийм байдлаар ялагдсаар байна. Ийм хүмүүс Бурханы шаардлагуудад эргэлзэж, тэдгээрийн талаар маргадаг юм. Тэд Тэнгэрийн тушаалыг дагахын оронд Сатаны ов мэхээр халхавч хийж буй хүмүүсийн онолуудыг хүлээн зөвшөөрдөг юм.{АМ 531.2} 
    

    
      
    

    
      «Эмэгтэй могойд хандаж, Бид энэ цэцэрлэг дэх модны жимснээс идэж болно. Харин цэцэрлэгийн голд байгаа модны жимсний тухайд Бурхан ‘Та нар түүнээс бүү ид, бас түүнд бүү хүр, тэгвэл та нар үхнэ’ гэж айлдсан хэмээжээ. Тэр могой эмэгтэйд, ‘Та нар ерөөсөө үхэхгүй. Та нар түүнээс идсэн тэр өдөртөө л нүд чинь нээгдэн, Бурхан шиг болж, сайн мууг мэдэх болно гэдгийг Бурхан мэддэг билээ гэжээ.» 2-5-р эшлэл. Сатан хүмүүсийг одоо байгаагаас нь илүү мэргэн болж, илүү дээд түвшинд хүрч Бурхантай адил болно гэж тунхаглажээ. Ева сорилтонд унав. Евагийн нөлөөгөөр Адам гэм нүгэл үйлдэв. Тэд могойн үгэнд итгэж, Бурхан үнэнийг хэлж хуваалцаагүй гэсэн худал хуурмагийг хүлээн зөвшөөрчээ. Тэд Бүтээгчдээ итгэхээ больж, Түүнийг эрх чөлөөг нь хязгаарлаж байна гэж ойлгон, Бурханы хуулийг зөрчвөл үлэмж мэргэн ухаантай болж, өндөрт өргөмжлөгдөнө гэж төсөөлөн бодож эхэлсэн байна. (AM 532 1) 
    

    
      
    

    
      Адам нүгэл үйлдсэнийхээ дараа «Чи түүнээс идсэн өдөртөө л зайлшгүй үхнэ» гэсэн үгс ямар утга агуулж байсныг ухаарсан болов уу? Тэрээр илүү дээд төрлийг олно гэж ятгасан Сатаны ятгалгыг үнэн хэмээн мэдэрч чадсан уу? Хэрэв Сатаны ятгалаг үнэн байсан бол тэд хуулийг зөрчсөнөөр үлэмжийн сайн сайханд хүрч, Сатан хүн төрөлхтний агуу ачтан болох байсан юм. Гэвч эсрэгээрээ Адам Бурханы зарлиг нь хүний сайн сайхны төлөө байсныг мэджээ. Бурхан хүний гэм нүглийн шийтгэл нь биеийг нь авсан газар шороондоо буцаж очих шийтгэл юм хэмээн тунхаглажээ. Бурхан «Чи тоос шороо тул тоос шороондоо буцаж очих болно” гэжээ. 19-р эшлэл. Харин Сатаны «Нүд чинь нээгдэнэ» гэсэн үг нь Адам, Ева хоёр Бурханы үгийг зөрчснөөр нүд нь нээгдэн, буруугаа олж мэдэх учиртай. Тэд бузар мууг мэддэг болж, гэм нүглийн гашуун жимсээ амссан юм.,АМ 532-21 
    

    
      
    

    
      Еден цэцэрлэгийн голд хүнийг мөнх амьдруулах жимс ургуулдаг амийн мод байв. Адам Бурханд дуулгавартай байж, амийн модноос чөлөөтэй хооллож байсан бол мөнхөд амьдрах байлаа. Гэвч хүн нүгэл үйлдсэнээс болж, амийн модноос идэх хувьгүй болж, үхэх тавилантай болжээ. «Чи тоос шороо тул тоос шороондоо буцаж очих болно” гэсэн Бурханы айлдвар нь хүний амь нас бүрмөсөн устаж үгүй болдог гэдгийг зааж байлаа. (АМ 532.3) 
    

    
      
    

    
      Дуулгавартай байснаар үхэшгүй мөнх амьдралыг авна гэсэн амлалтыг хүн гэм нүгэл үйлдснээрээ хэрэгжүүлэх боломжгүй болжээ. Адам эзэмшээгүй зүйлээ үр удамдаа үлдээж чадахгүй болов. Бурхан Хүүгээ золиослон, мөнх амьтай болох боломжийг нээгээгүй бол гэмд унасан хүн төрөлхтөнд ямар ч найдвар байхгүй байлаа. «Бүгд нүгэл үйлдсэн тул үхэл нь бүх хүнд ирсэн боловч Христ амь ба үхэшгүй байдлын сайн мэдээгээр дамжуулан, гэрэлд авчирсан билээ.» Ром 5:12; 2 Тимот 1:10. Тиймээс хүн зөвхөн Христээр дамжуулан, мөнх амийг авах боломжтой. Есүс энэ талаар «Хүүд итгэгч хүн мөнх амьтай. Харин Хүүд итгэдэггүй хүн мөнх амийг үзэхгүй” хэмээжээ. Иохан 3:36. Гэмт хүн авралын болзлуудыг хангавал тэрээр үнэлж баршгүй ерөөлийг хүртэх боломжтой. «Сайныг үйлдэхдээ тэвчээртэйгээр алдар, хүндэтгэл болон мөхөшгүй байдлыг хайдаг бүх хүмүүст мөнх амь өгнө.” Ром 2:7.{АМ 533.1} 
    

    
      
    

    
      Адамын дуулгаваргүй байдлаар дамжуулан, амьтай болох саналыг өгсөн цорын ганц этгээд бол Агуу мэхлэгч байв. Едений цэцэрлэгт «Та нар ерөөсөө үхэхгүй” гэж Евад хэлсэн могой, хүн мөнх сүнстэй гэсэн анхны номлолоо санаачилсан ба энэхүү үзлийг Христэд итгэгчдийн сүмүүд индэр дээрээс номлож, хүн төрөлхтөн анхны өвөг эцэгтэйгээ адил энэ худал сургаалыг шууд хүлээн зөвшөөрсөөр байна. «Нүглийг үйлдэгч сүнс нь үхэх болно” (Езекиел 18:20) гэсэн Бурханы тушаалыг нүглийг үйлдэгч сүнс нь үхэхгүй, харин мөнх амьдарна гэж Сатан сургаж байна. Сатаны ямар ч үндэслэлгүй үгэнд итгэж Бурханы үгэнд үл итгэхээр хошуурч буй хүмүүсийн хачирхалтай дур хүслийг ойлгоход хэцүү юм.(АМ 533.2} 
    

    
      
    

    
      Хүн нүгэл үйлдсэнийхээ дараа амийн модноос чөлөөтэй хооллож байсан бол мөнх амьдарч, гэм нүгэл үхэшгүй мөнх орших байв. Гэвч галт илд барьсан хамгаалагч тэнгэр элчүүд болох херубууд «Амийн мод руу чиглэсэн замыг” хаасан бөгөөд Адамын гэр бүлийн ямар ч гишүүнд хамгаалалтыг даван, амийн жимснээс хүртэх боломж өгөөгүй. Иймээс мөнх амьдардаг гэмтэн байх боломжгүй юм.{АМ 533.3} 
    

    
      
    

    
      Харин хүнийг гэмтэй болсны дараа Сатан тэднийг үхэшгүй мөнх амьтай гэдэгт итгүүлэх ажилд онцгой ач холбогдол өгөхийг тэнгэр элч нартаа тушаажээ. Сатан хүмүүст энэхүү гажууд үзлээ хүлээн зөвшөөрүүлээд, нүгэлт хүн мөнх зовж амьдарна гэсэн дүгнэлттэй болоход нөлөөлсөн байна. Ийнхүү харанхуйн жонон элч нарынхаа оролцоотой Бурханыг харгис дарангуйлагч хэмээн харуулж, Тэрээр таалалд нь нийцээгүй бүх хүнийг тамд хаяж, мөнхөд уур хилэнгээ мэдрүүлж, мөнхийн галд тарчлан, зовж байгаа хүмүүсээр бахаа хангадаг гэж зааж сургаж эхлэв.{АМ 534.1} 
    

    
      
    

    
      Заналт дайсан ийнхүү өөрийн зан чанарыг хүн төрөлхтний Бүтээгч, Аврагчид нялзаасан юм. Харгислал бол буг чөтгөрөөс эхтэй. Бурхан бол хайр бөгөөд тэнгэр дэх анхны эсэргүүцэгч гэм нүглийг үүсгэх хүртэл бүхнийг цэвэр, ариун, дур булаам байдлаар бүтээсэн юм. Харин Сатан бол хүнийг нүгэлд унагаж, боломж гарсан тохиолдолд устгаж хөнөөдөг дайсан юм. Тэрээр хохирогчоо баталгаатай сүйрүүлснийхээ дараа учруулсан сүйрэл мөхлөөрөө бахархдаг ажээ. Сатан хэрэв боломж байвал хүн төрөлхтнийг бүхэлд нь урхиндаа орууулахыг хичээх болно. Тэнгэрлэг хүч хөндлөнгөөс нөлөөлдөггүй байсан бол Адамын охид хөвгүүдийн хэн нь ч Сатаны савраас мултарч чадахгүй байх байлаа. {АМ 534.2} 
    

    
      
    

    
      Сатан бидний анхны эцэг эхийг уналтанд оруулсан шигээ өнөө үед хүртэл хүмүүсийн Бүтээгч Эзэнд, Түүний засаглалын мэргэн ухаан ба хуулиудын шударга ёсонд эргэлзэхэд нөлөөлөхийг оролдсоор байна. Сатан төлөөлөгчидтэйгөө өдөөсөн дайсагнал ба бослогоо зөвтгөхийн тулд Бурханыг өөрсдөөсөө долоон дор хэмээн харуулахыг хичээдэг юм. Агуу мэхлэгч аймшигтай харгис зан чанараа тэнгэрлэг Эцэгт нялзааж, өөрийгөө шударга бус захирагчид бууж өгөөгүй учраас тэнгэрээс хөөгдөж, үлэмж ихээр хэлмэгдсэн гэж танилцуулж байна. Тэрээр дэлхий дахин Ехува Бурханы хатуу захирамжуудад дарлуулахын оронд өөрийнх нь санал болгож буй зөөлөн удирдлага дор эрх чөлөө эдлэхийг уриалж байна. Сатан ийм арга замаар хүмүүсийн Бурханд дуулгавартай байдаг үнэнч зүрх сэтгэлийг урвуулдаг ажээ. (АМ 534.3) 
    

    
      
    

    
      Нүгэлт хүмүүс үхээд, дэлхий дээрх зуурдын амьдралын нүглүүдээсээ болж гал ба хүхэр бүхий тамын галд Бурханы оршиж буй цаг хугацааны турш тарчлан зовно гэсэн үзэл өршөөл, хайрыг хэрхэн буруу ойлгуулж болох вэ? Гэвч энэ сургаал хаа сайгүй тархаж, ихэнх Христийн сүмүүдийн итгэлийн тунхагт багтсан байна. Нэгэн шашин судлаач эрдэмтэн «Тамын шийтгэлийг харж буй ариун хүмүүс аз жаргалыг мөнхөд мэдэрнэ. Тэд адил үүсэл гаралтай, адил нөхцөлд амьдарч хүмүүсийг тамын галд зовж шаналахыг хараад, өөрсдөөрөө бахархаж, өөрсдийгөө хичнээн жаргалтай болохоо мэдрэх болно” гэж дүгнэсэн байна. Өөр нэгэн судлаач, «Өршөөлгүй хуулийн шүүлтийн шийтгэлийг хүртэгчид мөнхөд тарчлан зовох зуур, гэмтнүүдийн зовлон шаналлын утаа өршөөлийг авсан хүмүүсийн өмнө мөнхөд суунаглах ба аврагдагчид зовж шаналж байгаа хүмүүсийг өрөвдөхийн оронд, Амен, Халлелүяа, Эзэнийг магт! хэмээн хашгирах болно” гэсэн дүгнэлтийг хийжээ.(АМ 535.1) 
    

    
      
    

    
      Бурханы үгэнд ийм сургаалыг огт заагаагүй. Диваажингийн аврагдагчид өрөвч, нинжин зүрх сэтгэл, хүн чанараа юу ч үгүй алдах юм гэж үү? Тэд зүрх сэтгэлээ чулуу шиг хатуу, хүний ёсноос гажууд харгис зангаар арилжих уу? Үгүй ээ, Бурханы Номонд ийм үзлийг огт заадаггүй. Дээрх үзэл санааг баримталж буй хүмүүс боловсролтой, шударга хүмүүс байж болох ч тэд Сатаны мунхруулгад автсан байна. Сатан тэднийг уруу татан, Бичээсийн баттай үзэл баримтлалыг гуйвуулж, Бүтээгч Бурханы бус харин өөрийн бузар муу, хорслоор дүүрэн үзлийг зааж байна. Эзэн Бурхан, «Би өөрийн амьд буйгаар тангараглая. Би хорон муу хүний үхэлд огтхон ч баярлахгүй. Харин хорон муу хүн замаасаа эргэж, амьдрахад Би баярлах болно. ... Муу замаасаа буцагтун, буцагтун! Тэгвэл та нар юунд үхэх вэ? ” Езекиел 33:11 гэж тунхагладаг билээ.{АМ 535.2} 
    

    
      
    

    
      Бурхан эцэс төгсгөлгүй тарчилж буй хүмүүсийг хараад, тамын галд зовж буй бүтээлүүдийнхээ ёолох дуу, чарлаан, хараал зүхэлд баярладаг гэж боддог болбол Бурханы нэр алдарших уу? Тамын аймшигтай дуу чимээ Хайрын Дээд Эзэний чихэнд эгшиглэнтэй санагдах уу? Зарим хүмүүс гэмт хүмүүсийн мөнхийн шийтгэл нь ертөнц энх амгалан, дэг журмыг сүйтгэсэн гэм нүглийг жигших, Бурханы үзэн ядалтыг харуулдаг хэмээн номлож байна. Тэд Бурханыг ямар аймшигтайгаар доромжилно вэ! Энэ үзэл Бурхан гэм нүглийг үзэн ядсан учраас шийтгэлийг нь мөнхөд үргэлжлэхээр төлөвлөсөн гэсэн утгыг зааж байна. Эдгээр судлаачид, итгэл найдвар, өршөөл үзүүлэлгүй гэсгээн цээрлүүлж байгаад золгүй гэм нүгэлтнүүд хилэгнэдэг ба тэд уур хилэндээ автан, Бурханыг хараан, доромжилдог учраас гэмтнүүдийн шийтгэл мөнхөд үргэлжилсээр байдаг гэж сургаж байна. Тэд мөн Бурханы алдар нэр хүнд мөнхөд тасралтгүй нэмэгдэх гэм нүглээс болж өргөжин тэлэхгүй гэж үздэг байна. {AM 536.1} 
    

    
      
    

    
      Мөнхийн шийтгэлийн тухай бузар үзэл ямар их гай тарьсныг хүний ухаан төсөөлж дийлэхгүй. Хайр, сайн сайхан хийгээд нинжин сэтгэлээр бялхам Библийн итгэл бишрэл мухар сүсгээр бузарлагдаж, аймшигтай дүр төрхтэй болжээ. Бурханы зан чанарыг Сатан худал хуурмагаар будаж байгаа учраас яагаад энэрэнгүй Бүтээгч Эзэн маань айдас хүйдэс төрүүлж, үзэн ядалтын бай болж байдаг вэ? гэдэгт гайхах хэрэг алга. Сүмийн индэр дээрээс номлож буй Бурханы тухай айдас хүргэм үзэл суртлууд дэлхий дахинд тархаж, улмаар мянга мянга, сая сая тэрс үзэлтнүүд болон үнэнээс урвагчдыг төрүүлсээр байна.(АМ 536.2) 
    

    
      
    

    
      Мөнхийн тамын шийтгэлийн онол бол Вавилоны бүх үндэстэнд уулгаж буй бузар хүсэл тачаалын дарс болох хуурамч сургаалуудын нэг мөн. Илчлэлт 14:8, 17:2. Христийн сүмийн пасторууд энэхүү тэрс үзлийг хүлээн зөвшөөрч, ариун индэр дээрээс тунхаглах болсон нь ойлгоход бэрх зүйл юм. Тэд Ромын сүмийн хуурамч амралтын өдрийн сургаалыг хүлээн зөвшөөрсөн юм. Энэ үзэл сургаалыг агуу, нэр хүндтэй хүмүүс айлдаж байсан нь үнэн боловч тэд энэ сэдвийн талаар бидэнтэй адил хэмжээнд мэддэггүй байсан юм. Тэд зөвхөн тухайн цаг үед хүлээн авсан үнэнийнхээ төлөө хариуцлага хүлээнэ. Харин бид өнөө үед тунхаглагдаж буй үнэний төлөө хариуцлага хүлээнэ. Хэрэв бид Бурханы үгийг эсэргүүцэж хуурамч үзэл сургаалуудыг эцэг өвгөдийн сургаал хэмээн дагавал Вавилоны шийтгэлийг үүрч, түүний тачаалын дарснаас уух болно.{АМ 536.3} 
    

    
      
    

    
      Гэвч мөнхийн тамын шийтгэлийн тухай үзлийг хүлээн зөвшөөр- дөггүй олон хүн эсрэг тал уруу туйлширч байна. Ийм хүмүүс Бичээсээс Бурхан бол хайр, Бурхан бол өршөөл энэрэл гэж тунхагласныг уншаад, Бурхан бүтээлүүдээ мөнхөд шатах тамын галд хаяна гэдэгт итгэдэггүй. Гэвч тэд сүнс үхэшгүй мөнхөд оршино гэж итгэдэг ба хүн төрөлхтөн эцэстээ бүгд аврагдана гэсэн дүгнэлтийг хийдэг юм. Олон хүн Библийн сэрэмжлүүлгийг ердөө хүнийг сүрдүүлж, дуулгавартай байлгах зорилготой, хий хоосон зүйл мэтээр хандаж байна. Ийнхүү гэм нүгэлтэй хүн Бурханы тушаалуудыг үл хайхарч, зугаа цэнгэл хөөцөлдөн, эцэст нь ямар ч байсан Түүний таалалд багтана гэж бодож байна. Бурханы нигүүлсэлд дулдуйдан, Түүний шударга ёсыг үл ойшоосон ийм сургаал махан зүрхийг өөхшүүлж, нүгэлтнүүдийг бусармаг явдалдаа улам дасаж, хатуу зүрхтэй болоход нөлөөлдөг ажээ.{АМ 537.1} 
    

    
      
    

    
      Бүх хүн эцэстээ аврагдана гэж итгэдэг хүмүүс мөнхийн аминд халтай үзлээ бататгахын тулд Бичээсүүдийг хэрхэн гуйвуулж буйг эш татахад хангалттай. Нэгэн удаа осолд орж зуурдаар амиа алдсан итгэл бишрэлгүй залуугийн оршуулган дээр бүх хүмүүс аврагдана гэж итгэдэг нэгэн пастор «Амнон нас барснаас хойш түүний тухайд Давид тайвширсан байлаа» 2 Самуел 13:39, гэсэн Давидтай холбоотой эшлэлийг ашигласан билээ. {АМ 537.2} 
    

    
      
    

    
      Дээрх эшлэлийг номлолдоо ашигласан номлогч, «Энэ залуутай адил нүгэл дотроо хорвоог орхиж мансуурч, аймшигт гэмт хэргийн арилшгүй час улаан толботой болж, хэзээ ч шашинд итгэж бишрээгүй хүмүүс ямар тавилантай байхыг надаас үргэлж асууж лавладаг. Бичээсүүд бидний сэтгэлийг тайвшруулдаг. Бичээсүүд эдгээр аймшигтай асуудлуудад шийдэл өгдөг. Амнон үлэмж нүгэлтэй хүн байсан ба гэм нүгэлдээ гэмшээгүй, тэр согтуурч байхдаа алуулсан. Давид Бурханы эш үзүүлэгч байсан тул Амноныг аврагдах эсэхийг сайн мэдэж байв. Библид Давидын талаар, «Давид Хааны зүрх сэтгэл Абсаломын хойноос явахыг эрмэлзэж байна. Учир нь Амнон нас барснаас хойш түүний тухайд Давид тайвширсан байлаа» 39-р эшлэл, гэж өгүүлсэн байна гэжээ. {АМ 537.3} 
    

    
      
    

    
      Бид Давидын үгнээс юуг ойлгож болох вэ? Давид эцэс төгсгөлгүй шийтгэл эдлэх тухай үзэл баримтлалгүй байгааг та ажиглаж чадаж байна уу? Бид ч гэсэн ийм үзэлтэй. Дээрх эшлэл бүх хүн ариусч, амар тайвны таатай, гэгээлэг, нигүүлсэнгүй үзлийг зааж сургаж байгааг харж болно. Давид хүүгээ нас барахад тайвширсан. Яагаад? Эш үзүүлэгч ер бусын ирээдүйг тольдож, хүүгээ бүхий л уруу татлагаас ангижирч, боолчлолоос чөлөөлөгдөн, нүглийн бузраас цэвэршиж, ариун, зөв шударга болж, дээш өргөгдөн баяр хөөрт автагдсан сүнснүүдтэй нэгдэж байгааг харжээ. Түүний хайртай хүү гэм нүгэл ба зовлонгоосоо ангижирч, Ариун Сүнсний гэгээрүүлж, оюун ухааныг нь тэнгэрийн мэргэн ухаан, үхэшгүй мөнхийн хайр дүүрэн газарт, тэнгэрлэг өвийг өвлөн авсан хүмүүстэй нэгдэхээр бэлтгэгдсэнийг мэдээд Давид тайтгарсан юм. {АМ 538.1} 
    

    
      
    

    
      Тэгэхээр тэнгэрээс ирэх аврал нь энэ дэлхий дээрх бидний хийж байгаа юунаас ч, зүрх сэтгэл ба үзэл бодол, шашин шүтэх эсэхээс үл хамаардаг юм” гэж номложээ.{АМ 538.2} 
    

    
      
    

    
      Христийн сүмийн пастор Еден цэцэрлэгт могойн «Та нар ерөөсөө үхэхгүй. Та нар түүнээс идсэн тэр өдөртөө л нүд чинь нээгдэн, Бурхан шиг болно...» гэсэн худал үгийг давтав. Тэрээр алуурчин, хулгайч, завхайрагч хийгээд хамгийн адгийн нүгэлтэн нас бараад мөнхийн жаргалыг эдэлнэ хэмээн тунхаглажээ.(АМ 538.3) 
    

    
      
    

    
      Бичээсийн үгсийг мушгин гуйвуулагч чухам яагаад ийм дүгнэлтэнд хүрэв? Тэрээр Давид Бурханы хүсэлд буун өгч, тайвширсан гэсэн ганцхан өгүүлбэрээс л ийм дүгнэлт хийж байна. Давидын зүрх сэтгэл «Абсаломын хойноос явахыг эрмэлзэж байв. Учир нь Амнон нас барснаас хойш түүний тухайд Давид тайвширсан байлаа.” Хүү нь нас барсны дараа Давид цагийн аясаар гашуудлаа тайлсан нь нас барсан хүүгээ мартаж амьд үлдсэн хүүгээ бодож, хүү нь бузар үйлдлийнхээ дагуу шударгаар шүүгдсэн гэж бодсонтой холбоотой юм. Гэвч үүнийг зарим хүмүүс зөрүүд, хөлчүү Амнон нас бараад тэр даруй диваажинд заларч, нүгэлгүй тэнгэр элч нартай нөхөрлөхөөр ариусгагджээ гэж ойлгожээ! Энэ бол гэм нүгэлтэй зүрх сэтгэлийн хүслийг зөвтгөж, хаацайлах худал үлгэр мөн. Энэ бол Сатаны үзэл бөгөөд ийм үзэл түүний үйл хэргийг үр дүнтэйгээр хэрэгжүүлдэг ажээ. Ийм сургаалаас болж гэм нүгэл нэмэгдэж байгаад гайхах хэрэг байна гэж үү? (АМ 538.4) 
    

    
      
    

    
      Энэхүү хуурамч багшийн сонгосон зам өөр олон хүний амьдралтай адил юм. Бичээсийн хэдэн үгсийг үндсэн сэдвээс салгаж жинхэнэ утгаас нь эсрэг утгыг гаргаж ирнэ. Ингэж буруу тайлбарласан эшлэлүүдийг Бурханы үгэн дээр үндэслээгүй үзэл сургаалуудыг батлахад ашиглаж байна. Хөлчүү Амнон тэнгэрт өргөгдсөн гэж батлахыг оролдож буй оролдлого ямар ч архичин Бурханы хаанчлалыг өвлөхгүй гэсэн тодорхой Бичээсийн тунхаглалтай эрс зөрчилдөж байна. 1 Коринт 6:10. Бурханы үгэнд эргэлзэгч, үл итгэгч, үгүйсгэгч хүмүүс ийнхүү үнэнийг худал болгон хувиргадаг ба тэдний мэхлэлтэд үй олон хүн хууртаж, махан биеийн хүслээ дагах нь аюулгүй гэсэн үзэлдээ бүүвэйлэгдэн, гүн нойронд автаж байна. {АМ 539.1} 
    

    
      
    

    
      Хэрэв бүх нас барсан хүний сүнс диваажин уруу шууд өргөгддөг бол бид энд амьдрахаас илүү үхсэн нь дээр байх болно. Олон хүн ийм үзэл бодлоос болж амиа хорлох хүсэлд автдаг байна. Зовлон бэрхшээл, цөхрөлд автсан үедээ хүн утсан чинээ улаан амиа тасалчхаад мөнхийн орны аз жаргал өөд нисэн одох нь туйлын хялбар санагдаж болох юм. {АМ 539.2} 
    

    
      
    

    
      Бурхан хуулийг нь зөрчсөн хүмүүсийг шийтгэнэ гэдгээ үгэндээ баттай хэлсэн билээ. Бурханыг нүгэлтнүүдийг шударгаар шүүдэггүй, хэт өршөөнгүй мэтээр бодож өөрсдийгөө тайвшруулдаг хүмүүс Калварын загалмайг харах хэрэгтэй. Гэм буруугүй Бурханы Хүүгийн үхэл «Нүглийн хөлс бол үхэл» гэдэг нь Бурханы хуулийг зөрчих бүрт зохих шийтгэл хүртэх ёстойг гэрчилж байна. Гэм нүгэлгүй Христ хүний төлөө нүгэл болсон юм. Тэрээр зүрхээ шархлуулж, амиа алдах хүртлээ гэмийн буруутгалыг үүрч, Эцэгийнхээ мэлмийгээс хагацсан юм. Есүс энэ бүх золиосыг гэм нүгэлтнүүдийг аврахын тулд даван гарсан юм. Хүнийг өөрөөр гэм нүглийн шийтгэлээс аврах боломж байгаагүй. Маш их үнээр олдсон эвлэрүүллээс татгалзсан хүн бүр гэм нүглийнхээ шийтгэлийг биеэрээ үүрэх шаардлагатай болно.{АМ 539.3} 
    

    
      
    

    
      Бүгд эцэстээ аврагдана гэж номлодог хүмүүс бузар муу, гэмшээгүй хүмүүс диваажинд аз жаргалтай, амар тайван амьдарна гэж бичсэн байдаг эсэхийг Бичээс дээрээс судалж үзье.{АМ 540.1} 
    

    
      
    

    
      «Цангасан нэгэнд Би амийн усны булгийн уснаас үнэгүй өгнө.” Илчлэлт 21:6. Энэ амлалт бол зөвхөн цангасан хүмүүст зориулагдсан юм. Гагцхүү амийн усны хэрэгцээгээ ухаарч, түүнийг олж авахын тулд бүхнээ зориулсан хүмүүст амийн усыг өгөх болно. «Ялагч нь эдгээр зүйлийг өвлөх бөгөөд Би түүний Бурхан болж, тэр Миний хүү болно. » Эшлэл 7. Энэ амлалтанд тодорхой болзол тавьсан байна. Бүхнийг өвлөн авахын тулд бид нүглийг эсэргүүцэж, нүглийг ялан дийлэх ёстой.{АМ 540.2} 
    

    
      
    

    
      Эзэн эш үзүүлэгч Исаиагаар дамжуулан, «Сайн сайхан яваарай гэж зөв хүмүүст хэлэгтүн.” «Хар санаатан золгүй еэ! Муу муухай нь түүнтэй хамт байг! Яагаад гэвэл тэр гарынхаа хувийг хүртэх болно.» Исаиа 3:10. Хамгийн мэргэн ухаантан «Хэдийгээр нүгэлтэн зуу зуун удаа бузар мууг үйлдэж, амьдрал нь уртассаар байх авч, Бурханаас эмээгч нэгэн, Түүний өмнө нээлттэйгээр хандагч нэгэн нь илүү дээр юм гэдгийг би мэдэв. Гэмт хүнд ... сайн юм үгүй. ” Номлогчийн үгс 8:12,13. Мөн Паул гэм нүгэлтэй хүн «Уур хилэн ба Бурханы зөв шүүлтийн илчлэлтийн өдөр байх хилэгнэлийг өөр дээрээ хурааж» байгаа гэж хэлсэн. «Бурхан хүн бүрт үйлсийнх нь дагуу хариуг өгнө.” «Бузар мууг үйлдэгч хүн бүрийн дээр цөхрөх зовлон байх болно.» Ром 2:5, 6, 9. {АМ 540.3} 
    

    
      
    

    
      «Садар самуун, бузар булайг үйлдэгч, шүтээнийг шүтэгч шунахай ямар ч хүнд Христийн болон ариусгалыг мөшгөхтүн. Үүнгүйгээр хэн ч Эзэнийг үзэхгүй болой.» Еврей 12:4. «Амийн мод уруу очих эрхтэй болохын тулд болон хаалгаар хот уруу орохын тулд дээлээ угаагчид нь ерөөлтэй еэ! Гадна талд нь ноход, мэргэ төлөгчид, завхай хүмүүс, алуурчнд, шүтээнд мөргөгчид болоод худлыг хайрладаг, үйлддэг бүхэн байна. » Илчлэлт 22:14, 15.{АМ 541.1} 
    

    
      
    

    
      Бурхан зан чанар болон гэм нүгэлтэй хэрхэн харьцдаг талаар, «Эзэн Бурхан өрөвч, нигүүлсэнгүй, уурлахдаа удаан ба энэрэл хайр, үнэнээр бялхам билээ. Тэр энэрэл хайрыг мянган үеийн турш хадгалж, гэмт хэрэг, гэм буруу, нүглийг уучилдаг. Гэсэн ч Тэр гэмтнийг шийтгэлгүй орхихгүй.” Египетээс гарсан нь 34:6, 7. «Эзэн ... бүх хорон муу хүнийг устгана.» «Харин нүгэлтнүүд цөмөөрөө устгагдана. Хорон муу хүний хойч үеийнхэн ч таслагдана» Дуулал 145:20, 37:38 гэж тунхаглажээ. Бурхан засаглалынхаа хүч чадал, эрх мэдлээрээ эсэргүүцлийг дарах болно. Үйлсийнх нь дагуу шүүх шүүлт бүх талаараа Бурханы өршөөнгүй, уурлахдаа удаан, энэрэл хайраар бялхам зан чанартай нь нийцэх болно. {АМ 541.2} 
    

    
      
    

    
      Бурхан хэний ч хүсэл, шийдвэрийг хүчилдэггүй. Тэрээр боол мэт дуулгавартай байдалд баясдаггүй. Бурхан бүтээлүүдээ Өөрийг нь үнэлж, ойлгосон учраас хайрлаасай гэж хүсдэг. Тэрээр хүмүүсийг мэргэн ухаан, шударга ёс хийгээд энэрэл хайраараа дагуулахыг хүсдэг. Эдгээр зан чанаруудыг зөвөөр үнэлдэг хүмүүс Түүний зан чанарыг биширч Түүнийг хайрлах болно. {AM 541.3} 
    

    
      
    

    
      Аврагч Эзэний зааж, сургаж үлгэрлэсэн нинжин сэтгэл, өршөөл хайр бол Бурханы хүсэл болон зан чанарын төгс илэрхийлэл юм. Христ Эцэгээсээ хүлээж авснаас өөр юуг ч заагаагүй хэмээн тунхаглажээ. Тэнгэрийн засаглалын зарчмууд нь «Дайснаа хайрла» хэмээх Аврагчийн сургаалтай яв цав нийцнэ. Бурхан бүх ертөнцийн сайн сайхан болон шүүж буй хүмүүсийнхээ төлөө нүгэлтнийг шударгаар шүүнэ. Тэрээр хайрын бэлгэ тэмдгээ үзүүлж, хуулиа мэдүүлж, өршөөл нигүүлслээ үргэлж санал болгодог юм. Гэвч гэмтнүүд Түүний хайрыг жигшиж, хуулийг нь уландаа гишгэж, өршөөлийг нь үл хайхардаг ажээ. Тэд ивээлийг нь үргэлж хүртдэг боловч Ивээлээ хайрлагчийг гутаан доромжилдог юм. Бурхан нүглийг нь жигшдэг гэдгийг мэддэг тул тэд Бурханыг үзэн яддаг. Эзэн зерүүд занд тэвчээртэй ханддаг боловч мөнхийн хувь заяаг нь шийдэх цаг заавал ирнэ. Бурхан босогч, эсэргүүцэгчдийг дэргэдээсээ холдуулахгүй хажуудаа дөнгөлнө гэж үү? Бурхан хүслээ гүйцэлдүүлэхийн тулд тэднийг албадах уу? {AM 541.4} 
    

    
      
    

    
      Сатаныг удирдагчаараа сонгож эрхшээлд нь орсон хүмүүс Бурханы өмнө очих бэлтгэлгүй байна. Зан чанар нь бардамнал, хууран мэхлэлт, ёс зүйгүй үйлдэл, харгислал гүнзгий нэвчсэн байдаг. Тэд дэлхий дээр байхдаа үзэн ядаж, доромжилж байсан хүмүүстэйгээ мөнхөд амьдрахаар диваажинд очиж чадах уу? Худалч хүн хэзээ ч шударга үнэнтэй нийцэж чадахгүй, бардам хүн хэзээ ч даруу төлөвтэй нийцэж чадахгүй, бузар муу хүн хэзээ ч цэвэр ариун явдлыг хүлээн зөвшөөрөхгүй, хувиа хичээсэн хүнд хариу нэхдэггүй хайр хэзээ ч таалагдахгүй. Дэлхийн явдал хийгээд Амин хувийн хүсэлдээ бүрэн автсан хүмүүст диваажинд таалагдах зүйл олдоно гэж үү?{АМ 542.1} 
    

    
      
    

    
      Насан туршдаа Бурханд тэрсэлсэн хүмүүс гэнэт диваажинд орж, төгс төгөлдөр эрхэм дээд ариун байдалтай нийцэж, зүрх сэтгэл бүхэн хайраар дүүрсэн, хүн бүр баяр хөөртэйгөөр, Бурхан ба Хурганд хүндэтгэл өргөн яруутунгалагхөгжмөөтоглож, СэнтийдЗалрагчаасцацрахгэрэлаврагдсан хүмүүсийг гийгүүлэхийг хараад Бурхан, үнэн ба ариун ёсыг үзэн ядагчид тэнгэрийн оршин суугчидтай нэгдэж, магтаалын дууг дэмжиж чадна гэж үү? Тэд Бурхан болон Хурганы цог жавхлангийн гэрлийг тэсэж чадна гэж үү? Үгүй. Тэдэнд диваажинтай нийцэх зан чанарыг төлөвшүүлэхэд нь туслахаар олон жилийн боломжийг өгсөн ч тэд оюун ухаанаа ариусгахыг хүсээгүй, диваажингийн үг хэлээс суралцаагүй учир аврагдах боломжоо алдаад уджээ. Бурханы эсрэг тэрсэлсэн амьдрал нь диваажинд ороход саад болно. Цэвэр ариун, амар тайван амьдрал там болж, Бурханы яруу алдар шатаах гал болно. Тэд ариун газраас зугтан, нүүрээ буруулахыг хүсэх болно. Тэд өөрсдийг нь аврахаар амиа өгсөн Нэгэний мэлмийгээс нуугдахын тулд сүйрэлийг хүсэн гуйх болно. Бузар хүмүүсийн хувь тавилан сонголтоос нь бүрэн шалтгаална. Тэд сонголтоороо диваажинд орохоос татгалзсан шийтгэл нь Бурханы шударга байдал, өршөөл энэрлийг харуулах болно. {AM 542.2} 
    

    
      
    

    
      Агуу шийтгэлийн өдрийн ариусгагч гал Үерийн ус лугаа адил бузар хүмүүс засаршгүйг тунхаглах Бурханы шийтгэл байх болно. Тэд диваажингийн эрх мэдэлд бууж өгөх ямар ч хүсэл бодолгүй байна. Тэд хүсэл бодлоо эсэргүүцлээр удирдуулжээ. Тэдний амьдрал төгсгөл болох үед бодол санаа нь өөрчлөгдөхөд хэтэрхий оройтсон байх бөгөөд эсэргүүцэл нь дуулгавартай байдал уруу, үзэн ядалт нь хайр уруу эргэхэд хэт хожимдсон байна.{АМ 543.1} 
    

    
      
    

    
      Бурхан алуурчин Каины амийг өршөөснөөр нүгэлтэнд гэм буруугаа цээргүйгээр үргэлжлүүлэхийг зөвшөөрснөөрөө ямар үр дүнд хүрдгийг харуулахыг зорьжээ. Каины сургаал, үлгэр дуурайлын нөлөөгөөр түүний үр удмын үй олон хүн нүгэлд уруу татагдаж, улмаар «Дэлхий дээрх хүмүүсийн бузар гэм нь үлэмж их, бас тэдний сэтгэл санаа, хүсэл бодол бүхэн нь ямагт муухай» болжээ. «Бурханы өмнө газар дэлхий завхарч, дэлхий хүчирхийллээр дүүрэв.” Эхлэл 6:5, 11.{AM 543.2} 
    

    
      
    

    
      Бурхан дэлхийг нигүүлссэн учир Ноагийн үед амьдарч байсан бузар хүмүүсийг арчин зайлуулжээ. Бурхан нигүүлслээрээ Содомын бузар оршин суугчдыг устгасан юм. Гэм нүглийг хэрэгжүүлэгчид Сатан хууран мэхлэх хүчийг ашиглан, хүмүүсийн хайр, анхаарлыг татаж, ямагт бусдыг Бурханыг эсэргүүцэхэд уруу татдаг юм. Каин болон Ноа, Абрахам болон Лотын үед ийм байсан, өнөө үед ч хэвээрээ байсаар л байна. Бурхан нигүүлслийг нь эсэргүүцэгчдийг бүрмөсөн устгах нь Бурханы ертөнцөд үзүүлж буй хайр энэрэл юм.{AM 543.3} 
    

    
      
    

    
      «Учир нь нүтлийн хөлс бол үхэл, харин Бурханы бэлэг бол бидний Эзэн Христ Есүс доторх мөнх амь мөн.» Ром 6:23. Зөвт хүмүүс амийг өвлөх боловч нүгэлт хүмүүс үхлийг өвлөх юм. Мосе Израильчуудад «Би өнөөдөр чиний өмнө амь ба аз жаргал, үхэл ба гай зовлонг тарилаа” (Дэд Хууль 30:15) хэмээн тунхаглажээ. Эдгээр эшлэлүүдэд дурдагдсан үхэл бол зөвхөн Адамд оноосон ял биш, учир нь бүх хүн төрөлхтөн түүний гэм нүглийн шийтгэлийг хүртэнэ. «Хоёр дахь үхэл» мөнх амьдралын эсрэг зүйл юм.{АМ 544.1} 
    

    
      
    

    
      Адамын гэм нүглээс болж хүн төрөлхтнийг үхэл нөмөрсөн юм. Бүгд үхэж булшинд ордог болжээ. Харин авралын төлөвлөгөөний үр дүнд бүх хүн булшнаас дахин амилуулагдах боломжтой болжээ. «Хилэнцэт ба зөвт хүмүүсийн хэн хэн нь амилна.” «Адам дотор бүгд үхдэгчлэн Христ дотор бүгд амьдруулагдахболно.” Үйлс24:15; 1 Коринт 15:22. Гэвчамилуулагдах хүмүүсийн дунд асар том ялгаа бий. «Учир нь булшинд байгчид бүгдээрээ Түүний дууг сонсон, гарч ирэх цаг болж байна. Сайн үйлсийг үйлдсэн хүмүүс нь амийн амилалт уруу, муу үйлийг үйлдсэн хүмүүс нь ялын амилалт уруу гарч ирнэ.” Иохан 5:28,29. Амийн амилалтанд багтах «Зохистойд тооцогдсон» хүмүүс «Ерөөлтэй агаад ариун юм.” Илчлэлт 20:6. Гэвч итгэл болон гэмшлээр уучлалыг хүртээгүй хүмүүс «Нүглийн хөлс» болох эсэргүүцлийнхээ шийтгэлийг хүртэх ёстой. Тэдний «Үйлсийнхээ дагуу” шийтгүүлэх хугацаа, хэм хэмжээний ялгаатай байх боловч, эцэстээ бүгд хоёр дахь үхлээр үхнэ. Шударга, өршөөнгүй Бурхан гэмт хүнийг нүгэлтэй чигээр нь аврах ямар ч боломжгүй. Тиймээс амьдрах эрхгүй гэдгээ батлан харуулсан, гэм нүглээр зохисгүй гэдгээ харуулж буй амьдралыг Бурхан төгсгөнө. Бурханы онгодоор хөтлүүлсэн нэгэн «Тун удахгүй хорон санаатан үгүй болно. Чи түүний байх газрыг анхааралтай хайх боловч тэр байхгүй байх болно” гэж бичсэн бол өөр нэгэн Библийн бичээч «Тэд ... оршиж байгаагүй мэт болох болно” гэж тунхаглажээ. Дуулал 37:10; Обадиа 16. Гутамшигт дарагдсан гэмтнүүд ямар ч итгэл найдваргүйгээр мөнхөд үхэж мартагдана. {АМ 544.2} 
    

    
      
    

    
      Ийнхүү гэм нүглийн учруулсан бүх гамшиг, сүйрэл төгсөх болно. Энэ талаар дуулаач, «Та хорон муу хүмүүсийг устгасан. Та тэдний нэрийг үүрд мөнхөд үгүй болгосон. Дайсан үүрдийн сүүрлээр сүүрсэн” (Дуулал 9:5,6) гэжээ. Илчлэлт номонд мөнх амьдралыг үзэгдлээр үзсэн Иохан аврагдагчид орчлон ертөнц даяар ганц ч эгшиг үл зөрөх, төгс магтаалын дууг ертөнц даяараа дуулж байхыг сонсчээ. Тэнгэр, газар дээрх бүх бүтээл Бурханы алдрыг магтахад хувь нэмрээ оруулж байлаа. Илчлэлт 5:13. Тэнд галт тамд эцэс төгсгөлгүй зовж шаналах, Бурханыг доромжлох нэг ч гэмтэн байхгүй байх болно. Тэнд аврагдагчдын дууг гутаах, ямар ч тамын тарчилсан дуу байхгүй байх болно. (АМ 545.1) 
    

    
      
    

    
      Хүн үхэшгүй мөнх сүнстэй гэж итгэдэг хүмүүсийн үндсэн алдаа нь хүн үхсэн ч алив зүйлсийг мэдрэх ухамсартай болон гэмт хүн мөнхийн шийтгэл амсана гэдэг нь Бичээс хүмүүсийн учир шалтгаан, хүний ёс суртахуунд үл нийцэх үзэл гэдгийг ойлгодоггүйтэй холбоотой. Олон хүн үхээд диваажинд орсон хүмүүс дэлхийн үйл явдал болон амьд үлдсэн дотны хүмүүсийнхээ амьдралыг нэгд нэгэнгүй мэддэг гэж итгэдэг юм. Тэгэхээр тэд амьд байгаа дотны хүмүүсийн амьдралын зовлонг харж, дотны хүмүүсийнхээ гэм нүгэл үйлдэхийг мэдэрч, амьдралынх нь бүх үй гашуу, цөхрөл, шаналлуудыг хардаг юм бол тэнгэрийн үхэгсдэд хэрхэн диваажинд орсон шавхагдашгүй баяр хөөрийг мэдэрч чадах билээ? Дэлхий дээр үлдсэн дотны хүмүүстээ хоргодсон хүмүүс тэнгэрийн жаргалыг яаж тоох юм бэ? Мөн бие махбодын хувьд амьсгал нь тасармагц, талийгаачийн сүнс тамын галд үүрд зовж шанална гэсэн үзэл юутай аймшигтай байх вэ! Анд нөхөр нь мөнхийн зовлон, гэм нүглийн шийтгэлийг үүрэхээр булшинд орохыг харсан хүмүүст ямар их уй гашуу мэдрэгдэх бол! Энэхүү хар дарам аймшигт дүрслэлээс болж олон хүн галзуурах шахаж байна. (AM 545.2) 
    

    
      
    

    
      Бичээст эдгээрийн талаар юу гэж сургадаг вэ? Давид үхсэн хүн юу ч мэдэхгүй хэмээн тунхаглажээ. «Түүний сүнс гарч явдаг бөгөөд тэрээр газар шороо уруу буцдаг. Яг тэр өдөр түүний бодлууд мөхдөг.” Дуулал 146:4. Соломон дээрхтэй адил «Амьд байгчид нь үхнэ гэдгээ мэддэг байтал, үхэгсэд юу ч мэддэггүй аж.” «Тэдний хайр, хорсол, атаа жөтөө хэдийн мөхөж, наран доор хийгддэг үйлсэд тэд цаашид үл оролцох бөлгөө.” «Учир нь чиний очих Үхэгсдийн оронд мэргэн ухаан, ажил үйлс, бодох сэтгэх гэдэг нь байхгүй” Номлогчийн Үгс 9:5,6,10, гэж өгүүлдэг ЮМ. (AM 545.3) 
    

    
      
    

    
      Хезекиа хааны залбирлын хариуд амьдрал нь арван таван жилээр уртсах үед тэрээр баяр хөөрт автан, Бурханы агуу өршөөлийг магтан дуулсан байна. Тэрээр магтаалын дуундаа яагаад баярлан хөөрсөн шалтгаанаа дурдсан байна. «Үхэгсдийн орон Танд талархаж чадахгүй, үхэл Таныг магтаж чадахгүй. Нүхэнд орогчид нь Таны итгэмжит байдалд найдаж чадахгүй юм. Өнөөдөр миний үйлдэж байгаачлан амьд буй нь Танд талархал өргөнө» Исаиа 38:18, 19 гэжээ. Олон хүн нас барсан зөвт хүн диваажинд очиж, Бурханыг мөнхөд магтан дуулж байгаа гэж итгэдэг ажээ. Гэтэл Хезекиа үхэлд ямар нэг сайхан зүйл байгааг олж хараагүй. Түүний үгс дуулаачийн үгстэй нийцдэг. Дуулаач «Учир нь үхэлд таныг дурсан санана гэж үгүй, Үхэгсдийн оронд хэн Танд талархах вэ?” «Үхэгсэд Эзэнийг магтдаггүй, Анир чимээгүй уруу доош одогч хэн боловч магтдаггүй.” Дуулал 6:5,115:17.{АМ 546.1} 
    

    
      
    

    
      Петр Пентекостын өдөр өвөг эцэг болох Давидын талаар «Тэр үхэж, оршуулагдсан. Түүний булш өдгөөг хүртэл хадгалагдсаар байна.» «Учир нь Давид тэнгэрт өргөгдөөгүй” Үйлс 2:29, 34 гэжээ. Давид дахин амилах хүртлээ булшиндаа нойрсож байгаа нь зөвт хүмүүс үхээд тэнгэр лүү өргөгддөггүйг баталж байна. Үхлээс амилсан Христийн ачаар үхэгсэд дахин амилах үед Давид дахин амилж, Бурханы баруун гар талд залрах болно. {АМ 546.2} 
    

    
      
    

    
      Мөн Паул энэ тухай, «Учир нь хэрэв үхэгсэд амилуулагддаггүй бол Христ ч гэсэн амилуулагдаагүй болно. Хэрэв Христ амилуулагдаагүй бол та нарын итгэл хэрэггүй ажээ. Та нар ч нүгэл дотроо байсаар байна. Тэгвэл Христ дотор нойрсогсод ч мөн мөхсөн болно” (1 Коринт 15:16- 18) гэжээ. Хэрэв зөвт хүмүүс дөрвөн мянган жилийн турш нас бараад шууд тэнгэрт очиж байсан бол Паул үхлээс дахин амилдаггүй байсан бол «Христийн дотор нойрсогсод ч мөн мөхсөн гэж тавигдах ёстой” гэж хэлэх байсан. Хэрэв үхэгсэд үргэлжлүүлэн амьдардаг бол тэдэнд дахин амилах шаардлага байхгүй гэсэн үг. {АМ 546.3} 
    

    
      
    

    
      Үнэний төлөө амиа алдсан Тиндейл үхсэн хүний нөхцөл байдлын талаар, «Би үхэгсэд Христ эсвэл Бурханы сонгосон тэнгэр элч нар шиг диваажингийн алдарт орсон гэдэгт итгэдэггүй болохоо ил тод зарлаж байна. Би ийм зүйлд огт итгэж биширдэггүй. Хэрэв үхэгсэд үргэлжлүүлэн амьдардаг бол үхэгсэд дахин амилна гэсэн номлол утгагүй дэмий хоосон зүйл болох болно” гэжээ. — Tindal, Frith, Barnes, page 349.{AM 547.1} 
    

    
      
    

    
      Хүн үхээд шууд диваажинд ордог гэсэн итгэл найдвар Библийн үхэгсэд дахин амилах сургаалыг үл тоомсорлоход нөлөөлжээ. Үүнийг олж харсан Доктор Адам Кларк, «Үхэгсдээс амилах тухай сургаал анхны Христэд итгэгчдийн дунд өнөөгийнхөөс илүү чухал байр суурь эзэлдэг байжээ! Яагаад? Элч нар ямагт энэ үзлийг сургаж, энэ сургаалаар Бурханы дагалдагчдыг тууштай, дуулгавартай, итгэлтэй, баяр хөөртэй болгодог байв. Гэтэл энэ сургаалыг өнөө үеийн итгэгчид ховорхон дурдах юм! Энэ үзлийг элч нар болгон анхны Христэд итгэгчид бид ч номлож, биднийг сонссон хүмүүс итгэсээр байна. Сайн мэдээнд үүнээс илүү чухал байр суурь эзлэх үзэл сургаал гэж байхгүй. Гэвч өнөөгийн номлогчдын дунд үүн шиг үл тоогдсон сургаал гэж алга!»— Commentary, remarks on 1 Corinthians 15, paragraph 3. (AM 547.2) 
    

    
      
    

    
      Энэ үйл явдал амилалтын тухай гайхамшигтай үнэн Христэд итгэгчдээс бараг бүрэн замхарч, мартагдахад хүрсэн байна. Нэгэн алд артай зохиолч 1 Тесалоник 4:13-18 дээрх Паулын үгсийг тайлбарлахдаа, «Зөвт хүмүүс нас бараад шууд диваажинд ордог гэсэн үзэл бодит тайтгарал өгдөг учраас эргэлзээ төрүүлэхүйц Эзэний дахин ирэлтийн үзлийг орлож байна. Бид нас барахад Эзэн биднийг аврахаар ирнэ. Бид үүнийг л хүлээж, харж байна. Үхэгсэд аль хэдийн алдаршуулагдсан. Тэд шийтгэл, ерөөлийн төлөө бүрээн дууг хүлээх шаардлагагүй» гэж бичсэн байна.{АМ 547.3} 
    

    
      
    

    
      Есүс шавь нараа орхин явах гэж байхдаа тэднийг удахгүй Өөр дээр нь очих болно гэж хэлээгүй. Тэрээр «Би та нарт орон байр бэлдэхээр явна. Хэрэв би явж та нарт орон байр бэлдвэл, дахин ирж, та нарыг Өөртөө авна» (Иохан 14:2,3) гэжээ. Паул энэ тухай үргэлжлүүлэн, «Учир нь Эзэн Өөрөө тушаалын үгтэй, тэргүүн тэнгэр элчийн дуу ба Бурханы бүрээн дуунаар тэнгэрээс бууж ирнэ. Тэгээд Христийн дотор үхэгсэд эхлээд амилах болно. Дараа нь амьд хийгээд үлдсэн бид тэдэнтэй хамт агаар мандалд Эзэнтэй уулзахаар үүлэн дотор өргөгдөж, тийнхүү Эзэнтэй үргэлж хамт байх болно” гэжээ. Мөн «Тиймээс эдгээр үгсээр бие биеэ тайвшруул” гэсэн байна. 1 Тесалоник 4:16-18. Дээрх тайтгарлын үгс болон бүх хүмүүс эцэстээ аврагдана гэсэн номлогчдын үгс ямар том зөрүүтэй байна вэ! гэж номлогч гашуудсан хүмүүст талийгаач ямар ч гэм нүгэлтэй байсан нас бараад тэнгэр элч нар дээр очиж бүгд аврагдана хэмээн тайтгаруулдаг байна. Харин Паул дээрх эшлэлүүдээр итгэгч ах дүүсдээ булшны хүлээсийг тайлж, «Христийн дотор нойрсогчид» мөнх амь уруу дахин амилуулагдах Эзэний дахин ирэлтийн талаар өгүүлж байжээ. {АМ 548.1} 
    

    
      
    

    
      Ямар ч хүн диваажинд орохоосоо өмнө үйл хэргээ шүүлгэж, зан чанар, ажил үйлсээ Бурханы өмнө шалгуулах ёстой. Бүгд амийн номд бичигдсэн үйлсийнхээ дагуу шүүгдэж, үйлсийнхээ дагуу шагналаа авна. Энэ шүүлт хүнийг нас барах үед болохгүй. Паулын, «Өөрийнхөө томилсон нэгэн Хүнээр дамжуулан ертөнцийг шударгаар шүүх өдрөө Тэр тогтоосон агаад тэр Хүнийг үхэгсдээс амилуулснаар үүнийгээ бүх хүмүүст нотолсон ажгуу” Үйлс 17:31, 32 гэж хэлсэн үгсэд анхаарал хандуулаарай. Элч Паул энэ эшлэлээр дэлхийг шүүх ирээдүйн, тодорхой цаг тогтоогдсон талаар тун тодорхой дурдсан байна.{АМ 548.2} 
    

    
      
    

    
      Иуда номонд энэ цаг хугацааны талаар, «Эрх мэдэл бүхий байр сууриа сахилгүй, харин ч орон байраа орхин одсон тэнгэр элч нарыг Тэрээр агуу их өдрийн шүүлт болтол мөнхөд хүлээстэй нь харанхуйд хорьжээ.» Мөн Енохын, «Харагтун. Эзэн мянга мянган ариун нэгэнтэйгээ ... бүгдийн дээр шүүх ажиллагаа явуулахаар ... ирэв» Иуда 6, 14, 15 гэж өгүүлсэн байдаг. Иохан бас «Үхсэн их бага хүмүүс сэнтийн өмнө зогсож байхыг ... харлаа ... Үхэгсэд нь өөрсдийн үйлсийн дагуу энэхүү номд бичигдсэн зүйлсээр шүүгдэв” Илчлэлт 20:12, гэжээ.(АМ 548.3) 
    

    
      
    

    
      Хэрэв үхэгсэд хэдийнэ диваажингийн жаргал, тамын зовлонг амсаж байгаа бол ирээдүйд шүүлт явуулах ямар хэрэг байх вэ? Бурханы сургаалд эдгээр чухал сэдвүүдийн талаар үл ойлгогдохуйц, хоорондоо үл нийцэх зүйлс байхгүй. Энэ сургаалыг энгийн хүмүүс ойлгох боломжтой. Гэвч өнөөгийн үхлийн талаарх түгээмэл үзлээс ямар мэргэн ухаан эсвэл шударга ёс харагдаж байна вэ? Зөвт хүмүүс олон мянган жил диваажинд жаргасныхаа дараа шүүгдэж «Сайн байна, итгэмжит сайн боол минь! ... Эзэнийхээ баяр баясгаланд ор» гэж хэлүүлэх болж байна уу? Нүгэлтнүүд бүх дэлхийн Шүүгчээс «Надаас зайл,... мөнх галд ор» гэсэн ялыг дахин сонсох гэж тамын орноос гарч ирэх үү? Матай 25:21, 41. Энэ нь ямар их доромжлол байх вэ? Энэ үзэл Бурханы мэргэн ухаан, шударга ёсыг ямар их гутаан доромжилно вэ? {АМ 549.1} 
    

    
      
    

    
      Үхэшгүй мөнх сүнсний тухай үзэл бол Ромын бузар шүтлэгүүдээс зээлж, Христийн шашинд оруулж ирсэн хуурамч сургаалуудын нэг. Мартин Лютер үүнийг «Ромын тушаал, ёс заншлыг үндэслэгч мангасын үлгэрүүд» хэмээн нэрийджээ.—Е. Petavel, The Problem of Immortality, page 255. Үхэгсэд юу ч мэдэхгүй хэмээх Соломоны үгсийг тайлбарлахдаа Лютер, «Энэ эшлэл бол үхэгсэд юу ч мэдэрдэггүйг харуулсан өөр нэгэн баталгаа. Үхсэн хүнд ямар ч үүрэг, ухаан, мэдлэг, мэргэн санаа гэж байхгүй. Соломон хаан үхэгсдийг нойрсогчид бөгөөд, тэд юу ч мэдэрдэггүй гэжээ. Учир нь үхэгсэд нойрсох зуураа өдөр хоног, cap, жилүүдийг тоолохгүй ба дахин амилалтаар сэрэхэд нь тэдэнд ганцхан хором дугхийгээд сэрсэн мэт сэтгэгдэл төрнө” гэж бичиж байжээ.—Martin Luther, Exposition of Solomoms Booke Called Ecclesiastes, page 152.{AM 549.2} 
    

    
      
    

    
      Бичээсийн хаана ч зөвт хүмүүс нас бараад шууд шагналаа хүртэж, эсвэл нүгэлт хүмүүс шийтгэлээ авна гэж бичээгүй. Эцэг өвгөд болон эш үзүүлэгчид дээрх үзлийг зааж сургаж байгаагүй. Христ болон Түүний элчүүд ч ийм утга санааг номлож байгаагүй. Үхэгсэд шууд диваажин уруу явдаггүй гэдгийг Библид тодорхой зааж сургадаг ба үхэгсэд дахин амилах хүртлээ нойрсох талаар дүрсэлсэн байна. 1 Тесалоник 4:14; Иов 14:10- 12. Мөнгөн утас тасарч, алтан аяга хэмхэрсэн тэр өдөрт (Номлогчийн Үгс 12:6) хүмүүний бодлууд мөхнө. Булш уруу доош одогч нь анир чимээгүй. Тэд наран доор үйлдэгддэг аливаа хэрэг явдлуудын алиныг нь ч мэдэхгүй. Иов 14:21. Үхэл бол зовлонд туйлдсан зөвт хүмүүст зориулсан амралт юм! Улиран одох цаг хугацаа тэдний хувьд урт, богино байхаас үл хамааран ганц хором мэт санагдах болно. Тэд Бурханы бүрээн дуунаар цог жавхлант үхэшгүй мөнх амьдралыг өвлөн авах хүртлээ нойрсох болно. «Учир нь бүрээ дуугарч, үхэгсэд үл муудах уруу амилуулагдаж ... Энэхүү муудах нь үл муудахыг өмсөж, энэ үхлийн бие нь үхэшгүйг өмсөх үед ‘Үхэл ялалтад залгигдсан’ гэж бичигдсэн үгс биелнэ.” 1 Коринт 15:52-54. Тэд гүн нойрноосоо сэрэх үедээ үхлээр нойрсохоосоо өмнө бодож байсан бодлуудаа үргэлжлүүлэх болно. Тэд үхлийн хатгуурыг хамгийн сүүлд мэдэрсэн байх болно. Тэдний бодсон сүүлчийн бодол нь үхлийн хүчинд дийлэгдэж байгаа бодол байх юм. Тэд булшнаас дахин амилуулагдахдаа хамгийн түрүүнд, «Үхэл ээ, чиний ялалт хаана байна вэ? Үхэл ээ, чиний хатгуур хаана байна вэ?” (55-р эшлэл) хэмээх ялалтын уухайгаа хадаах болно. (AM 549.3)
      

    

    
      34— Үхэгсэд Бидэнтэй Ярьж Чадахуу?
    

    
      
    

    
      Бичээст ариун тэнгэр элч нар тусламж, дэмжлэг үзүүлдэг талаар өгүүлдэг ба энэ нь Христийн шавь нарыг үлэмж ихээр тайвшруулдаг, ариун нандин үнэн юм. Гэвч Библийн энэ үзэл шашин судлалын түгээмэл алдаагаар баларч, буруу ойлгогдох болжээ. Анх хуурамч шүтлэгийн гүн ухаанаас зээлдэж, «Хүн үхэшгүй мөнхийн сүнстэй” гэсэн буруу үзэл сургаалыг хүмүүсийн харанхуй байдлыг далимдуулан, Христэд итгэгчдийн итгэл бишрэлд нэвтрүүлснээр энэ нь «Үхэгсэд юуг ч мэдэрдэггүй” гэсэн үнэний орон зайг эзлэх болжээ. Нас барсан хүмүүсийн сүнс «Хүмүүсийн авралын төлөө үйлчлэхээр илгээгдсэн сүнснүүд» хэмээн маш олон хүн итгэх болжээ. Ийм үзэл хэдийгээр тэнгэр элчүүд оршдог ба тэд хүнийг үхдэг болохоос өмнө хүн төрөлхтөнд үйлчилж, түүхийн туршид нөлөөлсөөр ирсэн гэсэн Библийн үзлийг эсэргүүцдэг ЮМ. {AM 551.1} 
    

    
      
    

    
      Хүн үхсэн ч ухамсар нь амьд бөгөөд айдаг үхэгсдийн сүнс амьд хүмүүст нөлөөлөхөөр дэлхийд эргэж ирдэг гэсэн үзэл нь орчин цагийн үхэгсдийн сүнсийг шүтэх замыг бэлтгэж байна. Хэрэв үхэгсэд Бурхан болон ариун тэнгэр элч нартай дотносон, урьдын амьдралд олсноосоо их мэдлэгийг олж авдаг юм бол яагаад амьд хүмүүсийн алдааг анхааруулахаар дэлхийд эргэн ирж болохгүй гэж? Хэрэв үхэгсдийн сүнс дэлхий дээрх дотны хүмүүстээ хоргоддог гэж зарим шашны заадаг нь үнэн юм бол үхэгсэд яагаад амьд хүмүүстэй холбоо тогтоож, тэднийг бузар муугаас сэргийлж, уй гашууг нь тайтгаруулж болохгүй гэж? Хүн үхсэн ч сүнс нь амьдардаг гэдэгт итгэдэг хүмүүс нас барсан сүнснүүдийг өгч буй зааварчилгааг хэрхэн эсэргүүцэж чадах билээ? Хүмүүст үнэн санагдах энэхүү худал хуурмаг үзэл бол Сатаны бузар зорилгоо гүйцэлдүүлэхэд ашигладаг башир арга юм. Сатаны тушаалыг хэрэгжүүлэгч тэнгэрээс унасан элчүүд үхэгсдийн ертөнцөөс ирсэн үхэгсдийн сүнс болон үзэгддэг юм. Тэд амьд хүмүүсийг үхэгсэдтэй холбож байгаа нэрийдлээр бузар муугийн удирдагчтай холбож, хүмүүсийн оюун ухааныг эрхшээлдээ оруулдаг ажээ. {АМ 551.2} 
    

    
      
    

    
      Сатан нас барсан дотны хүмүүсийн дүрээр үзэгдэх хүч чадалтай. Тэрээр үхэгсдийн дүрд хувирах төгс чадвартай. Сатан сэтгэлд дотно дүр төрх, үг яриа, дууны өнгийг гайхамшигтайгаар дуурайж чадна. Олон хүн нас барсан дотно хүмүүсээ диваажингийн жаргалд умбаж байгаа хэмээн тайтгарч, ямар ч сэжиг авалгүй «Мэхлэгч сүнснүүдэд болон чөтгөрүүдийн номлолд” анхаарлаа хандуулсаар байна.{АМ 552.1} 
    

    
      
    

    
      Үхэгсэд хүмүүстэй холбоо тогтоохоор ирдэг гэж итгэхэд Сатан үхэх цаг нь болоогүй үедээ булшинд орсон хүн мэтээр үзэгдэнэ. Тэд тэнгэрт жаргалтай байгаа, диваажинд өндөр байр сууринд заларч байгаа гэж ярих ба энэ буруу ойлголтыг хаа сайгүй тунхагладаг ажээ. Тэд зөвт болон гэмтэй хүмүүсийг ялгаж зааглах шүүлт явагддаггүй гэж сургадаг юм. Үхэгсдийн ертөнцөөс ирсэн гэх эдгээр элчүүд үнэн бодит мэт анхааруулга сэрэмжлүүлгийг өгнө. Тэд хүмүүсийн итгэлийг олоод Бичээст итгэх итгэлийг нь үгүйсгэх сургаалуудыг заана. Сатаны элчүүд дэлхий дээр амьд байгаа дотны хүмүүсийнхээ төлөө туйлын их санаа зовсон хүний дүрээр үзэгдэж, хамгийн аюултай хууран мэхлэлтийг хийнэ. Тэд заримдаа үнэнийг хэлж, ирээдүйг урьдчилан зөгнөж худал сургаалаа итгэж найдахуйц болгон харагдуулдаг. Тэдний хуурамч үзлийг үй олон хүн шууд хүлээн авч, Библийн хамгийн ариун үнэн адил итгэнэ. Хүмүүс Бурханы хуулийг гажуудуулж өршөөл нигүүлслийн сүнсийг гомдоон, гэрээний цусыг бузар хэмээн тооцох болжээ. Бузар сүнснүүд Христийг Бурхан болохыг нь үгүйсгэж, Бүтээгчийг өөрсдийн зиндаанд аваачихыг хичээнэ. Ийнхүү Сатан цоо шинэ дүрээр Бурханыг анх тэнгэрт эсэргүүцэж дэлхий дээр зургаан мянга гаруй жил өрнүүлсэн дайсагналаа үргэлжлүүлсээр байх болно.{АМ 552.2} 
    

    
      
    

    
      Сүнс илрэн харагдахыг олон хүн мэргэ төлөгчдийн хууран мэхлэлт, илбэ шидийн чадварлаг үзүүлбэр, хууран мэхлэх арга хэмээн өнгөцхөнөөр ойлгох болжээ. Тэдгээр нь ер бусын хүчний нөлөөтэй. Орчин үед үхэгсдийн сүнстэй холбоо тогтоогчид олноороо түрэн гарч байгаа нь хүний арга заль эсвэл хүний ур чадвар гэхээс илүү бузар тэнгэр элч нарын үйлдэл бөгөөд тэд мөнх аминаас салгах мэхлэлтийг маш амжилттай хэрэгжүүлж буй хэрэг. Үхэгсдийн сүнстэй холбоо барих явдал бол ердөө заль мэх юм гэсэн итгэлээс болж, олон хүн худал хуурмагт урхидуулах болно. Тэд үгүйсгэхийн аргагүй далдын хүчтэй нүүр тулах үедээ мэхлэгдэж, түүнийг Бурханы агуу хүч чадал хэмээн хүлээн авах болно. {AM 553.1} 
    

    
      
    

    
      Энэ хүмүүс Сатан болон түүний тэнгэр элч нар гайхамшиг үйлддэг тухай Бичээсийн гэрчлэлийг үл тоомсорлоно. Фараоны илбэчид Бурханы ер бусын гайхамшгийн зарчмыг дуурайж байсан нь буг чөтгөрийн тусламжийг авч байсныг харуулж байна. Паул Христийн дахин эрэлтийн өмнөхөн чөтгөрийн хүч хүчтэйгээр үзэгдэх болно гэж зөгнөжээ. Эзэнийг ирэхийн өмнө «Ажиллагааны дагуу ... бүх хүч ба тэмдгүүд, хуурамч гайхамшиг болон бузар муугийн зүсэн бүрийн заль мэх ... гарч ирнэ» (2 Тесалоник 2:9,10). Элч Паул сүүлчийн өдрүүдийн чөтгөрийн үйлдэх гайхамшгийн талаар «Тэр агуу тэмдгүүдийг үйлддэг төдийгүй хүмүүсийн өмнө тэнгэрээс газарт гал буулгадаг. Өнөөх араатны өмнө бүтээх тэмдгүүд нь түүнд өгөгдсөн тул ... тэрээр дэлхий дээр нутаглагчдыг мэхэлсэн гэсэн байдаг.” Илчлэлт 13:13,14. Энд зөгнөсөн гайхамшгууд нь өнгөц заль мэх төдий зүйл биш юм. Ард түмэн хүний заль мэхэнд бус харин Сатаны тэнгэр элч нарын үйлдэж буй гайхамшгуудад мэхлэгддэг ЮМ. (AM 553.2) 
    

    
      
    

    
      Хууран мэхлэх санаагаа удаан хугацааны туршид хөгжүүлсээр ирсэн харанхуйн жонон бүх анги давхарга хийгээд нийгмийн давхаргын хүмүүсийг уруу татахдаа тун гарамгай. Соёл боловсролтой хүнд тэрээр үхэгсдийн сүнсийг илүү боловсронгуй, оюунлагаар танилцуулж олон хүнийг урхиндаа оруулах болно. Үхэгсдийн сүнсний хууран мэхлэлтийн талаар Иаков, «Энэ мэргэн ухаан бол дээрээс бууж ирдэг нь биш газрынх, төрөлхийнх бөгөөд чөтгөрийнх юм» (Иаков 3:15) гэж дүрсэлжээ. Агуу мэхлэгч өнгөлөн далдлалтаа зорилгодоо бүрэн нийцэх боломжтой үед л ашиглана. Есүсийг цөлд байхад сорихоор ирсэн мэхлэгч тэнгэрлэг элч нар болох серафуудын гэрэл гэгээг цацруулан үзэгдсэн ба тэд хүмүүс дээр гэрлийн тэнгэр элчийн дүрээр, сэтгэлд дулаан байдлаар очно. Тэд эрхэм чухал сэдвүүдээр ярьж, ухаан санааг урвуулж, хөнгөн хийсвэр зүйлсээр хүнийг бишрүүлж, энэрэл хайрын уран цэцэн үгсээр хүмүүсийн хайрыг татна. Тэрээр хүнийг үлэмж өндөр хэмжээнд хүртлээ хөгжиж мэргэн ухаанаараа бардамнаж, Мөнхийн Эзэнийг дорд үзэж жигшихэд уруу татна. Сатан дэлхийн Аврагчийг өндөр ууланд аваачиж, дэлхийн бүх хаанчлалыг, сүр жавхланг үзүүлсэнтэй адил тэнгэрлэг хамгаалалтаа алдсан хүмүүсийн бүх мэдрэхүйг уруу татахаар ажилладаг юм.{АМ 553.3} 
    

    
      
    

    
      Сатан Едений цэцэрлэгт Еваг хуурч мэхлэн хориотой, бузар муу мэдээллийг эзэмших шуналыг нь бадрааж, өөрсдийгөө өргөмжлөх хүсэл зоригийг бадраан, мэхэлсэнтэй адил өнөө үеийн хүмүүсийг ч мэхэлсээр байна. Хүн бузар муу бодлуудаа хөгжүүлснээр бүр дордоно. Сатан ийм аргаар хүмүүсийг мөхөөж сүйрүүлэхийг зорьдог юм. Тэрээр «Та нар ... Бурхан шиг болж, сайн мууг мэдэх болно” (Эхлэл 3:5) хэмээн тунхагласаар байна. Үхэгсдийн сүнс амьд оршдог талаар «Хүн бол хөгжиж дэвшсэн бүтээл юм» гэжээ. Сатан «Хүн төрөх цагаасаа л Бурхан болтлоо мөнхөд хөгжих тавилантай» гэж сургаж байна. Мөн «Оюун ухаантай хүн бүр өөрийгөө шүүнэ, өөр хэн ч түүнийг шүүж чадахгүй.” «Хүн өөрөө өөрийгөө л шүүх тул шүүлт зөв шударга байх болно ... Хаанчлалын хаан суудал таны сэтгэл дотор бий” гэж хэлж байна. Үхэгсдийн сүнстэй холбоо баригч багш «Сүнслэг ухамсар нь» сэргэсэн талаар, «Ах дүү нар аа, бид цөвтөж доройтсон хүмүүс биш, харин хагас бурхад болсон» гэсэн бол, өөр нэгэн багш «Зөв, шударга төгс төгөлдөр хүн бол Христ гэсэн үг юм» гэж заасан байна. {AM 554.1} 
    

    
      
    

    
      Сатан ийнхүү жинхэнэ магтаалыг авах зохистой хэмжээлшгүй Бурханы зөв, шударга, төгс төгөлдөр байдал болон төгс хуулийг гэм нүгэлтэй, алдаа дутагдалтай хүнийг шүтэх шүтлэгээр сольж, шүүлтийг хүн удирдан явуулдаг ба зан чанарыг ч дэнсэлдэг хэмээн ойлгуулах болжээ. Энэ бол сайжирч байгаа байдал бус харин уруудан доройтож буй явдал юм. (АМ 554.2} 
    

    
      
    

    
      Бид юунд анхаарна түүгээрээ өөрчлөгддөг гэдэг нь оюун ухааны хийгээд сүнслэг өөрчлөлтийн хууль билээ. Оюун ухаан анхаарал хандуулж буй зүйлдээ аажмаар дасан зохицно. Оюун ухаан хайрлаж, хүндэтгэж дадсан зүйлсдээ бүрэн уусна. Хүн цэвэр ариун, сайн сайхан гэж хүлээн зөвшөөрсөн үнэний жишгээсээ даван өөрчлөгдөж чадахгүй. Хэрэв хүн өөрийгөө үлгэр дуурайл болох хамгийн дээд үлгэр жишээ гэж үзвэл тэрээр хэзээ ч өөрөөсөө өндөр хэм хэмжээнд хүрч чадахгүй. Харин улам уруудан доошлох болно. Гагцхүү Бурханы нигүүлсэл л хүнийг өндөрт өргөх чадвартай. Өөрийгөө шүтэж буй хүний зам мөр уруудан доройтох нь зайлшгүй. {AM 555 1} 
    

    
      
    

    
      Үхсэн хүний сүнс мөнх оршдог гэсэн үзэл боловсролтой, оюунлаг хүнээс илүү хувиа бодож, зугаа цэнгэл хөөсөн, хөнгөмсөг хүмүүст илүү өнгөцөөр нөлөөлж, хууран мэхлэх болно. Ийм хүмүүс Сатаны бузар мэхлэлтийн туйлшралдаа тохирох үзэл санаагаа олж авна. Сатан хүний сул тал бүрийг нарийн судалж, хүн бүрийн гэм нүглүүдийн, хандалтыг мэдэж аваад бузар мууг үйлдэх хүслийг нь өдөөх боломж нөхцөлөөр бүрэн хангана. Тэрээр хүмүүст хүлээн зөвшөөрсөн муу зуршлаа хэтрүүлэхэд уруу татаж, хүний биеэ захирч чадахгүй байдлыг ашиглаж бие махбод, оюун санаа, ёс суртахууны хүч чадлыг нь доройтуулна. Сатан олон мянган хүнийг дур хүсэлд нь живүүлж, олон хүнийг хөнөөж хүний мөс чанарыг бүхэлд нь мөхөөхийг хүсэж байгаа. Сатан энэ зорилгоо гүйцэлдүүлэхийн тулд хуурамч сүнсээр дамжуулан «Мэдлэг хүнийг ямар ч хуулиас илүү эрх мэдэлтэй болгодог», «Өөрийн бодол өөртөө зөв”, «Бурхан хэнийг ч буруутгадаггүй.” «Үйлдэгдсэн гэм нүгэл бол гэмгүй үйлдэл» гэж тунхаглаж байна. Хүмүүс ийнхүү хүсэл мөрөөдөл хамгийн дээд хууль, эрх чөлөө бол хүслийг гүйцэлдүүлэх боломж, хүн зөвхөн өөрөө өөртөө л хариуцлага хүлээх ёстой гэж итгэж байхад завхрал, бузар булай үйл явдлууд хаа сайгүй дэлгэрч байгаад гайхах хэрэг байна уу? Олон хүн махан биеийн хүслээ дагах талаар сургаалуудыг баяр хөөртэйгөөр хүлээн авч байна. Биеэ захирах байдлыг хүсэл тачаалд удирдуулж оюун ухаан, сэтгэлийн хүчийг адгуусны зөн совингоор удирдах замаар Сатан Христийн дагалдагч гэж нэрлэж буй мянга мянган хүнийг худал, хуурмагийн торондоо оруулж нэр хүндээ өсгөж байна. {AM 555.2} 
    

    
      
    

    
      Хэн ч үхэгсдийн сүнс мөнх оршдог гэсэн худал сургаалд мэхлэгдэх шаардлагагүй. Бурхан дэлхий дахинд Сатаны урхийг таньж мэдэх хангалттай мэдлэгийг өгсөн билээ. Үхэгсдийн сүнс мөнх оршдог гэсэн гол үндэс болсон сургаалууд Бичээсийн тодорхой заалтуудтай зөрчилдөж байна Библи үхэгсэд юу ч мэдэхгүй, тэдний бодлууд мөхдөг, тэд наран дор явагдах үйлсэд оролцдоггүй, тэд дэлхий дээрх дотны хүмүүсийнхээ баяр, гунигийг огт мэдэхгүй гэж тунхагладаг юм.{AM 556.1} 
    

    
      
    

    
      Бурхан үхэгсдийн сүнснүүдтэй холбоо барих бүх төрлийн оролдлогуудыг хатуу цээрлэж, буруутгадаг билээ. Еврейчүүдийн түүхэнд өнөөдрийн үхэгсдийн сүнстэй холбоо барьдаг шиг үхэгсэдтэй холбоо барьдаг хүмүүс байжээ. Гэвч үхэгсдийн ертөнцөөс ирсэн «Танил хүмүүсийн сүнснүүд шиг” Библид «Буг чөтгөрийн сүнснүүд» хэмээн зарлан тунхагладаг. (Тооллого 25:1-3; Дуулал 106:28; 1 Коринт 10:20; Илчлэлт 16:14-г харьцуулан судлаарай.) Үхэгсдийн сүнснүүдтэй харилцдаг гэж буй хүмүүсийг Эзэн жигшиж үзэн яддаг байсан бөгөөд тэдэнд үхлийн цааз оноож хатуу цээрлүүлдэг байжээ. Левит 19:31, 20:27. Ид шид гэдэг үгийг хүмүүс өнөө үед үл тоомсорлох болж. Бузар сүнснүүдтэй харилцдаг хүмүүсийн яриаг эрт баларын Харанхуй цаг үеийн үлгэр домог хэмээн үзэх болжээ. Гэвч үнэндээ үхэгсдийн сүнс амьд оршдог гэж итгэдэг хэдэн зуун мянга, сая саяар тоологдох хүмүүсийг эгнээндээ нэгтгэж, шинжлэх ухааны салбар, сүмүүдэд шургалж хууль тогтоох байгууллагууд төдийгүй хаадын ивээлд багтах болжээ. Сатаны эртний цаг үед буруутгагдаж, цээрлэгдэж байсан ид шид буюу хууран мэхлэлт шинэ дүр төрхөөр сэргэж байна. {АМ 55б.2} 
    

    
      
    

    
      Хэрэв үхэгсдийн сүнс мөнхөд оршдог эсэх талаар хангалттай баримт байхгүй гэж үзвэл зөв шударга хийгээд гэм нүгэл, Христийн эрхэм, ариун элч нар хийгээд Сатаны хамгийн бузар муу боолуудын хооронд ямар ч ялгаа байхгүй гэж байгаатай адил болох болно. Сатан үлэмж гэм нүгэлтэй этгээдийг диваажинд өндөр байр сууринд заларна гэсэн үзлээрээ «Та нар ямар ч нүгэлтэй байсан хамаагүй. Бурхан ба Библид итгэх, үл итгэх чинь хамаагүй. Дураараа амьдар, ямар ч байсан та диваажинг өвлөн авна» гэж дэлхий дахиныг мэхэлж байна. Үхэгсдийн сүнс амьд гэдэгт итгэдэг багш нар «Мууг үйлдэгч хүн бүр Эзэний мэлмийд сайн бөгөөд Тэр тэднийг таашаадаг” эсвэл «Шударга ёсыг тогтооч Бурхан хаана байна вэ?” (Малахи 2:17) гэж хэлнэ. Бурханы үгэнд, «Мууг сайн, сайныг муу гэж нэрлэгчид, харанхуйг гэрэл, гэрлийг харанхуйгаар солигчид их гаслантай яа!” Исаиа 5:20 гэж тодорхойлсон байна. (AM 556.3) 
    

    
      
    

    
      Хуурамч сүнснүүдийн гар хөл бологч элч нар Ариун Сүнсний дэлхий дээр байхдаа бичүүлж үлдээсэн зүйлстэй үл нийцэх сургаалыг тунхаглажээ. Тэд Библийг Бурхан өгсөн гэдгийг үгүйсгэж, Христэд итгэгчдийн найдварын үндэс суурийг нурааж, диваажингийн замыг заах гэрлийг бөхөөж байна. Сатан Библийг жирийн уран зохиолын ном бөгөөд балчир насны хүүхдэд тохирсон гэж дэлхий дахинд танилцуулж байсан ба Библийг үл хэрэгсэж, үл тоох хэрэгтэй гэж заан сургаж байна. Энэ бол Сатаны бүрэн эрхшээлд байдаг арга хэрэгсэл бөгөөд Сатан энэ аргаараа дэлхий дахинд хүссэн үзлээ зааж сургах юм. Тэрээр өөрийг нь болон хамсаатнуудыг нь буруутган, шүүж буй Библиэс хүмүүсийн анхаарлыг холдуулдаг юм. Тэрээр дэлхийн Аврагчийг эгэл жирийн хүнээс өөрцгүй болгон хувиргажээ. Есүсийн булшийг манаж байсан Ромын цэргүүд тахилчид, удирдагчийн зааж өгсөн худал үгсийг тунхаглан, Есүсийн амилсан үйл явдлыг үгүйсгэж байсан бол эдүгээ үхэгсдийн сүнс мөнх оршдог гэж итгэдэг хүмүүс Аврагчийн амьдралд ямар ч онцгой, гайхамшигтай зүйл байхгүй гэсэн үзлийг дэлгэрүүлэхээр оролдож байна. Тэд Есүсийг үгүйсгэх гэж оролдохын сацуу хүмүүсийн анхаарлыг өөрсдийн хуурамч гайхамшгууд уруу хандуулж, тэдгээрийг Христийн гайхамшгуудаас хавьгүй илүү хэмээн тунхаглаж байна.(АМ 557.1) 
    

    
      
    

    
      Үхэгсдийн сүнсэнд итгэгчид үзэл номлолоо өөрчилж, хүлээн зөвшөөрөгдөх боломжгүй үзлүүдээ далдалж, Христийн итгэл бишрэлтэй адил болгон хувиргаж байна. Тэдний сургаалууд индэр дээрээс, сонин хэвлэлээр дамжин, олон жилийн өмнөөс олны хүртээл болсоор ирсэн бөгөөд үнэн дүр төрх нь тодорсоор байна. Бузар сүнсний сургаалуудыг нууж хаах, үгүйсгэх боломжгүй юм. (АМ 557.2} 
    

    
      
    

    
      Өнөө үеийн үхэгсдийн сүнстэй холбоо баригчид урьдын адил аймшигтай үйлдэл хийхээ больсон мэт боловч илүү аюултай болон хувирчээ. Учир нь Сатаны хууран мэхлэлт илүү нарийн болсон байна. Урьд үхэгсдийн сүнстэй хо л боо баригчид Христ бол он Библ ийг үгүйсгэдэг байсан бол тэд өнөө үед Христийг хүлээн зөвшөөрч эхэлжээ. Тэд Библийг өөрчлөгдөөгүй зүрх сэтгэлтэй хүмүүст нийцүүлэн тайлбарлаж, Библийн амин чухал ариун үнэнийг ямар ч үр нөлөөгүй мэт харагдуулж байна. Тэд Бурханы гол зан чанар нь хайр гэх боловч үнэндээ хайрыг хоосон, сэтгэлийн хөдлөл төдий зүйл мэт болгож, сайн муу хоёрын ялгааг үгүйсгэж эхэлжээ. Бурханы шударга ёс, нүглийн буруутгал болон Түүний ариун хууль хэт үл тоогдох болов. Арван Хуулийг үеэ өнгөрөөсөн, хүчингүй болсон хэмээн зааж байна. Хүмүүс тааламжтай, ховсдох увидастай үлгэрүүдэд эзэмдүүлэн, Библийг итгэлийнхээ үндэс болгохоос татгалзаж байна. Сатан Христийг урьдын адил эрс үгүйсгэж байгаа ч хүмүүс мэхлэлтийг олж харж чадахааргүйгээр сохорсон байна. {AM 558.1} 
    

    
      
    

    
      Үхэгсдийн сүнстэй холбоо тогтоогчдын мэхлэх чадвар ба нөлөөнд нь автах ямар аюултай байдаг талаар зөв ойлголттой хүмүүс тун ховор байна. Олон хүн сониуч зандаа хөтлөгдөн мэргэ, төлөгчидтэй орооцолдож байна. Тэд үхэгсдийн сүнсэнд итгэдэггүй бөгөөд бузар сүнснүүдийн эрхшээлд орохоос айж эмээдэг. Харамсалтай нь тэд хориотой зүйлсийг сонирхож, улмаар хүчирхэг дайсны эрхшээлд орж, бузар мууг эсэргүүцэх чадвараа алдаж байна. Сатан тэднийг нэгэнт өөрийн талд оруулсан бол боолоо болгоно. Тэд бие даан Сатаны ховсдолт, уруу таталтаас салах ямар ч боломжгүй болно. Гагцхүү чин сэтгэлийн залбирлын хариуд Бурханы хүч чадал урхинд орсон хүмүүсийг чөлөөлж чадна. {AM 558.2} 
    

    
      
    

    
      Гэмт зан чанараа хөхүүлэн дэмжиж, гэм нүглийг ил тод, санаатай хүсэн мөрөөдөж буй хүмүүс Сатаны уруу таталтыг урин дууддаг юм. Тэд Бурхан болоод Түүний тэнгэр элч нарын хамгаалалтаас өөрсдөө хөндийрдөг. Бузар нэгэн мэхлэх үед тэд ямар ч хамааралгүй болсон учир урхинд нь амархан орно. Сатаны эрхшээлд орсон хүмүүс амьдрал нь чухам хэрхэн төгсөхийг ухаарах сөхөөгүй болно. Гэм нүгэлд унагаж, санасандаа хүрсэн соригч боолуудаа албатаа болгож, бусдыг хөнөөх ажилдаа ашиглах болно.{АМ 558.3} 
    

    
      
    

    
      Эш үзүүлэгч Исаиа, «Тэд та нарт «Шивнэн чалчдаг сүнс дуудагчид болон шидтэнүүдтэй зөвлөлд” гэж хэлэх үед ард түмэн өөрсдийнхөө Бурханаас асуухгүй гэж үү? Амьд хүмүүсийн төлөө үхэгсдээс асуух гэж үү? Хууль хийгээд гэрчлэлд анхаарагтун” Исаиа 8:19,20 хэмээн сургажээ. Хэрэв хүмүүс Бичээсээс хүн болон үхлийн талаар үнэнийг хүлээн зөвшөөрөхийг хүсэж байсан бол үхэгсдийн сүнс мөнх оршдог гэсэн үзлээс Сатаны хүч чадал, тэмдэг болон хуурамч гайхамшгуудыг нь олж харах байв. Гэвч бузар зүрх сэтгэлийг нь зогоож буй эрх чөлөөг эрхэмлэж, гэм нүгэлд хэт дурлах болсон олон хүн гэрлийг харсан боловч нүдээ аньж, улам цаашилсаар, анхааруулга, сэрэмжлүүлгийг үл тоон Сатаны бэлдсэн урхинд орж, түүний олз болсоор байна. Яагаад гэвэл тэд аврагдахын тулд үнэний хайрыг хүлээн аваагүй», «Бурхан тэдний дээр төөрөгдлийн ажиллагааг илгээжээ. Тэгээд тэд худал хуурмагт итгэдэг.» 2 Тесалоник 2:10, 11. {AM 559.1} 
    

    
      
    

    
      Үхэгсдийн сүнс мөнхөд оршдог үзлийг эсэргүүцдэг хүмүүс зөвхөн хүний үзэл биш харин Сатан болон түүний тэнгэр элч нарыг эсэргүүцэж байгаа хэрэг юм. Тэд эрх мэдэл, хүч чадал болон тэнгэрлэг газар дахь бузар муугийн хүчнүүдийн эсрэг тулалдаанд хутгалдан ордог. Сатан тэнгэр элч нарын хүчийг ашиглахгүй тохиолдолд нэг ч алхам ухрахгүй. Бурханы хүмүүс Аврагчийн адил Бичээст «Бичигдсэний дагуу” гэсэн итгэл үнэмшлээр Сатаныг эсэргүүцэх чадалтай байх болно. Сатан Христийн үед үйлдсэн шигээ өнөөдөр ч гэсэн Бичээсээс эш татдаг бөгөөд хүмүүсийг арга мэхэндээ оруулахын тулд Библийн сургаалыг мушгин гуйвуулдаг юм. Энэхүү төгсгөлийн цаг үед итгэлээ бат хадгалахыг хүсэж байгаа хүмүүс Бичээсийн гэрчлэлийг биечлэн судалж, ойлгодог байх ёстой. {АМ 559.2} 
    

    
      
    

    
      Олон хүн дотны ах дүү болон анд нөхдийнх дүрээр ирж, хамгийн аюултай тэрс үзлийг тунхаглах чөтгөрийн сүнснүүдтэй нүүр тулах болно. Энэ чөтгөрийн сүнснүүд сэтгэлийн уян чавхдасыг хөндөж мэхлэхийн тулд гайхамшгуудыг үйлдэх болно. Бид тэдгээрийг үхэгсэд юу ч мэддэггүй, үхэгсдийн сүнснүүд бол үхэгсдийн бус буг чөтгөрүүд юм гэсэн Библийн үнэнээр эсэргүүцэх бэлтгэлээ хангасан байх ёстой.{АМ 560.1} 
    

    
      
    

    
      Бид сорилтын цаг буюу «Газар дээр нутаглагчдыг сорихын тулд бүх дэлхий дээр ирэх цагтай» (Илчлэлт 3:10) тулж ирчхээд байна. Бурханы үгэнд итгэл нь бат суурилаагүй хүн бүр мэхлэгдэж ялагдах болно. Сатан «Бузар муугийн зүсэн бүрийн заль мэхтэйгээр» хүний үр садыг эрхшээлдээ оруулах гэж хичээх бөгөөд, түүний мэхлэлтүүд тасралтгүй ихсэх болно. Хүмүүс уруу татлагыг сайн дураараа хүлээн зөвшөөрсөн тохиолдолд л Сатан зорилгоо биелүүлж чадна. Үнэнийг чин сэтгэлээсээ эрж хайн, дуулгавартайгаар зүрх сэтгэлээ ариусгахыг хичээж, чадлаараа тэмцэлд бэлдэж байгаа хүмүүс үнэний Бурхан бол цорын ганц хамгаалалт болохыг олж мэднэ. Аврагч миний тэвчээрийн үгийг чи сахисан учраас Би бас чамайг сорилтын цагаас хамгаалах болно” (10-р эшлэл) хэмээжээ. Бурхан ганц итгэгчийг Сатаны эрхшээлд оруулж, дийлэгдүүлэхгүйн тулд тэнгэрийн бүх элч нараа даруй илгээх болно. {AM 5б0.2} 
    

    
      
    

    
      Эш үзүүлэгч Исаиа бузар хүмүүс Бурханы шүүлтээс хамгаалагдсан гэсэн аймшигтай мэхлэлтийн талаар дурдсан байна. Тэрээр «Бид үхэлтэй гэрээ байгуулсан, бид Үхэгсдийн оронтой хэлэлцээр хийсэн. Дийлдэшгүй ташуур дайран өнгөрөхдөө бидэнд хүрэхгүй. Учир нь бид худал хуурмагийг өөрсдийн хоргодох газар болгож, заль мэхээр өөрсдийгөө далдалсан” Исаиа 28:15 гэсэн байна. Энэ эшлэлд хатуурсан зүрх сэтгэлдээ удирдуулсан нүгэлтнүүд ямар ч шийтгэл авахгүй ба хүн төрөлхтөн хэдий их нүгэлтэй байсан ч диваажинд орж, Бурханы тэнгэр элч нартай адил болно хэмээн тайтгаруулж буй хүмүүсийн талаар дүрсэлжээ. Гэвч энэ эшлэл үхэлтэй гэрээ байгуулж, тамгатай хэлэлцээр хийж, зөвт хүмүүсийг зовлонгийн өдөрт хамгаалах Бурханы үгийг үгүйсгэж, үхэгсдийн сүнс мөнх оршдог гэсэн Сатаны худал хуурмагт итгэж найдсан хүмүүсийг илүүтэй дүрсэлсэн байна.{АМ 560.3} 
    

    
      
    

    
      Энэ үеийн хүмүүсийн харалган сохорсон байдлыг үгээр дүрслэхийн аргагүй байх болно. Тэд мянга мянгаараа Бурханы үгэнд итгэх шаардлагагүй гээд Сатаны мэхлэлтүүдийг туйлын итгэлтэйгээр хүлээн зөвшөөрч байна. Үнэнийг шүүмжлэгчид, элэглэн дооглогчид, эш үзүүлэгчид, элч нарын тунхагласан үнэнийг хамгаалж байгаа хүмүүс сохорсон гэж буруушаах мөртлөө Христ ба авралын төлөвлөгөө үнэнийг эсэргүүцэгчид дээр буух Бурханы уур хилэнгийн талаарх Бичээсийг гутаан доромжилсноор өөрсдийгөө төөрөгдүүлжээ. Тэд Бурханы сургаалыг хүлээн зөвшөөрч, хуулийг нь дагаж байгаа хүмүүсийг богино ухаан, сул дорой гэж доромжилж, буруу хөөрхийлсөн байна. Тэд үхэлтэй гэрээ байгуулж, тамтай хэлэлцээр хийж, Бурханы уур хилэнд өртөхийн аргагүй хана хэрмээр хамгаалагдсан гэсэн буруу үзэлдээ итгэж найдаж байна. Тэд айж эмээдэггүй. Тэд соригчид бүх талаараа бууж өгч, түүнтэй дотносож, бузар сүнсэнд бүрэн эзэмдүүлсэн тул Сатаны урхинаас мултрах хүч чадал, хүсэл тэмүүлэлгүй болжээ.{АМ 5б1.1} 
    

    
      
    

    
      Сатан дэлхийг мэхлэн, эцсийн тулаандаа удаан хугацаанд бэлджээ. Тэрээр Еден цэцэрлэгт Евад хандан, «Та нар ерөөсөө үхэхгүй. Та нар түүнээс идсэн тэр өдөртөө л нүд чинь нээгдэн, Бурхан шиг болж, сайн мууг мэдэх болно” гэж амлахдаа хууран мэхлэх үндсээ тавьжээ. Эхлэл 3:4,5. Сатан үхэгсэд мөнх оршдог гэх үзлээ бага багаар боловсруулсаар оргил мэхлэлтээ бүтээжчаджээ. Тэрээр төлөвлөгөөгөө бүрэн хэрэгжүүлж амжаагүй боловч дэлхийн эцсийн цаг үед бүрэн хэрэгжүүлнэ. Эш үзүүлэгч, «... Мэлхий шиг гурван бузар сүнс гарахыг би харав. Учир нь тэд бол тэмдгүүдийг үйлдэн, Төгс хүчит Бурханы агуу өдрийн дайнд хамтад нь цуглуулахаар бүх дэлхийн хаад дээр гарч очих чөтгөрүүдийн сүнснүүд юм» Илчлэлт 16:13,14 хэмээн өгүүлсэн байна. Бурханы үгэнд итгэдэг, хүчинд нь итгэж найддаг хүмүүсээс бусад бүх хүн энэхүү мэхлэлтэнд нэрвэгдэх болно. Хуурамч найдлагад автан, зүйрмэглэж буй хүмүүс Бурханы уур хилэн буухад, сэрэх болно. (AM 561.2) 
    

    
      
    

    
      Эзэн Бурхан «Би шударга ёсыг хэмжих шугам болгон, үнэн зөвийг түвшин болгоно. Худлын хоргодох газрыг мөндрөөр арчин, нууц газрыг усаар нөмөргөнө. Та нарын үхэлтэй байгуулсан гэрээ, Үхэгсдийн оронтой тохиролцсон хэлэлцээр нь хүчингүй болно. Дийлдэшгүй ташуур дайран өнгөрөхдөө та нарыг гишгэчин дэвслэх болно” Исаиа 28:17,18 гэж айлдаж байна.{АМ 5б2.1}

      Протестантууд Ромын үзэл сургаалыг урьд өмнөх цаг үеэс илүү ихээр таалж, хүлээн зөвшөөрөх болжээ. Католик сүмийн эрх мэдэл нэмэгдэхгүй байгаа улс орнууд папыг дэмжигч улс орнуудаас дэмжлэг авахын тулд урьдын маргаантай асуудлууддаа буулт хийж, өөрчлөн шинэчлэгчдийн сүмийг папын үзэл баримтлалыг эсэргүүцэхгүй байхад нөлөөлж эхлэв. Бидний хүлээн зөвшөөрөхгүй байсан амин чухал үзэл сургаалууд таамаглаж байсан шиг тийм ч их зөрүүтэй биш байна. Бид бага зэрэг буулт хийснээр Ромтой илүү сайн ойлголцох болно гэсэн үзэл бодол газар авч байна. Протестантууд хувь хүний үзэл бодлын эрх чөлөөг эрхэмлэх үзлийнхээ төлөө ихээхэн —золиос гаргасан билээ. Тэд папын засаглалыг эсэргүүцэж, Ромын шашинтай нийцэх гэсэн оролдлого бүхнийг Бурханд үнэнч бусаар хандсан хэмээн хүүхдүүддээ зааж байв. Гэвч одоо нөхцөл байдал, үзэл баримтлал ямар ихээр өөрчлөгдөж байна вэ! {АМ 563.1} 
    

    
      
    

    
      Папыг хамгаалагчид сүмд өсөрхөгчид бий боллоо гэж зарлах үед Протестантууд түүнийг нь ямар ч эсэргүүцэлгүй хүлээн зөвшөөрөхөд бэлэн болжээ. Хүмүүс олон зууны өмнөх харанхуй, мэдлэг боловсрол дулимаг байсан үеийн шашны удирдлагын буруу, бузар муу үйл ажиллагааг өнөө үеийн сүмд тохож, буруутгах нь шударга бус гэж үзэх болно. Тэд Ромын шашны аймшигтай харгислалыг тухайн үеийн харанхуй бүдүүлэг нийгэмтэй холбож, орчин үеийн соёл, эртний сүмийн үзэл баримтлалд сайн нөлөө үзүүлсэн гэж ятгах болжээ.(АМ 5б3.2) 
    

    
      
    

    
      Гэвч эдгээр хүмүүс Ромын шашин өөртөө эрдэж, бардан найман зууны өмнө үзэл баримтлал, үйл ажиллагааны хувьд ямар ч алдаа дутагдал гарч байгаагүй гэж тунхагласаар ирснийг мартсан гэж үү? Тэд дээрх үзлээсээ татгалзахын оронд арван есдүгээр зуун хүртэл сүм ямар ч алдаа гаргаагүй хэмээн эргэлзэх зүйлгүйгээр баталсаар байгаа. Ромын шашин «Бичээсүүд хэзээ ч алдаа гаргахгүй, гаргаж байгаагүйтэй адил сүм хэзээ ч алдаа гаргаж байгаагүй, цаашид ч гаргахгүй” (John L. von Mosheim, Institutes of Ecclesiastical History, book 3, century II, part 2, chapter 2, section 9, note 17), гэж хэлсээр байна. Тэд өнгөрсөн үед баримталсаар ирсэн зарчмуудаасаа хэрхэн салж чадах билээ?{АМ 5б4Л( 
    

    
      
    

    
      Папын сүм алдаа дутагдал гаргаж байгаагүй гэсэн үзлээсээ хэзээ ч няцахгүй. Тэд өөрсдийн үнэн зөв гэж тооцож буй үзэл баримтлалыг нь хүлээн зөвшөөрөөгүй хүмүүсийг хавчин гадуурхаж байсантайгаа адил дахин боломж гарвал урьдын үйлдлээ давтахгүй гэж үү? Одоогийн улс төрийн хориг цуцлагдаж, Ромын сүм урьдын эрх мэдлээ олж авбал хавчлага, дарлал, харгислалаа маш хурдан хэрэгжүүлж эхэлнэ.{АМ 564.2} 
    

    
      
    

    
      Нэгэн алдартай зохиолч Америкийн Нэгдсэн Улсын амжилтанд хүргэсэн үзэл баримтлалд саад болж буй папын эрх мэдэл нь хүний чөлөөтэй бодож сэтгэх эрхэд хэрхэн халдаж байгаа талаар:{АМ 564.3} 
    

    
      
    

    
      «Олон хүн Ромын Католик сүм Америкийн Нэгдсэн Улсад сохор шүтлэг, утгагүй үзлээр нөлөөлөх боломжгүй болсон гэж үзэж байна. Тэд Ромын шашны гаргаж байгаа зан авир үйлдлээс эрх чөлөөтэй нийгэмд муугаар нөлөөлөх, хөгжилд муугаар нөлөөлөхөөргүй байна гэж дүгнэх байх. Тэгвэл хамтдаа Католик Сүмийн үндсэн зарчмуудыг манай улс орны үндсэн зарчмуудтай харьцуулцгаая” гэж бичсэн байна.{АМ 5б4.4} 
    

    
      
    

    
      Америкийн Нэгдсэн Улсын Үндсэн Хууль хүний бодож сэтгэх эрх чөлөөг хамгаалдаг. Үүнээс илүү чухал, үнэтэй эрхэм зүйл гэж үгүй билээ. Гэвч Пиус IX Пап 1854 оны 8 сарын 15-нд Сүмд хандаж бичсэн захидалдаа, «Алдаа дутагдалтай, утга учиргүй үзэл баримтлалууд, хувь хүний чөлөөт үзэл баримтлалууд, хувь хүний чөлөөт үзэл, баримтлалыг хамгаалсан солиорол зэргүүд нь хамгийн жигшүүртэй алдаа юм. Эдгээрээс хамгийн аймшигтай тахлын халдвараас хамгаалж байгаа мэт хамгаалах ёстой.» Мөн энэхүү Пап, 1864 оны 12 сарын 8-ны өдөр, Сүмдээ хандан бичсэн захидалдаа «Чөлөөтэйгээр сэтгэн бодох, чөлөөтэй итгэж шүтэх талаар ярьж, сүм ямар ч хүч хэрэглэж болохгүй гэж үзэж буй хэнийг ч болов бурууттасаи юм.” {АМ 5б4.5} 
    

    
      
    

    
      «Ромын шашин Америкийн Нэгдсэн Улсад тайван байгаа нь өөрчлөгдөж сайжирсны шинж биш. Тэрээр хүч хүрэхгүй зүйлстэйгээ эвлэрэхээс өөр аргагүй болоод байгааюм. Санваартан О.Коннор, «Шашны эрх чөлөө нь Католикчууд хүслээ саадгүй хэрэгжүүлэх хүртэл үргэлжлэх болно” гэж хэлсэн байдаг бол, Гэгээн Луис Архиепископ, «Хуурамч шүтлэг, итгэлгүй байдал бол гэмт хэрэг. Католик шүтлэгтэй Итали, Испани гэх мэтийн Христэд итгэгч улс оронд, хуурамч шүтлэгийг дагагч хүмүүс хууль ёсны дагуу өөр бусад гэмт хэргүүдтэй адил хэмжээгээр шийтгүүлэх ёстой” гэж хэлжээ. (AM565 1) 
    

    
      
    

    
      «Католик сүмийн бүх кардинал, архибишоп, лам санваартнууд папд үнэнч байх тангараг өргөдөг ба тэдний тангарагт ‘Бидний эзнийг (пап) эсвэл тэднийг залгамжлагчдын үгс, тунхаглалыг эсэргүүцэж буй гаж үзэлтнүүд, салан тусгаарлагч, эсэргүүцэгчдийг би эцсээ хүртэл хавчин гадуурхаж, эсэргүүцэх болно’ гэж бичсэн байдаг»—Josiah Strong, Our Country, ch. 5, pars. 2-4. [See Appendix for Corrected References.] {AM 565.2} 
    

    
      
    

    
      Ромын Католикчууд дотор чин сэтгэлээсээ Христэд итгэж найдагч хүмүүс байгаа нь үнэн. Олон мянган Католик хүн хүлээн авсан гэрлийнхээ хэмжээнд Бурханд үйлчилж байгаа. Гэвч тэд Бурханы Үгийг унших боломжоор хангагддаггүй учир үнэнийг таньж мэдэх боломжгүй байсаар байна. Тэд чин сэтгэлийн үйлчлэл болон ёс заншил, ёслолын ялгааг ажиглан харах боломжоор хангагдаагүй юм. Бурхан эдгээр хүмүүсийг төөрөлдсөн, сэтгэлийг үл хангах итгэл бишрэлээр хүмүүжиж буй өрөвдөх сэтгэлээр харж байна. Бурхан тэднийг хүрээлж буй гүн харанхуйг нэвтлэх гэрлээ тусгах болно. Есүсийн үнэнийг танилцуулахад Католик хүмүүс Бурханы хүмүүстэй хамт мөр зэрэгцэн зогсох болно. {АМ 565.3} 
    

    
      
    

    
      Ромын шашин түүхийн цаг үед Христийн сайн мэдээтэй үл нийцэж байсантай адил одоо ч гэсэн нийцэхгүй. Протестант сүмүүдийн нэг хэсэг нь түнэр харанхуйд нөмрүүлсэн хэвээр байна, нэг хэсэг нь цаг үеийн шинж тэмдгийг зөвөөр таньж мэдэх болно. Ромын Католик сүм төлөвлөгөө, үйл ажиллагаагаа удаан хугацаанд, баттайгаар хэрэгжүүлнэ. Тэд Протестантуудын хийсэн бүхий л өөрчлөлтийг эргүүлж, дэлхийг эзэрхийлэх тэмцлээ эхлүүлэхийн тулд бүх төрлийн арга хэрэгслээ ашиглана. Католик сүм довтлох аргаа бүх талаар боловсруулсан байгаа. Протестант улс орнуудад Католик сүм, цугларалтууд хэрхэн олширч байгааг ажиглан хараарай. Америкт Ромын шашны дээд сургуулиуд ямар алдартай байгаа болон тэдгээр сургуулиудад Протестантууд ямар олноороо суралцаж байгааг ажиглаарай. Мөн Англид хуучны ёс заншлууд сэргэж, олон хүн Католикчуудын эгнээнд нэгдэн орж байгааг ажиглаарай. Энэ бүхэн сайн мэдээний ариун зарчмыг хадгалахыг хүсэж байдаг хүн бүрийн анхаарлыг заавал татах болно. {АМ 5б5.4} 
    

    
      
    

    
      Протестантууд паптай эелдэг харилцаа тогтоохоор оролдож эхэлжээ. Тэд папыг дэмжигчдийн хүлээн зөвшөөрч чаддаггүй зүйлсийг хүлээн зөвшөөрч, санаа нийцэж байжээ. Хүмүүс Ромын шашны ноёрхол ямар аймшигтай болохыг, түүний жинхэнэ дүр төрхийг харахыг хүсэхээ больж байна. Хүмүүс нийгмийн болон шашны эрх чөлөөнд хамгийн хэрцгийгээр нөлөөлөхөөр зэхэж буй энэхүү аймшигтай хүчний талаар зөв мэдээлэлтэй байж, эсэргүүцэх хэрэгтэй. {АМ 56б.1} 
    

    
      
    

    
      Олон Протестант хүн Католик шашин хүмүүсийн анхаарлыг татахгүй, сүмийн үйл ажиллагаа нь сэтгэл татах зүйлгүй, хоосон ёс заншлуудаар дүүрсэн гэж дүгнэж байна. Гэвч тэд том алдаж байна. Ромын шашин худал хуурмаг дээр үндэслэдэг ба тэд эв хавгүй, хүний анхаарал татахааргүй биш. Ромын сүмийн шашны ёслолууд хүмүүсийн сэтгэлд хамгийн ихээр нөлөөлөхөөр зохион байгуулагдсан байдаг. Үзэсгэлэнтэй дүр төрх, хүндэтгэл үзүүлэхүйц ёслол хүмүүсийн мэдрэмжийг өдөөж, хүмүүсийн чөлөөтэй сэтгэж, бодох чадварыг алдагдуулах зорилготой. Хүмүүсийн нүд харсан зүйлстээ татагддаг билээ. Сүмийн сүрлэг барилга, сүр жавхлантай цуваа, тахилын алтан ширээ, үнэт эрдэнэсээр гоёсон барилга, үнэтэй, тансаг уран зураг, гайхалтай сайхан уран баримлууд үзэсгэлэн гоог бахдан харуулах зорилготой. Хүмүүс сонссон хөгжмөө биширч, түүнд татагдах болно. Сүмийн дуу хөгжмийг даван гарах дуу олдохгүй. Сүмийн баргил бадралт гишгүүрт хөгжмийн тансаг хөг аялгуу олон хүний дуу хоолойтой хоршиж, сүмийн өндөр орой, том баганатай сүрлэг тасалгааг дүүргэх нь хүмүүсийн оюун ухааныг эзэмдэх, хүндэтгэл үзүүлэх сэтгэгдлийг төрүүлнэ. {АМ 566.2} 
    

    
      
    

    
      Гэм нүгэлтэй хүний хүсэл мөрөөдлийг уруу татах гадаад үзэмж, эрхэмсэг байд ал, ёс заншлуу д д отоод сэтгэлийн ялзралыг илтгэн харуулна. Христэд итгэх итгэл хүмүүсийг гадаад өнгөц байдлаар татах зорилго агуулах ёсгүй. Жинхэнэ Христэд итгэх итгэл өнгөц гоёл чимэглэлээр үнэ цэнээ нэмэгдүүлэх бус харин загалмайнаас цацрах гэрлийн ариун, сайн сайхан байдлыг мэдрүүлдэг байх ёстой. Бурхан ариун зан чанар, гоо үзэсгэлэн, даруу, дөлгөөн зүрх сэтгэлийг үнэлнэ. {АМ 5бб.3} 
    

    
      
    

    
      Үзэсгэлэнтэй дүр төрх ариун, эрхэм үзэл бодлын шалгуур байх ёсгүй. Оюун ухаанаа дэлхийн хүсэл, эд зүйлсэд даатгасан хүмүүс уран сэтгэмжтэй урлагийн бүтээл, маш нарийн, тансаг хэв маягт татагддаг ажээ. Тийм хүмүүс зүрх сэтгэлийн хэрэгцээг мартуулах Сатаны уруу таталтанд автагдаж, ирээдүйн мөнх амьдралыг харахаа больж, хэмжээлшгүй агуу Туслагчаасаа хөндийрч, зөвхөн энэ дэлхийн төлөө зүтгэх болно. (АМ 567.1) 
    

    
      
    

    
      Өөрчлөгдөж шинэчлэгдээгүй зүрх сэтгэл өнгөц, гадаад гоо сайхныг шүтсэн шашинд татагддаг ажээ. Олон хүн Католик сүмийн эрх ямба, ёслолуудад уруу татагдаж, эзэмдүүлэх болно. Ийм хүмүүс Ромын Сүмийг диваажин руу чиглүүлэх үүд хаалга гэж тооцно. Үнэний суурин дээр баттай зогсож байгаа, Бурханы Сүнсээр шинэчлэгдэн, өөрчлөгдөж байгаа хүмүүс л эдгээр нөлөөг эсэргүүцэж чадна. Христийг амьдралаараа таньж мэдсэн олон мянган хүн ямар ч хүч нөлөөгүй бурханлаг дүр төрхийг хүлээн зөвшөөрч эхэлнэ. Олон мянган хүн ийм л шашин шүтлэгийг хүсэн мөрөөдөж байна. {АМ 5б7-2) 
    

    
      
    

    
      Ромын шашныг дагагчид сүм, гэм нүглийг уучлах чадвартай гэж итгэн, өөрсдийгөө гэм нүгэлгүй гэж бодож, гэмших ёслол хийхгүй бол уучлагдахгүй гэж үзсэнээр бузар мууг үйлддэг. Мөхөс хүний өмнө өвдөг сөгдөж, зүрх сэтгэлийнхээ нууцыг хуваалцах нь хүний эрх чөлөөг доройтуулж, зүрх сэтгэлийн эрхэм чадварыг сулруулна. Хүмүүс алдаа дутагдалтай, гэм нүгэлтэй, дарс, садар самуунд байнга автагддаг мөхөс санваартанд гэм нүглээ наминчилснаар зан чанараа хөгжүүлэх боломж чадвараа доройтуулж байна. Үүний үр дагавар нь бузар муу нөлөө байдаг юм. Сүмийн Санваартан Бурханыг төлөөлснөөр хүмүүс Бурханыг гэмт хүний хэмжээнд хүртэл төсөөлж, дүгнэх болжээ. Мөхөс хүн мөхөс хүнд гэм нүглээ гэмшиж байгаа нь дэлхийн төгсгөлийн бузар муу үүсэн бий болоход нөлөөлнө. Бузар хүслээ хангах хүсэлтэй хүмүүсийн хувьд Бурханд зүрх сэтгэлээ нээхээс илүү өөртэйгөө адил мөхөс хүнд нээх нь илүү сайхан мэдрэмжийг төрүүлэх болно. Мөхөс хүнд гэм нүглээ орхисноос гэм нүглийнхээ төлөө төлбөр төлөх нь илүү таалагдана. Тэдний хувьд бие махбодын бузар хүслээ цовдлохын оронд таар нөмөрч, халгайгаар хатгуулж, доромжлохын бэлгэдэл болох гинжээр ороолгуулах нь илүү санагдана. Махан биетэй хүн Христийн буулганд орохоос илүү бодит буулгыг зүүхийг илүүд үзнэ. (АМ 567.3) 
    

    
      
    

    
      Ромын сүм анх Христийг дэлхийд ирэхэд байсан Еврей сүмтэй олон талаараа адил төстэй юм. Еврейчүүд Бурханы хуулийн бүх зарчмуудыг үл тоож, үнэнийг уландаа гишгэх боловч хуулийн зарчмуудыг маш хатуу чанд сахиж байгаа дүр төрхтэй байв. Тэд Бурханы хуулийг олон ёс заншил, нэмэлт тушаалуудаар хүндрүүлж, Бурханд дуулгавартай байхын тулд дэндүү хэцүү, зовлон зүдгүүртэй болгосон юм. Еврейчүүд хуулийг сахидаг гэж тунхаглаж байсан бол Ромчууд ч гэсэн загалмайг хүндэтгэн шүтдэг гэж хэлдэг юм. Тэд Христийн зовлон шаналлын дүрс, бэлгэдлүүдэд хүндэтгэл үзүүлдэг ч бэлгэдлийн гол Эзэнийг амьдралаараа эсэргүүцэж хүлээн зөвшөөрдөггүй. {AM 568 1} 
    

    
      
    

    
      Папыг дэмжигчид сүм, тахилын ширээ болон хувцсан дээрээ загалмайг залдаг. Загалмай тэдний эргэн тойронд хаа сайгүй байрлаж, утга учиргүй олон ёс заншил, Бичээсийн хуурамч тайлбар, хатуу чанд дүрэм журмаар Христийн сургаалыг дарагдуулж байна. Хуурамч шүтлэгтэй Еврейчүүдийг Аврагч «Тэд хүнд ачаанууд баглаж хүмүүсийн мөрөн дээр тавьдаг атлаа өөрсдөө тэр ачаанд хуруугаа ч хүргэхийг хүсдэггүй” Матай 23:4 гэж тодорхойлсон нь Ромын Католик сүмийн удирдагчдад мөн хамааралтай юм. Ромын Католик сүмд чин сэтгэлээсээ итгэж байгаа хүмүүс уур бухимдалтай Бурханыг уурлуулахгүйг хичээж байнга айж эмээж байхад сүмийн эрх мэдэлтнүүд нь тансаглаж, бузар хүслээ хангаж амьдардаг юм. {АМ 5б8.2} 
    

    
      
    

    
      Дүрс, зураг шүтэж, эртний гэгээнтнүүдийн сүнсийг дуудах, папыг бишрэн хүндлэх шүтлэгүүд нь хүмүүсийн оюун ухааныг Бурхан болон Түүний Хүүгээс холдуулах Сатаны арга хэрэгслүүд юм. Сатан хүмүүсийг еүйрүүлэхийн тулд анхаарлыг нь авралын цорын ганц боломж болох Христээс хөндийрүүлдэг юм. Сатан «Эцэж туйлдсан, хүнд дарамт үүрсэн хүмүүсээ, бүгд Над уруу ир. Би та нарыг амраая» Матай 11:28 гэж хэлсэн Нэгэнийг орлуулахын тулд юуг ч хамаагүй ашигладаг. (АМ 5б8.3) 
    

    
      
    

    
      Сатан Бурханы зан чанар, гэм нүгэл, агуу мэтгэлцээнийг худал хуурмагаар танилцуулахыг байнга хичээдэг юм. Түүний нарийн аргууд Бурханы хуулийг сахих шаардлагыг үгүйсгэж, хүмүүст гэм нүгэл хийх эрх өгөгдсөн гэж мэхлэхэд зориулагдана. Сатан Бурханы талаарх буруу үзэл баримтлалууддаа итгэж, Бурханаас айж эмээх, Түүнийг хайрлахаас шгүү үзэн ядах зүрх сэтгэлтэй болдог. Сатан өөрийн харгис хэрцгий зан чанараа Бүтээгч Бурханы зан чанар хэмээн танилцуулж, зохион байгуулж байгаа шашны тогтолцоо, шүтлэгтээ тусгадаг юм. Ийнхүү хууртсан хүмүүсийн оюун ухааны мэлмий бүрэн сохорч, Сатан тэднийг Бурханыг эсэргүүцэх арга хэрэгслээ болгон ашиглаж эхэлнэ. Бурханы зан чанарыг буруу, гажуудаар ойлгуулснаас болж хуурамч шүтлэгтэй улс үндэстнүүд Бурханы тааллыг олохоор амьд хүнээр тахил өргөх ёстой гэж үзэн, олон төрлийн хуурамч шүтлэгүүд аймшигтай харгислалыг өдөөх болжээ. {АМ 569.1} 
    

    
      
    

    
      Ромын Католик сүм хуурамч шүтлэгийг Христийн итгэл бишрэлтэй хослуулснаар хуурамч шүтлэгүүдийн адил Бурханы зан чанарыг буруугаар танилцуулж, хуурамч шүтлэгүүдээс дутахааргүй харгислал, эсэргүүцлийг хөхүүлэн дэмжсэн ёс заншлуудыг бий болгосон юм. Сүмийн тунхаглал, үзлийг хүлээн зөвшөөрөөгүй хүмүүсийг дүүжлүүр хүлээдэг байсан ба Бурханы Шүүлтийн өдрийг хүртэл бүрэн ил тод болох боломжгүй их хэмжээний алан хядлага явагдаж байлаа. Сүмийн эрх мэдэлтнүүд өөрсдийн эзэн болох Сатаны удирдлагаар хохирогчдын амийг таслахгүйгээр хэрхэн хамгийн аймшигтайгаар тарчлаан зовоох арга хэрэгслүүдийг судалж, зохион бүтээж байв. Тэдний залхаан цээрлүүлэх, тарчлаан зовоох аргууд тэвчихийн аргагүй, олон удаа давтан хэрэглэгддэг байсан ба зовж тарчилж буй хүн үхэл бол амар тайвныг авах боломж гэж үздэг байжээ. {АМ 569.2} 
    

    
      
    

    
      Ромын шашныг эсэргүүцэгчид ийм хувь тавилантай нүүр тулдаг байжээ. Ромын сүм өөрийг нь эсэргүүцэгчдийг тамлан зовоохоос гадна, өлсгөж, бие махбодыг нь зүрх шимшрүүлэм байдлаар тарчлаан зовоодог байв. Нүглээ наминчилж буй хүмүүс Диваажингийн таалалд нийцүүлэхийн тулд байгалийн болон Бурханы хуулийг зөрчдөг байлаа. Тэд хүний дэлхий дээрх амьдралыг ивээж, хөнгөлж буй Бурханы боломжуудыг нууж, хаах аргуудад суралцаж байв. Католик Сүмийн талбай дээр бусдыг хайрлан, халамжлах Бурханы өгдөг мэдрэмж, бодол санааг хязгаарлахаар дэмий хичээн зүтгэж, Бурханы таалалд нийцэхгүй байхаас эмээн, нас барсан олон мянган хохирогчийн булшийг хадгалсаар байна. (АМ 569.3) 
    

    
      
    

    
      Хэрэв бид Бурханы талаар сонсоогүй хүмүүсийн дунд биш харин Христийн сүмд Сатан бузар муу аргаа олон зуун жилийн туршид хэрхэн хэрэгжүүлж байсныг мэдэхийг хүсэж байгаа бол Ромын Католик сүмийн түүхийг судлахад хангалттай. Бузар муугийн ханхүү хэмжээлшгүй их худал хуурмагийг зохиосноор Бурханд зориулагдсан хүндэтгэлийг гутаан доромжилж, хүнийг улам сул дорой болгох зорилгоо биелүүлж байна. Сатан сүмийн удирдагчдыг ашиглан, өөрийгөө хэрхэн нууж, ажил үйлсээ хэрхэн нууцаар хэрэгжүүлж буйг бид ажиглан харснаар Сатан Библид яагаад дүргүй байдгийг илүү сайн ойлгоно. Хэрэв хүмүүс Бичээсийг уншвал Бурханы хайр, нигүүлслийг харж, Бурхан хүмүүсийнхээ нуруун дээр Сатаны танилцуулсан шиг хүнд дарамтуудыг тавиагүйг олж харна. Бурхан хүмүүсийг гэмшсэн, чин сэтгэлээсээ хандсан зүрхтэйгээр, даруу, дуулгавартай бодолтойгоор ирэхийг шаарддаг билээ.{АМ 570.1} 
    

    
      
    

    
      Христ хүмүүсийг диваажинд орох болзлоо хангахын тулд нийгмээс хөндийрч, сүмд даяанчлан суух ёстой гэсэн үлгэр жишээг үзүүлээгүй. Тэрээр хэзээ ч хүмүүсийг хайр, энэрлээ хязгаарлах ёстой гэж зааж байгаагүй. Аврагчийн зүрх сэтгэл байнга хайр энэрлээр бялхаж байсан юм. Хүний ёс зүй төлөвших тусам хүсэл мэдрэмжүүд нь улам ариусаж, гэм нүглийн талаарх үзэл бодол нь улам тодорхой болж, зовж шаналсан хүмүүст илүү энэрэнгүй хандах болно. Пап өөрийгөө Христийг орлогч гэж тунхагладаг боловч түүний зан чанарыг бидний Аврагчтай хэрхэн зүйрлэгдэх билээ? Христ диваажингийн Хаанд хүндэтгэл үзүүлээгүй хүмүүсийг шоронд хорьж, тарчлаан зовоох шийдвэрийг гаргаж байсан уу? Тэрээр өөрийг нь хүлээн зөвшөөрөөгүй хүмүүсийг үхүүл гэж тушаасан уу? Есүсийг Самарийн тосгоны хүмүүс доромжлох үед элч Иохан уур бухимдалд автан, «Эзэн, тэднийг сөнөөхийн тулд тэнгэрээс гал буугтун гэж бид тушаахыг Та хүсэхсэн болов уу? гэж асуухад, Есүс дагалдагч руугаа өрөвдсөн харцаар хараад, түүний хатуу зүрх сэтгэлийг буруутган, «Учир нь Хүний Хүү хүмүүсийн амийг хөнөөхийн тулд биш, харин аврахаар ирсэн гэжээ.» Лук 9:54, 56. Христийн зүрх сэтгэлээс гарсан шийдвэр Христийг орлож буй нэгний үйлдлээс ямар их ялгаатай байна вэ! {АМ 570.2} 
    

    
      
    

    
      Ромын сүм аймшигтай харгисл алдаауучл ал гу йж, д үр төрхөө нуу снаар дэлхий дахины өмнө нэр хүндээ сэргээх гэж оролдож байна. Тэрээр Христтэй адил хувцасласан дүр төрхтэй ч үнэндээ өөрчлөгдөөгүй юм. Ромын сүм харанхуй цаг үед зохиосон үзэл баримтлалуудаасаа ухраагүй. Хэн ч түүний хууран мэхлэлтэнд бүү хууртагдаасай. Протестантуудын хүлээн зөвшөөрч, хүндэтгэл үзүүлэхэд бэлэн байгаа папын засаглал Өөрчлөлт Шинэчлэгчдийн үеийн сүмтэй адил хэвээр байгаа. Тэд Бурханы хүмүүс амиараа дэнчин тавьж Ромын сүмийн бүх гэм нүглийг илчлэхээр тэмцэж байсан өдрүүдтэй адил хэвээр байгаа. Ромын сүм хаад, ноёдын удирддаг гэсэн үзэл баримтлалдаа үнэнч байсаар байгаа ба тэр Бурханы онцгой эрх ямбыг эдлэх ёстой гэж тунхагласаар байна. Ромын сүм Бурханы ариун хүмүүсийн амийг хороож, хүний эрх чөлөөг уландаа гишгэж байсан үеийнхээс дутуугүй харгис, дарангуйллаар дүүрэн хэвээр байгаа. {AM 571.1} 
    

    
      
    

    
      Зөгнөлд бичигдсэний дагуу Папын засаглал дэлхийн төгсгөлийн цаг үеийн хуурамч үзлийг дэлгэрүүлэгч байх болно. 2 Тесалоник 2:3, 4. Дээрх зөгнөлд Ромын сүм зорилгоо биелүүлэхийн тулд ямар зарчим хэрэгжүүлэхийг танилцуулжээ. Хэдий тэрээр хамелеон шиг олон төрлийн дүрд хувирсан ч өөрчлөгдөшгүй могойн хорыг ялгаруулна. Католик Сүм, «Итгэл бишрэлийг тэрслүү үзэлтэн, аль эсвэл тэрслүү үзэлд сэжиглэгдэж байгаа хүмүүстэй хамт сахих боломжгүй” (Lenfant, volume 1, page 516), гэж тунхагладаг. Мянган жилийн турш гэгээнтнүүдийн цусаар түүхээ бичсэн энэ хүч Христийн сүмийн нэг гэж тооцогдох ёстой ГЭЖ үү? {AM 571.2} 
    

    
      
    

    
      Протестант улсуудад Католикчууд урьдын цаг үетэй харьцуулахад Католик сүм Протестант сүмүүдээс ялгагдах зүйлгүй болсон гэж хэлж байгаа нь ямар ч шалтгаангүйгээр хэлж байгаа үгс биш юм. Католик сүмд өөрчлөлт гарсан боловч пап өөрчлөгдөөгүй. Протестантууд Өөрчлөлт Шинэчлэлтийн өдрүүдээс хойш маш ихээр доройтсон тул Католикчууд өнөө үеийн Протестант сүмүүдтэй олон зүйлсээр адилхан харагдаж байгаа юм. (AM 571.3) 
    

    
      
    

    
      Протестант сүмүүд дэлхийд таалагдахыг хичээж, хуурамч тусламж дэмжлэгт нүд нь сохорчээ. Тэд муу бүхэнд тодорхой сайн оршдог боловч эцэстээ хүссэн хүсээгүй сайн гэж бодож байсан бүхэн бузар муу талтай гэж итгэх шаардлага гарна гэдгийг ойлгодоггүй. Тэд аврагдагчдад өгсөн мэдээг тунхаглахын оронд одоо Ромын сүмийн талаар буруу бодолтой байсандаа уучлалт хүсэн, муйхарлалыг нь уучлахыг хүснэ.{АМ 571.4} 
    

    
      
    

    
      Нийгмийг бүрэлдүүлэгч ихэнх хүмүүс, Ромын сүмд тааламжтай ханддаггүй хүмүүс түүний эрх мэдэл, нөлөө ямар аюултай болохыг сайтар ойлгохгүй байна. Олон хүн Дундад Зууны оюун ухаан, ёс зүйн харанхуй байдал, Ромын сүмийн үзэл баримтлал, хуурамч шүтлэг, хавчлага бий болоход нөлөөлсөн ба өнөө үеийн нээлттэй мэдээлэл, шашны эрх чөлөө дахин бусдыг дарамтлах, харгислал үйлдэх нөхцөлийг үүсгэхгүй гэж үзэж байна. Урьдын нөхцөл байдал дахин бий болно гэдгийг гэгээрсэн гэх энэхүү үеийнхэн доог тохуу болгон хүлээн авдаг юм. Энэ үеийнхэн дээр оюун ухаан, ёс зүй, шашны үзэл баримтлалын агуу гэрэл цацарч байгаа нь үнэн. Бурханы Ариун Үгс тунхаглагдсанаар дэлхий дээр диваажингийн гэрэл гийж байна. Гэвч хэдий их гэрэл цацарна төдий чинээ агуу гэрлийг буруугаар ашиглах, үгүйсгэх харанхуй нөмрөх болно гэдгийг санах хэрэгтэй. {АМ 572.1} 
    

    
      
    

    
      Хэрэв Протестантууд Библийг залбиралтайгаар судалбал папын жинхэнэ зан чанарыг мэдэж, түүнийг үзэн ядаж, түүнтэй нийцэхээс хамгаалагдана. Гэвч олон хүн өөрсдөдөө хэт итгэснээс болж Бурханаас үнэнийг мэдрүүлж өгөөч гэж хүсэн гуйхгүй байна. Тэд өөрсдийгөө гэгээрсэн хэмээн бардамнаснаар Бичээс болон Бурханы хүчийг үл тоомсорлож байна. Тэд сэтгэлийг буруутгагдахгүй байлгах арга хэрэглэж, сүнслэг бус, даруу төлөв биш бүхнийг эрэлхийлж байна. Тэд Бурханыг мартуулах арга хэрэгслийг Бурханыг таньж мэдэх арга хэрэгсэл гэж итгэж хүлээн авахыг хичээнэ. Пап энэ бүх хүмүүсийн хэрэгцээг хангахад тусална. Дээрх тусламжийг дэлхийг бүхэлд нь нөмөрч буй хоёр бүлгийн хүмүүс хүртэх болно. Эдгээр нь үйлсээрээ аврагдахыг хүсэгчид, мөн гэм нүгэл үйлдсэнээр аврагдана гэж бодож буй хүмүүс юм. Папын засаглалын нууц эдгээр үзэлд оршиж байдаг юм. {АМ 572.2} 
    

    
      
    

    
      Папын амжилтанд Оюун ухааны харанхуй байдал сайнаар нөлөөлсөн гэдэг нь түүхэнд ажиглагдаж байна. Мөн оюун санааны агуу гэгээрэл папын амжилтанд эерэгээр нөлөөлнө гэдэг нь ирээдүйд удахгүй тодорхой болно. Өнгөрсөн цаг үед хүмүүсийн гар дээр Бурханы үг байгаагүй тул, хүмүүс үнэнийг мэдээгүйгээсээ болж сохорсон байв. Энэ үед олон мянган хүн урьд нь мэхлэлтийн тор татсаныг мэдэлгүй хууртагджзз. Орчин үеийн хүмүүс хүний таамаглал буюу «Шинжлэх ухаан гэсэн хуурамч нэрийн дор” дэвшүүлж буй үзэл санаанд нүд нь алмайрч, сохорч байна. Тэд өмнө нь тавьсан урхийг харалгүй харалган хүмүүс адил алхана. Бурхан хүний оюун ухааны хүч чадлыг Бүтээгчийн бэлэг хэмээн хүлээн зөвшөөрч хүний оюун ухаан зөвхөн үнэн болон зөв шударгад зориулагдах ёстой гэдгийг ойлгохыг хүсдэг юм. Гэвч хүний сэтгэлд бардамнал, хувиа хичээсэн үзэл ноёлоход хүмүүс өөрсдийн онолыг Бурханы үгнээс өндөрт тавьж эхэлнэ. Ийм нөхцөлд хүний мэдлэг харанхуй бүдүүлэг байдлаас илүү аюул учруулна. Өнөө үеийн хуурамч шинжлэх ухаан, Библийн итгэл бишрэлийг буруутгаж, папын засаглалыг хүлээн зөвшөөрөхөд ашиг тустай арга болон хувирна. Папын засаглал, харанхуй он жилүүдэд мэдлэгийг хязгаарласнаар, хүний ухааныг магтан сайшаах байдлаар олныг амжилттайгаар мэхлэх болно.{AM 572.3} 
    

    
      
    

    
      Америкийн Нэгдсэн У л сПротестант сүм болон бусад байгууллагуудыг улс төрийг дэмжих хэрэгсэл болгохыг хичээж байгаа нь папын арга замыг эрэлхийлж буйг илтгэнэ. Тэд Протестант Америкт папын засаглалыг сэргээснээр папад урьдын цагт алдсан эрх мэдлээ буцаан авахад нь тус болох юм. Энэ хөдөлгөөнд илүү их ач холбогдол өгч буй нэг хэлбэр нь Ням гаргийг амралтын өдөр болгох хууль батлуулах асуудал юм. Ням гаргийг сахих ёсыг Ромын сүм үүсгэн бий болгож, энэ өдрийг сүм маш өндөр эрх мэдэлтэйн баталгаа гэж тунхагладаг юм. Дэлхийн ёс заншлуудыг эрхэмлэх, хүний ёс заншлуудыг Бурханы тушаалуудаас илүүд хүндэтгэх папын үзэл баримтлалууд Протестант сүмүүдэд халдаж, тэд урьдын адил Ням гаргийн хуулийг сахихад бусдыг уруу татах болно. {АМ 573.1} 
    

    
      
    

    
      Удахгүй болох тэмцэлд ямар хүчнүүд голлох байр суурь эзлэхийг уншигч авхай ойлгож ухаарахыг хүсэж байгаа бол Ромын сүм өнгөрсөн үеүдэд дээрх зорилгоо хэрэгжүүлэхийн тулд ямар хүч ашиглаж байсныг судлах хэрэгтэй. Папын дэмжигчид болон Протестантууд хэрхэн нэгдсэнийг, үзэл баримтлалыг нь эсэргүүцэгчдэд яажхандахыг уншигч та ойлгосноор Ромын сүм Шаббат болон Шаббатын зарчмыг хамгаалагчдад хэрхэн хандахыг олж мэдэх болно.{AM 573.2} 
    

    
      
    

    
      Папын баяр ёслолууд улс хүчний дэмжиж буй хааны тушаал, ерөнхий зөвлөлийн шийдвэр, сүмийн ёслолуудаар дамжин, Христэд итгэгчдийн ертөнцөд эрх мэдэлтэй байр суурьтай болжээ. Ням гаргийг олон нийтээр сахиулах аргыг Константин хааны хуулиар хэрэгжүүлсэн билээ. (A.D. 321; see Appendix note for page 53.) Энэ хуулинд хаан хотын оршин суучдад «Нарыг шүтэх өдөр» амрахыг тушаасан боловч орон нутгийн хүмүүсийг газар тариалангийн ажлаа үргэлжлүүлж болно гэж заасан байв. Константин өөрийгөө бурхан гэж өргөмжлөн Христэд итгэгч гэсэн нэр зүүснээр Ням гаргийн хуулийг гаргасан юм.{AM 574.1} 
    

    
      
    

    
      Хааны тушаал Бурханы эрх мэдэл гэж тооцогдох баталгаагүй байсан тул хаад ноёдын тааллыг эрэлхийлж байв. Константинд бялдуучилж, дотно найз нөхөр нь болсон Еусебиус санваартан Христ Шаббат өдрийг Ням гараг болгон өөрчилсөн гэсэн тунхаглалыг хуурамчаар зохиожээ. Тэрээр энэ шинэ үзлийг баталгаажуулахын тулд ганц ч Библийн эшлэл ашиглаагүй. Еусебиус энэ үзэл худал болохыг хүлээн зөвшөөрснөөр энэ үзлийг хэн зохиосныг бидэнд мэдүүлж өгдөг. Тэрээр, «Шаббат өдөр хийх ёстой бүх үйл ажиллагааг бид Эзэний Өдөр рүү шилжүүлж өөрчилсөн” гэжээ.—Robert Cox, Sabbath Laws and Sabbath Duties, page 538. Ямар ч үндэслэлгүй Ням гарагтай холбоотой маргаан хүмүүсийг Эзэний Шаббатыг үл тоомсорлох зүрх зоригтой болгожээ. Дэлхийн хүндэтгэлийг авахыг хүсэж байгаа хүн бүр энэхүү олон нийтийн хүлээн зөвшөөрч буй ёслолыг хүлээн зөвшөөрсөн ЮМ. {АМ 574.2} 
    

    
      
    

    
      Папын засаглал бат суурьтай болох тусам Ням гаргийг эрхэмлэх асуудал гүнзгийрч байв. Хүмүүс хэсэг хугацаанд сүмд явахгүй өдрөө газар тариалан эрхэлж, долоо дахь өдрийг Шаббат хэмээн тооцсоор байлаа. Гэвч өөрчлөлт аажмаар үүсэн бий болов. Ариун үйлчлэл хашиж буй хүмүүс шүүх, Ням гарагт ямар ч иргэний асуудлыг шийдвэрлэх ёсгүй гэсэн шийдвэрийг гаргасан байна. Удалгүй энэ өдөр бүх зэрэг зиндааны хүн жирийн ажил үйлсээсээ татгалзах ёстой болов. Удалгүй баячууд энэ тушаалыг санаатай зөрчснөөр эд хөрөнгийнхөө талыг алдах ба цаашид зөрчсөөр байвал боол болох хүртэл шийтгэл хүртэхээр болжээ. Харин доод гаралтай хүмүүст хот тосгодоос үүрд хөөгдөх ял тулгах болсон юм. {АМ 574.3} 
    

    
      
    

    
      Энэ тушаалыг сахиулахын тулд сүмд гайхамшиг тохиосон гэсэн хуурамч түүхүүдийг тарааж эхлэв. Жишээ нь нэгэн тариачин Ням гарагт талбайгаа хагалахаар төмөр анжсаа цэвэрлэж байтал анжис гарт нь наалдаж, хоёр жилийн туршид төмөр анжсаа тэвэрч явсан ба «Ихээхэн зовлон шаналал, ичгүүрт автагдсан” гэсэн түүх түгээж байлаа.—Francis West, Historical and Practical Discourse on the Lord>s Day, page 174.{AM 575.1} 
    

    
      
    

    
      Пап яваандаа санваартнууддаа Ням гаргийг зөрчиж, сүмд очиж, залбирал үйлдэхгүй бол хүмүүс өөрсдөдөө болон хөршүүддээ үлэмж зовлон зүдгүүрийг буулгах болно гэж сануулахыг тушааж эхлэв. Сүмийн эрх мэдэл болох зөвлөл Ням гарагт ажил хийж байгаад аянгад ниргүүлсэн хүн байх юм бол энэ өдөр яах аргагүй Шаббат өдөр гэсэн маргаан дэгдээв. Хүмүүс тэр тусмаа Протестантууд энэ тайлбарыг их хэрэглэх болов. Сүмийн хутагтууд, «Энэ өдрийг үл тоомсорлосноор Бурхан ямар их дургүйцэж байгаагаа харууллаа шүү дээ” гэж ярьж байв. Тиймээс тахилчид, сүмийн үйлчлэгчид, хаад, ноёд, итгэл бишрэлтэй хүн бүхэнд «Ням гаргийг хүндэтгэлтэй өдөр болгохын төлөө чадах бүхнээ хийж, анхааралтай байхаас гадна, Христэд итгэгчид бүгд энэ цагаас эхлэн энэ өдрийг итгэл бишрэлтэй сахих хэрэгтэй» гэсэн шаардлагыг тавьж эхэлсэн.—Thomas Morer, Discourse in Six Dialogues on the Name, Notion, and Observation of the Lord’s Day, page 27 l.{AM 575.2} 
    

    
      
    

    
      Зөвлөлүүдийн гаргаж буй тушаал баталгаа нотолгоо дээр үндэслээгүй, иргэний засаг захиргааг ашиглан, ард иргэдийн зүрх сэтгэлд айдас төрүүлж, Ням гарагт ажил хийлгэхгүй байлгахад хүчлэх журмууд байлаа. Ромд цугласан сүмийн зөвлөл урьд гаргаж байсан бүх тушаал, шийдвэрүүдээ сүр хүчээ далайлган байж бататгажээ. Тэд бүх Христэд итгэгч улс үндэстнүүд эдгээр тушаалуудыг сахиулуулахаар сүмийн болон иргэний засаг захиргааны эрх мэдэлтнүүдийг шахаж эхлэв. (See Heylyn, History of the Sabbath, pt. 2, ch. 5, sec. 7.) {AM 575.3} 
    

    
      
    

    
      Ням гаргийг сахиж буй хүмүүс итгэл үнэмшил нь Библид үндэслээгүй гэдэгт ичиж, санаа зовдоггүй. Хүмүүс Ехувагийн «Долоо дахь өдрийн Шаббат бол Бурхан Эзэнтэй өдөр юм» гэсэн тушаалыг үл тоомсорлон, нарыг шүтдэг өдрийг шүтэх нь ямар эрх мэдлээс гарч ирсэн тушаал болохыг асууж эхлэв. Ромын сүм Библийн баталгаа олж чадахгүй болонгуутаа өөр хамааралгүй баримтуудыг цуглуулж эхэлжээ. Хорьдугаар зууны төгсгөлд Ням гаргийг тууштайгаар дэмжигч нэгэн хүн Английн сүмүүдэд айлчлахад үнэний төлөө тэмцэгч хүмүүс түүнийг эсэргүүцжээ. Тэрээр ирсэн зорилгоо биелүүлж чадахгүй нутаг буцаад хуурамч үзлээ хүчирхэгжүүлэхэд бүхнээ зориулж эхэлсэн байна. Тэрээр буцаж яваад хуурамч баталгаагаа олсноор ихээхэн амжилт олж эхэлсэн юм. Тэрээр Ням гаргийг сахих тушаал Бурханаас ирсэн хэмээн хуйлаастай бичээс гаргаж ирээд тушаалыг дагаагүй хүмүүсийг аймшигтайгаар шийтгэнэ гэж заналхийлж эхлэв. Тэрээр энэхүү чухал бичиг баримтаа диваажингаас буун ирсэн ба Иерусалимын Голгот дахь Гэгээн Симеоны өргөлийн ширээн дээр байсан гэж тунхаглажээ. Түүний авч ирсэн бичиг баримтыг сүм нь баталгаажуулж өгчээ. Үнэндээ энэ бүхэн Ромын Понтифын өргөөнөөс санаачилсан мэхлэлт байв. Сүмийн эрх мэдэл, мөнгөн санг нэмэгдүүлэхийн тулд худал хуурмаг, зохиомол аргуудыг хэрэглэхийг папын удирдлагууд үе үеийн туршид хууль ёсонд нийцнэ гэж үзсээр ирсэн юм.{АМ 57б.1} 
    

    
      
    

    
      Ням гаргийг сахих тушаал Бямба гаргийн үдээс хойш есдүгээр цаг буюу өнөө цагийн гурван цагаас эхлэн Даваа гаргийн нар мандах хүртэл үргэлжилдэг байв. Энэ цаг хугацаа нь гайхамшиг тохиолдсонтой холбоотой байв. Тэд хориотой цагт ажиллаж байсан хүмүүс өрөөл, татанхай болсон гэж хэлдэг болжээ. Нэгэн тээрэмчин Ням гарагт эрдэнэ шиш тээрэмдэх гэтэл гурил биш харин цус урсан гарсныг харсан ба тээрмийн хүрднээс их хэмжээний цус олгойдон гарснаас болоод зогсжээ. Нэгэн эмэгтэй зуухандаа зуурсан гурил хийгээд гаргатал зуухнаас нь түүхий талх гарч иржээ. Мөн есдүгээр цагийн үед талхны гурилаа бэлдсэн эмэгтэй Даваа гараг хүртэл зуурсан гурилаа жигнэхгүй байхаар шийдэх үед талхны гурил дараа өдөр Бурханы хүчээр жигнэгдсэн байв. Бямба гаргийн есдүгээр цагт талх барьсан хүн дараа өглөө нь талхаа идэхээр хэрчтэл талхнаас нь цус урсан гарсан гэх мэтийн хуурамч сүсэг бишрэлийг өдөөхүйц, утга учиргүй түүхээр дамжуулан, сүм Ням гаргийг ариун нандин өдөр гэж зааж сургахыг хичээж байлаа. (See Roger de Hoveden, Annals, vol. 2, pp. 526-530.){AM 576.2} 
    

    
      
    

    
      Эртний Шаббатын тушаалыг Ням гаргийг эрхэмлэн сахих аргатай хольсноор Шотландуудыг Англичуудтай адил буулган авч чадсан юм. Тэдний Шаббатыг ариунаар сахих цаг хугацаа нь бусдынхаас ялгаатай байв. Шотландын хаан, «Бямба гаргийн арван хоёроос хойших цагийг ариунд тооцсугай” гэсэн зарлиг гаргаж тогтоосон цагаас Даваа гараг хүртэл ямар ч хүн ажил үйлс эрхэлж болохгүй гэж заажээ.—Morer, pages 290, 291.{АМ 577.1} 
    

    
      
    

    
      Папын аялдан дагалдагчид Ням гаргийг онцлохын тулд бүх хүчээ дайчлахдаа Шаббат болон хүнийг Бурхан бүтээсэн гэдгийг үгүйсгэж чадахгүй эдгээрийг Бурханы эрх мэдлээр бүтээгдсэн гэж олон нийт хүлээн зөвшөөрчээ. Папын зөвлөл арван зургадугаар зуунд, «Бүх Христэд итгэгчид Бурхан долоо дахь өдрийг ариусгасан ба энэ өдрийг зөвхөн Еврейчүүд буюу Бурханыг хүндэтгэж байгаа дүр эсгэсэн хүмүүс л хүлээн зөвшөөрч, сахидаг болжээ. Харин бид Христэд итгэгчдийн хувьд тэдний Шаббатыг Эзэний өдөр болгон өөрчилсөн” гэж тодорхой тунхаглажээ. —Ibid., pages 281,282. Бурханы хуулиар оролдож байсан хүмүүс өөрсдийн хийж байгаа ажлын утга учрыг ч сайтар ойлгохгүй байлаа. Тэд ийнхүү өөрсдийгөө Бурханаас илүү мэтээр зарлан тунхаглаж байв. {АМ 577.2} 
    

    
      
    

    
      Ромын дүрэм журамд заасан сүмийн зааварчилгааг сахиагүй хүмүүст юу тохиолдох жишээ нь Уолденсийн Шаббатыг сахидаг хүмүүсийг удаан хугацаанд, харгис хэрцгийгээр хавчин гадуурхаж байснаар илрэн харагдана. Олон хүн Бурханы дөрөв дэх хуулинд үнэнч байснаасаа болоод зовж шаналсан юм. Этиопын болон Абиссийн сүмүүдийн түүх ч гэсэн онцгой нөхцөл байдлыг харуулна. Харанхуйн Цаг үеийн бэрх хэцүү цагт Төв Африкийн Христэд итгэгчид дэлхий дахинд мартагдан, үл тоогдож байлаа. Тэд ийм байдлаар олон зууны туршид итгэл бишрэлээ сахих эрх чөлөөг эдэлсэн юм. Ромын сүм тэдний оршин тогтож буйг мэдээд Абиссийн эзэнт хаанд шахалт үзүүлэн, папыг Христийг төлөөлдөг гэж хүлээн зөвшөөрүүлжээ. Үүний дараагаар бусад үзэл баримтлалаа тулгаж эхэлсэн байна. Ийнхүү эзэн хаан Шаббатыг сахисан хүмүүст хатуу шийтгэл үзүүлэхээр сүрдүүлж тушаал гаргажээ. (See Michael Geddes, Church History of Ethiopia, pages 311, 312.) Гэвч папын дарлал хэрээс хэтэрснийг мэдэрсэн Абиссчууд папын дарлалыг устгах шийдвэрийг гаргажээ. Тэд ширүүн тэмцэл явуулсны эцэст Ромын сүмийн ноёрхлыг улс орноосоо зайлуулж, эртний итгэл бишрэлээ сэргээсэн байна. Сүмүүд эрх чөлөөгөө сэргээсэндээ баярлан хөөрч, Ромын мэхлэлт, хэт туйлшрал, дарангуйллаас авсан сургамжаа мартаагүй. Тэд биеэ даасан, бусад Христэд итгэгч улс орнуудад үл тоомсорлогдсондоо сэтгэл хангалуун үлдсэн байна. {АМ 577.3} 
    

    
      
    

    
      Африкийн сүмүүд Католик сүм хуурамч үзэлд автагдахаас өмнө Шаббатыг хэрхэн сахиж байсан заншлаа сахисаар байв. Тэд Бурханы тушаалын дагуу долоо дахь өдрийг сахихын зэрэгцээ Ромын сүмийн ёс заншлыг дагаж, Ням гарагт ажил эрхэлдэггүй байв. Ром үлэмж эрх мэдэлтэй болсноо Бурханы Шаббат өдөрт хайр найргүйгээр хандаж, өөр өдрийг санал болгожээ. Гэвч мянгаад жилийн туршид нууцлагдмал байсан Африкийн сүмүүд тусгаар тогтнолоо олж, Бурханы дөрөв дэх хуулийг сахих болсон юм. {АМ 578.1} 
    

    
      
    

    
      Түүхийн өнгөрсөн үйл явдлуудын бичээсүүд Ромын сүм жинхэнэ Шаббат болон түүнийг хамгаалагчдад заналхийлж, өөрсдийн бий болгосон үзэл баримтлалыг сахиулахаар хүч хэрэглэж байсныг тодорхой харуулдаг юм. Бурханы үгэнд Ромын Католикчууд Протестантуудтай нэгдэн Ням гаргийг сахих гэж хичээснээр түүхэнд болсон үйл явдал дахин давтагдана гэж зааж сургаж байв. {АМ 578.2} 
    

    
      
    

    
      Илчлэлт 13-р бүлэг дээрх зөгнөл хурга шиг эвэртэй араатнаар дүрслэгдсэн хүч «Ирвэс адил» араатан болох папыг «Дэлхий болон тэнд нутаглагчдаар” хүлээн зөвшөөрүүлэн, шүтүүлнэ гэж өгүүлжээ. Мөн хоёр эвэртэй араатан «Дэлхий болоод тэнд нутаглагчдыг үхлийн шарх нь эдгэсэн анхны араатанд мөргүүлж,” цаашлаад бүх бүтээлүүд болох «Том жижиг, баян ядуу, чөлөөт хийгээд боол хүмүүсийг” араатны тэмдгийг хүлээн авахыг шаардана. Илчлэлт 13:11-16. Үзэгдэл дээр гарсан хоёр эвэртэй хурга адил араатан нь Америкийн Нэгдсэн Улсыг бэлгэдэж байгаа ба Америкийн Нэгдсэн Улс Ромын сүмийн эрх мэдлээр Ням гаргийг сахих хуулийг гаргах үед энэ зөгнөл биелнэ. Гэвч папын эрх мэдлийг хүлээн зөвшөөрдөг улс орнуудын нөлөө устаж алга болоогүй. Зөгнөлд түүний эрх мэдэл дахин сэргэнэ гэж бичжээ. «Түүний толгойнуудын нэг нь алуулчихсан юм шиг байсныг харлаа. Үхлийн шарх нь эдгэсэн байв. Дэлхий даяараа гайхширч, араатны араас дагалаа.» 3-р эшлэл. Араатан үхлийн шархыг авсан байсан гэдэг нь 1798 онд папын засаглал нуран унасныг тодотгож байна. Дэлхий дээрх явдлын дараагаар эш үзүүлэгч, «Үхлийн шарх нь эдгэсэн байв. Дэлхий даяараа гайхширч, араатны араас дагалаа” гэжээ. Паул «Гэм нүглийн хүн” Есүсийг дахин ирэх цаг хүртэл оршин тогтоно гэж тодорхой хэлжээ. 2 Тесалоник 2:3-8. Дэлхийн төгсгөлийн цаг ойртоход тэрээр хууран мэхлэх үйл ажиллагаагаа явуулж эхэлнэ. Эш үзүүлэгч папын талаар, «Алагдсан Хурганы амийн номд ертөнцийн сууриас хойш нэр нь бичигдээгүй дэлхий дээр нутаглагч бүх хүн түүнд мөргөнө” гэжээ. Илчлэлт 13:8. Дэлхийн Хуучин болон Шинэ түүхэн пап Ням гаргаар дамжин алдарших ба энэхүү өдөр зөвхөн Ромын сүмийн эрх мэдэлтэй хамааралтай. (АМ 578.3) 
    

    
      
    

    
      Арван есдүгээр зууны дунд үеэс Америк дахь Библийн зөгнөлийг судлаачид дэлхий дахинд удахгүй болох үйл явдал гэж танилцуулав. Өнөө үед өрнөж буй үйл явдлууд дээрх зөгнөл хурдацтайгаар биелэгдэж байгааг харуулж байна. Протестант багш нар Бурхан Ням гарагт цуглахыг хүсдэг гэсэн үзэлдээ үнэнч байсаар байгаа ба тэд папын удирдагчдын заадагтай адил Библийн ямар ч баталгаан дээр үндэслээгүй Бурхан гайхамшиг үзүүлэн шинэ тушаал өгсөн гэж зааж сургасаар байна. Тэд Ням гаргийг сахиж буй хүмүүс дээр Бурханы шүүлт бууна гэсэн үзлийг олонтаа давтаж байгаа нь дээрх зөгнөл биеллээ олж байгааг харуулах болно. Ням гаргийг сахиулах хөдөлгөөн маш хурдан газар авч байна.{АМ 579.1} 
    

    
      
    

    
      Ромын сүм хүмүүсийг алмайруулах маш нарийн арга барилыг эзэмшдэг. Тэрээр нөхцөл байдлыг өөртөө ашигтайгаар эргүүлэх чадвартай. Тэд Протестант сүмүүд хуурамч Шаббатыг хүлээн зөвшөөрч, эрт дээр үед ашиглаж байсан хүчирхийллийг ашиглахыг санаархаж буй байдлаас тэвчээртэй ажиглан харж байна. Үнэний гэрлийг эсэргүүцдэг хүмүүс хүртэл өөрсдийгөө ямар ч алдаа дутагдалгүй хэмээн үзэл баримтлалааөргөмжилжбуйэнэхүүхүчийгдэмжихболно.Протестантууд Ромын үзэлд туслалцаа үзүүлэхээр хэрхэн яаравчлахыг таамаглахад хэцүү гэж үү? Папын удирдагчид сүмийн тушаалд дуулгаваргүй хандсан хүмүүстэй хэрхэн харьцахаа мэддэггүй гэж үү? {АМ 580.1} 
    

    
      
    

    
      Ромын Католик сүм дэлхий дахинд үүсгэсэн салбаруудаараа дамжуулан, папын ашиг сонирхолд үйлчлүүлэх маш том хяналтын тогтолцоог үүсгэнэ. Дэлхийн улс орон бүрт байршуулсан мэдээллэгчид нь папад үнэнч байх зааврыг авсан байна. Тэд ямар ч засгийн газар, үндэстний удирдлагаас сүмийн эрх мэдлийг илүү тавьж байна. Тэд улс орондоо үнэнч байх ам тангаргийг өгдөг ч энэ нь үнэндээ Ромд дуулгавартай байх амлалтан дээр суурилсан байна. Энэ тангараг сүмийн эрх мэдэлтэй зөрчилдөж буй ямар ч ашиг сонирхлыг хүлээн зөвшөөрөхгүй байх эрхтэй гэж тооцогддог юм. {AM 580.2} 
    

    
      
    

    
      Түүхийн бичээсүүд Ромын сүм улс орны дотоод асуудалд маш үр дүнтэйгээр нөлөөлдгийг гэрчлэн харуулж байна. Католикчууд улс төрд баттай байр суурьтай болсны дараа ард түмэн, хаад ноёдын эрх мэдлийг булаан авснаар зорилгоо хэрэгжүүлнэ. 1204 онд III Инносент Пап Аррагоны хаан болох II Петрийг шахалтанд оруулж, «Би, Аррагониансын хаан Петр, эзэн болох Инносент Пап болон дараа дараагийн Католик сүмийн пап, Ромын сүмд итгэлтэй, дуулгавартай байхаа андгайлж байна. Би хаанчлалаа Ромын сүмд замнуулж, ард түмнээ дуулгавартай байлгаж, Католик итгэл бишрэлийг хамгаалан, хуурамч үзэл сургаалуудыг хавчин гадуурхах болно” гэсэн амлалт өгүүлсэн байдаг.—John Dowling, The History of Romanism, b. 5, ch. 6, sec. 55. Энэ түүх Ромын понтифын эзэмшиж буй эрх мэдэлтэй нийцэж байна. Тэрээр өөрийгөө «Хаад ноёдыг түлхэн унагаах хууль ёсны эрхтэй» ба «Албатуудынхаа шударга бус удирдагчдын эрхшээлд орсон үйлдлийг уучлан өршөөх эрхтэй» гэж тунхагласан. »— Mosheim, b. 3, cent. 11, pt. 2, ch. 2, sec. 9, note 17. (See also Appendix note for page 447.) {AM 580.3} 
    

    
      
    

    
      Ромын эхэрхэл болсон бардамнал хэзээ ч өөрчлөгддөггүйг анхаарах хэрэгтэй. Ромын Католик сүм эртний VII Грегори болон III Инносентийн зарчмуудыг одоог хүртэл сахин хамгаалсаар байна. Хэрэв Католик сүмд эрх мэдэл нь өгөгдвөл тэрээр өнгөрсөн үед гаргасантай адил зарчмуудыг хэрэгжүүлэхээр их хичээх болно. Протестантууд Ням гаргийг өргөмжлөхийн тулд Ромын сүмийн тусламжийг авснаар ямар асуудалд оролцож байгаагаа сайтар ойлгохгүй. Протестантууд буруу зорилгын төлөө явснаар Ромд эрх мэдлээ сэргээх үндсийг тавилцаж, түүнд алдсан эрх мэдлээ тун удахгүй сэргээх боломжийг өгнө. Америкийн Нэгдсэн Улс шашны үйл хэрэг явуулдаг сүм улс орныг удирдах эрхтэй болсноор улс төрийн хууль шашны ёс заншлыг сахиулах зорилгоор ашиглагдаж, шашны болон улс төрийн эрх мэдэл хүний үзэл бодлоо чөлөөтэй илэрхийлэх эрх чөлөөг хязгаарлаж, Ромын Католикчуудын Америкийн Нэгдсэн Улсад хэрэгжүүлж буй эрх мэдэл баталгаажих болно. {AM 581.1} 
    

    
      
    

    
      Ийнхүү ойртон ирж буй аюулыг Бурханы үгэнд анхааруулсан байдаг тул бид сануулгуудыг үл тоомсорлож болохгүй. Протестантууд Ромын Католикчуудын урхинаас гарах боломжгүй болсон үедээ Ромын жинхэнэ зорилгыг ойлгох болно. Ромын Католик сүм аажмаар хүч нөлөөтэй болсоор байна. Түүний үзэл, сургаал хууль тогтоогчдын танхимд, сүмүүдэд, хүмүүсийн зүрх сэтгэлд нөлөөлж байгаа нь мэдрэгдэнэ. Тэр хүчээ нөөж, урьд өмнө нь хэрэгжүүлж байсан хавчлагаа сэргээхийн тулд сүрлэг, агуу том тогтолцоог босгож байна. Тэрээр хүчтэй цохилт үзүүлэхээр аажмаар, нууцаар хүчээ нөөж байна. Католик сүм эрх мэдлээ хэрэгжүүлэх боломжуудыг анхааралтай ажиглан харж байна. Бид удахгүй Ромын сүмийн зорилгуудыг харж, мэдэрч эхэлнэ. Бурханы үгэнд итгэж, дагаж байгаа хэн бүхэн эсэргүүцэл, хавчлагатай тулгарна. (AM 581.2) 
    

    
      
    

    

    
      
    

    
      36—Ойртож буй Хямрал
    

    
      
    

    
      Диваажинд агуу тэмцэл үүссэн цагаас эхлэн Сатан Бурханы хуулийг хүчингүй болгох зорилго тавьсаар иржээ. Тэрээр зорилгоо хэрэгжүүлэхийн тулд Бүтээгчийг эсэргүүцэн диваажингаас хөөгдсөн ч тэмцлээ дэлхий дээр үргэлжлүүлсээр байна. Сатан хүмүүсийг мэхэлж, Бурханы хуулийг зөрчүүлэхээр удирдах ажлаа хамгаас илүү чухалчлан гүйцэтгэдэг юм. Сатан зорилгодоо хүрэхийн тулд Бурханы хуулийг бүхэлд нь үл тоомсорлох, аль эсвэл нэг заалтыг нь хүлээн зөвшөөрөхгүй байхад уруу татахыг хичээж байв. Эцсийн дүндээ эдгээр нь яг адилхан үр дүнг бий болгоно. Нэг «Заалтыг» зөрчсөн хүн бүх л хуулийг зөрчсөн гэсэн үг. Бурханы хуульд ийн хандсан хүний үлгэр дуурайл, нөлөө нь түүнийг хууль зөрчигч, «Бүх хуулийн заалтыг зөрчсөн” буруутан болгоно. Иаков 2:10. {AM 582.1} 
    

    
      
    

    
      Сатан Бурханы хуулийг үзэн ядуулахын тулд Библийн сургаалуудыг бузарлаж, Библид итгэгч олон хүний итгэл бишрэлд худал хуурмагийг хольжээ. Үнэн, худлын хоорондох агуу тэмцэл нь Бурханы хуультай холбоотой урт удаан тэмцлийн эцсийн тулаан байх болно. Бид хүний хууль болон Ехувагийн тушаалуудын хооронд, Библийн итгэл бишрэл болон ёс заншил, үлгэр домгийн шашны хоорондох тэмцлийн дунд амьдарч байна.{АМ 582.2} 
    

    
      
    

    
      Үнэн болон зөвт байдлыг эсэргүүцэхээр нэгдсэн хүчнүүд яг одоо маш идэвхтэйгээр ажилласаар байна. Зовлон бэрхшээл болон цусаар бидэнд ирсэн Бурханы үгийг тэд үнэ хүндгүй болговол Библи хүн бүрийн гарт өгөгдөх боломжтой болсон ч цөөхөн хүн Библи амьдралыг чиглүүлэх ном хэмээн хүлээн зөвшөөрч байна. Итгэл бишрэлийг үгүйсгэх нь зөвхөн дэлхий дахинд бус сүмд хүртэл санаа зовоох хэмжээнд хүрчээ. Олон хүн Христэд итгэгчдийн чухал багана болох үнэн сургаалуудыг эсэргүүцэж байна. Библийн бичээчдийн дэлхий хэрхэн бүтээгдсэн, хүн хэрхэн уналтанд орсон, эвлэрүүлэл, Бурханы хуулийн зарчмууд үүрд мөнхөд хэрэгжинэ гэсэн сургаалуудыг Христэд итгэгчид нэр зүүсэн үй олон хүн бүхэлд нь болон хэсэгчлэн үгүйсгэх болно. Мэргэн ухаан, бие даасан байдлаар бахархаж буй олон мянган хүн Библид бүрэн итгэл найдвараа тавих нь сул дорой байдал хэмээн үзэж, эсрэгээрээ тодорхой шалтгаангүйгээр Библиэс өө хайж, чухал үнэнийг нь тодорхойлж хэт сүнслэг болгохыг ер бусын мэдлэг, чадвар гэж тооцно. Удирдагчид, санваартнууд гишүүддээ, профессор болон багш нар сурагчдадаа Бурханы хууль өөрчлөгдөж, хүчин төгөлдөр биш болсон ба Бурханы тушаал хүчинтэй, хуулийг хүлээн зөвшөөрөх ёстой гэж үздэг хүмүүсийг доромжилж, муулж байна.{АМ 582.3} 
    

    
      
    

    
      Хүмүүс үнэнийг эсэргүүцэхдээ Зохиогчийг нь эсэргүүцэж байна. Тэд Бурханы хуулийг уландаа гишгэснээр Хуулийг Өгсөн Нэгэний эрх мэдлийг үгүйсгэдэг юм. Хуурамч сургаалыг шүтэх нь мод, чулуугаар хуурамч шүтээн бүтээх шиг амар хялбар зүйл юм. Сатан Бурханы зан чанарыг буруугаар танилцуулснаар хүмүүс Бурханы зан чанарыг буруугаар төсөөлдөг болжээ. Олон хүн гүн ухаан хэмээх хуурамч шүтээнд Ехувагийн байр суурийг өгч, цөөн хүн Бурханы Үг болон Христийн бодит амьдралаар үнэн нотлогдсон, дэлхийг бүтээгч, амьд Бурханыг шүтнэ. Мянга мянган хүн байгалийг бурхан адил шүтэх боловч байгалийг бүтээсэн Бурханыг үгүйсгэнэ. Өнөөгийн Христэд итгэгчдийн дунд хуурамч шүтээн өөр хэлбэрт хувилж, Елиагийн цаг үед эртний Израильчууд хуурамч шүтээн шүтэж байсан шиг болжээ. Нийгэмдээ цэцэн мэргэн гэж тооцогдох гүн ухаантнууд, яруу найрагчид, сэтгүүлчид болон алдартай хүмүүсийн хүрээлэл, олон их дээд сургууль, шашны сургуулиуд хуурамч бурхад болон Баал, Феникиний нарны бурхан адил тооцогдох болно. {АМ 583.1} 
    

    
      
    

    
      Бурханы хууль хүчингүй болсон гэсэн үзэл газар авч буй нь орчин үеийн буруу үзлээс илүү, Христэд итгэгчдийн хүлээн зөвшөөрсөн буруу үзэл баримтлалаас илүү, Диваажингийн эрх мэдлийг зоригтойгоор эсэргүүцэхээс илүү, зөв шударга учир шалтгааныг эсэргүүцэхээс илүү хор нөлөөтэй билээ. Үндэстэн бүр хууль журамтай байдаг ба хууль харилцан хүндлэл, дуулгавартай байдлыг тогтоох зорилготой. Ямар ч засаг захиргаа хууль дүрэмгүйгээр оршин тогтнож чадахгүй. Тэгэхээр тэнгэр газрыг Бүтээгч Өөрийн бүтээсэн бүтээлүүдээ удирдан, захирах ямар ч хууль, тушаалгүй болно гэж төсөөлөөд үзээрэй. Жишээ нь, алдартай номлогч улс орныг удирдан залж, иргэдийн эрхийг хамгаалж буй хууль хүмүүсийн эрх чөлөөг хязгаарлаж байгаа учраас тэдгээрийг судлах шаардлагагүй гэж заавал хүмүүс түүнийг хэр удаан сонсох бол? Тэгэхээр улс орон, үндэстний хуулийг үгүйсгэх, эсвэл бүх засаглалын үндэс болсон Бурханы тушаалыг үгүйсгэхийн аль нь илүү хүнд хэрэг зөрчилд тооцогдох вэ? {АМ 584.1} 
    

    
      
    

    
      Үндэстнүүд орчлон ертөнцийн Удирдагчийн Хуулийг хэрэгсэхгүй болгож, дэлхийн гэм бурууг шүүж, дуулгавартай хүмүүсийг ард түмэндээ дуртай бүхнээ үйлдэхийг зөвшөөрөх нь илүү амархан гэдгийг ойлгох хэрэгтэй. Бурханы хуулийг хүчингүй болгосноор ямар үр дагавар гарахыг бид ойлгож байна уу? Ийм туршилт урьд өмнө явагдаж байв. Франц шашингүй үзлээр удирдуулахдаа аймшигтай үр дагавар, үйл явдлуудын гэрч болсон юм. Дэлхий дахин Бурханы хуулийг үл тоомсорлосноор хамгийн хэрцгий харгислалаар удирдуулах болно гэдгийг батлан харуулсан юм. Зөв шударгын хэм хэмжээг хүчингүй болговол бузар муугийн зарчмууд дэлхийг удирдах болно.(АМ 584.2} 
    

    
      
    

    
      Бурханы хуулийг эсэргүүцэх бүрт гэм нүгэл нь буруугүй, зөв шударгыг хүсэн мөрөөдөх шаардлагагүй гэсэн мэдрэмж газар авах болно. Бурханаар удирдуулахыг эсэргүүцэж буй хүмүүс өөрсдийгөө захирах чадвараа бүрэн алдана. Тэдний хор хөнөөлтэй үзэл, хүүхэд залуучуудыг хяналтанд орохыг хүсдэггүй, дуулгаваргүй болгож, дураараа авирлах зан чанарыг төлөвшүүлэх болно. Энэ нь яваандаа хуулийг үл тоомсорлогч, дүрэм журмыг үл хэрэгсэгч нийгмийг үүсгэн бий болгоно. Ийм хүмүүс Бурханы зааварчилгааг дагаж буй хүмүүсийн итгэл бишрэлийг буруутгахын сацуу Сатаны хууран мэхлэлтийг хүлээн зөвшөөрнө. Тэд хуурамч шүтлэгтнүүд шүүгдэхэд нөлөөлсөн бузар муу, гэм нүгэлтэй үйлдлээ хөгжүүлэхийг хүснэ. {АМ 584.3} 
    

    
      
    

    
      Бурханы хуулийг үл тоохыг зааж сургаж байгаа хүмүүс дуулгаваргүй байдлыг өдөөхүйц зан чанарыг зааж сургана. Бурханы хуулийг үгүйсгэж эхлэхэд хүний хууль дүрмийг ч гэсэн үл тоомсорлох болно. Бурхан шударга бус үйлдэл, шунал, худал хэлэх, заль мэх гаргахыг эсэргүүцдэг тул хүмүүс Түүний хууль дэлхийд элбэг дэлбэг амьдрахад саад болж байна хэмээн бодож уландаа гишгэх болно. Хүмүүс Бурханы тушаалуудыг хэзээ ч төсөөлж байгаагүй нөхцөл байдалтай тулгарна. Бурханы хууль хүчин төгөлдөр биш бол гэм буруугаас айх шаардлага байна уу? Хүмүүсийн эд хөрөнгө аюулгүй байхаа болино. Хүмүүс хөршийнхөө эд зүйлсийг хүч хэрэглэн эзэмшиж, хүчтэй нь баян тансаг амьдралтай болно. Хүмүүс бусдын амь насыг хүндэтгэхээ болино. Тэд гэр бүлийн андгай тангараг, гэр бүлийн ариун нандин байдлыг хадгалахаа болино. Хүсвэл эрх мэдэлтэй хүн хөршийнхөө эхнэрийг ч хүчээр булаан авах боломжтой болно. Бурханы хуулийн 5-р заалтыг 4-р зүйлтэй хамт хэрэгсэхгүй болгоно. Хүүхдүүд бузар зүрх сэтгэлийнхээ хүслийг биелүүлж л байвал эцэг эхийнхээ амийг хороохоос ч айж эмээхээ болино. Соёлжсон нийгэм дээрэмчид, алуурчдын үүр болон хувирч, амар жимэр, аз жаргалтай амьдрал дэлхий дээр оршин тогтнохоо болино.(АМ 585.1) 
    

    
      
    

    
      Хүний үзэл Бурханы тушаалд дуулгаваргүй хандахыг зааснаас хойш ёс зүйн хэм хэмжээ суларч, дэлхий дахинд гэм нүгэл үерийн ус адил түрэн орж ирэх нөхцөлийг бүрдүүлнэ. Хууль бус байдал, хэт үрэлгэн зан, авилгал далайн хүчтэй давалгаа мэт нөмрөн авна. Сатан ажлаа гэр бүлүүдэд эрчимтэй явуулна. Сатан Христэд итгэгч нэр зүүсэн гэр бүлүүд дээр ялалтын тугаа залсан байна. Ийм гэр бүлээс атаархал, бузар муу гүтгэлэг, хоёр нүүр гаргах, бие биетэйгээ муудалцах, тэмцэл, зөрчилдөөн, ариун итгэлийг хөсөрдүүлэх, бузар муу хүсэлдээ автагдах байдлыг олж харж болно. Нийгмийн амьдралын үндэс, ноён нуруу болж байх ёстой итгэл бишрэлийн зарчмууд, тогтолцоо бүхэн, нурж унах гэж байгаа байшин мэт санагдаж эхэлнэ. Бузар гэмт хэргээс болж шоронд хоригдсон харгис гэмт хэрэгтнүүд олны хүндэтгэл хүлээсэн мэт бэлэг сэлт авч, олны анхаарлыг хүртэх болно. Мэдээллийн хэрэгслүүд тэдний зан чанар, гэмт хэргийг олон нийтэд ухуулан танилцуулна. Сонин сэтгүүлүүд залилан, дээрэм, хүний амь бүрэлгэх үндсийг тавьж, бузар муу гэмт үйлдлийг нэг нэгэнгүй танилцуулах болно. Энэ үед Сатаны тамын ажил үйлс амжилттай алдаршуулагдах болно. Гэмт хэргийг шүтэж сайшаах, зорилго, утга учиргүй амьдрал, тэвчээргүй байдал, бүх төрлийн гэм буруутай үйлдэл аймшигтайгаар газар авч байгаа явдал Бурханаас эмээгч хүн бүрийг сэрдхийлгэх ба тэд бузар муугийн давалгааг сөрөхийн тулд юу хийж болох вэ? гэж Бурханаас асуух болно.{АМ 585.2} 
    

    
      
    

    
      Шударга үнэнийг тогтоох шүүх, хээл хахуульд автагдана. Удирдагчид э д хөрөнгө, бие махбодын таашаалыг хөөцөлд өххүсэлдээ удирдуулагдана. Хүмүүсийн хүсэл мөрөөдөл тэвчих, хязгаарлах боломжгүй болох тул тэр Сатаны удирдлаганд бүрэн орно. Шүүгчид доройтож, хээл хахуульд автагдаж, зорилгоо умартана. Хуулийг хэрэгжүүлэгчид согтуурхах, наргиж цэнгэх, өс хонзон, бүх төрлийн шударга бус үйлдэлд автагдана. «Шударга ёс хойш хаягдан, үнэн зөв нь холдов. Үнэн нь гудамжинд бүдэрч, шударга явдал нэвтэрч чадахгүй байна.» Исаиа 59:14. {АМ 586.1}| 
    

    
      
    

    
      Библийг хавчин гадуурхсаны үр дүнд Ромын сүмийн ноёллоор бий болсон сүнслэг харанхуй, гэм нүгэл бий болно. Гэвч сайн мэдээний гэрэл хүчтэй гэрэлтэж байхад, шашны эрх чөлөө хангагдсан үед ёс суртахууны ялзрал хэрхэн бий болох вэ? Сатан Библийг эсэргүүцсэнээр дэлхийг удирдах боломжгүй болсон тул зорилгоо өөр аргаар хэрэгжүүлэх болно. Библид итгэх итгэлийг устгах нь Библийг устгаж байгаатай адил үр дүнд хүргэнэ. Сатан Бурханы хууль хүчингүй болсон гэж тунхагласнаар Бурханы хуулийг огт мэддэггүйтэй адил гэмт хэрэг хийх боломжийг үүсгэнэ. Тэрээр одоо ч гэсэн урьдын адил Христийн сүмүүдээр дамжуулан, зорилгоо хэрэгжүүлсээр байна. Өнөө үеийн шашны байгууллагууд хүмүүсийн үл тоож буй Библийн үнэнийг хүлээж авахаас татгалзана. Тэд үнэнийг эсэргүүцсэнээр эргэлзээ, итгэлгүй байдлын үрийг суулгаж эхэлнэ. Тэд хүн нас бараад мөнхийн сүнс болж, оюун ухаанаа хадгалдаг гэсэн Папын буруу үзлийг хүлээн зөвшөөрснөөр сүнсний ертөнцийн хууран мэхлэлтээс хамгаалагдах боломжгүй болох юм. Мөнхийн шийтгэл, тамын сургаал олон хүний Библид итгэх итгэлийг эвджээ. Бурханы хүмүүст дөрөвдүгээр хуулийг сахихыг зааж сургах үед тэд энэ хууль Долоо дахь өдрийн Шаббатыг сахихтай холбоотой гэдгийг ойлгож ухаарна. Алдар нэр хүндтэй багш нар энэхүү тушаалыг эсэргүүцэж, зааврыг нь дагахаас чөлөөлөгдөхийн тулд Бурханы хууль хүчингүй болсон гэж заах болно. Тэд ийнхүү хууль болон Шаббатыг үл тоомсорлоно. Шаббатыг өөрчлөх ажил өргөжих үед дэлхий дахин Бурханы дөрөв дэх хуулийн шаардлагаас мултрахын тулд Бурханы хуулийг хүчингүй болсон гэж тооцно. Шашны удирдагчид итгэл бишрэлгүй байдал, сүнсний ертөнц, Бурханы ариун хуулийг үл тоомсорлох үүд хаалгыг нээх ба энэ хүмүүс дээр Христэд итгэгчдийн дунд орших гэм нүглийн аймшигтай хариуцлага буух юм. {AM 586.2} 
    

    
      
    

    
      Нийгэмд бузар муу хурдацтайгаар түгж байна гэж буй хүмүүс «Христэд итгэгчдийн Шаббатаас” болж энэ бүхэн болж байна гэж гүтгэх ба тэд Ням гаргийг сахиснаар нийгмийн ёс зүй сэргэж, сайжирна гэж хэлэх болно. Энэ бүхэн жинхэнэ Шаббатыг хамгийн ихээр тунхагласан Америкт ихэд дэлгэрнэ. Америкт бузар муу хүслийг хязгаарлах, чухал ёс зүйн өөрчлөлтүүд нь ихэвчлэн Ням гаргийн хөдөлгөөнтэй холбогдох болно. Ням гаргийг дэмжигчид нийгмийн сайн сайхны төлөө тэмцэж байгаа ба тэдэнтэй нэгдэхийг хүсэхгүй байгаа хүмүүсийг бузар муу хүслээ хязгаарлахыг хүсдэггүй, өөрчлөлт шинэчлэлтийг эсэргүүцэгчид хэмээн тооцох болно. Гэвч худал хуурмагийг хөхүүлэн дэмжигчдийн хөдөлгөөн хэдий зөв сайн зорилготой болсон ч буруу үзлийг хүлээн зөвшөөрөх шалтаг болох ёсгүй. Бид эрүүл хоол хүнсэнд хор хольж хутгаж болно шүү дээ. Тэглээ гээд хорны муу нөлөө алга болохгүй. Хүмүүс хор хольсон хоолыг санаандгүй идэж болох тул хорыг хоолтой холих нь илүү аюултай. Сатан худал хуурмагийг зөв харагдуулахын тулд таарсан хэмжээний худлыг үнэнтэй хольдог арга барилтай. Ням гаргийг дэмжигчид Библийн зарчимтай нийцэхүйц чухал өөрчлөлтийг хийхийг уриалах боловч хүмүүст Бурханы хуультай үл нийцэх шаардлагыг тавьж эхэлнэ. Тиймээс Бурханы зарц нар тэдгээртэй нийцэх боломжгүй болно. Бурханы тушаалуудыг хүний тушаалуудаар орлуулах ажил үйлсийг хэрхэвч зөвтгөж болохгүй. (АМ 587.1) 
    

    
      
    

    
      Сатан үхэшгүй мөнхийн сүнс, Ням гаргийг сахих гэсэн хоёр агуу хууран мэхлэлтээрээ хүмүүсийг хууран мэхэлнэ. Эхний хууран мэхлэлт үхэгсдийн сүнсэнд итгэх суурийг тавьдаг бол хоёр дахь нь Ромын сүмийг хүлээн зөвшөөрөх суурийг тавина. Америкийн Нэгдсэн Улсын Протестантууд үхэгсдийн сүнс мөнх оршдог аймшигтай үзлийг хүмүүст хүлээн зөвшөөрүүлэхэд хамгаас илүү хичээж, тамын хүч болох Ромын сүмтэй гар нийлэх болно. Энэхүү гурвалсан хүч нэгдэж, Америк улс хүний үзэл бодлын эрх чөлөөг хязгаарлах Ромын замаар замнана. (AM 588 1) 
    

    
      
    

    
      Үхэгсдийн сүнсэнд итгэгчид өнөө үеийн Христийн нэр зүүгчдийг дуурайж, хүмүүсийг хууран мэхлэх, эзэмдэх агуу хүчтэй болно. Сатан шинэ үзэл баримтлалынхаа дагуу шинэчлэгдэнэ. Тэрээр дэлхийд гэрлийн тэнгэр элч дүрээр үзэгдэнэ. Чөтгөр үхэгсдийн сүнсний гайхамшгуудыг бүтээж, өвчтэй хүмүүсийг эдгээж, үгүйсгэхийн аргагүй олон гайхамшгийг бүтээнэ. Үхэгсдийн сүнснүүд Библид итгэдэг, сүмийг хүлээн зөвшөөрдөг гэж хэлэх үед хүмүүс тэдний үйлсийг Бурханы хүч нөлөөгөөр бий болсон гэж хүлээн зөвшөөрнө.{АМ 588.2} 
    

    
      
    

    
      Христэд итгэгч нэр зүүгчид, бурханлаг бус хүмүүсээс ялгагдах зүйлгүй болно. Сүмийн гишүүд дэлхийтэй адил зүйлсийг хүсэж мөрөөдөн, дэлхийтэй хамтрахад бэлэн болно. Сатан хүн бүрийг үхэгсдийн сүнсийг шүтдэг болгохын тулд тэднийг нэгтгэнэ. Ер бусын гайхамшгийг жинхэнэ сүмийн шинж тэмдэг гэж үздэг Папыг дэмжигчид Сатаны гайхамшиг бүтээх хүчинд ядах зүйлгүй хууртана. Үнэний хамгаалалтаа гээсэн Протестантууд, дэлхийн хүмүүс бүгд хуурамч бурханлаг байдлыг хүлээн зөвшөөрч, хамтын хүчээр дэлхий дахиныг өөрчлөн шинэчилж, удаан хүлээсэн амар тайван ноёрхох мянган жилийн эхлэлээ тавихыг {AM 588.3} 
    

    
      
    

    
      Сатан үхэгсдийн сүнс амьд оршдог гэсэн онолоороо дамжуулан, хүн төрөлхтний төлөө ирж, өвчин зовлонг анагааж, шинэ итгэл бишрэл, илүү өндөрт өргөмжлөгдөх шашны тогтолцоог танилцуулж байгаа хувилгаан мэтээр ирэх ба дэлхий дээрх сүйрлийг авчирна. Бузар хүсэлдээ удирдуулах байдал тунгаан бодох учир зүйг уландаа гишгэснээс болж бузар хүсэлдээ хэт автагдах, зовлон шаналал, цус урсгах байдал гарна. Дайн дажин хүмүүсийн бузар хүслийг өдөөж, хүчирхийлэл, цус урсгалтын золиос болсон хүмүүс мөнхийн сүйрэл рүү чиглэдэг тул Сатан дайн тэмцлийг өдөөх дуртай. Тэрээр хүмүүсийн оюун ухааныг Бурханы өдөрт зөвийн төлөө болгохгүйн тулд үндэстнүүдийг бие биенийх нь эсрэг турхирна.{АМ 589.1} 
    

    
      
    

    
      Сатан зүрх сэтгэл нь бэлтгэгдээгүй хүмүүсийг өөртөө татахын тулд байгалийн юмс үзэгдлийг ашиглана. Тэрээр байгалийн нууцыг судалсан учраас хүч нөлөөгөө ашиглан, Бурханы зөвшөөрсөн хэмжээнд сүйрлийг авчирна. Тэрээр Иовыг зовлонд унагах гэж оролдох үед Иовын мал адгуус, зарц, гэр орон, үр хүүхдүүд ямар хурдан сүйрч, алга болсон билээ. Тэр үед нэг гамшиг нөгөө гамшгаар үтэр түргэн солигдож байсан. Бурхан бүтээлүүдээ сүйрлийн хүчнээс хамгаалж, хаацайлдаг билээ. Гэвч харамсалтай нь Христэд итгэгчид Ехувагийн хуулийг үл тоомсорлосон учир Эзэн тусламж үзүүлэхгүй гэсэн амлалтаа хэрэгжүүлэхээс өөр аргагүй болно. Бурхан дэлхийгээс ивээлээ холдуулж, Түүний хуулийг, сургаалыг эсэргүүцэгч, бусдыг өөртэйгөө адил болгохоор хүчилдэг хүмүүсээс хамгаалалтаа авна. Сатан Бурханы тусгай хамгаалалтыг хүлээн зөвшөөрөөгүй хүн бүрийг эзэмшинэ. Чөтгөр зорилгоо хэрэгжүүлэхийн тулд зарим хүмүүсийг таалалдаа багтаан, эд хөрөнгөтэй болгож, өөр бусдад Бурхан зовлон шаналлыг буулгасан гэж итгүүлэхийн тулд зовлон, бэрхшээлийг буулгана. {АМ589.2} 
    

    
      
    

    
      Сатан хүний хөвгүүд дээр бүх төрлийн өвчин зовлонг анагаах чадвартай эмч дүрээр ирснээр их хэмжээний өвчин зовлон, гамшгийг бий болгож олон хүн амтай хотуудыг үнсэн товорго болгоно. Тэр одоо ч гэсэн энэ ажлаа үргэлжлүүлсээр байгаа. Сатан хаа сайгүй, хэдэн мянган төрлийн аюул осол, далай болон хуурай газарт сүйрэл, агуу түймэр, хүчтэй шуурга, том хэмжээний мөндөр, далайн хүчтэй салхи, хар салхи, далайн түрлэг, газар хөдлөлтөөр дамжуулан бузар хүчээ харуулсаар байна. Сатан боловсорсон ургацыг сүйрүүлж, ган гачиг, сэтгэлийн шаналлыг бий болгоно. Мөн агаар мандалд үхлийн нян тарааж олон хүнийг тахлаар үхүүлнэ. Эдгээр үйл явдлууд ойр ойрхон өрнөж, илүү их сүйрлийг дагуулна. Хүн болон араатан амьтдын аль аль нь сүйрэлд автана. Дэлхий бүхэлдээ гашуудах болно. Ертөнц гаслан хувхайрна. Дэлхийн хүмүүст өргөмжлөгдсөн нь алга болно. Дэлхий өөрийн оршин суугчдын дор бузарлагдав. Учир нь тэд хуулиудыг зөрчиж, тогтоолуудыг өөрчлөн, мөнхийн гэрээг эвдэв. Исаиа 24:4, 5.{АМ 589.3} 
    

    
      
    

    
      Агуу хууран мэхлэгч Бурханд үйлчилж буй хүмүүсийг дээрх бузар муу үйлсийг хийсэн гэж төөрөгдүүлнэ. Диваажингийн уур хилэнг хөдөлгөсөн хүмүүс дэлхийд нүүрлэж буй бүх асуудал бэрхшээлүүдэд гэм буруутайд буруутгаж Бурханы тушаалуудыг сахидаг хүмүүст нялзаахыг оролдоно. Тэд Ням гаргийн Шаббатыг зөрчсөнөөр Бурханы уур хилэнг хөдөлгөсөн ба Ням гаргийг сахихаас нааш дэлхий дээрх гамшгууд арилж алга болохгүй гэж тунхаглана. Мөн Бурханы дөрөв дэх хуулийг сонгон зааж сургаж буй хүмүүсийг Ням гаргийг эсэргүүцэж байгаа тул хүмүүст бузар мууг үйлдэж, Бурханы тааллыг олж нийгмийн амжилтанд элбэг дэлбэг болоход саад болж байна гэх болно. Иймэрхүү эрт үеийн Бурханы зарц нарыг эсэргүүцэж байсан гүтгэлэг дахин сайтар бэлтгэгдсэн үндэслэлүүдийн дагуу давтагдах болно. «Ахаб Елиаг хармагцаа, - Энэ чинь Израилийг зовоогч чи юу? гэсэнд Елиа- Би Израилийг зовоосон бус харин чи болон чиний эцгийн гэр бүл зовоосон билээ. Юу гэвэл та нар ЭЗЭНий тушаалуудыг огоорон, Баалыг даган явсан” Хаадын дээд 18:17, 18. Хүмүүс худал гүтгэлгээс болон уур хилэнд автагдаж, Бурханы элчин сайд нарыг эсэргүүцэх нь хуурамч шүтлэгт автсан Израиль Елиаг хороохоор эрэн сурвалжилж байсантай адил байх болно.{АМ 590.1} 
    

    
      
    

    
      Үхэгсдийн сүнстэй холбоо тогтоодог хүмүүсийн үйлддэг гайхамшиг нь жирийн хүнд биш харин Бурханыг дагах сонголт хийж буй хүмүүст муугаар нөлөөлнө. Үхэгсдийн сүнс Ням гаргийг эсэргүүцэгчдийн алдааг Бурхан буруутгаж байгаа ба тэд эх орныхоо удирдагчдын хуулийг Бурханы хууль адил сахих хэрэгтэй гэж заах болно. Тэд дэлхий аймшигтай бузар муугаар дүүрч байгаад харамсаж байгаагаа илэрхийлж, Ням гаргийг эрхэмлээгүй хүмүүсийн ёс зүй доройтсон байна гэж заах шашны багш нарын сургаалыг дэмжинэ. Тэд зааж буй сургаалыг нь хүлээн зөвшөөрөхөөс татгалзсан хүмүүсийн эсрэг ихэд уурлан хилэгнэнэ. {AM 590.2} 
    

    
      
    

    
      Сатаны Бурханы хүмүүстэй хийх эцсийн тэмцэл нь диваажинд агуу тэмцлийг эхлүүлж байсан үетэй адил байх болно. Тэрээр Бурханы хаанчлалыг унагахад нууцаар ажиллаж байв. Тэрээр өөрийн хийсэн ажил үйлс бүрээ үнэнч шударга тэнгэр элч нар дээр тохсон юм. Ромын Сүм ч гэсэн түүхэндээ маш олон хууран мэхлэлтийг хийж ирсэн байдаг. Ромын Сүм диваажингаас томилогдсон гэх боловч үнэндээ өөрийгөө Бурхан, түүний хуулиас илүү хэмээн өргөмжилдөг юм. Ромын удирдлага оршин тогтнох үеэс сайн мэдээнд итгэж амиа алдсан хүмүүс бузар муу хэмээн тооцогдох болсон юм. Тэднийг Сатантай хамтрагч гэж зарлаж, буруутгахын тулд бүх боломжуудыг ашиглаж тэднийг хамгийн аймшигтай гэмт хэрэгтнүүд хэмээн ойлгуулахыг хичээнэ. Өнөө үед ч гэсэн энэ зүйл тохиолдоно. Сатан Бурханы хуулийг эрхэмлэж буй хүмүүсийг сөнөөхийг хичээхийн сацуу тэднийг хууль зөрчигчид, Бурханыг үл хүндлэгчид, дэлхийд Бурханыг шүүлт буулгаж байна гэж бурууттаиа.{АМ 591.1} 
    

    
      
    

    
      Бурхан хүний чөлөөт сонголт, үзэл санааг хэзээ ч хүчилдэггүй. Харин Сатан уруу татаж чадахгүй байгаа хүмүүсийг удирдлагадаа оруулахын тулд байнга хавчлага харгислалыг ашигладаг юм. Тэрээр айдас, хүчирхийллээр дамжуулан хүний оюун ухааныг удирдаж, өөрийн эрхэндээ оруулж байна. Сатан дээрх зорилгыг хэрэгжүүлэхийн тулд шашны болон улс төрийн эрх мэдлүүдийг ашиглаж, Бурханы хуулийг эсэргүүцэн хүнийг хүчлэхийг хичээнэ. {АМ 591.2} 
    

    
      
    

    
      Библийн Шаббатыг эрхэмлэж буй хүмүүс хууль эмх журмыг эсэргүүцэж буй нийгмийн дайснууд хэмээн тооцогдоно. Тэд нийгмийн ёс зүйн хэм хэмжээг зөрчиж, хэт өөрийнхөөрөө аашилж, доройтож бузартсан тул Бурханы уур хилэнгийн шүүлт дэлхий дээр буух шалтгаан гэж гүтгэгдэнэ. Тэдний ёс суртахуунтай үйлдэл гэж үзэж байгаа үзлийг эсэргүүцэл, өөрийн хүслээ тулгасан, эрх мэдлийг эсэргүүцсэн гэж бурууттана. Тэд засаг захиргааг хүлээн зөвшөөрөхөөс татгалзаж байна гэж гүтгэгдэнэ. Бурханы хуулийг хүчингүйд тооцож буй Сүмийн санваартнууд Бурханд бус Бурханы байгуулсан иргэний засаглалын удирдлагад дуулгавартай байх үүргийг зааж сургана. Хууль тогтоох, шударга ёсны танхим Бурханы хуулийг сахигчдыг гүтгэж буруутгана. Тэдний хэлсэн үгсийг буруугаар тайлбарлаж дүгнэх болно.{АМ 592.1} 
    

    
      
    

    
      Протестант сүмүүд Бурханы хуулийг хамгаалж буй Библийн тодорхой үзлүүдийг шууд эсэргүүцнэ. Тэд Библийн баримтуудаар дууг нь хорьж чадахгүй байгаа хүмүүсийн дуу хоолойг хорихыг хүснэ. Тэд өөрсдийн нүдийг хаагаад зогсохгүй дэлхий дахинд үйлчилж буй Христэд итгэгчдийн хэрэгжүүлж буй үйлсийг дагахаас татгалзаж, Папын Шаббатын талаарх тунхаглалыг эсэргүүцэж байгаа хүмүүсийг хавчин гадуурхах сонголт хийлгэнэ. (АМ 592.2) 
    

    
      
    

    
      Сүм болон улс орны удирдлагууд бүх хүн Ням гаргийг хүндэтгэн, сахидаг болгохын тулд хахуульдах, хэрцгийгээр шахах, хүчлэх аргуудыг ашиглана. Тэд Ням гаргийг сахих тушаал Бурханы эрх мэдэлтэй холбоотой биш гэсэн баримтуудыг хүч хэрэглэн эсэргүүцнэ. Улс төрийн доройтол үнэнийг тогтоох, шударга байдлыг хайрлах хүслийг мөхөөнө. Америкийн Нэгдсэн Улсад хүртэл удирдагчид, хууль санаачлагчид олон нийтийн таашаалд нийцүүлэхийн тулд Ням гаргийг сахих шаардлагад нэгдэнэ. Маш их үнэ цэнээр олж авсан эрх чөлөөт сонголт хийх эрх чөлөөг хүндэтгэхээ болино. Удахгүй өрнөх хямралаас бид бүхэн, «Луу мөнөөх эмэгтэйд хилэгнэж, Бурханы хуулиудыг болон Есүсийн гэрчлэлийг сахидаг, эмэгтэйн бусад үр удамтай нь дайтахаар явав» Илчлэлт 12:17 гэсэн эш үзүүлэгчийн үгс хэрхэн биелэхийг харах болно. {АМ 592.3}

      ууль хийгээд гэрчлэлд анхаарахтун. Хэрэв тэд энэ үгийн дагуу ярьдаггүй бол тэдэнд гэрээ байхгүй болжээ.” Исаиа 8:20. Бурханы хүмүүс хуурамч багш нар, харанхуйн сүнснүүдийн мэхлэгч хүчний нөлөөнөөс хамгаалагдахын тулд Бичээсүүд рүү хандах ёстой. Сатан хүмүүст Библийн мэдлэг олгохгүйн тулд бүх төрлийн аргыг ашиглах болно. Учир нь Библийн тодорхой үгс Сатаны хууран мэхлэлтийг ил болгодог юм. Бурханы ажил сэргэх бүрт бузар муугийн ханхүү улам хүчтэй ажиллахаар ханцуй шамлан довтолно. Тэрээр одоо Христ болон Түүний дагалдагчдыг эсэргүүцэхээр бүх хүчээ дайчлан ажиллаж байна. Дэлхийн сүүлийн хууран мэхлэлт бидний өмнө өрнөж байгаа ба Христийг эсэргүүцэгч, бидний өмнө хамгийн чухал ажлаа хийхээр зэхэж байна. Худал хуурмаг бүхэн үнэнийг маш чадварлагаар дуурайх тул Ариун Бичээсгүйгээр тэдгээрийг ялгаж, танихад хэцүү. Үнэний Тунхаг ер бусын гайхамшиг бүрийг Библийн гэрчлэлээр шалган нягтлах хэрэгтэй. {АМ 593 1} 
    

    
      
    

    
      Бурханы бүх тушаалуудыг дагахаар хичээж байгаа хүмүүс эсэргүүцэлтэй тулгарч, гадуурхагдана. Тэд зөвхөн Бурханд найдах шаардлагатай тулгарна. Тэд өмнөө байгаа сорилт бүрийг даван гарахын тулд Түүний үгэнд бичигдсэн сануулгыг сайтар ойлгох хэрэгтэй. Хүмүүс Бурханы зан чанар, засаглал, зорилгыг зөвөөр ойлгож ухаарснаар Түүнийг хүндэтгэн, Түүний хүслийн дагуу үйлдэх юм. Библийн үнэнээр оюун ухаанаа хүчирхэгжүүлсэн хүмүүс эцсийн агуу тэмцлийг даван гарах чадвартай болно. Хүн бүр, «Би хүний тушаалыг дагах уу эсвэл Бурханы тушаалыг дагах уу?” гэсэн асуултанд соригдох цаг ирнэ. Шийдвэр гаргах цаг одоо ирчхээд байна. Бид Бурханы хөдөлшгүй бат хад адил үгэн дээр суурилсан байна уу? Бид Бурханы тушаалууд болон Есүст итгэх итгэлийг хамгаалахаар баттай зогсоход бэлэн байна уу? {АМ 593.2} 
    

    
      
    

    
      Аврагч загалмайд цовдлогдохоосоо өмнө дагалдагчдадаа амиа алдаж, булшнаас дахин амилуулагдана гэдгээ тайлбарладаг. Энэ үед тэнгэр элчүүд Түүний дагалдагчдад оюун ухаан, зүрх сэтгэлд ойлгуулахаар ирсэн байв. Гэвч дагалдагчид Ромын боолчлолоос чөлөөлөх талаар бодож, итгэл найдвараа өгч байжээ. Түүнийг зовж шаналан, гутамшигтайгаар үхнэ хэмээн төсөөлж чадахгүй байлаа. Тэд санаж явах ёстой үгсийг нь мартаж сорилтыг давтан гарахад бэлэн биш байв. Есүс өмнө нь сануулж байгаагүй юм шиг дагалдагчдын итгэл найдвар бүрэн сүйрчээ. Христ дагалдагчдадаа ирээдүйд болох үйл явдлыг тайлбарласантай адил өнөө үеийн эш үзүүллэг бидэнд ирээдүйн үйл явдлуудыг танилцуулдаг билээ. Эш үзүүллэг дэлхийн сорилттой холбоотой үйл явдлууд болон агуу бэрхшээлийн цагт хэрхэн бэлтгэх талаар тодорхой сургамжийг өгдөг юм. Харамсалтай нь олон сая хүн энэ үнэнийг урьд өмнө сонсож байгаагүй мэт байх болно.(АМ 594.1) 
    

    
      
    

    
      Бурхан тэнгэр элчүүдээрээ тунхаглуулахаар чухал анхааруулгаа илгээхдээ эрүүл ухаантай хүн бүрийг энэ мэдээнд анхаарлаахандуулахыг шаарддаг юм. Араатан болон түүний хөрөгт мөргөхгүй байхыг сануулсан аймшигтай шүүлт (Илчлэлт 14:9-11), бүх хүмүүсийг араатны тэмдэг гэж юу болох, араатны тэмдгийг авахгүй байхын тулд юу хийх ёстой талаар анхааралтайгаар судлахад нөлөөлөх ёстой. Гэвч хүмүүс үнэнийг сонсохоос татгалзаж, үлгэр домогт итгэнэ. Элч Паул дэлхийн төгсгөлийн цаг үеийн талаар, «Цаг нь ирнэ. Хүмүүс эрүүл сургаалыг тэвчихгүй болж, харин хүсэл нь тэдний чихийг гижигдэн, өөрсдийн хүслийн дагуу өөрсдөдөө багш нарыг бөөгнөрүүлнэ» 2 Тимот 4:3 гэж зөгнөжээ. Энэ цаг аль хэдийн ирчихсэн байна. Библийн үнэн нь гэм нүгэл болон дэлхийг хайрлах хайртай харшилддаг тул хүмүүс Эш үзүүллэгийн үгийг сонсохыг хүсэхгүй байна. Тийм ч учраас Сатан хүмүүсийг хайрлаж, дурлаж буй худал хуурмагаар нь тэжээж байна.{АМ 594.2} 
    

    
      
    

    
      Гэвч Бурхан Библийн үнэнийг ариунаар сахих хүмүүсээ дуудах ба тэд Библийн үзэл сургаал, өөрчлөлт шинэчлэлтийн үндэс, хэм хэмжүүрээ болгоно. Боловсролтой хүмүүсийн үзэл, шинжлэх ухааны судалгаа, хоорондоо үл нийцэх олон тооны сүмийн тунхгууд, тэдний гаргасан шийдвэр, нийт олны үзэл санаа бүхэлдээ аль эсвэл тодорхой хэсэг нь шашны итгэл бишрэлийг баталгаажуулах, үгүйсгэх хэрэгсэл болж болохгүй. Бид ямар нэгэн сургаал, үзлийг хүлээн зөвшөөрөхөөсөө өмнө «Эзэний хэлсэн үгээрээ” дэмжигдэж байгаа эсэхийг асууж лавлах ХЭрЭГТЭЙ. {AM 595.1} 
    

    
      
    

    
      Сатан Бурханд хандаж буй хүний анхаарлыг Бурхан биш, хүн рүү хандуулахыг байнга хичээдэг юм. Тэрээр хүмүүст Библийг судлах үүргээ ойлгож ухаарах бус харин сүмийн санваартан, пастор, сургагдсан теологийн багш, сүнслэг удирдагчдад анхаарлаа хандуулахад ийнхүү сүмийн удирдагчдын оюун санааг удирдсанаар олон түмний хүсэл зоригийг удирддаг ажээ.{АМ 595.2} 
    

    
      
    

    
      Христийг амьдрал бэлэглэгч үгсээ тунхаглахаар ирэхэд жирийн хүмүүс Түүнийг баяртайгаар хүлээн авч, олон тахилчид, удирдагчид ч Түүнд итгэсэн юм. Гэвч үндэстнийг удирдаж байсан ахлах тахилчид, улс төрийн удирдагчид Түүний сургаалыг буруутгаж, хэрэгсэхгүй болгохыг хичээж байв. Тэд Есүсийг буруутгах шалтаг, аргаа олохгүй самуурахдаа Түүний үгнээс Бурханы хүч, мэргэн ухааны нөлөөг мэдэрч чадаагүй бөгөөд хардалт, сэрдэлтэнд бүрэн эзэмдүүлсэн юм. Тэд Түүний дагалдагч болохыг хүсээгүй учраас Есүсийг Мессиа буюу Аврагч гэдгийг нотолсон нотолгоонуудыг эсэргүүцэж байлаа. Есүсийг эсэргүүцсэн эдгээр эрхмүүдийг хүндэтгэх ёстой гэж ард түмэн бага балчир наснаасаа заалгаж, тэдний өмнө хүссэн хүсээгүй сөгдөн бөхийдөг байв. Тиймээс хүмүүс, «Бидний удирдагчид, боловсролтой хуулийн багш нар яагаад Есүст итгэсэнгүй вэ? Есүс үнэхээр Аврагч байсан бол итгэл үнэмшилтэй хүмүүс Түүнийг хүлээн зөвшөөрөх байсан биш гэж үү?” хэмээн эргэлздэг ажээ. Ийм багш нар Иудейчүүдэд Аврагчийг хүлээн зөвшөөрөхгүй, харин эсэргүүцэхэд нь нөлөөлсөн юм.{АМ 595.3} 
    

    
      
    

    
      Тахилчид болон удирдагчдыг удирдаж байсан сүнс одоо ч гэсэн шашны өндөр зэрэгтнүүдийг удирдаж байна. Тэд өнөө үеийнхэнд өгсөн онцгой үнэний талаарх Библийн гэрчлэлийг нягтлан судлахаас татгалзсаар байна. Тэд гишүүдийн тоо, эд хөрөнгө, алдар нэр хүндгүй, дэлхийн бодит амьдралаас холдож хөндийрсөн гэж дорд үзэх болно.{AM 596.1} 
    

    
      
    

    
      Еврейчүүд харийн улсад таран суурыпсан хэдий ч хуулийн багш, Фарисайчуудын эрх мэдлээ хэтрүүлэн ашиглах байдал нь орхигдохгүй гэдгийг Христ урьдчилан зөгнөжээ. Бүх цаг үеийн сүмүүд аймшигтай хараалын үндэс болсон хүний үзэл бодлыг тулган, хүний эрх мэдлийг Бурханыхаас илүүд тавина гэдгийг Христ урьдчилан зөгнөсөн билээ. Хуулийн багш, Фарисайчуудын гэм бурууг аймшиггүйгээр буруутгаж, эдгээр сохор удирдагчдыг дагаж болохгүй гэж Түүний Бичээст тэмдэглэсэн сануулга нь ирээдүйн үеийнхэнд өгсөн сануулга байв.{АМ 596.2} 
    

    
      
    

    
      Ромын сүм Библийг тайлбарлах эрхийг сүмийн санваартнууддаа даатгажээ. Энэ үзлээр бол зөвхөн сүмийн санваартнууд л Бурханы үгийг тайлбарлах эрхтэй харин жирийн хүмүүс Библи судлах эрхгүйд тооцогдоно. Өөрчлөн шинэчлэгчид Бичээсийг бүххүн судлах боломжтой болгосон ч Протестант сүмийн олон итгэгч Ромын баримталж байсантай адил Библийг судлахаас татгалзан хойш сууж эхэлжээ. Тэд сүмийн эрх мэдэлтнүүдийн тайлбарласнаар үнэнийг хүлээн зөвшөөрөх ёстой гэж үзэж байна. Библи үнэнийг энгийн ойлгомжтойгоор илэрхийлдэг боловч олон хүн Библийг бие даан судлахыг хүсэхгүй байна. Тэд жирийн хүнд Библийг судалж болохгүй гэсэн үзэл баримтлалыг эсэргүүцэхийг хүсэхгүй байгаа юм.{АМ 596-3} 
    

    
      
    

    
      Библийн хуурамч багш нараас сэрэмжлүүлсэн олон сануулгыг өгсөн ч олон хүн сүмийн номлогчоор зүрх сэтгэлээ удирдуулах шийдвэрийг гаргасаар байна. Өнөө үед шашны сургуулийн олон мянган багш нар яагаад итгэл бишрэлийг хүлээн зөвшөөрсөн бэ? гэж асуухад, багш нараасаа заалгасан гэхээс өөр тайлбар хийж чадахгүй байна. Сүмийн удирдагчид алдаа дутагдалгүй юу? Бид Бурханы үгээр тухайн хүмүүс үнэнийг түгээж байгаа эсэхийг баталж чадахгүй юм бол хэрхэн тийм хүмүүсээр зүрх сэтгэлээ удирдуулж болох вэ? Дэлхийн ёс зүйгүй замаас холдох зориггүй хүмүүс мэдлэгтэй гэж тооцогддог хүмүүсийн заасан замаар замнасаар байна. Тэд үнэнийг өөрсдөө судлахыг хичээхгүй байгаагаас худал хуурмагийн гав гинжээр дангинатал гинжлүүлсэн байна. Тэд өнөө үеийнхэнд зориулсан үнэнийг Библи зааж сургаж, Ариун Сүнсний хүч Библийн тунхаглал бүртэй байгааг хардаг ч үнэний гэрлээс холдуулах гэж хичээж буй сүмийн санваартнуудын эсэргүүцлүүдийг хүлээн зөвшөөрсөөр байна. Тэд үзэл бодол, оюун ухаанаараа Бурханы ятгалгыг сонсож байгаа ч буруу замаар будаа тээж буй эдгээр хүмүүс сүмийн удирдагчаасаа зөрөхөөс эмээж байна. Тэд хувийн сонголт, мөнхийн ашиг сонирхлоо золиослож бусдад үл итгэх, бардамнах, хардаж сэрдэх үзэлдээ удирдуулсаар байна.{АМ 59б.4} 
    

    
      
    

    
      Сатан олзолсон хүмүүсээ алдахгүйн тулд жирийн хүмүүсийг олон аргаар ашиглана. Тэрээр Христийн загалмайг эсэргүүцэгч дайснуудтай дотно харилцаа үүсгэж, хайр энэрлийг нь татах байдлаар итгэгчдийн сэтгэлийг татна. Эцэг эх, найз нөхөд, эр эм, нийгмийн ямар ч харилцаа дээрх хэлж буй нөлөөг мэдэрдэг юм. Үнэнийг эсэргүүцэгч, эдгээр хүмүүсээр далимдуулан, оюун ухааныг удирдахыг хүсдэг ба ийнхүү сэтгэлээ удирдуулсан хүн үүргээ ухамсарлаж, амьдралдаа хэрэгжүүлэх хангалттай урам зориг, бие даасан байдлыг харуулж чаддаггүй юм.{АМ 597.1} 
    

    
      
    

    
      Бурханы алдар хүнд, үнэн хоёр салшгүй юм. Бид Библийг уншиж, судлах боломжтой атлаа худал хуурмаг үзлээр Бурханыг дагаж хүндэлдэг байж болохгүй. Хүн зөв амьдралаар амьдарч байвал юунд итгэх нь чухал биш гэж ихэнх хүмүүс үзэж байна. Амьдрал маань итгэлээр төлөвшдөг юм. Хэрэв бид гэрэл, үнэнийг хүлээн авсан мөртлөө үнэнийг харах, сонсох боломжоо ашиглахгүй бол үнэнийг эсэргүүцсэн, гэрлийн оронд харанхуйг сонгож авсан гэж тооцогдоно.{АМ 597.2} 
    

    
      
    

    
      «Хүнд зөв мэт санагдавч, төгсгөл нь үхэл уруу хөтөлдөг зам байдаг.” Сургаалт үгс 16:25. Бурханы хүслийг таньж мэдэх боломж байсаар байтал үнэнийг таньж мэдэхгүй, харанхуй байснаасаа болж гэм нүтэл үйлдлээ гэж хэлэх шалтаг олдохгүй. Аялалд гарсан хүн олон замын уулзвар дээр ирээд зам хаашаа зааж байгааг самбараас уншиж мэднэ. Хэрвээ замын самбарыг үл тоож, өөрт зөв санагдсан замаа дагавал хэдийгээр чин сэтгэлээсээ хандсан ч буруу газар луу очиж болох юм.(АМ 597.3) 
    

    
      
    

    
      Бурхан бидэнд сургаалаа танилцуулж хүсэл шаардлагаа мэдрүүлэхийн тулд Үгээ өгчээ. Нэгэн хуулийн багш Есүс дээр ирээд, «Би мөнх амийг авахын тулд юу хийх ёстой вэ? гэж асуухад, Аврагч түүнийг Библи рүү хандуулан, «Хуулин дээр юу гэж бичсэн байдаг вэ? Та түүнийг хэрхэн уншиж ойлгосон бэ?” гэж асуужээ. Залуу, настай хүмүүсийн аль аль нь мэдэхгүй гэсэн шалтгаан хэлэх ёсгүй. Ийм шалтгаанаар Бурханы хуулийг зөрчөөд гэм буруугийн шийтгэлээс чөлөөлөгдөх боломжгүй. Учир нь тэдэнд Бурханы хууль, зарчмууд, амлалтуудыг үнэн бодитойгоор танилцуулсан танилцуулга байна. Зөв сэтгэлтэй байх нь хангалттай биш, хэн нэгэн хүн эсвэл сүмийн удирдагч зөв гэж хэлсэн учраас зөв гэж бодох нь чухал биш. Аврал нь дээсэн дөрөөн дээр байгаа хүн Библийг бие даан сурах ёстой. Тэрээр өөрийн бат итгэл үнэмшил сүмийн удирдагчийнхаа үнэний бат мэдлэгт итгэл бишрэлээ суурилуулж болохгүй. Түүний гарт диваажин руу чиглүүлж буй газрын зураг байгаа учир тэрээр таамаглалаараа явж болохгүй.{АМ 598.1} 
    

    
      
    

    
      Зөвөөр тунгаан бодож байгаа хүн бүр Библиэс үнэнийг суралцах чухал, эрхэм үүрэг хүлээнэ. Тэд ойлгож мэдэрсэн үнэний замаар замнаж, бусдыг үлгэр жишээчээр дагуулах ёстой. Бид Библийг өдөр бүр тууштайгаар уншиж, үзэл бодол, Библийн сургаал бүрийг Библитэй нь харьцуулан судлах хэрэгтэй. Бид Бурханы тусламжтайгаар өөрсдийн үзлээ тодорхойлж, Бурханы өмнө ямар тайлан тавихаа ойлгож ухаарах болно.{АМ 598.2} 
    

    
      
    

    
      Зарим боловсролтой хүмүүс Библийн үнэн сургамжуудыг эргэлзээтэй, харанхуй зүйлийг заадаг гэж буруу төсөөлдөг. Тэд агуу мэдлэг хураасан дүр исгэж, Библийн тодорхой, энгийн сургаалыг ер бусын, нууцлаг, сүнслэг сургаалууд мэт тайлбарладаг. Ийм хүмүүс бол хуурамч багш нар юм. Есүс ийм хүмүүст хандан, «Энэ чинь та нар Бурханы хүчийг ч, Судрыг ойлгоогүйгээс төөрөлдөж байгаа хэрэг бус уу?” Марк 12:24 гэж хэлсэн билээ. Библийн сургаалууд ямар нэг бэлгэдэл, уран дүрслэл ашиглаагүй бол шууд утгаар нь ойлгох хэрэгтэй. Христ, «Хэрэв хэн нэгэн нь Түүний хүслийг үйлдэхийг хүсэж байвал тэр нь энэ сургаал Бурханаас ирсэн үү, эсвэл Би Өөрөөсөө ярьж байна уу гэдгийг мэднэ” Иохан 7:17 хэмээжээ. Хэрэв хуурамч багш нар бусдыг төөрөлдүүлж, хүмүүсийн оюун ухааныг самууруулдаггүй байсан бол хүмүүс Библийг шууд утгаар нь ойлгож, худал хуурмагийн замаар замнаж байгаа олон мянган хүн Христтэй нэгдэж, тэнгэр элч нарыг баярлуулах байв.[АМ 598.3} 
    

    
      
    

    
      Бид хэдий мөхөс боловч Бурханы гүн гүнзгий зүйлсийг ойлгохын тулд бодол санаагаа дайчилж, оюун ухааныхаа хүч чадлаа Библийг судлахад зориулах хэрэгтэй. Харин бид хүүхэд адил итгэмтгий, дуулгавартай зүрх сэтгэлтэй байх ёстой. Библийн үнэнг ойлгохын тулд гүн ухааны маргаантай сэдвүүдийг тайлбарлахад ашигладаг аргуудыг ашиглах боломжгүй. Шинжлэх ухааны талбарт ажилладаг хүмүүс шиг бид өөртөө хэт итгэж, найдсан байдлаар Библийг судалж болохгүй. Харин бид Бурханд бүхнээ даатган залбирч, Түүний хүслийг ойлгохыг чин сэтгэлээсээ хүсэх хэрэгтэй. Бид агуу БИ БОЛ БИ БАЙДАГ Бурханаас мэдлэг олж авахын тулд даруу, суралцах хүсэлтэй, зүрх сэтгэлээр ханддаг байх ёстой. Эс тэгвээс бузар элчүүд оюун ухааныг маань балартуулж, зүрх сэтгэлийг маань хатууруулж, үнэнийг ойлгож хүлээн авах чадваргүй болгоно. {AM 599 1} 
    

    
      
    

    
      Зарим нэг боловсролтой хүмүүсийн ойлгож чадахгүй байгаа, чухал биш хэмээн үл тоомсорлодог Библийн эшлэлүүд нь Христийн сургуулъд суралцагчдад амар тайван, гайхамшгийг мэдрүүлдэг байна. Олон шашин судлаач үнэнийг амьдралаараа дагаж хэрэгжүүлэх хүсэлгүй учраас үнэнийг таньж мэдэхийг сонирхолгүй, Бурханы үгийг зөв ойлгож чаддаггүй. Библийн үнэнийг ойлгох чадвар оюун ухааны чадамжаас бус харин зөв шударгыг чин сэтгэлээсээ хүсэн мөрөөдөх голч сэтгэлээс бий болно. {АМ 599-2} 
    

    
      
    

    
      Бид залбирахгүйгээр хэзээ ч Библийг судалж болохгүй. Ариун Сүнс энгийн үнэн, чухал болохыг ойлгуулж, ойлгоход хэцүү сургаалуудыг үл тоомсорлохоос хамгаална. Тэнгэр элчүүд Бурханы үгийг ойлгоход зүрх сэтгэлийг маань бэлтгэнэ. Ингэснээр бид Бурханы үгийн тансаг сайхныг биширч, сануулгыг нь хүлээн зөвшөөрч, амлалтуудаар нь хүчирхэгжиж, урам зоригтой болно. Бид «Таны хуулийн гайхамшигт зүйлсийг Та надад харуулахаар нүдийг минь нээгээч” Дуулал 119:18 гэсэн Дуулаачийн гуйлтыг чин сэтгэлээс гарах гуйлт болгох хэрэгтэй. Бид залбирал, Библи судлалыг үл тоомсорлодог учраас ихэвчлэн уруу татлагыг эсэргүүцэж дийлэхгүй гэж боддог юм. Уруу таталтанд өртсөн хүн Бурханы амлалтуудыг санаж, Сатаныг Библиэр няцаах ёстойг тэр бүр ухаардаггүй. Тэнгэр элчүүд бурханлаг үнэнээс суралцахыг хүсэж байгаа хүмүүст тусалж, шаардлагатай үед чухал үнэнийг сануулна. Тиймээс «Дайсан голын урсгал мэт ирвэл ЭЗЭНий салхи түүнийг хөөж явуулна” Исаиа 59:19, гэж амласан байдаг юм. (АМ 599.3) 
    

    
      
    

    
      Есүс дагалдагчдадаа, «Харин Туслагч буюу Миний нэрээр Эцэгийн минь илгээх Ариун Сүнс та нарт бүх зүйлийг заах бөгөөд Миний та нарт хэлсэн бүгдийг сануулах болно” Иохан 14:26 хэмээн амлажээ. Гэвч Бурханы Сүнс хүнд үед сануулга өгөхийн тулд Христийн сургаалуудыг оюун ухаандаа хадгалсан байхыг шаарддаг юм. Давид, «Таны эсрэг нүгэл хийхгүйн тулд Таны үгийг би зүрхэндээ хадгалсан” Дуулал 119:11 гэжээ. {АМ 600.1} 
    

    
      
    

    
      Мөнхийн ашиг сонирхлоо анхаарч байгаа хүн бүр эргэлзээ, төөрөгдөлөөс сэрэмжлэх хэрэгтэй. Сатан үнэний багана руу довтолж байна. Орчин үеийн итгэлгүй хүмүүсийн доромжлол, хууран мэхлэлт, үнэнээс үл ялгагдах, худал хуурмаг сургаалуудаас хол байх боломжгүй. Сатан бүх анги давхаргын хүмүүст тааруулан уруу татдаг юм. Тэрээр Библид итгэх итгэлийг устгахын тулд бичиг үсэггүй хүмүүсээр тоглоом хийж, боловсролтой хүмүүсийн шинжлэх ухааны эсэргүүцэл, гүн ухааны маргааныг ашиглан довтолно. Итгэл бишрэлийн талаар ямар ч мэдлэг туршлагагүй хүүхэд залуучууд хүртэл Христэд итгэгчдийн үндсэн зарчмуудын талаар эргэлзээг түгээх болно. Итгэл бишрэлгүй залуучуудын эргэлзээ өнгөц, үндэслэлгүй боловч нөлөөтэй байх болно. Олон хүн Сүнсний нигүүлслийг үл тоон, эцэг өвгөдийнхөө итгэл бишрэлийг тохуурхан доромжилно. Еврей 10:29. Амьдралаараа Бурханыг хүндэтгэж, дэлхийд ивээл болно гэж амласан хүмүүс хүртэл итгэл бишрэлгүй үзлийн ой гутам мэхлэлтэнд согтож, мансуурна. Хүн ямар ч учир шалтгааныг тайлж чадна гэсэн бардамналд итгэсэн хүмүүс бурханлаг гайхамшгуудыг Бурханы мэргэн ухаангүй тайлбарлаж чадна гэж бодсоноор Сатаны урхинд аль хэдийн орсон байна. {АМ б00.2} 
    

    
      
    

    
      Бид дэлхийн түүхийн хамгийн чухал цаг үед амьдарч байна. Дэлхий дээрх олон сая хүний хувь тавилан удахгүй шийдэгдэнэ. Бидний ирээдүйн сайн сайхан болон аврал, шийдвэрээс маань ихээхэн шалтгаална. Бид үнэний Сүнсээр удирдуулах ёстой. Христийн дагалдагч бүр «Эзэн, та надаар юу хийлгэхийг хүсэж байна вэ?” гэж чин сэтгэлээсээ асуух хэрэгтэй. Бид мацаг барилт, залбирлаар Эзэний өмнө даруу болж, Түүний үгнээс ялангуяа шүүлттэй холбоотой үйл явдлыг тунгаан бодох хэрэгтэй. Бид Бурханы эд зүйлстэй гүн гүнзгий, амьд харилцаа тогтоохыг хичээх хэрэгтэй. Бидэнд алдах цаг хугацаа байхгүй. Эргэн тойронд маань маш чухал үйл явдлууд өрнөсөөр байгаа ба бид Сатаны эзэмдсэн дэлхий дээр амьдарч байна. Бурханы үнэнийг харгалзагч хүмүүсээ бүү зүүрмэглэ. Аюул гэтэн ирж байна, байнга сэргэг, бэлэн байцгаа. Хэрэв та залхуурч, нойрмоглох юм бол аюул осол үсчин ирж, олзлон авах болно.{AM б01.1} 
    

    
      
    

    
      Олон хүн Бурхан хэрхэн үнэлж, дүгнэж байгааг буруу ойлгож, мэхлэгдэх болно. Тэд бурууг үйлдээгүй гэж бардаж, өөрсдийгөө магтан алдаршуулах боловч Бурханы үйлдэхийг шаардсан сайн, эрхэм үйлдлүүдээ үйлдээгүйгээ илчлэхгүй. Тэд Бурханы цэцэрлэгт хүрээлэнд зөвхөн мод болон ургасандаа сэтгэл ханаж болохгүй. Тэд үр жимсгүй бол Бурханы шаардлагыг биелүүлээгүйн хариуцлагыг үүрэх болно. Итгэгчид Бурханы нигүүлслээр чадлынхаа хэрээр сайн сайхныг үйлдэх үүрэг хүлээх ёстой. Тэд диваажингийн номонд газар дээрх бэрхшээлдээ дарагдагчид гэж тэмдэглэгдэх болно. Гэвч Бурхан ийм хүмүүсийг ямар ч итгэл найдваргүй орхихгүй. Бурханы уучлал, нигүүлслийг үл тоомсорлож, Түүний ивээлүүдийг буруугаар ашигласан хүмүүсийг агуу тэвчээр, хайр энэрлээрээ сэнхрүүлэхээр ятган гуйна. «Учир нь харагддаг аливаа зүйл нь гэрэл юм. Тиймд «Нойрсогч оо, сэр. Үхэгсдээс бос. Христ чиний дээр гэрэлтэх болно. Тиймээс та нар мэргэн бус хүмүүс шиг биш, харин мэргэн хүмүүсийн адилаар хэрхэн алхаж буйгаа хянаж бай. Цагийг авар. Яагаад гэвэл өдрүүд нь бузар булай аж» Ефес 5:14-16, гэж өгүүлсэн байна. {AM 601.2} 
    

    
      
    

    
      Сорилт ирэхэд Бурханы үгийг амьдралынхаа зарчим болгосон хүмүүс ил гарч ирнэ. Зун мөнх ногоон мод бусдаас ялгагддаггүй. Харин өвлийн хүйтэн шуурга тавихад бусад модод навчсаа гөвж, мөнх ногоон модод өнгөө өөрчилдөггүй. Хуурамч зүрх сэтгэлтэй багш нар жинхэнэ Христэд итгэгчдээс ялгагдахгүй боловч сорилт ирэх үед тэдний байр суурь тодорхой болно. Хавчлага бий болж, хүчирхийлэл, итгэл бишрэлийг үл тэвчих байдал бий болоход Бурханд сэтгэлээ бүрэн зориулаагүй, хоёр нүүртнүүд итгэлээсээ буцах болно. Гэвч жинхэнэ Христэд итгэгчид хад чулуу мэт бат, хангалуун байсан өдрүүдээсээ илүү хүчтэй итгэл бишрэл, гэрэл гэгээтэй найдвартай байх болно. {AM 602 1} 
    

    
      
    

    
      Дуулаач «Таны гэрчлэлүүд миний бясалгал учир би бүх багш нараасаа шгүү ухаалаг болсон. Таны тушаалуудаас би ухаарлыг авдаг. Тиймээс би худал хуурмаг явдал бүрийг үзэн яддаг билээ” хэмээн өгүүлжээ. Дуулал 119:99,104. {AM 602.2} 
    

    
      
    

    
      «Мэргэн ухааныг олдог хүн, ухаарал авдаг хүн ерөөлтэй еэ.” «Учир нь тэрээр усан урсгалаар үндсээ өргөсгөж, усаар таригдсан мод мэт халуун шатахад айхгүй болно. Харин навчис нь ногоон байж, тэр нь ган гачгийн жилд түгшихгүй, үр жимс гаргахаа ч болихгүй.” Сургаалт үгс 3:13; Иеремиа 17:8. {AM 602.3} 
    

    
      
    

    

    
      
    

    
      38—Эцсийн Сануулга
    

    
      
    

    
      Aэрх мэдэлтэй өөр нэгэн тэнгэр элч тэнгэрээс буухыг би харав. Дэлхий түүний цог жавхлангаар гэрэлтэв. Тэр хүчит дуугаар хашхиран Агуу Вавилон нурлаа, нурлаа. Тэрээр чөтгөрүүдийн нутагладаг газар, бузар сүнс бүрийн орогнох газар, бүх төрлийн бузар, жигшүүрт шувуудын үүр болсон байна. «Би тэнгэрээс өөр нэг дуу гарахыг сонсов. -Миний ард түмэн, та нар тэр эмийн нүглүүдэд нь хамтрагч болохгүйн тулд болон түүний гамшгийг хүлээж авахгүйн тулд түүнээс гарагтун.” Илчлэлт 18:1, 2, 4. {AM 603 1} 
    

    
      
    

    
      Дээрх Библийн эшлэл Илчлэлт 14:8-д тэнгэр элчийн Вавилоны уналтыг зарлах цаг хугацааны талаар өгүүлж байна. Энэ үйл явдал анх тунхаглагдсан цаг буюу 1844 оны зунаас хойш дахин давтагдаж, Вавилонд харьяалагдах байгууллагууд илүү бузартсан байх болно. Энэ зөгнөл дэлхийн шашин шүтлэг аймшигтай нөхцөл байдалтай болсныг дүрслэн харуулж байна. Хүмүүс үнэнийг эсэргүүцэхдээ балар харанхуй руу илүү их шигдэж, зүрх сэтгэл нь зөрүүд болж, эцэстээ шашныг хатуугаар эсэргүүцэх болно. Тэд Бурханы Арван хуулийн сануулгыг эсэргүүцэж үл тоомсорлосноос болж, Арван хуулийг ариунаар сахидаг хүмүүсийг хавчин гадуурхах болно. Бурханы үг, Түүний хүмүүсийг үл тоомсорлосноос болж, Христийг ач холбогдолгүй гэж үзэх болно. Сүмүүд мөнх оршдог гэсэн сургаалыг хүлээн зөвшөөрснөөр гэм нүгэлтэй зүрх сэтгэлийг хязгаарладаг зарчмыг үгүйсгэж, хүмүүс шашин шүтлэгтэй гэсэн үгээр аймшигтай гэм нүглээ далдлах болно. Үхэгсдийн сүнс ер бусын гайхамшиг үйлддэг гэсэн үзэл рүү татагч сүнс, чөтгөрийн сургаал сүмд дэлгэрэхэд бузар тэнгэр элчүүдийн нөлөө мэдрэгдэх боломжийг ОЛГОНО. {AM 603.2} 
    

    
      
    

    
      Вавилоны талаар, «Түүний нүглүүд нь тэнгэрт тултал овоорсон бөгөөд Бурхан түүний гэм бурууг санасан” Илчлэлт 18:5 гэж зөгнөжээ. Вавилоны гэм буруу хэрээс хэтэрч сүйрэхэд бэлэн болсон байна. Гэвч Бурханы хүмүүс Вавилонд байсаар байгаа тул Бурхан шүүлтээ буулгахаас өмнө итгэлтэй хүмүүсээ Вавилоноос гарахыг уриална. Ингэснээр Бурханы хүмүүс Вавилоны гэм нүгэлтэй нэгдэж «Түүний дээр буух гамшгийг хуваалцахгүй”, Вавилоноос гарахыг уриалсан үйл явдлыг тэнгэрээс буун ирэх тэнгэр элчээр дүрсэлдэг ба тэрээр дэлхийг Бурханы алдраар гэрэлтүүлж, агуу хүчтэй дуу хоолойгоор Вавилоны гэм нүглийг зарлан тунхаглана. Ийнхүү тунхаглах мэдээ «Миний хүмүүс, түүнээс гар.» Энэ сануулга гурван тэнгэр элчийн мэдээтэй нэгдэж, дэлхийн оршин суугчдад өгөх эцсийн сануулга болох болно.{АМ 604.1} 
    

    
      
    

    
      Дэлхий аймшигтай асуудлуудтай тулгарах болно. Дэлхийн эрх мэдэлтнүүд Бурханы хуулийг эсэргүүцэх дайнд хүчээ нэгтгэн «Том жижиг, баян ядуу, чөлөөт хийгээд боол хүмүүст” (Илчлэлт 13:16) хандан хуурамч Шаббатыг сахиулах сүмийн ёс заншлыг сахихыг тушаах болно. Энэ тушаалыг дагахаас татгалзаж буй хүн бүрт иргэний шүүхээр ял оноож, эцэстээ тэдэнд үхлийн ял тулгана. Гэвч Бүтээгч тогтоож өгсөн амралтын өдөр болон Бурханы хуулийг сахихыг чухалчилсаар байх ба хуулийг зөрчсөн хүмүүс Бурханы уур хилэнгийн шийтгэлийг авна. {АМ 604.2} 
    

    
      
    

    
      Дээрх шаардлагыг тодорхой ойлгож байгаа хүн Бурханы хуулийг уландаа гишгэж, хүний хуулийг дагаснаар араатны тэмдгийг хүлээн авах юм. Тэрээр Бурханыг орлуулж буй хүчнийхээ эрхшээлд орж, араатны тэмдгийг хүлээн зөвшөөрнө. Диваажингаас, «Өөр нэгэн тэнгэр элч буюу гурав дахь нь тэднийг даган, чанга дуугаар, Хэрэв хэн араатанд болон хөрөгт нь мөргөж, духан дээрээ эсвэл гар дээрээ тэмдэг авна, тэр хүн Бурханы уур хилэнгийн дарсыг мөн уух болно. Энэ нь Түүний уур хилэнгийн аяганд шингэлэлгүй хольсон дарс юм» гэж сануулах болно. Илчлэлт 14:9, 10. {АМ б04.3} 
    

    
      
    

    
      Хэн ч Үнэнийг Оюун ухаан, зүрх сэтгэлдээ хүлээн зөвшөөрөх аль эсвэл эсэргүүцэхээс нааш Бурханы уур хилэнг хэн ч амсахгүй. Өнөө үед тунхаглаж буй онцгой үнэнийг сонсох боломжгүй хүмүүс олон байна. Тэд Бурханы дөрөв дэх хуулийг сахих бодит үнэнийг сонсоогүй юм. Зүрх сэтгэлийн зорилго, хүслийг шалган нягтлагч Нэгэн үнэнийг мэдэх хүсэлтэй хэн бүхэнд агуу тэмцлийг танилцуулахгүйгээр орхихгүй. Энэ тушаалыг сохроор сахиулах гэж хүчлэх боломжгүй. Хүн бүр ухаалаг шийдвэр гаргахын тулд хангалттай гэрлийг авсан байх ёстой.{АМ б05.1} 
    

    
      
    

    
      Шаббат бол үнэнч шударга эсэхийг шалгах агуу шалгуур байх болно. Учир нь Шаббат бол өөрчлөлтийг авчирдаг жинхэнэ үнэн юм. Эцсийн шүүлт хүмүүс дээр буух үед Бурханд үйлчилдэг болон Түүнд үйлчилдэггүй хүмүүсийн зааг, ялгаа тод болно. Хуурамч Шаббатыг сахих нь улс орны хуультай нийцэх боловч Бурханы дөрөв дэх хуулийг эсэргүүцэж байна. Хуурамч Шаббатыг хүлээн зөвшөөрөгчид Бурханыг эсэргүүцэгчид байна. Хуурамч Шаббатыг хүлээн зөвшөөрөгчид Бурханыг эсэргүүцэгчид болж буйгаа баталгаажуулдаг юм. Харин жинхэнэ Шаббатыг сахих нь Бурханы хуулийг сахиж байгаа үйлдэл ба энэ нь Бүтээгчид үнэнч байгаагийн баталгаа юм. Нэг хэсэг нь дэлхийн эрх мэдлийн шинж тэмдгийг хүлээн зөвшөөрч, араатны тэмдгийг авах ба өөр нэг хэсэг нь Бурханы эрх мэдлийг хүлээн зөвшөөрч, Бурханы тэмдгийг авна. {AM 605.2} 
    

    
      
    

    
      Тиймээс гурав дахь элчийн үнэнийг тунхаглаж буй хүмүүс хэт туйлширсан, үймээн дэгдээгчид гэж тооцогдож болно. Тэд Америкийн Нэгдсэн Улс шашны эрх чөлөөг хязгаарлаж, Ромын сүм улс төртэй нэгдэн, Бурханы тушаалыг сахидаг хүмүүсийг хавчина гэсэн зөгнөлийг ямар ч үндэсгүй, утгагүй зүйл хэмээн шүүмжилнэ. Хүмүүс Америкийн Нэгдсэн Улсыг шашны эрх чөлөөг хамгаалах байр сууриа хэзээ ч алдахгүй гэдэгт итгэлтэй байсаар байна. Харин Ням гаргийг сахих асуудал олон нийтийг цочроож эхлэх үед хүмүүс удаан хугацаанд эргэлзэж, үл итгэж байсан үйл явдал нь тохиолдож байгааг ойлгоно. Энэ үед гурван элчийн мэдээ урьд өмнөхөөсөө илүү нөлөөтэй болох болно.(АМ б05.3) 
    

    
      
    

    
      Бурхан түүхийн бүх цаг үед дэлхий болон сүмийн үйлдэж буй гэм нүглийг буруутгуулахаар зарц нараа илгээсээр ирсэн. Хүмүүс эелдэг зөөлөн хандаж, буруутгуулахгүй байхыг хүсдэг бөгөөд цэвэр ариун, худал хуурмаг үзэл холилдоогүй үнэнийг хүлээн зөвшөөрдөггүй. Өөрчлөн Шинэчлэгчид өөрчлөлтийг эхлүүлэхдээ сүм болон улс үндэстний гэм нүглийг буруутгахаас болгоомжилж байв. Тэд цэвэр ариун Христэд итгэгчид үлгэр жишээг үзүүлснээр хүмүүс Библийн үнэн руу буцаж ирэх байх гэж найдаж байлаа. Бурханы Сүнс Елиа дээр буун ирсэнтэй адил ирж бузар мууг хаадад, буруу сургаалыг хүлээн зөвшөөрсөн хүмүүсийн гэм нүглийг буруутгах хүчийг өгнө. Тэд ийнхүү тунхаглахаас зайлсхийж, хойш сууж байсан Библийн үнэнийг номлох ажлаасаа хөндийрөх боломжгүй болсон юм. Тэд үнэнийг бодон хүмүүст тулгарч буй аюулыг зоригтойгоор сануулж анхааруулах, урам зоригтой болно. Тэд Эзэний даалгасан үгсийг ямар үр дүн гарахаас үл хамааран хуваалцаж, хүмүүс сануулгыг нь сонсохоос өөр аргагүй болж байв. (АМ 606.1) 
    

    
      
    

    
      Гурван тэнгэр элчийн мэдээ ч гэсэн ийнхүү тунхаглагдана. Энэхүү мэдээг агуу хүчтэйгээр тунхаглагдах цаг ойртоход Эзэн энгийн, даруу хүмүүсийг буюу өөрсдийгөө Түүний үйлчлэлд даатгасан хүмүүсийг ашиглах болно. Үнэний ажилчид албан ёсны сургуулиар бус харин Түүний Сүнсний дуудлагыг хүлээн зөвшөөрснөөр сонгогдоно. Итгэл болон залбирлаар удирдуулсан хүмүүс Бурханы үнэнийг тунхаглахаар ариун зорилгыг хэрэгжүүлэх эрч хүчтэйгээр урагшилна. Тэд Вавилоны гэм нүглийг олон нийтэд танилцуулна. Сүмийн ёс заншлыг сахихыг шаардаж буй улс төрийн хүч, үхэгсдийн сүнс итгэгчдийн дайралт, аажмаар хүчирхэгжсээр байгаа папын үнэн төрхийг илчлэх болно. Хүмүүс чухал сануулгыг хүлээн аваад, үймж самуурч эхэлнэ. Эдгээр үгсийг сонсож байгаагүй мянга мянган хүн сануулгын үгсийг сонсоно. Хүмүүс Вавилоныг гэм нүгэл, алдаа дутагдлаасаа болж, диваажингийн үнэнийг эсэргүүцэж байгаа сүм гэдгийг олж мэдээд ихэд гайхна. Хүмүүс урьдын багш нар дээрээ очин, хүмүүсийн ярьж байгаа зүйлс үнэн үү? гэж асуухад эдгээр багш нар хүмүүсийг айдсаас салгаж, сэргэж буй оюун бодлыг нь балартуулахаар худал үлгэр домог зохиож, амар жимэр байдлыг зөгнөнө. Гэвч хүний эрх мэдлийг дагах хүсэлгүй хүмүүс «Эзэн юу гэж айлдсаныг” энгийн ойлгомжтойгоор тайлбарлаж өгөхийг хүснэ. Энэ үед эртний Фарисайчуудтай адил сүмийн алдартай санваартнууд эрх мэдэлд нь эргэлзэж, үнэнийг нягтлахыг хүсэж байгаа хүмүүст уурлаж, тунхаглаж буй үнэнийг Сатанаас ирсэн хэмээн цоллож, гэм нүгэлд автсан олныг үнэнийг тунхаглаж байгаа хүмүүсийн эсрэг босгож, тэднийг хавчин гадуурхах хүслийг нь сэргээнэ.(АМ 606.2) 
    

    
      
    

    
      Тэмцэл шинэ газар нутагт тарж, хүмүүсийн оюун ухаан доромжилж, гутаасан Бурханы хуулийг анхаарч эхлэх үед Сатан сандарч эхэлнэ. Тэдний тунхаглаж буй мэдээ хүч нөлөөтэй болоход эсэргүүцэл үзүүлж байсан хүмүүс улам уурлаж, бухимдана. Сүмийн албатууд хүмүүс дээр гэрлийг тусгахгүйн тулд эрх мэдлээ ашиглан чадах бүхнээ хийнэ. Сүм нийгмийн хүчирхэг хэрэгслүүдийг ашиглахыг хүсэхэд папын дэмжигчид болон Протестантууд нэгдэнэ. Ням гаргийг сахиулах хөдөлгөөнийг зоригтойгоор, шийдэмгийгээр хэрэгжүүлэх үед Бурханы хуулийг сахидаг хүмүүсийг эсэргүүцэх хууль гарна. Хууль сахигчдыг торгож, шоронд хорино гэж сүрдүүлж, зарим нэгэнд нь итгэлээ орхивол өндөр албан тушаал, шагнал, давуу талуудыг санал болгоно. Гэвч тэд, «Бурханы үгнээс бидний алдаа дутагдлыг харуулж өг» гэж тууштайгаар хариулах ба Лютерын баримталж байсантай адил байр суурьтай байх болно. Шүүхэд дуудагдагчид үнэнийг хүчтэйгээр тунхаглаж, үгсийг нь сонссон зарим хүмүүс Бурханы тушаалыг бүрэн сахих шийдвэр гаргана. Ийнхүү үнэнийг мэдэх ямар ч боломжгүй байсан олон хүнд үнэний гэрэл түгнэ. {АМ 607.1} 
    

    
      
    

    
      Бурханы үгийг ухамсарлаж дагах явдлыг эсэргүү явдал гэж тооцох болно. Эцэг эхчүүд Сатаны хууран мэхлэлтэд сохорч, итгэгч хүүхдүүдийнхээ эсрэг харгис, хатуу арга хэмжээг авна. Эзэд, харгалзагчид хууль сахигч зарц, боолуудаа хавчин гадуурхана. Хайр хөрч, хүүхдүүд өв хөрөнгөө алдаж, гэр орноосоо хөөгдөнө. Паулын, «Христ Есүс дотор бурханлаг амьдрахыг хүсэгч бүх хүн хавчигдах болно” 2 Тимот 3:12 гэсэн үгс бодитойгоор биелэгдэнэ. Үнэнийг сахигчид Ням гаргийг Шаббат хэмээн сахихаас татгалзсанаар зарим хүмүүс шоронд орж, цөлөгдөж, зарим нь боол адил болно. Хүний хувьд ийм зүйлс тохиолдох боломжгүй мэт санагдах боловч Бурханы Сүнс бузар мууг хязгаарлах хүчээ хүмүүсээс авч, бузар хүмүүс Бурханы тушаалыг үзэн яддаг Сатаны удирдлаганд бүрэн орж, гаж үйл явдлууд газар авах болно. Бурханаас эмээх, Түүнийг хайрлахыг үл хүсэгч хүмүүсийн зүрх сэтгэл маш харгис хэрцгий болно. {AM 608.1} 
    

    
      
    

    
      Бузар муугийн шуурга дэгдэж эхлэхэд гурван тэнгэр элчийн мэдээнд итгэдэг гэж хэлж байсан ч үнэнийг дагах шийдвэр гаргаагүй олон хүн итгэл бишрэлээсээ татгалзаж, эсэргүүцэгчидтэй нэгдэнэ. Тэд дэлхийн хүмүүстэй нэгдэж, адил зүрх сэтгэлтэй болж, нөхцөл байдлыг тэдэнтэй адилаар дүгнэх болно. Харин сорилт ирэхэд тэд амар хялбар, олонхийн хошуурч буй талыг сонгоно. Үнэнийг баяр хөөртэйгөөр хүлээн авч байсан чадварлаг, олонд танигдсан хүн хүмүүсийг хуурч, тэднийг буруу зам руу чиглүүлэх үйлсэд ашиглагдах болно. Тэд ахан дүүсийг нь эсэргүүцэж байсан хүмүүсээс илүү гамшиг авчрах дайснууд болж хувирна. Шаббатыг сахигчид шүүхэд дуудагдан, итгэл бишрэлээсээ болж шүүгдэх үед хуурамч үзэл рүү урвагчид хууль сахигчдыг буруутгах, гүтгэх Сатаны үр дүнтэй арга хэрэгслүүд болон хувирна. Тэд хуурамч баримт, гүжирдлэг ашиглан, эрх мэдэлтнүүдийг итгэгчдийн эсрэг болгоход нөлөөлнө. {АМ 608.2} 
    

    
      
    

    
      Хавчлагын үед Эзэнд итгэгчдийн итгэл бишрэл соригдоно. Тэд Бурхан болон үгийг нь судалж байхдаа дэлхий дахинд сануулгын үгсээ тунхагласаар байх болно. Бурханы Сүнс тэдэнд нөлөөлж, олон нийтэд сануулга өгөхөө зогсоохыг зөвлөнө. Ариун хүсэл зорилгоо удирдуулах итгэгчид үүрэг даалгавраа Бурханы хүсэл мөрөөдлөөр хүчтэйгээр удирдуулан гүйцэтгэх болно. Тэд Эзэний дэлхий дахинд тунхаглах үгсийг тунхагласнаар ямар үр дүн гарахыг урьдчилан тооцоолохыг хичээхгүй. Тэд зуурдын хүсэл, мөрөөдлөө тунгаан бодож, нэр хүнд, амь амьдралаа хамгаалахыг хичээхгүй. Гэвч эсэргүүцлийн шуурга шуурахад хүмүүс тэднийг ихэд буруутгана. Зарим нь айдаст автан, «Хэлж буй үгс маань ямар нөлөө үзүүлэхийг мэдэж байсан бол бид дуугүй байх байсан» гэж хэлэхэд бэлэн болно. Тэд бэрхшээлүүдээр дүүрэн байна. Сатан тэдэн рүү аймшигтай уруу татлагуудаа илгээнэ. Тэд хийж гүйцэтгэх боломжгүй ажил үйлсийг гүйцэтгэсэн гэдгээ ойлгоно. Сатан тэднийг сүйрүүлэхээр заналхийлнэ. Итгэгчид урам зориг өгч байсан мэдрэмжүүд нь алга болохыг анхааруулсан ч эргэж буцахгүй. Тэд хаанаас тусламж авахаа мэдэхээ болих үедээ Агуу Нэгэн рүү хүч чадлыг өгөөч хэмээн хандах болно. Тэд тунхаглаж буй үгсээ зохиогоогүй, Эзэн тэднийг ашиглан, сануулга өгч байсныг ухаарна. Бурхан зүрх сэтгэлд үнэнийг мэдүүлсэн тул итгэгчид үнэнийг тунхаглахгүй дуугүй байж чадаагүй юм.(АМ 608.3) 
    

    
      
    

    
      Өнгөрсөн үед Бурханы хүмүүс дээрхтэй адил бэрхшээлүүдийг даван туулсаар иржээ. Виклиф, Хасс, Лютер, Тиндэйл, Бакстер, Вейсли нар сургаал, үзэл бүхнээ Библийн үнэнээр шалган нягталж, хэрэв Библитэй нийцэхгүй бол хүлээн зөвшөөрдөггүй байлаа. Энэ хүмүүсийг уур хилэн, бухимдалтайгаар хавчин гадуурхсан боловч тэд үнэнийг тунхаглах үйл хэргээ зогсоогоогүй. Сүмийн түүхийн цаг хугацааны туршид онцгой үнэн Бурханы хүмүүст хэрэгтэй цаг үед нь тунхаглагдсаар иржээ. Шинэ үнэн тунхаглагдах бүрт дэлхий дахин үнэнийг үзэн ядалт, эсэргүүцлээр угтсаар ирсэн ба агуу гэрлийг харж, Бурханаар ивээгдсэн хүмүүс уруу татагдаж, хавчигдсаар иржээ. Эзэн зайлшгүй шаардлага тулгарах үед онцгой тусгай үнэнээ өгдөг юм. Бурханы үнэнийг тунхаглахаас хэн татгалзаж чадах вэ? Бурхан дэлхийд тунхаглах сүүлчийн өршөөл, уучлалын уриалгыг нь дамжуулахыг зарц нартаа тушаана. Бурханы зарц нар энэ мэдээг амиа дэнслэн байж тунхаглах болно. Христийн элчин сайд нар ямар ч үр дүн гарахад нөлөөлж чадахгүй. Тэд үүргээ гүйцэтгээд үр дүнг нь Бурханд даатгах ёстой.(АМ б09.1) 
    

    
      
    

    
      Эсэргүүцэл аймшигтай, хурцдах үед Бурханы хүмүүс дахин барьц алдана. Тэд өөрсдөө энэхүү хямралыг үүсгэсэн гэж бодож эхэлнэ. Гэвч үзэл бодол Бурханы үгэн дэх амлалтууд нь тэднийг зөв замаар замнаж буйг мэдүүлж өгнө. Хавчлага, бэрхшээлүүд үргэлжлэх боловч Бурханы хүмүүс бэрхшээлийг даван гарах хүчтэй байх болно. Тэмцэл ширүүсч, хурцдах боловч Бурханы хүмүүсийн итгэл хүнд нөхцөл байдалтай зохицож, улам өснө. Тэд, «Бид дэлхийн таалалд нийцүүлэхийн тулд Бурханы үгийг зөрчиж, ариун хуулинд ялгавартай хандаж, нэг хэсгийг нь чухал, нөгөө хэсгийг нь чухал биш гэж тооцож чадахгүй. Итгэж үйлчилдэг Эзэн маань биднийг хамгаалах чадвартай. Христ дэлхийн эрх мэдэл, хүчийг ялан дийлсэн, тиймээс бид ялагдсан дэлхийгээс айж эмээхгүй» гэж гэрчлэх болно.{АМ б10.1} 
    

    
      
    

    
      Христийн сүмчухал нөлөө үзүүлжбайгаа, Сатан оршин байгаанөхцөлд олон төрлийн хавчлагыг санаачилж бузар зарчмуудаа хэрэгжүүлсээр байх болно. Харанхуйн хүчний эсэргүүцэлтэй тулгаралгүйгээр Бурханд үйлчлэх боломж байхгүй. Бузар олзоо алдах гэж байгаадаа бачууран Сатан итгэгчдийг эсэргүүцэх болно. Үнэнийг сахиж байгаа хүний амьдралыг хараад, гэм буруугаа харсан бузар хүмүүс бузар тэнгэр элчүүдтэй нэгдэн, Бурханы хүмүүсийг уруу татаж Бурханаас холдуулахыг хичээнэ. Хэрэв тэд амжилтанд хүрэхгүй бол үнэнийг сахиж байгаа хүн руу довтлохын тулд хүч хэрэглэж эхэлнэ. {АМ б10.2} 
    

    
      
    

    
      Есүс диваажингийн ариун ордонд хүмүүсийн төлөө зуучилж байгаа нөхцөлд дэлхийн удирдагчид болон хүмүүс Ариун Сүнс бузар мууг хязгаарлаж байгааг мэдэрнэ. Ариун Сүнс улс орны хуулинд тодорхой хэмжээнд нөлөөлсөөр байх болно. Хэрэв эдгээр хууль үйлчлэхээ болих юм бол дэлхийн нөхцөл байдал одоо байгаагаас маш их доройтох байв. Өнөө үед олон удирдагч Сатаны идэвхтэй гар хөл болж байдаг ч Бурхан улс орныг удирдахдаа өөрийн хүмүүсийг ашигласаар байгаа. Дайсан Бурханы ажилд хэрхэн саад учруулахыг боолууддаа санал болгож, зааж өгнө. Гэвч Эзэнээс эмээдэг улс төрчид ариун тэнгэр элч нарын нөлөөгөөр эсэргүүцэх боломжгүй шалтгаануудыг ашиглан, бузар мууг эсэргүүцнэ. Ийнхүү цөөн тооны хүн бузар муугийн хүчтэй давалгааг эсэргүүцэж чадна. Гурван тэнгэр элчийн мэдээ дэлхийд нөлөөлөх боломжтой байхын тулд Бурхан үнэнийг эсэргүүцэгчийг тодорхой хэмжээнд хязгаарлах болно. Эцсийн сануулга өгөгдөхөд Эзэний ашиглаж буй улс төрийн удирдагчид үнэнд анхаарлаа хандуулах бөгөөд зарим нь үнэнийг хүлээн зөвшөөрч үнэний төлөө хүнд хэцүү цагт Бурханы хүмүүстэй хамт зогсоно. (AM 610.3) 
    

    
      
    

    
      Гурав дахь тэнгэр элчийн мэдээг хүмүүстэй хамт түгээх тэнгэр элч дэлхийг алдраараа гэрэлтүүлнэ. Энэ үед үнэнийг дэлхий дахинд тунхаглах ер бусын хүч өгөгдөнө гэж зөгнөгдсөн билээ. 1840-1844 оны Христийн дахин ирэлтэнд бэлдэх хөдөлгөөн нь Бурханы хүчийг харуулсаи гайхамшигтай үйл явдал байв. Энэ үед эхний тэнгэр элчийн мэдээ дэлхийн бүх сайн мэдээ түгээж буй газруудад хүрчээ. Зарим улс орнуудад арван зургадугаар зууны Өөрчлөн Шинэчлэлтийн үеэс хойш мэдрэгдээгүй агуу сүнслэг сэргэлт мэдрэгдсэн юм. Гэвч гурав дахь тэнгэр элчийн сүүлчийн сануулга эдгээр хөдөлгөөнүүдээс илүү газар эзэлж, илүү НӨЛӨӨ үзүүлнэ. {AM 611.1} 
    

    
      
    

    
      Энэ үйл явдал Пентекостын өдөр болсон үйл явдалтай адилхан байх юм. Сайн мэдээ анхлан түгсэн Ариун Сүнсний «Эхний бороо” сайн мэдээний үрийг соёолуулах зорилготой байсны адил сайн мэдээний ургацыг боловсорч дуусах үед Ариун Сүнсний «Сүүлчийн бороо” орох болно. «Тиймээс мэдэцгээе, ЭЗЭНийг мэдэхийн тулд шамдацгаая. Түүний ирэх нь үүр цайхын адил гарцаагүй Тэр бидэн дээр бороо мэт, газрыг услах хаврын бороо мэт ирнэ.” Хосеа 6:3. «Сионы хөвгүүд ээ, хөгжилтэй байгтун. Бурхан ЭЗЭНийхээ дотор баясаж баярлагтун. Учир нь Тэр та нарыг зөвтгөхийн тулд эхний бороог та нарт хүртээн, та нарын төлөө бороог асгаж, урьдын адил эхний болон сүүлчийн бороог оруулж өгсөн.» Иоел 2:23. «Эцсийн өдрүүдэд хүн төрөлхтний дээр Би Өөрийн Сүнсийг цутгана. Хөвгүүд, охид чинь эш үзүүлж, Залуучууд чинь үзэгдэл үзэн, Хөгшчүүл чинь зүүд зүүдлэх, Эзэний нэрийг дуудсан бүхэн аврагдах болно” Үйлс 2:17,21. {AM 611.2} 
    

    
      
    

    
      Сайн мэдээ анх Бурханы агуу хүчээр тунхаглагдаж байсантай адил, сайн мэдээний сүүлчийн ажил анхныхаасаа дутахааргүй байна. Сайн мэдээ түгээх ажил Ариун Сүнсний эхний хур бороогоор эхэлсэн шиг сайн мэдээ түгээх сүүлчийн ажил ч гэсэн сүүлчийн бороогоор төгсөнө. Энэ үед элч Петрийн «Сэргээх цаг ирнэ» гэсэн зөгнөл биеллээ олно. «Иймээс гэмшицгээ. Нүглүүдээсээ салахын тулд эргэцгээ. Тэгвэл сэргээх цаг Эзэний оршихуйгаас ирэх бөгөөд, та нарын төлөө томилогдсон Христ болох Есүсийг Тэр илгээх болно.» Үйлс 3:19,20.(АМ б11.3) 
    

    
      
    

    
      Бурханд бүхнээ зориулснаар мэлмий нь гэрэлтэж буй Бурханы зарц нар диваажингийн мэдээг түгээхээр газар нутаг бүр лүү яаравчлан явах болно. Эцсийн цагт өгөх сануулга олон мянган хүний дуу хоолойгоор дамжин дэлхийд тунхаглагдана. Тэд гайхамшиг бүтээж өвчтэй хүмүүсийг эдгээх ба тэд итгэгчдийн шинж тэмдэг, гайхамшгуудыг эзэмшсэн байх болно. Гэвч Сатан худал хуурмагийг ашиглан, гайхамшиг бүтээж, хүмүүсийн өмнө тэнгэрээс гал буулгана. Илчлэлт 13:13. Энэ үед дэлхийн хүмүүс шийдвэрээ гаргах боломжоор хангагдана.{АМ б12.1} 
    

    
      
    

    
      Бурханы мэдээ мэтгэлцээнээр бус харин сэтгэлд буун ирэх Бурханы Сүнсний ятгалгаар түгэх болно. Мэтгэлцээн явагдаж дуусчээ. Хүмүүсийн сэтгэлд суулгасан үр үрсэлж, удахгүй жимс нь боловсрох болно. Сайн мэдээ түгээгчдийн түгээсэн ном хэвлэл нөлөөгөө үзүүлсэн байна. Гэвч үнэнээр сэтгэл нь өөрчлөгдсөн олон хүн үнэнийг бүрэн ойлгож, үнэнд дуулгавартай байх шийдвэр гаргах боломжгүй болсоор байна. Дэлхийн сүүлийн үед үнэний гэрэл бүх газрыг гэрэлтүүлж, хүмүүс үнэнийг тодорхой харах ба Бурханы шударга хүүхдүүд боолчлолоосоо сална. Гэр бүлийн, сүмийн харилцаа энэ хүмүүст нөлөөлөхгүй. Үнэн юунаас ч илүү үнэ цэнэтэй болно. Үнэнийг эсэргүүцэгчид хэдий олуулаа эвсэн нэгдэх ч Эзэний талд олон хүн зогсох болно.(АМ 612.2) 
    

    
      
    

    

    
      
    

    
      39—Бэрхшээлийн Цаг Үе
    

    
      
    

    
      ППэр үед чинь ард түмний хөвгүүдийг хамгаалдаг агуу жонон Михаел ** 1 босно. Энэ үндэстэн үүссэн цагаас тэр үе хүртэл хэзээ ч байгаагүй хүнд цаг болно. Тэр үед чиний ард түмний дундаас номд бичигдсэн бүгд аврагдах болно” Даниел 12:1.(АМ 613.1) 
    

    
      
    

    
      Гурав дахь тэнгэр элчийн мэдээ дэлхийд түгэж дуусахад гэм буруутай хүмүүс өршөөл гуйх боломжгүй болно. Бурханы хүмүүс үүргээ гүйцэтгэж дуусна. Тэд «Сүүлчийн хур бороо” «Эзэний оршихуйгаас ирэх сэргэлтийг» хүлээн авч, өмнөө тулгарч буй хавчлага, бэрхшээлд бэлтгэх болно. Тэнгэрийн элчүүд диваажинд нааш цааш сүлжилдэн явах болно. Дэлхийгээс буцан ирэх тэнгэр элч дэлхий дээрх үүргээ гүйцэтгэж дууссанаа зарлана. Ингэснээр дэлхий эцсийн сорилтонд орж, Бурханы хуульд үнэнч хүмүүс «Амьд Бурханы тамгыг» авсан байна. Үүний дараа Есүс ариун ордонд явуулж байсан зуучлалын ажлаа зогсоох юм. Тэрээр гараа өргөн, чанга дуугаар, «Бүгд дууслаа” гэж хэлэх ба диваажин дахь бүх тэнгэр элчүүд «Бурууг үйлддэг нэгэн нь буруугаа үйлдсээр л байг. Бузар муу нэгэн нь бузар муу чигээрээ л байг. Зөвт нэгэн нь зөвт байдлаа хэрэгжүүлсээр л байг. Ариун нэгэн нь өөрийгөө ариунаар сахисаар л байг» Илчлэлт 22:11 гэсэн Есүсийн ариун үгсийг сонсоод, титмээ тайлах болно. Хүн бүр нэг бол амийн шагнал, нэг бол үхлийн шийтгэлийг авах болно. Христ хүмүүсийнхээ төлөө золиос болж, гэм нүглийг нь арилгасан байна. Христэд дуулгавартай хүмүүсийн тоо тодорхой болж, авралыг өвлөн авагчдад, «Бүх л тэнгэрийн доорх хамаг хаанчлалын дээд засаг, эрх мэдэл болон агуу байдал нь Дээдийн Дээд Нэгэний хүмүүсийн ард түмэнд» өгөгдөж, Есүс хаадын Хаан, эздийн Эзэний хувьд хаанчлах болно. {AM 613.2} 
    

    
      
    

    
      Есүс ариун ордныг орхиход дэлхийн оршин суугчдыг харанхуй нөмрөн авна. Энэхүү аймшигтай цаг үед зөвт хүмүүс Ариун Бурханы мэлмийн өмнө зуучлах, харанхуй байх шаардлагатай болно. Бузар мууг хамгаалах хүч үйлчлэхээ болиход Сатан эцсийн цаг үеийн итгэлгүй хүмүүсийг бүрэн удирдах боломжтой болно. Бурханы хэмжээлшгүй тэвчээр төгсөв. Дэлхий өршөөл уучлалыг эсэргүүцэж, хайрыг нь үзэн ядаж, хуулийг нь уландаа гишгэсэн юм. Бузар муу хүмүүс өршөөл уучлалын хэр хэмжээнээс хэтэрч, Бурханы Сүнсийг тууштайгаар эсэргүүцсэн тул боломжоо бүрэн алджээ. Тэд Бурханы нигүүлслээр хамгаалуулах боломжгүй болсон тул бузар муугаас хамгаалагдах боломжоо ч алджээ. Сатан дэлхийн оршин суугчдыг эцсийн, хамгийн агуу гамшиг руу түлхэнэ. Бурханы тэнгэр элчүүд хүний бузар хүслийн асар хүчтэй салхийг хязгаарлахаа больсноор бүх төрлийн зовлон шаналал жолоо цулбуураа алдана. Дэлхий бүхэлдээ эртний Иерусалим дээр бууснаас илүү аймшигтай сүйрэлд автана. (AM 614.1) 
    

    
      
    

    
      Ганц тэнгэр элч Египетийн бүх ууган хөвгүүдийг үхүүлж, газар нутгийг уй гашууд автуулсан билээ. Давид хүмүүсээ тоолж Бурханы эсрэг нүгэл үйлдэхэд гэм нүглийн шийтгэл болох ганц тэнгэр элч аймшигтай сүйрлийг буулгаж байв. Бурханы тушаалаар ариун тэнгэр элч сүйрэл буулгаж байсантай адил Бурханыг зөвшөөрөх үед бузар муу элчүүд ч аймшигтай сүйрлийг буулгах болно. Бузар хүчнүүд хаа сайгүй, бүхнийг сүйрүүлэхийн тулд Бурханы зөвшөөрлийг хүлээж байна. {АМ 614.2} 
    

    
      
    

    
      Тэд Бурханы хуулийг дагадаг хүмүүсийг дэлхийд самууралд ороход нөлөөлсөн хэмээн гүтгэж, Бурханы хүмүүсийг дэлхийг зовлонгоор дүүргэж буй байгалийн гамшиг, хүмүүс хоорондын цус урсгах шалтгаан хэмээн тооцох юм. Эцсийн сануулгатай ирэх хүч нөлөө, бузар хүмүүсийн уур бухимдлыг өдөөх шалтгаан болж, тэд Бурханы анхааруулгуудыг хүлээн зөвшөөрсөн хүний эсрэг уурлан бухимдахад Сатан үзэн ядах хавчин гадуурхах хүслийг нь өдөөх болно.{АМ 614.3} 
    

    
      
    

    
      Бурханы оршихуй Еврей үндэстнээс бүрмөсөн холдоход тахилчид, ард түмэн юу болж байгааг гадарлах сөхөөгүй байв. Тэд Сатаны удирдлагад орж хамгийн аймшигтай, бузар муу хүсэл, бодолдоо удирдуулж байсан ч өөрсдийгөө Бурханы сонгогдсон ард түмэн гэж бодсоор байв. Ариун ордны үйлчлэлээ үргэлжлүүлэн, бузартсан тахилын ширээн дээр тахилуудаа өргөж, Бурханы хүүгийн цусыг урсгасан гэм буруутай хүмүүс өдөр тутам Бурханы ивээлийг хүсэн залбирахдаа Түүний үйлчлэгч элч нарын амийг хороохыг хичээж байв. Ийнхүү тэнгэрийн ариун ордны шийдвэр дэлхий дахинд эргэлт буцалтгүйгээр тунхаглагдахад дэлхийн хувь тавилан мөнхөд шийдэгдсэн байх болно. Үүнийг дэлхийн оршин суугчид анхаарахгүй. Бурханы сүнсэнд удирдуулахаа больсон хүмүүс олон төрлийн шашны үйл ажиллагааг үргэлжлүүлж, бузар муугийн ханхүүгийн зааж сургасны дагуу хорон муу төлөвлөгөөгөө сатантай адил зорилгоор Бурханы төлөө бүхнээ хийж байна хэмээн гүйцэлдүүлнэ. (AM 615.1) 
    

    
      
    

    
      Христэд итгэгчдийн дунд Шаббатын сургаал хагарал үүсгэх гол сэдэв болсон тул шашны болон иргэний удирдлага Ням гаргийг хамтран Бурханы хэмээн тогтоохыг хичээнэ. Ард түмний цөөнх олон нийтийн шаардлагыг хүлээн зөвшөөрч чадахгүй учир дэлхийн бүх хүний үзэн ядалтанд өртөнө. Тэр үед хүмүүс сүм болон улс орны хуулийг эсэргүүцэж байгаа цөөнхийг хүлцэн, тэвчиж болохгүй гэж шаардах ба улс үндэстнийг самууруулж, хууль ёсыг үл тоосон гэж буруутган үхсэн нь дээр гэж ухуулна. «Ард түмний удирдагчид» олон зууны өмнө дээрхтэй адил ярьж байсан юм. Ухуулагчдын уран мэхлэгч Кайаф, «Бүх үндэстнээрээ мөхөхгүйн тулд ард түмний төлөө нэг хүн үхэх нь дээр» Иохан 11:50 гэж хэлсэн юм. Энэ үг тухайн үеийнхэнд зөв мэт санагдах ба тэд эцэстээ Бурханы дөрөв дэх хууль болох Шаббатыг ариунаар сахидаг хүмүүсийг эсэргүүцэж, Бурханы хуулийг сахигчдад хамгийн хүнд шийтгэлийг оноож, хэсэг хугацааны дараа аминд нь хүрч болохыг ард түмнээр хүлээн зөвшөөрүүлнэ. Шинэ үеийн хуурамч үзэлд автсан Протестантууд Бурханы хуулийг бүгдийг нь хүндэтгэдэг хүмүүстээ эрт цагийн Ромын шүтлэгтнүүдтэй адил хандах болно.(АМ 615.2) 
    

    
      
    

    
      Тэр үед Бурханы ард түмэн Иаковт тохиолдсон бэрхшээл болон сэтгэлийн дарамтанд унах болно. Ийм учраас ЭЗЭН ингэж айлдаж байна. «Би аймшиг, айдсын дууг сонссон бөгөөд амар амгалан үгүй. Асуугаад, эрэгтэй хүн хүүхэд төрүүлж чадах эсэхийг хар. Яагаад хүүхдээ төрүүлж буй эмэгтэй шиг эрэгтэй хүн бүр гараа бүсэлхий дээрээ тавьсан байхыг Би харж байна вэ? Яагаад бүх царайнууд нь цонхигор болов? Аяа! Тэр өдөр агуу бөгөөд түүнтэй адил өдөр байхгүй билээ. Энэ бол Иаковын зовлонгийн үе боловч тэр үүнээсээ аврагдана” Иеремиа 30:5-7. {AM616.1} 
    

    
      
    

    
      Иаковын Есаваас хамгаалахыг хүсэн гуйж шөнийн туршид санаа зовж байсан тэмцэл (Эхлэл 32:24-30), Бурханы хүмүүсийн зовлон шаналлыг үүрэх түүний цаг үеийг бэлгэдэж байв. Иаков Есавт оногдох эцгийн өв хөрөнгө ивээлийг авахын тулд түүнийг хууран мэхэлсэн тул ахынхаа аминд хүрнэ гэсэн сүрдүүлгээс эмээн, амиа хамгаалахаар зугтсан билээ. Тэрээр ийнхүү гэр орноосоо цөлөгдөн, олон жил болсны эцэст Бурханы тушаалын дагуу эхнэр, хүүхэд, мал адгуусаа аван төрөлх нутаг руугаа буцсан билээ. Тэрээр нутгийнхаа хил дээр ирэхдээ ах нь цэргүүдээ дагуулан ирж буйг сонсоод, өшөөгөө авах нь хэмээн айдаст автаж байлаа. Иаковын албатууд өөрсдийгөө хамгаалах боломжгүй, зэвсэггүй байсан тул өшөө авалтыг эсэргүүцэж чадахааргүй байв. Иаков санаа зовж айснаас гадна өөрийгөө буруутгаж хүнд дарамтанд оржээ. Тэрээр санаатай гэм нүгэл үйлдсэн учраас аюулд орсон юм. Иаков зөвхөн Бурханы нигүүлсэлд найдахаас өөр аргагүй болж залбирлаар хамгаалалт хийхээс өөр замгүй болов. Тэрээр ахынхаа эсрэг өдүүлсэн хэргээ цайруулж ойртон ирж буй аюулаас зайлахын тулд бүх арга хэмжээг авчээ. Христийн дагалдагчид ч гэсэн зовлонгийн цагт ард түмэндээ өөрсдийгөө зөвөөр ойлгуулж, үзэн ядалтыг багасгаж, үзэл бодлын эрх чөлөөг таслан зогсоох бүх оролдлогоороо өөрсдийгөө хамгаалах хэрэгтэй болно. {АМб16.2} 
    

    
      
    

    
      Иаков зовж шаналж буйгаа харуулахгүйн тулд гэр бүлээ түрүүлж явуулаад Бурханд залбирахаар үлджээ. Тэрээр гэм нүгэлдээ гэмшиж, урьд мэдэрч байсан Бурханы нигүүлсэлд талархаж, даруу зангаар эцэг өвгөдтэйгөө хийсэн Бурханы гэрээ, ахаасаа дутааж байхдаа Бетелд шөнийн үзэгдлээр үзсэн амлалт, харийн газар цөлөгдөж явахдаа авсан амлалтуудаа санан залбирчээ. Тэрээр хямралд орж, амь нас нь дээсэн дөрөөн дээр тогтож байв. Тиймээс тэрээр шөнийн харанхуйд ганцаар Бурханд хандан залбирч, сэтгэлээ даруу болгосон байв. Гэтэл нэгэн хүн мөрөн дээр нь дарав. Иаков амийг нь хороох дайсан ирлээ гэж бодоод түүнийг бүх хүчээрээ зуурч, тэмцэлдэж эхлэв. Ийнхүү ноцолдсоор үүр цайлгахад үл таних хүн жирийн хүнээс хэтэрсэн хүчээр биед нь хүрэхэд Иаковын бие нь хөшиж хөдлөх чадваргүй болов. Т эрээр хэдийгээр хөдлөх боломжгүй болж, өвчиндөө шаналан байсан ч зорилгоосоо няцсангүй. Иаков гэм нүглээсээ болж, олон жил бэрхшээлийг туулж, үзэн ядагдаж, зовж шаналсан учраас уучлуулсан гэдгээ бүрэн мэдрэхийг хүсэж байв. Тэнгэрийн зочин явахыг завдахад Иаков түүнээс зууран, ивээлээ өгөөч хэмээн гуйжээ. Тэнгэрийн элч, «Үүр цайж байгаа тул намайг явуул” гэхэд, «Та надад ивээлээ өгөхөөс нааш би таныг явуулахгүй» гэж хариулав. Иаков энэ үед итгэл, тууштай байдал, тэвчээрийг ямар ихээр харуулсан гэж бодно. Хэрэв Иаков бардамнаж, өөртөө итгэсэн бол шууд устгагдах байв. Гэвч тэрээр сул дорой, үнэ цэнэгүй гэдгээ ойлгож, чин сэтгэлээсээ гэмшиж, амлалтаа сахигч Бурханы амлалтанд итгэж найдсан юм.{АМ 616.3} 
    

    
      
    

    
      «Тийм ээ, тэр тэнгэр элчтэй барилдан» Хосеа 12:4, ноёрхсон гэм нүгэлтэй, алдаа дутагдалтай мөхөс хүн даруу сэтгэл, гэмшил, өөрийгөө огоорсон зүрх сэтгэлээрээ диваажингийн Агуу Нэгэнийг ятгаж чадсан юм. Иаков мөхөс гараараа Бурханы амлалтуудаас тууштайгаар зуурсан тул Хэмжээлшгүй Агуу Хайр гэмтний гуйлтыг үл тоомсорлоогүй юм. Бурхан түүний ялалтыг олонд зарлаж, жишээг нь бусад хүмүүс дагаасай гэсэндээ гэм нүглийг нь сануулсан ялалтыг тунхагласан нэрээр нэрлэжээ. Иаков Бурханыг ятгаж дийлсэнээр бусад хүмүүсийг дийлсэн юм. Тэрээр Эзэний хамгаалалтанд орсон тул уур хилэндээ автагдсан ахтайгаа нүүр тулахаас айхаа больжээ.{АМ 617.1} 
    

    
      
    

    
      Сатан Иаковыг тэнгэр элч нарын өмнө буруутгаж, гэм нүтэлтэй учир устгах хэрэгтэй хэмээн ятгаж, Есавыг Иаковын эсрэг болгосон ч тэр итгэлийн өвөг эцэг болж чадсан юм. Иаковыг шөнийн туршид тэмцэлдэхэд сэтгэлээр унагааж, Бурханаас зуурсан итгэлийг нь нураахын тулд гэм буруутай мэдрэмжтэй болгохыг хичээж байв. Иаков сэтгэлээр унасан энэ үедээ диваажингаас тусламж авахгүй л бол үхэж үрэгдэхээс өөр замгүй гэдгээ ойлгож байлаа. Тэрээр аймшигтай гэм нүгэлдээ чин сэтгэлээсээ гэмшиж, Бурханы уучлал өршөөлийг хүсэн гуйв. Иаков зорилгоосоо буцалгүй, Тэнгэр элчээс зуурсаар, ивээлийг чин сэтгэлээсээ хүсэн, ялалт байгуулах хүртлээ шаналан уйлж байлаа. (AM 618.1) 
    

    
      
    

    
      Сатан Есавыг Иаковын эсрэг илгээсэн шиг зовлонгийн цагт Сатан Бурханы ард түмнийг устгуулахаар бузар муу хүмүүсийг илгээнэ. Тэрээр Иаковыг буруутгасан шиг Бурханы ард түмнийг ч гэсэн эсэргүүцэж, буруутгана. Сатан дэлхийг эзэмшлээ гэж тооцдог ч Бурханы тушаалуудыг сахидаг цөөн тооны хүн эрх мэдлийг нь эсэргүүцсээр байна. Сатан энэ хүмүүсийг дэлхийгээс бүрмөсөн зайлуулбал дэлхийг бүрэн эзэмших болно. Сатан итгэлтэй хүмүүсийг ариун тэнгэр элчүүд хамгаалж, гэм нүглүүдийг нь уучилсныг мэдэрч ойлгодог боловч тэдний гэм нүглийг тэнгэрийн ариун ордонд аль хэдийн бүрэн цэвэршүүлсэн гэдгийг мэддэггүй. Сатан хүмүүсийг уруу татан үйлдүүлсэн бүх гэм нүглүүдийг маш сайн санаж байдаг ба Бурханы өмнө хүмүүсийн гэм нүглийг хэтрүүлэн ярьдаг юм. Сатан өөрийгөө Бурханы таалалд нийцэх боломжгүй болсонтой адил тэднийг ч гэсэн Бурханы таалалд нийцэх боломжгүй гэж зүтгэдэг ажээ. Тэрээр Эзэн Бурхан хүмүүсийн гэм нүглийг уучилсан мөртлөө өөрийг нь болон бузар тэнгэр элчүүдийг устгах ёсгүй гэж маргадаг. Сатан гэмт хүмүүсийг өөрийн олз хэмээн тунхаглаж, тэднийг устгахыг зөвшөөрөх ёстой гэж шаарддаг юм.{АМ 618.2} 
    

    
      
    

    
      Сатан Бурханы хүмүүсийг гэм нүгэлтэй гэж буруутгах үед Эзэн тэдэнд сорихыг зөвшөөрнө. Энэ үед итгэгчдийн Бурханд итгэж найддаг эсэх, тууштай байгаа эсэх нь шалгагдана. Тэд өнгөрснөө эргэцүүлж, итгэл найдвараа гээдэг, учир нь тэд амьдралынхаа туршид ямар ч сайныг үйлдээгүйгээ мэдэрнэ. Тэд сул болон ямар ч үнэ цэнэгүй гэдгээ ойлгоно. Сатан Бурханы хүмүүсийг ямар ч найдваргүй, бузар гэм нүглийнх нь толбо тортог хэзээ ч угаагдаж цэвэршүүлэгдэхгүй гэж айлгахыг хичээнэ. Сатан тэднийг уруу татаж, Бурханд дуулгаваргүй байлгахыг хичээсээр байна. (AM 618.3) 
    

    
      
    

    
      Бурханы хүмүүс дайснууддаа хүрээлүүлж, үнэний төлөө хавчигдан гадуурхагдсандаа бус харин гэм нүгэл бүртээ гэмшиж, гэм нүглээ орхиж чадсан эсэхдээ санаа нь зовох болно. Тэд алдаа дутагдлаасаа болж Аврагчийнхаа, «Миний тэвчээрийн үгийг чи сахисан учраас Би бас чамайг сорилтын цагаас буюу газар дээр нутаглагчдыг сорихын тулд бүх дэлхий дээр ирэх гэж буй тэр цагаас хамгаалах болно” Илчлэлт 3:10 гэсэн амлалтанд багтахгүй болчих вий хэмээн зовж шаналдаг ажээ. Гэхдээ тэд уучлал өршөөлийн баталгааг авсан бол эрүү шүүлт, үхлээс айх ёсгүй. Тэд зан чанарын доголдлоосоо үүдэн, аврагдах эрхгүй болж, амиа алдах нь Бурханы ариун нэрийг гутаан доромжилсон хэрэг болно хэмээн эмээдэг ЮМ. {АМ 619.1} 
    

    
      
    

    
      Тэд хаа сайгүй урвалт, буруутгах хуйвалдаан болж байгааг хараад сэтгэлийг эзэмдэгч худал хуурмаг сургаал устаж, бузар муу хүмүүсийн үйлс төгсгөл болоосой хэмээн хүсэн мөрөөдсөөр байна. Тэд Бурханаас хавчлагыг зогсоож өгөөч гэж гуйх боловч бузар муугийн хүч, өөрсдийгөө бурууттах аймшигтай мэдрэмжийг махан биеэрээ дийлж чадахгүй. Тэд чадвараа Христийн үйлчлэлийн төлөө ашиглавал өдөр ирэх тусам хүчирхэгжиж, Сатаны хүчнүүд тэднийг дийлэх боломжгүй болж, хүч нь суларна гэж бодно. {AM 619.2} 
    

    
      
    

    
      Бурханы хүмүүс Бурханы өмнө ирж урьд өмнө нь хийсэн олон гэм нүгэлдээ гэмшиж, зүрх сэтгэл нь зовж Аврагчийн, «Тэр Миний хамгаалалтанд түшиг. Тэр Надтай энхийг тогтоодог. Тэр Надтай энхийг тогтоог” Исаиа 27:5 гэсэн амлалтаас зуурах болно. Тэдний залбирал шууд хариултаа авахгүй ч гэсэн итгэл бишрэл нь суларч доройтохгүй. Тэд ихээхэн зовж шаналан, айж эмээж, сэтгэлээр унах боловч зуучлан залбирахаа зогсоохгүй. Тэд Иаков, Тэнгэрийн элчээс зуурсантай адил байж, зүрх сэтгэлийнхээ гүнээс, «Ивээлийг тань авахаас нааш би Таныг явуулахгүй» гэж гуйн залбирна. {АМ 619.3} 
    

    
      
    

    
      Хэрэв Иаков эцгийнхээ эрхээ алдаж, авсан гэм нүгэлдээ гэмшээгүй байсан бол Бурхан залбирлыг нь сонсож уучлал үзүүлэн аврахгүй байх байв. Ийнхүү зовлон шаналлын цагт айдас, сэтгэлээр унаж буй Бурханы хүмүүс гэмшиж, уучлалт гуйгаагүй гэм нүгэлтэйгээ мэдрээд сэтгэлээр унах болно. Тэд сэтгэл зүйн дарамтаас болж итгэлээсээ хагацаж, Бурханаас хамгаалалт хүсэх итгэл найдваргүй болно. Тэд өөрсдийгөө үнэлэхээ больж, сэтгэлээр унах боловч нууж хаасан гэм бурууг нь Бурханд шийдсэн байх юм. Тэдний гэм нүгэл урьдчилсан шүүлтээр юу ч үгүй арчигдаж, дахин тэрхүү гэм нүглүүдээ санан дурсах шаардлагагүй болсон байна.{АМ 620.1} 
    

    
      
    

    
      Бурхан хүмүүсийн жижиг алдаа, итгэлгүй байдлыг өршөөдөг гэж Сатан мэхэлдэг боловч Эзэн Иаковтай харьцахдаа ямар ч бузар мууг хүлээн зөвшөөрч, үл тоодоггүй гэдгээ харуулсан юм. Гэм буруугаа шалтаг тоочиж, нуун далдалж, гэм нүглээ диваажингийн номонд бичээстэй үлдээхийг зөвшөөрч, гэмшээгүй, уучлалыг аваагүй хүмүүс Сатаны өмнө ялагдах болно. Хүмүүс өндөр алба хаших олны хүндэтгэл хүлээх, эрх дарх эдлэх тусам Бурханы өмнө үлдсэн гэм буруу нь төдий чинээ бузар муу хэмээн тооцогдох ба ийм хүмүүсийн дайсанд ялагдах боломж төдий чинээ ихэснэ. Бурханы өдөрт бэлтгээгүй залхуурч буй хүмүүс зовлон бэрхшээлийн цагт бэлтгэл хангах боломжгүй болно. Ийм хүмүүст ямар ч итгэл найдвар байхгүй.{AM 620.2} 
    

    
      
    

    
      Хүсэл зорилгоо Бурханд бүрэн даатгаж чадаагүй, Христэд итгэдэг нэр зүүсэн хүмүүс сүүлчийн аймшигтай тэмцлийн өдрүүдэд бузар муу нэгний дарангуйлалд автаж, шаналахдаа гэм нүглүүддээ гэмших болно. Тэд Есав болон Иудас адил гэмших болно. Ийм гэмшил гэм нүглээс үүсэн бий болсон үр дүнд харамсдаг болохоос гэм буруутай үйлдэлдээ гэмшдэггүй. Тэд гэм бурууд чин сэтгэлээсээ харамсаж, бузар мууг үзэн яддаггүй. Тэд эрт цагийн Фараонтой адил шийтгэл хүлээхээс айсандаа гэм нүглээ хүлээн зөвшөөрдөг ба хэрэв шүүгдээгүй бол Диваажинг эсэргүүцэх эсэргүүцлээ дуртайяа үргэлжлүүлнэ.{АМ 620.3} 
    

    
      
    

    
      Иаковын түүх хууртагдаж, уруу татагдаж, гүтгэгдсэн боловч Бурхан дээр чин сэтгэлээсээ гэмшин ирсэн хүмүүсийг Бурхан орхидоггүйг баталгаажуулдаг юм. Сатан ийм хүмүүсийг сүйрүүлэхийг хичээдэг боловч Бурхан бэрхшээлийн цаг үед тэднийг тайвшруулж, хамгаалахаар тэнгэр элч нараа илгээдэг юм. Сатан хүчтэй, шийдэмгийгээр дайрч довтлох ба түүний хууран мэхлэлт аймшигтай байх болно. Гэвч Эзэн ард түмнээ нүд цавчилгүй хамгаалж, уйлах дуу чимээг нь сонсоно. Тэд галтай зууханд шатаж байгаа мэт аймшигтай зовлонг туулах боловч бүхнийг Шинэчлэгч маань тэднийг ариусган цэвэршүүлсэн алт мэт шинэчлэн, өөрчлөх болно. Бурхан хүүхдүүдээ аймшигтайгаар соригдоход нарны гэрэл адил элбэг дэлбэг өдрүүд адил хайр энэрлээ үзүүлсээр байх болно. Бурханы хүүхдүүд Христийг төгс дуурайхын тулд дэлхийн үзэл баримтлалаа үхүүлэхээр галт зууханд шидэгдэх шаардлагатай болдог ЮМ. {AM621.1} 
    

    
      
    

    
      Сэтгэлээр унаж, зовж шаналж, уналтанд орж, эцэж цуцаж, эргэлзэж, өлсөж цангахгүй байхад итгэл бишрэл шаардагдана. Хүнд цаг хугацаанд бэлтгэх боломжийг хүн бүхэнд өгнө. Иаков тууштай, зоригтой байсан тул ялалт байгуулжээ. Түүний ялалт шаргуу залбирлын хүчийг гэрчлэх баталгаа юм. Иаковтой адил Бурханы амлалтаас чин сэтгэлээсээ, хичээл зүтгэлтэйгээр, тууштай зуурсан хүмүүс ялах болно. Бурханд найдаж өөрсдийгөө огоорч, зовж шаналахыг хүсдэггүй, Бурханы ивээлийг авахын тулд чин сэтгэлээсээ, тууштай залбирах сонирхолгүй хүмүүс ивээлийг авч чадахгүй. Бурханаас тавихгүй зуурна гэдэг юу гэсэн үг болохыг ямар цөөхөн хүн бүрэн ойлгоно вэ! Ямар цөөн хүн бүх хүч чадлаа шавхан, Бурханыг хүсэн мөрөөдөхийг мэдэрч байна вэ? Гуйн залбирч байхад үгээр зүйрлэшгүй шаналал сэтгэлийг нь нөмрөн авахад ямар цөөн хүн Бурханы амлалтуудаас тавихгүй зуурсаар байна вэ! {AM 621.2} 
    

    
      
    

    
      Өчүүхэн итгэл бишрэлээ амьдралдаа ашиглаж байгаа хүмүүс Сатаны хууран мэхлэлт, тушаалуудад оюун ухаанаа удирдуулах аюулд автагдах болно. Тэд сорилтыг даван гарсан ч бэрхшээлийн цаг үед ихэд зовж шаналан, сэтгэлийн гунигт автагдах болно. Учир нь тэд Бурханд итгэж найдахыг дадал болгож чадаагүй юм. Тэд итгэлийн сургамжуудаас үл тоомсорлосон учраас сэтгэлээр унахуйц аймшигтай нөхцөлд хүчээр суралцах болно.{АМ б22.1} 
    

    
      
    

    
      Бид Бурханы амлалтууд баттайг сорьж үзсэнээр Түүнтэй дотно болох болно. Тэнгэр элчүүд чин сэтгэлийн, үнэнч залбирал бүрийг бичиж тэмдэглэнэ. Бид Бурхантай тогтоох харилцаагаа гээхийн оронд хувиа хичээх хүслээ гээсэн нь дээр. Бурханы тааллыг олсон үгээгүй ядуу, өөрийгөө огоорсон амьдрал нь хөрөнгө, алдар нэр, амар жимэр, найз нөхдөөр хүрээлүүлсэн амьдралаас хамаагүй дээр юм. Бид залбирах цаг гаргах хэрэгтэй. Хэрэв бид дэлхийн ашиг сонирхолд оюун ухаанаа эзэмдүүлсээр байвал Эзэн алт эрдэнэс, байшин сав, үржил шимтэй газар хэмээх шүтээнүүдээс сал гэж тунгаан бодох цаг хугацааг өгөх болно.{АМ 622.2} 
    

    
      
    

    
      Залуучууд Бурханы ивээлийг хүсэн гуйвал гэм нүгэл хийх уруу татлагад автахгүй. Дэлхийд сүүлчийн чухал мэдээ дамжуулж байгаа хүмүүс хүйтэн хөндий, эмх цэгцгүй, залхуурсан бус, харин Иаков шиг Бурханы ивээлийг эцэж цуцалтгүй, итгэлтэйгээр хүсэн гуйвал, «Би Бурхантай нүүр нүүрээрээ уулзсан боловч, миний амь нас эсэн мэнд үлдсэн» Эхлэл 32:30 гэж гэрчлэх боломжтой болно. Ийм хүмүүс Бурхан болон хүмүүстэй хамт ялалт байгуулж, диваажингийн ханхүү болох эрхтэй болно.{АМ 622.3} 
    

    
      
    

    
      «Урьд өмнө хэзээ ч болж байгаагүй бэрхшээлтэй цаг” удахгүй ирэх тул бид хараахан мэдрээгүй, хүмүүсийн олж авахаас залхуурч, хойш сууж буй туршлагыг олж авах хэрэгтэй байна. Хүмүүс бэрхшээлийн цаг үеийг хэт хүндээр төсөөлдөг боловч хямрал төсөөлснөөс илүү байх болно. Ирээдүйг хичнээн тодорхой дүрсэлсэн бай нөхцөл байдал хүнд байх болно. Сорилтын цаг үед хүн бүр Бурханы өмнө хариуцлага хүлээнэ. «Ноа, Даниел, Иов нар тэнд байсан ч, Би амьд буйгаараа тангараглая, тэд өөрсдийн хөвгүүдийг ч, охидыг ч аварч үл чадна. Тэд өөрсдийн зөвт байдлаар зөвхөн өөрсдийгөө л аварч чадах байсан хэмээн Эзэн БУРХАН тунхаглаж” байна. Езекиел 14:20.{АМ б22.4} 
    

    
      
    

    
      Агуу Тэргүүн Тахилч маань бидний төлөө эвлэрүүллийн ажлыг явуулж байгаа энэ үед бид Христтэй төгс харилцаатай болохыг хүсэн мөрөөдөх хэрэгтэй. Бидний Аврагч бодол санаагаараа ч уруу таталтыг хүлээн зөвшөөрч байгаагүй. Сатан хүмүүсийн зүрх сэтгэлийг эзэмдэж болох бүх боломжийг хайж, гэм нүглийг хүсэн мөрөөдүүлж, уруу татах бүх боломжийг эрж хайна. Гэвч Христ, «Би та нартай олон юм дахиж ярихгүй. Учир нь ертөнцийн захирагч ирж байна. Түүний юу нь ч Миний дотор байхгүй” Иохан 14:30 гэж тунхаглажээ. Бурханы Хүү зүрх сэтгэлийг эзэмдүүлэн, ямар ч боломж өгөхгүй байгааг Сатан мэдэрчээ. Христ Эцэгийнхээ тушаалуудыг сахиж, Сатанд бузар аргаа ашиглаж, гэм нүгэлд турхирах боломжийг өгөөгүй юм. Хүнд хэцүү цаг үеийг эсэргүүцэж буй хүмүүс Христтэй адил байх болно.{АМ б23.1} 
    

    
      
    

    
      Бид энэ амьдралдаа Христийн эвлэрүүлэгч цусанд итгэх итгэлээр дамжуулан, гэм нүглээс салж хагацах ёстой. Нигүүлсэнгүй Аврагч маань биднийг Өөртэйгөө холбогдохыг урьж, сул дорой байдлаа хүч чадлаар, харанхуй байдлаа мэргэн ухаанаар, үнэ цэнэгүй байдлаа зөвт сайн, үнэ цэнээр солихыг уриалж байна. Бурханы ивээл хайр Есүсийн даруу, дөлгөөн зан чанараас суралцах сургууль юм. Эзэн амар хялбар, зугаатай арга замыг бус харин амьдралын жинхэнэ зорилгыг ойлгуулж мэдрүүлэхийг хүсэж байна. Бурханы зарчмын дагуу оюун ухаанаа хөгжүүлэх, Диваажингийн арга барилуудыг хүлээн зөвшөөрөх эсэх нь биднээс шалтгаална. Энэхүү сургалтыг үл тоомсорлож, хойшлуулсан хүмүүс зүрх сэтгэлдээ аймшигтай аюул учруулж байна гэсэн үг.{АМ 623.2} 
    

    
      
    

    
      Элч Иохан диваажингаас чанга дуугаар «Тиймээс тэнгэр ээ, тэнд нутаглагчид аа, баярлан хөөрөгтүн. Газар ба тэнгис золгүй еэ! Яагаад гэвэл диавол үлэмж их уур хилэнтэйгээр та нар уруу бууж ирсэн. Өөрт нь богинохон хугацаа байгааг тэр мэдэж байгаа» Илчлэлт 12:12 гэж хэлэхийг сонсчээ. Диваажингаас ирсэн дээрх үгс аймшигтай үйл явдлыг зөгнөж байна. Сатан сүйрэх цаг нь ойртох тусам уур хилэндээ автагдах ба агуу сорилтын үед хууран мэхлэлт, сүйрэл дээд цэгтээ тулна.{АМ б23.3} 
    

    
      
    

    
      Удахгүй тэнгэрт гайхамшиг үйлдэгч чөтгөрүүд ер бусын зүйлсийг аймшигтайгаар харуулах болно. Бузар чөтгөрийн сүнснүүд бүх, газар дэлхийн хаад дээр очиж, диваажингийн хаанчлалыг эсэргүүцэх эцсийн тулаанд Сатантай нэгдэхийг ятгана. Энэ хүчнүүд удирдагчид болон боолуудыг ялгалгүй хууран мэхэлнэ. Өөрсдийгөө Христ гэж хэлэх хүмүүс олноор гарч, Аврагчийн нэр хүнд, хүндэтгэлийг авах ёстой гэж тунхаглана. Тэд хүмүүсийг ер бусын аргаар эдгээж, Библитэй үл нийцэх зөгнөлийг Бурханаас хүлээн авсан гэж зааж сургана. (AM 624 1) 
    

    
      
    

    
      Сатан Христийн дүрээр гарч ирэх нь агуу хууран мэхлэлтийн оргил хэсэг байх болно. Бурханы сүм Аврагч дахин ирж, итгэл найдвар нь бүрэн биелэгдэнэ гэж итгэж найдсаар ирсэн юм. Агуу мэхлэгч Христийг дахин ирсэн хэмээн хүмүүсийг хууран мэхлэх болно. Сатан дэлхийн олон газар нутгуудад Илчлэлт номонд Иохан Бурханы Хүүг агуу гэрлээ цацруулан ирсэн мэт үзэгдэнэ. Илчлэлт 1:13-15. Сатаны цацруулж буй алдрын гэрэл нь мөхөс хүний урьд хожид харж байгаагүй хачирхалтай зүйл байх болно. Агаарт ялалтын дуу хадаж хүмүүс «Христ ирсэн байна!» хэмээн орилолдох болно. Хүмүүс хуурамч Христийг хүндэтгэн сунан мөргөх үед тэрээр гараа өргөн, Христ дагалдагчдаа ивээж байсан шиг ивээх болно. Түүний дуу хоолой уян зөөлөн, бусдыг эрхшээлдээ оруулахуйц байх бөгөөд аялгуут дуу мэт сонсогдоно. Тэрээр Аврагчийн зааж сургаж байсан тэнгэрлэг үнэнээс эелдэг, уучлал өршөөлөөр дүүрэн дуу хоолойгоор зааж сургана. Тэрээр өвчтэй хүмүүсийг эдгээж, дараа нь Христийн дүрд хувилсан дүрээрээ Шаббат өдрийг Ням гаргаар сольж Ням гаргийг ариунаар сахихыг тушаана. Хуурамч Христ долоо дахь өдрийг сахихыг хичээж байгаа хүмүүсийг гутаан доромжилж, үнэн болон гэрлийг түгээхээр илгээгдсэн тэнгэр элчийн үгэнд орохгүй байна хэмээн бурууттаиа. Сатаны мэхлэлт маш хүчтэй, бүх хүмүүсийг эрхшээлдээ оруулахуйц мэхлэлт байх болно. Симон Магус Самаричуудыг мэхэлж байсантай адил энгийн ардаас эхлээд агуу хүмүүс хуурамч мэргэ төлөгчийн үйлдлийг хараад энэ бүхэн бол агуу Бурханы хүч” гэж хэлж байв. Үйлс 8:10. (АМ б24.2) 
    

    
      
    

    
      Гэвч Бурханы хүмүүс хууртагдаагүй. Хуурамч христийн зааж буй сургаал Библийн сургаалтай нийцэхгүй. Хуурамч христ Бурханы цэвэр уур хилэн буух хүмүүс буюу араатны хөрөг шүтдэг хүмүүсийг ивээж туслах болно.{АМ б25.1} 
    

    
      
    

    
      Сатанд Христийн дахин ирэлтийг хуурамчаар дуурайх боломж дахин өгөгдөхгүй. Аврагч Сатаны хууран мэхлэлтийн талаар сануулга өгч, Христ хэрхэн дахин ирэх талаар маш тодорхой зөгнөсөн билээ. «Хуурамч христүүд болон хуурамч эш үзүүлэгчид гарч ирж, хэрэв боломжтой бол сонгогдогчдыг хүртэл төөрөлдүүлэхийн тулд агуу тэмдгүүд, гайхамшгуудыг харуулах болно. Үзэгтүн. Би та нарт урьдаас хэлсэн. Тиймээс хэрэв тэд та нарт «Хараач, Тэр цөлд байна” гэвэл бүү оч, эсвэл «Хараач, Тэр дотоод өрөөнд байна” гэвэл бүү итгэ. Аянга зүүн зүгээс цахиж, баруун зүгт ч гялбуулдаг шиг, Хүний Хүүгийн заларч ирэх нь тийм байх болно” гэж хэлсэн. Матай 24:24-27,31; 25:31; Илчлэлт 1:7; 1 Тесалоник 4:16,17. Христийн ирэлтийг хуурамчаар дуурайх боломж байхгүй. Христийн ирэлт дэлхий дахинд гэрчлэл болж, орчлон ертөнц бүхэлдээ энэ үйл ЯВДЛЫГ МЭДЭХ болно. {AM 625.2} 
    

    
      
    

    
      Зөвхөн Библийг хичээнгүйлэн сурагчид болон үнэнийг хайрлан, хүлээн зөвшөөрсөн хүмүүс л дэлхийг хамарч буй аймшигтай хууран мэхлэлтээс хамгаалагдана. Ийм хүмүүс Библиэс мэхлэгчийн худал хуурмагийг таньж мэдэх юм. Хүн бүр сорилттой нүүр тулах болно. Жинхэнэ Христэд итгэгчид уруу татлагыг нарийн нягталснаар үнэн төрхийг нь мэднэ. Бурханы хүмүүс Библийн үгэнд баттай суурилж мэдрэмжиндээ найдахгүй байх боломжтой байна уу? Тэд хүнд хэцүү хямрал ын үед зөвхөн Библиэс зуурч, найд аж чад ах уу ? Сатан бүх чадлаараа Бурханы хүмүүсийг сорилтыг давах боломжгүй болгохыг хичээнэ. Тэрээр Бурханы хүмүүсийн амьдралыг олон төрлийн асуудлаар дүүргэж, сэтгэлийг нь дэлхийн эд баялгаар уруу татаж, хүнд бэрхшээлүүдийг үүрүүлж, зүрх сэтгэлийг нь хорвоогийн асуудлаар зовоох ба хүмүүс дээр сорилт хулгайч адил санаандгүй ирэх болно.(АМ 625.3) 
    

    
      
    

    
      Христийн олон урсгалын сүмүүдийн удирдлагууд Бурханы хуулийг сахигчдын эсрэг зарлиг гаргаснаар Бурханы ард түмэн улс орны хамгаалалтаас гарч, амийг нь хороохыг хүсэж буй хүмүүсийн гарт орох аюул нүүрлэж, хот тосгодуудаас дүрвэж, бүлэг үүсгэн алслагдмал, нууцлагдмал газруудад амьдран суух болно. Тэдний ихэнх нь өндөр уулсаар хамгаалуулах юм. Тэд Пиедмонт уулын бэлд амьдарч байсан Христэд итгэгчидтэй адил сүрлэг уулсын оройг ариун ордноо болгож, Бурханд хандан, «Хоргодох газар нь хадан бэхлэлт” Исаиа 33:16 байгаад талархах болно. Гэвч олон үндэстний бүх төрлийн анги давхаргын, өндөр, дорд, баян, ядуу, хар, цагаан хүмүүс шударга бус байдлаар харгис хэрцгийгээр шоронд хоригдож, цаазлуулах шийтгэл авч, зарим нь харанхуйд, үзэн ядалтаар дүүрэн шоронд өлсөж үхэхээр хаягдана. Тэдний ёолох дууг сонсох, тусламжийн гараа сунгах хүн олдохгүй.{АМб2б.1} 
    

    
      
    

    
      Эзэн хүмүүсээ хамгийн их соригдож буй цаг мөчид орхих уу? Үерийн өмнө дэлхий дээр шүүлт буух болоход зөвт Hoar үл тоомсорлож, мартсан уу? Эзэн талд орших хотуудыг тэнгэрийн галаар шатаах гэж байхдаа Лотыг мартсан уу? Эзэн хуурамч шүтлэгтэй Египетчүүдээр хүрээлүүлсэн Иосефыг умартсан уу? Эзэн Баалын тахилчдын үхлийг Елиад мэдрүүлнэ гэж Иезебелийг тангараглаж байхад Елиатай хамт байсан уу? Иеремиа хар нүхэн гэрт хоригдож байхад Эзэн түүнийг мартсан уу? Эзэн тууштай гурван залуусыг галт зууханд хаяхад, Даниелыг арслангийн нүхэнд хаягдахад мартсан уу?{АМ 626.2} 
    

    
      
    

    
      «Гэвч Сион «ЭЗЭН намайг хаясан. Эзэн намайг мартсан” гэв. Эх хүн хөхүүл хүүхдээ мартаж чадах уу? Төрүүлсэн үрээ энэрэхгүй байж чадах уу? Хэдийгээр тэр мартаж болох ч, Би чамайг мартахгүй. Үзэгтүн, Би алгандаа чамайг сийлсэн. Чиний хэрмүүд үргэлж Миний өмнө байдаг.” Исаиа 49:14-16. Чуулганы Эзэн «Учир нь та нарт хүрэгч нь Түүний мэлмийн цэцгийд хүрдэг» Зехариа 2:8 гэжээ.{AM 626.3} 
    

    
      
    

    
      Дайснууд тэднийг шоронд хорьсон ч зүрх сэтгэлийг нь Христтэй дотно болоход саад хийж чадахгүй. Хүмүүсийн дутагдлыг хардаг сорилт бэрхшээл бүрийг мэддэг Нэгэн дэлхийн ямар ч хүчнээс илүү агуу хүчтэй. Тэнгэр элчүүд шоронгийн өрөөнүүдээр зочилж, диваажингийн гэрэл, амар тайвныг мэдрүүлнэ. Итгэгчдийн хувьд шорон нь хааны өргөө адил болж, тэнд итгэлээр баян хүмүүс амьдрах болно. Паул, Силас нар Филиппойн шоронд шөнө дунд залбирч, магтан дуулах үед диваажингийн гэрлээр гэрэлтсэн шиг шорон гэрэлтэнэ.(АМ 627.1) 
    

    
      
    

    
      Бурханы хүмүүсийг хавчиж, устгахыг оролдож буй хүмүүс дээр Бурханы шүүлт бууна. Бурхан бузар муутай удаан тэвчээртэй хандсан тул бузар хүмүүс гэм нүглийг зоригтой үйлдэх болсон юм. Гэвч удаан хойшлуулсан шийтгэл заавал буух ба аймшигтай байх болно. «ЭЗЭН Перазим уулан дээр боссон шиг босож, Гибеоны хөндийд хилэгнэсэн шиг хилэгнэн, Өөрийн үйлийг, ер бусын үйлийг үйлдэнэ. Тэр Өөрийн ажил, гайхамшигт ажлыг хийнэ.» Исаиа 28:21. Нигүүлсэнгүй Бурханы хувьд шийтгэл оноох нь их тавгүй үйлс байх болно.» «Би Өөрийн амьд буйгаар тангараглая” гэж Эзэн БУРХАН тунхаглаж байна.» Езекиел 33:11. Эзэн бол «Өрөвч, нигүүлсэнгүй, уурлахдаа удаан ба энэрэл хайр, үнэнээр бялхам билээ.» Тэр энэрэл хайрыг мянган өдрийн турш хадгалж, гэмт хэрэг, гэм буруу, нүглийг уучилна. Гэсэн ч Тэр гэмтнийг шийтгэлгүй орхихгүй. Эцгүүдийн гэм бурууг гурав, дөрөв дэх үеийг хүртэл үр хүүхэд, ач нарт нь буулгадаг гэж тунхаглав.» Египетээс гарсан нь 34:6,7; Нахум 1:3. Бурхан аймшигтай боловч зөв шударга шийтгэлээрээ буруутгагдсан хуулийнхаа эрх мэдлийг сэргээнэ. Эзэний шударга ёсыг тогтоох хүсэл гэм нүгэлтэнд оноох шийтгэлийн хэмжээг тодорхойлно. Бурханы эсрэг өдүүлсэн гэм нүгэл нь хэрээс хэтрэх хүртэл Бурхан тэвчээртэй хандаж байсан ба эцэстээ нигүүлслээр шингэлээгүй дарсыг уур хилэнгийн аяганаас уух болно.{АМ б27.2} 
    

    
      
    

    
      Христ ариун ордны гэмт хүмүүсийг Бурхантай эвлэрүүлэх зуучлалаа зогсооход араатны тамгыг авсан хүмүүс дээр (Илчлэлт 14:9,10) Бурханы ямар ч хольцгүй, цэвэр уур хилэн буух болно. Израильчуудыг чөлөөлөх үед Египет дээр буулгасан гамшиг Бурханы ард түмнийг чөлөөлөх үед буух болно. Энэ нь эцсийн шийтгэл байх болно. Эш үзүүлэгч энэхүү сэтгэл сэрдхийм үйл явдлыг «Эхнийх нь явж аягатайгаа дэлхий дээр асгав. Араатны тэмдэгтэй болон түүний хөрөгт мөргөсөн хүмүүст муухай, хортой яр гарав.» Тэнгис «Үхсэн хүний цус мэт болоход түүн доторх амьд юм бүхэн үхэв.” Мөн «Усны ундаргууд дээр асгасанд, тэдгээр нь цус боллоо» гэж өгүүлжээ. Эдгээр үйл явдлууд айдас хүйдэс дагуулахуйц байх ба энэ үед Бурханы шударга байдал бүрэн цагаатгагдана. Бурханы тэнгэр элч «-Өө, Ариун Нэгэн минь, Та эдгээрийг шүүсэн тул, байгаа, байсан Та зөвт юм. Яагаад гэвэл тэд ариун хүмүүсийн ба эш үзүүлэгчдийн цусыг урсгав. Та тэдэнд уулгахаар цус өгсөн. Тэднийг ингэвэл зохино» гэх болно. Илчлэлт 16:2-6. Бурханы хүмүүсийг цаазлах яг оноосон хүмүүс цус урсгасан хэргээр буруутгагдах юм. Христ Еврейчүүдийг Абелийн едрүүдззс хойших ариун хүмүүсийн цусыг урсгасан хэмээн буруутгаж байв. Учир нь тэд эш үзүүлэгчдийн аминд хүрэхээр завдаж, амийг нь хороож байсан хүмүүстэй адил зүрх сэтгэлтэй байсан юм.(АМ б27.3} 
    

    
      
    

    
      Бузар хүмүүс дээр буух гамшгийн үед нар нь «Хүмүүс шатам халуунаар төөнөгдсөн» Эшлэл 8,9. Энэ аймшигтай цагийн талаар эш үзүүлэгчид «Дөрөв дэх нь аягатайгаа наран дээр асгалаа. Хүмүүсийг галаар төөнөхийг түүнд зөвшөөрчээ. Тариалангийн талбай бусниулагдаж, газар ч гашуудна. Учир нь тариа бусниулагдаж, усан үзмийн шинэ дарс ширгэн, шинэхэн тос ч хатсан юм. Тариачид аа, ичицгээгтүн. Усан үзэм тариалагчид аа, улаан буудай болон талбайн бүх модод хувхайран хатав. Хүний хөвгүүдээс баяр баясгалан алга болов. Тэр өдөр ордны дуунууд орилооноор солигдоно гэж Эзэн БУРХАН тунхаглаж байна. Олон нь үхдэл болж, бүх газарт тэрээр тэднийг чимээгүйгээр гаргаж хаяна” Иоел 1:10-12,17-20; Амос 8:3 гэж зөгнөжээ. {AM 628.1} 
    

    
      
    

    
      Эдгээр гамшгууд бүх дэлхийг хамрахгүй, эс тэгвээс дэлхийн бүх оршин суугчид амиа алдах болно. Гамшгууд мөхөс хүний мэдэрсэн хамгийн аймшигтай, сүрдэм байх болно. Эцсийн шүүлт дуусахаас өмнөх шийтгэлүүд Бурханы нигүүлслээ харуулж буй шүүлт байв. Христ цусаараа гэм нүгэлтнүүдийг уучлахын тулд шийтгэлээс хамгаалсаар ирсэн юм. Харин эцсийн шүүлтийн үед Бурханы уур хилэн, уучлал нигүүлсэлгүйгээр буух болно.{АМ 628.2} 
    

    
      
    

    
      Тэр өдөр олон хүн удаан хугацааны туршид үзэн ядаж байсан Бурханы нигүүлслээр хамгаалуулахыг хүсэх болно. «Харагтун, Би газар дээр өлсгөлөнг илгээх өдрүүд ирж байна” гэж Эзэн БУРХАН тунхаглаж байна. «Талхаар өлсөх, усаар цангах бус, харин ЭЗЭНий үгийг сонсохын төлөө өлсгөлөн байх юм. Ард түмэн далайгаас далай уруу, умардаас бүүр дорно зүг хүртэл гэлдрэх болно. Тэд Эзэний үгийг эрэн цааш, нааш явах боловч түүнийг олохгүй.» Амос 8:11,12.{АМ б29.1} 
    

    
      
    

    
      Бурханы хүмүүс жаргалтай байхгүй. Тэд хэдийгээр хавчигдаж, сэтгэлээр унаж, гадуурхагдаж, өлсөж цангах боловч амь үрэгдэхгүй. Елиагийн төлөө санаа тавьсан Бурхан золиос гаргаж буй хүүхдүүдээ орхихгүй. Хүмүүсийнхээ үсний ширхэг бүрийг тоогоор нь мэддэг Нэгэн тэдний төлөө анхаарал тавих тул Бурханы хүмүүс өлсгөлөнд нэрвэгдэхийн даваан дээр цатгагдах болно. Бузар муу хүмүүс өлсгөлөн, тахалд нэрвэгдэн үхэх бол тэнгэр элчүүд Бурханы хүмүүсийг хамгаалж, хэрэгцээг нь хангана. «Зөв шударгын замаар алхаж буй хүнд» амлалт өгөгдсөн. Түүнд талхыг нь өгч, ус нь элбэг байх болно. «Үгээгүй, ядуус ус эрсэн боловч байсангүй. Цангаснаас болж тэдний хэл хатжээ. ЭЗЭН би Өөрөө тэдэнд харуулж, Израилийн Бурхан Би тэднийг мартахгүй.» Исаиа 33:15,16; 41:17. {AM 629.2} 
    

    
      
    

    
      «Хэдийгээр инжирийн мод цэцэглэлгүй, усан үзмийн мод үр жимсгүй болж, чидун модны ургац гарахгүй, талбайд ямар ч хүнс ургахгүй байсан ч, мөн хашаандаа хоньгүй, саравчиндаа үхэргүй болсон ч, би ЭЗЭНий дотор баясан хөөрч, авралынхаа Бурхан дотор баярлах” ба тэд Бурханаас эмээж «Эзэнд баяр хөөртэй хандана.» Тэд авралын Бурханд баяр талархалтай байх болно. Хабаккук 3:17,18.{АМ 629.3} 
    

    
      
    

    
      -Харагтун, Израилийг хамгаалагч Тэрээр үүрэглэх ч үгүй, унтах ч үгүй. ЭЗЭН бол чамайг хамгаалагч. ЭЗЭН бол чиний баруун гар тал дахь чиний сүүдэр юм. «Өдрөөр нар ч чамайг хорлохгүй, шөнөөр cap ч хөнөөхгүй. ЭЗЭН бол чамайг хамгаалагч. ЭЗЭН бол чиний баруун гар тал дахь чиний сүүдэр юм. Өдрөөр нар ч чамайг хорлохгүй, шөнөөр cap ч хөнөөхгүй. ЭЗЭН чамайг бүх хор хөнөөлөөс сахин хамгаална. Тэр чиний сэтгэлийг сахина. Учир нь чамайг анчны урхинаас, бас үхлийн тахлаас авардаг нэгэн бол Тэр юм. Тэр чамайг өдөөрөө хучих бөгөөд Түүний жигүүр дор чи хоргодох болно. Түүний итгэлтэй байдал бол бамбай болон бэхлэлт юм. Чи шөнийн аймшгаас ч, өдөр исгэрэх сумнаас ч айхгүй. Мөн харанхуйд явагч тахлаас ч, үд дунд цөлжүүлэх мөхлөөс ч айхгүй. Мянган хүн чиний дэргэд, түмэн хүн чиний баруун гар талд унавч, энэ нь чамд халдахгүй. Чи зөвхөн нүдээрээ хараад л хорон муу хүнд өгөх хариуг үзэх болно. Учир нь чи миний хоргодох газар болох ЭЗЭНийг буюу Хамгийн Дээд Нэгэнийг орших газраа болгосон юм. Ямар ч хор хөнөөл чамд учрахгүй, ямар ч гамшиг чиний майханд ойртохгүй.» Дуулал 121:5; 91:3-10 {АМ 629.4} 
    

    
      
    

    
      Дэлхийн хүмүүст Бурханы хүмүүс эрт үеийн үнэний төлөө амиа алдсан хүмүүстэй адил амиа алдах гэж байгаа мэт санагдах болно. Бурханы хүмүүс ч гэсэн Эзэн дайснуудынх нь гарт өгч, зөнд нь орхих гэж байгаа мэт санагдана. Энэ үе аймшигтай айдас хүйдэстэй байх болно. Тэд өдөр шөнөгүй Бурханы хамгаалалтыг хүсэн уйлан залбирах болно. Бузар муу хүмүүс баярлан хөөрч «Та нарын итгэл бишрэл чинь хаачив? Хэрэв та бүхэн Бурханы ард түмэн юм бол Бурхан та нарыг бидний гараас яагаад хамгаалахгүй байна вэ?” гэж тавлах болно. Гэвч Бурханы амлалтыг хүлээж буй хүмүүс тэргүүн тахилчид, удирдагчид Есүсийг Калварын загалмай дээр амь тавьж байхад, «Тэр бусдыг аварсан боловч Өөрийгөө аварч чаддаггүй. Тэр бол Израилийн Хаан. Тэр одоо загамайнаасаа бууг» Матай 27:42 гэж доромжилж байсныг санах болно. Гэвч тэд бүгд Иаковтой адил Бурханаас зуурсаар байх болно. Тэдний дүр төрх дотоод сэтгэлийнх нь тэмцлийг илтгэн харуулна. Бурханы хүмүүсийн дүр төрх цонхийсон байх болно. Гэвч тэд чин сэтгэлийн зуучлан залбирахаа зогсоохгүй. {АМ 630.1} 
    

    
      
    

    
      Хэрэв хүмүүс диваажингаас үзэгдлийг харж чаддаг байсан бол Христэд итгэх итгэлээ тэвчээртэй сахиж буй хүмүүсийг агуу тэнгэр элчүүд хамгаалж буйг олж харах байв. Тэнгэр элчүүд итгэгчдийн зовлон шаналлыг өрөвдөн харж, залбирлуудыг нь сонсох болно. Тэд Бурханы хүмүүсийг хамгаал ах тушаалыг Агуу У дир д агчаас хүлээх бол но. Т энгэрлэг хамгаалагчид хэсэг зуур тэвчих шаардлагатай болно. Бурханы хүмүүс Аврагчийн уусан зовлонгийн аяганаас ууж, Түүний хүртсэн баптисмыг хүртэх ёстой. Зовж шаналсан үедээ Эзэнийг хүлээж байгаа цаг хугацаа нь залбирлын хамгийн шилдэг хариулт байх болно. Тэд Эзэний тусламжийг хүлээж байхдаа хэрэгжүүлж чадаагүй итгэл, найдвар, тэвчээрээ амьдрал дээрээ турших боломжтой болно. Гэвч сонгогдсон хүмүүсийн төлөө зовлонгийн цаг хугацааг богинохон болгоно. «Бурхан Өөрт нь хандан өдөр шөнөгүй хашхирах сонгосон хүмүүсээ өмгөөлөхгүй гэж үү? Тэр тэднийг удтал хойшлуулна гэж үү? Би та нарт хэлье. Тэр даруйд Бурхан тэднийг өмгөөлөх болно. Харин Хүний Хүү ирэхдээ, газар дээр итгэл олох олов уу?” Лук 18:7,8. Дэлхийн төгсгөл хүмүүсийн төсөөлж байснаас илүү хурдан ирэх болно. Бурхан боловсорч гүйцсэн тариагаа хураан баглаж, хогийн ургамлыг сүйрлийн галаар шатаахаар цуглуулна.{AM 630.2} 
    

    
      
    

    
      Үүргээ итгэлтэйгээр гүйцэтгэгч диваажингийн харгалзагчид хүмүүст анхаарал тавина. Бурханы тушаалыг сахигчдын амийг хороох хугацаа товлох үед Бурханы ард түмний дайснууд товлосон цагаас өмнө тушаалыг биелүүлэхийг шаардах болно. Тэд цаг нь болоогүй байхад Бурханы хүмүүсийн амийг хороохыг хичээнэ. Гэвч итгэл бишрэлтэй хүнийг хамгаалж буй агуу хамгаалагчдыг сөрөх чадалтай хүн олдохгүй. Итгэгчдийг хот, тосгодоос дутааж байхад нь довтлоход тэдний эсрэг далайсан илднүүд сүрэл адил хугарах болно. Итгэгчдийг хамгаалж буй тэнгэр элч дайчны дүртэйгээр гарч ирнэ. {AM 631.1} 
    

    
      
    

    
      Бурхан бүх цаг үеийн туршид ариун тэнгэр элч нараа ашиглан ард түмнээ хүнд цаг үед дэмжиж, хамгаалсаар ирсэн юм. Тэнгэрийн бүтээлүүд хүний амьдралд бодитойгоор тусалсаар байлаа. Гэрэл цацруулсан тэнгэрийн бүтээлүүд хэрэн тэнүүчилж буй үгээгүй ядуу хүний дүртэйгээр харагдаж байв. Тэнгэр элчүүд Бурханы хүмүүст хүний дүр төрхтэйгөөр үзэгддэг. Тэд үдийн наранд түүртсэн мэт царс модны дор амарч байгаагаар харагддаг. Тэд айлын гэрт уригдан, зочлуулдаг. Тэд тахилын ширээний галыг ноцоодог. Тэд шоронгийн хаалгыг онгойлгож, Эзэний зарц нарыг чөлөөлдөг. Тэд мөн диваажингийн хувцсаар хувцаслан Аврагчийн булшийг хаасан чулууг холдуулдаг байв.{АМ 631.2} 
    

    
      
    

    
      Хүний дүр төрхөд хувилсан тэнгэр элчүүдийг зөвт хүмүүсийн дундаас олж болно. Тэд Содомд очсонтой адил бузар хүмүүсийн дунд айлчлан очиж, хийж буй үйлдлийг нь тэмдэглэж, Бурханы тэвчээрийн хэм хэмжээнээс давсан эсэхийг шалгана. Эзэн уучлал нигүүлсэлд баярлан хөөрдөг тул Өөрт үйлчилж буй хүмүүс дээр бууж байгаа хямралыг зогсоож, олон түмний төлөө амар тайвныг тогтооно. Гэвч Бурханыг эсэргүүцэж буй гэмт хүмүүс үзэн ядаж, доромжилж буй итгэл бишрэлтэй цөөн хүмүүсийн ачаар амь хэлтрүүлэгдэж байгаагаа ойлгодоггүй.{АМ 631.3} 
    

    
      
    

    
      Дэлхийн удирдагчид зөвлөлдөж байхад тэнгэр элчүүд үгээ зүрх сэтгэлд нь хэлж байсныг тэд анзаараагүй. Хүмүүс тэнгэр элч нарыг нүдээрээ харж, тавьж буй шаардлагыг нь сонсож байсан ч саналыг нь эсэргүүцэж, тэднийг доромжилж, гар биеэрээ эсэргүүцэл үзүүлэн, тэднийг зовоон тарчлааж байв. Тэнгэр элчүүд зөвлөлийн болон шүүхийн танхимд үгээ хэлж байхдаа хүн төрөлхтний түүхийг маш сайн мэддэг, чадварлаг, уран цэцэн үгтэй өмгөөлөгчдөөс илүү гэдгээ харуулж, хавчигдаж буй хүмүүсийг өмгөөлөх чадвартай гэдгээ батлан харуулж байв. Тэд Бурханы ажилд саад болж, Түүний хүмүүсийг тарчлаан зовоохыг зорьж буй зорилгыг нь эсэргүүцэж, Бурханы хүмүүсийг бузар муугаас хамгаалж байлаа. Бэрхшээл, сэтгэлийн дарамттай цагт, «ЭЗЭНий тэнгэр элч Түүнээс эмээгчдийн эргэн тойронд байж, тэднийг авардаг байв.” Дуулал 34:7.(АМ 632.1) 
    

    
      
    

    
      Бурханы хүмүүс Хааны ирэлтийн шинж тэмдгийг чин сэтгэлээсээ хүлээх болно. Харгалзагч чанга дуугаар, «Шөнийн хэдэн цаг вэ?” гэж асуухад, «Өглөө болж байна, гэвч шөнө болно” Исаиа 21:11,12 гэсэн тодорхой хариулт ирнэ. Уулын оройг нөмөрсөн үүлс дээр гэрэл туссан харагдана. Бурхан удахгүй алдрын гэрлээ тусгах болно. Зөв шударгын Нар удахгүй гэрлээ тусгана. Зөв шударга хүмүүсийн мөнхийн цаг хугацааг, бузар муу хүмүүсийн мөнхийн харанхуйг эхлүүлэхээр өглөө болон шөнийг тогтоож өгнө.” {AM632.2} 
    

    
      
    

    
      Бурханаас зуурсан хүмүүс Бурханд залбирахад үл үзэгдэх ертөнцийг халхалсан хөшиг арилан алга болно. Мөнхийн амьдралын эхлэлийг бэлгэдэх диваажингийн гэрэл цацарч, тэнгэр элч нарынх шиг дуу сонсогдож, «Харьяалагддаг Эзэндээ үнэнч бай. Тусламж ирж байна” гэсэн үгс хүмүүсийн чихэнд сонсогдоно. Агуу хүчит Ялагч болох Христ туйлдсан цэргүүддээ мөнхийн алдрын титмийг гардуулна. Энэ хотын хаалганаас Түүний «Бүү ай, Би та нартай хамт байна. Би шаналлыг чинь ойлгож байна. Би зовлон гунигийг чинь үүрсэн. Та бүхэн үл ялагдах дайсантай тэмцээгүй гэдгээ ойлгоорой. Би та нарын өмнөөс тулалдсан. Та бүхэн Миний нэрээр ялалт байгуулагчид юм» гэсэн үгс сонсогдоно. {АМ 632.3} 
    

    
      
    

    
      Ариун Аврагч хэрэгцээтэй цагт нь тусламжаа илгээнэ. Диваажин хүрэх зам Түүний хөлийн мөрөөр ариусгагджээ. Бидний хөлийг өвтгөж шархлуулж байгаа өргөс Түүний хөлийг ч хатгасан юм. Бидний үүрэх загалмайг Христ бидний өмнөөс үүрсэн билээ. Эзэн зүрх сэтгэлийг маань амар тайван болгохын тулд хямралд өртөхийг зөвшөөрдөг. Агуу сорилтын цаг үе Бурханы хүмүүсийн хувьд аймшигтай үйл явдлаар дүүрзи байх болно. Жинхэнэ итгэгч бүр итгэлээрээ тэнгэрт амлалтын солонго татсан байхыг харах болно. {AM 633 1} 
    

    
      
    

    
      «ЭЗЭНий зольсон хүмүүс буцаж, баяртайгаар дуулан, Сион уруу ирнэ. Тэдний магнай дээр мөнхийн баяр хөөр байна. Тэд зугаа цэнгэл, баяр хөөртэй байх бөгөөд гашуудах, санаа алдах нь зугтан одно. «Би, зөвхөн Би өөрөө та нарыг Тайвшруулагч мөн. Үхмэл хүнээс айн, өвс мэт бүтээгдсэн хүний хөвгүүнээс айдаг чи хэн бэ? Тэнгэрийг дэлгэж, газрын суурийг тавигч Бүтээгч ЭЗЭНээ чи мартсан уу? Устгахад бэлэн байгаа дарлагчийн уур хилэнгээс чи өдөржингөө, бүр үргэлж айж байдаг уу? Гэвч дарлагчийн уур хилэн хаана байна вэ? Удахгүй гинжлэгдсэн нэгэн чөлөөтэй тавигдана. Тэд гянданд үхэхгүй, талхаар дутагдахгүй. Учир нь Би бол далай тэнгис болон түүний нүргээнт давалгааг хөдөлгөгч ЭЗЭН, чиний Бурхан байна. (Түүний нэр нь түмэн цэргийн ЭЗЭН мөн.) Би тэнгэрийг байрлуулж, газрын суурийг тавин, Сионд хандан «Чи бол Миний ард түмэн” гэж айлдахын тулд Өөрийн үгийг чиний аманд тавьж, Өөрийн мутрын сүүдрээр чамайг халхалсан.» Исаиа 51:11-16.{АМ 633.2} 
    

    
      
    

    
      «Тиймээс дарснаас өөр юманд согтсон, зовсон хүмүүс ээ, үүнийг сонсооч. Өөрийнхөө ард түмний төлөө тэмцэлдэгч, чиний Эзэн, чиний Бурхан ЭЗЭН үүнийг айлдаж байна. «Үзэгтүн. Би чиний гараас согтуурлын аягыг авсан. Миний хилэнгийн хул аяганаас чи дахин хэзээ ч уухгүй. «Доош хэвт. Бид чам дээгүүр алхана» гэж чамд хэлж байсан, чамайг тамлагчдын гарт Би түүнийг өгнө. Дээгүүр чинь алхагчдад чи иуруугаа газар мэт, гудамж мэт болгосон.” 21-23-р эшлэл.{АМ 633.3} 
    

    
      
    

    
      Олон зууны турш Бурхан ард түмнийхээ туулах хямралыг, дэлхийн хүчнүүд тэднийг эсэргүүцэж байгааг гярхай ажигласаар ирсэн юм. Тэд олзлогдоно, хүмүүстэй адил өлсөж, хүчирхийлэлд автан амиа алдах айдаст автах болно. Гэвч Израильчуудын төлөө Улаан Тэнгисийг хуваасан Ариун Нэгэн агуу хүч чадлаа харуулж, ард түмнээ чөлөөлнө. «Би Өөрийн эзэмшлийг байгуулах өдөр тэд Минийх байх болно. Өөрт нь үйлчилдэг хүүгээ хүн өршөөдгийн адил Би тэднийг өршөөх болно” гэж түмэн цэргийн Эзэн айлдаж байна” Малахи 3:17. Эрт цагийн Христэд итгэгчдийн цус урсахад олон хүн итгэлтэй болдог байсан бол дэлхийн сүүлчийн үед итгэгчид амиа алдахад өөр байна. Тэдний итгэл бишрэл бусдыг үнэнд итгүүлэх зорилготой байхгүй. Учир нь зөрүүд хүмүүс уучлалын давлагааг дахин ирэхээргүй болтол буцаан түрсэн юм. Зөв шударга хүмүүс дайсныхаа гарт орж, амь алдахад харанхуйн ханхүү ялалт байгуулж байгаа мэт харагдана. Дуулаач, «Учир нь зовлонгийн өдөр Тэр намайг Өөрийн асарт даллах болно. Өөрийн майхны нууц газарт Тэр намайг нуух болно. Тэр намайг хадан дээр гаргана” Дуулал 27:5 гэжээ. Христ «Миний ард түмэн ирцгээ. Өрөөндөө ороод хаалгаа хаагтун. Уур хилэн өнгөртөл, түр зуур нуугдагтун. Учир нь ЭЗЭН дэлхийн оршин суугчдыг нүглийнх нь төлөө шийтгэхээр Өөрийнхөө газраас ирэх гэж байна. Дэлхийн асгарсан цусыг илчлэн, алагдагсдыг дахин далдлахгүй» Исаиа 26:20,21 гэж тунхаглана. Есүсийн ирэлтийг тэвчээртэйгээр хүлээж, амийн номонд нэрээ бичүүлсэн хүмүүс сүр алдартайгаар аврагдах болно. {AM 634.1}
      

    

    
      40—Бурханы Ард Түмэн Чөлөөлөгдсөн нь
    

    
      
    

    
      Бурханы хуулыг сахигчид хүний хуулиар хамгаалагдах боломжгүй болж, олон улс орнуудад тэднийг устгах хөдөлгөөн нэгэн зэрэг үүснэ. Итгэгчдийг устгах тушаал хэрэгжих хугацаа ойртоход хүмүүс үзэн ядагдаж буй итгэгчдийг устгах төлөвлөгөө гаргана. Олны хэл ам, буруутгалаас хол байхын тулд Бурханы ард түмэн нэг шөнийн дотор шийдвэр гаргана. {AM 635 1} 
    

    
      
    

    
      Шоронд хоригдсон, уулс, ой модонд нуугдаж буй Бурханы ард түмэн бузар тэнгэр элчүүдийн удирдлагаар амийг нь хороохыг хүсэж байгаа зэвсэглэсэн хүмүүсийг эсэргүүцэх Бурханы тусламжийг хүсэн залбирсаар байх болно. Эзэн, «Найр наадам хийж буй шөнийнх шиг чи дуу хууртай байх болно. ЭЗЭНий уул, Израилийн хад уруу бишгүүрийн аялгуунд алхах шиг зүрх сэтгэл чинь баясна. ЭЗЭН Өөрийн эрх мэдлийн дуу хоолойг сонсгож, догшин уур, түймэрдэгч галын дөл, ширүүн аадар бороо, мөндрийн дотор Өөрийн мутраа буулган үзүүлнэ” Исаиа 30:29, 30 гэж амласан байдаг.{АМ 635.2} 
    

    
      
    

    
      Олуулаа цугласан бузар муу хүмүүс ялалтаа зарлаж доромжлол, хараалын үгсийг урсган, олз руугаа дайрч, шөнийн гэнэтийн түнэр харанхуй дэлхийг нөмрөн авна. Тэр үед Бурханы хаан суудлаас солонго цацарч, тэнгэр бүхэлдээ гэрэлтэж залбирч буй итгэгчдийг нөмрөх болно. Энэ үед уур бухимдалдаа автагчид зог тусан хөдөлгөөнгүй болно. Бурханы хүмүүсийг алахаар санаархаж байсан бодол нь мартагдана. Тэд Бурханы авралын баталгааг айж эмээсэн харцаар харж, агуу хүчит гэрлээс хамгаалагдахыг хүснэ. (AM 635.3) 
    

    
      
    

    
      Энэ үед Бурханы «Дээшээ хар” гэсэн сүрлэг, аялгуут үг сонсогдож тэнгэр рүү ширтэн харсан бүхэн амлалтын солонгыг харна. Тэнгэр огторгуйг бүрхсэн хар үүлс заагдаж, хүмүүс Стефаныг, тэнгэрээс гэрэлтэж буй Бурханы алдрын гэрлийг болон хүний Хүү хаан сэнтий дээрээ сууж байгааг тод томруунаар харна. Тэд Христийн бурханлаг төрхөөс доромжлуулж байсан сорвийг харах болно. Энэ үед Христ Эцэг болон тэнгэрийн ариун элч нарт хандан «Аав аа, Таны Надад өгсөн хүмүүс бас Миний байх газарт Надтай хамт байж, Миний сүр жавхланг үзээсэй гэж Би хүсч байна” Иохан 17:24 гэсэн үгс сонсогдоно. Тэр үед «Ариун бузартаагүй хүмүүс маань ирж байна, ирж байна. Тэд миний тэвчээрийн үгийг сахисан, тэд тэнгэр элчүүдтэй хамт алхана» гэсэн аялгуут дуу шиг үгс сонсогдож, итгэлээ баттай хадгалсан цонхийсон царай, омголтсон уруултай хүмүүс ялалтын дуугаа өргөх болно.(АМ 63б.1) 
    

    
      
    

    
      Бурхан ард түмнээ чөлөөлөх агуу хүчээ шөнө дундын үеэр харуулна. Нар гарч төөнөж эхлэв. Төгсгөлийн шинж тэмдгүүдийн биелэл хурдан болно. Бузар хүмүүс болж буй үйл явдлыг айж эмээсэн, гайхсан царайгаар ажиглан харж байхад зөвт хүмүүс эрх чөлөөтэй болж байгаадаа баярлан хөөрнө. Байгаль дэлхий тогтсон жамаасаа хазайж, гол горхи урсахаа больж, хар бараан үүлс хуйлран хөндөлсөнө. Хэрцгий аашилж буй тэнгэр огторгуйд үгээр илэрхийлшгүй алдрын гэрэл цацарна. Тэрхүү гэрлээс Бурханы, «Дууслаа» гэх чанга дуу их усны чимээ адил гарав! Илчлэлт 16:17. {AM 636.2} 
    

    
      
    

    
      Бурханы дуу тэнгэр, газрыг сэгсрэх болно. Тэр үед «Хүнийг дэлхий дээр байх болсноос хойш болж байгаагүй тийм хүчтэй, тийм агуу газар хөдлөлт” болно. 17, 18 эшлэлүүд. Тэнгэр нээгдэж, хаагдана. Бурханы алдрын гэрэл бүхнийг гэрэлтүүлэн гийгүүлнэ. Уулс салхинд найгаж, зэгс адил ганхаж, хад асга бутран тарна. Аймшигтай давалгаа архирах арслан мэт дуу гаргаж, далай тэнгис ууртайгаар цалгиж, хүчит салхи сүйрлийн ажлаа гүйцэтгэж байгаа чөтгөрүүдийн сүнс адил сонсогдоно. Дэлхий бүхэлдээ далай тэнгисийн давалгаа адил цалгиж, давалгаалах болно. Газрын хөрс бүхэлдээ эвдэрнэ. Дэлхий сууриараа ганхана. Цувран хөндөлсөх уулс газарт шигдэж, хүн оршин суудаггүй арлууд хүртэл алга болно. Содом шиг бузар муу болсон далайн боомт хотуудыг тэнгисийн ус уур хилэнтэйгээр залгин авна. Агуу Вавилон «Бурханыг догшин уур хилэнгийн дарсны аягыг авав» гэсэн Бурханы сануулга биелэхийг харна. «Талантын хэмжээтэй хүнд» мөндөр тэнгэрээс унаж, таарсан бүхнээ устган сөнөөнө. 19, 21 эшлэлүүд. Дэлхийн бардамналд автагдсан хотууд газартай тэгширнэ. Дэлхийд нэр хүнд олсон хүмүүсийн эд хөрөнгөө харамгүйгээр зарцуулан, өөрсдийгөө алдаршуулахаар бариулсан орд харшууд нүднийх нь өмнө сүйрнэ. Шоронгийн хана нурж, итгэл бишрэлийнхээ төлөө хоригдож байсан Бурханы ард түмэн чөлөөлөгдөнө. {AM 636.3} 
    

    
      
    

    
      Булшнууд нээгдэж, «Газрын шороонд булагдсан нойрсогчдоос олон нь сэрж, нэг хэсэг нь мөнх амь уруу, харин нөгөө хэсэг нь ичгүүр болон мөнхийн жигшил уруу явна» Даниел 12:2. Гурав дахь тэнгэр элчийн мэдээнд итгэн, нас барсан хүн бүр алдаршуулагдахаар булшнаасаа гарч, Бурханы тушаалыг сахисан хүмүүст амар тайвны гэрээ өгч байгааг сонсоно. «Тэр байтугай Түүнийг жадалсан хүмүүс ч харна” (Илчлэлт 1:7), Христийг амь тавьж байхад доромжилж, үнэнийг нь хамгийн ихээр эсэргүүцэж байсан хүмүүс Түүнийг агуу алдар сүр хүчтэйгээр ирэхийг харах ба Бурханд дуулгавартай, үнэнч байсан хүмүүсийг алдар нэр хүндтэй суудалд өргөмжлөгдөхийг харахаар дахин амилуулагдана. {АМ 637.1} 
    

    
      
    

    
      Өтгөн хар үүлс тэнгэрийг бүрхэхэд Ехувагийн өшөөг авч буй мэт нарны гэрэл хар үүлсийг нэвтлэн гэрэлтэнэ. Тэнгэрээс аймшигтай аянга цахилж, дэлхий галд автана. Бузар хүмүүст ял оноох ер бусын, аймшигтай дуу хоолой аянгын хүчтэй дуунаас давж сонсогдоно. Эдгээр үгсийг хүн бүр ойлгож чадахгүй ч хуурамч багш нар юу гэж тунхагласныг ойлгох болно. Бурханыг үл тоомсорлож, бардамнаж, өөрсдийгөө зөвтгөж, Бурханы тушаалыг сахигчдад хэрцгий хандаж байсан хүмүүс одоо айдаст автан чичирч, алмайрч, сандарч зогтусна. Тэдний уйлаан, хашгираан байгалийн хүчнүүдээс даван гарна. Бузар чөтгөрүүд Христийн бурханлаг хүчийг хүлээн зөвшөөрч, Түүний хүчний өмнө дагжин чичирнэ. Харин албатууд нь хэмжээлшгүй их айдаст автаж уучлал нигүүлслийг хүсэн гуйж, газар тэрийн унана.{АМ 637.2} 
    

    
      
    

    
      Эртний эш үзүүлэгч Бурханы өдрийн ариун зөгнөлийг хараад «ЭЗЭНий өдөр ойрхон учир уйлагтун. Төгс хүчит Нэгэнээс сүйрэл мэт ирж байна” Исаиа 13:6, «ЭЗЭНий аймшиг Түүний жавхлант сүр хүчнээс зугтаж, хавцалд шургаж, шороонд нуугдагтун. Харин тэр өдөр хүний бардам харц басамжлагдаж, ихэмсэг, өргөгдсөн хүн бүрийг басамжлах өдөр түмэн цэргийн ЭЗЭНд бий. Тэр өдөр хүмүүс мөргөхөөр өөрсдөдөө зориулан бүтээсэн мөнгөн шүтээнүүд болон алтан шүтээнүүдээ сохор номин, сарьсан багваахайнууд уруу шидэлцгээнэ. «Энэ нь ЭЗЭН газрыг донсолгохоор босоход, Түүний жавхлан сүр хүч, аймшгийн өмнө хүмүүс хадны агуй, хавцлын ан цав уруу орохын тулд ажээ. «Исаиа 2:10-12, 20, 21 {АМ 638.1} 
    

    
      
    

    
      Үүлсийн заагаар дөрөв дахин илүү хүчтэйгээр гэрэлтэх нэгэн гэрэлт од харанхуйг нэвтлэн, цацарна. Энэ гэрэл итгэл бишрэлтэй хүмүүст итгэл найдвар, баяр хөөрийг мэдрүүлж, Бурханы хуулийг зөрчигчдөд уур хилэн, шийтгэл ирж буйг мэдрүүлнэ. Христийн төлөө бүхнээ золиосолсон хүмүүс Эзэний нуувчинд орсон мэт хамгаалагдана. Эдгээр хүмүүс соригдож, үнэнийг үзэн ядагч хүмүүст, дэлхийн өмнө өөрсдийнх нь төлөө амиа зориулсан Христэд итгэдэг болохоо гэрчилсэн юм. Үхэлтэй иүүр тулсан ч нэр хүндээ ариунаар хадгалсан хүмүүс гайхамшигтайгаар өөрчлөгдөнө. Тэд буг чөтгөр мэт болсон хүмүүсийн аймшигтай, заналхийллээс гэнэт аврагдана. Царай нь цонхийж, айж зовсон, ядарч зүдэрсэн хүмүүсийн царайнд одоо баяр баясал, итгэл найдвар, хайр энэрэл тодорно. Тэд хоолой нэгтгэн ялалтын дууг «Иаковын тэргүүлэгч нар болон Израилийн гэрийн захирагчид аа, одоо сонсоцгоо! Шударга ёсыг та нар мэдэх ёсгүй гэж үү? Та нар сайныг үзэн ядаж мууг хайрлан, тэдний арьсыг нь хуулж, яснаас нь махыг нь салгадаг бөгөөд Миний ард түмний махыг идэж, тэдний арьсыг нь хуулан, тэдний ясыг нь хугалж, тогоонд болон саванд мах болгон тэднийг хэрчдэг” гэсэн ялалтын дуу дуулна. Дуулал 46:1-3. {АМ 638.2} 
    

    
      
    

    
      Ариун итгэлээ сахигчдын магтаалын үгс Бурханы сонорт хүрэхэд уурлаж хилэгнэсэн мэт хар бараан үүлс нээгдэж, алдраа гэрэлтүүлэх одод тэнгэрт мэлтийнэ. Диваажингийн хотын алдар, гэрэл гэгээ тэнгэрийн сиймхийгээр тусах болно. Тэр үед тэнгэрт хоёр чулуун хавтан дээрх бичээсийг барьсан мутар үзэгдэнэ. Эш үзүүлэгч энэ талаар «Тэнгэрүүд Түүний зөв шударгыг тунхагладаг, Учир нь Бурхан Өөрөө шүүгч юм» Дуулал 50:6 гэж өгүүлсэн байна. Бурхан амьдралын зарчим болох Ариун хууль, зөв шударга зарчмаа Синаи уулан дээр аянга, галаар тунхагласан юм. Эдгээр зарчмууд нь шүүлтээ явуулах дүрэм билээ. Үл үзэгдэгч мутар чулуун хавтанг нээхэд галаар бичиж тэмдэглэсэн Бурханы Арван хууль харагдана. Бурханы Арван хуулийг хүн бүр унших боломжтой боллоо. Дэлхийн бүх оршин суугчдын оюун ухаанаас хуурамч шүтлэг, хуурамч үзэл, харанхуй сургаалууд арилан алга болж, хүн бүрийн ухаан сэргэж, хүн бүр Бурханы товч, тодорхой, эрх мэдэлтэй Арван үгсийг харна. {АМ 639.1} 
    

    
      
    

    
      Бурханы ариун тушаалуудыг уландаа гишгэсэн хүмүүсийн айдас, дарамт үгээр дүрслэхийн аргагүй болно. Эзэн тэдэнд хуулиа өгсөн. Тэд хуулийн зарчмын дагуу зан чанараа өөрчлөх боломж байгаа үед гэмшин өөрчлөгдөж, алдаа дутагдлаа ухамсарлах ёстой байв. Гэвч тэд дэлхийд таалагдахыг хүсэж, Бурханы тушаалыг үл тоомсорлон бусдыг гэм нүгэл хийхэд сургадаг. Тэд Бурханы ард түмнийг Бурханы Шаббатыг буртагла хэмээн хүчилсэн. Одоо тэд үзэн ядсан хуулиараа буруутгагджээ. Тэд буруугаа далдлах ямар ч шалтгаангүйг ойлгоно. Тэд хэнд үйлчилж, мөргөхөө сонгосон. «Тиймээс та нар зөв шударга ба хорон муугийн хоорондохыг дахин ялгадаг болно.» Малахи 3:18.(АМ б39.2) 
    

    
      
    

    
      Бурханы хуулийг эсэргүүцэгч сүмийн удирдагчдаас эхлээд жирийн хүмүүс үнэн болон үйлчлэлийн талаар цоо шинэ ойлголттой болно. Харамсалтай нь тэд Бурханы дөрөв дэх тушаал болох Шаббатын хууль амьд Бурханыг шүтэгчийн тэмдэг гэдгийг хэт оройтож ойлгожээ. Тэд хуурамч Шаббат, итгэлийн элсэн суурин дээр амьдралаа босгосноо хэт оройтож ойлгох болно. Тэд Бурханыг эсэргүүцэж байснаа ойлгоно. Шашны багш нар хүмүүсийг Диваажин руу чиглүүлж байна гэж ярьсан боловч үнэндээ хүмүүсийг мөхөл рүү чиглүүлж байв. Ариун ажлыг хуурамчаар гүйцэтгэж буй хүмүүс ямар агуу хариуцлагыг үүрч байсан болон итгэлгүй байдлаасаа болж ямар аймшигтай үр дагаварт хүрснээ эцсийн шүүлтээр л мэдэх болно. Бид мөнхийн амьдралтай золгохдоо нэг ч болов хүний амь ямар их гарз байсныг ойлгоно. «Бузар муу зарц чи, Надаас холд» гэж хэлүүлэх хүмүүсийн хувь тавилан үнэхээр гаслантай байх болно. (AM 640 1) 
    

    
      
    

    
      Бурханы Есүсийн дахин ирэлтийн өдөр, цагийг тунхаглах дуу диваажингаас сонсогдож, Бурхан ард түмэнтэйгээ мөнхийн гэрээ байгуулна. Бурханы дуу хоолой хамгийн чангаар нүргэлж аянга мэт сонсогдоно. Бурханыг хүлээн зөвшөөрсөн Израиль босож, тэнгэр өөд ширтэн, Бурханы үтийг сонсоно. Тэдний дүр төрх Бурханы алдраар гэрэлтэж, Синаи уулнаас Мосег буун ирэхэд гэрэлтэж байсантай адил харагдана. Бузар муу хүмүүс тэдэн лүү харж чадахгүй. Бурханы Шаббатыг ариунаар сахин, хүндэтгэсэн хүмүүсийг ивээхэд агуу ялалтын дуу дэлхийгээр тархана.(АМ б40.2) 
    

    
      
    

    
      Ийнхүү зүүн зүгт атгасан гарны талтай тэнцэхүйц жижиг хар үүл гарч ирнэ. Энэ бол харанхуйлсан үүл мэт харагдах Аврагч юм. Бурханы хүмүүс энэ үйл явдлыг хүний Хүүгийн ирж буй шинж тэмдэг гэдгийг мэдэх болно. Тэд үүлийг дэлхий рүү ойртон ирэхийг амьсгаа даран хүлээнэ. Үүл ойртох тусам улам гэрэл гэгээтэй, алдар сүр жавхлантай болж, удалгүй бүхнийг шатаах галан суурьтай, гэрээний солонгоор хүрээлүүлсэн агуу том цагаан үүл болон хувирна. Есүс агуу ялалт байгуулан, үүл хөлөглөн ирнэ. Есүс доромжлол, зовлон шаналал үүрэгч «Зовлон эдлэгч Хүн” биш харин тэнгэр, газрыг ялан дийлэгч, амьд болон үхсэн бүхнийг Шүүгч болон ирнэ. Тэрээр «Итгэмжит бөгөөд Үнэн» гэсэн нэртэй бөгөөд зөв шударгаараа шүүдэг. «Тэнгэр дэх дайчид» (Илчлэлт 19:11, 14) Түүнийг дагалдана. Түүний ирэлтийг тэнгэрийн сүлд дуугаа дуулах үй олон ариун тэнгэр элчүүд бараа болон ирнэ. Тэнгэр бүхэлдээ «Түм түмэн болон мянга мянган» гэрэл цацруулсан хүмүүсээр дүүрнэ. Энэ үзэгдлийг ямар ч хүн дүрслэн бичиж, сүр жавхланг нь бүрэн ойлгож ухаарч чадахгүй. «Түүний сүр жавхлан тэнгэрүүдийг хучин, дэлхий Түүний магтаалаар дүүрзи байна. Түүний туяа нь нарны гэрэл мэт юм.” Хабаккук 3:3,4. Үүл амь орсон мэт ойртох тусам хүн бүр амь амьдралыг бэлэглэгч хун тайжийг олж харна. Ариун удирдагчийн тэргүүн дээр өргөст титэм бус харин алдраар гэрэлтэх титэм гэрэлтэн харагдана. Түүний мэлмийгээс гэрэлтэх гэрэл өдрийн хурц нарнаас тод «Тэр дээл болон ташаан дээрээ «Хаадын Хаан, эздийн Эзэн» гэж бичсэн нэртэй ажээ» Илчлэлт 19:16. {AM 640.3} 
    

    
      
    

    
      Түүний оршихуйн өмнө «Тэдний царай цагаан болон хувирав.» Бурханы нигүүлслийг хүлээн зөвшөөрөөгүй хүн бүрт мөнхийн сүйрлийн айдас мэдрэгдэнэ. «Зүрхнүүд хайлж, өвдгүүд чичирч байна. Өвчин бүх биеэр тархаж тэдний бүх нүүр зэвхийнэ. «Иеремиа 30:6; Нахум 2:10. Зөв шударга хүмүүс дагжин чичрээд, «Хэн энэ бүхнийг тэсэж чадах вэ?” гэж асуух болно. Тэр үед тэнгэр элч нарын дуу замхарч, хэсэг хугацаанд анир чимээгүй байдал нөмөрнө. Тэгэхэд Есүсийн «Миний нигүүлсэл та бүхэнд хангалттай» гэж хэлэх нь сонсогдоно. Зөв шударга хүмүүсийн иүүр гэрэлтэж, зүрх сэтгэл нь баяр хөөрт автагдана. Тэнгэрийн элчүүд дэлхийн төгсгөлийн цаг ойртох тусам урьд өмнөхөөсөө илүү чангаар дуулна.{АМ б41.1} 
    

    
      
    

    
      Хаадын Хаан үүлэн дээр суун, хүчтэйгээр ноцож буй галаар хүрээлүүлэх болно. Тэнгэр огторгуй хуйлаастай бичээс адил хөрвөж, дэлхий дахин Христийн өмнө дагжин чичирч, уулс, арал бүр байрнаасаа хөдөлнө. «Бидний Бурхан ирээд бүү дуугүй байг. Түүний урд талд гал шатаж, эргэн тойронд нь салхи шуурга шуурна. Тэр Өөрийн хүмүүсийг шүүхийн тулд Дээд тэнгэрт болон газар дэлхийг дуудна» Дуулал 50:3,4. {AM 641.2} 
    

    
      
    

    
      «Дэлхийн хаад, агуу хүмүүс, мянгатын дарга нар, баячууд, хүчтэнүүд, боол хийгээд чөлөөт хүн бүр агуй болоод уулсын хавцалд нуугдацгааж, уулс ба хадан цохионуудад хандан -Бидний дээр унаж, биднийг сэнтийд Залрагчийн нүүрнээс, Хурганы уур хилэнгээс далдлаач. Тэдний уур хилэнгийн агуу өдөр нь иржээ. Хэн тэсэж чадах вэ? гэцгээв” Илчлэлт 6:15-17. {АМ 642.1} 
    

    
      
    

    
      Элэг доог хийх байдал бүрмөсөн алга болж, худал үгс сонсогдохоо болино. Зэвсэгт мөргөлдөөн, дайн тулааны чимээ шуугиан, «Самуурлын дуу чимээ, цусанд өнхрүүлсэн хувцас» (Исаиа 9:5) зэрэг нь арилан алга болно. Харин энэ бүхний оронд залбирал, харамсаж, шаналж буй хүмүүсийн уйлаан сонсогдоно. Бурханы хүмүүсийг заналхийлж байсан хүмүүс, «Бурханы уур хилэнгийн агуу өдөр ирлээ. Хэн үүнийг тэсэж гарч чадах вэ?” гэж хэлнэ. Бузар муу хүмүүс үзэн ядаж, эсэргүүцсэн Христийг угтан авахын оронд уулс, хад асгад нуран унаж халхлаасай хэмээн залбиран гуйна. {АМ 642.2} 
    

    
      
    

    
      Тэд үхэгсдэд үгээ сонсгох чадалтай Нэгэний дуу хоолойг таньжээ. Тэд гэмшилд дуудсан Түүний үгсийг ямар олон удаа сонссон гэж бодно. Тэд Аврагчийн талаарх сэтгэл хөдөлгөм үгсийг найз нөхөд, ах дүү нараасаа ямар олон удаа сонсож байсан гэж бодно. Бурхан нигүүлслээрээ «Өөрийн муу замаасаа буцагтун, буцагтун! Тэгвэл та нар юунд үхэх вэ?” Езекиел 33:11 гэсэн үгсийг олон удаа сонссон боловч эрж хайгаагүй тул Бурханы эсэргүүцсэн хүмүүсээс илүү буруутгал, гэм бурууг авна. Эдгээр үгс тэдний хувьд үл таних дуү хоолой байжээ! Есүс, «Би та нарыг дуудсан, харин та нар үл хэрэгссэн. Гараа сунгахад минь хэн чинь ч анхаарсангүй. Та нар бүх зөвлөгөөг минь үл ойшоон, зэмлэлийг минь эс хүссэн» гэж хэлсэн. Сургаалт үгс 1:24,25. Түүний дуу хоолой сануулгыг үзэн ядах, дуудлагыг үл тоомсорлох, боломжуудыг буруугаар ашигласан бүх дурсамжуудыг сэргээнэ.{АМ 642.3} 
    

    
      
    

    
      Христийг гутаан доромжилж байхад хараан, зүхэж байсан олон хүн хийсэн үйлдлээ эргүүлэн харна. Тэд тэргүүн тахилчаар шүүгдэж байсан. Есүсийн, «Та ч өөрөө хэллээ. Харин Би та нарт хэлье. Та нар үүнээс хойш Хүчит Нэгэний баруун талд залрах Хүний Хүүг тэнгэрийн үүлэн дээр залран ирэхийг харах болно” Матай 26:64 гэсэн үгс ер бусаар биелэхийг харах болно. Тэд Түүнийг агуу алдраа гэрэлтүүлж, агуу хүчтэйгээр хаан суудлын баруунтайд заларч буйг харна. (AM 643 1) 
    

    
      
    

    
      Түүнийг Бурханы Хүү гэж хүлээн зөвшөөрөөгүй хүмүүс хэлэх үггүй болно. Тэдний дунд Христийг хаан болохыг хүссэн хэмээн доромжилж, зүхэж харааж, цэргүүддээ түүнд хаан титэм зүүлгэ гэж тушааж байсан Херод зогсох болно. Мөн итгэл бишрэлгүйгээ гайхуулан ягаан нөмрөг нөмрүүлж, толгойд нь өргөст титэм зүүлгэж, эцэж цуцсан гарт нь хуурамч таяг атгуулж, доромжилж гутааж байсан хүмүүс ч гэсэн цуглана. Амь амьдралыг бэлэглэгч Хун тайж руу нулимж, нүүр лүү нь цохиж байсан хүмүүс Түүний хурц мэлмийгээс зугтахыг оролдож, Түүний хүчирхэг алдрын гэрлээс зайлахыг хичээнэ. Түүний гар болон хөл рүү хадаас зоосон, өрц рүү нь хатгасан цэргүүд Христийн сорвийг айдас, харамссан байдалтайгаар харна.{АМ 643.2} 
    

    
      
    

    
      Тахилчид, удирдагчид Калварын аймшигтай үйл явдлуудыг тод санаж байв. Тэд сатанд зориулсан оюун ухаанаар удирдуулж «Тэр бусдыг аварсан боловч Өөрийгөө аварч чаддаггүй. Тэр бол Израилийн Хаан. Тэр одоо загалмайнаасаа бууг, тэгвэл бид Түүнд итгэнэ. Тэр Бурханд найдаж байсан биз дээ. Хэрэв Бурхан Түүнийг таалдаг юм бол одоо л Түүнийг авраг. Энэ хүн чинь «Би бол Бурханы Хүү” гэсэн биз дээ” гэж хэлж байснаа санаад жихүүцнэ. Матай 27:42,43.(АМ 643.3) 
    

    
      
    

    
      Тэд талбайн эзэнд ургацыг нь тушаахаас татгалзаж, талбайн эзний зарц нарыг доромжилж, хүүгийнх нь аминд хүрсэн түрээслэгчдийн сургаалт үлгэрийг тод санана. Тэд өөрсөд дээрээ ял, зэмлэл оноосноо ухаарна. Усан үзмийн талбайн Эзэн, «Муу хүмүүсийг муугаар төгсгөнө.” Эдгээр итгэлгүй хүмүүсийн гэм нүгэл, шийтгэлээс тахилчид, ахлагчид бузар үйлдэл, шударга шийтгэлээ ойлгож мэдэрнэ. Ийнхүү мөхөс хүмүүсийн гутарч, шаналсан дуу хаа сайгүй хад ах болно. Т эд Иеру салимын гудамжаар дүүртэл хашхирч «Түүнийг цовдол, Түүнийг цовдол» гэж хашгирах ба «Тэр бол Бурханы Хүү мөн байна! Тэр бол жинхэнэ Мессиа байна” гэсэн аргаа барсан үгийг хэлнэ. Тэд Хаадын Хааны оршихуйгаас зугтах гэж оролдоно. Тэд сүйрсэн, зэрэмдэглэгдсэн газрын хөрсөн дээрх хавцал болон нүхэнд нуугдах гэж дэмий хичээнэ.{АМ б43.4} 
    

    
      
    

    
      Ү нэнийг эсэргүүцдэг хүмүүсийн оюу н ухаан нь сэргэж, худал хуурмаг сургаалаар амьдарсан амьдрал, харамсахуйц зүйлсээр хүмүүсийг зовоож байснаа санах, түүнийгээ тунгаах мөчүүдтэй тулгарна. Гэвч эдгээр нь «Айдас хүйдэс шуурга мэт ирж, гамшиг хуй салхи мэт нөмрөх» өдрийн харамсал, гутралтай хэрхэн дүйцэх билээ. Сургаалт үгс 1:27. Христийг болон Түүнд итгэлтэй хүмүүсийг устгаж байсан хүмүүс хохирогчид нь хэрхэн алдаршиж байгааг харна. Айдаст автагдсан бузар муу хүмүүс хавчин гадуурхсан хүмүүсийнхээ «Тэр биднийг аврахыг бид хүлээж байсан. Энэ бол бидний хүлээсэн ЭЗЭН. Түүний авралд бүгдээрээ баясан цэнгэцгээе» гэсэн баяр хөөртэй дууг сонсоно. Исаиа 25:9.(АМ б44.1) 
    

    
      
    

    
      Дэлхий бүхэлдээ дайвалзаж, хаа сайгүй аянга болон цахилгаан цахилж, Бурханы Хүү үхлээр нойрссон аврагдагчдыг амилуулахаар дуудна. Тэрээр зөв шударга хүмүүсийн булш руу хараад тэнгэр өөд гараа өргөн «Тоос шороонд нойрсогсод сэрцгээ, сэрцгээ. Босоцгоо!” гэж дуудна. Ийнхүү дэлхийн урт, өргөний дагуу үхэгсэд дууг нь сонсож, тэд дахин амилна. Ийнхүү дэлхийн бүх өнцөг булан болон бүх үндэстэн, ёс заншил, хэл, ард түмнээс үй олон хүн цувран гарч ирнэ. Тэд үхлийн шоронгоос мөнхийн алдрын гэрэл цацруулан «Үхэл ээ, чиний ялалт хаана байна вэ? Үхэл ээ, чиний хатгуур хаана байна” 1 Коринт 15:55 гэж хэлсээр гарч ирнэ. Энэ үед амьд байгаа зөвт хүмүүс, дахин амилсан аврагдагчидтай дуу хоолойгоо нэгтгэн, ялалтын баяр хөөртэй нэгдэж уухайлах болно.{АМ б44.2} 
    

    
      
    

    
      Булшнаас амилсан хүмүүс бүгд булшинд орохдоо ямар байсан тэр дүр төрхтэй гарч ирнэ. Дахин амилсан хүмүүсийн дунд өндөр бие, сүрлэг дүр төрхтэй Адам зогсох ба тэрээр Бурханы Хүүгээс ялихгүй дорд байх болно. Адам дараа үеийнхээ хүмүүсээс их ялгаатай байх ба хүний үндэс, яс ямар их доройтсон нь илт харагдана. Гэвч дахин амилсан хүн бүр мөнхийн залуу эрч хүч, шинэлэг биетэй болно. Хүн Бурханы дүр төрхөөр бүтээгдсэн, энэ зөвхөн зан чанар бус мөн дүр төрхөөрөө төстэй байсан гэсэн үг. Харин гэм нүгэл Бурханы дүр төрхийг бүхэлд нь гажуудуулж, доройтуулжээ. Христ алдагдсан болгоныг эргүүлж өгөхөөр иржээ. Бидний доройтсон бие махбод маань алдаа дутагдалгүй болж, гэм нүглээр бузартсан бие маань төгс, үзэсгэлэнтэй, мөнх амьдардаг болно. Бидний согог, алдаа дутагдал булшлагдана. Аврагдсан хүмүүс олон жилийн өмнө Еден цэцэрлэгт алдагдсан амийн модноос идэх боломжоо сэргээж, «Өсөж хөгжинө” (Малахи 4:2). Ийнхүү гэм нүглийн хараалын шинж тэмдэг арилж, Христэд итгэдэг хүмүүс оюун ухаан, зүрх сэтгэл, бие махбодоороо, «Бидний Бурхан Эзэний үзэсгэлэнг» өвлөн авч, төгс Эзэнийхээ дүр төрхийн тусгал болно. Энэ бол удаан хугацаанд ярьж, удаан хугацаанд итгэн найдаж, тунгаан бодож, хэдийгээр бүрэн ойлгоогүй ч агуу их найдлага тавин хүлээсэн гайхамшигтай аврал юм. {АМ 644.3} 
    

    
      
    

    
      Амьд байсан зөвт хүмүүс, «Нэгэн мөчийн дотор, нүд ирмэхийн зуурт” өөрчлөгдөнө. Тэд Бурханы тушаалын дуу хоолойгоор алдаршиж, мөнх амьтай болж, дахин амилуулагдсан хүмүүстэй хамт Эзэнтэй уулзахаар агаарт өргөгдөнө. Тэнгэр элчүүд, «Сонгогчид дөрвөн салхины зүгээс, тэнгэрийн нэг захаас нөгөө зах хүртэл цугларна.” Тэнгэрийн ариун элчүүд амиа алдсан бяцхан хүүхдүүдийг эхчүүдэд хариуцуулж өгнө. Үхлээс болж олон жил холдож хөндийрсөн найз нөхөд дахин хэзээ ч салахгүйгээр баяр хөөртэй дуу дуулан, хамтдаа Бурханы Хот өөдөө аялна.{АМ645.1} 
    

    
      
    

    
      Үүлэн сүйх тэрэгний хоёр талд далавч байрлах ба үүлний доод талд амьд дугуйнууд байрлана. Сүйх тэрэг урагшлахад тэрэгний дугуйнууд, «Ариун» хэмээн дуу гарч, бараа болж буй тэнгэр элчүүд «Хамгаас агуу Эзэн Бурхан бол ариун, ариун, ариун” гэж хэлэх болно. Сүйх тэрэг Шинэ Иерусалим руу хөдлөхөд аврагдагчид, «Халлелуяа!” хэмээн чанга хашгирна.{АМ б45.2} 
    

    
      
    

    
      Аврагч Бурханы Хот руу орохоос өмнө дагалдагчдадаа ялалтын бэлгэ тэмдэг, хааны эзэмшлийг илэрхийлэх тэмдгийг гардуулна. Гэрэл цацарсан хүмүүс аврагдагчид болон тэнгэр элч нараас илүү сүр жавхлантай, зөв шударга хайрыг мэдрүүлэхүйц дүр төрхтэй Хаан Эзэнээ тойрон жагссан байна. Үй олон аврагдагчдын харц бүгд Христ дээр тусч, «Түүний төрх нь аливаа хүнийхээс, Түүний хэлбэр нь хүний хөвгүүдийнхээс илүүгээр зэрэмдэг байсныг” нүд бүр ажиглан харна. Есүс эрх мэдлээ ашиглан ялалт байгуулсан хүн бүрийн толгой дээр ялалтын титмээ өмсгөнө. Хүн бүрт «Шинэ нэрийг нь» бичсэн титэм өгөгдөж (Илчлэлт 2:17), титэм бүрийн дээр «Ариун бүхнийг Эзэнд” гэсэн бичээс байх болно. Мөн хүн бүрийн гарт ялалт байгуулсны бэлгэдэл болгон дал модны мөчир, гялалзах ятга өгнө. Ийнхүү тэргүүн тэнгэр элчийн эхлүүлэх аялгууг даган хүн бүр ятгаа чадварлагаар тоглож, уран тансаг аялгууг, эгшиг яруу нийцүүлэн тоглоно. Хүн бүхний зүрх сэтгэлийг эзэмдсэн баяр баясал хүн бүрийг чин сэтгэлээсээ магтах, талархах хүсэлд автуулж, тэд, «Биднийг хайрладаг бөгөөд Өөрийнхөө цусаар нүглээс минь чөлөөлж, биднийг хаанчлал болоод Бурхан ба Өөрийн Эцэгийн төлөөх тахилч нар болгосон үүнд үеэс үед алдар хийгээд ноёрхол нь байх болтугай гэж хэлэх болно” Илчлэлт 1:5,6.{АМ 645.3} 
    

    
      
    

    
      Аврагдагчдын өмнө Ариун Хот харагдана. Есүс шүрэн хаалгануудыг онгойлгож, үнэнийг сахин хамгаалсан үндэстнүүдийг хот руу оруулна. Тэд Адамын гэм үйлдээгүй байхдаа оршин сууж байсан Бурханы Диваажинг олж харна. Удалгүй мөхөс хүний чих сонсож байгаагүй, ямар ч дуу хөгжмөөс илүү тансаг «Та нарын тэмцэл дуусгавар боллоо. Миний Эцэгээр ерөөгдөгчид өө, та нар нааш ир, ертөнцийн сууриас та нарт бэлтгэсэн хаанчлалыг өвлөн авсугай” гэж хэлэх нь сонсогдоно.(АМ б4б.1) 
    

    
      
    

    
      Одоо Аврагчийн дагалдагчдынхаа төлөө залбирч байсан, «Миний байх газарт Надтай хамт байж, Миний сүр жавхланг үзээсэй гэж Би хүсэж байна. Тэр сүр жавхланг Та надад өгсөн билээ. Учир нь ертөнцийн сууриас өмнө Та Намайг хайрласан” гэсэн залбирал биеллээ олно. «Өөрийнхөө алдрын оршихуйд үлэмжийн баяр хөөртэйгөөр, гэм зэмгүйгээр зогсоож чадах” (Иуда 24), Христ цусаараа худалдан авсан хүмүүсээ Эцэгтээ танилцуулан, «Би тэдэнтэй хамт байхдаа тэднийг Надад өгсөн Таны нэрээр хамгаалж байсан. Би тэднийг харгалзсан бөгөөд мөхлийн хүүгээс өөр тэдний нэг нь ч мөхсөнгүй. Энэ нь Судар биелэгдэхийн тулд болсон аж» гэж хэлсэн. Авралын хайр ямар гайхамшигтай вэ! Хэмжээлшгүй хүчтэй Эцэг аврагдсан хүмүүсийг ажиглан харахад хүмүүс Түүний дүр төрхийг харна. Энэ үед гэм нүгэл, алдаа дутагдал, согог бүр арилж, хүн Бурхантай дахин эв нийцэлтэй болно!(АМ 64б.2) 
    

    
      
    

    
      Есүс үгээр зүйрлэшгүй их хайраар итгэлээ сахисан хүмүүсийг Эзэний баяр хөөрт нэгдэхийг уриална. Аврагч шаналал, доромжлолоор нь аврагдсан хүмүүсээ хараад үлэмжийн их баяр хөөрт автах болно. Аврагдсан хүмүүс залбирал, үйлчлэл, хайрын золиосоор дамжин, Христийн хүчээр аврагдаж, ивээгдсэн хүмүүсийг хараад Түүнтэй хамт үлэмж баяр хөөртэй болно. Тэд хааны агуу цагаан сэнтийний өмнө цуглахад зүрх сэтгэл нь юугаар ч зүйрлэшгүй талархлаар дүүрч, Христэд итгүүлэхээр үйлчилж байсан хүмүүсээ хараад, хэрхэн бусад хүмүүсийг, тэд цааш бас өөр бусад хүмүүсийг мөнхийн хаанчлал руу хэрхэн урин дуудсаныг олж хараад, бүгд амар тайвны диваажинг зүрх сэтгэлдээ мэдэрнэ. Тэд ийнхүү Есүсийн хөлд титмээ тавиад, Түүнийг үл төгсөх мөнхийн цаг хугацааны туршид магтан алдаршуулна. (AM 647 1) 
    

    
      
    

    
      Аврагдсан хүмүүс Бурханы Хот руу уригдан орох үед агаарт талархал, магтаал, ялалтын дуу чимээ түгнэ. Хоёр Адам уулзах боломжтой болно. Бурханы Хүү, Бүтээгчээсээ урваж Аврагчийн биед гэм нүглийн буюу загалмайн шархыг авахад нөлөөлсөн хүн төрөлхтний эцгийг гараа алдлан угтан авна. Адам Аврагчийн хадаасны аймшигтай орыг хараад Эзэнийхээ цээжинд наалдах бус харин гутамшигтайгаар хөлд нь хөсөр унаж «Нядлуулсан Хурга хүч, баялаг, мэргэн ухаан, сүр хүч, хүндлэл, алдар ба магтаалыг авбал зохистой» хэмээн уйлна. Харин Аврагч эелдгээр түүнийг дээш өргөөд, удаан хутацааны туршид хөндийрсөн Едений гэр рүүгээ дахин харахыг санал болгоно.{AM 647.2} 
    

    
      
    

    
      Адам Едений цэцэрлэгээс хөөгдөөд дэлхий дээр зовлон шаналлаар дүүрзи амьдралыг өнгөрөөсөн. Үхэж буй навчис бүхэн, золиос болгон өргөж буй хурга бүр, байгалийн согог, гэмтэл бүр, хүний ариун зан чанарт үүсэж буй толбо бүр гэм нүглийг нь сануулдаг байв. Адам урьдчилан сануулж байсны дагуу гэм нүгэл хэрхэн газар авч, дэлгэрч буйг хараад харамсаж, гашуудан, гэм нүглийн үр дүн түүний хувьд зэмлэл болж байгааг мэдэрч байв. Тэрээр мянгаад жилийн турш гэм нүглийнхээ шийтгэлийг даруухнаар, тэвчээртэйгээр үүрчээ. Тэрээр гэм нүгэлдээ гэмшиж, амлагдсан Аврагчид итгэж найдан, дахин амилах бүрэн итгэл найдвар тээн нас барсан юм. Бурханы Хүү эвлэрүүллийн ажлаараа дамжуулан, хүн төрөлхтнийг алдаа, уналтаас аварсан учраас Адам анхны төрх байдлаа дахин өвлөх боломжтой болсон юм.{АМ 647.3} 
    

    
      
    

    
      Тэрээр нэгэн үе гэм нүгэлгүй, баяр хөөртэй байхдаа жимсийг нь түүж, баяр баясал нь болж байсан моддыг хараад үнэхээр их баярлажээ. Тэрээр өөрийн гараар ургуулж байсан усан үзмийн мод, арчлах дуртай цэцэгсээ харав. Тэрээр диваажингийн бодит дүр төрхийг оюун ухаандаа сэргээж, Еден цэцэрлэг түүнийг хөөгдөх үеэс илүү сэргэж шинэчлэгдсэн болохыг ойлгож ухаарна. Аврагч түүнийг амийн мод руу аваачаад, гэрэлтэж буй жимснээс идэхийг санал болгоно. Адам үй олон гэр бүлийн гишүүд нь аврагдсаныг харах болно. Тэгээд гялалзаж буй титмээ Есүсийн хөлд тавиад Түүнийг тэврэн, Аврагчийн цээжинд наалдана. Тэрээр алтан ятгаа уянгалуулахад диваажингийн ордон бүхэлдээ «Нядлуулсан Хурга хүч, баялаг, мэргэн ухаан, сүр хүч, хүндэтгэл, алдар ба магтаалыг авбал зохистой!” гэсэн ялалтын дууг цуурайтуулна. Адамын гэр бүл сэтгэл хөдлөлдөө автагдаж, бүгд Аврагчийг магтан хүндэтгэхээр мэхийн, титмээ тайлж Аврагчийн хөлд тавина.(АМ 648.1) 
    

    
      
    

    
      Энэхүү уулзалтыг харж буй Тэнгэр элчүүд Адамыг гэм нүгэлд унахад нь уйлж, Есүсийг дахин амилж, диваажин руу өргөгдөж, итгэсэн бүх хүмүүсийн булшийг нээхэд баярлан хөөрөх болно. Одоо тэд авралын ажил бүрэн биелэгдэж буйг ажиглан хараад, магтаалын дууг дуулахаар НЭГДЭНЭ. (АМ 648.2) 
    

    
      
    

    
      «Араатан ба түүний хөрөгтэй нь, түүний нэрийн тоотой нь тэмцэлдэж тэмцэлд ялсан хүмүүс» сэнтийн өмнө Бурханы алдрын сүр жавхланг илэрхийлэх галт болор мэт тэнгис, шилэн далайд цугларна. Тэд Сион Уулан дээр цуг, «Бурханы ятгыг гартаа барин” зогсох бөгөөд энэ хүмүүс аврагдсан зуун дөчин дөрвөн мянган хүн байх юм. «Ятгаараа тоглож буй олон ятгачдын дуу” нь их усны дуу чимээ, агуу хүчтэй аянгын дуутай адил сонсогдоно. Тэд мөн сэнтийний өмнө аврагдсан зуун дөчин дөрвөн мянган хүнээс хүний сурч чадахгүй «Шинэ дууг» дуулна. Энэ бол Мосе болон Хурганы аврагдсан хүмүүсийн дуу юм. Энэ дууг зуун дөчин дөрвөн мянган хүнээс өөр хүн сурч чадахгүй. Учир нь энэ бол өөр ямар ч хүмүүсийн мэдэрч байгаагүй, амьдралаараа туулж өнгөрүүлсэн туршлага дээр үндэслэсэн дуу байх юм. «Тэд бол Хургыг хаашаа ч явсан, Түүнийг дагадаг хүмүүс ...” Эдгээр хүмүүс дэлхий дээр амьд оршиж байгаад аврагдсан «Бурхан болон Хурганы анхны үр жимс» Илчлэлт 15:2,3; 14:1-5 гэж тооцогдож буй хүмүүс юм. «Тэд үндэстэн бий болсноос хойш хэзээ ч үүсч байгаагүй бэрхшээлтэй цаг үеийг туулж, Иаковын бэрхшээлтэй адил бэрхшээл тохиолдоход түүнийг даван гарч, Бурханы эцсийн шүүлтийн цагт ямар ч зуучгүйгээр тууштайгаар зогссон.» Тэд «Үлэмж их зовлонгоос гарч ирэгчид бөгөөд Хурганы цусаар дээлээ угааж, цагаан болгосон» учраас аврагджээ. Тэдний амнаас ямар ч худал олдсонгүй. Тиймээс тэд Бурханы өмнө гэм зэмгүй. «Тиймээс тэд Бурханы сэнтийн өмнө байдаг бөгөөд Түүний сүм дотор өдөр шөнөгүй Түүнд үйлчилдэг юм. Сэнтийд Залрагч асраараа тэдний дээгүүр нь бүрхэнэ. «Тэд дэлхийг өлсгөлөн, ган гачигт автаж, нар хүчтэйгээр төөнөж буйг мэдэрч, их хэмжээний зовлон, өлсгөлөн, цангах цаг үеийг даван гарчээ. Гэвч «Тэд цаашид өлсөх ч үгүй, цангах ч үгүй. Тэд наранд шарагдах ч үгүй, ямар ч халуунд халах ч үгүй. Яагаад гэвэл сэнтийн голд байгаа Хурга тэднийг хариулах бөгөөд амийн усны булгууд уруу хөтлөх болно. Бурхан тэдний нүднээс урсах нулимс бүрийг арчих болно.» Илчлэлт 7:14-17.{AM 648.3} 
    

    
      
    

    
      Аврагчийн сонгосон бүх цаг үеийн хүмүүс сорилт, бэрхшээлийн цагт боловсорч, төлөвшинө. Тэд дэлхийн хүнд, нарийхан замаар алхаж, бэрхшээлийн галд цэвэршүүлэгдэнэ. Тэд Есүсийн төлөө хавчлага, үзэн ядалт, гүтгэлгийг даван гарчээ. Тэд хүнд хямралын үед Есүсийг дагаж, өөрсдийгөө огоорч, сэтгэлдээ шаналж байв. Тэд сэтгэл сэрдхийм нөхцөл байдлаас гэм нүглийн бузар мууг, хүч нөлөөг, гэм буруу, уй гашууг нь таньж мэдэж нүглийг үзэн ядах болсон юм. Тэд хэмжээлшгүй золиосоор гэм нүглээс чөлөөлөгдсөн тул өөрсдөөрөө бардамнахгүй байхыг суралцаж, гэм нүгэлд автаагүй бүтээлүүдийн ойлгож чадахгүй талархал, магтаалаар зүрх сэтгэл нь дүүрнэ. Тэд их хэмжээгээр хайрлана. Тэд Христийн зовлонгоор аврагдсан учир Түүний алдрыг хуваалцах эрхтэй гэж тооцогдоно.(АМ 649.1) 
    

    
      
    

    
      Бурханы өв залгамжлагчид дээврийн хонгил, урц, шорон, цаазын тавцан, уулс, цөл, агуй, далай тэнгисийн хонгил, агуйгаас гарч ирнэ. Тэд дэлхий дээр «Үгээгүй ядарч туйлдсан, хавчигдсан» байв. Олон сая хүн Сатаны худал үгийг хүлээн зөвшөөрч, дагахаас татгалзсанаараа гутамшигтайгаар амиа алдаж булшинд орсон. Тэд хүн төрөлхтний шүүх хурлаар хамгийн хэрцгий гэмт хэрэгтнүүд гэж буруутгагджээ. Харин одоо «Бурхан шүүгчийн үүргийг гүйцэтгэнэ.” Дуулал 50:6. Дэлхийн хүмүүсийн шийдвэр болох нь харагдана. «Эзэн Бурхан бүх нүүрнээс нулимсыг арчин, Өөрийн хүмүүсийн зэмлэлийг бүх дэлхийгээс зайлуулна. Учир нь Эзэн үүнийг айлдсан юм» Исаиа 25:8. Тэд ЭЗЭНий аварсан ариун ард түмэн” гэж нэрлэгдэх болно. Чи «Хаягдаагүй хот, Эрэлчин” гэж нэрлэгдэнэ. Иймээс «Түүнийг алдаршуулахын тулд тэнд үнэн зөвийн царснууд, ЭЗЭНий суулгац гэж нэрлэх болно” Исаиа 62:12;61:3. Тэд одоо сул дорой, зовж шаналсан, хаа сайгүй нуугдах, хавчигдсан хүмүүс байхаа болино. Тэд Эзэнтэй үүрд хамт байх болно. Тэд Хаан сэнтийний өмнө дэлхийн хамгийн хүндтэй хүмүүсийн өмсөж байгаагүй үнэтэй дээлийг өмсөнө. Тэд дэлхийн хаад зүүж байгаагүй алдар сүр жавхлантай титмийг зүүнэ. Зовлон шаналал, уйлж гуниглах өдрүүд үүрд алга болно. Алдрын Хаан тэдний нүднээс бүх нулимсыг арчиж, дахин гуниглах шалтгаан байхгүй болно. Тэд хаа сайгүй даллаж буй дал модны мөчрүүдийн дунд тааламжтай, сайхан, эв нийцтэй магтаалын дууг дуулна. Тэд бүгд энэхүү магтаалд нэгдэж, диваажин бүхэлдээ магтаалын дуугаар дүүрнэ. «Аврал бол сэнтийд залрагч бидний Бурханд ба Хурганд байдаг гээд хашхирах болно.» Диваажингийн бүх оршин суугчид энэхүү магтаалыг хүлээн зөвшөөрч, «Амен. Магтаал, алдар, мэргэн ухаан, талархал, хүндэтгэл, хүч чадал ба сүр хүч нь бидний Бурханд үеийн үед байх болтугай. Амен» гэж хэлнэ. Илчлэлт 7:10,12.{АМ б50.1} 
    

    
      
    

    
      Бид энэ амьдралд авралтай холбоотой гайхамшигтай сэдвийг ойлгох эхлэлийг тавих боломжтой. Бид мөхөс оюун ухаанаараа загалмайтай холбоотой доромжлол, алдаршуулал, амьдрал үхэл, шударга байдал, нигүүлслийг тунгаан бодож оюун ухааныхаа хүчийг эцэст нь тултал ашигласан ч загалмайн бүрэн утгыг ойлгож чадахгүй. Бид загалмайн хайр нигүүлслийн урт, өргөн, гүн, өндрийг өчүүхэн ойлгоно. Аврагдсан хүмүүсийн харж, мэдрэх чадвараар авралын төлөвлөгөөг бүрэн ойлгох боломжгүй. Бид мөнхийн хугацаанд гайхамшигтай, өндөр хөгжсөн оюун ухаанаар шинэ үнэнийг байнгад нээж судлах болно. Дэлхийн уруу татлагатай холбоотой гэм буруу, зовлон шаналал, бузар үр дүн бүхэн төгсгөл болох боловч Бурханы хүмүүс аврал ямар үнээр олдсон онцгой, зөв ойлголтыг мөнхийн цаг хугацааны туршид олж авсаар байх болно. }АМ 651.1} 
    

    
      
    

    
      Христийн загалмай бол аврагдсан хүмүүсийн мөнхийн цаг хугацаанд судлах шинжлэх ухаан, магтаалын дуу байх болно. Аврагдагчид алдаршуулагдсан Христээс загалмайд цовдлуулсан Христийг олж харна. Хөлгүй их уу д ам орчлонд тоймгүй ол он гараг дэлхийг бүтээж, удирд аж бу й Хайрын Бурхан, диваажингийн Агуу Нэгэн, гэрэлтэх херуб, серафуудын магтан алдаршуулах дуртай Бурхан гэм нүгэлд автсан хүмүүсийг аврахаар Өөрийгөө даруу болгожээ. Тэрээр гэм нүглээс болж алдагдсан дэлхийн төлөө зовж шаналан, Калварын загалмай дээр Бурханаас холдон байж, гэм нүглийн доромжлолыг үүрсэн билээ. Бүх гараг дэлхийг Бүтээгч бүх хүмүүсийн хувь тавиланг Шийдвэрлэгч, Өөрийн алдраа хойш тавьж, хүнийг хайрлахын тулд Өөрийгөө даруу болгосон тул орчлон ертөнцийн магтаал, алдар хүлээн авах болно. Аврагдсан ард түмэн Аврагч руугаа ширтэн, Эцэгээс гэрэлтэж буй мөнх алдрыг; Түүний мөнхийн мөнхөд оршсоор ирсэн хаан сэнтийг хараад, хаанчлал нь хэзээ ч төгсөхгүйг хараад «Нядлуулсан Хурга хүч, баялаг, мэргэн ухаан, сүр хүч, хүндэтгэл, алдар ба магтаалыг авбал зохистой!” хэмээн бахдан дуулна.(АМ 651.2) 
    

    
      
    

    
      Загалмайн нууц бүх нууцуудыг тайлна. Калвараас цацрах гэрэлд бидний эмээж, магтан алдаршуулдаг Бурханы зан чанар илүү үзэсгэлэнтэй, сэтгэл татахуйцаар харагдана. Түүний ариун, шударга, хүч чадал дээр нигүүлсэл, эелдэг байдал, эцэг эхийн хайр нэмэгдэнэ. Бид Бурханы сэнтий ямар агуу гэдгийг харах боловч Түүний нигүүлсэнгүй зан чанарын илэрхийллийг хараад урьд өмнөхөөсөө илүү «Бидний Эцэг» гэж нэрлэгдэх болсон шалтгааныг ойлгож ухаарна.(АМ б52.1) 
    

    
      
    

    
      Хэмжээлшгүй мэргэн ухаантай Нэгэн Бурханы Хүүгийн золиосгүйгээр авралын төлөвлөгөөг хэрэгжүүлэх боломжгүй байжээ. Гэмийн төлөөс дэлхийг үхлийн барьцаанаас сулласан ба аз жаргалтай, ариун, мөнх амьдардаг хүмүүсийн баяр хөөрөөс утга учир нь мэдрэгдэнэ. Харанхуйн хүчтэй хийж буй Аврагчийн тэмцэл аврагдсан хүмүүст баяр хөөрийг мэдрүүлж, Бурханы алдар мөнхөд хүнийх болно. Тэнгэрийн Эцэг хүний төлөө өндөр үнэтэй төлөөс төлснөөр хүний үнэ цэнийг тогтоож өгсөн ба Христ Агуу золиосынхоо үр жимсийг хараад, сэтгэл хангалуун байх болно. {AM 652-2}
    

    

    
      
    

    
      41—Дэлхий Хоосорсон нь
    

    
      
    

    
      элхийн нүглүүд нь тэнгэрт тултал овоорсон бөгөөд Бурхан түүний гэм бурууг санасан ... Түүний найруулж байсан аяганд нь хоёр дахин их найруулж өг. Тэр өөрийгөө хичнээн их алдаршуулж, хээнцэр тансаг байсных нь хэмжээгээр түүнд тарчлал, уй гашууг өг. Учир нь тэр зүрхэндээ «Би хатан хаан мэт суудаг. Би бэлэвсэн эм биш бөгөөд уй гашууг хэзээ ч үзэхгүй” гэж хэлдэг. Тиймээс нэг өдөр түүний гамшиг болох үхэл, гашуудал, өлсгөлөн нь ирнэ. Түүнийг галаар шатаана. Яагаад гэвэл түүнийг шүүгч Эзэн Бурхан хүчтэй. Түүнтэй завхайран, хээнцэр тансаг амьдарсан дэлхийн хаад түүнийг шатахад гарах утааг хараад уйлж, гашуудна. Тэд Агуу хот, хүчит хот Вавилон золгүй еэ, золгүй еэ! Цагийн дотор шийтгэл чинь ирлээ гэцгээнэ.” Илчлэлт 18:5-10. {AM 653.1} 
    

    
      
    

    
      «Дэлхийн худалдаачид түүний хээнцэр тансгийнх нь хүчээр баяжицгаав гэв. Дэлхийн худалдаачид уйлж, түүний төлөө гашуудна. Учир нь тэдний ачаа барааг дахин хэн ч худалдаж авахгүй, Түүнээс баяжсан эдгээр зүйлийн худалдаачид, түүний тарчлалаас айсандаа зайдуу зогсоод уйлж, гашуудна. Нарийн маалинга, нил ягаан, час улаан хувцас өмссөн, алт болон үнэт чулуунууд, сувдаар гоёсон агуу хот золгүй еэ, золгүй еэ! Ийм үлэмж их баялаг ганцхан цагийн дотор сүйтгэгдэв гэцгээнэ» Илчлэлт 18:11, 3, 15-17.{АМ б53.2} 
    

    
      
    

    
      Дээрх шүүлтүүд Бурханы уур хилэн буух өдрүүдэд Вавилон дээр буух болно. Вавилон гэм буруугийн хэм хэмжээгээ хэтрүүлсэн учир сүйрэх цаг хугацаа нь бүрэн боловсорч дууссан байна.{АМ 653.3} 
    

    
      
    

    
      Бурханы дуу хоолой ард түмнийг боолчлолоос чөлөөлнө. Амьдралын тэмцэлд бүхнээ алдсан хүмүүс нөхцөл байдлаа аймшигтайгаар ухаарах болно. Гэмтнүүдэд боломж өгсөөр байхад Сатаны мэхлэлтэнд хууртаж, гэм нүгэлт үйлдлээ зөвтгөж байв. Баячууд Бурханы хуулийг зөрчиж баяжаад эд баялаг, боломж дутмаг нэгнээ дорд үзэн, бардамнасан. Тэд өлсөж буй хүмүүсийг хооллож, нүцгэн байгааг хувцаслаж, хайр өршөөл, шударга байдлаар бусдад хандаагүй. Тэд өөрсдийгөө өндөрт өргөмжилж, өөрсөдтэйгөө адил Бурханы бүтээлүүдийг халамжлаагүй. Эдгээр хүмүүс агуу болгож буй гэж бодсон бүхнээсээ хагацаж, юу ч үгүй хоосорч, өөрсдийгөө хамгаалах чадваргүй болжээ. Тэд Бүтээгчээс илүү гэж онцолж байсан хуурамч шүтээнүүд нь хэрхэн сүйрч байгааг айдастайгаар ажиглан харна. Тэд зүрх сэтгэлээ дэлхийн эд баялаг, зугаа цэнгэлд худалдаж, Бурханд зориулсан үйлсээрээ баян байхыг хүсээгүй. Энэ бүхний үр дүнд амьдрал нь доройтож, зугаа цэнгэл нь ичгүүргүй зан болон хувирч, эд баялаг нь авилгал болжээ. Эдгээр хүмүүсийн эд хөрөнгө нь хоромхон зуурт хийсэн алга болж, баячуудын нүсэр байшингууд нь сүйрч, алт, мөнгө нь хаа сайгүй цацагдаж байгааг хараад гаслан уйлна. Тэд харуусал нь хуурамч шүтээнүүдтэйгээ хамт сүйрнэ гэдгээ ойлгоход анир чимээгүй болно. {АМ б54.1} 
    

    
      
    

    
      Бузар хүмүүс харуусах боловч Бурханыг үл тоомсорлож, гэм буруу үйлдсэндээ харуусахгүй, харин ч Бурхан ялалт байгуулсанд харамсана. Тэд бодитоор өрнөж буй үйл явдлыг хараад харуусан уйлах боловч бузар муудаа гэмшихгүй. Тэд Бурханыг эсэргүүцэх эсэргүүцэлд, ялалт байгуулахын тулд байгаа бүхнээ зориулахад бэлэн байх болно.{АМ б54-2} 
    

    
      
    

    
      Өөрсдийнх нь гутаан доромжилж, газрын хөрснөөс арчих гэж оролдсон хүмүүс тахал, хүчтэй салхи, газар хөдлөлтөнд өртөхгүй байхыг дэлхийн хүмүүс харна. Бурханы хуулийг эсэргүүцэгчдэд дүрэлзэх гал мэт харагдах Нэгэн ард түмнийхээ хувьд хоргодох газар нь байх юм.{АМ 654.3} 
    

    
      
    

    
      Үнэнийг золиослон, хүмүүсийн таашаалыг олдог байсан сүмийн удирдагчид номлол нь ямар нөлөө, зан чанарыг төлөвшүүлж байсныг харна. Бүхнийг харагч Нэгэн түүний номлол үйлчлэл, гудамжаар алхаж, амьдралын төрөл бүрийн нөхцөлд хүмүүсийн дунд биеэ хэрхэн авч явахыг ажиглан харж байв. Тэдний зүрх сэтгэлээс гарч буй мэдрэмж, бичиж тэмдэглэсэн мөр, үйлдэл бүхэн нь хүмүүст худал хуурмагийг хүлээн зөвшөөрүүлэх үрийг тарьсан байв. Одоо тэрээр тарьсан ургацаа ирээдүйгүй, үхэж үрэгдэж буйг харах болно.{АМ б54.4} 
    

    
      
    

    
      Эзэн «Тэд «Амар амгалан, амар амгалан” гэж хэлэн Миний ард түмний охины хугарлыг хуурамчаар эдгээдэг. Гэвч амар амгалан нь үгүй. Учир нь Би түүнийг гашуудуулаагүй байхад та нар зөвт хүнийг худал хуурмагаар мохоосон атлаа, харин хорон муу үйлстнийг урамшуулж, өөрийнхөө хорон муу замаас салж, амиа хамгаалахаас нь болиулсан” гэж тунхагладаг. Иеремиа 8:11; Езекиел 13:22.{АМ б55.1} 
    

    
      
    

    
      «Миний бэлчээрийн хоньдыг тарааж сүйтгэж байгаа хоньчид гаслантай яа! ... Үзэгтүн, Би та нарын үйлсийн бузар муугийн улмаас та нарыг шийтгэх гэж байна. Уйлцгаа, хоньчид оо, та нар хашхир. Сүргийн эзэд ээ, та нар үнсэнд хөрвөө. Учир нь та нарын хядлагын болон таран бутралтын үе ирсэн бөгөөд та нар шилмэл сав шиг унана. Хоньчдод зугтах газар сүргийн эздэд хэлтрэх газар үгүй байх болно.» Иеремиа 23:1, 2; 25:34, 35. {АМ 655.2} 
    

    
      
    

    
      Сүмийн удирдагчид болон хүмүүс Бурхантай зөв харилцаа тогтоож чадаагүйгээ ойлгох болно. Тэд шударга, зөв хуулийг Зохиогчийг эсэргүүцэж байснаа харна. Бурханы хуулийг эсэргүүцэх нь олон мянган хүнийг бузар муу, үл нийцэх, үзэн ядалт, гэм бурууг хүлээн зөвшөөрөхөд нөлөөлж, дэлхийг зовлон бэрхшээлийн томоохон талбар болгож, ялзрал доройтолд автуулна. Үнэнийг эсэргүүцэж, бурууг хайрлан хамгаалж байсан хүмүүс ийм л дүр зургийг харна. Дуулгаваргүй, шударга бус хүмүүс мөнхийн амьдралаа хэрхэн үүрд алдаж байгааг үгээр дүрслэх боломжгүй юм. Авьяас чадвар, уран үгсийг нь шүтэж байсан дэлхийн хүмүүс бүхнийг бодитойгоор харж эхэлнэ. Тэд гэм нүглээр мөнх амийг авах боломжоо сольж, үзэн ядаж, үл тоомсорлож байсан хүмүүсийнхээ хөлд нь сөгдөж, Бурхан тэднийг хайрлаж энэрч байсныг хүлээн зөвшөөрнө.(АМ б55.3) 
    

    
      
    

    
      Хүмүүс төөрөлдөж байснаа ойлгож, ухаарна. Тэд сүйрч байгаадаа бусдыг буруутгах гэж оролдож, сүмийн үйлчлэгчдийг буруутгах боломжийг хамтран эрэлхийлж эхэлнэ. Итгэлгүй пасторууд зөөлөн, хуумгай зөгнөл хийж, хүмүүст Бурханы хууль ач холбогдолгүй гэж зааж, хуулийг ариунаар сахиж буй хүмүүсийг хавчин гадуурхсан. Сүүлчийн өдөр эдгээр багш нар дэлхий дахиныг хуурч байснаа хүлээн зөвшөөрч, харамсах болно. Олон түмэн уур бухимдалдаа автана. Тэд бүгд, «Бид сүйрчээ! Чи бол бидний сүйрлийн гол шалтгаан» гэж гасалж, хуурамч хоньчид руу дайрна. Хуурамч хоньчдыг хамгаас их шүтэн биширч байсан хүмүүс хамгийн аймшигтай хараалыг хэлнэ. Цэцгийн хэлхээг толгойд нь титэм болгон зүүж өгч байсан хүмүүс амийг нь хороохоор гараа өргөнө. Бурханы хүмүүсийг устгахаар зэхсэн илд сэлэм нь Бурханы дайсныг устгахад ашиглагдана. Дэлхий дээр хаа сайгүй тэмцэл, цус урсгах байдал үүсэн бий болно.(АМ б55.4) 
    

    
      
    

    
      «ЭЗЭН үндэстнүүдтэй маргасан тул газар дэлхийн адагт хашхираан хүрчээ. Тэрээр бүх махан биесийг шүүнэ. Хорон муу хүмүүсийн хувьд, Тэрээр тэднийг илдэнд тушаажээ.” Иеремиа 25:31. Агуу тэмцэл зургаан мянган жилийн турш өрнөсөн. Бурханы Хүү болон Тэнгэр элчүүд бузар муугийн хүчийг эсэргүүцэн, хүмүүс болон хүүхдүүдийг анхааруулж, гэгээрүүлж, аврахын тулд тэмцсээр байв. Одоо хүн бүр шийдвэрээ гаргах ба бузар муу хүмүүс Бурханыг эсэргүүцэж буй Сатаны тэмцэлтэй бүрэн нэгдсэн байна. Бурхан үл тоомсорлогдож, гутаан доромжлуулсан Хуулиа сэргээх болно. Тэмцэл зөвхөн Сатан бус харин хүмүүсийн эсрэг явагдана. «Эзэн үндэстнүүдтэй маргасан тул газар дэлхийн адагт хашхираан хүрчээ. Тэрээр бүх махан биесийг шүүнэ. Хорон муу хүмүүсийн хувьд, Тэрээр тэднийг илдэнд тушаажээ.” {АМ 65б.1} 
    

    
      
    

    
      «Хамаг жигшүүрт хэргээс болж санаа алдаж, ёолон буй хүмүүсийн духан” дээр аврагдагчдын тэмдэг тавигдах болно. Үхлийн зэвсэг барьсан хүмүүсээр дүрслэн харуулсан Езекиелийн зөгнөлийн үхлийн сүйрлийг буулгах тэнгэр э лчүүд,» хөгшчүүл, залуу с, залуу эмэгтэйчүүд, хүүхдүүдийг болон эмэгтэйчүүдийг ч хүйс тэмтэр. «Г эвч тэмдэгтэй хүмүүст бүү хүр. Т a нар Миний ариун газраас эхлэгтүн» гэсэн тушаал өгөгдөнө. Эш үзүүлэгч «Тийнхүү тэд сүмийн өмнө байсан ахмадуудаас эхлэв” Езекиел 9:1-6 гэж зөгнөжээ. Сүйрэл хүмүүсийн сүнслэг удирдагчид, харгалзагчид гэж өөрсдийгөө өргөмжилсөн хүмүүсээс эхлэх болно. Хуурамч харгалзагчид хамгийн түрүүнд сүйрэх болно. Тэднийг өрөвдөх, хамгаалах ганц ч хүн олдохгүй. Эрэгтэй, эмэгтэй, залуу охид, хүүхдүүд бүгд хамтдаа сүйрнэ. {АМ 656.2} 
    

    
      
    

    
      «Эзэн дэлхийн оршин суугчдыг нүглийнх нь төлөө шийтгэхээр Өөрийнхөө газраас ирэх гэж байна. Дэлхий асгарсан цусыг илчлэн, алагдагсдыг дахин далдлахгүй.” Исаиа 26:21. «Иерусалимын эсрэг дайнд мордох бүх ард түмнийг Эзэний цохих гай гамшиг нь энэ байх болно. Тэд хөл дээрээ зогсож байхад нь махан бие нь ялзарч, ухархайдаа нүднүүд нь бээж, амандаа хэл нь өмхийрнө. Тэр өдөр тэдний дээр асар их үймээн сандрал Эзэнээс буун ирнэ. Тэд нэг нэгнийгээ баривчлан, нэгийнх нь гар нөгөөгийнхөө гарын эсрэг өргөгдөнө.» Зехариа 14:12,13. Дэлхийн бузар мууд нэвчсэн оршин суугчид болох тахилчид, удирдагчид, ард түмэн, баян, ядуу, өндөр, дорд хүмүүс бүгд сэтгэл дотроо ноцож буй аймшигтай хүслийнхээ гал, Бурханы шударга уур хилэнгээр сөнөөгдөнө. «Тэр өдөр Эзэнээр хядуулсан хүмүүс газар дэлхийн нэг адгаас нөгөөг хүртэл байна. Тэдний төлөө гашуудахгүй, тэднийг цуглуулахгүй, оршуулахгүй.» Иеремиа 25:33.{АМ 656.3} 
    

    
      
    

    
      Христийг ирэхэд Түүний амнаас гарах сүнсээр, алдрын хурц гэрлээр устгагдах бузар муу хүмүүс дэлхийн гадаргуу дээрээс арчигдана. Христ ард түмнээ Бурханы Хот руу авч явж, дэлхий дээр ямар ч хүн үлдэхгүй. «Үзэгтүн, ЭЗЭН газрыг хоосруулан, түүнийг хөмрөх гэж байна. Газрын гадаргууг эвдэж, оршин суугчдыг нь тараана. Дэлхий бүрэн хоосрон, бүрэн тоногдоно. Учир нь ЭЗЭН энэ үгийг айлдсан юм. Учир нь тэд хуулиудыг зөрчиж, тогтоолуудыг өөрчлөн, мөнхийн гэрээг эвдэв. Иймээс дэлхийг хараал идэж, түүн дээр амьдрагчид нь гэм нүгэлд автав. Иймээс дэлхийн оршин суугчид нь шатаагдаж, цөөн хүн л үлдэв.» Исаиа 24:1,3,5,6. {АМ 657.1} 
    

    
      
    

    
      Дэлхий бүхэлдээ эзгүйрч хоосорсон цөл мэт болох болно. Газар хөдлөлтөөр сүйрсэн хот, тосгод, үндсээрээ сугарсан мод, далайгаас болон уулсаас шидэгдсэн хад дэлхийн гадаргууг бүрхэж, байрнаасаа хөдөлж, хол шидэгдсэн уулс агуу том ангалыг үүсгэсэн байна.{АМ б57.2} 
    

    
      
    

    
      Ийнхүү Эвлэрүүллийн Өдрийн ариун үйлчлэлээр бэлгэдсэн үйл явдал өрнөнө. Ариунаас ариун газрын ёслол хийгдэж дуусахад гэмийн өргөлийн цус, Эзэний өмнө золигт гаргахаар зэхсэн амьд ямаагаар Израилийн гэм нүгэл цэвэршүүлэгддэг. Тэргүүн тахилч цугласан олны өмнө золигт гаргаж буй ямаан дээр гараа тавин, «Израилийн хөвгүүдийн бүх муу үйлсийг, тэдний гэм буруу үйлс, бүх нүглийг түүн дээр наманчилж, тэдгээрийг ухны толгой дээр шилжүүлнэ гэж хэлдэг» Левит 16:21. Үүнтэй адил диваажингийн ариун ордон дахь эвлэрүүллийн ажил дуусахад Бурханы ард түмний гэм нүгэл Бурхан, тэнгэрийн элчүүд, аврагдсан хүмүүсийн нүдэн дээр Сатан дээр тохогдоно. Тэрээр хүмүүсийг уруу татан үйлдүүлсэн бүх бузар бүхний гэм бурууг хүлээх ёстой. Золигт гаргах ямааг хүн оршин суудаггүй газар луу явуулдагтай адил Сатан ч гэсэн хүнгүй, амьгүй болсон дэлхий дээр хоригдоно.{АМ 658.1} 
    

    
      
    

    
      Илчлэлт номонд Сатан хэрхэн ялагдаж, дэлхий дээр хэрхэн эмх замбараагүй, зэлүүд хоосон газар болж мянган жил болох талаар зөгнөсөн байдаг. Зөгнөлд Эзэний дахин ирэлт болон бузар муу хүмүүсийг хэрхэн устгахыг танилцуулан, «Г артаа ёроолгүй гүний түлхүүр, асар том гинжтэй тэнгэр элч тэнгэрээс бууж ирэхийг би харав. Тэрээр диавол ба Сатан болох эртний могой буюу лууг бариад, түүнийг хүлж, мянган жилийн турш ёроолгүй гүнд хаяжээ. Тэгээд мянган жилийг нь дуустал үндэстнүүдийг цаашид мэхлүүлэхгүйн тулд түүнийг түгжээд лацдав. Үүний дараа тэр ахархан хугацаанд суллагдах ёстой аж» хэмээжээ. Илчлэлт 20:1-3. {АМ б58.2} 
    

    
      
    

    
      «Ёроолгүй нүх” гэдэг нь Библийн бусад эшлэлүүдтэй жишвэл дэлхийн самуурч, харанхуй байдалд автагдсаныг илэрхийлнэ. Дэлхий нь бүтээгдэхээс өмнөх нөхцөл байдлыг Библид «Газар нь ямар ч хэлбэр дүрсгүй, эзгүй хоосон, гүний гадаргуу дээгүүр нь харанхуй бүрхэж, Бурханы Сүнс усны мандал дээгүүр элин хальж байлаа» Эхлэл 1:2 гэж тодорхойлсон. Эш үзүүллэгт дэлхий дээр өгүүлсэнтэй адил болно гэж сургасан байна. Бурханы агуу өдрийг урьдчилан харсан эш үзүүлэгч Иеремиа, «Намайг газар дэлхийг харахад, үзэгтүн, энэ нь хэлбэр дүрсгүй, эзгүй хоосон байв. Тэнгэр рүү харахад, тэнд ямар ч гэрэлгүй байлаа. Намайг уулс уруу харахад, үзэгтүн, тэд доргиж байв. Мөн бүх дов толгод хойшоо урагшаа хөдөлж байв. Намайг харахад, ямар ч хүн байсангүй. Тэнгэрийн бүх шувууд ниссэн байв. Намайг харахад, үзэгтүн, арвин жимстэй газар нь цөл бөгөөд бүх хотууд нь Эзэний өмнө, Түүний ширүүн уур хилэнгийн өмнө нураагдсан байв» Иеремиа 4:23-26 гэж өгүүлжээ.{АМ 658.3} 
    

    
      
    

    
      Сатан, бузар тэнгэр элчүүдтэйгээ дэлхий дээр мянган жилийг өнгөрөөх ёстой. Тэрээр дэлхийгээс холдох эрхгүй болсноор бусад гараг дэлхий руу явж гэмд автаж байгаагүй бүтээлүүдийг уруу татаж, гай тарих боломжгүй болно. Түүний уруу татаж, эрх мэдлээ ашиглах ганц ч хүн дэлхий дээр үлдээгүй тул хүлэгдсэн мэт болж шийтгэлээ хүртэнэ. Тэрээр олон зууны туршид мэхэлж, сүйрүүлж байсан тоотой ажлаасаа бүрмөсөн холдуулагдана.{АМ 659.1} 
    

    
      
    

    
      Эш үзүүлэгч Исаиа Сатаны эрх мэдэл нурахыг хараад «Аяа, Үүрийн хүү, гялбаат цолмон. Чи яаж тэнгэрээс унав аа. Ү ндэстнүүдийг дордуулагч чи газарт хаягдлаа. Учир нь чи зүрхэндээ «Би тэнгэр уруу гарна. Би Бурханы оддын дээр сэнтийгээ босгоно. Би өөрийгөө Хамгийн Дээд Нэгэн шиг болгоно гэсэн.» Гэвч чи Үхэгсдийн орон уруу, нүхний хамгийн гүнд хүртэл хаягдана. Чамайг харсан хүн бүр гайхан, мэлэрч «Дэлхийг донсолгон, хаанчлалуудыг чичрүүлсэн хүн энэ мөн үү. Ертөнцийг цөл мэт болгон, хотуудыг нь бусниулсан, хоригдлуудаа гэрт нь харихыг үл зөвшөөрсөн хүн энэ үү» Исаиа 14:12-17 гэж дуу алдана гэсэн байна. {АМ 659.2} 
    

    
      
    

    
      Сатаны эсэргүүцэл зургаан мянган жилийн турш «Дэлхийг чичрүүлсэн.” Тэрээр «Дэлхийг цөл болгож, хотуудыг устган, сүйрүүлсэн.” Мөн «Олзлогдогчдын шоронгийн үүдийг нээгээгүй.» Тэрээр зургаан мянган жилийн туршид Бурханы хүмүүсийг хорьж, тэднийг мөнхөд хориотой байлгахыг хичээсэн. Гэвч Христ түүний боолчлолыг устгаж, ОЛЗЛОГДОГЧДОО ЧӨЛӨӨЛЖЭЭ. {АМ б59.3} 
    

    
      
    

    
      Бузар муу хүмүүс хүртэл Сатаны эрхшээлээс хөндийрч, Сатан бузар тэнгэр элчүүдтэйгээ гэм нүгэл ямар аймшигтай үр дагавар авчирсныг харна. «Үндэстнүүдийн бүх хаад алдар дотор өөрийн булшиндаа хэвтэж байна. Харин чи жигшигдсэн гишүү мэт, хөлд гишгэгдэх хүүр мэт, сэлмэнд сийчүүлж, нүхний чулуунууд уруу явах хүмүүсийн бүтээлэг шиг булшнаасаа хаягдав. Чи газар нутгаа сүйтгэж, ард түмнээ устгасан учир тэдэнтэй хамт булшинд нэгдэхгүй” Исаиа 14:18-20.{AM 660.1} 
    

    
      
    

    
      Сатаны мянган жилийн турш эзгүйрсэн дэлхий дээгүүр нааш цааш холхиж, Бурханыг эсэргүүцсэнээр ямар үр дүнд хүрснээ харах болно. Тэрээр энэ цаг мөчид ихэд зовж шанална. Тэрээр уналтанд орсноосоо хойш эцэс төгсгөлгүй ажиллаж байсан тул аливааг эргэцүүлэн боддоггүй байв. Харин одоо эрх мэдлээ хязгаарлуулсан тул диваажингийн засаглалыг эсэргүүцсэн цагаас хойш ямар үр дүнд хүрснээ тунгаан бодох боломжтой болно. Тэрээр уруу татсан гэм нүглүүдээсээ болж ирээдүйгээ айдас, эмээсэн байдлаар харах болно.{АМ б60.2} 
    

    
      
    

    
      Бурханы хүмүүс Сатаныг хорьсонд баярлан, хөөрөх болно. Эш үзүүлэгч «Тэр өдөр Эзэн зовлон, үймээн самуун, боолчлолын хүнд хүчир албанаас чамайг чөлөөлөн амраахад чи Вавилоны хааны сатаны төлөөлсөн нэрний эсрэг ийм шог дуу дуулна. «Дарангуйлагчийн төгсгөл ирэв ... Эзэн хилэнцтний таягийг, захирагчдын очир таягийг хугалжээ. Тэр тасралтгүй цохих уураараа ард түмнүүдийг цохиж, зогсолтгүй мөшгих хилэнгээрээ үндэстнүүдийг захирав.» 3-6-р эшлэлүүд.{AM 660.3} 
    

    
      
    

    
      Эхний болон хоёр дахь мянган жилийн дундуур бузар муу хүмүүсийн шүүлт явагдана. Элч Паул энэ шүүлт дахин ирэлтийн дараа болно гэж тодорхойлжээ. «Иймд та нар тогтоосон цагаас өмнө Эзэнийг иртэл юуг ч битгий шүүгтүн. Эзэн харанхуйд нуугдсан юмсыг гэрэлд гаргах бөгөөд хүмүүсийн зүрхний зорилгыг илрүүлнэ» 1 Коринт 4:5. Даниел Эртний Нэгэн ирэх үедээ, «Дээдийн Дээд Нэгэний ариун хүмүүсийн төлөө шүүлт явуулна” Даниел 7:22 гэж зөгнөсөн. Энэ үед зөв шударга хүмүүс Бурханы өмнө хаад, тахилчдын үүрэг гүйцэтгэх болно. Иохан Илчлэлт номонд, «Би сэнтийнүүдийг харав. Тэд дээр нь заларчээ. Тэдэнд шүүх эрх өгөгдсөн байлаа. «Тэд Бурханыг ба Христийн тахилч нар болцгоож, Түүнтэй хамт мянган жилийн турш хаанчлах болно. Тэд амилаад Христтэй хамт мянган жилийн турш хаанчилжээ» Илчлэлт 20:4, 6. Паулын зөгнөлөөр энэ цаг үед, «Гэгээнтнүүд дэлхийг шүүх юм.” 1 Коринт 6:2. Тэд Христтэй хамтран бузар муу хүмүүсийг шүүж, үйлсийг чинь хуулийн ном, Библитэй харьцуулж, хүн бүрийн үйлдлийн дагуу шүүлтийг явуулна. Ингэснээр бузар муу хүмүүс үйлсийнхээ дагуу тохирсон шийтгэлээ эдэлж, ял оноосон хүн бүрийн нэрс үхлийн номонд бичигдэнэ.{АМ 660.4} 
    

    
      
    

    
      Сатан болон бузар тэнгэр элчүүд Христ болон Түүний ард түмнээр шүүгдэнэ. Паул «Бид тэнгэр элч нарыг шүүнэ гэдгийг та нар мэдэхгүй гэж үү гэсэн байна. Иуда, «Эрх мэдэл бүхий байр сууриа сахилгүй, харин ч орон байраа орхин одсон тэнгэр элч нарыг Тэрээр агуу их өдрийн шүүлт болтол мөнхөд хүлээстэй нь харанхуйд хорьжээ” Иуда 6, хэмээн өгүүлсэн байна.{AM 661.1} 
    

    
      
    

    
      Мянган жилийн төгсгөлд хоёр дахь амилуулалт эхэлнэ. Бузар муу хүмүүс үхлээс дахин амилуулагдаж, Бурханы өмнө «Шүүлтээр оноосон” ялаа эдлэх болно. Илчлэлт номыг бичигч зөв шударга хүмүүсийн дахин амилалтыг дүрслээд, «Үхэгсдээс үлдсэн нь мянган жилийг дуустал амилсангүй. Энэ бол анхны амилалт юм» Илчлэлт 20:5 гэжээ. Исаиа ч гэсэн бузар муу хүмүүсийн талаар, «Тэд гяндан дахь хоригдлууд мэт хамтдаа бөөгнөрөөд шоронд хоригдоно. Олон хоногийн дараа тэд шийтгэгдэнэ” Исаиа 24:22 гэжээ.{АМ 661.2}
      

    

    
      42—Агуу Мэтгэлцээн Төгсөв
    

    
      
    

    
      Мянган жилийн эцэст Христ дэлхий дээр дахин ирнэ. Аврагдсан хүмүүс болон тэнгэр элчүүд түүнийг дагалдах болно. Христ сүр хүчтэй байдлаа дуурсган ирэхдээ үхсэн болон бузар муу хүмүүст устаж сүйрэх хувь тавиланг нь зааж өгнө. Үхэгсэд далайн элс адил тоолохын аргагүй, үй олноороо дахин амилна. Тэд анхны амилалтаар амилсан хүмүүсээс ямар их ялгаатай байсан гэж санана. Зөвт хүмүүс мөнхийн залуу нас болон үзэсгэлэнтэй болж өөрчлөгдсөн байв. Харин бузар хүмүүс үхэл болон өвчин зовлонтой байдлаа хадгалсан хэвээр байлаа.{АМ 662.1} 
    

    
      
    

    
      Тухайн үед цугласан олны хараа Бурханы Хүүгийн алдрыг харж байлаа. Бузар муу хүмүүс нэгэн дуугаар «Эзэний нэрээр Ирэгч ерөөлтэй еэ» хэмээн дуу алдав. Тэд Есүсийг хайрласан учраас ийнхүү дуу алдсан юм биш, харин үнэний агуу хүчийг мэдрээд ийн хэлэхээс өөр аргагүй байдалд хүрэв. Бузар муу хүмүүс булшинд орохдоо Христэд өс хонзон санаж, Түүнийг эсэргүүцэж байсан шигээ булшнаасаа дахин амилав. Тэдэнд өнгөрсөн амьдралынхаа алдаа дутагдлыг засах боломж дахин олдохгүй. Тэдэнд боломж өгсөн ч үр дүн гарахгүй. Амьдралынхаа туршид гэм нүгэл үйлдсэн хүмүүсийн зүрх сэтгэл зөөлрөх боломжгүй болжээ. Хэрэв тэдэнд хоёр дахь боломж өгвөл тэд анхны боломжоо хэрхэн ашигласан түүнтэй адил Бурханы хуулинд дуулгаваргүй байх шийдвэр гаргаж, Түүнийг эсэргүүцэх хүслээ дагах байлаа. {AM 662.2} 
    

    
      
    

    
      Христ дахин амилсныхаа дараа Чидун уулан дээрээс буун ирээд дээш тэнгэр рүү өргөгдөхөд тэнгэр элчүүд Түүнийг дахин ирнэ гэсэн амлалтыг нь давтжээ. Эш үзүүлэгч «Миний Бурхан Эзэн ирэх бөгөөд бүх ариун нэгнүүд Түүнтэй хамт байна. Тэр өдөр Түүний хөл Иерусалимын урд, дорно зүгт Чидун уулан дээр гишгэнэ. Чидун уул зүүнээс баруун тийш голоороо хуваагдана. Эзэн бүх дэлхийн хаан болж, тэр өдөр Эзэн нь цорын ганцаар байж, Түүний нэр нь цорын ганц байх болно” гэж өгүүлсэн байна. Зехариа 14:5,4,9. Үзэсгэлэн төгөлдөр Шинэ Иерусалим хот диваажингаас ариусгаж, бэлэн болгогдсон дэлхий дээр газардаж, Христ ард түмэн, тэнгэр элчүүдтэйгээ Ариун хотдоо морилно.{АМ бб2.3} 
    

    
      
    

    
      Энэ үед Сатан эрх мэдлийг булаан авах хамгийн сүүлчийн агуу тэмцлээ хийх бэлтгэлээ базаана. Бузар муугийн ханхүү хүч чадалгүй болж, хууран мэхлэх боломжоо бүрэн хязгаарлуулаад, өрөвдөлтэй, сэтгэлээр унасан байв. Гэвч амиа алдсан бузар муу хүмүүс дахин амилж, үй олон хүн хамт байхыг хараад итгэл найдвар нь сэргэж, агуу тэмцэлд бууж өгөхгүй байх шийдвэрийг дахин гаргана. Сатан ялагдсан албатуудаа туган доороо жагсааж, тэднээр д амжуулан төлөвл өгөөгөө хэрэгжүүлэхийг хичээх болно. Бузар муу хүмүүс бол Сатаны боолууд юм. Тэд Христийг эсэргүүцсэнээр Сатаныг удирдагчаа болгон хүлээн зөвшөөрсөн юм. Тэд Сатаны зөвлөгөөг сонсож, түүний хүслийг хэрэгжүүлэхэд ямагт бэлэн байна. Гэвч Сатан урьдын адил өөрийгөө Сатан болохоо хүлээн зөвшөөрөхгүй. Тэрээр өөрийгөө дэлхийг эзэмших бүрэн эрхтэй ханхүү ба түүний өвлөх ёстой эзэмшлийг нь хууль бусаар булаан авсан гэж тунхаглах болно. Сатан хууран мэхэлсэн албатуудад өөрийгөө аврагч нь, тэднийг өөрийн хүчээр булшнаас дахин амилуулж, одоо хамгийн харгис удирдлагаас авран хамгаалахаар ирсэн гэж үнэмшүүлнэ. Сатан Христийн ирээгүйг далимдуулан, хэлсэн үгсээ баталгаажуулахын тулд олон төрлийн гайхамшгийг бүтээнэ. Сатан сул доройг хүчирхэгжүүлж зүрх сэтгэл болон хүч чадлаар хүмүүсээ урамшуулж зоригжуулах болно. Тэрээр ариун хүмүүсийн байрлаж байгаа газар буюу Бурханы Хотыг эзлэх санал гаргаж, үхлээс дахин амилсан тоо томшгүй, олон сая хүнээ аймшигтай хэрцгийгээр уриалж, өөрийгөө тэдний удирдагчаар томилж, Бурханы хотыг эзэлж, хаан суудал, хаанчлалаа буцаан авах бүрэн чадвартай гэж тунхаглана.{АМ б63.1} 
    

    
      
    

    
      Цугласан хүмүүсийн дунд Үерийн өмнөх үеийн урт удаан насалж байсан хүмүүс, агуу оюун ухаан, эрх мэдэлтэй боловч гэмд автсан тэнгэр элчүүдэд удирдуулж өөрсдийгөө алдаршуулахад бүх чадвар, мэдлэгээ ашигласан хүмүүс зогсож байв. Тэд гайхамшигтай ур чадвараа ашиглан, дэлхий дахинаар чадвар мэргэн ухаанаа шүтүүлж, бузар муу харгис нээлтүүдээрээ дэлхийг бузарлаж, хүмүүсийн эзэмшиж буй Бурханы дүр төрхийг доройтуулсан юм. Иймээс Бурхан тэднийг бүтээсэн дэлхийгээсээ зайлуулжээ. Одоо болтол улс үндэстнүүдийг эзэлсэн хаад ноёд, ойртон ирж буй сургаар нь хаанчлалууд айж сандардаг, хэзээ ч дайнд ялагдал хүлээж байгаагүй аймшиггүй, бардам, хүсэл мөрөөдөлдөө автагдсан цэргийн жанжид, дайчид цугларсан байв. Тэд булшнаас гарч ирээд үхэхэд нь замхарсан бузар муу бодлуудаа үргэлжлүүлэн бодож, сэтгэж эхэлнэ. Тэд гэмд автахдаа удирдуулж байсан бодлууддаа удирдуулсаар байна.{АМ бб4.1} 
    

    
      
    

    
      Сатан тэнгэр элчүүдтэйгээ зөвлөлдсөнийхөө дараа хаад, ноёд эзлэн түрэмгийлэгчид, хүчит эрчүүдтэй зөвлөлдөв. Тэд өөрсдийн талд буй хүмүүсийн тоо, хүчийг тооцоолоод, Ариун хотод буй цэргийн хүч тэдний хүчнээс дутуу хэмээн тунхаглаж, шинэ хотыг эзлэн авахаар шийднэ. Тэд Шинэ Иерусалимын алдар, баялгийг хэрхэн булаан авах төлөвлөгөө боловсруулна. Ийнхүү бүгд гэнэтийн дайнд бэлтгэнэ. Урчууд нь дайнд хэрэглэх зэр зэвсгийг зэхнэ. Алдар нэрээ дуурсгасаар ирсэн цэргийн удирдагчид дайнд улайрсан эрчүүдийг хороо, бүлэгт хуваан зохион байгуулна.{АМ 6б4.2} 
    

    
      
    

    
      Ийнхүү давших тушаал ирэхэд, цугларсан тоолж баршгүй олон хүн эзлэн түрэмгийлэгчдийн өмнө нь удирдаж байгаагүй их хэмжээний цэргийн хүч болсон байлаа. Энэхүү хүч дэлхийд өрнөсөн ямар ч дайн тулаантай зүйрлэхээргүй байв. Хамгийн чадварлаг дайчин болох Сатан олон түмнийг удирдаж, тэнгэр элчүүд нь эцсийн тэмцэлд хүчээ нэгтгэв. Хаад, ноёд дайчид Сатаныг дагалдаж, олон түмэн оноож өгсөн удирдагчдаа даган багширалдана. Нарийн зохион байгуулсан бүлгүүд дэлхийн хагарч, эмтэрсэн хөрсийг талхлан Бурханы Хотыг эзлэхээр урагшилна. Энэ үед Шинэ Иерусалимын хаалганууд Есүсийн тушаалаар хаагдаж, Сатаны цэргүүд хотыг бүсэлж дайрахад бэлтгэнэ.{АМ 664.3} 
    

    
      
    

    
      Христ дайснууддаа дахин нэг удаа харагдав. Хотын дээр, нүд гялбам алтан суурин дээр сэнтий нь өндөрт өргөгдсөн байлаа. Энэхүү сэнтий дээр Бурханы Хүү ба Түүнийг тойрон хаанчлалын бүх албатууд зогсоно. Христийн эрх мэдэл, агуу байдлыг хүний ямар ч уран цэцэн үгсээр, үзэг бийрээр дүрслэх боломжгүй байх болно. Мөнхийн Эцэгийн алдар Хүүг тойрон хүрээлсэн байв. Түүнээс цацарч буй гэрэл гэгээ Бурханы Хотыг гэрэлтүүлэх ба гэрэл нь хотын хаалганаас халин урсаж, дэлхийг бүхэлд нь гийгүүлж байлаа.(АМ 665.1) 
    

    
      
    

    
      Сэнтийний хажууд Сатаны үйл хэргийг чин сэтгэлээсээ үйлдэж байсан боловч галд бүрэн шатахаас өмнө авагдсан модны гишүү адил, Аврагчийг тууштай, үнэнч зүрх сэтгэлээс дагаж аврагдсан хүмүүс зогсож байлаа. Тэдний хажууд худал хуурмаг, буруу үзэл баримтлалын дунд ч Христэд итгэгч зан чанараа төгс төгөлдрөөр хадгалж чадсан ба Христийн сүмүүд Бурханы хуулийг ач холбогдолгүй, хэрэгцээгүй гэж тунхаглаж байхад хуулийг дээдэлж, олон мянган жилийн туршид, бүх цаг үед итгэл бишрэлийнхээ төлөө амиа зориулсан хүмүүс зогсож байлаа. Харин тэдний ард, «Сэнтийн өмнө болон Хурганы өмнө зогсон, цагаан дээл өмссөн, гартаа далдуу модны найлзуур барьсан, үндэстэн бүрээс, бүх овгоос, бүх ард түмнээс, бүх хэлтнээс ирсэн үй олон хүн байв. Хэн ч тэднийг тоолж чадамгүй» Илчлэлт 7:9 үй олон хүн зогссон байв. Тэдний тэмцэл төгсгөл болж тэд ялалт байгуулжээ. Тэд тэмцээндээ амжилттай оролцож, шагнал авсан хүмүүс юм. Тэдний гарт байгаа дал модны мөчир ялалтыг бэлгэдэх ба цагаан өмсгөл нь Христийн ямар ч хир толбогүй, зөв шударга зан чанараас өвлөн авсны илэрхийлэл байв.{АМ 665.2} 
    

    
      
    

    
      Аврагдагчид диваажингийн өнцөг булан бүрт сонсогдохуйц «Аврал бол сэнтийд залрагч бидний Бурхан ба Хурганд байдаг» 10-р эшлэл, хэмээн магтаалын дуугаа цуурайтуулж байлаа. Энэхүү магтаалд тэнгэр элчүүд, серафууд нэгдэнэ. Аврагдагчид Сатаны хүч, бузар нөлөөг урьд өмнөхөөс илүү мэдэрч түүнийг зөвхөн Христийн хүчээр л ялан дийлэх боломжтой байсныг ойлгоно. Гэрэлтэж буй аврагдсан хүмүүс дотроос өөрсдийн хүч чадлаар аврагдсан, ялалт байгуулсан гэж хэлж чадах хэн ч байсангүй. Тэд өөрсдийн хүчээр юу ч хийсэн өөрсдийн хирээр шаналсан гэж ганц ч үг дугараагүй харин Авралын ач гавьяа зөвхөн Бурхан болон Хурганд ноогдоно гэсэн санааг дуу бүхэндээ багтаасан байлаа.{АМ 665.3} 
    

    
      
    

    
      Дэлхий болон диваажингийн оршин суугчид цугласан байх энэ үед Бурханы Хүүг хаан ширээнд залах ёслол явагдана. Хаадын Хаан хамгийн агуу эрх мэдэл, хүч чадлыг эзэмших ба хаанчлалыг нь эсэргүүцсэн бүх хүмүүст шийтгэл оноож, хуулийг нь зөрчиж, ард түмнийг нь хавчин гадуурхсан хүмүүст шударга шийтгэлийг оноох болно. Бурханы эш үзүүлэгч энэ талаар «Цагаан өнгөтэй агуу их сэнтий болон дээр нь Залрагчийг би харав. Түүний дүр төрхөөс газар, тэнгэр зугтсан бөгөөд тэдэнд байх газар олдсонгүй. Үхсэн их бага хүмүүс сэнтийн өмнө зогсож байхыг би харлаа. Номууд дэлгээстэй байв. Өөр нэгэн ном дэлгээстэй байсан бөгөөд тэр нь амийн ном юм. Үхэгсэд нь өөрсдийн үйлсийн дагуу энэхүү номд бичигдсэн зүйлсээр шүүгдэв” Илчлэлт 20:11,12 гэж өгүүлсэн байна. (AM бб6.1) 
    

    
      
    

    
      Номууд нээгдэх үед Есүс бузар муу хүмүүсийн нүд рүү харах ба хүн бүр хийсэн гэм буруу бүхнээ хүлээн зөвшөөрч, ойлгох болно. Тэд ариун, зөв шударга замаас ямар их холдож, бардамнал, эсэргүүцэл нь Бурханы хуулийг зөрчихөд ямар аймшигтайгаар нөлөөлснийг мэднэ. Тэд гэм нүгэлдээ хэт автагдсанаар уруу таталтанд автаж, ивээлүүдээ буруугаар ашиглаж, Бурханы үгийг дамжуулж буй хүмүүсийг үзэн ядаж, сануулгыг нь эсэргүүцэж, зөрүүд, гэмшээгүй зүрх сэтгэлдээ удирдуулан, уучлал өршөөлөөс зугтсан юм. Тэдний бүх үйлдэл шөнө асаж буй гал мэт тод харагдаж байлаа.{АМ б66.2} 
    

    
      
    

    
      Сэнтийн дээр загалмайн дүрс харагдах ба өргөн дэлгэцэн дээр байгаа мэт Адамын уруу таталт, уналт, авралын агуу төлөвлөгөө хэрхэн өрнөсөн үйл явдлууд урсан харагдана. Аврагчийн энгийн төрөлт, Түүний даруу, дуулгавартай бага нас, Иордан голд хийлгэсэн баптисм, цөлд мацаг барьж, уруу татлагад орж, олон нийтэд үйлчилж, диваажингийн хамгийн үнэтэй ивээлүүдийг хүмүүст хуваалцаж, хайр, уучлал өршөөлийн үйлчлэлээр үйлчилж, ганцаар уулан дээр шөнөжин залбирч Бурханы хүслийг таньж мэдэхийг хүсэн хүлээж байсан мөчүүд. Сайн сайхан үйлдэл бүхэнд хэрхэн атаархал, үзэн ядалт, бузар муу хүслээр хуйвалдаан үүсгэн эсэргүүцсэн бүх дэлхийн гэм нүглийн хүнд ялыг үүрэхээр Гетсеманид ер бусын аймшигтай зовлон шаналлыг үүрсэн, урвагчид амийг нь хороох зорилгоор Түүнийг хэрхэн бусад хүмүүсийн гарт тушаасан, шүүгдсэн аймшигтай шөнийн үйл явдлууд болон эсэргүүцэл үзүүлэлгүй Өөрийгөө тушааж, хайртай дагалдагчдадаа хаягдаж, Иерусалимын гудамжаар гутамшигтайгаар туугдсан юм. Бурханы Хүү хэрхэн Аннасын өмнө ялалтаа тунхаглаж, тэргүүн тахилчийн өргөө болон Пилатын шүүх танхимд шүүгдэхээр дуудагдаж, хэрцгий боловч шийдэмгий бус Херодод байцаагдаж, доромжлуулж, хараалгаж, тарчлан зовж, үхэх ял авсан үйл явдлууд маш тодорхой харагдах болно.{АМ бб6.3} 
    

    
      
    

    
      Мөн энэ үед яахаа мэдэхгүй нааш цааш холхилдож байгаа олны өмнө Калварын замаар тэвчээртэйгээр зовлон шаналлаа Тээгч, загалмай дээр цовдлогдсон диваажингийн Хан Хүү, өөрсдийгөө хэт өндөр өргөмжилсөн тахилчид, өвдөж, шаналж байгаа Христийг гутаан доромжлон, бахаа хангаж буй ард түмэн, дэлхийн Аврагчийг амиа тавих үед тохиолдсон ер бусын харанхуй, чичирхийлж буй газар, хагаран бутарч буй хад, булшнууд нээгдэж, Аврагчийн амиа алдсан сүүлчийн мөчүүдтэй холбоотой дүр зураг үзэгдэв.{АМ 6б7.1} 
    

    
      
    

    
      Урьдын аймшигтай үйл явдлууд бодитойгоор харагдаж байв. Сатан болон түүний тэнгэр элчүүд, түүний албатууд хийсэн хэргээсээ зугтах хүч чадалгүй болсон байв. Бузар үйл хэрэгт оролцсон хүн бүр үйлдсэн хэргээ тод санаж байлаа. Израилийн Хааныг устгахын тулд Бетлехемийн гэмгүй хүүхдүүдийн амийг хороосон Херод, Иохан Баптистын цусыг урсгахыг хүссэн гэм буруутай хүсэлдээ автсан Херодиас, хүмүүст таалагдахыг хичээгч Пилат, хараал урсгагч цэргүүд, тахилчид, Еврей удирдагчид болон «Түүний цусыг урсгасан буруу бид болон бидний үр хүүхдүүд дээр байг» гэж галзуурсан мэт орилж байсан хүмүүс, бүгд ямар аймшигтай гэм бурууг үйлдсэнээ ойлгоно. Бузар муу хүмүүс нарны гэрлээс илүү алдраа гэрэлтүүлж буй, Аврагчаас дэмий л нуугдах гэж оролдох ба аврагдагчид Аврагчийн хөлд титмээ тайлан тавьж, «Христ миний төлөө нас барсан» гэж дуу алдах болно.{АМ 667.2} 
    

    
      
    

    
      Аврагдагчдын дунд Христийн элчүүд болох зоригт Паул, шийдэмгий Петр, хайрлагдсан, хайраар дүүрэн Иохан, үнэнч зүрх сэтгэлтэй ба үнэний төлөө амиа алдсан олон хүн байв. Харин хотын гадна талд аврагдагчдыг аймшигтай, бузар аргаар хавчин гадуурхаж, шоронд хорьж, аминд нь хүрсэн хүмүүс зогсож байлаа. Тэнд хэрцгийлэл, бузар аргаараа нэрд гарсан, бусдыг тарчлаан зовоож сатан шиг таашаал авч байсан Неро тамлаж байсан хүмүүсээ баяр хөөртэйгөөр Бурханыг алдаршуулж байхыг харлаа. Түүний эх ч гэсэн хийсэн үйлийнхээ үр дүнг гэрчлэн зогсож байлаа. Энэ эмэгтэй бузар муу зан чанар нь хэрхэн хүүд нь өвлөгдөж, хүү нь эхийнхээ нөлөө, жишээгээр хэрхэн бузар хүслээ гүйцэтгэж, хөгжүүлсэн болохыг, энэ бүхний үр дүнд дэлхий дахины өмнө ямар хэрэг өдөөснийг нь харав.{AM 667.3} 
    

    
      
    

    
      Папын санваартнууд, шашны эрх мэдэлтнүүд өөрсдийгөө Христийн элчин сайд нар гэж өргөмжилсөн боловч Бурханы ард түмний оюун ухааныг удирдахаар төмөр тор, шорон гяндан, амьдаар нь галдан шатаах аргыг ашиглаж байв. Зарим шашны удирдагчид өөрсдийгөө Бурханаас ч илүү өргөмжилж, Хамгаас Агуу Нэгэний хуульд өөрчлөлт оруулах эрхтэй гэж үзсэн юм. Эдгээр дүр исгэгч сүмийн эцгүүд өөрсдийгөө хаацайлан Бурханд шалтаг тоочих болно. Гэвч эдгээр хүмүүс бүхнийг мэдэгч Бурхан хуулиа амь шигээ хайрлаж, гэм буруутныг ямар ч нөхцөлд зөвтгөхгүй гэдгийг дэндүү оройтож ойлгох болно. Тэд Христ зовж шаналсан хүмүүсийг хүлээн зөвшөөрдөг гэдгийг мэдэрч, Түүний, «Үнэнээр Би та нарт хэлье. Та нар эдгээр ах дүүсийн маань нэгэнд нь, тэр байтугай хамгийн дордод нь тийнхүү хандсан бол Надад хийсэн хэрэг” Матай 25:40, гэж хэлсэн үгсийг бүрэн ухаарна.{АМ 6б8.1} 
    

    
      
    

    
      Бузар хүмүүс бүхэлдээ диваажингийн удирдлагыг эсэргүүцсэнээс болж хүнд шийтгэл авахаар Бурханы шүүлтийн өмнө зогсох болно. Тэднийг өмгөөлөх өмгөөлөгч байхгүй ба тэдэнд ямар ч шалтаг олдохгүй. Тэд мөнхийн үхлийн шийтгэл авна.{АМ 668.2} 
    

    
      
    

    
      Гэм нүглийн үр дүн эрхэм нандин тусгаар тогтнол, эсвэл мөнхийн амь биш боолчлол, үхэл сүйрлийг өгдөг гэдэг нь тодорхой болно. Бузар муу хүмүүс эсэргүүцлээр дүүрсэн амьдралаар амьдарснаараа юунаас хагацсанаа олж харна. Тэд Бурханд итгэсэн амьдрал алсын үр дагавар, мөнхийн ач холбогдолтой байсныг ойлгож, хүлээн зөвшөөрөх боломжтой байснаа олж харна. Амиа алдагсад, Би энэ бүхнийг авч болох байсан шүү дээ, гэвч би эдгээрээс хол хөндий байхаар шийдсэн. Би ямар их буруу хүсэлд автагдсан юм бэ! Би амар тайван, аз жаргал, нэр хүндийг үгээгүй дорой, муу хувь тавилан, сэтгэлийн шаналлаар сольсон байна” гэх болно. Бузар муу бүх хүн өөрсдийгөө диваажинд орох эрхгүй болсноо шударга гэдгийг ойлгоно. Тэд «Бид Есүсээр удирдуулахгүй” гэж тунхагласан билээ.{АМ 668.3} 
    

    
      
    

    
      Бузар муу хүмүүс Бурханы Хүүг хаан суудал дээр залахыг хараад алмайрч зогтусах болно. Тэд Христийг үзэн ядаж, эсэргүүцэж байсан Хуулийнх нь хавтангуудыг гартаа барьсан байгааг харна. Тэд аврагдсан хүмүүсийг бахдан шагшиж, авралын баяр хөөрт автагдаж, магтаал өргөж байгааг гэрчилнэ. Аврагдсан хүмүүсийн дууны түрлэг хотгүй хоцорсон үй олон хүнийг нөмрөн авч, аврагдагчид нэг хоолойгоор, «Төгс хүчит Эзэн Бурханы минь, Таны үйлс агуу бөгөөд гайхалтай. Үндэстнүүдийн Хаан Таны замууд зөвт бөгөөд үнэн» (Илчлэлт 15:3) хэмээн газар сунан унаж, амь амьдралыг бэлэглэгч Хан Хүүг магтан алдаршуулахыг харна. {AM 668.4} 
    

    
      
    

    
      Сатан Христийн алдар, гайхамшигтай байдлыг хараад хөдөлж ч чадахгүй болно. Нэгэн үе херуб байсан тэнгэрийн элч ямар өндөрлөгөөс унаснаа санав. Гэрэл цацруулсан сераф, «Үүрийн цолмон» ямар аймшигтайгаар өөрчлөгдөж, доройтоно гээч! Тэрээр хүндлэгдэн дээдлэгдэж байсан зөвлөлөөсөө үүрд мөнхөд хөөгджээ. Сатан өөр тэнгэр элч Эцэгийн хажууд зогсож, Түүний алдрыг халхалж байгааг олж харна. Сатан, цэх шулуун бие махбод, гайхамшигтай дүр төрхтэй тэнгэрийн элч Христийн толгой дээр титэм зүүж буйг хараад, өндөрт өргөмжлөгдсөн энэ байр суурь түүнийх байх байсан гэдгийг мэдэрнэ.(АМ 669.1) 
    

    
      
    

    
      Тэрээр Бурханыг эсэргүүцэн худал хуурмагт автагдаж, Христэд атаархахаас өмнөх гэм буруугүй, ариун, амар тайван, сэтгэл хангалуун уур амьсгал, нөхцөлт байдлаа санан дурсах болно. Тэрээр тэнгэрийн элчүүдийн дэмжлэгийг олохоор зохиосон гүтгэлэг, урвалт, хууран мэхлэх аргууд, бузар муугаас холдохын тулд ямар нэг хичээл зүтгэл гаргалгүй, зөрүүдэлсэн, Бурханы уучлал өршөөл ирэхэд өөрийгөө татаж авахыг хүсээгүй зэрэг нь тод томруунаар харагдана. Хүмүүсийг өөр хооронд нь дайсагнуулж, амь амьдралыг аймшигтайгаар устган сүйтгэж, хаанчлалуудыг тэмцэлдүүлэн нурааж, хаадыг сэнтийнээс нь буулгаж, ар араасаа цуврах тэмцэл, зөрчилдөөн, хувьсгал гэх мэтийн ажил үйлс, тэдгээрийн үр дагавруудыг бүгдийг дүгнэнэ. Тэрээр Христийн ажлыг үргэлжид эсэргүүцэж, хүнийг улам доройтуулж байснаа ухаарна. Сатан Есүст итгэсэн хүмүүсийг там руу чиглүүлэх хуйвалдаан нь амжилтанд хүрээгүйг ч харав. Сатан хаанчлалаа, ажил үйлсийнхээ үр дүнг эргүүлэн хараад зөвхөн сүйрэл, бүтэлгүйтлийг л олно. Тэрээр үй олон дагалдагчдадаа Бурханы Хотыг эзлэн авах нь амархан байна гэж итгүүлсэн боловч, хэлсэн үгс нь худал гэдгийг мэдэж байлаа. Агуу тэмцэл өрнөхөд Сатан үргэлж ялагдал хүлээж, байнга буулт хийж гэмших боломжоор хангагдаж байлаа. Тэрээр Мөнхийн Нэгэний хүч чадал, агуу сүр алдрыг мэднэ.{АМ 669.2} 
    

    
      
    

    
      Агуу эсэргүүцлийн гол зорилго нь өөрийгөө зөвтгөж, үүсэн бий болоод буй эсэргүүцэлд Бурханыг буруутгаад байв. Тэрээр энэхүү зорилгоо хэрэгжүүлэхийн тулд бүх хүч чадал, оюун ухаанаа дайчилжээ. Сатан олон түмнийг өөрийн зохиосон тэмцлийн хуурамч тайлбарт итгүүлэхээр маш нарийн зохион байгуулалттай, төлөвлөгөөтэй хандсан тул амжилтанд хүрчээ. Энэхүү агуу хууран мэхлэгч олон мянган жилийн туршид үнэнийг худал хуурмагаар орлуулжээ. Гэвч одоо эцсийн ялагдлаа хүлээж, Түүний түүх болон зан чанар нь төгсөх цаг иржээ. Худал хуурмагийн эцэг Христийн хаан суудлыг эзэлж, ард түмнийг нь устгаж, Бурханы Хотыг эзлэхээр санаархахдаа өөрийгөө хэн болохыг бүрэн таниулна. Түүнтэй нэгдсэн бүхэн зорилго нь бүтэлгүйтсэнийг харав. Христийн дагалдагчид, Бурханд үнэнч тэнгэр элчүүд Бурханы удирдлагын эсрэг ямар арга сүвэгчилснийг бүрэн таньж мэдлээ. Сатан орчлон ертөнцийн хамгийн их үзэн ядалтыг тээгч болсон юм.(АМ 670.1) 
    

    
      
    

    
      Сатан санаатай эсэргүүцэл өдөөснөөр диваажинд оршин байх боломжгүй болсноо мэдэрсэн. Тэрээр хүч чадлаа Бурханд дайсагнахын тулд ашигласан юм. Диваажингийн ариун, амар тайван, төгс амьдралаар амьдрах нь түүнд хамгийн аймшигтай шийтгэл болох байв. Түүний Бурханы нигүүлсэл, шударга байдлыг эсэргүүцсэн хууран мэхлэлт, цааш үргэлжлэх боломжгүй болов. Түүний Ехува дээр тохохыг хичээсэн бүх буруутгал нь бүхэлдээ өөр дээр нь буужээ. Одоо Сатан толгойгоо гудайлган, шийтгэл нь шударга болохыг хүлээн зөвшөөрөхөөс өөр аргагүй болно.(АМ 670.2} 
    

    
      
    

    
      «Өө, Эзэн, Т анаас эмээхгүй, нэрийг тань алдаршуулахгүй хэн байх вэ? Учир нь зөвхөн Та ариун билээ. Бүх үндэстэн Таны өмнө ирж, мөргөнө. Учир нь Таны зөвт үйлс илчлэгдсэн.” 4-р эшлэл. Олон жилийн туршид сорилтонд орсон үнэн, худлын талаарх асуулт бүрийн үндэс хүн бүрт тодорхой болно. Эсэргүүцэл, Бурханы тушаалуудыг үл тоомсорлосноос гарсан үр дүн оюун ухаантай бүхний өмнө ил тод нээлттэй болно. Сатаны удирдлага бүх орчлон ертөнцөд ямар нөлөө үзүүүлснийг Бурханы удирдлагатай харьцуулан танилцуулна. Сатаны үйлдэл бүхэн буруутгагдана. Бурханы мэргэн ухаан, шударга байдал, сайн сайхан бүхэн Түүнийг бүрэн цагаатгажээ. Агуу тэмцэлд Бурхан ард түмэн болон бүтээсэн бүх гараг дэлхийн мөнхийн сайн сайхны төлөө байсан нь харагдана. «Өө ЭЗЭН, Таны бүтээл бүхэн Танд талархал өргөх бөгөөд Таны бурханлаг хүмүүс Таныг магтацгаана.» Дуулал 145:10. Гэм нүглийн түүх мөнхийн гэрчлэл болж, харин Бурханы хууль Бурханы бүтээсэн бүх бүтээлүүдийн аз жаргалын төлөө байсныг бүгд ойлгож мэдэрнэ. Агуу тэмцэлтэй холбоотой бүх үнэнийг ажиглан харсан орчлон ертөнцийн бүх үнэнч шударга болон эсэргүүцэгч бузар муу бүхэн «Таны зам бол шударга, үнэн юм. Та бол аврагдагчдын Хаан» гэж хүлээн зөвшөөрнө.{АМ 670.3} 
    

    
      
    

    
      Хүний төлөө хийсэн Эцэг болон Хүүгийн агуу золиосыг орчлон ертөнцийн өмнө маш тодорхойгоор танилцуулжээ. Христ хууль ёсны байр сууриа эзэлж, эрх мэдэл, хүчнүүд болон орчлон хорвоо дээрх бүхнээс өндөрт өргөмжлөгдөх цаг нь болжээ. Тэрээр олон хүнийг мөнхөд алдаршуулагдах амьдрал руу чиглүүлж, загалмайн зовлон шаналлыг даван гарч, гутаан доромжлуулахаас үл шантарч ихээхэн баяр хөөрт автагдах боломжийг олжээ. Тэрээр төсөөлөхийн аргагүй зовлон, гутамшгийг үүрсэн ч энэ бүхний үр дүнд хүлээн авсан баяр хөөр, алдар хүнд нь Түүнээс хавьгүй илүү мэдрэмжийг төрүүлэх байлаа. Есүс аврагдаж, дүр төрхийнх нь дагуу өөрчлөгдөж, Бурханы төгс дүр төрхийг төлөвшүүлж чадсан хүн бүр, Хаантайгаа адил гэрэлтэж байгаа бүх хүнийг ажиглан харав. Христ эдгээр хүн бүрээс зүрх сэтгэлийн ихээхэн зовлон шаналлын үр дүнг мэдэрч, таашаалыг авдаг юм. Тэрээр үй олноор цугласан зөв шударга болон бузар муу бүхэнд «Миний цусаар аврагдсан хүмүүсийг харцгаа! Би эдгээр хүмүүсийн төлөө мөнхөд Өөртэйгөө хамт байлгахаар зовж, нас барсан» гэж тунхаглана. Нядлуулсан Хурга хүч, баялаг, мэргэн ухаан, сүр хүч, хүндэтгэл, алдар ба магтаалыг авбал зохистой» гэж дуулна. Илчлэлт 5:12.{АМ б71.1} 
    

    
      
    

    
      Сатан Бурханы шударга зарчмыг хүлээн зөвшөөрч, Христийг өндөрт өргөмжлөхөөс өөр аргагүй байдалд орсон ч зан чанарын хувьд өөрчлөгдөөгүй. Эсэргүүцэх зүрх сэтгэл нь хуй салхи адил хүчтэйгээр ил гарч ирсээр байв. Тэрээр сэтгэлийн хөдлөлдөө автагдсаар агуу тэмцэлд ялагдал хүлээснээ хүлээн зөвшөөрөхгүй байхаар шийдэв. Тэрээр диваажингийн Хааны эсрэг хамгийн сүүлчийн, аргаа барсан тэмцлийг өдөөв. Сатан албатуудаа уур хилэнгээр өдөөж, тулаанаа эхлүүлэхээр хүмүүсийнхээ дунд яаравчлан очив. Гэвч түүний уруу татаж, мэхэлсэн тоо томшгүй олны дотор эрх мэдлийг нь хүлээн зөвшөөрөх ганц ч хүн олдсонгүй. Түүний эрх мэдэл ийнхүү төгсгөл болов. Бузар муу хүмүүс Сатаны өдөөн хатгалгаар Бурханыг үзэн ядах сэтгэлд автагдсан боловч нөхцөл байдал нь найдваргүй, Ехуваг эсэргүүцэх боломжгүй гэдгээ ойлгосон байв. Тэд Сатан болон түүний хууран мэхлэх ажилд гар бие оролцож байсан туслахуудад хилэгнэж, бузар чөтгөрийн уур хилэнгээр асажэхлэв. {AM 671.2} 
    

    
      
    

    
      Эзэн, «Чи өөрийн зүрхийг Бурханы зүрхтэй адил болгосон учраас, тиймээс харагтун, Би чиний дээр харь хүмүүсийг үндэстнүүдээс хамгийн хэрцгийг нь авчрах болно. Тэд чиний мэргэн ухааны үзэсгэлэнгийн эсрэг илдээ сугалж, чиний сүр жавхланг бузарлах болно. Тэд чамайг доошоо нүхэнд хаях болно. ... Халхлагч херуб аа, Би чамайг галт чулуунуудын дундаас устгав.... Би чамайг газарт хаяж, хаадад чамайг харуулахын тулд тэдний өмнө тавьсан ... Чи айдаст автаж хойшид байхгүй болно” гэж тунхаглажээ. Езекиел 28:6-8,16-19.{АМ 672.1} 
    

    
      
    

    
      «Тулалдаанд цэрэг хүний өмссөн гутал бүрийг, цусанд өнхрүүлсэн хувцас бүхнийг галын түлш мэт шатаана. Учир нь Эзэний зэвүүцэл бүх үндэстний эсрэг байж, уур хилэнгээ тэдний бүх цэргийн эсрэг гаргаж, тэднийг бүрмөсөн устгалаа. Тэднийг Тэр алуурчинд өгсөн болой. Тэрээр хорон муу хүн дээр тор буулгах бөгөөд гал, хүхэр болон түлэх салхи тэдний аяганы хувь хишиг болох юм.” Исаиа 9:5, 34:2; Дуулал 11:6. Тэнгэрээс Бурхан галаа буулгав. Дэлхий эвдрэн сүйрлээ. Дэлхийн гүнд нуусан зэвсгийг ил гаргах цаг болжээ. Газрын ан цав бүрээс хүчтэй гал оргилон гарч, хад чулуу хүртэл галд шатав. Дэлхий галт зууханд орсон мэт шатах өдөр ирлээ. Бүх төрлийн бодис, дэлхий, дэлхий дээр хийж бүтээсэн бүхэн хэт их галд шатан хайлна. Малахи 4:1; Петр 3:10. Дэлхийн гадаргуу бүхэлдээ улайссан цөм адил болж, дэлхий галт нуур адил харагдана. Энэ бол бурханлаг бус хүмүүсийн шүүлт, мөнхийн шийтгэлийн цаг юм. «Учир нь Сионд хариуг нь өгөх жил өшөө авалтын өдөр Эзэнд бий.» Исаиа 34:8.(АМ 672.2) 
    

    
      
    

    
      Бузар муу хүмүүс үйл хэргийнхээ шийтгэлийг дэлхий дээр хүртэх болно. Сургаалт үгс 11:31. Учир нь харагтун, зуух мэт шатаж буй өдөр ирж байна. Омог бардам бүх хүмүүс болон мууг үйлдэгч бүр тохуурхагдана. Ирж буй өдөр тэднийг түймэрдэх болно. Тиймээс тэдэнд үндэс ч, мөчир ч үлдэхгүй.” Малахи 4:1. Зарим нь хормын төдий хугацаанд устгагдаж, зарим нь олон өдрийн туршид зовж шанална. Бүгд «Үйлдлийнхээ» дагуу шийтгэлээ хүртэнэ. Зөвт хүмүүсийн гэм нүгэл бүхэн Сатан дээр тохогдож, тэрээр зөвхөн өөрийн эсэргүүцэл бус харин Бурханы хүмүүсийг уруу татан хийлгэсэн бүх гэм нүглийнхээ төлөө зовж шанална. Тэрээр уруу татсан хүмүүсээсээ хамаагүй илүү шийтгэлийг хүртэнэ. Түүний мэхлэлтэнд орогчид амьсгаа хураан сүйрсэн боловч Сатан хэсэг зуур амьд байж, зовж шаналсаар байх юм. Цэвэршүүлэгч галын дөлд бузар муугийн үндэс, мөчир бүрийг устгана. Сатан бол бузар муугийн үндэс, дагалдагчид мөчрүүд нь юм. Хуулийг зөрчсөн шийтгэл бүрэн оноож, шударга үнэний шаардлага хэрхэн бүрэн хэрэгжихийг тэнгэр болон дэлхий бүхэлдээ ажиглан харсан ба бүх бүтээл Ехуваг зөв шударга хэмээн тунхаглана.{AM 673 1} 
    

    
      
    

    
      Ийнхүү Сатаны сүйрлийг тарих ажил үүрд мөнхөд төгсгөл болов. Тэрээр зургаан мянга гаруй жилийн туршид хүслээ хэрэгжүүлж, дэлхийг зовлон шаналалд автуулж, орчлон ертөнцийг уй гашуугаар дүүргэсэн билээ. Бүх бүтээл түүний бий болгосон өвчин зовлонгоос болж ёолж, өвдөж шаналсан юм. Одоо харин Бурханы бүтээлүүд Сатаны оршихуй, уруу таталтаас үүрд хамгаалагдлаа. «Бүх газар амарч, анир чимээгүй болж, баяр баясгалангийн уухайг хадаана.» Исаиа 14:7. Бурханд үнэнч хэвээрээ байсан орчлон ертөнцийн бусад гараг дэлхийгээс ялалтын болон магтаалын дуу хадна. «Хурсан олон түмний дуу хоолой шиг, их усны шуугиан шиг, хүчит аянгын нүргээн шиг дуу гарахыг би сонсов. -Халлелүяа! Төгс хүчит Эзэн [бидний] Бурхан хаанчилдаг.” Илчлэлт 19:6. {AM 673.2} 
    

    
      
    

    
      Дэлхий сүйрлийн галд бүрэн автаж, зөвт хүмүүс Ариун Хотдоо аюулгүйгээр оршин суух болов. Эхний дахин амилалтаар амилсан хүмүүсийг хоёр дахь үхэл ялан дийлж чадахгүй. Бузар муу хүмүүсийн хувьд Бурхан бол устгагч гал, ард түмнийхээ хувьд Бурхан бол нарны гэрэл болон хамгаалалт юм. Илчлэлт 20:6; Дуулал 84:11.{АМ 673.3} 
    

    
      
    

    
      «Би шинэ тэнгэр, шинэ газрыг харлаа. Учир нь анхны тэнгэр, анхны газар нь өнгөрөн одож, тэнгэр байхгүй болов.» Илчлэлт 21:1. Бузар муу хүмүүсийг устгасан ариун гал дэлхийг цэвэршүүлнэ. Хараалын бүх шинж тэмдэг арилан алга болно. Аврагдсан хүмүүст гэм нүглийн аймшигтай үр дүнг мэдрүүлэхийн тулд тамын галыг мөнхөд уугиулан шатаах шаардлага байхгүй. {АМ 674.1} 
    

    
      
    

    
      Гэвч бидэнд нэг сануулга байнга өгөгдсөөр байх болно. Бидний Аврагч Загалмайд цовдлогдсон тэмдгээ үүрд мөнхөд хадгална. Түүний шархадсан толгой, ташаа, гар, хөл гэм нүглийн аймшигтай үр дагаврын тэмдгийг тээсээр байна. Алдраа дуурсгасан Христийг харж байсан эш үзүүлэгч «Түүний туяа нь нарны гэрэл мэт юм. Түүний мутраас цацрагууд гялбадаг бөгөөд Түүний хүч чадал нууцлагдсан” гэж өгүүлжээ. Хабаккук 3:4. Есүсийн хажуу бөөрнөөс урсан гарсан улаан цус хүнийг Бурхантай эвлэрүүлсэн. Энэ бол Аврагчийн алдар болон хүч ба үүнд нь Түүний «Хүч нууцлагдаж байдаг.” Золиосоороо дамжуулан «Аврах хүчийг» олж авсан Тэрээр Бурханы уучлал өршөөлийг эсэргүүцсэн хүмүүс дээр эрх мэдэлтэйгээр шударга ёсыг тогтоож чадсан юм. Есүсийн гутаагдан доромжлогдсон байдал Түүнд хамгийн эрхэм нэр алдрыг өгдөг. Христийн Калвар дээрээс олсон шарх мөнхийн цаг хугацааны туршид алдаршуулагдах эрхийг өгч, Түүний хүч чадлыг тунхагласаар байх болно ГЭЖЭЭ {AM 674.2} 
    

    
      
    

    
      «Чиний хувьд, сүргийн цамхаг аа, Сионы охины толгодоо оо, энэ нь чам дээр ирнэ. Урьдын ноёрхол буюу Иерусалимын охины хаанчлал ч ирэх болно.» Мика 4:8. Анхны хосыг Едений цэцэрлэгээс хөөж, цэцэрлэгийн үүдийг галт илдээр хамгаалсан цагаас эхлэн ариун хүмүүс «Зольсон хүмүүсийн авралыг” Ефес 1:14 тэсэн ядан хүлээсээр ирсэн юм. Дэлхий анхнаасаа хүнд зориулагдсан боловч Сатан хүний эрх мэдлийг булаасан билээ. Тэр цагаас хойш дэлхий удаан хугацааны туршид зовлон бэрхшээлд нэрвэгдсэн ч авралын агуу төлөвлөгөөний ачаар урьдын байдалдаа буцаж оров. Гэм нүглээс болж алдагдсан бүх зүйлс сэргээгджээ. Эзэн, Би бол газрыг бий болгосон Бурхан юм. Тэр газрыг хоосноор бүтээгээгүй бөгөөд хүмүүсийг оршин суулгахын тулд бүтээсэн билээ.» Исаиа 45:18. Бурханы дэлхийг бүтээсэн анхны зорилго нь дэлхийг аврагдсан хүмүүсийн мөнхийн гэр орон болгосноор биеллээ олдог. «Зөв шударга хүн газар нутгийг өвлөж, Түүнд мөнхөд оршин суух болно.» Дуулал 37:29.{АМ 674.3} 
    

    
      
    

    
      Ирээдүйн өв хөрөнгийг бодит гэж хүлээн зөвшөөрөхөөс эмээдэг хүмүүс ирээдүйн амлалтыг бодит бус, сүнслэг мэтээр ойлгож, тэр үзлээ бусдад хуваалцаж нөлөөлнө. Христ дагалдагчдадаа тэдний төлөө Эцэгийн гэрт орон байр бэлдэхээр явсан гэж амласан юм. Бурханы үгэнд заасан сургаалыг хүлээн зөвшөөрсөн хүмүүс диваажинд бэлтгэгдсэн гэр орныг бүрэн хүлээн зөвшөөрөхгүй байж чадахгүй. Учир нь «Нүдэнд үзэгдэхгүй, чихэнд сонсогдоогүй. Хүний санаанд ороогүй юмсыг Бурхан Өөрийг нь хайрладаг хүмүүст бэлджээ.» 1 Коринт 25:9. Зөвт хүмүүсийн шагналыг хүний хэлээр дүрслэх боломжгүй юм. Энэхүү шагналыг зөвхөн харж мэдэрсэн хүмүүс л жинхэнэ утгаар нь ойлгож ухаарна. Мөхөс оюун ухаан хэзээ ч Бурханы Диваажингийн алдар, сүрийг мэдэрч чадахгүй.{AM 674.4} 
    

    
      
    

    
      Библид аврагдсан хүмүүсийн өвлөх газрыг «Төрөлх газар нутаг” хэмээн нэрлэнэ. Еврей 11:14-16. Тэнд тэнгэрийн Хоньчин хонин сүргээ амийн ус руу дагуулна. Амийн мод cap бүр жимсээ ургуулж, модны навчис нь үндэстний сайн сайхны төлөө ургана. Эзэний аварсан хүмүүст зориулан бэлтгэсэн зам дээр хэзээ ч ширгэшгүй, болор адил цэнгэг горхи урсаж, хажуугаар нь ургасан модод тэднийг навчсаа дэлгэн угтана. Өргөн уудам талууд үзэсгэлэнт дов толгодоор хүрээлүүлж, Бурханы уулс хамгийн өндөрт заларна. Эдгээр амар тайвныг мэдрүүлэгч тал хөндий, амийн гол горхины дэргэд удаан хугацааны туршид бэдэрч, аялсан Бурханы хүмүүс амар тайвныг олно.{АМ б75.1 
    

    
      
    

    
      «Миний ард түмэн энх амгалан орчинд, аюулгүй гэрүүдэд, анир чимээгүй газарт амьдарна. Чиний нутагт хүчирхийлэл, хил хязгаарын чинь дотор эвдрэл дахин сонсогдохгүй. Харин чи өөрийн хана хэрмүүдийг Аврал, дааман хаалгануудаа Магтаал гэж нэрлэнэ. Тэд гэр барьж, түүн дотроо сууна. Тэд бас усан үзэм тариалж, үр жимсийг нь иднэ. Тэд барихгүй, бусад нь иднэ.... Миний сонгосон хүмүүс өөрсдийн гарын бүтээлийг тэнд өмсөнө.” Исаиа 32:18, 60:18, Исаиа 65:21,22. {АМ675.2} 
    

    
      
    

    
      «Зэлүүд газар, цөл баярлан, Араба ч баясан, замар цэцэг мэт дэлгэрнэ. Өргөст бутны оронд нарс, халгайн оронд мирт л ургана. Чоно хургатай хамт амьдран, ирвэс ишигтэй хамт хэвтэж, тугалыг залуу арслантай хамтад нь тэжээж, хүн тэднийг удирдана.” «Тэд Миний бүх ариун ууланд хорлохгүй, устахгүй» гэж Эзэн өгүүлнэ. Исаиа 35:1, 55:13, Исаиа 11:6,9.{АМ 675.3} 
    

    
      
    

    
      Диваажинд өвдөх шаналах гэж байхгүй болно. Тэнд цаашид нулимс, оршуулгын цуваа, гашуудан шаналсан дүр төрх харагдахгүй. «Тэр тэдний нүднээс нулимс бүрийг арчина. Тэнд цаашид гашуудах, уйлах, өвдөх гэж үгүй болно. Анхны юмс өнгөрөн одлоо. «Би өвчтэй байна” гэж нэг ч оршин суугч өгүүлэхгүй. Тэнд амьдарч байгаа хүмүүсийн нүгэл нь уучлагдах болно. Илчлэлт 21:4; Исаиа 33:24.(АМ 676.1} 
    

    
      
    

    
      Тэнд шинэ дэлхийн төв болох Шинэ Иерусалим хот, «ЭЗЭНий мутар дахь үзэсгэлэнт титэм, Бурханы мутар дахь цэцгэн хэлхээ болон оршин тогтнох болно.» Гялбаа нь үнэт чулуу мэт бөгөөд талст шиг тунгалаг хас чулуу мэт байв. «Үндэстнүүд тэр гэрлээр нь алхацгааж, газрын хаад тийшээ алдраа авчирна.» Би Иерусалимд баярлан, Өөрийн ард түмэн баясаж байна. «Харагтун, Бурханы асар хүмүүсийн дунд байна. Тэр тэдний дунд нутаглах болно.» Исаиа 62:3; Илчлэлт 21:11, 24; Исаиа 65:19; Илчлэлт 21:3.{АМ б76.2} 
    

    
      
    

    
      Бурханы Хотод «Шөнө гэж байхгүй.» Хэнд ч амрах, хүчээ сэлбэх хэрэгцээ, шаардлага гарахгүй. Бурханы хүслийг хэрэгжүүлэхэд, Түүний нэрийг магтан алдаршуулахад эцэж цуцах асуудал гарахгүй. Бид өглөөний эрч хүчийг байнга мэдэрч, тэр эрч хүчээ хэзээ ч алдахгүй. Тэнд цаашид шөнө болохгүй. Эзэн Бурхан тэднийг гийгүүлэх учраас тэдэнд дэнлүүний гэрэл ч, нарны гэрэл ч хэрэггүй болно. Учир нь Эзэн Бурхан тэднийг гийгүүлнэ. Тэгээд тэд үеийн үед хаанчлах болно.» Илчлэлт 22:5. Нарны гэрэл хурцаар төөнөж, нүдийг гялбуулдаггүй Бурханы агуу их гэрлийн нөлөөнд автагдах ба энэхүү гэрэл үдийн нарны гэрлээс хэмжээлшгүй тод, гэрэл гэгээтэй байна. Бурханы болон Хурганы алдар Ариун хотыг сарниж алга болохгүй гэрлээр дүүргэнэ. Аврагдагчид мөнхийн өдрүүдийн туршид нарны гэрэл шаардагдахгүй Бурханы алдрын гэрлээр алхана.{АМ 676.3} 
    

    
      
    

    
      «Би хотод ямар ч сүм харсангүй. Учир нь Төгс хүчит Эзэн Бурхан ба Хурга бол тэндхийн сүм юм.” Илчлэлт 21:22. Бурханы ард түмэн Эцэг болон Хүүтэй нээлттэй харилцах боломжоор хангагдана. «Учир нь бид одоо толинд бүдэг бадаг хардаг» 1 Коринт 13:12. Бид байгалийн тогтолцоог харж, хүмүүстэй харьцахдаа Бурханы дүр төрхийг толинд харах мэт болдог юм. Гэвч бид ирээдүйд түүнтэй ямар нэгэн халхлах зүйлсгүйгээр шууд харилцах болно. Бид Түүний өмнө зогсож, Түүний дүр төрхөөс гэрэлтэх алдрыг харна.{АМ 676.4} 
    

    
      
    

    
      Аврагдсан хүмүүс тэнд өөрсдийгөө хэрхэн мэдүүлж байгаатай адил бусад зүйлсийг таньж мэдэх болно. Зүрх сэтгэлд суулгаж өгсөн Бурханы хайр, энэрэл нь хамгийн бодит, сайхан үйлдэл, мэдрэмжийг төрүүлнэ. Ариун бүтээлүүдтэй тогтоосон ариун харилцаа, ивээлээр дүүрэн тэнгэрийн элч нар, Хурганы цусаар дээлээ угаалгаж, цав цагаан болгосон бүх цаг үеийн итгэл бишрэлтэй хүмүүстэй тогтоож буй нөхөрлөл, эрхэм үерхэл, холбоосууд, «Тэнгэр болон газар дахь бүх гэр бүлүүд» (Ефес 3:15) хоорондоо нэгдэж, аврагдагчдын аз жаргалыг бүрэлдүүлж, цогцлоох болно.(АМ 677.1) 
    

    
      
    

    
      Мөхөшгүй оюун ухааныг өвлөн авсан хүмүүс Бүтээгчийн гайхамшигтай хүч, авралын нууцуудыг хэзээ ч уйдаж, залхаахгүйгээр тунгаан бодох болно. Хүнийг Бурханаас хөндийрүүлэх харгис хэрцгий, хуураи мэхлэхүйц зовлон бэрхшээл дахин хэзээ ч оршин тогтнохгүй. Хүний бүх төрлийн чадвар, бүх талаараа хөгжиж, төгс төгөлдөр болох болно. Хүмүүс мэдлэгийг олж авахын тулд оюун ухаан нь эцэж туйлдан, эрч хүчээ алдахгүй. Хүмүүс хамгийн агуу ажил үйлсийг хийж, хамгийн эрхэм хүсэл мөрөөдлөө хэрэгжүүлж, хамгийн чухал зорилгоо гүйцэлдүүлнэ. Гэсэн хэдий ч шинэ өндөрлөгүүдийг эзлэх, шинэ гайхамшгуудийг таашаах, шинэ үнэнийг ойлгож мэдрэх боломжууд шинээр нээгдсээр байх ба оюун ухаан, бие махбод, зүрх сэтгэлийн хүчийг нэмэгдүүлэх шинэ зүйлс байнга бий болсоор байх юм.(АМ б77.2) 
    

    
      
    

    
      Бурханы авралыг авсан хүмүүсийн өмнө орчлон ертөнцийн бүх үнэт эрдэнэс бүрийг судлах нь нээлттэй байх болно. Үхэлд дийлдэхээ больсон аврагдагчид хүн төрөлхтний зовлон шаналлыг нүд салгалгүй ажиглаж байсан алс холын бусад гараг, дэлхийгээр эцэж цуцалгүйгээр аялахад бусад гаргийн оршин суугчид аврагдсан хүмүүсийн мэдээг сонсоод талархлын дуугаа өргөнө. Дэлхийн үр сад гэмд автаагүй Бурханы бүтээлүүдийн мэргэн ухаан, баяр хөөрийг хэмжээлшгүй баяр хөөрөөр хүлээн авна. Тэд Бурханы гарын бүтээлүүдийг олон жил судалж, ажигласан мэдлэгийн баялгаа бие биентэйгээ хуваалцана. Тэд доройтож муудаагүй харааныхаа тусламжтайгаар бүтээлийн алдар болох нар, одод, орчлон ертөнцийн тогтолцоонууд хэрхэн Бурханы сэнтийг тойрон эргэлдэхээр тогтоогдсоны дагуу эргэлдсээр байгааг ажиглан харна. Хамгийн өчүүхнээс, хамгийн агуу зүйлс бүхэн дээр Бүтээгчийн нэр бичигдсэн байх ба бүх бүтээлүүд Түүний хүч чадал ямар агуу гэдгийг мэдрүүлэх болно.(АМ 677.3) 
    

    
      
    

    
      Мөнхийн он жилүүд урсан өнгөрөхөд Бурхан болон Христийн алдрын гайхамшигтай илчлэлтүүд улам баяжин, тэлсээр байх болно. Мэдлэг өсөн нэмэгддэгтэй адил хайр, хүндлэл, аз жаргал улам нэмэгдэнэ. Хүмүүс Бурханы талаар илүүг судалж мэдэх бүртээ Түүний зан чанарыг илүү ихээр шүтэн биширнэ. Есүс хүмүүст авралынхаа эд баялаг, Сатантай хийсэн агуу тэмцлийн үр дүнд гарсан гайхамшигтай амжилтуудаа танилцуулахад олзноос суллагдагчдын Бурханыг шүтэх шүтлэг илүү хүчтэй болж, тэд алтан хуур хөгжмөө үлэмж баяр хөөртэйгөөр тоглоно. Ийнхүү олон арван мянгыг мянгад үржүүлсэнтэй адил хүмүүс агуу магтаалын дууг хоолой нийлүүлэн дуулна.{АМ 678.1} 
    

    
      
    

    
      «Тэнгэрт, газар дээр, газар доор, тэнгис дээр байгаа аливаа бүтээгдсэн юмс бүхэн тэдгээрийн дотор байх бүх юмс Сэнтийд Залрагчид ба Хурганд магтаал, хүндлэл, сүр хүч нь үеийн үед байх болтугай.” Илчлэлт 5:13.{АМ 678.2} 
    

    
      
    

    
      Агуу мэтгэлцээн ийнхүү төгслөө. Гэм нүгэл болон гэмтнүүд цаашид оршин тогтнохоо больж, орчлон ертөнц бүхэлдээ ариуслаа. Бүх бүтээлүүд эв нийцэл болон баяр хөөрөөр дүүрч, Бүхнийг бүтээгч Бурханаас хил хязгааргүй уудам орчлон даяар амьдрал, гэрэл гэгээ, баяр баясал нь ундран гарах болно. Хамгийн жижиг цөмөөс авахуулан агуу том амьтай амьгүй дэлхийн гаргууд нь бузартаж доройтоогүй үзэсгэлэн гоо, төгс төгөлдөр баяр баясалд автагдаж, бүх бүтээл Бурханыг хайр хэмээн тунхаглана.!{АМ 678.3} 

